
༈ ཆེད་བརྗོད།

༄༅།། གསང་ཆེན་རིག་པ་འཛིན་པའི་སྡེ་ཆེན་པོ་དཔལ་ལྡན་སྟོད་རྒྱུད་གྲྭ་ཚང་

གི་སློབ་གཉེར་བ་རབ་གནས་མེ་སྤྲེལ་བོད་རྒྱལ་ལོ་༢༡༤༣ ཕྱི་ལོ་༢༠༡༦ ལོའ་ིདགེ་

སློང་དམིགས་བསལ་བ་རྣམས་ནས་ལྷག་བསམ་བསྐྱེད་དེ། ཇི་སྐད་དུ། སློབ་དཔོན་

ཆེན་པོ་དབྱིག་གཉེན་གྱིས། སྟོན་པའི་དམ་ཆོས་རྣམ་གཉིས་ཏེ།། ལུང་དང་རྟོགས་པའི་

བདག་ཉིད་དོ།། དེ་འཛིན་བྱེད་དང་སྨྲ་བྱེད་པ།། སྒྲུབ་པ་བྱེད་པ་ཁོ་ན་ཡིན།། ཞེས་ལུང་

རྟོགས་ཀྱི་བསྟན་པ་གཉིས་ཁོ་ན་རྒྱལ་བའི་བསྟན་པར་གསུངས་ཤིང་། རྒྱལ་བསྟན་

འཛིན་སྐྱོང་སྤེལ་གསུམ་ཡང་དེ་ཁོ་ན་ཡིན་གཤིས་གཞི་ལམ་འབྲས་བུའི་ཚུལ་དག་

དབང་དང་། རིམ་གཉིས། འབྲས་བུ་སྐུ་བཞིའི་རྣམ་གཞག་ཐམས་ཅད་རི་བོ་དགེ་ལྡན་

པའི་ཐུན་མོང་མ་ཡིན་པའི་ཕྱག་སྲོལ། ཕྱི་འདུལ་བ། ནང་བྱང་སེམས། གསང་བ་གསང་

སྔགས་གསུམ་གང་ཟག་གཅིག་གིས་སྟན་ཐོག་གཅིག་ལ་འཛོལ་མེད་དུ་ཉམས་སུ་ལེན་

པའི་དཔལ་ནཱ་ལེནྡྲའི་ཕྱག་བཞེས་དྲི་མ་མེད་པ་དེ་ཡང་། ཡི་དམ་གསང་བདེ་འཇིགས་

གསུམ་ཡ་མ་བྲལ་བའི་ངང་ནས་འདུལ་བ་ཀ་རི་ཀ་ནས་ཟུང་འཇུག་གི་བར་ཐོས་བསམ་



སྒོམ་པ་ཕྱོགས་ཆར་མ་སོང་བ་ཞིག་དགོས་པ་གནད་ཀྱི་དོན་པོ་དང་། རང་ཅག་རྣམས་

ཀྱི་འདྲེན་པ་ཆེན་པོ་༸སྤྱི་ནོར་༸གོང་ས་༸སྐྱབས་མགོན་ཆེན་པོ་མཆོག་ནས་ཀྱང་

ཡང་ཡང་བཀའ་སློབ་དང་འབྲེལ། རྗེ་བླ་མའི་སྔགས་རིམ་ཆེན་མོ་ལུང་འདྲེན་མཛད་

པ་ནི། དེ་ཕྱིར་ཀྱེ་ཀྱེ་བློ་གྲོས་འདུན་ལྡན་དག །རྣམ་དག་རིགས་པའི་བློ་གྲོས་མིག་

སྦྱོངས་ལ།། ཕས་ཀྱི་རྒོལ་བས་བསྐྱོད་པར་མི་ནུས་པའི།། བསྟན་པའི་གནད་ལ་ངེས་

པ་བརྟན་པོ་ཚོལ།། ཞེས་ལུང་འདྲེན་མཛད་པ་ལྟར། རང་ཅག་ཉམས་བཞེས་པ་དང་

སློབ་གཉེར་བ་རྣམས་ཀྱིས་ཤེས་ནས་ངེས་པ་རྙེད་པ་ཤིན་ཏུ་གལ་ཆེ་བས། ད་ལམ་

ཕྱག་དཔེ་དཀར་ཆག་ཏུ་གསལ་བ་འདི་དག་པར་སྐྲུན་གནང་བ་ལེགས་ཚོགས་ཤིན་ཏུ་

ཆེ་བ་བྱུང་འདུག་པས་རྗེས་སུ་ཡི་རང་དང་། མཐུན་འགྱུར་མཛད་མཁན་འབྲེལ་ཡོད་

སྦྱིན་བདག་ཁག་དང་གྲྭ་ཚང་གི་དཔེ་མཛོད་འགན་ཁུར་བཞེས་མཁན་ལས་བྱེད་ཆེ་ཕྲ་

ཡོངས་ནས་རུ་ངར་ཞིབ་ཏིག་བྱུང་འདུག་པས་ཐུགས་རྗེ་ཆེ་ཞུ་རྒྱུ་བཅས། རྒྱུད་སྟོད་

མཁན་བྱ་དོ་སྤྲུལ་མིང་པས།

                 ཕྱི་ལོ་ ༢༠༡༦ ཟླ་ ༩ ཚེས་ ༥ ལ་བྲིས་པ་དགེའོ།།



༈ གླེང་བརྗོད།

༄༅།། རབ་འབྱམས་རྒྱལ་བ་རྒྱ་མཚོའི་མཁྱེན་པའི་རང་གཟུགས་རྗེ་བཙུན་འཇམ་

དཔལ་རྡོ་རྗེའི་སྒྱུ་འཕྲུལ་ཁམས་གསུམ་འགྲོ་བའི་བླ་མ་ཤར་ཙོང་ཁ་པ་བློ་བཟང་གྲགས་པའི་

དཔལ་ཞེས་སྙན་གྲགས་ཀྱི་དབྱར་རྔ་སྲིད་གསུམ་འཛིན་མའི་ཁྱོན་ཀུན་དུ་ལྡིར་བའི་བདག་ཉིད་

ཆེན་པོ་གང་དེས་སྟོན་པ་ཐུབ་པའི་དབང་པོའ་ིཆོས་ཚུལ་སྤྱི་དང་ལྷག་པར་གདུལ་བྱ་ཉོན་ཤེས་ཀྱི་

སྒྲིབ་པ་ལས་མྱུར་དུ་གྲོལ་ནས་བསྒྲུབ་བྱ་མཐར་ཐུག་སྐུ་བཞིའི་གོང་འཕང་བདེ་བླག་ཏུ་སྒྲུབ་པའི་

ཐབས་མྱུར་ལམ་རྡོ་རྗེ་ཐེག་པའི་གཞུང་སྤྱི་དང་ཁྱད་པར་རྣལ་འབྱོར་བླ་ན་མེད་པའི་རྒྱུད་ཀྱི་ཡང་

རྩེ་རྒྱུད་རྒྱལ་འདུས་པའི་སྐོར་རྒྱུད་ཀྱི་སྟོན་པ་རྡོ་རྗེ་འཆང་ཆེན་པོའ་ིདགོངས་བཅུད། མཁས་དང་

གྲུབ་པའི་དབང་ཕྱུག་ཆེན་པོ་རྣམས་ཀྱི་བཞེད་གཞུང་། བླ་མ་དང་ལྷག་པའི་ལྷའི་ཐུན་མོང་མ་ཡིན་

པའི་མན་ངག །རང་ཉིད་ཀྱིས་ཀྱང་ཐོག་མར་གཞུང་ལ་ཕྱོགས་རེ་བ་ཙམ་མིན་པར་དཔྱིས་ཕྱིན་

པའི་སྦྱངས་པ།  བར་དུ་གཞུང་ལུགས་མ་ལུས་གདམས་པར་ཤར་བའི་ཉམས་ལེན། མཐར་ཉིན་

མཚན་ཀུན་ཏུ་ཉམས་སུ་བླངས་པའི་མྱོང་བ་བཅས་གཞི་རྩར་འཛིན་པའི་ཐོག་ལུང་རིགས་རྣམ་

པར་དག་པའི་ལམ་ནས་གཏན་ལ་ཕབ་ཅིང་ཕྱི་རབས་གདུལ་བྱའི་བསོད་ནམས་ཀྱི་གོ་སྐལ་དུ་

ཡིག་འཇོག་མཛད་པའི་མདོ་སྔགས་ཀྱི་གཞུང་སྲིད་ན་འགྲན་པའི་ཡུལ་ལས་འདས་པའི་ཡོངས་

གྲགས་པོད་ཆེན་བཅོ་བརྒྱད་ཙམ་བཞུགས་པ་ལས་སྐབས་སུ་བབ་པ་འཕགས་ལུགས་གསང་

འདུས་མི་བསྐྱོད་རྡོ་རྗེ་ལྷ་སོ་གཉིས་པའི་སྒྲུབ་ཐབས་རྣམ་འབྱོར་དག་རིམ། དབང་དོན་དེ་ཉིད་

རབ་གསལ། གྲུབ་ཆེན་ལཱུ་ཨི་པའི་ལུགས་ཀྱི་བདེ་མཆོག་ལྷ་རེ་གཉིས་པའི་སྒྲུབ་ཐབས་བདེ་

ཆེན་གསལ་བ། དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་ཟ་མ་ཏོག །བཅུ་

གསུམ་མ་གསུམ་གྱི་དཀྱིལ་ཆོག་རིན་ཆེན་ཕྲེང་བ། དེ་བཞིན་སྲས་ཀྱི་ཐུ་བོ་མཁས་གྲུབ་ཐམས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།6

ཅད་མཁྱེན་པས་མཛད་པའི་སྒྲུབ་ཐབས་དག་རིམ་དང་དབང་དོན་དེ་ཉིད་རབ་གསལ་གཉིས་ཀྱི་

ལྷན་ཐབས། བདེ་མཆོག་གི་དཀྱིལ་ཆོག་བདེ་ཆེན་རོལ་མཚོ། ལྷག་པར་རྗེ་བླ་མས་དབང་དོན་

དེ་ཉིད་རབ་གསལ་གྱི་ཁུངས་བཅོལ་གྱི་གཞུང་གལ་ཆེ་བ་སློབ་དཔོན་ཀླུའི་བྱང་ཆུབ་ཀྱིས་མཛད་

པའི་གསང་འདུས་ཀྱི་དཀྱིལ་ཆོག་ཉི་ཤ ་པ་རྣམས་ལག་ལེན་གྱི་འཇུག་པ་བདེ་ཞིང་མན་ངག་གི་

གནད་འདུས་པ་ཤ་སྟག་ཡིན་ལ། དེ་ཡང་སྒྲུབ་ཐབས་ཁག་ལ་མཚོན་ན། སྒྲུབ་ཐབས་སྤྱི་དང་བྱེ་

བྲག་གི་ཆིངས། སྦྱོར་དངོས་མཇུག་གསུམ་གྱི་ལག་ལེན། ཐུན་དང་ཐུན་མཚམས་ཀྱི་རྣལ་འབྱོར་

བཅས་ཀྱི་སྐོར་རྣམས་ཏིང་ངེ་འཛིན་གསུམ་དང་རྣལ་འབྱོར་བཞི་ལ་སོགས་པའི་ཆིངས་གི་སྒོ་

ནས་ལེགས་པར་བཀྲལ་བ་དང་། དཀྱིལ་ཆོག་ལ་མཚོན་ན། གསང་ཆེན་རྡོ་རྗེ་ཐེག་པར་འཇུག་

པའི་ཚུལ་དབང་གི་རྣམ་གཞག །དཀྱིལ་འཁོར་གྱི་ཆིངས། དཀྱིལ་འཁོར་གང་དུ་བྱ་བའི་ཕྱོགས་

དེར་དཀྱིལ་འཁོར་བྱར་རུང་མི་རུང་རྟོག་པའི་ཕྱིར་ས་བརྟག་པ་སོགས་སའི་ཆོ་གའི་སྐོར་དང་། 

ཚོན་འགྱེད་པའི་གནས་ངེས་པའི་ཕྱིར་དུ་སྔོན་དུ་ཐིག་འདེབས་པ། གནས་དེར་ཆོ་ག་བྱེད་པའི་

གནང་བ་གསོལ་བའི་དོན་དུ་སའི་ལྷ་མོ་སྟ་གོན། དཀྱིལ་འཁོར་བྱིན་གྱིས་རློབས་པའི་དོན་དུ་

སྙན་གསན་འབེབས་པའི་ཕྱིར་ལྷ་སྟ་གོན་བྱ་བ།  མ་དག་པ་དང་བགེགས་བསལ་བའི་དོན་དུ་

ལས་བུམ་སྟ་གོན་དང་། ཆུ་དབང་བསྐུར་བའི་དོན་དུ་བུམ་པ་ལྷག་མ་རྣམས་སྟ་གོན་བྱེད་པ༑ སྔོན་

དུ་རྒྱུད་སྦྱོང་བའི་དོན་དུ་སློབ་མ་སྟ་གོན་གྱི་སྐོར་སོགས་དང་། དེ་ནས་དཀྱིལ་འཁོར་བསྒྲུབ་ཅིང་

མཆོད་པའི་རིམ་པ་དང་། དངོས་གཞི་དབང་བསྐུར་བའི་རིམ་པ་ལ་དཀྱིལ་འཁོར་དུ་འཇུག་པའི་

རིམ་པ་དང་། ཞུགས་ནས་དབང་བཞི་རིམ་པ་བཞིན་བསྐུར་བའི་ཚུལ། མཇུག་གི་བྱ་བ་སྦྱིན་སྲེག་

དང་ཀླུ་ཆོག་གི་སྐོར་རྣམས་ཚིག་གི་ཚོགས་ཉུང་བས་ཀུན་གྱིས་ཉམས་སུ་ལེན་བདེ་བ། དོན་གྱི་

གནད་ཚང་བས་སྒྲུབ་ཐབས་དང་དཀྱིལ་ཆོག་གཞན་རྣམས་ཀྱི་རྩ་གཞུང་ལྟ་བུར་གྱུར་ཅིང་འགྲན་

པའི་ཟླ་དང་བྲལ་བའི་ལེགས་བཤད་རྨད་དུ་བྱུང་བ་ཤ་སྟག་ཏུ་སྣང། གོང་གི་རྗེ་བླ་མའི་ལེགས་

བཤད་དེ་རྣམས་རྩ་བར་བཟུང་སྟེ་རྗེའི་དངོས་སློབ་མཁས་གྲུབ་རིན་པོ་ཆེ་དང་རྗེ་འདུལ་འཛིན་



སྔོན་གླེང་།  5

པ་ཆེན་པོ། དེ་བཞིན་༸རྒྱལ་དབང་དང་པཎ་ཆེན་སྐུ་ཕྲེང་རིམ་བྱོན། གཞན་ཡང་དགེ་ལྡན་པའི་

ཕྱོགས་ཀྱི་མཁས་གྲུབ་རྣམས་ཀྱིས་མཛད་པའི་ལྷན་ཐབས་དང་། དབང་དོན། སྒྲུབ་ཐབས་སོགས་

ཅི་རིགས་པར་མཛད་ནས་ཡི་དམ་འདི་གསུམ་གྱི་འཕྲིན་ལས་ཤིན་ཏུ་རྒྱས་པར་གྱུར། དེ་བཞིན་

མཚན་ལྡན་གྱི་རྡོ་རྗེ་སློབ་དཔོན་དག་ནས་གཞུང་བཟང་འདི་དག་གི་སྟེང་ནས་སྐལ་བ་དང་ལྡན་

པའི་གདུལ་བྱ་གྲངས་ལས་འདས་པར་དབང་ལུང་མན་ངག་གི་ཆུ་གཏེར་ཆེན་པོས་རྒྱུད་ཡོངས་

སུ་བརླན་པར་མཛད་ནས་ཐར་པའི་ས་བོན་གྲུང་པོ་བསྐྲུན་པའི་མཐུ་ལས་འབྲས་བུ་སྐུ་བཞིའི་གོ་

འཕང་མངོན་དུ་མཛད་དང་མཛད་བཞིན་པ་དང་།  ལྷག་པར་རྗེ་བླ་མའི་གསང་སྔགས་ཀྱི་བཀའ་

བབ་གསང་ཆེན་རྒྱུད་གྲྭ་སྟོད་སྨད་དང་དེ་བཞིན་དགེ་ལྡན་པའི་སྔགས་གྲྭ་རྣམས་ནས་གཞུང་

འདི་དག་གི་ཐོག་ནས་དཀྱིལ་འཁོར་སྒྲུབ་མཆོད་དང་འབྲེལ་མ་འབྲེལ་ཅི་རིགས་ཀྱི་སྒོ་ནས་སྔར་

སྲོལ་བཟང་པོ་མི་ཉམས་རྒྱུན་གནས་ཀྱིས་ཟབ་གསང་རྡོ་རྗེ་ཐེག་པའི་བསྟན་པ་རིན་པོ་ཆེ་སྲིད་

རྩེར་སྒྲེང་བཞིན་པ་དེ་ལྟར་ལགས་སོ།།

དེ་ལྟར་འཇམ་མགོན་ཆོས་ཀྱི་རྒྱལ་པོའ་ིབསྟན་པའི་ཡང་སྙིང་ཟབ་གསང་རྡོ་རྗེ་ཐེག་པའི་

བསྟན་པ་ལ་ཞུགས་ནས་འབྲས་བུ་སྐུ་བཞིའི་གོ་འཕང་མངོན་དུ་བྱེད་པའི་ཚུལ་ནི། རྒྱལ་མཆོག་

བསྐལ་བཟང་རྒྱ་མཚོའི་དབང་དོན་དེ་ཉིད་ཡང་གསལ་ལས། “སྤྱིར་ཐེག་ཆེན་པ་རྣམས་ཀྱིས་

དོན་དུ་གཉེར་བྱའི་གཙོ་བོ་གཞན་དོན་ཡིན་པས། འབྲས་བུའི་གནས་སྐབས་ཀྱི་ཆོས་གཟུགས་

ཀྱི་སྐུ་གཉིས་ཀྱི་ནང་ནས་ཀྱང་ཆོས་སྐུ་གདུལ་བྱ་ལ་དངོས་སུ་མི་སྣང་ཞིང་། གཟུགས་སྐུ་གདུལ་

བྱ་ལ་དངོས་སུ་སྣང་ནས་ཆོས་སྟོན་པ་སོགས་གཞན་དོན་ཚད་མེད་པ་འགྲུབ་པས་གཙོ་བོར་

གཟུགས་སྐུ་དོན་དུ་གཉེར་བ་ནི། རིམ་ལྔ་གསལ་སྒྲོན་དུ་མངོན་རྟོགས་རྒྱན་ལས། སེམས་བསྐྱེད་

པ་ནི་གཞན་དོན་ཕྱིར།། ཡང་དག་རྫོགས་པའི་བྱང་ཆུབ་འདོད།། ཅེས་གསུངས་པས་དཔེར་ན། 

སྐོམ་པས་གདུངས་པའི་དོན་དུ་གཉེར་བྱའི་གཙོ་བོ་བཏུང་བ་ཡིན་ཡང་། དེ་ཐོབ་པའི་ཐབས་སུ་

སྣོད་དོན་དུ་གཉེར་བ་ལྟར། ཐེག་པ་ཆེན་པོ་པ་རྣམས་ཀྱང་སེམས་ཅན་སྡུག་བསྔལ་གྱིས་མནར་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།6

བ་དང་བདེ་བས་ཕོངས་པ་ཤས་མ་བཟོད་པའི་སྙིང་རྗེ་ཆེན་པོས་ཡིད་བསྐྱོད་པའི་མཐུས་དོན་དུ་

གཉེར་བྱའི་གཙོ་བོ་གཞན་གྱི་དོན་ཡིན་ལ། འོན་ཀྱང་དེ་ཕུན་སུམ་ཚོགས་པ་སྒྲུབ་པ་ལ། སངས་

རྒྱས་མ་ཐོབ་ན་ཐབས་གཞན་གྱིས་མི་ནུས་པར་མཐོང་ནས་དེའི་ཐབས་སུ་རྫོགས་པའི་སངས་

རྒྱས་དོན་དུ་གཉེར་བ་འདི་ནི་སྔགས་དང་ཕ་རོལ་ཏུ་ཕྱིན་པའི་ཐེག་པ་ཆེན་པོ་གཉིས་འདྲ་སྟེ་

སེམས་བསྐྱེད་ལ་ཁྱད་པར་མེད་པའི་ཕྱིར་རོ།། དེ་ལྟར་ན་སེམས་ཅན་ལ་དངོས་སུ་སྣང་ནས་

དེའི་དོན་སྒྲུབ་པ་ནི་སྐུ་གཉིས་ཀྱི་ནང་ནས། གཟུགས་སྐུ་ཡིན་གྱི་ཆོས་སྐུ་མིན་པས་དོན་དུ་གཉེར་

བྱའི་གཙོ་བོ་ནི་གཟུགས་སྐུའོ།།” ཞེས་གསུངས་པ་ལྟར་ཡིན་པས། སྔགས་ཀྱི་གདུལ་བྱ་རྣམས་

ཀྱི་ཡང་དོན་དུ་གཉེར་བྱའི་གཙོ་བོ་གཟུགས་སྐུ་མཐར་ཐུག་ཁ་སྦྱོར་བདུན་ལྡན་མི་སློབ་པའི་ཟུང་

འཇུག་ཡིན་ཞིང། གཟུགས་སྐུ་དེ་རང་དང་རིགས་མཐུན་གྱི་ལམ་དུས་ཀྱི་སློབ་པའི་ཟུང་འཇུག་

གིས་སྐྱེད་དགོས་ལ། དེ་གཉིས་ནི་དབང་བཞི་པའི་ལམ་ཡིན་ཞིང་ཚིག་དབང་བཞི་པས་ནི་དེ་

གཉིས་ཀྱི་སྣོད་རུང་དུ་བྱེད་དོ།། 

སློབ་པའི་ཟུང་འཇུག་དེ་བསྐྱེད་པ་ལའང་། ཀུན་རྫོབ་སྒྱུ་མའི་སྐུ་དང་དོན་དམ་འོད་གསལ་

གྱི་རྫོགས་རིམ་གཉིས་སོ་སོར་སྔོན་དུ་བསྐྱེད་དགོས་ཏེ། ཡ་མེད་ན་ཟུང་དུ་འཇུག་རྒྱུ་མེད་པའི་

ཕྱིར་རོ།། དེ་ཡང་གཞི་དུས་སུ་འཆི་བ་འོད་གསལ་ལས་ལུགས་ལྡོག་ཏུ་ཉེར་ཐོབ་གྲུབ་པ་དང་

དུས་མཉམ་དུ་འོད་གསལ་དེ་ལས་བར་དོའ་ིལུས་སུ་གྲུབ་པ་ལྟར། སྟོང་ཉིད་ལ་གཉིས་སྣང་ནུབ་

པའི་ཤིན་ཏུ་ཕྲ་བའི་སེམས་དོན་གྱི་འོད་གསལ་ལས་ལངས་པ་དང་དུས་མཉམ་དུ་དག་པའི་སྒྱུ་

མའི་སྐུ་ཐོབ་ལ། དེའི་ཚེ་ཉོན་སྒྲིབ་སྤངས་པའི་ཟུང་འཇུག་ཡོད་མོད་ཀྱང་ཟུང་འཇུག་གི་གཙོ་བོ་

བདེན་གཉིས་ཟུང་འཇུག་མ་ཐོབ་པས་སྒྱུ་ལུས་པ་དེས་སླར་ཡང་དོན་གྱི་འོད་གསལ་ལ་མཉམ་

པར་བཞག་པ་ན་ཟུང་འཇུག་གི་གཙོ་བོ་དེ་ཐོབ་པ་ཡིན་ནོ།། 

དེ་ལྟར་ན་ཟུང་འཇུག་དེ་འགྲུབ་པར་བྱེད་པ་ལ་སྔོན་དུ་ཉོན་སྒྲིབ་ཐམས་ཅད་ཅིག་ཅར་དུ་

སྤོང་བར་བྱེད་པའི་མཐོང་ལམ་དོན་གྱི་འོད་གསལ་འགྲོ་དགོས་ལ། དེ་ཉིད་དབང་གསུམ་པའི་



སྔོན་གླེང་།  7

ལམ་ཡིན་ནོ།། སྤྱིར་དབང་དུས་དང་བསྐྱེད་རིམ་གྱི་གནས་སྐབས་སུ་ཕྱག་རྒྱའི་གྲོགས་ལ་བརྟེན་

ཏེ་རང་དུས་ཀྱི་དགའ་བ་བཞི་དང་སྟོང་པ་བཞི་སྐྱེ་བའང་ཡོད་ལ། ལུས་དབེན་ནས་སྒྱུ་ལུས་

ཀྱི་བར་དུའང་ཕྱི་ནང་གི་ཐབས་ལ་བརྟེན་ནས་རླུང་དྷཱུ་ཏཱིར་ཐིམ་པ་ལས་བྱུང་བའི་ཡས་བབས་

མས་བརྟན་གྱི་དགའ་བཞི་དང་། དེ་འདྲའི་སྟོང་པ་བཞིའི་ཡེ་ཤེས་ཀྱང་དུ་མ་འབྱུང་མོད། དེ་དག་

དབང་གསུམ་པའི་ལམ་མ་ཡིན་ཞིང། དེ་དག་གི་སྣོད་རུང་ལ་དབང་གསུམ་པ་བསྐུར་ཡང་མི་

དགོས་ཏེ། སྔགས་རིམ་ཆེན་མོ་ལས། “དེས་ན་དང་པོ་དབང་དུས་ཀྱི་དགའ་བཞི་དང་། དེ་ནས་

བུམ་དབང་གི་ལམ་བསྐྱེད་རིམ་གྱི་དུས་ཀྱི་དགའ་བཞི་དང་། དེ་ནས་གསང་དབང་གི་ལམ་རླུང་

དང་གཏུམ་མོ་སོགས་ཀྱི་དུས་ཀྱི་དགའ་བཞི་དང་། དེ་ནས་དབང་གསུམ་པའི་ལམ་འོད་གསལ་

གྱི་སྐབས་སུ་སྐྱེ་བའི་དགའ་བཞི་དང་། དེ་ནས་བཞི་པའི་ལམ་སློབ་པའི་ཟུང་འཇུག་གི་དུས་ཀྱི་

དགའ་བཞིའམ་སྟོང་པ་བཞི་ཞེས་པ་རྣམས་སོ་སོར་ཕྱེད་དགོས་སོ།། དེ་བཞིན་དུ་རླུང་སྦྱོར་

དང་གཏུམ་མོའ་ིའབར་འཛག་བསྒོམས་པའི་མཐུས་ཁམས་ཞུ་ནས་བྱང་སེམས་ནོར་བུའི་ནང་དུ་

གནས་ཤིང་། ཕྱིར་མ་འཕོས་པའི་དུས་ཀྱི་ལྷན་སྐྱེས་སྐྱེ་བ་ཙམ་གྱི་ལམ་བསྒོམ་པ་ལའང་དབང་

གསུམ་པ་བསྐུར་མི་དགོས་སོ་”ཞེས་དང་། “དབང་གསུམ་པ་འདི་ཕྱག་རྒྱ་གཉིས་གང་རུང་ལ་

བརྟེན་ནས་བསྐྱེད་པ་ཡིན་ཡང་། དེ་གཉིས་ལ་བརྟེན་ནས་དགའ་བ་བཞིའི་རྟོགས་པ་བསྐྱེད་པ་

ལ་དབང་གསུམ་པ་ཐོབ་མི་དགོས་ཏེ།” ཞེས་གསུངས་པ་ལྟར་རོ།། 

དོན་གྱི་འོད་གསལ་གྱི་ཡེ་ཤེས་དེས་ཉོན་སྒྲིབ་ས་བོན་དང་བཅས་པ་ཅིག་ཅར་སྤོང་བ་

དང་༑ དེས་དག་པའི་སྒྱུ་ལུས་ཀྱི་ཉེ་རྒྱུ་བྱེད་ནུས་པ་ལ་ཕར་ཕྱིན་ཐེག་པའི་བྱང་སེམས་ཀྱིས་ས་

བཅུ་པ་མན་ཆད་དུ་ཇི་ཙམ་བསགས་པའི་ཚོད་ཀྱི་བསོད་ནམས་ཀྱི་ཚོགས་རྒྱ་ཆེན་པོའ་ིགྲོགས་

དགོས་ལ། ཚོགས་དེ་ལྟ་བུ་སྙིགས་དུས་ཀྱི་ཚེ་ཐུང་གཅིག་ལ་འགྲུབ་པའི་གཙོ་བོ་མ་དག་པའི་སྒྱུ་

མའི་ལུས་ཁོ་ན་ཡིན་པས། སྒྱུ་ལུས་དེ་དང་དེ་སྒྲུབ་བྱེད་འཆི་རིམ་ཇི་ལྟ་བ་བཞིན་དུ་རླུང་ཐིམ་པའི་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།8

སེམས་དབེན་མཐར་ཐུག་དཔེའི་འོད་གསལ་དང་། དེ་འདྲེན་བྱེད་སྙིང་གར་གནད་དུ་བསྣུན་པའི་

ངག་དབེན་སོགས་ཐིག་ལེ་གསུམ་གྱི་སྲོག་རྩོལ་དང་། དེ་ལའང་སྔོན་དུ་ལུས་ཀྱི་གནས་གཞན་

དུ་དམིགས་པས་གནད་དུ་བསྣུན་པ་ལས་མཉམ་གཞག་ཏུ་བདེ་སྟོང་སྐྱོང་ཞིང་། རྗེས་ཐོབ་ཏུའང་

གང་སྣང་བདེ་སྟོང་གི་རྣམ་རོལ་ཏུ་བལྟ་བ་སོགས་ལ་བསླབ་པའི་རྫོགས་རིམ་གྱི་ལུས་དབེན་

སྔོན་དུ་འགྲོ་དགོས་པས་དེ་རྣམས་གསང་དབང་གི་ལམ་ཡིན་ཞིང་། དོན་གྱི་འོད་གསལ་ཡན་

ཆད་དུ་རྩ་རླུང་ཐིག་ལེའི་རྣལ་འབྱོར་སྒོམ་དགོས་པ་དུ་མ་ཡོད་ཀྱང་། དེ་དག་གསང་དབང་གི་

ལམ་དུ་མི་འདུ་བ་ནི་སྔགས་རིམ་ལས། “དེ་ལྟར་དོན་དམ་འོད་གསལ་གྱི་རྫོགས་རིམ་སྐྱེ་བ་ལ། 

དེའི་སྔོན་དུ་ཀུན་རྫོབ་སྒྱུ་མ་ལྟ་བུའི་སྒྱུ་ལུས་ཀྱི་ཏིང་ངེ་འཛིན་བསྐྱེད་དགོས་ལ། དེ་སྐྱེ་བ་ལ་རྩ་

རླུང་དང་གཏུམ་མོ་སོགས་ཀྱི་རྣལ་འབྱོར་གྱིས་རླུང་དང་བྱང་སེམས་ལས་རུང་དུ་བྱས་པའི་སྒོ་

ནས་དགའ་བཞིའི་རྟོགས་པ་བསྐྱེད་དགོས་པས་གསང་དབང་གི་ལམ་རྣམས་སྒོམ་དགོས་སོ་” 

ཞེས་དང་། “རྩ་རླུང་དང་བྱང་སེམས་དབབ་ཟློག་གི་རྣལ་འབྱོར་གང་ཡིན་ཐམས་ཅད་གསང་

དབང་གི་ལམ་དུ་མི་འདོད་དེ། འོད་གསལ་སྒོམ་པ་ཡན་ཆད་དུ་ཡང་དེ་དག་བྱ་དགོས་པ་དུ་མ་

ཞིག་ཡོད་པའི་ཕྱིར་རོ།། དེས་ན་ཐོག་མར་དེ་དག་ལས་རུང་དུ་སྒྲུབ་པའི་རྣལ་འབྱོར་རྣམས་ཡིན་

ནོ༑༑” ཞེས་གསུངས་པ་ལྟར་རོ།། 

དེ་འདྲ་བའི་རྫོགས་རིམ་གྱི་རྟོགས་པ་རྣམས་སྐྱེ་བར་བྱེད་པ་ལ་བུམ་དབང་གི་ལམ་བསྐྱེད་

རིམ་ལེགས་པར་བསྒོམས་པ་སྔོན་དུ་འགྲོ་དགོས་པ་ཡིན་ཏེ། རྡོ་རྗེ་མཁའ་འགྲོའ་ིལྔ་བཅུ་པ་ལས། 

“རྣལ་མའི་སྦྱོར་བ་རྟོགས་བྱའི་ཕྱིར།། བཅོས་མ་ཡི་ནི་བསྒོམ་པ་དང་།། བཅོས་མ་ཡི་ནི་བཟླས་

པ་བྱ།། རྣལ་མའི་སྦྱོར་བ་རྟོགས་གྱུར་ན།། བཅོས་མའི་སྦྱོར་བ་ཕྱི་རོལ་པས།། རྣལ་མའི་སྦྱོར་

བ་རྟོགས་གྱུར་པས།། བཅོས་མ་དག་ནི་མི་བྱའོ།། དཔེར་ན་གཟིངས་ལ་འཇུས་ནས་ནི།། ཆུ་ཡི་

ཕ་རོལ་འགྲོ་བར་བྱེད།། ཕ་རོལ་ཕྱིན་ནས་འདོར་བ་ལྟར།། བཅོས་མ་དག་ཀྱང་དེ་བཞིན་ནོ།། 

དཀྱིལ་འཁོར་ལ་སོགས་ལས་གང་ནི།། བཅོས་མའི་སེམས་ཀྱིས་གང་བྱེད་པ།། ཕྱི་རོལ་ལས་

རྣམས་གསལ་བྱེད་པས།། དང་པོའ་ིལས་ཅན་རྣམས་ལ་བསྔགས།། དངོས་གྲུབ་དེ་ཀུན་འདིར་

གནས་པས།། རྒྱལ་བའི་དངོས་ཉིད་རིག་ལ་མིན།།” ཞེས་ཆུའི་ཕ་རོལ་ཏུ་འགྲོ་བར་གཟིངས་ལ་

བརྟེན་དགོས་པའི་དཔེ་དང་བཅས་ཏེ་བཅོས་མའི་རྣལ་འབྱོར་བསྐྱེད་རིམ་སྔོན་དུ་བཏང་ནས་མ་

བཅོས་པའི་རྣལ་འབྱོར་རྫོགས་རིམ་ལ་འཇུག་པར་གསུངས་པ་དང་། རིམ་ལྔ་ལས། “བསྐྱེད་

པའི་རིམ་ལ་ལེགས་གནས་ཤིང་།། རྫོགས་པའི་རིམ་པ་འདོད་རྣམས་ལ།། ཐབས་འདི་རྫོགས་

པའི་སངས་རྒྱས་ཀྱིས།། སྐས་ཀྱི་རིམ་པ་ལྟ་བུར་གསུངས།།” ཞེས་དང་། སློབ་དཔོན་ཆེན་པོ་

འཕགས་པ་ལྷས། སྤྱོད་བསྡུས་སུ། “གང་གི་ཚེ་སངས་རྒྱས་ཀྱི་ཐེག་པའི་བསམ་པ་ལ་ལོབས་

པར་གྱུར་པ་དེའི་ཚེ་ཐེག་པ་གསར་པ་ལ་དྲན་པ་གཅིག་པའི་ཏིང་ངེ་འཛིན་གྱིས་སློབ་བོ།། གང་

གི་ཚེ་ཐེག་པ་གསར་པ་ལ་དྲན་པ་གཅིག་པའི་ཏིང་ངེ་འཛིན་ལ་ལོབས་པ་དེའི་ཚེ་རྟོག་པའི་རྣལ་

འབྱོར་ལ་སློབ་བོ།། གང་གི་ཚེ་རྟོག་པའི་རྣལ་འབྱོར་ལ་ལོབས་པ་དེའི་ཚེ་ལས་དང་པོ་པའི་ཏིང་

ངེ་འཛིན་ལ་རབ་ཏུ་གནས་པར་འགྱུར་རོ།། གང་གི་ཚེ་ལས་དང་པོ་པའི་ཏིང་ངེ་འཛིན་ལ་གནས་

པ་དེའི་ཚེ་རིགས་བརྒྱའི་དབྱེ་བ་ལ་འཇུག་གོ །”ཞེས་སོགས་ཀྱིས་སྔོན་དུ་སངས་རྒྱས་ཀྱི་ཐེག་

པའི་བསམ་པ་སྟེ་སྐྱབས་འགྲོ་ངེས་འབྱུང་བྱང་ཆུབ་ཀྱི་སེམས་སོགས་ཐུན་མོང་བའི་ལམ་གྱི་

རིམ་པ་ལ་བློ་སྦྱངས་ཤིང་། དེ་ལ་ལོབས་ནས་རང་དང་ལྷ་གཅིག་ཏུ་དྲན་པའི་བསྐྱེད་རིམ་རགས་

པ་དང་། དེ་ལ་ལོབས་ནས་ཕྲ་མོའ་ིཕྱག་མཚན་དང་ཐིག་ལེ་སོགས་རྟོགས་པས་བཅོས་པའི་རྣལ་

འབྱོར་གྱིས་ཞི་གནས་བསྒྲུབས་ནས་བསྐྱེད་རིམ་མཐར་དབྱུང་དགོས་པ་དང་། དེ་ལ་ལོབས་ནས་

རྫོགས་རིམ་གྱི་རིགས་བརྒྱའི་ལུས་དབེན་སོགས་ལ་འཇུག་པར་གསུངས་པ་ལྟར་རོ།། 

དཀྱིལ་འཁོར་དུ་འཇུག་པ་དང་སྟ་གོན་སོགས་ཀྱི་སྐབས་སུ་ཐེག་ཆེན་ཐུན་མོང་དང་ཐུན་

མོང་མ་ཡིན་པའི་སྐྱབས་འགྲོ་བཟུང་བ་དང་། སྨོན་སེམས་དང་། ཐུན་མོང་བ་བྱང་སེམས་ཀྱི་སྡོམ་

པ་དང་། ཐུན་མོང་མ་ཡིན་པ་སྔགས་སྡོམ་གཉིས་བཟུང་ཞིང་། དེ་དག་གི་བསླབ་བྱའང་གོང་འོག་

དུ་མར་ཅི་རིགས་པ་ཞིག་གསུངས་ལ། སྨོན་སེམས་དང་བྱང་སྡོམ་འཛིན་པ་ལ་སྔོན་དུ་བྱང་ཆུབ་

ཀྱི་སེམས་ལ་ཡིད་འགྱུར་བའི་མྱོང་བ་སྣ་ཟིན་སྐྱེས་པ་དགོས་ཤིང་། དེའི་རྒྱུར་འཁོར་བའི་སྡུག་

བསྔལ་ལ་ཡིད་འགྱུར་བའི་ངེས་འབྱུང་སྐྱེས་བུ་འབྲིང་དང་ཐུན་མོང་བའི་ལམ་དང་། དེའི་རྒྱུར་ཚེ་

འདིར་སྣང་ཤས་ལ་བློ་ལོག་པའི་སྐྱེས་བུ་ཆུང་ངུ་དང་ཐུན་མོང་བའི་ཆོས་སྐོར་རྣམས་འགྲོ་དགོས་

པས༑ དབང་བཞིའི་དོན་དང་ལམ་ལ་གོ་བ་ལེགས་པར་ཆགས་ན་ལམ་གྱི་རིམ་པ་སྤྱི་དང་། ཁྱད་

པར་གསང་སྔགས་བླ་མེད་ཀྱི་ལམ་ལ་ངེས་པ་བླ་ན་མེད་པ་སྟེར་བར་བྱེད་དེ། སྔགས་རིམ་ཆེན་

མོ་ལས། “དེ་ལྟ་བུའི་སྐུ་གསུང་ཐུགས་གསུམ་དབྱེར་མི་ཕྱེད་པ་ནི་དབང་བཞི་པ་ཡིན་ལ། དེ་

ཡང་སྔ་མའི་ལམ་གཉིས་ཀྱིས་ལམ་དུས་ཀྱི་དབང་བཞི་པ་བསྒྲུབ་ཅིང་། སློབ་པའི་ཟུང་འཇུག་

གིས་མི་སློབ་པའི་སྐུ་གསུང་ཐུགས་དབྱེར་མི་ཕྱེད་པ་བསྒྲུབས་པས་དབང་བཞིའི་ལམ་དུ་རིམ་

གཉིས་ཐམས་ཅད་འདུ་བ་ཡིན་ནོ།།”ཞེས་སོ།། དེ་ལྟར་ལམ་མ་ནོར་བ་སྟོན་པའི་མཚན་ཉིད་དང་

ལྡན་པའི་རྡོ་རྗེ་སློབ་དཔོན་བསམ་སྦྱོར་གཉིས་ཀྱི་སྒོ་ནས་ལེགས་པར་བསྟེན་ནས་རྗེ་བླ་མ་ཡབ་

སྲས་སློབ་བརྒྱུད་དང་བཅས་པས་མཛད་པའི་རྨད་དུ་བྱུང་བའི་ལེགས་བཤད་འདི་དག་ལ་དཔྱིས་

ཕྱིན་པའི་ཐོས་བསམ་སྒོམ་ཟུང་འབྲེལ་གྱིས་སངས་རྒྱས་ཀྱི་བསྟན་པའི་ཡང་སྙིང་གསང་ཆེན་རྡོ་

རྗེ་ཐེག་པའི་བསྟན་པ་རྒྱས་པའི་དོན་དུ་འབད་པར་འཚལ་ལོ།། དགེའོ།།



༈  དཔེ་སྐྲུན་གསལ་བཤད།

༄༅།། གསང་ཆེན་དཔལ་ལྡན་སྟོད་རྒྱུད་གྲྭ་ཚང་དཔེ་མཛོད་ཀྱི་འགན་དམིགས་གཙོ་

བོ་འཇིག་རྟེན་ཡོངས་ཀྱི་འདྲེན་པ་ཆེན་པོ་མཉམ་མེད་ཤཱཀྱ་སེང་གེའི་ལུང་རྟོགས་ཀྱི་བསྟན་པ་

རིན་པོ་ཆེ་ཐེག་པ་གསུམ་དང་རྒྱུད་སྡེ་བཞིས་བསྡུས་པའི་མདོ་སྔགས་ཀྱི་གཞུང་ལུགས་རྒྱ་ཆེ་ལ་

གཏིང་ཟབ་པའི་གདམས་ངག་འདི་རྣམས་ཀྱི་དབང་ལུང་མན་ངག་གི་རྒྱུན་རྣམས་མི་ཉམས་གོང་

འཕེལ་དང་ཉམས་པ་སླར་གསོ། དེ་བཞིན་གཞུང་བཟང་དེ་དག་བློ་གསལ་དོན་གཉེར་ཅན་རྣམས་

ཀྱི་ཉིན་རེའི་སློབ་སྦྱོང་དང་ཉམས་བཞེས་ལ་སྨིན་པའི་ཆེད་ཟབ་གསང་རྡོ་རྗེ་ཐེག་པའི་ཆོས་སྐོར་

གཙོ་བོར་གྱུར་པ་དཔེ་རྒྱུན་དཀོན་པའི་འཕགས་བོད་སྐྱེས་ཆེན་དག་ནས་མཛད་པའི་གསུང་རབ་

གལ་ཆེན་ཁག་ཕྱོགས་བསྡུས་ཀྱིས་《གསང་ཆེན་སྟོད་རྒྱུད་པོད་ཕྲེང་》ཞེས་པ་མུ་སྦྲེལ་གྱི་དཔེ་

ཚོགས་གསར་དུ་དཔར་སྐྲུན་ཞུས་དང་ཞུ་མུས་སུ་ཡོད་པ་དེ་ལྟ་ན། 

ད་ལམ་སློབ་དཔོན་ཀླུ་ཡི་བྱང་ཆུབ་ཀྱིས་མཛད་པའི་《དཔལ་གསང་བ་འདུས་པའི་དཀྱིལ་

འཁོར་གྱི་ཆོ་ག་ཉི་ཤ ་པ།》 རྗེ་བླ་མ་ཙོང་ཁ་པ་ཆེན་པོས་མཛད་པའི་《དཔལ་གསང་བ་འདུས་

པའི་སྒྲུབ་ཐབས་རྣལ་འབྱོར་དག་པའི་རིམ་པ།》 《དཔལ་གསང་བ་འདུས་པ་མི་བསྐྱོད་རྡོ་རྗེའི་

དཀྱིལ་འཁོར་གྱི་ཆོ་ག་དབང་གི་དོན་གྱི་དེ་ཉིད་རབ་ཏུ་གསལ་བ།》 《རྣལ་འབྱོར་གྱི་དབང་ཕྱུག་

ལཱུ་ཨི་པའི་ལུགས་ཀྱི་བཅོམ་ལྡན་འདས་འཁོར་ལོ་སྡོམ་པའི་སྒྲུབ་པའི་ཐབས་བདེ་ཆེན་གསལ་

བ།》 《དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་རིན་པོ་ཆེའི་ཟ་མ་ཏོག》

《དཔལ་གཤིན་རྗེ་གཤེད་ལྷ་བཅུ་གསུམ་མ་རྣམས་ཀྱི་དཀྱིལ་འཁོར་དུ་དབང་བསྐུར་བ་སྒྲུབ་པའི་

ཐབས་ཀྱི་ཆོ་ག་རིན་པོ་ཆེའི་ཕྲེང་བ།》 སྲས་ཀྱི་ཐུ་བོ་མཁས་གྲུབ་ཐམས་ཅད་མཁྱེན་པས་མཛད་

པའི་《བཅོམ་ལྡན་འདས་དཔལ་གསང་བ་འདུས་པའི་མངོན་རྟོགས་ཀྱི་ལྷན་ཐབས།》 《དཔལ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།12

གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།》 《བཅོམ་ལྡན་འདས་

དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་ཀྱི་དཀྱིལ་འཁོར་གྱི་ཆོ་ག་བདེ་ཆེན་རོལ་མཚོ།》

རྣམས་གསང་ཆེན་སྟོད་རྒྱུད་པོད་ཕྲེང་བཅུ་གཉིས་པ་དེང་སྲོལ་དང་མཐུན་པའི་ཉམས་ཞིབ་དང་

བཅས་བསྟན་བཅོས་འདིར་དྲངས་པའི་བཀའ་བསྟན་སོགས་ཀྱི་ལུང་མཆན་དང་། ཡོངས་གྲགས་

དཔར་མ་ཁག་གསུམ་མཚུངས་བསྡུར་ཞུས་པའི་བསྡུར་མཆན་དང་བཅས་དཔར་སྐྲུན་ཞུས་པ་

ལགས་ཤིང་།

 དེ་ཡང་སྐུ་འབུམ་བྱམས་པ་གླིང་གི་དཔར་མ། དབུས་ཀྱི་ཞོལ་དཔར། གཙང་བཀྲ་ཤིས་

ལྷུན་པོའ་ིདཔར་མ་ལྡི་ལིར་བསྐྱར་དཔར་བརྒྱབ་པ་བཅས་ཕན་ཚུན་ཞིབ་བསྡུར་གྱིས་བསྡུར་

མཆན་བཀོད་ཡོད།  བསྡུར་མཆན་འགོད་སྐབས་ཡིད་གཉིས་མི་དགོས་པའི་ཡིག་ནོར་དཔེར་

ན་རྣལ་འབྱོར་དག་རིམ་གྱི་བསྡུར་འབྲས་རེའུ་མིག་གི་བསྡུར་མཆན་ཨང་བཅུ་དགུ་པའི་དབུས་

དཔར༑ ཤོག་གྲངས། ༣ན༢ ‘དབང་པོའ་ིཚིགས་’ལ་ཞེས་པ་‘དབང་པོའ་ིཚོགས་ལ་’ཞེས་དཔར་

མ་གཞན་ལ་ཡོད་པ་མ་ཟད་དོན་དུའང་དེ་ལྟར་འཐད་པ་འདིའི་རིགས་བསྡུར་མཆན་འགོད་པའི་

ངལ་བ་མ་བསྟེན་པར་ཐད་ཀར་དག་བཅོས་ཞུས། གཞན་གོ་དོན་མི་འདྲ་བ་དང་། ཐེ་ཚོམ་ཡོད་

རིགས་ལས་གང་དག་པར་སེམས་པ་དེ་ཉིད་དཀྱུས་སུ་བཞག་ཅིང་གཞན་རྣམས་འོག་མཆན་དུ་

བཀོད༑ དཔེར་མཚོན་ན། ཤོག་ངོས་གཉིས་པའི་བསྡུར་མཆན་དང་པོ་གཞུང་དུ་སྐུ་འབུམ་དཔར་

མ་ལྟར་‘འོད་ཟེར་’ཞེས་པར་འོག་མཆན་དུ་‘འོད་གཟེར།  དབུས་དཔར། གཙང་དཔར།  ཞེས་པ་

ལྟ་བུ་བཀོད་ཡོད། དེ་ཡང་སྐུ་འབུམ་དཔར་མ་ཞེས་པ་ནི། སྐུ་འབུམ་བྱམས་པ་གླིང་ནས་དཔར་

བསྐྲུན་ཞུས་པའི་རྗེའི་གསུང་དཔལ་གསང་བ་འདུས་པའི་སྒྲུབ་ཐབས་རྣལ་འབྱོར་དག་པའི་རིམ་

པ་སོགས་མཚོན་དགོས་པ་ཟུར་གྱི་བསྡུས་མིང་ངོ་སྤྲོད་དུ་གསལ་བ་ལྟར་རོ།།

 གཞན་ཡང་‘དཀྱིལ་འཁོར་འབྲི་’ལ་‘དཀྱིལ་འཁོར་འདྲི་’དང་། ‘སང་ནངས་པར་’ལ་‘སང་

ནང་པར་’ལྟ་བུའི་སྔོན་གྱི་འབྲི་སྲོལ་ཡོད་པ་རྣམས་རང་སོར་བཞག་ཅིང་ཚིག་ཕྲད་ཅིང་སོགས་

དཔེ་སོ་སོར་མི་མཐུན་པ་མ་ཟད་དཔེ་གཅིག་གི་ནང་དུའང་གོང་འོག་མི་མཐུན་པ་ཡོད་སྟབས། 

མི་མཐུན་པ་འོག་མཆན་དུ་བཀོད་ཅིང་དཀྱུས་སུ་བརྡ་སྤྲོད་ཀྱི་འགྲོས་ལ་གཞི་བཟུང་། དཀྱིལ་

ཆོག་ཁག་གི་ཐིག་ཚོན་བསྐྱེད་སྐབས་མིག་གི་རྫི་མ་འདེགས་ཤིང་‘བརྡེབས་’དང་། ‘རྡེབ།’ 

‘བརྡེབ༑’ ‘རྡེབས་’ལྟ་བུ་གཞུང་ཕན་ཚུན་མི་མཐུན་པ་མ་ཟད་གཞུང་གཅིག་གི་ནང་གོང་འོག་མི་

མཐུན་པ་དང་། ལྷག་པར་བསྟན་འགྱུར་གྱི་དཀྱིལ་ཆོག་རྡོ་རྗེ་ཕྲེང་བའི་སྡེ་དཔར་དང་། པེ་དཔར། 

སྣར་དཔར་བཅས་མི་མཐུན་པས་གཞུང་གི་དཀྱུས་སུ་ཡོད་པ་ཇི་བཞིན་རང་སོར་བཞག །བསྡུར་

མཆན་རྣམས་ལུང་མཆན་དང་མ་འདྲེས་པའི་ཆེད་ཅུང་ནག་ཤས་ཆེ་བ་བཟོས།

ལུང་མཆན་ནི། ཁུངས་བཅོལ་གྱི་ཡིག་ཆ་ཁག་ལ་དཔྱད་ཞིབ་གནང་བདེའི་སླད་ལུང་

འདྲེན་རྣམས་བཀའ་བསྟན་གཉིས་སྡེ་དགེ་དཔར་མ་ལ་གཞི་བཅོལ།  དཔེར་ན་དབང་དོན་ཀྱི་

ལུང་མཆན་དང་པོར། སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་གཉིས་པ། 

ཤོག་གྲངས་༢༡༢ན༢ ལས་བྱུང་བའི་ནང་ནས་ཚིག་རྐང་བདུན་པ་ཅུང་མི་འདྲ་སྟེ། ‘སློབ་དཔོན་

སློབ་མར་མཚུངས་པར་ནི།།’ ཞེས་སོ།།  ཞེས་དང་། ཡང་དབང་དོན་གྱི་ལུང་མཆན་གཉིས་

པར༑ སྡེ་བསྟན། རྒྱུད་འགྲེལ། ཝ སློབ་དཔོན་རྡོ་རྗེ་དྲིལ་བུ་པ། འཁོར་ལོ་སྡོམ་པའི་དབང་མདོར། 

ཤོག་གྲངས་༢༡༩བ༥ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་སྟེ། ‘རྡོ་རྗེ་འཆང་

གིས་བཤད་པ་སྟེ།།’ ཞེས་སོ།། ཞེས་བཀའ་བསྟན་གང་ཡིན་གྱི་མཚན་དང། གཞུང་གི་སྡེ་ཚན། 

པོད་ཕྲེང་གི་སྡེ་པ། བསྟན་བཅོས་ལ་མཛད་པ་པོ། གཞུང་མཚན། ལེའུའི་མཚམས། ཤོག་གྲངས། 

མདུན་རྟགས་(ན) རྒྱབ་རྟགས་(བ) ཐིག་ཕྲེང་གི་གྲངས་བཅས་ཁ་གསལ་དང་འབྲེལ་ལུང་ཚིག་

མི་མཐུན་པ་རྣམས་རེ་རེ་བཞིན་བཀོད་པ། དཔེར་ན། སྡེ་བསྟན་དུ། རྡོ་རྗེ་འཆང་གིས་བཤད་པ་

སྟེ༑༑ ཞེས་པར་གཞུང་དུ། ‘རྡོ་རྗེ་འཆང་གིས་གསུངས་པ་སྟེ།།’ ཞེས་པ་ལྟ་བུ། དཀྱུས་སུ་ཡོད་པའི་

ལུང་གི་མཚམས་གསལ་པོར་འབྱེད་པའི་ཆེད་ལུང་ཚིག་གི་ཐོག་མཐའ་གཉིས་སུ་རྟགས་“ ”འདི་

དང། ལུང་ཚིག་དེའི་ནང་དུའང་ཚིག་རྐང་རེ་གཉིས་མི་མཐུན་པ་བྱུང་ཚེ་རྟགས་‘ ’འདི་གཉིས་ཀྱི་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།14

བར་དུ་བཅུག་ཡོད་པ་དཔེར་ན། རྒྱུད་རྡོ་རྗེ་ཕྲེང་བ་ལས། “ཐོག་མར་སློབ་མ་གང་གི་ཚེ།། བློ་ལྡན་

ཡང་དག་དབང་བསྐུར་ན།། རྫོགས་པའི་རིམ་པའི་རྣལ་འབྱོར་ལ།། དེ་ཡི་ཚེ་ན་སྣོད་དུ་འགྱུར།། 

ཡང་དག་དབང་བསྐུར་གྱིས་དབེན་ན།། སྒྲུབ་པོས་རྒྱུད་ཀྱི་དོན་ཤེས་ཀྱང།། ‘སློབ་དཔོན་སློབ་མ་

མཚུངས་པར་ནི།།’ མི་བཟད་དམྱལ་བ་ཆེན་པོར་འགྲོ།།” ཞེས་པའི་སྐབས་སུ་‘སློབ་དཔོན་སློབ་

མ་མཚུངས་པར་ནི།།’ ཞེས་ཚིག་རྐང་གཅིག་མི་མཐུན་པ་ལྟ་བུའོ།། གཞན་ཡང་དཀར་ཆག་ནང་

དུ་གཞུང་གི་དཀྱུས་སུ་ཡོད་པའི་རྩ་བ་དང་ཡན་ལག་གི་ས་བཅད་རྣམས་མཚམས་མ་འདྲེས་པའི་

འབྱེད་མཚམས་དང་། གཞུང་དོན་གྱི་གལ་གནད་བརྗོད་པའི་སྔོན་གླེང་། འཇམ་དབྱངས་ཆོས་རྗེ་

བཀྲ་ཤིས་དཔལ་ལྡན་གྱིས་མཛད་པའི་རྗེའི་གསང་བའི་རྣམ་ཐར་ཚིགས་བཅད་མ། རྗེ་དགེ་འདུན་

གྲུབ་ཀྱིས་མཛད་པའི་མཁས་གྲུབ་རྗེའི་རྣམ་ཐར་གསོལ་འདེབས། ཁུངས་བཅོལ་གྱི་གཞུང་བཀའ་

བསྟན་གཉིས་དང་དཔེ་བསྡུར་ཞུ་ཡུལ་གྱི་དཔར་མ་ཁག་གི་བསྡུས་མིང་ངོ་སྤྲོད་རྣམས་ཐོག་མའི་

ཟུར་རྒྱན་དུ་བཀོད། དཔར་མ་ཁག་གི་བསྡུར་འབྲས་རེའུ་མིག་དང་། གསང་བདེ་འཇིགས་གསུམ་

གྱི་སྒྲུབ་དཀྱིལ་དང་འབྲེལ་བའི་དཔེ་གང་རྙེད་ཀྱི་མཚན།  མཛད་པ་པོ། པོད་ཕྲེང་། ཤོག་གྲངས་

བཅས་ཁ་གསལ་འཁོད་པའི་དཔེ་ཐོ་དང་། དཔར་བྱང་སྨོན་ཚིག་བཅས་མཐའ་མའི་ཟུར་རྒྱན་གྱི་

ཚུལ་དུ་བསྒྲིགས། དེབ་ཚད་ཀྱི་ཤོག་གྲངས་མང་སྐྱོན་དུ་མཐོང་ནས་མཛད་པ་པོའ་ིགསུང་འབུམ་

དཀར་ཆག་རེ་ཞིག་བཀོད་ཐབས་མ་བྱུང་། བདག་དབང་ཤོག་ངོས་ཀྱང་རྒྱལ་སྤྱིའི་འགྲོ་ལུགས་

དང་ཡོངས་སུ་མཐུན་པར་བྱས་ནས་བཀོད་ཡོད། དེ་ལྟར་ལྷག་བསམ་དག་པས་འབད་བརྩོན་

ཞུས་ཁུལ་ཡིན་ཡང་བློ་གྲོས་དང་ཉམས་མྱོང་གི་ནུས་པ་དམན་པས་ནོར་སྐྱོན་དང་ཆད་ལྷག་ཇི་

བྱུང་ལྷ་དང་བླ་མ། གཟུ་གནས་མཁས་པའི་སྤྱན་སྔར་དང་བས་ཀུན་ནས་བླངས་ཏེ་བཟོད་པར་

གསོལ་ལོ།། 

༈ ལེགས་གསོལ།

ད་ལམ་གསང་ཆེན་སྟོད་རྒྱུད་པོད་ཕྲེང་བཅུ་གཉིས་པ་དཔར་གསར་སྐྲུན་གྱི་ལས་གཞིའི་

ནང་གྲྭ་ཚང་གི་དཔེ་ཁྲིད་རྒན་དང་དཔེ་མཛོད་ཀྱི་སློབ་སྟོན་པ་གཅིག་ལྕོགས་སེར་ལྷོ་རྒྱུད་སྟོད་

དགེ་བཤེས་ལྷ་རམས་པ་མཁས་གྲུབ་ནོར་བཟང་མཆོག་ནས་ཀྱང་སྔ་རྗེས་སུ་སློབ་སྟོན་གནང་

བ༑  དཔེ་བསྡུར་སྐབས་དགེ་སློང་ངག་དབང་རྣམ་གྲོལ་ནས་རོགས་རམ་གནང་བ། དེ་བཞིན་

ཁོ་བོའ་ིལས་རོགས་རླངས་ཚང་བསྟན་འཛིན་རབ་བརྟན་ལགས་ནས་ཐོག་མར་གློག་ཀླད་ནང་

མ་དཔེ་གཙང་བསྡུར་ནས་བཟུང་། དཔེ་བསྡུར་དང་ལུང་ཁུངས་འཚོལ་ཞིབ། མཐར་ལུང་མཆན་

དང་བསྡུར་མཆན་བཀོད་ཅིང་ཞུ་སྒྲིག་བར་གྱི་སྔ་ཕྱིའི་ལས་རིམ་ཡོངས་ལ་འགན་ཁུར་རྐང་ལེན་

གྱིས་ལས་དོན་ཚགས་ཚུད་གནང་བ་དང་། ཞུ་སྒྲིག་ལས་རོགས་བློ་གླིང་དགེ་བཤེས་འཇམ་

གཅེས་མཆོག་ནས་དཔེ་བསྡུར་གྱིས་མཚོན་སྐབས་བསྟུན་གྱི་ལས་རིམ་ཇི་ཡོད་ཐུགས་ཁུར་

ཆེ་བཞེས་ཀྱིས་ལེགས་བསྒྲུབས་གནང་བ། སྐུ་ཞབས་ཟླ་བ་དོན་གྲུབ་ལགས་ནས་བདག་དབང་

ཤོག་ངོས་ཐོག་གི་ཡི་གེ་རྣམས་དབྱིན་བསྒྱུར་གནང་བ། ལྷག་པར་ལྷག་བསམ་མཆོག་ཏུ་དཀར་

བའི་དད་སྦྱིན་ཕྱི་ལོ་༢༠༡༦ལོའ་ིདགེ་སློང་དམིགས་བསལ་ཐུན་མོང་ནས་དེབ་གྲངས་༨༠༠ཐམ་

པའི་དཔར་བསྐྲུན་གྱི་རྒྱུ་འགྲོའ་ིམཐུན་འགྱུར་ཆ་ཚང་གནང་བ་སོགས་མདོར་ན་ད་ལམ་ཕྱག་

དེབ་འདི་ཉིད་མཇུག་ཡོངས་སུ་གྲུབ་པ་ནི་གོང་ཞུས་རྣམ་པ་ཚོའི་མཐུན་འགྱུར་རོགས་རམ་

འབད་བརྩོན་བཅས་ཀྱི་མཐུ་ལས་གྲུབ་པ་ཡིན་པས་བཀའ་དྲིན་སྙིང་བཅངས་ཞུ་བཞིན་ཡོད། དེ་

ལྟར་རང་གཞན་ཐམས་ཅད་རྣམ་དཀར་གྱི་ལས་བཟང་པོ་འདི་ལྟ་བུ་ལ་ཞུགས་རྒྱུའི་སྐལ་བཟང་

གི་གོ་སྐབས་ལ་དགའ་སྒོམ་དང་བཅས་དུས་གསུམ་གྱི་དགེ་རྩ་རྣམས་༸བསྟན་འཛིན་ཡོངས་ཀྱི་

གཙུག་ནོར་༸གོང་ས་སྐྱབས་མགོན་རྒྱལ་བའི་དབང་པོ་ཐམས་ཅད་མཁྱེན་པ་མཆོག་གི་གཙོས་

པའི་རིས་སུ་མ་མཆིས་པའི་སྐྱེས་བུ་དམ་པ་རྣམས་སྐུ་ཚེ་བསྐལ་པ་རྒྱ་མཚོའི་བར་དུ་བརྟན་ཅིང་

རླབས་ཆེན་ཐུགས་ཀྱི་བཞེད་དོན་ལྷུན་གྱིས་འགྲུབ་པ་དང་། ལྷག་པར་དུ་ཁམས་གསུམ་འགྲོ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།16

བའི་བླ་མ་ཤར་ཙོང་ཁ་པ་བློ་བཟང་གྲགས་པའི་དཔལ་གྱི་བསྟན་པའི་ཡང་སྙིང་རྒྱུད་རྒྱལ་འདུས་

པའི་བསྟན་པའི་འོད་སྣང་ཡངས་པའི་མཐའ་གྲུ་ཀུན་དུ་དར་ཞིང་རྒྱས་པའི་རྒྱུར་གྱུར་ཅིག །

རྒྱུད་སྟོད་དཔེ་མཛོད་འགན་འཛིན་བསྐྱེད་རིམ་པ་བློ་བཟང་ཀླུ་སྒྲུབ་ཀྱིས། 

                        བོད་རྒྱལ་ལོ་ ༢༡༤༣ ཕྱི་ལོ་ ༢༠༡༦ ཕྱི་ཟླ་ ༩ ཚེས་ ༡ ལ།



༈ བསྡུས་མིང་ངོ་སྤྲོད།

བཀའ་འགྱུར།

མཁའ་འགྲོ་རྒྱ་མཚོ།  

 (དཔལ་མཁའ་འགྲོ་རྒྱ་མཚོ་རྣལ་འབྱོར་མའི་རྒྱུད་ཀྱི་རྒྱལ་པོ་ཆེན་པོ།)  

 རྒྱུད་འབུམ། ཁ ༡༣༧ན༡-༢༦༤བ༧

མངོན་བརྗོད་བླ་མ།  

 (མངོན་པར་བརྗོད་པའི་རྒྱུད་བླ་མ།)  

 རྒྱུད་འབུམ། ཀ ༢༤༧ན༡-༣༧༠ན༧

བརྟག་གཉིས།  

          (ཀྱེའི་རྡོ་རྗེ་ཞེས་བྱ་བའི་རྒྱུད་ཀྱི་རྒྱལ་པོ་དང་ཀྱེའི་རྡོ་རྗེ་མཁའ་འགྲོ་མ་དྲ་བའི་སྡོམ་པའི་རྒྱུད་ཀྱི་རྒྱལ་པོ་གཉིས།)  

          རྒྱུད་འབུམ། ང ༡བ༡-༣༠ན༣

ཐམས་ཅད་གྲུབ་པར་བྱེད་པའི་རྒྱུད།  

 (གཤིན་རྗེའི་གཤེད་དགྲ་ནག་པོའ་ིའཁོར་ལོ་ལས་ཐམས་ཅད་གྲུབ་པར་བྱེད་པ་ཞེས་བྱ་བའི་རྒྱུད་ཀྱི་རྒྱལ་པོ།)  

 རྒྱུད་འབུམ། ཇ ༡༧༥ན༡-༡༨༥བ༧

བདེ་མཆོག་རྩ་རྒྱུད།  

 (རྒྱུད་ཀྱི་རྒྱལ་པོ་དཔལ་བདེ་མཆོག་ཉུང་ངུ་།)  

 རྒྱུད་འབུམ། ཀ ༢༡༣ན༡-༢༤༦བ༧



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།18

བདེ་མཆོག་རྒྱུད་ཕྱི་མའི་ཕྱི་མ།  

 (རྟོག་པ་ཐམས་ཅད་འདུས་པ་ཞེས་བྱ་བ་སངས་རྒྱས་ཐམས་ཅད་དང་མཉམ་པར་སྦྱོར་བ་མཁའ་འགྲོ་སྒྱུ་མ་ 

 བདེ་བའི་མཆོག་གི་རྒྱུད་ཕྱི་མའི་ཕྱི་མ།)  

 རྒྱུད་འབུམ། ཀ ༡༩༣ན༦-༢༡༢ན༧

རྡོ་རྗེ་མཁའ་འགྲོའ་ིརྒྱུད།  

 (རྒྱུད་ཀྱི་རྒྱལ་པོ་ཆེན་པོ་དཔལ་རྡོ་རྗེ་མཁའ་འགྲོ།)  

 རྒྱུད་འབུམ། ཁ ༡བ༡-༡༢༥ན༧

གཤིན་རྗེ་གཤེད་ནག་པོའ་ིརྒྱུད།  

 (དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་གཤིན་རྗེ་གཤེད་ནག་པོ་ཞེས་བྱ་བའི་རྒྱུད།)  

 རྒྱུད་འབུམ། ཇ ༡༣༤བ༡-༡༥༡བ༤

བཤད་རྒྱུད་རྡོ་རྗེ་ཕྲེང་བ།  

 (རྣལ་འབྱོར་ཆེན་པོའ་ིརྒྱུད་དཔལ་རྡོ་རྗེ་ཕྲེང་བ་མངོན་པར་བརྗོད་པ་རྒྱུད་ཐམས་ཅད་ཀྱི་སྙིང་པོ་གསང་བ་ 

 རྣམ་པར་ཕྱེ་བ།)  

 རྒྱུད་འབུམ། ཅ ༢༠༨ན༡-༢༧༧བ༣

གསང་འདུས་རྩ་རྒྱུད།  

 (དེ་བཞིན་གཤེགས་པ་ཐམས་ཅད་ཀྱི་སྐུ་གསུང་ཐུགས་ཀྱི་གསང་ཆེན་གསང་བ་འདུས་པ་ཞེས་བྱ་བ་བརྟག་ 

 པའི་རྒྱལ་པོ་ཆེན་པོ།)  

 རྒྱུད་འབུམ། ཅ ༩༠ན༡-༡༤༨ན༦

སཾཔུཊ།  

 (ཡང་དག་པར་སྦྱོར་བ་ཞེས་བྱ་བའི་རྒྱུད་ཆེན་པོ།)  

 རྒྱུད་འབུམ། ག ༧༣བ༡-༡༨༨བ༧



བསྡུས་མིང་ངོ་སྤྲོད།  17

བསྟན་འགྱུར།

ཀྱཻ་རྡོར་གྱི་འགྲེལ་པ་པདྨ་ཅན།  

        (མཚོ་སྐྱེས་རྡོ་རྗེས་མཛད་པའི་དཔལ་ཀྱེའི་རྡོ་རྗེའི་འགྲེལ་པ་པདྨ་ཅན།)  

          རྒྱུད་འགྲེལ། ཀ ༡༢༦བ༡-༡༧༣ན

དཀྱིལ་འཁོར་གྱི་ཆོ་ག  

 (སློབ་དཔོན་ཆེན་པོ་དོན་ཡོད་ཞབས་ཀྱིས་མཛད་པའི་དཀྱིལ་འཁོར་གྱི་ཆོ་ག)  

 རྒྱུད་འགྲེལ། མི ༡༦༦ན༧བ༤-༡༧༡བ༢

དཀྱིལ་ཆོག་ཉི་ཤ ་པ།   

                (སློབ་དཔོན་ཀླུའི་བྱང་ཆུབ་ཀྱིས་མཛད་པའི་དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ ་པ།)  

             རྒྱུད་འགྲེལ། ངི ༡༣༡ན༥-༡༤༥བ༣

དཀྱིལ་ཆོག་རྡོ་རྗེ་ཕྲེང་བ།  

 (པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟས་མཛད་པའི་དཀྱིལ་འཁོར་གྱི་ཆོ་ག་རྡོ་རྗེ་ཕྲེང་བ།)  

 (རྒྱུད་འགྲེལ། ཕུ ༡བ༡-༩༤བ༤)

འཁོར་ལོ་སྡོམ་པའི་དཀྱིལ་ཆོག  

             (སློབ་དཔོན་དཱ་རི་ཀ་པས་མཛད་པའི་དཔལ་འཁོར་ལོ་སྡོམ་པའི་དཀྱིལ་འཁོར་གྱི་ཆོ་ག་དེ་ཁོ་ན་ཉིད་ལ་ 

          འཇུག་པ།)  

           རྒྱུད་འགྲེལ། ཝ ༢༠༣བ༥-༢༡༩བ༣

འཁོར་ལོ་སྡོམ་པའི་དབང་མདོར།  

 (སློབ་དཔོན་རྡོ་རྗེ་དྲིལ་བུ་པས་མཛད་པའི་དཔལ་འཁོར་ལོ་སྡོམ་པའི་དབང་གི་བྱ་བ་མདོར་བསྡུས་པ།)  

 རྒྱུད་འགྲེལ། ཝ ༢༡༩བ༣-༢༢༢བ༥

སྒྲུབ་ཐབས་ཡོངས་གཟུང།  

 (མཁས་པ་ཆེན་པོ་དཔལ་ཐུབ་དཀའ་ཟླ་བས་མཛད་པའི་དཀྱིལ་འཁོར་གྱི་ཆོ་གའི་སྒྲུབ་ཐབས་བཟང་པོ་ 

 ཡོངས་སུ་གཟུང་བ།)  

 རྒྱུད་འགྲེལ། ཉ ༡༣༠ན༣-༡༥༤ན༧

འཇིགས་བྱེད་ཀྱི་རྒྱུད་ཀྱི་མདོར་བཤད། 

 (སློབ་དཔོན་སོ་ན་ཤྲཱིས་མཛད་པའི་དཔལ་རྡོ་རྗེ་འཇིགས་བྱེད་ཀྱི་རྒྱུད་ཀྱི་མདོར་བཤད།)  

 རྒྱུད་འགྲེལ། མི ༡༢༠བ༢-༡༢༦བ༢

འཇམ་དཔལ་ཞལ་ལུང།  

 (སློབ་དཔོན་སངས་རྒྱས་དཔལ་ཡེ་ཤེས་ཀྱིས་མཛད་པའི་རིམ་པ་གཉིས་པའི་དེ་ཁོ་ན་ཉིད་བསྒོམ་པ་ཞེས་བྱ་ 

 བའི་ཞལ་གྱི་ལུང་།)  

 རྒྱུད་འགྲེལ། དི ༡བ༡-༡༧བ༢

སྙིང་པོ་མདོར་བསགས།  

 (སློབ་དཔོན་ཨཱརྱ་དེ་བས་མཛད་པའི་རྒྱུད་ཀྱི་རྒྱལ་པོ་དཔལ་གདན་བཞི་པ་ཞེས་བྱ་བའི་དཀྱིལ་འཁོར་གྱི་ཆོ་ 

 ག་སྙིང་པོ་མདོར་བསགས་པ།)  

 རྒྱུད་འགྲེལ། ཡ ༡༡༣ན༤-༡༣༨ན༡

བདེ་མཆོག་གི་དཀྱིལ་འཁོར།  

          (སློབ་དཔོན་རྒྱལ་བ་བཟང་པོས་མཛད་པའི་དཔལ་བདེ་མཆོག་གི་དཀྱིལ་འཁོར་བྱ་བའི་ཐབས།)  

        རྒྱུད་འགྲེལ། ཞ ༨༠བ༧-༡༡༦བ༡

བདེ་མཆོག་གི་དཀྱིལ་འཁོར་གྱི་ཆོ་ག  

 (སློབ་དཔོན་ལ་བ་པས་མཛད་པའི་དཔལ་འཁོར་ལོ་བདེ་མཆོག་གི་དཀྱིལ་འཁོར་གྱི་ཆོ་ག་རིན་པོ་ཆེ་རབ་ 

 ཏུ་གསལ་བའི་སྒྲོན་མ།)  

 རྒྱུད་འགྲེལ། ཝ ༢༥༡ན༧-༢༧༢བ༣

སྤྱོད་བསྡུས།  

 (སློབ་དཔོན་ཆེན་པོ་ཨཱརྱ་དེ་བས་མཛད་པའི་སྤྱོད་པ་བསྡུས་པའི་སྒྲོན་མ།)  

 རྒྱུད་འགྲེལ། ངི ༥༧ན༢-༡༠༦བ༧

དམར་པོའ་ིདཀྱིལ་ཆོག  

 (རྣལ་འབྱོར་གྱི་དབང་ཕྱུག་ཆེན་པོ་དཔལ་འཛིན་གྱིས་མཛད་པའི་དཔལ་གཤིན་རྗེ་གཤེད་དམར་པོའ་ི 

 དཀྱིལ་འཁོར་གྱི་ཆོ་ག)  

 རྒྱུད་འགྲེལ། ཙི ༩༥ན༡-༡༡༠བ༥

རྫོགས་ཕྲེང།  

 (པཎྜི་ཏ་འཇིགས་མེད་འབྱུང་གནས་སྦས་པས་མཛད་པའི་རྫོགས་པའི་རྣལ་འབྱོར་གྱི་ཕྲེང་བ།)  

 རྒྱུད་འགྲེལ། ཕུ ༩༤བ༤-༡༥༡ན༧

ཡན་ལག་བདུན་པ།  

 (པཎྜི་ཏ་ངག་གི་དབང་ཕྱུག་གྲགས་པས་མཛད་པའི་ཡན་ལག་བདུན་པ།)  

 རྒྱུད་འགྲེལ། པི ༡༩༠ན༣-༢༠༣ན༣

གཤིན་རྗེ་གཤེད་ནག་པོའ་ིསྒྲུབ་ཐབས།  

 (སློབ་དཔོན་དཔལ་འཛིན་གྱིས་མཛད་པའི་གཤིན་རྗེ་གཤེད་ནག་པོའ་ིདཀྱིལ་འཁོར་གྱི་སྒྲུབ་ཐབས།)  

 རྒྱུད་འགྲེལ། མི ༨བ༥-༢༣བ༥

གསང་བ་གྲུབ་པ།  

 (དཔལ་མགོན་པོ་བདེ་བ་ཆེན་པོ་པདྨ་བཛྲས་མཛད་པའི་རྒྱུད་མ་ལུས་པའི་དོན་ངེས་པར་སྐུལ་བར་བྱེད་པ་ 

 དཔལ་གསང་བ་གྲུབ་པ།)  

 རྒྱུད་འགྲེལ། ཝི ༡བ༡-༢༨བ༤

སྡེ་བཀའ། 

 (སྡེ་དགེ་བཀའ་འགྱུར།) 

 བོད་རབ་བྱུང་བཅུ་གཉིས་པའི་ས་བྱ་ཕྱི་ལོ་༡༧༢༩ ནས་ཆུ་གླང་ཕྱི་ལོ་༡༧༣༣བར་བགྲང་བྱ་ལྔའི་རིང་ཁམས་སྡེ་དགེའི་རྒྱལ་ 

 པོའ་ིགདུང་རབས་ཞེ་གཉིས་པ་བསྟན་པ་ཚེ་རིང་ནས་བརྩོན་པ་ཆེན་པོས་དཔར་དུ་བཞེངས་པའི་སྡེ་དགེ་བཀའ་འགྱུར།

སྡེ་བསྟན། 

 (སྡེ་དགེ་བསྟན་འགྱུར།)

 བོད་རབ་བྱུང་བཅུ་གཉིས་པའི་མེ་མོ་སྦྲུལ་ཕྱི་ལོ་༡༧༣༧ལོར་ཁམས་སྡེ་དགེའི་རྒྱལ་པོའ་ིགདུང་རབས་ཞེ་གཉིས་པ་བསྟན་པ་ 

 ཚེ་རིང་ནས་དཔར་དུ་བརྐོ་བའི་དབུ་བརྩམས། དེའི་སྲས་བླ་མ་ཀུན་དགའ་འཕྲིན་ལས་རྒྱ་མཚོས་མཇུག་བསྐྱངས་ནས་ཤིང་བྱི་ 

 ཕྱི་ལོ་༡༧༤༤ལོར་ལེགས་པར་གྲུབ་པའི་སྡེ་དགེ་བསྟན་འགྱུར།

དཔེ་བསྡུར་ཞུ་ཡུལ་གྱི་དཔར་མ་ཁག

སྐུ་འབུམ་དཔར་མ། 

 (དུས་རབས་བཅོ་བརྒྱད་པའི་ནང་ཆོས་སྡེ་ཆེན་པོ་སྐུ་འབུམ་བྱམས་པ་གླིང་ནས་དཔར་དུ་བསྐྲུན་པའི་རྗེ་ 

 ཙོང་ཁ་པ་བློ་བཟང་གྲགས་པ་དང་མཁས་གྲུབ་དགེ་ལེགས་དཔལ་བཟང་རྣམ་གཉིས་ཀྱི་གསུང་འབུམ།)

དབུས་དཔར། 

 (དུས་རབས་བཅུ་དགུ་པའི་ནང་ཞོལ་གངས་ཅན་ཕན་བདེ་གཏེར་མཛོད་གླིང་ནས་དཔར་དུ་བསྐྲུན་པའི་རྗེ་ 

 ཙོང་ཁ་པ་བློ་བཟང་གྲགས་པ་དང་མཁས་གྲུབ་དགེ་ལེགས་དཔལ་བཟང་རྣམ་གཉིས་ཀྱི་གསུང་འབུམ།)

གཙང་དཔར། 

 (གཙང་བཀྲ་ཤིས་ལྷུན་པོའ་ིདཔར་རྙིང་ལྡི་ལི་ནས་བསྐྱར་དུ་དཔར་དུ་བསྐྲུན་པའི་རྗེ་ཙོང་ཁ་པ་བློ་བཟང་  

 གྲགས་པ་དང་མཁས་གྲུབ་དགེ་ལེགས་དཔལ་བཟང་རྣམ་གཉིས་ཀྱི་གསུང་འབུམ།) 



༈ རྗེ་གསང་བའི་རྣམ་ཐར་འཇམ་དབྱངས་ཆོས་རྗེ་

བཀྲ་ཤིས་དཔལ་ལྡན་པས་མཛད་པ་

བཞུགས་སོ།།

༄༅།། ཆོས་ཀྱི་རྒྱལ་པོ་ཙོང་ཁ་པ་ལ་ཕྱག་འཚལ་ལོ།། གང་གི་མཁྱེན་པ་རབ་ཡངས་

ནམ་མཁའ་ལ།། ཇི་ལྟ་ཇི་སྙེད་མཁྱེན་པའི་འོད་ཟེར་ཅན།། རྒྱལ་སྲས་ཉི་མ་རྗེ་བཙུན་ཆོས་ཀྱི་རྗེ།། 

དཔལ་ལྡན་བླ་མའི་ཞབས་རྡུལ་སྤྱི་བོས་བསྟེན།། ཁྱོད་ཀྱི་སྐུ་གསུང་ཐུགས་ཀྱི་ཡོན་ཏན་རྣམས།། 

ཕྱོགས་བཅུར་བཞུགས་པའི་རྒྱལ་བ་སྲས་བཅས་ཀྱིས།། མ་ལུས་བརྗོད་པར་མི་ནུས་འོན་ཀྱང་

ནི༑༑ དད་པས་སྤེལ་ལ་ཅུང་ཟད་མཉན་པར་གྱིས།། ཡོན་ཏན་རྒྱ་མཚོའི་བསྟོད་ཚིག་མེ་ཏོག་

གི༑ འཕྲེང་བ་སྤེལ་ལེགས་བློ་གསལ་མགྲིན་པའི་རྒྱན།། དད་པའི་བསོད་ནམས་སྤེལ་བའི་རིན་

ཆེན་ནི།། བདག་གིས་བསྒྲུབས་ལ་མཁས་རྣམས་དགྱེས་པར་མཛོད།། ཁྱོད་ཀྱི་ལེགས་པར་སྤྱད་

པའི་བསོད་ནམས་སྤྲིན།། གདུལ་བྱའི་དགེ་ལེགས་སྤེལ་བའི་ཆར་རྒྱུན་ཅན།། ཟབ་དང་རྒྱ་ཆེའི་

སྙན་པའི་འབྲུག་སྒྲ་སྒྲོག །དཔལ་ལྡན་བླ་མ་ཆུ་འཛིན་དབང་པོ་བཞིན།། ཏིང་འཛིན་བྱེ་བ་མང་ལ་

དབང་བསྒྱུར་ཞིང་།། ལེགས་བཤད་རྩོམ་དང་སྒྲུབ་ལ་མངོན་བརྩོན་པ།། རྣལ་འབྱོར་དབང་ཕྱུག་

སྔགས་རིག་ཀུན་གྱི་གཙོ།། དཔལ་ལྡན་བླ་མ་ལུས་ཅན་གཙུག་ན་རྒྱལ།། སྔོན་ཚེ་རྡོ་རྗེ་གདན་

དུ་རྒྱལ་བ་ལ།། རིན་ཆེན་ཤེལ་གྱི་ཕྲེང་བ་བརྒྱ་རྩ་གཅིག །ལེགས་པར་ཕུལ་ཏེ་བྱང་ཆུབ་སེམས་

བསྐྱེད་ནས།། ཡང་དག་ལྟ་བ་རྟོགས་པའི་སྐལ་ལྡན་གྱུར།། དཔལ་ལྡན་བླ་མའི་ཞབས་ལ་གསོལ་

བ་འདེབས།། དགུང་ལོ་བདུན་ནས་རྗེ་བཙུན་གསང་བདག་དང་།། ཤིང་རྟ་ཆེན་པོ་དཔལ་ལྡན་

མར་མེ་མཛད།། མངོན་སུམ་གཟིགས་ཤིང་རྒྱུན་དུ་རྗེས་བཟུང་བས།། སྔགས་དང་ཕ་རོལ་ཕྱིན་

གཞུང་གདམས་པར་ཤར།། དཔལ་ལྡན་བླ་མའི་ཞབས་ལ་གསོལ་བ་འདེབས།། ཨིནྡྲ་ནཱི་ལའི་

མདོག་ལྟར་རབ་སྔོ་བའི།། རབ་མཛེས་འོད་ཟེར་ལྔ་ཡི་དྲ་བ་ཅན།། ཤིན་ཏུ་ཟླུམ་པའི་དབུས་སུ་

འཇམ་པའི་དབྱངས།། མངོན་སུམ་གཟིགས་པ་རྗེ་བཙུན་ཆོས་ཀྱི་རྗེ།། དཔལ་ལྡན་བླ་མའི་ཞབས་

ལ་གསོལ་བ་འདེབས།། དེ་ནས་བརྩམས་ཏེ་རྗེ་བཙུན་མཁྱེན་པའི་གཏེར།། ནམ་འདོད་གཟིགས་

ཤིང་དཔལ་ལྡན་འདུས་པ་དང།། ཤེས་རབ་ཕ་རོལ་ཕྱིན་གཞུང་ཟབ་མོའ་ིདོན།། རྒྱུན་དུ་གསན་

པ་རྒྱལ་སྲས་ཆོས་ཀྱི་རྗེ།། དཔལ་ལྡན་བླ་མའི་ཞབས་ལ་གསོལ་བ་འདེབས།། ཡན་ལག་བདུན་

པའི་ཆོ་ག་མཛད་པའི་ཚེ།། སངས་རྒྱས་སུམ་ཅུ་སོ་ལྔ་མངོན་སུམ་དུ།། རང་རང་སྐུ་ཡི་དབྱིབས་

དང་ཕྱག་མཚན་སོགས།། ཇི་བཞིན་རྒྱུན་དུ་གཟིགས་པ་ཆོས་ཀྱི་རྗེ།། དཔལ་ལྡན་བླ་མའི་ཞབས་

ལ་གསོལ་བ་འདེབས།། གཡས་གཡོན་ཕྱག་གི་ཆོས་འཆད་ཕྱག་རྒྱ་ཅན།། བཟང་པོའ་ིབཞུགས་

སྟངས་མཛད་པའི་བྱམས་མགོན་གྱིས།། སླར་ཡང་སྟོབས་བཅུ་མངའ་བ་གཤེགས་པ་བཞིན།། 

རྒྱལ་བའི་མཛད་པ་སྒྲུབ་པར་ལུང་བསྟན་པ།། དཔལ་ལྡན་བླ་མའི་ཞབས་ལ་གསོལ་བ་འདེབས།། 

ལྷ་མིའི་སྟོན་པ་ཤཱཀྱའི་རྒྱལ་པོ་དང་།། སྨན་གྱི་བླ་དང་འདྲེན་པ་འོད་དཔག་མེད།། འཁོར་ཚོགས་

རྒྱ་མཚོའི་དབུས་ན་ལྷམ་མེ་བ།། མངོན་སུམ་གཟིགས་པ་རྒྱལ་སྲས་ཆོས་ཀྱི་རྗེ།། དཔལ་ལྡན་བླ་

མའི་ཞབས་ལ་གསོལ་བ་འདེབས།། དངོས་གྲུབ་འབྱུང་གནས་རྗེ་བཙུན་སྒྲོལ་མ་དང་།། གཙུག་

ཏོར་རྣམ་རྒྱལ་འཕགས་མ་འོད་ཟེར་ཅན།། བར་ཆད་ཀུན་སེལ་གཙུག་ཏོར་གདུགས་དཀར་

སོགས༑༑ ལྷག་པའི་ལྷ་རྣམས་ཡང་ཡང་གསལ་བར་གཟིགས།། དཔལ་ལྡན་བླ་མའི་ཞབས་ལ་

གསོལ་བ་འདེབས།། རྒྱལ་སྲས་ཀླུ་སྒྲུབ་རྗེ་བཙུན་སངས་རྒྱས་བསྐྱངས།། འཕགས་པ་ལྷ་དང་

དཔལ་ལྡན་ཟླ་བའི་ཞབས།། རྣལ་འབྱོར་དབང་ཕྱུག་ཀླུ་ཡི་བྱང་ཆུབ་རྣམས།། མངོན་སུམ་བྱོན་

ནས་རྒྱུན་དུ་རྗེས་བཟུང་བ།། དཔལ་ལྡན་བླ་མའི་ཞབས་ལ་གསོལ་བ་འདེབས།། ས་གསུམ་

བརྙེས་པ་འཕགས་པ་ཐོགས་མེད་དང་།། ཀུན་མཁྱེན་གཉིས་པ་རྒྱལ་སྲས་དབྱིག་གི་གཉེན།། 

འཕགས་པས་རྗེས་བཟུང་ཕྱོགས་ཀྱི་གླང་པོ་རྣམས།། མངོན་སུམ་བྱོན་ནས་རྒྱུན་དུ་རྗེས་བཟུང་

བ༑༑ དཔལ་ལྡན་བླ་མའི་ཞབས་ལ་གསོལ་བ་འདེབས།། སྨྲ་བའི་ཟླ་བ་ཆོས་ཀྱི་གྲགས་པ་དང།། 

ཡོན་ཏན་འོད་དང་རྒྱལ་སྲས་ཤཱཀྱ་འོད།། ཞི་བ་ལྷ་དང་དཔལ་ལྡན་ཨ་བྷ་ཡ།། མངོན་སུམ་བྱོན་

ནས་རྒྱུན་དུ་རྗེས་བཟུང་བ།། དཔལ་ལྡན་བླ་མའི་ཞབས་ལ་གསོལ་བ་འདེབས།། ཨིནྡྲ་བྷཱུ་ཏི་

དཔལ་ལྡན་ས་ར་ཧ།། ལཱུ་ཨི་པ་དང་རྗེ་བཙུན་དྲིལ་བུའི་ཞབས།། ནག་པོ་སྤྱོད་པ་པདྨའི་ངང་ཚུལ་

སོགས༑༑ མངོན་སུམ་བྱོན་ནས་རྒྱུན་ཏུ་རྗེས་བཟུང་བ།། དཔལ་ལྡན་བླ་མའི་ཞབས་ལ་གསོལ་

བ་འདེབས།། འདི་དག་གཞུང་ལ་བརྟེན་ནས་རང་གཞན་ལ།། ཕན་པ་རྒྱ་ཆེན་འགྲུབ་པའི་རྟེན་

འབྲེལ་ཞེས།། འཇམ་པའི་དབྱངས་ཀྱིས་གསལ་བར་ལུང་བསྟན་ཅིང་།། གཞན་དོན་ལྷུན་གྱིས་

འགྲུབ་པའི་སེམས་དཔའ་ཆེ།། དཔལ་ལྡན་བླ་མའི་ཞབས་ལ་གསོལ་བ་འདེབས།། ཞི་ལྷག་

ཟུང་དུ་འབྲེལ་བའི་རྣལ་འབྱོར་གྱི།། ཏིང་འཛིན་ཡར་ངོའ་ིཟླ་ལྟར་འཕེལ་བ་ན།། བཅོམ་ལྡན་

རྡོ་རྗེ་འཇིགས་བྱེད་རབ་བརྗིད་པའི།། ཞལ་ཕྱག་ཡོངས་སུ་རྫོགས་པའི་སྐུ་མཆོག་གཟིགས།། 

དཔལ་ལྡན་བླ་མའི་ཞབས་ལ་གསོལ་བ་འདེབས།། འཇམ་པའི་དབྱངས་དང་རྗེ་བཙུན་བླ་མ་

ཡི༑༑ ཐུགས་ཀར་ཤེས་རབ་རལ་གྲིའི་འབྲེལ་བ་ལས།། ཟག་མེད་བདུད་རྩིའི་ཆུ་རྒྱུན་ཐུགས་

ཀར་ཞུགས།། ལྷན་སྐྱེས་བདེ་བའི་ཏིང་འཛིན་བཟང་པོ་འཁྲུངས།། དཔལ་ལྡན་བླ་མའི་ཞབས་

ལ་གསོལ་བ་འདེབས།། བདེ་བ་ཅན་དུ་སྐྱེ་བའི་སྨོན་ལམ་དང་།། མི་ཕམ་མགོན་གྱི་ཡང་དག་

དོན་བསྟོད་པ།། དོན་གྱི་ངོ་བོ་གོ་རིམ་འཇམ་དབྱངས་ཀྱིས།། གསལ་བར་གསུངས་ནས་ཚིག་

སྦྱོར་ལེགས་སྦྱར་བ།། དཔལ་ལྡན་བླ་མའི་ཞབས་ལ་གསོལ་བ་འདེབས།། སྐུ་གསུང་ཐུགས་

རྟེན་རབ་གནས་མཛད་པའི་ཚེ།། དམ་ཚིག་པ་ལ་ཡེ་ཤེས་མངོན་སུམ་ཞུགས།། གང་གིས་བྱིན་

གྱིས་བརླབས་པའི་ལྷ་ཚོགས་རྣམས།། སྐྱེ་རྒུའི་བསོད་ནམས་ཞིང་དུ་ལེགས་གྲུབ་པ།། དཔལ་

ལྡན་བླ་མའི་ཞབས་ལ་གསོལ་བ་འདེབས།། རྒྱལ་སྲས་ཀླུ་སྒྲུབ་ཡབ་སྲས་གཙོ་འཁོར་ལྔ།། ཟབ་

མོ་རྟེན་འབྱུང་གཏམ་གྱི་བགྲོ་བ་མཛད།། དེ་ཡི་ནང་ནས་དཔལ་ལྡན་སངས་རྒྱས་བསྐྱངས།། རྒྱ་

དཔེས་བྱིན་བརླབས་འཕགས་པའི་དགོངས་པ་འཁྲུངས།། དཔལ་ལྡན་བླ་མའི་ཞབས་ལ་གསོལ་

བ་འདེབས།། རྒྱུད་ཀྱི་མཐར་ཐུག་དཔལ་ལྡན་དུས་འཁོར་ལོའ།ི། ཡན་ལག་དྲུག་གི་གནད་རྣམས་

དགོངས་པ་ན།། བཅོམ་ལྡན་དུས་ཀྱི་འཁོར་ལོ་མངོན་སུམ་གཟིགས།། ཟླ་བ་བཟང་པོ་འདྲ་བར་

ལུང་བསྟན་པ།། དཔལ་ལྡན་བླ་མའི་ཞབས་ལ་གསོལ་བ་འདེབས།། ཆོས་འཁོར་ལྷ་སར་ཆོ་

འཕྲུལ་ཆེན་པོའ་ིདུས།། ངོ་མཚར་བཀྲ་ཤིས་སྣ་ཚོགས་བརྒྱ་བཀོད་པའི།། མཆོད་པ་བདེ་བ་ཆེན་

པོར་བྱིན་བརླབས་ནས།། ཕྱོགས་བཅུའི་རྒྱལ་བ་སྲས་བཅས་མཉེས་པར་མཛད།། དཔལ་ལྡན་

བླ་མའི་ཞབས་ལ་གསོལ་བ་འདེབས།། ཐ་མལ་སྣོད་བཅུད་སྣང་སྟོང་སྒྱུ་མ་དང་།། ཟབ་གསལ་

གཉིས་སུ་མེད་པའི་རྣལ་འབྱོར་གྱིས།། བདེ་ཆེན་ལྷ་ཡི་རྣམ་པར་ཤར་བའི་ཚེ།། སྐུ་ཡི་རྡོ་རྗེའི་

རྣལ་འབྱོར་ཆོས་ཀྱི་རྗེ།། དཔལ་ལྡན་བླ་མའི་ཞབས་ལ་གསོལ་བ་འདེབས།། སྙིང་གའི་པདྨར་སྐུ་

གསུམ་རྡོ་རྗེ་ཡི།། འབྱུང་འཇུག་སྔགས་ཀྱི་གདངས་སུ་བཟླས་པ་ན།། ཞུགས་གནས་ཐིམ་པའི་

འོད་གསལ་ཕྱག་རྒྱ་ཆེ།། གསུང་གི་རྡོ་རྗེའི་རྣལ་འབྱོར་ཆོས་ཀྱི་རྗེ།། དཔལ་ལྡན་བླ་མའི་ཞབས་

ལ་གསོལ་བ་འདེབས།། ལྟེ་བའི་འཁོར་ལོའ་ིགཏུམ་མོ་ཙཎྜ་ལིས།། སྤྱི་བོའ་ིཧཾ་ཡིག་དབུ་མར་བཞུ་

བ་ལས།། ལྷན་སྐྱེས་བདེ་ཆེན་དཔལ་ལ་རྣམ་རོལ་བ།། ཐུགས་ཀྱི་རྡོ་རྗེའི་རྣལ་འབྱོར་ཆོས་ཀྱི་རྗེ།། 

དཔལ་ལྡན་བླ་མའི་ཞབས་ལ་གསོལ་བ་འདེབས།། ཕྱོགས་བཅུར་བཞུགས་པའི་རྒྱལ་བ་སྲས་

བཅས་རྣམས།། རྣམ་དག་སྨོན་པའི་དཔང་པོར་སྤྱན་དྲངས་ཚེ།། རང་རང་ཕྱོགས་ཀྱི་དེ་བཞིན་

གཤེགས་པ་ཡི།། སྐུ་ཡི་བཀོད་པས་མཆོད་པ་བདག་གིར་མཛད།། དཔལ་ལྡན་བླ་མའི་ཞབས་

ལ་གསོལ་བ་འདེབས།། འཇམ་པའི་རྡོ་རྗེའི་དཀྱིལ་འཁོར་གཙོ་བོ་ཡིས།། འཇམ་པའི་དབྱངས་

དང་རྗེ་བཙུན་བྱམས་པ་གཉིས།། ཆོས་ཀྱི་བགྲོ་བ་མཛད་པའི་ཆུས་བཀང་བའི།། རིན་ཆེན་བུམ་

བཟང་སྟེར་བ་གསལ་བར་རྨིས།། དཔལ་ལྡན་བླ་མའི་ཞབས་ལ་གསོལ་བ་འདེབས།། རིན་ཆེན་

དུ་མས་སྤྲས་པའི་ཁྲི་སྟེང་ན།། ཐམས་ཅད་མཁྱེན་པ་བུ་སྟོན་རིན་ཆེན་གྲུབ།། འདུས་པ་རྩ་བའི་

རྒྱུད་ཀྱི་གླེགས་བམ་ནི།། གནང་ནས་འདི་ཡི་བདག་པོ་གྱིས་ཞེས་གསུངས།། དཔལ་ལྡན་བླ་མའི་

ཞབས་ལ་གསོལ་བ་འདེབས།། གླེགས་བམ་གཏད་དེ་སྔགས་དང་ཕྱག་རྒྱ་ཡིས།། ལན་གསུམ་

དབུ་ཡི་སྟེང་དུ་བྱིན་བརླབས་པས།། ལྷོ་བྲག་མར་པའི་དགོངས་པ་བསྲེ་འཕོའ་ིགནད།། རྒྱུད་དང་

འཕགས་པའི་མན་ངག་ཡིན་པར་ངེས།། དཔལ་ལྡན་བླ་མའི་ཞབས་ལ་གསོལ་བ་འདེབས།། བདེ་

མཆོག་འཁོར་ལོའ་ིསྒྲུབ་པ་མཛད་པའི་ཚེ།། དཀྱིལ་འཁོར་པ་རྣམས་མངོན་སུམ་གསལ་བར་

གཟིགས།། ཕྱི་ནང་གནས་གསུམ་མཁའ་འགྲོའ་ིཚོགས་རྣམས་ཀྱིས།། རྡོ་རྗེ་གླུ་ཡི་མཆོད་པས་

དགྱེས་པར་མཛད།། དཔལ་ལྡན་བླ་མའི་ཞབས་ལ་གསོལ་བ་འདེབས།། བདུད་དཔུང་གཞིལ་

བའི་ཐུགས་དམ་མཛད་པའི་ཚེ།། གསེར་སྦྱངས་བཙོ་མའི་མདངས་ལྟར་རབ་གསལ་ཞིང་།། ཉི་

མ་བྱེ་བའི་འོད་ཀྱི་ཁོར་ཡུག་ཅན།། བདུད་འདུལ་ཆེན་པོའ་ིཐུབ་པ་དངོས་སུ་གཟིགས།། དཔལ་

ལྡན་བླ་མའི་ཞབས་ལ་གསོལ་བ་འདེབས།། རྗེ་ཡི་སྐུ་དང་རྒྱལ་བའི་སྐུ་གསུང་ཐུགས།། དབྱེར་

མེད་མཛད་ནས་བདུད་སྡེ་ཟིལ་མནན་པས།། བསྟན་སྲུང་རྣམས་ཀྱིས་བདུད་རིགས་ཚར་བཅད་

ཚེ༑༑ བདུད་ཀྱི་དམག་དཔུང་ཕམ་པའི་སྒྲ་ཆེན་གྲགས།། དཔལ་ལྡན་བླ་མའི་ཞབས་ལ་གསོལ་བ་

འདེབས།། བསྟན་སྲུང་རྒྱ་མཚོའི་ཚོགས་གྱིས་མངོན་སུམ་དུ།། སྔོན་ཚེ་རྡོ་རྗེ་འཆང་གིས་བཀའ་

སྩལ་བཞིན།། ཁྱོད་ཀྱི་བསྟན་པ་འཛིན་དང་སྤེལ་བ་ལ།། ལྷག་པར་གུས་པའི་ཡིད་ཀྱིས་ཚུལ་

བཞིན་སྒྲུབ།། དཔལ་ལྡན་བླ་མའི་ཞབས་ལ་གསོལ་བ་འདེབས།། དགའ་ལྡན་གནས་སུ་མི་ཕམ་

ཆོས་རྗེའི་དྲུང་།། རྒྱལ་བའི་སྲས་པོ་འཇམ་དཔལ་སྙིང་པོ་ཞེས།། འཇམ་པའི་དབྱངས་དང་གསང་

བའི་བདག་པོ་ཡིས།། གསལ་བར་ལུང་བསྟན་རྗེ་བཙུན་ཆོས་ཀྱི་རྗེ།། དཔལ་ལྡན་བླ་མའི་ཞབས་

ལ་གསོལ་བ་འདེབས།། དེ་ལྟར་དང་བའི་ཡིད་ཀྱིས་གསོལ་བཏབ་པས།། མཁའ་མཉམ་འགྲོ་

བའི་སྡུག་བསྔལ་སེལ་བྱེད་ཅིང་།། སྐྱེ་དང་སྐྱེ་བར་རྗེ་བཙུན་བླ་མ་ཡིས།། རྗེས་བཟུང་དམ་ཆོས་

འཛིན་པར་བྱིན་གྱིས་རློབས།། བདེ་ཆེན་ལྷན་སྐྱེས་ཡེ་ཤེས་འཆར་དུ་གསོལ།། དངོས་འཛིན་

འཁྲུལ་བའི་དྲི་མ་བསལ་དུ་གསོལ།། སེམས་ཉིད་ཐེ་ཚོམ་དྲ་བ་གཅད་དུ་གསོལ།། མྱུར་དུ་ཁྱེད་

རང་ལྟ་བུར་བྱིན་གྱིས་རློབས།། ཐོས་བསམ་སྒོམ་པའི་ཤེས་རབ་འཕེལ་དུ་གསོལ།། འཆད་རྩོད་

རྩོམ་པའི་བློ་གྲོས་རྒྱས་སུ་གསོལ།། མཆོག་དང་ཐུན་མོང་དངོས་གྲུབ་སྩལ་ཏུ་གསོལ།། མྱུར་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།26

དུ་ཁྱེད་རང་ལྟ་བུར་བྱིན་གྱིས་རློབས།། ཀུན་བཟང་མཆོད་སྤྲིན་ནམ་མཁའ་མཉམ་པར་འབུལ།། 

ཐོག་མེད་བསགས་པའི་སྡིག་ལྟུང་སོ་སོར་བཤགས།། རྒྱལ་སྲས་ཀུན་གྱི་དགེ་ལ་ཡི་རང་ཞིང།། 

མྱ་ངན་མི་འདའ་ཆོས་འཁོར་བསྐོར་བར་བསྐུལ།། དེ་ལྟར་བགྱིས་པའི་བསོད་ནམས་རྒྱ་མཚོ་

དེས༑༑ འགྲོ་ཀུན་ཏིང་འཛིན་དཔལ་ལ་རྣམ་རོལ་ཞིང་།། ལེགས་ཚོགས་ཡར་ངོའ་ིཟླ་ལྟར་འཕེལ་

བ་དང་།། ཀུན་མཁྱེན་རྒྱལ་བའི་བསྟན་པ་རྒྱས་པར་ཤོག  །ཅེས་བསོད་ནམས་ཆེན་པོའ་ིདཔལ་གྱིས་

མཐོ་བ་དྲུང་གྲགས་པ་དཔལ་བཟང་པོ་སྐུ་མཆེད་ཀྱི་གསུང་གིས་བསྐུལ་ཞིང། གཞུང་ལུགས་འབུམ་ཕྲག་དུ་མ་ལ་

བློ་འོད་འཕྲོ་བ་རིགས་པ་སྨྲ་བ་ཤཱཀྱའི་དགེ་སློང་བཀྲ་ཤིས་དཔལ་ལྡན་གྱིས་དཔལ་ལྡན་འབྲས་སྤུངས་ཆོས་ཀྱི་སྡེ་

ཆེན་པོར་སྦྱར་བའོ།། །།



༈ མཁས་གྲུབ་ཐམས་ཅད་མཁྱེན་པའི་རྣམ་ཐར་གསོལ་འདེབས་

རྗེ་དགེ་འདུན་གྲུབ་པས་མཛད་པ་

བཞུགས་སོ།།

 

༄༅།། ཨོཾ་བདེ་ལེགས་སུ་གྱུར་ཅིག །ཕུན་ཚོགས་དགེ་ལེགས་ཀུན་གྱི་འབྱུང་གནས་

མཆོག༑ མཁས་པའི་དཔལ་གྱུར་ས་གསུམ་སྐྱེ་དགུའི་གཉེན།། བཟང་པོའ་ིམཛད་པ་ཕྱོགས་བཅུར་

རྒྱས་མཛད་པ།། མཁས་གྲུབ་ཆོས་རྗེའི་ཞབས་ལ་གསོལ་བ་འདེབས།། དགེ་ལེགས་ཤར་རིའི་

རྩེ་ལ་མངོན་པར་འཛེགས།། རབ་དཀར་ལེགས་བཤད་རི་མོ་རྣམ་པར་བཀྲ།། ཐུབ་བསྟན་ཀུ་

མུད་རྒྱས་པའི་དཔལ་ཡོན་ཅན།། སྨྲ་བའི་ཟླ་བ་མཆོག་ལ་གསོལ་བ་འདེབས།། ཞིང་འདིར་ཁྱོད་

སྐུའི་ཉིན་བྱེད་ཤར་བའི་ཚེ།། ལོག་སྨྲ་འབྱུང་པོའ་ིབྱ་རྣམས་ལོང་གྱུར་ཅིང་།། གསུང་རབ་འདབ་

བརྒྱའི་ཚལ་ཀུན་རྒྱས་མཛད་པ།། སྔོན་མེད་ཉི་མ་མཆོག་ལ་གསོལ་བ་འདེབས།། ལྷ་དང་བཅས་

པའི་རྒྱལ་སྲིད་ཡོངས་རྫོགས་ལ།། ཆོས་ཀྱི་འཁོར་ལོས་འདོད་དགུར་དབང་བསྒྱུར་བ།། ཆོས་ཀྱི་

རྒྱལ་པོ་མཁས་གྲུབ་དགེ་ལེགས་དཔལ།། བཟང་པོའ་ིཞབས་ལ་གུས་པས་གསོལ་བ་འདེབས།། 

རྒྱ་ཆེན་བསོད་ནམས་རིང་ནས་བསྐྲུན་པའི་འཐུས།། རང་དང་གཞན་གྱི་ཚེ་རབས་བརྒྱ་སྟོང་

ཀུན༑༑ ཇི་བཞིན་དྲན་པའི་སྔོན་གནས་མཁྱེན་པ་སོགས།། མངོན་ཤེས་ཐོགས་མེད་མངའ་ལ་

གསོལ་བ་འདེབས།། གཞོན་ནུ་ཉིད་ནས་ཁྱོད་སྐུའི་ལྷུན་པོ་ནི།། ཆོས་གོས་མཚམས་སྤྲིན་གཞོན་

ནུས་རབ་འཁྱུད་ཅིང་།། མཁས་མང་གསེར་རིའི་དབུས་ན་ཡོན་ཏན་གྱི།། བང་རིམ་མངོན་པར་

མཐོ་ལ་གསོལ་བ་འདེབས།། ཚེ་རབས་ཀུན་ཏུ་ལྷག་པའི་ལྷ་རྣམས་ཀྱིས།། རྗེས་སུ་བཟུངས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།28

ནས་ལེགས་པར་སྦྱངས་པ་ལས།། བཀའ་དང་བསྟན་བཅོས་ཀུན་གྱི་ཚིག་དོན་ལ།། མཁས་པའི་

མཁས་པ་ཁྱོད་ལ་གསོལ་བ་འདེབས།། བསླབ་གསུམ་མིག་འབྲས་ལྟ་བུར་རབ་གཟིགས་ནས།། 

རྒྱལ་བས་གསུངས་པའི་དགག་སྒྲུབ་གནང་གསུམ་གྱི།། བཅས་པའི་མཚམས་ལས་ནམ་ཡང་མི་

འདའ་བ།། རྣམ་དག་ཁྲིམས་དང་ལྡན་ལ་གསོལ་བ་འདེབས།། དྲན་དང་ཤེས་བཞིན་བག་ཡོད་

གོམས་པ་ཡིས།། ཞི་ཞིང་མཆོག་ཏུ་དུལ་བའི་དཔལ་གྱིས་བརྗིད།། ཀུན་ལ་སྙོམས་པའི་ཐུགས་རྗེ་

བླ་ན་མེད།། བཤེས་གཉེན་བཟང་པོའ་ིཞབས་ལ་གསོལ་བ་འདེབས།། ཁྱོད་ཐུགས་མ་དྲོས་མཚོ་

ལས་ཉིན་རེ་བཞིན།། ལུང་རིགས་དབུ་བ་དཀར་པོ་རབ་འཁྲིགས་པའི།། ལེགས་པར་བཤད་པའི་

ཆུ་ཀླུང་སྟོང་ཕྲག་བརྒྱ།། རྒྱུན་མི་འཆད་པར་འབེབས་ལ་གསོལ་བ་འདེབས།། ཆོས་ཀྱི་འབྲུག་སྒྲ་

ཟབ་མོ་ཕྱོགས་བཅུར་སྒྲོག །རིགས་པའི་གནམ་ལྕགས་དགག་སྒྲུབ་གློག་འཕྲེང་འཁྱུག །རྒོལ་བ་

ངན་པའི་བྲག་རི་འདར་བྱེད་པ།། ཕྱོགས་ལས་རྣམ་རྒྱལ་ཞབས་ལ་གསོལ་བ་འདེབས།། གཞུང་

ལུགས་ཡོངས་འདུའི་སྐྱེད་ཚལ་ལས་འོངས་པའི།། སྙན་ངག་གསར་པའི་མེ་ཏོག་ཕྲེང་མཛེས་

རྣམས༑༑ བློ་གསལ་སྤྱི་བོའ་ིརྒྱན་དུ་འགོད་མཁས་པ།། ངག་གི་དབང་ཕྱུག་ཁྱོད་ལ་གསོལ་བ་

འདེབས།། འདི་ན་ཆོས་ཀྱི་དུང་ཆེན་འབུད་པ་ལ།། ད་ལྟ་ཁྱོད་ལས་མཆོག་གཞན་མ་མཆིས་

ཞེས༑༑ དམ་ཅན་རྒྱ་མཚོའི་ཚོགས་ཀྱིས་མགྲིན་གཅིག་ཏུ།། མགོན་ཁྱོད་མཆོག་ཏུ་བསྔགས་ལ་

གསོལ་བ་འདེབས།། བགེགས་དཔུང་འཇོམས་པའི་མཐུ་རྩལ་མཐའ་ཡས་པའི།། ཕྱི་ནང་བསྟན་

སྲུངས་རྒྱ་མཚོའི་ཚོགས་རྣམས་ཀྱིས།། ཁྱོད་ཀྱི་བཀའ་དང་དམ་ལས་མི་འདའ་བར།། ཚུལ་

བཞིན་འཕྲིན་ལས་སྒྲུབ་ལ་གསོལ་བ་འདེབས།། སྤྲོས་ཀུན་ཉེར་ཞིའི་དབྱིངས་ལ་མཉམ་བཞག་

ཅིང་༑༑ དེ་ལས་ལངས་ཚེ་གང་ཤར་སྣང་བ་ཀུན།། སྒྱུ་མ་སྨིག་རྒྱུ་ཆུ་ནང་ཟླ་བའི་གཟུགས།། ཇི་

བཞིན་དགོངས་པ་ཁྱོད་ལ་གསོལ་བ་འདེབས།། རྨི་ལམ་དུ་ཡང་རྗེ་བཙུན་ཙོང་ཁ་པས།། འོད་

སྲུངས་ལེའུ་གསལ་བར་གསུངས་པའི་ཚེ།། ལྟ་བ་འཁྲུལ་པའི་དྲི་མ་ཀུན་བཅོམ་ནས།། ཆོས་ཉིད་

མངོན་དུ་གྱུར་ལ་གསོལ་བ་འདེབས།། འགྲོ་ཀུན་སྲིད་མཚོ་ཆེ་ལས་བསྒྲལ་བྱའི་ཕྱིར།། བདག་



མཁས་གྲུབ་རྗེའི་རྣམ་ཐར་གསོལ་འདེབས།  29

གཞན་མཉམ་རྗེའི་བྱང་ཆུབ་ཐུགས་བསྐྱེད་ནས།། རླབས་ཆེན་སྤྱོད་པ་རྒྱ་མཚོའི་མཐར་སོན་པ།། 

རྒྱལ་སྲས་ཀུན་གྱི་གཙོ་ལ་གསོལ་བ་འདེབས།། བླ་མ་མཆོག་དང་རྒྱལ་བའི་གསུང་གི་མཛོད།། 

མཐའ་དག་བཟུངས་ནས་ཚུལ་བཞིན་སྒྲུབ་པ་དང་།། དེ་དོན་གཞན་ལ་ལེགས་པར་འདོམས་པ་

ལ༑༑ མི་འཇིགས་སྤོབས་པ་བརྙེས་ལ་གསོལ་བ་འདེབས།། བྱ་སྤྱོད་རྣལ་འབྱོར་བླ་མེད་རྒྱུད་སྡེ་

བཞི༑༑ སོ་སོའ་ིལམ་གྱིས་སངས་རྒྱས་བགྲོད་པའི་ཚུལ།། གསལ་ལ་མ་འདྲེས་ཡོངས་སུ་རྫོགས་

པའི་གནད།། མཁས་ཤིང་གྲུབ་པ་བརྙེས་ལ་གསོལ་བ་འདེབས།། ཐ་མལ་སྣང་ཞེན་དྲི་མ་ཀུན་

བསལ་ནས།། གང་ཤར་དཀྱིལ་འཁོར་འཁོར་ལོའ་ིརྣམ་རོལ་དུ།། ལེགས་པར་འཆར་བའི་རིམ་

པ་དང་པོའ་ིལམ།། ཤིན་ཏུ་བརྟན་པ་བརྙེས་ལ་གསོལ་བ་འདེབས།། རྡོ་རྗེའི་ལུས་ལ་གནད་དུ་

བསྣུན་པའི་མཐུས།། ཀུན་རྟོག་རླུང་གི་སྤྲིན་རུམ་སངས་གྱུར་ནས།། འོད་གསལ་ཉི་མ་ཐུགས་ཀྱི་

དཀྱིལ་དུ་ཤར།། རྡོ་རྗེ་འཛིན་པའི་གཙོ་ལ་གསོལ་བ་འདེབས།། དེ་ལྟར་གསུང་རབ་སྤྱི་དང་རྒྱུད་

སྡེ་ལ།། ཐོས་བསམ་མཐར་སོན་སྒྲུབ་པ་སྙིང་པོར་མཛད།། རྒྱལ་བ་དགྱེས་པའི་ལམ་དེར་འགྲོ་

ཀུན་འཁྲིད།། ཕན་མཛད་ཁྱོད་ལ་གུས་པས་ཕྱག་འཚལ་ལོ།། དངོས་གྲུབ་ཀུན་གྱི་འབྱུང་གནས་

ཆོས་ཀྱི་རྗེ།། ཁྱབ་བདག་རྡོ་རྗེ་འཆང་དང་དབྱེར་མེད་དུ།། ལེགས་པར་མཐོང་ནས་གུས་པ་ཆེན་

པོ་ཡིས།། སྤྱི་བོའ་ིགཙུག་ཏུ་བསྟེན་པར་བྱིན་གྱིས་རློབས།། དལ་འབྱོར་རྙེད་དཀའ་མྱུར་དུ་འཇིག་

པ་དང་།། ཕྱི་མར་ངན་འགྲོའ་ིགཡངས་ས་མཐོང་གྱུར་ནས།། སྡིག་སྤོང་དགེ་བ་མཐའ་དག་སྒྲུབ་

པ་ལ།། ད་ལྟ་ཉིད་ནས་འབད་པར་བྱིན་གྱིས་རློབས།། ཉེས་བརྒྱའི་འབྱུང་གནས་སྲིད་པའི་ཕུན་

ཚོགས་ལ།། སྐད་ཅིག་ཙམ་ཡང་ཡིད་བརྟན་མི་རུང་བར།། མཐོང་ནས་བདག་མེད་རྟོགས་པའི་

ཤེས་རབ་ཀྱིས།། སྲིད་པའི་རྩ་བ་ཆོད་པར་བྱིན་གྱིས་རློབས།། མར་གྱུར་འགྲོ་བའི་སྡུག་བསྔལ་

མ་བཟོད་པར།། སྟོང་ཉིད་སྙིང་རྗེས་བརྒྱན་པའི་སེམས་བསྐྱེད་ནས།། རྒྱལ་སྲས་ཀུན་གྱི་རླབས་

ཆེན་སྤྱོད་པ་ལ།། བརྩོན་པ་དྲག་པོས་སློབ་པར་བྱིན་གྱིས་རློབས།། བླ་མེད་རྡོ་རྗེ་ཐེག་པའི་སྒོར་

ཞུགས་ནས།། ཚེ་གཅིག་ཉིད་ལ་རྡོ་རྗེ་འཆང་གི་སར།། ལེགས་པར་འཁྲིད་པའི་རིམ་གཉིས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།30

ཟབ་མོའ་ིལམ།། མྱུར་དུ་རྒྱུད་ལ་སྐྱེ་བར་བྱིན་གྱིས་རློབས།། བསོད་ནམས་འདི་ཡིས་ཚེ་རབས་

ཐམས་ཅད་དུ།། མི་ཕམ་འཇམ་པའི་དབྱངས་ཀྱིས་ནོར་བཟང་ལ།། ལེགས་པར་འདོམས་པ་ཇི་

བཞིན་བདག་ཅག་ལའང་།། བླ་མ་རྣམས་ཀྱིས་དགྱེས་བཞིན་འདོམས་པར་ཤོག །བཤེས་གཉེན་

དམ་པས་རྗེས་སུ་བཟུངས་པའི་ཚེ།། མི་མཉེས་ཅུང་ཟད་ཙམ་ཡང་མི་སྒྲུབ་ཅིང་།། སྐུ་གསུང་

ཐུགས་ཀྱི་རྣམ་ཐར་ལེགས་བཟུངས་ནས།། ཚུལ་བཞིན་སྒྲུབ་པའི་མཆོད་པས་མཉེས་བྱེད་ཤོག ། 

ལུང་དང་མངོན་པར་རྟོགས་པའི་དམ་ཆོས་ཀུན།། རྒྱལ་བའི་དགོངས་པ་ཇི་བཞིན་འཛིན་པ་ལ།། 

བར་དུ་གཅོད་པའི་མིང་ཡང་མི་འབྱུང་ཞིང་།། མཐུན་པའི་རྐྱེན་རྣམས་བདེ་བླག་འགྲུབ་པར་ཤོག ། 

ཁམས་གསུམ་ཆོས་ཀྱི་རྒྱལ་པོ་མཁས་གྲུབ་དགེ་ལེགས་དཔལ་བཟང་པོའ་ིཞལ་སྔ་ནས་ལ་གསོལ་བ་འདེབས་པའི་

ཚིགས་སུ་བཅད་པ་འདི་ནི། རྗེ་དེ་ཉིད་ལ་མི་ཕྱེད་པའི་དད་པ་དང་ལྡན་པའི་དགེ་བའི་བཤེས་གཉེན་དུ་མས་ཡང་

ཡང་བསྐུལ་བ་ལ་བརྟེན་ནས་ཆོས་སྨྲ་བའི་བཙུན་པ་དགེ་འདུན་གྲུབ་པ་དཔལ་བཟང་པོས་དཔལ་བྱང་ཆུབ་ཆེན་

པོའ་ིདབེན་གནས་ཐེག་ཆེན་ཕོ་བྲང་དུ་ལེགས་པར་སྦྱར་བའོ།།  །།



༈ དཀར་ཆག

༡ ཆེད་བརྗོད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ 3

༢ གླེང་བརྗོད། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ 5

༧ སློབ་མ་ལྷག་པར་གནས་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༤

༩ ཚོན་སྣ་ལྔའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༨

༡༠ ཚོན་རྩི་འགྱེད་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༨༩

༡༡ ལྷ་རྣམས་སྤྱན་དྲང་བའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༠

༡༢ སློབ་མ་གཞུག་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༣

༡༣ ཁྲུས་ཀྱི་དཀྱིལ་འཁོར་གྱི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༩༩

༡༤ ཕྱག་མཚན་གྱི་དབང་བསྐུར་བའི་ཆོ་ག་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༠

༡༥ ལྷ་ལ་ཡོན་འབུལ་བའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༧

༡༦ བླ་མ་ལ་ཡོན་དབུལ་བའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༧

༡༧ སློབ་མ་ལ་རྗེས་སུ་གནང་བ་སྦྱིན་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༨

༡༨ ཉེ་བར་བསྡུ་བའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༩

༡༩ ཕུར་བུ་དབྱུང་བའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༠༩

༢༠ གསོལ་བ་འདེབས་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༡༠

༡༡ དཔལ་གསང་བ་འདུས་པ་མི་བསྐྱོད་རྡོ་རྗེའི་དཀྱིལ་འཁོར་གྱི་ཆོ་ག་དབང་གི་དོན་གྱི་ 

     དེ་ཉིད་རབ་ཏུ་གསལ་བ།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༡༡༣

༡  ས་བརྟག་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༡༩ 

༢ ས་བསླང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༢༠

༣ ས་སྦྱང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༢༠ 

༤ ས་གཟུང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༢༡ 

༥ བསྲུང་ཞིང་བྱིན་གྱིས་བརླབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༢༢

༦ ལས་ཀྱི་ཐིག་གདབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༢༩

༧ ས་ལྷ་ལྷག་གནས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༣༧ 

༨ ལྷ་ལྷག་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༣༩

༩ བུམ་པ་ལྷག་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༤༠ 

༡༠ ལྷ་ལ་གསོལ་བ་གདབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༤༤

༡༡ སློབ་མ་ལྷག་པར་གནས་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༤༥

༡༢ ཡེ་ཐིག་གདབ་ཅིང་ཚོན་དགྱེ་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༥༢ 

༡༣ བུམ་པ་དགོད་ཅིང་དཀྱིལ་འཁོར་བརྒྱན་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་༡༦༡

༡༤ དཀྱིལ་འཁོར་བསྒྲུབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༦༢

༡༥ དཀྱིལ་འཁོར་མཆོད་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༦༦

༡༦ དབང་བསྐུར་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༠

༡༧ རང་ཉིད་ཞུགས་ནས་གསོལ་བ་གདབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༠ 

༡༨ སློབ་མ་གཞུག་ཅིང་དབང་བསྐུར་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༡

༡༩ ཡོལ་བའི་ཕྱི་རོལ་ཏུ་གཞུག་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༡

༢༠ ཡོལ་བའི་ནང་དུ་གཞུག་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༣

༢༡ དམ་ལ་བཞག་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༧༥

༢༢ ཡེ་ཤེས་ཕབ་ནས་བདེན་པའི་སྟོབས་བརྗོད་པ། ་་་་་་་་་་་་་་་་་་་་་་་་་་་་་་་་་་་་་་་་༡༧༦

༢༣ དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ། ་་་་་་་་་་་་་་་་་་་་་་་་་་་་༡༧༨

༢༤  ཆུ་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༨༢

༢༥ ཅོད་པན་གྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༨༧

༢༦ རྡོ་རྗེའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩༠

༢༧ དྲིལ་བུའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩༡

༢༨ མེ་ལོང་གི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩༢

༢༩ མིང་གི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩༣

༣༠ ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་དངོས་བསྐུར་བ།  ་་་་་་་་་་་་་་༡༩༥

༣༡ སློབ་དཔོན་གྱི་དབང་དངོས་ཀྱི་མཐའ་རྟེན། ་་་་་་་་་་་་་་་་་་་་་་་་་་་་་་་་་་་་་་་་་་་་་་༡༩༩

༣༢ གསང་བའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༠༦

༣༣ ཤེས་རབ་ཡེ་ཤེས་ཀྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༡༣

༣༤ དབང་བཞི་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༡༩

༣༥ དཀྱིལ་འཁོར་གྱི་མཇུག་གི་ཆོ་ག་བཤད་པ།  ་་་་་་་་་་་་་་་་་་་་་་་་་་་་་་་་་་་་་་་་་་་༢༢༧

༡༢ དཔལ་གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ། ་་་་་་་་་་་་་༢༣༥

༡ ས་བསླང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༣༦

༢ ས་སྦྱང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༣༧

༣ ས་གཟུང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༣༨ 

༤ བསྲུང་ཞིང་བྱིན་གྱིས་བརླབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༤༡

༥  ལས་ཀྱི་ཐིག་གདབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༤༥

༦  ས་ལྷ་ལྷག་གནས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༤༨

༧ ལྷ་ལྷག་གནས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༤༩

༨ བུམ་པ་ལྷག་གནས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༥༡

༩ ལྷ་ལ་གསོལ་བ་གདབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༥༤

༡༠ ཡེ་ཐིག་གདབ་ཅིང་ཚོན་དགྱེ་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༥༥



ས་བཅད།  47

༡༡ བུམ་པ་དགོད་ཅིང་དཀྱིལ་འཁོར་བརྒྱན་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་༢༥༩

༡༢ དཀྱིལ་འཁོར་བསྒྲུབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༦༠

༡༣ དཀྱིལ་འཁོར་མཆོད་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༦༤

༡༤ དབང་བསྐུར་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༢༧༣

༡༥ དཀྱིལ་འཁོར་དུ་འཇུག་པའི་རིམ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༧༣

༡༦ ཐུན་མོང་བ་རྡོ་རྗེ་སློབ་མའི་དབང། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༧༨

༡༧ ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་། ་་་་་་་་་་་་་་་་་་་་་་་་་་་་་་་་་་་་་་༢༨༤

༡༨ གསང་བའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༨༨

༡༩ ཤེས་རབ་ཡེ་ཤེས་ཀྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༠

༢༠ དབང་བཞི་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༢

༢༡ དཀྱིལ་འཁོར་གྱི་མཇུག་གི་ཆོ་ག་བཤད་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་ ༢༩༣

༡༣ རྣལ་འབྱོར་གྱི་དབང་ཕྱུག་ལཱུ་ཨི་པའི་ལུགས་ཀྱི་བཅོམ་ལྡན་འདས་འཁོར་ལོ་སྡོམ་པའི་

     སྒྲུབ་པའི་ཐབས་བདེ་ཆེན་གསལ་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༧

༡ གང་གིས་སྒོམ་པའི་རྟེན།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༨

༢ གང་དུ་སྒོམ་པའི་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༨

༣ ཇི་ལྟར་དུ་སྒོམ་པའི་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༨

༤ སྔོན་དུ་བྱ་བའི་རིམ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༢༩༩

༥ སྒོ་གསུམ་དག་པར་བྱས་ནས་ཚད་མེད་སྒོམ་པ། ་་་་་་་་་་་་་་་་་་་་་་་་་་་་་་་་་་་་་་་་་༣༠༠

༦ ཕུང་ཁམས་སྐྱེ་མཆེད་བྱིན་གྱིས་བརླབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༠༡

༧ འགལ་རྐྱེན་འགོག་པའི་སྲུང་འཁོར་བསྒོམ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་༣༠༤



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།48

༨ མཐུན་རྐྱེན་བསྟེན་པའི་ཚོགས་བསག་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༠༧

༩ སྟོང་པ་ལས་ལངས་ནས་ནམ་མཁར་ནཱ་ད་བཞག་པ།  ་་་་་་་་་་་་་་་་་་་་་་་་་་་་་་་་་་༣༡༣

༡༠ གཞལ་ཡས་ཁང་གང་ལ་གནས་པའི་རྟེན་བསྐྱེད་པ།་་་་་་་་་་་་་་་་་་་་་་་་་་་་་་་་་་༣༡༣

༡༡ རྣལ་འབྱོར། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༡༤ 

༡༢ རྗེས་སུ་རྣལ་འབྱོར།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༡༥

༡༣ ཤིན་ཏུ་རྣལ་འབྱོར། རྟེན་དང་བརྟེན་པ་རྫོགས་ཚུལ་མདོར་བསྟན་པ། ་་་་་་་་་་༣༡༦

༡༤ གསལ་བཏབ་པ་རྒྱས་པར་བཤད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༡༧

༡༥ ཕྱོགས་མཐུན་གྱི་དག་པ་དང་ལུས་དཀྱིལ་བསྒོམ་པ། ་་་་་་་་་་་་་་་་་་་་་་་་་་་་་་་་་་༣༢༨

༡༦ གོ་བགོ་ཞིང་ཡེ་ཤེས་པ་བཅུག་ནས་དབང་བསྐུར་བ། ་་་་་་་་་་་་་་་་་་་་་་་་་་་་་་་་༣༣༤

༡༧ ལྷ་རྣམས་ལ་མཆོད་ཅིང་བསྟོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༣༨

༡༨ ལྷའི་འཁོར་ལོ་བསྒོམ་ཞིང་དག་པ་དྲན་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༤༡

༡༩ རྣལ་འབྱོར་ཆེན་པོ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༤༥

༢༠ བཟླས་པ་ཇི་ལྟར་བྱ་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༤༦

༢༡ གཏོར་མ་ཇི་ལྟར་བྱ་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༥༡

༢༢ ཐུན་སྔ་ཕྱིའི་བར་དང་ཐུན་གཞན་ལ་ཇི་ལྟར་བྱ་བ། ་་་་་་་་་་་་་་་་་་་་་་་་་་་་་་་་་་༣༥༦

༡༤ བཅོམ་ལྡན་འདས་དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་ཀྱི་དཀྱིལ་འཁོར་གྱི་ཆོ་

     ག་བདེ་ཆེན་རོལ་མཚོ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦༡

༡ ས་བརྟག་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦༣

༢ ས་བསླང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦༣

༣ ས་སྦྱང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦༦

༤ ས་བཟུང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༦༧ 

༥ བསྲུང་ཞིང་བྱིན་གྱིས་བརླབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༧༡

༦ སའི་ལྷ་མོ་ལྷག་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༧༣

༧ དཀྱིལ་འཁོར་གྱི་ལྷ་ལྷག་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༧༥

༨ བུམ་པ་ལྷག་གནས།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༨༧

༩ སློབ་མ་ལྷག་གནས། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༩༣

༡༠ ཡེ་ཐིག་གདབ་ཅིང་ཚོན་དགྱེ་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༣༩༩

༡༡ བུམ་པ་དགོད་ཅིང་དཀྱིལ་འཁོར་བརྒྱན་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་༤༠༧

༡༢ དཀྱིལ་འཁོར་བསྒྲུབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༠༧

༡༣ དཀྱིལ་འཁོར་མཆོད་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༡༠

༡༤ དཀྱིལ་འཁོར་དུ་འཇུག་པའི་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༡༣

༡༥ དམ་ལ་བཞག་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༡༧

༡༦ ཡེ་ཤེས་ཕབ་ནས་བདེན་སྟོབས་བརྗོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༡༨

༡༧ དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ། ་་་་་་་་་་་་་་་་་་་་་་་་་་་་་༤༢༠

༡༨ ཆུ་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༡

༡༩ ཅོད་པན་གྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༤

༢༠ རྡོ་རྗེའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༥

༢༡ དྲིལ་བུའི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༥

༢༢ མིང་གི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༦

༢༣ སྔགས་ཀྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༧

༢༤ བརྟུལ་ཞུགས་ཀྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༢༨



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།50

༢༥ ཐུན་མོང་མ་ཡིན་པའི་བརྟུལ་ཞུགས་སྦྱིན་པ། ་་་་་་་་་་་་་་་་་་་་་་་་་་་་་་་་་་་་་་་་་་་༤༢༩

༢༦ ལུང་བསྟན་དབུགས་དབྱུང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣༠

༢༧ ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་དངོས་བསྐུར་བ། ་་་་་་་་་་་་་་་༤༣༡

༢༨ སློབ་དཔོན་གྱི་དབང་གི་རྗེས་གནང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༤༣༣

༢༩ གསང་བའི་དབང་།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣༥

༣༠ ཤེས་རབ་ཡེ་ཤེས་ཀྱི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣༦ 

༣༡ དབང་བཞི་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༣༨

༣༢ དཀྱིལ་འཁོར་གྱི་མཇུག་གི་བྱ་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༤༡

༡༥ དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་རིན་པོ་ཆེའི་ཟ་མ་ཏོག ་་་ ༤༤༥

༡༦ དཔལ་གཤིན་རྗེ་གཤེད་ལྷ་བཅུ་གསུམ་མ་རྣམས་ཀྱི་དཀྱིལ་འཁོར་དུ་དབང་བསྐུར་བ་སྒྲུབ་

    པའི་ཐབས་ཀྱི་ཆོ་ག་རིན་པོ་ཆེའི་ཕྲེང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༤༧༥

༡ འཇིགས་བྱེད་བཅུ་གསུམ་མ་ལ་ལོག་རྟོག་བསལ་བ།  ་་་་་་་་་་་་་་་་་་་་་་་་་་་་་་་་་་༤༧༦

༢ སྔོན་དུ་བསྙེན་པ་བྱ་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༢

༣ ས་བརྟག་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༤

༤ ས་བསླང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༤

༥ ས་སྦྱང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༥

༦ ས་གཟུང་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༦

༧ བགེགས་ལ་ཕུར་བུ་བཏབ་སྟེ་བསྲུང་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༧

༨ སའི་ལྷ་མོ་ལྷག་པར་གནས་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༩

༩ དཀྱིལ་འཁོར་གྱི་ལྷ་ལྷག་པར་གནས་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༤༨༩



ས་བཅད།  51

༡༠ བུམ་པ་ལྷག་པར་གནས་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༠༠

༡༡ སློབ་མ་ལྷག་པར་གནས་པའི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༠༤

༡༢ ཡེ་ཐིག་གདབ་ཅིང་ཚོན་དགྱེ་བ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༠༩

༡༣ བུམ་པ་དགོད་ཅིང་དཀྱིལ་འཁོར་བརྒྱན་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་༥༡༦

༡༤ དཀྱིལ་འཁོར་བསྒྲུབ་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༡༧

༡༥ དཀྱིལ་འཁོར་མཆོད་བསྟོད་སོགས་བྱ་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༡༨

༡༦ རང་ཉིད་ཞུགས་ནས་གསོལ་བ་གདབ་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༠

༡༧ སློབ་མ་གཞུག་ཅིང་དབང་བསྐུར་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༡

༡༨ དཀྱིལ་འཁོར་དུ་འཇུག་པའི་ཚུལ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༡

༡༩ ནང་དུ་གཞུག་ཅིང་བསྐོར་ནས་ཕྱག་བྱ་བ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༤

༢༠ དམ་ལ་གཞག་པ།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༦

༢༡ ཡེ་ཤེས་ཕབ་ནས་བདེན་སྟོབས་བརྗོད་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༢༧

༢༢ དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ། ་་་་་་་་་་་་་་་་་་་་་་་་་་་་༥༢༩

༢༣ ཆུའི་དབང༌།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣༡

༢༤ ཅོད་པན་གྱི་དབང༌།་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣༥

༢༥ རྡོ་རྗེའི་དབང༌། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣༦

༢༦ དྲིལ་བུའི་དབང༌།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣༦

༢༧ མིང་གི་དབང་། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༣༧

༢༨ ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་དངོས་བསྐུར་བ།  ་་་་་་་་་་་་་་༥༣༧

༢༩ སློབ་དཔོན་གྱི་དབང་དངོས་ཀྱི་མཐའ་རྟེན། ་་་་་་་་་་་་་་་་་་་་་་་་་་་་་་་་་་་་་་་་་་་་་༥༤༡

༣༠ གསང་བའི་དབང་།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༤༧



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།52

༣༡ ཤེས་རབ་ཡེ་ཤེས་ཀྱི་དབང་།  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༤༨

༣༢ དབང་བཞི་པ། ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༥༡

༣༣ དཀྱིལ་འཁོར་གྱི་མཇུག་གི་ཆོ་ག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་༥༥༦

ཟུར་རྒྱན་དང་པོ།

     དཔར་མ་གསུམ་གྱི་བསྡུར་འབྲས་རེའུ་མིག  ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༥༥༩

ཟུར་རྒྱན་གཉིས་པ།

     གསང་བདེ་འཇིགས་གསུམ་གྱི་སྒྲུབ་དཀྱིལ་སྐོར་རྒྱ་བོད་ཀྱི་དཔེ་གང་རྙེད་ཀྱི་མཚན་བྱང་།་་ ་་་་་་་་་ ༥༩༣

ཟུར་རྒྱན་གསུམ་པ།

    དཔར་བྱང་སྨོན་ཚིག ་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་་ ༦༡༡



༈ དཔལ་གསང་བ་འདུས་པའི་སྒྲུབ་ཐབས་

རྣལ་འབྱོར་དག་པའི་རིམ་པ་

བཞུགས་སོ།།1 

༄༅།། ཁྱབ་བདག་རྡོ་རྗེ་སེམས་དཔའ་བསྙེན་སྒྲུབ་བཞིའི་སྦྱོར་བས་མཉེས་པར་

བྱེད་པའི་འདུས་པའི་སྒྲུབ་ཐབས་2རྣལ་འབྱོར་དག་པའི་རིམ་པ་ཞེས་བྱ་བ། གང་གི་ཡིད་

འཕྲོག་ཞབས་ཀྱི་པདྨ་ཟུང༌།། འབྲལ་མེད་དད་པས་གཙུག་ན་སྟེན་བྱེད་པ།། དེ་ཡི་བློ་གྲོས་

ཡར་ངོའ་ིཟླ་བཞིན་དུ།། རྒྱས་མཛད་འཇམ་དབྱངས་བླ་མ་དེ་ལ་འདུད།། འོད་གསལ་ལྷ་ཡི་

ལམ་ལས་འཁྲུངས།། ཟུང་འཇུག་དབང་པོའ་ིགཞུ་ལྟ་བུ།། དཔལ་ལྡན་དང་པོའ་ིམགོན་དེ་

ཡི༑༑ མཛད་པས་ཁྱེད་རྣམས་སྐྱོང་གྱུར་ཅིག །གར་མཁན་མཆོག་དེས་འགྲོ་བ་འདུལ་བའི་

ཕྱིར༑༑ སྣ་ཚོགས་སྤྲུལ་པའི་ཉམས་ཀྱིས་གར་མཛད་པས།། ཉིད་སྐུའི་ཆ་ཤས་སུམ་ཅུ་རྩ་

གཉིས་ཀྱི།། འཁོར་ལོ་མཆོག་ཏུ་སྤྲུལ་ལ་ཕྱག་འཚལ་ནས།། མི་བསྐྱོད་འཁོར་ལོའ་ིརྣལ་

འབྱོར་གྱིས།། ཐ་མལ་སྣང་ཞེན་ཀུན་བཅད་ནས།། གང་སྣང་ལྷ་ཡི་འཁོར་ལོར་ནི།། འཆར་

བའི་སྒྲུབ་པ་བདག་གིས་བཤད།། ཚུལ་འདི་མཁས་པའི་ཕྲེང་བས་གསལ་མཛད་མོད།། 

དེ་ལྟ་ནའང་འདིར་འབད་འགལ་ཅི་ཡོད།། མཛེས་ཤིང་ཡིད་འཕྲོག་ལང་ཚོའི་དཔལ་ཅན་

ཀྱང༌༑༑3 རྒྱན་བཟང་བཏགས་པས་མཛེས་པ་མ་མཐོང་ངམ།། 

༡ བཞུགས།  སྐུ་འབུམ་དཔར་མ། གཙང་དཔར། 

༢ བྱེད་པའི་སྒྲུབ་ཐབས་  དབུས་དཔར།

༣ ཡང་༑༑  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།2

འདིར་དང་པོར་སངས་རྒྱས་ཀྱི་ཐེག་པའི་བསམ་པ་སྨོན་པ་དང་འཇུག་པའི་སེམས་

སྦྱོང་བ་ལ་ལེགས་པར་བསླབས་ཏེ། དཔལ་གསང་བ་འདུས་པའི་དཀྱིལ་འཁོར་དུ་དབང་

བསྐུར་བ་ཐོབ་ཅིང༌། དེའི་དུས་སུ་ཁས་བླངས་པའི་དམ་ཚིག་དང་སྡོམ་པ་སྲུང་བ་ལ་བརྩོན་

པ༑ བླ་མ་ལས་ལྷའི་རྣལ་འབྱོར་སྒོམ་པའི་གནང་བ་ཐོབ་པའི་རྟེན་གྱི་གང་ཟག་གིས། གནས་

ཀྱི་དེ་ཉིད་མེ་ཏོག་དང་འབྲས་བུ་དང་ཆུ་ཡིད་དུ་འོང་བས་བརྒྱན་པའི་རི་བོའམ། སྐྱེ་བོའ་ི

རྒྱུན་ལུགས་ཀྱིས་དབེན་པའི་ས་ཕྱོགས་གཞན་ཡང་རུང་སྟེ། ཡིད་དང་མཐུན་པའི་དགོན་

པར་འཇམ་པའི་སྟན་ལ་ཁ་ཤར་དུ་ཕྱོགས་པས་སེམས་དཔའི་དཀྱིལ་མོ་ཀྲུང་གིས་འདུག་

སྟེ༑ སྔོན་འགྲོའ་ིགཏོར་མ་བཏང་ནས་སྒྲུབ་པའི་བར་ཆད་ཞི་བའི་འཕྲིན་ལས་བཅོལ་ལོ།། 

དེ་ནས་བདག་གཉིས་སུ་འཛིན་པའི་བག་ཆགས་ཀྱིས་བསླད་པའི་དབང་གིས། འགྲོ་

བ་གསུམ་པོ་མ་རིག་པའི་མུན་པས་རྨོངས་པར་བྱས་པ་རྣམས་ལ་བལྟས་ལ། སྙིང་རྗེ་ཆེན་

པོའ་ིསེམས་བསྐྱེད་དེ། རང་མི་བསྐྱོད་རྡོ་རྗེར་གསལ་བའི་ཐུགས་ཀར། སྣ་ཚོགས་པདྨ་

དང་ཉི་མ་ལ་གནས་པའི་ཧཱུཾ་སྔོན་པོའ་ིའོད་ཟེར་1ལྕགས་ཀྱུའི་རྣམ་པ་ཅན་གྱིས། རང་བཞིན་

གྱི་གནས་ནས་བླ་མ་དང་གཉིས་སུ་མེད་པའི་མི་བསྐྱོད་པའི་དཀྱིལ་འཁོར་སྤྱན་དྲངས་ལ། 

འོད་ཟེར་རང་གི་སྙིང་ཁར་བསྡུའོ།། སྙིང་གའི་ས་བོན་གྱི་འོད་ཟེར་ལས་བྱུང་བའི་མཆོད་

པའི་ལྷ་མོ་རྣམས་ཀྱིས་མཆོད་པར་བསམས་ལ། ཨོཾ་སརྦ་ཏ་ཐཱ་ག་ཏ་ཨརྒྷཾ་པུ་ཛ་མེ་གྷ་ས་མུ་

དྲ་སྥ་ར་ཎ་ས་མ་ཡ་ཤྲཱི་ཡེ་2ཨཱཿཧཱུཾ་གིས་མཆོད་ཡོན་དང༌། དེ་བཞིན་དུ་ཨརྒྷཾ་གྱི་གནས་སུ་པཱ་

དྱཾ་གིས་3ཞབས་བསིལ་དང༌། པུཥྤེས་མེ་ཏོག་དང༌། དྷཱུ་པེས་བདུག་སྤོས་དང༌། ཨཱ་ལོ་ཀེས་4 

༡ འོད་གཟེར་  དབུས་དཔར། གཙང་དཔར། 

༢ ཤྲི་ཡེ་  སྐུ་འབུམ་དཔར་མ། 

༣ པཱ་ཏྱཾ་གིས་  སྐུ་འབུམ་དཔར་མ། 

པཱ་བགྱིས་  དབུས་དཔར། 

༤ ཨ་ལོ་ཀེས་  དབུས་དཔར། 



གསང་འདུས་སྒྲུབ་ཐབས་རྣལ་འབྱོར་དག་རིམ།  3

མར་མེ་དང༌། གན་དྷེས་དྲི་དང༌། ནཻ་ཝི་ཏེས་1ཞལ་ཟས་དང༌། ཤཔྟས་རོལ་མོ་དང༌། རཱུ་

པས་གཟུགས་དང༌། ཤཔྟས་སྒྲ་དང༌། གན་དྷེས་དྲི་དང༌། ར་སས་རོ་དང༌།2 སྤརྴ་ཞེས་སྦྱར་

བས་རེག་བྱ་མཆོག་གིས་མཆོད་དེ་ལྷ་མོ་རྣམས་ས་བོན་ལ་བསྡུས་ལ། གང་ཞིག་གཟུགས་

དང་ཚོར་བ་འདུ་ཤེས་འདུ་བྱེད་དང༌།། རྣམ་པར་ཤེས་དང་སྐྱེ་མཆེད་དྲུག་དང་དབང་པོ་

དྲུག༑ ས་ཆུ་མེ་དང་རླུང་དང་ནམ་མཁའ་ཐམས་ཅད་ནི།། བྱང་ཆུབ་སེམས་འདྲ་རྒྱ་ཆེན་དེ་

ལ་ཕྱག་འཚལ་ལོ།། གཏི་མུག་ཉེས་པ་འདོད་ཆགས་རྡོ་རྗེ་ཆོས་བཅས་གང༌།། རིག་པའི་

སྦྱོར་བ་ལས་བྱུང་རྟག་ཏུ་རབ་འབྲེལ་བར།། རྣམ་པ་སྣ་ཚོགས་དགའ་བས་མྱོས་པའི་དངོས་

གྱུར་པ།། བྱང་ཆུབ་སེམས་འདྲ་རྒྱ་ཆེན་དེ་ལ་ཕྱག་འཚལ་ལོ།། སྡུད་དང་དགའ་དང་རྣམ་

པ་དེ་བཞིན་མི་འགྱུར་དང།། རྒྱུ་དང་འབྲས་བུའི་རང་བཞིན་སེམས་སུ་རྗེས་ཐོགས་ཆོས།། 

རྨོངས་དང་ཞེ་སྡང་འདོད་ཆགས་སྒྲིབ་པ་རྡོ་རྗེ་སྟེ།། བྱང་ཆུབ་སེམས་འདྲ་རྒྱ་ཆེན་དེ་ལ་

ཕྱག་འཚལ་ལོ།། ཞེས་པས་ལྷ་སུམ་ཅུ་སོ་གཉིས་ལ་ཕྱག་བྱའོ།། དེ་ནས། གང་ཞིག་ཐོག་

མེད་སྲིད་པའི་ཆུ་ཀླུང་དུ།། མ་ལུས་ཀུན་རྟོག་གིས་བསགས་རྙོག་པ་རྣམས།། ཐུགས་རྗེ་ཆེ་

ལྡན་སྤྱན་སྔར་དེ་དག་ནི།། ཆོ་ག་བཞིན་དུ་ཐམས་ཅད་བཤགས་པར་བགྱི།། རྫོགས་སངས་

རྒྱས་དང་བྱང་ཆུབ་སེམས་དཔའ་དང༌།། འཕགས་པ་གཞན་གྱིས་དགེ་བ་གང་མཛད་པ།། 

དེ་དག་ཀུན་ལ་ཡང་དག་ཡི་རང་ཞིང་།། བྱང་ཆུབ་ཏུ་ནི་ཡོངས་སུ་བསྔོ་བར་བགྱི།། ཡིད་

ཀྱི་རོལ་པ་དྲི་མེད་ཟླ་འདྲས་བསྒྲུབས།། སྙིང་རྗེ་དམ་པ་མཐའ་ཡས་པ་ཡི་ཐབས།། རང་

གི་ཡིད་ལ་གནས་པར་གྱུར་པ་ཡི།། བདེར་གཤེགས་རྣམས་ལ་རྟག་ཏུ་སྐྱབས་སུ་མཆི།། 

རྟོག་པ་མ་ལུས་པ་ལས་ངེས་གྲོལ་ཞིང༌།། སེམས་དཔའ་དམ་པ་རྣམས་ཀྱི་ཕུན་ཚོགས་

གཞི༑༑ དངོས་པོ་ཐམས་ཅད་རོ་གཅིག་ངོ་བོ་ཉིད།། དམ་པའི་ཆོས་ལ་རྟག་ཏུ་སྐྱབས་སུ་

༡ ནཻ་ཝེ་ཏེས་  སྐུ་འབུམ་དཔར་མ།

ནེ་ཝེ་ཏེས་  གཙང་དཔར།

༢ ར་སས་ར་དང། དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།4

མཆི༑༑ འཆིང་བ་རྣམས་ལས་ཡང་དག་གྲོལ་གྱུར་ཅིང༌།། སྙིང་རྗེ་མཆོག་གིས་1བསྐྲུན་པའི་

དཔལ་དང་ལྡན།། རབ་ཏུ་དགའ་སོགས་ས་ལ་རབ་བཞུགས་པ།། བརྟུལ་ཞུགས་དབང་པོའ་ི

ཚོགས་ལ་སྐྱབས་སུ་མཆི།། བསམ་དང་རྣམ་པར་སྨིན་པ་དག་གྱུར་པས།། སྒྲིབ་པ་ཀུན་

གྱི་བག་ཆགས་ཡང་དག་འབྱིན།། ལྷག་པར་མོས་པས་རྣམ་པར་བརྒྱན་པ་ཡི།། སེམས་

ནི་བྱང་ཆུབ་དམ་པར་བསྐྱེད་པར་བགྱི།། བདེར་གཤེགས་སྲས་བཅས་རྣམས་ཀྱི་ལམ་

གཅིག་པུ།། སྦྱིན་སོགས་རྣམ་བཅུ་དཀར་པོའ་ིཡོན་ཏན་ཚུལ།། རྫོགས་སངས་རྒྱས་བདག་

མ་ལུས་ངོ་བོའ་ིབློས།། ཡང་དག་ཉིད་དུ་ད་ནི་གནས་པར་བགྱི།། ཞེས་འཁོར་གསུམ་རྨི་

ལམ་བཞིན་དུ་བལྟས་ནས་སྡིག་པ་བཤགས་པ་དང༌། གང་ཟག་ལྔའི་དགེ་བ་ལ་ཡི་རང་ཞིང་

དགེ་བ་བསྔོ་བ་དང༌། དཀོན་ཅོག་གསུམ་ལ་སྐྱབས་སུ་འགྲོ་བ་དང༌། བྱང་ཆུབ་ཀྱི་མཆོག་

ཏུ་སེམས་བསྐྱེད་པ་དང༌། ལམ་ལ་བརྟེན་པར་2ཡི་དམ་འཆའ་བ་རྣམས་ཀྱི་དོན་ལེགས་པར་

དྲན་པར་བྱས་ལ་བྱའོ།། རིགས་ལྔ་སྤྱི་དང་སོ་སོའ་ིདམ་ཚིག་སྔར་བཟུང་བ་ཐམས་ཅད་ལ་

དེ་ལས་འདའ་བར་མི་བྱ་བར་བརྟན་པོར་གཟུང་ངོ་སྙམ་དུ་བསམས་ལ། སངས་རྒྱས་བྱང་

ཆུབ་སེམས་དཔའ་ཀུན།། བདག་ལ་དགོངས་པར་མཛད་དུ་གསོལ།། བདག་མིང་འདི་ཞེས་

བྱ་བ་ནི།། དུས་འདི་ནས་ནི་བཟུང་ནས་ནི།། བྱང་ཆུབ་སྙིང་པོར་མཆིས་ཀྱི་བར།། ཇི་ལྟར་

དུས་གསུམ་མགོན་པོ་རྣམས།། བྱང་ཆུབ་ཏུ་ནི་ངེས་མཛད་པའི།། བྱང་ཆུབ་སེམས་ནི་བླ་

ན་མེད།། དམ་པ་བདག་གིས་བསྐྱེད་པར་བགྱི།། ཚུལ་ཁྲིམས་ཀྱི་ནི་བསླབ་པ་དང༌།། དགེ་

བའི་ཆོས་ནི་སྡུད་པ་དང༌།། སེམས་ཅན་དོན་བྱེད་ཚུལ་ཁྲིམས་གསུམ།། སོ་སོར་བརྟན་

པོར་བདག་གིས་གཟུང༌།། སངས་རྒྱས་ཆོས་དང་དགེ་འདུན་ཏེ།། བླ་ན་མེད་པའི་དཀོན་

མཆོག་གསུམ།། སངས་རྒྱས་རྣལ་འབྱོར་ལས་སྐྱེས་པའི།། སྡོམ་པ་དེང་ནས་བདག་གིས་

གཟུང༌༑༑ རྡོ་རྗེ་རིགས་མཆོག་ཆེན་པོ་ཡི།། རྡོ་རྗེ་དྲིལ་བུ་ཕྱག་རྒྱ་ཡང༌།། ཡང་དག་ཉིད་དུ་

༡ མཆོག་གི་  སྐུ་འབུམ་དཔར་མ།

༢ བསྟེན་པར་  སྐུ་འབུམ་དཔར་མ།



གསང་འདུས་སྒྲུབ་ཐབས་རྣལ་འབྱོར་དག་རིམ།  5

གཟུང་བར་བགྱི།། སློབ་དཔོན་དག་ཀྱང་གཟུང་བར་བགྱི།། རིན་ཆེན་རིགས་མཆོག་ཆེན་

པོ་ཡི།། དམ་ཚིག་ཡིད་དུ་འོང་བ་ལ།། ཉིན་རེ་བཞིན་ནི་དུས་དྲུག་ཏུ།། སྦྱིན་པ་རྣམ་བཞི་

རྟག་ཏུ་སྦྱིན།། བྱང་ཆུབ་ཆེན་པོ་ལས་བྱུང་བའི།། པདྨའི་རིགས་ཆེན་དག་པ་ལ།། ཕྱི་དང་

གསང་བ་ཐེག་པ་གསུམ།། དམ་ཆོས་སོ་སོར་གཟུང་བར་བགྱི།། ལས་ཀྱི་རིགས་མཆོག་

ཆེན་པོ་ལ།། སྡོམ་པ་ཐམས་ཅད་ལྡན་པར་ནི།། ཡང་དག་ཉིད་དུ་སོ་སོར་གཟུང༌།། མཆོད་

པའི་ལས་ནི་ཅི་ནུས་བགྱི།། བྱང་ཆུབ་སེམས་ནི་བླ་ན་མེད།། དམ་པ་བདག་གིས་བསྐྱེད་

པར་བགྱི།། སེམས་ཅན་ཀུན་གྱི་དོན་གྱི་ཕྱིར།། བདག་གིས་སྡོམ་པ་མ་ལུས་གཟུང༌།། མ་

བསྒྲལ་བ་རྣམས་བདག་གིས་བསྒྲལ།། མ་གྲོལ་བ་རྣམས་བདག་གིས་དགྲོལ།། དབུགས་

མ་ཕྱིན་པ་དབུགས་དབྱུང་ཞིང༌།། སེམས་ཅན་མྱ་ངན་འདས་ལ་དགོད།། ཅེས་བརྗོད་དེ་

ཚོགས་ཞིང་རང་གནས་སུ་གཤེགས་སོ།། ཚོགས་ཞིང་སྤྱན་དྲང་བ་ནས་སྡོམ་པ་གཟུང་

བའི་བར་ནི་1སྙིང་རྗེ་ཆེན་པོ་ལ་དམིགས་པའི་དེ་ཉིད་ཀྱིས་མཚོན་པའི་དོན་ལ་འགྲེལ་པ་

རྣམས་ཀྱིས་མན་ངག་གིས་ཁ་བསྐང་བ་སྟེ། མཐུན་རྐྱེན་བསྟེན་པའི་ཕྱིར་བསོད་ནམས་ཀྱི་

ཚོགས་བསགས་པའོ།། 

དེ་ནས་ཆོས་རྣམས་ཀྱི་ངོ་བོ་རྒྱུ་འབྲས་གསུམ་རང་གི་མཚན་ཉིད་ཀྱིས་གྲུབ་པས་

སྟོང་པའི་སྟོང་པ་ཉིད་དུ་བསྒོམས་ཏེ་ཐ་མལ་གྱི་སྣང་བ་ཐམས་ཅད་བསལ་ལ། ཨོཾ་སྭ་བྷཱ་

ཝ་ཤ དྡྷ་སརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། ཞེས་བརྗོད་དོ།། སྟོང་པའི་ངང་ལས་པཾ་ལས་སྣ་

ཚོགས་པདྨའི་ལྟེ་བར་ཨཱཿལས་བྱུང་བའི་ཉི་མའི་དཀྱིལ་འཁོར་གྱི་སྟེང་དུ། བྷྲུཾ་སེར་པོ་ལས་

བྱུང་བའི་འཁོར་ལོ་སེར་པོ་རྩིབས་བཅུ་པ་གཡས་སྐོར་དུ་མགྱོགས་པར་འཁོར་བ། རྡོ་རྗེ་

འབར་བའི་སྤྲིན་གྱི་ཕྲེང་བ་ཕྱོགས་བཅུར་འཕྲོ་བ། ལྟེ་བའི་ནང་གི་དབུས་སུ་སྣ་ཚོགས་པདྨ་

༡ སྤྱན་དྲང་བ་ནས་སྡོམ་གཟུང་བའི་བར་ནི་  སྐུ་འབུམ་དཔར་མ། 

སྤྱེན་དྲང་བ་ནས་སྡོམ་པ་གཟུང་བའི་པར་ནི་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།6

དང་ཟླ་བའི་གདན། ཕྱོགས་མཚམས་ཀྱི་རྩིབས་བརྒྱད་ཀྱི་རྩེ་མོ་དང་ལྟེ་བའི་ནང་གི་སྟེང་

འོག་གི་རྩིབས་ལ་ཅུང་ཟད་མ་རེག་པར་སྣ་ཚོགས་པདྨ་དང་ཉི་མའི་གདན་རེ་རེ་བསམ་

མོ༑༑ གདན་དབུས་མའི་སྟེང་དུ་རང་ཉིད་རྡོ་རྗེ་འཆང་སྐུ་མདོག་དཀར་པོ་དཀར་ནག་དམར་

བའི་ཞལ་གསུམ། ཕྱག་དྲུག་གི་གཡས་གསུམ་རྡོ་རྗེ་འཁོར་ལོ་པདྨ། གཡོན་གསུམ་དྲིལ་བུ། 

རིན་ཆེན། རལ་གྲི་འཛིན་པ། འོད་ཀྱི་དཀྱིལ་འཁོར་གྱིས་རྣམ་པར་མཛེས་པ། མཚན་སུམ་

ཅུ་རྩ་གཉིས་དང་དཔེ་བྱད་བརྒྱད་ཅུས་བརྒྱན་པ། རིན་པོ་ཆེའི་རྒྱན་དང་དར་སྣ་ཚོགས་ཀྱི་

ན་བཟའ་ཅན། རང་དང་འདྲ་བའི་རྡོ་རྗེ་དབྱིངས་ཀྱི་དབང་ཕྱུག་མས་འཁྱུད་པའི་ཐུགས་ཀར་

ཡེ་ཤེས་སེམས་དཔའ་དང༌། གནས་གསུམ་དུ་རྡོ་རྗེ་གསུམ་གྱི་ངོ་བོའ་ིཡི་གེ་གསུམ་གྱིས་

མཚན་པར་བསྒོམ་མོ།། ཡབ་ཡུམ་སྙོམས་པར་ཞུགས་པའི་སྙིང་གའི་ཧཱུཾ་ཡིག་གི་འོད་ཟེར་

གྱིས་མི་བསྐྱོད་པ་ལ་ཁྲོ་བོ་བཅུས་བསྐོར་བ་སྤྱན་དྲངས་པ་ཁའམ་སྤྱི་བོ་ནས་ཞུགས། རྡོ་

རྗེའི་ལམ་ནས་ཡུམ་གྱི་པདྨར་ཞུ་བའི་ཐིག་ལེ་བཅུ་གཅིག་ཧཱུཾ་རིང་པོ་བཅུ་གཅིག་ཏུ་གྱུར། དེ་

རྣམས་ཡོངས་སུ་གྱུར་པ་ལས་མི་བསྐྱོད་པ་དང་ཁྲོ་བོ་བཅུར་གྱུར་པའི་མི་བསྐྱོད་པ་ནག་པོ་

ནག་དཀར་དམར་བའི་ཞལ་གསུམ་ཕྱག་དྲུག་ཕྱག་མཚན་སྔར་བཤད་པ་ལྟ་བུ་འཛིན་པར་

གྱུར་ནས་ཐུགས་ཀར་དྲངས། བཛྲ་དྷྲཀྀ་ཅེས་པས་ཐུགས་ཀ་ནས་ཕྱིར་ཕྱུང༌། ཕྱོགས་བཅུར་

འཕྲོས་སངས་རྒྱས་ཀྱི་མཛད་པ་མཛད། ཁྱད་པར་དུ་ཞེ་སྡང་ཅན་རྣམས་ཀྱི་ཞེ་སྡང་སྦྱངས་

ནས་མི་བསྐྱོད་པའི་གོ་འཕང་ལ་བཀོད། སྤྲུལ་པ་རྣམས་གཅིག་ཏུ་འདུས། ཡེ་ཤེས་པ་དང་

དབྱེར་མེད་དུ་འདྲེས་ནས་རང་ལ་རྗེས་སུ་ཞུགས་པས། སྔར་གྱི་ཟླ་བ་ཉི་གདན་དུ་གྱུར་པའི་

སྟེང་ན་རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་ཁྲོ་བ་དང་འདོད་ཆགས་ཆེན་པོ་འདྲེས་

པའི་ཉམས་ཅན་མཆེ་བ་ཅུང་ཟད་གཙིགས་པ་རྩ་ཞལ་ནག་པོ་དྲག་པོ་དང༌། གཡས་ཞལ་

དཀར་པོ་ཞི་བ་དང༌། གཡོན་ཞལ་དམར་པོ་ཆགས་པའི་ཉམས་ཅན། ཕྱག་གཡས་ཀྱི་དང་

པོ་ན་རྡོ་རྗེ་རྩེ་དགུ་པ། ལྷག་མའི་ཕྱག་མཚན་དང་རྒྱན་ལ་སོགས་པ་སྔར་བཤད་པ་ལྟ་བུ། 



གསང་འདུས་སྒྲུབ་ཐབས་རྣལ་འབྱོར་དག་རིམ།  7

འོད་དམར་པོ་འབར་ཞིང་འཁྲུག་པའི་དབུས་ན། རྡོ་རྗེ་དབྱིངས་ཀྱི་དབང་ཕྱུག་མ་རེག་བྱ་

རྡོ་རྗེ་མ་སྔོན་མོ་ཞལ་གསུམ་ཕྱག་དྲུག་པར་གྱུར་པ་དང་སྙོམས་པར་འཇུག་པའི་ཚུལ་གྱིས་

བཞུགས་པ་སེམས་དཔའ་གསུམ་གྱི་བདག་ཉིད་ཅན་དུ་བསམ་སྟེ། བཀའི་འཁོར་ལོའ་ིགཙོ་

བོ་སྐྱེད་པའི་དེ་ཉིད་དོ།། 

གཤིན་རྗེ་གཤེད་ནག་པོ་རྣམ་སྣང་གི་དབུ་རྒྱན་ཅན། རྩ་ཞལ་ནག་གཡས་དཀར་

གཡོན་དམར་བའི་ཞལ་གསུམ། ཕྱག་དྲུག་གི་གཡས་དབྱུག་པ་འཁོར་ལོ་རྡོ་རྗེ། གཡོན་

ཐུགས་ཀར་ཞགས་པ་བཟུང་ནས་སྡིགས་མཛུབ་མཛད་ཅིང༌། དྲིལ་བུ་དགྲ་སྟ་འཛིན་པ། 

ཐུགས་ཀར་དྲངས། ཡ་མཱནྟ་ཀྲིཏ་ཀྱིས་ཕྱུང་སྟེ་ཤར་གྱི་རྩིབས་ཀྱི་རྩེ་མོའ་ིསྟེང་གི་རང་གི་

གདན་ལ་གཡོན་བརྐྱང་གིས་འཁོད། དེ་བཞིན་དུ་སྦྱར་ལ། ཤེས་རབ་མཐར་བྱེད་དཀར་པོ་

རིན་འབྱུང་གི་དབུ་རྒྱན་ཅན། དཀར་ནག་དམར་བའི་ཞལ་གསུམ། ཕྱག་དྲུག་གི་གཡས་རྡོ་

རྗེ་རྡོ་རྗེས་མཚན་པའི་དབྱུག་པ་དཀར་པོ་རལ་གྲི་འཛིན་ཅིང༌།1 གཡོན་སྔ་མ་དང་འདྲ་བ་

པྲཛྙཱན་ཏ་ཀྲིཏ་ཀྱིས་དབྱུང༌། རྟ་མགྲིན་དམར་པོ་འོད་དཔག་མེད་ཀྱི་དབུ་རྒྱན་ཅན། དམར་

ནག་དཀར་བའི་ཞལ་གསུམ། ཕྱག་དྲུག་གི་གཡས་པདྨ། རལ་གྲི། གཏུན་ཤིང༌། གཡོན་

དྲིལ་བུ་བསྙེམས་པ་དང་བཅས་པས་དཀུར་བརྟེན་ཅིང་དགྲ་སྟ་ཞགས་པ་འཛིན་པ་པད་མཱན་

ཏ་ཀྲིཏ་ཀྱིས་དབྱུང༌། བགེགས་མཐར་བྱེད་སྔོན་པོ་དོན་གྲུབ་ཀྱི་དབུ་རྒྱན་ཅན། སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་སྣ་ཚོགས་རྡོ་རྗེ། འཁོར་ལོ། གཏུན་ཤིང་འཛིན་

ཅིང༌༑2 གཡོན་གཤིན་རྗེ་གཤེད་དང་འདྲ་བ་བིགྷྣཱན་ཏ་3ཀྲིཏ་ཀྱིས་དབྱུང༌། མི་གཡོ་བ་ནག་

པོ་རྣམ་སྣང་གི་དབུ་རྒྱན་ཅན། ནག་དཀར་དམར་བའི་ཞལ་གསུམ། ཕྱག་དྲུག་གི་གཡས་

༡ འཛིན་ཞིང།  གཙང་དཔར། 

༢ འཛིན་ཞིང།  གཙང་དཔར། 

༣ བིགྷྣ་ཏ  དབུས་དཔར།

བགྷྣཱི་ན་ཏ་  གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།8

རལ་གྲི། རྡོ་རྗེ། འཁོར་ལོ། གཡོན་ཐུགས་ཀར་སྡིགས་མཛུབ། དགྲ་སྟ། ཞགས་པ་འཛིན་

པ་ཨ་ཙ་ལས་དབྱུང༌། འདོད་རྒྱལ་སྔོན་པོ་རིན་འབྱུང་གི་དབུ་རྒྱན་ཅན། ནག་དཀར་དམར་

བའི་ཞལ་གསུམ། ཕྱག་དྲུག་གི་དང་པོ་གཉིས་ཧཱུཾ་མཛད་ཀྱི་ཕྱག་རྒྱ་འཆིང་ཞིང༌། ལྷག་མ་

གཡས་རྡོ་རྗེ། རལ་གྲི། གཡོན་ཞགས་པ། ལྕགས་ཀྱུ་འཛིན་པ་ཊཀྐི་རཱ་ཛས་དབྱུང༌། ཧཱུཾ་

མཛད་ཀྱི་ཕྱག་རྒྱ་ནི། ལག་པ་གཉིས་རྡོ་རྗེ་ཁུ་ཚུར་དུ་བྱས་པའི་རྒྱབ་སྦྱར་ནས་མཐེའུ་ཆུང་

གཉིས་སྦྲེལ་ཞིང་སྡིགས་མཛུབ་གཉིས་བརྐྱང་བའོ།། དབྱུག་སྔོན་ཅན་སྔོན་པོ་འོད་དཔག་

མེད་ཀྱི་དབུ་རྒྱན་ཅན། སྔོ་དཀར་དམར་བའི་ཞལ་གསུམ། ཕྱག་དྲུག་གི་གཡས་རྡོ་རྗེས་

མཚན་པའི་དབྱུག་པ་སྔོན་པོ། རལ་གྲི། འཁོར་ལོ། གཡོན་ཐུགས་ཀར་ཞགས་པ་བཟུང་

ནས་སྡིགས་མཛུབ་མཛད་ཅིང༌། པདྨ། དགྲ་སྟ་འཛིན་པ་ནཱི་ལ་དཎྜས་1དབྱུང༌། སྟོབས་པོ་

ཆེ་སྔོན་པོ་དོན་གྲུབ་ཀྱི་དབུ་རྒྱན་ཅན། ནག་དཀར་དམར་བའི་ཞལ་གསུམ། ཕྱག་དྲུག་གི་

གཡས་རྡོ་རྗེས་མཚན་པའི་དབྱུག་པ་ནག་པོ། རྡོ་རྗེ། འཁོར་ལོ། གཡོན་ཐུགས་ཀར་ཞགས་

པ་བཟུང་ནས་སྡིགས་མཛུབ་མཛད་ཅིང༌། རྩེ་གསུམ། དགྲ་སྟ་འཛིན་པ་མཧཱ་བཱ་ལས་དབྱུང༌། 

གཙུག་ཏོར་འཁོར་ལོས་བསྒྱུར་བ་སྔོན་པོ་མི་བསྐྱོད་པའི་དབུ་རྒྱན་ཅན། སྔོ་དཀར་དམར་

བའི་ཞལ་གསུམ། ཕྱག་དྲུག་གི་དང་པོ་གཉིས་གཙུག་ཏོར་གྱི་ཕྱག་རྒྱ་འཆིང་ཞིང༌། གཡས་

ལྷག་མ་རྡོ་རྗེ། པདྨ། གཡོན་སྡིགས་མཛུབ། རལ་གྲི་འཛིན་པ་ཨུཥྞཱི་ཥ་ཙཀྲ་ཝརྟིས་དབྱུང༌། 

གཙུག་ཏོར་གྱི་ཕྱག་རྒྱ་ནི། ལག་པ་གཉིས་གན་རྐྱལ་དུ་མཉམ་པོར་བརྐྱང་བའི་སྲིན་ལག་

གི་སེན་མོའ་ིསྟེང་དུ་མཐེ་བོའ་ིསེན་མོ་བཟུང་ནས་མཐེའུ་ཆུང་གཉིས་ཁབ་ལྟར་བྱ། གུང་མོ་

གཉིས་རྩེ་སྤྲད་ལ་མཛུབ་མོ་དག་དབུས་སུ་རྭའི་རྣམ་པར་བྱ་བར་ཨ་བྷྱ་ཀ་རས་2བཤད་དོ།། 

གནོད་མཛེས་རྒྱལ་པོ་སྔོན་པོ་མི་བསྐྱོད་པའི་དབུ་རྒྱན་ཅན། ནག་དཀར་དམར་བའི་ཞལ་

༡ དཎས་  དབུས་དཔར། 

༢ ཨ་བྷྱ་ཀས་  སྐུ་འབུམ་དཔར་མ།



གསང་འདུས་སྒྲུབ་ཐབས་རྣལ་འབྱོར་དག་རིམ།  9

གསུམ༑ ཕྱག་དྲུག་གི་གཡས་རྡོ་རྗེ། འཁོར་ལོ། རིན་པོ་ཆེ། གཡོན་ཐུགས་ཀར་ཞགས་པ་

བཟུང་ནས་སྡིགས་མཛུབ་མཛད་ཅིང༌། པདྨ། རལ་གྲི་འཛིན་པ་སུམ་བྷ་རཱ་ཛས་དབྱུང་ལ་

རང་གི་གདན་ལ་དགོད། ཁྲོ་བོ་བཅུ་པོ་ཐམས་ཅད་ཀྱང་དབུ་སྐྲ་དམར་སེར་གྱེན་དུ་བརྫེས་

ཤིང་སྨིན་མ་དང་སྨ་ར་དམར་སེར་རབ་ཏུ་འབར་བ། ཞལ་རེ་རེ་ཡང་དམར་ལ་ཟླུམ་པའི་

སྤྱན་གསུམ་གསུམ་དང་ལྡན་ཞིང༌། མཆེ་བ་རྣོན་པོ་བཞི་བཞི་གཙིགས་པ། ཧ་ཧའི་གད་

རྒྱངས་དྲག་པོ་སྒྲོགས་ཤིང༌། བཞིན་ཤིན་ཏུ་འགྱུར་བའི་ཁྲོ་གཉེར་ཅན། གསུས་ཁྱིམ་ཆེ་

ཞིང་གསུས་པ་འཕྱང་བ། རིན་པོ་ཆེའི་རྒྱན་སྣ་ཚོགས་པས་བརྒྱན་ཅིང་སྟག་གི་པགས་པའི་

ཤམ་ཐབས་ཅན། སྦྲུལ་མཐའ་ཡས་སྔོན་པོས་དབུ་སྐྲ་བཅིངས་ཤིང༌། འཇོག་པོ་དམར་པོས་

རྣ་རྒྱན་བྱས་པ། རིགས་ལྡན་ཁྲ་བོས་དཔུང་པ་ལ་བརྒྱན་ཞིང། པདྨ་དཀར་པོས་མགུལ་

རྒྱན་བྱས་པ། དུང་སྐྱོང་སེར་པོས་ལག་གདུབ་བྱས་ཤིང། སྟོབས་རྒྱུ་ལྗང་གུས་མཆོད་ཕྱིར་

ཐོགས་བྱས་པ། ནོར་རྒྱས་ཀྱི་བུ་བདུད་རྩིའི་ཁ་དོག་ལྟ་བུས་སྐ་རགས་བྱས་ཤིང༌། པདྨ་

ཆེན་པོ་དཀར་པོས་རྐང་གདུབ་བྱས་པ། སྐུ་ལས་སྐྱེས་པའི་ཡེ་ཤེས་ཀྱི་མེ་རབ་ཏུ་འབར་

བའི་དབུས་ན་གདུག་པ་ཅན་ཐམས་ཅད་ཚར་གཅོད་པའི་ཚུལ་གྱིས་བཞུགས་པར་བསམ་

སྟེ༑ འཁོར་ཁྲོ་བོ་སྐྱེད་པའི་དེ་ཉིད་དོ།། 

དེ་ནས་འོག་གི་གནོད་མཛེས་ལ་བལྟས་པས་དེས་སྤྲུལ་པའི་གནོད་མཛེས་གཉིས་པ་

འོངས་ནས་མདུན་དུ་འདུག་སྟེ་བདག་གིས་ཅི་ཞིག་བགྱི་ཞེས་བཀའ་ནོད་པ་ལ། ཨོཾ་སུམྦྷ་ནི་

སུམྦྷ་ཧཱུཾ། གྲཧྀྞ་གྲཧྀྞ་ཧཱུཾ། གྲཧྀྞཱ་པ་ཡ་གྲིཧྞཱ་པ་ཡ་ཧཱུཾ། ཨཱ་ན་ཡ་ཧོ། བྷ་ག་ཝན། བིདྱ་རཱ་ཛ་ཧཱུཾ་ཕཊ། 

ཅེས་བརྗོད་དེ། གནོད་མཛེས་ལ་བོས་ནས་བགེགས་རྣམས་ཟུངས་ལ་1ཁུག་ཅིག་ཅེས་

བཀའ་བསྒོས་པས། གནོད་མཛེས་ཀྱི་ཕྱག་གཡས་ཀྱི་དང་པོའ་ིརྡོ་རྗེ་དེ་རྡོ་རྗེ་ལྕགས་ཀྱུར་

གྱུར་ནས། བགེགས་ཀྱི་གཙོ་བོ་ཕྱོགས་སྐྱོང་བཅུའི་སྙིང་ག་ནས་ལྕགས་ཀྱུས་བཀུག །མགྲིན་

༡ ཟུང་ལ་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།10

པ་ཞགས་པས་བཅིངས་ཏེ་བཀུག་ནས་ཁྲོ་བོ་བཅུ་ལ་གཏད་པས། ཕྱི་རོལ་དུ་ཧཱུཾ་རིང་པོ་

ལས་གྲུབ་པའི་ཁྲོན་པ་འབྲུབ་ཁུང་གི་རྣམ་པ་ཅན་དུ་བཅུག་པར་བསམ་མོ།། སྟེང་འོག་གི་

བགེགས་སྟེང་འོག་ཏུ་འཇུག་པ་མི་བདེ་ན་རིམ་པ་བཞིན་ཤར་གྱི་ཤར་དང་ནུབ་ཀྱི་ནུབ་ཏུ་

གཞུག་གོ །དེ་ནས་བྱང་གི་བདུད་རྩི་འཁྱིལ་བས་སྤྲུལ་པའི་བདུད་རྩི་འཁྱིལ་པ་གཉིས་པ་

དེ༑ སྟོད་ཁྲོ་བོ་བདུད་རྩི་འཁྱིལ་བའི་རྣམ་པ་ཅན་ལ། ལྟེ་བ་མན་ཆད་མདུང་རྩེ་གཅིག་པའི་

དབྱིབས་ཅན་གྱི་ཕུར་བུ་མེ་དཔུང་རབ་ཏུ་འབར་བ་བཅུར་གྱུར་ཏེ། ཤར་ནས་བརྩམས་

ཏེ་ཕྱོགས་བཞི་དང༌། མེ་ནས་བརྩམས་ཏེ་མཚམས་བཞི་དང༌། སྟེང་འོག་གི་ཕྱོགས་སྐྱོང་

འཁོར་དང་བཅས་པའི་མགོ་བོར་ཟུག་པར་བསམ་མོ།། དེ་ནས་རང་གིས་ཡིད་ཀྱིས་གནོད་

མཛེས་ལ་ཕུར་བུ་སྐུལ་བའི་བཀའ་བསྒོས་པས་གནོད་མཛེས་ལངས་ནས། ཨོཾ་གྷ་གྷ་གྷཱ་ཏ་1 

ཡ་གྷཱ་ཏ་ཡ། སརྦ་དུཥྚན་ཕཊ་ཕཊ། ཀཱི་ལ་ཡ་ཀཱི་ལ་ཡ་སརྦ་པཱ་པཾ་ཕཊ་ཕཊ། ཧཱུཾ་ཧཱུཾ་ཧཱུཾ་བཛྲ་

ཀཱི་ལ་ཡ། བཛྲ་དྷ་ར་ཨཛྙཱ་པ་ཡ་ཏི་སརྦ་བིགྷྣཱཾ་ཀཱ་ཡ་ཝཱ་ཀ་2ཙིཏྟ་བཛྲ་ཀཱི་ལ་ཡ་ཧཱུཾ་ཧཱུཾ་ཧཱུཾ་ཕཊ་

ཕཊ༑ ཅེས་བརྗོད་ཅིང༌། ཕྱག་མཚན་རྡོ་རྗེ་ལྕགས་ཀྱུ་རྡོ་རྗེ་ཐོ་བ་མེ་འབར་བར་གྱུར་པས།3 

ཤར་ནས་བརྩམས་ཏེ་རིམ་པ་བཞིན་ཕུར་བུའི་སྤྱི་བོ་ནས་བརྡུངས་པས། བགེགས་རྣམས་

ཀྱི་སྤྱི་བོ་ནས་རྐང་མཐིལ་གྱི་བར་དུ་ཕུར་བུ་བཏབ་པས། ལུས་ངག་ཡིད་གསུམ་གཡོ་

འགུལ་མེད་པར་བསམས་ལ། སྤྲུལ་པའི་གནོད་མཛེས་འོག་གི་གནོད་མཛེས་ལ་བསྡུའོ།། 

འདིར་མདོ་བསྲེ་ལས། “ཨོཾ་གྷ་གྷ་ཞེས་བྱ་བ་ལ་སོགས་པའི་སྔགས་ཀྱིས་གནོད་མཛེས་ལ་

བཀའ་བསྒོས་ཏེ་ཕུར་བུ་གདབ་བོ།།”4 ཞེས་སྔགས་འདི་རང་གིས་གནོད་མཛེས་ལ་བཀའ་

བསྒོ་བའི་སྔགས་སུ་གསུངས་པ་དང༌། རྡོ་རྗེ་སེམས་དཔའི་སྒྲུབ་ཐབས་ལས། “དེ་ནས་

༡ གྷ་ཏ་ཡ་  དབུས་དཔར།

༢ ཝ་ཀ་  དབུས་དཔར། 

༣ གྱུར་བས།  དབུས་དཔར། 

༤ སྡེ་བསྟན། རྒྱུད་འགྲེལ། ངི སློབ་དཔོན་ཀླུ་སྒྲུབ། མདོ་བསྲེས། ཤོག་གྲངས་༡༡བ༤ ལས་བྱུང་བ་ཅུང་མི་འདྲ་སྟེ། “ཨོཾ་གྷ་གྷ་ཞེས་བྱ་བ་ལ་སོགས་

པའི་སྔགས་ཀྱིས་གནོད་མཛེས་ལ་བཀའ་བསྒོ་སྟེ་ཕུར་བུ་གདབ་བོ།།” ཅེས་སོ།



གསང་འདུས་སྒྲུབ་ཐབས་རྣལ་འབྱོར་དག་རིམ།  11

གནོད་མཛེས་རྒྱལ་པོ་ལངས་ནས་སྔགས་བརྗོད་ཅིང༌། རྡོ་རྗེ་ཐོ་བས་བརྡུང་བར་བསམ་

པར་བྱའོ།།”1 ཞེས་སྔགས་འདི་གནོད་མཛེས་ཀྱིས་བརྗོད་ནས་ཕུར་བུ་ཐོ་བས་བརྡུང་བར་

བསྒོམ་པར་བཤད་པ་གཉིས་འགལ་ལོ་སྙམ་ན། འདིར་བཀའ་བསྒོ་བའི་ཡུལ་ནི། སྒྲོན་

གསལ་ལས། “བཛྲ་ཀཱི་ལའི་དོན་རྡོ་རྗེ་ཕུར་བུ་ལ་བོས་ཏེ། བཛྲ་དྷ་ར་སོགས་ཀྱི་དོན་རྡོ་རྗེ་

འཆང་གི་བཀའ་ཉོན་ཅིག་”2ཅེས་བསྐུལ་ནས། གདུག་པ་རྣམས་ཀྱི་ལུས་ངག་ཡིད་གསུམ་

ལ་ཕུར་བུས་ཐོབ་ཅེས་པའི་དོན་དུ་བཤད་པས་བཀའ་བསྒོས་ནི་རྡོ་རྗེ་ཕུར་བུའོ།། དེས་ན་

མདོ་བསྲེའི་དོན་ནི་རང་གིས་ཡིད་ཀྱིས་གནོད་མཛེས་ལ་ཕུར་བུ་རྡུང་བར་བཀའ་བསྒོས་

པ་ན། དེས་གྷ་གྷ་ཞེས་སོགས་ཀྱི་སྔགས་བརྗོད་ནས་ཕུར་བུ་འདེབས་པའོ།། རྡོ་རྗེ་ཕུར་བུ་

ཡང་ལྷའི་རྣམ་པ་ཙམ་གྱི་དབྱིབས་ཅན་མ་ཡིན་གྱི་བདུད་རྩི་འཁྱིལ་པ་ཡིན་ནོ།། དེ་ནས་ཁྲོ་

བོ་དང་ཕུར་བུ་ལས་རྡོ་རྗེའི་མེ་འོད་རབ་ཏུ་འབར་བ་ཕྱོགས་བཅུར་འཕྲོས་པས་འཁོར་གྱི་

བགེགས་གདུག་པ་ཅན་རྣམས་ཚིག་པས་ཕན་ཚུན་འབྲོས་པར་བསམ་སྟེ། བགེགས་ལ་

ཕུར་བུས་གདབ་པའི་དེ་ཉིད་དོ།། 

དེ་ནས་ཊཀྐི་ཧཱུཾ་ཛཿཞེས་ལན་བཞི་བརྗོད་པས་ཁྲོ་བོ་རྣམས་ཀྱི་ཕྱི་རུ་ལྕགས་ཀྱི་རྡོ་

རྗེའི་ར་བ་དང༌། ཆུ་དང༌། མེ་དང༌། རླུང་གི་ར་བ་བཞི་བསམ། ཧཱུཾ་ལས་ལྕགས་ཀྱི་ར་བའི་

སྟེང་དུ་རྡོ་རྗེའི་གུར་མཆོད་རྟེན་ལྟ་བུ་དང༌། གུར་གྱི་འོག་ར་བའི་སྟེང་དུ་རྡོ་རྗེ་བླ་རེ་དང༌། 

འོག་གཞི་ཧཱུཾ་ལས་རྡོ་རྗེའི་ས་གཞི་དང༌། ཕྱིའི་ཕྱོགས་མཚམས་ཐམས་ཅད་དུ་མདའི་དྲ་བ་ཡེ་

ཤེས་ཀྱི་མེ་རབ་ཏུ་འབར་བ་འཕྲོ་བར་བསམ་མོ།། ལྷ་རྣམས་ཀྱི་སྤྱི་བོར་ཟླ་བ་ལ་ཨོཾ་དཀར་

པོ༑ མགྲིན་པར་པདྨ་ལ་ཨཱཿདམར་པོ། སྙིང་གར་ཉི་མ་ལ་ཧཱུཾ་སྔོན་པོ་བསམས་ལ། གོ་ཆ་བྱ་

ཞིང་ངག་ཏུ་ཡང་བཟླ་སྟེ། ར་བ་ལ་སོགས་པས་བསྲུང་བའི་དེ་ཉིད་དོ།། 

༡ སྡེ་བསྟན། རྒྱུད་འགྲེལ། ངི སློབ་དཔོན་ཟླ་བ་གྲགས་པ། རྡོ་རྗེ་སེམས་དཔའི་སྒྲུབ་ཐབས། ཤོག་གྲངས་༡༩༧ན༦

༢ སྡེ་བསྟན། རྒྱུད་འགྲེལ། ཧ དཔལ་ལྡན་ཟླ་བ་གྲགས་པ། འགྲེལ་པ་སྒྲོན་གསལ། ལེའུ་བཅུ་བཞི་པ། ཤོག་གྲངས་༡༣༢བ༧ ལས་བྱུང་བ་ཅུང་མི་འདྲ་

སྟེ༑ “བཛྲ་ཀཱི་ལ་ཡ་ཞེས་བྱ་བ་ནི་བྱ་བ་ལ་བོད་པའོ།། བཛྲ་དྷ་ར་ཨཱ་ཛྙཱ་པ་ཡ་ཏི་ཞེས་པ་ནི། རྡོ་རྗེ་འཆང་གི་བཀའ་ཉོན་ཅིག་”ཅེས་སོ།། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།12

དེ་ལྟར་སྒྲུབ་ཐབས་དངོས་གཞིའི་སྔོན་དུ་འགྲོ་བའི་ཡན་ལག་གཉིས་བསྟན་ནས། 

དངོས་གཞི་རྟེན་དང་བརྟེན་པའི་རྣལ་འབྱོར་གཉིས་ཀྱི་རྟེན་གྱི་རྣལ་འབྱོར་གང་དུ་འཚང་རྒྱ་

བའི་གནས་སྒྲུབ་པ་ནི། སྣོད་ཀྱི་སྲིད་པ་འཇིག་པ་དང་ཆགས་པ་དང་རྗེས་སུ་མཐུན་པར་

བསྒོམ་པར་བྱ་སྟེ། དངོས་པོ་མེད་པས་སྒོམ་པ་མེད།། བསྒོམ་པར་བྱ་བ་སྒོམ་པ་མིན།། 

དེ་ལྟར་དངོས་པོ་དངོས་མེད་པས།། སྒོམ་པ་དམིགས་སུ་མེད་པའོ།། ཞེས་བརྗོད་ལ་སྣོད་

བཅུད་ཐམས་ཅད་དོན་དམ་པར་ངོ་བོ་ཉིད་མེད་པས། སྒོམ་པ་དང་བསྒོམ་པར་བྱ་བ་དང་

སྒོམ་པ་པོ་གསུམ་མི་དམིགས་པའི་སྟོང་པ་ཉིད་དང་མཚན་མ་མེད་པ་དང་སྨོན་པ་མེད་པའི་

རང་བཞིན་དུ་བསམས་ལ། སྲུང་འཁོར་1དང་སྣོད་བཅུད་ཐམས་ཅད་འོད་གསལ་དུ་གཞུག་

པར་བྱའོ།། འདི་ནི་ཡེ་ཤེས་ཀྱིས་སྟོང་ཉིད་སྒོམ་པའི་དེ་ཉིད་དེ། དོན་དམ་པའི་བསྲུང་བ་

ཡང་ཡིན་ནོ།། 

སྟོང་པའི་ངང་ལས་སྐད་ཅིག་གིས་རྡོ་རྗེ་ས་གཞི་ར་བ་གུར་བླ་རེ་མེ་རི་དང་བཅས་

པ་རྫོགས་པའི་དབུས་སུ། ཆོས་འབྱུང་དཀར་པོ་ཟུར་གསུམ་པ་གདེངས་ཀ་ཆེ་བ་གྱེན་དུ་

ཕྱོགས་ཤིང༌། རྩེ་མོ་ཕྲ་བ་ཐུར་དུ་ཟུག་པའི་ནང་དུ་སྣ་ཚོགས་པདྨའི་ལྟེ་བར་ཧཱུཾ་ཡཾ་ཧཱུཾ་གི་

ཡཾ་སྔོ་སྐྱ་ལས་བྱུང་བའི་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ཅན། ཧཱུཾ་གཉིས་

ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ། ཧཱུཾ་རཾ་ཧཱུཾ་གི་རཾ་དམར་པོ་ལས་

བྱུང་བའི་མེའི་དཀྱིལ་འཁོར་དམར་པོ་གྲུ་གསུམ་པ། ཧཱུཾ་གཉིས་ལས་བྱུང་བའི་རྡོ་རྗེ་གཉིས་

ཀྱིས་ཕྱོགས་གཉིས་བརྒྱན་པ། ཧཱུཾ་བཾ་ཧཱུཾ་གི་བཾ་དཀར་པོ་ལས་བྱུང་བའི་ཆུའི་དཀྱིལ་འཁོར་

དཀར་པོ་ཟླུམ་པོ། ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ། ཧཱུཾ་

ལཾ་ཧཱུཾ་གི་ལཾ་སེར་པོ་ལས་བྱུང་བའི་སའི་དཀྱིལ་འཁོར་སེར་པོ་གྲུ་བཞི་པ། ཧཱུཾ་གཉིས་ལས་

བྱུང་བའི་རྡོ་རྗེ་གཉིས་ཀྱིས་ཕྱོགས་གཉིས་བརྒྱན་པ་བསྐྱེད་ལ་སྤྱན་སོགས་བཞིའི་ངོ་བོར་

༡ བསྲུང་འཁོར་  སྐུ་འབུམ་དཔར་མ། གཙང་དཔར། 



གསང་འདུས་སྒྲུབ་ཐབས་རྣལ་འབྱོར་དག་རིམ།  13

བསམ་མོ།། དཀྱིལ་འཁོར་བཞི་པོ་གཅིག་ཏུ་འདྲེས་པ་ལས་སྣ་ཚོགས་རྡོ་རྗེར་གྱུར་པར་

བསམ་སྟེ། རྡོ་རྗེ་སའི་ཆ་བསྐྱེད་པའི་དེ་ཉིད་དོ།། 

སྣ་ཚོགས་རྡོ་རྗེའི་ལྟེ་བའི་སྟེང་དུ། བྷྲུཾ་དཀར་པོ་སངས་རྒྱས་ཀྱི་སྤྲིན་གྱི་འོད་ཟེར་འཕྲོ་

བ་ཡོངས་སུ་གྱུར་པ་ལས། གཞལ་ཡས་ཁང་མཚན་ཉིད་ཐམས་ཅད་དུས་གཅིག་ཏུ་རྫོགས་

པར་བསམས་ལ། རིམ་གྱིས་གསལ་གདབ་པ་ནི། གྲུ་བཞི་པ་སྒོ་བཞི་པ། ཕྱི་ནས་རིམ་

པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་དང་ལྡན་པའི་རིན་པོ་ཆེའི་རྩིག་པས་

བསྐོར་བའི་སྟེང་ན། རིན་པོ་ཆེའི་ཕ་གུ་གཞི་དམར་པོ་ལ་རིན་པོ་ཆེ་ཟུར་གསུམ་དང་གྲུ་

བཞི་ལ་སོགས་པས་སྤྲས་པ། དེའི་སྟེང་ན་གནས་པའི་གསེར་གྱི་སྐ་རགས་བཞིའི་ཕྱི་ངོས་

སུ༑ ཆུ་སྲིན་གྱི་ཁ་ནས་མུ་ཏིག་གི་དོ་ཤལ་དང་དོ་ཤལ་ཕྱེད་པ་འཕྱང་བ་དེའི་ཕྱི་ངོས་སུ་བྱ་

འདབ་ལས་འཕྱང་བའི་རིན་པོ་ཆེའི་ཤར་བུ། དེའི་སྟེང་དུ་པདྨ་འདབ་མ་ཕྱེད་པའི་དབྱིབས་

ཅན་གྱི་མདའ་ཡབ་ལ་གནས་པའི་གསེར་གྱི་བུམ་པ་ནས་འཐོན་པའི་རྒྱལ་མཚན་དང་བ་

དན་བརྒྱད་བརྒྱད་ཀྱིས་མཛེས་པར་བྱས་པ། ཕྱིའི་སྟེང་གི་ཟུར་བཞི་ལ་གདུགས་བཞིས་

བརྒྱན་པ། རྩིག་པའི་འགྲམ་ནས་འདོད་ཡོན་གྱི་སྣམ་བུ་དམར་པོས་བསྐོར་བ་ལ། བཞུགས་

སྟབས་དང་ཁ་དོག་སྣ་ཚོགས་པའི་ལྷ་མོ་རྣམས་ཀྱིས་མཆོད་པ་བྱེད་བཞིན་པ། སྒོ་དང་སྒོ་

ཁྱུད་ཀྱི་ཕྱིའི་མཚམས་དང༌། རྩིག་པའི་ཕྱི་ནང་གི་ཟུར་བཞིར། ཟླ་ཕྱེད་ལ་གནས་པའི་རིན་

པོ་ཆེ་དམར་པོའ་ིསྟེང་དུ་རྡོ་རྗེས་བརྒྱན་པ། སྒོ་བཞི་སོ་སོའ་ིམདུན་དུ་སྟེགས་བུ་གྲུ་བཞིའི་

སྟེང་དུ་བུམ་པ་ལ་གནས་པའི་ཀ་བ་བཞི་བཞིས་བཏེག་པའི་རྟ་བབས་གསེར་དང་ཤར་བུ་

རིན་པོ་ཆེ་རྟ་རྨིག །མུན་སྣམ་བ་རཎྜ་མུན་པ་ཤར་བུ་རིན་པོ་ཆེ་རྨིག་པ་མདའ་ཡབ་སྟེ་སྣམ་

བུ་བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ིགཡས་གཡོན་དུ་རི་དྭགས་ཕོ་

མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་པ་བཟང་པོ་ལས་སྐྱེས་པའི་དཔག་

བསམ་གྱི་ཤིང་ལ། རྒྱལ་སྲིད་རིན་པོ་ཆེ་སྣ་བདུན་དང༌། བར་བར་དུ་གྲུབ་པ་ཐོབ་པ་དང༌། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།14

སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་ཕྲེང་བ་བཟུང་བ་རྣམས་ཀྱིས་ཀུན་ནས་མཛེས་

པར་བྱས་པའོ།། གཞལ་ཡས་ཁང་གི་ནང་དཀྱིལ་འཁོར་གྱི་ཕྱེད་ཀྱི་ཚད་ཀྱི་ཕྱི་ངོས་སུ། 

འོད་ཟེར་རྣམ་པ་ལྔའི་ཕྲེང་བས་བསྐོར་བའི་ནང་དུ། རྡོ་རྗེ་རྩེ་གསུམ་པས་ཟླུམ་པོར་བསྐོར་

བ་ལ་བརྟེན་པའི་ཤར་དུ་འཁོར་ལོ། ལྷོར་རིན་པོ་ཆེ། ནུབ་ཏུ་པདྨ། བྱང་དུ་རལ་གྲིས་མཚན་

པའི་ཀ་བ་གཉིས་གཉིས་ཀྱིས་བཏེག་པའི་རྡོ་རྗེའི་གདུང་གིས་མཛེས་པར་ཕུབ་པའི་རྩེ་མོ་

རྡོ་རྗེ་རིན་པོ་ཆེའི་ཏོག་གིས་སྤྲས་པ། རིམ་པ་གཉིས་པའི་གྲྭའི་གཡས་གཡོན་གཉིས་སུ་

བདུད་རྩིས་བཀང་བའི་རིན་པོ་ཆེའི་བུམ་པ་གཉིས་གཉིས་ཏེ་བུམ་པ་བརྒྱད་ཀྱིས་མཛེས་པ། 

ལྷ་དང་མི་ལས་ཡོན་ཏན་ཁྱད་པར་དུ་འཕགས་པའི་ཁང་བཟང་དམ་པ། ཕྱི་ལྟས་ནང་གསལ་

བ་ནང་ལྟས་ཕྱི་གསལ་བའི་ནང་གི་སྟེང་དང༌། འོག་གི་ས་གཞི་ཐམས་ཅད་ཤར་དཀར་ལྷོ་

སེར་ནུབ་དམར་བྱང་ལྗང་དབུས་སྔོ་བར་གྱུར་པའི་ནང་དུ། སྣ་ཚོགས་པདྨའི་གདན་སུམ་ཅུ་

རྩ་གཅིག །གཙོ་བོ་དང་ཁྲོ་བོ་བཅུ་ལ་ཉི་མ། རྣམ་སྣང་སོགས་ཤར་ཕྱོགས་པ་རྣམས་ལ་ཟླ་

བ༑ མཱ་མ་ཀཱི་ལ་རྡོ་རྗེ། དེ་མ་གཏོགས་པའི་ལྷོ་ཕྱོགས་པ་རྣམས་ལ་རིན་པོ་ཆེ། ནུབ་ཕྱོགས་

པ་རྣམས་ལ་པདྨ་དམར་པོ། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་གདན་བསམ་སྟེ། 

རྟེན་གྱི་དཀྱིལ་འཁོར་སྐྱེད་པའི་དེ་ཉིད་དོ།། 

གང་དུ་འཚང་རྒྱ་བའི་གནས་དེར། ཇི་ལྟར་འཚང་རྒྱ་བའི་རིམ་པ་མཛད་པ་དང་

བཅས་པ་སྒོམ་པ་བརྟེན་པའི་རྣལ་འབྱོར་ནི། སྣོད་ཆགས་པའི་འོག་ཏུ་བསྐལ་པ་དང་པོའ་ིམི་

འཆགས་པ་དང་ཆོས་མཐུན་པར་བསྒོམ་སྟེ། སྐད་ཅིག་གིས་ལྷག་པར་མོས་པ་ཙམ་གྱིས་

ལྷ་སུམ་ཅུ་རྩ་གཉིས་དུས་གཅིག་ཏུ་བསྐྱེད་ལ། རིམ་གྱིས་གསལ་གདབ་པ་ནི། དབུས་ཀྱི་

གདན་ལ་རང་ཉིད་རྡོ་རྗེ་འཆང་སྔོན་པོ་སྔོ་དཀར་དམར་བའི་ཞལ་གསུམ། ཕྱག་དྲུག་ཕྱག་

མཚན་སྔར་བཤད་པའི་རྡོ་རྗེ་འཆང་དང་འདྲ་བ། དབུ་སྐྲ་རལ་པའི་ཐོར་ཚུགས་ཅན་རིན་

པོ་ཆེའི་དབུ་རྒྱན་གསོལ་བ། རིན་པོ་ཆེའི་སྙན་རྒྱན་དང༌། སྙན་གོང་ཨུཏྤ་ལའི་གདེངས་ཀ་

དང་དར་དཔྱངས་ཀྱིས་མཛེས་པར་བྱས་པ། རིན་པོ་ཆེའི་མགུལ་རྒྱན། མུ་ཏིག་གི་སེ་མོ་

དོ༑ རིན་པོ་ཆེའི་དོ་ཤལ། ཕྱག་གདུབ་དང་ཞབས་གདུབ། རིན་པོ་ཆེའི་འོག་པག་སྟེ་རིན་པོ་

ཆེའི་རྒྱན་བརྒྱད་ཀྱིས་བརྒྱན་པ། སྐུ་སྟོད་ལྷ་རྫས་ཀྱི་གོས་ཀྱི་ག་ཤལ་བྱས་ཤིང༌། སྐུ་སྨད་

ལྷ་རྫས་ཀྱི་དར་གྱི་ཤམ་ཐབས་འཕྱར་བ། མཚན་བཟང་པོ་སོ་གཉིས་དང༌། དཔེ་བྱད་བཟང་

པོ་བརྒྱད་ཅུས་བརྒྱན་པ། རང་དང་འདྲ་བའི་རེག་བྱ་རྡོ་རྗེ་མས་འཁྱུད་ཅིང༌། འོད་ཀྱི་དཀྱིལ་

འཁོར་གྱིས་བསྐོར་བའི་དབུས་ན། སེམས་དཔའི་སྐྱིལ་མོ་ཀྲུང་གིས་བཞུགས་པར་བསམ་

མོ༑༑ ཁྲོ་བོ་བཅུ་མ་གཏོགས་པ་ལྷ་ཕོ་རྣམས་དབུ་སྐྲ་སྔར་བཤད་པ་དང་འདྲ་ལ། ལྷ་མོ་

དགུ་རལ་པ་ཕྱེད་བཅིངས་སུ་སྔ་མ་རྣམས་བཞེད་དོ།། ལྷ་ཐམས་ཅད་ཀྱི་རིན་པོ་ཆེའི་རྒྱན་

རྣམས་འདྲ་ཞིང༌། ལྷ་ཉེར་གཉིས་ཀྱི་ན་བཟའ་ཡང་སྔར་བཞིན་ནོ།། ཤར་དུ་རྣམ་སྣང་དཀར་

པོ་དཀར་ནག་དམར་བའི་ཞལ་གསུམ་ཕྱག་དྲུག་གི་གཡས་འཁོར་ལོ་རྡོ་རྗེ་པདྨ་དཀར་པོ། 

གཡོན་དྲིལ་བུ་རིན་ཆེན་རལ་གྲི་འཛིན་པ། ལྷོར་རིན་འབྱུང་སེར་པོ་སེར་ནག་དཀར་བའི་

ཞལ་གསུམ། ཕྱག་དྲུག་གི་གཡས་ནོར་བུ་རྡོ་རྗེ་འཁོར་ལོ། གཡོན་དྲིལ་བུ་པད་སེར་རལ་

གྲི་འཛིན་པ། ནུབ་དུ་འོད་དཔག་མེད་དམར་པོ་དམར་ནག་དཀར་བའི་ཞལ་གསུམ། ཕྱག་

དྲུག་གི་གཡོན་དང་པོས་དྲིལ་བུ་དང་བཅས་པའི་པདྨ་དམར་པོའ་ིརྩ་བ་དཀུར་བརྟེན་ནས་

འཛིན་ཅིང༌། གཡས་དང་པོ་ཐུགས་ཀར་པདྨ་ཁ་འབྱེད་པར་མཛད་པ། ལྷག་མ་གཡས་

རྡོ་རྗེ་འཁོར་ལོ། གཡོན་རིན་པོ་ཆེ་རལ་གྲི་འཛིན་པ། བྱང་དུ་དོན་གྲུབ་ལྗང་གུ་ལྗང་ནག་

དཀར་བའི་ཞལ་གསུམ། ཕྱག་དྲུག་གི་གཡས་རལ་གྲི་སྣ་ཚོགས་རྡོ་རྗེ་འཁོར་ལོ། གཡོན་

དྲིལ་བུ་པད་ལྗང་ནོར་བུ་འཛིན་པ། དེ་བཞི་ཁ་མི་བསྐྱོད་པའི་ཅོད་པན་ཅན་ནོ།། ཤར་ལྷོར་

སྤྱན་མ་དཀར་མོ་རྣམ་སྣང་གི་དབུ་རྒྱན་ཅན། ཞལ་ཕྱག་དང་ཕྱག་མཚན་རྣམ་སྣང་དང་

འདྲ་བ་ལ། ཁྱད་པར་དུ་གཡས་ཐ་མས་ཨུཏྤ་ལ་དཀར་པོ་འཛིན་པའོ།། ལྷོ་ནུབ་ཏུ་མཱ་མ་ཀཱི་

སྔོན་མོ་མི་བསྐྱོད་པའི་དབུ་རྒྱན་ཅན། ཞལ་ཕྱག་དང་ཕྱག་མཚན་མི་བསྐྱོད་པ་དང་འདྲ་བ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།16

ལ༑ ཁྱད་པར་དུ་གཡས་ཐ་མས་ཨུཏྤ་ལ་སྔོ་དམར་འཛིན་པའོ།། རྩ་རྒྱུད་ལེའུ་བཞི་པ་ལས་

ཨུཏྤ་ལ་མཐིང་གར་བཤད་པ་བཞིན་སྒྲོན་གསལ་ལས་ཀྱང་སྔོན་པོར་བཤད། ལེའུ་བཅུ་

གསུམ་པ་ལས་སྔོ་དམར་དུ་བཤད་པའི་འགྲེལ་པ་ལས་རྩ་དམར་བ་ཞེས་བཤད་པ་ལ། ཁ་

ཅིག་སྔོ་ལ་དམར་བའི་མདངས་ཡོད་པ་དང༌། ཁ་ཅིག་རྩ་བ་དམར་བ་ལ་འཆད་དོ།། ནུབ་

བྱང་དུ་གོས་དཀར་མོ་དམར་མོ་འོད་དཔག་མེད་ཀྱི་དབུ་རྒྱན་ཅན། ཞལ་ཕྱག་དང་ཕྱག་

མཚན་འོད་དཔག་མེད་འདྲ་བ་ལ། ཁྱད་པར་དུ་པདྨ་དམར་པོའ་ིགནས་སུ་ཨུཏྤ་ལ་དམར་

པོ་སྡོང་བུ་དང་བཅས་ཏེ་འཛིན་པའོ།། བྱང་ཤར་དུ་སྒྲོལ་མ་ལྗང་གུ་དོན་གྲུབ་ཀྱི་དབུ་རྒྱན་

ཅན༑ ལྗང་ནག་དཀར་བའི་ཞལ་གསུམ། ཕྱག་དྲུག་གི་གཡས་སྣ་ཚོགས་རྡོ་རྗེ་འཁོར་ལོ་

རྡོ་རྗེས་མཚན་པའི་ཨུཏྤ་ལ། གཡོན་དྲིལ་བུ་རིན་ཆེན་རལ་གྲི་འཛིན་པའོ།། རིམ་པ་གཉིས་

པའི་ཤར་ལྷོར་གཟུགས་རྡོ་རྗེ་མ་དཀར་མོ་རྣམ་སྣང་གི་དབུ་རྒྱན་ཅན། ཞལ་ཕྱག་དང་ཕྱག་

མཚན་སྤྱན་མ་དང་འདྲ་བ་ལ། ཁྱད་པར་དུ་རྩ་ཕྱག་གཉིས་ཀྱིས་མེ་ལོང་དམར་པོ་འཛིན་

པ༑ ལྷོ་ནུབ་ཏུ་སྒྲ་རྡོ་རྗེ་མ་སེར་མོ་རིན་འབྱུང་གི་དབུ་རྒྱན་ཅན། སེར་ནག་དཀར་བའི་ཞལ་

གསུམ༑ ཕྱག་དང་ཕྱག་མཚན་མཱ་མ་ཀཱི་དང་འདྲ་བ་ལ། ཁྱད་པར་དུ་རྩ་ཕྱག་གཉིས་ཀྱིས་པི་

ཝང་སྔོན་པོ་སྒྲེང་བ། ནུབ་བྱང་དུ་དྲི་རྡོ་རྗེ་མ་དམར་མོ་འོད་དཔག་མེད་ཀྱི་དབུ་རྒྱན་ཅན། 

ཞལ་ཕྱག་དང་ཕྱག་མཚན་གོས་དཀར་མོ་དང་འདྲ་བ་ལ། ཁྱད་པར་དུ་རྩ་ཕྱག་གཉིས་ཀྱིས་

དྲིའི་དུང་ཆོས་འཛིན་པ། བྱང་ཤར་དུ་རོ་རྡོ་རྗེ་མ་ལྗང་གུ་དོན་གྲུབ་ཀྱི་དབུ་རྒྱན་ཅན། ཞལ་

ཕྱག་དང་ཕྱག་མཚན་སྒྲོལ་མ་དང་འདྲ་བ་ལ། ཁྱད་པར་དུ་རྩ་ཕྱག་གཉིས་ཀྱིས་རོའ་ིསྣོད་

འཛིན་པའོ།། ལྷ་མོ་དགུ་པོ་ཐམས་ཅད་ཤིན་ཏུ་སྒེག་ཅིང༌། བཞིན་འཛུམ་བག་དང་ལྡན་པ། 

ཟུར་གྱིས་ལྟ་བ་ལ་སོགས་པའི་རྣམ་འགྱུར་གྱིས་མཛེས་པ། ལང་ཚོ་དར་ལ་བབ་ཅིང་འདོད་

པའི་ཡོན་ཏན་ལྔའི་དགའ་བས་རོལ་བ། རེག་བྱ་རྡོ་རྗེ་མ་ནི་ཤམ་ཐབས་འཕྱར་བའོ།། ཤར་

སྒོའ་ིགཡས་གཡོན་གྱི་གདན་ལ་རིམ་པ་བཞིན། བྱམས་པ་དང་ས་སྙིང་དཀར་པོ་རྣམ་སྣང་



གསང་འདུས་སྒྲུབ་ཐབས་རྣལ་འབྱོར་དག་རིམ།  17

གི་དབུ་རྒྱན་ཅན། ཞལ་ཕྱག་དང་ཕྱག་མཚན་རྣམ་སྣང་དང་འདྲ་བ་ལ། ཁྱད་པར་དུ་བྱམས་

པའི་ཕྱག་དང་པོས་ཀླུ་ཤིང་གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ་འཛིན་

པ༑ ལྷོ་སྒོའ་ིགཡས་གཡོན་གྱི་གདན་ལ་རིམ་པ་བཞིན། ཕྱག་རྡོར་དང་ནམ་སྙིང་སེར་པོ་

རིན་འབྱུང་གི་དབུ་རྒྱན་ཅན། ཞལ་ཕྱག་དང་ཕྱག་མཚན་རིན་འབྱུང་དང་འདྲ་བའོ།། ནུབ་

སྒོའ་ིགཡས་གཡོན་གྱི་གདན་ལ་རིམ་པ་བཞིན། འཇིག་རྟེན་དབང་ཕྱུག་དང་འཇམ་དཔལ་

དམར་པོ་འོད་དཔག་མེད་ཀྱི་དབུ་རྒྱན་ཅན། ཞལ་ཕྱག་དང་ཕྱག་མཚན་འོད་དཔག་མེད་

དང་འདྲ་བའོ།། བྱང་སྒོའ་ིགཡས་གཡོན་གྱི་གདན་ལ་རིམ་པ་བཞིན། སྒྲིབ་སེལ་དང་ཀུན་

བཟང་ལྗང་གུ་དོན་གྲུབ་ཀྱི་དབུ་རྒྱན་ཅན། ཞལ་ཕྱག་དང་ཕྱག་མཚན་དོན་གྲུབ་དང་འདྲ་

བའོ༑༑ རྣམ་སྣང་ནས་ཀུན་བཟང་གི་བར་གྱི་ལྷ་ཐམས་ཅད་ཞི་བ། འོད་ཀྱི་དཀྱིལ་འཁོར་

རབ་ཏུ་འབར་བའི་དབུས་ན་རང་རང་གི་གདན་ལ་རྡོ་རྗེ་སྐྱིལ་མོ་ཀྲུང་གི་བཞུགས་པར་

བསམས། ཤར་སྒོར་གཤིན་རྗེ་གཤེད། ལྷོ་སྒོར་ཤེས་རབ་མཐར་བྱེད། ནུབ་སྒོར་རྟ་མགྲིན། 

བྱང་སྒོར་བགེགས་མཐར་བྱེད། ཤར་ལྷོར་མི་གཡོ་བ། ལྷོ་ནུབ་ཏུ་འདོད་རྒྱལ། ནུབ་བྱང་དུ་

དབྱུག་སྔོན་ཅན། བྱང་ཤར་དུ་སྟོབས་པོ་ཆེ། སྟེང་དུ་གཙུག་ཏོར་འཁོར་ལོས་བསྒྱུར་རྒྱལ། 

འོག་ཏུ་གནོད་མཛེས་རྒྱལ་པོ་རྣམས་ཀྱང་སྔར་བཤད་པ་བཞིན་དུ་བསམ་མོ།། དེ་ནས་རང་

གི་ཐུགས་ཀ་ནས་འོད་ཟེར་འཕྲོས། སེམས་ཅན་ཐམས་ཅད་བཀུག་ནས་དཀྱིལ་འཁོར་གྱི་

ཕྱོགས་བཞི་ནས་ཐོགས་པ་མེད་པར་འཇུག་པའི་རྡོ་རྗེ་སེམས་དཔའི་འཇུག་པས་ཞུགས་

པ་ལ་ཡབ་ཡུམ་སྙོམས་པར་ཞུགས་པའི་བྱང་ཆུབ་སེམས་ཀྱི་འོད་ཟེར་གྱིས་དབང་བསྐུར་

བས༑ དེ་བཞིན་གཤེགས་པ་ཐམས་ཅད་ཀྱི་བདེ་བ་དང་ཡིད་བདེ་བ་ཐོབ་སྟེ། རྡོ་རྗེ་སེམས་

དཔར་གྱུར་ནས་རང་རང་གི་ཞིང་དུ་གཤེགས་པར་བསམ་སྟེ། ལྷག་མོས་ཀྱི་ལྷའི་འཁོར་ལོ་

དགོད་པའི་དེ་ཉིད་དོ།། 

དེ་ནས་རང་གི་ཐུགས་ཀའི་ས་བོན་ལས་འོད་ཟེར་འཕྲོས་པས། རྣམ་སྣང་ནས་གནོད་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།18

མཛེས་ཀྱི་བར་རྣམས་སྤྱན་དྲངས་ཏེ་འོག་ནས་འཆད་པའི་སྤྱི་བོ་ལ་སོགས་པའི་གནས་སུ་

དགོད་ལ། གཟུགས་ཀྱི་ཕུང་པོ་ལ་སོགས་པ་དང་ངོ་བོ་དབྱེར་མེད་དུ་མོས་པའི་ཁ་སྦྱར་གྱི་

སྦྱོར་བ་བྱས་ནས། རང་གི་ལུས་དེ་བཞིན་གཤེགས་པ་ཐམས་ཅད་ཀྱི་རྡུལ་ཕྲ་རབ་ལས་

བསྒྲུབས་པའི་ལུས་ཀྱི་དཀྱིལ་འཁོར་དུ་མོས་པར་བྱ་སྟེ། ལྷག་མོས་ཀྱི་དཀྱིལ་འཁོར་ལུས་

ལ་བསྡུ་བའི་དེ་ཉིད་དོ།། དེ་ཉིད་བཅུ་གཅིག་པོ་དེ་རྣམས་ནི། རྣལ་འབྱོར་དངོས་གཞིའི་

སྔོན་དུ་འགྲོ་བའི་དེ་ཉིད་དོ།། དེ་ནས་ལུས་དཀྱིལ་གྱི་ལྷ་རྣམ་སྣང༌། སྤྱན་མ། སའི་སྙིང་པོ། 

གཟུགས་རྡོ་རྗེ་མ། བྱམས་པ། གཤིན་རྗེ་གཤེད་མི་གཡོ་བ་རྣམས་རིམ་གྱིས་འོད་གསལ་

དུ་ཐིམ། དེ་ནས་རིན་འབྱུང་མཱ་མ་ཀཱི། ཕྱག་རྡོར་སྒྲ་རྡོ་རྗེ་མ། གཞན་གྱིས་མི་ཐུབ་པ་འདོད་

པའི་རྒྱལ་པོ་རྣམས་འོད་གསལ་དུ་ཐིམ། དེ་ནས་འོད་དཔག་མེད་གོས་དཀར་མོ། ནམ་

མཁའི་སྙིང་པོ་དྲི་རྡོ་རྗེ་མ། རྟ་མགྲིན་དབྱུག་སྔོན་ཅན་རྣམས་འོད་གསལ་དུ་ཐིམ། དེ་ནས་

དོན་གྲུབ་སྒྲོལ་མ། འཇིག་རྟེན་དབང་ཕྱུག་རོ་རྡོ་རྗེ་མ། སྒྲིབ་སེལ་རེག་བྱ་རྡོ་རྗེ་མ། ཀུན་

བཟང་༑ བགེགས་མཐར་བྱེད་སྟོབས་པོ་ཆེ་རྣམས་འོད་གསལ་དུ་ཐིམ། དེ་ནས་གཙུག་ཏོར་

འཁོར་ལོས་བསྒྱུར་བ་གནོད་མཛེས། འཇམ་དཔལ་རྣམས་རིམ་གྱིས་འོད་གསལ་དུ་ཐིམ་

ཞིང༌༑ གཙོ་བོ་ཡང་འོད་གསལ་དུ་ཐིམ་པར་བསྒོམས་ལ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་

ཨཱཏྨ་ཀོ྅ཧཾ། ཞེས་བརྗོད་དེ་རིགས་ལྔའི་ངོ་བོའ་ིཕུང་སོགས་རྣམས་འོད་གསལ་དུ་ཞུགས་

པ་དེ་ངའོ་སྙམ་པའི་ང་རྒྱལ་བྱའོ།། འདི་ནི་བསྐལ་པ་དང་པོའ་ིམི་རིམ་གྱིས་ཐ་མལ་པར་

གྱུར་ཏེ། ཕུང་སོགས་རིམ་གྱིས་ཐིམ་ནས་འཆི་བའི་འོད་གསལ་མངོན་དུ་བྱས་པ་དང་རྗེས་

སུ་མཐུན་པར་སྒོམ་པས་འཆི་བ་ཆོས་སྐུར་འཁྱེར་བའི་རྣལ་འབྱོར་ཏེ། དོན་དམ་པའི་དཀྱིལ་

འཁོར་ལ་འཇུག་པའི་དེ་ཉིད་དང༌། དེ་བཞིན་ཉིད་ལས་བྱང་ཆུབ་པ་ཞེས་ཀྱང་བྱའོ།། འདི་

ནས་བཟུང་སྟེ་ཡེ་ཤེས་ཀྱི་ས་སྒོམ་པའི་བར་ནི་བསྙེན་པའི་ཡན་ལག་གོ །དེ་ནས་གདན་

དབུས་མའི་སྟེང་དུ་ཧཱུཾ་ལས་ཉི་མའི་དཀྱིལ་འཁོར། དེའི་དབུས་སུ་ཨོཾ་ལས་ཟླ་བའི་དཀྱིལ་



གསང་འདུས་སྒྲུབ་ཐབས་རྣལ་འབྱོར་དག་རིམ།  19

འཁོར༑ དེའི་སྟེང་དུ་ཨཱཿལས་པདྨ་དམར་པོ་འདབ་མ་བརྒྱད་པའི་སྟེང་ན། ཨོཾ་ཨཱཿཧཱུཾ་གི་

ཡི་གེ་གསུམ་སྟེང་ནས་སྟེང་དུ་བརྩེགས་པར་བསམ་སྟེ། ཉི་མ་ལ་སོགས་པ་ལ་དམིགས་

པ་ལྡང་བའི་དེ་ཉིད་དོ།། དེ་ཐམས་ཅད་གཅིག་ཏུ་འདྲེས་པ་ལས་ཟླ་བའི་དཀྱིལ་འཁོར་ཆ་

ཐམས་ཅད་ཡོངས་སུ་རྫོགས་པ་གཅིག་ཏུ་གྱུར་པར་བསམ་པ་ནི། མཐར་ཟླ་བ་ལ་དམིགས་

པའི་དེ་ཉིད་དོ།། དེ་ལས་འོད་ཟེར་འཕྲོས་པས་སྣོད་བཅུད་ཐམས་ཅད་བསྡུས་ཏེ་ཟླ་བ་ལ་

གཞུག་ལ། ཨོཾ་དྷརྨཱ་དྷཱ་ཏུ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་དེ། སྣོད་བཅུད་ཀྱི་ཆོས་ཐམས་

ཅད་ཀྱི་རྩ་བ་རླུང་སེམས་ཙམ་ཟླ་བར་སྣང་བ་དེ་ངའ་ོསྙམ་དུ་ང་རྒྱལ་བརྟན་པར་བྱ་བ་ནི། ཡེ་

ཤེས་ཙམ་ལ་སྙོམས་པར་འཇུག་པའི་དེ་ཉིད་དོ།། ལྡང་བ་ནས་འདིའི་བར་ནི། ཟླ་བ་ལས་

བྱང་ཆུབ་པ་སྟེ། བྱང་ཆུབ་པ་གཉིས་ཀྱི་བདག་ཉིད་དེ་ཉིད་བཞི་ནི་རྣལ་འབྱོར་གྱི་དངོས་

གཞིའོ༑༑ ཟླ་བའི་སྟེང་དུ་ཆུ་ལས་ཆུ་བུར་རྡོལ་བའི་ཚུལ་དུ། ཟླ་བ་ལས་བྱུང་བའི་ཨོཾ་དཀར་

པོ༑ ཨཱཿདམར་པོ། ཧཱུཾ་སྔོན་པོ་སྒོམ་པ་ནི། ས་བོན་ལས་བྱང་ཆུབ་པའི་དེ་ཉིད་དོ།། དེ་ལས་

འོད་ཟེར་འཕྲོས། ཕྱོགས་བཅུ་ནས་རིགས་ལྔ་འཁོར་དང་བཅས་པ་དཔག་ཏུ་མེད་པ་སྤྱན་

དྲངས་དེ་ལ་ཐིམ་སྟེ། ཡོངས་སུ་གྱུར་པ་ལས་རྡོ་རྗེ་དཀར་པོ་རྩེ་ལྔ་པ་ལྟེ་བ་ལ་ཨོཾ་ཨཱཿཧཱུཾ་

གིས་མཚན་པ་བསམས་ལ། བཛྲ་ཨཱཏྨ་ཀོ྅ཧཾ་ཞེས་བརྗོད་ལ་རྡོ་རྗེའི་ང་རྒྱལ་བྱ་སྟེ། ཕྱག་

མཚན་ལས་བྱང་ཆུབ་པའི་དེ་ཉིད་དོ།། རྡོ་རྗེ་ཡི་གེ་དང་བཅས་པ་ཡོངས་སུ་གྱུར་པ་ལས། 

སྔར་བཤད་པ་ལྟ་བུའི་དང་པོའ་ིམགོན་པོ་ཡུམ་མེད་པ་བསྐྱེད་དེ། སྐུ་རྫོགས་པ་ལས་བྱང་

ཆུབ་པའི་དེ་ཉིད་དོ།། བྱང་ཆུབ་པ་དེ་གསུམ་ནི་རྗེས་སུ་རྣལ་འབྱོར་རོ།། འདི་ནི་འཆི་བའི་

འོད་གསལ་ལས་ཡིད་ཀྱི་ལུས་ཅན་གྱི་བར་དོ་གྲུབ་པ་དང་རྗེས་སུ་མཐུན་པར་བསྒོམས་

པས༑ བར་དོ་ལོངས་སྐུར་འཁྱེར་བའི་རྣལ་འབྱོར་རོ།། དེ་ནས་རང་བཞིན་གྱི་གནས་ནས་

དེ་བཞིན་གཤེགས་པ་ཡབ་ཡུམ་སེམས་ཅན་འདུལ་བའི་ཕྱིར་དུ་སྙོམས་པར་ཞུགས་པའི་

བྱང་ཆུབ་ཀྱི་སེམས་ལས་གྲུབ་པའི་མི་བསྐྱོད་པས་ནམ་མཁའི་ཁམས་ཐམས་ཅད་ཁྱབ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།20

པར་བྱས། དེས་སེམས་ཅན་ཐམས་ཅད་ལ་བྱིན་གྱིས་བརླབས་པས་ཟག་པ་མེད་པའི་བདེ་

བ་དང་ཡིད་བདེ་བ་ཐོབ་པར་གྱུར། མི་བསྐྱོད་པ་ཐམས་ཅད་ཀྱང་གཞལ་ཡས་ཁང་གི་ནང་

དུ་གཅིག་ཏུ་འདྲེས་པ་ལ། རང་ཉིད་རྗེས་སུ་ཞུགས་པས་སྤྲུལ་སྐུ་རྡོ་རྗེ་སེམས་དཔའ་སྔོན་

པོ༑ ཞལ་ཕྱག་དང་ཕྱག་མཚན་སྔར་བཤད་པ་ལྟ་བུར་བསྒོམ་པ་ནི་སྤྲུལ་སྐུར་བསྒྱུར་བའི་དེ་

ཉིད་དོ།། དེ་ནས་ལུས་དཀྱིལ་སྒོམ་པ་ལ། ཐོག་མར་ལུས་རྟེན་གྱི་དཀྱིལ་འཁོར་དུ་གསལ་

གདབ་པ་ནི། ལུས་ཀྱི་མདུན་རྒྱབ་དང་གཡས་གཡོན་བཞི་དཀྱིལ་འཁོར་གྱི་ཟུར་བཞི། ཁ་

དང་སྣ་དང་བཤང་གཅིའི་ལམ་གྱི་བུག་པ་བཞི་སྒོ་བཞི། རྣམ་རྟོག་གི་བཞོན་པ་ཡེ་ཤེས་ལྔ་

དག་པའི་རླུང་ཁ་དོག་ལྔ་པ་ནི་རྩིག་པ་རིམ་པ་ལྔ། ལྕེའི་རྣམ་ཤེས་ནི་རིན་པོ་ཆེའི་ཕ་གུ། རྒྱུ་

མ་དྲ་བ་དང་རྒྱུས་པ་དྲ་ཕྱེད། བྱང་སེམས་དཀར་པོའ་ིཆ་ཟླ་ཕྱེད་དང༌། མིག་གི་རྣམ་ཤེས་

མེ་ལོང་དང༌། སྣའི་རྣམ་ཤེས་མེ་ཏོག་གི་ཕྲེང་བ་དང༌། ལྕེའི་དབང་པོ་དྲིལ་བུ་དང༌། ལུས་

ཀྱི་དབང་པོའ་ིཚོགས་རྔ་ཡབ་ཏུ་གྱུར་པ་རྣམས་ནི་དྲ་བ་དང་དྲ་ཕྱེད་ཀྱི་རྒྱན་ནོ།། རྣ་བ་དང་

ལུས་ཀྱི་རྣམ་ཤེས་ནི་མདའ་ཡབ་ལ་གནས་པའི་བ་དན་དང་དར་འཕན། རྗེ་ངར་བརླ་དཔུང་

ལག་ངར་གྱི་རྐང་བརྒྱད་ནི་ཀ་བ་བརྒྱད། ལྟོ་བ་ནི་དཀྱིལ་འཁོར་གྱི་ནང་གི་བུམ་པ། རྣ་བའི་

དབང་པོ་ནི་མཚམས་རྣམས་ཀྱི་ཟླ་ཕྱེད་རྡོ་རྗེ། ཕུང་པོ་ལྔ་རྣམ་པར་དག་པ་ནི་དཀྱིལ་འཁོར་

གྱི་ཁ་དོག་ལྔ། གསང་གནས་དང་ལྟེ་བ་དང་སྙིང་ག་དང་གདོང་གི་སྣ་རྩེ་བཞི་ནི་རྟ་བབས་

བཞི༑ མིག་གི་དབང་པོ་ནི་དེའི་སྟེང་གི་འཁོར་ལོ། ཡིད་ཀྱི་རྣམ་ཤེས་ནི་རི་དྭགས། སྣའི་

དབང་པོ་ནི་རྟ་བབས་ཀྱི་བ་དན། ཡིད་ཀྱི་དབང་པོ་ནི་དབུས་ཀྱི་པདྨ་སྟེ། དེ་ལྟར་ལུས་ཀྱི་

ཆ་རྣམས་གཞལ་ཡས་ཁང་དུ་བསྒོམ་སྟེ། ལུས་རྟེན་གྱི་དཀྱིལ་འཁོར་དུ་བསྒོམ་པའི་དེ་ཉིད་

དོ༑༑ 

དེ་ནས་ལུས་བརྟེན་པའི་དཀྱིལ་འཁོར་དུ་བསྒོམ་པ་ནི། སྤྱི་གཙུག་ནས་སྐྲ་མཚམས་

ཀྱི་བར་དུ་གཟུགས་ཕུང་གི་ངོ་བོ་ཨོཾ་དཀར་པོ་ཡོངས་སུ་གྱུར་པ་ལས་རྣམ་པར་སྣང་མཛད། 



གསང་འདུས་སྒྲུབ་ཐབས་རྣལ་འབྱོར་དག་རིམ།  21

དེ་བཞིན་དུ་སྦྱར་ཏེ། སྐྲ་མཚམས་ནས་མགྲིན་པའི་བར་དུ་འདུ་ཤེས་ཀྱི་ངོ་བོ་ཨཱཿདམར་པོ་

ལས་འོད་དཔག་མེད། མགྲིན་པ་ནས་ནུ་མ་གཉིས་ཀྱི་བར་གྱི་སྙིང་གའི་བར་དུ་རྣམ་ཤེས་

ཀྱི་ངོ་བོ་ཧཱུཾ་སྔོན་པོ་ལས་མི་བསྐྱོད་པ། སྙིང་ག་ནས་ལྟེ་བའི་བར་དུ་ཚོར་བའི་ངོ་བོ་སྭ་སེར་

པོ་ལས་རིན་ཆེན་འབྱུང་ལྡན། ལྟེ་བ་ནས་བརླའི་རྩ་བའི་བར་དུ་འདུ་བྱེད་ཀྱི་ངོ་བོ་ཧ་ལྗང་གུ་

ལས་དོན་ཡོད་གྲུབ་པ་བསྐྱེད་དེ། ཕུང་པོ་གཤེགས་པར་སྒོམ་པའི་དེ་ཉིད་དོ།། ལྟེ་བར་ལུས་

ཀྱི་སའི་ཁམས་ཐམས་ཅད་ཀྱི་ངོ་བོ་ལཾ་ལས་སྤྱན་མ། དེ་བཞིན་དུ་སྦྱར་ལ། སྙིང་གར་ཆུའི་

ཁམས་ཀྱི་ངོ་བོ་མཱཾ་ལས་མཱ་མ་ཀཱི །མགྲིན་པར་མེའི་ཁམས་ཀྱི་ངོ་བོ་པཾ་ལས་གོས་དཀར་མོ། 

སྤྱི་བོར་རླུང་གི་ཁམས་ཀྱི་ངོ་བོ་ཏཱཾ་ལས་སྒྲོལ་མ་བསྐྱེད་དེ། ཁམས་གཤེགས་མར་སྒོམ་པའི་

དེ་ཉིད་དོ།། མིག་ཏུ་མིག་དབང་གི་ངོ་བོ་ཐིཾལཱ ་ལས་སའི་སྙིང་པོ། རྣ་བར་རྣ་བའི་དབང་པོའ་ིངོ་

བོ་ཨོཾ་ལས་ཕྱག་ན་རྡོ་རྗེ། སྣར་སྣའི་དབང་པོའ་ིངོ་བོ་ཨོཾ་ལས་ནམ་སྙིང༌། ལྕེར་ལྕེ་དབང་གི་

ངོ་བོ་ཨོཾ་ལས་འཇིག་རྟེན་དབང་ཕྱུག །སྙིང་གར་ཡིད་དབང་གི་ངོ་བོ་ཧཱུཾ་ལས་འཇམ་དཔལ། 

རྡོ་རྗེའི་སྒོར་ལུས་ཀུན་གྱི་དབང་པོའ་ིངོ་བོ་ཨོཾ་ལས་སྒྲིབ་སེལ། ཚིགས་རྣམས་ལ་ཚིགས་

ཀྱི་ངོ་བོ་སཾ་ལས་ཀུན་བཟང༌། སྤྱི་གཙུག་ཏུ་རྩ་རྒྱུས་ཀྱི་ངོ་བོ་མཻཾ་ལས་བྱམས་པ་བསྐྱེད་དེ། 

མིག་སོགས་སེམས་དཔར་སྒོམ་པའི་དེ་ཉིད་དོ།། མིག་གི་སྒོར་ལུས་ཀྱི་གཟུགས་ཀྱི་རང་

བཞིན་ཛཿལས་གཟུགས་རྡོ་རྗེ་མ་ས་སྙིང་དང་སྙོམས་པར་འཇུག་པ། དེ་བཞིན་དུ་སྦྱར་ལ། 

རྣ་བའི་སྒོར་སྒྲའི་རང་བཞིན་ཧཱུཾ་ལས་སྒྲ་རྡོ་རྗེ་མ་ཕྱག་རྡོར་དང་སྙོམས་པར་འཇུག་པ། སྣའི་

སྒོར་དྲིའི་རང་བཞིན་བཾ་ལས་དྲི་རྡོ་རྗེ་མ་ནམ་སྙིང་དང་སྙོམས་པར་འཇུག་པ། ལྕེར་རོའ་ིརང་

བཞིན་ཧོཿལས་1རོ་རྡོ་རྗེ་མ་འཇིག་རྟེན་དབང་ཕྱུག་དང་སྙོམས་པར་འཇུག་པ། རྡོ་རྗེའི་སྒོར་

རེག་བྱའི་རང་བཞིན་ཁཾ་ལས་རེག་རྡོ་རྗེ་མ་སྒྲིབ་སེལ་2དང་སྙོམས་པར་འཇུག་པ་བསྐྱེད་

༡ ཧོ་ལས་  དབུས་དཔར། གཙང་དཔར། 

༢ སྒྲེབ་སེལ་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།22

དེ༑ གཟུགས་སོགས་སེམས་མར་སྒོམ་པའི་དེ་ཉིད་དོ།། ལག་པ་གཡས་པར་དེའི་ངོ་བོ་ཧཱུཾ་

ལས་གཤིན་རྗེ་གཤེད། ལག་པ་གཡོན་པར་དེའི་ངོ་བོ་ཧཱུཾ་ལས་གཞན་གྱིས་མི་ཐུབ་པ། ཁ་

ལ་དེའི་ངོ་བོ་ཧཱུཾ་ལས་རྟ་མགྲིན། རྡོ་རྗེ་ལ་དེའི་ངོ་བོ་ཧཱུཾ་ལས་བདུད་རྩི་འཁྱིལ་པ། དཔུང་པ་

གཡས་པའི་རྩ་བར་དེའི་ངོ་བོ་ཧཱུཾ་ལས་མི་གཡོ་བ། དཔུང་པ་གཡོན་པའི་རྩ་བར་དེའི་ངོ་བོ་

ཧཱུཾ་ལས་འདོད་པའི་རྒྱལ་པོ། པུས་མོ་གཡས་ལ་དེའི་ངོ་བོ་ཧཱུཾ་ལས་དབྱུག་སྔོན་ཅན། པུས་

མོ་གཡོན་ལ་དེའི་ངོ་བོ་ཧཱུཾ་ལས་སྟོབས་པོ་ཆེ། སྤྱི་གཙུག་ཏུ་དེའི་ངོ་བོ་ཧཱུཾ་ལས་གཙུག་ཏོར་

འཁོར་ལོས་བསྒྱུར་བ། རྐང་མཐིལ་དུ་དེའི་ངོ་བོ་ཧཱུཾ་ཡོངས་སུ་གྱུར་པ་ལས་གནོད་མཛེས་

རྒྱལ་པོ་བསྐྱེད་དེ། ཡན་ལག་ཁྲོ་བོར་སྒོམ་པའི་དེ་ཉིད་དོ།། དེ་ལྟར་ལྷ་སུམ་ཅུ་སོ་གཉིས་

པོ་བསྐྱེད་པའི་འོག་ཏུ་རེ་རེ་ནས་རིམ་པ་བཞིན་ཕུང་པོ་ལྔ་དང༌། ཁམས་བཞི་དང་། མིག་ལ་

སོགས་པ་བརྒྱད་དང༌། གཟུགས་ལ་སོགས་པ་ལྔ་དང༌། ལག་པ་གཡས་པ་ལ་སོགས་པ་

བཅུའི་ངོ་བོར་བསམ་པར་བྱ་སྟེ་ཤིན་ཏུ་རྣལ་འབྱོར་རོ།། ལྷ་རྣམས་ཀྱི་སྐུ་མདོག་ལ་སོགས་

པ་ནི་སྔར་བཤད་པ་བཞིན་དུ་བསྒོམ་སྟེ། ལྡང་བའི་ཡི་གེ་ནས་འདིའི་བར་ནི་ཉེ་བར་བསྒྲུབ་

པའི་ཡན་ལག་གོ །

དེ་ནས་སྔར་ཡོངས་སུ་རྫོགས་པར་བསྐྱེད་པའི་ལྷ་དམ་ཚིག་པ་ཙམ་དུ་འཛིན་པའི་

རྣམ་རྟོག་རྡོ་རྗེ་གསུམ་གྱི་ཡེ་ཤེས་སེམས་དཔའ་རྗེས་སུ་ཞུགས་པས་གསལ་བའི་ཕྱིར། 

རང་གི་སྤྱི་བོར་ཨོཾ་ལས་བྱུང་བའི་ཟླ་བའི་དཀྱིལ་འཁོར་ཡོངས་སུ་རྫོགས་པའི་ལྟེ་བར་ཨོཾ་

དཀར་པོ་འོད་ཟེར་ཁ་དོག་ལྔ་འཕྲོ་བ་ལས། སྤྱན་མའི་ཚོགས་ནམ་མཁའ་གང་བ་སྤྲོས་པས། 

སྐད་ཅིག་གིས་སྐུ་རྡོ་རྗེ་རྣམ་སྣང་གི་ཚོགས་ནམ་མཁའ་གང་བ་སྤྱན་དྲངས་པའི་དབུས་ན་

བཞུགས་པའི་བདག་པོ། རྣམ་པར་སྣང་མཛད་སྤྱན་མ་དང་སྦྱོར་བའི་མདུན་ན་རང་ཉིད་

གནས་པར་བསམས་ལ། དཔལ་ལྡན་སངས་རྒྱས་སྐུ་འཆང་བ།། རྡོ་རྗེ་མི་ཕྱེད་གསུམ་

བསྒོམས་པས།། དེང་བདག་བྱིན་གྱིས་བརླབས་ནས་སུ།། རྡོ་རྗེ་སྐུས་ནི་མཛད་དུ་གསོལ།། 

ཕྱོགས་བཅུར་བཞུགས་པའི་སངས་རྒྱས་རྣམས།། རྡོ་རྗེ་མི་ཕྱེད་གསུམ་བསྒོམས་པས།། 

དེང་བདག་བྱིན་གྱིས་བརླབས་ནས་སུ།། རྡོ་རྗེ་སྐུས་ནི་མཛད་དུ་གསོལ།། ཞེས་རྣམ་སྣང་

གཙོ་འཁོར་ལ་རྡོ་རྗེ་གསུམ་མི་ཕྱེད་པ་རྡོ་རྗེ་འཆང་དུ་བསྒོམས་པ་བདག་གི་ལུས་ད་ལྟ་ཉིད་

དུ་བྱིན་གྱིས་བརླབ་ཏུ་གསོལ། ཞེས་གསོལ་བ་བཏབ་པས། སྤྲོས་པའི་སྤྱན་མ་དང་སྤྱན་

དྲངས་པའི་རྣམ་སྣང་གི་ལྷའི་ཚོགས་གཉིས་པོ་ཐམས་ཅད་ཕན་ཚུན་རྗེས་སུ་ཆགས་པ་སྔོན་

དུ་འགྲོ་བས་སྙོམས་པར་ཞུགས་མཆོག་ཏུ་དགའ་བའི་བདེ་བ་མྱོང་བས། འོད་ཟེར་དཀར་

པོའ་ིངོ་བོར་ཞུ་བ་ཡེ་ཤེས་སེམས་དཔའི་ཚུལ་གྱིས། རྣམ་པར་སྣང་མཛད་ཀྱི་སྒོ་ནས་

ཞུགས་ཏེ། ཡེ་ཤེས་ཀྱི་ས་ཐོབ་པས་ལུས་ཐམས་ཅད་བཀང་སྟེ་ཚིམ་ནས། སྐུའི་དབང་ཕྱུག་

ཐོབ་པར་བསམས་ལ། སངས་རྒྱས་ཀུན་གྱི་སྐུ་གང་ཡིན།། ཕུང་པོ་ལྔ་ཡིས་རབ་བཀང་

བས༑༑ སངས་རྒྱས་སྐུ་ཡི་ངོ་བོ་ཡིས།། བདག་ཀྱང་དེ་དང་འདྲ་བར་ཤོག །ཅེས་སྨོན་ལམ་

བཏབ་པས། དེ་བཞིན་གཤེགས་པ་ཐམས་ཅད་ཀྱི་སྐུ་རྡོ་རྗེའི་བདག་ཉིད་དུ་ང་རྒྱལ་བརྟན་

པར་བྱས་ལ། ཨོཾ་སརྦ་ཏ་ཐཱ་ག་ཏ་ཀཱ་ཡ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་དེ་བྱིན་གྱིས་

བརླབ་པ་ནི། སྐུ་བྱིན་གྱིས་བརླབ་པའི་དེ་ཉིད་དོ།། དེ་ནས་ལྕེའི་དབུས་སུ་ཨཱཿལས་བྱུང་

བའི་པདྨ་དམར་པོ་འདབ་མ་བརྒྱད་པའི་ལྟེ་བར་ཨཱཿདམར་པོ་འོད་ཟེར་ལྔ་འཕྲོ་བ་ལས། 

གོས་དཀར་མོའ་ིཚོགས་ནམ་མཁའ་གང་བ་སྤྲོས་པས། སྐད་ཅིག་གིས་གསུང་རྡོ་རྗེའི་

ཚོགས་ནམ་མཁའ་གང་བ་སྤྱན་དྲངས་པའི་དབུས་ན་བཞུགས་པའི་གཙོ་བོ། འོད་དཔག་

མེད་གོས་དཀར་མོ་དང་སྦྱོར་བའི་མདུན་ན་རང་ཉིད་གནས་པར་བསམས་ལ། ཆོས་ཀྱི་

གསུང་ལམ་དཔལ་ལྡན་པ།། རྡོ་རྗེ་མི་ཕྱེད་གསུམ་བསྒོམས་པས།། དེང་བདག་བྱིན་གྱིས་

བརླབས་ནས་སུ།། རྡོ་རྗེ་གསུང་གིས་མཛད་དུ་གསོལ།། ཕྱོགས་བཅུར་བཞུགས་པའི་

སངས་རྒྱས་རྣམས།། རྡོ་རྗེ་མི་ཕྱེད་གསུམ་བསྒོམས་པས།། དེང་བདག་བྱིན་གྱིས་བརླབས་

ནས་སུ།། རྡོ་རྗེ་གསུང་གིས་མཛད་དུ་གསོལ།། ཞེས་གཙོ་འཁོར་ལ་སྔར་བཞིན་བདག་གི་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།24

ངག་ད་ལྟ་ཉིད་དུ་བྱིན་གྱིས་བརླབ་ཏུ་གསོལ། ཞེས་གསོལ་བ་བཏབ་པས། ལྷའི་ཚོགས་

གཉིས་པོ་ཐམས་ཅད་སྔར་བཞིན་སྙོམས་པར་ཞུགས། མཆོག་ཏུ་དགའ་བའི་བདེ་བ་

མྱོང༌བས། འོད་ཟེར་དམར་པོའ་ིངོ་བོར་ཞུ་བ་ཡེ་ཤེས་སེམས་དཔའི་ཚུལ་གྱིས་ལྕེ་ལ་

ཞུགས་ཏེ། ཡེ་ཤེས་ཀྱི་ས་ཐོབ་པས་ལུས་ཐམས་ཅད་བཀང་སྟེ་ཚིམ་ནས། གསུང་གི་དབང་

ཕྱུག་ཐོབ་པར་བསམས་ལ། རྡོ་རྗེ་ཆོས་ཀྱི་གསུང་གང་ཡིན།། ངེས་པའི་ཚིག་ནི་ཕུན་སུམ་

ཚོགས༑༑ བདག་གི་ཚིག་ཀྱང་དེ་འདྲ་ཞིང༌།། ཆོས་འཛིན་པ་དང་འདྲ་བར་ཤོག །ཅེས་སྨོན་

ལམ་བཏབ་པས། དེ་བཞིན་གཤེགས་པ་ཐམས་ཅད་ཀྱི་གསུང་རྡོ་རྗེའི་བདག་ཉིད་དུ་ང་རྒྱལ་

བརྟན་པར་བྱས་ལ། ཨོཾ་སརྦ་ཏ་ཐཱ་ག་ཏ་ཝཱ་ཀ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་དེ་

བྱིན་གྱིས་བརླབ་པ་ནི། གསུང་བྱིན་གྱིས་བརླབ་པའི་དེ་ཉིད་དོ།། མདོ་བསྲེ་ལས། ལྐོག་

མར་པདྨ་ལ་ཨཱ་ཡིག་སྒོམ་པའང་བཤད་པས་དེ་གཉིས་གང་རུང་གིས་ཆོག་གོ །དེ་ནས་

སྙིང་གའི་དབུས་སུ་ཧཱུཾ་ལས་བྱུང་བའི་ཉི་མའི་དཀྱིལ་འཁོར་གྱི་ལྟེ་བར་ཧཱུཾ་སྔོན་པོ་འོད་ཟེར་

ལྔ་འཕྲོ་བ་ལས། མཱ་མ་ཀཱིའི་ཚོགས་ནམ་མཁའ་གང་བ་སྤྲོས་པས། སྐད་ཅིག་གིས་ཐུགས་

རྡོ་རྗེའི་ཚོགས་ནམ་མཁའ་གང་བ་སྤྱན་དྲངས་པའི་དབུས་ན་བཞུགས་པའི་གཙོ་བོ། མི་

བསྐྱོད་པ་མཱ་མ་ཀཱི་དང་སྦྱོར་བའི་མདུན་ན་རང་ཉིད་གནས་པར་བསམས་ལ། དཔལ་ལྡན་

རྡོ་རྗེ་ཐུགས་འཆང་བ།། རྡོ་རྗེ་མི་ཕྱེད་གསུམ་བསྒོམས་པས།། དེང་བདག་བྱིན་གྱིས་

བརླབས་ནས་སུ།། རྡོ་རྗེ་ཐུགས་ཀྱིས་མཛད་དུ་གསོལ།། ཕྱོགས་བཅུར་བཞུགས་པའི་

སངས་རྒྱས་རྣམས།། རྡོ་རྗེ་མི་ཕྱེད་གསུམ་བསྒོམས་པས།། དེང་བདག་བྱིན་གྱིས་བརླབས་

ནས་སུ།། རྡོ་རྗེ་ཐུགས་ཀྱིས་མཛད་དུ་གསོལ།། ཞེས་གཙོ་འཁོར་ལ་སྔར་བཞིན་བདག་གི་

ཡིད་ད་ལྟ་ཉིད་དུ་བྱིན་གྱིས་བརླབས་ཏུ་གསོལ། ཞེས་གསོལ་བ་བཏབ་པས། ལྷའི་ཚོགས་

གཉིས་པོ་ཐམས་ཅད་སྔར་བཞིན་སྙོམས་པར་ཞུགས། མཆོག་ཏུ་དགའ་བའི་བདེ་བ་མྱོང་

ནས༑ འོད་ཟེར་ནག་པོའ་ིངོ་བོར་ཞུ་བ་ཡེ་ཤེས་སེམས་དཔའི་ཚུལ་གྱིས་སྙིང་གར་ཞུགས་



གསང་འདུས་སྒྲུབ་ཐབས་རྣལ་འབྱོར་དག་རིམ།  25

ཏེ༑ ཡེ་ཤེས་ཀྱི་ས་ཐོབ་པས་ལུས་ཐམས་ཅད་བཀང་སྟེ་ཚིམ་ནས། ཐུགས་ཀྱི་དབང་ཕྱུག་

ཐོབ་པར་བསམས་ལ། ཀུན་ཏུ་བཟང་པོའ་ིཐུགས་གང་ཡིན།། གསང་བའི་དབང་པོ་བློ་ལྡན་

པ༑༑ བདག་ཀྱང་དེ་དང་འདྲར་འགྱུར་ཞིང༌།། རྡོ་རྗེ་འཛིན་དང་མཚུངས་འགྱུར་ཤོག །ཅེས་

སྨོན་ལམ་བཏབ་པས།1 དེ་བཞིན་གཤེགས་པ་ཐམས་ཅད་ཀྱི་ཐུགས་རྡོ་རྗེའི་བདག་ཉིད་དུ་

ང་རྒྱལ་བརྟན་པར་བྱས་ལ། ཨོཾ་སརྦ་ཏ་ཐཱ་ག་ཏ་ཙིཏྟ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་

དེ་བྱིན་གྱིས་བརླབ་པ་ནི། ཐུགས་བྱིན་གྱིས་བརླབ་པའི་དེ་ཉིད་དོ།། འདིར་ཧཱུཾ་ཡིག་གི་

གནས་ལ་རྡོ་རྗེའི་དཀྱིལ་འཁོར་ཞེས་གསུངས་པའི་དོན་སྒྲོན་གསལ་ལས་མདོར་བྱས་

བཞིན་ཉི་མ་དང༌། རྡོ་རྗེ་སེམས་དཔའི་སྒྲུབ་ཐབས་ལས་རྡོ་རྗེ་ལ་བཤད་དོ།། དེ་ནས་སྐུ་

གསུང་ཐུགས་ཀྱི་རྡོ་རྗེ་གསུམ་དབྱེར་མི་ཕྱེད་པ་རྡོ་རྗེ་འཆང་ཆེན་པོར་བསྒོམས་ལ། ཨོཾ་

སརྦ་ཏ་ཐཱ་ག་ཏ་ཀཱ་ཡ་ཝཱ་ཀ་2ཙིཏྟ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་དེ་རྡོ་རྗེ་འཆང་གི་

ང་རྒྱལ་བྱ་བ་ནི། དམ་ཚིག་སེམས་དཔའི་སྐུ་གསུང་ཐུགས་ཐུན་མོང་དུ་བྱིན་གྱིས་རློབ་པའི་

དེ་ཉིད་དོ།། དེ་ནས་རང་དམ་ཚིག་སེམས་དཔའ་རྡོ་རྗེ་འཆང་སྔོན་པོའ་ིཐུགས་ཀར། སྣ་

ཚོགས་པདྨ་དང་ཟླ་བའི་གདན་ལ་ཡེ་ཤེས་སེམས་དཔའ་སྐུ་མདོག་དམར་པོ། ཞལ་གཅིག་

ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་སྣང་གི་ཤེས་རབ་མ་ལ་འཁྱུད་པ། ཁ་

སྦྱོར་གྱི་སྦྱོར་བས་ལུས་རྒྱས་པར་བྱེད་པ་བསྒོམ་པ་ནི། ཡེ་ཤེས་སེམས་དཔའི་དེ་ཉིད་དོ།། 

མདོར་བྱས་ལས་ཡེ་ཤེས་སེམས་དཔའ་ཕྲ་མོ་བསྒོམ་པར་གསུངས་པའི་དོན། ནས་འབྲུའི་

ཚད་ཙམ་སྒོམ་པར་མ་ག་ཏའི་པཎྜི་ཏ་ཐུབ་པ་དཔལ་བཟང་པོས་བཤད་དོ།། དེའི་ཐུགས་

ཀར་ཟླ་བའི་གདན་ལ་རྡོ་རྗེ་སྔོན་པོའ་ིལྟེ་བའི་ནང་དུ་ཏིང་ངེ་འཛིན་སེམས་དཔའ་ཧཱུཾ་ཡིག་

སྔོན་པོ་རྟག་ཏུ་འཆར་བ་མར་མེ་ཆེན་པོ་ལྟ་བུ། མི་ཤེས་པའི་མུན་པ་འཇོམས་པའི་དོན་དུ་

༡ བཏབ་བས།  གཙང་དཔར། 

༢ ཝ་ཀ་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།26

སྣང་བའི་ཕུང་པོ་ལྟ་བུ་བསམ་པ་ནི། ཏིང་ངེ་འཛིན་སེམས་དཔའི་དེ་ཉིད་དོ།། དམ་ཚིག་

སེམས་དཔའི་རལ་པའི་ཅོད་པན་ལ། རྡོ་རྗེ་འཆང་ཆེན་པོ་སྐུ་མདོག་དཀར་པོ་ཞལ་གཅིག་

ཕྱག་གཉིས་པ་རྡོ་རྗེ་དབྱིངས་ཀྱི་དབང་ཕྱུག་མ་དང་ལྷན་ཅིག་ཁ་སྦྱོར་གྱི་སྦྱོར་བས། བྱང་

ཆུབ་ཀྱི་སེམས་ཀྱི་བདུད་རྩི་འཛག་པའི་རྒྱུན་གྱིས་ལུས་ཐམས་ཅད་ཚིམ་པར་བྱེད་པར་

བསམ་སྟེ། རྣལ་འབྱོར་ཆེན་པོ་དང་སྒྲུབ་པའི་ཡན་ལག་གོ །རྣལ་འབྱོར་ཕྱི་མ་གཉིས་པོ་ནི་

ཤའི་མིག་གིས་མི་མཐོང་བའི་བར་དོས་མངལ་དུ་སྐྱེ་བ་བཟུང་ནས། ཕུང་པོ་ལ་སོགས་པ་

རྫོགས་པའི་ཚེ། མངལ་གྱི་སྒོར་འཐོན་པ་ན་ཤའི་མིག་གིས་མཐོང་བ་དང༌། ལོངས་སྐུ་སོ་སོ་

སྐྱེ་བོ་ལ་སོགས་པས་མི་མཐོང་བས། དེ་དག་གི་དོན་བྱ་བའི་ཕྱིར་ཡུམ་གྱི་ལྷུམས་སུ་སྤྲུལ་

སྐུའི་སྐྱེ་བ་བཟུང་ནས་བཙས་པའི་ཚུལ་བསྟན་པའི་ཚེ། གདུལ་བྱ་དེ་དག་གིས་མཐོང་བ་

བཞིན་དུ། བར་དོ་དང་ལོངས་སྐུ་དང་འདྲ་བའི་དང་པོའ་ིམགོན་པོས་ཀྱང༌། མངལ་དུ་སྐྱེ་བ་

བཟུང་བ་དང་འདྲ་བའི་མི་བསྐྱོད་པ་ལ་ཞུགས་པས། སྤྲུལ་སྐུ་རྡོར་སེམས་སུ་བསྒྱུར་བ་ལ་

མངལ་གྱི་སྐབས་ཡོངས་སུ་རྫོགས་པ་དང་འདྲ་བར། ཨོཾ་ཡིག་ནས་ཏིང་ངེ་འཛིན་སེམས་

དཔའ་ཧཱུཾ་ཡིག་གི་བར་གྱི་སྔགས་ཐམས་ཅད་ཀྱིས་བྱིན་གྱིས་བརླབས་པས། ཕུང་པོ་ཁམས་

སྐྱེ་མཆེད་ཡན་ལག་སྐུ་གསུང་ཐུགས་ལ་སོགས་པའི་གནས་སྐབས་རྣམས་ཡོངས་སུ་

རྫོགས་པའི་ཚེ། སྤྲུལ་སྐུ་ཞལ་གསུམ་ཕྱག་དྲུག་པ་ཡོངས་སུ་རྫོགས་པར་མཐོང་བ་ནི། སྐྱེ་

བ་བཟུང་བའི་གནས་སྐབས་དང་མཐུན་པར་བསྒོམ་པ་སྐྱེ་བ་སྤྲུལ་སྐུར་འཁྱེར་བའི་རྣལ་

འབྱོར་རོ།། དེ་ལྟར་གང་དུ་འཚང་རྒྱ་བའི་གནས་སྣོད་ཡོངས་སུ་དག་པར་གང་གིས་འཚང་

རྒྱ་བའི་རྟེན་ལྷ་ཐམས་ཅད་འདུས་པའི་བདག་ཉིད་རྡོ་རྗེ་འཆང་གི་རྣལ་འབྱོར་དང་ལྡན་པས། 

ཇི་ལྟར་འཚང་རྒྱ་བའི་རིམ་པ་ཕུང་སོགས་རིམ་གྱིས་འོད་གསལ་དུ་ཞུགས་པའི་ཆོས་སྐུའི་

ངང་ནས། ལོངས་སྐུ་དང་པོའ་ིམགོན་པོར་བཞེངས་ཏེ། སྤྲུལ་སྐུ་རྡོ་རྗེ་འཆང་དུ་སྤྲུལ་ནས་

ཉིད་ཀྱི་སྐུ་རྟེན་དང་བརྟེན་པའི་དཀྱིལ་འཁོར་བར་སྤྲུལ་པའི་སྐུ་གསུམ་གྱི་གོ་འཕང་ནི། 



གསང་འདུས་སྒྲུབ་ཐབས་རྣལ་འབྱོར་དག་རིམ།  27

འདོད་ཆགས་ཀྱི་ཆོས་སྔགས་ཀྱི་སྤྱོད་པས་འཐོབ་པར་བསྟན་པའི་ཕྱིར། སྤྲུལ་སྐུ་རྡོ་རྗེ་

འཆང་གིས་འདོད་ཆགས་ཆེན་པོའ་ིཚུལ་གྱི་ཏིང་ངེ་འཛིན་ལ་སྙོམས་པར་ཞུགས་ནས། 

མཆོག་ཏུ་དགའ་བའི་བདེ་བས་ཚིམ་པར་བྱེད་པའི་ལྷ་མོ་དགུ་སྤྲུལ་པ་དེ་བཞིན་དུ། སློབ་

བཞིན་པའི་རྣལ་འབྱོར་པ་འདོད་ཆགས་ཀྱི་ཀུན་སྤྱོད་ལ་དགའ་བས་ཀྱང༌། སྐུ་གསུམ་གྱི་གོ་

འཕང་བསྒྲུབ་པའི་ཕྱིར། འདོད་པ་ཀུན་ལ་ལོངས་སྤྱོད་པའི་ཏིང་ངེ་འཛིན་བསྟེན་པར་བྱའོ།། 

དེ་ལ་རིག་མ་འདུ་བྱ་བ་ནི། ཕྱི་རོལ་གྱི་རིག་མའམ་ཡང་ན། སྙིང་ག་ནས་རང་རིགས་ཀྱི་

རིག་མ་ཕྱུང་ལ་སྟོང་པར་སྦྱངས་ཏེ། ཁཾ་ལས་རྡོ་རྗེ་དེ་ལས་རེག་བྱ་རྡོ་རྗེ་མར་སྔར་བཤད་པ་

བཞིན་བསྐྱེད། དེའི་སྤྱི་གཙུག་ནས་སྐྲ་མཚམས་ཀྱི་བར་དུ་ཨོཾ་དཀར་པོ་ལས་རྣམ་སྣང་

སོགས་སྔར་བཤད་པ་བཞིན་ས་བོན་རྐྱང་པ་ལས་བསྐྱེད། ལྟེ་བ་སོགས་ཀྱི་གནས་བཞིར་

ཡུམ་བཞི་ས་བོན་ལས་བསྐྱེད། མིག་སོགས་བཞི་དང་བྷ་གའི་རྩེ་མོར་ཛཿཧཱུཾ་བཾ་ཧོཿཁཾ་ལས་

རྡོ་རྗེ་མ་ལྔ་ས་སྙིང་སོགས་ཀྱིས་འཁྱུད་པར་བསྐྱེད། ལག་པ་གཡས་ལ་རོ་ལངས་མ། 

གཡོན་ལ་གཞན་གྱི་མི་ཐུབ་མ། ཁ་ལ་ཁྲོ་གཉེར་ཅན། བྷ་གར་རལ་གཅིག་མ། དཔུང་པ་

གཡས་ཀྱི་རྩ་བར་དེ་བཞིན་གཤེགས་པའི་ཡུམ་རྡོ་རྗེ་མ། གཡོན་ལ་སྣ་ཚོགས་རིན་ཆེན་

མ༑ པུས་མོ་གཡས་ལ་སྣ་ཚོགས་པདྨ། གཡོན་ལ་སྣ་ཚོགས་ལས་མ། སྤྱི་གཙུག་ཏུ་ནམ་

མཁའི་རྡོ་རྗེ་མ། རྐང་མཐིལ་དུ་ས་འཛིན་ལྷ་མོ་རྣམས་ཧཱུཾ་ཡིག་ལས་ཞལ་ཕྱག་དང་ཕྱག་

མཚན་ཁྲོ་བོ་བཅུ་དང་འདྲ་བར་བསྐྱེད་དོ།། དེ་ནས་རྡོ་རྗེ་དང་པདྨ་འདུ་བྱ་བ་ནི། རང་གི་

གསང་གནས་མི་དམིགས་པ་ལས། ཧཱུཾ་ལས་བྱུང་བའི་རྡོ་རྗེ་རྩེ་ལྔ་པའི་རྭ་དབུས་མའི་ནོར་

བུ་ལ་ཨོཾ་གྱིས་མཚན་ཞིང༌། བུ་ག་ཡི་གེ་ཕཊ་སེར་པོས་བཀག་པ་དང༌། ཡུམ་གྱི་གསང་

གནས་མི་དམིགས་པའི་ངང་ལས་ཨཱཿལས་བྱུང་བའི་པདྨ་དམར་པོ་འདབ་མ་བརྒྱད་པ། བུ་

ག་ཡི་གེ་ཕཊ་ཀྱིས་བཀག་པར་བསྒོམ་སྟེ། རིག་མ་འདུ་བྱ་བ་སོགས་ཀྱི་དེ་ཉིད་དོ།། དེ་

ནས་རིན་འབྱུང་གི་ང་རྒྱལ་གྱིས་ཡབ་ཡུམ་རྗེས་སུ་ཆགས་པས། ཕན་ཚུན་འཁྱུད་པ་དང་འོ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།28

བྱ་བ་དང་འཇིབ་པ་སོགས་བྱས་ལ། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཎ་བཛྲ་སྭ་བྷཱ་ཝ་ཨཱཏྨ་

ཀོ྅ཧཾ། ཞེས་བརྗོད་དེ། དེ་བཞིན་གཤེགས་པ་ཐམས་ཅད་ཀྱི་རྗེས་སུ་ཆགས་པའི་རྡོ་རྗེའི་

བདག་ཉིད་ངའོ་སྙམ་དུ་རྗེས་སུ་ཆགས་པའི་ང་རྒྱལ་བྱའོ།། རྗེས་སུ་ཆགས་པའི་དེ་ཉིད་དོ།། 

རིན་འབྱུང་ལས་རྡོ་རྗེ་འཆང་གི་ང་རྒྱལ་དུ་འཕོས་རྡོ་རྗེ་དང་པདྨའི་ནང་འོད་ཟེར་ལྔས་གང་

བར་བསམས་ལ། ཧཱུཾ་གླུར་བླང་ཞིང་སྙོམས་པར་འཇུག་པའི་ལས་ལ་གནས་པར་བྱས་པས་

མཆོག་ཏུ་དགའ་བའི་བདེ་བ་བསྐྱེད་ལ་བསྒོམ། མཐར་དོན་གྲུབ་ཀྱི་ང་རྒྱལ་གྱིས། ཕཊ་ཅེས་

བརྗོད་པས་ལུས་དཀྱིལ་གྱི་ལྷ་ཐམས་ཅད་ཚིམ་ནས་ཞུ་བའི་ཐིག་ལེ་ཡུམ་གྱི་པདྨར་ཕབ་ལ། 

དེ་ཉིད་དེ་བཞིན་གཤེགས་པ་རིགས་ལྔ་ལ་སོགས་པ་ལྷ་ཐམས་ཅད་ཀྱི་འབྱུང་གནས་སུ་

བསམ་ཞིང༌། བདེ་བ་ཆེན་པོས་སངས་རྒྱས་དང་བྱང་ཆུབ་སེམས་དཔའ་ཐམས་ཅད་མཆོད་

པར་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་ཛ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཞེས་བརྗོད་དེ། དེ་

བཞིན་གཤེགས་པ་ཐམས་ཅད་མཆོད་པའི་རྡོ་རྗེའི་བདག་ཉིད་ངའོ་སྙམ་དུ་ང་རྒྱལ་བྱ་བ་ནི། 

མཆོད་པའི་དེ་ཉིད་དོ།། དེ་ཡན་ཆད་ནི་དཀྱིལ་འཁོར་གསུམ་སེམས་དཔའ་གསུམ་གྱི་

བདག་ཉིད་ཅན་རང་གི་དོན་ཕུན་སུམ་ཚོགས་པ་ཏིང་ངེ་འཛིན་གྱི་རྒྱལ་པོ་མཆོག་གམ། 

དང་པོ་སྦྱོར་བའི་ཏིང་ངེ་འཛིན་ཏོ།། 

དེ་ལྟར་རང་དོན་སྐུ་གསུམ་བརྙེས་ནས་གཞན་གྱི་དོན་ཕུན་སུམ་ཚོགས་པ་རྒྱལ་

མཆོག་གཉིས་ཀྱིས་སྒྲུབ་པ་ལ། ཐོག་མར་དཀྱིལ་འཁོར་རྒྱལ་མཆོག་གི་རྟེན་གྱི་དཀྱིལ་

འཁོར་ནི། ཐིག་ལེ་ཆ་གཅིག་བྷྲུཾ་དང། དེ་ཡོངས་སུ་གྱུར་པ་ལས་གཞལ་ཡས་ཁང་གྲུ་བཞི་

སྒོ་བཞི་པ་སོགས་གདན་དང་བཅས་པ་བསྐྱེད། ཐིག་ལེ་ཆ་གཅིག་གདན་རྣམས་ཀྱི་སྟེང་དུ། 

ཆ་སུམ་ཅུ་སོ་གཉིས་སུ་གྱུར། དེ་རྣམས་ཡོངས་སུ་གྱུར་པ་ལས། ཨོཾ་ཨཱཿཧཱུཾ་ཧཱུཾ་ལ་སོགས་

པ་རང་རང་གི་ས་བོན་གྱི་སྔགས་རྡོ་རྗེ་གསུམ་གྱི་ཡི་གེས་བྱིན་གྱིས་བརླབས་པ་སོ་གཉིས་

སུ་གྱུར། དེ་ལས་རྡོ་རྗེ་ལ་སོགས་པའི་ཕྱག་མཚན་སོ་གཉིས་སུ་གྱུར། དེ་ལས་ལྷའི་སྐུར་



གསང་འདུས་སྒྲུབ་ཐབས་རྣལ་འབྱོར་དག་རིམ།  29

རིམ་གྱིས་བསྐྱེད་པ་ནི་སྐྱེད་པའི་སྒོའ།ོ། ཡུམ་གྱི་པདྨ་ནས་ཡབ་ཀྱི་ཐུགས་ཀར་དྲངས་ཏེ། 

ཕྱིར་ཕྱུང་ཕྱོགས་བཅུར་འཕྲོས་པ་ནི་སྤྲོ་བའི་སྒོའ།ོ། དེ་ནས་རང་རང་གི་འཕྲིན་ལས་མཛད་

པ་ནི་མཛད་པའི་སྒོའ།ོ། སྤྲུལ་པ་རྣམས་གཅིག་ཏུ་འདུས་པ་ནི་བསྡུ་བའི་སྒོའ།ོ། ཡེ་ཤེས་པ་

སྤྱན་དྲངས་པ་དང་འདྲེས་པ་ནི་འདྲེས་པའི་སྒོའ།ོ། རང་རང་གི་སྤྱི་གཙུག་གི་རིགས་བདག་

ཡབ་ཡུམ་གྱི་བྱང་ཆུབ་ཀྱི་སེམས་ཀྱིེས་དབང་བསྐུར་བ་ནི་དབང་བསྐུར་བའི་སྒོའ།ོ། སླར་

བྱོན་ནས་རང་གནས་སུ་བཞུགས་པ་ནི་གནས་སུ་གནས་པའི་སྒོ་སྟེ། ལྷ་ཐམས་ཅད་སྒོ་

བདུན་བདུན་དང་ལྡན་པར་བྱའོ།། དེའི་རིམ་པ་ནི་གདན་དབུས་མའི་སྟེང་དུ། རང་ཉིད་མི་

བསྐྱོད་པ་མཐིང་ནག་མི་བསྐྱོད་པའི་དབུ་རྒྱན་ཅན། རེག་བྱ་རྡོ་རྗེ་མ་དང་བཅས་པར་སྐྱེད་

པ་ནས་གནོད་མཛེས་ཀྱི་བར་དུ་སྔར་བཤད་པ་བཞིན། རིམ་གྱིས་བསྐྱེད་ཟིན་པ་དང༌། མི་

བསྐྱོད་པ་རྡོ་རྗེའི་ལམ་ནས་ཐུགས་ཀར་དྲངས། བཛྲ་དྷྲིཀ་ཅེས་བརྗོད་པས་ཐུགས་ཀ་ནས་

ཕྱིར་ཕྱུང་། ཕྱོགས་བཅུར་འཕྲོས། ཆོས་ཀྱི་འཁོར་ལོ་བསྐོར་བ་ལ་སོགས་པ་སངས་རྒྱས་

ཀྱི་མཛད་པ་ཐམས་ཅད་མཛད། ཁྱད་པར་དུ་ཞེ་སྡང་ཅན་རྣམས་ཀྱི་ཞེ་སྡང་སྦྱངས་ནས་མི་

བསྐྱོད་པའི་གོ་འཕང་ལ་བཀོད། སྤྲུལ་པ་རྣམས་གཅིག་ཏུ་འདུས། མི་བསྐྱོད་པ་ཡེ་ཤེས་པ་

དང་དབྱེར་མེད་དུ་འདྲེས། རང་གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་

དབང་བསྐུར། སླར་བྱོན་ནས་རང་གི་མདུན་ན་འདུག་པ་རང་གི་སྙིང་གར་ཞུགས་ནས་

འདྲེས་པས། རང་རྡོ་རྗེ་འཆང་ཞི་བ་དེ་ཞེ་སྡང་རྡོ་རྗེར་གྱུར་ཏེ། སྔར་གྱི་ཟླ་བ་ཉི་གདན་ལ་

ཐིམ་པའི་སྟེང་ན་བཞུགས་པ་སྔར་བཤད་པ་བཞིན་གསལ་གདབ། དེ་བཞིན་དུ་སྦྱར་ལ། 

རེག་བྱ་རྡོ་རྗེ་མ་ཕྱུང་ནས་སྔར་གྱི་རེག་རྡོ་རྗེ་མ་ལ་བསྟིམ་སྟེ། ཁྱད་པར་ནི་འབྱིན་སྔགས་

སྤརྴ་བཛྲ་1དང༌། མཛད་པ་ནི་རེག་བྱ་ལ་ཞེན་པ་རྣམས་སྦྱངས་ནས། རྒྱལ་བ་རྣམས་རེག་

བྱའི་བདེ་བས་མཆོད་པའོ།། རྣམ་སྣང་ལ་སོགས་པ་བཞིའི་འབྱིན་སྔགས་ནི་རིམ་པ་བཞིན། 

༡ སྥརྴ་བཛྲ་  སྐུ་འབུམ་དཔར་མ།

ཛི་ན་ཛིཀ་དང་རཏྣ་དྷྲིཀ་དང་ཨཱ་རོ་ལིཀ་དང་པྲཛྙཱ་དྷྲིཀ་ཡིན་ལ། སྤྱི་མཛད་ནི་འདྲ་ཞིང༌། སྒོས་

མཛད་ནི་རིམ་པ་བཞིན་གཏི་མུག་ཅན་དང༌། ང་རྒྱལ་དང༌། འདོད་ཆགས་དང༌། བརྫུན་དུ་སྨྲ་

བ་དང༌། ཕྲག་དོག་ཅན་རྣམས་སྦྱངས་ནས། རྣམ་སྣང་ལ་སོགས་པའི་གོ་འཕང་ལ་བཀོད་པ་

སྟེ༑ གཤེགས་པ་དབྱུང་བའི་དེ་ཉིད་དོ།། སྤྱན་མ་ལ་སོགས་པ་བཞིའི་འབྱིན་སྔགས་ནི་རིམ་

པ་བཞིན། མོ་ཧ་ར་ཏི་དང་དྭེ་ཥ་ 1ར་ཏི་དང་རཱ་ག་ར་ཏི་དང་བཛྲ་ར་ཏིའོ།། མཛད་པ་ནི་རིམ་

པ་བཞིན་སེམས་ཅན་ནད་དང་གདོན་གྱིས་གདུངས་པ་རྣམས་ཞི་བ་དང༌། བགེགས་ཆེན་

པོས་གཟིར་བ་རྣམས་བསྲུངས་ཏེ་རྒྱས་པ་དང༌། སེམས་ཅན་གདོན་གྱིས་ཉེན་པ་རྣམས་ཞི་

ཞིང་སྲུང་བ་དང༌། སེམས་ཅན་ཐམས་ཅད་དབང་དུ་མཛད་པ་སྟེ། གཤེགས་མ་དབྱུང་བའི་

དེ་ཉིད་དོ།། གཟུགས་རྡོ་རྗེ་མ་ལ་སོགས་པ་བཞིའི་འབྱིན་སྔགས་ནི་རིམ་པ་བཞིན། རཱུ་པ་

བཛྲ་ཤཔྟ་བཛྲ་གནྡྷེ་བཛྲ་ར་ས་བཛྲ་ཞེས་པའོ།། མཛད་པ་ནི་རིམ་པ་བཞིན། གཟུགས་དང་

སྒྲ་དང་དྲི་དང་རོ་ལ་ཞེན་པ་རྣམས་སྦྱངས་ནས། གཟུགས་སོགས་ཀྱི་བདེ་བས་རྒྱལ་བ་

རྣམས་མཆོད་པ་སྟེ། སེམས་མ་དབྱུང་བའི་དེ་ཉིད་དོ།། བྱམས་པ་ལ་སོགས་པ་བརྒྱད་ཀྱི་

འབྱིན་སྔགས་ནི། རིམ་པ་བཞིན་མཻ་ཏྲི་དང་ཀྵི་ཏི་གརྦྷ་དང་བཛྲ་པཱ་ཎི་དང་ཁ་གརྦྷ་དང་ལོ་

ཀི་2ཤྭ་ར་དང་མཉྫུ་ཤྲཱི་དང་སརྦ་ནི་ཝ་ར་ཎ་བི་སྐཾ་བི་ནི་དང་ས་མནྟ་བྷ་དྲ་ཞེས་པའོ།། མཛད་

པ་ནི་རིམ་པ་བཞིན་སེམས་ཅན་ཐམས་ཅད་ཀྱི་རྩ་རྒྱུས་དང་མིག་དང་རྣ་བ་དང་སྣ་དང་ལྕེ་

དང་ཡིད་དང་ལུས་ཀྱི་སྐྱེ་མཆེད་དང་ཚིགས་རྣམས་སྦྱོང་བ་སྟེ། སེམས་དཔའ་དབྱུང་བའི་

དེ་ཉིད་དོ།། གཤིན་རྗེ་གཤེད་ལ་སོགས་པ་བཅུའི་འབྱིན་སྔགས་ནི་སྔར་བཤད་ཟིན་ལ། 

མཛད་པ་ནི་རིམ་པ་བཞིན་དབང་པོ་ལ་སོགས་པའི་གདོན་དང༌། གཤིན་རྗེ་དང་མ་མོ་ལ་

སོགས་པའི་གདོན་དང༌། ཀླུ་དང་ས་བདག་གི་གདོན་དང༌། གནོད་སྦྱིན་དང་ལོག་འདྲེན་ལ་

༡ དེ་ཥ་   དབུས་དཔར།

༢ ལོ་ཀེ་  དབུས་དཔར། 

སོགས་པའི་གདོན་དང༌། མེ་ལྷའི་གདོན་དང༌། བདེན་བྲལ་གྱི་གདོན་དང༌། རླུང་ལྷའི་གདོན་

དང༌༑ དབང་ལྡན་གྱི་གདོན་དང༌། ཚངས་པ་དང་ལྷའི་གདོན་དང༌། བརྟན་པ་དང་གཡོ་བའི་

དུག་དང་ཀླུ་དང་ས་བདག་གི་གདོན་རྣམས་བཅོམ་པ་སྟེ། ཁྲོ་བོ་དབྱུང་བའི་དེ་ཉིད་དོ།། ཁྱད་

པར་ལྷག་མ་རྣམས་ནི་སྔར་བཤད་པ་བཞིན་སྦྱར་རོ།། གཞལ་ཡས་ཁང་ཐུགས་ཀར་དྲངས། 

ཨོཾ་ཨཱཿཧཱུཾ་གིས་ཐུགས་ཀ་ནས་ཕྱིར་ཕྱུང༌། ཕྱོགས་བཅུར་འཕྲོས། སྣོད་ཀྱི་ཉེས་སྐྱོན་ཐམས་

ཅད་སྦྱངས། གཅིག་ཏུ་འདུས། ཡེ་ཤེས་ཀྱི་གཞལ་ཡས་ཁང་དང་འདྲེས་པ་སླར་བྱོན་ནས་

སྔར་གྱི་གཞལ་ཡས་ཁང་ལ་ཐིམ་པར་བསམ་མོ།། མདོར་བྱས་ལོ་ཆེན་གྱིས་བསྒྱུར་བ་དག་

པ་རྣམས་ལས། རིགས་ལྔ་དང་ཡུམ་བཞི་དང་ཁྲོ་བོ་བཞི་རང་རང་གི་མཚན་སྔགས་ཀྱིས་

དབྱུང་བར་གསུངས་ཤིང༌། ཁྲོ་བོ་ལྷག་མ་དྲུག་རང་གི་སྔགས་ཀྱིས་དབྱུང་བར་གསུངས་

པ་སྔ་མ་དང་འདྲ་ལ། སེམས་དཔའ་བརྒྱད་རང་གི་ས་བོན་གྱིས་སྐྱེད་པར་གསུངས་ཤིང༌། 

རྡོ་རྗེ་མ་ལྔ་ལ་འབྱིན་པ་དང་སྐྱེད་པའི་སྔགས་གང་ཡང་མ་གསུངས་པའི་དོན། ས་བོན་

སོ་གཉིས་སྐྱེད་སྔགས་དང་རྣམ་གཞག་ལས་གསུངས་པ་བཞིན་མཚན་སྔགས་སོ་གཉིས་

འབྱིན་སྔགས་སུ་བྱེད་པ་ལེགས་ཏེ། ལྷ་རྣམས་སྐྱེད་པའི་སྔགས་ལུས་དཀྱིལ་བཞིན་བྱ་

དགོས་ཤིང༌། འབྱིན་སྔགས་མཚན་སྔགས་ལ་བཤད་པས་སོ་སོར་བྱ་དགོས་པའི་ཕྱིར་

རོ༑༑ དེས་ན་སེམས་དཔའ་བརྒྱད་ཀྱི་སྐྱེད་སྔགས་ཀྱིས་གཞན་རྣམས་ཀྱི་སྐྱེད་སྔགས་དང༌། 

རིགས་ལྔ་སོགས་ཀྱི་འབྱིན་སྔགས་ཀྱིས་གཞན་རྣམས་ཀྱི་འབྱིན་སྔགས་མཚོན་པར་བྱའོ།། 

མདོར་བྱས་ལས། “རང་སྔགས་ཡི་གེ་ལས་བྱུང་བ།། རྡོ་རྗེ་གསུམ་གྱིས་བྱིན་བརླབས་

བདག༑”1 ཅེས་གསུངས་པས། རང་རང་གི་ས་བོན་གྱི་སྔགས་འབྲུ་གསུམ་དང་སྤེལ་བ་

ཡིན་ལ། ལྷ་གཞན་ཐམས་ཅད་ཞེ་སྡང་རྡོ་རྗེའི་ཏིང་ངེ་འཛིན་གྱིས་འབྱིན་པར་གསུངས་པས། 

༡ སྡེ་བསྟན། རྒྱུད་འགྲེལ། ངི མགོན་པོ་ཀླུ་སྒྲུབ། མདོར་བྱས། ཤོག་གྲངས་༦ན༢ ལས་བྱུང་བའི་ནང་ནས་ཚིག་རྐང་དང་པོ་ཅུང་མི་འདྲ་སྟེ། ‘རང་

སྔགས་ཡི་གེ་ལས་དབྱུང་བ།།’ ཅེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།32

འབྱིན་པའི་ཚེ་སོ་སོའ་ིང་རྒྱལ་བྱེད་པ་མིན་ནོ།། དེ་ལྟར་ལྷ་དང་གཅིག་ཏུ་དྲན་པའམ་གཅིག་

ཏུ་ལྷ་དྲན་པས་དྲན་པ་གཅིག་པའི་རྣལ་འབྱོར་ལ་སློབ་པའི་གནད་བསྡུ་ན། ཐ་མལ་གྱི་སྣང་

བ་རྣམས་འོད་གསལ་དུ་བསྡུས་པའི་འོག་ཏུ། ལྷག་པར་མོས་པ་དང་ས་བོན་ལ་སོགས་པ་

ལས་ལྷའི་གནས་ལུས་ལོངས་སྤྱོད་མཛད་པ་རྣམས་སུ་བསྐྱེད་པ་ན། རྒྱུ་དེ་དག་ལས་རྡོ་རྗེ་

འཆང་ལ་སོགས་པ་དེ་རྣམས་སུ་དངོས་སུ་སྐྱེས་པར་མོས་པའི་ངེས་ཤེས་ཀྱི་འཛིན་སྟངས་

རེ་སྐྱེད་པ་དང༌། བསྒོམ་རྒྱུ་གང་ཡིན་པ་དེའི་ཁ་དོག་དང་དབྱིབས་ཀྱི་རྣམ་པ་རྣམས། ཡིད་

ཀྱིས་ཇི་ལྟར་གསལ་གདབ་པ་དེ་བཞིན་དུ་འཆར་བའི་རྣམ་པ་ལ་བསླབ་པ་དང༌། དེ་གཉིས་

ལ་སེམས་མི་གཡོ་བར་གནས་པའི་ཏིང་ངེ་འཛིན་བརྟན་པོ་བསྐྱེད་པ་1ཡིན་ཏེ། འདིའི་མན་

ངག་རྒྱས་པར་གཞན་དུ་བསྟན་པ་ལས་ཤེས་པར་བྱའོ།། དེ་ཡན་ཆད་ནི་སྤྲུལ་སྐུའི་མཛད་

པ་སྐུའི་སྤྲུལ་པའི་སྒོ་ནས་སེམས་ཅན་གྱི་དོན་མཛད་པ་དང༌། རྗེས་སུ་མཐུན་པར་སྒོམ་པ་

དཀྱིལ་འཁོར་རྒྱལ་པོ་མཆོག་གི་ཏིང་ངེ་འཛིན་ཏོ།། 

དེ་ལྟར་བསླབས་པས་ཐ་མལ་པའི་སྣང་ཞེན་གཉིས་རགས་པའི་ལྷའི་རྣལ་འབྱོར་

གྱིས་གཅོད་པར་ནུས་པའི་ཚེ། རྟོག་པའི་རྣལ་འབྱོར་ཕྲ་མོ་ལ་བསླབ་པར་གསུངས་པ་ནི། 

ཐིག་ལེ་ཕྲ་མོའ་ིནང་དུ་རྟེན་དང་བརྟེན་པའི་དཀྱིལ་འཁོར་ཡོངས་སུ་རྫོགས་པ་སྒོམ་པ་ལ་

དགོངས་པ་ཡིན་གྱི། ཕྲ་མོ་ཙམ་ལ་སེམས་འཛིན་པ་ལ་གསུངས་པ་མིན་ནོ།། དེས་ན་དཀྱིལ་

འཁོར་རྒྱལ་མཆོག་གི་རྣལ་འབྱོར་ཟིན་པའི་འོག་ཏུ་རང་གི་སེམས་བརྟན་པར་བྱ་བའི་ཕྱིར། 

མི་བསྐྱོད་པ་གཙོ་བོ་ཡིན་ན་དེའི་སྟེང་གི་སྣ་རྩེའམ་རྡོ་རྗེའི་ཁར་ཉི་མའི་གདན་ལ་རྡོ་རྗེ་སྔོན་

པོ་རྩེ་ལྔ་པ་ཡུངས་དཀར་རམ། ནས་འབྲུའི་ཚད་ཙམ་ཞིག་མི་བསྐྱོད་པའི་ངོ་བོར་བལྟས་ལ་

བསྒོམ༑ དེ་ཡང་མཐོང་བའི་མཚན་མ་སྐྱེས་ཏེ་མི་འགྱུར་བར་བརྟན་པ་མ་ཐོབ་ཀྱི་བར་དུའོ།། 

༡ བྱེད་པ་  དབུས་དཔར། 

སྐྱེད་པ་  གཙང་དཔར། 

སྐབས་འདིར་ནི་དྲན་པ་གཅིག་པའི་མཇུག་ཐོགས་སུ་ཇི་ཙམ་འཚམ་པ་ཞིག་སྒོམ་པ་ཡིན་

ལ༑ དྲན་པ་གཅིག་པ་ལ་ལོབས་ནས་ནི་འདི་ལ་གཙོ་བོར་བསྒོམ་མོ།། དེ་ལ་བརྟན་པ་ན་

སྒོམ་པ་ལ་དབང་དུ་གྱུར་པ་བསྐྱེད་པའི་ཕྱིར། གཉིས་དང་གསུམ་ལ་སོགས་པ་ནམ་མཁའ་

ཁྱབ་པར་སྤྲོ་ཞིང་བསྡུ་བ་ལ་བསླབ། དེ་ལ་བརྟན་པ་ན་ཕྱག་མཚན་ལྷ་སྐུར་བསྒྱུར་ནས་སྤྲོ་

བསྡུ་སྔར་བཞིན་དུ་བྱའོ།། མཐར་འཇོག་པའི་ཚེ་རྩ་བའི་མཚན་མ་ལ་བསྡུ་ཞིང༌། སྣ་སྒོ་

གཉིས་གང་རུང་ནས་དྲངས་ལ། སྙིང་གར་བསྡུ་སྟེ་ཕྱག་མཚན་ཕྲ་མོ་ལ་སློབ་པའི་དེ་ཉིད་

དོ༑༑ རྣམ་སྣང་ལ་སོགས་པ་གཙོ་བོ་ཡིན་ནའང༌། འཁོར་ལ་ཕྲ་མོ་ལ་སོགས་པ་ལ་འདོན་

པ་བསྒྱུར་རོ།། དེ་ནས་རང་གི་རྡོ་རྗེའི་ཁར་ཉི་གདན་ལ་ཐིག་ལེ་སྔོན་པོ་ཡུངས་ཀར་ཙམ་

ཞིག་མི་བསྐྱོད་པའི་ངོ་བོར་བལྟས་ལ་མ་བརྟན་གྱི་བར་དུ་བསྒོམ། བརྟན་པ་ན་རྡོ་རྗེ་དང་

པདྨ་འདུ་བྱ་བ་སྔོན་དུ་འགྲོ་བས། ཡུམ་གྱི་པདྨར་དབྱུང་ལ་ཡུངས་འབྲུ་ཙམ་གྱི་ཐིག་ལེའི་

ནང་དུ་བྱང་ཆུབ་ཀྱི་སེམས་ལས་ཕྱུང་བ་ལས། རྟེན་དང་བརྟེན་པའི་དཀྱིལ་འཁོར་ཡོངས་

སུ་རྫོགས་པ་རིམ་གྱིས་བསྒོམ་ལ། བརྟན་པར་བྱ་བ་ནི་བུའི་ཚུལ་དུ་སྤྲོ་བའོ།། དེས་ཀྱང་

སྙོམས་པར་འཇུག་པ་སྔོན་དུ་འགྲོ་བས་ལྷ་སྤྲོ་བ་ནི་ཚ་བོའ་ིཚུལ་དུ་སྤྲོ་བའོ།། རིགས་གཞན་

ལ་ཡང་དེའི་རིགས་པ་སྦྱར་ཏེ་ཐིག་ལེ་ཕྲ་མོའ་ིདེ་ཉིད་དོ།། སྤྲུལ་པའི་སྐུས་ནང་དུ་ཡང་དག་

འཇོག་ལ་སོགས་པ་ཐུགས་ཀྱི་འཕྲིན་ལས་མཛད་པ་དང་མཐུན་པར་བསྒོམ་པའོ།། དེ་ནས་

སློང་དུ་འགྲོ་བ་དང་ཡོངས་སུ་ཚོལ་བ་ལ་སོགས་པ་དམན་པ་ལ་འཇུག་པ་དང༌། ལོངས་

སྤྱོད་གང་ལའང་མ་ཆགས་ཤིང༌། ལུས་གནས་པར་འགྱུར་བ་དེ་ཙམ་གྱིས་ཆོག་ཤེས་པས། 

ལྷའི་རྣལ་འབྱོར་དང་མི་ཕྱེད་ཅིང་འདོད་པ་ཀུན་ལ་ལོངས་སྤྱོད་པའི་སྔགས་པས། ལྕེ་དང་

མཆུ་མི་འགུལ་ཞིང༌སྒྲ་སྤངས་པའི་ཡིད་ཀྱི་བཟླས་པ་ནི་བསྐྱེད་རིམ་པའི་རྡོ་རྗེའི་བཟླས་པ་

སྟེ༑  རྡོ་རྗེའི་བཟླས་པའི་དེ་ཉིད་དོ།། ཚིག་ཏུ་བཟླས་པ་ལ་ནི་རྣམ་པ་བཞི་ལས་དམ་ཚིག་

གི་བཟླས་པ་ནི། ཐུགས་ཀའི་ས་བོན་ལ་སྙིང་པོ་དང་ཉེ་སྙིང་གིས་བསྐོར་བར་བསམས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།34

ལ༑ ཟློ་བའི་ཚེ་ས་བོན་ལས་དཀྱིལ་འཁོར་གྱི་ལྷ་ཚོགས་སྤྲོས་ཏེ་འགྲོ་བའི་དོན་བྱས་ནས། 

སྔགས་དང་ལྷན་ཅིག་ཏུ་ཕྲེང་བའི་སྐུད་པ་འདྲེན་པའི་ཚུལ་གྱིས་འཇུག་པའི་རླུང་གིས་སྙིང་

གའི་ས་བོན་ལ་གཞུག་ཅིང༌། ལྷ་སོ་སོའ་ིསྔགས་བརྗོད་པ་རྫོགས་པ་ན་སོ་སོར་སྤྲོ་བ་དང་

སྡུད་པ་སྟེ་སྙིང་པོ་དང་ཉེ་སྙིང་གི་བཟླས་པའོ།། ཁྱོགས་ཀྱི་བཟླས་པ་ནི། ཆོས་ཐམས་ཅད་

མཉམ་པ་ཉིད་ཀྱི་ང་རྒྱལ་གྱིས་སྔགས་ཕྲེང་རང་གི་ཞལ་དུ་ཞུགས་པ་རྡོ་རྗེ་ནས་འཐོན་ཏེ་

པདྨར་སོང་ཞིང་རྩ་དབུ་མ་ལས་གྱེན་དུ་བྱུང་སྟེ་ཡུམ་གྱི་ཞལ་ནས་བྱུང་བ། རང་གི་ཞལ་

དུ་ཞུགས་ནས་འཁོར་བར་བསྒོམ་ཞིང་ཡི་གེ་ལྷོད་ཅིང་ཞི་བའི་ཕྲེང་སྔགས་ཟློས་པ་སྟེ་རྩ་

སྔགས་སམ་ཕྲེང་སྔགས་ཀྱི་བཟླས་པའོ།། ཁྲོས་པའི་བཟླས་པ་ནི། དང་པོར་ཡུམ་གྱི་ཞལ་

དུ་ཞུགས་ནས་སྔར་བཞིན་འཁོར་བ་སྟུག་ཅིང་རྩུབ་པའི་ཡི་གེ་ཅན་ཏེ་འདི་ཡང་ཕྲེང་སྔགས་

ཀྱི་བཟླས་པའོ།། ཁྲོ་བོའ་ིབཟླས་པ་ནི། སྙིང་པོ་ལ་སོགས་པ་དྲག་ཏུ་བརྗོད་པ་སྟེ་འདི་ནི་

གསུམ་གའི་བཟླས་པའོ།། ས་བོན་ལ་སྔགས་རྣམས་མགོ་གྱེན་བསྟན་ཟླུམ་པོར་བསྐོར་བ་

མར་མེའི་ཕྲེང་བ་བཞིན་འབར་བ་བསམས་ནས། སེམས་ཀྱིས་བྲིས་པ་བཞིན་ཟློ་བ་ནི་གོང་

བུའི་བཟླས་པ་ཡིན་ལ། ཞལ་དུ་ཡོད་དང༌། ལྷ་ཐམས་ཅད་ཀྱིས་བཏོན་པར་དམིགས་ནས་

ཟློ་བ་ཡང་དམ་ཚིག་གི་བཟླས་པའོ།། བཟླས་པའི་གྲངས་སུ་གཞུག་པ་ནི། ཐུན་གྱི་ངོ་བོ་

ལ་ཧ་ཅང་མྱུར་བུལ་ལ་སོགས་པའི་སྐྱོན་དང་བྲལ་ཞིང༌། སེམས་རྩེ་གཅིག་པས་མ་ཡེངས་

པར་བཟླས་པ་རྣམས་ཡིན་གྱི། ཐུན་བཏང་བའི་སྐབས་སུ་གང་བྱུང་བཟླས་པ་རྣམས་གྲངས་

ལ་ཕན་མི་འདོགས་ཀྱང་བཟླས་པར་ནི་བཤད་དོ།། བཟླས་བྱའི་སྔགས་ནི། ཨོཾ་ཨཱཿཧཱུཾ་ནི་དེ་

ཁོ་ན་ཉིད་ཀྱི་སྙིང་པོའ།ོ། ཨོཾ་ཨཱཿབཛྲ་དྷྲིཀ་ཧཱུཾ་ཧཱུཾ། ཨོཾ་ཨཱཿཛི་ན་ཛིཀ་ཨོཾ་ཧཱུཾ། ཨོཾ་ཨཱཿརཏྣ་དྷྲིཀ་

སྭཧཱུཾ། ཨོཾ་ཨཱཿཨཱ་རོ་ལིཀ་ཨཱཿཧཱུཾ། ཨོཾ་ཨཱཿཔྲཛྙཱ་དྷྲིཀ་ཧཱ་ཧཱུཾ། ཨོཾ་ཨཱཿམོ་ཧ་ར་ཏི་ལཱཾ་ཧཱུཾ། ཨོཾ་ཨཱཿདྭེ་

ཥ་ར་ཏི་མཱཾ་ཧཱུཾ། ཨོཾ་ཨཱཿརཱ་ག་ར་ཏི་པཾ་ཧཱུཾ། ཨོཾ་ཨཱཿབཛྲ་ར་ཏི་ཏཱཾ་ཧཱུཾ། ཨོཾ་ཨཱཿརཱུ་པ་བཛྲ་ཛཿཧཱུཾ། 

ཨོཾ་ཨཱཿཤཔྟ་བཛྲ་ཧཱུཾ་ཧཱུཾ། ཨོཾ་ཨཱཿགྷནྡྷེ་1བཛྲ་བཾ་ཧཱུཾ། ཨོཾ་ཨཱཿར་ས་བཛྲ་ཧོཿཧཱུཾ། ཨོཾ་ཨཱཿསྤརྴ་བཛྲ་

ཁཾ་ཧཱུཾ། ཨོཾ་ཨཱཿམཻ་ཏྲི་མཻཾ་ཧཱུཾ། ཨོཾ་ཨཱཿཀྵི་ཏི་གརྦྷ་ཐླཱིཾ་2ཧཱུཾ། ཨོཾ་ཨཱཿབཛྲ་པཱ་ཎི་ཨོཾ་ཧཱུཾ། ཨོཾ་ཨཱཿཁ་

གརྦྷ་ཨོཾ་ཧཱུཾ། ཨོཾ་ཨཱཿལོ་ཀི་ཤྭ་ར་ཨོཾ་ཧཱུཾ། ཨོཾ་ཨཱཿམཉྫུ་ཤྲཱི་ཧཱུཾ་ཧཱུཾ། ཨོཾ་ཨཱཿསརྦ་ནི་ཝ་ར་ཎ་བི་སྐཾ་

བི་ནི་ཨོཾ་ཧཱུཾ། ཨོཾ་ཨཱཿས་མནྟ་བྷ་དྲ་སཾ་ཧཱུཾ། ཨོཾ་ཨཱཿཡ་མཱནྟ་ཀྲིཏ་ཧཱུཾ་ཧཱུཾ། ཨོཾ་ཨཱཿཔྲཛྙཱནྟ་ཀྲིཏ་ཧཱུཾ་ཧཱུཾ། 

ཨོཾ་ཨཱཿཔད་མཱནྟ་ཀྲིཏ་ཧཱུཾ་ཧཱུཾ། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ་ཧཱུཾ། ཨོཾ་ཨཱཿཨ་ཙ་ལ་ཧཱུཾ་ཧཱུཾ། ཨོཾ་ཨཱཿཊཀྐི་

རཱ་ཛཱ་ཧཱུཾ་ཧཱུཾ། ཨོཾ་ཨཱཿནཱི་ལ་དཎྜ་ཧཱུཾ་ཧཱུཾ། ཨོཾ་ཨཱཿམཧཱ་བཱ་ལ་ཧཱུཾ་ཧཱུཾ། ཨོཾ་ཨཱཿཨུཥྞཱི་ཥ་ཙཀྲ་ཝརྟི་ཧཱུཾ་

ཧཱུཾ༑ ཨོཾ་ཨཱཿསུམྦྷ་རཱ་ཛཱ་ཧཱུཾ་ཧཱུཾ། ཞེས་པ་ནི་སྙིང་པོའ།ོ། ཉེ་བའི་སྙིང་པོ་ནི། སྙིང་པོའ་ིསྙིང་པོར་

གསུངས་པའི་མཚན་སྔགས་རྣམས་སོ།། རྩ་སྔགས་སམ་ཕྲེང་སྔགས་ནི་རྒྱུད་འདི་ལས་

ཡུམ་བཞི་དང༌། ཁྲོ་བོ་དགུའི་ཕྲེང་སྔགས་གསུངས་པ་དང༌། ལྷག་མའི་ཕྲེང་སྔགས་རྒྱུད་

གཞན་ལས་གསུངས་པ་རྣམས་ཡིན་ཏེ། ངག་གི་བཟླས་པའི་དེ་ཉིད་དེ་སྤྲུལ་པའི་སྐུས་ཆོས་

སྟོན་པ་ལ་སོགས་པ་གསུང་གི་འཕྲིན་ལས་མཛད་པ་དང་མཐུན་པར་སྒོམ་པའོ།། དེ་ནས་

ཡབ་ཡུམ་སྙོམས་པར་ཞུགས་པའི་རྐྱེན་གྱིས་ཡུམ་ཡབ་ལ་ཐིམ། ཡབ་དམ་ཚིག་སེམས་

དཔའ་ཡེ་ཤེས་སེམས་དཔའ་ལ། དེ་ཏིང་ངེ་འཛིན་སེམས་དཔའ་ལ། དེའི་ཞབས་ཀྱུ་ཨུ་ནི་

ཧ་ལ། ཧ་ནི་ཧའི་མགོ་བོ་ལ། མགོ་བོ་ནི་ཟླ་ཚེས་ལ། ཟླ་ཚེས་ནི་ཐིག་ལེ་ལ། ཐིག་ལེ་ནཱ་

ད་ལ། ནཱ་ད་འོད་གསལ་དུ་ཐིམ་པར་བསམ་པའམ། ཡང་ན་སེམས་དཔའ་གསུམ་ག་ཅིག་

ཅར་3འོད་གསལ་དུ་ཐིམ་པར་བསྒོམ་མོ།། འདི་ནི་གཙོ་བོ་དོན་དམ་ལ་ཞུགས་པའི་དེ་ཉིད་

དེ༑ སྐུ་དངོས་ཀྱིས་འདུལ་བའི་སེམས་ཅན་མེད་པའི་ཞིང་དུ་མྱ་ངན་ལས་འདའ་བའི་མཛད་

པའི་ཚུལ་སྟོན་པ་དང༌མཐུན་པར་སྒོམ་པའོ།། 

དེ་ནས་ཚད་མེད་པ་བཞིའི་ངོ་བོར་གྱུར་པའི་ལྷ་མོ་བཞིས་གཙོ་བོ་མ་མཐོང་བས་

༡ གྷནྔྷི་  སྐུ་འབུམ་དཔར་མ།

༢ ཐླིཾ་  དབུས་དཔར། 

༣ གསུམ་གཅིག་ཅིར་  སྐུ་འབུམ་དཔར་མ།

གདུང་བའི་ཡིད་ཀྱིས་ལྟ་འདོད་དེ། སྙན་པའི་དབྱངས་ཀྱིས་བསྐུལ་བ་ནི། སྤྱན་མས། སེམས་

ཅན་ཁམས་ན་གནས་ཀྱི་དབང་ཕྱུག་ཁྱོད་ནི་རྡོ་རྗེའི་ཐུགས།། དགའ་བ་ཡིད་འོང་དོན་ཆེན་

འདོད་པས་བདག་ལ་བསྐྱབ་ཏུ་གསོལ།། མགོན་པོ་གལ་ཏེ་བདག་ནི་དེ་རིང་གསོན་པར་

མཆིས་བཞེད་ན།། སེམས་ཅན་ཡབ་ཆེན་གཉེན་མཆོག་བདག་ལ་དགྱེས་པར་མཛད་དུ་

གསོལ༑༑ མཱ་མ་ཀཱིས། རྡོ་རྗེ་སྐུ་ཁྱོད་བཀའ་ཡི་འཁོར་ལོ་སེམས་ཅན་ཀུན་ལ་ཕན།། སངས་

རྒྱས་དོན་དུ་བྱང་ཆུབ་དོན་དམ་རྗེས་སུ་ཕན་སྟོན་པ།། མགོན་པོ་གལ་ཏེ་དེ་རིང་བདག་ནི་

གསོན་པར་མཆིས་བཞེད་ན།། འདོད་ཆགས་དམ་ཚིག་ཆགས་པས་བདག་ལ་དགྱེས་པར་

མཛད་དུ་གསོལ།། གོས་དཀར་མོས། ཁྱོད་ནི་རྡོ་རྗེའི་གསུང་སྟེ་ཀུན་ལ་ཕན་ཞིང་ཐུགས་

བརྩེ་བ།། འཇིག་རྟེན་དག་གི་དགོས་པའི་དོན་མཛད་པ་ལ་རྟག་ཏུ་བརྩོན།། མགོན་པོ་གལ་

ཏེ་དེ་རིང་བདག་ནི་གསོན་པར་མཆིས་བཞེད་ན།། རབ་དགའི་སྤྱོད་པ་ཀུན་ཏུ་བཟང་པོས་

བདག་ལ་དགྱེས་པར་མཛོད།། སྒྲོལ་མས། ཁྱོད་ནི་རྡོ་རྗེ་འདོད་པ་དམ་ཚིག་མཆོག་གི་

ཕན་དོན་ཆེ།། ཡང་དག་རྫོགས་སངས་རྒྱས་ཀྱི་གདུང་མཆོག་མཉམ་པ་ཉིད་གཟིགས་པ།། 

མགོན་པོ་གལ་ཏེ་དེ་རིང་བདག་ནི་གསོན་པར་མཆིས་བཞེད་ན།། ཡོན་ཏན་རིན་ཆེན་མང་

པོའ་ིགཏེར་གྱུར་བདག་ལ་དགྱེས་པར་མཛོད།། ཅེས་བསྐུལ་བས། སྔོན་གྱི་སྨོན་ལམ་དང༌། 

ཐུགས་རྗེའི་ཤ གས་ཀྱིས་འོད་གསལ་ལས་སེམས་དཔའ་གསུམ་གྱི་བདག་ཉིད་ཅན་གྱི་སྐུ་

སྔར་བཤད་པའི་མཚན་ཉིད་དང་ལྡན་པར་བཞེངས་ཏེ། དཀྱིལ་འཁོར་པ་ཐམས་ཅད་ཀྱིས་

མཐོང་བར་གྱུར་ཏོ།། འདི་ནི་བསྐུལ་བས་བསླང་བའི་དེ་ཉིད་དེ། ཞིང་གཞན་དུ་སྐལ་བ་དང་

ལྡན་པ་ལ་སླར་ཡང་སྤྲུལ་པའི་མཛད་པ་སྟོན་པ་དང་མཐུན་པར་བསྒོམ་པའོ།། དེ་ནས་རང་

ལ་དེ་བཞིན་གཤེགས་པ་ཐམས་ཅད་ཀྱིས་མགྲིན་གཅིག་ཏུ་རིགས་ལྔའི་ཡོན་ཏན་གྱི་སྒོ་

ནས༑ མི་བསྐྱོད་རྡོ་རྗེ་ཡེ་ཤེས་ཆེ།། རྡོ་རྗེ་དབྱིངས་ནི་མཁས་པ་ཆེ།། རྡོ་རྗེ་གསུམ་མཆོག་

དཀྱིལ་འཁོར་གསུམ།། གསང་བའི་དབྱངས་ལ་ཕྱག་འཚལ་ལོ།། རྣམ་པར་སྣང་མཛད་

དག་པ་ཆེ།། རྡོ་རྗེ་ཞི་བ་དགའ་བ་ཆེ།། རང་བཞིན་འོད་གསལ་མཆོག་གི་མཆོག །སྟོན་པ་

རྡོ་རྗེ་ཕྱག་འཚལ་ལོ།། རིན་ཆེན་རྒྱལ་པོ་རབ་ཏུ་ཟབ།། རྡོ་རྗེ་མཁའ་འདྲ་དྲི་མ་མེད།། རང་

བཞིན་དག་པ་གོས་པ་མེད།། རྡོ་རྗེ་སྐུ་ལ་ཕྱག་འཚལ་ལོ།། རྡོ་རྗེ་དཔག་མེད་རྒྱལ་པོ་ཆེ།། 

མི་རྟོག་ནམ་མཁའ་རྡོ་རྗེ་འཛིན།། འདོད་ཆགས་ཕ་རོལ་ཕྱིན་པ་བརྙེས།། རྡོ་རྗེ་གསུང་ལ་

ཕྱག་འཚལ་ལོ།། དོན་ཡོད་རྡོ་རྗེ་རྫོགས་སངས་རྒྱས།། བསམ་པ་ཐམས་ཅད་རྫོགས་མཛད་

པ༑༑ དག་པ་ངོ་བོ་ཉིད་ལས་བྱུང༌།། རྡོ་རྗེ་སེམས་དཔའ་ཕྱག་འཚལ་ལོ།། ཞེས་པས་བསྟོད་

པར་བསྒོམ་མོ།། དེ་ནས་མཆོད་པ་རྣམས་བགེགས་མཐར་བྱེད་ཀྱི་སྔགས་ཀྱིས་བསང་བ་

དང༌༑ སྟོང་པར་སྦྱང་བ་དང༌། བསྐྱེད་པ་དང་། བྱིན་གྱིས་བརླབ་པ་བྱས་ལ། སྔར་བཤད་པ་

ལྟར་ཉེར་སྤྱོད་ལྔ་དང༌། འདོད་ཡོན་ལྔའི་མཆོད་པ་བྱ་བ་ནི་ཕྱི་མཆོད་དོ།། བདུད་རྩི་རིལ་བུ་

བཏབ་པའི་ཆང་འོག་ནས་འཆད་པ་ལྟར་བྱིན་གྱིས་བརླབ། ལྷ་རྣམས་ཀྱིས་ལྗགས་ཧཱུཾ་ལས་

བྱུང་བའི་རྡོ་རྗེ་རྩེ་ལྔ་པར་བསམས་ལ། ཐོག་མར་དངོས་དང་བརྒྱུད་པའི་བླ་མ་རྣམས་ཀྱི་

མཚན་གྱི་མཐར་འབྲུ་གསུམ་བཏགས་ལ་དབུལ། དེ་ནས་ལྷ་རྣམས་ཀྱི་སྔགས་ཀྱི་མཐར་

འབྲུ་གསུམ་བཏགས་ལ་དབུལ། དེ་བཞིན་དུ་ཕྱོགས་སྐྱོང་ལ་སོགས་པ་ལ་ཡང་ཕུལ་བས་

ཟག་པ་མེད་པའི་བདེ་བས་ཚིམ་པར་བསམ་པ་ནི་ནང་མཆོད་དོ།། དེ་ནི་མི་བསྐྱོད་པའི་

རྣལ་འབྱོར་པའི་དབང་དུ་བྱས་ཀྱི། རིགས་གཞན་གྱི་རྣལ་འབྱོར་པས་ལྕེ་བྱིན་གྱིས་བརླབ་

པ་ལ་ཡང་དེའི་རིགས་པ་སྦྱར་རོ།། དེ་ནས་རིག་མ་དང་སྙོམས་པར་ཞུགས་པས་མཆོག་ཏུ་

དགའ་བའི་བདེ་བ་ཉམས་སུ་མྱོང་བར་བསམ་པ་ནི་གསང་མཆོད་དེ། མཆོད་བསྟོད་ཀྱི་དེ་

ཉིད་དོ།།

 དེ་ནས་ཐུགས་ཀའི་ས་བོན་གྱི་འོད་ཟེར་གྱིས་འཁོར་གྱི་ལྷ་རྣམས་སྤྱན་དྲངས་ཏེ། 

རང་གི་ལུས་ཀྱི་དཀྱིལ་འཁོར་ལ་གཞུག་ཅིང༌། གཞལ་ཡས་ཁང་ཡང་བསྡུ་ལ་རང་ཡབ་

ཡུམ་གཅིག་པུ་གནས་པར་བསམ་མོ།། ཡབ་ཡུམ་གཉིས་སྙོམས་པར་ཞུགས་པའི་སྦྱོར་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།38

མཚམས་ནས་བྱང་ཆུབ་ཀྱི་སེམས་ཀྱི་འོད་ཟེར་འཕྲོས་པས། སེམས་ཅན་ཐམས་ཅད་ལ་

དབང་བསྐུར་སྒྲིབ་པ་སྦྱངས་ནས་ཧཱུཾ་ཡིག་ཏུ་གྱུར། དེས་ནམ་མཁའི་ཁམས་གང་བ་ཡོངས་

སུ་གྱུར་པ་ལས་རྡོ་རྗེ་འཆང་དུ་བསམས་ཏེ། རང་གི་འོད་ཟེར་གྱིས་དྲངས་ནས་རང་ལ་

གཞུག་སྟེ། ཉེ་བར་བསྡུ་བའི་དེ་ཉིད་དོ།། ཐུན་གཤམ་དུ་གཏོར་མའི་ཆོ་ག་ནི། གཏོར་མ་

གཉིས་བགེགས་མཐར་བྱེད་ཀྱིས་བསང༌། ཤཱུ་ནྱ་ཏཱས་སྦྱང་། སྟོང་པའི་ངང་ལས་ཧཱུཾ་ཡཾ་ཧཱུཾ་

ལས་རླུང་གི་དཀྱིལ་འཁོར་ལྗང་སྔོན་ཟླ་གམ་ངོས་གཉིས་སུ་རྡོ་རྗེ་གཉིས་ཀྱིས་བརྒྱན་པ། 

དེའི་སྟེང་དུ་ཧཱུཾ་རཾ་ཧཱུཾ་ལས་བྱུང་བའི་མེའི་དཀྱིའ་འཁོར་དམར་པོ་གྲུ་གསུམ་པ། ངོས་གཉིས་

སུ་རྡོ་རྗེ་གཉིས་ཀྱིས་བརྒྱན་པའི་སྟེང་ན། ཨོཾ་ཨཱཿཧཱུཾ་ལས་བྱུང་བའི་མི་མགོའ་ིསྒྱེད་བུ་གསུམ་

གྱི་སྟེང་དུ། ཨཱཿལས་བྱུང་བའི་ཐོད་པ་ཕྱི་དཀར་ལ་ནང་དམར་བའི་ནང་དུ། ཨཱཿལས་བྱུང་

བའི་པདྨ་དམར་པོ་འདབ་མ་བརྒྱད་པ་ཨཱཿས་མཚན་པ། དེ་ནས་རྫས་རྣམས་ལྟེ་བ་དང་ཤར་

ལ་སོགས་པའི་ཕྱོགས་བཞིར་རིམ་པ་བཞིན། ཧཱུཾ་བྲུཾ་ཨཱཾ་ཛྲིཾ་ཁཾ་ལས། མི་དང་གླང་པོ་ཆེ་

དང༌རྟ་དང་བ་ལང་དང་ཁྱིའི་ཤ་རྣམས་ཡི་གེ་དེ་ལྔས་མཚན་པ། སླར་ཡང་དབུས་དང་

ཕྱོགས་བཞིར་ཡི་གེ་དེ་ལྔ་ལས་བྱུང་བའི་དྲི་ཆུ་དྲི་ཆེན་རཀྟ་བྱང་སེམས་དཀར་པོ་ཤ་ཆེན་

ལ་དེ་དག་དང༌། ཨོཾ་ཡིག་གིས་མཚན་པ་བསམ་སྟེ། ཤ་ལྔ་གཤེགས་པར་འཇོག་ཚུལ་ནི་

སྒྲོན་གསལ་དང༌། བདུད་རྩི་ལྔ་གཤེགས་མར་འཇོག་ཚུལ་ནི་བཤད་རྒྱུད་རྡོ་རྗེ་ཕྲེང་བ་ལས་

གསུངས་སོ།། དེ་དག་གི་སྟེང་གི་བར་སྣང་ལ་ཉི་མའི་སྟེང་དུ་ཧཱུཾ་ཡིག་ལས་སྐྱེས་པའི་རྡོ་རྗེ་

དཀར་པོ་རྩེ་ལྔ་པ་ཧཱུཾ་གིས་མཚན་པ། དེ་ལས་འོད་འཕྲོས་པས་རླུང་གཡོས་མེ་སྦར་ཐོད་

པའི་རྫས་རྣམས་བསྐོལ་བའི་ནང་དུ། རྡོ་རྗེ་ཉི་གདན་དང་བཅས་པ་ལྷུང་ནས་དཀྲུགས་པས། 

རྡོ་རྗེ་དང་རྫས་རྣམས་རོ་མཉམ་དུ་གྱུར་པས། དྲི་མ་ཐམས་ཅད་སྦྱངས་ནས་ཤེལ་ལྟར་གྱུར་

པར་བསམ། པདྨ་ཨཱཿདང་བཅས་པ་ཞུ་བས་ཉི་མ་ལྟར་འབར་བའི་འོད་ཀྱིས་ཡེ་ཤེས་ཀྱི་

བདུད་རྩིའི་ངོ་བོར་རྟོགས་པར་བྱའོ།། ཨོཾ་ཡིག་གི་འོད་ཟེར་ལྕགས་ཀྱུ་ལྟ་བུས་ཕྱོགས་

བཅུའི་དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཀྱི་བདུད་རྩི་བཀུག་ནས་བསྣན་པས་

མང་པོར་སྦར་ཞིང་སྤེལ་བར་བསམས་ལ། ཨོཾ་ཨཱཿཧཱུཾ་ལན་བདུན་བརྗོད་པས་བྱིན་གྱིས་

བརླབ་བོ།། དེ་ནས་རང་གི་ཐུགས་ཀའི་ས་བོན་གྱི་འོད་ཟེར་གྱིས་ཁྲོ་བོ་བཅུ་དང་བཅས་

པའི་བསྲུང་བའི་འཁོར་ལོ་རྩིབས་བཅུ་པའི་ལྟེ་བའི་ནང་དུ། འདུས་པའི་དཀྱིལ་འཁོར་རྟེན་

དང་བརྟེན་པར་བཅས་པ་དང༌། བསྲུང་འཁོར་གྱི་ཕྱི་རོལ་ཏུ་ཕྱོགས་སྐྱོང་བཅོ་ལྔ་འཁོར་དང་

བཅས་པ་དང༌། ཀླུ་རྣམས་དང་སེམས་ཅན་ཐམས་ཅད་བཀུག་པར་བསམས་ལ། དཀྱིལ་

འཁོར་པའི་ལྷ་རྣམས་གསལ་གདབ། ཕྱོགས་སྐྱོང་གསལ་གདབ་པ་ནི། ཕྱིའི་ཤར་དུ་རྡོ་རྗེ་

མཚོན་ཆ་སེར་པོ་མིག་སྟོང་པ་ས་སྲུང་དཀར་པོ་ལ་ཞོན་པ་རྡོ་རྗེ་འཛིན་པ། དེའི་གཡས་སུ་

སྒྱུ་མ་རྡོ་རྗེ་ནག་པོ་ནམ་མཁའ་ལྡིང་ལ་ཞོན་པ། གཡས་གཉིས་འཁོར་ལོ་དང་དབྱུག་ཏོ། 

གཡོན་གཉིས་དུང་དང་ནོར་བུ་ཀསཽྟུ་བྷ་1ཐོགས་པ། མེར་རྡོ་རྗེ་མེ་དམར་པོ་སྨིན་མ་དང་རལ་

པའི་ཐོད་དང་སྨ་ར་འབར་ཞིང་འཁྲུག་པ་ཤིན་ཏུ་ཚོ་བ་ར་ལ་ཞོན་པ། གཡས་གཉིས་སྐྱབས་

སྦྱིན་དང་བགྲང་ཕྲེང༌། གཡོན་གཉིས་རིལ་བ་དང་དབྱུ་གུ་འཛིན་པ། ལྷོར་རྡོ་རྗེ་དུས་ནག་པོ་

མ་ཧེའི་གདན་ལ་གཡས་བརྐྱང་གིས་བཞུགས་པ། སྐྲ་གྱེན་དུ་འབར་ཞིང་ཁྲོས་པ། གཡས་

དབྱུག་པ་དང་གཡོན་སྡིགས་མཛུབ་མཛད་པ། ལྷོ་ནུབ་ཏུ་རྡོ་རྗེ་གཏུན་ཤིང་ནག་པོ་རོ་ལ་

གནས་པ་གཅེར་བུ་མི་རུས་ཀྱིས་བརྒྱན་ཅིང་མཆེ་བ་གཙིགས་པ། གཡས་གྲི་གུག་དང་

གཡོན་ཐོད་པ་འཛིན་པ། ནུབ་དུ་རྡོ་རྗེ་ཀླུ་དཀར་པོ་གདེངས་ཀ་བདུན་དང་ལྡན་པ་སྦྲུལ་

ཞགས་འཛིན་པ། ནུབ་བྱང་དུ་རྡོ་རྗེ་རླུང་ལྗང་ཁུ་ཨེ་ཎ་ཡ་སེར་པོ་ལ་གནས་པ་རླུང་རས་

འཛིན་པ། བྱང་དུ་རྡོ་རྗེ་འཇིགས་བྱེད་སེར་པོ་མི་ལ་གནས་ཤིང་སྦོམ་པ། གཡས་ནེའུ་ལེ་

དང་གཡོན་བི་ཛ་པུ་ར་འཛིན་པ། དེའི་གཡས་སུ་རྡོ་རྗེ་སྣ་རིངས་དཀར་པོ་གླང་པོ་ཆེའི་

གདོང་པ་ཅན་བྱི་བ་ལ་གནས་པ། གཡས་གཉིས་ལ་ཕུག་དང་དབྱུག་པ་གཡོན་གཉིས་ལ་

༡ ཀཽ་སྟུབྷ་ དབུས་དཔར།

དུ་དང་ཕྲེང་བ་འཛིན་པ། བྱང་ཤར་དུ་རྡོ་རྗེ་ཁྲོ་བོ་དཀར་པོ་ཁྱུ་མཆོག་ལ་གནས་པ། རལ་

པའི་ཐོར་ཚུགས་དང་རུས་པའི་རྒྱན་དང་ལྡན་པ། གཡས་རྩེ་གསུམ་པས་མཚན་པའི་ཁ་ཊྭཱཾ་

ག་དང༌། གཡོན་ཅང་ཏེའུ་འཛིན་པ། དབང་ལྡན་དང་ཉེ་དབང་གི་བར་དུ་རྡོ་རྗེ་འཁྱིལ་བ་

དམར་པོ་ཤིང་རྟ་ལ་གནས་པ་བཟོད་པར་དཀའ་བའི་འོད་ཟེར་ཅན་པདྨ་འཛིན་པ། རྡོ་རྗེ་འོད་

དཀར་པོ་འཁོར་ལོ་ལ་གནས་པ་གཡས་ཀུ་མུ་ཏ་དང་གཡོན་བགྲང་ཕྲེང་འཛིན་པ། མི་སྨྲ་རྡོ་

རྗེ་སེར་པོ་ངང་པ་ལ་གནས་པ་གཡས་པདྨ་དང་སྐྱབས་སྦྱིན། གཡོན་གཉིས་བགྲང་ཕྲེང་

དང་དབྱིག་པ་འཛིན་པ། ཆུ་ལྷ་དང་བདེན་བྲལ་གཉིས་ཀྱི་བར་དུ་ཐགས་བཟང་རིས་ནག་པོ་

ཤིང་རྟ་ལ་གནས་པ་རལ་གྲི་འཛིན་པ། སའི་ལྷ་མོ་སེར་མོ་པདྨ་ལ་གནས་པ་པདྨ་འཛིན་པ། 

དབང་པོ་ལ་སོགས་པ་འཇིག་རྟེན་པ་ཐམས་ཅད་སྐད་ཅིག་གིས་འོད་གསལ་དུ་བཅུག་པ་

ལས༑ འདུས་པའི་ལྷ་ཤེས་རབ་མ་དང་བཅས་པའི་སྐུར་བཞེངས་པར་བསམས་ལ། ཨོཾ་

ཨཱཿཧྲཱི་པྲ་ཝ་ར་སད་ཀ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པས་མཆོད་ཡོན། ཨརྒྷཾ་གྱི་གནས་སུ་

པཱདྱཾ་ཞབས་བསིལ་དང༌། ཨཱཉྩ་མ་ཎཾ་གྱིས་ཞལ་བསིལ་དང༌། པྲོཀྵ་ཎཾ་བཅུག་ལ་བསང་

གཏོར་དབུལ་ལ། རྡོ་རྗེ་གསོར་དྲིལ་བུ་དཀྲོལ་ཞིང༌། སྟོང་ཉིད་སྙིང་རྗེ་དབྱེར་མེད་པའི་བྱང་

ཆུབ་ཀྱི་སེམས་སུ་ལྷག་པར་མོས་བཞིན་པས་འཁོར་གསུམ་ཡོངས་སུ་དག་པས་གཏོར་

མ༑ ཨོཾ་ཨཱཿབཛྲ་དྷྲིཀ་ཧཱུཾ། ཛི་ན་ཛིཀ་ཨོཾ། རཏྣ་དྷིཀ་སྭ། ཨཱ་རོ་ལིཀ་ཨཱཿ པྲཛྙཱ་དྷྲིཀ་ཧཱ། མོ་ཧ་

ར་ཏི་ལཾ། དྭེ་ཥ་ར་ཏི་མཱཾ། རཱ་ག་ར་ཏི་པཾ། བཛྲ་ར་ཏི་ཏཱཾ། རཱུ་པ་བཛྲ་ཛཿ ཤཔྟ་བཛྲ་ཧཱུཾ། གྷེནྡྷཾ་

བཛྲ་བཾ། ར་ས་བཛྲ་ཧོཿ། སྤརྴ་བཛྲ་ཁཾ། མཻ་ཏྲི་མཻཾ། ཀྵི་ཏི་གརྦྷ་ཐླིཾཱ
1 བཛྲ་པཱ་ཎི་ཨོཾ། ཁཾ་གརྦྷ་ཨོཾ། 

ལོ་ཀི་ཤྭ་ར་ཨོཾ། མཉྫུ་ཤྲཱི་ཧཱུཾ། སརྦ་ནི་བ་ར་ཎ་བི་སྐཾ་བི་ནི་ཨོཾ། ས་མནྟ་བྷ་དྲ་སཾ། ཡ་མཱནྟ་ཀྲིཏ་

ཧཱུཾ༑ པྲཛྙཱན་ཏ་ཀྲིཏ་ཧཱུཾ། པད་མཱནྟ་ཀྲིཏ་ཧཱུཾ།2 བིགྷྣཱནྟ་ཀྲིཏ་ཧཱུཾ། ཨ་ཙ་ལ་ཧཱུཾ། ཊཀྐི་རཱ་ཛཱ་ཧཱུཾ། ནཱི་ལ་

༡ ཐླིཾ༑  སྐུ་འབུམ་དཔར་མ།

ཐླཾ༑  དབུས་དཔར། 

༡ པད་མཱནྟ་ཀྲིཏ་ཧཱུཾ། སྐུ་འབུམ་དཔར་མར་སྔགས་འདི་ཆད།



གསང་འདུས་སྒྲུབ་ཐབས་རྣལ་འབྱོར་དག་རིམ།  41

དཎྜ་ཧཱུཾ། མཧཱ་བཱ་ལ་ཧཱུཾ། ཨུཥྞཱི་ཥ་ཙཀྲ་ཝརྟི་ཧཱུཾ། སུམྦྷ་རཱ་ཛཱ་ཧཱུཾ། སརྦ་དུཥྚན་ས་མ་ཡ་མུ་ཏྲ་པྲ་

བྷཾ་ཛ་ཀ་མ་མ་ཤནྟིཾ་རཀྵ་ཙ་ཀུ་རུ་སྭཱཧཱ། ཞེས་པས་ལྷ་སོ་གཉིས་ལ་དབུལ་ལོ།། དེ་ནས་རྡོ་

རྗེ་གསོར་བ་ལ་སོགས་པ་སྔར་བཞིན་བྱ་ཞིང༌། ཕྱོགས་སྐྱོང་འཁོར་དང་བཅས་པ་ལ། ཨོཾ་

ཨཱཿདུས་གསུམ་སྐྱེས་པ་ཀུན་དང་ཕྱོགས་བཅུ་ཡི།། འཇིག་རྟེན་ཁམས་རྣམས་ནམ་མཁའི་

མཐའ་ཀླས་པ།། རྒྱ་མཚོ་སྤྲིན་གྱི་བཀོད་པ་རབ་འབྱམས་ཀྱི།། ཤིན་ཏུ་ཕྲ་བའི་རྡུལ་སྐྱེས་

དཀྱིལ་འཁོར་ནི།། ཕན་ཚུན་གཅིག་གི་ནང་དུ་གཅིག་སོན་པ།། སྙོམས་པར་འཇུག་པ་ཀུན་

ཏུ་གནས་པ་ཡི།། ཆོས་ཀྱི་དབྱིངས་སུ་ཡང་དག་པར་འདུ་ཞིང༌།། ནམ་མཁའི་ཁམས་ཀྱི་

ཡོངས་སུ་མཐར་ཐུག་པའི།། དུས་གསུམ་སྐྱེས་པ་ཀུན་དང་ཕྱོགས་བཅུ་ཡི།། འཇིག་རྟེན་

ཁམས་རྣམས་མཐའ་ཡས་སྤྲིན་བཀོད་པ།། ནམ་མཁའ་རབ་འབྱམས་མཉམ་དང་འཇིག་

རྟེན་སྐྱོང༌།། ཀུན་དང་སེམས་ཅན་ཀུན་ཡང་འདི་ལྟ་སྟེ།། རྡོ་རྗེ་མཚོན་ཆ་སྒྱུ་མ་རྡོ་རྗེ་དང༌།། 

རྡོ་རྗེ་མེ་དང་རྡོ་རྗེ་དུས་དང་ནི།། རྡོ་རྗེ་གཏུན་ཤིང་རྡོ་རྗེ་ཀླུ་དག་དང༌།། རྡོ་རྗེ་རླུང་དང་རྡོ་རྗེ་

འཇིགས་བྱེད་དང༌།། རྡོ་རྗེ་སྣ་རིངས་རྡོ་རྗེ་ཁྲོ་བོ་དང༌།། རྡོ་རྗེ་འཁྱིལ་པ་རྡོ་རྗེ་འོད་དང་ནི།། 

མི་སྨྲ་རྡོ་རྗེ་དང་ནི་ཐགས་བཟང་1རིས།། ས་ཡི་ལྷ་མོ་འཁོར་དང་བཅས་པ་ལ།། མེ་ཏོག་

དག་དང་བདུག་པ་མར་མེ་དང༌།། དྲི་དང་ལྷ་བཤོས་ལ་སོགས་ཡང་དག་ལྡན།། ཉེ་བར་

སྤྱོད་པ་དང་ནི་གཏོར་མ་འདི།། སོ་སོར་བཞེས་ཤིང་ཉེ་བར་ལོངས་སྤྱད་ནས།། བདག་གི་

དབྱིག་གསེར་ནོར་འབྲུ་ལང་ཚོ་ཚེ།། ནད་མེད་པ་དང་བདེ་བ་དམ་པ་རྣམས།། འཕྲོག་པར་

བྱེད་པའི་བགེགས་དང་ལོག་འདྲེན་ཀུན།། སྡང་དང་རབ་ཏུ་སྡང་བ་ཐམས་ཅད་དང༌།། མི་

དང་མི་མ་ཡིན་རྣམས་རྨོངས་པར་མཛོད།། རེངས་དང་བཅིང་དང་རྣམ་པར་འཇིག་པར་

མཛོད༑༑ བདག་ལ་དབྱིག་གསེར་ནོར་འབྲུ་ལང་ཚོ་ཚེ།། ནད་མེད་པ་དང་བདེ་བ་དམ་པ་

དང༌༑༑ བདེ་བ་ཆེན་པོ་རབ་ཏུ་འཕེལ་བ་རྣམས།། ཇི་སྲིད་བྱང་ཆུབ་སྙིང་པོའ་ིམཐར་ཐུག་

༢ ཐོགས་བཟང་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།42

པར༑༑1 གནང་བར་མཛད་ཅིང་རྟག་ཏུ་སྟོངས་གྲོགས་དང༌།། ཞི་བ་དང་ནི་བསྲུང་བར་མཛད་

དུ་གསོལ།། ཧཱུཾ་ཞེས་བརྗོད་ལ་དོན་དྲན་བཞིན་པས་དབུལ་ལོ།། མགྲོན་རྣམས་ཀྱི་ལྗགས་

རྣམས་ཧཱུཾ་ལས་བྱུང་བའི་རྡོ་རྗེ་རྩེ་གཅིག་པ་དམར་པོའ་ིའོད་ཀྱི་སྦུ་གུས་དྲངས་ནས་གསོལ་

པས་བདེ་སྟོང་དབྱེར་མེད་ཀྱི་བདག་ཉིད་ཅན་དུ་ཇི་སྲིད་འདོད་ཀྱི་བར་དུ་བསམ་མོ།། 

ཕྱོགས་སྐྱོང་ལ་གཏོར་མ་འབུལ་བའི་ཆོ་ག་ནི་གཏོར་སྔགས་བོད་སྐད་དུ་བསྒྱུར་བ་སྟེ། རྒྱ་

སྐད་ཀྱིས་འབུལ་ན་ཕྲེང་བ་ལས་ཤེས་པར་བྱའོ།། སླར་ཡང་ཞལ་བསིལ་དང་ཕྱག་བཀྲུ་བ་

དང་སོ་རྩི་ལ་སོགས་པ་ཕུལ་ནས། ཉེར་སྤྱོད་དང་ནང་མཆོད་ཀྱིས་མཆོད་དེ།2 རང་གི་

འདོད་པའི་དོན་སྒྲུབ་པའི་མགྲོན་ཐམས་ཅད་ལ་བཟོད་པར་གསོལ་ཞིང༌། ཐོག་མར་ཨོཾ་དང་

ཐ་མར་ཨཱཿཧཱུཾ་ཕཊ་སྦྱར་བའི་རྡོ་རྗེ་སེམས་དཔའི་ཡི་གེ་བརྒྱ་པ་བརྗོད་ནས། ཨོཾ་ཡོ་ག་ཤ ད་

དྷཱཿསརྦ་དྷརྨཱ་ཡོ་ག་ཤ ད་དྷོ྅ཧཾ། ཞེས་བརྗོད་དེ་པད་ཀོར་དང་འཁྱུད་པའི་ཕྱག་རྒྱ་བྱས་ནས་

རང་གི་ལྷའི་འཁོར་ལོ་བདག་ཉིད་ལ་གཞུག་ཅིང༌། དབང་པོ་ལ་སོགས་པ་ལ་སེ་གོལ་

གསུམ་གཏོག་ཅིང༌། ཨོཾ་ཨཱཿཧཱུཾ་བཛྲ་མུཿཞེས་བརྗོད་དེ་རང་གནས་སུ་གཤེགས་སུ་གསོལ་

ལོ༑༑ སྐབས་གཞན་དུ་རང་གཞན་གྱི་དོན་དུ་གཏོར་མ་བྱེད་ན་བདག་བསྐྱེད་ཡོངས་རྫོགས་

སམ༑ རྡོ་རྗེ་བཞིའི་ཆོ་གས་རིམ་གྱིས་སམ། ཡང་ན་གཙོ་བོ་ཡབ་ཡུམ་དུ་སྐད་ཅིག་གིས་

བསྐྱེད་ལ། དྲི་བཟང་པོ་ལ་སོགས་པས་མཎྜལ་བྱས་པར་དཀྱིལ་འཁོར་པ་དམིགས་ནས་

མཆོད་ཅིང་བསྟོད་པའི་འོག་ཏུ་སྔར་བཞིན་གཏོར་མགྲོན་སྤྱན་དྲང་བ་སོགས་བྱའོ།། གཞན་

དོན་དུ་བྱེད་ན་བདག་དང་བདག་གི་ཞེས་པ་ཇི་ལྟར་གནས་པ་བརྗོད་ལ་གཞན་དེ་རང་དུ་

བསམ་ཞིང༌། འདི་ལ་ཕན་བཏགས་པས་བདག་ལ་ཕན་བཏགས་པར་འགྱུར་རོ་སྙམ་དུ་

བསམས་ན། དེའི་ལས་དེ་འགྲུབ་པར་བཤད་དོ།། དེ་ནས། དགེ་བ་འདི་ཡི་མྱུར་དུ་བདག ། 

༡ མཐར་ཐུག་བར།། གཙང་དཔར། 

༢ མཆོད་དོ།  སྐུ་འབུམ་དཔར་མ།



གསང་འདུས་སྒྲུབ་ཐབས་རྣལ་འབྱོར་དག་རིམ།  43

སངས་རྒྱས་ཀུན་གྱི་ཀུན་བདག་ཉིད།། རྡོ་རྗེ་འཆང་བ་ཐོབ་གྱུར་ཅིག །འགྲོ་བས་ཀྱང་ནི་དེ་

ཐོབ་ཤོག །བྱང་ཆུབ་ཕྱིར་ནི་སྤྱོད་གང་དང༌།། རྫོགས་སངས་རྒྱས་ཀྱི་གང་ཡིན་པ།། བྱང་

ཆུབ་རྡོ་རྗེས་གང་གསུངས་པའི།། སྤྱོད་དེ་གཉིས་ཀའང་བདག་སྤྱོད་ཤོག །ཅེས་སྨོན་ལམ་

གདབ་ལ། ལངས་ནས་སྤྱོད་ལམ་ལ་འཇུག་པའི་ཚེ་སྣོད་ཐམས་ཅད་གཞལ་ཡས་ཁང་དང༌། 

བཅུད་ཐམས་ཅད་རྡོ་རྗེ་སེམས་དཔར་བལྟའོ།། ཟས་ཀྱི་བྱ་བ་བྱེད་པའི་ཚེ་ཁ་ཟས་སྦྱང་བ་

ནི་གཏོར་མ་བྱིན་གྱིས་བརླབ་པ་ལྟར་བྱ། ལྐོག་མ་སྦྱང་བ་ནི་དུང་དམར་པོའ་ིརྣམ་པ་ཅན་གྱི་

མགྲིན་པར་ཧྲཱིཿལས་བྱུང་བའི་པདྨ་དམར་པོ་འདབ་མ་བརྒྱད་པའི་ལྟེ་བར། ཧཱུཾ་སྔོན་པོ་ལས་

རྡོ་རྗེ་རྩེ་ལྔ་པ་རྭ་དབུས་མ་སྦུ་གུ་ཅན་གྱི་རྩེ་མོར་ཨོཾ་འོད་ཟེར་ཟས་ལ་འཕྲོ་བ་བསམ་པའོ།། 

སྙིང་ག་སྦྱང་བ་ནི་སྣ་ཚོགས་པདྨ་དང་ཉི་མའི་སྟེང་དུ་ཧཱུཾ་སྔོན་པོ་ལས་རྩེ་གསུམ་གྱི་མེ་འཕྲོ་

བ་བསམ་པའོ།། དེ་ནས་ལག་པ་དགང་བླུགས་སུ་མོས་པས། ཨོཾ་གྱི་འོད་ཟེར་གྱིས་དྲངས་

ཏེ་ལྕེ་ཧཱུཾ་ལས་བྱུང་བའི་རྡོ་རྗེ་རྩེ་ལྔ་པའི་སྦུ་གུ་ནས་ཞུགས་ནས། ལྷ་ཐམས་ཅད་འདུས་པའི་

བདག་ཉིད་སྙིང་གའི་ཧཱུཾ་ལ་འབུལ་བའི་ཚུལ་གྱིས་ཟ་བ་ནི། ནང་གི་སྦྱིན་སྲེག་གོ །དེ་ཡང་

གསང་གནས་སུ་ཡཾ་ལས་རླུང༌། ལྟེ་བར་རཾ་ལས་མེ། སྙིང་གར་ལཾ་ལས་ས། མགྲིན་པར་བཾ་

ལས་ཆུའི་དཀྱིལ་འཁོར་རེ་བསམ། རླུང་གིས་མེ་སྦར་བས་ས་བསྲེགས། དེས་ཆུ་བསྐོལ་

བས་ཁ་ཟས་རྣམས་བཞུས་ནས། མགྲིན་པའི་པདྨ་ནས་ཞུགས་སྙིང་གར་སླེབ་པ་ན་དྭངས་

མས་1ལྷ་རྣམས་ཚིམ། ལྟེ་བར་སླེབ་པ་ན་གཏུམ་མོའ་ིམེས་བསྲེགས། སྙིགས་མ་རྣམས་

ཐལ་བར་གྱུར་ཏེ་གསང་བའི་པདྨ་ནས་བརྒྱུད་ནས་འོག་སྒོར་འཐོན་པར་བསམས་ལ། ཅུང་

ཟད་ཞུ་བའི་འོག་ཏུ་སྟེང་འོག་གི་རླུང་ཁ་སྦྱར་བྱས་ལ་གཟུང་ངོ༌།། དེ་རྒྱུན་པར་བྱས་ན་ནད་

དང་དུག་ལ་སོགས་པས་མི་ཚུགས་ཤིང་རྒས་དཀའ་ལ་དུས་མིན་དུ་འཆི་བ་ཟློག་སྟེ། ཁ་

ཟས་ཀྱི་བསམ་གཏན་གྱི་དེ་ཉིད་དོ།། 

༡ དངས་མས་  དབུས་དཔར། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།44

ཐུན་གྱི་ངོ་བོ་དང་ཐུན་མཚམས་ཀྱི་རྣལ་འབྱོར་ཐམས་ཅད་ལ་རང་བཞིན་མེད་པར་

རྟོགས་པའི་ལྟ་བས་དྲངས་པའི་སྒྱུ་མ་ལྟ་བུའི་རྩི་དང་མ་བྲལ་བ་དང༌། ཁྱད་པར་དུ་ཡབ་ཡུམ་

སྙོམས་པར་ཞུགས་པའི་བདེ་བ་བསྐྱེད་པའི་ཚེ་སྟོང་པའི་ལྟ་བ་དང་དབྱེར་མེད་དུ་སྦྱར་ནས་

བསྐྱེད་ལ། གཞན་ཡང་དམིགས་པ་ལྷ་ལ་སོགས་པ་ལ་དམིགས་ནས་རྣམ་པ་རང་བཞིན་

མེད་པར་ངེས་པའི་གཉིས་ཚོགས་སྤྱོད་པ་1ནི་ཤིན་ཏུ་གལ་ཆེའོ།། དེ་ལྟར་ནམ་གྱི་བརྒྱད་

ཆ་ལུས་པའི་མཚམས་ནས་ལངས་ཏེ། ཐུན་དང་པོའ་ིརྣལ་འབྱོར་སྔར་བཤད་པ་བཞིན་བྱ། 

ཉི་མ་གུང་གི་ཐུན་དང། ཕྱི་དྲོ་ཉི་མཐའི་ཐུན་དང༌། མཚན་མོའ་ིགུང་ཐུན་ལ་ཡང་ལྷའི་རྣལ་

འབྱོར་བསྒོམ་པའི་ཐུན་བཞི་བྱ་སྟེ། དེ་ཡང་ཐུན་ཐོག་མཐའ་གཉིས་རྒྱས་ལ་བར་པ་གཉིས་

བསྡུས་ཏེ་བྱེད་པ་ལྟར་རམ། བྲེལ་ནའང་དང་པོ་རྒྱས་ལ་གཞན་གསུམ་བསྡུས་ཏེ་བྱེད་པ་

དང༌༑ ཡང་ན་དང་པོ་ལ་ཡང་དལ་བྲེལ་གྱིས་རྒྱས་བསྡུས་གཉིས་བྱེད་ལ། གཞན་གསུམ་

བསྡུས་ནས་བྱེད་པར་གསུངས་པ་བཞིན་བྱའོ།། འདིའི་བསྡུས་པ་ནི་རྡོ་རྗེ་བཞིས་སྐྱེད་པ་

ལ་རྒྱས་བསྡུས་གཉིས་གསུངས་པའི་ཕྱི་མ་ཡིན་ལ། དེའི་ཚུལ་ནི་མཆོད་པའི་ང་རྒྱལ་འཛིན་

པ་ཡན་ཆད་སྔར་བཤད་པ་བཞིན་བྱ་ལ། དེའི་མཐར་བཟླས་པ་དང་མཆོད་བསྟོད་སོགས་

བྱེད་པའོ།། དེ་ལྟར་བྱེད་ན་ལྷག་མོས་ཀྱི་ལྷ་ལུས་ལ་བསྡུས་པའི་ཚེ་གདན་གཞན་རྣམས་མི་

དམིགས་པར་བྱའོ།། ཐུན་བཞི་ཁའི་མཐར་གཏོར་མ་མ་གྲུབ་ན་ཐ་མའི་མཐར་བྱའོ།། ཐུན་

ཐ་མའི་མཐར་ཉལ་བ་ན། ལུས་དཀྱིལ་གྱི་ལྷ་རྣམས་ལྷག་མོས་འོད་གསལ་དུ་སྡུད་པ་བཞིན་

བསྡུས་པའི་མཐར་སེམས་གཞན་དུ་མི་གཏོང་བར་2དེ་ཉིད་ལ་རྩེ་གཅིག་ཏུ་དམིགས་ཏེ་

གཉིད་ཀྱི་འོད་གསལ་གཟུང༌། ནང་པར་ལྡང་པའི་ཚེ་ལྷ་མོའ་ིགླུས་བསྐུལ་ནས་འོད་གསལ་

ལས་ལྷའི་སྐུར་ལངས་པ་ལ་བསླབ་ལ། ལྷག་མ་རྣམས་སྔ་མ་བཞིན་བྱའོ།། ཐུན་བཞིའི་རྣལ་

༡ སྦྱོང་བ་  དབུས་དཔར། གཙང་དཔར།

༢ མི་གཏང་བར་  དབུས་དཔར། གཙང་དཔར། 



གསང་འདུས་སྒྲུབ་ཐབས་རྣལ་འབྱོར་དག་རིམ།  45

འབྱོར་ལ་རྩེ་གཅིག་ཏུ་དྲིལ་བའི་དབང་གིས་ལུས་སྟོབས་ཆུང་བར་སོང་ན། རང་གི་སྤྱི་བོ་

ནས་མཐོ་གང་ཙམ་གྱི་བར་སྣང་ལ། ཝ་ཡིག་ཡོངས་སུ་གྱུར་པ་ལས་ཟླ་བའི་དཀྱིལ་འཁོར་

ཡོངས་སུ་རྫོགས་པ། འོག་གི་དབུས་སུ་ཨོཾ་དཀར་པོ་མགོ་ཐུར་དུ་ལྟ་བ། ཟླ་བ་དང་བཅས་

པ་ལས་དེ་བཞིན་གཤེགས་པ་ལྔའི་ངོ་བོའ་ིབདུད་རྩི་ཁ་དོག་ལྔ་དང་ལྡན་པ་བབ་པས། སྤྱི་

བོ་ནས་རྐང་མཐིལ་གྱི་བར་དུ་དབང་བསྐུར་བར་བསམས་ན། རིང་པོར་མི་ཐོགས་པར་

ལུས་གཟི་བརྗིད་དང་ལྡན་པར་འགྱུར་ཏེ། ལུས་རྟས་པར་བྱེད་པའི་དེ་ཉིད་དོ།། འདི་ཉིན་རེ་

བཞིན་ཡི་དམ་དུ་བྱས་ནས་གོམས་ན་ཚེ་རིང་ཞིང་གཉེར་མ་དང་སྐྲ་དཀར་མེད་པར་འགྱུར་

རོ་ཞེས་འཆད་དོ།། དེ་ལྟར་ལས་དང་པོ་པས་དབང་ཐོབ་ཅིང་དམ་ཚིག་དང་སྡོམ་པ་སྲུང་

བ་ལ་ཤིན་ཏུ་བརྩོན་པས་ཐུན་བཞིར་གོམས་པར་བྱས་པས། ལྷའི་རྣལ་འབྱོར་ཕྲ་རགས་

གཉིས་མཐར་ཕྱིན་པའི་སྔགས་དང་ནང་ལ་མཆོག་ཏུ་གཞོལ་བས། ཞི་བ་ལ་སོགས་པའི་

ལས་རྣམས་སྒྲུབ་པ་ནི། དངོས་གྲུབ་ཆུང་ངུ་སྒྲུབ་པའི་དེ་ཉིད་དོ།། ཡང་དེས་གྲུབ་པ་བརྒྱད་

ལ་སོགས་པ་སྒྲུབ་པ་ནི་དངོས་གྲུབ་འབྲིང་གྲུབ་པའི་དེ་ཉིད་དེ་ལས་རྒྱལ་མཆོག་གོ །ཐུན་

བཞིར་གོམས་པས་རྫོགས་རིམ་གྱི་རྟོགས་པ་ཡོངས་སུ་རྫོགས་པ་སྐྱེ་བའི་རྒྱུད་ལེགས་པར་

སྨིན་པ་ནི་གཙོ་བོའ་ིདོན་ནོ།། འདི་ནས་རིག་མ་འདུ་བྱ་བའི་བར་ནི་སྒྲུབ་པ་ཆེན་པོའ་ིཡན་

ལག་གོ །དེ་ཉིད་སོ་བརྒྱད་དང་ཞེ་དགུར་བྱེད་པའི་ཚུལ་གཉིས་བཤད་རྒྱུད་ལ་བྱུང་ཞིང་

སྔ་མ་རྒྱ་གར་བ་ཁ་ཅིག་གིས་ཀྱང་བྱས་མོད་ཀྱང༌། ཕྱི་མ་རྒྱ་དཔེ་དག་པའི་ལུགས་ཡིན་

ལ༑ ཞེ་དགུའི་གྲངས་ནི་འགྲེལ་པས་གཞན་དུ་བཤད་ཀྱང༌། མདོར་བྱས་དང་མདོ་བསྲེ་

དང་ནཱ་རོ་པའི་རྒྱུད་ཕྱི་མའི་འགྲེལ་པ་དང་བསྟུན་ནས་བཤད་དོ།། རྣལ་འབྱོར་བཞིའི་སྟེང་

དུ་རྒྱལ་མཆོག་ཕྱི་མ་གཉིས་ཀྱི་རྣལ་འབྱོར་བསྣན་པས་རྣལ་འབྱོར་དྲུག་གོ །དེ་ལྟར་ན་རྩ་

རྒྱུད་དང་རྒྱུད་ཕྱི་མ་ལས་བསྙེན་བསྒྲུབ་ཡན་ལག་བཞི་དང༌། བཤད་རྒྱུད་རྡོ་རྗེ་ཕྲེང་བ་ལས་

ཏིང་ངེ་འཛིན་གསུམ་དང་རྣལ་འབྱོར་དྲུག་དང་དེ་ཉིད་བཞི་བཅུ་ཞེ་དགུར་བཤད་པའི་དོན་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།46

ལ་མཁས་པར་བྱས་ནས། ལམ་རིམ་པ་དང་པོ་ལ་ཐུན་བཞིར་བསྒོམས་ཏེ་སྔགས་ཀྱི་ལམ་

གྱི་གཞི་ཚུགས་པར་བྱའོ།། །།རྒྱལ་བའི་ཆོས་ཚུལ་ཀུན་གྱི་མཐར་ཐུག་པ།། གཏིང་མཐའ་

དཔག་པར་དཀའ་བ་འདུས་པའི་དོན།། ལམ་འདིས་རྡོ་རྗེ་འཆང་གི་ས་བརྙེས་པ།། དཔལ་

ལྡན་ཀླུ་སྒྲུབ་ཞབས་ལས་ལེགས་འོངས་པ།། ཐབས་མཁས་ཀུན་གྱི་དབུས་ན་ནི།། རྒྱུ་

སྐར་ཁྲོད་ན་ཟླ་བ་བཞིན།། བློ་ཆེན་ལྡན་ལ་དགའ་སྐྱེད་པའི།། ངོ་མཚར་རྨད་དུ་བྱུང་བའི་

གནས༑༑ ཐབས་དང་བྲལ་ལ་སྐྱེ་ཤི་བར་དོ་ཡི།། རིམ་པས་སྲིད་པར་ཡུན་རིང་ངལ་བ་དེ།། 

ཐབས་མཁས་ལྡན་ལ་སྐུ་གསུམ་ཉིད་དུ་ནི།། ཇི་བཞིན་འཆར་བའི་རིམ་པ་འདི་ཉིད་དོ།། དེ་

ཡི་ཉེ་རྒྱུ་གཙོ་བོ་ནི།། རྫོགས་པའི་རིམ་པ་ཡིན་མོད་ཀྱང༌།། རིམ་པ་དང་པོས་མ་སྨིན་ལ།། 

ལམ་དེ་རྫོགས་པར་མི་སྐྱེ་བས།། དེ་ཕྱིར་རིམ་པ་དང་པོའ་ིསྨིན་བྱེད་ཚུལ།། གོ་བདེའི་ངག་

གིས་འཇུག་པ་བདེ་བར་ནི།། ཀླུ་སྒྲུབ་མན་ངག་ཇི་བཞིན་བཀོད་པ་འདི།། ལམ་འདིར་མོས་

པའི་སྐལ་ལྡན་དོན་དུ་སྦྱར།། འདིར་ནི་བདག་གིས་གང་ཞིག་ནོངས་པ་དེ།། ཐུགས་རྗེ་ཆེ་

ལྡན་སྤྱན་སྔར་ཀུན་ནས་བཤགས།། འདིར་འབད་དགེ་དང་དགེ་གཞན་ཅི་མཆིས་པ།། 

མ་ལུས་ཐུབ་བསྟན་རྒྱས་པའི་དོན་དུ་བསྔོ།། ཞེས་ཁྱབ་བདག་རྡོ་རྗེ་སེམས་དཔའི་བསྙེན་སྒྲུབ་བཞིའི་

སྦྱོར་བས་མཉེས་པར་བྱེད་པ་འདུས་པའི་སྒྲུབ་ཐབས་རྣལ་འབྱོར་དག་པའི་རིམ་པ་ཞེས་བྱ་བ་འདི་ནི། དཔལ་གསང་

བ་འདུས་པའི་རྣལ་འབྱོར་པ་བློ་བཟང་གྲགས་པའི་དཔལ་གྱིས། འདུས་པའི་རྩ་བ་དང་བཤད་པའི་རྒྱུད་རྣམས་དང༌། 

འཕགས་སྐོར་གྱི་གཞུང་ཀུན་ལ་རིང་དུ་འདྲིས་པར་བྱས་ནས། ལམ་འདི་ལ་མོས་པ་མང་པོས་བསྐུལ་བའི་དོན་དུ། འོལ་

ཁའི་བསམ་གཏན་གླིང་གི་དབེན་གནས་སུ་སྦྱར་བའོ།། །།



༈ བཅོམ་ལྡན་འདས་དཔལ་གསང་བ་འདུས་པའི་

མངོན་རྟོགས་ཀྱི་ལྷན་ཐབས་

བཞུགས་སོ།།

 ༄༅།། སངས་རྒྱས་ཐམས་ཅད་གཅིག་བསྡུས་པ།། བླ་མའི་ཞབས་ལ་ཕྱག་འཚལ་

ནས༑༑ རྡོ་རྗེ་འཆང་དབང་མཉེས་བྱེད་པའི།། སྒྲུབ་ཐབས་ཆོ་གའི་བརྗོད་ཚུལ་བཤད།། དཔལ་

གསང་བ་འདུས་པ་ལྷ་སུམ་ཅུ་རྩ་གཉིས་ཀྱི་སྒྲུབ་པའི་ཐབས་བདག་གི་དཔལ་ལྡན་བླ་མ་རྡོ་རྗེ་འཆང་དེ་ཉིད་ཀྱི་ཞལ་སྔ་

ནས་མཛད་པ། རྣལ་འབྱོར་དག་པའི་རིམ་པའི་ཆོ་ག་ངག་ཏུ་འདོན་པའི་ཚེ་བརྗོད་ཚུལ་མཐའ་གཅིག་ཏུ་ངེས་པར་བྱ་བ་

ནི་འདི་ལྟར་ཤེས་པར་བྱའོ།། དང་པོར་ཡིད་དང་མཐུན་པའི་གནས་སུ་བྲིས་སྐུ་དང་མཆོད་རྫས་གཏོར་མ་ནང་མཆོད་

རྡོར་དྲིལ་ལ་སོགས་པ་རྣམས་ཚོགས་པར་བྱ་སྟེ། སྒྲུབ་པ་པོ་རྣམས་རིམ་པ་ཇི་ལྟ་བར་འཁོད་ནས། སྒྲུབ་པ་པོའ་ིམདུན་

དུ་ཆུ་གཉིས་སྔོན་དུ་འགྲོ་བའི་མཆོད་པ་ཉེར་སྤྱོད་ལྔ་རང་གི་གཡས་ནས་བརྩམས་ཏེ་དགོད་ཅིང། ནང་མཆོད་གཡོན་

དྲིལ་བུ་གཡས་རྡོ་རྗེ་གཡོན་དུ་བཤམ།1 དམའ་བའི་ཕྱོགས་སུ་སྔོན་འགྲོ་གཏོར་མ་དང། ཕྱོགས་སྐྱོང་ལ་འབུལ་བའི་

ཆུ་བཞི་སྔོན་དུ་འགྲོ་བའི་ཉེར་སྤྱོད་ལྔ་རྣམས་ཕྱོགས་སྐྱོང་གི་གཡས་རང་གི་གཡོན་ནས་མགོ་བརྩམས་ཏེ་བཤམ།2 དེ་

ནས་ལས་ཀྱི་རྡོ་རྗེས། ཕྱག་འཚལ་ནས། ནང་མཆོད་བྱིན་རླབས་མཛད་པར་ཞུ། ཞེས་བརྗོད་ནས། ཆོ་

ག་ལ་འཇུག་པ་ནི། རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་ནག་དཀར་དམར་བའི་ཞལ་

གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་

པ༑ རང་དང་འདྲ་བའི་རེག་བྱ་རྡོ་རྗེ་མས་འཁྱུད་པ་གཉིས་ཀའང་རིན་པོ་ཆེའི་རྒྱན་བརྒྱད་

ཀྱིས་བརྒྱན་པ། སྐུ་སྟོད་ལྷ་རྫས་ཀྱི་གོས་ཀྱི་ག་ཤལ་བྱས་ཤིང། སྐུ་སྨད་ལྷ་རྫས་ཀྱི་དར་གྱི་

༡ བཤམས།  དབུས་དཔར། 

༢ བརྩམས་ཏེ་བཤམས།  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།48

ཤམ་ཐབས་འཕྱར་བར་གྱུར། རྡོ་རྗེ་དྲིལ་བུ་འཛིན་པ་སྦྱིན་སྲེག་གི་སྐབས་ལྟར་བྱས་ནས། ཨོཾ་ཨཱཿབིགྷྣཱན་

ཏ་ཀྀྲཏ་1ཧཱུཾ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་ལས་

ཧཱུཾ་ཡཾ་ཧཱུ་གི་ཡཾ་སྔོ་སྐྱ་ལས་བྱུང་བའི་རླུང་གི་དཀྱིལ་འཁོར་ལྗང་སྔོན་ཟླ་གམ། ཞེས་པ་ནས། ཨོཾ་

ཨཱཿཧཱུཾ། ལན་བདུན་བརྗོད་པའི་བར་གྱིས་ནང་མཆོད་འོག་ནས་འབྱུང་བ་ལྟར་བྱིན་གྱིས་རླབས།2 ཡང་ཕྱག་འཚལ། 

སྔོན་འགྲོ་གཏོར་མའི་མཆོད་པ་བྱིན་རླབས་མཛད་པར་ཞུ། ཞེས་བརྗོད་ནས་ཐོག་མར་སྔོན་འགྲོའ་ི

མཆོད་པ་བྱིན་གྱིས་བརླབ་པ་ནི།3 ཨོཾ་ཨཱཿབིགྷྣཱན་ཏ་ཀྲྀཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཧཾ། སྟོང་པར་

གྱུར༑ སྟོང་པའི་ངང་ལས་ཨཱཿལས་4བྱུང་བའི་ཐོད་པ་ཡངས་ཤིང་རྒྱ་ཆེ་བ་རྣམས་ཀྱི་ནང་དུ་

ཨཾ་པཱཾ་པུཾ་ལ་སོགས་པ་སོ་སོའ་ིམིང་ཡིག་དང་པོ་ཐིག་ལེས་བརྒྱན་པ་ཞུ་བ་ལས་བྱུང་བའི་

མཆོད་ཡོན། ཞབས་བསིལ། ཞལ་བསིལ། བསང་གཏོར། མེ་ཏོག་བདུག་སྤོས་མར་མེ་དྲི་

ཞལ་ཟས་རོལ་མོ་རྣམས་རང་བཞིན་སྟོང་པ་རྣམ་པ་མཆོད་རྫས་བྱེད་ལས་དབང་པོ་དྲུག་གི་

སྤྱོད་ཡུལ་དུ་ཟག་པ་མེད་པའི་བདེ་བ་ཁྱད་པར་ཅན་བསྐྱེད་པར་གྱུར། ཨོཾ་ཨརྒྷཾ་ཨཱཿཧཱུཾ། ཞེས་

པ་ནས། ཤཔྟ་ཨཱཿཧཱུཾ། ཞེས་པའི་བར་གྱིས་བྱིན་གྱིས་བརླབ།5 དེ་ནས། ཨོཾ་ཨཱཿབིགྷྣཱན་ཏ་ཀྀྲཏ་6ཧཱུཾ། ཞེས་

པ་ནས། ཡི་གེ་གསུམ་ལན་བདུན་བརྗོད་པའི་བར་གྱིས་གཏོར་མ་ནང་མཆོད་ལྟར་བྱིན་གྱིས་བརླབ།7 དེ་ནས་དབུལ་

བ་ནི། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་ཕྱོགས་སྐྱོང་

བཅོ་ལྔ་འཁོར་དང་བཅས་པ་བཀུག་སྟེ་ཕྱོགས་མཚམས་རྣམས་སུ་གནས་པ་ནི། ཤར་དུ་

རྡོ་རྗེ་མཚོན་ཆ་སེར་པོ། ཞེས་པ་ནས། འདུས་པའི་ལྷ་ཤེས་རབ་མ་དང་བཅས་པའི་སྐུར་བཞེངས་

པའི་མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་པོ་འོད་ཀྱི་སྦུ་གུ་

༡ ཏ་ཀྲིཏ་  དབུས་དཔར།

༢ བརླབས། དབུས་དཔར། གཙང་དཔར། 

༣ བརླབས་པ་ནི།  དབུས་དཔར། གཙང་དཔར། 

༤ ཨ་ལས་  དབུས་དཔར། གཙང་དཔར། 

༥ བརླབས།  དབུས་དཔར། གཙང་དཔར།

༦ ཏ་ཀྲིཏ་  དབུས་དཔར། 

༧ བརླབས།  དབུས་དཔར། གཙང་དཔར།



གསང་བ་འདུས་པའི་མངོན་རྟོགས་ཀྱི་ལྷན་ཐབས།  49

ཅན་རྣམས་སུ་གྱུར། ཨོཾ་ཨཱཿཧྲཱིཿཔྲ་ཝ་ར། ཞེས་སོགས་ཆུ་བཞི་ཕུལ་ནས།1 ཨོཾ་ཨཱཿདུས་གསུམ་

སྐྱེས་པ་ཀུན་དང་ཕྱོགས་བཅུ་ཡི།། ཞེས་པ་ནས། ཞི་བ་དང་ནི་བསྲུང་བར་མཛད་དུ་གསོལ།། 

ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨཱཉྩ་མ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་

ཀཱ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་2ལ་ཡེ་ཧཱུཾ་སྭཱཧཱ། ཞེས་པ་རྣམས་ཀྱིས་ཞལ་བསིལ་མཆོད་

ཡོན་སོ་རྩི་རྣམས་དབུལ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་པུཥྤེ་3པྲ་ཏཱིཙྪ་ཧཱུཾ་སྭཱཧཱ། ཞེས་པ་

ནས༑ ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་གྱིས་ཉེར་སྤྱོད་ལྔ་དང། ད་ཤ་དིཀ་ལོ་ཀ་པཱ་ལ་ས་པ་རི་ཝཱ་

ར་ཨོཾ་ཨཱཿཧཱུཾ། ཞེས་པས་ནང་མཆོད་དབུལ། མ་རྙེད་ཡོངས་སུ་མ་ཤེས་དང།། གང་ཡང་ནུས་པ་མ་

མཆིས་པས།། འདིར་ནི་བྱ་བ་གང་བགྱིས་པ།། དེ་ཀུན་ཁྱེད་ཀྱིས་བཟོད་མཛད་4རིགས།། 

ཡི་གེ་བརྒྱ་པ་ལན་ཅིག་བརྗོད། ཨོཾ་ཨཱཿཧཱུཾ་བཛྲ་མུཿ ཕྱོགས་སྐྱོང་འཁོར་བཅས་རང་གནས་སུ་

གཤེགས་པར་གྱུར། ཞེས་བརྗོད་སེ་གོལ་གཏོག །དེ་ནས་ཕྱག་འཚལ། བདག་བསྐྱེད་ཀྱི་མཆོད་པ་

བྱིན་རླབས་མཛད་པར་ཞུ། ཞེས་པ་བརྗོད། དེ་ནས། ཨོཾ་ཨཱཿབིགྷྣཱན་ཏ་ཀྲྀཏ་5ཧཱུཾ། ཞེས་པ་ནས། ཨཱཉྩ་

མཱ་ཎཾ་དང་པྲོཀྵ་ནཾ། གཉིས་དོར་བ་མ་གཏོགས་ཉེར་སྤྱོད་བྱིན་རླབས་སྔོན་འགྲོ་བཞིན་བྱས་པའི་མཇུག་ཏུ། ཨོཾ་

ཨཱཿརཱུ་པ་བཛྲ་ཧཱུཾ། ཞེས་པ་ནས། ཨོཾ་ཨཱཿསྤརྴ་བཛྲ་ཨཱཿཧཱུཾ། ཞེས་པའི་བར་བརྗོད། དེ་ནས་སློབ་མས་གྲལ་

གྱི་མཐའ་ལོགས་སུ་སོང་སྟེ། ཕྱག་གསུམ་འཚལ་ནས་མཎྜལ་སྤྱིར་བཤམ། ཕྱག་གསུམ་འཚལ་ཏེ་གཙོ་བོའ་ིཕྱག་ཏུ་མེ་

ཏོག་སྤོས་རེང་དང་བཅས་པ་ཕུལ་ནས་གཞན་སོ་སོའ་ིཕྱག་ཏུ་མེ་ཏོག་ཡས་རིམ་གྱིས་6དབུལ། ཕྱག་གསུམ་འཚལ་

ནས་མེ་ཏོག་དང་བཅས་པའི་ཐལ་མོ་སྦྱར་ནས། སེམས་ཅན་དོན་དུ་སེམས་དགེ་བས།། རྣལ་འབྱོར་

པ་ཡི་ཚོགས་རྣམས་ཀུན།། ཚུལ་བཞིན་ཆོ་ག་ལྡན་པ་ཡིས།། རྣལ་འབྱོར་ལ་ནི་ཉེར་གནས་

༡ ཕུལ༑  དབུས་དཔར། 

༢ ཏཾ་པུ་  སྐུ་འབུམ་དཔར་མ།

༣ ཏཾ་པུ་  སྐུ་འབུམ་དཔར་མ།

༤ བཟང་མཛད་  དབུས་དཔར། 

༥ ཏ་ཀྲིཏ་  དབུས་དཔར།

༦ རིམས་ཀྱིས་  དབུས་དཔར། གཙང་དཔར།

མཛོད༑༑ ཅེས་ལན་གསུམ་གྱིས་སྒྲུབ་པ་པོ་སྤྱི་ལ་གསོལ་བ་གདབ། ཕྱག་གསུམ་འཚལ་ནས་བླ་མ་མ་གཏོགས་པའི་

མེ་ཏོག་མས་རིམ་གྱིས་བསྡུ། ཕྱག་གསུམ་འཚལ་ནས། མཎྜལ་བཀོད་དེ་ཐམས་ཅད་ཀྱི་ཐུན་མོང་དུ་བླ་མ་ལ་ཐུགས་

དམ་ལ་བསྐུལ་བའི་ཡོན་དུ་དབུལ། གཙོ་བོས་ཀྱང་རང་གི་མེ་ཏོག་བླ་མ་གོང་མ་ལ་དབུལ་བའི་ཕྱིར་མེ་ཏོག་མཎྜལ་གྱི་

སྟེང་དུ་སྤུངས་ནས། སློབ་མས་མཎྜལ་རྟེན་གྱི་དྲུང་དུ་བཞག་སྟེ་ཕྱག་གསུམ་བྱས་ནས་རང་གི་གྲལ་ལ་འཁོད། དེ་ནས་

གཙོ་བོས། བཤགས་པ་དང་བསྡམས་པ་སྔོན་དུ་འགྲོ་བ་ཅན་གྱི་ལྷའི་རྣལ་འབྱོར་ལ་གནས་

པར་མཛད་པར་ཞུ། ཞེས་བརྗོད་ནས། ཡིད་ཀྱི་རོལ་པ་དྲི་མེད་ཟླ་འདྲས་བསྒྲུབས།། ཞེས་པ་ནས། 

སེམས་ནི་བྱང་ཆུབ་དམ་པར་བསྐྱེད་པར་བགྱི།། ཞེས་པའི་བར་གྱི་སྐྱབས་འགྲོ་སོགས་ལན་གསུམ་བྱ། 

དེ་ནས་རྡོ་རྗེ་སེམས་དཔའི་བསྒོམ་བཟླས་ནི། རང་གི་སྤྱི་བོར་པཾ་1ལས་པདྨ་དང་ཨ་ལས་ཟླ་བའི་སྟེང་

དུ༑ ཧཱུཾ་ལས་རྡོ་རྗེ་རྩེ་ལྔ་པ་དཀར་པོ་ལྟེ་བ་ལ་ཧཱུཾ་གིས་མཚན་པ། དེ་ལས་འོད་འཕྲོས་འདུས་

ཡོངས་སུ་གྱུར་པ་ལས་རྡོ་རྗེ་སེམས་དཔའ་དཀར་པོ་རྡོ་རྗེ་དང་དྲིལ་བུ་འཛིན་པ། ཡུམ་རྡོ་

རྗེ་སྙེམས་མ་དཀར་མོ་རྡོ་རྗེ་དང་དྲིལ་བུ་འཛིན་པས་འཁྱུད་པ། གཉིས་ཀའང་རིན་པོ་ཆེའི་

རྒྱན་སྣ་ཚོགས་པས་སྤྲས་པ། རྡོ་རྗེའི་སྐྱིལ་ཀྲུང་གིས་བཞུགས་པ། དེའི་ཐུགས་ཀར་ཟླ་བའི་

སྟེང་དུ་ཧཱུཾ་དཀར་པོ། དེ་ལས་འོད་ཟེར་འཕྲོས་རང་དང་འདྲ་2བའི་ཡེ་ཤེས་པ་སྤྱན་དྲངས། 

ཨོཾ་བཛྲ་སཏྭ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ། ཞེས་པ་ནས། ཤཔྟའི་བར་དང། ཛཿཧཱུཾ་བཾ་ཧོཿགཉིས་

སུ་མེད་པར་གྱུར། སླར་ཡང་ཐུགས་ཀའི་ཧཱུཾ་ལས་འོད་ཟེར་འཕྲོས། དབང་གི་ལྷ་རྣམས་སྤྱན་

དྲངས༑ ཨོཾ་པཉྩ་ཀུ་ལ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། 

དེ་བཞིན་གཤེགས་པ་ཐམས་ཅད་ཀྱིས་མངོན་པར་དབང་བསྐུར་དུ་གསོལ། ཞེས་གསོལ་

བ་བཏབ་པས། དེ་རྣམས་ཀྱིས་ཡེ་ཤེས་ཀྱི་བདུད་རྩིས་གང་བའི་བུམ་པ་ཐོགས་ནས། ཨོཾ་

སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་དབང་བསྐུར་སྐུ་ཡེ་ཤེས་ཀྱི་བདུད་

རྩིས་གང། མི་བསྐྱོད་པས་དབུ་བརྒྱན་པར་གྱུར། བཅོམ་ལྡན་འདས་རྡོ་རྗེ་སེམས་དཔའ་

༡ བཾ་  སྐུ་འབུམ་དཔར་མ།

༢ རང་འདྲ་  དབུས་དཔར། གཙང་དཔར། 

བདག་གཞན་སེམས་ཅན་ཐམས་ཅད་ཀྱི་སྡིག་སྒྲིབ་དང་དམ་ཚིག་ཉམས་པ་ཐམས་ཅད་

བྱང་ཞིང་དག་པར་མཛད་དུ་གསོལ། ཞེས་གསོལ་བ་བཏབ་པས་ཐུགས་ཀའི་ཧཱུཾ་ལས་འོད་

ཟེར་འཕྲོས། སེམས་ཅན་ཐམས་ཅད་ཀྱི་སྡིག་སྒྲིབ་སྦྱངས། སངས་རྒྱས་སྲས་བཅས་ལ་

མཉེས་པའི་མཆོད་པ་ཕུལ། དེ་རྣམས་ཀྱི་ཡོན་ཏན་ཐམས་ཅད་འོད་ཀྱི་རྣམ་པར་བསྡུས་

ནས༑ ཐུགས་ཀའི་ཧཱུཾ་ལ་ཐིམ་པས་གཟི་བརྗིད་དང་མཐུ་སྟོབས་ཕུན་སུམ་ཚོགས་པར་གྱུར། 

ཨོཾ་བཛྲ་སཏྭ་ས་མ་ཡ། མ་ནུ་པཱ་ལ་ཡ། བཛྲ་སཏྭ་ཏྭེ་ནོ་པ་ཏིཥྛ་དྲྀ་ཌྷོ་མེ་བྷཱ་ཝ། སུ་ཏོ་ཥྱོ་མེ་

བྷཱ་ཝ། ཨ་ནུ་རཀྟོ་མེ་བྷཱ་ཝ། སུ་པོ་ཥྱོ་མེ་བྷཱ་ཝ། སརྦ་སིདྡྷི་མྨེ་པྲ་1ཡཙྪ། སརྦ་ཀརྨ་སུ་ཙ་མེ་

ཙིཏྟཾ་ཤྲཱི་ཡཾ་ཀུ་རུ་ཧཱུཾ། ཧ་ཧ་ཧ་ཧ་ཧོ་བྷ་ག་ཝཱ་ན་སརྦ་ཏ་ཐཱ་ག་ཏ་2བཛྲ་མ་མེ་མུཉྩ། བཛྲ་བྷཱ་ཝ་

མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་བཟླས། ཐུགས་ཀའི་ཧཱུཾ་ལ་ཡིག་བརྒྱས་བསྐོར་བའི་ཡིག་

འབྲུ་ལས་འོད་འཕྲོས། སེམས་ཅན་ཐམས་ཅད་ཀྱི་སྡིག་སྒྲིབ་སྦྱངས། སངས་རྒྱས་སྲས་

བཅས་ལ་མཉེས་པའི་མཆོད་པ་ཕུལ། དེ་རྣམས་ཀྱི་སྐུ་གསུང་ཐུགས་ཀྱི་བྱིན་རླབས་རྣམས་

བསྡུས་ནས་ཡིག་འབྲུ་ལ་ཐིམ་པས། དེ་ལས་བྱང་ཆུབ་ཀྱི་སེམས་ཀྱི་རྒྱུན་དཀར་པོ་བབ་

སྦྱོར་མཚམས་ནས་ཐོན་པའི་བྱང་སེམས་བདག་གི་སྤྱི་བོའ་ིསྒོ་ནས་ཞུགས་བདག་གི་ལུས་

ཐམས་ཅད་གང། སྡིག་སྒྲིབ་མ་ལུས་པ་དབང་པོའ་ིསྒོ་ནས་དུད་ཁུའི་རྣམ་པར་ཐོན་3སྡིག་

སྒྲིབ་ཐམས་ཅད་དག །རྟོགས་པ་དང་ཡོན་ཏན་རང་གཞན་གྱི་རྒྱུད་ལ་སྐྱེས་པར་གྱུར། བཟླས་

པའི་མཐར། བདག་ནི་མི་ཤེས་རྨོངས་པ་ཡིས།། དམ་ཚིག་ལས་ནི་འགལ་ཞིང་ཉམས།། བླ་

མ་མགོན་པོས་སྐྱབས་མཛོད་ཅིག །གཙོ་བོ་རྡོ་རྗེ་འཛིན་པ་སྟེ།། ཐུགས་རྗེ་ཆེན་པོའ་ིབདག་

ཉིད་ཅན།། འགྲོ་བའི་གཙོ་ལ་བདག་སྐྱབས་མཆི།། རྡོ་རྗེ་སེམས་དཔའི་ཞལ་ནས་རིགས་

༡ མེ་པྲ་  དབུས་དཔར། 

༢ ཏ་ཐཱ་ག་ཏཱ་  སྐུ་འབུམ་དཔར་མ། གཙང་དཔར།

ཏ་ཐ་ག་ཏ་  དབུས་དཔར། 

༣ ཐེན་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།52

ཀྱི་བུ་ཁྱོད་ཀྱི་སྡིག་སྒྲིབ་དང་དམ་ཚིག་ཉམས་ཆགས་ཐམས་ཅད་དག་གོ་ཞེས་གསུངས་

ནས་རང་ལ་ཐིམ་པས་རང་གི་སྒོ་གསུམ་དང་རྡོ་རྗེ་སེམས་དཔའི་སྐུ་གསུང་ཐུགས་དབྱེར་

མེད་པར་གྱུར། ཞེས་བརྗོད་ཅིང་སྡིག་པའི་འཁོར་གསུམ་བདེན་པར་མི་དམིགས་པར་གྱུར་པར་བསམ། 

དེ་ནས། རང་ཉིད་མི་བསྐྱོད་རྡོ་རྗེར་གསལ་བའི་ཞེས་པ་ནས། དཀྱིལ་འཁོར་སྤྱན་དྲངས། 

འོད་ཟེར་རང་གི་སྙིང་ཁའི་ས་བོན་ལ་ཐིམ། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་དྲ་

སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཞེས་པ་ནས། སྤརྴ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་

ཡེ་ཨཱཿཧཱུཾ། གང་ཞིག་གཟུགས་དང་ཞེས་པ་ནས་ད་ནི་གནས་པར་བགྱི།། སངས་རྒྱས་བྱང་

ཆུབ་སེམས་དཔའ་ཀུན།། ཞེས་པ་ནས་མྱ་ངན་འདས་ལ་འགོད། ཚོགས་ཞིང་རང་གནས་སུ་

གཤེགས་པར་གྱུར། ཨོཾ་སྭ་བྷཱ་ཝ་ཤ དྡྷ་སརྦ་དྷརྨཱཿསྭ་བྷཱ་ཝ་ཤ དྡྷོ1྅ཧཾ། ཆོས་རྣམས་ཀྱི་ངོ་བོ་

རྒྱུ་འབྲས་གསུམ་རང་གི་མཚན་ཉིད་ཀྱིས་གྲུབ་པས་སྟོངས་པའི་2སྟོང་པ་ཉིད་དུ་གྱུར། སྟོང་

པའི་ངང་ལས་པཾ་ལས་སྣ་ཚོགས་པདྨའི་ལྟེ་བར་ཨ་ལས་བྱུང་བའི་ཞེས་པ་ནས། སྣ་ཚོགས་

པདྨ་དང་ཉི་མའི་གདན་རེ་རེ། གདན་དབུས་མའི་སྟེང་དུ་རང་ཉིད་ཅེས་པ་ནས།3 གཡོན་དྲིལ་

བུ་རིན་ཆེན་རལ་གྲི་འཛིན་པ། མཚན་བཟང་པོ་སུམ་ཅུ་རྩ་གཉིས་དང་དཔེ་བྱད་བཟང་པོ་

བརྒྱད་ཅུས་བརྒྱན་པ། རྡོ་རྗེ་དབྱིངས་ཀྱི་དབང་ཕྱུག་མ་དཀར་མོ་དཀར་ནག་དམར་བའི་

ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་

འཛིན་པ། ཡབ་ཡུམ་གཉིས་ཀའི་ཕྱག་དང་པོ་གཉིས་ཀྱིས་ཕན་ཚུན་དུ་འཁྱུད་པ། གཉིས་

ཀའང་འོད་ཀྱི་དཀྱིལ་འཁོར་གྱིས་རྣམ་པར་མཛེས་པ། རིན་པོ་ཆེའི་རྒྱན་དང་དར་སྣ་

ཚོགས་ཀྱི་ན་བཟའ་ཅན་དུ་གྱུར། རང་གི་ཐུགས་ཀར་སྣ་ཚོགས་པདྨ་དང་ཟླ་བའི་གདན་ལ་

ཡེ་ཤེས་སེམས་དཔའ་སྐུ་མདོག་དམར་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་

༡ ཤདྡྷ་  དབུས་དཔར།

༢ སྟིང་པའི་  དབུས་དཔར། 

༣ ཞེས་པ་ནས།  སྐུ་འབུམ་དཔར་མ། 



གསང་བ་འདུས་པའི་མངོན་རྟོགས་ཀྱི་ལྷན་ཐབས།  53

འཛིན་པས་རང་སྣང་གི་ཤེས་རབ་མ་ལ་འཁྱུད་པ། དེའི་ཐུགས་ཀར་ཟླ་བའི་གདན་ལ་རྡོ་རྗེ་

སྔོན་པོ་རྩེ་ལྔ་པའི་ལྟེ་བའི་ནང་དུ་ཏིང་ངེ་འཛིན་སེམས་དཔའ་ཧཱུཾ་ཡིག་སྔོན་པོ། རང་གི་སྤྱི་

བོར་སྐུ་རྡོ་རྗེའི་ངོ་བོ་ཨོཾ་དཀར་པོ། མགྲིན་པར་གསུང་རྡོ་རྗེའི་ངོ་བོ་ཨཱཿདམར་པོ། ཐུགས་

ཀར་ཐུགས་རྡོ་རྗེའི་ངོ་བོ་ཧཱུཾ་སྔོན་པོ། ཡབ་ཡུམ་སྙོམས་པར་ཞུགས་པའི་སྙིང་ཁའི་ཏིང་ངེ་

འཛིན་སེམས་དཔའི་འོད་ཟེར་གྱིས་མི་བསྐྱོད་པ་ལ་ཁྲོ་བོ་བཅུས་བསྐོར་བ་སྤྱན་དྲངས་ཞལ་

ནས་ཞུགས། རྡོ་རྗེའི་ལམ་ནས་ཡུམ་གྱི་པདྨར་ཞུ་བའི་ཐིག་ལེ་བཅུ་གཅིག་ཧཱུཾ་རིང་པོ་བཅུ་

གཅིག་ཏུ་གྱུར། དེ་རྣམས་ཡོངས་སུ་གྱུར་པ་ལས་མི་བསྐྱོད་པ་དང། ཁྲོ་བོ་བཅུར་གྱུར་པའི་

མི་བསྐྱོད་པ་ནག་པོ་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་

ལོ་པདྨ། ཞེས་པ་ནས། རལ་གྲི་འཛིན་པ་རང་གི་ཐུགས་ཀར་དྲངས། བཛྲ་དྷྲྀཀ་ཐུགས་ཀ་ནས་

ཕྱིར་ཕྱུང། ཕྱོགས་བཅུར་འཕྲོས་ཆོས་འཁོར་བསྐོར་བ་ལ་སོགས་པའི་སངས་རྒྱས་ཀྱི་

མཛད་པ་མཛད། ཁྱད་པར་དུ་སེམས་ཅན་ཞེ་སྡང་ཅན་རྣམས་ཀྱི་ཞེ་སྡང་སྦྱངས། མི་བསྐྱོད་

པའི་གོ་འཕང་ལ་བཀོད། སྤྲུལ་པ་རྣམས་གཅིག་ཏུ་འདུས། མི་བསྐྱོད་པ་ཡེ་ཤེས་པ་དང་

དབྱེར་མེད་དུ་འདྲེས་ནས་རང་ལ་རྗེས་སུ་ཞུགས་པས། སྔར་གྱི་ཟླ་བ་ཉི་གདན་དུ་གྱུར་པའི་

སྟེང་དུ། རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་ཁྲོ་བ་དང་འདོད་ཆགས་ཆེན་པོ་འདྲེས་

པའི་ཞེས་པ་ནས། ཕྱག་དྲུག་གི་གཡས་རྡོ་རྗེ་རྩེ་དགུ་པ་འཁོར་ལོ་པདྨ། གཡོན་དྲིལ་བུ་རིན་

ཆེན་རལ་གྲི་འཛིན་པ། དབུ་སྐྲ་རལ་པའི་ཐོར་ཚུགས་ཅན། མཚན་བཟང་པོ་སོ་གཉིས་དང། 

དཔེ་བྱད་བཟང་པོ་བརྒྱད་ཅུས་བརྒྱན་པ། རྡོ་རྗེ་དབྱིངས་ཀྱི་དབང་ཕྱུག་མ་རེག་བྱ་རྡོ་རྗེ་མ་

སྔོན་མོར་གྱུར་པ་ནི། སྔོ་དཀར་དམར་བའི་ཞལ་གསུམ་ཕྱག་དྲུག་གི་གཡས་ཞེས་པ་ནས། 

རལ་གྲི་འཛིན་པ་དབུ་སྐྲ་རལ་པ་ཕྱེད་བཅིངས་སུ་བྱས་པ། ཤིན་ཏུ་སྒེག་ཅིང་ཞེས་པ་ནས། 

འདོད་ཡོན་ལྔའི་དགའ་བས་རོལ་པ། ཡབ་ཡུམ་གཉིས་ཀའི་ཕྱག་དང་པོ་གཉིས་ཀྱིས་ཕན་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།54

ཚུན་དུ་འཁྱུད་པ།1 གཉིས་ཀའང་རིན་པོ་ཆེའི་དབུ་རྒྱན་གསོལ་བ། ཞེས་པ་ནས། ཤམ་ཐབས་

འཕྱར་བ་འོད་དམར་པོ་འབར་ཞིང་འཁྲུག་པའི་དབུས་ན་ཡབ་ཡུམ་སྙོམས་པར་འཇུག་

པའི་ཚུལ་གྱིས་བཞུགས་པ། སེམས་དཔའ་གསུམ་གྱི་བདག་ཉིད་ཅན་དུ་གྱུར། གཤིན་རྗེ་

གཤེད་ནག་པོ་རྣམ་སྣང་གི་དབུ་རྒྱན་ཅན། ཞེས་པ་ནས། དགྲ་སྟ་འཛིན་པ་རང་གི་ཐུགས་ཀར་

དྲངས༑ ཡ་མན་ཏ་ཀྲིཏ་ཐུགས་ཀ་ནས་ཕྱིར་ཕྱུང། ཤར་གྱི་རྩིབས་ཀྱི་རྩེ་མོའ་ིསྟེང་གི་རང་གི་

གདན་ལ་གཡོན་བརྐྱང་གིས་འཁོད། ཅེས་པ་ནས། རྩེ་གསུམ་དགྲ་སྟ་འཛིན་པ་རང་གི་ཐུགས་

ཀར་དྲངས། མཧཱ་བཱ་ལ་2ཐུགས་ཀ་ནས་ཕྱིར་ཕྱུང། བྱང་ཤར་གྱི་རྩིབས་ཀྱི་རྩེ་མོའ་ིསྟེང་གི་

རང་གི་གདན་ལ་གཡོན་བརྐྱང་གིས་འཁོད། གཙུག་ཏོར་འཁོར་ལོས་བསྒྱུར་པ་ཞེས་3པ་ནས། 

ཐུགས་ཀ་ནས་ཕྱིར་4ཕྱུང་སྟེང་གི་རྩིབས་ཀྱི་ནང་གི་རང་གི་གདན་ལ་གཡོན་བརྐྱང་གིས་

འཁོད༑ གནོད་མཛེས་རྒྱལ་པོ་སྔོན་པོ་ཞེས་པ་ནས། འོག་གི་རྩིབས་ཀྱི་ནང་གི་རང་གི་གདན་

ལ་གཡོན་བརྐྱང་གིས་འཁོད། ཁྲོ་བོ་བཅུ་པོ་ཐམས་ཅད་ཀྱང་ཞེས་པ་ནས། གདུག་པ་ཅན་

ཐམས་ཅད་ཚར་གཅོད་པའི་ཚུལ་གྱིས་བཞུགས་པར་གྱུར། དེ་ནས་འོག་གི་གནོད་མཛེས་ལ་

བལྟས་པས། ཞེས་པ་ནས། བིདྱ་རཱ་ཛཱ་ཧཱུཾ་ཕཊ། ཅེས་པས་གནོད་མཛེས་ལ་བོས་ནས། ཞེས་པ་

ནས༑ འབྲུབ་ཁུང་གི་རྣམ་པ་ཅན་རྣམས་སུ་བཅུག་པར་གྱུར། དེ་ནས་བྱང་གི་བདུད་རྩི་འཁྱིལ་

བས་སྤྲུལ་པའི་བདུད་རྩི་འཁྱིལ་བ་གཉིས་པ་དེ་ཡོངས་སུ་གྱུར་པ་ལས། སྟོད་ཁྲོ་བོ་བདུད་

རྩི་འཁྱིལ་བ་སྔོན་པོ་དོན་གྲུབ་ཀྱི་དབུ་རྒྱན་ཅན། སྔོ་དཀར་དམར་བའི་ཞལ་གསུམ་ཕྱག་

དྲུག་གི་གཡས་སྣ་ཚོགས་རྡོ་རྗེ་འཁོར་ལོ་གཏུན་ཤིང། གཡོན་ཐུགས་ཀར་ཞགས་པ་བཟུང་

ནས་སྡིགས་མཛུབ་མཛད་ཅིང་དྲིལ་བུ་དགྲ་སྟ་འཛིན་པ། ལྟེ་བ་མན་ཆད་མདུང་རྩེ་གཅིག་

༡ ཕན་ཚུན་འཁྱུད་པ།  དབུས་དཔར། གཙང་དཔར།

༢ པཱ་ལ་  དབུས་དཔར། 

༣ བསྒྱུར་བ་ཅེས་  དབུས་དཔར། གཙང་དཔར།

༤ ཐུགས་ཀ་ཕྱིར་  དབུས་དཔར། 

པའི་དབྱིབས་ཅན་གྱི་ཕུར་བུ་མེ་དཔུང་རབ་ཏུ་འབར་བ་བཅུར་གྱུར་ཏེ། ཕྱོགས་སྐྱོང་འཁོར་

དང་བཅས་པའི་མགོ་བོར་ཟུག་པར་གྱུར། ཨོཾ་གྷ་གྷ། ཞེས་པ་ནས།1 ཕཊ་ཕཊ། ལན་བཅུ་བརྗོད་ནས་

གནོད་མཛེས་ཀྱི་ཕྱག་མཚན་རྡོ་རྗེ་ལྕགས་ཀྱུ་དེ་རྡོ་རྗེ་ཐོ་བ་མེ་རབ་ཏུ་འབར་བར་གྱུར་ནས་

ཤར་ནས་བརྩམས་ཏེ་ཕྱོགས་བཞི་དང། མེ་ནས་བརྩམས་ཏེ་མཚམས་བཞི་དང་སྟེང་འོག་

གི་ཕུར་བུ་རྣམས་ཀྱི་སྤྱི་བོ་ནས་བརྡུངས་པས་བགེགས་རྣམས་ཀྱི་སྤྱི་བོ་ནས་རྐང་མཐིལ་

གྱི་བར་དུ་ཕུར་བུས་བཏབ་པས་ལུས་ངག་ཡིད་གསུམ་གཡོ་འགུལ་མེད་པར་གྱུར། སྤྲུལ་

པའི་གནོད་མཛེས་འོག་གི་གནོད་མཛེས་ལ་ཐིམ། སླར་ཡང་ཁྲོ་བོ་དང་ཕུར་བུ་ལས་རྡོ་

རྗེའི་མེ་འོད། ཅེས་པ་ནས།2 ཕན་ཚུན་དུ་བྲོས་པར་གྱུར། ཊཀྐི་3ཧཱུཾ་ཛཿཁྲོ་བོ་རྣམས་ཀྱི་ཕྱི་རོལ་

ཏུ་ལྕགས་ཀྱི་རྡོ་རྗེའི་རྭ་བ། ཊཀྐི་ཧཱུཾ་ཛཿ4དེའི་ཕྱི་རོལ་དུ་ཆུའི་རྭ་བ། ཊཀྐི་5ཧཱུཾ་ཛཿདེའི་ཕྱི་རོལ་

དུ་མེའི་རྭ་བ། ཊཀྐི་ཧཱུཾ་ཛཿ6དེའི་ཕྱི་རོལ་དུ་རླུང་གི་རྭ་བ། ཧཱུཾ་ལས་ལྕགས་ཀྱི་རྭ་བའི་སྟེང་དུ་

ཞེས་པ་7ནས། རབ་ཏུ་འབར་བ་འཕྲོ་བར་གྱུར། ལྷ་རྣམས་ཀྱི་སྤྱི་བོར་ཞེས་པ་ནས། ཧཱུཾ་སྔོན་པོ་ཨོཾ་

ཨཱཿཧཱུཾ། ཞེས་ལན་གསུམ་བརྗོད། 

མངོན་རྟོགས་དངོས་གཞི་བསྒོམ་པ་ནི། དངོས་པོ་མེད་པས་8ཞེས་པ་ནས། དམིགས་སུ་མེད་

པའོ༑༑ སྣོད་བཅུད་ཀྱིས་བསྡུས་པའི་ཆོས་ཐམས་ཅད་དོན་དམ་པར་ངོ་བོ་ཉིད་མེད་པས། 

ཞེས་པ་ནས། སྨོན་པ་མེད་པའི་རང་བཞིན་དུ་གྱུར། སྟོང་པའི་ངང་ལས་སྐད་ཅིག་གིས་རྡོ་རྗེའི་

ས་གཞི། ཞེས་པ་ནས། སའི་དཀྱིལ་འཁོར་སེར་པོ་གྲུ་བཞི་པ་ཧཱུཾ་གཉིས་ལས་བྱུང་བའི་རྡོ་རྗེ་

༡ ཅེས་པ་ནས།  དབུས་དཔར། གཙང་དཔར།

༢ མི་འོད། ཅེས་པ་ནས།  དབུས་དཔར།

 མེ་འོད། ཅེས་པ་ནས། གཙང་དཔར།

༣ ཊ་ཀི་  དབུས་དཔར། གཙང་དཔར།

༤ ཊ་ཀི་ཧཱུཾ་ཛཿ  དབུས་དཔར། གཙང་དཔར།

༥ ཊ་ཀི་  དབུས་དཔར། གཙང་དཔར།

༦ ཊ་ཀི་ཧཱུཾ་ཛཿ  དབུས་དཔར། གཙང་དཔར།

༧ ཅེས་པ་  དབུས་དཔར། གཙང་དཔར། 

༨ མེད་བས་  དབུས་དཔར། 

གཉིས་ཀྱིས་ཕྱོགས་གཉིས་བརྒྱན་པ། སྤྱན་སོགས་ལྷ་མོ་བཞིའི་ངོ་བོར་གྱུར། དཀྱིལ་འཁོར་

བཞི་པོ་དེ་གཅིག་ཏུ་འདྲེས་པ་ལས་སྣ་ཚོགས་རྡོ་རྗེར་གྱུར་པའི་ལྟེ་བའི་སྟེང་དུ་བྷྲུཾ་དཀར་པོ་

སངས་རྒྱས་ཀྱི་སྤྲིན་གྱི་འོད་ཟེར་འཕྲོ་བ་ཡོངས་སུ་གྱུར་པ་ལས། གཞལ་ཡས་ཁང་གྲུ་བཞི་

པ་སྒོ་བཞི་པ་ཕྱི་ནས་རིམ་པ་བཞིན། ཞེས་པ་ནས། གཙོ་བོ་དང་ཁྲོ་བོ་བཅུ་ལ་ཉི་མའི་གདན། 

ཞེས་པ་ནས། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་གདན། གདན་དེ་རྣམས་ཀྱི་སྟེང་དུ་

སྐད་ཅིག་གིས་ལྷག་པར་མོས་པ་ཙམ་གྱིས་ལྷ་སུམ་ཅུ་སོ་གཉིས་དུས་གཅིག་ཏུ་རྫོགས་པ་

ནི༑ དབུས་ཀྱི་གདན་ལ་རང་ཉིད་རྡོ་རྗེ་འཆང་སྐུ་མདོག་སྔོན་པོ་སྔོ་དཀར་དམར་བའི་ཞལ་

གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་

པ༑ དབུ་སྐྲ་རལ་པའི་ཐོར་ཚུགས་ཅན། མཚན་བཟང་པོ་སོ་གཉིས་1དང་དཔེ་བྱད་བཟང་པོ་

བརྒྱད་ཅུས་བརྒྱན་པ། རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་དབུ་རྒྱན་ཅན། སྔོ་དཀར་

དམར་བའི་ཞེས་པ་ནས། རལ་གྲི་འཛིན་པ། དབུ་སྐྲ་རལ་པ་ཕྱེད་བཅིངས་སུ་བྱས་པ། ཤིན་

ཏུ་སྒེག་ཅིང་བཞིན་འཛུམ་བག་དང་ལྡན་པ། ཟུར་གྱིས་བལྟ་བ་ལ་སོགས་པའི་རྣམ་འགྱུར་

གྱིས་མཛེས་པ། ལང་ཚོ་དར་ལ་བབ་ཅིང་འདོད་ཡོན་ལྔའི་དགའ་བས་རོལ་པ། ཡབ་ཡུམ་

གཉིས་ཀའི་ཕྱག་དང་པོ་གཉིས་ཀྱིས་ཕན་ཚུན་དུ་འཁྱུད་པ། གཉིས་ཀའང་རིན་པོ་ཆེའི་དབུ་

རྒྱན་གསོལ་བ། རིན་པོ་ཆེའི་སྙན་རྒྱན་དང། ཞེས་པ་ནས། ཤམ་ཐབས་འཕྱར་བ། འོད་ཀྱི་

དཀྱིལ་འཁོར་གྱིས་བསྐོར་བའི་དབུས་ན་ཡབ་སེམས་དཔའི་སྐྱིལ་མོ་ཀྲུང་གིས་བཞུགས་

པ༑ ཤར་དུ་རྣམ་སྣང་དཀར་པོ་མི་བསྐྱོད་པའི་དབུ་རྒྱན་ཅན། དཀར་ནག་དམར་བའི་ཞེས་

པ་ནས། བྱང་དུ་དོན་གྲུབ་ལྗང་ཁུ་མི་བསྐྱོད་པའི་དབུ་རྒྱན་ཅན། ལྗང་ནག་དཀར་བའི་ཞེས་པ་

ནས༑ ཤར་ལྷོར་སྤྱན་མ་དཀར་མོ་རྣམ་སྣང་གི་དབུ་རྒྱན་ཅན། ཞེས་པ་ནས། བྱང་ཤར་དུ་སྒྲོལ་

མ་ལྗང་ཁུ་དོན་གྲུབ་ཀྱི་དབུ་རྒྱན་ཅན། ཞེས་པ་ནས། རིམ་པ་གཉིས་པའི་ཤར་ལྷོར་གཟུགས་རྡོ་

༡ མཚན་བཟང་པོ་སུམ་ཅུ་སོ་གཉིས་  དབུས་དཔར། 

རྗེ་མ་དཀར་མོ་རྣམ་སྣང་གི་དབུ་རྒྱན་ཅན། ཞེས་པ་ནས། བྱང་ཤར་དུ་རོ་རྡོ་རྗེ་མ་ལྗང་ཁུ་དོན་

གྲུབ་ཀྱི་དབུ་རྒྱན་ཅན། ཞེས་པ་ནས། རལ་གྲི་འཛིན་པ། ལྷ་མོ་བརྒྱད་པོ་ཐམས་ཅད་ཀྱང་དབུ་

སྐྲ་རལ་པ་ཕྱེད་བཅིངས་སུ་བྱས་པ། རིན་པོ་ཆེའི་དབུ་རྒྱན་གསོལ་བ། ཞེས་པ་1ནས། ཤམ་

ཐབས་ཅན། ཤིན་ཏུ་སྒེག་ཅིང་ཞེས་པ་ནས། དགའ་བས་རོལ་པ། འོད་ཀྱི་དཀྱིལ་འཁོར་རབ་ཏུ་

འབར་བའི་དབུས་ན་རང་རང་གི་གདན་ལ་རྡོ་རྗེའི་སྐྱིལ་མོ་ཀྲུང་གིས་བཞུགས་པའོ།། ཤར་

སྒོའ་ིགཡས་གཡོན་གྱི་གདན་ལ་རིམ་པ་བཞིན། བྱམས་པ་དང་ས་སྙིང་དཀར་པོ་རྣམ་སྣང་

གི་དབུ་རྒྱན་ཅན། དཀར་ནག་དམར་བའི་ཞེས་པ་ནས། རལ་གྲི་འཛིན་པ། བྱམས་པའི་ཕྱག་

གཡས་ཀྱི་དང་པོས་ཀླུ་ཤིང་གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ་འཛིན་

པ༑ ལྷོ་སྒོའ་ིགཡས་གཡོན་གྱི་གདན་ལ་རིམ་པ་བཞིན་ཕྱག་རྡོར་དང་ནམ་སྙིང་སེར་པོ་རིན་

འབྱུང་གི་དབུ་རྒྱན་ཅན། ཞེས་པ་ནས། ནུབ་སྒོའ་ིགཡས་གཡོན་གྱི་གདན་ལ་རིམ་པ་བཞིན་

ཞེས་དང། བྱང་སྒོའ་ིཞེས་པ་ནས། པད་ལྗང་ནོར་བུ་འཛིན་པ། རྣམ་སྣང་ནས་ཀུན་བཟང་གི་བར་

གྱི་ལྷ་ལྷག་མ་ཐམས་ཅད་ཀྱང་དབུ་སྐྲ་རལ་པའི་ཐོར་ཚུགས་ཅན། རིན་པོ་ཆེའི་དབུ་རྒྱན་

གསོལ་བ་ཞེས་པ་2ནས། ཤམ་ཐབས་ཅན། མཚན་བཟང་པོ་སོ་གཉིས་དང་དཔེ་བྱད་བཟང་

པོ་བརྒྱད་ཅུས་བརྒྱན་པ། ཞི་བ་འོད་ཀྱི་དཀྱིལ་འཁོར་ཞེས་པ་ནས། བཞུགས་པར་གྱུར། ཤར་

སྒོར་གཤིན་རྗེ་གཤེད་ནག་པོ་རྣམ་སྣང་གི་དབུ་རྒྱན་ཅན་ཞེས་པ་ནས། འོག་ཏུ་གནོད་མཛེས་

རྒྱལ་པོ་སྔོན་པོ་མི་བསྐྱོད་པའི་དབུ་རྒྱན་ཅན་ཞེས་པའི་བར་གྱི་ཕྱག་མཚན་རྣམས་སྔར་བཞིན་བསྐྱེད། 

ཁྲོ་བོ་བཅུ་པོ་ཐམས་ཅད་ཀྱང། ཞེས་པ་ནས། གདུག་པ་ཅན་ཐམས་ཅད་ཚར་གཅོད་པའི་ཚུལ་

གྱིས་བཞུགས་པར་གྱུར། 

རང་གི་ཐུགས་ཀའི་ཧཱུཾ་ལས་འོད་ཟེར་འཕྲོས་པས་སེམས་ཅན་ཐམས་ཅད་བཀུག་

༡ ཅེས་པ་  དབུས་དཔར། གཙང་དཔར།

༢ ཅེས་པ་  དབུས་དཔར། གཙང་དཔར།

ནས་ཞེས་པ་ནས། སངས་རྒྱས་ཀྱི་ཞིང་དུ་གཤེགས་པར་གྱུར། རང་གི་ཐུགས་ཀའི་ཧཱུཾ་ལས་

སླར་ཡང་འོད་ཟེར་འཕྲོས་པས་རྣམ་སྣང་ནས་གནོད་མཛེས་ཀྱི་བར་གྱི་ལྷ་རྣམས་སྤྱན་

དྲངས་ཏེ། སྤྱི་བོ་ལ་སོགས་པའི་གནས་རྣམས་སུ་འཁོད་ནས། གཟུགས་ཀྱི་ཕུང་པོ་ལ་

སོགས་པ་དང་ངོ་བོ་དབྱེར་མེད་དུ་གྱུར་པ་ནི། སྤྱི་བོར་རྣམ་པར་སྣང་མཛད་ཅེས་པ་ནས། རྐང་

མཐིལ་གཉིས་སུ་གནོད་མཛེས་རྒྱལ་པོ། དེ་ནས་ལུས་ཀྱི་ལྷ་རྣམ་སྣང་སྤྱན་མ།  ཞེས་པ་ནས། 

གཙོ་བོ་ཡང་རིམ་གྱིས་འོད་གསལ་དུ་ཐིམ་པར་གྱུར། ཨོཾ་ཤཱུ་ནྱ་ཏཱ། ཞེས་པ་ནས། ཨཱཏྨ་ཀོ྅ཧཾ། 

གདན་དབུས་མའི་སྟེང་དུ་ཞེས་པ་ནས།1 སྟེང་ནས་སྟེང་དུ་བརྩེགས་པར་གྱུར། དེ་ཐམས་ཅད་

གཅིག་ཏུ་འདྲེས་པ་ལས་ཟླ་བའི་དཀྱིལ་འཁོར་ཆ་ཐམས་ཅད་ཡོངས་སུ་རྫོགས་པ་གཅིག་

ཏུ་གྱུར། དེ་ལས་འོད་ཟེར་འཕྲོས་པས་སྣོད་བཅུད་ཐམས་ཅད་བསྡུས་ཏེ་ཟླ་བ་ལ་ཐིམ། ཨོཾ་

དྷརྨཱ་དྷཱ་ཏུ་སྭ་བྷཱ་ཝ་ཨཱཏྨ་ཀོ྅ཧཾ། སྣོད་བཅུད་ཀྱི་ཆོས་ཐམས་ཅད་ཀྱི་རྩ་བ་རླུང་སེམས་ཙམ་

ཟླ་བར་སྣང་བ་དེ་ངའོ།། ཟླ་བའི་སྟེང་དུ་ཆུ་ལས་ཆུ་ཞེས་པ་ནས། ཧཱུཾ་སྔོན་པོ་དེ་ལས་འོད་ཟེར་

འཕྲོས༑ ཞེས་པ་ནས། ཨོཾ་ཨཱཿཧཱུཾ་གིས་མཚན་པ། བཛྲ་ཨཱཏྨ་ཀོ྅ཧཾ། རྡོ་རྗེ་ཡི་གེ་དང་བཅས་པ་

ཡོངས་སུ་གྱུར་པ་ལས་རང་ཉིད་དང་པོའ་ིམགོན་པོ་སྐུ་མདོག་དཀར་པོ་དཀར་ནག་དམར་

བའི་ཞེས་པ་ནས། རལ་གྲི་འཛིན་པ་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟའ་ཅན་དུ་

གྱུར༑ རང་བཞིན་གྱི་གནས་ནས། ཞེས་པ་ནས། གཅིག་ཏུ་གྱུར་པ་ལ་རང་ཉིད་རྗེས་སུ་ཞུགས་

པས་རང་ཉིད་སྤྲུལ་སྐུ་རྡོ་རྗེ་སེམས་དཔའ་སྔོན་པོ་སྔོ་དཀར་དམར་བའི་ཞེས་པ་ནས། རལ་གྲི་

འཛིན་པ་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟའ་ཅན་དུ་གྱུར། རང་གི་ལུས་ཀྱི་

མདུན་རྒྱབ་དང་གཡས་གཡོན་བཞི་དཀྱིལ་འཁོར་གྱི་ཟུར་བཞི། ཞེས་པ་ནས། དེ་ལྟར་ལུས་

ཀྱི་ཆ་ཐམས་ཅད་གཞལ་ཡས་ཁང་དུ་གྱུར། རང་གི་སྤྱི་གཙུག་ནས་སྐྲ་མཚམས་ཀྱི་བར་

དུ་གཟུགས་ཀྱི་ཕུང་པོའ་ིངོ་བོ་ཨོཾ་དཀར་པོ་ཡོངས་སུ་གྱུར་པ་ལས་རྣམ་སྣང་དཀར་པོ་

༡ ཅེས་པ་ནས།  དབུས་དཔར། གཙང་དཔར།

མི་བསྐྱོད་པའི་དབུ་རྒྱན་ཅན། ཞེས་པ་ནས། སྐྲ་མཚམས་ནས་མགྲིན་པའི་བར་དུ་འདུ་ཤེས་

ཀྱི་ཕུང་པོའ་ིངོ་བོ་ཨཱཿདམར་པོ་ཡོངས་སུ་གྱུར་པ་ལས། ཞེས་པ་ནས། མགྲིན་པ་ནས་ནུ་མ་

གཉིས་ཀྱི་དབུས་ཀྱི་སྙིང་ཁའི་བར་དུ་རྣམ་ཤེས་ཀྱི་ཕུང་པོའ་ིངོ་བོ་ཧཱུཾ་སྔོན་པོ་ཡོངས་སུ་

གྱུར་པ་ལས། ཞེས་དང། སྙིང་ཁ་ནས་ལྟེ་བའི་བར་དུ་ཚོར་བའི་ཕུང་པོའ་ིངོ་བོ་སྭ་1སེར་པོ། 

ཞེས་པ་ནས། ལྟེ་བ་ནས་བརླའི་རྩ་བའི་བར་དུ་འདུ་བྱེད་ཀྱི་ཕུང་པོའ་ིངོ་བོ་ཧཱ་ལྗང་ཁུ་ཡོངས་

སུ་གྱུར་པ་ལས། དོན་གྲུབ་ལྗང་ཁུ་ཞེས་དང། ལྟེ་བར་ལུས་ཀྱི་སའི་ཁམས་ཐམས་ཅད་ཀྱི་

ངོ་བོ་ལཾ་ཡོངས་སུ་གྱུར་པ་ལས་སྤྱན་མ་དཀར་མོ། ཞེས་པ་ནས། སྤྱི་གཙུག་ཏུ་ལུས་ཀྱི་རླུང་

གི་ཁམས་ཐམས་ཅད་ཀྱི་ངོ་བོ་ཏཱཾ་ཡོངས་སུ་གྱུར་པ་ལས་སྒྲོལ་མ་ལྗང་ཁུ། ཞེས་དང། རལ་

གྲི་འཛིན་པ། མིག་གཉིས་སུ་མིག་གི་དབང་པོའ་ིངོ་བོ་ཐླཱིཾ2ཡོངས་སུ་གྱུར་པ་ལས་ས་སྙིང་

དཀར་པོ་རྣམ་སྣང་གི་དབུ་རྒྱན་ཅན། ཞེས་པ་ནས། རལ་གྲི་འཛིན་པ། མིག་གི་སྒོར་ལུས་ཀྱི་

གཟུགས་ཀྱི་རང་བཞིན་ཛཿ3ཡོངས་སུ་གྱུར་པ་ལས། གཟུགས་རྡོ་རྗེ་མ་དཀར་མོ་རྣམ་སྣང་

གི་དབུ་རྒྱན་ཅན། དཀར་ནག་དམར་བའི་ཞལ་གསུམ་ཕྱག་དྲུག་གི་རྩ་ཕྱག་གཉིས་ཀྱིས་

མེ་ལོང་དམར་པོ་འཛིན་ཅིང། ལྷག་མ་གཡས་གཉིས་རྡོ་རྗེ་ཨུཏྤལ་དཀར་པོ། གཡོན་རིན་

ཆེན་རལ་གྲི་འཛིན་པ། ཡབ་ཡུམ་གཉིས་ཀའི་ཕྱག་དང་པོ་གཉིས་ཀྱིས་ཕན་ཚུན་དུ་འཁྱུད་

པ༑ ཞེས་པ་ནས།4 རྣ་བར་རྣ་བའི་དབང་པོའ་ིངོ་བོ།5 ཞེས་པ་ནས། ལྕེར་འཇིག་རྟེན་དབང་ཕྱུག་ལ་

རོ་རྡོ་རྗེ་མས་འཁྱུད་པའི་བར་སྔ་མ་བཞིན་སྦྱར། སྙིང་ཁར་ཡིད་དབང་གི་ངོ་བོ་ཧཱུཾ་ཡོངས་སུ་གྱུར་

པ་ལས་འཇམ་དཔལ་དམར་པོ། ཞེས་པ་ནས། རལ་གྲི་འཛིན་པ། རྡོ་རྗེ་ལ་ལུས་ཀུན་གྱི་དབང་

པོའ་ིངོ་བོ་ཨོཾ་ཡོངས་སུ་གྱུར་པ་ལས་སྒྲིབ་སེལ་ལྗང་ཁུ། ཞེས་པ་ནས། རྡོ་རྗེའི་སྒོར་ལུས་ཀྱི་

༡ སྭཱ་  སྐུ་འབུམ་དཔར་མ།

༢ ཐལླཱིཾ་  དབུས་དཔར། གཙང་དཔར།

༣ ཛ་  དབུས་དཔར། གཙང་དཔར།

༤ ཞེས་དང།  དབུས་དཔར། གཙང་དཔར། 

༥ དབང་པོ།  དབུས་དཔར།

རེག་བྱའི་རང་བཞིན་ཁཾ་ཡོངས་སུ་གྱུར་པ་ལས་རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་

དབུ་རྒྱན་ཅན། ཞེས་པ་ནས། རལ་གྲི་འཛིན་པ། ཡབ་ཡུམ་གཉིས་ཀའི་ཕྱག་དང་པོ་གཉིས་

ཀྱིས་ཕན་ཚུན་དུ་འཁྱུད་པ། ཚིགས་རྣམས་ལ་ཚིགས་རྣམས་ཀྱི་ངོ་བོ་སཾ་ཡོངས་སུ་གྱུར་

པ་ལས། ཀུན་བཟང་ལྗང་ཁུ། ཞེས་པ་ནས། སྤྱི་གཙུག་ཏུ་ལུས་ཀྱི་རྩ་དང་རྒྱུས་པའི་ངོ་བོ་མཱཻཾ་

ཡོངས་སུ་གྱུར་པ་ལས་བྱམས་པ་དཀར་པོ་རྣམ་སྣང་གི་དབུ་རྒྱན་ཅན། དཀར་ནག་དམར་

བའི་ཞལ་གསུམ་ཕྱག་དྲུག་གི་གཡས་ཀླུ་ཤིང་གི་མེ་ཏོག་སྡོང་བུ་དང་བཅས་པ་འཁོར་ལོས་

མཚན་པ་རྡོ་རྗེ་པདྨ་དཀར་པོ། གཡོན་དྲིལ་བུ་རིན་ཆེན་རལ་གྲི་འཛིན་པ། རྣམ་སྣང་ནས་

བྱམས་པའི་བར་གྱི་ལྷ་ཐམས་ཅད་ཀྱང་རིན་པོ་ཆེའི་རྒྱན་དང་དར་སྣ་ཚོགས་ཀྱི་ན་བཟའ་

ཅན་དུ་གྱུར། ལག་པ་གཡས་ལ་དེའི་ངོ་བོ་ཧཱུཾ་ཡོངས་སུ་གྱུར་པ་ལས་གཤིན་རྗེ་གཤེད་ནག་

པོ༑ ཞེས་པ་ནས། རྐང་མཐིལ་གཉིས་སུ་དེའི་ངོ་བོ་ཧཱུཾ་ཡོངས་སུ་གྱུར་པ་ལས། གནོད་མཛེས་

རྒྱལ་པོ། ཞེས་པ་ནས། རལ་གྲི་འཛིན་པ། ཁྲོ་བོ་བཅུ་པོ་ཐམས་ཅད་ཀྱང་དབུ་སྐྲ་དམར་སེར་

གྱེན་དུ་བརྫེས་པ་ལ་སོགས་པ་ཁྲོ་བོའ་ིཉམས་ཐམས་ཅད་ཡོངས་སུ་རྫོགས་པར་གྱུར། 

རང་གི་སྤྱི་བོར་ཨོཾ་ལས་བྱུང་བའི་ཟླ་བའི་དཀྱིལ་འཁོར་ཡོངས་སུ་རྫོགས་པའི་ལྟེ་

བར༑ ཞེས་པ་ནས། རྣམ་པར་སྣང་མཛད་སྤྱན་མ་དང་སྦྱོར་བའི་མདུན་ན་རང་ཉིད་གནས་པར་

གྱུར༑ དཔལ་ལྡན་སངས་རྒྱས་སྐུ་འཆང་བ།། ཞེས་པ་ནས།1 རྡོ་རྗེ་སྐུས་ནི་མཛད་དུ་གསོལ། 

ཞེས་རྣམ་སྣང་གཙོ་འཁོར་ལ་གསོལ་བ་བཏབ་པས། སྤྲོས་པའི་སྤྱན་མ་དང། ཞེས་པ་ནས། 

འདྲ་བར་ཤོག །ཨོཾ་སརྦ། ཞེས་པ་ནས།2 ཨཱཏྨ་ཀོ྅ཧཾ། ལྕེའི་དབུས་སུ་ཞེས་པ་ནས། སྐད་ཅིག་

གིས་གསུང་རྡོ་རྗེ་འོད་དཔག་མེད་ཀྱི་ལྷ་ཚོགས།3 ཞེས་པ་ནས། མདུན་ན་རང་ཉིད་གནས་

༡ ཅེས་པ་ནས།  དབུས་དཔར། གཙང་དཔར།

༢ ཅེས་པ་ནས།  དབུས་དཔར། གཙང་དཔར། 

༣ འོད་དཔག་མེད་ཀྱི་ཆགས་  དབུས་དཔར། 

འོད་དཔག་མེད་ཀྱི་ཚོགས།  གཙང་དཔར། 



གསང་བ་འདུས་པའི་མངོན་རྟོགས་ཀྱི་ལྷན་ཐབས།  61

པར་གྱུར།1 ཆོས་ཀྱི་གསུང་ལམ། ཞེས་པ་ནས། མཛད་དུ་གསོལ། ཞེས་འོད་དཔག་མེད་གཙོ་

འཁོར་ལ་གསོལ་བ་བཏབ་པས། སྤྲོས་པའི་གོས་དཀར་མོ་དང་སྤྱན་དྲངས་པའི་འོད་དཔག་

མེད་ཀྱི་ལྷའི་ཚོགས་གཉིས་པོ་ཐམས་ཅད། ཅེས་པ་ནས། ཐོབ་པར་གྱུར། རྡོ་རྗེ་ཆོས་ཀྱི། ཞེས་

པ་ནས། འདྲ་བར་ཤོག །ཨོཾ་སརྦ། ཞེས་པ་2ནས། ཨཱཏྨ་ཀོ྅ཧཾ། སྙིང་ཁའི་དབུས་སུ། ཞེས་པ་

ནས༑ སྐད་ཅིག་གིས་ཐུགས་རྡོ་རྗེ་མི་བསྐྱོད་པའི་ལྷ་ཚོགས། ཞེས་པ་ནས། མདུན་དུ་རང་ཉིད་

གནས་པར་གྱུར། དཔལ་ལྡན་རྡོ་རྗེ་ཐུགས་འཆང་བ།། ཞེས་པ་3ནས། མཛད་དུ་གསོལ། ཞེས་

མི་བསྐྱོད་པ་གཙོ་འཁོར་ལ་གསོལ་བ་བཏབ་པས། སྤྲོས་པའི་མཱ་མ་ཀཱི་དང་སྤྱན་དྲངས་པའི་

མི་བསྐྱོད་པའི་ལྷའི་ཚོགས་གཉིས་པོ་ཐམས་ཅད། ཅེས་པ་ནས། ཐོབ་པར་གྱུར། ཀུན་ཏུ་བཟང་

པོའ་ིཞེས་པ་ནས། མཚུངས་པར་ཤོག །ཨོཾ་སརྦ། ཞེས་པ་ནས།4 ཨཱཏྨ་ཀོ྅ཧཾ། དེ་བཞིན་གཤེགས་

པ་ཐམས་ཅད་ཀྱི་སྐུ་གསུང་ཐུགས་ཀྱི་རྡོ་རྗེ་གསུམ་དབྱེར་མི་ཕྱེད་པ་རྡོ་རྗེ་འཆང་ཆེན་པོར་

གྱུར༑ ཨོཾ་སརྦ། ཞེས་པ་5ནས། ཨཱཏྨ་ཀོ྅ཧཾ། རང་དམ་ཚིག་སེམས་དཔའ་རྡོ་རྗེ་འཆང་ཆེན་

པོའ་ིཐུགས་ཀར། ཞེས་པ་ནས། ལུས་རྒྱས་པར་བྱེད་པ། དེའི་ཐུགས་ཀར། ཞེས་པ་ནས། སྣང་

བའི་ཕུང་པོ་ཆེན་པོ་ལྟ་བུར་གྱུར། དམ་ཚིག་སེམས་དཔའི་རལ་པའི་ཅོད་པན་ལ། རྡོ་རྗེ་

འཆང་ཆེན་པོ་སྐུ་མདོག་དཀར་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་

པ༑ རྡོ་རྗེ་དབྱིངས་ཀྱི་དབང་ཕྱུག་མ་དང། ཞེས་པ་ནས། ཚིམ་པར་བྱེད་པར་གྱུར། 

རང་གི་སྙིང་ཁ་ནས་རང་རིགས་ཀྱི་རིག་མ་ཕྱུང། ཨོཾ་ཤཱུ་ནྱ་ཏཱ། ཞེས་པ་ནས། ཨཱཏྨ་

ཀོ྅ཧཾ། རིག་མ་སྟོང་པར་གྱུར། སྟོང་པའི་ངང་ལས་ཁཾ་ལས་རྡོ་རྗེ་ཁཾ་གིས་མཚན་པ། དེ་

ཡོངས་སུ་གྱུར་པ་ལས། རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་དབུ་རྒྱན་ཅན། སྔོ་དཀར་

༡ གནས་པས།  དབུས་དཔར། གཙང་དཔར། 

༢ ཅེས་པ་  དབུས་དཔར། གཙང་དཔར།

༣ ཅེས་པ་  དབུས་དཔར། གཙང་དཔར།

༤ ཅེས་པ་ནས།  དབུས་དཔར། གཙང་དཔར།

༥ ཅེས་པ་  དབུས་དཔར། གཙང་དཔར།

དམར་བའི། ཞེས་པ་ནས། རལ་གྲི་འཛིན་པ། དབུ་སྐྲ་རལ་པ་ཕྱེད་བཅིངས་སུ་བྱས་པ། ཞེས་པ་

ནས༑ དགའ་བས་རོལ་པ། དེའི་སྤྱི་གཙུག་ནས་སྐྲ་མཚམས་ཀྱི་བར་དུ་ཨོཾ་དཀར་པོ་ཡོངས་

སུ་གྱུར་པ་ལས། རྣམ་སྣང་དཀར་པོ་མི་བསྐྱོད་པའི་དབུ་རྒྱན་ཅན། དཀར་ནག་དམར་བའི། 

ཞེས་པ་ནས། པད་ལྗང་ནོར་བུ་འཛིན་པ། ལྟེ་བར་ལཾ་ལས་སྤྱན་མ། ཞེས་པ་ནས། སྤྱི་གཙུག་ཏུ་

ཏཱཾ་ལས་སྒྲོལ་མ། མིག་གཉིས་སུ་ཛཿལས་གཟུགས་རྡོ་རྗེ་མ་ལ་ས་སྙིང་གིས་འཁྱུད་པ། 

ཞེས་པ་ནས། བྷ་གར་ཁཾ་ལས་རེག་བྱ་རྡོ་རྗེ་མ་ལ་སྒྲིབ་སེལ་གྱིས་འཁྱུད་པ། ལག་པ་གཡས་

ལ་ཧཱུཾ་ལས་རོ་ལངས་མ། ཞེས་པ་ནས། རྐང་མཐིལ་གཉིས་སུ་ཧཱུཾ་ལས་ས་འཛིན་ལྷ་མོ་རྣམས་

སུ་གྱུར། ཞེས་བརྗོད། རྒྱས་པར་བྱེད་ན་ཞལ་ཕྱག་སོགས་སྔར་ལུས་དཀྱིལ་བཞིན་བརྗོད་ནས། རྣམ་སྣང་ནས་

སྒྲིབ་སེལ་གྱི་བར་གྱི་ལྷ་ལྷག་མ་ཐམས་ཅད་ཀྱང་རིན་པོ་ཆེའི་རྒྱན་དང་དར་སྣ་ཚོགས་ཀྱི་

ན་བཟའ་ཅན་དུ་གྱུར། ཞེས་དང། ཁྲོ་བོ་1བཅུ་པོ་ཐམས་ཅད་ཀྱང་དབུ་སྐྲ་དམར་སེར་གྱེན་དུ་

བརྫེས་པ་ལ་སོགས་པ་ཁྲོ་མོའ་ིཉམས་ཐམས་ཅད་ཡོངས་སུ་རྫོགས་པར་གྱུར། ཞེས་བརྗོད། 

རང་གི་གསང་གནས་མི་དམིགས་པའི་ངང་ལས། ཞེས་པ་ནས། འདབ་མ་བརྒྱད་པ་བུ་ག་ཡི་

གེ་ཕཊ་སེར་པོས་བཀག་པ། རྡོ་རྗེ་དང་པདྨའི་ནང་འོད་ཟེར་ལྔས་གང་བར་གྱུར། རང་ཉིད་

རིན་འབྱུང་དུ་གྱུར། ཨོཾ་སརྦ། ཞེས་པ་2ནས། ཨཱཏྨ་ཀོ྅ཧཾ། རང་ཉིད་རྡོ་རྗེ་འཆང་དུ་གྱུར། ཧཱུཾ་

སྙོམས་པར་འཇུག་པའི་ལས་ལ་གནས་པས་མཆོག་ཏུ་དགའ་བའི་བདེ་བ་ཐོབ།3 རང་ཉིད་

དོན་གྲུབ་ཏུ་གྱུར། ཕཊ་སརྦ། ཞེས་པ་4ནས། ཨཱཏྨ་ཀོ྅ཧཾ། ལུས་དཀྱིལ་གྱི་ལྷ་ཐམས་ཅད་ཚིམ་

ནས་ཞུ་བའི་ཐིག་ལེ་ཡུམ་གྱི་པདྨར་ཕབ་པ་དེ་ཉིད་དེ་བཞིན་གཤེགས་པ་རིགས་ལྔ་ལ་

སོགས་པ་ལྷ་ཐམས་ཅད་ཀྱི་འབྱུང་གནས་སུ་གྱུར། ཐིག་ལེ་ཆ་གཅིག་བྷྲཱུཾ་5དང་དེ་ཡོངས་སུ་

༡ ཁྲོ་མོ་  དབུས་དཔར། 

༢ ཅེས་པ་  དབུས་དཔར། གཙང་དཔར།

༣ བདེ་མ་ཐོབ།  དབུས་དཔར། 

༤ ཅེས་པ་  དབུས་དཔར། གཙང་དཔར།

༥ བྷྲུཾ་  དབུས་དཔར། 

གྱུར་པ་ལས་གཞལ་ཡས་ཁང་གྲུ་བཞི་པ་སྒོ་བཞི་པ་ལ་སོགས་པའི་མཚན་ཉིད་ཐམས་ཅད་

ཡོངས་སུ་རྫོགས་པ་གདན་དང་བཅས་པར་གྱུར། ཐིག་ལེ་ཆ་གཅིག་གདན་དེ་རྣམས་ཀྱི་

སྟེང་དུ་ཆ་སོ་གཉིས་སུ་གྱུར། དེ་རྣམས་ཡོངས་སུ་གྱུར་པ་ལས་། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཁཾ་

ཧཱུཾ༑ ཨོཾ་ཨཱཿཨོཾ་ཧཱུཾ། ཨོཾ་ཨཱཿསྭཱ་ཧཱུཾ། ཨོཾ་ཨཱཿཨཱཿཧཱུཾ། ཨོཾ་ཨཱཿཧཱ་1ཧཱུཾ། ཨོཾ་ཨཱཿལཱཾ་ཧཱུཾ། ཨོཾ་ཨཱཿམཱཾ་

ཧཱུཾ༑ ཨོཾ་ཨཱཿཔཾ་ཧཱུཾ། ཨོཾ་ཨཱཿཏཱཾ་ཧཱུཾ། ཨོཾ་ཨཱཿཛཿཧཱུཾ། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿབཾ་ཧཱུཾ། ཨོཾ་ཨཱཿཧོཿཧཱུཾ། 

ཨོཾ་ཨཱཿམཱཻཾ་ཧཱུཾ། ཨོཾ་ཨཱཿཐླིཾཱ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿཨོཾ་ཧཱུཾ། ཨོཾ་ཨཱཿཧཱུཾ་ཧཱུཾ། ཨོཾ་

ཨཱཿཨོཾ་ཧཱུཾ། ཨོཾ་ཨཱཿསཾ་ཧཱུཾ། ཨོཾ་ཨཱཿཧཱུཾ་ཧཱུཾ། བཅུ་རྣམས་སུ་གྱུར། དེ་རྣམས་ཡོངས་སུ་གྱུར་པ་

ལས༑ རྡོ་རྗེ་གཉིས། འཁོར་ལོ་རིན་པོ་ཆེ། པདྨ། སྣ་ཚོགས་རྡོ་རྗེ། འཁོར་ལོ། རྡོ་རྗེ། ཨུཏྤལ། 

སྣ་ཚོགས་རྡོ་རྗེ། མེ་ལོང་དམར་པོ། པི་ཝང་སྔོན་པོ། དྲིའི་དུང་ཆོས། རོའ་ིསྣོད། ཀླུ་ཤིང་

གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ། འཁོར་ལོ་རིན་པོ་ཆེ་གཉིས། པདྨ་

གཉིས༑ རལ་གྲི་གཉིས། དབྱུག་པ། རྡོ་རྗེ། པདྨ། སྣ་ཚོགས་རྡོ་རྗེ། རལ་གྲི། རྡོ་རྗེ། རྡོ་རྗེས་

མཚན་པའི་དབྱུག་པ་སྔོན་པོ། རྡོ་རྗེས་མཚན་པའི་དབྱུག་པ་ནག་པོ། རྡོ་རྗེ་དང་རྡོ་རྗེ། དེ་

རྣམས་ཡོངས་སུ་གྱུར་པ་ལས་རིམ་གྱིས་ལྷ་སུམ་ཅུ་སོ་གཉིས་སུ་གྱུར་པ་ནི། གདན་དབུས་

མའི་སྟེང་དུ་རང་ཉིད་མི་བསྐྱོད་པ་ཞི་བ་མཐིང་ནག་མི་བསྐྱོད་པའི་དབུ་རྒྱན་ཅན། ཞེས་པ་ནས། 

ཡབ་སེམས་དཔའི་སྐྱིལ་མོ་ཀྲུང་གིས་བཞུགས་པ། ཞེས་པའི་བར་སྔར་ཇི་ལྟ་བ་བཞིན་བསྐྱེད། ཤར་

དུ་རང་ཉིད་རྣམ་སྣང་དཀར་པོ། ཞེས་པ་ནས། པད་ལྗང་ནོར་བུ་འཛིན་པ། ཤར་ལྷོར་རང་ཉིད་

སྤྱན་མ་དཀར་མོ། ཞེས་པ་ནས། རིམ་པ་གཉིས་པའི་ཤར་ལྷོར་རང་ཉིད་གཟུགས་རྡོ་རྗེ་མ། 

ཞེས་པ་ནས། སྐྱིལ་མོ་ཀྲུང་གིས་བཞུགས་པར་གྱུར། ཞེས་པའི་བར་སྔར་བཞིན། རང་ཉིད་ཤར་སྒོའ་ི

གཡས་སུ་བྱམས་པ་དང་གཡོན་དུ་ས་སྙིང། ཞེས་པ་ནས། རང་ཉིད་ལྷོ་སྒོའ་ིགཡས་སུ་ཕྱག་

རྡོར་དང་གཡོན་དུ་ནམ་སྙིང། ཞེས་དང། རང་ཉིད་ནུབ་སྒོའ་ིགཡས་སུ་འཇིག་རྟེན་དབང་ཕྱུག་

༡ ཧ་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།64

དང་གཡོན་དུ་འཇམ་དཔལ། ཞེས་དང། རང་ཉིད་བྱང་སྒོའ་ིགཡས་སུ་སྒྲིབ་སེལ་དང་གཡོན་དུ་

ཀུན་བཟང། ཞེས་པ་ནས། སྐྱིལ་མོ་ཀྲུང་གིས་བཞུགས་པར་གྱུར། ཤར་སྒོར་རང་ཉིད་གཤིན་

རྗེ་གཤེད་ནག་པོ། ཞེས་པ་ནས། ཚར་གཅོད་པའི་ཚུལ་གྱིས་བཞུགས་པར་གྱུར། མི་བསྐྱོད་པ་

རང་གི་ཐུགས་ཀར་དྲངས། བཛྲ་དྷྲྀཀ་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། ཞེས་

པ་ནས། སླར་བྱོན་རང་གི་མདུན་དུ་འདུག་པ་རང་གི་སྙིང་ཁར་ཞུགས་ནས་འདྲེས་པས། རང་

ཉིད་རྡོ་རྗེ་འཆང་ཞི་བ་དེ་ཡོངས་སུ་གྱུར་པ་ལས། སྔར་གྱི་ཟླ་བ་ཉི་གདན་ལ་ཐིམ་པའི་སྟེང་

དུ་རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག་ནག་དཀར་དམར་བའི་ཞལ་གསུམ་ཕྱག་

དྲུག་གི་གཡས་རྡོ་རྗེ་རྩེ་དགུ་པ་འཁོར་ལོ་པདྨ། གཡོན་དྲིལ་བུ་རིན་ཆེན་རལ་གྲི་འཛིན་པ། 

འོད་དམར་པོ་འབར་ཞིང་འཁྲུག་པའི་དབུས་ན་རྡོ་རྗེའི་སྐྱིལ་ཀྲུང་གིས་བཞུགས་པར་གྱུར། 

ཞེས་བསྡུས་པའམ། མདོར་བྱས་ལྟར་སྐབས་འདིར་རྒྱན་རྣམས་རྫོགས་པར་བརྗོད་ན་ལེགས་སོ།། རེག་བྱ་རྡོ་རྗེ་

མ་རང་གི་ཐུགས་ཀར་དྲངས། སྤརྴ་བཛྲ་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། 

སེམས་ཅན་རེག་བྱ་ལ་ཞེན་པ་རྣམས་སྦྱངས། རྒྱལ་བ་རྣམས་རེག་བྱའི་བདེ་བས་མཆོད། 

སྤྲུལ་པ་རྣམས་གཅིག་ཏུ་འདུས། རེག་བྱ་རྡོ་རྗེ་མ་ཡེ་ཤེས་པ་དང་དབྱེར་མེད་དུ་འདྲེས། རང་

གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་དབང་བསྐུར། སླར་བྱོན་ནས་སྔར་

གྱི་རེག་བྱ་རྡོ་རྗེ་མ་ལ་ཐིམ་པར་གྱུར། རྣམ་པར་སྣང་མཛད་རང་གི་ཐུགས་ཀར་དྲངས། ཛི་

ན་ཛིཀ་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། ཆོས་འཁོར་བསྐོར་བ་ལ་སོགས་

པ་སངས་རྒྱས་ཀྱི་མཛད་པ་མཛད། ཁྱད་པར་དུ་སེམས་ཅན་གཏི་མུག་ཅན་རྣམས་ཀྱི་གཏི་

མུག་སྦྱངས། རྣམ་པར་སྣང་མཛད་ཀྱི་གོ་འཕང་ལ་བཀོད། སྤྲུལ་པ་རྣམས་གཅིག་ཏུ་

འདུས༑ རྣམ་པར་སྣང་མཛད་ཡེ་ཤེས་པ་དང་དབྱེར་མེད་དུ་འདྲེས། རང་གི་རིགས་བདག་

ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་དབང་བསྐུར། སླར་བྱོན་ནས་རིམ་པ་དང་པོའ་ིཤར་

དུ་འཁོད། ཅེས་པ་ནས། རིམ་པ་དང་པོའ་ིབྱང་དུ་འཁོད། སྤྱན་མ་རང་གི་ཐུགས་ཀར་དྲངས། 



གསང་བ་འདུས་པའི་མངོན་རྟོགས་ཀྱི་ལྷན་ཐབས།  65

མོ་ཧཱ་ར་ཏི་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། སེམས་ཅན་ནད་དང་གདོན་

གྱིས་གདུངས་པ་རྣམས་ཞི་བར་མཛད། སྤྲུལ་པ་རྣམས་གཅིག་ཏུ་འདུས། ཞེས་པ་ནས། རིམ་

པ་དང་པོའ་ིབྱང་ཤར་དུ་འཁོད། གཟུགས་རྡོ་རྗེ་མ། ཞེས་པ་ནས། སྔར་གྱི་རེག་བྱ་རྡོ་རྗེ་མའི་སྐབས་

བཞིན་སྦྱར་ནས། རིམ་པ་གཉིས་པའི་བྱང་ཤར་དུ་འཁོད། བྱམས་པ་རང་གི་ཐུགས་ཀར་དྲངས། 

མཻ་ཏྲཱི་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། སེམས་ཅན་ཐམས་ཅད་ཀྱི་རྩ་དང་

རྒྱུས་པ་སྦྱངས། ཞེས་པ་ནས། ཤར་སྒོའ་ིགཡས་སུ་འཁོད། སའི་སྙིང་པོ་རང་གི་ཐུགས་ཀར་

དྲངས༑ ཞེས་པ་ནས། བྱང་སྒོའ་ིགཡོན་དུ་འཁོད། གཤིན་རྗེ་གཤེད་རང་གི་ཐུགས་ཀར་དྲངས། 

ཡ་མཱན་ཏ་ཀྀྲཏ་ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། དབང་པོ་ལ་སོགས་པའི་

གདོན་བཅོམ། སྤྲུལ་པ་རྣམས་གཅིག་ཏུ་འདུས། ཞེས་པ་ནས། ཤར་སྒོར་འཁོད། ཤེས་རབ་

མཐར་བྱེད་རང་གི་ཐུགས་ཀར་དྲངས། ཞེས་པ་ནས། སླར་བྱོན་ནས་འོག་ཏུ་འཁོད། གཞལ་

ཡས་ཁང་རང་གི་ཐུགས་ཀར་དྲངས། ཨོཾ་ཨཱཿཧཱུཾ། ཐུགས་ཀ་ནས་ཕྱིར་ཕྱུང། ཕྱོགས་བཅུར་

འཕྲོས༑ སྣོད་ཀྱི་འཇིག་རྟེན་གྱི། ཞེས་པ་ནས། ཐིམ་པར་གྱུར། 

བཟླས་བྱའི་1སྔགས་ཀྱིས་བསྐོར་བའི་ལྷ་རྣམས་ཀྱི་རང་རང་གི་ཐུགས་ཀའི་རང་

རང་གི་ས་བོན་ལས་དཀྱིལ་འཁོར་གྱི་ལྷ་ཚོགས་སྤྲོས་ཏེ། འགྲོ་བའི་དོན་བྱས་ནས་སྔགས་

དང་ལྷན་ཅིག་ཏུ་འཇུག་པའི་རླུང་གིས་སྙིང་ཁའི་ས་བོན་ལ་འཇུག་པའི་སྤྲོ་བ་དང་བསྡུ་བའི་

མཛད་པ་ཅན་དུ་གྱུར། ཨོཾ་ཨཱཿཧཱུཾ། ཨོཾ་ཨཱཿབཛྲ་དྷྲྀཀ་ཧཱུཾ་ཧཱུཾ། ཞེས་སོགས་བཟླས་པ་བྱ། བཟླས་པ་

རྫོགས་པ་ན། ཡབ་ཡུམ་སྙོམས་པར་ཞུགས་པའི་རྐྱེན་གྱིས། ཞེས་པ་ནས། ནཱ་ད་ཡང་འོད་གསལ་

དུ་ཐིམ་པར་གྱུར། དེ་ནས་ཚད་མེད་པ་བཞིའི་2ངོ་བོར་གྱུར་པའི་ལྷ་མོ་བཞིས་གཙོ་བོ་3མ་

མཐོང་བས་གདུང་བའི་ཡིད་ཀྱིས་བལྟ་བར་འདོད་དེ་སྙན་པའི་གླུ་དབྱངས་ཀྱིས་བསྐུལ་བ་

༡ བཟླས་པའི་  གཙང་དཔར།

༢ ཆད་མེད་པར་ཞིའི་  དབུས་དཔར། 

༣ གཙོ་མོ་  སྐུ་འབུམ་དཔར་མ།

ནི༑ སེམས་ཅན་ཁམས་ན་གནས་ཀྱི། ཞེས་པ་ནས། མཛད་དུ་གསོལ། རྡོ་རྗེའི་སྐུ་ཁྱོད། ཅེས་

པ་ནས། མཛད་དུ་གསོལ། ཁྱོད་ནི་རྡོ་རྗེའི་གསུང་སྟེ། ཞེས་པ་ནས། དགྱེས་པར་མཛོད། ཁྱོད་

ནི་རྡོ་རྗེའི་འདོད་པ། ཞེས་པ་ནས། བདག་ལ་དགྱེས་པར་མཛོད། ཅེས་བསྐུལ་བས་སྔོན་གྱི་

སྨོན་ལམ་དང་ཐུགས་རྗེའི་ཤ གས་ཀྱིས་འོད་གསལ་ལས་སེམས་དཔའ་གསུམ་གྱི་བདག་

ཉིད་ཅན་གྱི་སྐུར་བཞེངས་ཏེ་དཀྱིལ་འཁོར་པ་ཐམས་ཅད་ཀྱིས་མཐོང་བར་གྱུར། མི་བསྐྱོད་

རྡོ་རྗེ་ཡེ་ཤེས་ཆེ།། ཞེས་པ་ནས། རྡོ་རྗེ་སེམས་དཔའ་ཕྱག་འཚལ་1ལོ།། ཨོཾ་སརྦ་ཏ་ཐཱ་ག་ཏ་

ཨརྒྷཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཞེས་པ་ནས། སྤརྴ་པཱུ་ཛ་མེ་གྷ་ས་མུ་

དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཞེས་པའི་བར་གྱིས་སྔར་བྱིན་གྱིས་བརླབས་པའི་མཆོད་པས་བདག་ཉིད་

ལ་མཆོད། དེ་ནས་ནང་མཆོད་གཏོར་མ་ལྟར་བྱིན་གྱིས་བརླབ་ཐོད་པ་ལག་པ་གཡས་པར་བཟུང་བ་བདག་བསྐྱེད་ཀྱི་

སྐབས་སུ་དཔྲལ་བ་རང་ལ་བསྟན། མདུན་བསྐྱེད་མཆོད་པའི་སྐབས་སུ་དཔྲལ་བ་ཕར་བསྟན། ལག་པ་གཡོན་པའི་སྲིན་

ལག་གིས་མེ་ལོང་ངམ། ས་ལ་སོགས་པ་ལ་ཆང་གི་ཆོས་འབྱུང་རྩེ་མོ་རང་ལ་བསྟན་པའི་དབུས་སུ་ཟླུམ་སྐོར་གཅིག་

དང་བཅས་པ་བྲིས། ལག་པ་གཡོན་པའི་མཐེབ་སྲིན་སྦྱར་བས་ནང་མཆོད་གཡས་སྐོར་དུ་ལན་གསུམ་དཀྲུགས་ཏེ། བླ་

མ་རྣམས་རང་གི་སྤྱི་གཙུག་ནས་ཡར་ཁྲོམ་ཚོགས་སམ་མཐོ་བརྩེགས་སུ་བཞུགས་པར་དམིགས་ལ། སྨིན་མཚམས་

ཀྱི་ཐད་ནས་ལག་པ་ཁ་གྱེན་དུ་བལྟ་བས་འཐོར་ཞིང་ངག་འདོན་འདི་ལྟར་བརྗོད། ལག་པ་གཡོན་པའི་མཐེ་

བོང་ཀྵུཾ་ལས་ས་གཞི་མིང་མེད་སུཾ་ལས་རི་རབ་ཏུ་གྱུར་པའི་དབུས་ནས་བདུད་རྩིའི་སྙིང་པོ་

བླངས་ཏེ། མགྲོན་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་པོ་འོད་ཀྱི་

སྦུ་གུ་ཅན་དུ་གྱུར། མཆོད་དོ་ཕྱོགས་བཅུ་དུས་གསུམ་གྱི་དེ་བཞིན་གཤེགས་པ་ཐམས་ཅད་

ཀྱི་སྐུ་གསུང་ཐུགས་ཡོན་ཏན་འཕྲིན་ལས་ཐམས་ཅད་གཅིག་ཏུ་བསྡུས་པའི་ངོ་བོ་ཆོས་ཀྱི་

ཕུང་པོ་སྟོང་ཕྲག་བརྒྱད་ཅུ་རྩ་བཞིའི་འབྱུང་གནས་འཕགས་པའི་དགེ་འདུན་ཐམས་ཅད་ཀྱི་

མངའ་བདག་དཔལ་ལྡན་རྩ་བའི་བླ་མ་རིན་པོ་ཆེའི་ཞལ་དུ་ཨོཾ་ཨཱཿཧཱུཾ། རྒྱལ་བ་རྡོ་རྗེ་འཆང་

༡ སེམས་དཔའ་ལ་ཕྱག་འཚལ་  དབུས་དཔར། གཙང་དཔར།



གསང་བ་འདུས་པའི་མངོན་རྟོགས་ཀྱི་ལྷན་ཐབས།  67

གི་ཞལ་དུ་ཨོཾ་ཨཱཿཧཱུཾ། རྒྱལ་སྲས་བློ་གྲོས་རིན་ཆེན་གྱི་ཞལ་དུ་ཨོཾ་ཨཱཿཧཱུཾ། དཔལ་མགོན་

འཕགས་པ་ཀླུ་སྒྲུབ་ཀྱི་྾ རྒྱལ་སྲས་མ་ཏཾ་ཀི་1པའི་྾ གྲུབ་ཆེན་ཏཻ་ལོ་པའི་྾ པཎ་ཆེན་ནཱ་

རོ་པའི་྾ སྒྲ་བསྒྱུར་མར་པ་ལོ་ཙྪའི་2྾ མཚུར་སྟོན་དབང་གི་རྡོ་རྗེའི་྾ འཁོན་སྟོན་གད་པ་

ཀིརྟིའི་྾ བྱ་སྒང་བ་བསོད་ནམས་རིན་ཆེན་གྱི་྾ ཐུར་ལྷ་བ་ཚུལ་ཁྲིམས་སྐྱབས་ཀྱི་྾ ཐང་

སྤེ་པ་3འཕགས་པ་སྐྱབས་ཀྱི་྾ གསེར་སྡིངས་པ་གཞོན་ནུ་འོད་ཀྱི་྾ ཀུན་མཁྱེན་ཆོས་སྐུ་

འོད་ཟེར་གྱི་྾ ཀུན་མཁྱེན་འཕགས་པ་འོད་ཀྱི་྾ ཆོས་རྗེ་བུ་སྟོན་རིན་ཆེན་གྲུབ་ཀྱི་྾ ཁྱུང་

པོ་ལྷས་པ་གཞོན་ནུ་བསོད་ནམས་ཀྱི་྾ ཆོས་ཀྱི་རྒྱལ་པོ་ཙོང་ཁ་པ་ཆེན་པོའ་ིཞལ་དུ་ཨོཾ་

ཨཱཿཧཱུཾ། སླར་ཡང་རྒྱལ་བ་རྡོ་རྗེ་འཆང་གི་྾ རྒྱལ་སྲས་ཕྱག་ན་རྡོ་རྗེའི་྾ རྒྱལ་པོ་ཨིནྡྲ་བྷཱུ་

ཏཱིའི་྾ ཀླུ་ལས་སྐྱེས་པའི་རྣལ་འབྱོར་མའི་྾ མངའ་བདག་བི་སུ་ཀལྤའི་྾ དཔལ་ལྡན་སཱ་

ར་ཧ་པའི་྾ དཔལ་མགོན་འཕགས་པ་ཀླུ་སྒྲུབ་ཀྱི་྾ དཔལ་ལྡན་ཟླ་བ་གྲགས་པའི་྾ སློབ་

པའི་རྡོ་རྗེའི་྾ གྲུབ་ཆེན་ནག་པོ་སྤྱོད་པའི་྾ བླ་མ་སྤྲིན་གྱི་ཤ གས་ཅན་གྱི་྾ རྗེ་རིན་ཆེན་

འགོས་ཀྱི་྾ མང་ར་བ་སེང་གེ་རྒྱལ་མཚན་གྱི་྾ རྔོག་ཡེ་ཤེས་4སེང་གེའི་྾ རྔོག་ཨཱརྱ་5དེ་

བའི་྾ གླན་ཚ་ཉི་མ་ལྕམ་གྱི་྾ ལྟག་པ་རིན་ཆེན་གྲགས་ཀྱི་྾ ཐུར་ལྷ་པ་ནས་བུ་སྟོན་གྱི་བར་

སྔ་མ་བཞིན། བླ་མ་བསོད་ནམས་རྒྱལ་མཚན་གྱི་྾ སྒྲ་བསྒྱུར་ནམ་མཁའ་བཟང་པོའ་ི྾ མཉམ་

མེད་རྗེ་བཙུན་རེད་མདའ་བའི་྾ ཆོས་ཀྱི་རྒྱལ་པོ་ཙོང་ཁ་པ་ཆེན་པོའ་ི྾ ཀུན་མཁྱེན་གཉིས་

པ་མཁས་གྲུབ་ཆོས་རྗེའི་ཞལ་དུ་྾ གཞན་ཡང་དབང་བསྐུར་རྒྱུད་བཤད་མན་ངག་གནང་

བའི་བླ་མ་ཡབ་སྲས་བརྒྱུད་པ་དང་བཅས་པའི་ཞལ་དུ་ཨོཾ་ཨཱཿཧཱུཾ། མཐེབ་སྲིན་གྱིས་ནང་མཆོད་སྙིང་

༡ མ་ཏི་ཀི་  དབུས་དཔར།

༢ ལོ་ཙྪ་པའི་  སྐུ་འབུམ་དཔར་མ།

༣ ཐར་སྤེ་བ་ དབུས་དཔར།

ཐང་སྤེ་བ་  གཙང་དཔར། 

༤ སྔོག་ཡེ་ཤེས་  དབུས་དཔར། གཙང་དཔར། 

༥ སྔོག་ཨཱརྱ་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།68

ཁའི་ཐད་ནས་གཏོར་ཞིང་ངག་ཏུ་འདི་ལྟར། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་གྱིས་དཀྱིལ་

འཁོར་གྱི་ལྷ་ཚོགས་སྤྱན་དྲངས་ཏེ་ཆོས་འབྱུང་གི་དབུས་སུ་མེ་ལོང་གི་ནང་གི་གཟུགས་

བརྙན་བཞིན་གསལ་བར་གྱུར། བཛྲ་དྷྲྀཀ་ཨོཾ་ཨཱཿཧཱུཾ། ཞེས་པ་ནས། སུམྦྷ་རཱ་ཛ་ཨོཾ་ཨཱཿཧཱུཾ། 

གཞན་ཡང་རྒྱུད་སྡེ་བཞི་དང་འབྲེལ་བའི་ཡི་དམ་དཀྱིལ་འཁོར་གྱི་ལྷ་ཚོགས་ཐམས་ཅད་

ཀྱི་ཞལ་དུ་ཨོཾ་ཨཱཿཧཱུཾ། དེ་ནས་རང་གི་ལྕེ་རྩེ་སྨིན་མཚམས་སྤྱི་གཙུག་གསུམ་དུ་ཆང་གི་ཐིག་ལེ་བྱས་ལ། ཨོཾ་

ཨཱཿཧཱུཾ། ཞེས་བརྗོད། དེ་ནས་མཆོད་སྦྱིན་གྱི་ཕྱག་རྒྱས་ལྟེ་བའི་ཐད་ནས་གཏོར་ལ། སྔོན་སངས་རྒྱས་མཐོང་

བ་དམ་པའི་ཆོས་ཐོས་པ་འཕགས་པའི་དགེ་འདུན་ལ་བསྟེན་པ།1 བསྟན་པ་དང་འཁོར་རྣམ་

བཞི་སྐྱོང་བར་ཞལ་གྱིས་བཞེས་པའི་བླ་མ་གོང་མ་རྣམས་ཀྱིས་བསྟེན་ཅིང་བསྒྲུབས་པའི་

སྲུང་མ་2དམ་ཚིག་ཅན་རྣམས་ཀྱི་ཞལ་དུ་ཨོཾ་ཨཱཿཧཱུཾ། པུས་མོའ་ིཐད་ནས་གཏོར། ཡུལ་སུམ་ཅུ་

སོ་གཉིས་གནས་ཉི་ཤ ་རྩ་བཞི། དུར་ཁྲོད་ཆེན་པོ་བརྒྱད་ན་གནས་པའི་དཔའ་བོ་དང་རྣལ་

འབྱོར་མ་དང། ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་ཐམས་ཅད་ཀྱི་ཞལ་དུ་ཨོཾ་

ཨཱཿཧཱུཾ། གཞི་བདག་གཉུག་མར་གནས་པ་དང་སེམས་ཅན་ཐམས་ཅད་ལྷར་གྱུར་པའི་ཞལ་

དུ་ཨོཾ་ཨཱཿཧཱུཾ། ཞེས་བརྗོད། ནང་མཆོད་རང་གི་ལྕེ་ལ་བཞག་ལ། ཨོཾ་ཨ་མྲ་ྀཏ་སྭ་ད་ནཱ་བཛྲ་སྭ་བྷཱ་ཝ་ཨཱཏྨ་3 

ཀོ྅ཧཾ། མགྲོན་རྣམས་ཡེ་ཤེས་ཀྱི་བདུད་རྩིས་མཉེས་པར་གྱུར། རང་གི་གསང་གནས་མི་

དམིགས་པའི་ངང་ལས། ཞེས་པ་ནས། མཆོད་པའི་ང་རྒྱལ་འཛིན་པའི་བར་སྔར་བཞིན་བྱས་ནས། ལྷ་ཐམས་

ཅད་མཆོག་ཏུ་དགའ་བའི་བདེ་བ་ཆེན་པོས་ཚིམ་ཞིང་མཉེས་པར་གྱུར། ཞེས་པས་གསང་མཆོད་

དོ༑༑ ཐུགས་ཀའི་ཧཱུཾ་གི་འོད་ཟེར་གྱིས་རྣམ་སྣང་ནས་གནོད་མཛེས་ཀྱི་བར་གྱི་ལྷ་ཐམས་ཅད་

སྤྱན་དྲངས་ཏེ་རང་གི་སྤྱི་བོ་ལ་སོགས་པའི་གནས་རྣམས་སུ་འཁོད་པ་ནི། སྤྱི་བོར་རྣམ་

༡ བརྟེན་པ།  དབུས་དཔར། གཙང་དཔར།

༢ སྒྲུབས་པའི་བསྲུངས་མ་  དབུས་དཔར། 

བསྒྲུབས་པའི་བསྲུངས་མ་  གཙང་དཔར། 

༣ ཨཏྨ་  སྐུ་འབུམ་དཔར་མ།



གསང་བ་འདུས་པའི་མངོན་རྟོགས་ཀྱི་ལྷན་ཐབས།  69

པར་སྣང་མཛད། ཅེས་པ་ནས། བརླའི་རྩ་བའི་བར་དོན་ཡོད་གྲུབ་པ། ལྟེ་བར་སྤྱན་མ། ཞེས་པ་

ནས༑ སྤྱི་གཙུག་ཏུ་སྒྲོལ་མ། མིག་གཉིས་སུ་སའི་སྙིང་པོ། ཞེས་པ་ནས། སྤྱི་གཙུག་ཏུ་བྱམས་པ། 

མིག་གི་སྒོར་གཟུགས་རྡོ་རྗེ་མ་ཞེས་པ་ནས། ཁའི་སྒོར་རོ་རྡོ་རྗེ་མ། ལག་པ་གཡས་ལ་གཤིན་

རྗེ་གཤེད། ཅེས་པ་ནས། རྐང་མཐིལ་གཉིས་སུ་གནོད་མཛེས་རྒྱལ་པོ། གཞལ་ཡས་ཁང་གི་ཆ་

སོ་སོ་ཡང་རང་གི་ལུས་ཀྱི་ཆ་སོ་སོ་ལ་ཐིམ་པར་གྱུར། རང་ཡབ་ཡུམ་སྙོམས་པར་ཞུགས་

པའི་སྦྱོར་མཚམས་ནས། ཞེས་པ་ནས། རྡོ་རྗེ་འཆང་དུ་གྱུར་པ་རྣམས་རང་གི་འོད་ཟེར་གྱིས་

སྤྱན་དྲངས་ནས་རང་ལ་ཐིམ་པར་གྱུར། ཨོཾ་ཡོ་ག་ཞེས་པ་ནས་ཧཾ། ཞེས་བརྗོད་པར་བྱའོ།། 

ཐུན་གྱི་མཐར་གཏོར་མ་གཏོང་བའི་ཚུལ་ནི། དཀྱིལ་འཁོར་གྱི་ལྷ་དང་ཕྱོགས་སྐྱོང་གི་གཏོར་མ་གཉིས་རིམ་

པ་བཞིན་ཆང་ཆུ་ནང་མཆོད་བྱིན་གྱིས་བརླབས་པས་སྦྱངས་ནས། ཨོཾ་ཨཱཿབིགྷྣཱིན་ཏ་ཀྲིཏ་ཧཱུཾ། ཨོཾ་ཤཱུ་ནྱ་1ཏཱ། 

ཞེས་པ་ནས། ཀོ྅ཧཾ། སྟོང་པར་གྱུར། སྟོང་པའི་ངང་ལས། ཧཱུཾ་ཡཾ་ཧཱུཾ་གི་ཡཾ་སྔོ་སྐྱ་ལས་བྱུང་བའི་

རླུང་གི་དཀྱིལ་འཁོར་ལྗང་སྔོན་ཟླ་གམ་ཧཱུཾ་གཉིས་ལས་བྱུང་བའི་རྡོ་རྗེ་གཉིས་ཀྱིས་ངོས་

གཉིས་བརྒྱན་པ། དེའི་སྟེང་དུ་ཧཱུཾ་རཾ་ཧཱུཾ་གི་རཾ་དམར་པོ་ལས་བྱུང་བའི། ཞེས་པ་ནས། འདབ་

མ་བརྒྱད་པ་ཟེའུ་འབྲུ་ཨས་མཚན་པ།2 དེའི་དབུས་སུ་ཧཱུཾ་ལས་བྱུང་བའི་མིའི་ཤ་ཧཱུཾ་གིས་

མཚན་པ། ཤར་དུ་བྲུཾ་ལས་བྱུང་བའི་གླང་པོ་ཆེའི་ཤ་བྲུཾ་གྱིས་མཚན་པ། ལྷོར་ཨཾ་ལས་བྱུང་

བའི་རྟའི་ཤ་ཨཾ་གིས་མཚན་པ། ནུབ་ཏུ་ཛྲིཾ་ལས་བྱུང་བའི་བ་གླང་གི་ཤ་ཛྲིཾ་གིས་མཚན་པ། 

བྱང་དུ་ཁཾ་ལས་བྱུང་བའི་ཁྱིའི་ཤ་ཁཾ་གིས་མཚན་པ། སླར་ཡང་དབུས་སུ་ཧཱུཾ་ལས་བྱུང་བའི་

དྲི་ཆུ་ཧཱུཾ་གིས་མཚན་པ། ཤར་དུ་བྲུཾ་ལས་བྱུང་བའི་དྲི་ཆེན་བྲུཾ་གྱིས་མཚན་པ། ལྷོར་ཨཾ་ལས་

བྱུང་བའི་རཀྟ་ཨཾ་གིས་མཚན་པ། ནུབ་ཏུ་ཛྲིཾ་ལས་བྱུང་བའི་བྱང་སེམས་དཀར་པོ་ཛྲིཾ་གིས་

མཚན་པ། བྱང་དུ་ཁཾ་ལས་བྱུང་བའི་ཤ་ཆེན་ཁཾ་གིས་མཚན་པ། བདུད་རྩི་ལྔ་ལ་ཐུན་མོང་དུ་

༡ ཤ་ནྱ་  སྐུ་འབུམ་དཔར་མ། གཙང་དཔར། 

༢ ཡས་མཚན་པ།  དབུས་དཔར། གཙང་དཔར།

ཨོཾ་ཡིག་གིས་མཚན་པ། དེ་དག་གི་སྟེང་གི་བར་སྣང་ལ། ཞེས་པ་ནས། ཤེལ་ལྟར་དག་པར་

གྱུར༑ པདྨ་ཨ་དང་བཅས་པ། ཞེས་པ་ནས། རྟོགས་པར་བྱས། ཨོཾ་ཡིག་གི་འོད་ཟེར་ལྕགས་

ཀྱུ་ལྟ་བུས། ཞེས་པ་ནས། སྤེལ་བར་གྱུར། ཨོཾ་ཨཱཿཧཱུཾ། ཞེས་པ་ལན་བདུན་བརྗོད། རང་གི་ཐུགས་

ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུ་ལྟ་བུས་ཁྲོ་བོ་བཅུ་དང་བཅས་པའི་བསྲུང་བའི་འཁོར་

ལོ་རྩིབས་བཅུ་པའི་ལྟེ་བའི་ནང་དུ་འདུས་པའི་དཀྱིལ་འཁོར་རྟེན་དང་བརྟེན་པར་བཅས་པ་

སྤྱན་དྲངས་ཤིང། བསྲུང་འཁོར་གྱི་ཕྱི་རོལ་དུ། ཞེས་པ་1ནས། སེམས་ཅན་ཐམས་ཅད་བཀུག་

པའི་གཞལ་ཡས་ཁང་གི་དབུས་སུ་མི་བསྐྱོད་པ་ཡབ་ཡུམ། ཤར་དུ་རྣམ་པར་སྣང་མཛད། 

ཅེས་པ་ནས། འོག་ཏུ་གནོད་མཛེས་རྒྱལ་པོ། ཕྱིའི་ཤར་དུ་རྡོ་རྗེ་མཚོན་ཆ་སེར་པོ། ཞེས་པ་ནས། 

འདུས་པའི་ལྷ་ཤེས་རབ་མ་དང་བཅས་པའི་སྐུར་བཞེངས་པའི་མགྲོན་རྣམས་ཀྱི་ལྗགས་ཧཱུཾ་

ལས་བྱུང་བའི་རྡོ་རྗེ་རྩེ་གཅིག་པ་དམར་པོ་འོད་ཀྱི་སྦུ་གུ་ཅན་དུ་གྱུར། ཨོཾ་ཨཱཿཧྲཱིཿསོགས་ཀྱིས་

ཆུ་བཞི་ཕུལ་ནས། དྲིལ་བུ་འཁྲོལ་ཞིང། ཨོཾ་ཨཱཿབཛྲ་དྷྲྀཀ་ཧཱུཾ། ཞེས་པ་ནས། རཀྵ་ཙ་ཀུ་རུ་ཧཱུཾ་སྭཱཧཱ། ཨོཾ་

ཨཱཿདུས་གསུམ་སྐྱེས་པ་ཀུན་དང། ཞེས་པ་ནས། བསྲུང་བར་མཛད་དུ་གསོལ། ཧཱུཾ་སྭཱཧཱ། ཨོཾ་

ཨཱཿཧྲཱིཿཔྲ་ཝཱ་ར་སད་ཀཱ་རཾ་ཨཱཉྩ་མཱ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿཧྲཱིཿཔྲ་ཝཱ་ར་སད་ཀཱ་རཾ་ཨརྒྷཾ་

པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་ལ་ཧཱུཾ་སྭཱཧཱ། ཨོཾ་སརྦ་ཏ་ཐཱ་ག་ཏཱ་2པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་

པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་མཆོད་པས་མཆོད། བཛྲ་དྷྲྀཀ་ཨོཾ་ཨཱཿཧཱུཾ། ཞེས་པ་ནས།3 སུམྦྷ་རཱ་

ཛཿཨོཾ་ཨཱཿཧཱུཾ། ནང་མཆོད་ཕུལ་ནས་བསྟོད་པ་གང་རུང་གིས་བསྟོད། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་

ཝཱ་ར་པུཥྤཾ། ཞེས་པ་ནས། ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ད་ཤ་དིཀ་ལོ་ཀ་པཱ་ལ་ས་པ་རི་ཝཱ་ར་ཨོཾ་

ཨཱཿཧཱུཾ། ཨོཾ་བཛྲ་སཏྭ་ས་མ་ཡ། ཞེས་པ་ནས། མཧཱ་ས་མ་ཡ་སཏྭ་ཨཱཿཧཱུཾ་ཕཊ། མ་རྙེད་ཡོངས་སུ་

མ་ཤེས་དང།། ཞེས་པ་ནས། བཟོད་མཛད་རིགས།། ཨོཾ་ཡོ་ག་ཤ དྡྷ། ཞེས་པ་ནས། ཤདྡྷོ྅ཧཾ། ཨོཾ་

༡ ཅེས་པ་  དབུས་དཔར། གཙང་དཔར།

༢ སྤྱིར་‘ཏཱ’འདི་ལ་འ་ཆུང་མེད་པ་ཕལ་ཆེའང་འདིར་དཔར་མ་གསུམ་ཀའི་ནང་ཡོད་པས་རང་སོར་བཞག

༣ ཅེས་པ་ནས།  དབུས་དཔར། གཙང་དཔར། 

ཨཱཿཧཱུཾ། བཛྲ་མུཿ དགེ་བ་འདི་ཡིས་མྱུར་དུ་བདག །ཅེས་པ་ནས། སྤྱོད་དེ་གཉིས་ཀའང་བདག་

སྤྱོད་ཤོག །ཅེས་བརྗོད་པར་བྱ་སྟེ། ལངས་ནས་སྤྱོད་ལམ་ལ་འཇུག་པར་བྱའོ།། དཔལ་ལྡན་འདུས་པའི་སྒྲུབ་

ཐབས་ཀྱི་ཆོ་ག་ངག་འདོན་གྱི་ཚུལ་གོ་བདེ་བར་བརྗོད་པའི་ལྷན་ཐབས། རྗེ་རིན་པོ་ཆེ་རྒྱལ་བ་གཉིས་པ་རང་ཉིད་ཀྱི་

གསུང་ངག་ལྟར་མང་དུ་ཐོས་པའི་བཙུན་པ་དགེ་ལེགས་དཔལ་བཟང་པོས་བློ་དམན་པ་དག་ལ་ཕན་བཏགས་པའི་

སླད་དུ་ཡི་གེར་བྲིས་པའོ།།1 འདིས་ཀྱང་བསྟན་པའི་སྙིང་པོ་རིང་དུ་གནས་ཤིང་ཕྱོགས་དུས་ཀུན་ཏུ་དར་ཞིང་རྒྱས་

པའི་རྒྱུར་གྱུར་ཅིག ། །།

༡ དྲིས་པའོ།།  དབུས་དཔར། 



༈ ཕྱུགས་སྐྱོང་ལུས་ཀྱིས་བདེན་གཉིས་དོན།།

ཡང་དག་གཟིགས་པ་ཀླུའི་བྱང་ཆུབ།།



༈ དཔལ་གསང་བ་འདུས་པའི་དཀྱིལ་འཁོར་གྱི་

ཆོ་ག་ཉི་ཤུ་པ་ཞེས་བྱ་བ།1 

༄༅།། རྒྱ་གར་སྐད་དུ། ཤྲཱི་གུ་ཧྱ་ས་མཱ་2ཛ་མཎྜལ་ཨུ་པཱ་ཡི་ཀ་3བིཾ་ཤ་ཏ་4བི་དྷི་ནཱ་མ། 

བོད་སྐད་དུ། དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ ་པ་ཞེས་བྱ་བ། དཔལ་

རྡོ་རྗེ་སེམས་དཔའ་ལ་ཕྱག་འཚལ་ལོ།། གཉིས་མེད་ཡེ་ཤེས་སྐུ་མངའ་བ།། དང་པོའ་ིམགོན་

ལ་ཕྱག་འཚལ་ནས།། རྡོ་རྗེ་སློབ་མར་ཕན་འབྱུང་བ།། དཀྱིལ་འཁོར་ཡན་ལག་བདག་གིས་

བཤད༑༑ བྱ་རྒྱུད་ཆོ་ག་མ་གཏོགས་པར།། སྤྱོད་དང་གཉི་གའི་རྣལ་འབྱོར་གྱིས།། གྲུབ་པའི་

དཀྱིལ་འཁོར་སངས་རྒྱས་ནི།། ཀུན་ལུགས་ལས་འོངས་ཡང་དག་བསྔགས།། 

དང་པོར་ས་ནི་སྦྱང་བ་དང༌།། དེ་ནས་ས་ཡོངས་འཛིན་པ་དང༌།། ཕྱི་ནས་བགེགས་

ནི་ཉེར་ཞི་དང༌།། ཐོད་ལེ་ཀོར་གྱིས་ཐིག་གདབ་དང༌།། དེ་ནས་ས་ལྷ་སོགས་ལྷག་པར།། 

གནས་དང་དེ་ནས་གསོལ་གདབ་དང༌།། ཕྱི་ནས་སློབ་མ་ལྷག་གནས་དང༌།། ནམ་མཁའ་

ཐིག་ནི་གདབ་པ་དང༌།། ཚོན་སྣ་ལྔ་ཡི་ཆོ་ག་དང༌།། ཚོན་རྩི་རྣམས་ནི་དགྱེ་བ་དང༌།། ལྷ་

རྣམས་སྤྱན་དྲང་5ཉིད་དང་ནི།། དེ་ནས་སློབ་མ་གཞུག་པ་དང༌།། ཁྲུས་ཀྱི་དཀྱིལ་འཁོར་

ཆོ་ག་དང༌།། དེ་ནས་སངས་རྒྱས་དབང་བསྐུར་དང༌།། དེ་ནས་ཕྱག་མཚན་དབང་བསྐུར་

༡ དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ ་པ་ཞེས་བྱ་བ་སློབ་དཔོན་ཀླུའི་བྱང་ཆུབ་ཀྱིས་མཛད་པའོ།། །།  པེ་

དཔར༑ སྣར་དཔར། 

༢ མ་  པེ་དཔར། སྣར་དཔར། 

༣ ཀི་  པེ་དཔར། སྣར་དཔར། 

༤ བིཾ་ཤ་  པེ་དཔར། སྣར་དཔར། 

༥ དྲངས་  པེ་དཔར། སྣར་དཔར། 

དང༌༑༑ བླ་མ་ལྷ་དང་ཡོན་གཉིས་དང༌།། རྗེས་སུ་གནང་བ་སྦྱིན་པ་དང༌།། དེ་ནས་གཤེགས་

གསོལ་ཆོ་ག་དང༌།། དཀྱིལ་འཁོར་ལས་ཆེད་1ཕུར་པ་དང༌།། སྐུད་པ་བསྡུ་བ་ཉིད་ཀྱང་སྟེ།། 

རབ་བཤད་ཆོ་ག་ཉི་ཤ ་ཡིས།། ཇི་ལྟ་ཇི་ལྟར་རྒྱས་ཤེས་པའི།། རྡོ་རྗེ་སློབ་དཔོན་མཁས་པ་

ཡིས༑༑ རྡུལ་ཚོན་དཀྱིལ་འཁོར་བྲི་བར་བྱ།། ཁ་ཅིག་གྲུབ་པ་བརྒྱད་འདོད་པས།། དཀྱིལ་

འཁོར་འདི་ལ་འཇུག་པར་འགྱུར།། དེ་བཞིན་བདེན་མཐོང་དེ་བཞིན་དུ།། དཔའ་བོ་སྔགས་

པ་བརྟག་2པ་སྟེ།། དེ་དག་སྦྱོར་བ་བླ་མ་ཡིས།། རིག་3ནས་བླ་མ་མཁས་པ་ཡིས།། སློབ་

མའི་དོན་དུ་4བསྒྲུབ་བྱའི་ཕྱིར།། འཁོར་ལོ་རྣམ་བརྒྱད་བྲི་བར་བྱ།། རིན་ཆེན་ས་བོན་དེ་

བཞིན་དང༌།། མེ་ཏོག་ཚོན་དང་དེ་བཞིན་དུ།། བྱེ་མ་གཡོ་དང་ཕྱེ་མ་སྟེ།། དེ་བཞིན་ཡིད་

ཀྱི་དཀྱིལ་འཁོར་བདེན།། ས་བོན་དགོད་དང་ཕྱག་མཚན་དང༌།། ཡང་ན་ལྷ་ཡི་སྐུ་ཉིད་ནི།། 

འབུར་དུ་བཏོད་དང་ལུགས་མ་ནི།། སྟོབས་བཞིན་དཀྱིལ་འཁོར་ལ་དགོད་བྱ།། ཕྲེང་བ་ཆུ་

དང་རྫོགས་སངས་རྒྱས།། རྡོ་རྗེ་དྲིལ་བུ་མེ་ལོང་དང༌།། མིང་དང་སློབ་དཔོན་རྗེས་གནང་

ཞེས༑༑ བྱ་བ་འདི་ནི་དབང་བསྐུར་རིམ།། དེ་བཞིན་གཤེགས་པས་རྡོ་རྗེ་ཡི།། ཐེག་པར་སློབ་

དཔོན་རྣམ་གཉིས་གསུངས།། གཅིག་ནི་གསང་སྔགས་གཙོར་བྱེད་འགྱུར།། གཅིག་ནི་

བསམ་གཏན་ལ་གཞོལ་བ།། གསང་སྔགས་སྨྲར་གནས་རྣལ་འབྱོར་པ།། ལྷ་ལ་དམིགས་

པ་ལྷུར་ལེན་བས།། དེ་ལས་མཚན་མ་རྙེད་གྱུར་ཏེ།། རྡུལ་ཚོན་དཀྱིལ་འཁོར་བྲི་བར་བྱ།། 

གསང་སྔགས་ཚུལ་གནས་རྣལ་འབྱོར་པ།། གཉིས་མེད་ཡེ་ཤེས་སྦྱོར་ལྡན་པས།། སྒྱུ་མ་ལྟ་

བུའི་ལུས་ཀྱིས་ནི།། འཁོར་ལོ་སྒྱུ་མ་ལྟ་བུ་བྲི།། གྲོང་ཁྱེར་གྲོང་དང་གྲོང་རྡལ་དང༌།། ཀུན་

དགའ་ཚོང་འདུས་གཙུག་ལག་ནི།། ཁང་དུ་པུས་ནུབ་ཙམ་བརྐོས་ནས།། རིམ་གྱིས་ས་ནི་

༡ ཆེན་  པེ་དཔར། སྣར་དཔར།

༢ བརྟགས་  པེ་དཔར། སྣར་དཔར།

༣ རིས་  པེ་དཔར། 

རིགས་  སྣར་དཔར། 

༤ ཀུན་  པེ་དཔར། སྣར་དཔར།

སྦྱང་བར་བྱ།། ཤིང་དང་གྱོ་མོ་གསེག་མ་དང༌།། དེ་བཞིན་རུས་པ་སོལ་བ་དང༌།། སྐྲ་ལ་

སོགས་པ་བསལ་བྱས་ནས།། དེ་ནས་ས་ནི་སྦྱང་བྱ་སྟེ།། ཀུན་ནས་སྟིང་ནི་ཡང་དག་པར།། 

བསྙམས་ཏེ་བ་ལང་ལྕི་བས་བྱུག ། དྲི་ཡི་ཆུ་ཡིས་བསངས་ནས་ནི།། ཕྱི་ནས་དྲག་པོའ་ི

སྦྱིན་སྲེག་བྱ།། སྔགས་པ་རྡོ་རྗེ་སེམས་ཟློས་ཤིང༌།། རྡོ་རྗེའི་ལྟ་བས་བལྟ་བར་བྱ།། དཀྱིལ་

འཁོར་གྱི་ནི་ས་ཡི་ཆ།། སྐྱོན་དང་ལྡན་ཡང་སྤྱོད་པར་འགྱུར།། གསང་དབང་རྟོག་པ་ལ་

གནས་ཤིང༌།། བྱང་ཆུབ་སེམས་ནི་རྣམ་སྤངས་པའི།། སྔགས་པ་གང་ཞིག་ས་སྦྱང་1བར།། 

བྱེད་པ་དེ་ཡིས་འགྲུབ་མི་འགྱུར།། ས་སྦྱང་བའི་ཆོ་གའོ།། །།

དེ་ནས་བླ་རེ་སོགས་བརྒྱན་ཅིང༌།། མཆོད་པ་ལྔ་དང་བཅས་པ་ཡི།། འཁོར་ལོའ་ི

ཁྱིམ་དུ་ཕྱིན་ནས་སུ།། ས་ནི་ཡོངས་སུ་གཟུང་བར་བྱ།། དཀར་ལ་མ་ཉམས་གོས་འཆང་

ཞིང༌༑༑ གཙུག་ཏོར་དག་པ་ཡིས་བརྒྱན་ལ།། རྒྱན་རྣམས་ཐམས་ཅད་ཀྱིས་སྤུད་ཅིང༌།། དྲི་

བཟངས་བྱུག་2པའི་ཆལ་འཐོར་བས།། ཉི་མ་གསུམ་དུ་ཐུན་གསུམ་དུ།། ཆོ་ག་ཇི་བཞིན་

གཏོར་མ་དབུལ།། དེ་ནས་བགེགས་རྣམས་ཞི་བར་ནི།། བྱ་ཕྱིར་ཕྱོགས་སྐྱོང་བཅུ་ལའོ།། 

བརྟུལ་ཞུགས་བརྟན་པས་ཞི་བ་ཡི།། སྦྱིན་སྲེག་ཚུལ་བཞིན་སྔར་བྱས་ནས།། ཕྱི་ནས་

དབང་བསྐུར་རབ་གྲུབ་ཕྱིར།། སློབ་མས་ཀྱང་ནི་བྱེད་དུ་གཞུག །ས་ཡོངས་སུ་གཟུང་བའི་

ཆོ་གའོ།། །།

ཞེ་སྡང་རྡོ་རྗེའི་ཏིང་འཛིན་ལ།། གནས་ཤིང་ཁྲོ་བོས་ཡོངས་བསྐོར་བའི།། རྣལ་

འབྱོར་པ་ཡིས་ཐབས་བྱུང་ཚེ།། བགེགས་ནི་ངེས་པར་བསལ་བར་བྱ།། རྐང་མཐིལ་རྡོ་རྗེ་

བསམ་བྱས་ནས།། རྡོ་རྗེ་གསོར་བ་ལྷུར་ལེན་ཞིང། །རྡོ་རྗེའི་རྣམ་3སྒེག་གར་བྱེད་བཞིན།། 

ཧཱུཾ་ཡིག་དྲག་པོ་ཆེ་བར་བཅས།། ཡི་གེ་ཊ་ཡིས་མིག་གཡོན་ཟླ་བར་བྱས།། ཡི་གེ་མ་ཡིས་

༡ སྦྱོང་  པེ་དཔར། སྣར་དཔར།

༢ བཟང་བྱུགས་  པེ་དཔར། སྣར་དཔར།

༣ ནོམ་  པེ་དཔར། སྣར་དཔར།

མིག་གཡས་ཉི་མ་བཀོད།། རྡོ་རྗེ་འཛིན་གྱི་བསྙེམས་ལ་འཆང་བ་ཡིས།། དཀྱིལ་འཁོར་ས་

ཡི་ཆ་ལ་འགྲོ་བྱེད་ཅིང༌།། མངའ་བདག་བརྩེ་1བའི་བདག་ཉིད་ཀྱིས།། བརྒྱ་བྱིན་ལ་སོགས་

གདུག་པ་ཡི།། ཚོགས་བཅས་ས་དང་བར་སྣང་དང༌།། ཕྱོགས་ནས་བསལ་2བྱ་འདི་སྐད་

བརྗོད༑༑ ཨ་པ་ས་རནྟུ་བྷ་བནྟོ་ཡི་གེ་ཙི་ཏ་དེ་བ་ཨ་སུ་ར་ཡཀྵ་རཱཀྵ་3ས་པྲེ་ཏཔི་ཤཱ་ཙ་ཨ་པསྨཱ་

ར་བྷཱུ་ཏ་ཌཱ་ཀི་ནྱ་ཨོཾ་4སྟ་ར་ཀམཱ་ཧལླི་5ཀ་མ་ཧལླི་ཀ་6ཨ་ནུ་ར་ས་པ་རི་ཁ་ཏ་ག་རུ་ཌ་ཀིཾ་པུ་

རུ་ཥ་མནྟྲ་སིདྡྷི། བདག་གིས་ས་ཕྱོགས་7འདིར་སློབ་མ་ཆེ་གེ་མོའ་ིརྫོགས་པའི་བྱང་ཆུབ་

རྫོགས་པར་བྱ་བའི་ཕྱིར་དང༌། སེམས་ཅན་ཐམས་ཅད་བླ་ན་མེད་པའི་ཡེ་ཤེས་ཐོབ་པར་བྱ་

བའི་ཕྱིར་དཔལ་རྡོ་རྗེ་སེམས་དཔའི་དཀྱིལ་འཁོར་བྲི་བར་བྱའོ།། རྡོ་རྗེ་འཛིན་པ་ཆེན་པོའ་ི8 

བཀའ་སྩལ་པ་འདི་ཐོས་ནས་མྱུར་དུ་དེངས་ཤིག །གང་ཞིག་མི་དེངས་པ་དེའི་9མགོ་བོ་ཡེ་

ཤེས་ཀྱི་རྡོ་རྗེ་ཆེན་པོ་འབར་བ་དག་ཧཱུཾ་གི་རྡོ་རྗེ་འབར་ཞིང་རབ་ཏུ་འབར་བ་འདིས་ཚལ་པ་

བརྒྱར་འགས་པར་བྱའོ།།10 དེ་སྐད་ལན་གསུམ་བརྗོད་ནས་དེ་ནས་ནི།། སྔགས་པ་ཁྲོ་བར་

གྱུར་ཅིང་ཤར་ཕྱོགས་ན།། གནས་པས་ཧཱུཾ་ཡིག་ཕྱག་རྒྱ་དང་བཅས་པར།། གཡས་བརྐྱང་

སྔོན་འགྲོའ་ིསྦྱོར་བ་ཚུལ་བཞིན་བྱ།། གཡས་བརྐྱང་དང༌། གཡོན་བརྐྱང་དང༌། ས་ག་དང༌། 

ཟླུམ་པོ་དང༌། མཉམ་པའི་སྟང་སྟབས་དང༌། རུས་སྦལ་གྱི་སྟང་སྟབས་དང༌། རྡོ་རྗེ་ཕུལ་བྱུང་

༡ རྩེ་  པེ་དཔར། སྣར་དཔར།

༢ གསལ་  པེ་དཔར། སྣར་དཔར།

༣ རཀྵ་  པེ་དཔར། སྣར་དཔར།

༤ ཨོ་  པེ་དཔར། སྣར་དཔར།

༥ ཧལླ་  པེ་དཔར། སྣར་དཔར།

༦ ཀ་ཚ་  པེ་དཔར། སྣར་དཔར།

༧ བདག་གིས་ཕྱོགས་  པེ་དཔར། སྣར་དཔར།

༨ པོས་  པེ་དཔར། སྣར་དཔར།

༩ དེང་པ་འདིའི་  པེ་དཔར། སྣར་དཔར།

༡༠ འགགས་པར་འགྱུར་པར་བྱའོ།།  སྣར་དཔར། 

འགས་པར་འགྱུར་བར་བྱའོ།།  པེ་དཔར། 

དང༌༑ རྡོ་རྗེ་སྒེག་པ་དང༌། རྐང་གཅིག་གིས་འཕུར་སྟངས་དང༌། བུང་བའི་འཕུར་སྟངས་

དང༌༑ སེང་གེའི་སྟང་སྟབས་དང༌། སེང་གེའི་གལ་1པ་དང༌། རྡོ་རྗེ་ལྕགས་སྒྲོག་དང༌། རྡོ་

རྗེ་སྐོར་2འཛིན་དང༌། རྡོ་རྗེ་འཕེན་པ་དང༌། རྡོ་རྗེའི་གར་སྟབས་དང༌། རྡོ་རྗེ་འཇིགས་3བྱེད་

དང༌༑ རྡོ་རྗེ་རོ་ལངས་དང༌། རྡོ་རྗེ་ཐོ་བ་དང༌། གདོང་བཞི་བྱིན་གྱིས་བརླབ་4པ་དང༌། རྡོ་རྗེ་

འཁྱིལ་བ་དང༌། བུད་མེད་ལྟར་སྒྱུ་འཕྲུལ་བྱེད་པ་དང༌། རྡོ་རྗེ་ལྕགས་སྒྲོག་དང༌། སྟོབས་པོ་

ཆེ་ཕུལ་བྱུང་དང༌། རྡོ་རྗེ་མཆེ་བ་དང༌། རྡོ་རྗེ་བཞད་པ་དང༌། རྡོ་རྗེ་སྒྲོགས་པ་དང༌། རལ་

གྲིའི་ཚུལ་དང༌། རྡོ་རྗེའི་ཚུལ་དང༌། འཁོར་ལོའ་ིཚུལ་དང༌། གཏུན་ཤིང་གི་ཚུལ་དང༌། བ་

དན་གྱི་ཚུལ་དང༌། ཞགས་པའི་ཚུལ་དང༌། པདྨའི་ཚུལ་དང༌། གཏུམ་པོའ་ིཚུལ་དང༌། མི་

འཇིགས་པའི་ཚུལ་དང༌། ལྕགས་ཀྱུའི་ཚུལ་དང༌། ཐོང་གཤོལ་གྱི་ཚུལ་དང༌། འཕང་མདུང་

གི་ཚུལ་དང༌། མདའ་འགེངས་པའི་ཚུལ་དང༌། མདའ་འདྲེན་5པའི་ཚུལ་དང༌། མདའ་འཕེན་

པའི་ཚུལ་དང༌། ཐག་མདུང་འཕེན་པའི་ཚུལ་དང༌། མཆོག་སྦྱིན་པའི་ཚུལ་དང༌། མདུང་

ཐུང་གི་ཚུལ་དང༌། ཆུའི་ཚུལ་དང༌། ཕྱག་འཚལ་བའི་ཚུལ་དང༌། རྡོ་རྗེའི་འདུག་ཚུལ་དང༌། 

བསམ་གཏན་པའི་ཚུལ་དང༌། རྡོ་རྗེའི་སྐྱིལ་ཀྲུང་དང༌། པདྨའི་འདུག་ཚུལ་དང༌། སེམས་

དཔའི་སྐྱིལ་ཀྲུང་དང༌། དཔའ་བོའ་ིའདུག་ཚུལ་6དང༌། བཟང་པོའ་ིའདུག་ཚུལ་དང༌། ཙོག་

ཙོག་པོར་འདུག་ཚུལ་དང༌། རོལ་པའི་འདུག་ཚུལ་དང༌། མངོན་དུ་ཕྱོགས་པའི་ཚུལ་དང༌། 

རྒྱབ་ཀྱིས་7ཕྱོགས་པའི་ཚུལ་ཞེས་བྱ་བའོ།། སྔགས་པ་རང་བཞིན་ཤེས་པ་ཡིས།། སྟང་

སྟབས་དེ་ལྟར་དབང་པོ་སོགས།། ཚོགས་བཟང་བསྡིགས་ནས་ཕྱོགས་སྐྱོང་རྣམས།། ཇི་

༡ གླལ་  པེ་དཔར། སྣར་དཔར། 

༢ བསྐོར་  པེ་དཔར། སྣར་དཔར།

༣ འཇིག་  པེ་དཔར། སྣར་དཔར།

༤ བརླབས་  སྣར་དཔར། 

༥ འདྲེམ་  སྣར་དཔར། 

༦ དཔའ་བོའ་ིཚུལ་  པེ་དཔར། སྣར་དཔར།

༧ ཀྱི་  པེ་དཔར། སྣར་དཔར།

བཞིན་ཕུར་བུས་ཡང་དག་གདབ།། སེང་ལྡེང་ཕུར་བ་སོར་བརྒྱད་པའི།། ཚད་དང་ལྡན་པ་

བླངས་ནས་ནི།། ཚོན་སྣ་ལྔ་པའི་སྐུད་པ་ཡིས།། དེ་ནི་གོ་རིམས་བཞིན་དུ་དཀྲི།། དྲི་དང་

མེ་ཏོག་སོགས་རྣམས་ཀྱིས།། མཆོད་ནས་སྣོད་ནི་སར་པར་གཞག1 །ལག་པར་རེག་ཅིང་

ཕུར་བུ་ལ།། ཡི་གེ་གསུམ་གྱིས་མངོན་པར་བསྔགས།། དེ་ལྟར་འདུས་བྱས་ཕུར་བ་ནི།། 

ཀུན་རྫོབ་རང་བཞིན་མཐོན་2པོ་ལས།། བློ་དང་ལྡན་པས་རིམ་པ་འདིས།། སླར་ཡང་བསམ་

གཏན་རང་བཞིན་བྱ། ཨོཾ་སུམྦྷ་ནི་སུམྦྷ་ཧཱུཾ། གྲཧྀྞ་གྲཧྀྞ་ཧཱུཾ། གྲཧྀྞཱ་པ་ཡ་གྲཧྀྞཱ་པ་ཡ་ཧཱུཾ། ཨཱ་ན་ཡ་

ཧོ་བྷ་ག་ཝཱན་བིདྱཱ་3རཱ་ཛ་ཧཱུཾ་ཕཊ། ཁྲོ་བོའ་ིགཟུགས་ཅན་འདི་ཡིས་ནི།། དེ་ལྟར་ལོག་འདྲེན་

ཀུན་བཀུག་སྟེ།། བློ་དང་ལྡན་པས་སྦྱོར་བ་ཡིས།། ཆོ་ག་བཞིན་དུ་ཕུར་བུས་གདབ།། རྡོ་

རྗེ་བདུད་རྩི་རྒྱལ་པོ་ཆེ།། ཨུཏྤལ་སྔོན་པོའ་ིའདབ་ལྟར་སྔོ།། འབར་བའི་ཕྲེང་བས་འཁྲིགས་

འོད་4ཅན།། རྡོ་རྗེ་ཕུར་བུ་རྣམ་པར་བསྒོམ།།5 ལྟེ་བའི་ཕྱོགས་ནས་སྨད་ཀྱི་ཆ།། རྩེ་མོའ་ིརྣམ་

པར་རབ་ཏུ་བསྒོམ།། སྟོང་ནི་ཁྲོ་བོའ་ིརྣམ་པ་དང༌།། ཞལ་གསུམ་རྣམ་པ་ཕྱག་དྲུག་ཏུའོ།། 

གནོད་མཛེས་གཟུགས་འཛིན་རྡོ་རྗེ་ཅན།། གཅིག་གིས་རྡོ་རྗེ་ཐོ་བ་སྟེ།། གཡོན་པས་ཕུར་

པ་འཛིན་བྱེད་ཅིང༌།། གསང་སྔགས་འདི་ཡིས་ཕུར་བུས་གདབ།། ཨོཾ་གྷ་གྷ་གྷཱ་ཏ་ཡ་གྷཱ་

ཏ་ཡ། སརྦ་དུཥྚཱན་ཕཊ་ཕཊ། ཀཱི་ལ་ཀཱི་ལ་ཡ་སརྦ་པཱ་པཾ་ཕཊ་ཕཊ། ཧཱུཾ་ཧཱུཾ་ཧཱུཾ་བཛྲ་ཀཱི་ལ་ཡ། 

བཛྲ་དྷ་རོ་6ཨཱཛྙཱ་པ་ཡ་ཏི། སརྦ་བིགྷྣཱན། ཀཱ་ཡ་ཝཱཀ་ཙིཏྟ་བཛྲ་7ཀཱི་ལ་ཡ་ཧཱུཾ་ཧཱུཾ་ཧཱུཾ་ཕཊ་ཕཊ།8 

དེ་ལྟར་རྟོགས་9པའི་རྣལ་འབྱོར་གྱིས།། བགེགས་རྣམས་བསལ་ནས་སྔགས་རིག་པས།། 

༡ བཞག  པེ་དཔར། སྣར་དཔར།

༢ འཐོན་  པེ་དཔར། སྣར་དཔར།

༣ བན་བིདྱ་  པེ་དཔར། སྣར་དཔར།

༤ འདི་  སྣར་དཔར། 

༥ སྒོམ༑༑  པེ་དཔར། 

༦ ར་  པེ་དཔར། སྣར་དཔར།

༧ བཱཀྩིཏྟཾ་  པེ་དཔར། སྣར་དཔར།

༨ ཧཱུཾ་ཕཊ།  པེ་དཔར། སྣར་དཔར།

༩ རྟོག་  པེ་དཔར། སྣར་དཔར།

བདེ་མཆོག་དཔལ་གསུངས་ཆོ་ག་ཡིས།། སླར་ཡང་བགེགས་རྣམས་སྦྱང་བར་བྱ།། རྒྱལ་

བ་རྣམས་ཀྱིས་རྣམ་པར་སྦྱོང་མཛད་པ།། སེམས་ཅན་ཕྱིར་ཡིན་ལས་སྦྱང་བྱ་ཕྱིར་མིན།། 

འདི་ན་བགེགས་ཡོད་མ་ཡིན་བདུད་རྣམས་སམ།།1 རྟོག་པས་འཕེལ་མེད་བྱིན་རླབས་

འགྲུབ་མེད་ཉིད།། བདག་བདུད་ཉིད་དམ་བརྟན་པ་ཉིད་མི་འགྲོ།། བརྟན་པ་ཉིད་ཕྱིར་རྗེས་

སུ་བསྟན་མི་བྱ།། རང་བདེས་2བསྒྲུབ་ཀྱི་སྡུག་བསྔལ་གྱིས་མིན་3གང༌།། བྱང་ཆུབ་མཆོག་

རབ་མྱུར་ཕྱིར་བརྟན་པར་བྱ།། བགེགས་ཉེ་བར་ཞི་བའི་ཆོ་གའོ།། །།

དེ་ནས་ལེགས་པར་མཉམ་གཞག་4པའི།། སློབ་དཔོན་བླ་མ་ཐབས་ཅིག་པ།། བློ་དང་

ལྡན་པས་རིམ་པ་འདིས།། ཐོད་ལེ་ཀོར་གྱིས་ཐིག་གདབ་བྱ།། སློབ་དཔོན་ཆུ་ལྷའི་ཕྱོགས་

གནས་དང༌།། སློབ་མ་མངོན་དུ་ཕྱོགས་གྱུར་པ།། དབང་པོའ་ིཕྱོགས་ན་གནས་པ་ཡིས།། 

ཚངས་པའི་ཐིག་ནི་གདབ་པར་བྱ།། སྔགས་རིག་གཤིན་རྗེའི་ཕྱོགས་གནས་པ།། སློབ་མ་

ལུས་ངན་ཕྱོགས་གནས་དང༌།། ལྷན་ཅིག་ཚངས་པའི་ཐིག་གཉིས་པ།། ཡང་དག་པར་ནི་

གདབ་པར་བྱ།། སློབ་དཔོན་མེ་ལྷར་གནས་པ་དང༌།། སློབ་མ་མངོན་དུ་ཕྱོགས་གྱུར་པ།། 

དབང་ལྡན་དུ་ནི་གནས་ཉིད་ཀྱིས།། རྩ་བའི་ཐིག་ནི་གདབ་པར་བྱ།། དེ་ཉིད་དུ་གནས་རྡོ་རྗེ་

ཅན༑༑ ཐིག་ཤེས་པ་ལ་མཁས་པ་དང༌།། བདེན་བྲལ་ལ་གནས་བུ་ཡིས་5ནི།། ལྷོ་ཕྱོགས་ཀྱི་

ནི་ཐིག་གདབ་བྱ།། དེ་ཉིད་དུ་གནས་སློབ་མ་དང༌།། རླུང་ལྷར་6གནས་པའི་སློབ་མ་ཡིས།། 

བདེན་བྲལ་རླུང་ལྷ་ལ་གནས་པའི།། ཐིག་ནི་གསུམ་པ་གདབ་པར་བྱ།། དེ་ཉིད་དུ་གནས་

རྣམ་7འབྱོར་པ།། ལས་ཤེས་པ་དང་ཞི་ཕྱོགས་སུ།། གནས་པའི་བུ་ཡིས་ཕྱི་ནས་ནི།། རྩ་

༡ བསམ༑༑  པེ་དཔར། སྣར་དཔར།

༢ རང་བདེས་ད་  པེ་དཔར། སྣར་དཔར།

༣ མི་  པེ་དཔར། སྣར་དཔར།

༤ བཞག་  སྣར་དཔར། 

༥ ཡིན་  པེ་དཔར། སྣར་དཔར།

༦ ལྟར་  པེ་དཔར། སྣར་དཔར།

༧ རྣལ་  པེ་དཔར། སྣར་དཔར།

ཐིག་བཞི་པ་གདབ་པར་བྱ།། མེ་ལྷར་གནས་པའི་སློབ་དཔོན་ནི།། རང་གི་ལྷ་ཡི་སྦྱོར་ལྡན་

དང༌༑༑ རླུང་ལྷར་གནས་པའི་སྔགས་པ་ཡིས།། མཚམས་ཀྱི་ཐིག་ཀྱང་གདབ་པར་བྱ།། བླ་

མ་དབང་ལྡན་ཕྱོགས་སུ་ནི།། གནས་ནས་སློབ་མ་བདེན་བྲལ་དུ།། གནས་པ་ཡིས་ནི་

མཚམས་ཀྱི་ཐིག །གཉིས་པ་ཡང་དག་གདབ་པར་བྱ།། སྒྱུ་མའི་ལུས་ནི་དྲན་བཞིན་དུ།། དེ་

ནས་སྒོ་ནི་རྣམ་པར་དབྱེ།། སྒོ་ནི་འཁོར་ལོའ་ིབརྒྱད་ཆ་སྟེ།། ལྷ་ཡི་སྣམ་བུ་དེ་བཞིན་ནོ།། 

སྒོ་ཁྱུད་སྒོ་ཡི་ཚད་དུ་སྟེ།། དེ་བཞིན་འགྲམ་དང་ངོས་ཀྱང་ངོ༌།། དེ་ཡི་ཕྱེད་དུ་ཁ་ཁྱེར་རོ།། 

ཁ་ཁྱེར་ཕྱེད་དུ་ཚོན་གྱི་ས།། རྩ་བའི་ཐིག་གི་ཕྱེད་ཀྱིས་ནི། ནང་གི་དཀྱིལ་འཁོར་ཚད་ཡིན་

ཏེ༑༑ འོད་ཟེར་ལྔ་ཡིས་རྣམ་བརྒྱན་ཅིང༌།། རྡོ་རྗེ་ཕྲེང་བས་འབར་བར་བྱ།། ནང་གི་དཀྱིལ་

འཁོར་ཕྱི་རོལ་དུ།། ཐིག་བཞི་ཡང་དག་བྲི་བར་བྱ།། ནང་དུ་ཀ་བ་བརྒྱད་པོ་ནི།། འཁོར་

ལོས་མཚན་ཅིང་ལེགས་མཛེས་བྲི།། རྡོ་རྗེ་ཀ་བའི་བར་དང་བར། །དེ་ཉིད་དུ་ནི་རེའུ་མིག་

དགུ༑༑ དྲ་བ་ཁ་ཁྱེར་ཚད་དུ་འགྱུར།། རིན་ཆེན་ཕ་གུ་དེ་ཕྱེད་དུ།། འབབ་1ལི་དང་ནི་མདའ་

ཡབ་དང༌།། ཕྱི་རོལ་ཀ་བའི་ས་དེ་བཞིན།། བུམ་པ་ཀ་བའི་སྟེང་གནས་པ།། རྟ་བབས་སྒོ་

ཡི་སུམ་འགྱུར་ཏེ།། མདའ་ཡབ་དང་ནི་བྱ་འདབ་དང༌།། ལྡན་ཞིང་དྲིལ་བུ་ངེས་པར་འཁྲོལ།། 

བ་དན་དག་དང་རྔ་ཡབ་དང༌།། མེ་ཏོག་ཆུན་འཕྱང་སོགས་མཛེས་པའོ།།2 དཀྱིལ་འཁོར་

གྱི་ནི་ཟུར་བཞི་པོ།། ཟླ་ཕྱེད་ནོར་བུ་རྡོ་རྗེ་འཛིན།། སྒོ་ཁྱུད་ཀྱི་ནི་མཚམས་རྣམས་སུ།། རྡོ་

རྗེ་རིན་ཆེན་རྣམས་ཀྱིས་སྤྲས།། རྟ་བབས་རྡོ་རྗེའི་རྩེ་མོ་ཅན།། དེ་ཡི་ཕྱི་རོལ་ཁོར་ཡུག་

སྟེ༑༑ རྡོ་རྗེའི་ཕྲེང་བ་འོད་ཟེར་རྒྱས།། ཐིག་བཏབ་པ་ལས་གྲུབ་འགྱུར་བའོ།།3 གཞན་རྣམས་

འཁོར་ལོའ་ིརྗེས་མཐུན་པར།། ཇི་ལྟར་མཛེས་པར་རབ་ཏུ་བརྟག །སྔགས་པས་སློབ་མའི་

ནུས་པ་དང༌།། རྗེས་སུ་བསྟུན་ནས་དཀྱིལ་འཁོར་དེ།། ཁྲུ་གང་པ་ནས་བརྩམས་བྱས་ནས།། 

༡ འབའ་  པེ་དཔར། སྣར་དཔར།

༢ པའི༑  པེ་དཔར། སྣར་དཔར།

༣ བྱའོ༑༑  པེ་དཔར། སྣར་དཔར།

ཁྲུ་སྟོང་བར་དུ་བྲི་བར་བྱ།། ཐོད་ལེ་ཀོར་གྱིས་ཐིག་གདབ་པའི་ཆོ་གའོ།། །།

བགེགས་རྣམས་ཕུར་པས་བཏབ་བྱས་ཏེ།། དེ་ནས་ར་བ་དྲ་བ་སོགས།། བསམས་

ནས་རྡོ་རྗེའི་རང་བཞིན་ས།།1 ཐིག་བཏབ་ལྷག་པར་གནས་པར་བྱ།། སྐྱོབ་པ་སངས་རྒྱས་

ཐམས་ཅད་ཀྱིས།།2 སྐྱོད་པའི་ཚུལ་གྱི་ཁྱད་པར་དང༌།། ས་དང་ཕ་རོལ་ཕྱིན་རྣམས་ལ།། 

ལྷ་མོ་ཁྱོད་ནི་དཔང་དུ་འགྱུར།།3 སྐྱོབ་པ་ཤཱཀྱ་སེང་གེ་ཡིས།། ཇི་ལྟར་བདུད་ཀྱི་དཔུང་

བཅོམ་ལྟར།། དེ་བཞིན་བདག་གིས་4བདུད་ཀྱི་དཔུང༌།། ཕམ་པར་བྱས་ཏེ་དཀྱིལ་འཁོར་

བྲི༑༑ དྲི་ཞིམ་སོགས་ཀྱིས་ས་བྱུགས་ཏེ། མེ་ཏོག་སྣ་ཚོགས་ཀྱིས་བཀྲམ་ནས།། ཙནྡན་

སོགས་ཀྱིས་ལྷ་གནས་སུ།། མཁས་པས་མཎྜལ་རབ་ཏུ་བྱ།། གསེར་གྱིའམ་5ཡང་ན་

དངུལ་གྱིའམ།། ཟངས་སམ་ས་ཡི་རང་བཞིན་ཉིད།། ཇི་ལྟར་རྙེད་པ་བཟུང་ནས་ནི།། བརྟུལ་

ཞུགས་ཅན་གྱིས་བུམ་པ་གཞག6 །བྱི་རུ་དངུལ་དང་གསེར་དང་ནི། །པདྨ་རཱ་ག་མུ་ཏིག་སྟེ།། 

རིན་ཆེན་ཤིས་པ་ལྔ་པོ་རྣམས།། བུམ་པའི་ཆུ་ཡི་ནང་དུ་གཞུག ། ནས་དང་གྲོ་དང་མོ་སྲན་

གྲེའུ༑༑ ཏིལ་དང་དེ་བཞིན་མོན་སྲན་སྡེའུ།།7 འབྲུ་ནི་ཤིས་པ་ལྔ་པོ་རྣམས།། བུམ་པའི་ནང་

དུ་གཞུག་པར་བྱ།། ཆེན་པོ་ཚེར་མའི་དགྲ་དང་ནི།། ལྷར་བཅས་གཞན་གྱིས་མི་ཐུབ་དང༌།། 

དཎྜོ་8ཏ་ཨུཏྤ་ལ་རྩ་བ་སྟེ།། སྨན་ལྔ་པོ་ནི་གཞུག་པར་བྱ།། ཨ་མྲ་ཨུ་དུམྺཱ་9ར་དང༌།། མྱ་ངན་

འཚང་དང་ཨ་ཤྭ་10ཀ །དེ་བཞིན་ཀླུ་ཤིང་སྐྱེས་ཡལ་ག །བུམ་པའི་ཁ་མཛེས་ལྔ་གཟུགས་

༡ རང་བཞིན།།  པེ་དཔར། སྣར་དཔར།

༢ ཀྱི༑༑  པེ་དཔར། སྣར་དཔར།

༣ གྱུར༑༑  པེ་དཔར། སྣར་དཔར།

༤ གི་  པེ་དཔར། སྣར་དཔར།

༥ རམ་  པེ་དཔར། སྣར་དཔར།

༦ གྱི་བུམ་པ་བཞག །  པེ་དཔར། སྣར་དཔར།

༧ རྡེའུ་  པེ་དཔར། སྣར་དཔར།

༨ དཎྜ་  པེ་དཔར། 

དཎྚ་  སྣར་དཔར། 

༩ དུམྦ་  པེ་དཔར། སྣར་དཔར།

༡༠ ཚང་དང་ཨ་ཤྭོ་  པེ་དཔར། 

སོ༑༑ གོས་ནི་དཀར་པོ་ཆེན་པོ་ཡིས།། བུམ་པའི་མགྲིན་པ་བཅིང་བར་བྱ།། གོས་ཀྱི་སྟེང་དུ་

སྲད་བུ་དག །དཀར་པོ་ཆོ་ག་མཁས་པས་དགོད།། མཁས་པས་གུར་ཀུམ་ལ་སོགས་པ།། 

མངོན་འདུས་བྱས་པས་དཀྱིལ་འཁོར་པ།། ཀུན་གྱི་ས་བོན་ནམ་མཚན་མ།། བུམ་པའི་ངོས་

ལ་ངེས་པར་བྲི།། རིན་པོ་ཆེ་ལ་སོགས་ལྡན་ཞིང༌།། རང་གི་སྔགས་ཀྱིས་མངོན་བསྔགས་1 

པ༑༑ ཆུ་བཅས་འདི་རྣམས་བློ་ལྡན་གྱིས།། ལྷ་ཡི་གྲངས་ཀྱིས་གཞག་2པར་བྱ།། དཀྱིལ་

འཁོར་གྱི་ནི་གྲྭ་3བཞི་དང༌།། འཁོར་4ཡུག་གི་ནི་ནང་དག་ཏུ།།5 བློ་དང་ལྡན་པས་བུམ་པ་

གཞག༑6 གཅིག་ནི་སྒོ་ལ་གཞག་7པར་བྱ།། སའི་ལྷ་མོ་དང་8བུམ་པ་ལྷག་པར་གནས་པའི་

ཆོ་གའོ།། །།

ཕྱི་ནས་གོས་དམར་འཛིན་ཅིང་རྒྱན།། ཐམས་ཅད་ཀྱིས་ནི་བརྒྱན་གྱུར་ཅིང༌།། དྲིལ་

བུ་དང་བཅས་བླ་མ་ཡིས།། བསྙེམས་བཅས་རྡོ་རྗེ་གསོར་བྱས་ཏེ།། བར་སྣང་ལ་གནས་

སངས་རྒྱས་དང༌།། དཀྱིལ་འཁོར་པ་རྣམས་གོ་རིམས་བཞིན།། བལྟས་ནས་མིག་རྒྱས་

འགྱུར་བ་ཡིས།། ཚིག་འདི་དག་ནི་9གསལ་བར་བརྗོད།། ‘དེང་དུ་བདག་ཚེ་འབྲས་བུར་

བཅས༑༑ བདག་གི་གསོན་པ་འབྲས་བུར་བཅས།། བདག་ནི་དམ་ཚིག་ལྷ་རྣམས་དང༌།། 

མཉམ་པར་གྱུར་པ་ཐེ་ཚོམ་མེད།།’10 བྱང་ཆུབ་སེམས་དཔའ་སེམས་གཅིག་པ།། བདག་ནི་

ཚང་དང་ཨ་ཤོ་  སྣར་དཔར། 

༡ སྔགས་  པེ་དཔར། སྣར་དཔར།

༢ བཞག་  པེ་དཔར། སྣར་དཔར།

༣ གྲ་  སྣར་དཔར། 

༤ ཁོར་  པེ་དཔར། སྣར་དཔར།

༥ ནང་དུ།།  པེ་དཔར། སྣར་དཔར།

༦ བཞག  པེ་དཔར། སྣར་དཔར།

༧ བཞག་  པེ་དཔར། སྣར་དཔར།

༨ སའི་ལྷ་མོ་དང་ལྷ་དང་  པེ་དཔར། སྣར་དཔར།

༩ ཏུ་  པེ་དཔར། སྣར་དཔར།

༡༠ དེང་དུ་བདག་ཚེ་འབྲས་བུར་བཅས།། བདག་ནི་དམ་ཚིག་ལྷ་རྣམས་དང།། མཉམ་པར་གྱུར་པ་ཐེ་ཚོམ་མེད།། པེ་དཔར། སྣར་དཔར། 

ཕྱིར་མི་ལྡོག་པ་འགྱུར།། བདག་དེང་དེ་བཞིན་གཤེགས་པ་ཡི།། རིས་སུ་སྐྱེ་བར་གདོན་

མི་ཟ།། སངས་རྒྱས་ཐམས་ཅད་སྤྱན་དྲངས་པས།། དེང་དུ་བདག་གི་ཉི་མ་མཆོག །དེང་

བདག་མཆོད་སྦྱིན་བླ་ན་མེད།། དེང་དུ་བདག་གི་འདུས་པ་མཆོག །དེ་ནས་སངས་རྒྱས་དེ་

དག་ལ།། བཏུད་དེ་མཆོད་ཡོན་ཕུལ་ནས་ནི།། བློ་དང་ལྡན་པས་ཕྱི་ནང་གི།། མཆོད་པས་

མཆོད་དེ་འདི་སྐད་བརྗོད།། མ་ལུས་ཕྱོགས་ན་བཞུགས་པ་ཡི།། སངས་རྒྱས་རྣམས་ནི་

བདག་ལ་དགོངས།། རྡོ་རྗེ་ཅན་བདག་ཆེ་གེ་མོ།། ཞེས་ནི་བགྱི་བའི་དཀྱིལ་འཁོར་འདྲི།། 

སངས་རྒྱས་ཀུན་དེང་གཤེགས་སུ་གསོལ།། དངོས་གྲུབ་འདི་ནི་སྩལ་དུ་གསོལ།། དཀྱིལ་

འཁོར་ཆེན་པོའ་ིལས་ལ་ནི།། ཅི་ནུས་བཞིན་དུ་རབ་ཏུ་བགྱི།། དེ་ནས་བསྙེམས་བཅས་

ལངས་ནས་ནི།། རྫོགས་རིམས་རྣལ་འབྱོར་དང་ལྡན་པའི།། བརྟུལ་ཞུགས་ཅན་གྱིས་འགྲོ་

བྱེད་ཅིང༌།། དྲིལ་བུ་དཀྲོལ་བཞིན་འདི་སྐད་བརྗོད།། བདག་ནི་1རང་ཉིད་རྡོ་རྗེ་ཅན།། རྡོ་རྗེ་

སེམས་དཔའ་བདག་རང་ཉིད།། བདག་ནི་སངས་རྒྱས་རྒྱལ་པོ་ཆེ།། བདག་ནི་རྣལ་འབྱོར་

དབང་ཕྱུག་རྒྱལ།། བདག་ནི་ཕྱག་ན་རྡོ་རྗེ་བརྟན།། བདག་ནི་བདག་པོ་རྡོ་རྗེ་ཆེ།། དེང་

བདག་རྡོ་རྗེ་སེམས་དཔར་2གྲུབ།། དེ་ནས་སངས་རྒྱས་སངས་རྒྱས་ལྔའི།། རིགས་འབྱུང་

རྣམས་ལ་གསོལ་བ་གདབ།། དེ་དག་བར་སྣང་གནས་བསམས་ནས།། འདི་སྐད་བརྗོད་

ཅིང་བསྐུལ་བར་བྱ།། ཐུགས་རྗེ་ཡི་ནི་བདག་ཅན་བདག །སློབ་མ་རྣམས་ལ་རྗེས་བརྩེ་

དང༌༑༑ ཁྱེད་ཅག་ལ་ཡང་མཆོད་སླད་དུ།། སང་3ནི་དཀྱིལ་འཁོར་བྲི་བར་འཚལ།། བཅོམ་

ལྡན་གུས་པས་བདག་ལ་ནི།། དེའི་ཕྱིར་བཀའ་དྲིན་མཛད་པར་འོས།། རྡོ་རྗེ་ཅན་བདག་ཆེ་

གེ་མོ།། ཞེས་བགྱིའི་དཀྱིལ་འཁོར་མཛེས་པ་ནི།། ཆེ་གེ་ཅི་ནུས་ཡོ་བྱད་ཀྱིས།། སང་ནི་

༡ ཉིད་  པེ་དཔར། སྣར་དཔར།

༢ སེམས་པར་  པེ་དཔར། 

༣ སངས་  སྣར་དཔར། 

ཡང་དག་འདྲི་བར་འགྱུར།། དེ་ཕྱིར་སློབ་མར་བཅས་བདག་ལ།། རྗེས་སུ་བརྩེ་བས་1ཉེར་

བཟུང་ནས།། འཁོར་བཅས་ཀུན་གྱིས་དཀྱིལ་འཁོར་ལ།། བྱིན་གྱིས་བརླབ་པར་མཛད་པར་

འོས༑༑2 

འགྲོ་བ་འདོན་པའི་བསམ་ལྡན་པས།། འཁོར་ལོས་སྒྱུར་བའི་སྒེག་པ་ཡིས།། 

བསྒྲུབས་ནས་གདུལ་བར་བྱ་བ་རྣམས།། ཤར་སྒོར་ལྷག་པར་གནས་པར་བྱ།། དེ་ནས་

འཁོར་ལོ་ཅན་མཆོད་ནས།། བླ་མ་བྱང་ཆུབ་གསོལ་བ་ལ།། སློབ་མས་མེ་ཏོག་ཐལ་མོ་

ནི༑༑ སྙིང་གར་སྦྱར་བྱས་གསོལ་བ་གདབ།། སློབ་དཔོན་ཁྱོད་ནི་དགོངས་སུ་གསོལ།། 

དགའ་ཆེན་ཁྱོད་བདག་སྟོན་པ་སྟེ།། བྱང་ཆུབ་ཆེན་པོའ་ིཚུལ་བརྟན་པ།། མགོན་པོ་ཆེན་པོ་

བདག་འཚལ་ལོ།། དམ་ཚིག་དེ་ཉིད་བདག་ལ་གསོལ།། བྱང་ཆུབ་སེམས་ཀྱང་བདག་ལ་

གསོལ༑༑ སངས་རྒྱས་ཆོས་དང་དགེ་འདུན་ཏེ།། སྐྱབས་གསུམ་བདག་ལ་སྩལ་དུ་གསོལ།། 

ཐར་པ་ཆེན་པོའ་ིགྲོང་མཆོག་ཏུ།། མགོན་པོས་བདག་ནི་འཇུག་3ཏུ་གསོལ།། སངས་རྒྱས་

དང་བྱང་ཆུབ་སེམས་དཔའ་ཐམས་ཅད་བདག་ལ་དགོངས་སུ་གསོལ།། བདག་ཆེ་གེ་མོ་

ཞེས་བགྱི་བ་དུས་འདི་ནས་བཟུང་སྟེ། ཇི་སྲིད་བྱང་ཆུབ་ཀྱི་སྙིང་པོ་ལ་མཆིས་ཀྱི་བར་དུ། 

བྱང་ཆུབ་སེམས་ནི་བླ་ན་མེད།། དམ་པ་བདག་གིས་བསྐྱེད་པར་བགྱི།། དེང་ནས་བཟུང་

སྟེ་སྡོམ་པ་ནི།། སངས་རྒྱས་རྣལ་འབྱོར་འབྱུང་བ་གཟུང༌།། རྡོ་རྗེ་རིགས་མཆོག་ཆེན་པོ་

ལ༑༑ རྡོ་རྗེ་དྲིལ་བུ་ཕྱག་རྒྱ་ཡང༌།། ཡང་དག་ཉིད་དུ་གཟུང་བར་བགྱི།། སློབ་དཔོན་དག་

ཀྱང་གཟུང་བར་བགྱི།། རིན་ཆེན་རིགས་4མཆོག་ཆེན་པོ་ཡི།། དམ་ཚིག་ཡིད་དུ་འོང་བ་

ལ༑༑ ཉི་མ་རེ་རེ་ལན་དྲུག་ཏུ།། སྦྱིན་པ་རྣམ་བཞི་5རབ་ཏུ་སྦྱིན།། པདྨའི་རིགས་ཆེན་དག་

༡ བརྩེ་བ་  པེ་དཔར། སྣར་དཔར།

༢ བྱིན་གྱིས་བརླབ་པར་མཛད་པར་འོས།། གསོལ་བ་གདབ་པའི་ཆོ་གའོ།། །།  པེ་དཔར། སྣར་དཔར།

༣ གཞུག་  པེ་དཔར། སྣར་དཔར།

༤ རིག་  པེ་དཔར། སྣར་དཔར།

༥ བཞིར་  པེ་དཔར། སྣར་དཔར།

པ་ནི།། བྱང་ཆུབ་ཆེན་པོ་འབྱུང་བ་ལ།། ཕྱི་དང་གསང་བ་ཐེག་གསུམ་པ།། དམ་པའི་ཆོས་

ནི་གཟུང་བར་བགྱི།། ལས་ཀྱི་རིགས་མཆོག་ཆེན་པོ་ལ།། སྡོམ་པ་ཐམས་ཅད་ལྡན་པར་

ནི༑༑ ཡང་དག་ཉིད་དུ་གཟུང་བར་བགྱི།། མཆོད་པའི་ལས་ཀྱང་ཅི་ནུས་བགྱི།། བྱང་ཆུབ་

སེམས་ནི་བླ་མེད་པ།། དམ་པ་བསྐྱེད་པར་བགྱིས་ནས་ནི།། སེམས་ཅན་ཀུན་གྱི་1དོན་གྱི་

ཕྱིར༑༑ སྡོམ་པ་མ་ལུས་གཟུང་བར་བགྱི།། མ་སྒྲལ་2བ་རྣམས་བསྒྲལ་བར་བགྱི།། མ་གྲོལ་

བ་རྣམས་བདག་གིས་དགྲོལ།། དབུགས་མ་ཕྱིན་རྣམས་དབུགས་དབྱུང་3ཞིང༌།། མྱ་ངན་

འདས་ལ་དགོད་པར་བགྱི།། སློབ་མ་དང་ནི་བླ་མ་ཡིས།། དང་པོར་ལན་གསུམ་བརྗོད་ནས་

ནི༑༑ དེ་ནས་གསང་སྔགས་རིག་པ་ཡིན།། སོ་ཤིང་ལ་སོགས་སྦྱིན་པར་བྱ།། སྲིད་དུ་སོར་

ནི་བཅུ་གཉིས་པ།། འོ་མའི་ཤིང་ལས་བྱུང་ཞིང་སར།།4 མ་གས་རྩེ་མོར་མེ་ཏོག་བཅས།། 

གསང་སྔགས་འདི་ཡིས་འཆའ་རུ་གཞུག །ཨོཾ་བཛྲ་ཧཱ་ས་ཧཿ། ཤར་དང་བྱང་གི་5ཕྱོགས་

གནས་ནས།། བཅས་ཏེ་དེ་ནི་འདོར་དུ་གཞུག །དེ་ནས་བླ་མས་ཕྱོགས་ཀྱི་ནི།། རྣམ་དབྱེས་

ཞི་སོགས་བསྟན་པར་བྱ།། དེ་ནས་ཀུ་ཤ་རྩར་བཅས་ཤིང༌།། སྐྱོན་སྤངས་པ་རྣམས་བླངས་

ནས་ནི།། སྟན་དང་སྔས་ཕྱིར་སློབ་མ་ལ།། སྔགས་འདི་ཡིས་ནི་སྟེང་དུ་གཞུག །ཨོཾ་བཛྲ་

ཏཱིཀྵྞ་6བཾ། བུ་མོས་སྐུད་པ་སུམ་བསྒྲིལ་བ།། མདུད་གསུམ་མངོན་པར་ལེགས་བསྔགས་7 

པའི༑༑ གསང་སྔགས་འདི་ཡིས་རང་ཉིད་ཀྱིས།། དཔུང་པ་གཡས་ལ་བཅིང་བར་བྱ།། ཨོཾ་

བུདྡྷ་8མཻ་ཏྲི་རཀྵ་རཀྵ་སརྦན་9སྭཱཧཱ། དེ་ནས་བླ་མས་དེའི་སྙིང་ག །ལྐོག་མ་སྤྱི་བོ་རིམ་བཞིན་

༡ གྱིས་  པེ་དཔར། སྣར་དཔར།

༢ རྒལ་  སྡེ་དཔར།

༣ འབྱུང་  པེ་དཔར། སྣར་དཔར།

༤ སོར༑༑  པེ་དཔར། སྣར་དཔར།

༥ བྱང་དུ་  པེ་དཔར། སྣར་དཔར།

༦ ཏིཀྵྞ་  པེ་དཔར། སྣར་དཔར།

༧ སྔགས་  པེ་དཔར། སྣར་དཔར།

༨ བུདྷ་  པེ་དཔར། སྣར་དཔར།

༩ སརྦཾ་  པེ་དཔར། སྣར་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།86

དུ༑༑ རྡོ་རྗེ་དེ་བཞིན་པད་འཁོར་ལོ།། ཡི་གེ་གསུམ་གྱིས་སྤྲུལ་པ་བསམ།། སླར་ཡང་དྲི་ཆུ་

ཡིག་གསུམ་གྱིས།། བཟླས་ཤིང་ལེགས་པར་འདུས་བྱས་པ།། དེ་ཉིད་རིག་པས་གསང་

སྔགས་འདིས།། སྡིག་པ་སྦྱང་ཕྱིར་འཐུང་དུ་གཞུག །ཨོཾ་ཤ དྡྷ་དྷརྨཱ་1སརྦ་པཱ་པཾ་2ན་ཨ་སྱ་བི་

ཤོ་དྷ་ཡ་སརྦཱ་3བི་ཀལྤཱན་ཨ་པ་ན་ཡ་ཧཱུཾ། དེ་ནས་སློབ་མ་དེ་ཉིད་ནི།། དེ་ཉིད་རྟོགས་ལ་དེ་ཉིད་

དོན༑༑ དྲན་བྱའི་ཕྱིར་དང་རྣམ་གཡེངས་པ།།4 ཞི་བར་བྱ་ཕྱིར་དམ་ཆོས་བསྟན།། སངས་

རྒྱས་རྣམས་ཀྱིས་ཆོས་བསྟན་པ།། བདེན་པ་གཉིས་ལ་ཡང་དག་བརྟེན།། འཇིག་རྟེན་ཀུན་

རྫོབ་བདེན་པ་དང༌།། དམ་པའི་དོན་གྱི་5བདེན་པའོ།། ཟབ་མོ་ཉིད་ནི་རྣམ་མི་རྟོག །རྒྱ་ཆེ་

སངས་རྒྱས་རྣམས་ཀྱི་སྐུ།། ཟབ་དང་རྒྱ་ཆེ་ཞེས་གྲགས་པ།། བདེན་པ་གཉིས་ཞེས་བྱ་བར་

བཤད༑༑ ཀུན་རྫོབ་དང་ནི་དམ་པའི་དོན།། རྣམ་དབྱེ་སོ་སོར་ཤེས་ནས་ནི།། ཕྱི་ནས་སླར་

ཡང་བསྲེག་བྱ་སྟེ།། གོ་འཕང་ཟད་པ་མེད་པར་བསྒོམ།།6 དེ་ཡིས་ཀུན་དུ་ཀུན་ལས་ཀུན།། 

རྣམ་ཀུན་ཀུན་ཚེ་རང་ཉིད་ནི།། སངས་རྒྱས་ཐམས་ཅད་རང་བཞིན་དུ།། གྲུབ་པར་རང་ཉིད་

ཀྱིས་མཐོང་འགྱུར།། བྱང་ཆུབ་སུས་ཀྱང་བྱིན་མ་ཡིན།། སུ་ཡིས་ཀྱང་ནི་བཟུང་མ་ཡིན།། 

རང་ཆོས་ཡོངས་སུ་ཤེས་པ་ལས།། དེ་ལ་སངས་རྒྱས་སངས་རྒྱས་བརྗོད།། སེམས་ཅན་

བག་ལ་ཉལ་བྱེད་པ།།7 ཡང་དག་མགོན་པོས་དེ་ཉིད་ནི།། འབད་པས་སྦས་ནས་ཕུང་པོ་

ནི༑༑ རིན་ཆེན་ཟ་མ་ཏོག་ཏུ་བཞག །དེ་ཕྱིར་བླ་མའི་ཞབས་ཀྱི་ནི།། དྲིན་གྱིས་འབད་པས་

རྟོགས་བྱས་ཏེ། །དེ་ཉིད་ཀྱིས་ཡིད་གསལ་གྱུར་པས།། དེ་ནས་སྤྱོད་པ་8རབ་ཏུ་བྱ།། འདི་

༡ དྷརྨྨ་  པེ་དཔར། སྣར་དཔར།

༢ སརྦ་པ་པ་  པེ་དཔར། སྣར་དཔར།

༣ སརྦྦ་  པེ་དཔར། སྣར་དཔར།

༤ གཡེང་བ།།  པེ་དཔར། སྣར་དཔར།

༥ དོན་དུ་  པེ་དཔར། སྣར་དཔར།

༦  མེད་པ་སྒོམ།།  པེ་དཔར། སྣར་དཔར།

༧ ཉལ་དབྱེ་བས།། པེ་དཔར། སྣར་དཔར།

༨ སྤྱོད་པར་  པེ་དཔར། སྣར་དཔར།

ན་གཙང་སྦྲ་ངེས་སྡོམ་མེད།། དཀའ་ཐུབ་མེད་ཅིང་དཀའ་སྤྱད་མེད།། དཀའ་སྤྱད་མེད་ཅིང་

ངེས་མེད་ལ།། བདེ་བ་བསྟེན་པས་འགྲུབ་པར་འགྱུར།། དཀྱིལ་འཁོར་དམ་པ་མཐོང་ནས་

ནི༑༑ བསྐལ་པ་བྱེ་བ་མཐའ་ཡས་སུ།། སྔོན་ཆད་སྡིག་པ་གང་བྱས་པ།། དེ་དག་ཐམས་ཅད་

ཟད་པར་འགྱུར།། དེ་སྐད་ཡང་དག་བསྟན་བྱས་ནས།། ཀུ་ཤ་བཏིང་བར་ཉལ་དུ་གཞུག ། 

མཚན་མོ་མཐོང་བ་གང་དེ་ཀུན།། བདག་ལ་སྨྲོས་ཤིག་ཅེས་བསྟན་བྱ།། ནང་པར་དགེ་མི་

དགེ་ཐོས་ནས།། དགེ་བ་སླར་ཡང་སྤེལ་བར་བྱ།། མི་དགེ་དགེ་ནི་རྨི་ལམ་བདག །མེད་

པའི་གཏམ་གྱིས་རྣམ་པར་སྦྱང༌།། སློབ་མ་ལྷག་པར་གནས་པའི་ཆོ་གའོ།། །།

ལུས་དང་ངག་སེམས་གོམས་པ་ཡི།།1 ཤེས་རབ་ཅན་གྱིས་ཐིག་སྐུད་ནི།། སར་

པ་ལེགས་པར་བསྒྲིལ་གྱུར་པ།། ཚད་ལེགས་མཛེས་པས་ཐིག་གདབ་བྱ།། ཞེས་བྱ་བ་ནི་

བསྟན་པའི་ཚིག་གོ།། མདོ་འདིའི་བཤད་པ་རྒྱས་པར་བརྗོད་པར་བྱ་སྟེ། ཐིག་སྐུད་དཀྱིལ་

འཁོར་གཉིས་འགྱུར་ཏེ།། སྦོམ་མིན་དེ་བཞིན་ཕྲ་བ་མིན།། ཇི་ལྟ་ཇི་ལྟར་སངས་རྒྱས་ལྔའི།། 

བདག་ཅན་མདོག་ལྔས་ཁ་བསྒྱུར་བ།། ས་བོན་དེ་དེས་བཟླས་གྱུར་པ།། སྣོད་ནི་གཙང་མར་

གཞག་2པར་བྱ།། སྔགས་པ་མི་བསྐྱོད་སྦྱོར་ལྡན་པས།། རྟག་པའི་རྣལ་འབྱོར་པ་ལ་སྦྱིན།། 

ས་བོན་ལྔ་ཡིས་བཟླས་པ་དེ།། སློབ་མས་བླངས་ནས་འགྲོ་བར་བྱ།། ཧཱུཾ་ཨོཾ་སྭཱ་ཨཱཿཧཱ་ས་

བོན་ལྔ་ཡིས་བཀུག་ནས་ནི།། ཐིག་ཤེས་བླ་མས་ཐིག་རྣམས་ནི།། ཟེར་ལྔའི་བདག་ཉིད་ཅན་

བསྒོམས་ནས།། སྔགས་དང་ལྡན་པས་བསྒྲིལ་བར་བྱ།། ཨོཾ་དཱིཔྟ་དྲྀཥྚི་3ཨཾ་ཀུ་ཤ་ཛཿ། ཨོཾ་

ཨ་ནྱོ་ནྱཱ་4ནུ་ག་ཏཿ སརྦ་དྷརྨྨཱཿཔ་རསྤ་ར་ཨ་ནུ་པྲ་བིཥྚཿསརྦ་དྷརྨཱ་ཨོཾ་5ཨཱཿཧཱུཾ། བསྒྲིལ་བ་ཟིན་

ནས་ཐིག་སྐུད་ནི།། གཙང་མའི་སྣོད་དུ་གཞག་པ་ལ།། དྲི་དང་མེ་ཏོག་སོགས་མཆོད་ནས།། 

༡ བསྒོམས་པ་ཡིས།།  པེ་དཔར། སྣར་དཔར།

༢ བཞག་  པེ་དཔར། སྣར་དཔར།

༣ དིཔྟ་དྲིཥྚི་  པེ་དཔར། སྣར་དཔར།

༤ ཨཿནྱོ་ནྱ་ཨ་  པེ་དཔར། སྣར་དཔར།

༥ བིཥྚཿཨོཾ་  པེ་དཔར། སྣར་དཔར།

ཡི་གེ་གསུམ་གྱིས་མངོན་པར་བསྔགས།།1 དེ་ནས་ལངས་ཏེ་རྣལ་འབྱོར་པ།། འཁོར་ལོས་2 

སྒྱུར་སྒེག་ལྡན་སློབ་མར།། བཅས་པས་འཁོར་ལོ་མཆོད་པའི་མཐར།། སླར་ཡང་མཁའ་ལ་

ཐིག་གདབ་བྱ།། སློབ་དཔོན་རང་རྣལ་འབྱོར་ཅན་ཛཿ།། ཡིག་ལས་ཉི་ཟླའི་མིག་ཅན་གྱུར།། 

ཛཿཡིག་ལས་3གསུམ་བརྗོད་ནས་ནི།། ལྟེ་གནས་ཐིག་སྐུད་དྲངས་བྱས་ཏེ།། ཁུ་ཚུར་གཡོན་

པས་གཟུང་བྱས་ནས།། སྔགས་འདིས་སླར་4བཞིན་ཚངས་སྐུད་སོགས།། དེ་ནི་རིམ་བཞིན་

མཁའ་ལ་གདབ།། ཨོཾ་བཛྲ་ས་མ་ཡ་སཱུ་ཏྲཾ་མཱ་ཏི་ཀྲ་མ་ཧཱུཾ། ཧཱུཾ་ཨོཾ་སྭཱ་ཨཱཿཧཱ། དྲངས་ནས་

སྔགས་པ་ཆོ་ག་ཤེས་པས་5ནི།། སློབ་བཅས་རྡོ་རྗེའི་འགྲོས་ཀྱིས་འགྲོས་དལ་བ།། བྱས་

པས་མཁར་གནས་ཐིག་ནི་ཇི་ལྟ་བ།། དེ་བཞིན་ས་ལ་གནས་པ་གདབ་པར་བྱ།། ཟུར་བཞི་

པ་ལ་སྒོ་བཞི་པ།། རྟ་བབས་བཞིས་ནི་བརྒྱན་གྱུར་པ།། ཐིག་བཞི་དང་ནི་ཡང་དག་ལྡན།། 

ཀ་བ་བརྒྱད་ཀྱིས་ཉེར་མཛེས་ཤིང༌།། དྲ་བ་དྲ་བ་ཕྱེད་པས་སྤྲས།། རྡོ་རྗེ་ནོར་བུ་ཟླ་ཕྱེད་

ཅན༑༑ སྒོ་ཁྱུད་6ཀྱི་ནི་མཚམས་རྣམས་སུ།། རྡོ་རྗེ་རིན་ཆེན་རྣམས་ཀྱིས་སྤྲས།། ཀ་བུམ་རྡོ་

རྗེ་ཆེན་པོ་ཅན། མདའ་ཡབ་ལ་གནས་བྱ་དང་ལྡན།། དྲིལ་བུ་བ་དན་གྱིས་མཛེས་ལ།། རྔ་

ཡབ་སོགས་ཀྱིས་རྣམ་བརྒྱན་པའོ།། ནམ་མཁའ་ལ་ཐིག་གདབ་པའི་ཆོ་གའོ།། །།

དེ་ནས་ཚོན་རྩི་ཁ་དོག་ལྔ།། ལེགས་པར་འདུས་བྱས་བླངས་ནས་ནི།། ཛཿཡིག་

ལས་ནི་རྡོ་རྗེ་ཡི།། ལྟ་བས་དེ་རྗེས་སྦར་7བར་བྱ།། རྟག་པ་ལ་སོགས་སོ་སོར་ནི།། རིམ་

བཞིན་དཀར་ལ་སོགས་མདོག་ཅན།། ཕྱག་རྒྱ་བཞི་དང་ལྡན་པ་རྣམས།། བལྟས་ནས་རང་

ཡིག་གིས་བསྔགས་ཏེ།། ཆོ་ག་ཤེས་པས་གསང་སྔགས་ནི།། འདི་ཡིས་སླར་ཡང་མངོན་

༡ སྔགས༑༑  པེ་དཔར། སྣར་དཔར།

༢ འཁོར་ལོར་  པེ་དཔར། སྣར་དཔར།

༣ ལན་  པེ་དཔར། སྣར་དཔར།

༤ སྔར་  པེ་དཔར། སྣར་དཔར།

༥ ཤེས་པ་  པེ་དཔར། སྣར་དཔར།

༦ སྒོ་འཁྱུད་  པེ་དཔར། སྣར་དཔར།

༧ སྦ་  པེ་དཔར། སྣར་དཔར།

བསྔགས་1ནས།། དྲི་དང་མེ་ཏོག་སོགས་མཆོད་དོ།།2 སྣོད་ནི་སར་པར་གཞག་3པར་བྱ།། 

ཨོཾ་བཛྲ་ཙི་ཏྲ་ས་མ་ཡ་ཧཱུཾ། ཚོན་སྣ་ལྔའི་ཆོ་གའོ།། །།

དེ་ནས་ནང་པར་དུས་སུ་ནི།། རང་གི་ལྷ་ཡི་སྦྱོར་ལྡན་དང༌།། རྡོ་རྗེ་ཅན་གྱིས་དབང་

ལྡན་ཕྱོགས།། བརྩམས་ནས་ཁུ་ཚུར་གཡོན་པ་ཡིས།། རི་མོ་སྒོ་ཡི་ཉི་ཤ འི་ཆ།། དཀར་

དང་དེ་བཞིན་སེར་དང་དམར།། ལྗང་དང་དེ་བཞིན་སྔོན་པོ་ནི།། སྙོམས་པར་ཡང་དག་

དགྱེ་བར་བྱ།། ཤར་ཕྱོགས་རེའུ་མིག་དཀར་པོ་སྟེ།། ལྷོ་ནི་སེར་པོ་4རུ་འགྱུར་རོ།། ནུབ་ནི་

དམར་པོར་རིག་པར་བྱ།། བྱང་ནི་ལྗང་གུར་འགྱུར་བ་སྟེ།། དབུས་ཀྱི་རེའུ་མིག་གང་ཡིན་

ཏེ༑༑ ཨནྡ་རྙིལ་མཚུངས་འོད་ཅན་འགྱུར།། རྣམ་དག་བློ་ཡིས་བྱང་ཆུབ་ཏུ།། སེམས་བསྐྱེད་

ནས་ནི་ཐམས་ཅད་བྱ།། སྒོ་དང་མདའ་ཡབ་ལ་སོགས་པའི།། ཐོད་ལེ་ཀོར་གྱི་ཐིག་བཤད་

པ༑༑ ཀུན་ནི་ཚོན་འགྱེད་རིམ་པ་ཡིས།། སྣ་ཚོགས་ཚོན་གྱིས་དགྱེ་བར་བྱ།། ཕྲས་པ་5ཡིས་

ནི་མུ་གེ་བྱེད།། དེ་བཞིན་ཆད་པས་ཚེ་ཟད་པའོ།། ཡོན་པོས་ཡུལ་ནས་འབྱུང་བ་སྟེ།། ཤིན་

ཏུ་སྦོམ་པས་དེ་བཞིན་ནོ།། དེ་ཉིད་བསམ་མིན་སྦྱོར་ལྡན་ལ།། ཚོན་རྩི་འགྱེད་པའི་སྦྱོར་6 

གང་དག །དེ་ཉིད་བཟང་བསམ་སྦྱོར་ལྡན་ལ།། ནམ་ཡང་བགེགས་བྱེད་ནུས་མ་ཡིན།། 

དཀྱིལ་འཁོར་ཡང་དག་ཇི་བཞིན་དུ།། རབ་ཏུ་བརྟག་པར་སུ་ཡིས་ནུས།། རང་ལྷག་ལྷ་ཡི་

རྣལ་འབྱོར་གྱིས།། དཀྱིལ་འཁོར་བརྟགས་པས་7འགྲུབ་པར་འགྱུར།། ཚོན་འགྱེད་8པའི་ཆོ་

གའོ།། །།

༡ སྔགས་  པེ་དཔར། སྣར་དཔར།

༢ མཆོད་དེ།  པེ་དཔར། སྣར་དཔར།

༣ བཞག་  པེ་དཔར། སྣར་དཔར།

༤ སེར་པོར་  པེ་དཔར། སྣར་དཔར།

༥ འཕྲས་པ་  པེ་དཔར། སྣར་དཔར།

༦ སྐྱོན་  པེ་དཔར། སྣར་དཔར།

༧ བརྟག་པར་  པེ་དཔར། སྣར་དཔར།

༨ དགྱེད་  པེ་དཔར། སྣར་དཔར།

རང་ལྷག་ལྷ་ཡི་སྦྱོར་བ་ཡིས།། རྡུལ་ཚོན་བྱ་བ་རྫོགས་ནས་ནི།། དེ་ནས་ཆོ་ག་མཐོང་

བ་ཡིས།། ལས་ཀྱི་ཕྱག་རྒྱ་དགོད་པར་བྱ།། དེ་ཡི་དབུས་སུ་རྡོ་རྗེ་ནི།། ཨནྡ་རྙིལ་མཚུངས་

འོད་ཅན་བྲི།། ཤར་དུ་འཁོར་ལོ་ཆེན་པོ་ནི།། རྡོ་རྗེ་འབར་བས་བརྒྱན་པའོ།། ལྷོ་རུ་རིན་

ཆེན་ཆེན་པོ་ནི།། མེ་སྟག་འཐིབས་པ་འཁྲུགས་1པའོ།། ནུབ་ཏུ་པདྨ་ཆེན་པོ་ནི།། པདྨ་རཱ་

ག་མཚུངས་འོད་ཅན།། བྱང་དུ་རལ་གྲི་ཆེན་པོ་ནི།། འོད་ཟེར་འབར་མཚུངས་གསལ་

བའོ༑༑ ཤར་གྱི་གྲྭ་རུ་མིག་སྤྲིན་གྱིས།། དབུས་དང་མཚུངས་པའི་འོད་ཅན་བྲི།། ལྷོ་ཡི་གྲྭ་

རུ་རྡོ་རྗེ་ནི།། མཱ་མ་ཀཱིའི་རིགས་བྱུང་བའོ།། ནུབ་ཀྱི་གྲྭ་རུ་པདྨ་ནི།། ཁ་བྱེ་2སྡོང་བུར་བཅས་

པ་བྲི།། བྱང་གི་གྲྭ་རུ་ཨུཏྤལ།། སྤྲིན་སྔོན་ལྟ་བུར་མཛེས་པ་བྲི།། ཕྱི་རོལ་གྱི་ནི་མཚམས་

བཞི་རུ།། བློ་དང་ལྡན་པས་རིམ་གྱིས་ནི།། མེ་ལོང་དེ་བཞིན་པི་ཝང་དང༌།། དྲི་ཡི་དུང་ཕོར་

རོ་སྣོད་དགོད།། ཤར་གྱི་སྣམ་བུར་ཀླུ་ཤིང་གི །མེ་ཏོག་དང་ནི་འཁོར་ལོ་དགོད།། བརྟུལ་

ཞུགས་ཅན་གྱིས་ལྷོར་རིན་ཆེན།། དེ་བཞིན་རིན་ཆེན་སེར་པོ་དགོད།། ཕྱི་ནས་ནུབ་ཏུ་

པདྨ་དང༌།། དེ་བཞིན་པདྨ་དམར་པོ་དགོད།། བྱང་དུ་མཁས་པས་རལ་གྲི་དང༌།། རལ་གྲི་

སྔོ་བསངས་དགོད་པར་བྱ།། ཤར་གྱི་སྒོ་རུ་ཐོ་བ་ནི།། འབར་བ་འོད་བཟང་བྲི་བར་བྱ།། ལྷོ་

རུ་དབྱུག་པ་རྡོ་རྗེ་ནི།། འབར་པ་འོད་བཟང་བྲི་3བར་བྱ།། ནུབ་ཏུ་པདྨ་རལ་གྲི་ནི།། འབར་

བའི་འོད་ཀྱི་འབྱུང་གནས་བྲི།། བྱང་དུ་རྡོ་རྗེ་འཁྱིལ་པ་ནི།། རྡོ་རྗེ་ཅན་གྱི་རྡོ་རྗེ་བྲི།། མེ་ཡི་

མཚམས་སུ་རལ་གྲི་བྲི།། བདེན་བྲལ་དུ་ནི་ཞགས་པ་བྲི།། རླུང་དུ་རལ་གྲི་བྲི་བར་བྱ།། 

དབང་ལྡན་དུ་ནི་རལ་གྲི་བྲི།། སྟེང་དུ་གཙུག་ཏོར་མཚན་མ་ནི།།4 བྲིས་ནས་འོག་ཏུ་ཞགས་

པ་བྲི།། ཐུགས་ཀྱི་དཀྱིལ་འཁོར་དམ་པ་ནི།། ཡོངས་སུ་གསལ་བར་ཤེས་པར་བྱ།། ལུས་

༡ འཁྲུག་  པེ་དཔར། སྣར་དཔར།

༢ ཁ་བྱེད་  པེ་དཔར། སྣར་དཔར།

༣ དྲི་  པེ་དཔར། སྣར་དཔར།

༤ མཚན་མ་བྲི།།  པེ་དཔར། སྣར་དཔར།

དང་ངག་དང་སེམས་དག་གི།1 མཆོད་པས་འབད་དེ་མཆོད་པར་བྱ།། བུ་མོ་མདངས་འོད་

ལེགས་ཆགས་པ།།2 ལོ་ནི་བཅུ་དྲུག་ལོན་རྙེད་ནས།། དྲི་དང་མེ་ཏོག་དཀྲིས་བྱས་ཏེ།། དེ་

དབུས་སུ་ནི་འདོད་པ་བྱ།། ཤེས་རབ་ཅན་གྱིས་མཱ་མ་ཀཱི།། ཡོན་ཏན་སྐ་རགས་ཅན་དེ་

བྱིན༑༑ བརླབས་ནས་སངས་རྒྱས་གནས་ཞི་མཁའི།། དབྱིངས་ནི་རྒྱན་པ་དབྱུང་བར་བྱ།། 

མི་བསྐྱོད་ལ་སོགས་དེ་བཞིན་གཤེགས།། བྱང་ཆུབ་སེམས་ལས་བསྒྲུབས་པ་ནི། །ཐུགས་

རྗེའི་བདག་གིས་སྡང་རྨོངས་སོགས།། སྤྱོད་པའི་སེམས་ཅན་གཟིགས་ནས་ནི།། སངས་

རྒྱས་རྫུ་འཕྲུལ་སྐ་རགས་ཅན།། མཛད་དེ་ཆོས་འཁོར་རབ་བསྐོར་ནས།། ཏིང་ངེ་འཛིན་

དེས་དེ་དག་གི །ཞེ་སྡང་ལ་སོགས་ཡོངས་སྦྱངས་ཏེ།། མཆོག་ཏུ་དགའ་བའི་སྐུ་མངའ་

རྣམས༑༑ རང་རང་བཞིན་དུ་གཤེགས་ནས་ནི།། སླར་ཡང་བྱོན་པར་བཞེད་པ་རྣམས།། ཇི་

ལྟར་བཞེད་པ་བཞིན་དུ་བཞུགས།། དེ་ནས་རང་བཞིན་ཤེས་རྣལ་འབྱོར།། པ་ཡིས་སློབ་

མ་དབང་བསྐུར་ཕྱིར།། གུས་པས་རྒྱལ་བ་དེ་དག་ཀུན།། སླར་བྱོན་ཆེད་དུ་བསྐུལ་བར་

བྱ༑༑ ལྷ་ཡི་ཐུགས་ཀར་ཡེ་ཤེས་ཀྱི།། རྡོ་རྗེ་ཕྲ་མོ་བསྒོམས་བྱས་ནས།། སླར་ཡང་དེ་ཡི་

ཐུགས་ཀར་ནི།། ཏིང་འཛིན་ཞེས་བྱ་རྣམ་པར་བསྒོམ།།3 བདག་ཉིད་སེམས་དཔའ་གསུམ་

ལས་བྱུང༌།། འོད་ཟེར་ལྕགས་ཀྱུའི་རྣམ་པ་ཡིས།། སེམས་དཔའ་གསུམ་པོ་བཀུག་ནས་

ནི༑༑ རིམ་པ་བཞིན་དུ་ལྷ་རྣམས་ལའོ།། དེ་ལྟར་ཐུགས་ནི་བསྐུལ་བྱས་ནས།། དེ་བཞིན་

གཤེགས་རྣམས་དྲང་བྱས་ཏེ།། ཐམས་ཅད་མཁའ་ལ་གནས་བྱས་ནས།། ཚིགས་བཅད་

འདིས་ནི་གསོལ་བ་གདབ།། ཁམས་ཀྱི་སྙིང་པོ་གཅིག་པུ་མ་རུངས་བདུད།། རབ་ཏུ་བཅོམ་

ཞིང་འགྲོ་བ་མ་ལུས་པའི།། རང་བཞིན་མངོན་སུམ་མཛད་པ་རང་བཞིན་ནི།། འགྲོ་བ་མཐའ་

ཡས་རང་བཞིན་ཀུན་གཤེགས་ཤིག །དེ་ནས་སེ་གོལ་རྡོ་རྗེ་ཡིས།། ཕྱག་རྒྱ་ཆེན་པོའ་ིརང་

༡ དག་གིས།།  པེ་དཔར། སྣར་དཔར།

༢ ཆགས་པའི།།  པེ་དཔར། སྣར་དཔར།

༣ སྒོམ༑༑  པེ་དཔར། སྣར་དཔར།

བཞིན་རྣམས།། གསང་སྔགས་འདི་ཡིས་བཀུག་ནས་ནི།། ཨོཾ་བཛྲ་ས་མ་ཡ་ཛཿཛཿཛཿཛཿ 

དམ་ཚིག་ལྕགས་ཀྱུས་བསྐུལ་གྱུར་པའི།། སངས་རྒྱས་ཐམས་ཅད་བྱོན་ནས་ནི།། སེམས་

ཅན་དབང་རྣམས་བསྐུར་སླད་དུ།། དཀྱིལ་འཁོར་འདི་ལ་བཞུགས་པར་གྱུར།། དེ་ནས་རྣལ་

འབྱོར་དབང་དགའ་བས།། དངོས་སུ་སངས་རྒྱས་རྣམས་མཐོང་ནས།། རྒྱས་བཏབ་མཆོད་

ཡོན་གྱིས་མཆོད་དེ།། དྲིལ་བུར་བཅས་པས་བསྟོད་པར་བྱ།། མི་བསྐྱོད་རྡོ་རྗེ་ཡེ་ཤེས་ཆེ།། 

རྡོ་རྗེ་དབྱིངས་ཏེ་མཁའ་1ཆེན་པོ།། རྡོ་རྗེ་གསུམ་མཆོད་དཀྱིལ་འཁོར་གསུམ།། གསང་བ་

སྒྲོགས་ཁྱོད་ལ་ཕྱག་འཚལ།། རྣམ་པར་སྣང་མཛད་དག་པ་ཆེ།། རྡོ་རྗེ་ཞི་བ་དགྱེས་ཆེན་

པོ༑༑ རྡོ་རྗེ་རང་བཞིན་གྱིས་འོད་གསལ།། ཆོས་སྟོན་ཁྱོད་ལ་ཕྱག་འཚལ་ལོ།། རིན་ཆེན་

རྒྱལ་པོ་རབ་ཏུ་ཟབ།། ནམ་མཁའ་རྡོ་རྗེ་མཁའ་དྲི་མེད།། རང་བཞིན་གྱིས་དག་གོས་པ་

མེད༑༑ ‘གསང་བ་གསུམ་ལ་ཕྱག་འཚལ་ལོ།།’2 རྡོ་རྗེ་མི་འཆི་རྒྱལ་པོ་ཆེ།། མི་རྟོག་ནམ་

མཁའ་རྡོ་རྗེ་འཛིན།། འདོད་ཆགས་ཕ་རོལ་ཕྱིན་པ་བརྙེས།། གསང་བ་གསུམ་ཁྱོད་ལ་

ཕྱག་འཚལ།། དོན་ཡོད་རྡོ་རྗེ་རྫོགས་སངས་རྒྱས།། རེ་བ་ཐམས་ཅད་ཡོངས་སྐོང་མཛད།། 

རང་བཞིན་དག་པ་ལས་བྱུང་བ།། རྡོ་རྗེ་སེམས་དཔའ་ཁྱོད་ཕྱག་འཚལ།། གང་ཞིག་བསྟོད་

པའི་རྒྱལ་པོ་འདིས།། དེ་བཞིན་གཤེགས་རྣམས་ལ་བསྟོད་པ།། དེ་ལ་སངས་རྒྱས་རྡོ་རྗེ་

སེམས༑༑ རང་ཉིད་གྲོགས་པོར་ཉེ་བར་གནས།། དེ་ནས་རྣལ་འབྱོར་པ་ཡིས་ནི།། འདོད་

ཡོན་ལྔ་ཡིས་མཉེས་པར་བྱ།། ནང་གི་སྦྱིན་སྲེག་བྱས་ནས་ནི།། འདི་སྐད་བརྗོད་ཅིང་གཏོར་

མ་གཏང༌།།3 ཨོཾ་ད་ཤ་དིཀ་བྱ་བསྠི་ཏེ་4བྷྱཿཙ་དེ་བ་ནཱག་ཡཀྵ་གནྡྷརྦ་5ཨ་སུ་ར་ག་རུ་ཌ་ཀིནྣ་6 

༡ མཁས་  པེ་དཔར། སྣར་དཔར།

༢ རྡོ་རྗེའི་སྐུ་ཁྱོད་ལ་ཕྱག་འཚལ།།  པེ་དཔར། སྣར་དཔར།

༣ བཏང་༑༑  པེ་དཔར། སྣར་དཔར།

༤ སྟེ་  པེ་དཔར། སྣར་དཔར།

༥ ཡཀྵ་གནྡྷརྦྷ་  པེ་དཔར། སྣར་དཔར།

༦ ཀི་ན་  པེ་དཔར། སྣར་དཔར།

ར་མ་ཧོ་རཱ་1ག་བྷཱུ་ཏ་པྲ་2ཏ་པི་ཤཱ་ཙ་ཨུནྨཱནྡ་ཨ་པ་སྨཱ་ར་ཨོསྟཱ་རཱ་ཀ་3ཨ་ཏི་བྷྱོ་བ་ལིཾ་4ཏ་པ་ཡཱ་

མི་‘གྲ་ྀཧཱི་ཏོ་སུ་ཁ་ས་ཽམ་ན་ཏྱ་ལ་’5བི་ནོ་བྷ་བན་6སྠཱ་ནཾ་ཙ་ནི་རཱུ་པ་ཏྲ་བཾ་ཀུརྦནྟུ་7སརྦ་བུདྡྷ་ཨ་

དྷིཥྛཱ་ནེ་ན། ཨོཾ་ཨཱཿཧཱུཾ་ཨི་དཾ་ཨ་མྲྀ་ཏ་པིཎྜཾ་བྷུ་ཀྟ ་ྭ
8མ་མ་ས་པ་རི་བཱ་9ར་སྱ་ཤཱིནྟཾ་ཀུརྦནྟུ་སྭ་སྟི་

སྭཱ་ཧཱ། སྤྱན་དྲང་བའི་10ཆོ་གའོ།། །།

དེ་ནས་མིག་ཕྱེ་གསལ་བ་ཡི།། རྣལ་འབྱོར་དབང་གིས་ལངས་ནས་ནི།། བསྐོར་བ་

བྱས་ནས་འཁོར་ལོ་ཡི།། སྒོ་ནི་དབྱེ་བ་བརྩམ་པར་བྱ།། ནུབ་ཕྱོགས་ཀྱི་ནི་སྒོར་གནས་

ཏེ༑༑ གཡོན་བརྐྱང་སྟབས་ཀྱིས་རོལ་བཞིན་དུ།། ཟློས་ཤིང་རྡོ་རྗེ་ཧཱུཾ་མཛད་ཀྱི།། ཕྱག་

རྒྱས་ཤར་སྒོ་དབྱེ་བར་བྱ།། ཨོཾ་བཛྲ་ཨུངྒྷ་ཊཱ་11ཡ་ས་མ་ཡ་པྲ་བེ་ཤ་ཡ་ཧཱུཾ། དེ་བཞིན་བྱང་གི་

ཕྱོགས་གནས་ཤིང༌།། ཁྲོ་བོའ་ིལྟ་བས་དེ་བཞིན་དུ།། ཟློས་ཤིང་ལྷོ་སྒོ་ཕྱེ་ནས་ནི།། སྔར་གྱི་

ཕྱག་རྒྱ་དགྲོལ་བར་བྱ།། ཤར་གྱི་ཕྱོགས་གནས་རྣལ་འབྱོར་པ།། དེ་བཞིན་ནུབ་ཏུ་མངོན་

ཕྱོགས་པས།། ཆུ་ལྷའི་སྒོ་ནི་ཕྱེ་བྱས་ནས།། ཁྲོ་བོའ་ི12ཕྱག་རྒྱ་དགྲོལ་བར་བྱ།། དེ་བཞིན་

ལྷོ་ཕྱོགས་སུ་གནས་ཤིང༌།། བྱང་ཕྱོགས་ལ་ནི་སྔར་བཞིན་པས།། ནོར་བྱིན་གྱིས་བྱིན་

བརླབས་པའི་སྒོ།། ཕྱེ་ནས་དེ་བཞིན་གཟུང་བ་དང༌།། དེ་ནས་སློབ་མ་གཟུང་བྱའི་ཕྱིར།། 

རང་ཉིད་ཐལ་མོ་སྦྱར་བ་ཡིས།། བདེན་བའི་བྱིན་རླབས་13སྔོན་འགྲོ་བས།། འཁོར་ལོ་ཆེ་ལ་

༡ ར་  པེ་དཔར། སྣར་དཔར།

༢ པྲེ་  པེ་དཔར། སྣར་དཔར།

༣ རཱ་ག་  པེ་དཔར། སྣར་དཔར།

༤ ལཾ་  པེ་དཔར། སྣར་དཔར།

༥ ཀྲི་ཧཱི་ཏྭ་སུ་ཁ་སོའུ་མ་ན་སྱ་ལཱ་  པེ་དཔར། སྣར་དཔར།

༦ བནྟུ་  པེ་དཔར། སྣར་དཔར།

༧ ཀུ་བནྟུ་  པེ་དཔར། སྣར་དཔར།

༨ ག་ཏཱ་  པེ་དཔར། སྣར་དཔར།

༩ རི་བ་  པེ་དཔར། སྣར་དཔར།  

༡༠ དྲངས་པའི་  པེ་དཔར། སྣར་དཔར།

༡༡ ཏ་  པེ་དཔར། སྣར་དཔར།

༡༢ ཁྲོ་བོ་  པེ་དཔར། སྣར་དཔར།

༡༣ བྱིན་བརླབས་  པེ་དཔར། སྣར་དཔར།

གསོལ་བ་གདབ།། རང་བཞིན་འོད་གསལ་ལས་བྱུང་1བའི།། རྡོ་རྗེ་སེམས་དཔའ་བདེ་བ་

ཆེ༑༑ གཟུགས་བརྙན་དང་ཡང་འདྲ་བ་ཉིད།། དཀྱིལ་འཁོར་ཡང་ནི་དེ་དང་འདྲ།། དེ་ལྟར་

བདེན་པས་སློབ་མ་ནི།། སེམས་ཀྱི་དཀྱིལ་འཁོར་ལ་ཞུགས་ཤིང༌།། སྡུག་དང་བྲལ་རྣམས་

འཁོར་ལོ་ལས།། རྫུ་འཕྲུལ་མ་ལུས་མཐོང་བར་འགྱུར།། འདི་དེ་རྡོ་རྗེ་སྙིང་པོ་སྟེ།། རྡོ་རྗེ་

ཡེ་ཤེས་སྒྲུབ་བྱེད་པ།། དེ་བཞིན་གཤེགས་ཀུན་ཕོ་བྲང་དུ།། བདག་གིས་སློབ་མ་གཞུག་

པར་བགྱི།། ཞུགས་ལ་དེ་བཞིན་གཤེགས་རྣམས་ཀྱིས།། ཆོས་ཀྱི་དབྱིངས་ཀྱི་བྱིན་རླབས་

དང༌༑༑ དམ་ཚིག་ཀྱང་ནི་སྤྲོས་པ་ལས།། ཕུན་སུམ་ཚོགས་ཀུན་སྩལ་དུ་གསོལ།། ཤར་གྱི་

སྒོ་རུ་བཀུག་ནས་ནི།། བུམ་པའི་ཆུ་ཡིས་ཡང་དག་པར།། བྱས་ཏེ་གདོང་གཡོགས་བླངས་

ནས་ནི།།2 གསང་སྔགས་འདི་ཡིས་དེ་བཅིང་བྱ།། ཨོཾ་ཙཀྴུ་བྷནྡྷ་3བ་ར་མ་ན་4ཡ་ཧཱུཾ།། །།

ཨོཾ་པྲ་བེ་5ཤ་བྷ་ག་ཝཱན་མ་ཧཱ་སུ་ཁ་མོཀྵ་སུ་རཾ་སརྦ་སིདྡྷི་སུ་ཁཾ་པྲ་6དམྤ་ར་མ་སུ་ཁ་

ཨུཏྟ་མ་སིདྡྷྱ་ཛཿཧཱུཾ་བཾ་ཧོཿཔྲ་སིདྡྷྱ་སྭཱ་ཧཱ། དེ་ནས་སློབ་མ་ལ་དྲི་བྱ།། ཀྱེ་རབ་ཏུ་དགའ་7ལ་

དགའ་ཁྱོད་སུ།། དེ་ནས་སློབ་མས་ཀྱང་བརྗོད་བྱ།། བདེ་བ་ཆེན་པོ་བདག་སྐལ་བཟང༌།། 

རྐང་པ་མཉམ་པས་འདུག་གྱུར་ཅིང༌།། ཐལ་མོ་སྦྱོར་བའི་སློབ་མ་ལ།། ཚིགས་སུ་བཅད་པ་

འདི་བརྗོད་ཅིང༌།། སླར་ཡང་སེམས་བསྐྱེད་8སྦྱིན་པར་བྱ།། དཀོན་མཆོག་གསུམ་ལ་བདག་

སྐྱབས་མཆི།། སྡིག་པ་ཐམས་ཅད་སོ་སོར་བཤགས།། འགྲོ་བའི་དགེ་ལ་རྗེས་ཡི་རང༌།། 

སངས་རྒྱས་བྱང་ཆུབ་ཡིད་ལ་གཟུང༌།། དེ་ནས་སློབ་མ་དེ་ཉིད་ལ།།9 ཕྱག་བཞི་བྱེད་དུ་

༡ འོད་གསལ་བྱུང་  པེ་དཔར། སྣར་དཔར།

༢ བླངས་ནི།།  པེ་དཔར། སྣར་དཔར།

༣ བྷནྡྷཾ་  པེ་དཔར། སྣར་དཔར།

༤ ན་ཏ་  པེ་དཔར། སྣར་དཔར།

༥ བི་  པེ་དཔར། སྣར་དཔར།

༦ པ་  པེ་དཔར། སྣར་དཔར།

༧ རབ་དགའ་  པེ་དཔར། སྣར་དཔར།

༨ སྐྱེད་  པེ་དཔར། སྣར་དཔར།

༩ ནི་  པེ་དཔར། སྣར་དཔར།

གཞུག་པར་བྱ།། དང་པོ་མི་བསྐྱོད་དབང་བྱས་ནས།། རྡོ་རྗེ་ཐལ་མོ་མཛེས་སྦྱར་ཏེ།། གསང་

སྔགས་འདི་ནི་བརྗོད་བཞིན་དུ།། ལྷག་པ་1བརྒྱད་ནས་ཕྱག་བྱའོ།།2 ཨོཾ་སརྦྦ་ཏ་ཐཱ་ག་ཏ་པཱུ་

ཛ་ཨུ་པསྠ་ནཱ་3ཡ་ཨཱཏྨ་ནཱཾ་ནིརྱཱ་4ཏ་ཡཱ་མི་སརྦ་ཏ་ཐཱ་ག་5བཛྲ་སཏྭ་ཨ་དྷི་ཏིཥྛ་6མཾ། རིན་ཆེན་

འབྱུང་ལྡན་དབང་བྱ་སྟེ།།7 ཐལ་མོ་སྙིང་གར་སླར་ཕབ་ནས།། སྔགས་པས་གསང་སྔགས་

འདི་ཡིས་བུ།། རབ་ཏུ་ཕྱག་ནི་འཚལ་དུ་གཞུག །ཨོཾ་སརྦྦ་ཏ་ཐཱ་ག་ཏ་པཱུ་ཛ་ཨ་བྷི་ཥེ་ཀ་ཡ་

ཨཱཏྨ་ནཱཾ་ནིརྱཱ་8ཏ་ཡཱ་མི་སརྦ་ཏ་ཐཱ་ག་ཏ་བཛྲ་རཏྣ་ཨ་བྷི་ཥིཉྩ་མཾ། དེ་ནས་འོད་དཔག་མེད་པ་

ཡི༑༑ དབང་དུ་བྱས་ན་བླ་མ་ཡིས།། སློབ་མ་དཔྲལ་བར་ཐལ་སྦྱར་བ།། གསུམ་པའི་སྔགས་

ཟློས་འདུད་9དུ་གཞུག །ཨོཾ་སརྦ་ཏ་ཐཱ་ག་ཏ་པཱུ་ཛ་པྲ་བརྟ་ནཱ་ཡ་ཨཱཏྨ་ནཱཾ་ནིརྱཱ་10ཏ་ཡཱ་མི་སརྦ་ཏ་

ཐཱ་ག་ཏ་བཛྲ་དྷརྨཱ་པྲ་བརྟ་ཡཱ་མཾ།11 དེ་ནས་དོན་ཡོད་ཅེས་བྱ་བའི།། དབང་བྱས་ཐལ་མོ་སྙིང་

ག་རུ།། ཕབ་ནས་བློ་ལྡན་གྱིས་སྔགས་འདིས།། ཕྱག་འཚལ་བཞི་པ་བྱེད་དུ་གཞུག །ཨོཾ་

སརྦ་ཏ་ཐཱ་ག་ཏ་པཱུ་ཛ་ཀརྨ་ཎེ་ཨཱཏྨ་ནཱཾ་ནིརྱཱ་12ཏ་ཡཱ་མི་སརྦ་ཏ་ཐཱ་ག་ཏ་བཛྲ་ཀརྨ་ཀུ་རུ་མཾ། དེང་

ཁྱོད་དེ་བཞིན་གཤེགས་པ་ཐམས་ཅད་ཀྱི་རིགས་སུ་ཞུགས་ཀྱིས། དེའི་ཕྱིར་ངས་ཁྱོད་ལ་

རྡོ་རྗེའི་ཡེ་ཤེས་བསྐྱེད་པར་བྱ་13ཡིས་ཡེ་ཤེས་གང་གིས་དེ་བཞིན་གཤེགས་པ་ཐམས་ཅད་

༡ ལག་པ་  པེ་དཔར། སྣར་དཔར།

༢ རྒྱའོ༑༑  པེ་དཔར། སྣར་དཔར།

༣ ན་  ཅོ་དཔར།

༤ ནཾ་ནིརྱ་  པེ་དཔར། སྣར་དཔར།

༥ ག་ཏ་  པེ་དཔར། སྣར་དཔར།

༦ དྷིཥྛ་  པེ་དཔར། སྣར་དཔར།

༧ བྱས་ཏེ་  པེ་དཔར། སྣར་དཔར།

༨ ནཾ་ནིརྱ་  པེ་དཔར། སྣར་དཔར།

༩ བདུད་  པེ་དཔར། སྣར་དཔར།

༡༠ ཨཏྨ་ནཾ་ནིརྱ་  པེ་དཔར། སྣར་དཔར།

༡༡ མི༑  པེ་དཔར། སྣར་དཔར།

༡༢ ཨཏྨ་ནཾ་ནིརྱ་  པེ་དཔར། སྣར་དཔར།

༡༣ བྱ་བ་  པེ་དཔར། སྣར་དཔར།

ཀྱི་དངོས་གྲུབ་ཀྱང་ཐོབ་པར་འགྱུར་ན། དངོས་གྲུབ་གཞན་ལྟ་སྨོས་ཀྱང་ཅི་དགོས། ཁྱོད་

ཀྱིས་དཀྱིལ་འཁོར་མ་མཐོང་བའི་མདུན་དུ་བརྗོད་པར་མི་བྱའོ།། ཁྱོད་དམ་ཚིག་ཉམས་པར་

གྱུར་ཏ་རེ་ཞེས་པ་དང༌། ས་མ་ཡ་སྟྭཾ་ཞེས་བརྗོད་ནས། སེམས་མ་རྡོ་རྗེ་འཛིན་བྱེད་ཅིང༌།། 

མེ་ཏོག་ཕྲེང་རྩེར་འཛིན་དེ་ལ།། མནའ་ནི་དང་པོར་བསྒག་པར་བྱ།། དེ་ནས་ཕྱག་རྒྱ་དེ་ཉིད་

ནི༑༑ སློབ་མའི་སྤྱི་བོར་བཞག་བྱས་ཏེ།། སླར་ཡང་རྡོ་རྗེ་མནའ་ཡིས་ནི།། འདི་སྐད་བརྗོད་

ཅིང་བསྟན་པར་བྱ།། འདི་ནི་ཁྱོད་ཀྱི་དམ་ཚིག་གི་རྡོ་རྗེ་1སྟེ། གལ་ཏེ་ཁྱོད་ཀྱིས་འགའ་ཞིག་

ལ་སྨྲས་ན་སྤྱི་བོ་འགས་པར་བྱེད་དོ།། སླར་ཡང་བླ་མས་སློབ་མ་ཡི།། སྙིང་གར་ཕྱག་རྒྱ་

བཀོད་ནས་ནི།། ལན་2གསུམ་བར་དུ་སླར་རྡོ་རྗེ།། མནའ་དང་སྔགས་འདིས་བསྐུལ་བར་

བྱ༑༑ རྡོ་རྗེ་སེམས་དཔའ་ཉིད་རང་དེང༌།། ཁྱོད་ཀྱི་སྙིང་ལ་ཡང་དག་བཞུགས།། གལ་ཏེ་

ཚུལ་འདི་སྨྲས་གྱུར་ན།། དྲལ་3ནས་སྐད་ཅིག་དེ་ལ་གཤེགས།། དེ་ཚེ་རྡོ་རྗེ་ཆུ་དུང་ཆེན།། 

གནས་ཤིང་ཡིག་གསུམ་འདུས་བྱས་པ།། དེ་བླངས་མནའ་ཡིས་འཐུང་དུ་གཞུག །འདི་

ནི་ཁྱོད་ཀྱི་4དམྱལ་བའི་ཆུ།། དམ་ཚིག་ཉམས་ན་སྲེག་5པར་བྱེད།། དམ་ཚིག་བསྲུངས་ན་

དངོས་གྲུབ་སྟེར།། བདུད་རྩི་ལྔ་ཡི་ཆུ་འཐུངས་ཤིག །ཨོཾ་བཛྲ་ཨུ་ད་ཀ་ཋཿ།6 སློབ་མ་རྡོ་རྗེ་

ཆུ་འཐུངས་པ།། འབད་པས་ལག་པ་ནས་བཟུང་སྟེ།། ཚིག་གསལ་སྨྲ་ཞིང་འདི་སྐད་དུ།། 

མནའ་སྔོན་འགྲོ་བས་བསྒྲག་7པར་བྱ།། དེང་ནས་གཟུང་ནས་ང་ཁྱོད་ཀྱི་8རྡོ་རྗེ་སེམས་དཔའ་

ཡིན་གྱི། གང་ངས་འདི་གྱིས་ཤིག་ཅེས་སྨྲས་པ་དེ་ཐམས་ཅད་བྱ་དགོས་སོ།། ཁྱོད་ཀྱིས་ང་

༡ དམ་ཚིག་རྡོ་རྗེ་  པེ་དཔར། སྣར་དཔར།  

༢ ལམ་  པེ་དཔར། སྣར་དཔར།

༣ དྲན་  པེ་དཔར། སྣར་དཔར།

༤ ཁྱོད་ཀྱིས་  པེ་དཔར། སྣར་དཔར།

༥ ཉམས་པས་བསྲེག་  པེ་དཔར། སྣར་དཔར།

༦ ཋ ཿཱ།  པེ་དཔར། སྣར་དཔར།

༧ སྒྲོག་  པེ་དཔར། སྣར་དཔར།

༨ ཁྱོད་ཀྱིས་  པེ་དཔར། སྣར་དཔར།

ལ་བརྙས་པར་མ་བྱེད་ཅིག །ཁྱོད་ཡ་ང་བ་མ་སྤངས་པར་1འཆི་བའི་དུས་བྱས་ནས་དམྱལ་

བར་2ལྟུང་བར་གྱུར་ཏ་རེ།། དེ་ནས་སློབ་མ་མཉམ་གཞག་པས།། དངོས་གྲུབ་ཐམས་ཅད་

རབ་བསྒྲུབ་ཅིང༌།། རང་ལ་དབབ་ཕྱིར་སློབ་དཔོན་གྱིས།། གསུངས་པའི་ཚིག་ནི་རྗེས་སུ་

བཟླ༑ དེ་བཞིན་གཤེགས་པ་ཐམས་ཅད་ཀྱིས་ཀྱང་བྱིན་གྱིས་རློབས་ཤིག །རྡོ་རྗེ་སེམས་

དཔའ་དབབ་པར་མཛད་དུ་གསོལ། སྤྱི་བོ་ནས་ནི་རྐང་པའི་བར།། ལུས་ཅན་ཁོང་སྟོང་དུ་

བསམས་ནས།། དེ་ཡི་འོག་ཏུ་རླུང་དང་ནི།། བཅས་པ་མེ་ཡི་དཀྱིལ་འཁོར་བསྒོམ།། དེ་ཡི་

སྟེང་དུ་ཡི་གེ་ཛྷཻཾ།།3 ཁ་དོག་དམར་པོ་རྣམ་པར་བསྒོམ།། དེ་བྱུང་འོད་ཟེར་ཚོགས་ཀྱིས་ནི།། 

བརྟུལ་ཞུགས་ཅན་གྱིས་ལུས་པོ་སྦྱང༌།། དེ་ལྟར་འོད་གསལ་བར་བྱས་ནས།། ལྡང་བར་བྱ་

ཕྱིར་མཁས་པ་ཡིས།། སྣོད་ཀྱི་སྙིང་མགྲིན་མགོ་བོ་ལ།། ཧཱུཾ་ཨཱཿཧཱཿཞེས་བྱ་བ་དགོད།། དེ་

བཞིན་གཤེགས་པ་དབབ་དོན་དུ།། འབེབས་བྱེད་4ཕྱག་རྒྱ་བཅས་ནས་ནི།། སྣོད་ཀྱི་སྙིང་

གར་གཞག་5བྱས་ཏེ།། གསང་སྔགས་འདི་ནི་བརྗོད་པར་བྱ།། འདི་ཁྱོད་དམ་ཚིག་རྡོ་རྗེ་སྟེ༑ 

རྡོ་རྗེ་སེམས་དཔའ་ཞེས་བྱ་བ།། འབབ་མཛད་དེང་དུ་ཁྱོད་ལ་ནི།། རྡོ་རྗེའི་6ཡེ་ཤེས་བླ་མེད་

འབྱུང༌༑༑ ཨོཾ་བཛྲ་ཨཱ་ཝེ་ཤ་ཡཿཨཿཨཿཨཿ།7 དེ་ལྟའང་8གལ་ཏེ་མི་འབབ་ན།། གསང་སྔགས་

བརྟན་9པོ་འདི་བརྗོད་ཅིང༌།། དེ་ནས་ཡི་གེ་ཨ་ཟེར་གྱིས།། ཡེ་ཤེས་ཆེན་པོ་བསྐུལ་བར་བྱ།། 

ཨཱ་ཝེ་ཤ་ཡ་སྟཾ་10བྷ་ཡ་ར་ར་ར་ར་ཙཱ་ལ་ཡ་ཧཱུཾ་ཧ་ཨ་ཛྷཻཾ།11 སྙིང་འདར་དགའ་བ་ཆེ་བ་དང༌།། 

༡ མ་སྤངས་པས་  དབུས་དཔར། གཙང་དཔར། 

༢ དུས་བྱས་དམྱལ་བར་  པེ་དཔར། སྣར་དཔར།

༣ ཛྷཻཾཿ  པེ་དཔར། སྣར་དཔར།

༤ འབབ་བྱེད་  པེ་དཔར། སྣར་དཔར།

༥ བཞག་  པེ་དཔར། སྣར་དཔར།

༦ རྡོ་རྗེ་  པེ་དཔར། སྣར་དཔར།

༧ ཨཿཨཿཨཿཨཿ།  པེ་དཔར། སྣར་དཔར།

༨ ལྟར་  པེ་དཔར། སྣར་དཔར།

༩ བསྟན་  པེ་དཔར། སྣར་དཔར།

༡༠ སྟྭཾ་  པེ་དཔར། སྣར་དཔར།

༡༡ ཙ་ལ་ཡ་ཙ་ལ་ཡ་ཧཱུཾ་ཧཿཨ་ཛཻཿ།  པེ་དཔར། སྣར་དཔར།

བརྒྱལ་བ་དང་ནི་གར་བྱེད་དང༌།། འགྱེལ་དང་གྱེན་དུ་འཕར་བ་ནི།། བབས་པའི་མཚན་

ཉིད་དུ་ཤེས་བྱ།། སྣོད་ནི་རྒྱས་པར་མཐོང་ནས་སུ།། ཨ་ཡིག་ལྕེ་ལ་དགོད་པར་བྱ།། ཡི་

གེ་བརྒྱ་པས་བརྟན་བྱས་ཏེ།། སྔགས་ཀྱིས་1མེ་ཏོག་ཕྲེང་བ་དོར།། ཏིཥྛ་བཛྲ་དྲྀ་2ཌྷོ་མེ་བྷ་ཝ་

ཧྲྀ་ད་3ཡ་མེ་ཨ་དྷི་ཏིཥྛ་སརྦ་སིདྡྷིཾ་མེ་པྲ་ཡཙྪ་ཧཱུཾ་ཧ་ཧ་ཧ་ཧ་ཧོཿ ཨོཾ་ཨ་ཁཾ་ཝཱི་4ར་ཧཱུཾ་པྲ་ཏཱིཙྪ་5 

ཀུ་སུ་མ་ཨཉྫ་ལི་ནཱ་ཐ་ཧོཿ།6 རིགས་ཀྱི་དབྱེ་བ་མཁས་པ་ཡིས།། མེ་ཏོག་བབས་པ་ཤེས་

གྱུར་ནས།། སྔགས་དང་བཅས་པར་བྱས་ནས་མགོར།། ཕྲེང་བ་དགོད་པ་སྦྱིན་པར་བྱ།། 

ཨོཾ་པྲ་ཏི་གྲྀཧྞ་7སྟྭཾ་ཨི་མཾ་སཏྭ་མ་ཧཱ་བ་ལ། ཨོཾ་གྱིས་མནན་པའི་མིག་ལ་ནི།། སློབ་མ་སྡིག་

དང་བྲལ་བ་ལ།། བརྟུལ་ཞུགས་བཟང་པོས་སྔགས་འདི་ཡིས།། གདོང་གཡོགས་རབ་ཏུ་

དགྲོལ་བར་བྱ།། རྡོ་རྗེ་སེམས་དཔའ་རང་ཉིད་དེང༌།། ཁྱོད་ཀྱི་མིག་ནི་འབྱེད་པར་བརྩོན།། 

རྡོ་རྗེའི་8མིག་ནི་བླ་མེད་པ།། ཐམས་ཅད་སྤྱན་གྱིས་འབྱེད་པར་མཛད།། དེ་རིང་དད་པའི་

ཤགས་ཀྱིས་ནི།། དཀྱིལ་འཁོར་འདི་ལ་བལྟ་བར་གྱིས།། ཁྱོད་ནི་སངས་རྒྱས་རིགས་སུ་

སྐྱེས༑༑ གསང་སྔགས་ཆེན་པོས་9བྱིན་གྱིས་བརླབས།། ཧེ་བཛྲ་པཱ་ཤྱ། དེ་ནས་བློ་དང་ལྡན་

པ་ཡིས།། དཀྱིལ་འཁོར་རིམ་བཞིན་བསྟན་པར་བྱ།། ལྷ་ནི་སུམ་ཅུ་གཉིས་རྣམས་ཀྱི།། 

རང་གི་ངོ་བོའང་བསྟན་པར་བྱ།། འཕགས་པའི་བདེན་བཞི་ངོས་བཞིར་འགྱུར།། ཚངས་

པའི་གནས་ནི་གྲྭ་ཡིན་ནོ།། བསྡུ་བའི་དངོས་པོ་ཞེས་བྱ་སྒོ།། བཞི་ཡི་མིང་ཅན་རེ་རེ་སྟེ།། 

༡ སྔགས་ཀྱི་  པེ་དཔར། སྣར་དཔར།

༢ ཌྲྀ་  པེ་དཔར། སྣར་དཔར།

༣ བ་ཧྲ་དི་  པེ་དཔར། སྣར་དཔར།

༤ ཨོཾ་ཨཱ་ཁཾ་བཱི་  པེ་དཔར། སྣར་དཔར།

༥ ཏིཙྪ་  པེ་དཔར། སྣར་དཔར།

༦ ནཱ་ཐ་ཧོ།  པེ་དཔར། སྣར་དཔར།

 ནཱི་ཐ་ཧོཿ།  ཅོ་དཔར།

༧ གྲིཧྣ་  པེ་དཔར། སྣར་དཔར།

༨ རྡོ་རྗེ་  པེ་དཔར། སྣར་དཔར།

༩ ཆེན་པོ་  པེ་དཔར། སྣར་དཔར།

དད་པའི་དབང་པོ་ལ་སོགས་སེམས།། རྣམ་པ་ལྔ་པོ་ཡང་དག་འབྱུང༌།། རྫུ་འཕྲུལ་རྐང་

པ་སྒོ་ཁྱུད་ནི།། བཞི་སྟེ་དེ་ཡང་རྣམ་པ་བཞི།། དེ་ཡི་དབུས་ཀྱི་འཁོར་ལོ་གང༌།། དཀྱིལ་

འཁོར་བརྒྱད་ཀྱིས་གཞལ་བ་ནི།། རྣམ་པར་ཐར་པ་བརྒྱད་ཡིན་ཏེ།། དངོས་གྲུབ་ཐམས་

ཅད་སྒྲུབ་བྱེད་པའོ།། འཕགས་ལམ་ཡན་ལག་བརྒྱད་པ་ནི།། ཀ་བ་བརྒྱ་ཅེས་བྱ་བར་

བཤད༑༑ སངས་རྒྱས་ཀུན་གྱི་ཁང་ཆེན་དུ།། ཐམས་ཅད་ཚེ་ན་ཀ་བར་འགྱུར།། ཆོས་དང་དེ་

ཉིད་དོན་གྱི་བརྡ།། འཁོར་ལོའ་ིནང་གི་དཀྱིལ་འཁོར་རོ།། ཐུགས་ཀྱི་དཀྱིལ་འཁོར་འདི་དེ་

ནི༑༑ ཐར་པ་ཆེན་པོའ་ིགྲོང་ཁྱེར་མཆོག །དེ་ནས་འཁོར་ལོའ་ིབདག་པོ་ནས།། བརྩམས་ཏེ་

གནོད་མཛེས་1མཐར་ཐུག་ལྷ།། ཇི་བཞིན་དེ་ཉིད་དུ་གནས་རྣམས།། རྡོ་རྗེ་ཅན་གྱིས་སློབ་

ལ་2བཤད།། ཕུང་པོ་ལྔ་ཡི་3རང་བཞིན་དུ།། སངས་རྒྱས་ལྔ་རྣམས་རབ་བསྟན་བྱ།། སྤྱན་

མ་ལ་སོགས་ལྷ་མོ་བཞི།། ས་ལ་སོགས་པའི་རང་བཞིན་ནོ།། དེ་བཞིན་འདོད་ཡོན་ལྔའི་ངོ་

བོར༑༑ གཟུགས་རྡོ་རྗེ་ལ་སོགས་པའོ།། མིག་ལ་སོགས་པའི་རང་བཞིན་དུ།། ས་ཡི་སྙིང་པོ་

ལ་སོགས་སོ།། ལག་སོགས་ངོ་བོར་ཁྲོ་དབང་པོ།། གཤིན་རྗེའི་4དགྲ་སོགས་བསྟན་པར་

བྱ༑༑ དེ་ནས་ལུས་འཁོར་ལ་གནས་པ།། སངས་རྒྱས་མི་བསྐྱོད་སོགས་རིམ་བཞིན།། ཕྱི་

རོལ་འཁོར་ལོ་བསྟན་ནས་ནི།། སློབ་མ་དབང་བསྐུར་ཡང་དག་བརྩམ།། སློབ་མ་གཞུག་

པའི་ཆོ་གའོ།། །།

ཆུ་ཡི་དབང་བསྐུར་གྲུབ་བྱའི་ཕྱིར།། ཤར་གྱི་ཕྱོགས་དང་དབང་ལྡན་དུ།། སྔགས་

པས་དཀྱིལ་འཁོར་ཁྲུ་དོ་པ།། གྲུ་བཞི་པ་ལ་སྒོ་བཞི་པ།། རིམ་གཉིས་པ་བྲི་དེ་ནས་དེའི།། 

དབུས་སུ་སྣ་ཚོགས་པདྨ་ནི། ཚོན་དཀར་བ་དང་དེ་བཞིན་དུ།། དམར་དང་ནག་པོ་དག་

༡ སྣོད་མཛེས་  པེ་དཔར། སྣར་དཔར།

༢ སློབ་མ་  པེ་དཔར། སྣར་དཔར།

༣ ལྔ་ཡིས་  པེ་དཔར། སྣར་དཔར། ཅོ་དཔར། 

༤ གཤིན་རྗེ་  པེ་དཔར། སྣར་དཔར། 

གིས་བྱ།། ར་བ་གསུམ་ནི་བྱས་ནས་སུ།། ཕྱག་རྒྱ་བཞི་དག་དགོད་པར་བྱ།། ལྟེ་བར་རྡོ་

རྗེ་སྤྲིན་ནག་དང༌།། མཚུངས་པའི་འོད་ཅན་བྲི་བར་བྱ།། ཤར་དུ་འཁོར་ལོ་གཤིན་རྗེར་

ནི༑༑ རིན་ཆེན་ནུབ་ཏུ་པདྨ་ནི།། གེ་སར་བཟང་པོ་ནོར་སྦྱིན་དུ།། རལ་གྲི་བྲིས་ནས་བུམ་པ་

དགོད༑༑ ཁྲུས་ཀྱི་དཀྱིལ་འཁོར་1ཆོ་གའོ།། །།

 ལྷ་ཡི་སྙེམས་པ་འཛིན་པ་ཡི།། སློབ་མ་ཕྲེང་བའི་དབང་བསྐུར་བ།། བྱས་ཏེ་དཀྱིལ་

འཁོར་དྲུང་བཀུག་ནས།། པདྨའི་དབུས་སུ་གཞག་2བྱས་ཏེ།། སློབ་དཔོན་ཚོགས་དང་

བཅས་པ་ཡིས།། བཀྲ་ཤིས་ཚིགས་སུ་བཅད་པ་ནི།། འདོད་ཅིང་བུམ་པ་རྣམས་བླངས་ལ།། 

རྡོ་རྗེ་སློབ་མས་དབང་བསྐུར་བྱ།། ཏིལ་གྱི་གང་བུ་ལྟར་གང་བའི།། རྒྱལ་བ་བུམ་པ་འཛིན་

རྣམས་ཀྱིས།། དེ་རིང་ཁྱོད་ལ་དབང་བསྐུར་གྱི།།3 དེ་ལྟར་ཤེས་ནས་ཡིད་བདེར་གྱིས།། 

དབང་བསྐུར་བ་4ནི་རྡོ་རྗེ་ཆེ། །ཁམས་གསུམ་པ་ཡིས་ཕྱག་བྱས་པ།། སངས་རྒྱས་ཀུན་གྱི་

གསང་གསུམ་གྱི།། གནས་ལས་བྱུང་བ་སྦྱིན་པར་བྱ།། ཨོཾ་མ་ཧཱ་སུ་ཁ་བཛྲ་སཏྭ་ཨ་བྷི་ཥིཉྩཱ་5 

མི་སརྦ་ཏ་ཐཱ་ག་ཏ་ཨ་དྷི་པ་ཏི་ཏྭེ་ནོ་པ་དྲ་ྀ6ཌྷོ་མེ་བྷ་ཝ། རྡོ་རྗེའི་རིགས་མཆོག་བདག་པོ་ཀུན་

གྱི་བདག་ཉིད་ཅན།། འགྲོ་བ་མ་ལུས་སྐྱེད་པར་7མཛད་ཅིང་བདེ་བ་ཆེ།། འགྲོ་བ་མཐའ་

དག་སྙིང་ལ་ཞུགས་པའི་བཀྲ་ཤིས་གང༌།། བཀྲ་ཤིས་དེ་ནི་དེང་དུ་དབང་བསྐུར་མཆོག་ཚེ་

ཁྱོད་ལ་ཤོག །མགོན་པོ་མི་བསྐྱོད་པ་ཞེས་བྱ་བར་མཚན་འཛིན་པ།། སྐྱེ་ཚོགས་ཞེ་སྡང་

ཟིལ་གྱིས་མནན་པ་སྤྱོད་མཛད་ཅིང༌།། རྡོ་རྗེ་རིགས་མཐའ་དག་དང་ལྡན་པའི་བཀྲ་ཤིས་

གང༌༑༑ བཀྲ་ཤིས་དེ་ནི་དེང་དུ་དབང་བསྐུར་མཆོག་ཚེ་ཁྱོད་ལ་ཤོག །རྣམ་པར་སྣང་མཛད་

༡ དཀྱིལ་འཁོར་གྱི་  པེ་དཔར། སྣར་དཔར།

༢ བཞག་  པེ་དཔར། སྣར་དཔར།

༣ དབང་བསྐུར་གྱིས།།  པེ་དཔར། སྣར་དཔར།

༤ དབང་བསྐུར་བའི་  པེ་དཔར། སྣར་དཔར།

༥ ཥིཉྩ་  པེ་དཔར། སྣར་དཔར།

༦ ཏི་ཌི་  པེ་དཔར། སྣར་དཔར།

༧ བསྐྱེད་པར་  པེ་དཔར། སྣར་དཔར།

རྟག་ཏུ་སྲིད་པའི་སྡུག་བསྔལ་སེལ།། སྐྱེ་ཚོགས་གཏི་མུག་གིས་ཟིལ་མནན་པ་སྤྱོད་མཛད་

ཅིང༌༑༑ གཏི་མུག་རིགས་མཐའ་དག་དང་ལྡན་པའི་བཀྲ་ཤིས་གང༌།། བཀྲ་ཤིས་དེ་ནི་དེང་དུ་

དབང་བསྐུར་མཆོག་ཚེ་ཁྱོད་ལ་ཤོག །དབུལ་བའི་སྡུག་བསྔལ་ལས་ནི་ཡོངས་སུ་ཐར་ལྷུར་

ལེན༑༑ སྐྱེ་ཚོགས་ང་རྒྱལ་གྱིས་ཟིལ་མནན་པ་སྦྱང་1མཛད་ཅིང༌།། རིན་ཆེན་རིགས་མཐའ་

དག་དང་ལྡན་པའི་བཀྲ་ཤིས་གང༌།། བཀྲ་ཤིས་དེ་ནི་དེང་དུ་དབང་བསྐུར་མཆོག་ཚེ་ཁྱོད་

ལ་ཤོག །འཇིག་རྟེན་དབང་ཕྱུག་སྲིད་པའི་གཟེབ་ནི་འཇོམས་མཛད་པ།། སྐྱེ་ཚོགས་འདོད་

ཆགས་ཀྱིས་ཟིལ་མནན་པ་སྦྱོང་མཛད་ཅིང༌།། པདྨའི་རིགས་མཐའ་དག་དང་ལྡན་པའི་བཀྲ་

ཤིས་གང༌།། བཀྲ་ཤིས་དེ་ནི་དེང་དུ་དབང་བསྐུར་མཆོག་ཚེ་ཁྱོད་ལ་ཤོག །བརྫུན་སྨྲ་དགའ་

བ་རྣམས་ལ་བརྩེ་2བའི་བདག་ཉིད་ཅན།། དེ་སྦྱོར་3ཐབས་གསུང་བ་ཡིས་དེ་དག་མི་སླུ་4བ།། 

ལས་ཀྱི་རིགས་མཐའ་དག་དང་ལྡན་པའི་བཀྲ་ཤིས་གང༌།། བཀྲ་ཤིས་དེ་ནི་དེང་དུ་དབང་

བསྐུར་མཆོག་ཚེ་ཁྱོད་ལ་ཤོག །རྡོ་རྗེ་ཁྱོད་དེང་སངས་རྒྱས་ནི།།5 རྣམས་ཀྱིས་དབང་བསྐུར་

བས་དབང་བསྐུར།། ཨོཾ་ཨཱཿབཛྲ་ཨ་བྷི་6ཥིཉྩ་ཧཱུཾ། སུ་ར་ཏ་སྟྭཾ། ཆུའི་དབང་བསྐུར་བའོ།། 

ཆུ་ཡི་དབང་བསྐུར་ཐོབ་གྱུར་ཅིང༌།། ཁྲུས་ཀྱི་དཀྱིལ་འཁོར་ནས་བྱུང་སྟེ།། དཀྱིལ་

འཁོར་ཆེན་པོའ་ིངོས་ནས་ནི།། རྒྱན་ནི་རབ་ཏུ་བླང་བར་བྱ།། གོས་དམར་འཛིན་པར་གྱུར་

ནས་ནི།། རྒྱལ་པོའ་ིརྒྱན་གྱིས་བརྒྱན་གྱུར་ཅིང༌།། གདུགས་ནི་དཀར་པོ་བཟུང་གྱུར་པ།། གླུ་

འདིས་དགའ་བ་སྐྱེ་བར་7འགྱུར།། བདེ་བ་ཆེན་པོ་ཆགས་ཆེན་པོ།། རྡོ་རྗེ་ཆེན་པོ་ནོར་པོ་

༡ སྦྱོང་  པེ་དཔར། སྣར་དཔར། ཅོ་དཔར། 

༢ རྩེ་  པེ་དཔར། སྣར་དཔར།

༣ དེ་སྤྱོད་  པེ་དཔར། སྣར་དཔར།

༤ མི་བསླུ་  པེ་དཔར། སྣར་དཔར།

༥ དེང་སངས་རྒྱས།།  པེ་དཔར། སྣར་དཔར།

༦ ཨ་བི་  པེ་དཔར། སྣར་དཔར།

༧ སྐྱེས་པར་  པེ་དཔར། སྣར་དཔར།

ཆེ༑༑ ཤེས་རབ་ཆེན་པོ་བཀའ་1བོ་ཆེ།། རྡོ་རྗེ་སེམས་བདག་དེང་འགྲུབ་ཤོག །སངས་རྒྱས་

ཀུན་གྱི་འཁོར་ལོ་ཆེ།། དངོས་གྲུབ་ཀུན་གྱི་བདེ་བ་སྩོལ།། དབང་བསྐུར་ཐམས་ཅད་དོན་

ཐམས་ཅད།། རྡོ་རྗེ་དབང་བསྐུར་བླ་ན་མེད།། དང་པོའ་ིསངས་རྒྱས་དོན་དམ་སྐུ་མངའ་རྒྱལ་

གྱུར་ཅིག །འདོད་ཁར་ནོར་དང་ཆོས་གསོལ་མཛད་པ་རྒྱལ་གྱུར་ཅིག །ཡེ་ཤེས་ལྔ་ཡིས་

རབ་དགའི་བདེ་ཆེན་རྒྱལ་གྱུར་ཅིག །མགོན་པོ་ཕྱག་ན་རྡོ་རྗེ་བདེ་ཆེན་རྒྱལ་གྱུར་ཅིག །ཕྱི་

ནས་བླ་མས་དཀྱིལ་འཁོར་ནི།། འདི་ལ་བསྐོར་བ་ལན་གསུམ་བྱ།། དེ་ནས་ཤར་དུ་དེ་ཡིས་

བསྐོར༑༑ འབོལ་སྟན་འཇམ་ལ་བཞུགས་པ་ཡི།། སློབ་ལ་སངས་རྒྱས་ཀུན་དབང་བསྐུར།། 

བྱ་ཕྱིར་བླ་མས་མཆོད་པ་བྱས།། སྤྱི་བོའ་ིགཙུག་དང་དཔྲལ་བ་དང༌།། དེ་བཞིན་མགོ་བོའ་ི

ངོས་གཉིས་དང༌།། རྒྱབ་ཏུ་ཕྱག་རྒྱ་བཞག་ནས་ནི།། གསང་སྔགས་འདི་དག་བརྗོད་པར་

བྱ༑༑ ཨོཾ་བཛྲ་དྷཱ་ཏྭཱི་ཤྭ་རི་ཨ་བྷི་ཥིཉྩ་ཧཱུཾ། ཨོཾ་སཏྭ་བཛྲི་ཨ་བྷི་ཥིཉྩ་བྷྲཱུཾ། ཨོཾ་རཏྣ་བཛྲི་ཨ་བྷི་ཥིཉྩ་

ཨཱཾཿ2 ཨོཾ་དྷརྨྨ་བཛྲི་ཨ་བྷི་3ཥིཉྩ་ཧྲཱིཿ། ཨོཾ་ཀརྨ་བཛྲི་ཨ་བྷི་ཥིཉྩ་ཏྲཱཾ། དབང་བསྐུར་རིམ་པས་

སངས་རྒྱས་ལྔའི།། ཅོད་པན་ཅན་ལ་དར་དཔྱངས་དང༌།། བྱས་ནས་མཉམ་པར་གྱུར་པ་

ཡི༑༑ ཐལ་མོ་ཡིས་ནི་མཉེས་པར་བྱ།། བཛྲ་ཏུ་ཥྱ་ཧོ།། ཅོད་པན་གྱི་དབང་བསྐུར་བའོ།།4 

དེ་ནས་རྡོ་རྗེའི་དབང་བསྐུར་བ།། སྦྱིན་ཕྱིར་ཚིགས་བཅད་འདི་བརྗོད་ཅིང༌།། རྡོ་རྗེ་

བྱིན་ནས་དྲིལ་བུ་དང༌།། ལྷན་ཅིག་རྡོ་རྗེ་བརྟུལ་ཞུགས་སྦྱིན།། འདི་དེ་སངས་རྒྱས་ཐམས་

ཅད་ཉིད།། དངོས་གྲུབ་མཆོག་ཕྱིར་རྡོ་རྗེ་ལོང༌།། སངས་རྒྱས་ཀུན་གྱིས་ཁྱོད་ལ་སྩོལ།། རྡོ་

རྗེའི་བརྟུལ་ཞུགས་འགྲུབ་པར་འགྱུར།། ཨོཾ་བཛྲ་ཨ་དྷི་པ་ཏི་5ཏྭཾ་ཨ་བྷི་ཥིཉྩཱ་6མི་ཏིཥྠ་བཛྲ་ས་

༡ དགའ་  པེ་དཔར། སྣར་དཔར།

དཀའ་  ཅོ་དཔར། 

༢ ཨཱཿ  པེ་དཔར། སྣར་དཔར།

༣ ཨ་བི་  པེ་དཔར། སྣར་དཔར།

༤ དབང་བསྐུར་རོ།། །།  པེ་དཔར། སྣར་དཔར།

༥ པ་ཏ་  པེ་དཔར། སྣར་དཔར།

༦ ཥཉྩི་  པེ་དཔར། སྣར་དཔར།

མ་ཡ་སྟྭཾ། འདི་དེ་སངས་རྒྱས་ཐམས་ཅད་ཉིད།། རྡོ་རྗེ་སེམས་དཔའི་1ཕྱག་ན་གནས།། ཁྱོད་

ཀྱིས་ཀྱང་ནི་རྟག་ཏུ་བཅང་།། ཕྱག་ན་རྡོ་རྗེའི་བརྟུལ་ཞུགས་བརྟན།། སློབ་མ་རྡོ་རྗེ་སྙེམས་

འཛིན་ཅིང༌།། ལྷ་ཡི་སྙེམས་པ་འཛིན་པ་ཡིས།། རྡོ་རྗེ་སེམས་དཔའི་ཏིང་འཛིན་གྱིས།། འདི་

ལྟར་རྡོ་རྗེ་གསོར་བར་བྱ།། ཐོག་མཐའ་མེད་པའི་སེམས་དཔལ་2ནི།། རྡོ་རྗེ་སེམས་དཔའ་

དགའ་བ་ཆེ།། ཀུན་དུ་བཟང་པོ་ཀུན་བདག་ཉིད།། རྡོ་རྗེ་སྙེམས་མའི་བདག་པོ་3བདག །རྡོ་

རྗེ་འཛིན་པས་4དེ་སྐད་དུ། །བརྗོད་ནས་རྡོ་རྗེ་སྙིང་གར་གཞག5 །སླར་ཡང་བརྟན་པར་བྱེད་

པའི་རྒྱུ།། གསང་སྔགས་འདི་སྐད་བརྗོད་པར་བྱ།། ཨོཾ་སརྦ་ཏ་ཐཱ་ག་ཏ་སིདྡྷི་བཛྲ་ས་མ་ཡ་

ཏིཥྠ་6ཨེ་ཥ་ཏྭཾ་དྷ་ར་ཡཱ་མི་བཛྲ་ས་ཏྭ་7ཧི་ཧི་ཧི་ཧི་ཧཱུཾ། རྡོ་རྗེའི་དབང་ངོ༌།། 

དེ་ནས་བླ་མས་བཀའ་སྩལ་པ།། མདུན་དུ་དྲིལ་བུ་བླངས་ནས་སུ།། ཚིགས་སུ་བཅད་

པ་འདི་འདོན་ཅིང༌།། རང་གི་ལག་གིས་འདི་ལྟར་དཀྲོལ།། ཟླ་འདྲའི་ཡེ་ཤེས་སྐུ་མངའ་རྒྱལ་

རྣམས་ཅོད་པན་འཛིན་ཅིང་པདྨ་ཟླ་བའི་གདན་ལ་བཞུགས།། གདུག་པ་རྣམས་ནི་གདུལ་

བར་བྱ་ཕྱིར་བསྡིགས་ཤིང་ཁམས་གསུམ་འདུལ་མཛད་དེ་ཉིད་རྡོ་རྗེ་ཅན།། སངས་རྒྱས་

རྣམས་སད་བྱ་ཕྱིར་སྒྲ་བརྙན་དེ་བཞིན་ཉིད་དང་ཆོས་ཉིད་སྒྲོགས་པའི་དྲིལ་བུ་ཅན།། གང་

ལ་ལུས་པ་མེད་པ་སྟོང་ཞིང་བཅོམ་ལྡན་དངོས་པོ་ཀུན་གྱི་རང་བཞིན་དེ་ནི་རྒྱལ།། མེ་ལོང་

གི་ནི་གཟུགས་བརྙན་དང༌།། རྨི་ལམ་སྒྱུ་མ་ཆུ་བུར་དང༌།། མིག་འཕྲུལ་འདྲ་བར་སུས་

མཐོང་བ།། དེ་ནི་མངའ་བདག་ཏུ་བཤད་དོ།། དེ་ནས་སླར་ཡང་དཀུའི་ཕྱོགས་སུ།། ཁྱེར་

ནས་གནས་པ་རྡོ་རྗེ་ནི།། འཛིན་པའི་རོལ་པ་འཆད་བཞིན་དུ།། གསང་སྔགས་འདི་ནི་

༡ སེམས་དཔའ་  པེ་དཔར། སྣར་དཔར།

༢ སེམས་དཔའ་  པེ་དཔར། སྣར་དཔར།

༣ རྡོ་རྗེ་སེམས་དཔའི་བདག་པོའ་ི  པེ་དཔར། སྣར་དཔར།

༤ འཛིན་འདྲས་  པེ་དཔར། སྣར་དཔར།

༥ བཞག  པེ་དཔར། སྣར་དཔར།

༦ ཏིཥྛ་  པེ་དཔར། སྣར་དཔར།

༧ བཛྲ་ས་ཏྭ་ཧཱི་  པེ་དཔར། སྣར་དཔར།

བརྗོད་པར་བྱ།། ཨོཾ་བཛྲ་སཏྭ་ས་མ་ཡ། མ་ནུ་པཱ་ལ་ཡ། བཛྲ་སཏྭ་ཏྭེ་ནོ་པ་ཏིཥྛ་དྲྀ་1ཌྷོ་མེ་བྷ་

ཝ༑ སུ་ཏོཥྱོ་མེ་བྷ་ཝ། ཨ་ནུ་རཀྟོ་མེ་བྷ་ཝ། སུ་པོཥྱོ་མེ་བྷ་ཝ་སརྦ་སིདྡྷིམྨེ་པྲ་ཡཙྪ་སརྦ་ཀརྨ་

སུ་ཙ་མེ་ཙིཏྟཾ་ཤྲེ་ཡཿ2ཀུ་རུ་ཧཱུཾ། ཧ་ཧ་ཧ་ཧ་ཧོ། བྷ་ག་ཝཱན་སརྦ་ཏ་ཐཱ་ག་ཏ་བཛྲ་3མཱ་མེ་མུཉྩ་

བཛྲི་བྷ་ཝ་མ་ཧཱ་ས་མ་ཡ་སཏྭ་ཨཱཿ4། ཨོཾ་བཛྲ་གྷཎྚ་ཨཿཨཿ། བཅོམ་ལྡན་ཁྱོད་ནི་གཟུང་གྱུར་

གྱིས༑༑ བདག་ལ་བྱིན་གྱིས་བརླབ་ཏུ་གསོལ།། རྡོ་རྗེ་དྲིལ་བུའི་དབང་ངོ༌།། 

གསེར་རམ་ཡང་ན་དངུལ་ཡང་རུང༌།། སྣོད་དུ་བཞག་པའི་མིག་སྨན་ནི།། དེ་ཡི་རང་

བཞིན་ཅན་ཐུར་མས།། དེ་ཉིད་ཤེས་པས་སྔགས་འདིས་བྱུག །ཨོཾ་བཛྲ་ནཻ་ཏྲ་5ཨ་པ་ཧ་ར་པ་

ཊ་ལཾ་ཧྲིཿ། ཇི་ལྟར་མིག་མཁན་རྒྱལ་པོ་ཡིས།། འཇིག་རྟེན་གྱི་ནི་རབ་རིབ་ལྟར།། བུ་གཅིག་

ཁྱོད་ཀྱིས་མི་ཤེས་པའི།། ལིང་ཏོག་རྒྱལ་བ་རྣམས་ཀྱིས་བསལ།། དེ་ནས་མེ་ལོང་ཡི་གེ་

ཨས༑༑ མངོན་པར་བསྔགས་6པ་བླངས་ནས་སུ།། ཚིགས་སུ་བཅད་པ་འདི་བརྗོད་ཅིང༌།། 

རྡོ་རྗེ་སློབ་མ་ལ་བསྟན་བྱ།། ཆོས་རྣམས་གཟུགས་བརྙན་ལྟ་བུ་སྟེ།། གསལ་ཞིང་དག་ལ་

རྙོག་པ་མེད།། གཟུང་དུ་མེད་ཅིང་བརྗོད་དུ་མེད།། རྒྱུ་དང་ལས་ལས་ཡང་དག་བྱུང༌།། རང་

བཞིན་མེད་ཅིང་གནས་མེད་པའི།། ཆོས་རྣམས་དེ་ལྟར་ཤེས་ནས་ནི།། སེམས་ཅན་དོན་ནི་

མཚུངས་མེད་ཀྱིས།། རྒྱལ་བ་རྣམས་ཀྱི་ཐུགས་ལས་སྐྱེས།། མེ་ལོང་གི་དབང་ངོ༌།། 

མཆོག་སྦྱིན་བླ་མས་སློབ་མ་ལ།། དེ་ནས་མཆོག་སྦྱིན་གྱིས་ལུང་བསྟན།། རང་ཉིད་

དེ་བཞིན་གཤེགས་གྱུར་ནས།། སློབ་མ་རྡོ་རྗེ་འཛིན་བདག་ཏུའོ།། དེ་བཞིན་གཤེགས་པ་

ཐམས་ཅད་དང༌།། ཐབས་ཅིག་ཚིགས་བཅད་འདི་བརྗོད་ཅིང༌།། གཡོན་པས་ཆོས་གོས་

༡ ཌྲྀ་  པེ་དཔར། སྣར་དཔར།

༢ ཡ་  པེ་དཔར། སྣར་དཔར།

༣ བཛྲེ་  སྣར་དཔར། 

༤ ཨཿ  པེ་དཔར། སྣར་དཔར།

༥ བཛྲ་ནཻ་ཏྲ་བཛྲ་  པེ་དཔར། སྣར་དཔར།

༦ སྔགས་  པེ་དཔར། སྣར་དཔར།

འཛིན་ཚུལ་ཏེ།། གཡས་པ་མཆོག་སྦྱིན་ཕྱག་རྒྱར་ལྡན།། སྲིད་པའི་ངན་འགྲོ་ལས་བཏོན་

ནས༑༑ སྲིད་པ་ཤིན་ཏུ་དག་བྱའི་ཕྱིར།། རྡོ་རྗེ་སེམས་དཔའ་དེ་བཞིན་གཤེགས།། བདག་

འདིས་ཁྱོད་ལུང་བསྟན་པར་བྱ།། ཐེག་པ་བདེ་ཆེན་འདི་ལས་ནི།། ཁྱེད་ལ་སླར་ཡང་འཆི་བ་

མེད༑༑ དེ་རིང་བདུད་རྣམས་ཕམ་བྱས་ནས།། གྲོང་ཁྱེར་དམ་པར་རབ་ཏུ་ཞུགས།། དེང་དུ་

ཁྱོད་ཀྱིས་སངས་རྒྱས་ཉིད།། ཐོབ་འགྱུར་འདི་ལ་ཐེ་ཚོམ་མེད།། གསང་སྔགས་རིག་པས་

སྔགས་འདི་ཡིས།། སློབ་མ་རྡོ་རྗེའི་མིང་གི་དབང༌།། སླར་ཡང་དེ་བཞིན་གཤེགས་རྣམས་

ཀྱིས༑༑ གསུང་གཅིག་གིས་ནི་སྦྱིན་པར་བྱ།། ཨོཾ་བཛྲ་སཏྭ་ཏྭཱཾ་ཨ་བྷི་ཥིཉྩཱ་1མི་བཛྲ་ནཱ་མ་ཨ་

བྷི་2ཥེ་ཀ་ཏཿ། ཤྲཱི་ཨ་ནུ་རཀྟོ་བཛྲ་ཏ་ཐཱ་ག་ཏ་ས་མ་ཡ་སིདྡྷིས་མ་ཡ་སྟྭཾ་བྷུར་བྷུ་བ་3སྭཿཨཿ། 

མིང་གི་དབང་ངོ༌།། 

ཚིགས་སུ་བཅད་པ་འདི་བརྗོད་ཅིང༌།། འཁོར་ལོ་དེ་བཞིན་རིན་ཆེན་དང༌།། པདྨ་

དང་ནི་རྡོ་རྗེ་ཡི།།4 ཕྱག་མཚན་དབང་བསྐུར་སྦྱིན་པར་བྱ།། སེམས་ཅན་ཀུན་ལ་ཕན་དོན་

པ༑༑5 འཇིག་རྟེན་ཀུན་དུ་ཐམས་ཅད་ནས།། གདུལ་བྱ་ཇི་བཞིན་ཆོས་ཀྱི་ནི།། འཁོར་ལོ་སྣ་

ཚོགས་བསྐོར་བར་གྱིས།། ཨོཾ་བཛྲ་རཏྣ་སརྦ་དྷརྨཱ་6བི་ཤ དྡྷ་ཛྙཱ་ན་ཨ་བྷི་ཥེ་ཀ་པྲ་པ་ཏ་7ཨོཾ་ཨོཾ་

ཨོཾ༑ སེམས་ཅན་ཀུན་ལ་ཕན་དོན་དུ།། འཇིག་རྟེན་ཀུན་དུ་ཐམས་ཅད་ནས།། གདུལ་བྱ་ཇི་

བཞིན་འདོད་ཆགས་ནི།། སྤྱོད་པ་སྣ་ཚོགས་བསྟན་པར་གྱིས།། ཨོཾ་བཛྲ་དྷརྨཱཿསརྦ་དྷརྨྨཱ་8 

བི་ཤ དྡྷ་ཛྙཱ་ན་རཱ་ག་པདྨ་ད་ལ་སྭ་བྷཱ་ཝ་ཧྲཱིཿཨཱཿ།9 སེམས་ཅན་ཀུན་ལ་ཕན་དོན་དུ།། འཇིག་

༡ ཥིཉྩ་  པེ་དཔར། སྣར་དཔར།

༢ ཨ་བི་  པེ་དཔར། སྣར་དཔར།

༣ བཿ  པེ་དཔར། སྣར་དཔར།

༤ རྡོ་རྗེ་ཡིས།།  པེ་དཔར། སྣར་དཔར།

༥ ཕན་དོན་དུ།།  པེ་དཔར། སྣར་དཔར།

༦ དྷརྨྨ་  པེ་དཔར། སྣར་དཔར།

༧ པ་བརྟ་  པེ་དཔར། སྣར་དཔར།

༨ དྷརྨཱ་སརྦ་དྷརྨྨ་  པེ་དཔར། སྣར་དཔར།

༩ ཨཿ  པེ་དཔར། སྣར་དཔར།

རྟེན་ཀུན་དུ་ཐམས་ཅད་ནས།། གདུལ་བྱ་ཇི་བཞིན་རྡོ་རྗེ་ཡི།། མཆོད་པ་སྣ་ཚོགས་འཇུག་

པར་གྱིས།། ཨོཾ་བཛྲ་ཀརྨ་སརྦ་དྷརྨྨཱ་1བི་ཤ དྡྷ་ཛྙཱ་ན་སརྦ་པཱུ་ཛ་སྭ་བྷཱ་ཝ་ཨཿ། ཕྱག་མཚན་

དབང་བསྐུར་བྱིན་ནས་ནི།།2 བླ་མ་དམ་ཚིག་སྤྱོད་ཤེས་པས།། ཕྱི་ནས་སངས་རྒྱས་ཀུན་

གྱིས་ནི།། གསུངས་པའི་དམ་ཚིག་བསྒྲག་པར་བྱ།། ཁྱོད་ཀྱིས་སྲོག་ཆགས་གསད་3པར་

བྱ༑༑ བརྫུན་གྱི་ཚིག་ཀྱང་སྨྲ་བར་བྱ།། མ་བྱིན་པར་ཡང་ཁྱོད་ཀྱིས་བླང༌།། གཞན་གྱི་4ཆུང་

མ་བསྟེན་པར་བྱ།། རྡོ་རྗེ་དྲིལ་བུ་ཕྱག་རྒྱ་ནི།། ནམ་ཡང་དོར་བར་མི་བྱའོ།། སློབ་དཔོན་

བརྙས་པར་མི་བྱ་སྟེ།། འདི་ནི་སངས་རྒྱས་ཀུན་དང་མཉམ།། བླ་མ་སངས་རྒྱས་ཀུན་མཉམ་

པས༑༑ སློབ་དཔོན་ལ་ནི་གང་བརྙས་པ། དེས་ནི་5སངས་རྒྱས་ཀུན་བརྙས་པས།། རྟག་ཏུ་

སྡུག་བསྔལ་འཐོབ་པར་འགྱུར།། དེ་ཕྱིར་སངས་རྒྱས་འབྲས་འདོད་ཅིང༌།། གུས་དང་ལྡན་

པའི་སེམས་ཅན་གྱིས།། བསམ་ཡས་འབྲས་བུ་སྩོལ་བ་པོ།། འདི་ལ་འབད་པ་ཀུན་གྱིས་

མཆོད༑༑ བྱང་ཆུབ་གོ་འཕང་སླའམ་ཅི།། སྲིད་པ་སེལ་བར་སུ་ཡིས་ནུས།། གང་ལ་སྐྱེ་ཤིང་

འཆི་བ་མེད།། གང་ཞིག་ལས་གཉིས་ལ་ནུས་ལྡན།། རྡོ་རྗེ་སློབ་དཔོན་མེད་པར་ནི།། ཉོན་

མོངས་ཐམས་ཅད་སྤོང་བ་དང༌།། མྱ་ངན་འདས་ཞི་གོ་འཕང་དང༌།། ཕྱིར་མི་ལྡོག་པ་ཐོབ་

མི་འགྱུར།། རང་གི་དམ་ཚིག་རྟག་ཏུ་བསྒྲུབ།། རྟག་ཏུ་དེ་བཞིན་གཤེགས་རྣམས་མཆོད།། 

རྟག་ཏུ་བླ་མ་ལ་དབུལ་བྱ།། འདི་ནི་སངས་རྒྱས་ཀུན་དང་མཉམ།། ཐབས་དང་ཤེས་རབ་

ལྡན་སེམས་ཀྱིས།།6 མི་བྱ་བ་ནི་ཅི་ཡང་མེད།། རྟག་ཏུ་རྣམ་རྟོག་མེད་གྱུར་ནས།། ཁྱེད་

ཀྱིས་འདོད་པ་ལྔ་རྣམས་སྤྱོད།། སངས་རྒྱས་ཀུན་གྱིས་མཐུན་7གསུངས་ཤིང༌།། བཀའ་

༡ དྷརྨྨ་  པེ་དཔར། སྣར་དཔར།

༢ བྱིན་ནས་ན།།  པེ་དཔར། སྣར་དཔར།

༣ བསད་  པེ་དཔར། སྣར་དཔར།

༤ གཞན་གྱིས་  པེ་དཔར། སྣར་དཔར།

༥ དེ་ནི་  སྣར་དཔར།

༦ སེམས་ཀྱི།།  སྣར་དཔར། 

༧ མཐུང་  པེ་དཔར། སྣར་དཔར།

ལུང་དམ་པ་བརྟག་1པ་ཡི།། དམ་ཚིག་དང་ནི་སྡོམ་པ་འདི།། ཁྱོད་ཀྱིས་རྟག་ཏུ་བསྲུང་བར་

བྱ༑༑ དེ་ནི་ཕྱག་མཚན་གྱི་དབང་བསྐུར་བའི་ཆོ་གའོ།། །།

དེ་ལྟར་ཕྱག་མཚན་དབང་བསྐུར་བས།། ནོར་ཇི་བཞིན་དུ་ཡོན་མཆོག་དང༌།། འབྲིང་

པོ་དང་ནི་དམན་པ་སྟེ།། རྣམ་གསུམ་ལྷ་ལ་དབུལ་བར་བྱ།། ན་བཟའ་རིན་ཆེན་བཅས་

མཆོག་དང༌།། འབྲིང་པོ་ནམ་བཟའ་2ཡི་ནི་ཟུང༌།། ལྷ་ཡི་གྲངས་ཀྱིས་དབུལ་བར་བྱ།། ཐ་

མ་ཀུན་ལ་ཟུང་གཅིག་གོ།། དད་དང་ལྡན་པའི་ཆོ་ག་ནི།། སྔོན་འགྲོ་གསང་སྔགས་འདིས་

ཕུལ་ནས།། དེ་དག་ཡིད་ཀྱིས་ཀྱང་བྱ་སྟེ།། གླུ་ལ་སོགས་པས་མངོན་མཆོད་བྱ།། ཨོཾ་ཨ་

ནུཏྟ་ར་སརྦ་པཱུ་ཛ་མེ་གྷ་ས་མུ་དྲ་སྥ་ར་ཎ་ཧི་མཾ་ག་ག་ན་ཁཾ་ཧཱུཾ་ཕཊ་སྭཱ་ཧཱ། དེ་ནས་གསང་

བའི་མཆོད་པ་དང༌།། གླུ་དང་རོལ་སོགས་གར་དག་དང༌།། བཟའ་དང་བཏུང་བ་སྣ་ཚོགས་

ཀྱིས༑༑ ཚོགས་ཀྱི་དཀྱིལ་འཁོར་མཆོད་པར་བྱ།། ལྷ་ལ་ཡོན་འབུལ་བའི་ཆོ་གའོ།། །།

དེ་ནས་བྱང་ཆུབ་གསོལ་བ་ཡི།། བླ་མ་ལ་ནི་ཡོན་དབུལ་བྱ།། ཡུལ་དང་ཡིད་འོང་

ཆུང་མ་དང༌།། རིན་པོ་ཆེ་དང་གསེར་འབར་དང༌།། ནོར་བུ་མུ་ཏིག་བྱུ་རུ་དང༌།། ལུས་པོ་

ཡང་ནི་དབུལ་བས་སོ།། དེ་ཉིད་མི་ཟད་པར་འདོད་པས།། གང་གང་ཅི་ཡང་ཆེས་3ཡིད་དུ།། 

འོང་དང་ཆེས་ཁྱད་འཕགས་པ་ཉིད།། དེ་དེ་བླ་མ་ལ་དབུལ་བྱ།། སློབ་དཔོན་ལ་ནི་དམ་པ་

སྟེ༑༑ འབད་པའི་སྒོ་ནས་མཆོད་པར་འོས།། འཇིག་རྟེན་རྗེས་གཟུང་རྒྱུ་ཉིད་ཀྱིས།། དེ་ཉིད་

དེ་ལྟའི་གཟུགས་ཅན་ནོ།། གང་གིས་བླ་མ་རྡོ་རྗེ་འཛིན།། ཐ་དད་ཉིད་དུ་མཐོང་གྱུར་པ།། དེ་

ཡིས་4དེ་ཉིད་དངོས་གྲུབ་ནི།། ཚོགས་པའི་མཚན་ཉིད་ཅན་མི་འཐོབ།། མཆོད་པ་ཐམས་

ཅད་ཡོངས་སྤངས་ནས།། བླ་མ་མཆོད་པས་ཡང་དག་འབྱུང༌།། དེ་མཉེས་པས་ནི་ཀུན་

༡ རྟག་  པེ་དཔར། སྣར་དཔར།

༢ ན་བཟའ་  པེ་དཔར། སྣར་དཔར།

༣ ཆེད་  པེ་དཔར། སྣར་དཔར།

༤ དེ་ཡི་  པེ་དཔར། སྣར་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།108

མཁྱེན་པའི།། ཡེ་ཤེས་མཆོག་དེ་ཐོབ་པར་འགྱུར།། གང་ཞིག་བསྐལ་པ་བྱེ་བ་ནི།། བརྒྱ་

ཕྲག་ཏུ་ཡང་རྙེད་དཀའ་བ།། དེ་ཉིད་སངས་རྒྱས་བརྩོན་ལྡན་ལ།། སྐྱེ་བ་འདི་ལ་སྩོལ་བར་

མཛད༑༑ བླ་མ་ལ་ཡོན་དབུལ་བའི་ཆོ་གའོ།། །།

དེ་ལྟར་ཡོན་ནི་བླངས་ནས་སུ།། བླ་མ་ཡི་དམ་མཉེས་གྱུར་པས།། སློབ་མ་ལ་ནི་

རྗེས་གནང་བ།། མཆོད་པ་ཀུན་གྱིས་མངོན་མཆོད་སྦྱིན།། སངས་རྒྱས་ཀུན་གྱི་སྤྱན་

སྔ་རུ།། བསྡད་ནས་སྡིག་པ་ཀུན་སྤངས་པ།། ཁྱོད་ལ་ངས་དེང་ཕྲེང་བ་སོགས།། དབང་

བསྐུར་བ་ཡིས་དབང་བསྐུར་ཏོ།།1 ད་ཁྱོད་སྔགས་དང་རྒྱུད་འཛིན་ཅིང༌།། དཀྱིལ་འཁོར་

གྱི་ནི་སློབ་དཔོན་དུ།། སངས་རྒྱས་བྱང་ཆུབ་སེམས་རྣམས་དང༌།། ལྷ་རྣམས་ཀྱིས་ཀྱང་

ཡང་དག་བཞེད།། ཁྱོད་ཀྱིས་དེ་ཉིད་བདུད་རྣམས་ཕམ།། ཁྱོད་ཀྱིས་2སངས་རྒྱས་ཐམས་

ཅད་བཅོམ།། སེང་གེའི་སྤྱོད་པ་སྤྱོད་བཞིན་དུ།། ཁྱོད་ཀྱིས་སེམས་ཅན་ཀུན་དོན་གྱིས།། 

ཡང་དག་པ་ནི་རྣམས་ལ་ཡང༌།། ཆོས་རྣམས་ཀུན་ལ་སེར་སྣ་དང༌།། སེམས་ཅན་ཀུན་

ལ་མི་ཕན་གང༌།། དེ་ནི་བུ་ཁྱོད་ཀྱིས་མི་བྱ།། ཇི་ལྟ་ཇི་ལྟར་ལམ་འདི་ལ།། སོམ་ཉི་ཟ་བར་

མི་བྱའོ།། སྔགས་ཀྱི་སྤྱོད་ཚུལ་དམ་པ་ནི།། མཚུངས་མེད་ཁྱོད་ཀྱིས་བསྟན་པར་གྱིས།། 

དཀྱིལ་འཁོར་བྲི་བར་བྱས་ནས་ནི།། སློབ་མ་ཡོངས་སུ་བསྡུ་བར་གྱིས།། དོགས་པ་3མེད་

པའི་སེམས་ཀྱིས་ནི།། སློབ་མ་ལ་དབང་བསྐུར་བར་གྱིས།། འཇིག་རྟེན་འཇིག་རྟེན་འདས་

དངོས་གྲུབ།། བརྟུལ་ཞུགས་བརྟན་པར་ཁྱོད་ཀྱིས་སྒྲུབས།།4 དེ་ཉིད་རྟོགས་པའི་སེམས་

ལྡན་པས།། དེ་དག་ཐམས་ཅད་འགྲུབ་པར་འགྱུར།། ཆོས་དབྱིངས་བྱིན་གྱིས་བརླབས་5 

༡ དབང་བསྐུར་རོ།།  པེ་དཔར། སྣར་དཔར།

༢ ཁྱོད་ཀྱི་  པེ་དཔར། སྣར་དཔར།

༣ དོག་པ་  པེ་དཔར། སྣར་དཔར།

༤ ཁྱོད་ཀྱིས་བསྒྲུབས།།  པེ་དཔར། སྣར་དཔར།

༥ བྱིན་གྱིས་བརླབ་  པེ་དཔར། སྣར་དཔར།

པ་དང༌།། དམ་ཚིག་རྣམས་ཡོངས་བསྐྱང་བ་ལས།།1 རྟག་ཏུ་བླ་མ་གུས་ཁྱོད་ལ།། ལས་

རྣམས་ཐམས་ཅད་འགྲུབ་པར་འགྱུར།། དེ་ལྟར་བྱས་པས་ཤེས་པ་ནི།། སངས་རྒྱས་ལ་ཕན་

འདོགས་ཞེས་སྒྲོགས།། དེ་ཕྱིར་སངས་རྒྱས་ཀུན་མཁྱེན་པས།། ཁྱོད་ནི་མངོན་པར་སྲུང་

བར་2འགྱུར།། དེ་ནས་སློབ་མ་ལུས་བཏུད་ཅིང༌།། སྙིང་གའི་རྟེན་ལ་ཐལ་སྦྱར་བས།། བླ་མ་

ལ་ནི་ཕྱག་བྱས་ཏེ།། དེ་ཀུན་དེ་བཞིན་ནོ་ཞེས་བརྗོད།། སློབ་མ་ལ་རྗེས་སུ་གནང་བ་སྦྱིན་

པའི་ཆོ་གའོ།། །།

ལྷ་རྣམས་དཀྱིལ་འཁོར་སྐྱེས་པ་དང༌།། བུད་མེད་དངོས་པོས་སྤྲུལ་པ་ཡི།། ངོ་བོ་རུ་

ནི་རྣམ་པར་གནས།། སླར་ཡང་རང་གི་ལུས་ཀྱིས་ནི།། འཁོར་ལོ་རབ་ཏུ་གཞུག་པར་བྱ།། 

གཟུགས་སོགས་ཕུང་པོའ་ིངོ་བོ་རུ།། རྟག་པ་ལ་སོགས་རབ་ཏུ་གཞུག །ས་ལ་སོགས་

པའི་རང་བཞིན་དུ།། སྤྱན་མ་ལ་སོགས་གཞུག་པར་བྱ།། མིག་སོགས་སྦྱོར་བ་ཆེས་རིག་

པས༑༑ ས་སྙིང་སོགས་དང་ཐབས་ཅིག་ཏུ།། གཟུགས་རྡོ་རྗེ་ལ་སོགས་པ་ཡང༌།། རང་གི་

སྐྱེ་མཆེད་ལ་དགོད་བྱ།། ལག་སོགས་གཤིན་རྗེ་མཐར་བྱེད་སོགས་བཀོད་ནས།། དེ་ཉིད་

ཇི་བཞིན་ཆོ་ག་བཞིན་བསྟན་ཏེ།། འགྲོ་བ་ཐམས་ཅད་འཁོར་ལོའ་ིབདག་ཉིད་དུ།། མངོན་

སུམ་བལྟས་ནས་ཉེར་བསྡུའི་3ཆོ་ག་བྱ།། ཉེ་བར་བསྡུ་བའི་ཆོ་གའོ།། །།

མཚན་མོ་ཉེར་བསྡུ་བྱས་པ་ཡིས།། སླར་ཡང་ནང་པར་དུས་སུ་ནི།། རྡུལ་ཚོན་ཐམས་

ཅད་ཕྱགས་4བྱས་ཏེ།། མཆོད་བྱས་ཆུ་ཀླུང་ལ་དོར་བྱ།། དེ་ནས་གཡོན་བརྐྱང་ཞབས་

གནས་པས།། གསང་སྔགས་བརྗོད་ཅིང་ཕྱོགས་བརྒྱད་ན།། གནས་པའི་ཕུར་བུ་སྐམ་པ་

ཡི༑༑ ཕྱག་རྒྱ་ཡིས་ནི་དབྱུང་བར་བྱ།། ཨོཾ་བཛྲ་ཀཱི་ལ་ཡ་ཨུད་ཀཱི་ལ་ཡ་སརྦ་བིགྷྣཱཾ་བཛྲ་དྷ་ར་

༡ བསྐྱངས་པ་ལས།།  པེ་དཔར། སྣར་དཔར།

༢ བསྲུང་བར་  པེ་དཔར། སྣར་དཔར།

༣ བསྡུ་བའི་  པེ་དཔར། སྣར་དཔར།

༤ ཕྱག་  པེ་དཔར། སྣར་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།110

ཨཱ་ཛྙཱ་པ་ཡ་ཧཱུཾ་ཧཱུཾ་ཕཊ་ཕཊ་ཧོཿ། ཕྱུང་སྟེ་ཕྱི་ནས་དེའི་སྐུད་པ།། སྣོད་ཀྱི་ནང་དུ་བསང་1བར་

བྱ༑༑ དེ་ནས་ཆུ་དང་ཙནྡན་གྱིས།། གསང་སྔགས་འདི་ཡིས་གཞག་2པར་བྱ།། ཨོཾ་ཨཱཿཧཱུཾ་

སཏྭ་ཀུ་རུ་སྭ་སྟི་སྭཱ་ཧཱ།། དེ་ནས་སྔགས་པས་ཁྲོ་རྒྱལ་རྣམས།། ཕྱི་དང་ནང་གི་མཆོད་པ་

ཡིས༑༑3 མཆོད་བྱ་གླུ་དང་གར་སོགས་ཀྱིས།། གཏོར་མ་གཏང་4བྱ་གཤེགས་སུ་གསོལ།། 

དེ་ནས་དཀྱིལ་འཁོར་ས་དེ་ནི།། བ་ལང་ལྕི་བས་བྱུགས་ནས་ནི། སེམས་ཅན་དང་ནི་སློབ་

མ་ལ།། ཕན་ཕྱིར་ཞི་བའི་སྦྱིན་སྲེག་བྱ།། ཕུར་བུ་དབྱུང་བའི་ཆོ་གའོ།། །།

དེ་བཞིན་གཤེགས་པ་ཀུན་ཞི་བ།། དེ་བཞིན་གཤེགས་པ་ཀུན་གྱི་5གནས།། ཆོས་

ཀུན་བདག་མེད་པ་ཡི་མཆོག །དཀྱིལ་འཁོར་དམ་པ་བཤད་དུ་གསོལ།། ཀུན་དུ་བཟང་པོ་

སྐུ་ཡི་མཆོག  མཚན་ཉིད་ཐམས་ཅད་ཡོངས་སུ་རྫོགས།། མཚན་ཉིད་མིན་པ་ཐམས་ཅད་

སྤངས༑༑ དཀྱིལ་འཁོར་དམ་པ་བཤད་དུ་གསོལ།། ཀུན་དུ་བཟང་པོ་གསུང་གི་མཆོག །ཞི་

བའི་ཆོས་ནི་མཆོག་ལས་བྱུང༌།། ཡེ་ཤེས་སྤྱོད་པ་རྣམ་སྦྱོང་བ།། དཀྱིལ་འཁོར་དམ་པ་

བཤད་དུ་གསོལ།། སེམས་ཅན་ཀུན་གྱི་སེམས་ཆེན་པོ།། དག་ཅིང་རང་བཞིན་དྲི་མ་མེད།། 

ཀུན་བཟང་ཐུགས་མཆོག་ཁ་ལོ་བསྒྱུར།།6 དཀྱིལ་འཁོར་དམ་པ་བཤད་7དུ་གསོལ།། ཁྱོད་

ཞབས་པདྨ་མ་གཏོགས་པར།། གཙོ་བོ་གཞན་ལ་སྐྱབས་མ་མཆིས།། འཁོར་བ་ལས་ནི་

བསྒྲལ་བའི་ཕྱིར།། བདག་གིས་8དཀྱིལ་འཁོར་བྲི་བར་བྱ།། གང་ཚེ་བསྟོད་པའི་རྒྱལ་པོ་

འདིས༑༑ རྡོ་རྗེ་སེམས་བདག་བླ་མ་ལ།། རྡོ་རྗེ་སློབ་མས་གསོལ་བ་ནི།། འདེབས་ཚེ་དཀྱིལ་

༡ གསང་  པེ་དཔར། སྣར་དཔར།

༢ བཞག་  པེ་དཔར། སྣར་དཔར།

༣ མཆོད་པ་ཡི།།  པེ་དཔར། སྣར་དཔར།

༤ བཏང་  སྣར་དཔར། 

༥ ཀུན་གྱིས་  པེ་དཔར། སྣར་དཔར།

༦ ཁ་ལོ་སྒྱུར།།  པེ་དཔར། སྣར་དཔར།

༧ དཀྱིལ་འཁོར་བཤད་པ་མཛད་  པེ་དཔར། སྣར་དཔར།

༨ བདག་གི་  པེ་དཔར། སྣར་དཔར།



གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ་པ།  111

འཁོར་བྲི་བར་བྱ།། གསོལ་བ་འདེབས་པའི་ཆོ་གའོ།། །།

བླ་མའི་དྲིན་གྱིས་རྒྱུད་རྣམས་མཐོང་གྱུར་ཏེ།། དེ་ཤེས་རྣམས་དང་ཡང་དག་རྣམ་

དཔྱད་ནས།། ཆོ་ག་རྣམ་པ་ཉི་ཤ ར་རྣམ་ཕྱེ་སྟེ།། གསལ་ཞིང་མདོར་བསྡུས་ཚིག་རྒྱུན་འདིས་

བཤད་ནས།། དེང་དུ་བསོད་ནམས་ཕུང་པོ་དཔག་ཏུ་མེད་པ་གང་བསགས་པ།། དེས་ནི་སྐྱེ་

ཚོགས་རྡོ་རྗེའི་འཛིན་པ་མཆོག་ཉིད་དུ་གྱུར་ཅིང༌།། དེ་ཉིད་ཀྱིས་ན་བདག་གི་གྲགས་དང་

ལྷན་ཅིག་ཀླུ་ཡི་ནི།། བྱང་ཆུབ་ཀྱིས་བྱས་རིན་ཆེན་རྡོ་རྗེ་མཆོག་འདི་རིང་གནས་ཤོར།། 

དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ ་པ་ཞེས་བྱ་བ་སློབ་དཔོན་ཀླུའི་

བྱང་ཆུབ་ཀྱིས་མཛད་པ་རྫོགས་སོ།། །།

བྱ་སའི་གཙུག་ལག་ཁང་དུ་ཤ ད་ཀྱི་སྟོན་པ་དར་མ་རྡོ་རྗེས་ཞུས་ནས་རྒྱ་གར་གྱི་

མཁན་པོ་པཎྜི་ཏ་ཆེན་པོ་ཏི་ལ་ཀ་ཀ་ལ་ཤ་ཞེས་བྱ་བ་ཕ་རོལ་ཏུ་ཕྱིན་པ་གསང་སྔགས་ཀྱི་

ཐེག་པ་ལ་སོགས་པ་མཐའ་དག་ཆུབ་པའི་ཞལ་སྔ་ནས་དང༌། བོད་ཀྱི་སྒྲ་བསྒྱུར་གྱི་ལོ་ཙཱ་བ་

ཆེན་པོ་བནྡེ་པ་ཚབ་1ཉི་མ་གྲགས་ཀྱིས་བསྒྱུར་བའོ།། །།

༡ པ་ཙབ་  པེ་དཔར། སྣར་དཔར།





༈ དཔལ་གསང་བ་འདུས་པ་མི་བསྐྱོད་རྡོ་རྗེའི་དཀྱིལ་འཁོར་གྱི་

ཆོ་ག་དབང་གི་དོན་གྱི་དེ་ཉིད་རབ་ཏུ་

གསལ་བ་བཞུགས་སོ།། 

 ༄༅།། དཔལ་གསང་བ་འདུས་པ་མི་བསྐྱོད་རྡོ་རྗེའི་དཀྱིལ་འཁོར་གྱི་ཆོ་ག་དབང་

གི་དོན་གྱི་དེ་ཉིད་རབ་ཏུ་གསལ་བ་ཞེས་བྱ་བ། རྗེ་བཙུན་འཇམ་པའི་དབྱངས་ཀྱི་ཞབས་ལ་

གུས་པས་ཕྱག་འཚལ་ལོ།། 

རྣམ་དག་དབང་བཞི་ཚུལ་བཞིན་བསྐུར་བ་ཡིས།། 

ཟབ་མོ་རྡོ་རྗེ་ཐེག་པའི་དགའ་སྟོན་གྱི།། 

ལོངས་སྤྱོད་མཆོག་ལ་སྦྱོར་མཛད་རྡོ་རྗེ་འཆང།། 

འཇམ་དབྱངས་བླ་མའི་ཞབས་ལ་གུས་བཏུད་ནས།།

 

ཐབས་ལ་མཁས་པའི་རྟེན་འབྲེལ་དུ་མ་ཞིག །

ལེགས་པར་བསྒྲིགས་པས་སྐལ་ལྡན་ཟབ་མོའ་ིལམ།། 

ཚུལ་བཞིན་སྒྲུབ་པའི་སྣོད་དུ་སྒྲུབ་བྱེད་པའི།། 

དཀྱིལ་འཁོར་ཆོ་ག་རྒྱུད་བཞིན་བདག་གིས་བཤད།། 

དཔལ་ལྡན་རྡོ་རྗེ་གསུམ་མཆོག་དཀྱིལ་འཁོར་པའི།། 

སུམ་ཅུ་རྩ་གཉིས་ལྷ་ཡི་འཁོར་ལོ་1ཡིས།། 

དཀྱིལ་འཁོར་ཆེན་པོར་དགའ་བཞིན་རོལ་པ་འདིར།། 

དངོས་གྲུབ་རྒྱ་མཚོ་གེགས་མེད་འདུ་བར་མཛོད།། 

ཇི་སྐད་དུ་བཤད་པའི་རྒྱུད་རྡོ་རྗེ་ཕྲེང་བ་ལས། “ཐོག་མར་སློབ་མ་གང་གི་ཚེ།། བློ་

ལྡན་ཡང་དག་དབང་བསྐུར་ན།། རྫོགས་པའི་རིམ་པའི་རྣལ་འབྱོར་ལ།། དེ་ཡི་ཚེ་ན་སྣོད་

དུ་འགྱུར།། ཡང་དག་དབང་བསྐུར་གྱིས་དབེན་ན།། སྒྲུབ་པོས་རྒྱུད་ཀྱི་དོན་ཤེས་ཀྱང།། 

‘སློབ་དཔོན་སློབ་མ་མཚུངས་པར་ནི།།’ མི་བཟད་དམྱལ་བ་ཆེན་པོར་འགྲོ།།”2 ཞེས་ཡང་

དག་པའི་དབང་བསྐུར་བ་ཐོབ་ན་རྫོགས་རིམ་དང། དེས་མཚོན་པའི་བསྐྱེད་རིམ་སྒོམ་པ་

སོགས་ཀྱི་སྣོད་དུ་འགྱུར་ལ། དབང་རྣམ་དག་མ་ཐོབ་ན། རྒྱུད་ཀྱི་དོན་ཤེས་ནས་བསྒྲུབས་

པས་དངོས་གྲུབ་ཕྲ་མོ་ཐོབ་ཀྱང་དཔོན་སློབ་གཉིས་ཀ་དམྱལ་བར་འགྲོ་བར་གསུངས་ཤིང། 

རྒྱུད་གཞན་མང་པོ་ལས་ཀྱང་ཡང་དག་པའི་དབང་བསྐུར་མ་ཐོབ་པར་དངོས་གྲུབ་འདོད་

ནས་སྒྲུབ་པ་ནི། མཁའ་ལ་ཁུ་ཚུར་རྡེག་པ་དང།། སྨིག་རྒྱུའི་ཆུ་ལ་འཐུང་བ་དང།། འབྲས་

འདོད་ཕུབ་མ་རྡུང་བ་དང་འདྲ་བར་གསུངས་པས། ལམ་འདིར་འཇུག་པ་ལ་ཐོག་མར་རྣམ་

པར་དག་པའི་དབང་ཐོབ་པ་ཤིན་ཏུ་གལ་ཆེའོ།། དེ་རྣམས་ཀྱང་གོ་རིམ་ངེས་པ་ཅན་དུ་རྡོ་

རྗེ་གུར་ལ་སོགས་པ་ལས་གསུངས་པས་ཐོག་མར་བསྐྱེད་རིམ་གྱི་སྣོད་རུང་དུ་སྒྲུབ་པའི་

དབང་མ་ཐོབ་པར། རྫོགས་རིམ་གྱི་སྣོད་རུང་དུ་སྒྲུབ་པའི་དབང་གོང་མ་བྱར་གཏན་མི་

རུང་ལ། རིམ་པ་དང་པོའ་ིསྣོད་རུང་དུ་སྒྲུབ་པའི་དབང་ཡང་སྔོན་དུ་དཀྱིལ་འཁོར་དུ་བཅུག་

པ་ཞིག་3ངེས་པར་དགོས་ཏེ། དཀྱིལ་འཁོར་དུ་མ་ཞུགས་པས་བསྒྲུབས་ཀྱང་ཅི་ཡང་མི་

༡ འཁོལ་ལོ་  དབུས་དཔར། 

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་གཉིས་པ། ཤོག་གྲངས་༢༡༢ན༢ ལས་བྱུང་བའི་ནང་ནས་ཚིག་རྐང་བདུན་པ་ཅུང་མི་འདྲ་

སྟེ༑ ‘སློབ་དཔོན་སློབ་མར་མཚུངས་པར་ནི།།’ ཞེས་སོ།།

༣ བཅུག་པ་ཅིག་  དབུས་དཔར། གཙང་དཔར།

འགྲུབ་པར་མཉམ་སྦྱོར་ལས་གསུངས་པའི་ཕྱིར་དང། དྲིལ་བུ་པས། “དབང་བསྐུར་དཀྱིལ་

འཁོར་སྔོན་འགྲོ་བར།། ‘རྡོ་རྗེ་འཆང་གིས་གསུངས་པ་སྟེ།།”1 ཞེས་གསུངས་པའི་ཕྱིར་རོ།། 

དཀྱིལ་འཁོར་དུ་གཞུག་སའི་དཀྱིལ་འཁོར་ནི་ཕྱི་དང་ནང་ལུས་ཀྱི་དཀྱིལ་འཁོར་གཉིས་སུ་

ངེས་ལ། ཕྱི་ལ་ཡང་རྡུལ་ཚོན་དང་རས་བྲིས་དང་བསམ་གཏན་གྱི་དཀྱིལ་འཁོར་གསུམ་

གསུངས་པས་བཞིར་ངེས་སོ།། བྷ་ག་དང་བྱང་ཆུབ་སེམས་ལ་དོན་དམ་དང་ཀུན་རྫོབ་

གཉིས་སུ་བྱས་པའི་དཀྱིལ་འཁོར་གསུམ་ནི་རྫོགས་རིམ་གྱི་དབང་གསུམ་གང་དུ་ཐོབ་པའི་

དཀྱིལ་འཁོར་ཡིན་པས་སྤྱིར་དབང་གི་དཀྱིལ་འཁོར་བདུན་ནོ།། དེ་ལ་ཕྱི་དཀྱིལ་གྱི་དབང་

སྔོན་དུ་མ་ཐོབ་པར། ལུས་དཀྱིལ་གྱི་དབང་བསྐུར་དུ་མི་རུང་བར་བླ་མ་སྔ་མ་རྣམས་བཞེད་

པ་ནི་རྒྱུད་ཀྱི་དགོངས་པ་ཡིན་ཏེ། རྡོ་རྗེ་མཁའ་འགྲོ་ལས། “དཀྱིལ་འཁོར་ལ་སོགས་ལས་

གང་ནི།། བཅོས་མའི་སེམས་ཀྱིས་གང་བྱེད་པ།། ཕྱི་རོལ་ལས་རྣམས་གསལ་བྱེད་པས།། 

དང་པོའ་ིལས་ཅན་རྣམས་ལ་བསྔགས།།”2 ཞེས་ཐོག་མར་ལས་དང་པོ་པ་ལ་བཅོས་མའི་

དཀྱིལ་འཁོར་གྱི་ལས་དགོས་པར་གསུངས་ཤིང། དྲིལ་བུ་པས་རྡུལ་ཚོན་དང་རས་རིས་

གཉིས་བཅོས་མའི་དཀྱིལ་འཁོར་དུ་གསུངས་པའི་ཕྱིར་དང། རྒྱུད་དེ་ཉིད་ལས། “རྣལ་

མའི་སྦྱོར་བ་རྟོགས་བྱའི་ཕྱིར།། བཅོས་མ་ཡི་ནི་བསྒོམ་པ་དང།། བཅོས་མ་ཡི་ནི་བཟླས་

པ་བྱ།།”3 ཞེས་གསུངས་པ་དང་རིགས་པ་མཚུངས་པའི་ཕྱིར་རོ།། བསམ་གཏན་གྱི་དཀྱིལ་

འཁོར་གྱི་4ཆོ་ག་ནི། སློབ་དཔོན་ལྷའི་རྣལ་འབྱོར་ཤིན་ཏུ་བརྟན་པ་དང། སློབ་མ་རྡུལ་ཚོན་

གྱིས་བྲི་བའི་ཡོ་བྱད་མི་རྙེད་པ་ལ་སོགས་པ་ལ་དམིགས་བསལ་དུ་གསུངས་ཀྱི། སྤྱིའི་

དབང་དུ་བྱས་པ་མིན་ནོ།། དྲིལ་བུ་ཞབས་དང་སྒྲ་གཅན་འཛིན་དཔལ་བཤེས་གཉེན་དང། 

༡ སྡེ་བསྟན། རྒྱུད་འགྲེལ། ཝ སློབ་དཔོན་རྡོ་རྗེ་དྲིལ་བུ་པ། འཁོར་ལོ་སྡོམ་པའི་དབང་མདོར། ཤོག་གྲངས་༢༡༩བ༥ ལས་བྱུང་བའི་ནང་ནས་ཚིག་

རྐང་ཕྱི་མ་ཅུང་མི་འདྲ་སྟེ། ‘རྡོ་རྗེ་འཆང་གིས་བཤད་པ་སྟེ།།’ ཞེས་སོ།།

༢ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ལྔ་བཅུ་པ། ཤོག་གྲངས་༡༢༤བ༧

༣ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ལྔ་བཅུ་པ། ཤོག་གྲངས་༡༢༤བ༦

༤ དཀྱིལ་འཁོར་ཀྱི་  སྐུ་འབུམ་དཔར་མ།

ཨ་བྷྱཱ་ཀ་ར་1ལ་སོགས་པས་རས་རིས་ཀྱི་དཀྱིལ་འཁོར་གྱི་ཆོ་ག་ཡང་བཤད་པས། ཐོག་

མའི་དབང་ལ་དེ་ཡང་རུང་མོད་ཀྱང་སློབ་དཔོན་གྱི་མཚན་ཉིད་དུ་དཀྱིལ་འཁོར་བྲི་བའི་

ལས་ལ་མཁས་པ་མང་དུ་གསུངས་ཤིང། སློབ་མའི་ངོས་ནས་དཀྱིལ་འཁོར་གྱི་ཕྱོགས་སུ་

ཟང་ཟིང་གཏོང་བའི་སྒོ་མང་ལ། དེས་ཀྱང་རྒྱུད་སྣོད་རུང་དུ་སྒྲུབ་པ་ལ་ཁྱད་པར་ཤིན་ཏུ་ཆེ་

བས༑ རྒྱུད་དང་གྲུབ་ཆེན་གྱི་གཞུང་རྣམས་ནས་རྡུལ་ཚོན་གྱི་ཆོ་ག་བསྔགས་པས་འདི་ནི་

གཙོ་བོའ།ོ། དེ་ལ་འདུས་པའི་རྩ་རྒྱུད་ཀྱི་ལེའུ་དང་པོ་དང་བཞི་པ་དང་བརྒྱད་པ་དང་། བཅུ་

དྲུག་པ་ལས་དཀྱིལ་འཁོར་གྱི་ཆོ་ག་མདོར་བསྡུས་ཏེ་གསུངས་པ་ལ། རྒྱུད་ཕྱི་མས་གསང་

བ་དང་ཤེས་རབ་ཡེ་ཤེས་ཀྱི་དབང་གཉིས་ཁ་བསྐངས་ཤིང། རྡོ་རྗེ་ཕྲེང་བ་2ལས། “སྔོན་

དུ་བསྙེན་པ་ས་སྦྱང་དང།།’ ཞེས་པ་ནས། ‘དབང་བསྐུར་བ་དང་གཤེགས་སུ་གསོལ།། 

དེ་ལྟར་ཆོ་ག་ཉི་ཤ འི་ལས།།”3 ཞེས་དཀྱིལ་འཁོར་གྱི་ཆོ་ག་ནི་ཆོ་ག་ཉི་ཤ ར་བསྡུས་ཤིང། 

དེས་ཀྱང་བསྙེན་པ་དང་ས་ཆོག་ལ་སོགས་པ་རྒྱས་པར་བཤད་ལ། དབང་བཞི་པ་ནི་དེའི་

ལེའུ་གཉིས་པ་ལས་གསུངས་སོ།། སྒྲོན་གསལ་ལས་མཚན་མ་ལྷག་མ་དགོད་པ་སོགས་

དཀྱིལ་འཁོར་གྱི་ཆོ་ག་ལ་ཁ་འཕངས་ཤིང་ཆོ་ག་ཡང་ས་སྦྱང་བ་ལ་སོགས་ཉི་ཤ ར་བཤད་

པའི་དཀྱིལ་ཆོག་ནི། ཐུགས་རྗེ་དཔལ་ཞབས་ཀྱིས་ཀླུའི་བློའ་ིདཀྱིལ་ཆོག་ལ་བཤད་ཅིང། 

སྒྲ་གཅན་འཛིན་དཔལ་བཤེས་གཉེན་དང། ཨ་བྷྱཱ་ཀ་ར་4ལ་སོགས་པས་ཀྱང། ཀླུ་བྱང་

གིས་མཛད་པའི་ཆོ་ག་ཉི་ཤ ་པ་འདི་ཉིད་ཁུངས་སུ་བྱེད་པར་སྣང་ལ། འཕགས་པས་མཛད་

པར་གྲགས་པའི་ཆོ་ག་ཉི་ཤ ་པ་ནི། མཚན་མ་འགོད་པའི་སྐབས་ན་རྩ་རྒྱུད་དང་མི་མཐུན་

༡ ཨ་བྷྱ་ཀཱ་ར་  དབུས་དཔར། 

ཨ་བྷྱཱ་ཀཱ་ར་  གཙང་དཔར།

༢ འཕྲེང་བ་  དབུས་དཔར། 

༣ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ང་བཞི་པ། ཤོག་གྲངས་༢༥༣བ༦

༤ ཨ་བྷྱ་ཀཱ་ར་  དབུས་དཔར། 

ཨ་བྷྱཱ་ཀཱ་ར་  གཙང་དཔར། 

པ་མང་དུ་སྣང་ཞིང། རྡོ་རྗེ་སློབ་དཔོན་གྱི་དབང་གི་དངོས་གཞི་དང། དབང་བཞི་པའི་ཆོ་

ག་བཤད་པ་ལ་ཐེ་ཚོམ་གྱི་གཞི་ཆེན་པོ་སྣང་བ་དང། ཀླུ་བྱང་གི་ཆོ་ག་དང་མི་མཐུན་པ་

མང་པོ་སྣང་བས་བཏང་སྙོམས་སུ་བྱས་ལ། འདིར་ནི་ཀླུ་བྱང་གི་ཆོ་ག་དང་མཐུན་པར་

བཤད་པར་བྱའོ།། འོ་ན་ཀླུ་བྱང་གིས་མཛད་པར་འདོད་པ་ལ་ཡང་ཆོ་ག་ཉི་ཤ འི་གྲངས་

བཤད་རྒྱུད་དང་མི་མཐུན་ལ།1 དེའི་ཆོ་ག་ཉི་ཤ ་རྫོགས་པ་ལ་དབང་གོང་མ་གསུམ་མེད་པ་

ཡང་མི་མཐུན་ཞིང། གཞན་ཡང་མི་མཐུན་པ་མང་དུ་སྣང་བས་ཀླུ་བྱང་གིས་མཛད་པར་མ་

གྲུབ་བོ་ཞེ་ན། སྐྱོན་མེད་དེ་ཆོ་ག་ཉི་ཤ འི་ནང་དུ་དབང་གོང་མ་རྣམས་མ་མཛད་པ་ནི། རིམ་

ལྔར་དབང་གོང་མའི་ཆོ་ག་བསྡུས་པ་མཛད་པ་ལ་དགོངས་ལ། ཁྲུས་སྟེགས་ཀྱི་ཆོ་ག་ལ་

སོགས་པ་བཤད་རྒྱུད་ན་དངོས་སུ་མེད་པ་འགའ་ཞིག་ཁ་བསྐངས་པ་ནི་དོན་གྱིས་འཐོབ་

ཅིང་༑ ཡོད་པ་རྣམས་ཀྱི་གྲངས་འདྲེན་ལུགས་ནི་དབྱེ་བསྡུ་ཙམ་ཡིན་པས་དོན་ལ་སྐྱོན་མེད་

པའི་ཕྱིར་དང། ཁ་ཅིག་མི་འདྲ་བ་ནི་རྒྱུད་གཞན་ནས་བཤད་པ་དང་གཉིས་གང་བྱས་ཀྱང་

འདྲ་བ་ཡིན་ལ། འགའ་ཞིག་མ་བཀོད་པ་ནི་འདིར་ཁ་བསྐངས་པས་ཆོག་པའི་ཕྱིར་རོ།། དེ་

ལྟར་གང་དུ་སློབ་མ་འཇུག་པའི་རྡུལ་ཚོན་གྱི་དཀྱིལ་འཁོར་ལ་ནི། རྡུལ་ཚོན་གྱི་ལྷའི་གནས་

གང་དུ་འོང་སར་ལྷ་སྟ་གོན་གྱི་དྲིའི་དཀྱིལ་འཁོར་བྱེད་དགོས་པ་དང། ཚོན་འགྱེད་པའི་

གནས་ངེས་པའི་ཕྱིར་དུ་སྔོན་དུ་ཐིག་གདབ་དགོས་ལ། དེ་ལ་ཡང་ལས་ཐིག་གིས་ཆ་བགོ་

བ་དང། དེ་ཡེ་ཐིག་གིས་བྱིན་གྱིས་རློབ་པ་གཉིས་དགོས་སོ།། ཐིག་ཐེབས་ནས་སའི་ལྷ་

མོ་སྟ་གོན་བྱེད་པ་ནི། གཞི་དེར་ཆོ་ག་བྱེད་པའི་གནང་བ་གསོལ་བ་ཡིན་ལ། ལྷ་སྟ་གོན་

བྱས་ནས་གསོལ་བ་འདེབས་པ་ནི་འདྲི་བར་འགྱུར་བའི་དཀྱིལ་འཁོར་བྱིན་གྱིས་རློབ་པའི་

དོན་དུ་སྙན་གསན་འབེབས་པའོ།། ལས་བུམ་སྟ་གོན་ནི་སློབ་མ་དང་མཆོད་རྫས་སོགས་

ལ་མ་དག་པ་དང་བགེགས་བསལ་བའི་དོན་དུ་ཡིན་ལ། བུམ་པ་ལྷག་མ་སྟ་གོན་བྱེད་པ་

༡ མ་མཐུན་ལ། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།118

ནི་ཆུ་དབང་བསྐུར་བའི་དོན་ནོ།། སློབ་མ་སྟ་གོན་ནི་དཀྱིལ་འཁོར་དུ་གཞུག་ཅིང་དབང་

བསྐུར་བའི་སྔོན་དུ་རྒྱུད་སྦྱོང་བའོ།། དེ་ལྟར་ཐིག་འདེབས་པའི་གཞི་དེ་ཡང་སའི་ཆོ་ག་

བྱས་པ་ཞིག་1དགོས་ལ། དེ་ལ་ནི་ཕྱོགས་དེར་དཀྱིལ་འཁོར་བྱར་རུང་མི་རུང་རྟོག་པའི་ས་

བརྟག་པ་དང། རུང་བར་ཤེས་ན་བདག་པོ་ལས་བསླངས་2ཏེ་གནང་བ་ཐོབ་པ་དགོས་པས་

ས་བསླང་བ་དང། གནང་བ་ཐོབ་ནས་ས་དེ་སྦྱང་དགོས་པས་ས་སྦྱང་བ་དང། སྦྱངས་པས་

དག་པ་ན་དཀྱིལ་འཁོར་བྱ་བའི་གཞིར་ཡོངས་སུ་བཟུང་དགོས་པས་ས་བཟུང་བ་3དང། 

བཟུང་བའི་ས་ལ་ནི་བྱིན་གྱིས་བརླབ་པ་དང་བསྲུང་བ་དགོས་པས་བགེགས་ཞི་བའི་ཆོ་ག་

སྟེ་ལྔ་དགོས་སོ།། དེ་ལྟ་བུ་སྒྲུབ་པའི་རྡོ་རྗེ་སློབ་དཔོན་ནི། དབང་ཡོངས་སུ་རྫོགས་པར་

ཐོབ་ཅིང། དེ་ཉིད་བཅུ་ལ་མཁས་པ། རྣལ་འབྱོར་མའི་སྙིང་པོ་དམ་ཚིག་དང་སྡོམ་པ་ཚུལ་

བཞིན་དུ་སྐྱོང་བས་རྩ་ལྟུང་4དང་མི་ལྡན་པ། ཕྱི་རུ་སོ་སོར་ཐར་པ་སྤྱོད་ཅིང། ནང་དུ་འདུས་

པའི་ལམ་ལ་དགའ་བ། ལྷའི་རྣལ་འབྱོར་ལ་ཐུན་བཞིར་གོམས་པས་སེམས་བརྟན་པའི་

མཚན་མ་རྙེད་པ། གཙོ་བོ་ལ་འབུམ་དང་འཁོར་རྣམས་ལ་ཁྲི་ཕྲག་རེ་དང། བགེགས་མཐར་

བྱེད་ཀྱི་ཕྲེང་སྔགས་ཁྲི་དང། ཡེ་ཤེས་འབེབས་པའི་སྔགས་འབུམ་གྱི་བཟླས་པ་སོང་ཞིང། 

ཕྱི་མའི་བཅུ་ཆའི་སྦྱིན་སྲེག་བྱས་པའོ།། སློབ་མ་ནི་བླ་མ་ལ་གུས་པ། སྒྱུ་མེད་ཅིང་ལུང་

མང་དུ་ཐོས་པ། བྱང་ཆུབ་ཀྱི་སེམས་གཉིས་ལ་སྦྱངས་པས་སེམས་ཅན་འདོན་པའི་བློ་དང་

ལྡན་པ། རྡོ་རྗེ་སེམས་དཔའི་སྡོམ་པ་ལ་དོན་གཉེར་ཆེ་ཞིང་རྡོ་རྗེ་ཐེག་པ་ལ་མོས་པ་བརྟན་

པའོ༑༑ དེ་འདྲ་བ་དེས་བླ་མ་ལ་མཎྜལ་ཕུལ་ཕྱག་བྱས་པུས་མོ་བཙུགས་ཤིང། ཐལ་མོ་སྦྱར་

ནས་དབང་གི་དོན་དུ་གསོལ་བ་ལན་གསུམ་གདབ་བོ།། དེའི་ཚེ་སློབ་མའི་སེམས་བརྟན་

༡ བྱས་པ་ཅིག་  དབུས་དཔར། གཙང་དཔར། 

༢ ལ་ས་བསླངས་ དབུས་དཔར། 

༣ ས་གཟུང་བ་  དབུས་དཔར། 

༤ རྩ་ལྷུང་  གཙང་དཔར། 

པ་དང་གཡོ་བ་དང་འདྲེས་མ་གང་འདུག་དྲིས་ལ་བརྟན་ན་དགེ །གཡོ་ན་མི་དགེ །འདྲེས་

མ་ལས་འདྲེས་མར་ཤེས་པར་བྱའོ།། ཡོ་བྱད་མ་ཚོགས་པར་འདུག་ན་སློབ་མ་བསྲུང་བ་

ལམ་གྱི་རིམ་པར་བཤད་པ་བཞིན་ནམ། བསྡུས་པ་བྱེད་ན་རང་གི་སྙིང་གའི་ས་བོན་གྱི་འོད་

ཟེར་གྱིས་སློབ་མའི་བགེགས་བསལ་ལ། བདུད་རྩི་འཁྱིལ་པའི་ཕྲེང་སྔགས་སམ། མཚན་

སྔགས་ལན་བདུན་བཟླས་པས་བསྲུང་ཞིང། རྒྱུན་དུ་ཟློས་སུ་ཡང་གཞུག་གོ །དེ་ནས་ཚེས་

གྲངས་བཟང་པོ་ལ་ས་ཕྱོགས་གཙང་མར་ཁྲུས་བྱས་གོས་གསར་པ་གྱོན་ནས།1 སྤྱན་རས་

གཟིགས་ཀྱི་སྤྱན་སྔར་མཎྜལ་དང་མཆོད་པ་ཕུལ་ཏེ། ཨོཾ་མུ་ཙི་ལི་སྭཱཧཱ། ཨོཾ་མོ་ཧ་ནི་སྭཱཧཱ། 

ཨོཾ་དཱཾ་ཏི་ལི་སྭཱཧཱ། ཞེས་པ་ཁྲིའམ་ལག་པ་གཡོན་པས་ཁར་ལན་ཉེར་གཅིག་ཏུ་བསྔགས་ལ་

མགོ་ལྷོ། ཁ་ཤར་དུ་ཕྱོགས་པས་འཕགས་པའི་སྤྱན་སྔར་ཉལ་ལ་རྨི་ལམ་བརྟག །རྨི་ལམ་

ངན་ན་བདུད་རྩི་འཁྱིལ་པའི་སྔགས་ཟློས་པའམ། སྟོང་པ་ཉིད་སྒོམ་པས་སམ། སླར་ཡང་

རྨི་ལམ་བརྟགས་ལ། ལྷས་གནང་བའམ་མ་བཀག་ན། སྟོན་ཟླ་འབྲིང་པོའ་ིཉ་ནས་དཔྱིད་

ཟླ་ཐ་ཆུང་ཉའི་བར་ཟླ་བ་བདུན་དང། ངོ་གཉིས་ལས་ཡར་ངོ་དང། ཡར་ངོའ་ིཚེས་གཅིག་

དང་གསུམ་དང་ལྔ་དང་བདུན་དང་བརྒྱད་དང། བཅུ་དང་བཅུ་གཅིག་དང་བཅུ་གསུམ་དང་

བཅུ་བཞི་དང་བཅོ་ལྔ་སྟེ་བཅུ་དང། གཟའ་ཕུར་བུ་དང་ཟླ་བ་དང་པ་སངས་དང་ཉི་མ་སྟེ་

བཞི་དང། སྐར་མ་རྒྱལ་དང་སྐག་དང་ས་ག་དང་མེ་བཞི་དང་ཐ་སྐར་དང་སྣྲོན་ཏེ་དྲུག་དང། 

གཟའ་སྐར་བཟང་ན་མར་ངོ་ལ་ཡང་བྱ་བར་སྤྱི་རྒྱུད་ལས་གསུངས་པས། དུས་དེ་རྣམས་ལ་

སྦྱོར་བ་དང་བྱེད་པ་ངན་པ་ཡང་སྤངས་ནས་ཆོ་ག་བརྩམ་པར་བྱའོ།། 

ཆོ་ག་ལ་གསུམ། སའི་ཆོ་ག །སྟ་གོན་གྱི་ཆོ་ག །དངོས་གཞིའི་ཆོ་གའོ།། དང་པོ་ 

(སའི་ཆོ་ག་)ལ་ལྔ། ས་བརྟག་པ། ས་བསླང་བ། ས་སྦྱང་བ། ས་གཟུང་བ། བསྲུང་ཞིང་བྱིན་

གྱིས་བརླབ་པའོ།། དང་པོ་(ས་བརྟག་པ་)ནི། གྲོང་ལ་སོགས་པའི་ཕྱི་རོལ་ཏུ་བྱེད་ན་ཕྱོགས་

༡ གོན་ནས། དབུས་དཔར། 

གཞན་བདུན་སྤངས་ལ་དབང་ལྡན་དུ་བྱ། དེ་དག་གི་ནང་དུ་བྱེད་ན་ཡིད་གང་དགའ་བར་

བྱ༑ དེ་ཡང་ལྷའི་ཁྱིམ་དང་གཙུག་ལག་ཁང་གི་གནས་ཁང་དང། ཁང་བཟང་གི་སྟེང་དང་

དུར་ཁྲོད་དང། ཚལ་དང་རི་རྩེ་དང་རྡོ་ལེབ་ཀྱི་གནས་རྣམས་བསྔགས་པར་གསུངས་ཏེ། 

ཕྱོགས་དང་མཚན་ཉིད་ཀྱི་སྒོ་ནས་བརྟག་པའོ།། གནས་དེ་དག་ཏུ་དཀྱིལ་འཁོར་གྱི་ཁང་པ་

བྱེད་པ་དང། ས་བརྐོས་ནས་དཀྱིལ་འཁོར་གྱི་སྟེགས་བུ་བྱེད་ན་ནི་ས་དང་ཆུ་ལ་སོགས་

པས་རྟོག་པ་ཡིན་ཏེ། ཕལ་ཆེར་དེ་མི་བྱེད་པ་མང་བར་སྣང་བས་འདིར་དེའི་ལུགས་བཞིན་

བྱ་ལ། བྱེད་ན་ནི་ཕྲེང་བ་ལས་ཤེས་པར་བྱའོ།། 

གཉིས་པ་(ས་བསླང་བ་)ནི། སྔར་བཤད་པ་ལྟ་བུ་ཡིན་ན་རྒྱལ་པོ་ལ་སོགས་པ་ལ་བསླང་

དགོས་ན་དེ་དག་ལ་སློང་བ་ནི་མངོན་པ་ལ་སློང་བ་ཡིན་ལ། མི་མངོན་པ་ལ་སློང་བ་ནི། རང་

ཉིད་བདག་པོའ་ིརྣལ་འབྱོར་དང་ལྡན་པས་དེར་གནས་པའི་ཞིང་སྐྱོང་ལ་སོགས་པ་ཐུགས་

ཀའི་ས་བོན་གྱི་འོད་ཟེར་གྱིས་བཀུག་ལ། ཨ་ཀཱ་རོའ་ི1སྔགས་ཀྱིས་གཏོར་མ་དབུལ་ཞིང་

ཉེར་སྤྱོད་ཀྱིས་མཆོད་ནས། གང་དག་འདིར་གནས་ལྷ་དང་ཀླུ།། གནོད་སྦྱིན་སྲིན་པོའམ་

གཞན་དག་ལ།། ས་འདི་བདག་གིས་བསླང་བར་བགྱི།། དཀྱིལ་འཁོར་དོན་དུ་ཁྱེད་ཀྱིས་

སྩོལ༑༑ ཞེས་ལན་གསུམ་གསོལ་བ་གདབ་ལ། རྨི་ལམ་བརྟགས་པས་དེ་རྣམས་ཀྱིས་བྱིན་

པའམ་མ་བཀག་པ་ལ་བྱ་ཡི་2བཀག་པ་ལ་མི་བྱའོ།། 

གསུམ་པ་(ས་སྦྱང་བ་)ནི། སའི་ཟུག་རྔུ་དབྱུང་བའི་དོན་དུ་རྐོ་བ་ནི་དཀྱིལ་འཁོར་གྱི་ཁང་

པ་བྱེད་པ་དང། བརྐོས་ནས་3སྟེགས་བུ་བྱ་དགོས་པའི་སར་ཡིན་ལ། ལྟོ་འཕྱེ་བརྟགས་ནས་

རྐོ་བ་ཡང་དེ་དང་འདྲའོ།། ཁང་བཟང་བྲག་སྟེང་བ་ལང་ལྷས།། གཙུག་ལག་ཁང་སོགས་

༡ ཨ་ཀ་རོའ་ི  དབུས་དཔར།

༢ བྱའི་  དབུས་དཔར། གཙང་དཔར། 

༣ བཟོས་ནས་  དབུས་དཔར། 

ཆུ་འགྲམ་མམ།།1 སྔོན་འདུས་བྱས་པའི་གནས་དག་ཏུ།། མ་བརྐོས་ན་ཡང་དག་པ་ཡིན།། 

ཞེས་གསུངས་པས། གནས་དེ་དག་ཏུ་ས་བརྐོས་ནས་སྦྱོང་བ་མི་དགོས་ལ། འོན་ཀྱང་ཉི་

མ་བཟང་པོའ་ིསྔ་དྲོའ་ིདུས་སུ་རྒྱལ་བ་སྲས་བཅས་ལ་གསོལ་བ་བཏབ་ལ་གནང་བ་ཞུས་ཏེ། 

ཉིན་གུང་ལ་བསྲུང་འཁོར་དང་ཕུར་བུས་བཏབ་པ་བསྒོམས་པས་སམ། དྲག་པོའ་ིསྦྱིན་སྲེག་

གིས་བགེགས་བསྐྲད། གཙོ་བོའ་ིརྣལ་འབྱོར་དང་ལྡན་པས་དཀྱིལ་འཁོར་གྱི་ས་ལ་ཡུངས་

ཀར་2དང་ཆུ་དང་ཐལ་བ་ལ་ལས་ཐམས་ཅད་པ་བཟླས་པས་གཏོར་ལ། དེ་བཟླས་པའི་བ་

བྱུང་ལྔས་ཤར་ནས་བརྩམས་ཏེ་བྱུག་ཅིང། དྲིའི་ཆུས་ཀྱང་བསང་གཏོར་བྱའོ།། དེ་ནས་རྡོ་

རྗེ་སྐྱིལ་ཀྲུང་དང་ས་གནོན་གྱི་ཕྱག་རྒྱ་དང་ལྡན་པས་ཨོཾ་བྷཱུ་ཁཾ་ཞེས་པས་ས་གཞི་སྟོང་ཉིད་

དང་༑ ཧཱུཾ་ལཾ་ཧཱུཾ་ཞེས་པས་རྡོ་རྗེའི་རྡུལ་ཕྲ་རབ་ཀྱི་རང་བཞིན་དང། ཨོཾ་མེ་དི་ནི་བཛྲི་བྷ་བ་

བཛྲ་བནྡྷ་ཧཱུཾ། ཞེས་པས་རྡོ་རྗེའི་རང་བཞིན་དུ་བཅིངས་ཏེ་བརྟན་པར་བྱས་པ་དང། ཨོཾ་ཧ་ན་

ཧ་ན་བཛྲ་ཀྲོ་དྷ་ཧཱུཾ་ཕཊ། ཅེས་པས་རྡོ་རྗེ་ཁྲོ་བོས་བགེགས་རྣམས་བཅོམ་པ་དང། ཨོཾ་ཨཱཿཧཱུཾ་

ཤོ་དྷ་ཡ་ཤོ་དྷ་ཡ་རཀྵ་རཀྵ་ཧཱུཾ་ཧཱུཾ་ཕཊ། ཅེས་པས་རྡོ་རྗེ་གསུམ་གྱིས་ཉེས་སྐྱོན་ཐམས་ཅད་

སྦྱངས་པར་བསམ་ཞིང་ལག་པས་རེག་ཅིང་བྱིན་གྱིས་བརླབ་བོ།། དེ་ནས་བཛྲ་སཏྭ་ཟློས་

ཤིང་ཕྱོགས་ཐམས་ཅད་དུ་རྡོ་རྗེའི་ལྟ་བས་བལྟ་ལ། སྣ་ཚོགས་པའི་ཆོས་ཐམས་ཅད་སྟོང་

པ་ཉིད་དུ་རོ་གཅིག་པར་མོས་པའི་བླ་ན་མེད་པའི་སྦྱང་བ་བྱའོ།། ས་སྦྱང་བའི་ཆོ་ག་སྟེ་དང་

པོའ༑ོ༑ 

བཞི་པ་(ས་གཟུང་བ་)ནི། དཀྱིལ་འཁོར་གྱི་ཁང་པ་བྱས་ནས་དེ་བརྒྱན་པའི་ནང་དུ་ཕྱིན་

ནས་ས་གཟུང་བར་གསུངས་ཏེ་དཀྱིལ་འཁོར་གྱི་ཁང་པ་བྱེད་པའི་ལུགས་སོ།། དེ་བྱེད་

དམ་མི་བྱེད་ནའང་དཀྱིལ་འཁོར་གྱི་གནས་སུ་ཕྱིན་ནས་རང་ཆས་གོས་དཀར་པོ་གྱོན། 

གཙུག་ཏོར་དང་རྒྱན་ཐམས་ཅད་ཀྱིས་བརྒྱན་ཅིང། དྲི་བཟང་བྱུགས་པའི་མེ་ཏོག་གཅལ་དུ་

༡ ཆུ་འགྲམ་འམ།།  དབུས་དཔར།

༢ ཉུངས་དཀར་  དབུས་དཔར། 

བཀྲམ་པར། ཉི་མ་གསུམ་དུ་ཐུན་གསུམ་ལ་དཀྱིལ་འཁོར་པ་ལ་གཏོར་མ་དབུལ། དེ་ནས་

བགེགས་ཞི་བའི་དོན་དུ་ཕྱོགས་སྐྱོང་བཅུ་ལ་གཏོར་མ་བཏང། ཞི་བའི་སྦྱིན་སྲེག་བྱས་ནས་

དབང་བསྐུར་གེགས་མེད་པར་འགྲུབ་པའི་དོན་དུ་སློབ་མ་ལ་ཡང་དགང་བླུགས་འབུལ་དུ་

གཞུག་གོ །ས་གཟུང་བའི་ཆོ་ག་སྟེ་གཉིས་པའོ།། 

ལྔ་པ་(བསྲུང་ཞིང་བྱིན་གྱིས་བརླབ་པ་)ལ་གཉིས། སྔར་ཡོད་ཀྱི་བགེགས་གཞོམ་པ། གསར་

དུ་འཇུག་པའི་བགེགས་བཟློག་པའོ།། དང་པོ་(སྔར་ཡོད་ཀྱི་བགེགས་གཞོམ་པ་)ལ་ལྔ། ལྷའི་རྣལ་

འབྱོར་དང་སྤྲོ་བ་བསྐྱེད་དེ་སྙན་མནན་པ། གསོལ་བ་བཏབ་ནས་དཀྱིལ་འཁོར་གདེག་པ། 

ལངས་ཏེ་ང་རྒྱལ་བཟུང་ནས་བསྐོར་བ་བྱ་བ། བགེགས་ལ་བཀའ་བསྒོ་ཞིང་སྟང་སྟབས་བྱ་

བ༑ བཀའ་བསྒོ་མི་ཉན་པ་ལ་ཕུར་བུས་གདབ་པའོ།། 

དང་པོ་(ལྷའི་རྣལ་འབྱོར་དང་སྤྲོ་བ་བསྐྱེད་དེ་སྙན་མནན་པ་)ནི། དེ་ནས་དཀྱིལ་འཁོར་གྱི་ས་ལ་1མེ་

ཏོག་གཅལ་དུ་བཀྲམ་པའི་དབུས་སུ་སྔ་མ་བཞིན་དུ་ཆས་སུ་ཞུགས་ནས་ཁ་ཤར་དུ་ཕྱོགས་

པས་འདུག་སྟེ། བསྙེན་སྒྲུབ་ཡན་ལག་བཞིའི་རྣལ་འབྱོར་རྫོགས་པར་བསྒོམས་ལ། ནམ་

མཁའ་ལ་དཀྱིལ་འཁོར་པ་དང་བཅས་པའི་སངས་རྒྱས་དང་བྱང་ཆུབ་སེམས་དཔའ་རྣམས་

བཞུགས་པར་བལྟས་ནས། སྙེམས་པ་དང་བཅས་པས་རྡོ་རྗེ་གསོར་ཞིང་དྲིལ་བུ་དཀྲོལ་ཏེ། 

དེང་དུ་བདག་ཚེ་འབྲས་བུ་ཡོད།། བདག་གི་གསོན་པའང་འབྲས་བུར་བཅས།། བདག་ནི་

དམ་ཚིག་ལྷ་རྣམས་དང།། མཉམ་པར་འགྱུར་བར་ཐེ་ཚོམ་མེད།། བྱང་ཆུབ་སེམས་དང་

སེམས་གཅིག་པས།། བདག་ནི་ཕྱིར་མི་ལྡོག་པར་འགྱུར།། བདག་དེང་དེ་བཞིན་གཤེགས་

པ་ཡི།། རིགས་སུ་སྐྱེས་པར་གདོན་མི་ཟ།། དེང་བདག་ཉི་མ་དམ་པ་སྟེ།། བདག་གི་མཆོད་

སྦྱིན་བླ་ན་མེད།། སངས་རྒྱས་ཐམས་ཅད་སྤྱན་དྲངས་པས།། དེང་བདག་འདུས་པ་མཆོག་

ཡིན་ནོ།། ཞེས་རང་ཉིད་སྤྲོ་བ་བསྐྱེད་ནས། ལྷ་རྣམས་ལ་མཆོད་ཡོན་སྔོན་དུ་འགྲོ་བའི་ཕྱི་

༡ གྱིས་ལ་  གཙང་དཔར། 

ནང་གི་མཆོད་པས་མཆོད་ནས། སྤོས་ཕོར་གཟུང་ལྕེ་ཧཱུཾ་ལས་བྱུང་བའི་རྡོ་རྗེར་བྱས་ནས། 

མ་ལུས་ཕྱོགས་ན་བཞུགས་པ་ཡི།། སངས་རྒྱས་རྣམས་ནི་བདག་ལ་དགོངས།། བདག་

མིང་ཆེ་གེ་ཞེས་བྱ་བདག །རྡོ་རྗེ་ཅན་གྱི་དཀྱིལ་འཁོར་བྲི།། སངས་རྒྱས་ཀུན་དེང་གཤེགས་

སུ་གསོལ།། དངོས་གྲུབ་འདི་ནི་སྩལ་དུ་གསོལ།། དཀྱིལ་འཁོར་ཆེན་པོའ་ིལས་རྣམས་ནི།། 

ཅི་ནུས་བཞིན་དུ་རབ་ཏུ་བགྱི།། ཞེས་སངས་རྒྱས་ལ་སོགས་པ་རྣམས་ལ་སྙན་མནན་ཅིང་

མཆོད་དོ།། 

གཉིས་པ་(གསོལ་བ་བཏབ་ནས་དཀྱིལ་འཁོར་གདེག་པ་)ནི། དེ་ནས་ཕྱོགས་བཞི་ན་གནས་པའི་

སློབ་མ་རྡོར་དྲིལ་འཛིན་ཞིང་། རྣམ་སྣང་ལ་སོགས་པ་རིགས་བཞི་སོ་སོའ་ིང་རྒྱལ་འཛིན་

པ་བཞིས། བླ་མ་ལ་དཀྱིལ་འཁོར་གྱི་གཙོ་བོ་དང་དབྱེར་མེད་པར་མོས་ནས། མཆོད་

བསྟོད་དང་མཎྜལ་སྔོན་དུ་འགྲོ་བས། ནམ་མཁར་གནས་པའི་རྣམ་སྣང་ལ་སོགས་པ་དང་

ལྷན་ཅིག་ཏུ་གསོལ་བ་བཏབ་པར་བསམས་ལ། ཤར་ནས། དེ་བཞིན་གཤེགས་པ་ཀུན་ཞི་

བ༑༑ དེ་བཞིན་གཤེགས་པ་ཀུན་གྱི་གནས།། ཆོས་ཀུན་བདག་མེད་པ་ཡི་མཆོག །དཀྱིལ་

འཁོར་དམ་པ་བཤད་དུ་གསོལ།། ལྷོ་ནས། མཚན་རྣམས་ཐམས་ཅད་ཡང་དག་རྫོགས།།1 

མཚན་མིན་ཐམས་ཅད་ཡང་དག་སྤངས།། ཀུན་ཏུ་བཟང་པོ་སྐུ་ཡི་མཆོག །དཀྱིལ་འཁོར་

དམ་པ་བཤད་དུ་གསོལ།། ནུབ་ནས། ཞི་བའི་ཆོས་ནི་མཆོག་ལས་བྱུང།། ཡེ་ཤེས་སྤྱོད་

པ་རྣམ་སྦྱོང་མཛད།། ཀུན་ཏུ་བཟང་པོ་གསུང་གི་མཆོག །དཀྱིལ་འཁོར་དམ་པ་བཤད་དུ་

གསོལ༑༑ བྱང་ནས། སེམས་ཅན་ཀུན་གྱི་སེམས་ཆེན་པོ།། རང་བཞིན་དག་ཅིང་དྲི་མ་

མེད༑༑ ཀུན་བཟང་ཐུགས་མཆོག་ཁ་ལོ་སྒྱུར།། དཀྱིལ་འཁོར་དམ་པ་བཤད་དུ་གསོལ།། 

ཐམས་ཅད་ཀྱིས་ཐུན་མོང་དུ། ཁྱོད་ཞབས་པད་མོ་མ་གཏོགས་པར།། གཙོ་བོ་གཞན་ན་

༡ ཡོངས་སུ་རྫོགས།།  དབུས་དཔར། 

སྐྱབས་མ་མཆིས།། ཐུབ་པ་བདག་ནི་འཁོར་བ་ལས།། བསྒྲལ་བའི་ཕྱིར་དུ་1དཀྱིལ་འཁོར་

བྲིས༑༑ ཞེས་དོན་དྲན་པས་2གསོལ་བ་གདབ། བཞི་མེད་ན་གཅིག་གིས་ཀྱང་ཕྱོགས་དེ་དག་

ཏུ་སོང་ནས་བྱ། གཅིག་ཀྱང་མེད་ན་བསྒོམས་ལ་དེ་ལྟར་བྱ་བ་ནི་མན་ངག་གོ །སློབ་དཔོན་

གྱིས་ཀྱང་རང་གཙོ་བོར་གནས་པ་ལ་ཕྱོགས་བཞིའི་དེ་བཞིན་གཤེགས་པ་བཞིས་གསོལ་

བ་བཏབ་པར་བསམ་མོ།། སློབ་དཔོན་གྱིས་རྡོ་རྗེ་ཁུ་ཚུར་གཉིས་ཀྱི་མཛུབ་མོ་བརྐྱང་ལ། 

རྩེ་མོ་སྦྱར་བ་འོག་ཏུ་ཕྱོགས་པ་སྤྱི་བོར་གཟུང་ཞིང། ཧཱུཾ་བཛྲ་ཨུཏྟིཥྛ། ཞེས་བརྗོད་པས་

བསྒོམས་པའི་དཀྱིལ་འཁོར་ནམ་མཁའ་ལ་གདེག་གོ །

གསུམ་པ་(ལངས་ཏེ་ང་རྒྱལ་བཟུང་ནས་བསྐོར་བ་བྱ་བ་)ནི། དེ་ནས་སྐྱིལ་ཀྲུང་བཤིག་ལ་ལངས་

ཏེ་ཤར་དུ་ཕྱོགས་པས་མཉམ་པའི་རྐང་སྟབས་བྱས་ལ། མགོ་བོར་ཐལ་མོ་སྦྱར་ནས། ཨོཾ་

པྲ་ན་མ་མི་སརྦ་ཏ་ཐཱ་ག་ཏ་ན། ཞེས་པས་དེ་བཞིན་གཤེགས་པ་རྣམས་ལ་ཕྱག་བྱའོ།། དེ་

ནས་སེམས་ཅན་མ་རིག་པའི་མུན་པས་བསྒྲིབས་ཤིང་བདུད་ཀྱི་དབང་དུ་སོང་བ་རྣམས་ལ་

བལྟས་ལ་བདུད་བསལ་བའི་ཕྱིར་དུ། རང་ཉིད་གཙོ་བོ་ལས་ཕྱེ་བའི་3ཞེ་སྡང་རྡོ་རྗེ་གཉིས་

པ་འཁོར་ཁྲོ་བོའ་ིཚོགས་དཔག་ཏུ་མེད་པས་བསྐོར་བར་དམིགས་ལ། མིག་གཡས་པ་མ་

ལས་ཉི་མ་དང། གཡོན་པ་ཊ་ལས་ཟླ་བ་དང། མིག་འབྲས་ཧཱུཾ་ལས་དུས་མཐའི་མེ་ལྟར་

འབར་བར་བསྐྱེད་དེ། ཁྲོ་བོའ་ིརྡོ་རྗེའི་ལྟ་བས་ཕྱོགས་ཐམས་ཅད་དུ་བལྟ་ཞིང། ཨོཾ་ཀྲོ་དྷ་

དྲིཥྚི་ཧཱི། ཞེས་བརྗོད་དེ་ཁྲོ་བོའ་ིརྡོ་རྗེ་སྤྲོས་པས་བགེགས་ཐམས་ཅད་བཅོམ་པར་བསམ་

ལ༑ རྡོ་རྗེ་གསོར་དྲིལ་བུ་དཀྲོལ་ཞིང་འདི་སྐད་བརྗོད་དེ། བདག་ནི་རང་ཉིད་རྡོ་རྗེ་ཅན།། རྡོ་

རྗེ་སེམས་དཔའ་བདག་རང་ཉིད།། བདག་ནི་སངས་རྒྱས་རྒྱལ་པོ་ཆེ།། རྡོ་རྗེ་ཅན་བདག་

སྟོབས་པོ་ཆེ།། བདག་ནི་རྣལ་འབྱོར་དབང་ཕྱུག་རྒྱལ།། བདག་ནི་ཕྱག་ན་རྡོ་རྗེ་བརྟན།། 

༡ དོན་དུ་  དབུས་དཔར། 

༢ དྲན་བཞིན་པས་  དབུས་དཔར། 

༣ བྱེ་བའི་  དབུས་དཔར། གཙང་དཔར། 

བདག་ནི་བདག་པོ་རྡོ་རྗེ་ཆེ།། དེང་བདག་རྡོ་རྗེ་སེམས་དཔར་གྲུབ།། ཅེས་ལྷའི་ང་རྒྱལ་

བརྟན་པར་གཟུང་ངོ་།། དེ་ནས་རྐང་པའི་མཐིལ་གཉིས་ཧཱུཾ་ལས་བྱུང་བའི་རྡོ་རྗེ་འབར་བར་

བསྒོམས་ལ་རྐང་པ་བྱིན་གྱིས་བརླབ། རྐང་མཐིལ་དེས་རྡོ་རྗེ་ས་ལ་བྲི་ལ། འགྱིང་བ་དང་

བཅས་པའི་པད་ཀོར་1བྱེད་ཅིང། རྡོ་རྗེ་གསོར་དྲིལ་བུ་དཀྲོལ། ཧཱུཾ་གི་སྒྲ་དྲག་པོ་བརྗོད་ལ། 

རྡོ་རྗེའི་རྐང་སྟབས་ཀྱིས་དབང་ལྡན་དུ་འགྲོའ།ོ། 

བཞི་པ་(བགེགས་ལ་བཀའ་བསྒོ་ཞིང་སྟང་སྟབས་བྱ་བ་)ལ་གཉིས། བགེགས་ལ་བཀའ་བསྒོས་

ནས་བསྐྲད་པ་དང། སྟང་སྟབས་བྱས་ནས་ཚམ་ངམ་2བྱ་བའོ།། དང་པོ་(བགེགས་ལ་བཀའ་

བསྒོས་ནས་བསྐྲད་པ་)ནི། དེ་ནས་བརྩམས་ཏེ་སློབ་མ་དང་ལྷན་ཅིག་གཡས་སྐོར་དུ་རྡོ་རྗེའི་རྐང་

སྟབས་ཀྱིས་གར་བྱེད་ཅིང་བསྐོར་ལ། དབང་ལྡན་ནས་བཀའ་བསྒོ་བར་བྱ་སྟེ། ལྷ་དང་ལྷ་

མིན་གནོད་སྦྱིན་དང།། སྲིན་པོ་ཡི་དྭགས་ཤ་ཟ་དང།། བརྗེད་བྱེད་འབྱུང་པོ་མཁའ་འགྲོ་

དང་༑༑ མཁའ་འགྲོ་མ་དང་གནོན་པོ་དང་།། རྒན་པོ་དང་ནི་རྒན་མོ་དང།། རྗེས་སུ་འབྲང་

བའི་འཁོར་དང་ནི།། ནམ་མཁའ་ལྡིང་དང་མི་འམ་ཅི།། གསང་སྔགས་གྲུབ་པ་གང་སུའང་

རུང་༑༑ ཁྱེད་ཅག་རྣམས་ནི་ཕྱིར་དེངས་ཤིག །ས་གཞི་ཡི་ནི་ཕྱོགས་འདི་རུ།། སློབ་དཔོན་

ཆེ་གེ་མོ་བདག་གིས།། སྦྱིན་པའི་བདག་པོ་ཆེ་གེ་མོ།། མངོན་པར་རྫོགས་པར་བྱང་ཆུབ་

པར༑ ཡོངས་སུ་རྫོགས་པར་བྱ་དོན་དང།། སེམས་ཅན་ཐམས་ཅད་བླ་མེད་ཀྱི།། ཡེ་ཤེས་

ཐོབ་པར་བྱ་བའི་ཕྱིར།། དཔལ་ལྡན་གསང་བ་འདུས་པ་ཡི།། དཀྱིལ་འཁོར་བདག་གིས་བྲི་

བར་བྱ།། རྡོ་རྗེ་འཆང་ཆེན་བཀའ་འདི་དེ།། ཐོས་ནས་མྱུར་དུ་བྱེར་བར་གྱིས།། གང་ཞིག་

མི་འགྲོ་བ་དེ་ནི།། བདག་གི་རབ་འབར་ཧཱུཾ་ཡི་གེ།། འབར་ཞིང་རབ་ཏུ་འབར་གྱུར་པ།། 

ཡེ་ཤེས་ཆེན་པོའ་ིརྡོ་རྗེ་འདིས།། མགོ་བོ་ཚལ་བ་བརྒྱར་དགས་སོ།། ཞེས་པའམ་ཡང་

༡ པད་སྐོར་  དབུས་དཔར། 

བད་ཀོར་  གཙང་དཔར། 

༢ མཚམས་རྔམ་  དབུས་དཔར།

ན༑ ལུས་ངག་སེམས་ལ་གནས་པ་ཡི།། བགེགས་ཀྱི་ཚོགས་ཀུན་ཡང་དག་ཉོན།། ང་ནི་

དཔལ་ལྡན་རྡོ་རྗེ་འཆང།། བཀའ་ཡི་འཁོར་ལོ་སྦྱོར་བ་པོ།། རྡོ་རྗེ་འབར་བའི་གཟུགས་ཀྱིས་

ནི༑༑ ལུས་གསུམ་ལས་བྱུང་དགས་བྱ་སྟེ།། གལ་ཏེ་ཁ་ཅིག་བདག་ལས་འདས།། འདིར་ནི་

འཇིག་འགྱུར་གཞན་དུ་མིན།། ཞེས་ལན་གསུམ་བརྗོད་ཅིང་ཁྲོ་བོ་དཔག་ཏུ་མེད་པ་སྤྲོས་

པས་བགེགས་ཐམས་ཅད་བསྐྲད་པར་བྱ་ཞིང། དཀྱིལ་འཁོར་གྱི་ས་གཞི་ཡང་དབང་ཆེན་

གསེར་གྱི་ས་གཞི་ལ་ཐུག་གི་བར་དུ། ཧཱུཾ་ལས་བྱུང་བའི་རྡོ་རྗེའི་རང་བཞིན་དུ་བྱིན་གྱིས་

བརླབ་བོ།། བཀའ་བསྒོ་ཐུང་བ་འདི་འདུས་པ་དང་རྐང་པ་དང་པོ་གཉིས་མི་འདྲ་ཞིང་ཡུལ་

ཡང་མི་འདྲ་ཡང་བགེགས་ལ་འདོན་པ་བསྒྱུར་དུ་རུང་བས་སྐྱོན་མེད་དོ།། 

གཉིས་པ་(སྟང་སྟབས་བྱས་ནས་ཚམ་ངམ་བྱ་བ་)ནི། དེ་ནས་ཁྲོ་བོའ་ིཉམས་དང་ལྡན་པས་ཧཱུཾ་

ཡིག་བརྗོད་ཅིང་ལག་པ་གར་སྐོར་བའི་ཕྱག་རྒྱ་དང་བཅས་པས་ཤར་དུ་ཕྱིན་ནས་གཡས་

བརྐྱང་དང་། ལྷོར་གཡོན་བརྐྱང་དང། ནུབ་ཏུ་ས་ག་དང་༑ བྱང་དུ་ཟླུམ་པོ་དང། དབུས་སུ་

མཉམ་པ་ལ་སོགས་པའི་སྟང་སྟབས་རྣམས་བྱས་ལ། དབང་པོ་ལ་སོགས་པའི་བགེགས་

རྣམས་བསྡིགས་པར་བྱའོ།། དེ་ལ་གཡས་བརྐྱང་ནི་རྐང་པ་གཡོན་པའི་བྱིན་པ་བསྐུམས་

ནས་མཐོ་ལྔའི་བར་དུ་གཡས་པ་འགྱིང་བ་དང་བཅས་པས་དྲང་པོར་བརྐྱང་བའོ།། གཡོན་

བརྐྱང་ནི་དེ་ལས་བཟློག་པའོ།། ས་ག་ནི་སོར་ཉི་ཤ ་རྩ་དྲུག་གི་རྒྱར་རྐང་པའི་སོར་མོ་

ལོགས་སུ་བསྟན་ཅིང་1པུས་མོ་གཉིས་དྲང་པོར་བྱས་པའོ།། ཟླུམ་པོ་ནི་ས་གའི་རྐང་

སྟབས་ཉིད་བར་དུ་ཁྲུ་དོ་པ་ངང་པའི་གཤོག་པ་ལྟར་བྱས་པའོ།། མཉམ་པ་ནི་རྐང་པ་

གཉིས་ཀྱི་སོར་མོ་ཕན་ཚུན་སྦྱར་བ་སྟེ། རྐང་པའི་མཐེ་བོང་དང་རྟིང་པའི་ལོགས་གཉིས་

བཅེར་བའོ།། འདི་རྣམས་དང་རྡོ་རྗེའི་རྐང་སྟབས་ལ་ཧཱུཾ་ཡིག་བརྗོད་པར་ཀླུ་བྱང་བཞེད་

ལ༑ སྟང་སྟབས་ཀུན་ལ་ཇི་ལྟར་རིགས་པར་རྡོ་རྗེའི་མིག་གིས་མདུན་དུ་ལྟ་བའི་མངོན་

དུ་ཕྱོགས་པ་དང་རྒྱབ་ཏུ་ལྟ་བའི་ཕྱིར་ཕྱོགས་པ་སྟེ་ལྟ་བ་གཉིས་དགོས་པར་ཕྲེང་བ་

༡ བསྟན་ཞིང།  དབུས་དཔར། གཙང་དཔར། 

ལས་བཤད་དོ།། བསྐོར་བའི་དུས་སུ་སྒོ་སོ་སོར་རང་གི་གཡོན་དུ་གནས་པའི་སློབ་མའི་

དྲིལ་བུའི་ནང་དུ་རང་གི་རྡོ་རྗེ་དང་དེའི་རྡོ་རྗེ་ཡང་རང་གི་དྲིལ་བུར་གཞུག །དེ་ལྟར་མདུན་

དང་གཡས་དང་རྒྱབ་ཏུ་ཡང་བྱ་བའི་ཁ་སྦྱོར་བཅུ་དྲུག་བྱའོ།། དེའི་སྔགས་ནི། ཨོཾ་ཁ་བཛྲ་

དྷྲིཀ་བཛྲ་ཧཱུཾ་ཀཱ་ར་བཛྲ་ཧཱུཾ་ཕཊ། ཅེས་པའོ།། དང་པོར་རྩེ་གཅིག་པས་བསྐོར། དེ་ནས་རྩེ་

གསུམ་པ་དང། དེ་ནས་རྩེ་ལྔ་པ་དང་། དེ་ནས་སྣ་ཚོགས་རྡོ་རྗེའི་རྐང་སྟབས་ཀྱིས་བསྐོར། 

གཡས་བརྐྱང་སོགས་བྱེད་པ་ན། བསྐོར་བ་རེ་རེ་དང་གསུམ་གསུམ་བྱས་ནས་བྱེད་པ་

དང་ངེས་པ་མེད་པའི་ལུགས་གསུམ་བཤད་དོ།། ཤེས་ཤིང་ནུས་ལ་སྤྲོ་ན་དཀྱིལ་ཆོག་

ནས་འབྱུང་བའི་སྟང་སྟབས་རྒྱས་པར་བྱ། མི་ཤེས་པས་སམ་མི་ནུས་པས་སམ་བསྡུས་པ་

ལ་དགའ་བས་སམ། མི་འདོད་པས་ཀྱང་རུང་སྟེ། རྡོ་རྗེའི་རྐང་སྟབས་ལ་སོགས་པ་ཐམས་

ཅད་དམ་ཉུང་ཟད་མ་བསྒྲུབས་ཀྱང་སྐབས་དོན་མི་ཉམས་ཏེ། བགེགས་བསལ་བ་ནི་བསྐོར་

བ་ལ་སོགས་པས་ཀྱང་འགྲུབ་པའི་ཕྱིར་རོ།། ཞེས་མན་ངག་རིག་པ་རྣམས་གསུང་ངོ་ཞེས་

ཕྲེང་བ་ལས་གསུངས་པ་ལྟར་ཡིན་པས། སྟང་སྟབས་རྣམས་མི་བྱེད་ན་རྐང་མཐིལ་ཧཱུཾ་ལས་

རྡོ་རྗེར་བསྐྱེད་ནས་བསྐོར་བ་དང་དམིགས་པ་བྱས་པས་ཀྱང་འགྲུབ་བོ།། 

ལྔ་པ་(བཀའ་བསྒོ་མི་ཉན་པ་ལ་ཕུར་བུས་གདབ་པ་)ནི། དེ་ནས་བཀའ་བསྒོ་མི་ཉན་པའི་བགེགས་

རྣམས་ལ་ཕུར་བུས་གདབ་པར་བྱ་སྟེ། དེ་ཡང་སྒྲུབ་ཐབས་བཞིན་རང་ཞེ་སྡང་རྡོ་རྗེར་

བསྐྱེད་ལ་ཁྲོ་བོ་བཅུ་སྤྲོས་ཏེ་ཕྱོགས་བཅུར་དགོད། སེང་ལྡེང་གི་ཕུར་བ་སྲིད་དུ་སོར་བཅུ་

གཉིས་པའམ་བརྒྱད་པ། སྦོམས་སུ་དེའི་སུམ་ཆ་དང་ལྡན་པ། སྟོད་ཁྲོ་བོ་བདུད་རྩི་འཁྱིལ་

པའི་རྣམ་པ་ཅན་ལ། ལྟེ་བ་མན་ཆད་མདུང་རྩེ་གཅིག་པའི་རྣམ་པ་ཅན་དུ་བྱས་པ་བཅུ་ལ། 

ཡུངས་ཀར་1དང་ཙན་དན་དམར་པོས་བྱུག །ཚོན་སྣ་ལྔའི་སྐུད་པས་རིམ་པ་བཞིན་དུ་དཀྲི། 

མེ་ཏོག་གི་ཕྲེང་བ་དམར་པོ་རེ་གདགས་ལ་སྣོད་གསར་པར་བཞག །ལས་ཐམས་ཅད་པ་

༡ ཉུངས་དཀར་  དབུས་དཔར། 

བཟླས་པའི་ཆུས་བསངས། སྟོང་པར་སྦྱངས་ལ། སྟོང་པའི་ངང་ལས་སྟོད་བདུད་རྩི་འཁྱིལ་

བ་ཞལ་གསུམ་ཕྱག་དྲུག་པ། སྨད་སྔར་བཤད་པ་བཞིན་གྱི་ཁྲོ་བོ་རྡོ་རྗེ་ཕུར་བུར་1ལྷག་

པར་མོས་པའམ་ཆོ་ག་གསུམ་གྱིས་བསྐྱེད། ཡེ་ཤེས་པ་གཞུག །རིགས་བདག་དོན་འགྲུབ་

ཡབ་ཡུམ་གྱིས་བྱང་ཆུབ་ཀྱི་སེམས་ཀྱིས་དབང་བསྐུར། ཉེར་སྤྱོད་ཀྱིས་མཆོད་ལ་ལག་

པས་རེག་སྟེ་ཡི་གེ་གསུམ་དང་ཡི་གེ་བརྒྱ་པ་བཟླས་ལ་བྱིན་གྱིས་བརླབ་བོ།། རྡོ་རྗེ་ཐོ་བ་

མེ་ཏོག་དམར་པོའ་ིཕྲེང་བ་བཅིངས་པ་ཡང་བསངས་སྦྱངས་ནས་གནོད་མཛེས་ཀྱི་གཡས་

ཀྱི་ཕྱག་མཚན་དང་པོ་ཡོངས་སུ་གྱུར་པ་ལས་ཐོ་བར་བསྐྱེད་དོ།། དེ་ནས་ཕུར་བུའི་སྐོར་

མ་གཏོགས་པ་གནོད་མཛེས་ལ་བཀའ་བསྒོ་བ་ནས་ཕུར་བུས་གདབ་པའི་བར་སྒྲུབ་ཐབས་

བཞིན་བྱ་སྟེ། འོད་ཟེར་གྱི་ཕྲེང་བའི་ཕྱིའམ་དཀྱིལ་འཁོར་གྱི་ཁང་པའི་ཕྱི་རོལ་ཏུ། དབང་

ལྡན་ནས་བརྩམས་ཏེ་གཡས་བསྐོར་གྱིས་ཕུར་བུས་གདབ། སྟེང་གི་ནི་ཤར་གྱི་ཤར་དང་

འོག་གི་ནི་ནུབ་ཀྱི་ནུབ་ཏུའོ།། དེ་ལྟར་བྱས་པས་བགེགས་ལྷག་མ་རྣམས་ཀྱང་རིང་དུ་2 

འབྲོས་པ་དང། སྟེང་འོག་དང་ཁོར་ཡུག་ཆེན་པོའ་ིབར་དུ་འགྲོ་བ་རྣམས་བགེགས་དང་

བྲལ་བར་མོས་པ་བརྟན་པོ་བྱ། ཕུར་བུ་རྣམས་སའི་གོང་བུ་བཅུའི་སྦུབས་སུ་གཞུག །ཉི་

མ་རེ་རེ་ཞིང་ཐུན་སོ་སོ་ལ་ཕུར་བུའི་ཁྲོ་བོ་རྣམས་ལ་གཏོར་མ་དང་མཆོད་པ་དབུལ། ཕུར་

བུ་ཐེབས་ནས་ཁྲོ་བོ་བཅུ་གཤེགས་སུ་གསོལ་ལོ།། ཕུར་བུ་དངོས་སུ་མེད་ན་སྒྲུབ་ཐབས་

བཞིན་བསམ་གཏན་གྱི་ཕུར་བུས་ཀྱང་བྱ་བར་རུང་ངོ་།། བཤད་རྒྱུད་རྡོ་རྗེ་ཕྲེང་བ་ལས་

སུམྦྷ་ནི་ལ་སོགས་པའི་སྔགས་བཞི་ལ་མགོ་བོར་ཨོཾ་དང་མཐར་ཧཱུཾ་ཧཱུཾ་ཕཊ་སྦྱར་བ་རིམ་པ་

བཞིན་ཤར་ལ་སོགས་པའི་ཕྱོགས་བཞིར་སོང་ནས་བཟླས་ཏེ་བཀའ་བསྒོ་བ་དང། ཕུར་བུ་

རྡུང་བའི་ཚེ། ཨོཾ་བཛྲ་མུད་ག་ར་བཛྲ་ཀཱི་ལ་ཡ། ཨ་ཀོ་ཊ་ཡ་ཧཱུཾ་ཧཱུཾ་ཕཊ། ཅེས་བརྗོད་ནས་

༡ ཕུར་པར་ དབུས་དཔར། གཙང་དཔར།

༢ རང་དུ་  དབུས་དཔར། 

བརྡུང་བར་བཤད་དོ།། 

གཉིས་པ་(གསར་དུ་འཇུག་པའི་བགེགས་བཟློག་པ་)ནི། དེ་ནས་གསར་དུ་བགེགས་འཇུག་པ་

ལས་བསྲུང་བའི་དོན་དུ། ཊཀྐི་ཧཱུཾ་ཛས་ལྕགས་ཀྱི་རྡོ་རྗེའི་ར་བ་དང། དེའི་སྟེང་དུ་ཧཱུཾ་ཡིག་

ལས་རྡོ་རྗེའི་གུར་དང། གུར་གྱི་འོག་ར་བའི་སྟེང་དུ་རྡོ་རྗེའི་བླ་རེ་དང། འོག་གཞི་ཧཱུཾ་ལས་

སྣ་ཚོགས་རྡོ་རྗེའི་ས་གཞི་དང། ཕྱིའི་ཕྱོགས་མཚམས་ཀུན་ཏུ་མདའི་དྲ་བ་དང། སྟེང་

འོག་གཉིས་གཙུག་ཏོར་དང་གནོད་མཛེས་ཀྱི་སྔགས་ཀྱིས་བྱིན་གྱིས་བརླབ་བོ།། དེ་ནས་

བགེགས་ཀྱང་རང་གི་སེམས་ཀྱིས་བཏགས་པ་ཙམ་ལས་གཞན་ནི་མེད་ལ། སེམས་ཀྱང་

རང་བཞིན་མེད་པའོ་སྙམ་དུ་བསམས་ནས་གཞན་ལ་བདེ་བ་སྒྲུབ་པ་ལྷུར་ལེན་པའི་བསམ་

པས་བྱང་ཆུབ་མཆོག་བསྒྲུབ་པར་བྱའོ་སྙམ་པའི་བློ་བརྟན་པར་བྱའོ།། བགེགས་ཉེ་བར་ཞི་

བའི་ཆོ་ག་སྟེ་གསུམ་པའོ།། དཀྱིལ་འཁོར་གྱི་དབུས་སུ་འདུག་ནས་སྒྲུབ་ཐབས་བསྒོམ་པ་

ལ་སོགས་པ་འདི་རྣམས་བསམ་གཏན་གྱི་ཆོ་ག་ལ་ཡང་བྱ་བར་ཕྲེང་བ་ལས་བཤད་པས། 

རས་བྲིས་ཀྱི་ཆོ་ག་ལ་ཡང་འདི་རྣམས་བྱའོ།། བརྟགས་བསླང་གནང་གསོལ་དྲག་པོ་དང།། 

རྫས་སྔགས་ལྟ་བ་སྟོང་པས་སྦྱང།། གཏོར་མ་སྦྱིན་སྲེག་སྒྲུབ་ཐབས་བསྒོམ།། སྤྲོ་དང་སྙན་

མནན་གསོལ་གདབ་གདེག །ཕྱག་འཚལ་གསལ་གདབ་མིག་བསྐྱེད་བལྟ།། ང་རྒྱལ་རྐང་

པ་བྱིན་བརླབས་འགྲོ།། བསྐོར་ནས་བཀའ་བསྒོ་སྟང་སྟབས་བྱ།། ཁ་སྦྱོར་བདག་བསྐྱེད་

ཕུར་བུ་བསྒྲུབ།། ཕུར་གདབ་ར་བ་སོགས་ཀྱིས་བསྲུང།། ས་ཆོག་སྡོམ་དུ་1བསྡུས་པའོ།། 

གཉིས་པ་སྟ་གོན་གྱི་ཆོ་ག་ལ་བཞི། ལས་ཀྱི་ཐིག་གདབ་པ། ལྷག་གནས་གསུམ་བྱ་

བ༑ ལྷ་ལ་གསོལ་བ་གདབ་པ། སློབ་མ་ལྷག་པར་གནས་པའོ།། དང་པོ་(ལས་ཀྱི་ཐིག་གདབ་པ་)ལ་

བཞི༑ ཐིག་སྤྱིའི་རྣམ་གཞག །ཐིག་སྐུད་འདུ་བྱ་བ། བྱས་ནས་ཐིག་གདབ་པ། ཐེབས་ནས་

གཤེགས་སུ་གསོལ་བའོ།། 

༡ སྡོམས་སུ་  སྐུ་འབུམ་དཔར་མ། 

དང་པོ་(ཐིག་སྤྱིའི་རྣམ་གཞག་)ནི། ལས་ཐིག་སྔོན་དུ་བཏབ་ནས་ཡེ་ཐིག་རྗེས་སུ་འདེབས་

པར་ས་ར་ཧ་དང་ནག་པོ་སྤྱོད་པ་དང་ཨ་བྷྱཱ་དང་བི་བྷཱུ་ཏིས་1བཤད་པ་ལྟར་བྱ་དགོས་ཏེ། 

ཡེ་ཐིག་ནི་ལས་ཐིག་བྱིན་གྱིས་རློབ་བྱེད་ཡིན་པའི་ཕྱིར་རོ།། ལས་ཐིག་འདེབས་པའི་

དུས་ནི་རྡོ་རྗེ་མཁའ་འགྲོ་ལ་སོགས་པའི་རྒྱུད་དང་དཀྱིལ་ཆོག་ཕལ་མོ་ཆེར་སྟ་གོན་གྱི་

འོག་དངོས་གཞིའི་སྐབས་སུ་འདེབས་པར་གསུངས་པ་ནི། ནམ་མཁའ་ལ་འདེབས་པ་ལ་

སོགས་པའི་ཁྱད་པར་འགའ་ཞིག་མ་གཏོགས་པ་ས་ལ་འདེབས་པ་ལ་སོགས་པའི་ཆོ་ག་

རྣམས་ཐུན་མོང་བ་ལ་དགོངས་ནས། ཡེ་ཐིག་གི་སྐབས་སུ་དེ་ལྟར་གསུངས་སོ།། བཤད་

རྒྱུད་རྡོ་རྗེ་ཕྲེང་བ་ལས་ལྷ་སྟ་གོན་གྱི་སྔོན་དུ་ལས་ཐིག་གདབ་པར་གསུངས་པའི་རྗེས་སུ་

འབྲངས་ནས་ཀླུའི་བློས་ས་ཆོག་ཟིན་པའི་འོག་ཏུ་ལས་ཐིག་གདབ་པ་མཛད་དོ།། དེ་ལྟར་

ཚུལ་གཉིས་བཤད་ཀྱང་ལག་ལེན་ལ་ཕྱི་མ་ལྟར་བྱ་དགོས་ཏེ། ལྭ་བ་པ་དང་ནག་པོ་སྤྱོད་

པ་སོགས་ཀྱིས་ལྷ་སྟ་གོན་གྱི་དྲིའི་བྱུག་པ་རྣམས་ལྷ་རྣམས་ཀྱི་གནས་སུ་བྱ་བར་གསུངས་

ཤིང་༑ མི་ཐུབ་ཟླ་བས་ཀྱང། “དཀྱིལ་འཁོར་གང་དུ་ངེས་པ་ཡི།། དཀྱིལ་འཁོར་དེར་ནི་དྲི་

ལྔ་འམ།། ཡང་ན་གཞན་གྱིས་བྱུག་པར་བྱ།།”2 ཞེས་ཚོན་གྱིས་འབྲི་བའི་དཀྱིལ་འཁོར་

གང་དུ་ལྷ་འོང་བའི་གནས་ངེས་པ་དེར། ལྷ་སྟ་གོན་གྱི་དྲིའི་དཀྱིལ་འཁོར་བྱ་བར་གསུངས་

ལ༑ ཐིག་མ་བཏབ་ན་དེ་འདྲ་བའི་ལྷའི་གནས་ངེས་པ་མི་རྟོགས་པའི་ཕྱིར་རོ།། བཤད་རྒྱུད་

རྡོ་རྗེ་ཕྲེང་བ་ལས་ལས་ཀྱི་ཐིག་སྐུད་ཡི་གེ་གསུམ་གྱིས་རྣམ་པར་སྦྱོང་བ་དང། དེ་ལ་བསང་

གཏོར་དང་མེ་ཏོག་གིས་མཆོད་པ་དང་སྔགས་བཟླས་ནས་ལྷག་གནས་བྱ་བར་གསུངས་

ལ༑ བྷ་བ་བྷ་དྲས་ལས་ཐམས་ཅད་པའི་ཐིག་སྐུད་དུ་བཤད་ཅིང། དོན་ཡོད་ཞབས་ཀྱིས། 

“དེ་ནས་ཁ་དོག་གཅིག་པའི་སྐུད་པ་ལས་ཐམས་ཅད་པར་བྱིན་གྱིས་བརླབས་པས་སའི་

༡ ཨ་བྷྱ་དང་བི་བྷཱུ་ཏིས་  སྐུ་འབུམ་དཔར་མ། 

    ཨ་བྱ་དང་བི་བྷུ་ཏིས་  དབུས་དཔར། 

༢ སྡེ་བསྟན། རྒྱུད་འགྲེལ། ཉ མཁས་པ་ཆེན་པོ་དཔལ་ཐུབ་དཀའ་ཟླ་བ། སྒྲུབ་ཐབས་ཡོངས་གཟུང། ཤོག་གྲངས་༡༣༦བ༥

ཐིག་གདབ་ལ།”1 ཞེས་བཤད་པས་གཤེར་ཐིག་གི་ཐིག་སྐུད་ནི་ལས་ཐམས་ཅད་པ་གང་

ཡིན་དུ་བསྐྱེད་དགོས་ཏེ་ལས་བུམ་བཞིན་ནོ།། ཀླུའི་བློས་ལས་ཐིག་འདེབས་མཁན་སློབ་

དཔོན་དང་སྒྲུབ་གྲོགས་ཀྱིས་བྱ་བ་དང། དཔོན་སློབ་གཉིས་ཀྱི་སྡོད་ས་དང་ཁ་བལྟ་ཕྱོགས་

ངེས་པ་ཅན་གསུངས་ཤིང། ཕྲེང་བ་ལས་དང་པོར་ཟླུམ་སྐོར་གྱི་ཉའི་མཚན་མ་བྱས་པའི་

སྟེང་དུ་ཐིག་འདེབས་པ་ལ། དཔོན་སློབ་གཉིས་ཀྱི་རྐང་སྟབས་དང་སློབ་མས་རྒྱབ་མི་སྟོན་

པར་འགྲོ་བ་དང་རྡོ་རྗེ་ཁུ་ཚུར་གྱིས་ཐིག་སྐུད་བཟུང་བ་སོགས་བཤད་པས། ཡེ་ཐིག་གི་

སྐབས་སུ་བཤད་པའི་ཆོ་ག་ཐུན་མོང་བ་རྣམས་འདིར་ཡང་བླང་དགོས་སོ།། 

གཉིས་པ་(ཐིག་སྐུད་འདུ་བྱ་བ་)ནི། ཐིག་སྐུད་ཀྱི་རྒྱུ་ནི་གཙང་ཞིང་མ་ཉམས་ལ་འཇམ་པའི་

རས་བལ་ལམ། བཙོ་མ་སྟེ་སྐྲ་མ་འདྲེས་2པའོ།། ཕྲེང་བར་ཡེ་ཐིག་གི་རྒྱུའི་ཐིག་སྐུད་དཀར་

པོ་ལ་དཔའ་བོའ་ིརིན་གྱིས་ཉོས་པའི་རས་བལ་དང། གཞོན་ནུ་མ་མ་ཉམས་པས་བཀལ་བ་

གདམ་ང་ཅན་དང་། ཁ་བསྒྱུར་བའི་ཡེ་ཐིག་སློབ་དཔོན་དང་སྒྲུབ་གྲོགས་ཀྱིས་འཁེལ་བའི་

ཚུལ་སོ་སོར་བཤད་པས། ལས་ཐིག་གི་ཐིག་སྐུད་ནི་སྔ་མ་ལྟར་བྱ་སྟེ། དམ་ཚིག་ཅན་གྱིས་

བཀལ་བས་ཀྱང་ཆོག་གོ།། དེ་ཡང་ཁ་དོག་དཀར་པོ་གསུམ་སྒྲིལ་འཇུར་མདུད་མེད་ཅིང་

བཀལ་ལེགས་པ། དཔོན་སློབ་གཉིས་ཀྱི་མཛུབ་མོ་ནས་སོར་མོ་བཞིའི་དབུས་སུ་བཅུག་

ཅིང་དྲངས་ནས། རྡོ་རྗེ་ཁུ་ཚུར་དུ་བྱས་པས་མཛུབ་མོའ་ིརྒྱབ་ས་ལ་སྦྱར་བ་མ་གཏོགས་

པ༑ རིང་བ་དཀྱིལ་འཁོར་གྱི་ཉིས་འགྱུར་སྦོམས་སུ་སྒོའ་ིཉི་ཤ ་ཆ། དཀྱིལ་འཁོར་གཞན་དུ་

ལོངས་མ་སྤྱད་པ། དྲི་ཞིམ་པོའ་ིཆུ་དང་བདུད་རྩི་ལྔ་དང་བའི་རྣམ་ལྔས་བྱུགས་ཏེ། ཐིག་སྐུད་

ཀྱི་མཐའ་གཉིས་དང་དབུས་སུ་ཨོཾ་ཨཱཿཧཱུཾ་བཀོད་ལ། དྲིས་བྱུགས་པའི་གསེར་ལ་སོགས་

པའི་སྣོད་གཙང་མར་བཞག །རང་གཙོ་བོའ་ིརྣལ་འབྱོར་དང་ལྡན་པས་བསང་སྦྱང་སྔོན་དུ་

༡ སྡེ་བསྟན། རྒྱུད་འགྲེལ། མི སློབ་དཔོན་ཆེན་པོ་དོན་ཡོད་ཞབས། དཀྱིལ་འཁོར་གྱི་ཆོ་ག ཤོག་གྲངས་༡༦༨བ༣ ལས་བྱུང་བ་ཅུང་མི་འདྲ་སྟེ། “དེ་

ནས་ཁ་དོག་གཅིག་པའི་སྐུད་པ་ལས་ཐམས་ཅད་པར་བྱིན་གྱིས་བརླབས་པས། སའི་ཐིག་བཏབ་ལ།” ཞེས་སོ།།

༢ སྒྲ་མ་འདྲེས་  དབུས་དཔར། 

བཏང་སྟེ། བགེགས་མཐར་བྱེད་དུ་བསྐྱེད་ཡེ་ཤེས་པ་གཞུག་པ་སོགས་བྱས་ལ་མཆོད་དེ། 

ལག་པས་རེག་ཅིང་ལས་ཐམས་ཅད་པ་བཟླས་ལ་བསྲུང། དེ་ནས་མིག་གཡས་གཡོན་མ་

དང་ཊ་ལས་ཉི་ཟླ་སེར་པོ་དང། བཛྲ་དྲིཥྚི་མ་ཊ་ཞེས་པས་བརྟན་པར་བྱས་ལ། ལས་ཐམས་

ཅད་པ་བཟླས་པའི་བདུད་རྩི་ལྔའི་ཆུ་དང་ཡུངས་ཀར་དང་དྲིའི་ཆུས་གཏོར་ལ། རྡོ་རྗེ་དང་

བཅས་པའི་ལག་པ་གཡས་པས་རེག་སྟེ། ཨོཾ་བཛྲ་ས་མ་ཡ་སུ་ཏྲ་མ་ཏི་1ཀྲ་མ་ཧཱུཾ། ཞེས་

བཟླས་ནས་ཨོཾ་ཨཱཿཧཱུཾ་ཕཊ་སྭཱཧཱ། ཞེས་བརྒྱ་རྩ་བརྒྱད་བཟླས་ནས་ལྷག་གནས་བྱའོ།། དེ་

ནས༑ ཨོཾ་ཨ་མོ་གྷ་2པདྨ་བ་སུན་དྷ་རི་དྷ་རི་དྷ་རི་ནི་མཎྜ་ལི་ཧཱུཾ། ཞེས་པ་དང་ཡི་གེ་བརྒྱ་པ་

ལན་བདུན་བཟླས་ལ། ཐིག་སྐུད་ལ་མེ་ཏོག་གཏོར་ཞིང་ཞབས་བསིལ་གྱི་ཆུས་བསང་ངོ་།། 

གསུམ་པ་(ཐིག་སྐུ་འདུ་བྱས་ནས་ཐིག་གདབ་པ་)ལ་གཉིས། ཐིག་ཆེན་བརྒྱད་གདབ་པ། ཐིག་

ལྷག་མ་རྣམས་གདབ་པའོ།། དང་པོ་(ཐིག་ཆེན་བརྒྱད་གདབ་པ་)ནི། དེ་ནས་དཀྱིལ་འཁོར་གྱི་ས་

ལ༑ ཨོཾ་སརྦ་སཾ་ཤོ་དྷ་ནི་ཧཱུཾ་ཕཊ། ཅེས་པས་དྲིའི་ཆུས་བསང་གཏོར་བྱས་ཏེ་གཙང་མར་

བྱ༑ དྲིས་བྱུགས་ནས་ཕྱི་རོལ་ཏུ་མེ་ཏོག་གཅལ་དུ་བཀྲམ། ནམ་མཁའ་ལ་བྲི་བྱའི་དཀྱིལ་

འཁོར་བཞུགས་པར་དམིགས་ཏེ་མཆོད་ཡོན་སྔོན་དུ་འགྲོ་བས་མཆོད་ཅིང་བསྟོད་ནས། 

རང་མི་བསྐྱོད་པའི་རྣལ་འབྱོར་དང་ལྡན་པས་རྣམ་སྣང་ངམ་བགེགས་མཐར་བྱེད་དུ་བསྐྱེད་

པའི་སློབ་མ་སློབ་དཔོན་ལ་རྒྱབ་མི་སྟོན་པར་འགྲོ་བ་དང་ལྷན་ཅིག་ཡི་གེ་གསུམ་ཟློས་

ཤིང་ཐིག་གདབ་སྟེ། དེ་ཡང་ཐོག་མར་དཀྱིལ་འཁོར་གྱི་དབུས་བཙལ་ལ་ཇི་ལྟར་རིགས་

པའི་ཟླུམ་པོ་གཅིག་བསྐོར། དེའི་ཕྱོགས་བཞིར་ཐིག་ལེ་རེ་བྱས་པའི་སྟེང་དུ་ཟླུམ་པོ་བཞི་

བསྐོར༑ སློབ་དཔོན་ནུབ་དང་སློབ་མ་ཤར་ནས་ཕན་ཚུན་དུ་མངོན་པར་ཕྱོགས་ཏེ། ཕྱོགས་

ཐམས་ཅད་རང་བཞིན་མེད་པར་མཉམ་པ་ཉིད་དོ་སྙམ་དུ་མོས་ནས། རང་དང་སློབ་མའི་

༡ མི་ཏི་ སྐུ་འབུམ་དཔར་མ།

༢ མོ་གྟ་  སྐུ་འབུམ་དཔར་མ།

མིག་གཉིས་ཛ་ལས་སྐྱེས་པའི་ཉི་མ་དང་ཟླ་བ་འོད་ཟེར་སེར་པོ་ཅན་དུ་བསྒོམས་ཏེ། སློབ་

དཔོན་གྱིས་གཡོན་པའི་རྡོ་རྗེ་ཁུ་ཚུར་གྱིས་ལྟེ་བར་ཐིག་སྐུད་བཟུང་ལ། ཛྫཿཛྫཿཛྫཿཞེས་པ་

དང་ཛ་གསུམ་གྱིས་བཏང་ཞིང། སློབ་མས་ཀྱང་དེ་དག་བརྗོད་ནས་དྲངས་ཏེ་གཡོན་པའི་

རྡོ་རྗེ་ཁུ་ཚུར་གྱིས་ལྟེ་བར་བཟུང་ལ། རང་རྐང་པ་གཡོན་པ་སྐྱིལ་ཀྲུང་ཕྱེད་པ་དང། གཡས་

པ་ས་ལ་བཙུགས་ཏེ་བསྡད། སློབ་མས་དེ་ལས་བཟློག་སྟེ་བསྡད་ནས་ཤར་ནུབ་ཀྱི་ཚངས་

ཐིག་གདབ། སྔར་བཤད་པ་བཞིན་གཉིས་ཀས་རྐང་པ་བྱིན་གྱིས་བརླབས་ཏེ། རྡོ་རྗེའི་

རྐང་སྟབས་ཀྱིས་གཡོས་བསྐོར་དུ་སོང་སྟེ་སློབ་དཔོན་ལྷོ་དང་སློབ་མ་བྱང་དུ་གནས་པས་

ལྷོ་བྱང་གི་ཚངས་ཐིག་གདབ། སློབ་དཔོན་མེ་དང་སློབ་མ་དབང་ལྡན་དུ་གནས་པས་ཤར་

གྱི་རྩ་ཐིག་དང། སློབ་དཔོན་དེ་ཉིད་དང་སློབ་མ་བདེན་བྲལ་དུ་གནས་པས་ལྷོ་དང། སློབ་

མ་དེ་ཉིད་དང་སློབ་དཔོན་རླུང་དུ་གནས་པས་ནུབ་དང། སློབ་དཔོན་དེ་ཉིད་དང་སློབ་མ་

དབང་ལྡན་དུ་གནས་པས་བྱང་གི་རྩ་ཐིག་ཁྲུ་གསུམ་མམ། ཡང་ན་སློབ་མའི་འབྱོར་པ་དང་

བསྟུན་ནས་ཁྲུ་གང་ལ་སོགས་པ་ཇི་ལྟར་རིགས་པར་གདབ། སློབ་དཔོན་མེ་དང་སློབ་མ་

རླུང་དུ་གནས་པས་ཟུར་ཐིག་དང་པོ་དང། སློབ་དཔོན་བདེན་བྲལ་དང་སློབ་མ་དབང་ལྡན་

དུ་གནས་པས་ཟུར་ཐིག་གཉིས་པ་གདབ་བོ།། པ་ཚབ་ཀྱི་འགྱུར་ལ་སློབ་དཔོན་དབང་ལྡན་

དང་སློབ་མ་བདེན་བྲལ་དུ་གནས་པ་བྱུང་ཡང། དཔྱལ་གྱིས་སྔ་མ་བཞིན་བསྒྱུར་བ་གཞན་

རྣམས་དང་མཐུན་ནོ།། བསྐོར་ཕྱོགས་དང་རྐང་སྟབས་དང་སྡོད་ས་དང་ཁ་བལྟ་ཕྱོགས་

ནི་ཐིག་ལྷག་མ་འདེབས་པ་རྣམས་ལའང་བྱ། རྡོ་རྗེ་ཁུ་ཚུར་གྱིས་ཐིག་སྐུད་འཛིན་པ་རྒྱུན་

དུ་མ་ནུས་ན་དང་པོ་ལ་བྱ་ཞིང། ལྷག་མ་ལ་ཅི་བདེར་བྱའོ།། ཐིག་སྐུད་ཆད་ན་བླ་མ་འཆི་

ཞིང་༑ སྔར་བཤད་པའི་ཚད་ལས་རིང་ཐུང་དུ་གྱུར་ན་བླ་མ་ནད་ཀྱིས་འདེབས་པ་དང། སྡོད་

སའི་ཕྱོགས་འཕྱུགས་ན་སློབ་མ་ལ་སྡུག་བསྔལ་སྐྱེད་པར་བཤད་པས་བག་དང་ལྡན་པས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།134

ཐིག་སྐུད་སྒྲུབ་ཅིང་1ཐིག་གདབ། མཚན་མ་ངན་ན་ཟློག་པའི་ཐབས་བྱའོ།། མཚན་མ་རྟོག་

པ་ནི་ཚངས་ཐིག་གཉིས་འདེབས་པའི་དུས་སུ་ཡིན་པར་ཤཱནྟི་པ་དང་ཨ་བྷྱཱ་2བཞེད་དེ། དེ་

གཉིས་དང་ཐིག་ཆེན་བརྒྱད་དང་ཐིག་ཐམས་ཅད་ལ་རྟོག་པའི་ལུགས་གསུམ་ཡང་བཤད་

དོ༑༑ དེ་ནས་རང་གཙོ་བོར་གསལ་བའི་མིག་གཡས་གཡོན་གཉིས་ཧཱིཿལས་3ཉི་མ་དང་ཟླ་

བར་བསྐྱེད་ལ། ཁྲོ་བོའ་ིལྟ་བས་ཕྱོགས་ཐམས་ཅད་དུ་བལྟ་ཞིང། ཧིཿཧིཿཞེས་བརྗོད་དེ་ལྷའི་

ལུས་སྒྱུ་མ་ལྟ་བུར་དྲན་བཞིན་དུ། ཐར་པའི་སྒོའ་ིགེགས་སུ་གྱུར་པའི་སྒྲིབ་པ་རྣམས་དབྱི་

བར་བྱའོ་སྙམ་དུ་མོས་ལ། དྲི་བཟང་པོའ་ིཆུས་སྒོའ་ིཚངས་ཐིག་དང་རྩ་ཐིག་གཉིས་ཕྲད་པའི་

གཡས་གཡོན་ཆ་ཆུང་གཉིས་གཉིས་ཚངས་ཐིག་དང་བཅས་པ་ཕྱིས་ལ་སྒོ་དབྱེའོ།། 

གཉིས་པ་(ཐིག་ལྷག་མ་རྣམས་གདབ་པ་)ནི། དེ་ནས་ཐིག་ལྷག་མ་རྣམས་ནི། ཁྲུ་ལ་སོགས་པ་

རྩ་ཐིག་གི །དབུས་སུ་བརྒྱད་ཆ་ཕྱིས་པ་དེ།། སྒོ་དེའི་བཞི་ཆ་ཆ་ཆུང་སྟེ།། རྩ་བའི་ཕྱི་རོལ་

གཅིག་དང་གཉིས།། གཅིག་གཉིས་གཅིག་དང་གཅིག་གི་མཐར།། ཐིག་དྲུག་ཟུར་ནས་ངོས་

སུ་སྟེ།། ཚངས་ལས་རིམ་གྱིས་རིང་བར་ནི།། ཆ་ཆུང་གསུམ་དུ་དང་པོའ་ིཐིག །གཉིས་ཐིག་

ཆ་ཆུང་གཉིས་རྩེར་རེག །ཆ་ཆུང་བརྒྱད་དུ་གསུམ་སྟེགས་བུའི།། ཐིག་ལས་དྲང་པོའ་ིཐིག་

གཉིས་ཏེ།། དེ་ནི་ཆ་ཆུང་རེ་ཡི་བར།། དཔངས་སུ་ལྔ་སྟེ་དང་པོ་ནི།། ངོས་ཐིག་རྩེ་མོར་

ཡང་དག་རེག །རྩ་བའི་རྩེ་ནས་བྱུང་བའི་ཐིག །ཆ་ཆུང་བཞི་སྟེ་ངོས་སུའང་བཞི།། སྟེང་

དུའང་བཞི་སྟེ་གསུམ་འཁྱོག་པའོ།། ཀ་བའི་རྩེ་ནས་ཕྱི་ངོས་སུ།། ཆ་ཆུང་རེ་རེ་དོར་བར་

ཐིག༑ བཅུ་གཅིག་འདི་ལ་ལྔ་པ་དང།། བདུན་པ་ཆ་ཆུང་ཕྱེད་དང་གཉིས།། ཡང་ན་གསུམ་

པ་བདུན་པ་དང།། དགུ་པ་ཆ་ཆུང་རེ་རེའོ།། བཞི་པ་དྲུག་པ་བཅུ་པ་རྣམས།། སོ་སོར་

ཆ་ཆུང་ཕྱེད་ཕྱེད་དོ།། ལྔ་ནི་ཆ་ཆུང་ཕྱེད་དང་གཉིས།། དེ་ལ་ཕྱོགས་གཉིས་སུ་ནི་རྒྱར།། 

༡ བསྒྲུབ་ཅིང་  དབུས་དཔར། གཙང་དཔར། 

༢ ཨ་བྷྱ་  དབུས་དཔར། 

༣ ཧྲཱིཿལས་  དབུས་དཔར། གཙང་དཔར། 

ཚངས་པའི་གཡས་དང་གཡོན་དུ་ནི།། ཆ་ཆུང་ཕྱེད་བཅས་མདའ་ཡི་མཐར།། སྣམ་བུ་ཆ་

ཆུང་ཕྱེད་དང་གསུམ།། ཐིག་ནི་ཆ་ཆུང་ཕྱེད་དང་བཞི།། ཆ་ཆུང་དྲུག་མཐར་གཉིས་པ་དང།། 

གསུམ་པ་ཆ་ཆུང་གསུམ་པའོ།། ཆ་ཆུང་བཞི་མཐར་བཞི་པ་ནི།། ཆ་ཆུང་ལྔ་སྟེ་མདའ་ཕྱེད་

བཅས༑༑ གསུམ་དོར་ནས་ནི་ཕྱེད་དང་ལྔ།། གསུམ་ནས་དྲུག་པ་ཆ་ཆུང་ལྔ།། བཞི་ནི་ཆ་

ཆུང་བདུན་རྣམས་ཏེ།། ཐིག་བཅུ་གཅིག་པ་ཆ་ཆུང་ལྔ།། སྣམ་བུ་ལྔ་པའི་སྟེང་གི་ནི།། ངོས་

སུ་ཆ་ཆུང་ཕྱེད་དང་བཞི།། བདུན་པའི་འོག་ལ་ཆ་ཆུང་གསུམ།། སྟེང་ནི་ཆ་ཆུང་དྲུག་སྟེང་

དུ༑༑ སྣམ་བུ་རྣམས་མཐར་སོན་པའི་ཐིག །གཞན་གྱི་མཐའ་དང་ལྷན་ཅིག་སྟེ།། ཀྱོག་པོ་

གཅིག་གོ་འདི་ནང་དུའང།། ཆ་ཆུང་ཕྱེད་ནས་དེ་བཞིན་གཞན།། དེའི་ཕྱིར་ཆ་ཆུང་རིག་

བྱེད་མཐར།། ཐིག་ཟླུམ་དེ་ནས་གཉིས་ཡིན་ཏེ།། ཆ་ཆུང་གཉིས་གཉིས་དོར་བར་རོ།། བཞི་

དོར་བར་ནི་ཟླུམ་པོ་གཞན།། ཚངས་ལས་ཆ་ཆུང་བརྒྱད་མཐར་དང།། བདུན་པའི་མཐའ་

རུ་ཟླུམ་པོའ་ིཐིག །དེ་ནས་ཡང་དག་དྲངས་ནས་ནི།། ཕྱོགས་གཞན་ཐིག་གི་མཚམས་སོང་

བའི༑༑ ཐིག་གཉིས་རིམ་བཞིན་ཚངས་པའི་ཕྱིར།། ཆ་ཆུང་གཉིས་གསུམ་དོར་བར་རོ།། ཕྱི་

ཟླུམ་ཐིག་ལས་ཕྱི་ངོས་སུ།།1 ཆ་ཆུང་དོར་བར་ཟླུམ་པོའ་ིཐིག །དེ་ནས་ཆ་ཆུང་གསུམ་དོར་

ནས༑༑ ཟུར་ཐིག་བར་དུ་གནས་པའི་ཐིག །ཀུན་ཏུ་སོན་པའི་ཚངས་ཐིག་དང།། རེའུ་མིག་

སྣམ་བུའི་རེ་ཁ་དབྱི།། ཞེས་འབྱུང་བ་བཞིན་གདབ་བོ།། དེ་ལ་མདའ་ཕྱེད་བཅས།། གསུམ་

དོར་ནས་ནི་ཕྱེད་དང་ལྔ།། ཞེས་སྣམ་བུ་ལྔ་པའི་སྐབས་སུ་མཐའ་ནས་མཐར་ཆ་ཆུང་བཅུ་

དྲུག་དང། སྣམ་བུ་ལྔ་པའི་སྟེང་གི་ནི།། ངོས་སུ་ཆ་ཆུང་ཕྱེད་དང་བཞི།། ཞེས་མཐའ་ནས་

མཐར་ཆ་ཆུང་བཅུ་བཞི་དང། ཡང། རྒྱལ་པོ་ཉེས་པ་གསུམ་ཉི་མ།། ཞེས་སྣམ་བུ་ལྔ་པའི་

སྐབས་སུ་མཐའ་ནས་མཐར་ཆ་ཆུང་བཅུ་གཉིས་སུ་བཤད་པ་རྣམས་མི་མཐུན་པས་འགལ་

ལོ་སྙམ་ན་སྐྱོན་མེད་དེ། དང་པོ་ནི་སྣམ་བུ་ལྔ་པའི་སྟེང་གི་ཐིག་གི་མཐའ་ནས་མཐའི་བར་

༡ ཕྱི་ངེས་སུ།།  གཙང་དཔར། 

ཡིན་ལ། གཉིས་པ་ནི་སྣམ་བུ་ལྔ་པའི་ཀ་བ་ནས་ཀ་བའི་བར་ཡིན་ཞིང། གསུམ་པ་ནི་ཀ་

བས་ཆ་ཕྲན་རེ་ཁྱེར་བའི་བར་གྱི་1མུན་སྣམ་རང་གི་དབང་དུ་བྱས་པའོ།། རིགས་པ་འདིས། 

བཞི་ནི་ཆ་ཆུང་བདུན་རྣམས་ཏེ།། ཞེས་སྣམ་བུ་བདུན་པའི་སྐབས་སུ་མཐའ་ནས་མཐར་ཆ་

ཆུང་བཅུ་བཞི་དང། སྟེང་ནི་ཆ་ཆུང་དྲུག །ཅེས་པའི་སྐབས་སུ་ཆ་ཆུང་བཅུ་གཉིས་དང། 

ཡང་༑ རྒྱལ་པོ་ཕྱོགས་དང་མི་རྣམ་གསུམ།། ཞེས་སྣམ་བུ་བདུན་པའི་སྐབས་སུ་མཐའ་

ནས་མཐར་ཆ་ཆུང་བཅུ་བཤད་པ་རྣམས་མི་འགལ་བ་ཡང་ཤེས་པར་བྱའོ།། ཀྱོག་པོ་ནང་

མའི་ཐིག་གི་མར་སྣ་ནི། ཕྲེང་བ་ལས་ཐིག་བཅུ་གཅིག་གི་དང་པོའ་ིཆ་ཆུང་ཕྱེད་དོར་བའི་

ས་ནས་གྱེན་དུ་འགྲེང་བར་གསུངས་པས་མདའ་ཡབ་ལ་གཏུག་པ་མིན་ནོ།། སྣ་ཚོགས་རྡོ་

རྗེའི་རྭ་གཡས་གཡོན་གྱི་ཕྱི་ཐིག་གི་རྩ་བ་ནི། རྟ་བབས་སྒོ་ཚད་བཞི་མའི་ཚངས་ཐིག་ནས་

སྒོ་ཚད་གཉིས་གཉིས་སོང་བ་ལས་ཕན་ཆད་དུ་འདར་མི་རུང་སྟེ། དེ་ནི་རྒྱས་པར་ལམ་གྱི་

རིམ་པར་བཤད་ཟིན་ཏོ།། དེ་ལྟར་ན་འདིར་དེའི་སྐོར་ལུགས་2ནི། ཚངས་དང་མདའ་ཡབ་

ཕྲད་པ་ནས།། ཆ་ཆུང་བཞི་དང་བཞི་གསུམ་ནི།། སོང་བར་ཆ་ཆུང་དགུ་དང་ནི།། བཞི་ཆས་

གཡས་གཡོན་ཕྱི་རྭ་བསྐོར།། མདའ་ཡབ་ཚངས་ལས་ཆ་ཆུང་ནི།། ཕྱེད་བཅས་གསུམ་

ནས་ཐད་ཀར་གཡས།། དྲུག་ནས་ཕྱེད་བཅས་བཅུ་གཉིས་ཀྱིས།། གཡོན་བསྐོར་གཡས་

པ་དེ་ལས་བཟློག །ཕྲེང་བའི་ནང་ཐིག་གི་ཚིགས་བཅད་དང་ལྷུག་པ་གཉིས་མི་མཐུན་པའི་

དགོངས་པ་ནི་ལམ་གྱི་རིམ་པར་བཤད་ཟིན་ལ། ཐིག་གི་གཞུང་ལྷག་མ་ནི་གོ་སླའོ།། ཟླུམ་

ཐིག་བྱེད་པའི་ཚེ་སེང་ལྡེང་གི་ཕུར་བུ་སྟེང་རྡོ་རྗེ་རྩེ་ལྔ་པ་འོག་རྡོ་རྗེ་རྩེ་གཅིག་པའི་རྣམ་པ་

ཅན་ཧཱུཾ་ལས་སྐྱེས་པར་བསམས་ནས། ཨོཾ་བཛྲ་ཀཱི་ལི་ཀཱི་ལ་ཡ་སརྦ་བིགྷྣཱན་ཧཱུཾ། ཞེས་པའམ། 

གྷ་གྷ་ལ་སོགས་པ་བརྒྱ་རྩ་བརྒྱད་བཟླས་ནས། དཀྱིལ་འཁོར་གྱི་དབུས་སུ་གདབ་ལ་རྡུང་

༡ ཐར་གྱི་  དབུས་དཔར། 

༢ བསྐོར་ལུགས་  སྐུ་འབུམ་དཔར་མ། 

བའི་སྔགས་ཀྱིས་བརྡུང་ངོ་།། དེ་ལ་ཐིག་སྐུད་ཆ་ཆུང་གོ་དྲུག་པ་ཉིས་ལྟབ་ཏུ་བཏགས་ཏེ་

དབང་ལྡན་ནས་གཡས་སྐོར་དུ་བསྐོར་རོ།། ཕུར་བུ་མེད་ན་བསམ་གཏན་གྱིས་ཀྱང་རུང་

ལ་བསྐོར་ཟིན་ནས། ཕུར་བུ་དབྱུང་བའི་སྔགས་དང་ཕྱག་རྒྱས་དབྱུང་ལ། རང་གི་ལག་གི་

རྡོ་རྗེ་ལ་ཐིམ་པར་བསམ་མོ།། 

བཞི་པ་(ཐེབས་ནས་གཤེགས་སུ་གསོལ་བ་)ནི། དེ་ལྟར་ཐིག་ཐམས་ཅད་ཐེབས་པའི་མཐར། 

ཐིག་སྐུད་ཀྱི་ལྷ་ལ་མཆོད་གཏོར་ཕུལ་བའི་འོག་ཏུ། ཨོཾ་ཨཱཿཧཱུཾ་བཛྲ་མུཿཞེས་པས་ཡེ་ཤེས་པ་

གཤེགས་ལ་ཐིག་སྐུད་རང་གནས་སུ་བཞག་གོ །ཐོད་ལོ་ཀོར་གྱིས་ཐིག་གདབ་པའི་ཆོ་ག་

སྟེ་བཞི་པའོ།། གོ་རིམ་དུས་རྒྱུ་འཁེལ་ཚུལ་ཚད།། བྱུག་བཀོད་བཞག་བསྐྱེད་མཆོད་བསྲུང་

མིག༑ གཏོར་བཟླས་གཏོར་བསང་ས་མཛེས་བྱ།། མཆོད་བསྐྱེད་ཕྱོགས་མིག་བཟུང་གཏང་

རྐང་༑༑ གཡས་སྐོར་སློབ་དཔོན་ནུབ་དང་ལྷོར།། གནས་ནས་ཚངས་གཉིས་མེར་གནས་

ཏེ༑༑ ཤར་དང་ལྷོ་དང་རླུང་གནས་ནས།། ནུབ་དང་བྱང་གི་རྩ་ཐིག་1བཞི།། མེ་དང་སྲིན་

གནས་ཟུར་ཐིག་གཉིས།། ཟློས་གདབ་སྒོ་དབྱེ་ལྷག་མ་ལའང།། ཕུར་གདབ་བསྐོར་དབྱུང་2 

གཤེགས་པ་ནི།། ཐིག་ཆོག་བསྡོམས་སུ་3བསྡུས་པའོ།། 

གཉིས་པ་ལྷག་གནས་གསུམ་བྱ་བ་ལ་གསུམ། སའི་ལྷ་མོ་ལྷག་གནས། དཀྱིལ་

འཁོར་གྱི་ལྷ་ལྷག་གནས། བུམ་པ་ལྷག་གནས་སོ།། དང་པོ་(སའི་ལྷ་མོ་ལྷག་གནས་)ནི། རང་ཞེ་

སྡང་རྡོ་རྗེའི་ང་རྒྱལ་གྱིས་གནོད་མཛེས་མདུན་དུ་བཀུག་སྟེ་བཀའ་ནོད་པ་ལ། བཀའ་བསྒོ་

བ་སོགས་སྒྲུབ་ཐབས་བཞིན་བྱས་ཏེ། ཕྱོགས་སྐྱོང་བཅུ་བཀུག་ནས་ཕྱོགས་རྣམས་ཀྱི་ཁྲོན་

པར་གཞུག །བགེགས་མཐར་བྱེད་བསྐྱེད་ལ་ཕུར་བུ་བཅུར་བསྒོམས་ཏེ་ཕུར་བུས་གདབ་པ་

སོགས་སྔར་བཞིན་བྱ། དེ་ནས་རྭ་བ་སོགས་4སྔར་བཞིན་བྱ་ལ་རྡོ་རྗེའི་རང་བཞིན་གྱི་སར་

༡ ཆུ་ཐིག་  གཙང་དཔར། 

༢ བསྐོར་ཕྱུང་  དབུས་དཔར། 

༣ སྡོམ་དུ་  དབུས་དཔར། གཙང་དཔར། 

༤ ར་བ་སོགས་  སྐུ་འབུམ་དཔར་མ། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།138

བསྐྱེད་ལ་ལྷག་གནས་བྱའོ།། དཀྱིལ་འཁོར་གྱི་དབུས་སུ་དྲིའི་དཀྱིལ་འཁོར་བྱས་ལ་དེར་

བཾ་ལས་བྱུང་བའི་སའི་ལྷ་མོ་སེར་མོ་དགའ་བ་དང་ལྡན་པའི་ཐུགས་ཅན་ཞི་བ། ན་བཟའ་

དཀར་པོ་མནབས་པ། རྒྱན་བཟང་པོ་སྣ་ཚོགས་པས་བརྒྱན་པ། ཞལ་གཅིག་ཕྱག་གཉིས་

ཀྱི་གཡས་པས་སྐྱབས་སྦྱིན་གྱི་ཕྱག་རྒྱ་དང། གཡོན་པས་གསེར་གྱི་བུམ་པ་བསྣམས་པ་

བསྐྱེད་ལ། ལག་པ་གཡས་པར་ཟླ་བའི་སྟེང་དུ་ཧཱུཾ་གསུམ་བསམས་ཏེ། རྡོ་རྗེ་དང་བཅས་

པའི་སོར་མོའ་ིརྩེ་མོས་ས་ལ་ལན་གསུམ་བསྣུན་པ་དང། དེའི་སྒྲ་དང་ཧཱུཾ་གི་འོད་ཟེར་གྱིས་

བསྐུལ་བས་ས་གཡོས་པའི་གསེབ་ནས། ས་ཡི་ལྷ་མོ་ཡེ་ཤེས་པ་ཐོན་པ་དང་འདྲེས་ནས། 

བདག་གིས་ཅི་བགྱི་བ་བཀའ་སྩོལ་ཅིག་ཅེས་བརྗོད་པར་བསམ་མོ།། དེ་ནས་མཆོད་པ་

བསང་སྦྱང་སྔོན་དུ་འགྲོ་བས་སོ་སོའ་ིསྔགས་དང་ཕྱག་རྒྱ་བྱས་ཏེ། ཨོཾ་པྲི་ཐི་ཝཱི་དེ་ཝཱི་ས་པ་

རི་ཝཱ་ར་པྲ་ཝ་ར་སད་ཀ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པས་མཆོད་ཡོན་དང། དེ་བཞིན་

པཱ་དྱཾ་གིས་ཞབས་བསིལ་དང། ཨཱཉྩ་མ་ནཾ་གྱིས་ཞལ་བསིལ་དང། པྲོཀྵ་ཎཾ་གྱིས་བསང་

གཏོར་ཕུལ་ནས། ཨོཾ་པྲི་ཐི་ཝཱི་དེ་ཝཱི་ས་པ་རི་ཝཱ་ར་པུཥྤེ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་

ཡ་ཤྲཱི་ཡེ་1ཨཱཿཧཱུཾ་གིས་མེ་ཏོག་དང། དེ་བཞིན་དུ་དྷཱུ་པེས་བདུག་སྤོས། ཨཱ་ལོ་ཀེས་མར་མེ། 

གནྡྷེས་དྲི། ནཻ་ཝི་དྱས་ཞལ་ཟས། ཤཔྟས་རོལ་མོ་རྣམས་ཕུལ་ལ། རྡོ་རྗེ་དྲིལ་བུ་འཛིན་པས། 

སྐྱོབ་པ་སངས་རྒྱས་ཐམས་ཅད་ཀྱི།། སྤྱོད་པའི་ཚུལ་གྱི་ཁྱད་པར་དང།། ས་དང་ཕ་རོལ་

ཕྱིན་རྣམས་ལ།། ལྷ་མོ་ཁྱོད་ནི་དབང་དུ་གྱུར།། སྐྱོབ་པ་ཤཱཀྱ་སེང་གེ་ཡིས།། ཇི་ལྟར་བདུད་

ཀྱི་དཔུང་བཅོམ་ལྟར།། དེ་བཞིན་བདག་གིས་བདུད་ཀྱི་དཔུང།། ཕམ་པར་བྱས་ཏེ་དཀྱིལ་

འཁོར་བྲི།། ཞེས་ལན་གསུམ་བརྗོད་དེ་གསོལ་བ་བཏབ་པས་དེ་ལྟར་གྱིས་ཤིག་ཅེས་

གསུངས་ནས་དེ་ཉིད་དུ་ཐིམ་སྟེ་ས་ཡི་ངོ་བོར་གནས་པར་བསམ་ལ། ལག་པ་རྡོ་རྗེ་ནང་

བསྡམས་བྱས་ནས་ས་དེ་མནན་ལ། ཨོཾ་བཛྲ་བྷ་བ་ཧཱུཾ། ཞེས་ལན་གསུམ་བརྗོད་པས། རྡོ་

༡ ཤྲི་ཡེ་  སྐུ་འབུམ་དཔར་མ། གཙང་དཔར། 

རྗེ་བསྡམས་པ་ལས་བྱུང་བའི་ཧཱུཾ་ཡིག་འོད་ཟེར་འབར་བ་འཕྲོས་པས། དབང་ཆེན་གྱི་བར་

རྡོ་རྗེར་བྱས་པར་བསམས་ནས། ཨོཾ་བཛྲ་ཌི་ཌྷ་ཏིཥྛ། ཞེས་ལན་གསུམ་བརྗོད་པས་བྱིན་

གྱིས་བརླབ་བོ།། དགུག་གདབ་ར་བ་རྡོ་རྗེའི་ས།། བསྐྱེད་བསྐུལ་བསྲེས་མཆོད་གསོལ་བ་

གདབ༑༑ ནང་བསྡམས་བྱིན་གྱིས་བརླབ་པ་ནི།། ས་ཡི་ལྷ་མོ་ལྷག་གནས་བསྡོམས།།1 

གཉིས་པ་(དཀྱིལ་འཁོར་གྱི་ལྷ་ལྷག་གནས་)ནི། དེ་ནས་དཀྱིལ་འཁོར་གྱི་ས་ལ་དྲི་ཞིམ་པོ་

བདུད་རྩི་ལྔ་དང་བཅས་པ་ལ་ཡི་གེ་གསུམ་གྱིས་བསྔགས་པས་བྱུགས་ཤིང་།2 མེ་ཏོག་

གཅལ་དུ་དགྲམ། རང་ཕྱི་དྲོ་ཁྲུས་བྱས་ཤིང་ལུས་ལ་དྲི་བཟང་པོས་བྱུགས།3 ཆོས་གོས་

དམར་པོ་མེ་ཏོག་གི་ཕྲེང་བ་ཅན་གྱོན། གདོང་དྲི་ཞིམ་པོས་བསྒོས་ལ་རིན་པོ་ཆེའི་རྒྱན་

རྣམས་ཀྱིས་བརྒྱན། ཨོཾ་ཧཱུཾ་སྭཱཧཱ་དང། ཨོཾ་བཛྲ་ཨཥྞཱི་ཥ་ 4ཧཱུཾ་ཕཊ། ཅེས་པས་གོ་རིམ་བཞིན་

དུ་ལན་བདུན་བསྔགས་པའི་རས་དམར་པོའ་ིཐོད་དང་ཅོད་པན་གྱིས་བརྒྱན་པ། དཀྱིལ་

འཁོར་གྱི་ཤར་ནས་ནུབ་ཏུ་ཕྱོགས་པས་འདུག་སྟེ་ལྷའི་རྣལ་འབྱོར་བསྒོམ། ཙནྡན་དང་གུར་

ཀུམ་ལ་སོགས་པའི་དྲི་བཟང་པོ་བདུད་རྩི་ལྔ་དང་བསྲེས་པས་གཙོ་བོ་ལྔའི་གནས་སུ་དྲིའི་

མཎྜལ་གྲུ་བཞི་པ་རེ་དང། ལྷ་གཞན་རྣམས་ཀྱི་གནས་སུ་ཟླུམ་པོ་རེ་རེ་རང་རང་གི་སྔགས་

བརྗོད་ལ་བྱུགས་ཤིང་5མེ་ཏོག་གི་ཚོམ་བུ་རེ་དགོད། དེ་ནས་གཞལ་ཡས་ཁང་གདན་དང་

བཅས་པ་སྒྲུབ་ཐབས་བཞིན་བསྐྱེད། དེར་ལྷ་སོ་གཉིས་རང་རང་གི་ས་བོན་ལས་སམ་ཆོ་

ག་གསུམ་གྱིས་བསྐྱེད། རང་གི་སྙིང་གའི་ས་བོན་གྱི་འོད་ཟེར་གྱིས་སྔར་ནམ་མཁར་བཏེག་

པའི་རྟེན་དང་བརྟེན་པའི་དཀྱིལ་འཁོར་སྤྱན་དྲངས་ལ། དམ་ཚིག་པ་ལ་གཞུག་ལ་དབང་

བསྐུར༑ ལྷ་རེ་རེ་ལ་ཉེར་སྤྱོད་ཚང་བ་རེའམ་མ་འབྱོར་ན་བཅུ་ལས་མི་ཉུང་བའི་མཆོད་པ་ཆུ་

༡ སྡོམ༑༑  དབུས་དཔར། གཙང་དཔར། 

༢ བྱུག་ཅིང།  དབུས་དཔར། གཙང་དཔར། 

༣ བྱུག   གཙང་དཔར། 

༤ ཨུཥྞི་ཥ་   དབུས་དཔར། 

༥ བྱུག་ཅིང་  དབུས་དཔར། གཙང་དཔར། 

བཞི་དང་བཅས་པ་བཤམས།1 བསང་སྦྱང་སྔོན་དུ་འགྲོ་བས་ཆུ་བཞི་ཉེར་སྤྱོད་དང་བཅས་

པ་དང་འདོད་ཡོན་ལྔ་དང་བཅས་པ་ནང་གི་མཆོད་པས་མཆོད་དེ་བསྟོད་པས་བསྟོད་

དོ༑༑ བྱུག་དགྲམ་ཆས་གཞུག་རྣལ་འབྱོར་བསྒོམ།། ཐིག་ལེ་སྔགས་རྟེན་བརྟེན་པ་བསྐྱེད།། 

གཞུག་དབང་མཆོད་ཅིང་བསྟོད་པ་ནི།། སྟ་གོན་ལྷ་ཡི་ཆོ་གའི་བསྡོམས།། 

གསུམ་པ་(བུམ་པ་ལྷག་གནས་)ལ་གཉིས། བུམ་པ་བཤམས་པ་2དང། བུམ་པ་བསྒྲུབ་

པའོ༑༑ དང་པོ་(བུམ་པ་བཤམས་པ་)ནི། བུམ་པའི་རྒྱུ་ནི་གསེར་དངུལ་ལམ་ཟངས་སམ་ས་ལས་

བྱས་པའམ། དེ་ལས་གཞན་ཇི་ལྟར་རྙེད་པ་ཡང་རུང་ངོ་།། བུམ་པའི་ཚད་ནི་རྣམ་རྒྱལ་ལ་

ལྟོ་བའི་ཐད་ཀའི་རྒྱར་སོར་ཉི་ཤ ་མཐའ་བསྐོར་དུ་མཐོ་ལྔ། མགྲིན་པའི་དཔངས་སོར་བརྒྱད། 

མཆུའི་འཕྱང་ལ་སོར་གཉིས་པའི་ཚད་ལྡན་མེད་ན་སྦྱིན་བདག་ལ་མི་ཤིས་པས་ཚད་དང་

ལྡན་པར་བྱ། གཞན་རྣམས་མ་ངེས་པར་བཤད་དེ་ཀུན་ཀྱང་ནག་པོ་མེད་པ་རྩ་བ་དོར་ཞིང་

མ་འབྱར་བ་བུག་པ་དང་གས་པ་མེད་པ། མཆུ་འཕྱང་ཞིང་མགྲིན་པ་རིང་ལ་གསུས་པ་

ཆེ་བ་རྣམས་འབྲས་བཏགས་པའམ། ཐོད་ལེ་ཀོར་3རམ་ཙནྡན་གྱི་ལྡེ་གུའམ་རྡོ་རྒྱུས་དང་

ས་དཀར་གྱིས་བྱུགས།4 བུམ་པའི་གྲངས་ནི་རྒྱས་པ་ལྷའི་གྲངས་དང་མཉམ་པ་དང། དེ་

མེད་ན་ཕྱོགས་དང་མཚམས་ཀྱི་ལ་བཞི་བཞི་དང་དབུས་ཀྱི་སྟེ་དགུ། དེ་ཡང་མ་འབྱོར་ན་

ཕྱོགས་ཀྱི་དབྱེ་བས་སམ་ཡང་ན་གཤེགས་པ་དང་གཤེགས་མ་དང་སེམས་དཔའ་དང་

སེམས་མ་དང་ཁྲོ་བོའ་ིབུམ་པ་སྟེ་ལྔའོ།། དེ་ཡང་མེད་ན་རྣམ་རྒྱལ་གྱི་གཅིག་སྟེ་དེ་རྣམས་

ཐམས་ཅད་ལ་ལས་བུམ་ལྷག་པར་བྱའོ།། མཚན་མ་བྲི་བ་ནི་གུར་ཀུམ་ལ་སོགས་པས་

བུམ་པའི་ལོགས་ལ་ལྷ་རང་རང་གི་གདན་གྱི་སྟེང་དུ། རང་རང་གི་ས་བོན་ནམ་ཕྱག་མཚན་

༡ བཤམ༑  དབུས་དཔར། གཙང་དཔར།

༢ བཤམ་པ་  དབུས་དཔར། གཙང་དཔར།

༣ ཐོད་ལོ་ཀོར་  གཙང་དཔར། 

༤ བྱུག  དབུས་དཔར། གཙང་དཔར།

རྡུལ་ཚོན་གྱི་སྐབས་བཞིན་དུ་བྲི། རྣམ་རྒྱལ་གཅིག་ལས་མེད་ན་དེའི་གདོང་ལ་ཉི་མའི་སྟེང་

དུ་མི་བསྐྱོད་པའི་རྡོ་རྗེ། འོག་ཏུ་ཟླ་བ་ལ་རྣམ་སྣང་གི་འཁོར་ལོ། ལྷོར་རིན་པོ་ཆེའི་སྟེང་དུ་

རིན་པོ་ཆེ་དང། ནུབ་ཏུ་པདྨའི་སྟེང་དུ་པདྨ། བྱང་དུ་སྣ་ཚོགས་རྡོ་རྗེའི་སྟེང་དུ་རལ་གྲི་

དང་༑ དེའི་གཡོན་དུ་ཉི་མའི་སྟེང་དུ་ལས་ཐམས་ཅད་པའི་སྣ་ཚོགས་རྡོ་རྗེ་བྲི་སྟེ། ལས་བུམ་

ལོགས་སུ་ཡོད་ན་དེའི་གདོང་ལ་དེ་ལྟར་བྲིའོ།། གོས་དཀར་པོ་ལ་སོགས་པ་སྣ་ལྔ་གང་

རུང་ཟུང་གིས་མགུལ་བ་ཐོར་ཅོག་གསུམ་པའི་ཚུལ་གྱིས་བཅིངས།1 ཧཱུཾ་ལན་བདུན་བཟླས་

པའི་སྲད་བུ་དཀར་པོ་བདུན་གྱིས། ཨོཾ་བཛྲ་ཤེ་ཁ་ར་རུ་ཊ་མ་ཊ་དི་ཤཾ་བནྡྷ་ཧཱུཾ། ཞེས་པས་

མགུལ་ཆིངས་དཀྲི། དེ་ནས་བུམ་པ་ལ་གུ་གུལ་གྱིས་བདུག །ལས་ཐམས་ཅད་པའི་སྔགས་

བཟླས་པའི་ཡུངས་ཀར་གྱིས་བརྡེག་ལ་བགེགས་བསྐྲད་ཅིང་། རྟ་གླང་དང་བོང་བུ་སོགས་

ཀྱིས་མ་བགྲོད་པའི་ཆུ་གཙང་མ་སྲོག་ཆགས་མེད་པ་སྣོད་གཞན་ལ་མ་རེག་པ་བླངས་ལ། 

དྲི་བཟང་དང་བསྲེས་པས་རན་པར་དགང། དེ་དག་གི་ནང་དུ་གསེར་དངུལ་མུ་ཏིག་བྱུ་རུ་

པདྨ་རཱ་གའམ། པདྨ་རཱ་ག་མེད་ན་ཟངས་སམ་དུང་དང་དངུལ་གྱི་དོད་ལ་མུ་མེན་གྱིས་ཀྱང་

རུང་སྟེ་རིན་པོ་ཆེ་ལྔ་དང་། གྲོ་ནས་ཏིལ་མོན་སྲན་གྲེའུ་དང་མོན་སྲན་རྡེའུ་སྟེ་འབྲུ་ལྔ་དང་། 

ག་བུར་གུར་ཀུམ་ཙནྡན་དཀར་དམར་གླ་རྩི་སྟེ་དྲི་ལྔ་དང། པྲི་ཧཱ་ཏཱི་ཀཱཎྜ་ཀཱ་རི་ཧ་ས་དེ་བ་ཨ་

པ་རཱ་ཛི་ཏ། དཎྜ་ཨུཏྤ་ལའི་རྩ་བ་སྟེ་སྨན་ལྔ་རྣམས་གཞུག །འབྱོར་པ་ཆུང་ན་རྣམ་རྒྱལ་དང་

ལས་བུམ་གཉིས་རིན་པོ་ཆེའི་སྙིང་པོ་ཅན་དུ་བྱ་ཡི་བུམ་པ་གཞན་ནི་མ་ཡིན་ནོ།། དེ་ཡང་

རྣམ་རྒྱལ་ངེས་པར་རིན་པོ་ཆེའི་སྙིང་པོ་ཅན་དུ་བྱ་བར་བཤད་པས། བུམ་པ་དང་མགུལ་

ཆིངས་དང་ནང་རྫས་ལ་སོགས་པ་རྣམས་སློབ་མས་སྒྲུབ་པ་ཡིན་ནོ།། ཡལ་ག་དང་ལོ་མ་

དང་ལྡན་པའི་ཤིང་གིས་ཁ་བརྒྱན། གཙོ་བོ་ཡིན་པ་དང་བྱ་བ་མང་བའི་ཕྱིར་རྣམ་རྒྱལ་གྱི་

སྟེང་དུ་ཧཱུཾ་གིས་བསྔགས་པའི་དུང་ཆོས་སམ་ཐོད་པའམ་རྫ་ཕོར་བདུད་རྩི་ལྔ་དང་བཅས་

༡ བཅིང་༑  དབུས་དཔར། གཙང་དཔར།

པའི་དྲི་བཟང་གི་ཆུས་བཀང་བའི་སྟེང་དུ། མེ་ཏོག་གི་ཕྲེང་བ་དབུས་སུ་བཅིངས་པའི་རྡོ་རྗེ་

བཞག༑ སྟ་གོན་གྱི་དཀྱིལ་འཁོར་གྱི་ཕྱི་རོལ་རྡོ་རྗེའི་རྭ་བའི་1ནང་དུ་ཤར་ལ་སོགས་པའི་

ཕྱོགས་མཚམས་སུ་ཀུ་ཤའི་གདན་ལ་དགོད་དེ་གཙོ་བོའ་ིབུམ་པ་ནི་དབུས་སུའོ།། 

གཉིས་པ་(བུམ་པ་བསྒྲུབ་པ་)ནི། དེ་ནས་བུམ་པ་རྣམས། ཨོཾ་ཨཱཿབིགྷྣཱཾ་ཏ་ཀྀྲཏ་ཧཱུཾ། ཞེས་

པས་བསངས།2 ཤཱུ་ནྱ་ཏཱས་སྟོང་པར་སྦྱངས།3 སྟོང་པའི་ངང་ལས་བཾ་ལས་བྱུང་བའི་རིན་པོ་

ཆེའི་བུམ་པ་མཚན་ཉིད་དང་ལྡན་པར་བསྐྱེད། ཨོཾ་ཏཱཔྟེ་ཏཱཔྟེ་མཧཱ་ཏཱཔྟེ་4སྭཱཧཱ། ཞེས་བཟླས་

པས་དྲངས་པའི་ལྷའི་ཆུ་བོ་གངྒཱ་དང་བུམ་པའི་ཆུ་གཉིས་དབྱེར་མེད་པར་མོས་ལ། བུམ་པ་

རྒྱས་པར་ཡོད་ན་བུམ་པ་སོ་སོར་རང་རང་གི་གདན་དང། བཅུ་དང་དྲུག་ཡོད་ནའང་ཇི་ལྟར་

བསྡུས་པའི་ལྷ་རྣམས་ཀྱི་གདན་དང། རྣམ་རྒྱལ་གཅིག་ལས་མེད་ན་དེར་ལྷ་ཡོངས་རྫོགས་

ཀྱི་གདན་བསམས་ལ་ལྷ་སོ་གཉིས་དང། ལས་བུམ་ལ་བགེགས་མཐར་བྱེད་ལྷག་པར་

མོས་པའམ་སོ་སོའ་ིས་བོན་ནམ་ཆོ་ག་གསུམ་གྱིས་བསྐྱེད། བུམ་པའི་མཚན་མ་རྣམས་

ཀྱང་རང་རང་གི་ལྷར་བསྐྱེད། རང་གི་ཐུགས་ཀའི་ཧཱུཾ་ཡིག་གི་འོད་ཟེར་གྱིས་ཡེ་ཤེས་པའི་

དཀྱིལ་འཁོར་སྤྱན་དྲངས་པ་ལ། མཆོད་ཡོན་ལ་སོགས་པ་ཕུལ་ལ། ཛཿཧཱུཾ་བཾ་ཧོཿས་དགུག་

གཞུག་བཅིང་མཉེས་བྱ། རང་རང་གི་རིགས་བདག་ཡབ་ཡུམ་གྱིས་བྱང་ཆུབ་ཀྱི་སེམས་

ཀྱིས་དབང་བསྐུར། སྔར་ལྟར་མཆོད་བསྟོད་བདུད་རྩི་མྱང་བ་བྱ་སྟེ། བུམ་པའི་ལྷ་ལ་ཡང་

ལྷ་གྲངས་དང་མཉམ་པའི་ཉེར་སྤྱོད་དབུལ་བར་བཤད་དོ།། དུང་ཆོས་སུ་ལྷ་ཚང་བ་སྐྱེད་པ་

ལ་ཁུངས་ཐུབ་ཀྱི་གཞུང་གཞན་མི་སྣང་ལ། མཚོ་སྐྱེས་ཀྱིས། “སྔར་གསུངས་པ་ཡི་བུམ་

པ་ལས།། ཐམས་ཅད་ཆུ་ལས་ཁམ་ཕོར་དུ།། ཉུང་ཟད་བླུགས་ཏེ་རྣམ་རྒྱལ་གྱི།། བུམ་པ་

༡ ར་བའི་  སྐུ་འབུམ་དཔར་མ། གཙང་དཔར། 

༢ བསང་༑  དབུས་དཔར། གཙང་དཔར།

༣ སྦྱང་༑  གཙང་དཔར། 

༤ ཨོཾ་ཏཔྟེ་ཏཔྟེ་མཧཱ་ཏཔྟེ་  དབུས་དཔར། 

བཾ་ལས་བསྐྱེད་པ་ཡི།། རིན་ཆེན་བུམ་པའི་སྟེང་བཞག་བྱ།། དེར་ནི་དཀྱིལ་འཁོར་བསྐྱེད་

བྱ་སྟེ།།”1 ཞེས་གསུངས་པ་ཡང་གཞུང་དེར་རྣམ་རྒྱལ་དུ་ལྷ་སྐྱེད་པ་ཟུར་དུ་བཤད་པ་ཞིག་2 

ཡོད་ན། དེར་ནི་ཞེས་པའི་དོན་རྣམ་རྒྱལ་གྱི་སྟེང་གི་ཁམ་ཕོར་དེར་སྐྱེད་པ་ལ་བཤད་དུ་

རུང་ཡང། དེ་མི་འདུག་པས་རྣམ་རྒྱལ་དུ་དཀྱིལ་འཁོར་སྐྱེད་པའི་ཁུངས་སུ་སྣང་ངོ་།། 

སློབ་དཔོན་ལྭ་བ་པས།3 “དེའི་སྟེང་དུ་མཆོད་ཡོན་གྱི་སྣོད་དྲི་ཞིམ་པོའ་ིཆུ་མེ་ཏོག་དཀར་

པོ་དང་བཅས་པ་བཞག་སྟེ། དེའི་སྟེང་དུ་མེ་ཏོག་གི་ཕྲེང་བ་བཅིངས་པའི་རྡོ་རྗེ་བཞག་ལ།”4 

ཞེས་དང། “མེ་ཏོག་དཀར་པོ་དང་བཅས་པའི་མཆོད་ཡོན་བུམ་པར་ཕུལ་བས།”5 ཞེས་

དུང་ཆོས་ནི་བཟླས་པ་ཟིན་པའི་འོག་ཏུ་བུམ་པའི་ལྷ་ལ་མཆོད་ཡོན་འབུལ་བའི་སྣོད་དུ་

གསུངས་པས། འདིར་དེར་ལྷ་སྐྱེད་པ་མ་བྱས་སོ།། དེས་ན་དེའི་ཆུའི་བསྒྲུབ་ལུགས་ནི། ཨོཾ་

བཛྲ་ཨ་མྲྀ་ཏ་ཨུ་ད་ཀ་ཧཱུཾ། ཞེས་པ་དང། ཡི་གེ་གསུམ་ལན་བདུན་བཟླས་ཏེ་བསྔགས་པས་

ཡེ་ཤེས་ཀྱི་བདུད་རྩིར་བྱས་པའི་རྡོ་རྗེའི་རྡུལ་ཕྲ་རབ་ཀྱི་རང་བཞིན་དུ་སེམས་པར་ཕྲེང་

བ་6ལས་གསུངས་པ་དེ་ཉིད་ཡིན་པས་དེ་བཞིན་དུ་བྱའོ།། དེ་ནས་ཧཱུཾ་ཞེས་བཟླས་ཤིང་རྡོ་

རྗེ་ལ་བཏགས་པའི་མེ་ཏོག་གི་ཕྲེང་བའི་མཐར་ལག་པ་གཡོན་པའི་ཁུ་ཚུར་གྱིས་བཟུང་ལ་

གཙོ་བོའ་ིསྔགས་བརྒྱ་རྩ་བརྒྱད་དང། ཆུ་ལ་ཨུ་ད་ཀ་བརྒྱ་རྩ་བརྒྱད་བཟླ། དེ་ནས་བུམ་པ་

སོ་སོའ་ིསྟེང་དུ་རྡོ་རྗེ་མེ་ཏོག་གི་ཕྲེང་བ་དང་བཅས་པ་སྤྲོས་ལ་7སྔ་མ་བཞིན་དུ་བཟུང་ནས་

སོ་སོའ་ིསྙིང་པོའམ་ཕྲེང་སྔགས་བརྒྱ་རྩ་བརྒྱད་དམ་ཉེར་གཅིག་རེ་བཟླ། ལས་ཐམས་ཅད་

༡ སྡེ་བསྟན། རྒྱུད་འགྲེལ། ཀ མཚོ་སྐྱེས་རྡོ་རྗེ། ཀྱཻ་རྡོར་གྱི་འགྲེལ་པ་པདྨ་ཅན། བརྟག་པ་གཉིས་པའི་ལེའུ་དང་པོ། ཤོག་གྲངས་༡༦༥ན༧ ལས་བྱུང་

བ་ཅུང་མི་འདྲ་སྟེ། “སྔར་གསུངས་པ་ཡི་བུམ་པ་ལ།། ཐམས་ཅད་ཆུ་ལས་ཁམ་ཕོར་དུ།། ཉུང་ཟད་བླུགས་ཏེ་རྣམ་རྒྱལ་གྱི།། བུམ་པ་བཾ་ལས་བསྐྱེད་

པ་ཡིས།། རིན་ཆེན་སྟེང་དུ་གཞག་པར་བྱ།། དེར་ནི་དཀྱིལ་འཁོར་བསྐྱེད་བྱ་སྟེ།།” ཞེས་སོ།།

༢ བཤད་པ་ཅིག་  དབུས་དཔར། གཙང་དཔར།

༣ ལ་བ་པས།  དབུས་དཔར། 

༤ སྡེ་བསྟན། རྒྱུད་འགྲེལ། ཝ སློབ་དཔོན་ལ་བ་པ། བདེ་མཆོག་གི་དཀྱིལ་འཁོར་གྱི་ཆོ་ག ཤོག་གྲངས་༢༥༤བ༦

༥ སྡེ་བསྟན། རྒྱུད་འགྲེལ། ཝ སློབ་དཔོན་ལ་བ་པ། བདེ་མཆོག་གི་དཀྱིལ་འཁོར་གྱི་ཆོ་ག ཤོག་གྲངས་༢༥༤བ༧

༦ ཕྲེང་ང་  དབུས་དཔར། 

༧ སྦོས་ལ་  སྐུ་འབུམ་དཔར་མ།

པ་ལ་མཚན་སྔགས་བརྒྱ་རྩ་བརྒྱད་དང་ཕྲེང་སྔགས་ལན་བདུན་བཟླ། བཟླས་པའི་དམིགས་

པ་ནི་སྒྲུབ་ཐབས་ཀྱི་སྐབས་བཞིན་བྱའོ།། ཐམས་ཅད་ལ་ཐུན་མོང་དུ་དམིགས་ནས་ཡི་གེ་

གསུམ་བརྒྱ་རྩ་བརྒྱད་དང་ཡི་གེ་བརྒྱ་པ་ལན་བདུན་བརྗོད་པས། ལྷ་རྣམས་ཆགས་པ་ཆེན་

པོའ་ིམེས་ཞུས་ནས་བྱང་ཆུབ་ཀྱི་སེམས་ཀྱི་ངོ་བོར་བུམ་པའི་ཆུ་དང་རོ་གཅིག་ཏུ་གྱུར་པར་

བསམས་ལ། གཙོ་བོའ་ིསྔགས་དང་ཧཱུཾ་ལན་བདུན་བཟླས་ནས་དུང་ཆོས་ཀྱི་ཆུས་བུམ་པ་

རྣམས་སུ་མཆོད་ཡོན་དབུལ། ལས་ཐམས་ཅད་པ་བཟླས་པའི་མེ་ཏོག་དཀར་པོ་གསུམ་

གསུམ་ཡང་གཞུག་གོ །དེ་ནས་མེ་ཏོག་ལ་སོགས་པས་མཆོད་དེ་ལས་བུམ་གྱི་ཆུས་དེའི་

ཁ་རྒྱན་གྱི་ཡལ་འདབ་ཉིད་ཀྱིས་བསངས་ཏེ། དཀྱིལ་འཁོར་གྱི་བྱ་བ་རྣམས་རྫོགས་པ་དེ་

སྲིད་དུ་བགེགས་རྣམས་ཟློག་པར་མཛོད་ཅིག་ཅེས་བརྗོད་ལ། གཏོར་མ་ཕུལ་ཏེ་རེག་ལ་

བསྟོད་པ་སྔོན་དུ་འགྲོ་བས་དྲིལ་བུ་དཀྲོལ་བར་བྱའོ།། དེ་ནས་བུམ་པ་རྣམས་ལ་ག་བུར་

དང་ཨ་ཀ་རུས་བདུགས་པའི་རས་ཀྱི་དགབ་ལ་གནས་དབེན་པར་སྦ། རང་དང་སློབ་མ་

ལ་བསང་གཏོར་བྱ་བའི་དོན་དུ་ལས་བུམ་ཀུ་ཤའི་ཆུན་པོ་དང་བཅས་པ་ཤར་སྒོའ་ིབྱང་དུ་

བཞག་གོ །བུམ་བཟླས་དང་མཆོད་པ་ནི་ཉི་མ་རེ་རེ་ལ་ཐུན་གསུམ་གསུམ་མམ་གཅིག་ཏུ་

བྱའོ༑༑ ས་ཡི་ལྷ་མོ་ལ་སོགས་པ་ལྷག་པར་གནས་པའི་ཆོ་ག་སྟེ་ལྔ་པའོ།། རྒྱུ་ཚད་གྲངས་

མཚན་མགུལ་ཆིངས་སྐུད།། བདུག་བསྐྲད་གང་གཞུག་དུང་རྡོ་རྗེ།། དགོད་བསྐྱེད་1གཞུག་

དབང་མཆོད་བསྟོད་མྱང།། བཟླས་བཞུ་མཆོད་ཡོན་མེ་ཏོག་དབུལ།། མཆོད་བསང་གསོལ་

གདབ་གཏོར་མ་བསྟོད།། སྦ་བཞག་བཟླས་མཆོད་བུམ་ཆོག་བསྡོམས།།2 ཐིག་གདབ་པ་མ་

གཏོགས་པའི་ལྷག་གནས་རྣམས་ནི་རས་རིས་ཀྱི་ཆོ་ག་ལ་ཡང་བྱའོ།། 

གསུམ་པ་(ལྷ་ལ་གསོལ་བ་གདབ་པ་)ནི། དེ་ནས་སྔར་བཤད་པ་བཞིན་སྤྲོ་བ་སྐྱེད་པ་དང་

༡ དགོང་བསྐྱེད་  གཙང་དཔར། 

༢ སྡོམ༑༑  དབུས་དཔར། གཙང་དཔར། 



དབང་དོན་དེ་ཉིད་རབ་གསལ།  145

སྙན་མནན་པ་དང་ང་རྒྱལ་འཛིན་པ་རྣམས་བྱས་ལ། མདུན་གྱི་དཀྱིལ་འཁོར་གྱི་འཁོར་

ལོ་དང། བར་སྣང་ལ་རིགས་ལྔའི་ཚོགས་དཔག་ཏུ་མེད་པ་བསམས་ལ། ལག་པ་གཡས་

པས་སྤོས་ཕོར་ཐོགས་གཡོན་པས་དྲིལ་བུ་དཀྲོལ་ཞིང། ལྕེ་ཧཱུཾ་ལས་སྐྱེས་པའི་རྡོ་རྗེར་བྱས། 

པུས་མོ་ས་ལ་བཙུགས་ཏེ། ཐུགས་རྗེ་ཡི་ནི་བདག་ཅན་བདག །སློབ་མ་རྣམས་ལ་རྗེས་

བརྩེ་དང།། ཁྱེད་རྣམས་ལ་ཡང་མཆོད་སླད་དུ།། སང་ནི་དཀྱིལ་འཁོར་འབྲི་བར་1འཚལ།། 

བཅོམ་ལྡན་གུས་པས་བདག་ལ་ནི།། དེ་ཕྱིར་བཀའ་དྲིན་མཛད་པར་འོས།། རྡོ་རྗེ་ཅན་

བདག་ཆེ་གེ་མོ།། གསང་འདུས་དཀྱིལ་འཁོར་མཛེས་པ་ནི།། ཆེ་གེ་ཅི་ནུས་ཡོ་བྱད་ཀྱིས།། 

སང་ནི་ཡང་དག་འབྲི་བར་འགྱུར།།2 དེ་ཕྱིར་སློབ་མར་བཅས་བདག་ལ།། རྗེས་སུ་བརྩེ་

བར་ཉེར་བཟུང་ནས།།3 འཁོར་བཅས་ཀུན་གྱིས་དཀྱིལ་འཁོར་ལ།། བྱིན་གྱིས་བརླབ་པར་

མཛད་པར་འོས།། ཞེས་པའི་དོན་ཡིད་ལ་བརྣགས་པས་ལན་གསུམ་དུ་བརྗོད་དེ། གསོལ་

བ་བཏབ་པས་དགྱེས་བཞིན་དུ་གནང་བ་བྱིན་པར་བསམ་མོ།། གསོལ་བ་གདབ་པའི་ཆོ་ག་

སྟེ་དྲུག་པའོ།། 

བཞི་པ་སློབ་མ་ལྷག་གནས་ལ་གསུམ། དང་པོར་བྱ་བའི་ཆོ་ག །བར་དུ་བྱ་བའི་ཆོ་

ག༑ ཐ་མར་བྱ་བའི་ཆོ་གའོ།། དང་པོ་(དང་པོར་བྱ་བའི་ཆོ་ག་)ནི། སྔར་བཤད་པའི་མཚན་ཉིད་

དང་ལྡན་པའི་སློབ་མ་རྣམས་ཁྲུས་བྱས་གོས་གཙང་མ་བགོས་ཏེ་ཤར་སྒོར་བཞག །ལག་

ཏུ་མེ་ཏོག་གི་ཕྲེང་བ་བཟུང་སྟེ་ཐལ་མོ་སྙིང་གར་སྦྱར། པུས་མོ་ས་ལ་བཙུགས་པ་ལ། ཨོཾ་

ཨཱཿབཛྲ་དྷྲིཀ་4ཧཱུཾ། ཞེས་བཟླས་པའི་སྔགས་ཆུས་ལན་བདུན་གདོང་ལ་གཏོར་ལ་ལས་ཀྱི་

སྒྲིབ་པ་སྦྱང་། དེ་ནས་བླ་མ་དང་དཀྱིལ་འཁོར་གྱི་གཙོ་བོ་ལ་མཎྜལ་གྱིས་མཆོད་ནས། 

༡ འདྲི་བར་  དབུས་དཔར། གཙང་དཔར། 

༢ འདྲི་བར་འགྱུར།།  དབུས་དཔར། གཙང་དཔར།

༣ གཟུང་ནས།།  སྐུ་འབུམ་དཔར་མ། གཙང་དཔར། 

༤ དྷྲཾཀ་  དབུས་དཔར། 

སློབ་དཔོན་ཁྱོད་ནི་དགོངས་སུ་གསོལ།། དགའ་ཆེན་ཁྱོད་བདག་སྟོན་པ་སྟེ།། བྱང་ཆུབ་

ཆེན་པོའ་ིཚུལ་བསྟན་པ།།1 མགོན་པོ་ཆེན་པོ་བདག་འཚལ་ལོ།། དམ་ཚིག་དེ་ཉིད་བདག་

ལ་སྩོལ།། བྱང་ཆུབ་སེམས་ཀྱང་བདག་ལ་སྩོལ།། སངས་རྒྱས་ཆོས་དང་དགེ་འདུན་ཏེ།། 

སྐྱབས་གསུམ་བདག་ལ་སྩལ་དུ་གསོལ།། ཐར་པ་ཆེན་པོའ་ིགྲོང་མཆོག་ཏུ།། མགོན་པོས་

བདག་ནི་གཞུག་ཏུ་གསོལ།། ཞེས་དོན་དྲན་བཞིན་པས་འདུན་པ་དྲག་པོས་གསོལ་བ་ལན་

གསུམ་གདབ་བོ།། 

གཉིས་པ་(བར་དུ་བྱ་བའི་ཆོ་ག་)ལ་ལྔ། ཀུན་སློང་བཅོས་ཤིང་ནང་དབང་བསྐུར་བ། སྔགས་

ལ་མོས་པ་བརྟན་པོ་འཛིན་དུ་གཞུག་པ། སྡོམ་པ་གཟུང་ཞིང་བྱིན་གྱིས་བརླབ་པ། སོ་ཤིང་

དོར་ཏེ་ཁྱོར་ཆུ་སོགས་སྦྱིན་པ། ཆོས་བཤད་དེ་སྤྲོ་བ་བསྐྱེད་པའོ།། དང་པོ་(ཀུན་སློང་བཅོས་

ཤིང་ནང་དབང་བསྐུར་བ་)ནི། བླ་མས། ལ་ལ་གསང་སྔགས་སྒྲུབ་དོན་གཉེར།། འདི་ན་དཀྱིལ་

འཁོར་འཇུག་པར་བྱེད།། བསོད་ནམས་འདོད་པས་དེ་ལས་གཞན།། གཞན་དག་འཇིག་

རྟེན་གཞན་དོན་གཉེར།། འཇིག་རྟེན་ཕ་རོལ་དོན་གཉེར་བའི།། དད་པ་མང་དུ་བྱེད་པ་

ཡིས༑༑ བློ་ལྡན་དཀྱིལ་འཁོར་འཇུག་བྱ་ཡི།། ཚེ་འདིའི་འབྲས་བུ་འདོད་མི་བྱ།། ཚེ་འདི་

འདོད་པར་གྱུར་པ་ལ།། འཇིག་རྟེན་ཕ་རོལ་དོན་མི་འགྱུར།། འཇིག་རྟེན་ཕ་རོལ་དོན་

གཉེར་སྐྱེས།། འཇིག་རྟེན་འདི་ཡི་འབྲས་བུ་རྒྱས།། ཞེས་བརྗོད་ལ། ཚེ་འདིའི་མངོན་མཐོ་

ཙམ་འདོད་ནས་སྔགས་སྒྲུབ་པའི་ཕྱིར་དུ་འཇུག་པ་དང། ཚེ་ཕྱི་མའི་མངོན་མཐོ་ཙམ་འདོད་

ནས་བསོད་ནམས་འདོད་པས་འཇུག་པ་དང། འཇིག་རྟེན་འདི་ཕྱིའི་མངོན་མཐོ་ཙམ་ལས་

གཞན་སྐུ་གསུམ་གྱི་གོ་འཕང་དོན་དུ་གཉེར་ནས་དཀྱིལ་འཁོར་དུ་འཇུག་པ་གསུམ་ལས། 

སྔ་མ་གཉིས་ལྟར་མི་བྱ་བར་ཕྱི་མ་ལྟར་གྱི་བསམ་པ་སྐྱེད་དགོས་པ་རྒྱུ་མཚན་དང་བཅས་

པ་བཤད་ལ་ཀུན་སློང་བཅོས་སོ།། རང་གཙོ་བོར་གསལ་བའི་ཐུགས་ཀའི་ས་བོན་གྱི་འོད་

༡ བརྟན་པ།།  སྐུ་འབུམ་དཔར་མ། དབུས་དཔར། 

ཟེར་གྱིས། སློབ་མ་རེ་རེ་ནས་རང་གི་ཁ་ནས་བཅུག་པ་རྡོ་རྗེའི་ལམ་ནས་ཐོན་ནས་ཡུམ་གྱི་

པདྨར་མི་བསྐྱོད་པ་ཞལ་གཅིག་ཕྱག་གཉིས་པའི་རྣམ་པར་གནས་པ་ལ། སྙིང་གའི་ས་བོན་

གྱི་འོད་ཟེར་གྱིས་རིགས་ལྔ་ཡབ་ཡུམ་བཀུག་སྟེ། ཁ་ནས་ཞུགས་ཤིང་ཞུ་བ་སྔར་བཞིན་

ཐོན་པས། སློབ་མ་ལ་རེ་རེ་ནས་1དབང་བསྐུར་བར་བསྒོམས་ནས་པདྨ་ལས་ཕྱུང་སྟེ་དཀྱིལ་

འཁོར་གྱི་ཤར་སྒོར་བཞག་གོ །

གཉིས་པ་(སྔགས་ལ་མོས་པ་བརྟན་པོ་འཛིན་དུ་གཞུག་པ་)ནི། དེ་ནས་སློབ་མ་གཅིག་གཙོ་བོར་

བྱས་ཏེ་དེའི་སྒོ་ནས་ཐམས་ཅད་ལ་འདི་སྐད་ཅེས། བུ་ཚུར་ཤོག་ཅིག་ཐེག་ཆེན་པོ།། གསང་

སྔགས་སྤྱོད་ཚུལ་ཆོ་ག་ནི།། ཁྱོད་ལ་ཡང་དག་བསྟན་པར་བྱ།། ཁྱོད་ནི་ཚུལ་ཆེན་སྣོད་ཡིན་

གྱིས༑༑ སྐུ་གསུང་ཐུགས་ཀྱི་རྡོ་རྗེ་ཅན།། དུས་གསུམ་འབྱུང་བའི་སངས་རྒྱས་རྣམས།། རྡོ་

རྗེ་སྔགས་ཀྱི་མཐུ་ཡིས་ནི།། ཡེ་ཤེས་མཉམ་མེད་ཡང་དག་བརྙེས།། གསང་སྔགས་སྦྱོར་

བ་མཉམ་མེད་པ།། གང་གིས་ཤཱཀྱ་སེང་གེ་སོགས།། མཆོག་རྣམས་ཀྱིས་ནི་བདུད་ཀྱི་སྡེ།། 

མི་བཟད་ཆེན་པོ་སྟོབས་ཆེན་བཅོམ།། འཇིག་རྟེན་རྗེས་འཇུག་རྟོགས་ནས་ནི།། འཁོར་ལོ་

བསྐོར་ནས་མྱ་ངན་འདས།། དེ་བས་ཀུན་མཁྱེན་ཐོབ་བྱའི་ཕྱིར།། བུ་ཡིས་བློ་གྲོས་འདི་

གྱིས་ཤིག །ཅེས་བྱ་བའི་དོན་བཤད་ལ་མོས་པ་བརྟན་པར་བྱའོ།། 

གསུམ་པ་(སྡོམ་པ་གཟུང་ཞིང་བྱིན་གྱིས་བརླབ་པ་)ནི། དེ་ནས་སློབ་མ་ལ་སྐྱབས་སུ་འགྲོ་བ་

དང་སྡིག་པ་བཤགས་པ་དང་དགེ་བ་ལ་ཡི་རང་བ་སྔོན་དུ་འགྲོ་བ་ཅན་གྱི་སངས་རྒྱས་ཀྱི་

བྱང་ཆུབ་ཏུ་སེམས་བསྐྱེད་པའི་འཇུག་པའི་སྡོམ་པ་གཟུང་བར་བྱའོ་སྙམ་པའི་འདུན་པ་

དྲག་པོ་བསྐྱེད་ལ། བླ་མས། དཀོན་མཆོག་གསུམ་ལ་སྐྱབས་སུ་མཆི།། སྡིག་པ་ཐམས་

ཅད་སོ་སོར་བཤགས།། འགྲོ་བའི་དགེ་ལ་རྗེས་ཡི་རང།། སངས་རྒྱས་བྱང་ཆུབ་ཡིད་

ཀྱིས་གཟུང།། ཞེས་བཟླས་པའི་རྗེས་སུ་རྗེས་ཟློས་ལན་གསུམ་གྱིས་ཐུན་མོང་གི་སྡོམ་པ་

༡ སློབ་མ་ལ་རེ་ནས་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།148

འཛིན་དུ་བཅུག་ནས། རིགས་ལྔ་སྤྱི་དང་སོ་སོའ་ིདམ་ཚིག་ཐམས་ཅད་དུས་འདི་ནས་བྱང་

ཆུབ་མ་ཐོབ་ཀྱི་བར་དུ། སེམས་ཅན་ཐམས་ཅད་ཀྱི་དོན་དུ་བསྲུང་སྙམ་པའི་འདུན་པ་དྲག་

པོ་སློབ་མ་ལ་བསྐྱེད་ལ། བླ་མས། སངས་རྒྱས་རང་བྱང་ཆུབ་སེམས་དཔའ་ཐམས་ཅད་

བདག་ལ་དགོངས་སུ་གསོལ། བདག་ཆེ་གེ་མོ་ཞེས་བགྱི་བ་དུས་འདི་ནས་བཟུང་སྟེ་བྱང་

ཆུབ་སྙིང་པོ་ལ་མཆིས་ཀྱི་བར་དུ། ཇི་ལྟར་དུས་གསུམ་མགོན་པོ་རྣམས།། ཞེས་པ་ནས། 

སེམས་ཅན་མྱ་ངན་འདས་ལ་དགོད།། ཅེས་བཟླས་པའི་རྗེས་སུ་རྗེས་ཟློས་ལན་གསུམ་

བྱེད་དུ་བཅུག་ལ། ཐུན་མོང་མ་ཡིན་པ་རྡོ་རྗེ་སེམས་དཔའི་སྡོམ་པ་འཛིན་དུ་གཞུག་གོ ། 

སྡོམ་པ་འདི་གཉིས་གང་ཡང་སྲུང་མི་ནུས་1ན་ཆུ་དབང་ཡན་ཆད་གང་ཡང་མི་བསྐུར་བ་

དང་༑ ཐུན་མོང་གི་སྡོམ་པ་སྲུང་ལ་གཉིས་པ་སྲུང་མི་ནུས་ན། བུམ་དབང་གི་གཙོ་བོ་ཡན་

ཆད་མི་བསྐུར་བར་གསུངས་པས། ལེན་པའི་ཚེ་ཆོ་ག་མ་ཆད་ཅིང་བརྡ་འབྱོར་ལ། ལེན་

འདོད་དང་བསྲུང་འདོད་དྲག་པོ་དང།2 འབོགས་པ་པོ་ཡང་སྔགས་ཀྱི་རྩ་ལྟུང་དང་མི་ལྡན་

པའི་སྡོམ་ལྡན་གྱིས་ཆོ་ག་བྱ་བ་ནི་ཤིན་ཏུ་གལ་ཆེའོ།། དེ་ནས་སློབ་མ་ལ་བགེགས་མཐར་

བྱེད་བཟླས་པའི་དྲིའི་ཆུས་གཏོར་ནས་བསྲུངས་ལ་སློབ་མ་རྣམས་ཀྱི་སྙིང་གར་3རྡོ་རྗེ་ནག་

པོ་རྩེ་ལྔའི་ལྟེ་བ་ལ་ཧཱུཾ། མགྲིན་པར་པདྨ་དམར་པོ་འདབ་མ་བརྒྱད་པའི་ལྟེ་བ་ལ་ཨཱཿ སྤྱི་

བོར་འཁོར་ལོ་དཀར་པོ་རྩིབས་བརྒྱད་པའི་ལྟེ་བ་ལ་ཨོཾ་བསམ་ཞིང། སློབ་དཔོན་གྱིས་དྲིའི་

ཆུ་དང་བཅས་པའི་རྡོ་རྗེས་རེག་ཅིང་ཨོཾ་ཨཱཿཧཱུཾ་ཞེས་བརྗོད་པས་ཡི་གེ་གསུམ་གྱི་འོད་ཟེར་

གྱིས་དྲི་མ་མེད་པར་བལྟས་ལ། དེའི་སྤྱི་བོར་མེ་ཏོག་དང་མདུན་དུ་བདུག་སྤོས་དང་མར་མེ་

དང་༑ སྙིང་གར་དྲིའི་བྱུགས་པ་4དབུལ་ལོ།། 

༡ བསྲུང་མི་ནུས་  དབུས་དཔར། 

༢ དྲག་པ་དང།  སྐུ་འབུམ་དཔར་མ། གཙང་དཔར། 

༣ སྙིང་ཁར་  དབུས་དཔར། གཙང་དཔར། 

༤ བྱུག་པ་  དབུས་དཔར། གཙང་དཔར། 

བཞི་པ་(སོ་ཤིང་དོར་ཏེ་ཁྱོར་ཆུ་སོགས་སྦྱིན་པ་)ནི། འོ་མ་ཅན་གྱི་ཤིང་ཧ་ཅང་སྦོམ་པ་དང་ཕྲ་བ་

མིན་པ། དྲང་ཞིང་ཚིགས་མེད་པ་མ་གས་པ་རྨ་མེད་པ། མགོ་མཇུག་མཉམ་པ་དྲིའི་ཆུས་

བཀྲུས་ཤིང་བདུག་པས་བདུགས་པ་སོར་བཅུ་གཉིས་པ་རྩེ་མོར་མེ་ཏོག་བཅིངས་པ། སློབ་

དཔོན་བྱང་དུ་ཕྱོགས་ཏེ་ཡི་གེ་གསུམ་བཟླས་ནས་སློབ་མ་ལ་བྱིན་ལ། ས་ལ་བགེགས་

མཐར་བྱེད་ཀྱི་སྔགས་ཀྱིས་བསྔགས་ནས། དྲི་བཟང་དང་བ་བྱུང་གིས་བའི་ཀོ་བའི་སྲབ་

འཐུག་ཙམ་དུ་ཁྲུ་བཞི་པ་གྲུ་བཞི་རུ་བྱུགས་ནས། སློབ་མ་ཁ་ཤར་རམ་བྱང་དུ་ཕྱོགས་པས། 

ཨོཾ་བཛྲ་ཧཱ་ས་ཧཿཞེས་པས་རྩེ་མོ་ནས་འཆོས་ཏེ། ཨོཾ་པྲ་ཏི་བཛྲི་ས་མ་ཡ་ཨི་ཤྭ་རི་ཨཱཿཧཱུཾ་

སྭཱཧཱ། ཞེས་བཟླས་ནས་མིག་སྟེང་དུ་བལྟ་ཞིང་ལྟོས་པ་མེད་པར་མཎྜལ་གྱི་སྟེང་དུ་དོར་རོ།། 

རྩེ་མོ་སྟེང་དུ་བལྟས་ན་རིག་འཛིན། བླ་མ་ལ་ཕྱོགས་ན་མཆོག །ཐུར་དུ་བལྟས་ན་ས་འོག ། 

ཤར་བྱང་ནུབ་ལྷོར་བལྟས་ན་ཞི་རྒྱས་དབང་དྲག་འགྲུབ་ལ། ཕྱི་རོལ་ཏུ་ལྷུང་ན་དངོས་གྲུབ་

མེད་དོ།། དེ་ནས་བཾ་ལས་བྱུང་བའི་དྲི་བཟང་གི་ཆུ། ཨོཾ་ཨཱཿཧཱུཾ་བཟླས་ཏེ་ཨོཾ་ཧྲཱིཿ1སུ་བི་ཤ དྡྷ་

དྷརྨཱ་སརྦ་པཱ་པཱཾ་ནི་ཙཱ་ཨསྱ་བི་ཤོ་དྷ་ཡ་སརྦ་བི་ཀལྤཱན་ཨ་པ་ན་ཡ་ཧཱུཾ། ཞེས་བཟླས་ཏེ་ཁྱོར་བ་

གསུམ་འཐུང་དུ་བཅུག་པས་སྒོ་གསུམ་གྱི་སྡིག་པ་ཐམས་ཅད་སྦྱངས་ཤིང་རྣམ་པར་རྟོག་པ་

རྣམས་བསལ་བར་བསམ་མོ།། དེ་ནས་ཀུ་ཤ་རྩ་བ་དང་རྩེ་མོ་མ་ཉམས་པ་མང་བ་ཧཱུཾ་ལས་

བྱུང་ཞིང་དེའམ་ལས་ཐམས་ཅད་པ་བཟླས་པ་སྟན་གྱི་དོན་དང། ཀུ་ཤ་ཉུང་བ་དྷཱིཿལས་བྱུང་

ཞིང་དེ་དང་ལས་ཐམས་ཅད་པ་བཟླས་པ་སྔས་ཀྱི་དོན་དུ། ཨོཾ་བཛྲ་ཏིཀྵྞ་བཾ། ཞེས་པས་ལག་

པ་གཡོན་པའམ་ཐལ་མོ་གཉིས་ཀྱི་བར་དུ་སྦྱིན་པ་ནི་བཀྲ་ཤིས་པའི་རྨི་ལམ་མི་འཁྲུལ་བའི་

དོན་དུའོ།། དེ་ནས་གཞོན་ནུ་མས་བཀལ་བའི་སྐུད་པ་དམར་པོ་ཧཱུཾ་ལས་བྱུང་བ་གསུམ་

སྒྲིལ་ཁྲུ་གང་སོར་བཞི་པ། ཡི་གེ་བརྒྱ་པ་ལན་གསུམ་བཟླས་ལ་ཞབས་བསིལ་གྱི་ཆུས་

བསངས། རྡོ་རྗེ་གསུམ་གྱི་མདུད་པ་གསུམ་དང་ལྡན་པ་དཔུང་པ་གཡས་པའམ་གཡོན་པ་

༡ ཨོཾ་ཧཱིཿ  གཙང་དཔར། 

ལ༑ ཨོཾ་བུདྡྷ་མཻ་ཏྲི་རཀྵ་རཀྵ་སརྦན་སྭཱཧཱ། ཞེས་ཟློས་ཤིང་ལན་གསུམ་དུ་བཅིངས་ལ། ཨོཾ་

ལོ་ཙ་ནི་ཡ་ཐཱ་1ཏད་ཏྭ་སཾ་པྲ་ཏཾ་མི་བྷ་ཤ ་ཏི་ཏད་ཏྭཾ། རཏྣ་ཏྲ་ཡ་ས་ཏི་ན་ནི་དར་ཤ་ཡ་སྭཱཧཱ། 

ཞེས་པ་ལན་གསུམ་བཟླས་ལ་སློབ་མ་ལ་མེ་ཏོག་གཏོར་རོ།། དེ་ནས་སླར་ཡང་སྐུ་གསུང་

ཐུགས་བྱིན་རླབས་དང་ཁྱོར་ཆུ་སྦྱིན་པ་གཉིས་བྱ། རྒྱུད་རྡོར་ཕྲེང་ལས་སྐྱེ་མཆེད་བྱིན་གྱིས་

བརླབ་པར་གསུངས་ཏེ་རྒྱས་བསྡུས་སུ་མངོན། 

ལྔ་པ་(ཆོས་བཤད་དེ་སྤྲོ་བ་བསྐྱེད་པ་)ནི། དེ་ནས་བླ་མས། འཇིག་རྟེན་དུ་ནི་ཀུན་མཁྱེན་དག ། 

ཨུ་དུམ་ཝ་རའི་མེ་ཏོག་ལྟར།། བརྒྱ་ལམ་ན་ནི་རེས་འགའ་ཞིག །འབྱུང་འགྱུར་ཡང་ནི་མི་

འབྱུང་ངོ་།། གསང་སྔགས་སྤྱོད་པའི་ཚུལ་འབྱུང་བ།། དེ་བས་ཀྱང་ནི་དཀོན་པ་སྟེ།། གང་

གིས་མཉམ་མེད་སེམས་ཅན་དོན།། མྱ་ངན་མི་འདའ་བྱེད་པར་ནུས།། སངས་རྒྱས་རྣམས་

ཀྱིས་ཆོས་བསྟན་པ།། བདེན་པ་གཉིས་ལ་ཡང་དག་བརྟེན།། འཇིག་རྟེན་ཀུན་རྫོབ་བདེན་པ་

དང་༑༑ དམ་པའི་དོན་གྱི་བདེན་པའོ།། ཟབ་ཅིང་རྒྱ་ཆེ་ཞེས་བཤད་པ།། རྣམ་པར་རྟོག་མེད་

ཟབ་པ་སྟེ།། རྒྱ་ཆེ་སངས་རྒྱས་རྣམས་ཀྱི་སྐུ།། འདི་ནི་བདེན་པ་གཉིས་སུ་བཤད།། ཀུན་

རྫོབ་དང་ནི་དམ་པའི་དོན།། ཕྱེ་སྟེ་སོ་སོར་ཤེས་ནས་སུ།། དེ་ནས་གཅིག་ཏུ་འདྲེས་བྱས་

པའི༑༑ ཟད་མེ་གོ་འཕང་བསྒོམ་པར་བྱ།། དེ་ཡིས་ཀུན་ཏུ་ཀུན་ལས་ཀུན།། རྣམ་ཀུན་ཀུན་

ཚེ་རང་ཉིད་ནི།། སངས་རྒྱས་ཐམས་ཅད་རང་བཞིན་དུ།། གྲུབ་པར་རང་ཉིད་ཀྱིས་མཐོང་

འགྱུར༑༑ བྱང་ཆུབ་སུས་ཀྱང་བྱིན་མ་ཡིན།། སུ་ཡིས་ཀྱང་ནི་གཟུང་མ་ཡིན།། རང་ཆོས་

ཡོངས་སུ་ཤེས་པ་ལས།། དེ་ལ་སངས་རྒྱས་སངས་རྒྱས་བརྗོད།། སེམས་ཅན་བག་ལ་

ཉལ་དབྱེ་བ།། ཡང་དག་མགོན་པོས་དེ་ཉིད་ནི།། འབད་པས་སྦས་ནས་ཕུང་པོ་ཡི།། རིན་

ཆེན་ཟ་མ་ཏོག་ཏུ་བཞག །2དེ་ཕྱིར་བླ་མའི་ཞབས་ཀྱི་ནི།། དྲིན་གྱིས་འབད་པས་རྟོགས་བྱ་

༡ ཡ་ཐ་  སྐུ་འབུམ་དཔར་མ། གཙང་དཔར། 

༢ རིན་ཅེན་ཟ་མ་ཏོག་ཏུ་བཞག །  དབུས་དཔར།

རིན་ཆེན་ཟ་མ་ཏོག་ཏུ་གཞག །  གཙང་དཔར། 

སྟ༑༑ དེ་ཉིད་ཀྱིས་ཡིད་གསལ་གྱུར་པས།། དེ་ནས་སྤྱོད་པ་རབ་ཏུ་བྱ།། འདི་ལ་གཙང་སྦྲ་

ངེས་སྡོམ་མེད།། དཀའ་ཐུབ་མེད་ཅིང་དཀའ་སྤྱད་མེད།། དཀའ་སྤྱད་མེད་ཅིང་ངེས་མེད་

ལ༑༑ བདེ་བ་བསྟེན་པས་འགྲུབ་པར་འགྱུར།། བསྐལ་པ་བྱེ་བ་དུ་མ་རུ།། སྔོན་དུ་སྡིག་

པ་བྱས་པ་གང་།། དཀྱིལ་འཁོར་འདི་འདྲ་མཐོང་མ་ཐག །དེ་དག་ཐམས་ཅད་ཟད་པར་

འགྱུར༑༑ གང་གིས་སྤྱོད་པའི་མཆོག་འདི་ལ། བློ་གྲོས་ཤིན་ཏུ་དྲི་མེད་ན།། སྡུག་བསྔལ་

ཐམས་ཅད་འབྱུང་བ་ཡི།། ངན་འགྲོ་དེ་ཡིས་གཅོད་པར་འགྱུར།། བདག་ཉིད་ཆེན་པོ་ཁྱེད་

རྣམས་ཀྱིས།། རྙེད་པ་བླ་མེད་དེ་རིང་རྙེད།། གང་ཕྱིར་རྒྱལ་བ་སྲས་བཅས་པས།། བསྟན་

པ་འདི་ལ་ཁྱེད་རྣམས་ཀུན།། ཡོངས་སུ་གཟུང་སྟེ་སྐྱེ་བཞིན་པར།། བདག་ཉིད་ཆེན་པོ་

ཁྱེད་གནས་ཏེ།། གང་གིས་ཁྱེད་རྣམས་ཐེག་ཆེན་དུ།། སང་ནི་རབ་ཏུ་སྐྱེ་འགྱུར་བ།། ཐེག་

པ་ཆེན་པོ་ཆེར་འབྱུང་བའི།། ལམ་མཆོག་འདི་ནི་དཔལ་དང་ལྡན།། ཁྱེད་རྣམས་དེར་ནི་

དོང་བས་ན།། རང་འབྱུང་བསྐལ་པ་ཆེན་པོ་བ།། འཇིག་རྟེན་ཐམས་ཅད་མཁྱེན་པ་ཡི།། 

དེ་བཞིན་གཤེགས་པ་རྣམས་སུ་འགྱུར།། ཞེས་པའི་དོན་བཤད་དེ་སྤྲོ་བ་བསྐྱེད་དོ།། 

གསུམ་པ་(ཐ་མར་བྱ་བའི་ཆོ་ག་)ནི། དེ་ནས་སློབ་མ་རྣམས་ལ་ལས་ཐམས་ཅད་པའི་

སྔགས་ཀྱིས་བསྲུང་ཞིང་བཟླས་པའི་དོན་དུ་སྔགས་བྱིན་ལ༑ ནམ་གྱི་ཆ་བཞིའི་ཐ་མ་

ལ་རྨི་ལམ་རྟོག་ལ་1ནང་པར་ང་ལ་སྨོས་ཤིག་ཅེས་བརྗོད་ནས་དཀྱིལ་འཁོར་གྱི་ཁང་

པའམ། གཞན་དུ་ཀུ་ཤ་ཆེ་བ་སྟན་དང་ཆུང་བ་སྔས་སུ་ཆུག་ལ་སེང་གེའི་ཉལ་སྟབས་

ཀྱིས་ཤར་ཕྱོགས་སམ། སོ་ཤིང་དོར་བ་མགོ་གང་དུ་བལྟས་པ་དེར་མགོ་སྟོན་ལ་ཉོལ་

ཅིག་ཅེས་བྱའོ།། རང་ཉིད་དཀྱིལ་འཁོར་གྱི་ཁང་པར་ཞུགས་ནས་ལས་ཐམས་ཅད་པ་

བཟླས་ཤིང། སོ་ཤིང་དོར་བ་མགོ་གང་དུ་བལྟས་པ་དེར་མགོ་བསྟན་ཏེ་ཉལ་ལ། ནང་

པར་སྔ་བར་ལངས་ནས་གཏོར་མ་བཏང་སྟེ། སློབ་མ་རྣམས་ལ་རྨི་ལམ་དྲི་ལ། དཀོན་

༡ བརྟགས་ལ་  དབུས་དཔར། 

རྟོགས་ལ་  གཙང་དཔར། 

མཆོག་གསུམ་དང་མཛའ་བཤེས་མཐོང་བ་སོགས་བཟང་ན་སྤྲོ་བ་བསྐྱེད། རི་ལས་ལྷུང་

བ་སོགས་ངན་ན་ལས་ཐམས་ཅད་པའི་སྔགས་ཀྱིས་བསྲུང་བ་དང། བདག་མེད་པའི་དོན་

བཤད་པ་དང། ཞི་བ་ལས་ཐམས་ཅད་པའམ་སོ་སོའ་ིསྦྱིན་སྲེག་བྱ་ཞིང་གཏོར་མ་བཏང་

ངོ་༑༑ དེ་ནས་སློབ་དཔོན་གཙོ་བོའ་ིརྣལ་འབྱོར་དང་ལྡན་པས་སྟ་གོན་གྱི་དཀྱིལ་འཁོར་ལ་

མཆོད་ནས་སྔར་གྱི་སྔགས་རྒྱས་ནམ་མཁའ་ལ་བཏེག་སྟེ་བཞག་གོ །སློབ་མ་ལྷག་པར་

གནས་པའི་ཆོ་ག་ནི་རས་རིས་ཀྱི་ཆོ་ག་ལ་ཡང་འདྲ་སྟེ། ཐིག་མ་གཏོགས་པ་ཕྲེང་བར་

བཤད་པའི་ས་གཟུང་བ་མན་ཆད་བསམ་གཏན་གྱི་ཆོ་ག་ལ་ཡང་བྱ་བར་བཤད་དོ།། སློབ་

མ་ལྷག་པར་གནས་པའི་ཆོ་ག་སྟེ་བདུན་པའོ།། གསོལ་གདབ་ཀུན་སློང་ནང་དབང་དང།། 

འཛིན་གཞུག་སྡོམ་གཟུང་བྱིན་རླབས་1མཆོད།། སོ་ཤིང་ཁྱོར་ཆུ་ཀུ་ཤ་སྲུང།། བྱིན་བརླབ་2 

ཁྱོར་ཆུ་ཆོས་བཤད་བསྲུང།། ཉལ་གཏོར་འདྲི་མཆོད་3གདེག་པ་ནི།། སློབ་མ་ལྷག་པར་

གནས་པའི་བསྡོམས།།4 

གསུམ་པ་དངོས་གཞིའི་ཆོ་ག་ལ་གསུམ། ཡེ་ཐིག་གདབ་ཅིང་ཚོན་དགྱེ་བ། བུམ་པ་

དགོད་ཅིང་དཀྱིལ་འཁོར་བརྒྱན་པ། བསྒྲུབས་ཤིང་མཆོད་ནས་དབང་བསྐུར་བའོ།། དང་པོ་

(ཡེ་ཐིག་གདབ་ཅིང་ཚོན་དགྱེ་བ་)ལ་གསུམ། ཡེ་ཐིག་གདབ་པ་དང། ཚོན་དགྱེ་བ་དང། བགེགས་

བཟློག་ཐབས་སོ།། དང་པོ་(ཡེ་ཐིག་གདབ་པ་)ལ་གཉིས། ཡེ་ཐིག་འདུ་བྱ་བ་དང། འདེབས་པའི་

རིམ་པ་གཤེགས་གསོལ་དང་བཅས་པའོ།། 

དང་པོ་(ཡེ་ཐིག་འདུ་བྱ་བ་)ནི། སྔར་བཤད་པ་ལྟར་གྱི་ཐིག་སྐུད་དཀར་པོ་ལྔ་ཚན་ལྔ་སྣོད་

ལྔར་བཞག་ལ་ཡུངས་ཀར་གྱི་ཕྱེ་མ་དང་བདུད་རྩི་ལྔ་དང་དྲི་ཞིམ་པོ་བསྲེས་པའི་ཚོན་སྣ་

༡ སྡོམ་བཟུང་བྱིན་བརླབ་  དབུས་དཔར། གཙང་དཔར། 

༢ བྱིན་རླབ་  སྐུ་འབུམ་དཔར་མ། གཙང་དཔར། 

༣ དྲི་མཆོད་  དབུས་དཔར། གཙང་དཔར། 

༤ སྡོམ༑༑  དབུས་དཔར། གཙང་དཔར། 

ལྔས་སྐུད་པ་རྣམས་སོ་སོར་ཁ་བསྒྱུར། ཐིག་སྐུད་ནག་པོ་ཧཱུཾ་ལས་མི་བསྐྱོད་པ། དཀར་པོ་

ཨོཾ་ལས་རྣམ་སྣང། སེར་པོ་སྭཱ་ལས་རིན་འབྱུང། དམར་པོ་ཨཱཿལས་འོད་དཔག་མེད། ལྗང་

ཁུ་ཧཱ་ལས་དོན་གྲུབ་ཀྱི་ངོ་བོར་བསྒོམས་ལ། ས་བོན་དེ་རྣམས་བཟླས་ཏེ་སྣོད་གཙང་མར་

བཞག༑ དཔོན་སློབ་གཉིས་སྔར་ལྟར་བསྐྱེད་པའི་སློབ་མ་ལ། ཧཱུཾ་ཨོཾ་སྭཱ་ཨཱཿཧཱ་ཞེས་བརྗོད་

དེ་བྱིན་ལ་སློབ་མས་ཀྱང་དེ་ཉིད་བརྗོད་ཅིང་བླངས་ཏེ། ལག་པ་གཡོན་པའི་སོར་མོའ་ིརྩེ་

མོ་ནས་མཐེ་བོའ་ིརྩ་བའི་བར་དུ། ནག་དཀར་དམར་སེར་ལྗང་བའི་རིམ་པས་བཀོད་ནས་

བརྐྱང་ལ། སྔར་ནམ་མཁར་བཞུགས་སུ་གསོལ་བའི་དེ་བཞིན་གཤེགས་པ་ལྔའི་ཐུགས་

ཀར༑ ཧཱུཾ་ལ་སོགས་པ་ལས་གྲུབ་པའི་ཡེ་ཤེས་ཀྱི་ཐིག་སྐུད་འོད་ཟེར་ལྔའི་རང་བཞིན་ཅན་

རྣམས་བལྟས་ལ། ཨོཾ་ཨཱཿཀྵོ་བྷྱ་བཛྲ་སཱུ་ཏྲཾ་མེ་པྲ་ཡཙྪ་མཧཱ་མཎྜལ་སཱུ་ཏྲ་ན་ཡ་ཧཱུཾ། ཞེས་

པས་མི་བསྐྱོད་པ་ལ་གསོལ་བ་གདབ། ཨཀྵོ་བྷྱ་ཡི་གནས་སུ། ཤཱ་ཤྭ་ཏས་རྣམ་སྣང་དང། 

རཏྣ་སམྦྷ་བས་རིན་འབྱུང་དང། ཨ་མི་ཏཱ་བྷ་བས་འོད་དཔག་མེད་དང་། ཨ་མོ་གྷ་སིདྡྷ་ཞེས་

བཅུག་ལ་དོན་ཡོད་གྲུབ་པ་ལ་གསོལ་བ་གདབ་བོ།། དེ་ནས་རང་གི་མིག་གཉིས་སུ་ཡི་གེ་

ཛཿལས་ཉི་མ་དང་ཟླ་བ་སེར་པོ་བསྐྱེད། ཨོཾ་དཱེཔྟ་དྲིཥྚ་ཨཾ་ཀུ་ཤ་ཛ། ཞེས་བརྗོད་ཅིང་མྱུར་

དུ་མིག་གི་རྫི་མ་འདེགས་ཤིང་རྡེབས་པའི་འབར་བའི་ལྟ་སྟངས་ལྕགས་ཀྱུ་ལྟ་བུས་བཀུག་

པའི་ཡེ་ཤེས་ཀྱི་ཐིག་རང་རང་གི་མདོག་ཅན་གྱི་ས་བོན་གྱི་ཡི་གེའི་གཟུགས་རིགས་ལྔའི་

ཐུགས་ཀ་ནས་བཏང་བ་ལག་པའི་ཐིག་སྐུད་སོ་སོ་ལ་ཐིམ་པར་བསྒོམས་ལ། ཨོཾ་ཨཱཿཨནྱོ་

ནྱ་ཨ་ནུ་ག་ཏཱཿསརྦ་དྷརྨཱཿསྥ་ར་སྥ་ར་ཨ་ནུ་པྲ་བིཥྚཱཿསརྦ་དྷརྨཱཿཨ་ཏྱན་ཏ་ཨ་ནུ་པྲ་བིཥྚཱཿསརྦ་

དྷརྨཱཿ་ཨོཾ་ཨཱཿཧཱུཾ་ཞེས་ཟློས་ཤིང་དང་པོ་ལྔ་ལྔར་བསྒྲིལ། དེ་ནས་ལྔ་པོ་གཅིག་ཏུ་བསྒྲིལ་

ཏེ་ཚད་ནི་སྔར་དང་འདྲའོ།། དེ་ནས་བགེགས་མཐར་བྱེད་དུ་བསྐྱེད་པའི་སྐོར་རྣམས་མ་

གཏོགས་པ་དྲི་ཞིམ་པོའ་ིཆུ་དང་བདུད་རྩི་ལྔ་ཞེས་པ་ནས་ལྷག་གནས་བྱའོ་ཞེས་པའི་བར་

སྔར་བཤད་པ་བཞིན་བྱ། 

གཉིས་པ་(འདེབས་པའི་རིམ་པ་གཤེགས་གསོལ་དང་བཅས་པ་)ནི། དཀྱིལ་འཁོར་གྱི་ས་ལ་སྔར་གྱི་

སྔགས་དང་བུམ་པ་ཐམས་ཅད་ཀྱི་ཆུས་བསངས་ཏེ་གཙང་མར་བྱ་བ་ནས་མཆོད་བསྟོད་ཀྱི་

བར་དང། སློབ་དཔོན་ནུབ་དང་ཞེས་པ་ནས་ལྟེ་བར་གཟུང་ལ་ཞེས་པའི་བར་རྣམས་སྔར་

བཤད་པ་བཞིན་བྱ། གཉིས་ཀའི་ལྟེ་བའི་ཐད་ཀའི་བར་སྣང་ལ་ཐིག་སྐུད་བརྐྱང་ནས། རྡོ་རྗེ་

དང་བཅས་པའི་ལག་པ་གཡས་པའི་མཐེ་བོང་དང་མཛུབ་མོས་ཐིག་སྐུད་བཟུང་ནས། ཨོཾ་

བཛྲ་ས་མ་ཡ་སུ་ཏྲ་མ་ཏི་ཀྲ་མ་ཧཱུཾ་ཧཱུཾ་ཨོཾ་སྭཱ་ཨཱཿཧཱ། ཞེས་བརྗོད་ཅིང་ནམ་མཁའ་ལ་གདབ་

ལ་སེ་གོལ་གྱི་སྒྲ་བྱའོ།། ཐིག་གི་སྒྲས། སེམས་ཅན་དོན་དུ་ཁྱེད་རྣམས་ཀྱི།། དུས་ཡིན་དེ་

ཕྱིར་འདིར་སྤྱོན་ཅིག །ཅེས་བརྗོད་པས་ནམ་མཁའ་ཁྱབ་པའི་སངས་རྒྱས་རྣམས་བསྐུལ་

ནས་བྱོན་ཏེ་ཐིག་སྐུད་ལ་ཐིམ་པར་བསམ་མོ།། དེ་ནས་དེ་མ་ཐག་དཔོན་སློབ་གཉིས་ཀའི་

ལག་པ་མཉམ་པར་སྨད་ནས་སྡོད་པའི་རྐང་སྟབས་སྔར་བཞིན་བྱས་ཏེ། འོད་ཟེར་ཕྲེང་བའི་

མཐའ་ནས་མཐའི་བར་དུ་ཚངས་ཐིག་དང་པོ་གདབ་སྟེ། དེའི་ཚེ་ཡང་ཐིག་གི་སྒྲས་སངས་

རྒྱས་རྣམས་བསྐུལ་ཏེ་བྱོན་ནས་ཐིག་སྐུད་ལ་ཐིམ་ཞིང། ངོ་བོ་ཡེ་ཤེས་ལ་རྣམ་པ་སྲད་བུ་ཁ་

དོག་ལྔར་སྣང་བའི་ཐིག་སྐུད་རེ་ཆད་ནས་ལས་ཐིག་ལ་ཐིམ་པར་བསམ་མོ།། དེ་ནས་སྔར་

བཤད་པ་བཞིན་རྐང་པ་བྱིན་གྱིས་བརླབས་ཏེ་སོང་ནས་ལྷོ་བྱང་གི་ནམ་མཁའ་ལ་གདབ་པ་

དང་ས་ལ་ཚངས་ཐིག་གཉིས་པ་གདབ་པ་དང་པོ་བཞིན་བྱ། དེ་ནས་ནམ་མཁའ་ལ་འདེབས་

པ་མ་གཏོགས་པ་སྐོར་ཕྱོགས་1ལ་སོགས་སྔར་བཞིན་བྱ་ཞིང། ཐིག་ལྷག་མ་རྣམས་ཀྱང་

ལས་ཐིག་བཞིན་གདབ་ལ་བྱིན་གྱིས་རློབ་པའི་དམིགས་པ་དང་པོ་བཞིན་བྱའོ།། ཐིག་སྐུད་

འཛིན་པའི་དམིགས་བསལ་དང་ཐིག་སྐུད་ཀྱི་ལྟས་རྟོག་པ་ནི་སྔར་དང་འདྲའོ།། ཐིག་ཐེབས་

པ་ན་ཐིག་སྐུད་ལ་མཆོད་གཏོར་དབུལ་བ་སྔོན་དུ་འགྲོ་བས། ཨོཾ་ཨཱཿཧཱུཾ་བཛྲ་མུཿཞེས་པས་

ཡེ་ཤེས་ཀྱི་ཐིག་སྐུད་ནམ་མཁར་བཞུགས་པའི་རྒྱལ་བ་རྣམས་ཀྱི་ཐུགས་ཀར་གཤེགས་

༡ བསྐོར་ཕྱོགས་  སྐུ་འབུམ་དཔར་མ། 

ལ༑ ཚོན་སྣ་ལྔའི་སྐུད་པ་གནས་ཇི་ལྟ་བར་བཞག་གོ །ཡེ་ཐིག་ཐེབས་ནས་ཐིག་སྐུད་ལ་

འགོམ་དགོས་པ་དང། ཚོན་བྱིན་རླབས་ཅན་ལ་འགོམ་དགོས་པ་བྱུང་ན། ཨོཾ་བཛྲ་བེ་ག་ཨ་

ཀྲ་མ་ཧཱུཾ། ཞེས་ངག་ཏུ་བརྗོད་ལ་ཡིད་ཀྱིས་ཡེ་ཤེས་ཀྱི་ཐིག་ཚོན་ནམ་མཁའ་ལ་བཏེག་ནས་

བྱ་ཞིང་རྗེས་སུ་ཕབ་ལ་བསྟིམ་མོ།། འདིའི་བསྡོམས་ནི་1ཐིག་ཆོག་སྔ་མའི་བསྡོམས་ཀྱིས་2 

ཤེས་པར་ནུས་སོ།། ནམ་མཁའ་ལ་ཐིག་གདབ་པའི་ཆོ་ག་སྟེ་བརྒྱད་པའོ།། 

གཉིས་པ་(ཚོན་དགྱེ་བ་)ལ་གསུམ། ཚོན་རྩི་བྱིན་གྱིས་བརླབ་པ། ཚོན་གྱིས་རྟེན་གྱི་

དཀྱིལ་འཁོར་བྲི་བ། དེ་ལ་ཕྱག་རྒྱ་དགོད་པའོ།། 

དང་པོ་(ཚོན་རྩི་བྱིན་གྱིས་བརླབ་པ་)ནི། འབྱོར་པ་ཆེ་ན་རིན་པོ་ཆེའི་རྡུལ་ཚོན་ནམ་ཆུང་ན་

ས་ཚོན་ལ་སོགས་པ་ཡང་རུང་སྟེ། སྣོད་སར་པ་རྣམས་སུ་སོ་སོར་བཀོད་ལ། བསང་སྦྱང་

སྔོན་དུ་འགྲོ་བས་ཧཱུཾ་ཨོཾ་ལ་སོགས་པའི་ས་བོན་ལས་རེ་རེ་ཡང་རིགས་ལྔའི་ངོ་བོར་བསྒོམ། 

ནམ་མཁར་བཀོད་པའི་རིགས་ལྔའི་ཐུགས་ཀར་རིགས་ལྔ་སོ་སོའ་ིས་བོན་ལས་གྲུབ་པའི་

ཡེ་ཤེས་ཀྱི་ཚོན་རྣམས་སྔར་བཤད་པ་བཞིན་འབར་བའི་ལྟ་སྟངས་ཀྱིས་བཀུག་སྟེ་བཅུག་

པས༑3 ཡེ་ཤེས་ཀྱི་རྡུལ་ཚོན་དང་རོ་གཅིག་ཏུ་གྱུར་པར་བསམས་ལ། ས་བོན་ལྔ་དང། 

ཨོཾ་བཛྲ་ཙི་ཏྲ་ས་མ་ཡ་ཧཱུཾ། ཞེས་བརྒྱ་རྩ་བརྒྱད་ཀྱིས་བསྔག་གོ །རང་གི་མིག་གཉིས་སྔར་

བཞིན་བསྐྱེད་དེ་སྔར་བཞིན་འབར་བའི་ལྟ་བས་གཟི་བརྗིད་བསྐྱེད་ཅིང་བལྟ་ལ། རྡུལ་ཚོན་

རྣམས་ལ་ཧིཿཡིག་བཀོད་ནས། བདེན་པ་གང་གིས་སེམས་ཅན་རྣམས་རྡུལ་ཚོན་མང་ཞིང་

སངས་རྒྱས་བཅོམ་ལྡན་འདས་རྣམས་ནི་སེམས་ཅན་ལ་ཆགས་པ་དང་རྗེས་སུ་ཆགས་

པར་འགྱུར་བའི་བདེན་པ་དེས། རྡུལ་ཚོན་རྣམས་འབར་བར་གྱུར་ཅིག །ཅེས་བདེན་པའི་

བྱིན་རླབས་ཀྱིས་སྦར་ལ། དྲི་དང་མེ་ཏོག་ལ་སོགས་པས་མཆོད་དོ།། ཚོན་སྣ་ལྔའི་ཆོ་ག་

༡ སྡོམ་ནི་  དབུས་དཔར། གཙང་དཔར། 

༢ སྡོམ་གྱིས་  དབུས་དཔར། གཙང་དཔར།

༣ བཅག་པས་  གཙང་དཔར། 

སྟེ་དགུ་པའོ།། 

གཉིས་པ་(ཚོན་གྱིས་རྟེན་གྱི་དཀྱིལ་འཁོར་བྲི་བ་)ནི། དཀྱིལ་འཁོར་གྱི་དབུས་སུ་ཕུར་བུ་དངོས་

སུ་བཏབ་པ་ཡིན་ན་དེ་བཏོན་པའི་ཤ ལ་ཚོན་སྣ་ལྔས་དགང་ལ་མཉམ་པར་བྱ། བསམ་

གཏན་གྱིས་བཏབ་ནས་ཕྱུང་བར་མོས་པ་ཡིན་ན་བཀང་བར་མོས་པས་ཆོག །དེ་ནས་

དྲིལ་བུ་གསིལ་ཞིང། འདི་ནི་ཆོས་དབྱིངས་དག་པ་སྟེ།། སེམས་ཅན་ཁམས་ནི་རབ་གྲོལ་

མཛད༑༑ རང་ཉིད་རྒྱལ་པོ་རྡོ་རྗེ་འཆང།། དེ་བཞིན་གཤེགས་པ་ཀུན་གྱི་གནས།། ཉེས་པ་

ཀུན་ལས་རྣམ་པར་གྲོལ།། འཁོར་ལོའ་ིནང་དུ་ཡང་དག་གནས།། ཞེས་པའི་རྡོ་རྗེའི་གླུས་

ཆོས་དབྱིངས་རྣམ་པར་དག་པར་མོས་ནས་ཚོན་འགྱེད་པའི་མཚན་མ་ངན་པའི་སྐྱོན་

རྣམས་བསལ་བར་བྱས་ལ། དཀྱིལ་འཁོར་གྱི་ནང་དུ་འདུག་སྟེ་ལག་པ་གཡས་པས་རྡོ་རྗེ་

གཟུང་ཞིང། གཡོན་པའི་རྡོ་རྗེ་ཁུ་ཚུར་གྱིས་དབང་ལྡན་ནས་བརྩམས་ཏེ། རྩིག་པ་ལྔ་ཕྱི་

ནས་རིམ་པ་བཞིན་དཀར་སེར་དམར་ལྗང་སྔོ་བ། ཞེང་ཚད་སྒོའ་ིཉི་ཤ ་ཆ་དཔངས་མཐེའུ་

ཆུང་གི་ཚད་དང། སྲིད་དུ་སོར་བཅུ་གཉིས་ཀྱི་ཚད་གཡས་བསྐོར་གྱིས་ཕྱི་ནས་རིམ་པ་

བཞིན༑ ཨོཾ་ཨཱཿཧཱུཾ་ཨོཾ་བཛྲ་ཙི་ཏྲ་ས་མ་ཡ་ཧཱུཾ་ཞེས་བརྗོད་ཅིང་དྲང་པོར་བྲིས་ལ། རིན་པོ་ཆེ་

དཀར་པོ་ལ་སོགས་པ་ལས་བྱས་པའི་ཐུར་མ་ལ་སོགས་པའི་ངོ་བོར་མོས་པ་བྱའོ།། སྔར་

བཤད་པ་ལས་རེ་ཁ་སྦོམ་པར་བྲིས་ན་ནད་སྐྱེད། ཕྲས་ན་ནོར་ཉམས། དམའ་ན་དངོས་

གྲུབ་མི་འགྲུབ། ཡོ་ན་གདུང་བ་སྐྱེད། ཆད་ན་བླ་མ་དང་སློབ་མ་འཆི། གཡས་བསྐོར་མིན་

པར་བཀྱེ་ན་དངོས་གྲུབ་མི་འགྲུབ། རྡུལ་ཚོན་འདྲེས་ན་རིགས་བརྒྱུད་འཆད་པར་གསུངས་

པས་སྐྱོན་དེ་དག་དང་བྲལ་བར་བྲིའོ།། སློབ་དཔོན་གྱིས་རྫོགས་པར་བྲི་མི་ནུས་ན་སྔར་

གྱི་ཚད་ཙམ་ཞིག་བྲི་ལ། ཕྱི་ནས་རི་མོ་མཁན་ལ་སོགས་པས་ཅི་བདེར་བྲི། རྡོ་རྗེ་ཁུ་ཚུར་

གྱིས་བྲི་མ་ནུས་ན་ཐིག་སྐུད་རྡོ་རྗེ་ཁུ་ཚུར་གྱིས་གཟུང་བ་ལ་དམིགས་བསལ་གསུངས་

པའི་རིགས་པ་སྦྱར་དུ་རུང་བ་འདྲའོ།། རྒྱུད་དང་རྒྱ་གཞུང་ཁུངས་ཐུབ་རྣམས་ལས་ཚོན་

སྦོམ་པོ་སོགས་སུ་བཀྱེ་ན་ནད་ལ་སོགས་པ་སྐྱེད་པར་གསུངས་པས་བྲི་ཉེས་པའི་སྐྱོན་

ཡིན་པས། པྲཛྙཱ་ཤྲཱིས་གསེར་གཞོང་ལ་སོགས་པས་བཀབ་ནས་ཚོན་བཀྲ་བཟང་ངན་རྟོག་

པ་ལ་ནི་ཁུངས་ཐུབ་ཀྱི་གཞུང་མི་སྣང་ཞིང་མི་འཐད་དོ།། དམ་ཚིག་རྡོ་རྗེས་ཁམ་ཕོར་ལ་

སོགས་པས་འགེབས་པ་དང། བིདྱ་བ་ཏས་མེ་ཏོག་དང་ལྡན་པའི་སྣོད་ཀྱིས་བཀབ་ནས་

ཕྱི་ནས་ཅི་བདེར་འབྲི་བར་བཤད་ཀྱང་ཚོན་བཀྲ་རྟོག་པ་མ་བཤད་ལ། དེ་ནི་ཀྱཻ་རྡོར་1ལས་

རིམ་གྱི་ཆོ་ག་ལས་རྩིག་པ་ལ་མེ་ཏོག་སིལ་མ་གཏོར་ཞིང་མཆོད་པ་འབུལ་བར་བཤད་པ་

ལྟར༑ དེ་བཞིན་གཤེགས་པ་ལྔའི་ངོ་བོའ་ིརྩིག་པ་ལྔ་ཐོག་མར་བྲིས་པ་ལ་མེ་ཏོག་ལ་སོགས་

པ་གཏོར་བ་ན་རྡུལ་ཚོན་ལ་གནོད་པ་སྤང་བའི་ཕྱིར་སྣོད་ཀྱིས་བཀབ་པ་ཡིན་གྱི་ཚོན་བཀྲ་

རྟོག་པའི་དོན་དུ་མིན་མོད་ཀྱང་ངེས་པར་དགོས་པའི་ཆོ་གར་མ་མཐོང་ངོ་།། ཚོན་སྦོམ་

ཕྲ་སོགས་ཀྱིས་ཉེས་པ་སྐྱེད་པ་ཡང་དེ་ཁོ་ན་ཉིད་ཀྱི་བསམ་སྦྱོར་མི་བརྟན་པ་ལ་ཡིན་

གྱི༑ བརྟན་པ་ལ་ནི་ནམ་ཡང་བར་ཆད་བྱ་བར་མི་ནུས་སོ།། ཚོན་ས་ནི། དབུས་ཀྱི་རེའུ་

མིག་སྔོན་པོ། དེའི་མཐའ་སྐོར་2གྱི་སྣམ་བུ་ནི་སྔོན་པོ་ལ་རྡོ་རྗེའི་ཕྲེང་བ་ཅན། ཀ་བ་རྣམས་

ཕྱོགས་མདོག །ཟུར་ཐིག་གིས་བཅད་པའི་ཕྱི་ནང་གི་བར་རྣམས་ཤར་དཀར་ལྷོ་སེར་ནུབ་

དམར་བྱང་ལྗང་བ། རྡོར་ཕྲེང་གི་ཟླུམ་པོ་ནི་ནག་པོ་ལ་རྡོ་རྗེ་རྩེ་གསུམ་པ་ནི་ཕྱིའི་རྡོ་རྗེའི་

ཁ་དོག་ལྟར་རོ།། དེའི་ཕྱིའི་འོད་ཕྲེང་ནི་ཁ་དོག་ལྔ་པ་སྟེ་དེར་ཚོན་གྱི་རེ་ཁ་མི་བྱའོ།། དེའི་

ཕྱིའི་ཚངས་ཐིག་གི་གློ་སོ་སོར་ཆ་ཆུང་བཞི་བཞི་དོར་ནས་བུམ་པ་སེར་པོ་ཆ་ཆུང་བཞི་པ་

གཉིས་གཉིས་སོ།། འདོད་སྣམ་དམར་པོ་ལ་མཆོད་པའི་ལྷ་མོ་དུ་མ་དང་ལྡན་པ། ཕ་གུའི་

གཞི་དམར་པོ་ལ་རིན་པོ་ཆེ་ཟུར་གསུམ་དང་གྲུ་བཞི་སོགས་ཀྱིས་སྤྲས་པ། དྲ་བ་དྲ་ཕྱེད་

ཀྱི་གཞི་ནག་པོ་ལ་ཆུ་སྲིན་གྱི་ཁ་ནས་འཕྱང་བའི་མུ་ཏིག་གི་དོ་ཤལ་སྐུད་པ་དམར་པོ་ལ་

༡ ཀྱེ་རྡོར་  དབུས་དཔར། 

༢ མཐའ་བསྐོར་  སྐུ་འབུམ་དཔར་མ། 

བརྒྱུས་པ། གློ་གཉིས་དང་སྟེང་འོག་ཏུ་གསེར་གྱིས་བཅིངས་པའི་ནོར་བུ་དབུས་ན་ཡོད་པ། 

དེའི་ནང་དུ་ཁ་ཅིག་ལ་ནི་པདྨ་དང་ཟླ་ཚེས་དང་རྡོ་རྗེ་ཕྱེད་པས་བརྒྱན་པའི་ཉི་མ། ཁ་ཅིག་ལ་

ནི་རིན་པོ་ཆེ། ཁ་ཅིག་ལ་ནི་པདྨ་ལ་གནས་པའི་རྡོ་རྗེ། དོ་ཤལ་གྱི་གློ་གཉིས་སུ་དེ་ལས་ཅུང་

ཟད་ཐུང་བར་འཕྱང་བའི་རིན་པོ་ཆེའི་ཕྲེང་བའི་དོ་ཤལ་ཕྱེད་པ་དྲང་ཞིང་རྩེ་མོ་ལ་གསེར་

གྱིས་བསྡམས་པའི་ནོར་བུ་སྦོམ་པོ་དང་ལྡན་པས་མཛེས་པ་དང། ཁ་ཅིག་ཏུ་རིན་པོ་ཆེའི་

ཡུ་བ་ཅན་གྱི་རྔ་ཡབ་དང། དྲིལ་བུའི་མཐར་ནང་དུ་རྔ་ཡབ་འཕྱང་བའོ།། ཤར་བུ་དང་མདའ་

ཡབ་ཀྱི་གཞི་ནག་པོ་ལ་ཤར་བུ་དཀར་པོ་མདའ་ཡབ་པདྨ་འདབ་མ་ཕྱེད་པའི་དབྱིབས་ཅན་

དཀར་པོ། རྟ་བབས་ཀྱི་ཀ་བ་དང་གླང་རྒྱབ་ཀྱི་ནང་རྣམས་ཕྱོགས་མདོག །གླང་རྒྱབ་ཀྱི་ཆ་

ཆུང་ཕྱེད་པ་ལ་རིན་པོ་ཆེ་ལ་སོགས་པའི་ཞིང་རྣམ་པར་བཀྲ་བའི་བླ་བྲེ་དང་དོ་ཤལ་དང་དོ་

ཤལ་ཕྱེད་པ་འཕྱང་བ། སྣམ་བུ་བཅུ་གཅིག་གི་གསེར་སྣམ་སེར་པོ། རིན་པོ་ཆེ་ནི་ཕ་གུ་

བཞིན༑ རྨིག་པ་དང་བ་རནྚ་མཛེས་ཚོན། མུན་པ་གཉིས་ནག་པོ། ཤར་བུ་དང་མདའ་ཡབ་

སྔར་བཞིན། དེའི་སྣམ་བུའི་དབུས་སུ་པད་ཟླའི་གདན་ལ་འཁོར་ལོ་སེར་པོ་རྩིབས་བརྒྱད་

པ༑ དེའི་གཡས་གཡོན་ཆ་ཆུང་ཕྱེད་དུ་རི་དྭགས་ཕོ་མོ་སེར་པོ་ཆ་ཆུང་གཅིག་ཏུ་མགྲིན་པ་

དང་བཅས་པའི་གདོང་འགྲེང་ཞིང་མིག་འཁོར་ལོའ་ིརྩེ་མོ་ལ་ལྟ་བ། དེ་གཉིས་ཀྱི་ཕྱི་ངོས་སུ་

མདའ་ཡབ་གཉིས་གཉིས། སྣ་ཚོགས་རྡོ་རྗེའི་རྭ་དབུས་མ་རྣམས་ཕྱོགས་མདོག །གཡས་

གཡོན་གྱི་རྭ་གཉིས་ནི་དེའི་གློའ་ིདེ་བཞིན་གཤེགས་པའི་མདོག་སྟེ་ཇི་ལྟར་རིགས་པར་

རོ༑༑ རྭ་ལྔ་པ་ལ་ནི་རྭ་གཞན་གཉིས་དེ་ལས་གཞན་པ་དང་དབུས་ཀྱི་རྒྱལ་བའི་མདོག་སྟེ་

ཇི་ལྟར་རིགས་པར་རོ།། ཡང་ན་ཕྱོགས་རེའི་སྣ་ཚོགས་རྡོ་རྗེའི་རྭ་ཐམས་ཅད་རང་ཕྱོགས་

ཀྱི་རྒྱལ་བའི་མདོག་ཏུ་བྱའོ།། པདྨའི་ལྟེ་བ་ལྗང་། གེ་སར་སེར། འདབ་མ་སྣ་ཚོགས། དེའི་

གཞི་དམར་སྐྱ། ཕྱིའི་རེ་ཁ་དཀར་པོ། རྡོ་རྗེ་རྩེ་གསུམ་མམ་ལྔའམ་སྣ་ཚོགས་རྡོ་རྗེ་སྟེ་ཁ་

དོག་ནི་ནག་སེར་དཀར་པོ་གང་རུང་དང། སྣམ་བུ་ནི་ཁ་དོག་སྣ་ཚོགས་པ་ཇི་ལྟར་མཛེས་

པའོ༑༑ དེའི་ཕྱིར་རེ་ཁ་དཀར་པོའམ་1སེར་པོ། འོད་ཟེར་གྱི་ཕྲེང་བ་ནི་ཁ་དོག་སྣ་ལྔ་པ་སྟེ་

དེའི་མཐར་ཚོན་གྱི་རེ་ཁ་མི་བྱའོ།། ཚོན་དགྱེ་བའི་ཆོ་ག་སྟེ་བཅུ་པའོ།། 

གསུམ་པ་(དེ་ལ་ཕྱག་རྒྱ་དགོད་པ་)ནི། དེ་ལྟར་ཚོན་གྱིས་རྟེན་གྱི་དཀྱིལ་འཁོར་བྲི་བ་རྫོགས་

པ་དང་ཕྱག་རྒྱ་དགོད་པར་བྱའོ།། བོད་ཀྱི་མཁས་པ་ཁ་ཅིག་རྩིག་པ་ཡན་ཆད་གྲུབ་པ་དང་

ལྷག་མ་བློས་སྤྲུལ་ནས་འགོད་པར་བཞེད་དོ།། ལྷ་རྣམས་ཀྱི་གནས་སུ་ཐུན་མོང་གི་གདན་

ཕྱོགས་བཞི་དམར་མེ་རླུང་སེར་བདེན་བྲལ་ལྗང་དབང་ལྡན་ནག་ལྟེ་བ་ལྗང་བའི་སྣ་ཚོགས་

པདྨ་རེ་དགོད། དེའི་སྟེང་དུ་ཐུན་མོང་མ་ཡིན་པའི་གདན་སྒྲུབ་ཐབས་བཞིན་དགོད་ལ་དེའི་

སྟེང་དུ་ཕྱག་རྒྱ་གསུམ་ལས་ཆོས་ཀྱི་ཕྱག་རྒྱ་འགོད་ན་ལྷ་སོ་སོའ་ིས་བོན་ཧཱུཾ་ལ་སོགས་

པའོ༑༑ མཚན་མའི་ཕྱག་རྒྱ་འགོད་ན་དབུས་སུ་རྡོ་རྗེ་སྔོན་པོ་རྩེ་ལྔ་པ་དང་གོས་ཁ་དོག་སྣ་

ཚོགས་པ། ཤར་དུ་འཁོར་ལོ་དཀར་པོ་རྩིབས་བརྒྱད་པའམ་བཅུ་གཉིས་པ། ལྷོར་རིན་པོ་

ཆེ་ཆ་དགུ་པ་སེར་པོ། ནུབ་ཏུ་པདྨ་དམར་པོ། བྱང་དུ་རལ་གྲི་ལྗང་གུ། ཤར་ལྷོར་དབུས་

གནག་ལ་མཐའ་དཀར་བའི་འོད་དང་ལྡན་པའི་སྤྱན། ལྷོ་ནུབ་ཏུ་རྡོ་རྗེ་སྔོན་པོ། ནུབ་བྱང་དུ་

པདྨ་དམར་པོ་ཁ་ཕྱེ་བ་རྩ་བ་དང་སྡོང་བུ་དང་ལྡན་པ། བྱང་ཤར་དུ་ཨུཏྤལ་སྔོན་པོ་མཛེས་

པ༑ རིམ་པ་གཉིས་པའི་མེའི་ཟུར་དུ་མེ་ལོང་དམར་པོ། བདེན་བྲལ་དུ་པི་ཝང་སྔོན་པོ། རླུང་

དུ་དྲིའི་དུང་ཆོས་སེར་པོ། དབང་ལྡན་དུ་ཞལ་ཟས་ཀྱི་སྣོད་དམར་པོ། རིམ་པ་གསུམ་པའི་

སྣམ་བུ་ལ་ཤར་དུ་སྡོང་བུ་དང་བཅས་པའི་ཀླུ་ཤིང་གི་མེ་ཏོག་དཀར་པོ་འཁོར་ལོས་མཚན་

པ་དང་འཁོར་ལོ་དཀར་པོ། ལྷོར་རིན་པོ་ཆེ་སེར་པོ་གཉིས། ནུབ་ཏུ་པདྨ་དམར་པོ་གཉིས། 

བྱང་དུ་རལ་གྲི་ལྗང་གུ་གཉིས། ཤར་སྒོར་ཐོ་བ་སྔོན་པོ། ལྷ་སྒོར་རྡོ་རྗེས་མཚན་པའི་དབྱུག་

པ་དཀར་པོ། ནུབ་སྒོར་པདྨ་དམར་པོ། བྱང་སྒོར་སྣ་ཚོགས་རྡོ་རྗེ། མེར་རལ་གྲི། བདེན་

བྲལ་དུ་ཞགས་པ། རླུང་དང་དབང་ལྡན་གཉིས་ཀར་རལ་གྲི་བྲི། རྒྱུད་ཕྱི་མར་མི་གཡོ་བ་ལ་

༡ རེ་ཁ་དམར་པོའམ་  དབུས་དཔར། 

སོགས་པ་བཞི་ལ་རལ་གྲི་ལྕགས་ཀྱུ་དབྱུག་པ་རྩེ་གསུམ་དགོད་པར་གསུངས་སོ།། ཤར་

སྒོའ་ིམཚན་མའི་ཤར་དུ་གཙུག་ཏོར་གྱི་མཚན་མ། ནུབ་སྒོའ་ིམཚན་མའི་ནུབ་ཏུ་ཞགས་པ་

བྲི་སྟེ་དེ་རྣམས་ནག་པོའ།ོ། མཚན་མ་ཐམས་ཅད་འོད་ཟེར་ཁ་དོག་ལྔས་བསྐོར་བ་རང་རང་

གི་ཕྱོགས་སུ་མགོ་བསྟན་པ་སྟེ། གཙོ་བོའ་ིམཚན་མ་ནི་ནུབ་ཏུ་མགོ་བསྟན་པའོ།། ཕྱག་རྒྱ་

ཆེན་པོ་འགོད་པ་ནི་ལྷའི་སྐུ་ལུགས་མ་ལ་སོགས་པ་འཇོག་པའོ།། དེ་ལྟར་ཕྱག་རྒྱ་གསུམ་

གང་རུང་བཀོད་ནས་བརྟགས་པས་ཆད་ལྷག་མེད་པར་ཤེས་པ་དང། ཚོན་འཐོར་བ་རྣམས་

རས་ལ་སོགས་པས་ཕྱི། ཧཱུཾ་དང་ལས་ཐམས་ཅད་པ་བཟླས་པའི་བདུད་རྩི་དང་དྲི་བཟང་པོའ་ི

ཆུས་དཀྱིལ་འཁོར་གྱི་ཕྱི་རྣམས་བྱུགས།1 དེ་བཟླས་པའི་ཆུས་དཀྱིལ་འཁོར་བསངས་ལ་

ཚོན་ལྷག་མ་རྣམས་བསྡུས་ནས་མཆོད་གཏོར་ཕུལ་ཏེ། ཨོཾ་ཨཱཿཧཱུཾ་བཛྲ་མུཿཞེས་པས་ཚོན་

གྱི་ཡེ་ཤེས་པ་གཤེགས་ནས་ལྷག་མ་རྣམས་དབེན་པར་གཞག་གོ། ས་ཚོན་གྱིས་དཀྱིལ་

འཁོར་བྲིས་པ་ལ་ཚོན་གྱི་རྡུལ་ཕྲ་རབ་དང་མཉམ་པའི་རྒྱལ་བ་ཀུན་མཆོད་པར་འགྱུར་བ་

དང་༑ དེའི་མཐུས་ལས་ཀྱི་སྒྲིབ་པ་འདག་པར་བཤད་རྒྱུད་ལས་གསུངས་པས། ཚོན་རྩི་ལ་

སོགས་པ་ཡང་དབང་ཞུ་བའི་སློབ་མས་བསྒྲུབ་པར་བྱའོ།། དཀྱིལ་འཁོར་ཚོན་གྱིས་བྲི་བ་

ནས་བཟུང་སྟེ་དབང་ཐོབ་པ་ཞིག་མེད་པར་སྟོང་པར་མི་བཞག་གོ །ཚོན་བསྐྱེད་དགུག་བཟླ་

བལྟ་སྦར་མཆོད།། དགང་བསིལ་དང་པོར་རྩིག་པ་བྲི།། ལྷག་མ་འབྲི་ཞིང་2ཕྱག་རྒྱ་དགོད།། 

བྱུགས་བསང་3གཤེགས་གསོལ་ཚོན་ཆོག་བསྡོམས།།4 

གསུམ་པ་བགེགས་བཟློག་ཐབས་ནི། དཀྱིལ་འཁོར་འབྲི་བའི་5དུས་སུ་རླུང་དང་

༡ བྱུག  དབུས་དཔར། གཙང་དཔར།

༢ བྲི་ཞིང་  དབུས་དཔར། གཙང་དཔར། 

༣ བྱུག་གསང་  དབུས་དཔར། 

བྱུག་བསང་  གཙང་དཔར། 

༤ སྡོམ༑༑  དབུས་དཔར། གཙང་དཔར།

༥ འདྲི་བའི་  གཙང་དཔར། 

ཆར་ལ་སོགས་པའི་གནོད་པ་བྱེད་པའི་བགེགས་ཞི་བར་བྱ་བ་ནི། རང་གཤིན་རྗེ་གཤེད་

ཞལ་གསུམ་ཕྱག་དྲུག་པ་སྐུའི་རྣམ་འཕྲུལ་གཡས་བརྐྱང་ལ་སོགས་པའི་སྟང་སྟབས་

ཀྱིས་བགེགས་རྣམས་ཕྱེ་མར་རློག་པ། གསུང་གི་རྣམ་འཕྲུལ་འཇིག་པའི་དུས་ཀྱི་འབྲུག་

སྒྲ་སྒྲོགས་པ་ལྟ་བུར་སྔགས་འདོན་པ། ཐུགས་ཀྱི་རྣམ་འཕྲུལ་བགེགས་ཐམས་ཅད་སྟོང་

པ་ཉིད་དུ་དམིགས་པ་དང་ལྡན་པར་བྱས་ཏེ། དེའི་ཕྲེང་སྔགས་ང་རོ་དྲག་པོས་གདོན་ལ་

བགེགས་ཚར་གཅད་དོ།།1 

གཉིས་པ་བུམ་པ་དགོད་ཅིང་དཀྱིལ་འཁོར་བརྒྱན་པ་ལ་གཉིས། བུམ་པ་དགོད་པ་

དང་༑ དཀྱིལ་འཁོར་བརྒྱན་པའོ།། དང་པོ་(བུམ་པ་དགོད་པ་)ནི། སྔར་ལྷག་གནས་བྱས་པའི་

བུམ་པ་རྣམས་སྤོས་ཀྱིས་སྣ་དྲངས་ཏེ། གདུགས་དང་རྒྱལ་མཚན་དང་རོལ་མོའ་ིཆ་བྱད་སྣ་

ཚོགས་པས་དཀྱིལ་འཁོར་ལ་གཡས་སྐོར་2དུ་ལན་གསུམ་བསྐོར་ནས་དགོད་པར་བྱ་སྟེ། 

ཕྱིའི་རྡོ་རྗེའི་རྭ་བའི་3ནང་དུ་ཁ་ནང་ལྟའི་དབང་དུ་བྱས་ནས།4 ཤར་སྒོའ་ིཐད་ཀའི་གནས་

ལས་ཅུང་ཟད་ཀྱི་གཡས་སུ་གཙོ་བོའ་ིབུམ་པ་དང། དེའི་གཡས་སུ་བྱམས་པ་དང་གཟུགས་

རྡོ་རྗེ་མ་དང་གཤིན་རྗེ་གཤེད་དང་གཙུག་ཏོར་འཁོར་ལོས་བསྒྱུར་བའི་5བུམ་པ་བཞག ། 

ཤར་སྒོའ་ིགཡོན་དུ་རྣམ་སྣང་དང་སྤྱན་མ་དང་ས་ཡི་སྙིང་པོ་དང་ལས་ཐམས་ཅད་པའིའོ།། 

ལྷོ་སྒོའ་ིགཡས་སུ་ཕྱག་རྡོར་དང་སྒྲ་རྡོ་རྗེ་མ་དང་ཤེས་རབ་མཐར་བྱེད་ཀྱིའོ།། གཡོན་དུ་

རིན་འབྱུང་དང་མཱ་མ་ཀཱི་དང་ནམ་སྙིང་གིའོ།། ནུབ་སྒོའ་ིགཡས་སུ་འཇིག་རྟེན་དབང་ཕྱུག་

དང་དྲི་རྡོ་རྗེ་མ་དང་པདྨ་མཐར་བྱེད་དང་གནོད་མཛེས་ཀྱིའོ།། གཡོན་དུ་སྣང་བ་མཐའ་ཡས་

དང་གོས་དཀར་མོ་དང་འཇམ་དཔལ་གྱིའོ།། བྱང་སྒོའ་ིགཡས་སུ་སྒྲིབ་སེལ་དང་རོ་རྡོ་རྗེ་

༡ བཅད་དོ།།  དབུས་དཔར། 

༢ གཡས་བསྐོར་  སྐུ་འབུམ་དཔར་མ། དབུས་དཔར། 

༣ ར་བའི་  སྐུ་འབུམ་དཔར་མ། གཙང་དཔར། 

༤ དབང་དུ་བསམས།  སྐུ་འབུམ་དཔར་མ།

༥ སྒྱུར་བའི་  སྐུ་འབུམ་དཔར། གཙང་དཔར། 

མ་དང་བགེགས་མཐར་བྱེད་ཀྱིའོ།། གཡོན་དུ་དོན་གྲུབ་དང་སྒྲོལ་མ་དང་ཀུན་བཟང་གིའོ།། 

ཤར་ལྷོ་ལ་སོགས་པའི་མཚམས་བཞིར་མི་གཡོ་བ་ལ་སོགས་བཞིའིའོ།། 

གཉིས་པ་(དཀྱིལ་འཁོར་བརྒྱན་པ་)ནི། མཆོད་པའི་ཡོ་བྱད་གདུགས་དང་རྒྱལ་མཚན་དང་

བ་དན་དང་དྲིལ་བུ་དང་བཅས་པའི་རྔ་ཡབ་དང་བུམ་པ་གང་བ་དང། ལྷ་རེ་རེ་ལ་ཉེར་སྤྱོད་

ཚང་བ་རེ། དེ་མ་འབྱོར་ན་མཆོད་པ་རེ་རེ་ཞིང་བཅུ་ལས་མི་ཉུང་བ་རྣམས་ལ། ཧཱུཾ་དང་

གཙོ་བོའ་ིསྔགས་བཟླས་ལ། ཨོཾ་བཛྲ་སྥ་ར་ཎ་1ཁཾ། ཞེས་པས་དབུལ་བའི་དོན་དུ་ཕྱོགས་

མཚམས་སུ་བཤམས།2 ནང་གི་མཆོད་པ་དང་ནང་དུ་འབུལ་རྒྱུའི་གཏོར་མ་གཉིས་དང། 

ཕྱི་རོལ་པའི་གཏོར་མ་ལ་སོགས་པ་ཡང་བཤམས་སོ།།3 

གསུམ་པ་བསྒྲུབ་ཅིང་མཆོད་ནས་དབང་བསྐུར་བ་ལ་གསུམ། དཀྱིལ་འཁོར་བསྒྲུབ་

པ༑ དཀྱིལ་འཁོར་མཆོད་པ། དབང་བསྐུར་བའོ།། དང་པོ་(དཀྱིལ་འཁོར་བསྒྲུབ་པ་)ལ་གཉིས། 

དཀྱིལ་འཁོར་སྒྲུབ་པའི་བཤད་པ་དང། དཀྱིལ་འཁོར་སྒྲུབ་པའི་ཆོ་གའོ།། 

དང་པོ་(དཀྱིལ་འཁོར་སྒྲུབ་པའི་བཤད་པ་)ནི། འཕགས་ལུགས་ཀྱི་དཀྱིལ་ཆོག་ཟུང་འཇུག་

གསལ་བ་ལས། དཀྱིལ་འཁོར་སྒྲུབ་ཚུལ་མ་བཤད་ལ། ཀླུ་བྱང་དང་ནག་པོ་པས་མཛད་པ་

ལས་སྔོན་དུ་བདག་བསྐྱེད་འདི་ཙམ་ཞིག་སྒོམ་པ་དང། དམ་ཚིག་པའི་འཁོར་ལོ་སྐྱེད་ཚུལ་

མི་གསལ་ལོ།། འཕགས་པས་མཛད་ཟེར་བ་དང་འགྲེལ་པ་རིན་ཆེན་ཕྲེང་བ་ལས་བཤད་

པ་ནི་ཀླུ་བྱང་དང་མི་མཐུན་ནོ།། དེ་ལྟ་ན་དཀྱིལ་འཁོར་སྒྲུབ་པའི་སྔོན་དུ་བདག་བསྐྱེད་ཇི་

ཙམ་ཞིག་བྱ་སྙམ་ན། ལེའུ་བརྒྱད་པའི་འགྲེལ་པ་སྒྲོན་གསལ་ལས། གསང་དབང་བསྐུར་

བ་ལ་བསམ་གཏན་ནམ་བྲིས་པའི་དཀྱིལ་འཁོར་གཉིས་སྒྲུབ་པའི་སྔོན་དུ་རྣལ་འབྱོར་དང་

པོ་གསུམ་དང་ཕྱག་རྒྱ་འདུ་བྱས་ནས་སྙོམས་པར་ཞུགས་ཏེ་དཀྱིལ་འཁོར་རྒྱལ་མཆོག་

༡ སཕ་ར་ན་  དབུས་དཔར། གཙང་དཔར།

༢ བཤམ༑  གཙང་དཔར། 

༣ བཤམ་མོ།།  དབུས་དཔར། གཙང་དཔར།

སྐྱེད་པ་མཆོད་པ་དང་བཅས་པ་བྱ་བར་གསུངས་ལ། དེ་ནི་རིམ་ལྔ་ལས་བུམ་དབང་དགུ་

དང་བཅས་པའི་གསང་དབང་བསྐུར་བར་གསུངས་པ་ལྟར་གྱིས་གསང་དབང་བསྐུར་བའི་

དབང་དུ་མཛད་ཀྱི་གསང་དབང་རྐྱང་པ་མིན་ཏེ། གཞན་དུ་ན་རྡུལ་ཚོན་གྱིས་བྲིས་པའི་

དཀྱིལ་འཁོར་སྒྲུབ་པའི་དོན་མེད་དོ།། དེས་ན་སྒྲུབ་ཐབས་ཅི་ཙམ་ཞིག་སྒོམ་པ་དེ་ལས་

ཤེས་པར་བྱ་དགོས་ཏེ་འཆད་པར་འགྱུར་རོ།། དེའི་དུས་སུ་ནི་ལུགས་འདིས་བདག་མདུན་

བསྲེ་བ་མིན་ལ། ལུགས་གཞན་ལས་ནི་དེའི་དུས་སུ་བསྲེ་བ་ཡང་ཡོད་དོ།། དེ་ནས་དཀྱིལ་

འཁོར་སྒྲུབ་ལུགས་ནི། བཤད་རྒྱུད་དང་ཀླུ་བྱང་དང་ཟླ་གྲགས་ཀྱིས་སྤྱན་དྲངས་པའི་ཡེ་

ཤེས་པ་དཀྱིལ་འཁོར་ན་བཞུགས་པའི་ལྷ་རྣམས་ལ་བསྟིམ་པར་གསུངས་པས་དམ་ཚིག་

པའི་འཁོར་ལོ་སྐྱེད་དགོས་ལ། བཤད་རྒྱུད་རྡོར་ཕྲེང་ལས་དམ་ཚིག་པའི་ལྷ་རྣམས་ཨཱ་ལི་

ཀཱ་ལི་ལས་སྐྱེད་པར་གསུངས་པ་ན་རྒྱུད་གཞན་ནས་བཤད་པ་ལྟར་འདིར་མི་བྱེད་པས། 

དབྱངས་གསལ་གྱི་སྔགས་ཐམས་ཅད་བསྡུས་པ་ཡི་གེ་གསུམ་ས་བོན་དང་བཅས་པ་ལས་

སྐྱེད་པའི་དོན་ནོ།། ཀླུ་བྱང་གིས་དམ་ཚིག་པའི་ལྷ་རྣམས་སེམས་དཔའ་སུམ་རྩེག་ཏུ་བྱས་

པའི་རང་ཉིད་སེམས་དཔའ་སུམ་རྩེག་ཏུ་བྱས་པ་ལས་བྱུང་བའི་འོད་ཀྱིས་ཡེ་ཤེས་པ་སྤྱན་

འདྲེན་པར་བཤད་ཅིང། རྩ་རྒྱུད་ལས། “དེ་ཡི་དབུས་སུ་འདོད་པ་བྱ།།” ཞེས་གསུངས་

པའི་དོན་རང་ཉིད་ཡུམ་དང་བཅས་པ་བྲིས་པའི་དཀྱིལ་འཁོར་གྱི་དབུས་སུ་གནས་ནས་

སྙོམས་འཇུག་བྱེད་པར་བཞེད་ལ། དཀྱིལ་འཁོར་དེའི་དབུས་སུ་ནི་སྒོམ་དོན་ལ་བྱེད་པ་

མིན་པ་དངོས་སུ་བྱེད་པ་མིན་པས། བྲིས་པའི་དཀྱིལ་འཁོར་གྱི་གཙོ་བོ་དང་རང་ཉིད་ཐ་མི་

དད་དུ་སྐྱེད་དགོས་སོ།། དེ་ཡང་མི་བསྐྱོད་པ་ཞི་བ་ཡིན་ནོ།། རིག་མ་མཱ་མ་ཀཱིར་སྐྱེད་པར་

རྒྱུད་ལས་གསུངས་པ་ནི། སྒྲོན་གསལ་ལས་གསུངས་པ་ལྟར་དཀྱིལ་འཁོར་མཆོད་པའི་

སྐབས་ལ་དགོངས་ཏེ། རེག་བྱ་རྡོ་རྗེ་མ་དང་གདམ་ངའོ།། དཀྱིལ་འཁོར་སྒྲུབ་པའི་དུས་སུ་

ནི་རེག་བྱ་རྡོ་རྗེ་མ་ཉིད་ཡུམ་དུ་བྱ་སྟེ། རྩ་རྒྱུད་ལས་མཱ་མ་ཀཱིའི་མཚན་མ་ལྷོ་ནུབ་ཏུ་དགོད་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།164

པར་གསུངས་པ་ལྟར་ཀླུ་བྱང་གིས་ཀྱང་གསུངས་ལ། བཤད་རྒྱུད་ལས་ཀྱང་རྡོ་རྗེ་དགའ་མ་

སོགས་བཞི་ནང་གི་གྲྭ་བཞིར་དགོད་པར་གསུངས་པའི་ཕྱིར་རོ།། ལེའུ་དང་པོ་ལས་དབང་

གི་དཀྱིལ་འཁོར་གྱི་སྐབས་སུ་ལྷ་བཅུ་གསུམ་ཕྱུང་བ་རྣམས་དཀྱིལ་འཁོར་ལ་འགོད་པར་

གསུངས་པའི་ཚུལ་ནི་སྒྲུབ་ཐབས་ལྟར་མི་བྱ་ཡི། ཀླུ་བྱང་གི་དཀྱིལ་ཆོག་ལྟར་བྱའོ།། 

གཉིས་པ་(དཀྱིལ་འཁོར་སྒྲུབ་པའི་ཆོ་ག་)ནི། དེ་ནས་རང་ཁྲུས་བྱས་ཤིང་དྲི་ཞིམ་པོས་ལུས་

ལ་བྱུགས།1 སྟོད་གཡོགས་དང་གཙུག་ཏོར་དང་རྒྱན་དང་ལྡན་པར་བྱ། ལས་ཐམས་

ཅད་པ་བཟླས་པའི་ཆུས་དཀྱིལ་འཁོར་བསངས་ཤིང། དེ་དང་ཡི་གེ་གསུམ་བཟླས་པས་

དཀྱིལ་འཁོར་བསྲུངས་ནས་རྡོར་དྲིལ་བཟུང་ལ། ཤར་སྒོ་དང་ཉེ་བར་ནུབ་ཏུ་ཁ་བལྟས་ཏེ་

འདུག་ལ། དཀྱིལ་འཁོར་རྒྱལ་མཆོག་ཡན་ཆད་མཆོད་བསྟོད་དང་བཅས་པ་བྱས་ཏེ་རྟེན་

དང་བརྟེན་པའི་དཀྱིལ་འཁོར་ལུས་ལ་བསྡུས་ལ། ཤཱུ་ནྱ་ཏཱས་སྟོང་པར་སྦྱངས། སྟོང་པའི་

ངང་ལས་བསྲུང་བའི་འཁོར་ལོའམ་ཡེ་ཤེས་ཀྱི་ས་སྐྱེད་པ་ནས་བཟུང་སྟེ་གཞལ་ཡས་ཁང་

གདན་བཅས་ཀྱི་བར་སྒྲུབ་ཐབས་བཞིན་བསྒོམ། གདན་དབུས་མའི་སྟེང་དུ་ཨོཾ་ཨཱཿཧཱུཾ་ཧཱུཾ་

དང་༑ ཨོཾ་ཨཱཿཁཾ་ཧཱུཾ། ཤར་དུ་ཨོཾ་ཨཱཿཨོཾ་ཧཱུཾ་ནས། འོག་ཏུ་ཨོཾ་ཨཱཿཧཱུཾ་ཧཱུཾ་གི་བར་སོ་གཉིས་

དགོད༑ དེ་རྣམས་ཡོངས་སུ་གྱུར་པ་ལས་རང་རང་གི་མཚན་མ་བཀོད་པ་སོ་གཉིས་སུ་

གྱུར༑ དེ་ཡོངས་སུ་གྱུར་པ་ལས་རང་མི་བསྐྱོད་པར་བསྐྱེད་པ་ནས་གནོད་མཛེས་ཀྱི་བར་

སྒྲུབ་ཐབས་བཞིན་བསྐྱེད། ཡུམ་བསྐྱེད་པའི་ཚེ་དངོས་ཀྱི་རིག་མའམ་སྙིང་ག་ནས་རང་

རིགས་ཀྱི་རིག་མ་ཕྱུང་ལ་རེག་བྱ་རྡོ་རྗེ་མར་སྐྱེད་པ་དང། དེའི་ལུས་ལ་རིགས་ལྔ་དགོད་

པ་དང། རྡོ་རྗེ་དང་པདྨ་འདུ་བྱ་བ་དང་། ལས་ལ་གནས་པ་དང། བྱང་ཆུབ་ཀྱི་སེམས་ཞུ་

བ་ཡུམ་གྱི་པདྨར་ཕབ་པ་ལས་བརྟེན་པའི་དཀྱིལ་འཁོར་སྐྱེད་པ་དང། མཚན་སྔགས་ཀྱིས་

ཕྱུང་ནས་རང་རང་གི་མཛད་པ་མཛད་པ་དང། སྤྲུལ་པ་གཅིག་ཏུ་འདུས་པའི་བར་སྒྲུབ་

༡ བྱུག  གཙང་དཔར། 

ཐབས་བཞིན་བྱ། དེ་ནས་དེ་རྣམས་རང་རང་གི་སངས་རྒྱས་ཀྱི་ཞིང་དུ་གཤེགས་ཏེ། རང་

རང་གི་ཡེ་ཤེས་པ་དང་གཅིག་ཏུ་གྱུར་ནས་མཆོག་ཏུ་དགའ་བའི་སྐུ་དང་ལྡན་པས། སླར་

འབྱོན་པར་བཞེད་པའི་སྒོ་ནས་བཞུགས་པར་བསམ་མོ།། དེ་ནས་སློབ་དཔོན་གྱིས་སློབ་

མ་དབང་བསྐུར་བའི་དོན་དུ་དེ་རྣམས་སྤྱན་དྲངས་པའི་ཕྱིར་བསྐུལ་བར་བྱ་སྟེ། དེ་ཡང་

དམ་ཚིག་པའི་ལྷ་ཐམས་ཅད་ཀྱི་ཐུགས་ཀར་ཟླ་གདན་གྱི་སྟེང་ན། གཙོ་བོ་ལ་སྒྲུབ་ཐབས་

ལྟར་གྱི་ཡེ་ཤེས་སེམས་དཔའ་ལྷ་གཞན་རྣམས་ལ་རང་འདྲའི་ཡེ་ཤེས་སེམས་དཔའ་ཞལ་

གཅིག་ཕྱག་གཉིས་པ་རེ། ཡེ་ཤེས་སེམས་དཔའ་རྣམས་ཀྱི་ཐུགས་ཀར་ཟླ་གདན་ལ་

གནས་པའི་རང་རང་གི་ཕྱག་མཚན་གྱི་བུམ་པ་ལ་ཏིང་ངེ་འཛིན་སེམས་དཔའ་གཙོ་བོ་ལ་

ཧཱུཾ༑ ཡུམ་ལ་ཁཾ། རྣམ་སྣང་ལ་ཨོཾ་ལ་སོགས་པ་སོ་སོའ་ིས་བོན་འོད་ཟེར་གྱི་ཕུང་པོ་ཆེན་

པོ་དང་བཅས་པ་རེ་བསྒོམ། ཡེ་ཤེས་སེམས་དཔའ་རྣམས་ཀྱང་སེམས་དཔའ་སུམ་རྩེག་

ཏུ་བྱའོ།། དེ་ནས་རང་དང་དམ་ཚིག་སེམས་དཔའ་རྣམས་ཀྱི་ཏིང་ངེ་འཛིན་སེམས་དཔའི་

འོད་ཟེར་ལྕགས་ཀྱུ་ལྟ་བུ་འཕྲོས་པ་རྣམས་གཅིག་ཏུ་གྱུར་པས། ཡེ་ཤེས་པ་སེམས་དཔའ་

སུམ་རྩེག་ཅན་གྱི་ཐུགས་ཀར་བརྡབས་པས་བསྐུལ་བའི་འོག་ཏུ། གནོད་མཛེས་བཀུག་

ནས་མདུན་དུ་བཀའ་ནོད་པ་ལ། རྒྱལ་བ་རྣམས་སློབ་མ་རྣམས་ལ་དབང་བསྐུར་བའི་དོན་

དུ་འབྱོན་པར་སྐུལ་ཅིག་ཅེས་བཀའ་བསྒོས་པས། དེས་རང་འདྲའི་ཡེ་ཤེས་པ་རྣམས་སྤྱན་

དྲངས་ཤིང་དེ་རྣམས་ཀྱང་རང་དང་འདྲ་བའི་དམ་ཚིག་པ་སོ་སོ་ལ་ཐིམ་ཞིང་རང་ཉིད་མི་

བསྐྱོད་པ་ཞི་བ་དེ་ཡོངས་སུ་གྱུར་ནས་ཞེ་སྡང་རྡོ་རྗེར་གྱུར་པར་བསམ་མོ།། སླར་ཡང། ཨེ་

ཧྱེ་ཧི་བྷ་ག་ཝན་ས་མ་ཡ་མ་ནུ་སྨ་ར་ཏིཥྛ་ཏིཥྛ་མ་ནུ་སྨ་ར་སྨ་ར་ཨོཾ་ཨཱཿཧཱུཾ་སྭཱཧཱ། ཞེས་ལན་

གསུམ་བརྗོད་ཅིང་ཐུགས་ཀའི་ས་བོན་གྱི་འོད་ཟེར་ལྕགས་ཀྱུ་ལྟ་བུས་འོག་མིན་ནས་རྒྱལ་

བ་ཐམས་ཅད་སྤྱན་དྲངས་ཏེ། ནམ་མཁའ་ལ་བཞུགས་པར་བསམས་ཏེ་འདོད་ཡོན་ལྔས་

མཆོད་ལ། མ་ལུས་འགྲོ་བའི་རང་བཞིན་མངོན་དུ་མཛད།། མི་བཟད་བདུད་ཀྱི་དཔུང་གིས་

ཕྱག་བྱས་པ།། རང་བྱུང་མཐའ་ཡས་འགྲོ་བའི་རང་བཞིན་ཏེ།། སེམས་ཅན་སྙིང་པོ་གཅིག་

གྱུར་འདིར་གཤེགས་ཤིག །ཅེས་གསོལ་བ་གདབ་ཅིང་རྡོ་རྗེ་བསྡུ་བའི་ཕྱག་རྒྱས་སེ་གོལ་

གཏོག་ཅིང། ཨོཾ་བཛྲ་ས་མཱ་ཛཿཛཿཛཿཛཿཞེས་པའི་སྔགས་ཀྱིས་བསྐུལ་བས་ཐམས་ཅད་

བྱོན་ནས་སློབ་མ་དབང་བསྐུར་བའི་ཕྱིར་དུ་དཀྱིལ་འཁོར་པ་རྣམས་ལ་ཞུགས་པར་གྱུར་པ་

མཐོང་ནས། རབ་ཏུ་དགའ་བས་དམ་ཚིག་པ་དང་དེ་རྣམས་དབྱེར་མི་ཕྱེད་པའི་རྒྱས་གདབ་

ཅིང་༑ སྟ་གོན་གྱི་དཀྱིལ་འཁོར་ལ་མཆོད་ནས། ཛཿཧཱུཾ་བཾ་ཧོཿས་དགུག་གཞུག་བཅིང་དབང་

དུ་བྱས་ལ། ལྷ་སོ་སོའ་ིརིགས་བདག་ཞལ་གཅིག་ཕྱག་གཉིས་པ་ཡབ་ཡུམ་གྱིས་བྱང་

ཆུབ་ཀྱི་སེམས་ཀྱི་ཆུ་རྒྱུན་གྱིས་དབང་བསྐུར་བར་བསམ་མོ།། བུམ་པ་དགོད་པ་དང་སྒྲུབ་

ཐབས་ཀྱི་རྣལ་འབྱོར་གང་དང་ལྡན་པས་དཀྱིལ་འཁོར་སྒྲུབ་པའི་ཚུལ་དེ་ནི་རས་རིས་ཀྱི་

ཆོ་ག་ལ་ཡང་བྱ་སྟེ། བསམ་གཏན་གྱི་ཆོ་ག་ལ་ཡང་ཅི་རིགས་པར་ཤེས་པར་བྱའོ།། 

གཉིས་པ་(དཀྱིལ་འཁོར་མཆོད་པ་)ལ་གཉིས། མཆོད་པ་དངོས་དང། བསྐོར་ནས་སྒོ་དབྱེ་

བའོ༑༑ དང་པོ་(མཆོད་པ་དངོས་)ལ་གཉིས། ནང་དུ་དཀྱིལ་འཁོར་གྱི་ལྷ་མཆོད་པ་དང། ཕྱི་རོལ་

ཏུ་མཆོད་གཏོར་ཕུལ་ནས་སྦྱིན་སྲེག་བྱ་བའོ།། 

དང་པོ་(ནང་དུ་དཀྱིལ་འཁོར་གྱི་ལྷ་མཆོད་པ་)ནི། ཕྱིའི་མཆོད་པ་རྣམས་ལས་ཐམས་ཅད་པས་

བསངས།1 ཤཱུ་ནྱ་ཏཱས་སྦྱང་ཞིང་སྐྱེད་དེ་བྱིན་གྱིས་བརླབ་ལ། སྒྲུབ་ཐབས་བཞིན་ཆུ་བཞིའི་

མཆོད་པ་དང། ལྷ་ཡི་མེ་ཏོག་དམ་པ་འདིས།། དཀྱིལ་འཁོར་མཆོད་པ་བགྱིད་པར་འཚལ།། 

ཐུགས་ནི་བརྩེ་བས་ཉེར་དགོངས་ཏེ།། མགོན་པོས་མཆོད་པ་འདི་བཞེས་ཤིག །ཅེས་མེ་

ཏོག་གི་གནས་སུ་ཉེར་སྤྱོད་ལྷག་མ་དང་རོལ་མོའ་ིམིང་གཞུག་ལ་ཉེར་སྤྱོད་དང་། ཕྱག་རྒྱའི་

རྣམ་པ་སྔོན་པོ་སོགས།། དེ་བཞིན་གཟུགས་ལ་དབྱེ་བ་གསུམ།། གཟུགས་ཀྱི་རྡོ་རྗེ་མར་

བཀུག་ནས།། ལྷ་རྣམས་སྤྱན་ལ་དབུལ་བར་བྱ།། ཡང་དག་གླུ་དང་བརྗོད་བྲལ་དབྱངས།། 

༡ བསང་༑  དབུས་དཔར། གཙང་དཔར།

དེ་བཞིན་སྒྲ་ལ་དབྱེ་བ་གསུམ།། སྒྲ་ཡི་རྡོ་རྗེ་མར་བཀུག་ནས།། ལྷ་རྣམས་སྙན་ལ་དབུལ་

བར་བྱ།། ག་པུར་ཨ་གར་1ཛཱ་ཏི་སོགས།། དེ་བཞིན་དྲི་ལ་དབྱེ་བ་གསུམ།། དྲི་ཡི་རྡོ་རྗེ་

མར་བཀུག་ནས།། ལྷ་རྣམས་ཤངས་ལ་དབུལ་བར་བྱ།། འོ་བྱེད་པ་དང་འཇིབ་པ་དང།། 

རོ་དྲུག་དེ་བཞིན་དབྱེ་བ་གསུམ།། རོ་ཡི་རྡོ་རྗེ་མར་བཀུག་ནས།། ལྷ་རྣམས་ལྗགས་ལ་

དབུལ་བར་བྱ།། རྡོ་རྗེ་པདྨ་ཡང་དག་སྦྱོར།། འོ་དང་འཁྱུད་པ་དབྱེ་བ་གསུམ།། རེག་བྱའི་

རྡོ་རྗེ་མར་བཀུག་ནས།། ལྷ་རྣམས་ལུས་ལ་དབུལ་བར་བྱ།། ཞེས་འདོད་ཡོན་ལྔས་སྒྲུབ་

ཐབས་བཞིན་མཆོད། དེ་ནས་ནང་གི་མཆོད་པ་ནི་ཆང་གིས་མཆོད་པ་སྒྲུབ་ཐབས་བཞིན་

དང་༑ བདུད་རྩི་ལྔ་ཐོད་པར་བླུགས་ལ་དཀྱིལ་འཁོར་པ་ལ་བསྟབ་པར་བྱ་ཞིང། བདུད་རྩི་

ལྔ་ཡི་བཟའ་བ་ནི།། དངོས་གྲུབ་ཀུན་བྱེད་དེ་ཉིད་མཆོག །དཀྱིལ་འཁོར་མཆོད་པ་བགྱིད་

པར་འཚལ།། ཞེས་སོགས་ཀྱིས་དབུལ་ཞིང་རང་ཡང་ཚིམ་པར་བྱའོ།། གསང་བ་སྙོམས་

འཇུག་གི་མཆོད་པ་ནི་སྒྲུབ་ཐབས་བཞིན་བྱ་སྟེ། དེའི་ཚེ་དཀྱིལ་འཁོར་གྱི་དབུས་སུ་འདུག་

པར་མོས་ནས། རིག་མ་མཱ་མ་ཀཱིའམ་རེག་རྡོ་རྗེ་མར་བསྐྱེད་དེ་སྙོམས་པར་ཞུགས་པའི་

བདེ་བས་མཆོད་ཅིང། བྱང་ཆུབ་ཀྱི་སེམས་ཀྱི་རྡུལ་ཕྲ་རབ་ལས་བསྒྲུབས་པའི་རྒྱལ་བས་

ནམ་མཁའ་ཁྱབ་པར་སྤྲོས་ལ་མཆོད་དོ།། དེ་ནས། བདག་མིང་འདི་ཞེས་བྱ་བས་འདིར།། 

ཆོས་ཀྱི་དབྱིངས་ཀྱི་རང་བཞིན་གྲོང་།། ཡོ་བྱད་ཅི་འབྱོར་པ་ཡིས་ནི།། དཀྱིལ་འཁོར་

མཆོད་པ་ཞེས་སོགས་ཀྱི་མཐར། ཨོཾ་སརྦ་ཏ་ཐཱ་ག་ཏ་པཱུ་ཛ་ཨུ་པ་སྠ་ན་ཡ། ཨཱཏ་མཱ་ནཱི་ནིཪྻ་

ཏ་ཡཱ་མི།2 ཨོཾ་ཨཱཿཧཱུྃ་ཞེས་བརྗོད་དེ། རྒྱལ་བ་ཐམས་ཅད་ལ་མཆོད་ཅིང་བསྙེན་བཀུར་བའི་

ཕྱིར་བདག་ཉིད་འབུལ་བ་བྱས་ནས། དེའི་རྗེས་སུ་སྔགས་ཀྱིས་མཆོད་པའི་ང་རྒྱལ་གཟུང་

ལ༑3 དྲིལ་བུ་དཀྲོལ་ཞིང་མི་བསྐྱོད་རྡོ་རྗེ་ཞེས་སོགས་སམ། གང་ཞིག་གཟུགས་དང་ཚོར་

༡ ཨ་ཀར་  སྐུ་འབུམ་དཔར་མ། གཙང་དཔར། 

༢ ཏ་ཡ་མི།  དབུས་དཔར། 

༣ བཟུང་ལ།  དབུས་དཔར། 

བ་ཞེས་སོགས་ཀྱིས་བསྟོད་དོ།། དེ་ནས་གཙོ་བོའ་ིསྔགས་བརྒྱ་རྩ་བརྒྱད་དང་འཁོར་རྣམས་

ལ་ཉེར་གཅིག་རེ། བརྟན་བྱེད་དུ་ཡི་གེ་བརྒྱ་པ་བཟླས་ལ་ནང་དུ་འཇིག་རྟེན་པ་དང་འཇིག་

རྟེན་ལས་འདས་པའི་གཏོར་མ་བཏང། ནང་གི་སྦྱིན་སྲེག་ཚོགས་ཀྱི་མཆོད་པ་བྱའོ།། 

གཉིས་པ་(ཕྱི་རོལ་ཏུ་མཆོད་གཏོར་ཕུལ་ནས་སྦྱིན་སྲེག་བྱ་བ་)ནི། སྒྲུབ་པའི་གྲོགས་དཀྱིལ་འཁོར་

སྲུང་དུ་གཞུག་ལ་ཕྱི་རོལ་ཏུ་ཕྱིན་ནས། མཆོད་གཏོར་བཤམས་ལ་བྱིན་གྱིས་བརླབ། ཁྲོ་བོ་

བཅུ་དང་ཕྱོགས་སྐྱོང་འཁོར་བཅས་སྤྱན་དྲངས་ཏེ། ཁྲོ་བོ་རྣསས་ཀྱི་ཕྱི་ངོས་སུ་ཕྱོགས་སྐྱོང་

འཁོར་བཅས་སྒྲུབ་ཐབས་བཞིན་དགོད་ལ་གསལ་གདབ་པ་སོགས་བྱ། ཆུ་བཞིས་མཆོད་

དེ་ཁྲོ་བོ་བཅུའི་སྔགས་ཀྱིས་མཐར། སརྦ་དུཥྚ་སོགས་སྦྱར་ནས་གཏོར་མ་དབུལ། ཕྱོགས་

སྐྱོང་ལ། ཨོཾ་ད་ཤ་དིཀ་བྱི་བ་སྠི་ཏེ་བྷྱཿ ཨི་ཧ་ཨ་བསྠི་ཏེ་བྷྱཿཙ་དེ་བ་ནཱ་ག་ཡཀྵ་གནྡྷརྦ་ཨ་སུ་

ར་ག་རུ་ཌ་ཀིནྣ་ར་མ་ཧོ་ར་ག་བྷུ་ཏ་པྲེ་ཏ་པི་ཤཱ་ཙེ།1 ཨུནྨཱད་ཨ་པ་སྨཱར་ཨོ་སྟཱ་ར་ག་ཨཱ་དིཾ་བྷྱོ་

བ་ལིཾ་ཏཱ་པ་ཡཱ་མི་གྲི་ཧཱི་ཏྭ། སུ་ཁཱ་ས་ཽམན་2སྱེ་ལ་བྷི་ནོ་བྷ་ཝནྟུ། སྠ་ནཾ་ཙ་ནི་རུ་པ་ཏྲ་བཾ་ཀུརྦྦན་

ཏུ་སརྦྦ་བུད་དྷ་ཨ་དྷི་ཥྛ་ནེ་ན་ཨོཾ་ཨཱཿཧཱུཾ་ཨི་དཾ་ཨ་མྲྀ་ཏ་པིཎྜཾ་བྷུ་ཀ་ཏྭ་མ་མ་ས་པ་རི་ཝཱ་ར་སྱེ་

ཤཱནྟིཾ་ཀུརྦྦན་ཏུ་སྭསྟི་སྭཱཧཱ། ཞེས་ལན་གསུམ་གྱི་རྗེས་ལ། ཨོཾ་ཕྱོགས་བཅུར་རྣམ་པར་གནས་

རྣམས་དང།། འདིར་ནི་ཀུན་ཏུ་གནས་པ་དང།། ལྷ་དང་ཀླུ་དང་གནོད་སྦྱིན་དང་།། དྲི་ཟ་ལྷ་

མིན་ནམ་མཁའ་ལྡིང།། མིའམ་ཅི་དང་ལྟོ་འཕྱེ་ཆེ།། འབྱུང་པོ་ཡི་དྭགས་ཤ་ཟ་དང།། སྨྱོ་བྱེད་

དང་ནི་རྗེད་བྱེད་དང།། གནོན་པོ་ལ་སོགས་པ་རྣམས་ལ།། གཏོར་མ་དབུལ་བགྱི་བསྣམས་

ནས་ཀྱང།། བདེ་དང་ཡིད་བདེ་ཐོབ་གྱུར་ཅིག །གནས་འདིར་ཉེར་འཚེ་མེད་པར་མཛོད།། 

སངས་རྒྱས་ཀུན་གྱི་བྱིན་རླབས་ཀྱིས།། ཨོཾ་ཨཱཿཧཱུཾ་གི་བདུད་རྩི་ཡི།། བཟའ་བ་ལ་ནི་ལོངས་

སྤྱད་ནས།། བདག་ཅག་འཁོར་དང་བཅས་པ་ཡི།། ཞི་དང་བཀྲ་ཤིས་མཛད་དུ་གསོལ།། 

༡ པི་ཤཱ་ཙ།  སྐུ་འབུམ་དཔར་མ། གཙང་དཔར། 

༢ སོའུ་མ་ན་  དབུས་དཔར། གཙང་དཔར།

སྭཱཧཱ། ཞེས་བསྔོས་པས་ལྗགས་རྡོ་རྗེའི་སྦུ་གུ་ཅན་གྱིས་གསོལ་བས་ཚིམ་སྟེ། མཉེས་

པར་བསམ་ཞིང། ཕྱི་ནང་གི་མཆོད་པས་མཆོད། ཁྲོ་བོ་དང་ཕྱོགས་སྐྱོང་གཉིས་དཀྱིལ་

འཁོར་གྱི་ཁང་པའི་ཕྱི་ངོས་སུ་ཕྱི་ནང་དུ་བཀོད་ལ། དཀྱིལ་འཁོར་གྱི་ལས་མ་ཟིན་གྱི་བར་

དུ་བཞུགས་ནས་བར་ཆད་སྲུང་བའི་འཕྲིན་ལས་བཅོལ། དེ་ནས་ཉེ་རེག་བྱ་སྟེ་དེའི་ཚུལ་ནི་

ལག་པ་དང་རྐང་པ་བཀྲུ། ཙོག་ཙོག་པུར་འདུག་ཅིང་སྨྲ་བ་བཅད་ལག་པ་གཉིས་པུས་མོའ་ི

ནང་དུ་འོང་བ་བྱའོ།། གཡས་པ་གན་རྐྱལ་དུ་གནས་པའི་གུང་མོ་དང་སྲིན་ལག་ཅུང་ཟད་

བཀུག་སྟེ་ཁ་ལ་ཕྱོགས་པར་བཟུང། གཡོན་པའི་མཐིལ་དུ་ཆུ་གཙང་བླུགས་པ་གཡས་པའི་

སོར་མོས་བླངས་ཏེ། ཁ་ལ་ལན་མང་དུ་བྱབ་ཅིང། ལན་གཉིས་གསུམ་དུ་རྣ་བུག་གཉིས་

དང་མིག་དག་དང་སྣ་དང་ཁ་དང་ལག་པ་དག་དང་ལྟེ་བ་དང་མགོ་ལ་རེག་པའི་རྗེས་སུ། 

ཧུབ་གསུམ་འཐུངས་ནས་མཆུ་ལ་ལན་གཉིས་ཕྱི་བར་བྱའོ།། དེའི་ཕྱི་ཉིན་ནས་བརྩམས་ཏེ་

ཤར་ལ་སོགས་པའི་ཕྱོགས་སུ་ཁྲོ་བོ་བཅུའི་སའི་གོང་བུ་བཅུའི་མདུན་དང། ཕྱོགས་སྐྱོང་

བཅོ་ལྔའི་སའི་གོང་བུ་ཡོད་དམ་མེད་ན་མཎྜལ་གྱི་སྟེང་དུ་ཕྱོགས་མཚམས་བརྒྱད་དུ་ཉི་མ་

སོ་སོའམ་ཐུན་སོ་སོ་ལ་མཆོད་གཏོར་དབུལ། ཕྱོགས་སྐྱོང་གི་སའི་གོང་བུའི་ཕྱི་ངོས་སུ་

སའི་གོང་བུ་བརྒྱད་དམ། བ་ལྕིའི་མཎྜལ་བྱས་པ་རྣམས་སུ་ཀླུ་རྣམས་ལ་ཁམ་ཕོར་དུ་འོ་མ་

ལ་སོགས་པ་ཀླུ་གཏོར་གྱི་སྔགས་ཀྱིས་སྦྱིན། ཕྱི་རོལ་ཏུ་གཏོར་མ་ཟན་ལ་སོགས་པ་དང་

མར་དང་སྦྲང་རྩི་དང་ཆུ་དང་འོ་མ་དང་ཆང་གི་རྒྱུན་ལྔ་གཡས་སྐོར་དུ་གཏོར་ཞིང། གྲུབ་ན་

ཆད་ལྷག་གི་ཉེས་པ་ཞི་བའི་ཕྱིར་དུ་ཞི་བ་དང། དཀྱིལ་འཁོར་ཚིམ་པའི་ཕྱིར་དུ་རྒྱས་པའི་

སྦྱིན་སྲེག །ཚོགས་འཁོར་གྱི་ལྷག་མའི་ཁ་ཟས་ཀྱིས་བརྒྱ་རྩ་བརྒྱད་བྱའོ།། ལྷ་སྤྱན་དྲངས་

པའི་ཆོ་ག་སྟེ་བཅུ་གཅིག་པའོ།། 

གཉིས་པ་(བསྐོར་ནས་སྒོ་དབྱེ་བ་)ནི། དེ་ནས་ཧཱུཾ་མཛད་ཀྱི་ང་རྒྱལ་གྱིས་ཧཱུཾ་བཞི་པའི་

སྔགས་ཟློས་ཤིང་མེ་ཏོག་གི་ཕྲེང་བ་བླངས་ཏེ། རྡོ་རྗེ་ཤ གས་ཀྱི་འཇུག་པས་དཀྱིལ་འཁོར་

དུ་ཞུགས་པར་མོས་ལ། རྡོ་རྗེ་གསོར་ཞིང་དྲིལ་བུ་གསིལ་ནས། རྡོ་རྗེའི་རྐང་པས་སྐོར་བ་1 

གསུམ་བྱས་པའི་མཐར་འཁོར་ལོ་ལ་བལྟས་ཏེ། མེ་ཏོག་གི་ཕྲེང་བ་གཙོ་བོ་ལ་དབུལ་ལ་

ལྷག་ཆད་ཀྱི་ཉེས་པ་དག་པར་བྱ། ཁྲོ་བོའ་ིལྟ་བས་བལྟ་ཞིང་དཀྱིལ་འཁོར་ལ་གཡས་སྐོར་

བྱས་ནས་ནུབ་ཏུ་སོང་སྟེ། རྐང་པ་གཡོན་བརྐྱང་དང་ལག་པ་གཉིས་ཧཱུཾ་མཛད་ཀྱི་ཕྱག་རྒྱ་

བྱས་ལ། ཨོཾ་བཛྲོད་གྷ་ཊ་ས་མ་ཡ་པྲ་བེ་ཤ་ཡ་ཧཱུཾ། ཞེས་བརྗོད་ཅིང་ཕྱག་རྒྱ་དེ་བཀྲོལ་ནས་

ཤར་སྒོ་ནང་ནས་ཕྱེ་བར་བསམ། དེ་བཞིན་དུ་བྱང་ཕྱོགས་སུ་གནས་ནས་ལྷོ་སྒོ་དང། ཤར་

ཕྱོགས་སུ་གནས་ནས་ནུབ་སྒོ་དང། ལྷོ་ཕྱོགས་སུ་གནས་ནས་བྱང་སྒོ་ཕྱེ་བར་བསམས་

ལ༑ ཨོཾ་ས་མ་ཡ་པྲ་བེ་ཤཱ་ཡ་མི་ཞེས་བརྗོད་ནས་མེ་ཏོག་གི་ཕྲེང་བ་ཕུལ་བ་སླར་གར་བྱེད་

ཅིང་བླངས་ལ་རང་གི་མགོ་ལ་བཅིངས་ཏེ་དཀྱིལ་འཁོར་ལ་ཕྱག་བྱས་ནས། སེམས་ཅན་

ཐམས་ཅད་ལ་དངོས་གྲུབ་ཐམས་ཅད་ཀྱི་བཀའ་དྲིན་སྩོལ་ཅིག །ཅེས་གསོལ་བ་བཏབ་

ནས་བསྒོམ་བཟླས་བྱའོ།། མཆོད་པ་ནས་འདིའི་བར་ནི་རས་རིས་ཀྱི་ཆོ་ག་ལ་ཡང་འདྲ་སྟེ། 

བསམ་གཏན་གྱི་ཆོ་ག་ལ་ཡང་ཅི་རིགས་པར་སྦྱར་རོ།། ཆས་འཇུག་བསང་བསྲུང་བདག་

བསྐྱེད་སྦྱང་།། གཉིས་བསྐྱེད་གསུམ་རྩེག་བསྐུལ་བསྒོ་བསྟིམ།། སྤྱན་དྲང་མཆོད་གསོལ་

བསྐུལ་བསྟིམ་དགུག །དབང་བསྐུར་ཕྱི་ནང་གསང་བ་དབུལ།། ང་རྒྱལ་བསྟོད་དང་བཟླས་

པ་དང་།། གཏོར་ཚོགས་གཏོར་མ་ཉེ་རེག་དང།། སྦྱིན་སྲེག་བསྐོར་དབུལ་སྒོ་དབྱེ་བླང།། 

ཕྱག་དང་གསོལ་གདབ་སྒྲུབ་མཆོད་བསྡོམས།།2 

གསུམ་པ་(དབང་བསྐུར་བ་)ལ་གཉིས། རང་ཉིད་ཞུགས་ནས་གསོལ་བ་གདབ་པ་དང། 

སློབ་མ་གཞུག་ཅིང་དབང་བསྐུར་བའོ།། དང་པོ་(རང་ཉིད་ཞུགས་ནས་གསོལ་བ་གདབ་པ་)ནི། རང་

གི་དམ་ཚིག་ཉམས་པ་རྣམས་གསོ་བའི་དོན་དུ་སྔོན་དུ་རང་ཉིད་འཇུག་པ་ནི། རང་གཙོ་

༡ བསྐོར་བ་  སྐུ་འབུམ་དཔར་མ། 

༢ སྡོམ༑༑  དབུས་དཔར། གཙང་དཔར།

བོ་ལས་ཕྱེ་སྟེ་ཤར་སྒོ་ནས་ཐོན་པར་མོས་ལ། དཀྱིལ་འཁོར་ལ་མཆོད་དེ་བླ་མ་དང་གཙོ་

བོ་ཐ་མི་དད་དུ་བྱ་ལ། བླ་མའི་བྱ་བ་རྣམས་གཙོ་བོས་མཛད་པར་བསྒོམ། སློབ་མའི་བྱ་བ་

རྣམས་རང་གིས་བྱ་ལ། འཆད་པར་འགྱུར་བ་བཞིན་དུ་དཀྱིལ་འཁོར་དུ་ཞུགས་ནས་དབང་

ཐམས་ཅད་རྫོགས་པར་བླང་ལ། སློབ་མ་གཞུག་པའི་དོན་དུ་ཐལ་མོ་སྦྱར་ཏེ། འོད་གསལ་

བ་ལས་ཡང་དག་བྱུང།། རྡོ་རྗེ་སེམས་དཔའ་བདེ་ཆེན་པོ།། གཟུགས་བརྙན་གྱི་ནི་དཔེ་ཡང་

སྟེ༑༑ དཀྱིལ་འཁོར་ཡང་ནི་དེ་དང་མཚུངས།། བདེན་པ་འདི་ཡིས་སློབ་མ་རྣམས།། ཐུགས་

ཀྱི་དཀྱིལ་འཁོར་དག་ཏུ་གཞུག །འཁོར་ལོ་རྫུ་འཕྲུལ་1མ་ལུས་པ།། མཐོང་ན་སྡིག་པ་མཐའ་

དག་སྤོང།། དེ་བཞིན་གཤེགས་པ་ཀུན་གྱི་གནས།། རྡོ་རྗེ་ཡེ་ཤེས་སྒྲུབ་བྱེད་པ།། སྙིང་

པོའ་ིདཀྱིལ་འཁོར་འདི་རུ་ནི།། བདག་གིས་སློབ་མ་གཞུག་པར་བགྱི།། ཆོས་ཀྱི་དབྱིངས་

ཀྱི་བྱིན་རླབས་དང་།། དམ་ཚིག་དྲན་པར་བྱས་པ་ལས།། ཞུགས་པས་དེ་བཞིན་གཤེགས་

པ་ཀུན།། ཕུན་སུམ་ཚོགས་པ་ཐམས་ཅད་སྩོལ།། ཞེས་བདེན་སྟོབས་བརྗོད་ལ། དཀྱིལ་

འཁོར་ལ་གསོལ་བ་གདབ་བོ།། 

གཉིས་པ་(སློབ་མ་གཞུག་ཅིང་དབང་བསྐུར་བ་)ལ་གསུམ། དཀྱིལ་འཁོར་དུ་གཞུག་པ། ཞུགས་

པ་ལ་དབང་བསྐུར་བ། དཀྱིལ་འཁོར་གྱི་མཇུག་གི་ཆོ་གའོ།། དང་པོ་(དཀྱིལ་འཁོར་དུ་གཞུག་པ་)

ལ་གཉིས། གདོང་གཡོགས་དང་བཅས་ཏེ་གཞུག་པ་དང། དཀྱིལ་འཁོར་མཐོང་བའི་བདག་

ཉིད་ཅན་དུ་འཇུག་པའོ།། དང་པོ་(གདོང་གཡོགས་དང་བཅས་ཏེ་གཞུག་པ་)ལ་གཉིས། ཡོལ་བའི་ཕྱི་

རོལ་ཏུ་གཞུག་པ་དང། ནང་དུ་གཞུག་པའོ།། 

དང་པོ་(ཡོལ་བའི་ཕྱི་རོལ་ཏུ་གཞུག་པ་)ནི། དེ་ནས་ལྷག་གནས་བྱས་པའི་སློབ་མ་ཁྲུས་བྱས་

ཤིང་དྲི་ཞིམ་པོས་བྱུགས་པ་རྣམས། ཤར་སྒོར་ཡོལ་བའི་ཕྱིར་བཀུག་ནས་མཎྜལ་དང་

ཡོན་ཕུལ་ཏེ། འདི་ན་འཁོར་བའི་རྒྱ་མཚོ་ལས།། ཉོན་མོངས་ཆུ་སྲིན་ན་ཀྲས་ཁྱབ།། ལས་

༡ འཁོར་ལོ་འཕྲུལ་ དབུས་དཔར། 

ཀྱི་རླུང་གི་རྦ་ཀློང་འཁྲུག །བདག་བྱིང་ཐུགས་རྗེའི་རྒྱ་མཚོ་ཀྱེ།། མི་ཤེས་ལིང་ཏོག་གིས་

བསྒྲིབས་མིག ། ཉོན་མོངས་དབང་དུ་མཛད་ནས་ནི།། བདེ་དང་སྡུག་བསྔལ་འཇིགས་ལས་

སྐྱོབ༑༑ ཐུགས་རྗེའི་རྒྱ་མཚོ་བདག་སྐྱོབས་ཤིག །ཅེས་བླ་མ་ལ་གསོལ་བ་གདབ། ལས་

བུམ་གྱི་ཆུས་བསངས།1 ལས་ཐམས་ཅད་པ་བཟླས་པའི་དར་དམར་པོའམ་སེར་པོས། ཨོཾ་

ཙཀྵུར་བན་དྷ་2བ་ར་མ་ན་ཡ་ཧཱུཾ། ཨོཾ་པྲ་བི་ཤ་བྷ་ག་ཝཱན་མཧཱ་སུ་ཁ་མོཀྵ་སུ་རཾ་སརྦ་སིད་

དྷི་སུ་ཁ་པྲ་དཾ་པ་ར་མ་སུ་ཁ་ཨུད་ཏ་མ་སིད་དྷྱ་ཛཿཧཱུཾ་བཾ་ཧོཿཔྲ་སིད་དྷྱ་སྭ། ཞེས་བརྗོད་དེ་

རེ་ཞིག་དཀྱིལ་འཁོར་མི་མཐོང་བའི་དོན་དུ་གདོང་གཡོགས་བཅིང། ཨོཾ་སརྦ་ཏ་ཐཱ་ག་ཏ་

ཨ་ནུད་ཏ་ར་བོ་དྷི་ཨ་ལཾ་ཀཱ་ར་ཝསྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཧཱུཾ། ཞེས་པས་

སྨད་གཡོགས་དང། ཨོཾ་བཛྲ་རཀྵ་ཧཾ། ཞེས་པས་སྟོད་གཡོགས་ཅན་དུ་བྱ། ཨོཾ་བཛྲ་ཨུཥྞཱི་

ཥ་ཧཱུཾ་ཕཊ། ཅེས་པས་གཙུག་ཏོར་བཅིངས།3 ཨཱཿཁཾ་བཱི་ར་ཧཱུཾ། ཞེས་པས་མེ་ཏོག་གི་ཕྲེང་

བ་གཏད། རྣམ་སྣང་དུ་བསྐྱེད་པའི་གནས་གསུམ་དུ་རྡོ་རྗེ་པདྨ་འཁོར་ལོ་ལ་གནས་པའི་ཉི་

མ་དང་ཉི་མ་དང་ཟླ་བ་ལ་བཀོད་པའི་ཡི་གེ་གསུམ་ནག་དམར་དཀར་པོའ་ིའོད་ཟེར་གྱིས། 

ལུས་འོད་གསལ་བར་བྱས་ནས་དཀྱིལ་འཁོར་དུ་གཞུག་པའི་ཕྱིར། ཀྱེ་ཁྱོད་སུ་ཡིན་ཅི་ལ་

དགའ༑༑ ཞེས་དྲི་ཞིང། དེས་ཀྱང་སྐལ་བཟང་བདག་བདེ་བ་ཆེན་པོ་ལའོ།། ཞེས་ལན་བཏབ་

པས་རིགས་དང་མོས་པ་ཤེས་པར་བྱ། ལག་པ་ཐལ་མོ་སྦྱར་རྐང་པ་མཉམ་པར་འདུག་པ་

ལ༑ དཀོན་མཆོག་གསུམ་ལ་བདག་སྐྱབས་མཆི།། སྡིག་པ་ཐམས་ཅད་སོ་སོར་བཤགས།། 

འགྲོ་བའི་དགེ་ལ་རྗེས་ཡི་རང།། སངས་རྒྱས་བྱང་ཆུབ་ཡིད་ཀྱིས་གཟུང་།། ཞེས་ལན་

གསུམ་རྗེས་ཟློས་བྱེད་དུ་གཞུག་ལ་སྔར་བཞིན་སེམས་བསྐྱེད་སྦྱིན། དེ་ནས། སེམས་ཅན་

༡ བསང་༑  དབུས་དཔར། གཙང་དཔར།

༢ བནྡྷཾ་  སྐུ་འབུམ་དཔར་མ།

བྷན་དྷཾ་  གཙང་དཔར། 

༣ བཅིང་༑  དབུས་དཔར། གཙང་དཔར།

ཐམས་ཅད་ཀྱི་དོན་དུ་སངས་རྒྱས་ཐོབ་པར་བྱའོ་སྙམ་པའི་སྨོན་པའི་སེམས་ཀུན་རྫོབ་པ་

དྲན་པར་བྱས་ལ། དེ་ཉིད་སྙིང་གར་ཟླ་བའི་དཀྱིལ་འཁོར་ཡོངས་སུ་རྫོགས་པའི་རྣམ་པར་

བསྒོམ༑ ཆོས་ཐམས་ཅད་རང་བཞིན་མེད་པའི་སྟོང་པ་ཉིད་དང་རང་གི་སེམས་རོ་གཅིག་

ཏུ་གྱུར་པར་མོས་པའི་དོན་དམ་པའི་བྱང་ཆུབ་ཀྱི་སེམས་ཟླ་བའི་སྟེང་དུ་རྡོ་རྗེ་དཀར་པོ་རྩེ་

ལྔ་པའི་རྣམ་པར་བསྐྱེད་དེ། ཨོཾ་སརྦ་ཡོ་ག་ཙིཏ་ཏཾ་ཨུ་པ་ཏ་ཡཱ་མི། ཞེས་བརྗོད་དུ་གཞུག་ལ་

ཐམས་ཅད་རྣལ་འབྱོར་གྱི་སེམས་བསྐྱེད། དེས་ནི་ལམ་གཞན་དུ་མི་ལྡོག་པར་རིགས་ངེས་

པར་བྱེད་དོ།། དེ་ནས་རྡོ་རྗེ་མེ་ཏོག་དང་བཅས་པ་སྙིང་གར་བཟུང་སྟེ། ཨོཾ་སུ་ར་ཏེ་ས་མ་ཡ་

སྟྭཾ་ཧོཿ སིད་དྷྱ་བཛྲ་ཡ་ཐཱ་སུ་ཁཾ། དེང་ཁྱོད་ལ་དེ་བཞིན་གཤེགས་པ་ཐམས་ཅད་ཀྱིས་བྱིན་

གྱིས་རློབ་པར་འགྱུར་གྱི། ཁྱོད་ཀྱིས་ཀྱང་དེ་བཞིན་གཤེགས་པ་ཐམས་ཅད་ཀྱི་མཆོག་ཏུ་

གསང་བའི་དཀྱིལ་འཁོར་འདི། དཀྱིལ་འཁོར་དུ་མ་ཞུགས་པ་རྣམས་ལ་སྨྲ་བར་མི་བྱ་ཞིང། 

མ་དད་པ་རྣམས་ལའང་མ་ཡིན་ནོ།། ཞེས་བརྗོད་དོ།། 

གཉིས་པ་(ཡོལ་བའི་ནང་དུ་གཞུག་པ་)ལ་གསུམ། ནང་དུ་གཞུག་ཅིང་བསྐོར་ནས་ཕྱག་བྱ་

བ༑ དམ་ལ་གཞག་པ། ཡེ་ཤེས་ཕབ་ནས་བདེན་པ་བརྗོད་པའོ།། དང་པོ་(ནང་དུ་གཞུག་ཅིང་

བསྐོར་ནས་ཕྱག་བྱ་བ་)ནི། ཨོཾ་ཨཱཿཡ་མཱནྟ་ཀྲིཏ་ཧཱུཾ། ཞེས་བརྗོད་ཅིང་ཁྲིད་དེ། ཨཱཿཁཾ་བཱི་ར་ཧཱུཾ་གིས་

སྒོམ་དོན་ལ་དཀྱིལ་འཁོར་གྱི་ནང་དུ་ཞུགས་པར་བསམ་ཞིང་དངོས་སུ་ཡོལ་བའི་ནང་དུ་

གཞུག་ལ། མཧཱ་ར་ཏ་སུ་དྲི་ཌྷ་སུ་ཏོ་ཥོ། སུ་སུ་ཁོ། བཛྲ་སཏྭ་ཨཱཿདྷྱ་སིད་དྷྱ་མཾ། ཞེས་བརྗོད་

དེ་བསྐོར་བ་བྱའོ།། དེ་ནས་ཤར་སྒོར་སློབ་མ་མི་བསྐྱོད་པར་བསྐྱེད། དེ་བཞིན་གཤེགས་

པ་ཐམས་ཅད་ལ་མཆོད་པ་དང་བསྙེན་བཀུར་བའི་ཕྱིར་དུ་བདག་འབུལ་བས། དེ་བཞིན་

གཤེགས་པ་ཐམས་ཅད་ཀྱི་ངོ་བོ་རྡོ་རྗེ་སེམས་དཔས་བདག་ལ་བྱིན་གྱིས་རློབས་ཤིག ། 

མཉམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་ཛ་ཨུ་པ་སྠཱ་ནཱ་ཡ་ཨཱཏྨཱ་ནཾ་ནིརྻཱ་ཏ་ཡཱ་མི་སརྦ་ཏ་

ཐཱ་ག་ཏ་བཛྲ་སཏྭ་ཨ་དྷི་ཏིཥྛ་སྭ་མཾ། ཞེས་བརྗོད་དེ་གཙོ་བོ་ལ་རྡོ་རྗེ་ཐལ་མོ་བརྐྱངས་ནས་1 

༡ བརྐྱང་ནས་  དབུས་དཔར། གཙང་དཔར།

ལུས་ཐམས་ཅད་ས་ལ་ཕབ་པའི་ཕྱག་བྱ། ཡང་ཤར་སྒོར་རྣམ་སྣང་དུ་བསྐྱེད། རྣམ་སྣང་ལ་

དམིགས་པ་སྔར་བཞིན་བྱ་ལ། ཨོཾ་སརྦ་བུད་དྷ་པཱུ་ཛ་ཨུ་པ་སྠཱ་ནཱ་ཡ་ཨཱཏྨཱ་ནཾ་ནིརྻཱ་ཏ་ཡཱ་མི་

སརྦ་ཏ་ཐཱ་ག་ཏ་བཛྲ་བཻ་རོ་ཙ་ན་ཨ་དྷི་ཏིཥྛ་མཾ། ཞེས་བརྗོད་དེ་རྣམ་སྣང་ལ་སྔར་བཞིན་ཕྱག་

བྱ༑ དེ་ནས་སོང་ནས་ལྷོ་སྒོར་རིན་འབྱུང་དུ་བསྐྱེད། དེ་བཞིན་གཤེགས་པ་ཐམས་ཅད་ལ་

མཆོད་པ་དང་དབང་བསྐུར་བའི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་

ཀྱིས་བདག་ལ་རྡོ་རྗེ་རིན་ཆེན་གྱི་དབང་བསྐུར་དུ་གསོལ་སྙམ་དུ་བསམས་ལ། ཨོཾ་སརྦ་ཏ་

ཐཱ་ག་ཏ་པཱུ་ཛ་ཨ་བྷི་ཥེ་ཀཱ་ཡ་ཨཱཏྨཱ་ནཾ་ནིརྻཱ་ཏ་ཡཱ་མི་སརྦ་ཏ་ཐཱ་ག་ཏ་བཛྲ་རཏྣ་ཨ་བྷི་ཥིཉྩ་མཾ། 

ཞེས་བརྗོད་དེ་རིན་འབྱུང་ལ་རྡོ་རྗེ་ཐལ་མོ་སྙིང་གར་བཞག་སྟེ། དཔྲལ་བ་ས་ལ་རེག་པའི་

ཕྱག་བྱ། དེ་ནས་ནུབ་སྒོར་འོད་དཔག་མེད་དུ་བསྐྱེད། དེ་བཞིན་གཤེགས་པ་ཐམས་ཅད་

ལ་མཆོད་པ་རབ་ཏུ་བསྐོར་བའི་ཕྱིར་བདག་འབུལ་བས། དེ་བཞིན་གཤེགས་པ་ཐམས་

ཅད་ཀྱིས་བདག་ལ་རྡོ་རྗེའི་ཆོས་རབ་ཏུ་བསྐོར་དུ་གསོལ་སྙམ་དུ་བསམས་ལ། ཨོཾ་སརྦ་

ཏ་ཐཱ་ག་ཏ་པཱུ་ཛ་པྲ་བརྟ་ནཱ་ཡ་ཨཱཏྨཱ་ནཾ་ནིརྻཱ་ཏ་ཡཱ་མི་སརྦ་ཏ་ཐཱ་ག་ཏ་བཛྲ་དྷརྨཱ་1པྲ་ཝ་ར་ཏ་

ཡ་མཾ། ཞེས་བརྗོད་དེ་འོད་དཔག་མེད་ལ་ཐལ་མོ་དཔྲལ་བར་སྦྱར་བས་ཁ་ས་ལ་རེག་པའི་

ཕྱག་བྱ། དེ་ནས་བྱང་སྒོར་དོན་གྲུབ་ཏུ་བསྐྱེད། དེ་བཞིན་གཤེགས་པ་ཐམས་ཅད་ལ་མཆོད་

པའི་ལས་ཀྱི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་ཀྱིས་བདག་ལ་རྡོ་

རྗེའི་ལས་མཛད་དུ་གསོལ་སྙམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་ཛ་ཀརྨཱ་ཎ་ཨཱཏྨཱ་ནཾ་

ནིརྻཱ་ཏ་ཡཱ་མི་སརྦ་ཏ་ཐཱ་ག་ཏ་བཛྲ་ཀརྨཱ་ཀུ་རུ་མཾ། ཞེས་བརྗོད་དེ་དོན་གྲུབ་ལ་རྡོ་རྗེ་ཐལ་མོ་

སྙིང་གར་སྦྱར་ནས་སྤྱི་བོ་ས་ལ་རེག་པའི་ཕྱག་བྱས་པས། རིགས་སོ་སོས་རིམ་པ་བཞིན་

དུ་རྒྱལ་བ་ཐམས་ཅད་ལ་མཆོད་ཅིང་བསྙེན་བཀུར་བ་དང་མཆོད་ཅིང་དབང་བསྐུར་བ་དང། 

མཆོད་ཅིང་ཆོས་འཁོར་བསྐོར་བ་དང། འཕྲིན་ལས་ཕུན་ཚོགས་ཀྱི་ནུས་པ་ཅན་དུ་བྱིན་

༡ དྷརྨ་  དབུས་དཔར། 

གྱིས་བརླབས་པར་བསྒོམ་མོ།། 

གཉིས་པ་(དམ་ལ་གཞག་པ་)ནི། དེ་ནས་སློབ་མས་ས་མ་ཡ་སྟྭཾ་ཞེས་པས་རྡོ་རྗེ་བསྡམས་

པ་ལས་གུང་མོ་གཉིས་གཤིབས་ཏེ་བསྒྲེང་བ་སེམས་མ་རྡོ་རྗེ་མའི་ཕྱག་རྒྱ་བཅས་ཏེ། དེའི་

རྩེ་མོས་མེ་ཏོག་གི་ཕྲེང་བ་འཛིན་དུ་གཞུག་ལ། སློབ་དཔོན་གྱིས་ཀྱང་སྔགས་དེས་ཕྱག་

རྒྱ་དེ་བཅིངས་ཏེ་སློབ་མའི་སྤྱི་བོར་བཞག་ལ། ཨོཾ་སཏྭ་བཛྲི་ཨ་དྷི་ཏིཥྛ་སྭ་མཱཾ་ཧཱུཾ། དེང་ཁྱོད་

དེ་བཞིན་གཤེགས་པ་ཐམས་ཅད་ཀྱི་རིགས་སུ་ཞུགས་ཀྱིས། དེས་ན་ངས་ཁྱོད་ལ་རྡོ་རྗེ་

ཡེ་ཤེས་བསྐྱེད་པར་བྱ་སྟེ། ཡེ་ཤེས་གང་གིས་ཁྱོད་དེ་བཞིན་གཤེགས་པ་ཐམས་ཅད་ཀྱི་

དངོས་གྲུབ་རྣམས་ཀྱང་ཐོབ་པར་འགྱུར་ན། དངོས་གྲུབ་གཞན་རྣམས་ལྟ་སྨོས་ཀྱང་ཅི་

དགོས༑ ཁྱོད་ཀྱིས་ཀྱང་འདི་དཀྱིལ་འཁོར་མ་མཐོང་བ་རྣམས་ཀྱི་མདུན་དུ་སྨྲ་བར་མི་བྱ་སྟེ། 

ཁྱོད་དམ་ཚིག་ཉམས་པར་གྱུར་ཏ་རེ། ཞེས་བརྗོད་དེ་ཕན་ཡོན་གྱི་སྒོ་ནས་དམ་ལ་གཞག །1 

ཡང་ཕྱག་རྒྱ་དེས་སློབ་མའི་སྤྱི་བོར་གཏུགས་ཏེ། འདི་ནི་ཁྱོད་ཀྱི་དམ་ཚིག་གི་རྡོ་རྗེ་སྟེ། 

གལ་ཏེ་ཚུལ་འདི་སུ་ཡང་རུང་བ་ལ་སྨྲས་ན། འདིས་ཁྱོད་ཀྱི་མགོ་འགེམས་པར་འགྱུར་རོ།། 

ཞེས་བརྗོད་ལ་རྡོ་རྗེའི་མནའ་བརྟན་པར་བྱ། ཡང་ཕྱག་རྒྱ་དེ་སྙིང་གར་བཞག་ལ། ཨོཾ་དེ་རིང་

རྡོ་རྗེ་སེམས་དཔའ་རང།། ཁྱོད་ཀྱི་སྙིང་ལ་ཡང་དག་ཞུགས།། གལ་ཏེ་ཚུལ་འདི་སྨྲས་ན་

ནི༑༑ དེ་མ་ཐག་ཏུ་དྲལ་ཏེ་གཤེགས།། ཞེས་པས་སླར་ཡང་རྡོ་རྗེའི་མནའ་དང་སྔགས་ཀྱིས་

བསྐུལ་ཏེ། དེ་གཉིས་ནི་ཉེས་དམིགས་ཀྱི་སྒོ་ནས་དམ་ལ་གཞག་པའོ།།2 དེ་གསུམ་ནི་རྩ་

ལྟུང་བདུན་པ་ལ་ཁྱད་པར་དུ་དམ་གཞག་མཛད་པའོ།།3 དེ་ནས་རྣམ་རྒྱལ་གྱི་སྟེང་གི་དུང་

ཆོས་ཀྱི་ཆུ་ཡི་གེ་གསུམ་གྱིས་བསྔགས་པ་མཐེབ་སྲིན་གྱིས་བཟུང་བའི་སྣོད་ཀྱིས་སློབ་

མའི་ཁར་བླུག་ཅིང། འདི་ནི་ཁྱོད་ཀྱི་དམྱལ་བའི་ཆུ།། དམ་ཚིག་འདས་ན་སྲེག་པར་བྱེད།། 

༡ དམ་ལ་བཞག  དབུས་དཔར། 

༢ བཞག་པའོ།།  དབུས་དཔར། 

༣ བཞག་མཛད་པའོ།།  དབུས་དཔར། 

དམ་ཚིག་བསྲུངས་ན་དངོས་གྲུབ་སྟེར།། རྡོ་རྗེ་བདུད་རྩིའི་ཆུ་འཐུངས་ཤིག །ཨོཾ་བཛྲ་ཨུ་ད་

ཀ་ཋ། ཞེས་བརྗོད་དེ་དམ་ཚིག་རྣམས་སྤྱིར་བསྲུངས་མ་བསྲུངས་ཀྱི་1ཕན་ཡོན་དང་ཉེས་

དམིགས་གཉིས་ཀའི་སྒོ་ནས་དམ་ལ་གཞག་པའོ།།2 དེ་ནས་སློབ་མའི་ལག་པ་ནས་བཟུང་

སྟེ༑ དེང་ཕྱིན་ཆད་ཁྱོད་ཀྱི་ཕྱག་ན་རྡོ་རྗེ་ང་ཡིན་གྱིས་ངས་འདི་བྱོས་ཤིག་ཅེས་བྱ་བ་དེ་

ཁྱོད་ཀྱིས་བྱ་དགོས་སོ།། ཁྱོད་ཀྱིས་ང་ལ་བརྙས་པར་མ་བྱེད་ཅིག་བྱས་ན་ཁྱོད་ཡ་ང་བ་མ་

སྤངས་པར་འཆི་བའི་དུས་བྱས་ནས་དམྱལ་བར་ལྟུང་བར་གྱུར་ཏ་རེ། ཞེས་བརྗོད་པས་རྡོ་

རྗེ་སློབ་དཔོན་གྱི་བཀའ་ཉན་པའི་སྒོ་ནས་དམ་ལ་གཞག་པ་སྟེ་རྩ་ལྟུང་དང་པོ་ལ་ཁྱད་པར་

དུ་དམ་གཞག་མཛད་པའོ།། 

གསུམ་པ་(ཡེ་ཤེས་ཕབ་ནས་བདེན་པ་བརྗོད་པ་)ནི། དེ་ནས་སློབ་མས་སློབ་དཔོན་གྱི་རྗེས་སུ་

བཟླས་པས། དེ་བཞིན་གཤེགས་པ་ཐམས་ཅད་ཀྱིས་བྱིན་གྱིས་རློབས་ཤིག །རྡོ་རྗེ་སེམས་

དཔའ་བདག་ལ་འབབ་པར་མཛད་དུ་གསོལ། ཞེས་ཡེ་ཤེས་དབབ་པའི་དོན་དུ་ལན་གསུམ་

གསོལ་བ་གདབ། སློབ་དཔོན་མི་བསྐྱོད་པའི་རྣལ་འབྱོར་དང་ལྡན་པས། སློབ་མ་འོད་

དཔག་མེད་དུ་མངོན་པར་བྱང་ཆུབ་པ་ལྔས་བསྐྱེད། དེའི་སྤྱི་བོར་ཧཿལྐོག་མར་ཨཱཿསྙིང་གར་

ཧཱུཾ་བཀོད། དེ་དག་ལས་འོད་ཟེར་འཕྲོས། རྣམ་སྣང་དང་འོད་དཔག་མེད་དང་མི་བསྐྱོད་པ་

སྟེ་རྡོ་རྗེ་གསུམ་ནང་དུ་བསྟིམས་པས། དེའི་སྤྱི་བོ་ནས་རྐང་པའི་མཐིལ་གྱི་བར་ཁོང་སྟོང་

དུ་བསམས་ནས། རྐང་པའི་འོག་ཏུ་ཡཾ་ལས་རླུང་གི་དཀྱིལ་འཁོར་སྔོན་པོ་གཞུའི་དབྱིབས་

ཅན༑ དེའི་སྟེང་དུ་རཾ་ལས་མེའི་དཀྱིལ་འཁོར་དམར་པོ་གྲུ་གསུམ་མེ་རབ་ཏུ་འབར་བའི་

སྟེང་ན། རྐང་མཐིལ་གཉིས་སུ་ཛྷཻཿདམར་པོ་ལས་བྱུང་བའི་མེའི་འོད་ཟེར་རྐང་མཐིལ་ནས་

ཞུགས་ནས་སྤྱི་གཙུག་གི་བར་དུ་ཕྱིན་པས་ལུས་ཐམས་ཅད་སྦྱངས་ནས། ཡེ་ཤེས་སེམས་

༡ མ་བསྲུང་གྱི་  དབུས་དཔར། 

༢ བཞག་པའོ།།  དབུས་དཔར། 

དཔའ་འོད་གསལ་དུ་གཞུག་གོ །དེ་ལས་ལངས་ཏེ་སྙིང་གར་ཧཱུཾ་ལས་རྡོ་རྗེ་སེམས་དཔའ་

དང་༑ མགྲིན་པར་ཨཱཿལས་འོད་དཔག་མེད། མགོ་བོར་ཧ་ལས་རྣམ་སྣང་གསུམ་ཡུམ་དང་

བཅས་པ་བསྐྱེད། ཛྷཻཿའི་1འོད་ཟེར་གྱིས་བསྐུལ་བས་ཡབ་ཡུམ་སྙོམས་པར་ཞུགས་པའི་

སྦྱོར་མཚམས་ནས་བྱང་ཆུབ་ཀྱི་སེམས་ཀྱི་རྒྱུན་བབས་པས་ལུས་གང་བར་བསམས་ལ། 

སློབ་དཔོན་གྱིས་དེ་བཞིན་གཤེགས་པ་རྣམས་དབབ་པའི་དོན་དུ་སེམས་མ་རྡོ་རྗེ་མའི་

ཕྱག་རྒྱ་བཅིངས་ནས་སློབ་མའི་སྙིང་གར་བཞག་ལ། འདི་ཁྱོད་དམ་ཚིག་རྡོ་རྗེ་སྟེ།། རྡོ་

རྗེ་སེམས་དཔའ་ཞེས་བྱ་གང།། རྡོ་རྗེ་ཡེ་ཤེས་བླ་ན་མེད།། དེ་ཉིད་ཁྱོད་ལ་འབེབས་པར་

མཛད༑༑ ཨོཾ་བཛྲ་ཨཱ་བེ་ཤ་ཨཿཨཿཨཿཞེས་མང་དུ་བརྗོད་ལ་དབབ། དེས་མ་ཕེབས་ན་མངོན་

བྱང་ལྔའི་སྒོ་ནས་ཡི་གེ་གསུམ་ལས་བྱུང་བའི་རྡོ་རྗེ་འཆང་ཆེན་པོར་བསྐྱེད་དེ་ཡོངས་སུ་

གྱུར་པ་ལས་བྱུང་བའི་ཞེ་སྡང་རྡོ་རྗེར་སློབ་མ་བསྐྱེད་ལ། དེའི་ཡན་ལག་ཐམས་ཅད་ལ་

ཨཱཿདམར་པོ་འོད་ཟེར་དང་བཅས་པ་བསམས་ལ། དེའི་འོད་ཟེར་གྱིས་ཞེ་སྡང་རྡོ་རྗེའི་རྡོ་

རྗེ་གསུམ་གྱི་ཡེ་ཤེས་ཆེན་པོ་བསྐུལ་བས། རྡོ་རྗེ་གསུམ་སྙོམས་པར་ཞུགས་པའི་ཐབས་

ཀྱི་ཡེ་ཤེས་ཀྱིས་ལུས་གང། དེ་བཞིན་གཤེགས་པ་ཐམས་ཅད་ཀྱི་ཡེ་ཤེས་ཨཱཿདམར་པོ་

འོད་ཟེར་ཆར་ལྟར་བབས་པར་བསམས་ལ། བསྐུལ་བར་བྱ་བའི་ཕྱིར་དྲིལ་བུ་འཁྲོལ་བ་ལ་

བརྩོན་པས། ཨ་བེ་ཤ་ཡ་སྟྭཾ་བྷ་2ཡ་ར་ར་ར་ར་ཙཱ་ལ་ཡ་ཙཱ་ལ་ཡ་ཧཱུཾ་ཧཿཨཱཿཛྷཻཿཞེས་དྲག་ཏུ་

བརྗོད་ལ་དབབ། སྙིང་འདར་བ་སོགས་ཀྱི་ཕེབས་རྟགས་བརྟན་པོ་བྱུང་བར་རྟོགས་ནས། 

གསུང་རྡོ་རྗེའི་འོད་ཟེར་གྱིས་ཐུགས་རྡོ་རྗེ་བསྐུལ་བས། སྙིང་གའི་ཐུགས་རྡོ་རྗེའི་འོད་ཀྱིས་

མགྲིན་པའི་གསུང་རྡོ་རྗེ་སྟེང་དུ་བསྐུལ་ནས། ཨཱཿའི་རྣམ་པར་ལྕེ་ལ་བཀོད་ལ་བྲུ་ཧི་བཛྲ་

ཞེས་བརྗོད་ལ་དགེ་བ་དང་མི་དགེ་བ་དྲིས་པས་བདེན་པར་སྟོན་པར་འགྱུར་རོ།། དེ་ནས་

༡ ཛཻཿའི་  དབུས་དཔར། 

༢ སྟཾ་བྷ་  སྐུ་འབུམ་དཔར་མ། གཙང་དཔར།

ཡི་གེ་བརྒྱ་པས་བརྟན་པར་བྱ། གལ་ཏེ་རྣམ་འགྱུར་མ་ཞི་ན་ཧཱུཾ་ཧཿཨཱཿམུཿཞེས་བརྗོད་པས་

གཤེགས་སུ་གསོལ་ཏེ། ཡི་གེ་གསུམ་དང་ལས་ཐམས་ཅད་པའི་སྔགས་ཀྱིས་བསྲུངས། 

དེ་ནས་སློབ་མ་དཀྱིལ་འཁོར་ལ་མངོན་དུ་ཕྱོགས་པ་ལ། ཁྱོད་ཀྱི་མིག་ལ་ཇི་ལྟར་སྣང་ཞེས་

དྲིས་ལ་དཀར་པོ་སོགས་སུ་སྣང་ཟེར་ན་ཞི་སོགས་ཀྱི་དངོས་གྲུབ་ལ་སྐལ་བ་དང་ལྡན་པར་

གོ་བར་བྱ་ལ། སློབ་མའི་མཐེ་བོང་གཉིས་རྡོ་རྗེ་དང་བཅས་པའི་ལག་པ་གཡས་ཀྱིས་བཟུང་

སྟེ༑ རྡོ་རྗེའི་རྐང་སྟབས་ཀྱིས་གར་གྱི་ཚུལ་གྱིས་ལས་ཐམས་ཅད་པ་བརྗོད་ཅིང་བསྐོར་བ་

གསུམ་བྱེད་དུ་བཅུག་ལ་བདེན་པའི་བྱིན་རླབས་འདི་བྱའོ།། ཡང་དག་པ་ཡི་དཀྱིལ་འཁོར་

འདིར༑༑ བདག་གིས་སློབ་མ་བཅུག་པ་འདིའི།། ལྷ་རྣམས་རིགས་ཀྱི་རིམ་པ་ནི།། བསོད་

ནམས་ཇི་ལྟ་དེ་ལྟར་ཤོག །འདི་ཡི་དངོས་གྲུབ་ཇི་ལྟར་འགྱུར།། རིགས་ནི་གང་གི་སྣོད་དུ་

འགྱུར༑༑ བསོད་ནམས་མཐུན་ཡང་ཇི་འདྲ་བ།། དེ་འདྲ་དཀྱིལ་འཁོར་དུ་གྱུར་ཅིག །ཅེས་

བརྗོད་དོ།། 

གཉིས་པ་(དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ་)ནི། དེ་ནས་སྔར་བཟུང་བའི་མེ་

ཏོག་གི་ཕྲེང་བ་ཏྲཾ་གིས་1བསྔགས་པ་ལས་ཡང་ཞིང་མ་རྙིངས་པའི་མེ་ཏོག་གཅིག་བཏོན་ཏེ། 

རིན་པོ་ཆེའི་ཕྲེང་བར་མོས་པ་སློབ་མ་ཐལ་མོ་སྦྱར་བའི་བར་དུ་བྱིན་ལ། སློབ་མ་སེམས་མ་

གཡེངས་པར་རྩེ་གཅིག་པའི་བློ་བརྟན་པ་ཅན་དུ་བྱས་ཏེ། རྣམ་སྣང་དུ་གྱུར་པར་བསམས་

པའི་འོག་ཏུ་སྙིང་གའི་པདྨ་ལ་ཧཱུཾ་ལས་མི་བསྐྱོད་པ་སྒོམ་པ་སོགས་ས་བོན་སོ་གཉིས་ལས་

ལྷ་སོ་གཉིས་ཀྱི་ལུས་དཀྱིལ་བསྐྱེད་པ་སྒྲུབ་ཐབས་བཞིན་བྱས་ཏེ་བྱིན་གྱིས་བརླབས་ལ་

གུས་པ་སྔོན་དུ་འགྲོ་བས། གཙོ་བོ་འཁོར་བཅས་ཀྱི་མདུན་ན་གནས་པ་བཞིན་དུ་དམིགས་

ལ༑ ནང་དུ་ཞུགས་པར་མོས་ཏེ་གཙོ་བོའམ་རང་གི་ལྷ་གང་ཡིན་གྱི་དབུལ་ལ་འབབ་པར་

ཤོག་ཅིག་སྙམ་དུ་བསམས་ནས། ཏིཥྛ་བཛྲ་དྲྀ་ཌྷོ་མེ་བྷ་བ་ཧྲ་ད་ཡཾ་མེ་ཨ་དྷི་ཏིཥྛ་སརྦ་སིདྡྷི་2 

༡ ཏྭཾ་གིས་  སྐུ་འབུམ་དཔར། གཙང་དཔར། 

༢ སིད་དྷིཾ་  སྐུ་འབུམ་དཔར་མ། གཙང་དཔར། 

མེ་པྲ་ཡཙྪ་ཧཱུཾ། ཧ་ཧ་ཧ་ཧ་ཧོཿ ཨོཾ་ཨཱཿཁཾ་བཱི་ར་ཧཱུཾ་པྲ་ཏཱིཙྪ་ཀུ་སུ་མ་ཨཉྫ་ལིཾ་ནཱ་ཐ་ཧོཿཞེས་

བརྗོད་དེ་མེ་ཏོག་དོར་བས། ལྷ་གང་གི་རིགས་ཡིན་པ་ཤེས་པར་བྱའོ།། དེ་ཡང་གཙོ་བོ་ལ་

ཕོག་ན་མྱུར་དུ་འགྲུབ་ཅིང་ལྷའི་སྐུ་བཀོད་པའི་མཛོད་སྤུ་ལ་སོགས་པ་ལ་ཕོག་ན་ཕྱག་ཆེན་

ལ་སོགས་པའི་དངོས་གྲུབ་འགྲུབ། སྐུ་ལས་ཧ་ཅང་རིང་ན་རིང་པོས་འགྲུབ་ལ་ཉེ་ན་མྱུར་

རོ༑༑ གཉིས་ཀྱི་བར་དུ་ལྷུང་ན་གང་ལ་ཉེ་བ་དེའི་རིགས་དང་། མཉམ་ན་གཉིས་ཀའི་དངོས་

གྲུབ་འགྲུབ་ཅིང་གང་ལ་དད་པ་དེའི་རིགས་སོ།། རྩིག་པའི་ཕྱིར་ལྷུང་ན་ལན་གསུམ་བསྐྱར་

ཡང་ཕྱིར་ལྷུང་ན་དངོས་གྲུབ་ཕྲ་མོ་འགྲུབ། འདི་ལྭ་བ་པས་མི་གཟུང་བར་བཤད་དོ།། རྡོར་

རའི་ནང་དུ་ལྷུང་ན་ཚེགས་ཆེན་པོས་འགྲུབ་ལ། དེའི་ཕྱིར་ལྷུང་ན་དངོས་གྲུབ་མེད་ཅིང། 

དཀྱིལ་འཁོར་ཡང་མི་བསྟན་ཏེ་སྔགས་བཟླས་པ་ལ་སོགས་པས་སྐལ་བ་དང་ལྡན་པར་

བསྒྲུབས་ནས་ཕྱིས་གཞུག་གོ །སྤྱི་རྒྱུད་ནས་དེ་དང་རྩིག་པ་ལ་མེ་ཏོག་ལྷུང་བ་ལ་ཡང་ཞི་

བའི་སྦྱིན་སྲེག་བྱས་ནས་གཞུག་པར་བཤད་དོ།། དེ་ནས་མེ་ཏོག་དེ་སྔར་གྱི་མེ་ཏོག་ཕྲེང་བ་

དང་ལྷན་ཅིག་བཅིངས་ནས་ཕྲེང་བ་དེ། ཨོཾ་པྲ་ཏི་གྲིཧྞ་སྟྭཾ་ཨི་མཾ་སཏྭ་མཧཱ་བཱ་ལཱ། ཞེས་བརྗོད་

དེ་མགོ་ལ་བཅིངས།1 དེ་ནི་སེམས་དཔའ་སྟོབས་པོ་ཆེ་ཞེས་མེ་ཏོག་ཕོག་པའི་ལྷ་ལ་བོས་

ནས༑ སློབ་མ་འདི་བྱང་ཆུབ་མ་ཐོབ་ཀྱི་བར་དུ་རྗེས་སུ་ཟུངས་ཤིག །ཅེས་ལྷ་ལ་སློབ་མ་

གཏད་པས་དེའི་བར་དུ་ལྷ་དེས་རྗེས་སུ་འཛིན་པའི་ཐབས་ཟབ་མོའ།ོ། འདི་ནི་དབང་དང་པོ་

མེ་ཏོག་ཕྲེང་བའི་དབང་ངོ་།། དེ་ནས་སློབ་མའི་སྙིང་གར་2ཟླ་བ་ལ་ཧཱུཾ། དཔྲལ་བར་རཾ། མིག་

གཉིས་ལ་ཨོཾ་འོད་ཟེར་འབར་བ་བསམས་ལ། ཨོཾ་རྡོ་རྗེ་སེམས་དཔའ་དེང་ཁྱོད་ཀྱི།། མིག་

འབྱེད་པ་ནི་བརྩོན་པར་མཛད།། ཕྱེ་བས་ཐམས་ཅད་མཐོང་འགྱུར་བ།། རྡོ་རྗེའི་མིག་ནི་བླ་

ན་མེད།། ཅེས་པས་སྤྱན་དར་ཕྱེ་ལ། ད་ནི་དད་པའི་ཤ གས་ཀྱིས་སུ།། དཀྱིལ་འཁོར་འདི་

༡ བཅིང་༑  དབུས་དཔར། གཙང་དཔར། 

༢ སྙིང་ཀར་  དབུས་དཔར། 

སྙིང་ཁར་  གཙང་དཔར། 

དེ་ཉིད་ལ་ལྟོས།། ཁྱོད་ནི་སངས་རྒྱས་རིགས་སུ་སྐྱེས།། ཕྱག་རྒྱ་སྔགས་ཀྱིས་བྱིན་གྱིས་

བརླབས།། དངོས་གྲུབ་ཀུན་ནི་ཕུན་སུམ་ཚོགས།། དམ་ཚིག་མཆོག་ཏུ་ཁྱོད་འགྱུར་གྱིས།། 

རྡོ་རྗེ་པདྨ་རྩེ་རོལ་པས།། གསང་སྔགས་རྣམས་ལ་སྒྲུབ་པ་གྱིས།། ཧེ་བཛྲ་པཱ་ཤྱ། ཞེས་

བརྗོད་ལ་དཀྱིལ་འཁོར་བསྟན་ཏོ།།1 དེ་ལ་རྟེན་གྱི་དཀྱིལ་འཁོར་གྱི་དེ་ཉིད་ནི། ཡང་དག་

པའི་ཡེ་ཤེས་ཀྱི་སྣང་བ་འབར་བའི་མེ་རི། བགེགས་རྣམས་ཀྱིས་མི་ཕྱེད་པའི་རྡོ་རྗེའི་ཁོར་

ཡུག༑ སྐུ་གསུང་ཐུགས་དག་པའི་ཟུར་གསུམ་པའི་ཆོས་འབྱུང་གི་དབུས་སུ། སྐྱོན་གྱིས་

མ་གོས་པའི་པདྨའི་ལྟེ་བར་ཡེ་ཤེས་ལྔ་དག་པའི་སྣ་ཚོགས་རྡོ་རྗེ། རྟེན་འབྲེལ་བཅུ་གཉིས་

སམ་འཇིག་ལྟ་ཉི་ཤ ་དག་པའི་རྡོ་རྗེའི་རྭ་བཅུ་གཉིས་སམ་ཉི་ཤ ་པ། བསམ་གཏན་བཞིན་

དག་པའི་རྟ་བབས་བཞི། རྡོ་རྗེའི་ལྟེ་བར་རྣམ་སྣང་དག་པའི་གཞལ་ཡས་ཁང་པ། འཕགས་

པའི་བདེན་བཞི་ངོས་བཞིར་འགྱུར།། ཚངས་པའི་གནས་ནི་གྲྭ་ཡིན་ནོ།།2 བསྡུ་བའི་དངོས་

པོ་ཞེས་བྱ་སྒོ།། བཞི་ཡི་མིང་ཅན་རེ་རེ་སྟེ།། དད་པའི་དབང་པོ་ལ་སོགས་སེམས།། རྣམ་

པ་ལྔ་པོ་ཡང་དག་འབྱུང།། རྫུ་འཕྲུལ་རྐང་བཞི་སྒོ་ཁྱུད་ནི།། བཞི་སྟེ་དེ་ཡང་རྣམ་པ་བཞི།། 

ཞེས་གསུངས་པ་ལྟར་ཏེ་རྣམ་པ་ལྔ་པོ་ནི་རྩིག་པའོ།། ཏིང་ངེ་འཛིན་བཞི་དག་པའི་འདོད་

སྣམ་བཞི་དང། གཟུངས་བཞི་དག་པའི་མཆོད་པའི་ལྷ་མོ། འགྲོ་བའི་རེ་བ་སྣ་ཚོགས་པ་

སྐོང་བའི་རིན་པོ་ཆེ་སྣ་ཚོགས་པས་སྤྲས་པའི་ཕ་གུ །སྒོམ་སྤང་གི་ས་བོན་དང་མངོན་གྱུར་

སྤངས་པའི་དྲ་བ་དང་དྲ་ཕྱེད། གདུལ་བྱ་རྣམས་ལ་གང་འཚམ་གྱི་3ཆོས་སྟོན་པས་རྩེ་མོ་

དུད་པའི་བ་གུ་ལི། འཇིག་རྟེན་ལས་འདས་པའི་ཆོས་དཀར་བ་འཛུགས་པའི་མདའ་ཡབ་

དང་ལྡན་པའི་ནང་དུ། དེའི་དབུས་ཀྱི་འཁོར་ལོ་གང།། དཀྱིལ་འཁོར་བརྒྱད་ཀྱིས་གཞལ་བ་

ནི༑༑ རྣམ་པར་ཐར་པ་བརྒྱད་ཡིན་ཏེ།། དངོས་གྲུབ་ཐམས་ཅད་སྒྲུབ་བྱེད་པའོ།། འཕགས་

༡ བསྟན་ནོ།།  དབུས་དཔར། གཙང་དཔར། 

༢ གྲ་ཡིན་ནོ།།  དབུས་དཔར། 

༣ གང་འཚམས་གྱི་  དབུས་དཔར། 

ལམ་ཡན་ལག་བརྒྱད་པ་ནི།། ཀ་བ་བརྒྱད་ཅེས་བྱ་བར་བཤད།། སངས་རྒྱས་ཀུན་གྱི་ཁང་

ཆེན་དུ།། ཐམས་ཅད་ཚེ་ན་ཀ་བར་འགྱུར།། ཆོས་ཀྱི་དེ་ཉིད་དོན་གྱི་བརྡ།། འཁོར་ལོའ་ི

ནང་གི་དཀྱིལ་འཁོར་རོ།། ཐུགས་ཀྱི་དཀྱིལ་འཁོར་འདི་དེ་ནི།། ཐར་པ་ཆེན་པོའ་ིགྲོང་ཁྱེར་

མཆོག༑ ཅེས་གསུངས་པ་ལྟར་གནས་སོ།། བརྟེན་པའི་དཀྱིལ་འཁོར་གྱི་དེ་ཉིད་ནི། དེ་ནས་

འཁོར་ལོའ་ིབདག་པོ་ནས།། བརྩམས་ཏེ་གནོད་མཛེས་མཐར་ཐུག་ལྷ།། དེ་བཞིན་དེ་ཉིད་

དུ་གནས་རྣམས།། རྡོ་རྗེ་ཅན་གྱིས་སློབ་མ་བཤད།། ཕུང་པོ་ལྔ་ཡི་རང་བཞིན་དུ།། སངས་

རྒྱས་ལྔ་རྣམས་རབ་བསྟན་བྱ།། སྤྱན་མ་ལ་སོགས་ལྷ་མོ་བཞི།། ས་ལ་སོགས་པའི་རང་

བཞིན་ནོ།། དེ་བཞིན་འདོད་ཡོན་ལྔ་ཡི་ངོར།། གཟུགས་རྡོ་རྗེ་ལ་སོགས་པའོ།། མིག་ལ་

སོགས་པའི་རང་བཞིན་དུ།། ས་ཡི་སྙིང་པོ་ལ་སོགས་སོ།། ལག་སོགས་ངོ་བོར་ཁྲོ་དབང་

པོ༑༑ གཤིན་རྗེ་དགྲ་སོགས་བསྟན་པར་བྱ།། ཞེས་རྡུལ་ཚོན་གྱི་དཀྱིལ་འཁོར་ལ་ཇི་ལྟར་

བཞུགས་པ་ལྟར་སྟོན་པ་ནི་ཕྱིའི་ཡིན་ལ། དེ་ནས་ལུས་འཁོར་ལ་གནས་པའི།། སངས་

རྒྱས་མི་བསྐྱོད་སོགས་རིམ་བཞིན།། ཞེས་གསུངས་པ་ལྟར་སྔར་ལུས་དཀྱིལ་ལ་བཀོད་

པའི་ལྷ་རྣམས་སྟོན་པ་ནི་བརྟེན་པའི་ནང་གི་དཀྱིལ་འཁོར་རོ།།1 སྐབས་འདིར་རྟེན་དང་

བརྟེན་པའི་འཁོར་ལོ་ཕྱི་ནང་གཉིས་སྟོན་པ་ནི་བཤད་རྒྱུད་རྡོ་རྗེ་ཕྲེང་བའི་རྗེས་སུ་འབྲངས་

པ་ཡིན་ལ། དབང་དང་པོ་ཕྲེང་བའི་དབང་ཐོབ་པ་ལ་སྟོན་པས། དབང་མ་ཐོབ་པ་ལ་དེ་ཉིད་

མི་བསྟན་པར་གསུངས་པ་དང་མི་འགལ་ལོ།། ཡང་ན་སློབ་མ་སྟ་གོན་དང་དཀྱིལ་འཁོར་

དུ་གཞུག་པ་རྣམས་དབང་མ་ཐོབ་པ་ལ་བྱེད་ཀྱང་གསང་སྒྲོག་ཏུ་མི་འགྱུར་བ་དང་འདྲ་སྟེ། 

སློབ་མ་བྱེ་བྲག་པ་ལ་གནང་བའི་ལས་སོ།། སློབ་མ་དཀྱིལ་འཁོར་དུ་གཞུག་པའི་ཆོ་ག་

སྟེ་བཅུ་གཉིས་པའོ།། གསོལ་གདབ་བསང་ཞིང་ཆས་སུ་གཞུག །བྱིན་རླབས་དྲིས་ལན་

༡ དཀྱིལ་འཁོར་ལྟར་རོ།།  སྐུ་འབུམ་དཔར་མ། 

སེམས་བསྐྱེད་བསང་།། ནང་གཞུག་བསྐོར་བ་ཕྱག་ལྔ་དང།། དམ་གཞག་1ལྔ་དང་གསོལ་

གདབ་བསྐྱེད།། དགོད་བསྟིམ་སྦྱང་བསྐྱེད་བསྐུལ་ཞིང་དབབ།། འདྲི་བསྐོར་2བདེན་བརྗོད་

སྦྱིན་བཀོད་དོར།། བཅིང་དབྱེ་ལྟ་བསྐུལ་དཀྱིལ་འཁོར་བསྟན།། མཇུག་ཆོག་བསྡོམས་སུ་3 

བསྡུས་པའོ།། 

གཉིས་པ་ཞུགས་པ་ལ་དབང་བསྐུར་བ་ལ་བཞི། བུམ་པ། གསང་བ། ཤེས་རབ་ཡེ་

ཤེས༑ བཞི་པ་བསྐུར་བའོ།། དང་པོ་(བུམ་པའི་དབང་)ལ་གཉིས། ཐུན་མོང་བ་རྡོ་རྗེ་སློབ་མའི་

དབང་དང། ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ངོ་།། དང་པོ་(ཐུན་མོང་བ་རྡོ་རྗེ་སློབ་

མའི་དབང་)ལ་གསུམ། ཁྲུས་སྟེགས་ཀྱི་དཀྱིལ་འཁོར་བྱ་བ། གསོལ་བ་གདབ་ཅིང་མི་ཤིས་པ་

སྦྱང་བ། དེ་ལ་དབང་རིམ་གྱིས་བསྐུར་བའོ།། 

དང་པོ་(ཁྲུས་སྟེགས་ཀྱི་དཀྱིལ་འཁོར་བྱ་བ་)ནི། ཆུ་དབང་བསྐུར་བའི་ཕྱིར་དཀྱིལ་འཁོར་གྱི་

ཤར་རམ་བྱང་ཤར་དུ་ཁྲུས་ཀྱི་དཀྱིལ་འཁོར་ཁྲུ་དོ་གྲུ་བཞི་སྒོ་བཞི་པ། ཕྱི་ནས་རིམ་པ་

བཞིན་དཀར་དམར་ནག་པའི་4རྩིག་པ་རིམ་པ་གསུམ་དང་ལྡན་པ་འཕར་མ་གཉིས་དང་

ལྡན་པའི་དབུས་སུ། སྣ་ཚོགས་པདྨ་འདབ་མ་བརྒྱད་པའི་དབུས་སུ་རྡོ་རྗེ་ནག་པོ། ཤར་དུ་

འཁོར་ལོ་དཀར་པོ། ལྷོར་རིན་པོ་ཆེ་སེར་པོ། ནུབ་ཏུ་པདྨ་དམར་པོ། བྱང་དུ་རལ་གྲི་ལྗང་

གུ་བྲིས་ལ་དེར་བུམ་པ་རྣམས་དགོད་དོ།།5 ཁྲུས་ཀྱི་དཀྱིལ་འཁོར་གྱི་ཆོ་ག་སྟེ་བཅུ་གསུམ་

པའོ༑༑ 

གཉིས་པ་(གསོལ་བ་གདབ་ཅིང་མི་ཤིས་པ་སྦྱང་བ་)ནི། སློབ་མས་ཡོན་དང་མཎྜལ་ཕུལ་ཏེ་ཕྱག་

བྱས་ལ། པུས་མོ་གཡས་པའི་ལྷ་ང་ས་ལ་བཙུགས་མེ་ཏོག་གི་སྙིམ་པས་ཐལ་མོ་སྦྱར་ལ། 

༡ དམ་བཞག་  དབུས་དཔར། 

༢ དྲི་བསྐོར་  དབུས་དཔར། གཙང་དཔར།

༣ སྡོམ་དུ་  དབུས་དཔར། གཙང་དཔར།

༤ དག་པའི་  དབུས་དཔར། 

༥ དགོད༑  དབུས་དཔར། 

བྱང་ཆུབ་རྡོ་རྗེས་སངས་རྒྱས་ལ།། མཆོད་ཆེན་ཇི་ལྟར་སྩལ་བ་ལྟར།། བདག་ཀྱང་རབ་

ཏུ་བསྒྲལ་བའི་ཕྱིར།། ནམ་མཁའི་རྡོ་རྗེ་དེང་བདག་སྩོལ།། ཞེས་བླ་མ་ལ་དབང་གི་དོན་དུ་

གསོལ་བ་གདབ། བླ་མས་ལས་ཐམས་ཅད་པ་དང་ཧཱུཾ་ལན་བདུན་བཟླས་པའི་ཡུངས་ཀར་

ལག་པ་གཉིས་ཀྱི་ཁུ་ཚུར་གྱིས་བཟུང་ནས་རེ་རེ་ནས་གཡོན་བསྐོར་དུ་ལན་གཉིས། ཨོཾ་

སརྦ་པཱ་པཾ་ད་ཧ་ན་བཛྲ་སཏྭ་སྱ་སརྦ་པཱ་པཾ་ད་ཧ་སྭཱཧཱ། ཞེས་བརྗོད་ཅིང་བྱབས་ལ་ཡུངས་

ཀར་མེར་དོར་རོ།། དེ་བཞིན་དུ་གཡས་སུ་བསྐོར་བ་གཉིས་ཀྱང་བྱའོ།། ཁུ་ཚུར་གྱིས་ཆུ་

བཟུང་ནས་ཀྱང་དེ་བཞིན་དུའོ།། དེ་ནས་ཁམ་ཕོར་དཀར་པོ་བཞི་དང་། རྩྭ་དུར་བའི་མྱུ་གུ་

དང་བཅས་པའི་བ་ལྕིའི་ཆངས་བུ་བཞི་དང། ཟན་ཆངས་བཞི་དང། སེང་རས་ཀྱི་ཚལ་བ་

བཞིས་ཀྱང་གཡོན་དང་གཡས་སུ་བསྐོར་བ་སྔར་བཞིན་བྱ་སྟེ། འོན་ཀྱང་ཁམ་ཕོར་མན་

ཆད་རྣམས་མེར་མི་དོར་རོ།། དེ་ནས་ཉེ་རེག་བྱ་ལ་གཙོ་བོའ་ིསྔགས་བརྗོད་ཅིང་ཐུགས་

ཀར་དྲི་དང། དབུ་ལ་མེ་ཏོག་གི་ཕྲེང་བ་བཅིངས་པ་དང། མདུན་དུ་མཆོད་ཡོན་དབུལ་བ་

བྱས་ནས་མར་མེས་ཡོངས་སུ་བསྐོར་ཏེ་ལས་ཐམས་ཅད་པ་དང། ཧཱུཾ་ལན་བདུན་བཟླས་

པའི་མར་དང་བཅས་པའི་སྤོས་དཀར་གྱིས་བདུག་པར་བྱའོ།། 

གསུམ་པ་(དེ་ལ་དབང་རིམ་གྱིས་བསྐུར་བ་)ལ་དྲུག །ཆུའི་དབང། ཅོད་པན་གྱི་དབང་། རྡོ་

རྗེའི་དབང་། དྲིལ་བུའི་དབང། མེ་ལོང་གི་དབང་། མིང་གི་དབང་ངོ་།། དང་པོ་(ཆུའི་དབང་)ལ་

གཉིས༑ ནང་དབང་བསྐུར་ཏེ་ཁྲུས་སྟེགས་ལ་དགོད་པ་དང། དེ་ལ་ཤིས་བརྗོད་སྔོན་དུ་འགྲོ་

བའི་ཆུ་དབང་བསྐུར་བའོ།། 

དང་པོ་(ནང་དབང་བསྐུར་ཏེ་ཁྲུས་སྟེགས་ལ་དགོད་པ་)ནི། སློབ་མ་ལས་བུམ་གྱི་ཆུས་བསངས་ལ། 

རང་གི་སྙིང་གའི་ས་བོན་གྱི་འོད་ཟེར་གྱིས་བཀུག་པ་རང་གི་ཁ་ནས་ཞུགས། སྐུའི་དབྱིབས་

བརྒྱུད་ནས་ཡུམ་གྱི་པདྨར་ཐོན་པ་སྐད་ཅིག་གིས་སྟོང་པར་སྦྱངས་པའི་འོག་ཏུ་ཆོ་ག་

གསུམ་གྱིས་མི་བསྐྱོད་པ་ཡབ་ཡུམ་དུ་བསྐྱེད་དེ་ཡེ་ཤེས་པ་དང་དབྱེར་མེད་དུ་བྱ། རང་གི་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།184

སྙིང་གའི་ས་བོན་གྱི་འོད་ཟེར་གྱིས་ཕྱོགས་བཅུ་ན་བཞུགས་པའི་རྒྱལ་བ་ཡབ་ཡུམ་མདུན་

གྱི་ནམ་མཁར་སྤྱན་དྲངས་པ་ལ་མཆོད་དེ། སློབ་མ་ལ་དབང་བསྐུར་བའི་དོན་དུ། རྡོ་རྗེ་ཅན་

གྱིས་སངས་རྒྱས་ལ།། འགྲོ་བ་བསྐྱབ་པའི་1ཆེད་དུ་དབང།། ཡོན་ཏན་འབྱུང་གནས་ཇི་ལྟར་

བསྩལ༑༑ དེ་ལྟར་འདི་ལ་སྩལ་ཏུ་གསོལ།། ཞེས་པས་དེ་རྣམས་དང་བསྒྲུབས་པའི་དཀྱིལ་

འཁོར་པ་ལ་གསོལ་བ་བཏབ་པས། ནམ་མཁའི་རྒྱལ་བ་ཡབ་ཡུམ་རྣམས་སྙོམས་པར་

ཞུགས་པ་འདོད་ཆགས་ཆེན་པོའ་ིམེས་ཞུ་བར་གྱུར་ནས། རྣམ་སྣང་གི་སྒོ་ནས་ཞུགས་རྡོ་

རྗེའི་ལམ་ནས་བྱུང་བའི་བྱང་ཆུབ་ཀྱི་སེམས་ཀྱིས་སློབ་མ་མི་བསྐྱོད་པར་བྱས་པ་ལ་དབང་

བསྐུར་ཏེ། ཡུམ་གྱི་པདྨ་ནས་ཕྱུང་ནས་ཁྲུས་སྟེགས་ལ་དགོད། དེ་ཡང་པདྨ་འདབ་བརྒྱད་

བྲིས་པའི་ཤིང་སྟན་ནམ། ཡང་ན་ཟླ་བའི་དཀྱིལ་འཁོར་བྲིས་པའི་སེང་གེའི་གདན། ཁྲུས་

སྟེགས་ཀྱི་དབུས་ཀྱི་པདྨ་ལ་བཞག་པར་2མོས་ནས་དེ་ལ་མ་རེག་པར་དེའི་སྟེང་དུ་བཞག་

པ་3ལ་དགོད་དོ།། ཁྲུས་སྟེགས་མ་གྲུབ་ན་དེ་བསྒོམས་པའི་སྟེང་དུ་ཤིང་སྟན་ལ་སོགས་པ་

ལ་འཇོག་པར་ཡང་བཤད་དོ།། 

གཉིས་པ་(དེ་ལ་ཤིས་བརྗོད་སྔོན་དུ་འགྲོ་བའི་ཆུ་དབང་བསྐུར་བ་)ནི། དེ་ནས་ལས་བུམ་མ་གཏོགས་

པའི་བུམ་ཆུ་རྣམས་བསངས་སྦྱངས་ཏེ། ཧཱུཾ་དང་རྡོ་རྗེ་ལས་མི་བསྐྱོད་པ་ཡུམ་དང་བཅས་

པར་བསྐྱེད། བྱང་ཆུབ་ཀྱི་སེམས་ཀྱི་འོད་ཟེར་གྱིས་བཀུག་པའི་ཡེ་ཤེས་པ་གཞུག །རང་

གི་རིགས་བདག་གིས་དབང་བསྐུར་བ་ལ་མཆོད་དེ་ཞུ་བ་ལས་བྱུང་བའི་ཆུར་བསྒོམ། རང་

གཙོ་བོ་ཡབ་ཡུམ་སྙོམས་པར་ཞུགས་པའི་བྱང་ཆུབ་ཀྱི་སེམས་ཀྱི་འོད་ཟེར་གྱིས་རྒྱལ་

བ་འཁོར་བཅས་ཐམས་ཅད་སློབ་མ་ལ་དབང་བསྐུར་བའི་ཕྱིར་དུ་བསྐུལ་ཏེ་སྤྱན་དྲངས་པ་

༡ སྐྱོབ་པའི་  དབུས་དཔར། 

སྐྱབ་པའི་  གཙང་དཔར། 

༢ གཞག་པར་  དབུས་དཔར། གཙང་དཔར།

༣ གཞག་པ་  དབུས་དཔར། གཙང་དཔར།

རྣམས་བྱོན་ནས་ནམ་མཁའ་ལ་བཞུགས་པར་བསམ། དེ་ནས་རྡུལ་ཚོན་གྱི་དཀྱིལ་འཁོར་

གྱི་ལྷ་རྣམས་ཀྱིས་དབང་བསྐུར་བའི་དགོངས་པ་མཛད། སྤྱན་མ་ལ་སོགས་པའི་རིག་མ་

དང་བཅས་པ་ནམ་མཁར་བཞུགས་པ་རྣམས་ཀྱིས་གདུགས་དང་རྒྱལ་མཚན་ལ་སོགས་

པ་རྣམས་སློབ་མའི་སྟེང་ཕྱོགས་སུ་འཛིན། གླུ་གར་མཛད་ཅིང་རོལ་མོ་རྡུང།1 མེ་ཏོག་དང་

གུར་ཀུམ་ལ་སོགས་པའི་ཆར་འབེབས། ཕྱག་གིས་ཅུང་ཟད་ཡོ་བར་བཟུང་བའི་བུམ་པ་

དཀར་པོ་བྱང་ཆུབ་ཀྱི་སེམས་ཀྱི་བདུད་རྩིས་གང་བ་རྣམས་ཀྱིས་དབང་བསྐུར། གཟུགས་

རྡོ་རྗེ་མ་ལ་སོགས་པ་རྣམས་ཀྱིས་བཀྲ་ཤིས་ཀྱི་གླུ་དབྱངས་ཀྱིས་ཤིས་པ་བརྗོད། ཁྲོ་བོ་

རྣམས་ཕྱོགས་མཚམས་སུ་འཁོད་ནས་བགེགས་བསྐྲད་པར་བསམས་ལ། རང་དང་སློབ་

མས་བུམ་པ་བཏེག་ནས། བཀྲ་ཤིས་གང་ཞིག་སེམས་ཅན་ཀུན་གྱི་སྙིང་ལ་གནས།། ཀུན་

གྱི་བདག་ཉིད་དམ་པའི་རིགས་རྣམས་ཀྱི་ནི་རྗེ།། མ་ལུས་སེམས་ཅན་སྐྱེད་བྱེད་བདེ་བ་

ཆེན་པོ་སྟེ།། བཀྲ་ཤིས་དེས་ནི་དེ་རིང་ཁྱོད་ལ་དབང་རབ་བསྐུར།། བཀྲ་ཤིས་གང་ཞིག་མ་

ལུས་རྡོ་རྗེའི་རིགས་དང་ལྡན།། སྡང་བས་ཟིལ་མནན་སྐྱེ་བོ་རྣམ་པར་སྦྱོང་མཛད་པ།། མི་

བསྐྱོད་མགོན་པོ་ཞེས་བྱར་མཚན་གསོལ་དེ་ཡིས་ནི།། བཀྲ་ཤིས་དེས་ནི་དེ་རིང་ཁྱོད་ལ་

དབང་རབ་བསྐུར།། བཀྲ་ཤིས་གང་ཞིག་མཐའ་དག་འཁོར་ལོའ་ིརིགས་དང་ལྡན།། རྣམ་

པར་སྣང་མཛད་འཁོར་བའི་སྡུག་བསྔལ་རྟག་འཕྲོག་ཅིང་།། རྨོངས་པས་ཟིལ་མནན་སྐྱེ་བོ་

ཡོངས་སུ་སྦྱོང་མཛད་པ།། བཀྲ་ཤིས་དེས་ནི་དེ་རིང་ཁྱོད་ལ་དབང་རབ་བསྐུར།། བཀྲ་ཤིས་

གང་ཞིག་མ་ལུས་རིན་ཆེན་རིགས་དང་ལྡན།། ཕོངས་པའི་སྡུག་བསྔལ་གྲོལ་བར་ཡོངས་

སུ་རབ་བརྩོན་ཞིང།། ཁེངས་པས་ཟིལ་མནན་འགྲོ་བ་ཡོངས་སུ་སྦྱོང་མཛད་པ།། བཀྲ་ཤིས་

དེས་ནི་དེ་རིང་2ཁྱོད་ལ་དབང་རབ་བསྐུར།། བཀྲ་ཤིས་གང་ཞིག་མ་ལུས་པདྨའི་རིགས་

༡ བརྡུང་༑  དབུས་དཔར། གཙང་དཔར།

༢ དི་རིང་  གཙང་དཔར། 

དང་ལྡན།། འཇིག་རྟེན་དབང་ཕྱུག་སྲིད་པའི་དྲ་བ་འཇོམས་པ་པོ།། ཆགས་པས་ཟིལ་མནན་

འགྲོ་བ་ཡོངས་སུ་སྦྱོང་མཛད་པ།། བཀྲ་ཤིས་དེས་ནི་དེ་རིང་1ཁྱོད་ལ་དབང་རབ་བསྐུར།། 

བཀྲ་ཤིས་གང་ཞིག་མ་ལུས་ལས་ཀྱི་རིགས་དང་ལྡན།། བརྩེ་བའི་བདག་ཉིད་ལོག་པར་ལྟ་

བ་ངེས་པར་སྤོང།། དེ་སྦྱོང་ཐབས་སྟོན་དེ་ནི་ཀུན་ནས་སེལ་མཛད་པ།། བཀྲ་ཤིས་དེས་ནི་

དེ་རིང་2ཁྱོད་ལ་དབང་རབ་བསྐུར།། ཞེས་སློབ་མ་ལ་ཤིས་བརྗོད་གླུར་བླང་ངོ་།། དེ་ནས། 

ཏིལ་གྱི་གང་བུ་ལྟར་གང་བའི།། རྒྱལ་བ་བུམ་པ་འཛིན་པ་ཡིས།། དེ་རིང་3ཁྱོད་ལ་དབང་

བསྐུར་དེ།། དེ་ལྟར་ཤེས་ནས་ཡིད་བདེར་གྱིས།། ཞེས་བརྗོད་ལ། སྔར་ལྟར་དམིགས་པ་

གསལ་བཏབ་ནས་འདི་བཞིན་དུ་ཁྱོད་དབང་བསྐུར་བ་ཡིན་ནོ་ཞེས་ཡིད་ལ་སྤྲོ་བ་བསྐྱེད་

དེ༑ རྡོ་རྗེ་དང་བཅས་པའི་བུམ་པའི་ཁ་རྒྱན་ལག་པ་གཡས་པའི་རྡོ་རྗེ་ཁུ་ཚུར་གྱིས་བཟུང་

ལ༑ དེས་རྣམ་རྒྱལ་གྱི་བུམ་པ་ནས་ཆུ་བླངས་ལ་རྡོ་རྗེའི་རྩེ་མོས་སྤྱི་བོར་ཆུ་བླུག་ཅིང། 

དབང་བསྐུར་རྡོ་རྗེ་ཆེན་པོ་སྟེ།། ཁམས་གསུམ་པ་ཡིས་ཕྱག་བྱས་པ།། སངས་རྒྱས་ཀུན་

གྱི་གསང་གསུམ་པའི།། གནས་ལས་བྱུང་བ་སྦྱིན་པར་བྱ།། ཨོཾ་མཧཱ་སུ་ཁ་བཛྲ་སཏྭ་ཨ་བྷི་

ཥིཉྩ་མི་སརྦ་ཏ་ཐཱ་ག་ཏ་ཨ་དྷི་པ་ཏི་ཏྭེ་ནོ་པ་ཏིཥྛ་དྲི་ཌྷོ་མེ་བྷ་བ། སངས་རྒྱས་རྡོ་རྗེའི་དབང་

བསྐུར་བས།། དེ་རིང་4ཁྱོད་ལ་དབང་བསྐུར་རོ།། ཨོཾ་ཨཱཿབཛྲ་ཨུ་ད་ཀ་ཨ་བྷི་ཥིཉྩ་ཧཱུཾ་སུ་ར་

ཏ་སྟྭཾ་ཨ་ཧཾ། ཞེས་བརྗོད་ཅིང་དབང་བསྐུར་རོ།། དེ་ཡང་བུམ་པ་ཐམས་ཅད་ཀྱི་ཆུ་དུང་ཆོས་

སམ་ཐོད་པར་བསྡུས་ནས་སམ། ཡང་ན་དང་པོར་རྣམ་རྒྱལ་དང་དེ་ནས་རྒྱལ་བ་བཞི་དང། 

དེ་ནས་ཡུམ་བཞི་དང་དེ་ནས་རྡོ་རྗེ་མ་བཞི་དང། དེ་ནས་རྒྱལ་སྲས་བརྒྱད་དང་དེ་ནས་ཁྲོ་

བོ་བཅུའི་བུམ་པས་སྔར་བཞིན་བླུག་ལ་དབང་བསྐུར། དབང་བུམ་གཅིག་ལས་མེད་ན་རྣམ་

༡ དི་རིང་  གཙང་དཔར། 

༢ དི་རིང་  གཙང་དཔར། 

༣ དི་རིང་  གཙང་དཔར། 

༤ དི་རིང་  གཙང་དཔར། 

རྒྱལ་གྱིས་བསྐུར་ལ། བསྡུས་པ་ལ་མོས་ན་སྔགས་ཕྱི་མ་ཉིད་ཀྱིས་བྱའོ།། འདིར་ཀླུ་བྱང་

གིས་དབང་ལྔ་ལ་ལྷ་གང་སྐྱེད་གསལ་བར་མ་བཤད་ལ། ཟུང་འཇུག་གསལ་བས་སློབ་མ་

རྣམ་སྣང་དུ་བསྐྱེད་པ་ལ་ཆུ་དབང་བསྐུར་བར་བཤད་པ་ལྟར། ཡན་ལག་མེད་པའི་རྡོ་རྗེས་

ཀྱང་བཤད་པས་སྤྱིར་དེ་ལྟར་རུང་མོད་ཀྱང། བཤད་རྒྱུད་རྡོར་ཕྲེང་ལས་ཆུ་དང་སློབ་མ་

མི་བསྐྱོད་པར་བསྐྱེད་ནས་ཆུ་དབང་བསྐུར་བར་གསུངས་པས། ནཱ་རོ་པ་དང་དམ་ཚིག་རྡོ་

རྗེས་ལུགས་འདི་ལ་བཤད་རྒྱུད་བཞིན་མཛད་པ་ཉིད་འདིར་སྐབས་སུ་བབ་བོ།། དེ་ལྟར་

བདུད་རྩིའི་ཆུས་དབང་བསྐུར་བས་ལུས་ཐམས་ཅད་གང་ནས་བདེ་བ་ཆེན་པོ་མྱོང། དྲི་མ་

ཐམས་ཅད་དག །ཆུའི་ལྷག་མ་སྤྱི་གཙུག་ཏུ་འཁྱིལ་བ་ལས་མི་བསྐྱོད་པས་དབུ་བརྒྱན་པར་

བསམས་ལ། རང་གི་ཐུགས་ཀའི་ས་བོན་གྱི་འོད་ཟེར་གྱིས་དབང་གི་ལྷ་རྣམས་བཀུག་ནས་

སློབ་མའི་བ་སྤུའི་སྒོ་ནས་བསྟིམས་པ་ལ་མཆོད་པས་མཆོད་དོ།། དེ་ལྟར་བུམ་དབང་དགུ་

ལས་མི་བསྐྱོད་པ་ཆུའི་དབང་ཐོབ། ཞེ་སྡང་གི་དྲི་མ་སྦྱངས། རྣམ་ཤེས་ཀྱི་ཕུང་པོ་གནས་

བསྒྱུར༑ ཆོས་ཀྱི་དབྱིངས་ཀྱི་ཡེ་ཤེས་མངོན་དུ་བྱས། མི་བསྐྱོད་པ་དང་དེའི་རིགས་ཀྱི་

དངོས་གྲུབ་སྒྲུབ་པ་ལ་དབང་བར་བྱས་སོ།། ཞེས་གོ་བ་བསྐྱེད་ལ་དག་པ་སྦྱིན་ནོ།། 

གཉིས་པ་(ཅོད་པན་གྱི་དབང་)ནི། དེ་ནས་ཁྲུས་ཀྱི་དཀྱིལ་འཁོར་ལས་བབས་ཏེ་གོས་

དམར་པོ་སོ་མ་གྱོན། རྒྱལ་པོའ་ིཆས་རིན་པོ་ཆེའི་རྒྱན་རྣམས་ཀྱིས་བརྒྱན་ཏེ་གདུགས་

དཀར་པོ་བཟུང་ལ། བདེ་བ་ཆེན་པོ་འདོད་ཆགས་ཆེ།། རྣལ་འབྱོར་ཆེན་པོ་ནོར་ཆེ་བ།། 

ཤེས་རབ་ཆེན་པོ་ཡེ་ཤེས་ཆེ།། རྡོ་རྗེ་སེམས་དཔར་དེང་བདག་བསྒྲུབས།། སངས་རྒྱས་

ཀུན་གྱི་1རྡོ་རྗེ་ཆེ།། དངོས་གྲུབ་ཀུན་གྱི་བདེ་སྟེར་བ།། ཀུན་གྱི་དབང་བསྐུར་བསྐུར་དོན་

དུ༑༑ རྡོ་རྗེ་དབང་བསྐུར་བླ་ན་མེད།། ཨེ་མའོ་དང་པོའ་ིསངས་རྒྱས་དོན་དམ་རྒྱལ།། ཐར་

༡ ཀུན་ཀྱི་  སྐུ་འབུམ་དཔར་མ། 

པ་ནོར་ཆོས་1འདོད་པ་སྟེར་མཛད་རྒྱལ།། ཡེ་ཤེས་ལྔ་དང་དགའ་ལྡན་རང་བཞིན་རྒྱལ།། 

མགོན་པོ་བདེ་ཆེན་ཕྱག་ན་རྡོ་རྗེ་རྒྱལ།། ཞེས་གླུར་བླངས་ཏེ་རང་དགའ་བ་བསྐྱེད་པའི་

འོག་ཏུ་བླ་མས་སྣ་དྲངས་ཏེ་སློབ་མས་དཀྱིལ་འཁོར་ལ་བསྐོར་བ་ལན་གསུམ་བྱས་ཏེ་ཤར་

སྒོར་འཇམ་པའི་སྟན་ལ་འདུག་ཏུ་གཞུག་གོ །སློབ་མས་བྱང་ཆུབ་རྡོ་རྗེ་ཞེས་པས་གསོལ་

བ་གདབ་པ་དང། དེ་ལ་བུམ་ཆུས་བསངས་པ་2ནས་པདྨ་ནས་ཕྱུང་ནས་3རང་གནས་སུ་

བཞག་པའི་བར་དང། དེ་ནས་མིང་དབང་མ་གཏོགས་པ་ལ་དབང་རྫས་རྣམས་སོ་སོའ་ིལྷར་

བསྐྱེད༑ རང་གི་ཐུགས་ཀའི་ས་བོན་གྱི་འོད་ཟེར་གྱིས་བཀུག་པའི་ཡེ་ཤེས་པ་གཞུག་པ་

ནས་ཞུ་བའི་བར་དང། ཐུགས་ཀའི་ས་བོན་གྱི་འོད་ཟེར་གྱིས་དབང་ལྷ་སྤྱན་དྲངས་པ་ནས་

སྤྲོ་བ་བསྐྱེད་པའི་བར་རྣམས་ཅོད་པན་གྱི་དབང་ལ་སོགས་པ་ལའང་སྔར་བཞིན་བྱའོ།། 

གསེར་དང་རས་ལ་སོགས་པ་ལས་བྱས་པའི་དབུ་རྒྱན་སློབ་མའི་རིགས་བདག་དབུས་ན་

ཡོད་པ་བསངས་སྦྱངས་4ཏེ། སྭཱའམ་ཏྲཾ་5དང་རིན་པོ་ཆེ་ལས་རིན་འབྱུང་ཡུམ་དང་བཅས་

པར་སྐྱེད་པ་སོགས་བྱས་ནས། སློབ་དཔོན་གྱིས་ལག་པ་གཉིས་རྡོ་རྗེ་ཐལ་མོ་སྦྱར། མཐེ་

བོ་གཉིས་སྐྱིལ་ཀྲུང་དུ་བསྐུམ།6 གུང་མོ་གཉིས་གཤིབས་ཏེ་རྩེ་སྤྲད་ལ། མཛུབ་མོ་གཉིས་

གུང་མོའ་ིཚིགས་བར་པར་བཙུགས་པ་རྡོ་རྗེ་དབྱིངས་ཀྱི་དབང་མོའ་ིཕྱག་རྒྱ་སྤྱི་གཙུག་ཏུ་

བཞག་ལ། ཨོཾ་བཛྲ་དྷཱ་ཏཱི་ཤྭ་རི་ཨ་བྷཱི་ཥིཉྩ་ཧཱུཾ། སྔར་གྱི་སེམས་མ་རྡོ་རྗེ་མའི་ཕྱག་རྒྱ་དཔྲལ་

བར་བཞག་ལ།7 ཨོཾ་སཏྭ་བཛྲི་ཨ་བྷཱི་8ཥིཉྩ་བྲུཾ། སེམས་མ་རྡོ་རྗེ་མའི་ཕྱག་རྒྱ་ལས་གུང་མོའ་ི

༡ ཆོས་ནོར་  སྐུ་འབུམ་དཔར་མ།

༢ བསང་བ་  དབུས་དཔར། གཙང་དཔར། 

༣ ཕྱུང་སྟེ་  དབུས་དཔར། 

༤ བསང་སྦྱངས་  དབུས་དཔར། 

༥ སྭ་འམ་ཏྲཾ་  དབུས་དཔར། 

སྭའམ་ཏྲཾ་  གཙང་དཔར། 

༦ བསྐུམས།  དབུས་དཔར། 

༧ གཞག་ལ།  དབུས་དཔར། 

༨ ཨ་བྷཾ་  དབུས་དཔར། 

ཚིགས་དབུས་མ་བཅག་ནས་རིན་པོ་ཆེ་འདྲ་བར་བྱས་པ་རིན་ཆེན་རྡོ་རྗེ་མའི་ཕྱག་རྒྱ་རྣ་

ལྟག་གཡས་པར་བཞག་ལ།1 ཨོཾ་རཏྣ་བཛྲཱི་ཨ་བྷཱི་ཥིཉྩ་ཨ། དེ་ཉིད་ལས་གུང་མོ་པདྨ་འདྲ་

བར་བྱས་པ་རྡོ་རྗེ་ཆོས་མའི་ཕྱག་རྒྱ་ལྟག་པར་བཞག་ལ།2 ཨོཾ་དྷརྨཱ་བཛྲཱི་ཨ་བྷཱི་ཥིཉྩ་ཧྲཱིཿདེ་

ཉིད་ལས་དབུས་མའི་རྩེ་མོ་བཅག་པ་ལས་ཀྱི་རྡོ་རྗེ་མའི་ཕྱག་རྒྱ་རྣ་ལྟག་གཡོན་པར་བཞག་

ལ༑3 ཨོཾ་ཀརྨ་བཛྲཱི་ཨ་བྷཱི་ཥིཉྩ་ཏྲཱཾ། ཞེས་བརྗོད་ཅིང་དབུ་རྒྱན་མགོ་ལ་བསྐོན། དབང་བསྐུར་

རྡོ་རྗེ་ཞེས་པའི་ཚིགས་བཅད་དང། ཨོཾ་སརྦ་ཏ་ཐཱ་ག་ཏ་རཏྣ་མུ་ཀུ་ཊ་པཱུ་ཛ་ཡ་ཨ་དྷི་ཤ་མ་མི་

ཨཱཿཧཱུཾ། ཞེས་བརྗོད་དོ།། སྔགས་དེ་ལྔ་ནི་ཀླུ་བྱང་གི་དཀྱིལ་ཆོག་ལས་འབྱུང་བ་བཞིན་ཕྲེང་

བར་ཡང་བྱུང་ལ། ཟུང་འཇུག་གསལ་བར་དང་པོའ་ིམཐར་ཨཱཿགཉིས་པ་ལ་ཧཱུཾ། གསུམ་པ་

ལ་ཏྲཾ།4 བཞི་པ་འདྲ། ལྔ་པ་ལ་ཏཱཾཾ་ཞེས་5འབྱུང་ངོ་།། ཡོ་ག་དང་བསྟུན་ན་སྔ་མ་བཞི་དེ་དང་

འདྲ་ཞིང་ཕྱི་མ་ལ་ཨ་ཞེས་འཐོབ་བོ།། དཀྱིལ་ཆོག་གི་དཔེ་ཁ་ཅིག་ལས་ནི་ལྔ་པ་ལ་ཏྲཾ་ཞེས་

ཀྱང་འབྱུང་ངོ་།། སློབ་མའི་རིགས་བདག་དབུས་སུ་ཡོད་པ་དང་བསྟུན་ན་མི་བསྐྱོད་པ་མི་

འོང་བའི་ཚེ་སྔ་མའི་གནས་སུ་མི་བསྐྱོད་པ་འགྲོའ།ོ། དེ་ནས་དབུ་རྒྱན་ལ་བཏགས་པའི་

དར་དཔྱངས་རྣ་ལྟག་གཡས་གཡོན་དུ་དཔྱངས་ནས་མཉམ་པའི་ཐལ་མོ་དང། ཨོཾ་བཛྲ་ཏུ་

ཥྱ་ཧོ་ཞེས་བརྗོད་པས་མཉེས་པར་བྱའོ།། དབང་བསྐུར་རྡོ་རྗེ་ཞེས་པའི་ཚིགས་བཅད་དང། 

ཨོཾ་ཨཱཿསརྦ་ཏ་ཐཱ་ག་ཏ་ཨ་བྷཱི་ཥེ་ཀ་ས་མ་ཡ་ཤྲཱི་ཡེ་6ཧཱུཾ་སྭཱཧཱ། ཞེས་བརྗོད་ལ་བརྟན་བྱེད་ཀྱི་

ཆུ་དབང་བསྐུར་བས། དྲི་མ་སྦྱངས་རིན་འབྱུང་གིས་དབུ་བརྒྱན་པ་ལ་མཆོད་དེ་དབང་ལྷ་

བསྟིམ་པ་སྔར་བཞིན་བྱ། ལྷག་མ་རྣམས་ལ་ཡང་བརྟན་བྱེད་ཀྱི་ཆུ་དབང་བསྐུར་བ་མན་

༡ གཞག་ལ།  དབུས་དཔར། 

༢ གཞག་ལ།  དབུས་དཔར། 

༣ གཞག་ལ།  དབུས་དཔར། 

༤ ཏྲཱཾ༑  གཙང་དཔར། 

༥ ཏཾ་ཞེས་  སྐུ་འབུམ་དཔར་མ། གཙང་དཔར། 

༦ ཤྲི་ཡེ་  སྐུ་འབུམ་དཔར་མ། གཙང་དཔར། 

ཆད་འདྲ་སྟེ་རིགས་བདག་ནི་རིགས་སོ་སོའའིོ།། ཡང་ན་རིགས་ལྔ་ག་ལ་མི་བསྐྱོད་པས་

རྒྱས་གདབ་པ་སྒྲུབ་ཐབས་བཞིན་བྱའོ།། དེ་དག་གིས་རིན་འབྱུང་ཅོད་པན་ནམ་རྫོགས་པའི་

སངས་རྒྱས་ཀྱི་དབང་ཐོབ། ང་རྒྱལ་དང་སེར་སྣ་སྦྱངས། ཚོར་བའི་ཕུང་པོ་གནས་བསྒྱུར། 

མཉམ་པ་ཉིད་ཀྱི་ཡེ་ཤེས་མངོན་དུ་བྱས། རིན་ཆེན་འབྱུང་ལྡན་དང་དེའི་རིགས་ཀྱི་དངོས་

གྲུབ་བསྒྲུབ་པ་ལ་དབང་བར་བྱས་སོ།། ཞེས་གོ་བ་བསྐྱེད་ལ་དག་པ་སྦྱིན་ནོ།། 

གསུམ་པ་(རྡོ་རྗེའི་དབང་)ནི། དེ་ནས་སློབ་མ་དང་རྡོ་རྗེ་ཨཱཿའམ་ཧྲཱིཿདང་པདྨ་ལས་འོད་

དཔག་མེད་ཡུམ་དང་བཅས་པར་བསྐྱེད་པ་སོགས་བྱས་ལ། དབང་བསྐུར་རྡོ་རྗེ་ཞེས་པའི་

ཚིགས་བཅད་དང་། སངས་རྒྱས་ཀུན་གྱི་རྡོ་རྗེའི་དབང་།། དེ་རིང་1ཁྱོད་ལ་བསྐུར་བར་བྱ།། 

འདི་དེ་སངས་རྒྱས་ཐམས་ཅད་ཉིད།། ལེགས་པར་གྲུབ་ཕྱིར་རྡོ་རྗེ་ཟུངས།། འདི་དེ་སངས་

རྒྱས་ཐམས་ཅད་ཉིད།། དངོས་གྲུབ་མཆོག་ཕྱིར་རྡོ་རྗེ་ལོངས།། སངས་རྒྱས་ཀུན་གྱིས་ཁྱེད་

ལ་སྩོལ།། རྡོ་རྗེའི་བརྟུལ་ཞུགས་འགྲུབ་པར་འགྱུར།། ཨོཾ་བཛྲ་ཨ་དྷི་པ་ཏི་ཏྭཾ་ཨ་བྷུ་ཥིཉྩ་མི་

ཏིཥྛ་བཛྲ་ས་མ་ཡ་སྟྭཾ། ཞེས་བརྗོད་ལ། སློབ་མའི་སྙིང་ག་དང་མགྲིན་པ་དང་གཙུག་ཏོར་

དུ་རེག་ལ་ལག་པ་གཡས་སུ་གཏད། དེས་ཀྱང་ལྷའི་ང་རྒྱལ་བརྟན་པས་བསྙེམས་པའི་2 

ཚུལ་གྱིས་གཟུང་ལ་རྡོ་རྗེ་གསོར། རྡོ་རྗེའི་དབང་ནི་འོད་དཔག་མེད་དུ་བསྐྱེད་པའི་རྡོ་རྗེ་

རྒྱལ་བའི་ཐུགས་གཉིས་སུ་མེད་པའི་ཡེ་ཤེས་ཀྱི་རྡོ་རྗེ་འགྲུབ་པའི་ནུས་པ་ཁྱད་པར་ཅན་

དགོད་པའི་དོན་དུ་འཛིན་དུ་འཇུག་པ་ཡིན་ལ། རྡོ་རྗེའི་བརྟུལ་ཞུགས་ནི་ཡེ་ཤེས་ལྔ་དང་མི་

འབྲལ་བར་བྱ་བའི་དོན་དུ་རྡོ་རྗེ་སྟེར་བའོ།། དེ་རེ་རེ་ལ་གཉིས་ཀའི་གཙོ་བོའ་ིདོན་ཚང་བ་

བྱར་ཡོད་པ་ལ་དགོངས་ནས་བཤད་རྒྱུད་ལས་རྡོ་རྗེའི་བརྟུལ་ཞུགས་ཉིད་རྡོ་རྗེའི་དབང་དུ་

མཛད་ནས་གསུངས་པ་བཞིན། ཀླུ་བྱང་གིས་ཀྱང་རྡོ་རྗེའི་དབང་དང་རྡོ་རྗེའི་བརྟུལ་ཞུགས་

༡ དི་རིང་  གཙང་དཔར། 

༢ སྙེམས་པའི་  དབུས་དཔར། 

གཉིས་ཕྱོགས་གཅིག་ཏུ་བསྐུར་བར་མཛད་པ་བཞིན་བྱས་པས་ཆོག་མོད་ཀྱང། སློབ་

དཔོན་གྱི་དབང་གི་མཇུག་ཏུ་ཡང་མི་འགལ་བས་དེར་རྡོ་རྗེའི་བརྟུལ་ཞུགས་སྦྱིན་པར་ཟུང་

འཇུག་གསལ་བ་ལས་བཤད་པ་ལྟར་བྱས་ན་དེ་གཉིས་ཀྱི་ཁྱད་པར་ངེས་སླའོ།། ཨོཾ་བཛྲ་

ཨ་དྷི་པ་ཏི། ཞེས་སོགས་ནི་རྒྱུད་དག་ལས་དྲིལ་བུའི་དབང་སྟེར་བ་ལ་བཤད་ཀྱང། རྡོར་

དྲིལ་གཉིས་ཀའི་དབང་ལ་དྲང་དུ་རུང་བས་ཆེན་པོ་མང་པོས་སྔར་ལྟར་མཛད་དོ།། དེ་དག་

གིས་འོད་དཔག་མེད་རྡོ་རྗེའི་དབང་ཐོབ། འདོད་ཆགས་ཀྱི་དྲི་མ་སྦྱངས། འདུ་ཤེས་ཀྱི་ཕུང་

པོ་གནས་བསྒྱུར། སོ་སོར་རྟོག་པའི་ཡེ་ཤེས་མངོན་དུ་བྱས། འོད་དཔག་མེད་དང་དེའི་

རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་སོ།། ཞེས་གོ་བ་བསྐྱེད་པ་ལ་དག་པ་

སྦྱིན་ནོ།། 

བཞི་པ་(དྲིལ་བུའི་དབང་)ནི། དེ་ནས་ཨཱ་ལས་བྱུང་བའི་དྲིལ་བུ་དང་སློབ་མ་གཉིས་ཁཾ་

ངམ་ཧཱ་1དང་རལ་གྲི་ལས་དོན་གྲུབ་ཡུམ་དང་བཅས་པར་སྐྱེད་པ་སོགས་བྱས་ལ། སློབ་

དཔོན་གྱིས་དྲང་པོར་དཀྲོལ་ཞིང། དབང་བསྐུར་རྡོ་རྗེ་ཞེས་པའི་ཚིགས་བཅད་དང། ཟླ་

བའི་འོད་ཅན་ཡེ་ཤེས་སྐུ་མངའ་རྒྱལ་བའི་ཅོད་པན་འཛིན་པ་པད་ཟླའི་གདན་ལ་བཞུགས།། 

གདུག་པ་རྣམས་ནི་འདུལ་བའི་དོན་དུ་སྲིད་གསུམ་འདུལ་མཛད་བསྡིགས་པའི་དེ་ཉིད་རྡོ་

རྗེ་ཅན།། སངས་རྒྱས་རྣམས་ནི་བསྐུལ་ཕྱིར་དེ་ཁོ་ན་ཉིད་སོ་སོར་སྒྲོག་པའི་2ཆོས་ཉིད་

དྲིལ་བུ་འཁྲོལ།། དངོས་པོ་ཀུན་གྱི་ངོ་བོ་མ་ལུས་སྟོང་པའི་བཅོམ་ལྡན་གང་ཡིན་དེ་ནི་རྒྱལ་

གྱུར་ཅིག །མེ་ལོང་གི་ནི་གཟུགས་བརྙན་དང།། རྨི་ལམ་སྒྱུ་མ་ཆུ་བུར་དང།། མིག་འཕྲུལ་

འདྲ་བ་སུས་མཐོང་བ།། དེ་ནི་མངའ་བདག་ཏུ་བཤད་དོ།། ཞེས་བརྗོད་དེ་ལག་པ་གཡོན་དུ་

གཏད་པས། དེས་ཀྱང་དཀྲོལ་ཏེ་དཀུ་གཡོན་པའི་ཕྱོགས་སུ་བཀན་ཏེ་བཟུང། གཡས་པས་3 

༡ ཁཾ་མམ་ཧ་  དབུས་དཔར། གཙང་དཔར།

༢ སྒྲོགས་པའི་  སྐུ་འབུམ་དཔར་མ། གཙང་དཔར། 

༣ གཡས་པའི་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།192

རྡོ་རྗེ་བསྙེམས་པའི་ཚུལ་གྱིས་བཟུང་ལ། ཨོ་བཛྲ་སཏྭ་ས་མ་ཡ། མ་ནུ་པཱ་ལ་ཡ། བཛྲ་སཏྭ་

ཏྭེ་ནོ་པ་ཏིཥྛ། དྀྲ་ཌྷོ་མེ་བྷ་བ། སུ་ཏོ་ཥྱོ་མེ་བྷ་བ། ཨ་ནུ་རཀྟོ་1མེ་བྷ་བ། སུ་པོ་ཥྱོ་མེ་བྷ་བ། 

སརྦ་སིད་དྷི་མྨེ་པྲ་ཡཙྪ། སརྦ་ཀརྨ་སུ་ཙ་མེ། ཙིཏྟཾ་ཤྲཱི་ཡཾ་2ཀུ་རུ་ཧཱུཾ། ཧ་ཧ་ཧ་ཧ་ཧོཿ3བྷ་ག་

ཝཱན་སརྦ་ཏ་ཐཱ་ག་ཏ་བཛྲ་མ་མེ་མུཉྩ་བཛྲི་བྷ་བ་མཧཱ་ས་མ་ཡ་སཏྭ་ཨཱཿ ཨོཾ་བཛྲ་གྷཎྜ་ཨཿཨཿ 

བདག་གིས་བཅོམ་ལྡན་བཟུང་ལགས་4ཀྱིས།། བཅོམ་ལྡན་བདག་ལ་ཉེ་བར་མཛོད།། ཅེས་

བརྗོད༑ སློབ་དཔོན་གྱིས། ཨོཾ་བཛྲ་ཨ་དྷི་པ་ཏི་ཏྭཾ་ཨ་བྷི་ཥིཉྩ་བཛྲ་ཧཱི། ས་མ་ཡ་སྟྭཾ། ཞེས་

བརྗོད་དོ།། དེ་དག་གིས་དོན་ཡོད་གྲུབ་པ་དྲིལ་བུའི་དབང་ཐོབ། ཕྲག་དོག་གི་དྲི་མ་སྦྱངས། 

འདུ་བྱེད་ཀྱི་ཕུང་པོ་གནས་བསྒྱུར། བྱ་བ་སྒྲུབ་པའི་ཡེ་ཤེས་མངོན་དུ་བྱས། དོན་གྲུབ་དང་

དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་སོ།། ཞེས་གོ་བ་བསྐྱེད་ལ་དག་པ་

སྦྱིན་ནོ།། 

ལྔ་པ་(མེ་ལོང་གི་དབང་)ནི། རིམ་ལྔར་སྐབས་འདིར་མེ་ལོང་གི་དབང་གསུངས་པས་ཀླུ་

བྱང་གིས་ཀྱང་མཛད་ལ། དེ་ལ་མིག་འབྱེད་པ་སྔོན་དུ་འགྲོ་བས་གཉིས་ཀ་རིམ་ཅན་དུ་

གསུངས་པས། གསེར་རམ་དངུལ་གྱི་སྣོད་དུ་བཞག་པའི་མར་དང་སྦྲང་རྩིའི་མིག་སྨན་

གསེར་ལས་བྱས་པའི་ཐུར་མས་སློབ་མའི་མིག་ལ་ཡི་གེ་པྲཾ་5བསམས་པ་ལ། ཨོཾ་བཛྲ་ནེ་

ཏྲ་ཨ་པ་ཧ་ར་པ་ཊ་ལཾ་ཧྲཱིཿཞེས་འདོན་ཞིང་བསྐུས་པས་མིག་འབྱེད་པའི་ཚུལ་དུ་བྱ་ཞིང། 

ཇི་ལྟར་མིག་མཁན་རྒྱལ་པོ་ཡིས།། འཇིག་རྟེན་ལིང་ཏོག་བསལ་བ་ལྟར།། བུ་ཁྱོད་ཀྱི་ནི་

མི་ཤེས་པའི།། རབ་རིབ་རྒྱལ་བ་རྣམས་ཀྱིས་བསལ།། ཞེས་བརྗོད་པས་མ་རིག་པའི་ལིང་

ཏོག་དང་བྲལ་ནས་ཡེ་ཤེས་ཀྱི་སྤྱན་ཕྱེ་བར་བསམ་མོ།། དེ་ལྟར་སྤྱན་དབྱེ་བ་དེས་ཆོས་

༡ རཀྟ་  དབུས་དཔར། 

༢ ཤྲི་ཡཾ་  སྐུ་འབུམ་དཔར་མ། གཙང་དཔར། 

༣ ཧཿ  དབུས་དཔར། 

༤ གཟུང་ལགས་  དབུས་དཔར། གཙང་དཔར། 

༥ བྲཾ་  དབུས་དཔར། 

ཐམས་ཅད་གཟུགས་བརྙན་བཞིན་དུ་བལྟ་བར་བྱའོ།། ཞེས་བསྒྲུབ་པའི་ཆེད་དུ། ཨཱཿཡིས་

བསྔགས་པའི་མེ་ལོང་བསྟན་ཞིང། ཆོས་རྣམས་གཟུགས་བརྙན་ལྟ་བུ་སྟེ།། གསལ་ཞིང་

དག་ལ་རྙོག་པ་མེད།། གཟུང་དུ་མེད་ཅིང་བརྗོད་དུ་མེད།། རྒྱུ་དང་ལས་ལས་ཡང་དག་

འབྱུང་༑༑ རྡོ་རྗེ་སེམས་དཔའ་མེ་ལོང་བཞིན།། དེར་ནི་གསལ་དག་རྙོག་པ་མེད།། སངས་

རྒྱས་ཀུན་བདག་རང་ཉིད་ནི།། བུ་ཁྱོད་ཀྱི་ནི་སྙིང་ལ་ཞུགས།། རང་བཞིན་མེད་ཅིང་གནས་

མེད་པར།། ཆོས་རྣམས་དེ་ལྟར་ཤེས་ནས་ཁྱོད།། སེམས་ཅན་དོན་ནི་མཉམ་མེད་བྱོས།། 

སྐྱོབ་པ་རྣམས་ཀྱི་སྲས་སུ་སྐྱེ།། ཞེས་བརྗོད་ལ་སྤྱིར་ཆོས་ཐམས་ཅད་གཟུགས་བརྙན་ལྟ་བུ་

དང་༑ ཁྱད་པར་དུ་རང་གི་སྙིང་ལ་ཞུགས་པའི་རྡོ་རྗེ་སེམས་དཔའ་ནི་མེ་ལོང་གི་གཟུགས་

བརྙན་ལྟར་ཤེས་པར་གྱིས་ཤིག་ཅེས་བསྒོའ།ོ། 

དྲུག་པ་(མིང་གི་དབང་)ནི། དེ་ནས་སློབ་མ་ཨོཾ་དང་འཁོར་ལོ་ལས་རྣམ་སྣང་ཡུམ་དང་

བཅས་པར་བསྐྱེད་པ་སོགས་བྱས་ལ། སློབ་མའི་མགོར་རྡོར་དྲིལ་མཉམ་པོར་གཟུང་ཞིང།1 

དབང་བསྐུར་རྡོ་རྗེ་ཞེས་པའི་ཚིགས་བཅད་དང། ཨོཾ་བཛྲ་སཏྭ་སྟྭཾ་ཨ་བྷཱི་ཥིཉྩ་མི་བཛྲ་ནཱ་མ་

ཨ་བྷི་ཥེ་ཀ་ཏ། ཞེས་བརྗོད་ཅིང། ཀྱཻ་ཞེས་2བོས་ཏེ་དཔལ་ཆེ་གེ་མོ་རྡོ་རྗེ་ཞེས་བྱ་བའི་དེ་

བཞིན་གཤེགས་པ་སིདྡྷི་ས་མ་ཡ་སྟྭཾ་བྷུར་བྷུ་ཝ་སྭཿཨཿཞེས་བརྗོད་ལ།3 མེ་ཏོག་ཕོག་པའི་

ལྷའི་རིགས་ལ་བརྟགས་ཏེ་མིང་གདགས་སོ།། དེ་ནི་མི་བསྐྱོད་པའི་རིགས་ཡིན་ན་བཞད་

པ་དང། སྒེག་པ་དང། གཉིས་མེད་དང། མི་ཕྱེད་དང། དགའ་རབ་དང། རོལ་པ་དང། རྣམ་

སྣང་གི་རིགས་ལ་གཏི་མུག་དང། ཨོཾ་མཛད་དང། རྟག་པའི་དང་། སྒྱུ་འཕྲུལ་དང། རིན་

འབྱུང་གི་ལ་ཡིད་བཞིན་ནོར་བུ་དང། མཁའ་འགྲོ་དང། གཟི་བརྗིད་དང། འོད་དཔག་མེད་

ཀྱི་ལ་འདོད་ཆགས་དང། སྤྱན་རས་གཟིགས་དང། ཆོས་དང། པདྨ་དང། དོན་གྲུབ་ཀྱི་ལ་

༡ བཟུང་ཞིང།  དབུས་དཔར། 

༢ ཀྱེ་ཞེས་  དབུས་དཔར། 

༣ བརྗོད་པ་ལས།  དབུས་དཔར། 

རྟ་མཆོག་དང། དམ་ཚིག་དང་ལས་རྣམས་ལ་མགོར་དཔལ་དང། མཇུག་ཏུ་རྡོ་རྗེ་བཏགས་

པའོ༑༑ ལྷ་མོ་ལ་མི་བསྐྱོད་པའི་རིགས་ལ་བདག་མེད་མ་དང། ལག་པ་མ་དང། ཕྲེང་བ་མ་

དང་༑ འབྱུང་གནས་མ་དང། རྣམ་སྣང་གི་ལ་མཁའ་འགྲོ་མ་དང། སྒེག་མོ་སོགས་དང། 

རིན་འབྱུང་གི་ལ་དོ་ཤལ་མ་དང། དབུགས་དབྱུང་མ་དང། འབར་མ་དང། ཕྲེང་བ་མ་དང། 

པདྨའི་ལ་ཆགས་པ་མ་དང། དབྱངས་མ་དང། བློ་གྲོས་མ་དང། གོས་དཀར་མོ་ལ་སོགས་

དང་༑ དོན་གྲུབ་ཀྱི་ལ་སྙེམས་མ་དང། སྒྱུ་འཕྲུལ་མ་དང། དགོད་མ་དང་། སྒྲོལ་མ་སོགས་

ལ་མགོར་རྡོ་རྗེ་སྦྱར་བའོ།། ཀླུ་བྱང་གིས་ལུང་བསྟན་དང་དབུགས་དབྱུང་གི་འོག་ཏུ་མིང་

དབང་བསྐུར་བ་མཛད་པ་ལ་ཟུང་འཇུག་གསལ་བ་ལས། དེ་གཉིས་སློབ་དཔོན་གྱི་དབང་

གི་སྔོན་ནམ་མཇུག་གདམ་ང་ཅན་དུ་བཤད་དོ།། དེ་དག་གིས་རྣམ་སྣང་མིང་གི་དབང་ཐོབ། 

གཏི་མུག་གི་དྲི་མ་སྦྱངས། གཟུགས་ཀྱི་ཕུང་པོ་གནས་བསྒྱུར། མེ་ལོང་ལྟ་བུའི་ཡེ་ཤེས་

མངོན་དུ་བྱས། རྣམ་སྣང་དང་དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་སོ།། 

ཞེས་གོ་བ་བསྐྱེད་ལ་དག་པ་སྦྱིན་ནོ།། དེ་ལ་ཕྲེང་བ་ནས་མིང་དབང་གི་བར་གྱིས་སློབ་མ་

ལ་རྟེན་འབྲེལ་ཁྱད་པར་ཅན་ཇི་ལྟ་བུ་ཞིག་བསྒྲིགས་པ་ངོ་འཕྲོད་པ་ནི་ཤིན་ཏུ་གལ་ཆེ་བས་

ཚུལ་དེ་ཅུང་ཟད་བཤད་ན། ཕྲེང་བའི་དབང་གིས་སློབ་མ་དེ་རྒྱལ་བ་འདིའི་རིགས་ཡིན་ནོ་

ཞེས་ངོ་ཤེས་པར་བྱེད་ལ། ཆུ་དབང་གིས་གང་གི་རིགས་ཅན་དུ་སོང་བའི་རིགས་དེ་ལ་

སྒྲིབ་པའི་མ་རིག་པའི་དྲི་མ་འཁྲུད་པའི་ནུས་པ་ཁྱད་པར་ཅན་འཇོག །ཅོད་པན་གྱི་དབང་

གིས་མ་འོངས་པ་ན་རིགས་བདག་གང་གིས་བྱེད་པ་དང་གཙུག་ཏོར་སྐྱེད་པའི་ནུས་པ་

དང་༑ རྡོ་རྗེའི་དབང་གིས་ཐོབ་བྱའི་སངས་རྒྱས་ཀྱི་ཐུགས་གཉིས་སུ་མེད་པའི་ཡེ་ཤེས་སྐྱེད་

པ་དང། དྲིལ་བུའི་དབང་གིས་ཐོབ་བྱའི་སངས་རྒྱས་དེས་ཆོས་ཕུང་བརྒྱད་ཁྲི་བཞི་སྟོང་

འདོམས་པའི་གསུང་གི་ནུས་པ་ཁྱད་པར་བ་འཇོག་གོ །མིག་སྨན་གྱི་ཆོ་གས་བློ་ཡི་མིག་

མ་རིག་པའི་ལིང་ཏོག་གིས་བསྒྲིབས་པ་བསལ་ནས་ལྷའི་མིག་གི་མངོན་ཤེས་སྐྱེད་པ་དང། 

མེ་ལོང་གི་དབང་གིས་མ་རིག་པའི་ལིང་ཏོག་དང་བྲལ་བའི་མིག་གིས་ཆོས་ཐམས་ཅད་

གཟུགས་བརྙན་ལྟར་མཐོང་ཞིང་། མེ་ལོང་ལ་ཤར་བའི་སྐུ་དང་འདྲ་བའི་རྡོ་རྗེ་སེམས་དཔའ་

རང་གི་སྙིང་ལ་དངོས་སུ་འཇུག་པའི་ནུས་པ་ཁྱད་པར་ཅན་དང། མིང་དབང་གིས་མེ་ཏོག་

ཕོག་པའི་ལྷའི་རིགས་དང་རྗེས་སུ་མཐུན་པའི་རྒྱལ་བའི་གོ་འཕང་འཐོབ་པའི་སངས་རྒྱས་

དེའི་མཚན་གྱི་ནུས་པ་ཁྱད་པར་ཅན་འཇོག་པར་བཤད་དེ། ཨ་བྷྱཱ་ཀཱ་ར་1ལ་སོགས་པའི་

མན་ངག་གོ །རྫོགས་པའི་སངས་རྒྱས་ཀྱི་དབང་བསྐུར་བའི་ཆོ་ག་སྟེ་བཅུ་བཞི་པའོ།། ཡོན་

དབུལ་གསོལ་གདབ་སྦྱང་བ་བྱ།། ནང་བསྐྱེད་སྤྱན་དྲངས་2གསོལ་གདབ་བསྐུར།། དགོང་

བསྐྱེད་སྤྱན་དྲངས་3དམིགས་པ་བྱ།། ཤིས་བརྗོད་ཆུ་དབང་དབང་ལྷ་བསྟིམ།། མཆོད་ནས་

དབང་དོན་བཤད་པ་ནི།། ཆུ་དབང་བསྡོམས་སུ་4བསྡུས་པའོ།། བརྒྱན་ཞིང་གླུ་བླང་བསྐོར་

བ་བྱ།། གསོལ་གདབ་ནང་བསྐྱེད་སྤྱན་དྲངས་གསོལ།།5 ནང་དབང་དགོད་བསྐྱེད་སྤྱན་

དྲངས་བསྐུར།།6 ཆུ་དབང་ལྷ་བསྟིམ་མཆོད་ཅིང་བཤད།། སླར་བསྐྱེད་མ་གཏོགས་དབང་

བཞིའི་བསྡོམས།།7 

གཉིས་པ་ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ལ་གཉིས། སློབ་དཔོན་གྱི་

དབང་དངོས་བསྐུར་བ། སློབ་དཔོན་གྱི་དབང་དངོས་ཀྱི་མཐའ་རྟེན་ནོ།། དང་པོ་(སློབ་དཔོན་

གྱི་དབང་དངོས་བསྐུར་བ་)ནི། རིམ་ལྔ་ལས་མིང་དབང་གི་རྗེས་སུ་སློབ་དཔོན་དང་དེའི་འོག་ཏུ་

རྗེས་གནང་གསུངས་ལ། ཀླུ་བྱང་གིས་ཕྱག་མཚན་གྱི་དབང་དང་རྗེས་གནང་གཉིས་མཛད་

ཅིང་༑ སློབ་དཔོན་གྱི་དབང་གི་དངོས་གཞི་གསལ་བར་མ་བཤད་པ་ཟུང་འཇུག་གསལ་

༡ ཨ་བྷྱ་ཀ་ར་  དབུས་དཔར། 

༢ སྤྱན་དྲང་  གཙང་དཔར། 

༣ དགོད་བསྐྱེད་སྤྱན་དྲང་  དབུས་དཔར། གཙང་དཔར། 

༤ སྡོམ་དུ་  དབུས་དཔར། གཙང་དཔར། 

༥ སྤྱན་དྲང་གསོལ།།  དབུས་དཔར། གཙང་དཔར། 

༦ སྤྱན་དྲང་བསྐུར།། དབུས་དཔར། གཙང་དཔར། 

༧ སྡོམ༑༑  དབུས་དཔར། གཙང་དཔར

བས་བཤད་པས། དེ་དང་བཤད་རྒྱུད་ནས་ཁ་བསྐང་བར་བྱའོ།། སློབ་མས་སློབ་དཔོན་གྱི་

དབང་གི་དོན་དུ་ཡོན་ཕུལ་ཞིང་ཐལ་མོ་སྦྱར་ཏེ། ཕྱིར་མི་ལྡོག་པའི་དབང་བསྐུར་ཆེ།། རྡོ་རྗེ་

སེམས་དཔའ་བདག་ལ་སྩོལ།། ཞེས་གསོལ་བ་ལན་གསུམ་གདབ། དེ་ལ་ཕྱག་མཚན་གྱི་

དབང་བསྐུར་བའི་ཕྱིར་སློབ་མ་རྣམ་སྣང་དུ་བསྐྱེད།། འཁོར་ལོ་རྣམ་སྣང་དུ་བསྐྱེད་པ་ཞུ་བ་

ལས་བྱུང་བའི་འཁོར་ལོ་བྱིན་ཏེ། སེམས་ཅན་ཀུན་ལ་ཕན་པའི་ཕྱིར།། འཇིག་རྟེན་ཀུན་ལ་

ཐམས་ཅད་དུ།། ཇི་ལྟར་སྣ་ཚོགས་འདུལ་འགྱུར་བའི།། ཆོས་ཀྱི་འཁོར་ལོ་རབ་ཏུ་བསྐོར།། 

ཛ་ཡ་ཛ་ཡ་སརྦ་ཏ་ཐཱ་ག་ཏ་ཨ་དྷི་པ་ཏི་པྲ་བརྟ་ཡ་དྷརྨཱ་1ཙཀྲ། སློབ་མ་རིན་འབྱུང་དུ་བསྐྱེད། 

རིན་འབྱུང་ཞུ་བ་ལས་བྱུང་བའི་རིན་པོ་ཆེ་ལག་ཏུ་བྱིན་ལ། སེམས་ཅན་ཀུན་ལ་ཕན་པའི་

ཕྱིར༑༑ འཇིག་རྟེན་ཀུན་ལ་ཐམས་ཅད་དུ།། ཇི་ལྟར་སྣ་ཚོགས་འདུལ་འགྱུར་བའི།། སངས་

རྒྱས་རིན་ཆེན་རབ་ཏུ་སྟོན།། ཨོཾ་བཛྲ་རཏྣ་སརྦ་དྷརྨཱ་བི་ཤ དྡྷ་ཛྙཱ་ན་ཨ་བྷི་ཥེཀ་པྲཱ་པྟ་ཨོཾ་ཨོཾ་

ཨོཾ༑ སློབ་མ་འོད་དཔག་མེད་དུ་བསྐྱེད། འོད་དཔག་མེད་ཞུ་བ་ལས་བྱུང་བའི་པདྨ་ལག་

ཏུ་བྱིན་ལ། སེམས་ཅན་ཀུན་ལ་ཕན་པའི་ཕྱིར།། འཇིག་རྟེན་ཀུན་ལ་ཐམས་ཅད་དུ།། ཇི་

ལྟར་སྣ་ཚོགས་འདུལ་བ་ཡི།། འདོད་ཆགས་དག་པ་རབ་ཏུ་སྟོན།། ཨོཾ་བཛྲ་དྷརྨཱ་སརྦ་དྷརྨཱ་2 

བི་ཤ དྡྷ་ཛྙཱ་ན་རཱ་ག་པདྨ་ད་ལ་སྭཱ་བྷཱ་བ་ཧྲཱིཿཨཿ སློབ་མ་དོན་གྲུབ་ཏུ་བསྐྱེད། དོན་གྲུབ་ཞུ་བ་

ལས་བྱུང་བའི་སྣ་ཚོགས་རྡོ་རྗེ་ལག་ཏུ་བྱིན་ལ། སེམས་ཅན་ཀུན་ལ་ཕན་པའི་ཕྱིར།། འཇིག་

རྟེན་ཀུན་ལ་ཐམས་ཅད་དུ།། ཇི་ལྟར་སྣ་ཚོགས་འདུལ་འགྱུར་བའི།། རྡོ་རྗེའི་མཆོད་པ་རབ་ཏུ་

བསྐོར༑༑ ཨོཾ་བཛྲ་ཀརྨ་སརྦ་དྷརྨཱ་བི་ཤ དྡྷ་ཛྙཱ་ན་སརྦ་པཱུ་ཛ་སྭ་བྷཱ་ཝ་ཨ།3 ཞེས་བརྗོད་དེ་དབང་

བསྐུར་བས་རིགས་བཞིའི་འཁོར་ལོ་བསྐོར་བའི་འཁོར་ལོས་བསྒྱུར་བར་4དབང་བསྐུར་

༡ དྷརྨ་  དབུས་དཔར།

༢ བཛྲ་དྷརྨ་སརྦ་དྷརྨ་  དབུས་དཔར།

༣ སྭཱ་བྷཱ་ཝ་ཨ།  སྐུ་འབུམ་དཔར་མ། གཙང་དཔར།

༤ སྒྱུར་བར་  སྐུ་འབུམ་དཔར་མ། 

བར་བསམ་མོ།། དེ་ནས་རིགས་ཐམས་ཅད་ཀྱི་བདག་པོར་དབང་བསྐུར་བའི་ཕྱིར། ཤར་

སྒོའ་ིཐད་ཀྱི་ཁྲུས་སྟེགས་ཀྱི་སྟེང་དུ་སེང་གེའི་ཁྲི་ལ་སློབ་མ་རྒྱན་ཐམས་ཅད་ཀྱིས་ཀླུབས་ཏེ་

བཞག༑ གདུགས་དང་རྒྱལ་མཚན་དང་བ་དན་བསྒྲེང་བས་བརྒྱན། ཁྲུས་སྟེགས་དངོས་སུ་མ་

གྲུབ་ན་བསྒོམས་ལ་བྱ། སློབ་མ་ཁ་ནས་བཅུག་པ་ཡུམ་གྱི་པདྨར་ཐོན་པ་སྟོང་པར་སྦྱངས་

ཏེ༑ ཧཱུཾ་དང་རྡོ་རྗེ་ལས་རྡོ་རྗེ་འཆང་དཀར་པོ་རྡོ་རྗེ་དབྱིངས་ཀྱི་དབང་ཕྱུག་མ་ལ་འཁྱུད་པར་

བསྐྱེད༑ ཡེ་ཤེས་པ་དང་དབྱེར་མེད་དུ་བསྲེས་ལ་སྔར་ལྟར་ནང་དབང་བསྐུར། པདྨ་ནས་

ཕྱུང་སྟེ་སེང་གེའི་ཁྲིའི་སྟེང་དུ་སྣ་ཚོགས་པདྨ་དང་ཟླ་བའི་གདན་ལ་དགོད། ཆུ་དབང་ལ་

སོགས་པ་ལ་ནང་དབང་བསྐུར་བ་ནི་ཨ་བྷྱཱ་རྗེས་འབྲང་དང་བཅས་པའི་གཞུང་ནས་གསལ་

པོར་བཤད་ལ། ཨ་བྷྱཱས་རྡོ་རྗེ་སློབ་དཔོན་གྱི་དབང་ལ་ནང་དབང་བསྐུར་བ་སམྦྷུ་ཊའི་དོན་

དུ་བཤད་དོ།། རྡོ་རྗེའི་དམ་ཚིག་སྦྱིན་པ་ནི། རྡོ་རྗེ་བསངས་སྦྱངས་ནས་ཧཱུཾ་ལས་བྱུང་བའི་རྡོ་

རྗེར་བསྐྱེད་ལ། ཐོག་མཐའ་མེད་པའི་སེམས་དཔའ་ནི།། རྡོ་རྗེ་སེམས་དཔའ་དགའ་བ་ཆེན།། 

ཀུན་ཏུ་བཟང་པོ་ཀུན་བདག་ཉིད།། རྡོ་རྗེ་སྙེམས་མའི་བདག་པོའ་ིབདག །བཅོམ་ལྡན་འདས་

མཆོག་གི་དང་པོའ་ིསྐྱེས་བུའོ།། ཨོཾ་མཧཱ་བཛྲ་ཧཱུཾ། ཞེས་བརྗོད་ཅིང། སྟོང་པ་ཉིད་དང་དབྱེར་

མེད་པའི་ཡེ་ཤེས་རྒྱལ་བའི་ཐུགས་ཀྱི་ངོ་བོ་ནི་གསང་བའི་རྡོ་རྗེ་ཡིན་ལ། དེ་དྲན་པའི་དོན་

དུ་རྡོ་རྗེ་འཛིན་པར་བྱེད་པའི་དེ་ཁོ་ན་ཉིད་ཀྱིས་རྡོ་རྗེ་འཛིན་དུ་གཞུག །དེས་ཀྱང་དེ་ལྟར་

དྲན་པར་བྱས་ལ་རྡོ་རྗེ་སེམས་དཔའི་ང་རྒྱལ་གྱིས་རྡོ་རྗེ་གསོར་ནས་ཐུགས་ཀར་བཟུང་ངོ་།། 

དྲིལ་བུའི་དམ་ཚིག་སྦྱིན་པ་ནི། དྲིལ་བུ་བསངས་སྦྱངས་ནས། ཨཱཿལས་སྐྱེས་པའི་དྲིལ་བུར་

བསྐྱེད་ལ། འདི་དེ་སངས་རྒྱས་ཐམས་ཅད་ཀྱི།། ཤེས་རབ་དབྱངས་ཀྱི་རྗེས་འགྲོར་བཤད།། 

ཁྱེད་ཀྱིས་ཀྱང་ནི་རྟག་ཏུ་ཟུངས།། བྱང་ཆུབ་མཆོག་ཏུ་རྒྱལ་བ་བཞེད།། ཅེས་བརྗོད་ཅིང་

ཆོས་ཐམས་ཅད་རང་བཞིན་མེད་པའི་སྒྲ་དྲིལ་བུས་སྒྲོགས་པར་སེམས་པའི་དེ་ཁོ་ན་ཉིད་

ཀྱིས་དྲིལ་བུ་འཛིན་དུ་གཞུག །དེས་ཀྱང་དེ་ལྟར་དྲན་པར་བྱས་ལ། སྲིད་པ་ངོ་བོ་ཉིད་ཀྱིས་

དག༑ ངོ་བོ་ཉིད་ཀྱིས་སྲིད་བྲལ་བྱས།། རང་བཞིན་དག་པའི་སེམས་ལྡན་པའི།། སྲིད་པ་

དག་པ་བྱེད་པར་འགྱུར།། ཞེས་བརྗོད་དེ་དཀྲོལ་ལོ།། དེ་ནས་ཕྱག་རྒྱའི་དམ་ཚིག་སྦྱིན་པ་

ནི༑ ཡིད་ཀྱི་ལུས་ནི་བརྟན་པ་ཉིད།། ཕྱག་རྒྱའི་དམ་ཚིག་རབ་ཏུ་བརྗོད།། གང་གིས་ལུས་ནི་

ཐམས་ཅད་བརྟན།། དེས་ན་ཕྱག་རྒྱར་རབ་ཏུ་བསྒྲགས།། ཞེས་བྱ་བས་ཡེ་ཤེས་ཀྱི་ཕྱག་རྒྱ་

འདུས་བྱས་ནས་འདོད་ཡོན་ལ་ལོངས་སྤྱོད་པའི་ཚུལ་གྱིས་དངོས་གྲུབ་ཐམས་ཅད་བསྒྲུབ་

པར་བྱའོ།། ཞེས་གོ་བར་བྱའོ།། དེ་ལྟར་དམ་ཚིག་གསུམ་སྦྱིན་པ་སྔོན་དུ་འགྲོ་བ་ཅན་གྱི་

དམ་ཚིག་གསུམ་གཟུང་བའི་སྒོ་ནས་སློབ་དཔོན་གྱི་དབང་དངོས་གཞི་བསྐུར་བ་ནི། ལག་

པ་རྡོར་དྲིལ་བཟུང་ནས་འཁྱུད་པའི་ཚུལ་བྱེད་དུ་གཞུག །ཡིད་ཀྱིས་ཡེ་ཤེས་ཀྱི་ཕྱག་རྒྱ་རྡོ་

རྗེ་དབྱིངས་ཀྱི་དབང་ཕྱུག་མ་ལ་འཁྱུད་པར་བསམས་ལ། འཁྱུད་པ་ལས་བྱུང་བའི་བདེ་བ་

བསྐྱེད་དེ་དེ་ཉིད་ལ་སློབ་དཔོན་གྱི་དབང་དུ་ངོ་འཕྲོད་པ་དགོས་ཏེ། ཀྱཻ་རྡོ་རྗེ་ལས། “ཤེས་

རབ་བཅུ་དྲུག་ལོན་པ་ལ།། ལག་པ་དག་གིས་ཡང་དག་འཁྱུད།། ‘རྡོ་རྗེ་དྲིལ་བུ་མཉམ་སྦྱོར་

བ༑༑ སློབ་དཔོན་དབང་དུ་ཡང་དག་འདོད།།”1 ཅེས་གསུངས་པའི་ཕྱིར་རོ།། དེ་ནས་རང་གི་

ཡེ་ཤེས་སེམས་དཔའི་ཐུགས་ཀའི་ཏིང་ངེ་འཛིན་སེམས་དཔའི་འོད་ཟེར་གྱིས་ལྷ་སོ་གཉིས་

ཀྱི་དཀྱིལ་འཁོར་སྤྱན་དྲངས་ལ་དམིགས་པ་སྔར་བཞིན་བྱས་ཏེ། དབང་བསྐུར་རྡོ་རྗེ་ཞེས་

པའི་ཚིགས་བཅད་དང། ཨོཾ་ཨཱཿསརྦ་ཏ་ཐཱ་ག་ཏ་ཨ་བྷི་ཥེ་ཀ་ས་མ་ཡ་ཤྲཱི་ཡེ་2ཧཱུཾ་སྭཱཧཱ། ཞེས་

བརྗོད་དེ་བུམ་ཆུ་སྔར་བཞིན་བླུགས་ལ་དབང་བསྐུར། དབང་གི་ཆུས་ལུས་ཐམས་ཅད་གང་

ནས་བདེ་བ་ཆེན་པོ་མྱོང། དྲི་མ་ཐམས་ཅད་དག །ཆུའི་ལྷག་མ་སྤྱི་གཙུག་ཏུ་འཁྱིལ་བ་ལས་

གྲུབ་པའི་མི་བསྐྱོད་པས་དབུ་བརྒྱན་པར་བསམས་ལ། རང་གི་ཐུགས་ཀའི་ཏིང་ངེ་འཛིན་

སེམས་དཔའི་འོད་ཟེར་གྱིས་དབང་གི་ལྷ་རྣམས་སྤྱན་དྲངས་ཏེ། ལུས་དཀྱིལ་བཞིན་རང་

༡ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་གཉིས་པའི་ལེའུ་གསུམ་པ། ཤོག་གྲངས་༡༧ན༤ ལས་བྱུང་བའི་ནང་ནས་ཚིག་རྐང་ཕྱི་མ་

གཉིས་ཅུང་མི་འདྲ་སྟེ། ‘རྡོ་རྗེ་དྲིལ་བུ་མཉམ་སྦྱོར་བས།། སློབ་དཔོན་དབང་དུ་རབ་ཏུ་བརྗོད།།’ ཅེས་སོ།།

༢ ཤྲི་ཡེ་  སྐུ་འབུམ་དཔར་མ། གཙང་དཔར། 

རང་གི་གནས་སུ་དགོད། ཨོཾ་སུ་པྲ་ཏིཥྛ་བཛྲེ་སྭཱཧཱ། ཞེས་བརྗོད་ནས་སློབ་མ་ལ་མེ་ཏོག་

གཏོར་ཏེ་མཆོད་པས་མཆོད་དོ།། 

གཉིས་པ་(སློབ་དཔོན་གྱི་དབང་དངོས་ཀྱི་མཐའ་རྟེན་)ལ་གསུམ། དམ་ཚིག་བསྒྲག་ཅིང་སྔགས་

གཏད་པ། ལྷ་དང་བླ་མ་ལ་ཡོན་དབུལ་བ། རྗེས་གནང་སོགས་བྱ་བའོ།། དང་པོ་(དམ་ཚིག་

བསྒྲག་ཅིང་སྔགས་གཏད་པ་)ནི། དེ་ནས། ཁྱོད་ཀྱིས་སྲོག་ཆགས་གསད་པར་བྱ།། རྫུན་གྱི་ཚིག་

ཀྱང་སྨྲ་བར་བྱ།། མ་བྱིན་པར་ཡང་ཁྱོད་ཀྱིས་བླང་།། གཞན་གྱི་ཆུང་མ་བསྟེན་པར་བྱ།། 

རྡོ་རྗེ་དྲིལ་བུ་ཕྱག་རྒྱ་ནི།། ནམ་ཡང་དོར་བར་མི་བྱའོ།། སློབ་དཔོན་བརྙས་པར་མི་བྱ་སྟེ།། 

འདི་ནི་སངས་རྒྱས་ཀུན་དང་མཉམ།། བླ་མ་སངས་རྒྱས་ཀུན་མཉམ་པས།། སློབ་དཔོན་

ལ་ནི་གང་བརྙས་པ།། དེ་ནི་སངས་རྒྱས་ཀུན་བརྙས་པས།། རྟག་ཏུ་སྡུག་བསྔལ་ཐོབ་པར་

འགྱུར༑༑ དེ་ཕྱིར་སངས་རྒྱས་འབྲས་འདོད་ཅིང་།། གུས་དང་ལྡན་པའི་སེམས་ཅན་གྱིས།། 

བསམ་ཡས་འབྲས་བུ་སྩོལ་བ་པོ།། འདི་ལ་འབད་པ་ཀུན་གྱིས་མཆོད།། བྱང་ཆུབ་གོ་

འཕང་སླའམ་ཅི།། སྲིད་པ་སེལ་བར་སུ་ཡིས་ནུས།། གང་ལ་སྐྱེ་ཞིང་འཆི་བ་མེད།། གང་

ཞིག་ལས་གཉིས་ལ་ནུས་ལྡན།། རྡོ་རྗེ་སློབ་དཔོན་མེད་པར་ནི།། ཉོན་མོངས་ཐམས་ཅད་

སྤོང་བ་དང།། མྱ་ངན་འདས་ཞི་གོ་འཕང་དང།། ཕྱིར་མི་ལྡོག་པ་ཐོབ་མི་འགྱུར།། རང་གི་

དམ་ཚིག་རྟག་ཏུ་བསྒྲུབ།། རྟག་ཏུ་དེ་བཞིན་གཤེགས་པ་མཆོད།། རྟག་ཏུ་བླ་མ་ལ་དབུལ་

བྱ༑༑ འདི་ནི་སངས་རྒྱས་ཀུན་དང་མཉམ།། ཐབས་དང་ཤེས་རབ་ལྡན་སེམས་ཀྱིས།། མི་

བྱ་བ་ནི་ཅི་ཡང་མེད།། རྟག་ཏུ་རྣམ་རྟོག་མེད་གྱུར་ནས།། ཁྱེད་ཀྱིས་འདོད་པ་ལྔ་རྣམས་

སྤྱོད༑༑ སངས་རྒྱས་ཀུན་གྱིས་མཐུན་གསུངས་ཤིང།། བཀའ་ལུང་དམ་པ་རྟག་པ་ཡི།། དམ་

ཚིག་དང་ནི་སྡོམ་པ་འདི།། ཁྱོད་ཀྱིས་རྟག་ཏུ་བསྲུང་བར་བྱ།། ཞེས་བརྗོད་དེ་དོན་བཤད་

ལ༑ དམ་ཚིག་དེ་དག་ལས་འདའ་བར་མི་བྱའོ་ཞེས་བསྒོའ།ོ། དེ་ལྟར་དམ་ཚིག་དང་སྡོམ་པ་

འཛིན་པའི་སློབ་མ་ལ་ཁྱོད་དངོས་གྲུབ་གང་འདོད་ཅེས་དྲིའོ།། བདག་འདི་འཚལ་ལོ་ཞེས་

ཟེར་ན་གང་འདོད་པ་དེའི་ལྷ་དང་སྔགས་སྦྱིན། ཐུན་མོང་དུ། སྔགས་ཀྱི་དབང་བསྐུར་ཡེ་

ཤེས་མཆོག །དངོས་གྲུབ་སྟེར་བ་བདག་ལ་སྩོལ།། ཞེས་གསོལ་བ་གདབ། གཙོ་བོ་སེམས་

དཔའ་སུམ་རྩེག་1ཏུ་བསྐྱེད། བླ་མའང་སེམས་དཔའ་སུམ་རྩེག་2ཏུ་གསལ་བའི་ཐུགས་ཀར། 

ཨོཾ་ཨཱཿཧཱུཾ་ཨོཾ་སྭཱ་ཨཱཿཧཱ་3ཧཱུཾ་ཧཱུཾ་ཕཊ་སྭཱཧཱ། ཞེས་པ་རིགས་དྲུག་གི་ས་བོན་གྱི་སྔགས་དེ་ཉིད་

གསུམ་དང་སྤེལ་བ་མཐའ་རྟེན་དང་བཅས་པ་དགོད། བླ་མས་བརྒྱ་རྩ་བརྒྱད་དམ་གསུམ་

བཟླས་ལ། བཅོམ་ལྡན་བདག་གིས་སྦྱིན་ལགས་ཀྱིས།། འདི་ལ་ཉེ་བར་མཛད་དུ་གསོལ།། 

ཞེས་འཁོར་ལོའ་ིགཙོ་བོ་ལ་གསོལ་བ་གདབ། འདི་ནི་སངས་རྒྱས་ཐམས་ཅད་ཀྱི།། སྙིང་

པོ་ཡི་ནི་ཡེ་ཤེས་མཆོག །སངས་རྒྱས་ཐམས་ཅད་བསྡུས་པ་ནི།། ཁྱོད་ཀྱིས་ཀྱང་ནི་རྟག་ཏུ་

བཅང་༑༑ ཞེས་བརྗོད་ལ་སློབ་མས། བཅོམ་ལྡན་བདག་གིས་གཟུང་ལགས་ཀྱིས།། བདག་

ལ་ཉེ་བར་མཛད་དུ་གསོལ།། ཞེས་གསོལ་བ་བཏབ་ནས་ལན་གསུམ་རྗེས་ཟློས་བྱས་པས། 

བླ་མའི་ཐུགས་ཀ་ནས་བརྒྱུད་དེ་ཞལ་ནས་བྱུང་བ་སློབ་མའི་རྣ་བ་གཡས་པ་ནས་ཞུགས་ཏེ། 

སྙིང་གར་ཏིང་ངེ་འཛིན་སེམས་དཔའི་མཐར་བསྐོར་ནས་གནས་པར་བསམ་མོ།། སྔགས་

ཀྱི་དབང་འདི་མིང་དབང་གི་རྗེས་སུ་སྦྱིན་ཀྱང་རུང་ངོ་།། ཕྱག་མཚན་གྱི་དབང་བསྐུར་བའི་

ཆོ་ག་སྟེ་བཅོ་ལྔ་པའོ།། 

གཉིས་པ་(ལྷ་དང་བླ་མ་ལ་ཡོན་དབུལ་བ་)ནི། དེ་ནས་སློབ་མས་འབྱོར་པ་ཇི་ལྟ་བ་བཞིན་དུ་

དཀྱིལ་འཁོར་པའི་ལྷ་རེ་རེ་ལ་ཡོན་རབ་ན་བཟའ་དང་རིན་པོ་ཆེའི་རྒྱན། འབྲིང་རེ་རེ་ལ་

གོས་ཟུང་རེ། ཐ་མ་སྤྱིར་ཟུང་གཅིག་དང་དད་པ་ཆེན་པོ་སྔོན་དུ་འགྲོ་བས་ཡིད་ཀྱིས་ཀྱང་

རྒྱ་ཆེར་སྤྲུལ་ཏེ། གླུ་དང་གར་དང་རོལ་མོ་དང་བཅས་པས། ཨོཾ་ཨ་ནུད་ཏ་ར་སརྦ་པཱུ་ཛ་4 

༡ གསུམ་རྩེག་  གཙང་དཔར། 

༢ གསུམ་རྩེག་  དབུས་དཔར། གཙང་དཔར། 

༣ སྭ་ཨཱཿཧཱ་  དབུས་དཔར། 

༤ པུ་ཛ་  སྐུ་འབུམ་དཔར་མ། 

མེ་གྷ་ས་མུ་ཏ་ག་ཏེ་སྥ་ར་ཎ་ཧི་མཾ་ག་ག་ན་ཁཾ་ཧཱུཾ་ཕཊ་སྭཱཧཱ། ཞེས་བརྗོད་ལ་ཕྱིའི་མཆོད་པ་

དབུལ་ཞིང་། གསང་བའི་མཆོད་པ་དང། གླུ་དང་གར་དང་རོལ་མོ་དང་བཅས་པའི་བཟའ་

བཏུང་སྣ་ཚོགས་པས་ཚོགས་འཁོར་གྱིས་1མཆོད་པ་བྱའོ།། ལྷ་ལ་ཡོན་དབུལ་བའི་ཆོ་ག་

སྟེ་བཅུ་དྲུག་པའོ།། དེ་ནས་རང་ལ་བྱང་ཆུབ་སྟེར་བའི་བླ་མ་ལ་ཡོན་དབུལ་བ་དང། དེ་ལྟར་

བྱ་དགོས་པའི་རྒྱུ་མཚན་དང་བླ་མ་ལ་ཇི་ལྟར་བལྟ་བ་ནི། ཡུལ་དང་ཡིད་འོང་ཆུང་མ་དང།། 

རིན་པོ་ཆེ་དང་གསེར་འབར་དང།། ནོར་བུ་མུ་ཏིག་བྱུ་རུ་དང།། ལུས་པོ་ཡང་ནི་དབུལ་

བས་སོ།། དེ་ཉིད་མི་ཟད་པ་འདོད་པས།། གང་ཡང་ཅིའང་ཆེས་ཡིད་དུ།། འོང་དང་ཆེས་

ཁྱད་འཕགས་པ་ཉིད།། དེ་དེ་བླ་མ་ལ་དབུལ་བྱ།། སློབ་དཔོན་ལྷ་ནི་དམ་པ་སྟེ།། འབད་

པའི་སྒོ་ནས་མཆོད་པར་འོས།། འཇིག་རྟེན་རྗེས་བཟུང་2རྒྱུད་ཉིད་ཀྱིས།། དེ་ཉིད་དེ་ལྟའི་

གཟུགས་ཅན་ནོ།། གང་གིས་བླ་མ་རྡོ་རྗེ་འཛིན།། ཐ་དད་ཉིད་དུ་མཐོང་གྱུར་པ།། དེ་ཡིས་དེ་

ཉིད་དངོས་གྲུབ་ནི།། ཚོགས་པའི་མཚན་ཉིད་ཅན་མི་འཐོབ།། མཆོད་པ་ཐམས་ཅད་ཡོངས་

སྤངས་ནས།། བླ་མ་མཆོད་པ་ཡང་དག་འབྱུང།། དེ་མཉེས་པས་ནི་ཀུན་མཁྱེན་པའི།། ཡེ་

ཤེས་མཆོག་དེ་ཐོབ་པར་འགྱུར།། གང་ཞིག་བསྐལ་པ་བྱེ་བར་ནི།། བརྒྱ་ཕྲག་ཏུ་ཡང་རྙེད་

དཀའ་བ།། དེ་ཉིད་སངས་རྒྱས་བརྩོན་ལྡན་ལ།། སྐྱེ་བ་འདི་ལ་སྩོལ་བར་མཛད།། ཅེས་

གསུངས་པ་ལྟར་བྱ་སྟེ་བླ་མའི་དམ་ཚིག་ལས་མི་འདའ་བ་ལ་ཁྱད་པར་དུ་ངེས་པ་བསྐྱེད་

དོ༑༑ ལྷ་དང་བླ་མ་མཉེས་པར་བྱས་པས་བླ་མ་དགྱེས་བཞིན་དུ་སློབ་མ་ལ་རྗེས་གནང་བྱ་

བ་ལ་དགོངས་ནས། ཡོན་དབུལ་བ་གཉིས་སྐབས་འདིར་གསུངས་ཀྱང། དེ་དང་དོན་མི་

འགལ་བས་ལག་ལེན་ལ་དབང་རྫོགས་པའི་མཇུག་ཏུ་བྱའོ།། བླ་མ་ལ་ཡོན་དབུལ་བའི་ཆོ་

ག་སྟེ་བཅུ་བདུན་པའོ།། 

༡ ཚོགས་འཁོར་གྱི་  སྐུ་འབུམ་དཔར་མ། གཙང་དཔར། 

༢ རྗེས་གཟུང་  དབུས་དཔར། 

གསུམ་པ་(རྗེས་གནང་སོགས་བྱ་བ་)ནི། དེ་ནས་བླ་མས། བྷྲུཾ་ལས་བྱུང་བའི་འཁོར་ལོ། ཨོཾ་

བཛྲ་ཧེ་ཏུ་མཾ། ཞེས་པས་མདུན་ནམ་1སྟན་དུ་སྦྱིན། དབྱངས་ཐ་མ་ཨཿལས་བྱུང་བའི་དུང། 

ཨོཾ་བཛྲ་བྷ་ཥ་རཾ་ཞེས་པས་ལག་པ་གཡས་སུ་གཏད་ལ་འབུད་དུ་གཞུག །དབྱངས་དང་པོ་

ཨ་ལས་བྱུང་བའི་གསང་འདུས་ཀྱི་པུ་ཏི་ལག་པ་གཡོན་དུ་གཏད་ལ། དེང་ནས་བརྩམས་

ཏེ་སེམས་བསྐྱེད་པ།། ཙམ་གྱིས་ཆོས་དུང་བླ་མེད་པ།། ཀུན་ནས་ཡོངས་སུ་བཀངས་

ནས་ནི།། ཆོས་ཀྱི་འཁོར་ལོ་བསྐོར་བར་གྱིས།། ཞེས་བརྗོད་དོ།། དབྱངས་ཐ་མ་ཨཿལས་

བྱུང་བའི་དྲིལ་བུ་ལག་པ་གཡོན་དུ་གཏད་དེ་དཀྲོལ་དུ་བཅུག་ལ། ཐམས་ཅད་ནམ་མཁའི་

མཚན་ཉིད་དེ།། ནམ་མཁའ་ལ་ཡང་མཚན་ཉིད་མེད།། ནམ་མཁའ་མཉམ་པ་ཉིད་སྦྱོར་བ།། 

ཐམས་ཅད་མཆོག་ནི་མཉམ་ཉིད་གསལ།། ཞེས་བརྗོད། ཧོ་ལས་སྐྱེས་པའི་མདའ་གཞུ་ཧོ་

ཞེས་བརྗོད་ནས་བྱིན་ལ། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཡཱ་སྭཱ། ཞེས་བརྗོད། དེས་ཀྱང་

ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཡཱ་མི། ཞེས་བརྗོད་ཅིང་བགེགས་ལ་འབིགས་པའི་བསམ་

པས་ཕྱོགས་བཞི་སྟེང་འོག་གཉིས་ཏེ་དྲུག་ཏུ་མདའ་འཕང་ཞིང། དེའི་ཚེ་སློབ་དཔོན་གྱིས་

སྔགས་སྔ་མ་བརྗོད་དེ། དེ་ནས་ཁཾ་ལས་བྱུང་བའི་རལ་གྲི་བྱིན་ལ། རལ་གྲི་ཆེན་པོ་ཁམས་

གསུམ་པའི།། སངས་རྒྱས་ཀུན་གྱིས་ཕྱག་བྱས་པ།། ལས་ཀྱི་རལ་གྲི་དམ་པ་འདི།། བཟུང་

ན་བདུད་ལས་རྒྱལ་བར་འགྱུར།། ཞེས་བརྗོད་ནས་དོན་བཤད་དོ།། དེ་ལྟར་འཁོར་ལོ་ལ་

སོགས་པས་བསམ་པ་སྣ་ཚོགས་པའི་སེམས་ཅན་གྱི་སྤྱོད་པ་རྣམ་པར་དག་པར་བྱེད་པའི་

སྤྱོད་པའི་བརྟུལ་ཞུགས་བྱིན་པ་དེ་ཉིད་བརྟན་པར་བྱ་བའི་ཕྱིར། འདི་ནི་ཀུན་བཟང་སྤྱོད་

བརྟུལ་ཞུགས།། བསམ་པ་སྣ་ཚོགས་རྣམ་དག་བྱེད།། ཁྱོད་ཀྱིས་ཀྱང་ནི་རྟག་ཏུ་བཅང།། 

སེམས་ཅན་ཀུན་གྱི་དོན་ནི་བྱོས།།2 ཨོཾ་སརྦ་ཏ་ཐཱ་ག་ཏ་ཧྲི་ད་ར་ཏྭཾ་ད་ར་ཡ་མི་ཨཱཿཧཱུཾ། ཞེས་

༡ བདུན་ནམ་  སྐུ་འབུམ་དཔར་མ། 

༢ བྱས༑༑ སྐུ་འབུམ་དཔར་མ།

བརྗོད་དོ།། དེ་ནས་སློབ་མ་རྣམ་སྣང་དུ་བསྐྱེད་ལ། བླ་མས། ཕྲེང་བ་ལ་སོགས་དབང་

རྣམས་1ཀྱིས།། དབང་བསྐུར་བ་ཡིས་བྱིན་པ་ཡིས།། སྡིག་པ་ཐམས་ཅད་རྣམ་སྤངས་ཏེ།། 

སངས་རྒྱས་ཀུན་གྱི་མདུན་ན་གནས།། ད་ནི་2དཀྱིལ་འཁོར་སློབ་དཔོན་ཏེ།། སྔགས་དང་

རྒྱུད་རྣམས་འཛིན་པར་འགྱུར།། སངས་རྒྱས་བྱང་ཆུབ་སེམས་དཔའ་དང།། ལྷ་རྣམས་

ཀྱིས་ཀྱང་མཐུན་པར་བསམས།། ཁྱོད་ནི་བདུད་རྣམས་ལས་རྒྱལ་ཏེ།། སངས་རྒྱས་ཐམས་

ཅད་ཐོབ་པར་འགྱུར།། སེང་གེའི་སྤྱོད་པ་ལེགས་སྤྱད་པས།། ཁྱོད་ཀྱིས་སེམས་ཅན་དོན་

རྣམས་བྱོས།། ཆོས་རྣམས་ཀུན་ལ་སེར་སྣ་དང།། སེམས་ཅན་རྣམས་ལ་མི་ཕན་3གང།། 

ཉམ་ང་ཤིན་ཏུ་ཆེ་ན་ཡང།། བུ་ཁྱོད་ཀྱིས་ནི་དེ་མི་བྱ།། འདི་ལ་ཐེ་ཚོམ་མི་བྱ་སྟེ།། གསང་

སྔགས་སྤྱོད་པའི་ཚུལ་གྱི་མཆོག །མཉམ་མེད་ཁྱོད་ཀྱིས་བསྒྲག་པར་བྱ།། དཀྱིལ་འཁོར་

ལེགས་པར་བྲི་བྱ་སྟེ།། སློབ་མ་ཡོངས་སུ་བསྡུ་བར་གྱིས།། དོགས་པ་མེད་པའི་སེམས་

ཀྱིས་སུ།། སློབ་མ་རྣམས་ལ་དབང་བསྐུར་ཡང་།། བརྟུལ་ཞུགས་བརྟན་པས་འཇིག་རྟེན་

དང་༑༑ འཇིག་རྟེན་འདས་པའི་དངོས་གྲུབ་བསྒྲུབས།། དེ་ཉིད་རིག་པའི་སེམས་ཀྱིས་ནི།། 

དངོས་གྲུབ་དེ་རྣམས་ཐམས་ཅད་འབྱུང་།། ཆོས་ཀྱི་དབྱིངས་ཀྱི་བྱིན་རླབས་དང།། དམ་

ཚིག་རྣམས་ཀྱང་བསྐྱངས་པ་དང།། ཁྱོད་རྟག་བླ་མ་ལ་གུས་པས།། ལས་རྣམས་ཐམས་

ཅད་འགྲུབ་པར་འགྱུར།། ཞེས་བརྗོད་ལ། དབང་དང་ཆོས་བཤད་པས་སློབ་མ་བསྡུ་བ་

སོགས་ཀྱི་རྗེས་སུ་གནང་བ་སྦྱིན། སློབ་མས་ཀྱང་བླ་མ་ལ་ཕྱག་བྱས་ནས་ཐལ་མོ་སྙིང་

གར་སྦྱར་ཏེ། གཙོ་བོས་ཇི་ལྟར་བཀའ་སྩལ་པ།། དེ་དག་ཐམས་ཅད་བདག་གིས་བགྱི།། 

ཞེས་བརྗོད་ལ་ཁས་བླང། དེ་ནས་སློབ་མ་མི་བསྐྱོད་པར་བསྐྱེད་པ་ལ། ཧཱུཾ་ལས་བྱུང་བའི་

རྡོ་རྗེ། འདི་དེ་སངས་རྒྱས་ཐམས་ཅད་ཉིད།། རྡོ་རྗེ་སེམས་དཔའི་ཕྱག་ན་གནས།། ཁྱོད་

༡ དཔའ་རྣམས་  སྐུ་འབུམ་དཔར་མ། 

༢ ང་ནི་  སྐུ་འབུམ་དཔར་མ། 

༣ མ་ཕན་  དབུས་དཔར། 

ཀྱིས་ཀྱང་ནི་རྟག་ཏུ་བཅང།། ཕྱག་ན་རྡོ་རྗེའི་བརྟུལ་ཞུགས་བརྟན།། ཞེས་ཡེ་ཤེས་ལྔའི་རང་

བཞིན་གྱི་རྡོ་རྗེའི་བརྟུལ་ཞུགས་དང་རྟག་ཏུ་མི་འབྲལ་བར་གྱིས་ཤིག་ཅེས་བརྗོད་ལ། སློབ་

མའི་ལག་པ་གཡས་སུ་སྦྱིན། སློབ་མས་ཀྱང། ཨོཾ་སརྦ་ཏ་ཐཱ་ག་ཏ་སིདྡྷི་བཛྲ་ས་མ་ཡ་ཏིཥྛ་

ཨེ་ཥཱ་ཏྭཾ་དྷ་ར་ཡཱ་མི་བཛྲ་སཏྭ་ཧཱིཿཧི་ཧི་ཧི་ཧི་ཧཱུཾ། ཞེས་བརྗོད་ལ་བཟུང་ངོ་།། དེ་ནས་སློབ་

མས་ཡིད་དང་བས་བླ་མ་ལ། ད་ལྟར་སངས་རྒྱས་རིགས་སུ་འཇུག །ཁྱེད་ཀྱིས་བདག་ལ་

ལུང་བསྟན་གསོལ།། བླ་མའི་ཞལ་སྔ་ལས་ནི་སྐྱེ།། མགོན་པོས་ཡང་དག་བདག་དབུགས་

དབྱུང་༑༑ བྱང་ཆུབ་སྤྱོད་པའི་བརྟུལ་ཞུགས་བརྟན།། ཞེས་ལུང་བསྟན་དང་དབུགས་དབྱུང་

གི་དོན་དུ་གསོལ་བ་གདབ། སློབ་མ་མེ་ཏོག་ཕོག་པའི་ལྷར་བསྐྱེད་པ་ལ། བླ་མ་རྒྱལ་

བ་ཤཱཀྱ་ཐུབ་པའི་ཆ་ལུགས་ཅན་དུ་བྱས་ཏེ་ཕྱག་གཡོན་པས་ཆོས་གོས་ཀྱི་གྲྭ་སྙིང་གར་

བཟུང་༑ གཡས་པ་མཆོག་སྦྱིན་པའི་ཕྱག་རྒྱ་བྱ། རྒྱལ་བ་ཐམས་ཅད་དང་མགྲིན་གཅིག་ཏུ་

ལུང་སྟོན་པར་བསམས་ལ། འདིར་ནི་ཁྱེད་རྣམས་ངས་ལུང་བསྟན།། རྡོ་རྗེ་སེམས་དཔའ་དེ་

བཞིན་གཤེགས།། སྲིད་པ་ཤིན་ཏུ་དག་པས་ན།། སྲིད་པའི་ངན་འགྲོ་རྣམས་ལས་བཏོན།། 

ཀྱཻ་1དཔལ་ཆེ་གེ་མོ་ཞེས་བྱ་བའི་དེ་བཞིན་གཤེགས་པ་སིངྡྷི་ས་མ་ཡ་སྟྭཾ་བྷུར་བྷུ་ཝ་སྭཱཿཨ། 

གང་ལ་ཕྱག་རྒྱ་འདིས་ལུང་བསྟན་པ་དེ་ལ། དེ་བཞིན་གཤེགས་པ་ཐམས་ཅད་དང་བྱང་

ཆུབ་སེམས་དཔའ་འཁོར་དང་བཅས་པའི་དཀྱིལ་འཁོར་པ་ཐམས་ཅད་ཀྱིས་མགྲིན་གཅིག་

ཏུ་བླ་ན་མེད་པ་ཡང་དག་པར་རྫོགས་པའི་བྱང་ཆུབ་ཏུ་ལུང་བསྟན་པར་མཛད་དེ། ཕྱག་

རྒྱ་འདི་ཉིད་ཀྱི་མཐུ་དང་སྔགས་འདིའི་སྟོབས་ཡིན་ནོ།། ཞེས་བརྗོད་དེ་ལུང་བསྟན་ཏོ།།2 

གཡས་པ་མི་འཇིགས་པའི་ཕྱག་རྒྱར་བསྒྱུར་ལ། མཧཱ་ས་མ་ཡ་ཧ་ན་ཧཱུཾ་ཕཊ། ཅེས་བརྗོད་3 

དེ༑ མཆོག་ཏུ་གསང་བའི་དཀྱིལ་འཁོར་འདིར།། ཞུགས་པ་དང་ནི་མཐོང་བ་ཡིས།། སྡིག་

༡ ཀྱེ་  དབུས་དཔར། 

༢ བསྟན་ནོ།།  དབུས་དཔར། གཙང་དཔར། 

༣ ཞེས་བརྗོད་  དབུས་དཔར། 

པ་ཀུན་ལས་རྣམ་གྲོལ་ཏེ།། དེ་རིང་1ཁྱེད་རྣམས་བདེ་བར་གནས།། བདེ་ཆེན་ཐེག་པ་

འདི་ལ་ནི།། ཕྱི་ནས་འཆི་བ་ཡོད་མ་ཡིན།། སྲིད་པ་ཤིན་ཏུ་དག་པས་ན།། སྲིད་པའི་སྡུག་

བསྔལ་རྣམས་ལས་གྲོལ།། བྱང་ཆུབ་སེམས་ནི་ནམ་མི་སྤང་།། རྡོ་རྗེ་ཞེས་བྱའི་ཕྱག་རྒྱ་

ནི༑༑ གང་ཞིག་བསྐྱེད་པ་ཉིད་ཙམ་གྱིས།། སངས་རྒྱས་ཉིད་དུ་ཐེ་ཚོམ་མེད།། དམ་པའི་

ཆོས་ལ་སྨད་མི་བྱ།། ནམ་ཡང་དོར་བར་མི་བྱ་སྟེ།། མི་ཤེས་པའམ་གཏི་མུག་གིས།། རྣམ་

པར་བསྟན་པར་བྱ་མ་ཡིན།། རྡོ་རྗེ་དང་ནི་དྲིལ་བུ་དང།། ཕྱག་རྒྱའང་ནམ་ཡང་སྨད་མི་བྱ།། 

སློབ་དཔོན་སྨད་པར་མི་བྱ་སྟེ།། འདི་ནི་སངས་རྒྱས་ཀུན་དང་མཉམ།། རང་གི་བདག་ཉིད་

ཡོངས་བཏང་སྟེ།། དཀའ་ཐུབ་ཀྱིས་ཀྱང་གདུང་མི་བྱ།། ཇི་ལྟར་བདེ་བས་བདེ་བཟུང་2ན།། 

འདི་ནི་མ་འོངས་རྫོགས་སངས་རྒྱས།། དེ་རིང་བདུད་རྣམས་ཕམ་བྱས་ནས།། གྲོང་ཁྱེར་

དམ་པར་རབ་ཏུ་ཞུགས།། དེང་དུས་ཁྱོད་ཀྱིས་3སངས་རྒྱས་ཉིད།། ཐོབ་འགྱུར་འདི་ལ་ཐེ་

ཚོམ་མེད།། ཅེས་བརྗོད་དེ་དབུགས་དབྱུང་ངོ་།། རྗེས་སུ་གནང་བའི་ཆོ་ག་སྟེ་བཅོ་བརྒྱད་

པའོ༑༑ ཡོན་དབུལ་གསོལ་གདབ་ཕྱག་མཚན་བཞི།། ཁྲིར་བཞག་ནང་དགོད་དམ་ཚིག་

སྦྱིན༑༑ དབང་དངོས་ཆུ་དབང་དགོད་ཅིང་མཆོད།། དམ་བསྒྲག་སྔགས་དབང་ཡོན་དབུལ་

གཉིས༑༑ འཁོར་ལོ་དུང་གླེགས་དྲིལ་བུ་མདའ།། རལ་གྲི་བརྟན་བྱེད་ཕྲེང་སོགས་བླང།། 

བརྟུལ་ཞུགས་ལུང་བསྟན་དབུགས་དབྱུང་ནི།། སློབ་དཔོན་དབང་གི་བསྡོམས་4ཡིན་ནོ།། 

དེ་ལྟར་ཕྱི་ནང་གི་དཀྱིལ་འཁོར་གཉིས་ལས་ཕྱི་རྡུལ་ཚོན་གྱི་དཀྱིལ་འཁོར་དུ་ས་བཅུ་པ་ལ་

ཕྱིར་མི་ལྡོག་པའི་སེམས་དཔའ་ཆེན་པོ་རྣམས་ལ་ཕྱོགས་བཅུའི་རྒྱལ་བ་རྣམས་ཀྱིས་འོད་

ཟེར་ཆེན་པོའ་ིདབང་བསྐུར་བ་བཞིན་དུ། རྒྱལ་བ་བླ་མ་དང་བཅས་པས་སེམས་ཅན་དཔག་

༡ དི་རིང་  གཙང་དཔར། 

༢ བདེ་གཟུང་  དབུས་དཔར། 

༣ ཁྱེད་ཀྱིས་  དབུས་དཔར། གཙང་དཔར། 

༤ སྡོམ་  དབུས་དཔར། གཙང་དཔར།

ཏུ་མེད་པ་ལ་གཞལ་དུ་མེད་པའི་ཆོས་སྟོན་པ་ལ་སོགས་པས་སློབ་དཔོན་དུ་བྱ་བའི་ཆེད་དུ་

ཆོས་ཀྱི་རྒྱལ་སྲིད་དུ་དབང་བསྐུར་བས་ན་སློབ་དཔོན་གྱི་དབང་དང་ཕྱིར་མི་ལྡོག་པ་རྣམས་

ཀྱི་དབང་དང་འདྲ་ཞིང། ཕྱིར་མི་ལྡོག་པའི་ས་བོན་ཁྱད་པར་ཅན་སྐྲུན་པར་བྱེད་པའི་ཕྱིར་ན་

ཕྱིར་མི་ལྡོག་པའི་དབང་ཞེས་པ་དང། དབང་དྲུག་ཀ་ལ་བུམ་པའི་ཆུའི་བྱ་བ་རྗེས་སུ་འགྲོ་

བས་བུམ་པའི་དབང་ཞེས་བྱ་བ་ཐོབ། གཙོ་བོར་ལུས་ཀྱི་དྲི་མ་གསུམ་སྔར་བསགས་སྦྱོང་

ཞིང་ཕྱི་མ་སྡོམ་པ་དང། ལུས་ཐ་མལ་དུ་འཛིན་པའི་སྣང་ཞེན་གྱི་དྲི་མ་འཁྲུད་པས་ན་སྐུ་རྡོ་

རྗེ་སྦྱོང་། ལམ་བསྐྱེད་རིམ་ཡན་ལག་དང་བཅས་པ་བསྒོམ་པ་ལ་དབང། འབྲས་བུ་སྤྲུལ་

པའི་སྐུའི་ནུས་པ་ཁྱད་པར་ཅན་འཇོག་གོ །ཞེས་དབང་དོན་བཤད་དོ།། བསྐྱེད་རིམ་གྱི་

ལྷའི་སྐུ་བསྒོམ་པར་བྱ་བ་ལ་ནང་ཚན་གྱི་དབྱེ་བ་དུ་མ་ཞིག་ཡོད་ཀྱང་གཙོ་བོ་རིགས་དྲུག་

ཏུ་བསྡུས་ནས་དབང་དྲུག་བསྐུར་ཏེ། རིགས་དྲུག་དང་འབྲེལ་བའི་བསྐྱེད་རིམ་ཐམས་ཅད་

སྒོམ་པ་ལ་དབང་བར་བྱེད་པ་ཡིན་ནོ།། 

གཉིས་པ་གསང་བའི་དབང་བསྐུར་བ་ལ་གསུམ། ཡོན་ཕུལ་ཏེ་བསྟོད་ཅིང་གསོལ་

བ་གདབ་པ། དམ་ཚིག་བསྟན་ནས་དབང་དངོས་བསྐུར་བ། དབང་གི་དག་པ་སྦྱིན་པའོ།། 

དང་པོ་(ཡོན་ཕུལ་ཏེ་བསྟོད་ཅིང་གསོལ་བ་གདབ་པ་)ནི། གསང་དབང་འདོད་པས་དབང་གི་ཆོ་གའི་ཐོག་

མ་ནས་དབང་མ་རྫོགས་ཀྱི་བར་དུ་ལྷ་དང་བླ་མ་ལ་འདོད་ཡོན་དང་ཉེར་སྤྱོད་ལྔས་ཉིན་རེ་

ཞིང་1མཆོད། ཁྱད་པར་དུ་བླ་མ་ལ་ཚོགས་ཀྱི་མཆོད་པ་བྱས་ཏེ། གཟུགས་དང་ལང་ཚོ་ལ་

སོགས་པ་བུད་མེད་ཀྱི་ཡོན་ཏན་ཐམས་ཅད་དང་ལྡན་པའི་པདྨ་ཅན་གྱི་རིགས། དབང་ཐོབ་

ཅིང་དམ་ཚིག་དང་སྡོམ་པར་ལྡན་པ།2 སྔགས་ཀྱི་ཐེག་པ་ལ་ལྷག་པར་མོས་པ། གོས་དང་

༡ རྒྱལ་མཆོག་མདུན་པ་ཆེན་པོའ་ིགསུང་དབང་དོན་དེ་ཉིད་ཡང་གསལ་དུ་‘ཉིན་རེ་བཞིན་’ཞེས་གསལ་བ་ལྟར་དོན་དུའང་འཐད་པར་སེམས། འོན་

ཀྱང་དཔེ་བསྡུར་ཡུལ་གྱི་དཔར་མ་གསུམ་དང་སྡེ་དགེ་དཔར་མ་བཅས་སུ་གཞུང་བཞིན་གསལ་བས་རང་སོར་བཞག

༢ ལྡན་ལ།  དབུས་དཔར། 

རྒྱན་དང་དྲི་དང་བྱུག་པ་1ལ་སོགས་པ་ཕུལ་དུ་བྱུང་བས་བརྒྱན་པ་དབུལ། ཁྱད་པར་ཅན་གྱི་

རྫས་ནོར་བུ་རིན་པོ་ཆེ་སྣ་བདུན་ནམ་ཡང་ན་རྒྱལ་སྲིད་སྣ་བདུན་དངོས་སམ། བློས་སྤྲུལ་

པས་བཀང་བའི་ཞིང་འདི་ཉིན་རེ་བཞིན་དུ་དབུལ། ཕྱག་བྱས་པུས་མོ་གཡས་པའི་ལྷ་ང་ས་

ལ་བཙུགས་མགོ་དུད་པའི་ཐལ་མོ་སྦྱར་ནས་བླ་མ་ལ། ཀུན་མཁྱེན་ས་ཀུན་དབང་ཕྱུག་ལ།། 

ཀུན་གྱི་དབང་ཕྱུག་འགྲོ་བའི་བདག །ཐུགས་ཀྱི་བདག་པོ་དཔའ་བོ་ཆེ།། དཔའ་བོའ་ིགཙོ་ལ་

ཕྱག་འཚལ་བསྟོད།། སངས་རྒྱས་ཀུན་བདག་བདག་ཉིད་གནས།། རྡོ་རྗེ་ཡེ་ཤེས་གསུམ་

འབྱུང་བ།། རྡོ་རྗེ་ཧཱུཾ་མཛད་ཧཱུཾ་སྒྲོགས་པ།། ཉོན་མོངས་མཐར་མཛད་ཕྱག་འཚལ་བསྟོད།། 

སངས་རྒྱས་ཀུན་མཆོག་ཕྱག་འཚལ་འདུད།། རྡོ་རྗེ་གསུམ་དབྱེར་མེད་པའི་སྐུ།། ཆོས་

བདག་མེད་པ་ལས་བྱུང་བ།། ཡེ་ཤེས་བདུད་རྩི་ཕྱག་འཚལ་འདུད།། ཀུན་མཁྱེན་ཡེ་ཤེས་

ཕུང་པོ་ཅན།། སྲིད་པའི་འཁོར་ལོ་རྣམ་སྦྱོང་བ།། དཔལ་ཆེན་ཡེ་ཤེས་ཆེན་པོ་པ།། གཟི་

བརྗིད་ཆེན་པོ་ཕྱག་འཚལ་བསྟོད།། ཕྱག་རྒྱ་དཔའ་བོ་ཆེན་པོ་སྟེ།། སྟོབས་ཆེན་མཆོད་པ་

ཆེན་པོ་པ།། བདུད་མཐར་བྱེད་པ་དཔའ་ཆེན་པོ།། དཔའ་བོ་དབང་ཕྱུག་ཕྱག་འཚལ་བསྟོད།། 

སྐྱེ་དང་གནས་དང་སྡུད་པ་ཡི།། བྱེད་པ་པོར་གྱུར་འགྲོ་བའི་གཙོ།། དངོས་དང་དངོས་མེད་

རང་བཞིན་ཉིད།། ངོ་མཚར་མཆོག་གྱུར་ཕྱག་འཚལ་བསྟོད།། ཡེ་ཤེས་རྣམ་ཤེས་ཤེས་བྱ་

ཡི༑༑ ལམ་དུ་འཇུག་འགྱུར་ཕྱག་འཚལ་བསྟོད།། འགྲོ་བའི་མགོན་ལ་ཕྱག་འཚལ་བསྟོད།། 

པདྨ་ལས་བྱུང་ཕྱག་འཚལ་འདུད།། ཅེས་པས་བསྟོད། ཁྱོད་ཀྱི་ཞབས་ཀྱི་བཀའ་དྲིན་གྱིས།། 

ཡེ་ཤེས་བླ་མེད་བྱ་བ་ཤེས།། ད་ལྟར་2དབང་བསྐུར་རིན་ཆེན་གྱིས།། མགོན་པོས་བདག་

ནི་དབང་བསྐུར་མཛོད།། དཔལ་ལྡན་བདེ་ཆེན་མགོན་པོ་ཡིས།། དཔལ་ལྡན་ཆོས་ཀྱི་རྡོ་

རྗེ་ལ།། གསང་བའི་དེ་ཉིད་བསྟན་པ་ལྟར།། མགོན་པོས་དེ་བཞིན་ཀའ་དྲིན་སྩོལ།། སྡུག་

བསྔལ་ཀུན་གྱི་གནས་གྱུར་པ།། དམྱལ་བ་ནས་ནི་གཙོ་བོས་དྲོངས།། སྡུག་བསྔལ་ཐམས་

༡ ཕྱུགས་པ་  སྐུ་འབུམ་དཔར་མ། 

༢ དེ་ལྟར་ དབུས་དཔར། འདིའི་ཐད་ཀྱི་རྒྱལ་མཆོག་བདུན་པའི་དབང་དོན་དེ་ཉིད་ཡང་གསལ་དུ་‘ད་ལྟར་ཏེ་ད་ལྟ་མྱུར་བ་ཉིད་དུ་’ཞེས་གསལ།

ཅད་མཐར་མཛད་པ།། མགོན་མེད་བདག་ལ་ཐུགས་རྗེ་མཛོད།། ཁྱོད་ཞབས་པདྨ་སྤངས་

ནས་སུ།། གཙོ་བོ་གཞན་ན་སྐྱབས་མ་མཆིས།། འགྲོ་བའི་དཔའ་བོ་ཐུབ་ཆེན་གྱིས།། དེ་

ཕྱིར་སངས་རྒྱས་མཆོག་གནས་མཛོད།། ཅེས་གསོལ་བ་གདབ་བོ།། 

གཉིས་པ་(དམ་ཚིག་བསྟན་ནས་དབང་དངོས་བསྐུར་བ་)ནི། དེ་ནས་སློབ་དཔོན་གྱིས་སློབ་མ་ལ་

སྙིང་རྗེ་བསྐྱེད། བཞིན་རབ་ཏུ་དང་བས་འདི་སྐད་ཅེས། བུ་ཡིས་སྲོག་ཆགས་གསད་པར་

བྱ༑༑ རྫུན་གྱི་ཚིག་ཀྱང་སྨྲ་བར་བྱ།། མ་བྱིན་པར་ཡང་བླང་བར་བྱ།། གཞན་གྱི་ཆུང་མ་བསྟེན་

པར་བྱ།། འདི་ནི་ཆོ་ག་མདོར་བསྡུས་པའོ།། ཕྱག་རྒྱ་ཆེན་པོ་དེ་བསྟེན་པས།། འདི་ནི་རྟག་

ཏུ་བསྟེན་པ་ཡིན།། དམ་ཚིག་བཞི་པོ་འདི་ཉིད་ནི།། བཟང་པོ་ཁྱོད་ཀྱིས་རྟག་ཏུ་སྟེན།།1 ཞེས་

དམ་ཚིག་ཐོབ་པར་བྱས་ལ། སློབ་མས་མཐོང་ན་མ་དད་ཀྱིས་དོགས་པས་གདོང་གཡོགས་

བཅིང་ལ་རྣམ་སྣང་དུ་བསྐྱེད། རང་ཉིད་གཙོ་བོ་སེམས་དཔའ་སུམ་རྩེག་2ཏུ་བྱ་ཞིང། སློབ་

མས་དངོས་སམ་བློས་སྤྲུལ་ཏེ་ཕུལ་བའི་རིག་མ་རེག་རྡོ་རྗེ་མར་བསྐྱེད་ལ་གནས་ལྔར་ས་

བོན་ལྔ་ལས་རིགས་ལྔ་བསྐྱེད་དེ་བྱིན་གྱིས་བརླབ། རྡོ་རྗེ་དང་པདྨ་འདུ་བྱ་བ་དང། རིན་

འབྱུང་གི་ང་རྒྱལ་གྱིས་རྗེས་ཆགས་དང།3 ལས་ལ་གནས་པ་སྒྲུབ་ཐབས་བཞིན་བྱ། སྦྱོར་

མཚམས་ནས་སྤྲོས་པའི་འོད་ཟེར་གྱིས་ཕྱོགས་བཅུའི་སངས་རྒྱས་ཐམས་ཅད་འདུས་པའི་

བདག་ཉིད་ལྷ་སུམ་ཅུ་སོ་གཉིས་སྤྱན་དྲངས་ཏེ། རང་གི་སྐུ་ཡི་དཀྱིལ་འཁོར་ལ་གནས་པ་

རྣམས་རང་གི་སྙིང་གར་བསྡུས་པ་ཆགས་པ་ཆེན་པོས་ཞུ་སྟེ། སྟོང་པ་གསུམ་རིམ་གྱིས་

ཐིམ་པའི་ཐམས་ཅད་སྟོང་པ་འོད་གསལ་ལྷན་ཅིག་སྐྱེས་པའི་དགའ་བ་ཉམས་སུ་མྱོང་ནས། 

ཉོན་མོངས་པ་རྣམ་པར་དག་པའི་གནས་མངོན་དུ་བྱས་ལ། ལྷ་རྣམས་ཞུ་བའི་ཐིག་ལེ་རྡོ་

རྗེའི་ལམ་ནས་གཡོན་པའི་མཐེབ་སྲིན་གྱིས་ཕྱུང་སྟེ། འདི་དེ་སངས་རྒྱས་ཐམས་ཅད་ཀྱི།། 

༡ བསྟེན༑༑ དབུས་དཔར། 

༢ གསུམ་རྩེག་  དབུས་དཔར། གཙང་དཔར།

༣ རྗེས་ཆགས་པ་དང།  སྐུ་འབུམ་དཔར་མ། 

དམ་ཚིག་ཆེན་པོ་རྨད་བྱུང་བ།། ཁམས་ལྔ་ལས་བྱུང་བཅུད་ཀྱིས་ལེན།། བདེ་བ་ཆེན་པོ་

མྱོང་བར་གྱིས།། ཞེས་པའི་དོན་གོ་བར་བྱས་ལ། འདས་པའི་རྡོ་རྗེ་འཆང་སོགས་ཀྱིས།། 

ཇི་ལྟར་སངས་རྒྱས་སྲས་དབང་བསྐུར།། བྱང་ཆུབ་སེམས་ནི་བཟང་པོ་ཡིས།། དེ་ལྟར་བུ་

ཁྱོད་དབང་བསྐུར་རོ།། ཨོཾ་ཨཱཿབཛྲ་དྷྲྀཀ་1ཧཱུཾ། ཞེས་བརྗོད་དེ་སློབ་མའི་མིག་དང་ལག་པའི་

ཡུལ་མིན་པར་ལྕེ་ཐོག་ཏུ་བཞག་གོ །དེས་ཀྱང་2སངས་རྒྱས་ཐམས་ཅད་ཞུ་བ་འདུས་པའི་ངོ་

བོར་མོས་ཤིང། རང་གི་ལུས་ལ་གནས་པའི་རྒྱལ་བ་ཐམས་ཅད་ཚིམ་པར་བྱ་བ་དང། བྱང་

ཆུབ་ལས་མི་གཡོ་བའི་བསམ་པས། ཨ་ཧོ་མཧཱ་སུ་ཁ། ཞེས་བརྗོད་ཅིང་བཏུང་བར་བྱའོ།། 

དེ་ནས་རིག་མ་ཡང་ལངས་ལ་གོས་མེད་པར་བྱས་ནས། རང་གི་པདྨ་ལ་གནས་པའི་ཐིག་

ལེ་སྔར་བཤད་པ་ལྟར་སྦྱིན་ཞིང། སྔར་བཞིན་གྱི་བསམ་པས་བཟའ་བར་བྱའོ།། དེ་ལྟར་

མྱངས་པ་ལས་གཞོན་ནུ་མའི་བདེ་བ་འདྲ་བའི་བདེ་བ་སྐྱེ་བར་གསུངས་པས། བྱང་ཆུབ་ཀྱི་

སེམས་ཚིག་གིས་སྟེར་བ་ལ་ཡང་དེ་འདྲ་བའི་བདེ་བ་བྱུང་བར་བསྒོམས་ལ། དེ་ཉིད་གསང་

དབང་དངོས་གཞིར་ངོ་འཕྲོད་པར་བྱའོ།། བླ་མས་ཡབ་ཡུམ་གཉིས་ཀྱི་བྱང་ཆུབ་ཀྱི་སེམས་

དཀར་དམར་བཏོན་ཏེ། དུང་ཆོས་སམ་བུམ་པའམ་ཐོད་པར་བླུག །བདུད་རྩི་ལྷག་མ་རྣམས་

བསྲེས་ལ་དྲི་ཞིམ་པོའ་ིཆུ་དང་སྦྱར་བ་ཡི་གེ་གསུམ་གྱིས་བསྔགས་ནས་སྦྱང་སྦར་སོགས་

སྒྲུབ་ཐབས་བཞིན་བྱ། སྔར་བཤད་པའི་བཀྲ་ཤིས་ཀྱི་ཚིགས་བཅད་དང། འདི་དེ་ཞེས་པའི་

ཚིགས་བཅད་གཉིས་བརྗོད་པ་སྔོན་དུ་འགྲོ་བས། བདུད་རྩི་ལྔ་སྤྱི་བོར་གཏོར་ཞིང་འཐུང་

དུ་གཞུག་ལ་དབང་བསྐུར་རོ།། འདི་གསང་དབང་ཙམ་དང་སྔ་མ་མཆོག་གི་གསང་དབང་

དུ་ནཱ་རོ་ཏ་པ་བཞེད་དོ།། ཕྱི་མ་སྒྲོན་གསལ་ལས་བཤད་དེ་ཟླ་གསང་ཐིག་ལེ་དང་གསང་

བ་གྲུབ་པ་དང་རིམ་ལྔ་དང་སྤྱོད་བསྡུས་ཀྱི་དགོངས་པའོ།། གསང་དབང་སྔ་མ་སྐལ་བཟང་

༡ དྷྲིཀ་  སྐུ་འབུམ་དཔར་མ། གཙང་དཔར།

༢ དེ་ལྟར་  དབུས་དཔར།

དང་ཕྱི་མ་སྐལ་དམན་གྱི་དབང་དུ་བྱས་པ་མིན་ཏེ། གསང་དབང་སྔ་མ་བསྐུར་བ་དེ་ཉིད་ལ་

ཕྱི་མ་འདི་བྱེད་པར་གསང་བ་གྲུབ་པ་དང་སྒྲོན་གསལ་ལས་གསུངས་པའི་ཕྱིར་རོ།། དབང་

གཞན་རྣམས་བསྐུར་བ་ན་རང་རང་གི་སྐབས་ཀྱི་ལམ་བསྒོམ་པར་བྱ་བ་མཚོན་པ་ལྟར། 

གསང་དབང་བསྐུར་བས་མཚོན་ཚུལ་ནི། འདིས་ཐོག་མར་རང་གི་རྩ་དང་རླུང་དང་ཐིག་ལེ་

དང་ཡི་གེ་སོགས་ལ་དམིགས་ནས། ལུས་ལ་གནད་དུ་བསྣུན་པར་བྱེད་པའི་ལམ་རྣམས་

སྒོམ་པ་ལ་དབང་བར་བྱེད་ལ། དེ་ཡང་བླ་མ་ཡབ་ཡུམ་གྱི་བྱང་སེམས་དཀར་དམར་ལྕེས་

མྱངས་པ་རྩའི་སྦུབས་རྣམས་སུ་ཕྱིན་པ་ན། བྱིན་རླབས་ཅན་གྱི་རྫས་དེ་རང་གི་སེམས་

བྱང་སེམས་རླུང་དང་བཅས་པ་དང་འདྲེས་ནས་དེས་བྱིན་གྱིས་བརླབས་པས། ད་གཟོད་རྩ་

རླུང་སོགས་ལ་གནད་དུ་བསྣུན་པའི་ལམ་སྒོམ་པ་ན་དེ་དག་ལས་རུང་དུ་འགྱུར་བའི་རྟེན་

འབྲེལ་ཁྱད་པར་ཅན་སྒྲིག་པ་ཡིན་ཞིང། ཁྱད་པར་དུ་དབང་འདིས་སྒྱུ་ལུས་མཚོན་ཚུལ་ནི། 

ཞལ་ལུང་ལས་གསང་དབང་བསྐུར་བའི་སྐབས་སུ། “དེ་ཡིས་ཞིང་ནི་དག་བྱས་ཏེ།། ཆོས་

ཀུན་སྒྱུ་མ་ལ་སོགས་པའི།། བཅུ་གཉིས་དོན་དུ་རྟོགས་པར་འགྱུར།།”1 ཞེས་གསང་དབང་

གིས་ཆོས་ཀུན་སྒྱུ་མ་ལ་སོགས་པ་དང་འདྲ་བར་རྟོགས་པར་གསུངས་ཤིང། དགྲ་ནག་

ལས༑ “བཏུང་བ་རིན་ཆེན་འདི་ཡིས་ནི།། རྡོ་རྗེའི་ལས་ནི་རབ་ཏུ་བསྒྲུབ།།”2 ཅེས་གསང་

རྫས་སྟེར་བའི་སྐབས་སུ། གསང་རྫས་བྱང་ཆུབ་ཀྱི་སེམས་ཀྱིས་རྡོ་རྗེའི་སྐུ་སྒྲུབ་པར་བརྗོད་

ནས་སྟེར་བར་གསུངས་ལ་རིམ་ལྔར་རྡོ་རྗེའི་སྐུ་དང་སྒྱུ་མའི་སྐུ་རྣམ་གྲངས་སུ་གསུངས་

པས༑ གསང་རྫས་མྱངས་པས་རྡོ་རྗེའི་སྐུའམ་སྒྱུ་མའི་སྐུ་མཚོན་ཚུལ་བསྟན་དགོས་སོ།། 

དེའི་ཚུལ་ནི། གཟུང་མི་ནུས་པར་ཕྱིར་འཆོར་བའི་བྱང་སེམས་ནི་ཆང་གི་ཁུ་བ་ཟགས་པའི་

སྦང་མ་དང་འདྲ་ཞིང། ཕྱིར་མ་ཤོར་བར་འཛིན་ནུས་པའི་བྱང་སེམས་ནི་ཆང་གི་ཁུ་བ་མ་

༡ སྡེ་བསྟན། རྒྱུད་འགྲེལ། དི སློབ་དཔོན་སངས་རྒྱས་དཔལ་ཡེ་ཤེས། འཇམ་དཔལ་ཞལ་ལུང། ཤོག་གྲངས་༥ན༦

༢ སྡེ་བཀའ། རྒྱུད་འབུམ། ཇ གཤིན་རྗེའི་གཤེད་ནག་པོའ་ིརྒྱུད། རིམ་པར་ཕྱེ་བ་བདུན་པ། ཤོག་གྲངས་༡༤༢ན༣ ལས་བྱུང་བ་ཅུང་མི་འདྲ་སྟེ། 

“བཏུང་བ་རིན་པོ་ཆེ་འདིས་ནི།། རྡོ་རྗེ་ལུས་ནི་རབ་ཏུ་སྒྲུབ།།” ཅེས་སོ།།

ཟགས་པའི་སྦང་མ་ལྟར་ནུས་པ་ཆེ་ལ། དབང་འདི་བསྐུར་བའི་སློབ་དཔོན་མཚན་ཉིད་དང་

ལྡན་པས་ཀྱང། འགོག་པའི་ཐབས་ཀྱིས་བཀག་པས་བྱང་སེམས་ཕྱིར་མ་ཤོར་བར་བསྐུལ་

ནས་ལྷན་སྐྱེས་ཀྱི་དགའ་བ་བརྟན་པར་བྱེད་ནུས་པར་གསུངས་པས་ཤིན་ཏུ་ནུས་པ་ཆེ་བ་

དང་༑ བླ་མ་ཡབ་ཡུམ་ལ་ལྷན་སྐྱེས་ཀྱི་དགའ་བ་བསྐྱེད་པའི་རྫས་ཁྱད་པར་བ་ཡིན་པ་དང། 

སངས་རྒྱས་བྱང་སེམས་དཔག་མེད་དམིགས་པ་བརྟན་པོས་བཀུག་ནས་བཞུས་པ་དང་

དབྱེར་མེད་པར་བྱས་པ་ཡིན་པས། ཕྱག་ཆེན་ཐིག་ལེ་ལས་རྫས་འདི་མྱངས་པས་གཞོན་ནུ་

མའི་བདེ་བ་འདྲ་བ་སྐྱེ་བར་གསུངས་སོ།། དེས་ན་དེ་འདྲ་བའི་བདེ་བ་སྐྱེས་པའི་ཚེ། ཡིད་

ཀྱི་བདེ་བ་དེས་བདག་མེད་པའི་དོན་ངེས་པའི་བདེ་སྟོང་དབྱེར་མེད་དུ་ངོ་སྤྲད་པ་ན། སྤྱིར་

ཆོས་ཀུན་སྒྱུ་མ་ལྟ་བུར་འཆར་ཞིང། ཁྱད་པར་དུ་རང་ལྷར་བསྒོམས་པའི་ལྷ་སྐུ་སྒྱུ་མ་དང་

འཇའ་ཚོན་ལྟ་བུ་ངེས་སུ་གཞུག་ལ། ཁྱེད་ཀྱིས་ལུས་ལ་གནད་དུ་བསྣུན་པའི་གདམས་ངག་

གིས་རླུང་ཤིན་ཏུ་དུལ་བར་སྦྱངས་པ་ན། དེའི་མཐུས་དགའ་བ་གསུམ་མམ་སྟོང་པ་གསུམ་

གྱི་ཡེ་ཤེས་བསྐྱེད་པའི་མཐར། ལུགས་ལྡོག་ཏུ་ཞུགས་པའི་ཡེ་ཤེས་གསུམ་རླུང་དང་བཅས་

པ་ལས། ད་ལྟ་ལྷའི་སྐུ་འཇའ་ཚོན་དང་སྒྱུ་མ་བཞིན་དུ་སྣང་བ་འདི་དང་འདྲ་བའི་སྒྱུ་མའི་སྐུ་

འགྲུབ་པར་འགྱུར་རོ་ཞེས་བརྗོད་དོ།། 

གསུམ་པ་(དབང་གི་དག་པ་སྦྱིན་པ་)ནི། དེ་ནས་གདོང་གཡོགས་བསལ་ཞིང་ཁྱོད་ཀྱིས་

དཀྱིལ་འཁོར་བཞི་ལས་ཀུན་རྫོབ་བྱང་ཆུབ་སེམས་ཀྱི་དཀྱིལ་འཁོར་དུ། རྫས་གསང་བ་

ལས་བྱུང་བའི་དབང་ལ་གསང་བའི་དབང་བསྐུར་བ་ཞེས་བཤད་པ་དེ་ཐོབ། ཐུན་མོང་བ་1 

ངག་གི་དྲི་མ་རྫུན་དུ་སྨྲ་བ་སོགས་སྔར་བསགས་འདག་ཅིང་ཕྱི་མ་སྡོམ་པ་དང། ཐུན་མོང་

མ་ཡིན་པ་རླུང་ལ་ངག་ཏུ་གསུངས་པའི་དྲི་མ་རླུང་སྔགས་སོ་སོར་སྣང་ཞིང་ཞེན་པའི་དྲི་མ་

འཁྲུད་པས་གསུང་རྡོ་རྗེ་སྦྱོང་། ཀུན་རྫོབ་སྒྱུ་མའི་རྫོགས་རིམ་དང་དེ་གང་ལས་སྒྲུབ་པའི་

༡ ཐུན་མོང་བའི་ དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།212

གཞི་སྟོང་པ་གསུམ་གྱི་ཡེ་ཤེས་སེམས་དབེན་དང། དེ་འདྲེན་བྱེད་ལུས་དབེན་དང། རྡོ་རྗེ་

བཟླས་པ་སྒོམ་པ་སོགས་ལ་དབང་བར་བྱས། འབྲས་བུ་ལོངས་སྤྱོད་རྫོགས་པའི་སྐུ་འགྲུབ་

པའི་ནུས་པ་ཁྱད་པར་ཅན་བཞག །སྔར་བཤད་པའི་དམ་ཚིག་བཞི་དང་ལྷ་རྣམས་ལ་ཤ་ལྔ་

སྦྱིན་སྲེག་དང་གཏོར་མ་རེ་དབུལ་ཞིང། རང་གིས་ཀྱང་ཤ་དང་བདུད་རྩི་ལྔ་སྦྱང་བ་སོགས་

བྱས་ནས་བཟའ་བ་དང། ཚོགས་ཀྱི་འཁོར་ལོ་ཉིན་རེའམ་ཟླ་བ་རེའམ་ལོ་རེ་རེ་ལ་བྱ་ཞིང། 

གླུ་གར་ལ་སོགས་པས་སྡུག་པ་ཐམས་ཅད་འདུ་བར་བྱས་ཏེ། དབང་པོ་གཉིས་མཉམ་པར་

སྦྱར་བའི་གསང་མཆོད་བྱ་བའི་དམ་ཚིག་རྣམས་བསྲུང་བར་བྱའོ་ཞེས་བཤད་དོ།། གསང་

དབང་ཐོབ་པས་གསུང་རྡོ་རྗེ་ངག་དབེན་དང་ཐུགས་རྡོ་རྗེ་སེམས་དབེན་གཉིས་སྦྱོང་ལ། 

བདག་བྱིན་རླབས་ནི་དབང་གསུམ་པ་ཐོབ་པས་མཚོན་པར་བྱེད་ཅེས་སྒྲ་གཅན་འཛིན་

དཔལ་བཤེས་གཉེན་འཆད་མོད་ཀྱང། ནཱ་རོ་ཏ་པས་གསང་དབང་ཐོབ་པ་ལ་སྒྱུ་ལུས་

བཤད་པ་དང། དབང་གསུམ་པ་ཐོབ་པ་ལ་འོད་གསལ་བཤད་པར་གསུངས་པ་ཉིད་རིམ་

ལྔ་དང་འཇམ་དཔལ་ཞལ་ལུང་གི་དགོངས་པ་ཡིན་ནོ།། རིམ་ལྔར་བསྐྱེད་རིམ་གྱི་རྗེས་སུ་

འབྲངས་ནས་དབང་བསྐུར་བ་ཐོབ་ཅིང། དབེན་པ་གསུམ་གྱི་ཐོས་པ་འཛིན་པས་ཕྲེང་བ་ལ་

སོགས་པའི་དབང་དགུ་དང་བཅས་པའི་གསང་དབང་ཐོབ་ནས། སྒྱུ་ལུས་ཀྱི་གདམས་ངག་

གི་དོན་དུ་གསོལ་བ་གདབ་པར་གསུངས་པ་ལ་བརྟེན་ནས། བུམ་དབང་རྫོགས་པར་ཐོབ་

པ་ན་ངག་དབེན་དང་སེམས་དབེན་སྒོམ་པ་ལ་དབང་ངོ་ཞེས་སྨྲ་བ་ནི་དོན་མིན་ནོ།། འོ་ན་

ཇི་ལྟར་ཡིན་སྙམ་ན། དེ་ནི་སྒྱུ་ལུས་ཀྱི་གདམས་ངག་ཉན་པ་ལ་དབེན་གསུམ་གྱི་གདམས་

ངག་ཐོབ་པ་དང། དབང་དགུ་གསང་དབང་དང་བཅས་པ་ཐོབ་པ་ཞིག་1དགོས་ཞེས་པའི་

དོན་ཡིན་གྱི། དབེན་གསུམ་གྱི་གདམས་ངག་སྔོན་དུ་ཐོབ་ནས་ཕྱིས་གསང་དབང་ཞུ་བའི་

དོན་མིན་ཏེ། དེ་ལྟ་མ་ཡིན་ན་བུམ་དབང་དགུ་ཡང་དབེན་གསུམ་གྱི་གདམས་ངག་སྔོན་དུ་

༡ ཐོབ་པ་ཅིག་  གཙང་དཔར། 

ཐོབ་པ་ལ་བསྐུར་དགོས་པར་འགྱུར་རོ།། དེས་ན་རྫོགས་རིམ་ལ་བདེན་པ་གཉིས་སོ་སོའ་ི

དབང་དུ་བྱས་པ་ཀུན་རྫོབ་སྒྱུ་མ་དང། དོན་དམ་འོད་གསལ་གྱི་རྫོགས་རིམ་གཉིས་དང། 

བདེན་གཉིས་དབྱེར་མེད་ཟུང་འཇུག་གི་རྫོགས་རིམ་གསུམ་ཡོད་ལ། དེ་རྣམས་ཀྱི་སྣོད་

དུ་སྒྲུབ་པ་ལ་དབང་གོང་མ་གསུམ་དགོས་པ་ཡིན་ཏེ། ལུས་ངག་གི་དབེན་པ་དང་སེམས་

དབེན་ནི་ཀུན་རྫོབ་སྒྱུ་མའི་ཆ་ལག་ཡིན་པས་དེའི་ཁུངས་སུ་བསྡུས་པའོ།། ཡོན་དབུལ་

བསྟོད་གསོལ་དམ་ཚིག་སྦྱིན།། གཉིས་བསྐྱེད་འདུ་བྱ་སྤྱན་དྲངས་མྱང།། རྫས་སྦྱིན་བཏུང་

སྤྲད་ཤིས་བརྗོད་བསྐུར།། དག་པ་སྦྱིན་པ་གསང་དབང་སྡོམ།། 

གསུམ་པ་ཤེས་རབ་ཡེ་ཤེས་ཀྱི་དབང་བསྐུར་བ་ལ་བཞི། ཡོན་དབུལ་ཞིང་གསོལ་

བ་གདབ་པ། དབང་དངོས་བསྐུར་བའི་ཆོ་ག །དབང་གི་ཡེ་ཤེས་ངོ་སྤྲད་པ། དབང་གི་དག་

པ་སྦྱིན་པའོ།། དང་པོ་(ཡོན་དབུལ་ཞིང་གསོལ་བ་གདབ་པ་)ནི། འབྱོར་པ་ཅི་ཡོད་པས་ཚོགས་འཁོར་

བྱས་ལ་ནམ་ཕྱེད་ན། ཤེས་རབ་དང་དད་པ་ཆེ་བ་རྣལ་འབྱོར་ལ་གོམས་པ་སྒྲུབ་པ་པོ་ལ་

མོས་པ། དམ་ཚིག་དང་སྡོམ་པ་འཛིན་པའི་རིག་མ་ལོ་བཅུ་གཉིས་སམ་བཅུ་དྲུག་གམ་ཉི་

ཤ་མ། ལུས་དྲི་ཞིམ་པོས་བྱུགས་ཤིང་རྒྱན་ཐམས་ཅད་ཀྱིས་བརྒྱན་པ་བླ་མ་ལ་ཕུལ་ཏེ། 

གསང་བ་དང་དེ་ལས་གཞན་པའི་མཆོད་པས་མཆོད་ལ། བླ་མའི་མདུན་དུ་པུས་མོ་གཡས་

པའི་ལྷ་ང་ས་ལ་བཙུགས་ཏེ་ཐལ་མོ་སྦྱར་ལ། འཁོར་བ་ལས་སྐྱོབ་པའི་ཡིད་ཀྱིས་སློབ་

དཔོན་ལ་སངས་རྒྱས་མངོན་སུམ་པ་བཞིན་དུ་བལྟས་ནས། མཆོག་སྦྱིན་རྡོ་རྗེ་མཆོག་ཁྱོད་

འདུད༑༑ ཡང་དག་མཐར་གྱུར་ཁྱོད་ལ་འདུད།། སྟོང་ཉིད་ལས་བྱུང་ཁྱོད་ལ་འདུད།། སངས་

རྒྱས་བྱང་ཆུབ་ཕྱག་འཚལ་འདུད།། སངས་རྒྱས་ཀུན་གྱི་ཡེ་ཤེས་ཆེ།། ཐམས་ཅད་སྟོང་

པ་བླ་ན་མེད།། མངོན་པར་བྱང་ཆུབ་མཐོང་བ་ནི།། སློབ་དཔོན་ཆེན་པོ་བདག་ལ་སྩོལ།། 

ལས་དང་སྐྱེ་ལས་རྣམ་གྲོལ་བའི།། ཚེ་འདིར་བྱང་ཆུབ་ཉིད་ཐོབ་པ།། རང་མྱོང་མཚན་ཉིད་

གཅིག་པ་ཉིད།། སེམས་དཔའ་ཆེན་པོ་སྩལ་ཏུ་གསོལ།། ཁྱེད་ཞབས་པདྨོ་སྤངས་ནས་ནི།། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།214

གཙོ་བོ་གཞན་དུ་སྐྱབས་མ་མཆིས།། འགྲོ་བའི་དཔའ་བོ་ཐུབ་ཆེན་པོས།། དེ་བས་སངས་

རྒྱས་མཆོག་བརྙེས་མཛོད།། ཅེས་པའམ་བསྡུས་ན། དངོས་གྲུབ་ཐམས་ཅད་བསྡུས་ནས་

ནི༑༑ བདག་ལ་ཁྱོད་ཀྱིས་དབང་བསྐུར་གསོལ།། ཞེས་མངོན་པར་བྱང་ཆུབ་པའི་གདམས་

ངག་གི་སྣོད་དུ་བསྒྲུབ་པའི་དབང་གི་དོན་དུ་གསོལ་བ་གདབ་བོ།། 

གཉིས་པ་(དབང་དངོས་བསྐུར་བའི་ཆོ་ག་)ནི། དེ་ནས་ཕན་ཚུན་ངོ་ཚས་བཅིངས་ན་བདེ་བ་

ཆེན་པོ་ངོས་མི་ཟིན་པ་སྤང་བའི་ཕྱིར་གཉིས་ཀ་ལ་གདོང་གཡོགས་བཅིངས།1 བླ་མས་

རིག་མ་བསངས་སྦྱངས་2ཏེ་སྤྱན་མའམ་རེག་རྡོ་རྗེ་མར་བསྐྱེད། དེའི་ལུས་ལ་ས་བོན་ལྔ་

ལས་རིགས་ལྔ་བཀོད་དེ་བྱིན་གྱིས་བརླབས་པའི་ལག་པ་སློབ་མའི་ལག་པར་གཏད་ལ་

རང་གི་ལག་པ་གཡོན་པས་བཟུང་། ལག་པ་གཡས་པ་རྡོ་རྗེ་དང་བཅས་པ་སློབ་མའི་སྤྱི་

བོར་བཞག་སྟེ། འདིར་ནི་ཁྱེད་རྣམས་དཔང་པོ་ཡིན།། བདག་གིས་འདི་ལ་འདི་གཏད་དོ།། 

ཞེས་རྒྱལ་བ་རྣམས་དཔང་དུ་བཙུགས་ཏེ། ལྷ་མོ་ཕྱག་རྒྱ་ཆེན་པོ་འདི།། དཔག་མེད་བདེ་བ་

རབ་སྟེར་བ།། བུ་ཡིས་ཀུན་ནས་བླངས་ནས་ནི།། བླ་ན་མེད་པའི་མཆོད་པ་གྱིས།། ཐབས་

གཞན་གྱིས་ནི་འཚང་མི་རྒྱ།། དེ་བས་རིག་པ་འདི་མཆོག་ཡིན།། ཆོས་ཀུན་གཉིས་སུ་མེད་

པ་ལ།། དངོས་པོ་གཉིས་སུ་བཏགས་པ་ཡིན།། དེ་བས་འཁོར་བ་རྣམ་བྲལ་བར།། རྟག་ཏུ་

ཁྱོད་ཀྱིས་མི་བྱའོ།། འདི་ནི་སངས་རྒྱས་ཐམས་ཅད་ཀྱི།། རིག་པའི་བརྟུལ་ཞུགས་བླ་མེད་

པའོ༑༑ རྨོངས་པ་གང་ཞིག་འདས་གྱུར་ན།། དངོས་གྲུབ་མཆོག་ཀྱང་འགྲུབ་མི་འགྱུར།། 

ཞེས་བརྗོད་དེ་རིག་མའི་བརྟུལ་ཞུགས་སྦྱིན། སློབ་མ་རྡོ་རྗེ་འཛིན་པ་གཉིས་པ་དང་རིག་མ་

ལ༑ གདུགས་དང་རྒྱལ་མཚན་དང་རྔ་ཡབ་དང་ཕྲེང་བ་དང་ཙན་དན་ལ་སོགས་པས་མཆོད་

ཅིང་༑ རོལ་མོའ་ིསྒྲ་སྐད་སྣ་ཚོགས་པ་དང་བཀྲ་ཤིས་ཀྱི་དབྱངས་ཀྱིས་ཤིས་པ་བརྗོད། དེ་

༡ བཅིང་༑  དབུས་དཔར། གཙང་དཔར།

༢ བསང་སྦྱངས་  དབུས་དཔར། 

ནས་རིག་མ་དེས། དཔའ་བོ་བུ་ནི་བླ་ན་མེད།། དཔའ་བོ་ཁྱོད་ནི་སྤྲོའམ་ཅི།། བཤང་དང་1 

གཅི་བ་བཟའ་བ་དང།། ཤ་དང་ཁུ་ཁྲག་དེ་བཞིན་ཏེ།། བུ་ཁྱོད་ཅི་དགར་སྤྲོ་གྱུར་ཏམ།། 

བུད་མེད་རྟག་ཏུ་གུས་པ་དང།། བདག་གི་པདྨར་འོ་བྱེད་པ།། བུ་ཁྱོད་ཅི་བཞེད་བདེན་པར་

སྨྲོས༑༑ ཞེས་འདྲི་བ་ལ་སློབ་མས། ཁུ་ཁྲག་ལ་སོགས་བཟའ་བ་དང།། བུད་མེད་རྣམས་ལ་

རྟག་གུས་དང།། བྷ་གའི་པདྨར་འོ་བྱེད་པ།། ལྷ་མོ་ཅི་ཕྱིར་བདག་མི་སྤྲོ།། ཞེས་བརྗོད་པ་

དང་༑ རིག་མ་དེ་དགྱེས་ནས་སྐྲ་བཀྲོལ། གོས་དང་བྲལ་བར་བྱས་ནས་རང་གི་ཆུ་སྐྱེས་ཕྱེ་

ནས་གསལ་བར་སྟོན་ཅིང། ཨེ་མ་བདག་གི་པདྨ་ནི།། བདེ་བ་ཐམས་ཅད་ཡང་དག་ལྡན།། 

གང་ཞིག་ཆོ་གས་བསྟེན་བྱེད་པ།། དེ་ཡི་མདུན་དུ་བདག་གནས་སོ།། སངས་རྒྱས་བསྟེན་

པ་ལ་སོགས་པ།། པདྨར་བྱ་བ་ཇི་བཞིན་གྱིས།། བདེ་ཆེན་རྒྱལ་པོ་རང་ཉིད་ནི།། འདི་ཉིད་

དུ་ནི་རྟག་ཏུ་བཞུགས།། བླུན་པོ་གང་ཞིག་འདི་སྤོང་བ།། དེ་ལ་མཆོག་གི་དངོས་གྲུབ་མེད།། 

བྷ་ཛ་མོཀྵ་ཧོཿཞེས་བརྗོད་པ་དང་སློབ་མ་རྣམ་སྣང་ངམ་མི་བསྐྱོད་པར་བསྐྱེད། ཡེ་ཤེས་པ་

གཞུག་དབང་བསྐུར། རིག་མ་སྤྱན་མའམ་རེག་རྡོ་རྗེ་མར་གསལ་གདབ་པ་སོགས་བྱས་ལ། 

རྡོ་རྗེ་དང་པདྨ་འདུ་བྱས་ཏེ། མཛུབ་མོའ་ིརྩེ་དང་ལྕེ་རྩེ་ལ་ཧྲི་ཡིག་བཀོད་ཅིང་ཤིས་པ་2བརྗོད་

པ་སྔོན་དུ་འགྲོ་བས། རིམ་པ་བཞིན་དུ་བྷ་གའི་དབུས་ཀྱི་བདེ་བ་རྒྱུ་བའི་རྡོ་རྗེ་དབྱིངས་ཀྱི་

དབང་ཕྱུག་མའི་རྩ་བཙལ་ལ། རྙེད་པའི་རྟགས་བྱུང་བ་དང། རིན་འབྱུང་གི་ང་རྒྱལ་གྱིས་

ཕན་ཚུན་འཁྱུད་པ་དང་ཙུམ་པ་ན་ལ་སོགས་པ་ཀ་ར་ནའི་སྦྱོར་བས་རྗེས་སུ་ཆགས་པར་

བྱས་ལ། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཎ་བཛྲ་སྭ་བྷཱ་བ་3ཨཱཏྨ་ཀོ྅ཧཾ། ཞེས་བརྗོད་ལ་དེ་

བཞིན་གཤེགས་པ་ཐམས་ཅད་ཀྱི་རྗེས་སུ་ཆགས་པའི་རྡོ་རྗེའི་བདག་ཉིད་དེ་ངའོ་སྙམ་དུ་ང་

རྒྱལ་བྱ། དེ་ནས་མི་བསྐྱོད་པའི་ང་རྒྱལ་དུ་འཕོས་ལ། ཧཱུཾ་གླུར་བླང་བ་སོགས་སྒྲུབ་ཐབས་

༡ བཤད་དང་  དབུས་དཔར། གཙང་དཔར།

༢ ཤིམ་པ་  དབུས་དཔར། 

༣ སྭཱ་བྷཱ་བ་  དབུས་དཔར། 

བཞིན་བྱས་ཏེ། རང་གི་ཐུགས་ཀའི་ས་བོན་གྱི་འོད་ཟེར་གྱིས་སྤྱན་དྲངས་པའི་རྒྱལ་བ་ཡབ་

ཡུམ་ལུས་ལ་གཞུག །བླ་མས་ཀྱང་དེ་ལྟར་སྤྱན་དྲངས་ཏེ་བཅུག་པ་དང་རོ་གཅིག་ཏུ་གྱུར་

པ༑ སྔོན་དུ་བླ་མའི་མན་ངག་གིས་དགའ་བ་དང་སྟོང་པ་བཞི་སྐྱེ་བའི་གནས་དང་དུས་དང་

ངོ་བོའ་ིདབྱེ་བ་ཤེས་པས་དགའ་བ་བརྩམ་པར་བྱའོ།། 

གསུམ་པ་(དབང་གི་ཡེ་ཤེས་ངོ་སྤྲད་པ་)ནི། དེ་ཡང་ཞལ་ལུང་ལས། “སྡོམ་བརྩོན་གཞུ་

དབྱིབས་གཡོ་བ་ཡིས།། ‘སུམ་མདོར་ཡེ་ཤེས་མེ་སྦར་བས།།’ ཁམས་བཞུས་ནས་ནི་བཅུ་

དྲུག་ཆར།། གྱུར་པ་མེ་ཏོག་ཀུན་ད་འདྲ།། ‘རླུང་གི་སྦྱོར་བས་འཕུལ་བར་བྱ།།’ རང་བཞིན་

གྱིས་ནི་རབ་ཞི་བ།། ‘ཆོས་སྐུ་ཞི་བ་དེ་ཁོ་ན།།’ བདེ་བ་དེ་ཉིད་ནོར་བུར་འདུག །སྐད་ཅིག་

དྲན་མེད་གཡོ་བར་བྱེད།། སྒྲུབ་པ་ཆེན་པོ་དེ་ཉིད་དོ།།”1 ཞེས་གསུངས་པ་ལྟར་སྙོམས་པར་

ཞུགས་པའི་རྐྱེན་གྱིས་གསང་གནས་ཀྱི་རླུང་གཡོས་པས། ལྟེ་འོག་གི་སུམ་མདོའ་ིཚངས་

པའི་མེ་སྦར་བ་ལྟེ་བའི་གཏུམ་མོ་དང་གཅིག་ཏུ་གྱུར་ཏེ་ཆེར་འབར་ནས། རིམ་གྱིས་གྱེན་དུ་

སོང་བས་སྤྱི་བོའ་ིཁམས་བཞུས་ནས་ལུས་ཀྱི་ཐིག་ལེའི་གནས་བཅུ་དྲུག་ནས་བྱང་སེམས་

དཀར་པོའ་ིཆ་ཀུན་ད་ལྟ་བུ་ཞུ་བ་རྣམས་དྲངས་ཏེ། རླུང་གིས་ཐུར་དུ་ཕུལ་བ་རིམ་གྱིས་

བརྒྱུད་ནས་རྡོ་རྗེ་ནོར་བུར་གནས་པའི་ཕྱིར་མ་འཕོས་པ་ལས་བྱུང་བའི་དཔེའི་འོད་གསལ་

དང་༑ ལྷན་ཅིག་སྐྱེས་པའི་ཡེ་ཤེས་ངོས་ཟིན་པར་བྱས་ལ། དེ་ཉིད་ཤེས་རབ་ཡེ་ཤེས་ཀྱི་

དབང་དུ་ངོ་འཕྲོད་པར་བྱའོ།། འདི་ཡང་ཞལ་ལུང་ལས། “དེ་ནས་དེ་ལ་རང་བྱུང་གི །’ཆོས་

སྐུ་རབ་དགའ་མཁའ་མཉམ་པ།། ལྷག་པའི་ལྷ་ཞེས་བྱ་བ་ནི།། ‘རྟོགས་བྱའི་ཆེད་དུ་བུ་མོ་

སྦྱིན༑༑”2 ཞེས་གསུངས་ཤིང། རང་བཞིན་གྱིས་ནི་ཞེས་པའི་རྐང་པ་གཉིས་དང། ཤེས་རབ་

༡ སྡེ་བསྟན། རྒྱུད་འགྲེལ། དི སློབ་དཔོན་སངས་རྒྱས་དཔལ་ཡེ་ཤེས། འཇམ་དཔལ་ཞལ་ལུང། ཤོག་གྲངས་༦བ༤ ལས་བྱུང་བའི་ནང་ནས་ཚིག་

རྐང་གཉིས་པ་དང་ལྔ་པ། བདུན་པ་གསུམ་ཅུང་མི་འདྲ་སྟེ། ‘སུམ་མདོ་ཡེ་ཤེས་མེ་སྦར་ནས།།’ ‘རླུང་གི་སྦྱོས་བས་ཕུལ་བར་བྱ།།’ ‘ཆོས་ཀུན་ཞི་བ་

དེ་ཁོ་ན།།’ ཞེས་སོ།།

༢ སྡེ་བསྟན། རྒྱུད་འགྲེལ། དི སློབ་དཔོན་སངས་རྒྱས་དཔལ་ཡེ་ཤེས། འཇམ་དཔལ་ཞལ་ལུང། ཤོག་གྲངས་༥ན༦ ལས་བྱུང་བའི་ནང་ནས་ཚིག་རྐང་

སྔ་ཕྱི་གཉིས་ཅུང་མི་འདྲ་སྟེ། ‘དེ་ནས་དེ་ལ་རང་འབྱུང་གི།’ ‘རྟོགས་བྱའི་ཆེད་དུ་བུ་མོ་སྦྱིན།།’ ཞེས་སོ།།

སྦྱོར་བས་དཔལ་ལྡན་ནི།། དེ་ཉིད་ཡང་དག་མཚོན་པར་བྱ།། ཞེས་གསུངས་ཤིང། དེ་ཁོ་

ན་ཉིད་ཀྱི་དོན་ཁོང་དུ་ཆུད་པའི་ལྟ་བ་དང་བྲལ་བ་ལ་དངོས་ཀྱི་རིག་མ་ལ་བརྟེན་པའི་འདོད་

ཡོན་ལམ་བྱེད་མ་གནང་བས། བདག་མེད་པའི་གོ་བ་ཕུ་ཐག་ཆོད་པའི་ལྟ་བ་དང་ལྡན་པས་

སྔར་བཤད་པ་ལྟར་གྱི་བདེ་བ་སྐྱེས་པ་ན། དེ་ནས་བདག་མེད་པའི་ལྟ་བ་དྲན་པར་བྱས་

ནས༑ བདེ་བས་བདག་མེད་ཀྱི་སྟོང་པ་ངེས་པར་བྱས་པ་ཉིད་བདེ་སྟོང་དབྱེར་མེད་ཀྱི་ལྷན་

སྐྱེས་ཀྱི་དགའ་བ་ཡིན་གྱི། བདེ་བ་ཆེན་པོ་བྱུང་བའི་དབང་གིས་སེམས་ཀྱི་རྟོག་པ་རེ་ཞིག་

ལོག་པ་ཙམ་བདེ་སྟོང་དབྱེར་མེད་ཀྱི་དོན་མིན་ནོ།། དེ་ནི་དབང་གསུམ་པ་ཁྱད་པར་ཅན་

གྱི་ཐོབ་ལུགས་ཡིན་ལ། སྟོང་པའི་གོ་བ་དེ་འདྲ་མེད་པས་དབང་གསུམ་པ་ཁྱད་པར་ཅན་དེ་

འདྲ་མི་འཐོབ་ལ། དབང་བསྐུར་མཁན་དང་ཞུ་མཁན་གྱི་གང་ཟག་མཆོག་དམན་གྱི་དབང་

གིས་དབང་གསུམ་པར་རིགས་གཅིག་ཀྱང་ཐོབ་ལུགས་མང་དུ་འོང་སྟེ་དབང་གཞན་ལའང་

དེ་དང་འདྲའོ།། དབང་འདི་ཡེ་ཤེས་ཀྱི་ཕྱག་རྒྱ་ལ་བརྟེན་ནས་བསྐུར་བ་ལ་ཡང་སྔར་བཤད་

པའི་དམིགས་པ་རྣམས་དལ་བུས་གསལ་བཏབ་སྟེ་ངེས་པ་རྙེད་པར་བྱས་ལ། ཡབ་ཡུམ་

སྙོམས་པར་ཞུགས་པ་ལས་བྱུང་བའི་བྱང་ཆུབ་ཀྱི་སེམས་ནོར་བུའི་ནང་དུ་གནས་པ་ལས་

བྱུང་བའི་བདེ་སྟོང་དབྱེར་མེད་ཀྱི་དམིགས་པ་ལེགས་པོར་ངེས་པར་བྱས་ལ་ངོ་སྤྲད། ལྟ་

བའི་གོ་བ་མེད་པ་ལ་ཡང་བདེ་བའི་ཕྱོགས་ཀྱི་དམིགས་པ་ངོ་འཕྲོད་ངེས་སུ་བྱའོ།། དགའ་

བ་གསུམ་པ་ཉེར་ཐོབ་དབང་གསུམ་པ་དང། བཞི་པ་ལྷན་སྐྱེས་ཐམས་ཅད་སྟོང་པ་དབང་

བཞི་པར་བྱེད་ཅིང། དབང་གསུམ་པ་དེ་ཉིད་བཞི་པར་འགྱུར་རོ།། ཞེས་ཟུང་འཇུག་གསལ་

བར་བཤད་མོད་ཀྱང། འདི་ནི་ཀྱཻ་རྡོར་རྩ་བཤད་ཀྱི་རྒྱུད་ལས་1དགའ་བ་བཞི་དང་དབང་

བཞི་གྲངས་བཞིན་དུ་སྦྱར་བ་མན་སྙེ་ལས་དབང་པོ་རབ་ཀྱི་དབང་དུ་བྱས་པར་བཤད་པའི་

དབང་བཞི་བསྐུར་ལུགས་2སུ་ཡང་མི་སྣང་ལ། ཕྱག་ཆེན་ཐིག་ལེ་ལས། ཤེས་རབ་ཁུ་བ་

༡ བྱུང་ལས་  དབུས་དཔར། 

༢ སྐུར་ལུགས་  དབུས་དཔར། 

དང་ཡེ་ཤེས་བདེ་བ་དང་དབང་བསྐུར་བ་ནི་ཞུ་བ་ལྷུང་བའི་བདེ་བ་དང། དེ་འགོག་པའི་

ལྷན་སྐྱེས་ལ་དབང་བཞི་པར་བཤད་པའི་བསྐུར་ལུགས་1ཀྱང་མིན་ཞིང། བཤད་རྒྱུད་རྡོར་

ཕྲེང་ལས་དབང་གསུམ་པའི་སྐབས་སུ་ལྷན་སྐྱེས་སྐྱེ་བར་བཤད་ལ། གཞན་ཡང་ཁུངས་

ཐུབ་ཀྱི་གཞུང་མང་བས་མི་འཐད་དེ། རྒྱས་པར་ལམ་གྱི་རིམ་པར་བཤད་ཟིན་ཅིང་མངས་

པས་འཇིགས་ནས་མ་བྲིས་སོ།། སློབ་མས་ནུས་པ་ཅི་ཡོད་པས་བྱང་ཆུབ་ཀྱི་སེམས་མི་

འཕོ་བར་གཟུང། རིང་དུ་འཛིན་མ་ནུས་ན་དལ་བུས་བཏང་སྟེ། ཆུ་སྐྱེས་ནས་ལྕེ་ཉིད་ཀྱིས་

བླངས་ནས་དེ་ཁོ་ན་ཉིད་ཀྱི་ལྟ་བས་དམ་ཚིག་གི་ངོ་བོ་བྱང་ཆུབ་ཀྱི་སེམས་བཏུང་ངོ་།། དེ་

ནས་ལྷ་མོ་དེ་དགྱེས་ནས་བྷ་ཛ་བྷཀྵ། ཞེས་གསུངས་པ་དེའི་རྐང་པ་གཡོན་པ་སློབ་མའི་

མགོ་ལ་བཞག་ནས། དེ་རིང་ཕན་ཆད་བུ་ཁྱོད་ཀྱིས།། ཇི་སྲིད་བྱང་ཆུབ་སྙིང་པོའ་ིབར།། རྨི་

ལམ་བཞིན་དུ་སེམས་ཅན་གྱི།། བླ་ན་མེད་པའི་དོན་བྱོས་ཤིག །བསྐྱེད་པའི་རིམ་པ་སྒོམ་

པ་ཡི།། འདི་ནི་མན་ངག་ལས་ནི་ཤེས།། རིག་པ་འདི་ནི་དོར་བྱས་ན།། ཐབས་གཞན་གྱིས་

ནི་སངས་མི་རྒྱ།། བརྟུལ་ཞུགས་རྣམས་ཀྱི་མཆོག་གི་མཆོག །རིག་མའི་བརྟུལ་ཞུགས་བུ་

ཡིས་སྤྱོད། ཅེས་བརྗོད་དོ།། སྤྱོད་བསྡུས་སུ་གསུངས་པའི་གསང་དབང་དང་དབང་གསུམ་

པ་བསྐུར་བའི་ཚིག་རྣམས་ནི་གསང་བ་གྲུབ་པ་ལས་བཀོད་པ་མང་བར་སྣང་བས། དེ་དང་

བསྟུན་ནས་ཤེས་དགོས་ཏེ་རིམ་ལྔའི་དགོངས་པ་ཡང་དེ་ལྟར་བྱ་དགོས་སོ།། 

བཞི་པ་(དབང་གི་དག་པ་སྦྱིན་པ་)ནི། དེ་ནས་གདོང་གཡོགས་བསལ་ཞིང་ཁྱོད་ཀྱི་བྷ་གའི་

དཀྱིལ་འཁོར་དུ་ཤེས་རབ་མ་ལ་བརྟེན་ནས་ཐོབ་པའི་དབང་ལ་ཤེས་རབ་ཡེ་ཤེས་ཀྱི་

དབང་ཞེས་བཤད་པ་དེ་ཐོབ། ཐུན་མོང་བ་ཡིད་ཀྱི་དྲི་མ་བརྣབ་སེམས་ལ་སོགས་པ་སྔར་

བསགས་འདག་ཅིང་ཕྱི་མ་སྡོམ། ཐུན་མོང་མ་ཡིན་པ་གང་སྣང་ཀུན་བདེ་སྟོང་དབྱེར་མེད་

དུ་འཆར་བ་ལ་སྒྲིབ་པའི་དྲི་མ་འཁྲུད་པས་ཡིད་དག་པར་བྱེད། དོན་དམ་འོད་གསལ་གྱི་

༡ སྐུར་ལུགས་  དབུས་དཔར། 

རྫོགས་རིམ་ཡན་ལག་དང་བཅས་པ་བསྒོམ་པ་སོགས་ལ་1དབང་བར་བྱས། འབྲས་བུ་

ཆོས་ཀྱི་སྐུ་མངོན་དུ་འགྱུར་བའི་ནུས་པ་ཁྱད་པར་ཅན་འཇོག་གོ །ཞེས་བཤད་དོ།། བྷ་

གའི་དཀྱིལ་འཁོར་ནི་ཕྱིའི་དཀྱིལ་འཁོར་ལ་བཤད་པ་ཡང་ཡོད་མོད་ཀྱང་རྫོགས་རིམ་གྱི་

དབང་གང་དུ་ཐོབ་པའི་བྷ་ག་ནི་གསང་གནས་ཀྱི་བྷ་གའོ།། ཡོན་དབུལ་གསོལ་གདབ་བྱིན་

བརླབས་གཏད།། ཤིས་བརྗོད་དྲིས་ལན་སློབ་མ་བསྐྱེད།། གསལ་གདབ་འདུ་བྱ་སྤྱན་དྲངས་

བསྟིམ༑༑ དགའ་ཙམ་ངོ་སྤྲོད་བཏུང་དགྱེས་བརྗོད།། དབང་གི་དག་པ་སྦྱིན་པ་ནི།། ཤེས་རབ་

དབང་གི་སྡོམ་ཡིན་ནོ།། 

བཞི་པ་དབང་བཞི་པ་བསྐུར་བ་ལ་གསུམ། མཎྜལ་ཕུལ་ཏེ་གསོལ་བ་གདབ་པ། 

དབང་བཞི་པ་བསྐུར་བ། དག་པ་སྦྱིན་ཞིང་ཡོན་དབུལ་བའོ།། དང་པོ་(མཎྜལ་ཕུལ་ཏེ་གསོལ་བ་

གདབ་པ་)ནི། སློབ་མ་རྡོ་རྗེ་འཆང་གི་ང་རྒྱལ་འཛིན་པའི་སྐལ་བ་བཟང་པོ་འོད་གསལ་བའི་

གདམས་ངག་ཐོབ་ཅིང་ཐལ་མོ་སྦྱར་ཏེ་མེ་ཏོག་གི་ཕྲེང་བ་འཛིན་པས། སླར་ཡང་བླ་མ་ལས་

དོན་དམ་པའི་བྱང་ཆུབ་ཀྱི་སེམས་ཟུང་འཇུག་གི་གདམས་ངག་གི་སྣོད་དུ་སྒྲུབ་པའི་དབང་

གི་དོན་དུ་མཎྜལ་ཕུལ་ཏེ། ཁྱོད་ཞབས་པདྨོའ་ིབཀའ་དྲིན་གྱིས།། གཙོ་བོ་དབང་བསྐུར་རྣམ་

གསུམ་ཐོབ།། དེ་རིང་2རིན་ཆེན་བཞི་པ་ཡང།། བཀའ་དྲིན་གྱིས་ནི་བསྐྱབ་ཏུ་གསོལ།། 

ཞེས་གུས་པ་ཆེན་པོས་ལན་གསུམ་གསོལ་བ་གདབ་བོ།། 

གཉིས་པ་(དབང་བཞི་པ་བསྐུར་བ་)ལ་གཉིས། དབང་བཞི་པའི་རྣམ་གཞག་དང། དབང་

དེ་བསྐུར་བའི་ཆོ་ག་དངོས་སོ།། དང་པོ་(དབང་བཞི་པའི་རྣམ་གཞག་)ལ་གསུམ། དབང་བཞི་པ་

བསྐུར་བ་གཞུང་ནས་ཇི་ལྟར་བཤད་པ་དང་། བཞི་པའི་དོན་གཏན་ལ་དབབ་པ་དང། དབང་

གཉིས་དཔེ་དོན་དུ་སྦྱར་ནས་བསྟན་པའོ།། 

༡ བསྒོམ་པ་ལ་  དབུས་དཔར། 

༢ དེ་རིང་  གཙང་དཔར། 

དང་པོ་(དབང་བཞི་པ་བསྐུར་བ་གཞུང་ནས་ཇི་ལྟར་བཤད་པ་)ནི། གསང་བ་གྲུབ་པ་ལས། “ཕྱག་

རྒྱའི་དབང་བསྐུར་རིན་ཆེན་གྱི།། དམ་ཚིག་ལ་གནས་བསྟན་པར་བྱ།། ཁམས་གསུམ་པ་

ཡི་དབང་བསྐུར་ནས།།”1 ཞེས་གསུངས་པའི་ཕྱག་རྒྱའི་དབང་བསྐུར་བ་ནི་དབང་གསུམ་པ་

ཡིན་ལ། རིན་ཆེན་གྱི་དབང་བསྐུར་བ་ནི་དབང་བཞི་པ་ཡིན་ཏེ། སཾབྷུ་ཊ་ལས། “ཟབ་ཅིང་

རྒྱ་ཆེ་ལ་མོས་ན།། ཚིག་གི་རིན་ཆེན་དབང་བསྐུར་བྱ།།”2 ཞེས་གསུངས་པ་ལྟར་རོ།། སྤྱོད་

བསྡུས་སུ། “ཁམས་གསུམ་པ་ཡི་དབང་བསྐུར་བས།།”3 ཞེས་གསུངས་པ་ནི་སྔ་མ་དང་

བསྟུན་དགོས་སོ།། རིམ་ལྔ་ལས། “བྱང་ཆུབ་སེམས་ནི་དོན་དམ་ཞེས་བྱ་བ།། ‘སྐལ་བཟང་

སློབ་མ་བཟང་པོ་མན་ངག་ཐོབ།། ཐལ་མོ་སྦྱར་ནས་མེ་ཏོག་འཛིན་པ་ཡིས།།’ བླ་མ་ལས་

ནི་སླར་ཡང་བླང་བར་བྱ།། དངོས་པོ་ཀུན་དང་རྣམ་བྲལ་ཞིང།།”4 ཞེས་པའི་ཚིགས་བཅད་

ཕྱེད་དང་གཉིས་གསུངས་ཤིང། བླ་མ་ལས་སླར་ཡང་དོན་དམ་གྱི་བྱང་ཆུབ་ཀྱི་སེམས་བླང་

བར་གསུངས་པ་ནི་དབང་བཞི་པ་ཡིན་ཏེ། འདིའི་སྔོན་དུ་ནམ་ཕྱེད་ན་བླ་མ་ལ་ཕྱག་རྒྱ་ཕུལ་

ཏེ༑ དབང་ཐོབ་པ་ལ་5འོད་གསལ་གྱི་གདམས་ངག་བསྟན་པའི་ཕྱིར་དང་། དབང་གསུམ་པ་

བདེ་སྟོང་དབྱེར་མེད་ཀྱི་བྱང་ཆུབ་ཀྱི་སེམས་ཡིན་པས་དེ་སྔར་བསྐུར་བ་ལ་ལྟོས་ནས་སླར་

ཡང་ཞེས་གསུངས་པའི་ཕྱིར་རོ།། སྤྱོད་བསྡུས་སུ་སློབ་དཔོན་གྱིས་སློབ་མ་སློབ་དཔོན་

གཉིས་པ་ལྟར་བལྟས་ནས་ཚིགས་བཅད་ཕྱི་མ་ཕྱེད་དང་གཉིས་པོ་དེ་6བརྗོད་ནས་གཉིས་

སུ་མེད་པར་དམིགས་ཏེ། “ཤེས་རབ་དང་ཡེ་ཤེས་ཀྱི་དབང་བསྐུར་བ་སྦྱིན་པར་བྱའོ།།”7 

༡ སྡེ་བསྟན། རྒྱུད་འགྲེལ། ཝི དཔལ་མགོན་པོ་བདེ་བ་ཆེན་པོ་པདྨ་བཛྲ། གསང་བ་གྲུབ་པ། ལེའུ་ལྔ་པ། ཤོག་གྲངས་༡༨ན༣ ལས་བྱུང་བ་ཅུང་མི་འདྲ་

སྟེ༑ “ཕྱག་རྒྱའི་དབང་བསྐུར་རིན་ཆེན་གྱིས།། དམ་ཚིག་ལ་གནས་བརྟན་པར་གཞག །ཁམས་གསུམ་པ་ཡི་དབང་བསྐུར་ནས།།” ཞེས་སོ།།

༢ ལུང་འདི་མ་རྙེད།

༣ སྡེ་བསྟན། རྒྱུད་འགྲེལ། ངི སློབ་དཔོན་ཨཱརྱ་དེ་བ། སྤྱོད་བསྡུས། ལེའུ་བདུན་པ། ཤོག་གྲངས་༨༨ན༥

༤ སྡེ་བསྟན། རྒྱུད་འགྲེལ། ངི མགོན་པོ་ཀླུ་སྒྲུབ། རིམ་ལྔ། རིམ་པ་བཞི་པ། ཤོག་གྲངས་༥༥ན༦ ལས་བྱུང་བའི་ནང་ནས་ཚིག་རྐང་གཉིས་པ་དང་

གསུམ་པ་ཅུང་མི་འདྲ་སྟེ། ‘སྐལ་བཟང་སློབ་མ་བཟང་པོས་མན་ངག་ཐོབ།། ཐལ་མོ་སྦྱར་ནས་མེ་ཏོག་འཛིན་པ་ཡི།།’ ཞེས་སོ།།

༥ ཐོབ་ལ་  དབུས་དཔར། 

༦ གཉིས་པོ་རེ་  དབུས་དཔར། 

༧ སྡེ་བསྟན། རྒྱུད་འགྲེལ། ངི སློབ་དཔོན་ཨཱརྱ་དེ་བ། སྤྱོད་བསྡུས། ལེའུ་བདུན་པ། ཤོག་གྲངས་༩༠ན༢

ཞེས་གསུངས་སོ།། དེའི་དོན་ནི་དབང་གསུམ་པ་བསྐུར་བ་ལ་འོད་གསལ་གྱི་གདམས་

ངག་ཐམས་ཅད་བསྟན་ནས། དེ་ལ་ཆེ་བརྗོད་བྱས་པའི་འོག་ཏུ་དེ་ལྟར་བྱ་བར་གསུངས་

པས༑ ཤེས་རབ་ཀྱི་དབང་གསུམ་པ་བསྐུར་བ་བྱིན་ཟིན་པས། འདིར་བསྐྱར་ནས་བསྐུར་མི་

དགོས་སོ།། དེས་ན་ཡེ་ཤེས་ཀྱི་དབང་བསྐུར་བ་བཞི་པ་བསྐུར་བ་ཡིན་ནོ།། རིམ་ལྔ་དང་

སྤྱོད་བསྡུས་སུ་འོད་གསལ་བཤད་ཟིན་པའི་མཇུག་ཏུ་དབང་དེ་བསྐུར་བར་གསུངས་པ་ནི། 

ཟུང་འཇུག་གི་གདམས་ངག་འཆད་པའི་སྣོད་རུང་དུ་སྒྲུབ་པ་ལ་དགོངས་སོ།། འོ་ན་རིམ་

ལྔ་ལས་འོད་གསལ་བཤད་ཟིན་ནས་དབང་བཞི་པ་མ་བསྐུར་བའི་གོང་དུ། ཆུ་ལས་ཉ་ལྡང་

བ་ལྟར་འོད་གསལ་ལས་ཟུང་འཇུག་གི་སྐུར་ལྡང་བ་བཤད་པ་མི་འཐད་དོ་སྙམ་ན། དེ་ནི་

གཉིས་སྣང་ཐམས་ཅད་དག་པའི་འོད་གསལ་དུ་ཞུགས་པ་ལ་གཞན་གྱི་དོན་མི་འགྲུབ་པའི་

སྐྱོན་ཡོད་དམ་སྙམ་པ་སྤང་བའི་ཕྱིར་ཡི་གེར་བཀོད་པའི་དོགས་གཅོད་ཡིན་གྱི། དབང་

གི་དུས་སུ་སློབ་མ་ལ་དེ་ལྟར་སྟོན་པའི་དབང་དུ་བྱས་པ་མིན་ཏེ། འོག་ནས་ཟུང་འཇུག་གི་

གདམས་ངག་ལོགས་སུ་སྟོན་པའི་ཕྱིར་རོ།། དེ་ལྟ་མ་ཡིན་ན་རིམ་ལྔ་དང་སྤྱོད་བསྡུས་སུ་

རིམ་པ་བཞི་པའི་སྔོན་དུ་འོད་གསལ་དང་ཟུང་འཇུག་བཤད་པ་རྣམས་ཀྱང་མི་འཐད་པར་

འགྱུར་རོ།། 

གཉིས་པ་(བཞི་པའི་དོན་གཏན་ལ་དབབ་པ་)ནི། འོ་ན་དོན་གྱི་དབང་བཞི་པ་དང་ཚིག་གིས་

བསྐུར་བའི་དབང་བཞི་པ་ལུགས་འདིས་ཇི་ལྟར་བཞེད་སྙམ་ན་བཤད་པར་བྱ་སྟེ། རང་

དང་རིག་མ་འདོད་ལྷ་ཡབ་ཡུམ་དུ་སྣང་བ་མཉམ་པར་སྦྱར་བ་ལས། གཏུམ་མོའ་ིམེ་འབར་

ཏེ་བྱང་སེམས་ཞུ་བ་ནོར་བུར་སླེབ་ནས། ཕྱིར་མ་འཕོས་པ་ལས་བྱུང་བའི་ལྷན་ཅིག་སྐྱེས་

པའི་དགའ་བ། དཔེའི་འོད་གསལ་བདེ་སྟོང་རྒྱུད་ལ་བསྐྱེད་ནས་དབང་གསུམ་པ་ངོ་སྤྲད་

པས་ནི། གཏུམ་མོ་འབར་བའི་མཐུས་བྱང་སེམས་བཞུས་པ་ལས་བྱུང་བའི་ལྷན་ཅིག་སྐྱེས་

དགའ་ཐམས་ཅད་མཚོན་པར་ནུས་ཏེ། དཀར་ཟལ་བ་ལང་དུ་ངེས་པ་ན་དེའི་རིགས་ཐམས་

ཅད་བ་ལང་དུ་ངེས་ནུས་པ་བཞིན་ནོ།། དེས་ན་དབང་གསུམ་པ་བསྐུར་བས་མཚོན་པར་མི་

ནུས་པ་དབང་བཞི་པ་བསྐུར་ནས་མཚོན་དགོས་པ་ཞིག་གི་སྟེང་ནས་དབང་བཞི་པ་ཤེས་

དགོས་སོ།། འདི་ལ་འཕགས་པ་ཡབ་སྲས་ཀྱི་བཞེད་པས། དབང་བཞི་པ་ཚིག་གིས་བསྐུར་

བ་ནི་ཟུང་འཇུག་གི་གདམས་ངག་གི་སྣོད་རུང་དུ་སྒྲུབ་པ་ཡིན་ཞིང་ཟུང་འཇུག་གི་དོན་ལ་

ངོ་སྤྲོད་དགོས་སོ།། ཟུང་འཇུག་ནི་རིམ་ལྔ་ལས། “དེ་ཉིད་ཤེས་པས་རིམ་པ་བཞིན།། རང་

བྱིན་བརླབ་དང་འོད་གསལ་ཤེས།། དེ་དག་ཁོ་ན་འདུས་པ་གང།། འདི་ནི་ཟུང་འཇུག་རིམ་

པའོ༑༑”1 ཞེས་གསུངས་པ་ལྟར། རང་བྱིན་བརླབ་ཀུན་རྫོབ་སྒྱུ་མའི་སྐུ་དང་དོན་དམ་འོད་

གསལ་གཉིས་ནི་ཟུང་ཡིན་ལ།། དེ་གང་ལ་དབྱེར་མེད་པར་འདུས་པའི་གོ་འཕང་ནི་ཟུང་

འཇུག་གོ །དེ་ལྟར་ཟུང་དུ་འཇུག་རྒྱུའི་ཡ་གཉིས་མི་ཤེས་ན་ཟུང་འཇུག་མི་ཤེས་པས་དེ་

གཉིས་བཤད་ན་རང་བྱིན་བརླབ་ནི། རིམ་ལྔ་ལས། “རླུང་དང་ཡང་དག་ལྡན་པ་ཡི།། རྣམ་

ཤེས་གསུམ་པོ་དེ་ཉིད་སླར།། རྣལ་འབྱོར་པ་ཡི་ལུས་སུ་འབྱུང།། སྒྱུ་མའི་ལུས་སུ་དེ་ལ་

བཤད༑༑”2 ཅེས་གསུངས་པ་ལྟར། ཉེར་ཐོབ་ཀྱི་མཐར་ལུགས་བཟློག་ཏུ་ཞུགས་པའི་ཡེ་

ཤེས་གསུམ་དང། ཤིན་ཏུ་ཕྲ་བའི་རླུང་འོད་ཟེར་ལྔ་ཙམ་ལས་གྲུབ་པའི་འཇའ་ལུས་རྡོ་རྗེ་

སེམས་དཔའི་སྐུ་སྟེ། “ཀུན་རྫོབ་བདེན་པ་སྒྱུ་མ་ཉིད།། ལོངས་སྤྱོད་རྫོགས་པའི་སྐུ་ཡང་དེ།། 

དེ་ཉིད་དྲི་ཟའི་སེམས་ཅན་ཡིན།། རྡོ་རྗེའི་སྐུ་ཡང་དེ་ཉིད་གང།། རྡོ་རྗེ་སེམས་དཔའ་རང་

ཉིད་དེ།།”3 ཞེས་རྣམ་གྲངས་མང་པོས་གསུངས་ཏེ་བར་དོ་ལོངས་སྐུ་ཞེས་ཀྱང་བྱའོ།། དེ་

ནི་སྒྱུ་མའི་སྐུ་འགྲུབ་ལུགས་ཐུན་མོང་མ་ཡིན་པའོ།། འོད་གསལ་ནི། སྒྱུ་མའི་སྐུ་དེ་སྔོན་དུ་

༡ སྡེ་བསྟན། རྒྱུད་འགྲེལ། ངི མགོན་པོ་ཀླུ་སྒྲུབ། རིམ་ལྔ། རིམ་པ་ལྔ་པ། ཤོག་གྲངས་༥༥བ༧ ལས་བྱུང་བ་ཅུང་མི་འདྲ་སྟེ། “དེ་ཉིད་ཤེས་པའི་རིམ་

ཤེས་ནས།། བདག་བྱིན་བརླབ་པའི་འོད་གསལ་ལ།། དེ་ཉིད་ལ་ནི་འདུས་པ་གང།། ཟུང་དུ་འཇུག་པའི་རིམ་འདི་ཡིན།།” ཞེས་སོ།།

༢ སྡེ་བསྟན། རྒྱུད་འགྲེལ། ངི མགོན་པོ་ཀླུ་སྒྲུབ། རིམ་ལྔ། རིམ་པ་གསུམ་པ། ཤོག་གྲངས་༥༢བ༤ ལས་བྱུང་བ་ཅུང་མི་འདྲ་སྟེ། “དེ་ཉིད་རླུང་དང་

ཡང་དག་ལྡན།། རྣམ་ཤེས་གསུམ་པོ་སླར་ཡང་ནི།། རྣལ་འབྱོར་པ་ཡི་ལུས་སུ་འབྱུང།། སྒྱུ་མའི་ལུས་ཞེས་དེ་ལ་བཤད།།” ཅེས་སོ།།

༣ སྡེ་བསྟན། རྒྱུད་འགྲེལ། ངི མགོན་པོ་ཀླུ་སྒྲུབ། རིམ་ལྔ། རིམ་པ་གསུམ་པ། ཤོག་གྲངས་༥༣ན༡ ལས་བྱུང་བ་ཅུང་མི་འདྲ་སྟེ། “ཀུན་རྫོབ་བདེན་

པའི་སྒྱུ་མ་ཉིད།། ལོངས་སྤྱོད་རྫོགས་པའི་སྐུ་ཡང་དེ།། དེ་ཉིད་དྲི་ཟའི་སེམས་ཅན་གྱུར།། རྡོ་རྗེའི་སྐུ་ཡང་དེ་ཉིད་ཡིན།། རྡོ་རྗེ་སེམས་དཔའ་བདག་

ཉིད་དེ།།” ཞེས་སོ།།

བཏང་ནས་སྣང་བ་གསུམ་རྣམ་པར་དག་པའི་དེ་ཁོ་ན་ཉིད་དང། ལྷན་ཅིག་སྐྱེས་པའི་དགའ་

བ་གཉིས་ཆུ་ལ་ཆུ་བཞག་པ་བཞིན་དུ་རོ་གཅིག་ཏུ་ཞུགས་པའི་ཐམས་ཅད་སྟོང་པའི་ཡེ་

ཤེས་སོ།། དེ་ན་བདེ་བ་དང་དེ་ཁོ་ན་ཉིད་ཀྱི་སྟོང་པ་གཉིས་རོ་གཅིག་ཏུ་གྱུར་པའི་དོན་གྱི་

ལྷན་སྐྱེས་ནི་འདིའི་ལུགས་ཀྱིས་བདེ་སྟོང་དབྱེར་མེད་ཡིན་ཀྱང། ཟུང་འཇུག་གི་ཡ་གཅིག་

ཡིན་གྱི་1ཟུང་འཇུག་མིན་ནོ།། ཡ་དེ་གཉིས་ཟུང་དུ་འཇུག་ལུགས་ནི་འོད་གསལ་གྱི་རིམ་

པ་མན་ཆད་དུ། རླུང་སེམས་ཙམ་ལས་གྲུབ་པའི་སྒྱུ་མའི་ལུས་ཡོད་དུས་ན། སེམས་དེ་ཁོ་

ན་ཉིད་དང་རོ་གཅིག་ཏུ་ཞུགས་པའི་འོད་གསལ་གྱི་ཡེ་ཤེས་མེད་ཅིང། ཕྱི་མ་ཡོད་དུས་སྔ་

མ་མེད་པས་རེས་འཇོག་ཏུ་གྱུར་པའི་ཕྱིར་ཟུང་འཇུག་མེད་དོ།། གང་གི་ཚེ་ལྷན་ཅིག་སྐྱེས་

པའི་བདེ་བ་དང་བདག་མེད་པའི་དེ་ཁོ་ན་ཉིད་ཀྱི་སྟོང་པ་གཉིས་རོ་གཅིག་ཏུ་ཞུགས་པའི་

འོད་གསལ་ཐོབ་པ་ལས། ལུགས་བཟློག་ཏུ་ཞུགས་པའི་ཚེ་སྣང་བ་གསུམ་གྱི་ཡེ་ཤེས་དང། 

དེའི་བཞོན་པའི་རླུང་འོད་ཟེར་ལྔ་ཙམ་ལས་འཇའ་ལུས་རྡོ་རྗེའི་སྐུ་འགྲུབ་པ་དེའི་ཚེ། ལུས་

དེ་ཉིད་དུ་གནས་བཞིན་པའི་ངང་ནས་སེམས་འོད་གསལ་ལ་ཞུགས་པ་གཉིས་དུས་མཉམ་

དུ་འབྱུང་ཞིང། དེ་གཉིས་ཀྱང་ངོ་བོ་དབྱེར་མེད་པའི་གཉིས་སུ་མེད་པའི་ཡེ་ཤེས་ཀྱི་བདག་

ཉིད་དུ་གྱུར་པས་ཟུང་འཇུག་གི་གོ་འཕང་ཞེས་བྱ་སྟེ། དེ་ལ་ཡང་སློབ་པ་དང་མི་སློབ་པའི་

ཟུང་འཇུག་གཉིས་ཡོད་དོ།། བཤད་རྒྱུད་རྡོར་ཕྲེང་ལས། “བཅུ་བཞི་པ་ནི་དོན་དམ་སྟེ།།”2 

ཞེས་དབང་བཞི་པ་དོན་དམ་བྱང་ཆུབ་ཀྱི་སེམས་སུ་བཤད་པ་དང། རིམ་ལྔར་དབང་འདི་

ལེན་པ་ལ་དོན་དམ་བྱང་ཆུབ་ཀྱི་སེམས་བླང་བར་གསུངས་པ་ནི། བདེ་སྟོང་དབྱེར་མེད་

ཙམ་ལ་མི་བྱ་སྟེ། ལེའུ་གཉིས་པར་རྡོ་རྗེ་གསུམ་མི་ཕྱེད་པའི་བྱང་ཆུབ་ཀྱི་སེམས་བསྐྱེད་

པར་གསུངས་པ་ལ་དྲང་ངེས་ཀྱི་བཤད་པ་གཉིས་མཛད་པའི་ངེས་དོན་གྱི་བྱང་ཆུབ་ཀྱི་

༡ ཡིན་གྱིས་  སྐུ་འབུམ་དཔར་མ། 

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་གཉིས་པ། ཤོག་གྲངས་༢༡༢བ༣

སེམས་བསྐྱེད་པ་ཟུང་འཇུག་གི་སྐུ་སྐྱེད་པ་ལ་གསུངས་པའི་ཕྱིར་དང། བྱང་ཆུབ་ཀྱི་སེམས་

རྡོ་རྗེ་དང་རྡོ་རྗེ་འཆང་གཉིས་མཚན་གྱི་རྣམ་གྲངས་ཡིན་ལ། ཟུང་འཇུག་རྡོ་རྗེ་འཆང་ནི་ངེས་

དོན་གྱི་རྡོ་རྗེ་འཆང་ཡིན་པའི་ཕྱིར་རོ།། དེས་ན་རྒྱུད་གཞན་ལས་བདེ་སྟོང་དབྱེར་མེད་ཀྱི་

ལྷན་སྐྱེས་ལ་དབང་བཞི་པར་བཤད་པའི་དགོངས་པ་ཡང་ཟུང་འཇུག་ལུགས་འདིས་བཤད་

པ་ལྟར་ཤེས་ནས་བཤད་དགོས་ཏེ། གཞན་དུ་ན་ཡེ་ཤེས་ཀྱི་སྐུ་མེད་པས་ཡ་གྱལ་ཙམ་

ལས་མེད་པའི་ཕྱིར་རོ།། སྔར་བཤད་པ་ལྟ་བུའི་ཟུང་འཇུག་གི་དོན་བླ་མས་སློབ་མ་ལ་ངེས་

པར་བྱས་པ་ཉིད་ཀྱིས་བཞི་པའི་དབང་བསྐུར་རིན་ཆེན་ཚིག་གིས་བྱིན་པར་འགྲོ་བས་བརྡ་

དོན་ལེགས་པོར་འབྱོར་དགོས་སོ།། 

གསུམ་པ་(དབང་གཉིས་དཔེ་དོན་དུ་སྦྱར་ནས་བསྟན་པ་)ནི། དེ་ལྟ་བུའི་ཟུང་འཇུག་དང་དབང་

གསུམ་པའི་སྐབས་གཉིས་དཔེ་དོན་དུ་སྦྱར་ནས་དབང་བཞི་པ་བསྐུར་དགོས་ཏེ། འདུས་

པའི་རྒྱུད་ཕྱི་མ་ལས། “དེ་ཡང་དེ་བཞིན་བཞི་པ་ཡང།།”1 ཞེས་གསུངས་ཤིང་རྒྱུད་གཞན་

ལས་ཀྱང། “བཞི་པ་དེ་ཡང་དེ་བཞིན་ནོ།།”2 ཞེས་གསུངས་པའི་ཕྱིར་རོ།། དེའི་དོན་ཇི་

ལྟར་དབང་གསུམ་པའི་སྐབས་སུ་རང་འདོད་པའི་ལྷའི་རྣམ་པ་ཅན་དང། དེ་ཡང་ལྷ་མོར་

སྣང་བའི་རིག་མ་དང་ཁ་སྦྱོར་བའི་རྣམ་པར་སྣང་བའི་ལུས་དང། སེམས་ལྷན་ཅིག་སྐྱེས་

པའི་དགའ་བ་བདག་མེད་པའི་དོན་ལ་ཞུགས་པ་གཉིས་དུས་གཅིག་ཏུ་ཡོད་པ་དེ་བཞིན་

དུ༑ དོན་གྱི་དབང་བཞི་པ་ཡང་ལུས་སྒྱུ་མའི་ལོངས་སྐུར་གནས་པའི་དུས་ན། སེམས་འོད་

གསལ་ལ་ཞུགས་པ་གཉིས་མཉམ་དུ་གནས་སོ།། ཞེས་པ་ནི་དེ་བཞིན་གྱི་དོན་ནོ།། ཡང་

གི་སྒྲས་ནི་སྔ་མ་ལ་ལྷན་སྐྱེས་ཀྱི་བདེ་བ་ཡོད་པར་མ་ཟད། བཞི་པ་ལ་ཡང་ཡོད་པར་བསྟན་

ཏེ་བདེ་བ་ཆེན་པོའ་ིཡན་ལག་གོ །དེ་ལྟར་དུ་དཔེ་དོན་སྦྱར་བས་ནི་དོན་གྱི་དབང་བཞི་པ་

༡ ལུང་ཚིག་འདིའི་མ་དཔེ་ལག་སོན་མ་བྱུང།

༢ སྡེ་བཀའ། རྒྱུད་འབུམ། ཅ འདུས་པའི་རྒྱུད་ཕྱི་མ། ལེའུ་བཅོ་བརྒྱད་པ། ཤོག་གྲངས་༡༥༣ན༥

དེ༑ ཡན་ལག་བདུན་གྱི་གཙོ་བོ་ལོངས་སྤྱོད་རྫོགས་པ་དང་ཁ་སྦྱོར་དང་བདེ་བ་ཆེན་པོའ་ི

ཡན་ལག་གསུམ་དང་ལྡན་པར་བསྟན་ཏེ། ཡན་ལག་ལྷག་མ་བཞི་ཡང་དོན་གྱིས་ཚང་ངོ་།། 

འདི་ནི་ཡན་ལག་བདུན་ལྡན་རྩ་འགྲེལ་དང། སྦྱོར་བ་བདུན་པའི་ལེགས་པར་བཤད་པ་ཡིན་

ཏེ༑ རྒྱས་པར་ལམ་གྱི་རིམ་པར་བཤད་ཟིན་ཅིང་1མངས་པས་འཇིགས་ནས་ཁུངས་རྣམས་

མ་བྲིས་སོ།། ཡན་ལག་བདུན་ལྡན་ལས། “དེ་ལྟར་དེ་བཞིན་བཞི་པ་ཡང།།”2 ཞེས་བཏོན་

ནས་དེ་ལྟར་གྱི་སྒྲས་ངོ་བོའ་ིདཔེ་དོན་དང་། དེ་བཞིན་གྱི་སྒྲས་སྐྱེད་པའི་རྒྱའི་དཔེ་དོན་སྦྱར་

ལ༑ དེ་བཞིན་གྱི་སྒྲ་གཅིག་པུ་ལས་མེད་ན་སྔར་ལྟར་བྱས་ཀྱང་ཆོག་གོ །

གཉིས་པ་(དབང་དེ་བསྐུར་བའི་ཆོ་ག་དངོས་)ནི། སྔར་བཤད་པ་ལྟར་གསོལ་བ་འདེབས་པའི་

སློབ་མ་ལ་གདོང་གཡོགས་མ་བཅིངས་ཀྱང་ཆོག་པས། བླ་མས་འདི་ལྟར་བརྗོད་པར་བྱ་

སྟེ༑ འདིར་དབང་བཞི་པ་བསྐུར་བ་ནི་ཟུང་འཇུག་གི་གདམས་ངག་གི་སྣོད་རུང་དུ་སྒྲུབ་པའི་

ཆེད་ཡིན་ལ་དེ་ཡང་དོན་གྱི་དབང་བཞི་པ་ཟུང་འཇུག་ཏུ་ངོ་སྤྲོད་པའི་ཚིག་གིས་བསྐུར་བ་

ཡིན་པས། ཟུང་འཇུག་གི་གོ་བ་སྐྱེད་དགོས་དེའི་གོ་བ་སྐྱེད་ཚུལ་ནི། བཞི་པ་དེ་ཡང་དེ་

བཞིན་ནོ།། ཞེས་དབང་གསུམ་པའི་སྐབས་དང་བཞི་པ་གཉིས་དཔེ་དོན་དུ་སྦྱར་ནས་སྟོན་

པར་གསུངས་པས། དེའི་ཚུལ་ཅུང་ཟད་བཤད་ན། ཁྱེད་ཀྱིས་དབང་གསུམ་པ་ཐོབ་པའི་

སྐབས་སུ་རང་དང་རིག་མ་གཉིས་ཀྱི་ལུས་འདོད་ལྷ་ཡབ་ཡུམ་དུ་སྣང་བཞིན་པའི་དུས་ན། 

སེམས་ལྷན་ཅིག་སྐྱེས་པའི་དགའ་བས་དེ་ཁོ་ན་ཉིད་ཀྱི་དོན་ངེས་པ་གཉིས་མཉམ་དུ་ཡོད་

པ་དེ་བཞིན་དུ། དོན་འདི་གོམས་པར་བྱས་པ་ལས། མཐར་རླུང་སེམས་ཙམ་ལས་གྲུབ་

པའི་ལོངས་སྤྱོད་རྫོགས་པའི་ཡེ་ཤེས་ཀྱི་སྐུ་རང་སྣང་གི་རིག་མ་དང་ཁ་སྦྱོར་བའི་ལུས་ཅན་

དང་༑ དེའི་དུས་ཉིད་ན་ཐུགས་ལྷན་ཅིག་སྐྱེས་པའི་དགའ་བ་དང། སྟོང་པ་ཉིད་གཉིས་རོ་

༡ ཟིན་ཞིང་  དབུས་དཔར། གཙང་དཔར།

༢ སྡེ་བསྟན། རྒྱུད་འགྲེལ། པི པཎྜི་ཏ་ངག་གི་དབང་ཕྱུག་གྲགས་པ། ཡན་ལག་བདུན་པ། ལེའུ་གསུམ་པ། ཤོག་གྲངས་༡༩༩ན༤

གཅིག་ཏུ་ཞུགས་པའི་འོད་གསལ་ཐམས་ཅད་སྟོང་པ་གཉིས་ངོ་བོ་དབྱེར་མེད་པའི་གཉིས་

སུ་མེད་པའི་ཡེ་ཤེས་ཟུང་འཇུག་གི་གོ་འཕང་མངོན་དུ་བྱེད་དེ། དེ་ནི་ཐོབ་བྱ་དོན་གྱི་དབང་

བཞི་པ་ཡིན་ནོ།། ཞེས་ད་ལྟ་ལུས་འཇའ་ལུས་ཀྱི་སྐུ་དང་སེམས་འོད་གསལ་དང་རོ་གཅིག་

པ་མ་ཐོབ་ཀྱང། དེ་གཉིས་དང་རྣམ་པ་རྗེས་སུ་མཐུན་པའི་མོས་པ་ཡིད་བྱེད་དབང་གསུམ་

པའི་དུས་ན་ཉམས་སུ་མྱོང་བ་འདིའི་རྒྱུན་གོམས་པར་བྱས་པ་ལས་ཟུང་འཇུག་འགྲུབ་ཚུལ་

གྱི་ངེས་པ་བསྐྱེད་དོ།། དེ་འདྲ་བའི་དོན་དེ་རྩ་རྒྱུད་ལས་རྣམ་སྣང་གིས་གསུངས་པའི་བྱང་

ཆུབ་ཀྱི་སེམས་བསྐྱེད་པའི་ཚིགས་སུ་བཅད་པས་སློབ་མ་ལ་སྟོན་པའི་ཚུལ་ནི། རྡོ་རྗེ་སློབ་

དཔོན་གྱིས་སློབ་མ་རྡོ་རྗེ་འཛིན་པ་གཉིས་པ་ལྟ་བུར་བལྟས་ལ། དངོས་པོ་ཐམས་ཅད་དང་

བྲལ་བ།། ཕུང་པོ་ཁམས་དང་སྐྱེ་མཆེད་དང་།། གཟུང་དང་འཛིན་པ་རྣམ་སྤངས་པ།། ཆོས་

ལ་བདག་མེད་མཉམ་ཉིད་པས།། རང་སེམས་གཟོད་ནས་མ་སྐྱེས་པ།། སྟོང་པ་ཉིད་ཀྱི་རང་

བཞིན་ནོ།། ཞེས་བརྗོད་ཅིང་དེའི་དོན་འོད་གསལ་དང་དག་པའི་སྒྱུ་མའི་སྐུ་གཉིས་སུ་མེད་

པ་ཟུང་འཇུག་ཡིན་པ་ལ་དམིགས་པ་སྟེ་བསམས་ནས་དོན་དེ་བཤད་ལ་ཡེ་ཤེས་ཀྱི་དབང་

བཞི་པ་བསྐུར་རོ།། དེ་ལ་དངོས་པོ་ཐམས་ཅད་ནི་སྣོད་ཀྱི་འཇིག་རྟེན་ཏེ་དེ་དང་བྲལ་བ་

དང་༑ བཅུད་ཀྱི་ཕུང་ཁམས་སྐྱེ་མཆེད་ཀྱི་བདག་ཉིད་ཅན་གྱི་གཟུང་འཛིན་སྤངས་པའི་དོན་

ནི༑ སྣོད་བཅུད་ཀྱི་གཉིས་སྣང་ཐམས་ཅད་དག་པ་ཆོས་བདག་མེད་པ་འོད་གསལ་ལོ།། དེ་

དང་མཉམ་པ་སྟེ་རོ་གཅིག་ཏུ་ཞུགས་པས་རང་གི་སེམས་གཟོད་མ་ནས་རང་བཞིན་གྱིས་

མ་སྐྱེས་པ་དང། ཟུང་དུ་འཇུག་པའི་རྡོ་རྗེ་གསུམ་མི་ཕྱེད་པའི་འཇའ་ཚོན་ལྟ་བུའི་ལུས་འོད་

གསལ་སྟོང་པའི་ཡེ་ཤེས་ཀྱི་ངོ་བོ་སྟེ། ས་ཆེན་པོ་ལ་ཞུགས་པའི་རྒྱལ་སྲས་རྣམས་ཀྱི་མིག་

གི་སྤྱོད་ཡུལ་ཙམ་ཡིན་པའི་ཕྱིར་རོ།། ཞེས་འོད་གསལ་དང་དག་པའི་སྒྱུ་མའི་སྐུ་གཉིས་

ངོས་བཟུང་ནས་དེ་གཉིས་ཟུང་དུ་འཇུག་ལུགས་བསྟན་ཏོ།།1 

༡ བསྟན་ནོ།།  དབུས་དཔར། གཙང་དཔར།

གསུམ་པ་(དག་པ་སྦྱིན་ཞིང་ཡོན་དབུལ་བ་)ནི། དེ་དག་གིས་དོན་དམ་པ་བྱང་ཆུབ་སེམས་

ཀྱི་དཀྱིལ་འཁོར་དུ། དབང་བཞི་པ་ཚིག་དབང་རིན་པོ་ཆེ་ཐོབ། ལུས་ངག་ཡིད་གསུམ་གྱི་

སྒྲིབ་པའི་བག་ཆགས་འཁྲུད་པའི་ནུས་པ་བཞག །བདེན་གཉིས་དབྱེར་མེད་ཟུང་འཇུག་གི་

རྫོགས་རིམ་སྒོམ་པ་སོགས་ལ་དབང་བར་བྱས། འབྲས་བུ་ཟུང་འཇུག་རྡོ་རྗེ་འཆང་གི་སྐུ་

མངོན་དུ་འགྱུར་བའི་སྐལ་བ་ཅན་དུ་བྱས་སོ།། ཞེས་བཤད་དོ།། གསང་བ་གྲུབ་པ་ལས། 

དབང་བཞི་པ་བསྐུར་བའི་རྗེས་སུ་ཆོས་བཤད་པའི་རྗེས་གནང་བྱ་བར་གསུངས་པ་བཞིན་

འཕགས་པ་ལྷས་ཀྱང་བཞེད་པས། ཆོས་འཁོར་བསྐོར་བའི་རྗེས་གནང་སོགས་དབང་བཞི་

པའི་རྗེས་སུ་བྱས་ཀྱང་མི་འགལ་མོད། ངེས་གཟུང་དུ་མི་དགོས་པས་སྔར་བཞིན་བཤད་

དོ༑༑ དེ་ནས་མཎྜལ་དབུལ་ཞིང་ཡོན་གཞན་གཉིས་དབུལ་བ་ནི་སྔར་བཤད་པ་ལྟར་རོ།། 

གསུམ་པ་དཀྱིལ་འཁོར་གྱི་མཇུག་གི་ཆོ་ག་ལ་གཉིས། ཉེ་བར་བསྡུ་བའི་ཆོ་ག་དང། 

ཚོན་དང་ཕུར་བུ་སོགས་སྡུད་པའི་ཆོ་གའོ།། དང་པོ་(ཉེ་བར་བསྡུ་བའི་ཆོ་ག་)ནི། ཆོ་གའི་ཆད་ལྷག་

གི་ཉེས་པ་ཞི་བའི་ཕྱིར་དུ་ཞི་བ་དང། ལྷ་ཚིམ་པའི་ཕྱིར་དུ་རྒྱས་པའི་སྦྱིན་སྲེག་བྱ། རྫས་ཀྱི་

སྦྱིན་སྲེག་མ་གྲུབ་ན་བསམ་གཏན་གྱིས་ཀྱང་རུང་ངོ་།། རང་གིས་དཀྱིལ་འཁོར་མཆོད་

ཅིང་ཐམས་ཅད་ཀྱིས་ནུས་པ་ཅི་ཡོད་པས་མཆོད་ཅིག་ཅེས་བསྒོ་ལ། སློབ་མ་ལ་སོགས་

པ་ཡང་མཆོད་དུ་གཞུག །དེར་ཞུགས་པ་རྣམས་ཀྱང་བཟའ་བཅའ་དང་བལྡག་པ་དང་ཆང་

ལ་སོགས་པ་དཀྱིལ་འཁོར་ལ་ཕུལ་བས་ཚིམ་པར་བྱ་ཞིང། དེ་དག་དང་ལྷན་ཅིག་ཏུ་

མཚན་མོ་མི་ཉལ་བར་གླུ་གར་ལ་སོགས་པ་དང། བྱང་ཆུབ་ཀྱི་སེམས་རྟོགས་པས་མཆོད་

ནས༑ ཁྱེད་རྣམས་ཀྱིས་འཇུག་པ་འདི་སུ་ལ་ཡང་མ་སྨྲ་ཞིག་ཅེས་བསྒོའ།ོ། དེ་ནས་སློབ་

མ་རྣམས་ནང་དུ་བཞག་ལ། རང་གིས་ཕྱི་རོལ་དུ་ཕྱོགས་ཀྱི་མཆོད་གཏོར་བྱས་ཏེ། ནང་དུ་

ཞུགས་ནས་དཀྱིལ་འཁོར་ལ་ཕྱག་འཚལ་ཏེ། གཙོ་བོ་ལ་མཆོད་ཡོན་ལ་སོགས་པ་ཕུལ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།228

ནས་དགེ་བ་བསྔོ་ཞིང། དཀྱིལ་འཁོར་ལན་གསུམ་བསྐོར་ཏེ་1ཤར་སྒོར་གཙོ་བོ་ལ་ཕྱོགས་

པས་འདུག་ནས་ཆད་ལྷག་གི་ཉེས་པ་ཞི་བའི་དོན་དུ་ཡི་གེ་བརྒྱ་པ་ལན་གསུམ་བརྗོད་དོ།། 

དེ་ནས་མེ་ཏོག་དང་བཅས་པའི་ཐལ་མོ་སྙིང་གར་སྦྱར་ལ་མ་ཚང་བ་ལ་སོགས་པའི་ཉེས་

པ་ཞི་བར་བྱ་བའི་ཕྱིར་བཟོད་པར་གསོལ་ཏེ། གང་ཡང་བདག་བློ་རྨོངས་པ་ཡིས།། ཉེས་

བྱས་ཅུང་ཟད་གང་བགྱིས་པ།། གང་ཕྱིར་ལུས་ཅན་སྐྱབས་ཡིན་ཕྱིར།། མགོན་ཁྱོད་དེ་ཀུན་

བཟོད་པར་མཛོད།།2 མ་རྙེད་ཡོངས་སུ་མ་ཤེས་དང།། གང་ཡང་ནུས་པ་མ་མཆིས་པས།། 

འདིར་ནི་བྱ་བ་གང་བགྱིས་པ།། དེ་ཀུན་གཙོ་བོས་བཟོད་མཛད་རིགས།། ཞེས་བརྗོད་ཅིང་

མངོན་པར་འདོད་པའི་དོན་འགྲུབ་པར་གསོལ་བ་གདབ་ལ། བདག་ལ་དངོས་གྲུབ་མཆོག་

སྩལ་ལགས།། ཏིང་འཛིན་ཀུན་གྱི་འབྲས་བུ་སྩོལ།།3 སེམས་ཅན་ཀུན་ལ་ཅི་འདོད་པར།། 

དངོས་གྲུབ་བླ་ན་མེད་པ་སྩལ།། སླར་ཡང་གཤེགས་པར་མཛད་པའི་ཕྱིར།། རང་གི་གནས་

གཤེགས་བཛྲ་མུཿཞེས་བརྗོད་ལ་ཡེ་ཤེས་པ་གཤེགས། རང་གིས་སྤྲུལ་པའི་དམ་ཚིག་པ་

རྣམས་རང་གི་ཕུང་པོ་དང་ཁམས་དང་མིག་ལ་སོགས་པ་དང། ལག་པ་ལ་སོགས་པའི་རང་

བཞིན་དུ་གཞུག །རང་ཡབ་ཡུམ་སྙོམས་པར་ཞུགས་པའི་བྱང་ཆུབ་ཀྱི་སེམས་ཀྱི་འོད་ཟེར་

གྱིས༑ སེམས་ཅན་ཐམས་ཅད་ལ་དབང་བསྐུར་ཞིང་རེག་པས་ཐམས་ཅད་དྲི་མ་དང་བྲལ་

ནས་ཧཱུཾ་དུ་གྱུར་པ་ལས་སྐྱེས་པའི་རྡོ་རྗེ་འཆང་དང། སྣོད་གཞལ་ཡས་ཁང་གི་རང་བཞིན་

དུ་བལྟའོ།། ཉེ་བར་བསྡུ་བའི་ཆོ་ག་སྟེ་བཅུ་དགུ་པའོ།། 

གཉིས་པ་(ཚོན་དང་ཕུར་བུ་སོགས་སྡུད་པའི་ཆོ་ག་)ནི། མཚན་མོ་སྔར་ལྟར་ཉེར་བསྡུ་བྱས་པའི་

ནང་པར་སྔ་བའི་དུས་སུ། ཨོཾ་ཨ་ཀཱ་རོ་མུ་ཁཾ་སརྦ་དྷརྨཱ་ཎཱཾ་ཨདྱཱ་ནུདྤནྣ་ཏྭཏ། ཨོཾ་ཨཱཿཧཱུཾ་ཕཊ་

སྭཱཧཱ། ཞེས་འདོན་ཞིང་ཆོས་ཐམས་ཅད་རང་བཞིན་གྱིས་སྐྱེ་བ་མེད་པར་མོས་པས། དྲིལ་

༡ སྐོར་ཏེ་  དབུས་དཔར། 

༢ བཟོད་པར་གསོལ།།  སྐུ་འབུམ་དཔར་མ། 

༣ སྩལ༑༑  སྐུ་འབུམ་དཔར་མ། གཙང་དཔར། 

བུ་འཁྲོལ་ཞིང་རྡོ་རྗེ་དང་བཅས་པའི་ལག་པས། ཐོག་མར་མཚན་མ་རྣམས་མཐའ་ནས་རིམ་

གྱིས་བསྡུ། དེ་ནས་རྡོ་རྗེས་ཤར་སྒོ་ནས་བརྩམས་ཏེ་ཚངས་ཐིག་གི་ལམ་ནས་གཙོ་བོའ་ི

གནས་ཀྱི་བར་དབྱི་ཞིང། རང་གི་མགོར་རྡུལ་ཚོན་ཅུང་ཟད་ཙམ་བླུག་ནས་པདྨ་ལ་སོགས་

པ་དབྱིའོ།། དེ་ནས་ལག་པར་གནས་པའི་རྡོ་རྗེའི་རྩེ་མོས་སྒོ་རྣམས་དང་ཟུར་རྣམས་གཞིག ། 

རྡུལ་ཚོན་ལྷག་མ་རྣམས་ལེགས་པར་ཕྱགས་ཏེ་ཞི་བ་ལ་སོགས་པ་དོན་དུ་གཉེར་བ་ལ་

ཅུང་ཟད་བྱིན་ནས། གཞན་ཐམས་ཅད་རྣམ་རྒྱལ་ལམ་བུམ་པ་གཞན་གོས་ཀྱིས་བརྒྱན་པར་

བླུགས་ཏེ། བཀྲ་ཤིས་ཀྱི་གླུ་དང་རོལ་མོའ་ིསྒྲ་དང་གདུགས་ལ་སོགས་པ་དང་མཆོད་པ་དང་

ལྡན་པས་ཁྱེར་ཏེ། འབབ་ཆུ་ཆེན་པོའམ་མཚོ་ཕྲན་ཆུ་ཟབ་མོའ་ིའགྲམ་དུ་ཀླུའི་དཀྱིལ་འཁོར་

བྱས་ལ་མཆོད་གཏོར་ཕུལ་ཏེ། དེ་རྣམས་ལ་རྡུལ་ཚོན་གཏད་ནས་ཆུ་ལ་བསྐུར་ཞིང། དེ་

རྣམས་ཀྱིས་ཀྱང་བཀུར་སྟི་ཆེན་པོས་འོག་གི་4གཞིར་ཁྱེར་བར་བསམ་མོ།། རྡུལ་ཚོན་

ཁྱེར་བའི་བུམ་པ་ཆུས་བཀང་ནས་ཁྱེར་འོངས་ཏེ། ཞི་བའི་དོན་དུ་དཀྱིལ་འཁོར་གྱི་ཁང་པ་

ལ་སོགས་པར་གཏོར་བར་བྱའོ།། དེ་ནས་རང་ཁམས་གསུམ་རྣམ་རྒྱལ་གྱི་ང་རྒྱལ་འཆང་

བས་གཡོན་བརྐྱང་གིས་གནས་ཤིང་། རྡོར་དྲིལ་བཟུང་བའི་ལག་པ་རྡོ་རྗེ་ཁུ་ཚུར་གཉིས་

ཀྱིས་མཛུབ་མོ་ལྕགས་ཀྱུ་བཞིན་བྱས་ཏེ། ཕན་ཚུན་འཁྱུད་པ་སྐམ་པའི་ཕྱག་རྒྱས། ཨོཾ་བཛྲ་

ཀཱི་ལ་ཨུ་ཏ་ཀཱི་ལ་ཡ་སརྦ་བིགྷྣཱན་བཛྲ་དྷ་ར་ཡ་ཨཛྙཱ་པ་ཡ་ཧཱུཾ་ཧཱུཾ་ཕཊ་ཕཊ་ཧོཿཞེས་བཟླས་ཏེ་

ཕུར་བུ་རྣམས་དབྱུང་ལ། ཨོཾ་རུ་རུ་སྥུ་རུ་ཛྭ་ལ་ཏིཥྛ་སིདྡྷ་ལོ་ཙ་ནི་སརྦ་ཨརྠ་སཱ་དྷ་ནི་སྭཱཧཱ། 

ཞེས་འ་ོམ་ལ་བརྒྱ་རྩ་བརྒྱད་བཟླས་ཏེ་ཕུར་བུ་རྣམས་བཀྲུས་པས། བགེགས་རྣམས་གསོས་

ཏེ་སངས་རྒྱས་པར་བསམས་ལ་ཁུང་བུ་བཀང། དེ་ནས་ཕུར་བུའི་ལྷ་རྣམས་གཤེགས་སུ་

གསོལ་ཞིང། ཕུར་བུའི་སྐུད་པ་རྣམས་བཀྲོལ་ཏེ་སྣོད་གཙང་མར་བཞག་ལ། ཙན་དན་གྱི་

ཆུས་བསང་གཏོར་བྱ་ཞིང། ཨོཾ་ཨཱཿཧཱུཾ་སཏྭ་ཨརྠཿཀུ་རུ་སྭསྟི་སྭཱཧཱ། ཞེས་བཟླས་ཏེ་སོ་སོའ་ི

༡ ཆེན་པོས་ས་འོག་  དབུས་དཔར། 

གནས་སུ་བཞག་གོ །དེ་ནས་སྔར་ཕྱོགས་སོ་སོར་བཀོད་པའི་ཁྲོ་བོའ་ིརྒྱལ་པོ་རྣམས་དང། 

ཕྱོགས་སྐྱོང་རྣམས་ལ་ཕྱི་ནང་གི་མཆོད་པས་མཆོད། གླུ་གར་རོལ་མོ་དང་བཅས་པས་

གཏོར་མ་བཏང་ལ། ཁྲོ་བོ་རྣམས་རང་ལ་བསྡུ་བའམ་གཤེགས་སུ་གསོལ། ཕྱོགས་སྐྱོང་

འཁོར་བཅས་རང་གནས་སུ་གཤེགས་པར་བསམ་མོ།། ཕུར་བུ་དང་སྐུད་པ་བསྡུ་བ་སྟེ་

ཆོ་ག་ཉི་ཤ ་པའོ།། །།དཀྱིལ་འཁོར་ལ་ཕུལ་བའི་ཡོ་བྱད་ཇི་ལྟར་སྤྱད་པ་ནི། དེ་ནས་སློབ་

དཔོན་གྱིས་ནི་ནོར།། མཁོ་བའི་ཡོ་བྱད་ཀུན་བསྡུས་ནས།། རང་ཉིད་ཀྱིས་ནི་སྤྱད་པར་བྱ།། 

སློབ་མ་སོགས་ཀྱིས་ཅུང་ཟད་མིན།། རྨང་འཛུགས་པ་དང་རབ་གནས་དང།། སྦྱིན་སྲེག་

འཁོར་ལོའ་ིནོར་གང་ཡིན།། དེ་ཀུན་སློབ་དཔོན་ཁོ་ནའི་ཞེས།། རྡོ་རྗེ་འཛིན་པ་མཆོག་ཉིད་

གསུངས།། ཞེས་གསུངས་པ་ལྟར་བྱ། སྤྱི་རྒྱུད་ལས་ཀྱང་དཀྱིལ་འཁོར་གྱི་ཡོ་བྱད་ཐམས་

ཅད་སློབ་དཔོན་ཉིད་དབང་ལ། སློབ་མ་ལ་བགོ་བཤའ་བྱས་ན་དམ་ཚིག་ཉམས་པ་དང། 

སློབ་དཔོན་མི་འདོད་ན་གདུགས་དང་རྔ་ཡབ་དང་དྲིལ་བུ་སོགས་སངས་རྒྱས་དང། གདན་

དང་བདུག་སྤོས་དང་དྲི་ལ་སོགས་པ་ཆོས་དང། གོས་དང་སྣོད་སྤྱད་སོགས་དགེ་འདུན་ལ་

དབུལ༑ དགེ་འདུན་མེད་ན་དགེ་སློང་ངམ་དགེ་སློང་མའམ་དགེ་བསྙེན་ལ་སྦྱིན་པར་བཤད་

ཅིང་༑ བཟའ་བ་དང་ནི་བཅའ་བ་རྣམས།། ཅི་དགར་ཕོངས་པ་རྣམས་ལ་སྦྱིན།། ཁྱི་དང་བྱ་

རོག་ལ་སོགས་ལ།། ཅུང་ཟད་ཙམ་ཡང་མི་སྦྱིན་ནོ།། ཞེས་གསུངས་སོ།། དགེ་འདུན་གྱི་

སྟོན་མོ་བྱ་ཞིང། ཚོགས་ཀྱི་འཁོར་ལོས་བླ་མ་དང་སྒོའ་ིསློབ་དཔོན་དང་ལས་ཀྱི་རྡོ་རྗེ་ལ་

སོགས་པ་རྣམས་མཉེས་པར་བྱའོ།། དམངས་རིགས་སྟོང་ཕྲག་གཉིས་བྲམ་ཟེ་གཙང་མ་

གཅིག་དང་། བྲམ་ཟེ་སྟོང་ཕྲག་གཉིས་དགེ་སློང་གཅིག་དང། དགེ་སློང་སྟོང་ཕྲག་གཉིས་

རྡུལ་མེད་པ་གཅིག་དང། རྡུལ་མེད་སྟོང་ཕྲག་གཉིས་ཡེ་ཤེས་ལྡན་པ་གཅིག་དང། ཡེ་ཤེས་

ལྡན་པ་སྟོང་ཕྲག་གཉིས་རྡོ་རྗེ་སློབ་དཔོན་གཅིག་དང་མཉམ་པར་གསུངས་པས། བླ་མ་

ནི་སྦྱིན་པའི་ཞིང་བླ་ན་མེད་པར་ཤེས་པར་བྱས་ནས་མཉེས་པར་བྱས་ན། མཁའ་འགྲོ་མ་

རྣམས་སྤྲིན་བཞིན་དུ་འདུ་ཞིང་དངོས་གྲུབ་གཉིས་བདེ་བླག་ཏུ་འགྲུབ་པར་གསུངས་སོ།། 

རྡོ་རྗེ་ཐེག་པའི་ལམ་གྱི་རྨང་འཛུགས་དབང་གི་ཆོ་གས་གདུལ་བྱའི་རྒྱུད་ལ་འབྲས་བུ་སྐུ་

བཞིའི་ས་བོན་ཁྱད་པར་ཅན་ཐེབས་པ་དང། དངོས་གྲུབ་འགྲུབ་པའི་གེགས་སྒོ་གསུམ་གྱི་

དྲི་མ་རྣམས་འཁྲུད་ནུས་པ་དང། གདམས་པའི་མཆོག་རྒྱུད་དང་དགོངས་འགྲེལ་ཟབ་མོ་

རྣམས་ཉན་པ་སོགས་ཀྱི་སྣོད་རུང་དུ་སྒྲུབ་པ་ནི་རྣམ་པར་དག་པའི་དབང་རྫོགས་པར་ཐོབ་

ཅིང་༑ དེའི་དུས་སུ་ཁས་བླངས་པའི་ཐུན་མོང་དང་ཐུན་མོང་མ་ཡིན་པའི་སྡོམ་པ་དང་དམ་

ཚིག་རྣམས་ལེགས་པར་ཤེས་ནས་ཚུལ་བཞིན་དུ་བསྲུང་ཞིང། ཐུན་བཞིའི་རྣལ་འབྱོར་ལ་

བརྩོན་པས་ལྷའི་གསལ་སྣང་བརྟན་པར་བསྒྲུབས་པ་དང། དེའི་ཐུགས་བསྐུལ་བའི་བཟླས་

པས་རྡོ་རྗེ་སེམས་དཔའ་མཉེས་པར་བྱས་པ་ཞིག་གིས།1 སྣོད་ལྡན་གྱི་སློབ་མ་ལ་རྒྱུད་སྡེ་

དང་དེའི་དགོངས་འགྲེལ་གྱི་ཁུངས་ཐུབ་ཀྱི་གཞུང་ནས་འབྱུང་བ་ལ་གཞི་བྱས། དམ་པ་སྔ་

མའི་ཕྱག་ལེན་རྣམ་པར་དག་པ་མཐོང་བ་བརྒྱུད་པའི་མན་ངག་གིས་བརྒྱན་ཅིང་2ཆོ་གའི་

ཡན་ལག་ཕྲ་རགས་ཐམས་ཅད་དམིགས་ཕྱེད་པར་བྱས་ཏེ་དབང་བསྐུར་བ་ཞིག་ལ་རག་

ལས་པས། བློ་གྲོས་དང་ལྡན་པ་རྣམས་ཀྱིས་དེ་འདྲ་བའི་རྗེས་སུ་སློབ་པ་ལ་བརྩོན་པར་

བྱའོ༑༑ འདིར་མ་བཤད་པའི་ཆོ་ག་ཕྲ་རགས་ཐམས་ཅད་ཀྱི་ཡིད་ཆེས་པའི་ཁུངས་དང། དེ་

དག་གི་དོན་དམིགས་ཕྱེད་པའི་བཤད་པ་དང། ཁྱད་པར་དུ་དབང་གི་དོན་ཐམས་ཅད་ལམ་

གྱི་རིམ་པར་བསྒྲིགས་ནས། རྣམ་པར་དག་པའི་དབང་ལ་ངེས་པ་ཐུན་མོང་མ་ཡིན་པ་སྐྱེད་

པའི་ཚུལ་ནི། རྡོ་རྗེ་འཆང་ཆེན་པོའ་ིལམ་གྱི་རིམ་པར་བཤད་ཟིན་པ་ལས་ཤེས་པར་བྱས་

ཏེ༑ སྔར་བཤད་པ་བཞིན་སྣོད་ལྡན་ལ་དབང་བསྐུར་ན་རྡོ་རྗེ་ཐེག་པའི་བསྟན་པ་ཐམས་ཅད་

རང་གཞན་གྱི་རྒྱུད་ལ་རྒྱས་པར་བྱེད་ནུས་པ་ཡིན་ནོ།། 

༡ ཅིག་གིས།  དབུས་དཔར། གཙང་དཔར།

༢ བརྒྱན་ཞིང་  དབུས་དཔར། གཙང་དཔར།

རྣམ་དག་དབང་ཐོབ་དམ་ཚིག་སྲུང་ལ་བརྩོན།། ཐུན་བཞིའི་སྦྱོར་བས་ཐ་མལ་སྣང་

ཞེན་བཟློག །མཆོད་དང་བཟླས་པས་ལྷག་པའི་ལྷ་མཉེས་བྱས།། ཆོ་ག་ཐམས་ཅད་རྒྱུད་

བཞིན་ཤེས་པ་དེས།། སྙིང་ནས་ཐར་པ་དོན་གཉེར་སྣོད་ལྡན་ལ།། རང་རང་སྐབས་ཀྱི་ཆོ་

ག་མ་འདྲེས་པར།། ལེགས་པར་ཕྱེ་ནས་ཐབས་མཁས་རྟེན་འབྲེལ་ནི།། ཚུལ་བཞིན་སྒྲིག་

པ་1དེ་ལ་གློ་བ་དགའ།། རྣམ་དག་དབང་གིས་དམན་ཞིང་བསྲུང་སྡོམ་ལྷོད།། ཐུན་བཞིའི་

རྣལ་འབྱོར་མ་གོམས་བཟླས་མི་བརྩོན།། ཚིག་ཙམ་བྱང་དང་དེ་ཡང་མེད་པ་ཡིས།། གཞན་

དག་སྣོད་རུང་འདོད་ན་ད་དུང་སྦྱོངས།། ཁྱབ་བདག་དཔལ་ལྡན་རྡོ་རྗེ་སེམས་དཔའ་ཡི།། 

ཞལ་གྱི་པདྨ་ལས་འོངས་རྒྱུད་སྡེའི་གཞུང་།། སྟོང་ཕྲག་སུམ་ཅུ་གསུམ་གྱི་རྩ་བ་མཆོག ། 

དཔལ་ལྡན་འདུས་པ་ཐུགས་ཀྱི་རྡོ་རྗེ་ཡི།། དཀྱིལ་འཁོར་ཆེན་པོར་དབང་བསྐུར་ཆོ་ག་

འདི༑༑ ལམ་འདིར་སྒྲུབ་པ་སྙིང་པོར་བྱེད་པ་ཡི།། སྡོམ་བརྩོན་མང་པོས་རིང་ནས་བསྐུལ་

བའི་ངོར།། གྲུབ་པ་མཆོག་བརྙེས་ཀླུ་བྱང་གཞུང་བཞིན་སྦྱར།། རྩ་རྒྱུད་བཤད་རྒྱུད་གཉིས་

ལས་གསུངས་པའི་དབང།། གསང་བ་གྲུབ་པར་རྫོགས་རིམ་དབང་ཙམ་བཤད།། རིམ་ལྔ་

སྤྱོད་པ་བསྡུས་པས་བསྐྱེད་རིམ་གྱི།། དབང་དགུ་རྫོགས་རིམ་དབང་རྣམས་མདོར་བསྡུས་

གསུངས།། དེར་གསུངས་དབང་དགུ་ཀླུ་ཡི་བྱང་ཆུབ་ཀྱིས།། རྒྱས་པར་བཤད་པའི་གཞུང་

རྣམས་གུང་བསྒྲིགས་ཤིང་།། དེ་ཡི་ཁ་སྐོང་ཟླ་བ་གྲགས་པ་དང།། སྒྲ་གཅན་འཛིན་དཔལ་

བཤེས་གཉེན་ནཱ་རོ་པ།། འཇིགས་མེད་འབྱུང་གནས་དམ་ཚིག་རྡོ་རྗེ་ཡི།། གཞུང་གིས་མེད་

མི་རུང་རྣམས་ཁ་བསྐངས་པ།། འདི་ནི་དཀྱིལ་ཆོག་འདི་ཡི་ཁྱད་པར་ཏེ།། དེ་ཕྱིར་འདིར་

འབད་ངོ་མཚར་མེད་པ་མིན།། ཚུལ་འདིར་རིང་དུ་འབད་ནས་རབ་སྦྱར་མོད།། འོན་ཀྱང་

བདག་ཅག་ཚུ་རོལ་མཐོང་བའི་བློ།། ཉམ་ཆུང་རྒྱུད་སྡེའི་དགོངས་པ་དཔག་པར་དཀའ།། དེ་

ཕྱིར་གང་ནོངས་གནོང་ཞིང་འགྱོད་པས་བཤགས།། བླ་མའི་དྲིན་གྱིས་ལེགས་པར་བཤད་

༡ སྒྲིགས་པ་  སྐུ་འབུམ་དཔར་མ། གཙང་དཔར། 

པའི་ཆ།། ཇི་སྙེད་མཆིས་པས་བསྐྲུན་པའི་དགེ་བ་ཡིས།། འགྲོ་ཀུན་ལམ་བཟང་འདི་དང་མི་

འབྲལ་1ཞིང།། རྒྱལ་བའི་བསྟན་པ་ཕྱོགས་བཅུར་རྒྱས་པར་ཤོག །ཅེས་དཔལ་གསང་བ་འདུས་པ་

མི་བསྐྱོད་རྡོ་རྗེའི་དཀྱིལ་འཁོར་གྱི་ཆོ་ག་དབང་གི་དོན་གྱི་དེ་ཉིད་རབ་ཏུ་གསལ་བ་ཞེས་བྱ་བ་འདི་ནི་འདུས་པའི་ལམ་

ལ་སྒྲུབ་པ་སྙིང་པོར་བྱེད་པའི་སྡོམ་བརྩོན་མང་པོས་བསྐུལ་བའི་དོན་དུ། དཔལ་གསང་བ་འདུས་པའི་རྣལ་འབྱོར་པ་བློ་

བཟང་གྲགས་པའི་དཔལ་གྱིས་འོལ་ཁའི་དབེན་གནས་བསམ་གཏན་གླིང་དུ་སྦྱར་བའོ།། །།སརྦ་མངྒ་ལཾ།། །། 

༡ མི་འབྲེལ་  གཙང་དཔར། 





༈ དཔལ་གསང་བ་འདུས་པའི་དཀྱིལ་ཆོག་གི་

ངག་འདོན་གོ་སླ་བར་བརྗོད་པ་

བཞུགས་སོ།། 

༄༅།། རྗེ་བཙུན་བླ་མ་རྡོ་རྗེ་འཆང་དང་དབྱེར་མ་མཆིས་པའི་ཞབས་ལ་གུས་པ་

ཆེན་པོས་ཕྱག་འཚལ་ལོ།། འདིར་དཔལ་གསང་བ་འདུས་པའི་དཀྱིལ་འཁོར་གྱི་ཆོ་གའི་དབང་གི་དེ་ཉིད་རབ་

ཏུ་གསལ་བའི་ཆོ་ག་ངག་ཏུ་འདོན་ཚུལ་ཇི་ལྟར་བྱ་བ་གོ་སླ་བར་བརྗོད་པ་ནི་འདི་ཡིན་ཏེ། དང་པོར་དཔོན་སློབ་རྣམས་

དཀྱིལ་འཁོར་གང་དུ་བྱ་བའི་སའི་དབུས་སུ་སློབ་དཔོན་ཁ་ཤར་དུ་ཕྱོགས་པར་འདུག་ཅིང། རང་རྡོ་རྗེ་འཆང་དུ་བསྐྱེད་

པ་ལ་དབུལ་བར་བྱ་བའི་ཉེར་སྤྱོད་ལྔ་ཆུ་གཉིས་དང་བཅས་པ་སློབ་དཔོན་གྱི་གཡས་ནས་མགོ་བརྩམས་པ་དང།1 ཞིང་

སྐྱོང་2ལ་དབུལ་བའི་ཆུ་གཉིས་སྔོན་དུ་འགྲོ་བའི་ཉེར་སྤྱོད་ལྔ་གཏོར་མ་དང་བཅས་པ་སློབ་དཔོན་གྱི་གཡོན་ནས་མགོ་

བརྩམ་པ་3དང། ནང་མཆོད་རྡོ་རྗེ་དྲིལ་བུ་སོགས་ལེགས་པར་བཤམས་ནས། མི་མངོན་པ་ལས་ས་བླང་བ་4ལ། དང་

པོར་བདག་བསྐྱེད་ནས་རིམ་པ་བཞིན་དུ་བྱ་བ་ནི། ཡིད་ཀྱི་རོལ་པ་དྲི་མེད་ཟླ་འདྲས་སྒྲུབ།། ཅེས་པ་ནས། 

སེམས་ནི་བྱང་ཆུབ་དམ་པར་བསྐྱེད་པར་བགྱི།། ཨོཾ་ཤཱུ་ནྱ་ཏཱ། ཞེས་པ་ནས། ཨཱཏྨ་ཀོ྅ཧཾ། 

སྟོང་པར་གྱུར། སྟོང་པའི་ངང་ལས་སྣ་ཚོགས་པདྨ་དང་ཉི་མའི་སྟེང་དུ་ཧཱུཾ་ལས་རྡོ་རྗེ། དེ་

ཡོངས་སུ་གྱུར་པ་ལས། རང་ཉིད་རྡོ་རྗེ་འཆང་སྔོན་པོ་རྡོ་རྗེ་སེམས་དཔའི་དབུ་རྒྱན་ཅན་སྔོ་

དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། གཡོན་དྲིལ་བུ་

༡ མགོ་བརྩམས་པ་དང།  དབུས་དཔར། གཙང་དཔར། 

༢ ཞིང་སྐྱོང་  གཙང་དཔར། 

༣ མགོ་བརྩམས་པ་  དབུས་དཔར། གཙང་དཔར།

༤ མི་མདོན་པ་ལས་ས་བསླང་བ་  སྐུ་འབུམ་དཔར་མ།

རིན་ཆེན་རལ་གྲི་འཛིན་པ། དབུ་སྐྲ་རལ་པའི་ཐོར་ཚུགས་ཅན། མཚན་བཟང་པོ་སོ་གཉིས་

དང་༑ དཔེ་བྱད་བཟང་པོ་བརྒྱད་ཅུས་བརྒྱན་པ། ཡུམ་རེག་བྱ་རྡོ་རྗེ་མ་སྔོན་མོ་མི་བསྐྱོད་

པའི་དབུ་རྒྱན་ཅན། ཞེས་པ་ནས་རལ་གྲི་འཛིན་པ། དབུ་སྐྲ་རལ་པ་ཕྱེད་བཅིངས་སུ་བྱས་པ། 

ཞེས་པ་ནས་ཕན་ཚུན་དུ་འཁྱུད་པ། གཉིས་ཀའང་རིན་པོ་ཆེའི་དབུ་རྒྱན་གསོལ་བ། ཅེས་པ་

ནས༑ ཤམ་ཐབས་འཕྱར་བ། འོད་ཀྱི་དཀྱིལ་འཁོར་གྱིས་བསྐོར་བའི་དབུས་ན་ཡབ་སེམས་

དཔའི་སྐྱིལ་མོ་ཀྲུང་གིས་བཞུགས་པར་གྱུར། དེའི་སྤྱི་བོར་ཨོཾ། མགྲིན་པར་ཨཱཿ ཐུགས་

ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས་བསྒོམས་པ་དང་འདྲ་བའི་ཡེ་ཤེས་པ་

སྤྱན་དྲངས། ཛཿཧཱུཾ་བཾ་ཧོཿགཉིས་སུ་མེད་པར་གྱུར། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་

ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་ལས་ཧཱུཾ་ཡཾ་ཧཱུཾ་གི་ཡཾ་སྔོ་སྐྱ་ལས་བྱུང་

བའི་རླུང་གི་དཀྱིལ་འཁོར། ཞེས་པ་ནས། ཨོཾ་ཨཱཿཧཱུཾ་ཞེས་པ་བདུན་གྱིས་ནང་མཆོད་བྱིན་གྱིས་བརླབས། 

ཨོཾ་ཨཱཿབིགྷྣཱན་ཏ་1ཀྲིཏ་ཧཱུཾ། ཞེས་པ་ནས། ཨོཾ་ཤཔྟ་ཨཱཿཧཱུཾ། ཞེས་པའི་བར་ཆུ་གཉིས་ཉེར་སྤྱོད་དང་བཅས་

པ་བྱིན་གྱིས་བརླབས་ལ། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་

ཨཱཿཧཱུཾ། ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། བཛྲ་དྷྲིཀ་ཨོཾ་

ཨཱཿཧཱུཾ། སྤརྴ་བཛྲ་ཨོཾ་ཨཱཿཧཱུཾ། དུས་གསུམ་རྡོ་རྗེའི་ཐུགས་ཡིན་སྲིད་དང་མཐར་གྱུར་གང།། 

ཞི་ཞིང་སྒྲིབ་མེད་དག་པ་ནམ་མཁའི་ངོ་བོ་ཉིད།། སངས་རྒྱས་རྣམ་རྒྱས་དབང་ཕྱུག་རྡོ་རྗེ་

ཅན༑༑ དེ་ལ་ལུས་ངག་ཡིད་ཀྱིས་རྟག་ཏུ་ཕྱག་འཚལ་ལོ།། ཞེས་མཆོད་ཅིང་བསྟོད། 

རང་གི་ཐུགས་ཀའི་ཧཱུཾ་གི་འོད་ཟེར་གྱིས་ཞིང་སྐྱོང་འཁོར་བཅས་སྤྱན་དྲངས། ཨོཾ་

ཨཱཿབིགྷྣཱན་ཏ་ཀྲིཏ་ཧཱུཾ། ཞེས་པ་ནས། ཨོཾ་ཤཔྟ་ཨཱཿཧཱུཾ། ཞེས་པའི་བར་གྱིས་སྔར་ལྟར་གཏོར་མ་དང་ཉེར་སྤྱོད་

བྱིན་གྱིས་བརླབས་ལ། ཨོཾ་ཨ་ཀཱ་རོ་མུ་ཁཾ་སརྦ་དྷརྨཱ་ཎཾ་ཨདྱཱ་2ནུད་པན་ནཏྭཱད་3ཨོཾ་ཨཱཿཧཱུཾ། ཞེས་

༡ བིནྡྷཱ་ཏ་  དབུས་དཔར། 

༢ ཎཾ་ཨ་བྱཱ་  དབུས་དཔར།

༣ ན་ཏྭད་  དབུས་དཔར། 

ལན་གསུམ་བརྗོད། ཨོཾ་ཀྵེ་ཏྲ་པཱ་ལ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཀྵེ་ཏྲ་པཱ་ལ་ས་པ་རི་

ཝཱ་ར་པཱ་དྱཾ་1པྲ་ཏཱིཙྪ་ཧཱུཾ་སྭཱཧཱ། ཨོཾ་ཀྵེ་ཏྲ་པཱ་ལ་ས་པ་རི་ཝཱ་ར་པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། 

ཤཔྟ་པྲ་ཏཱི་ཙྪ་ཧཱུཾ་སྭཱཧཱ། ཨོཾ་ཀྵེ་ཏྲ་པཱ་ལས་པ་རི་ཝཱ་ར་ཨོཾ་ཨཱཿཧཱུཾ། གང་དག་འདིར་གནས་ལྷ་

དང་ཀླུ།། གནོད་སྦྱིན་སྲིན་པོའམ་གཞན་དག་ལ།། ས་འདི་བདག་གིས་བསླང་བར་བགྱི།། 

དཀྱིལ་འཁོར་དོན་དུ་ཁྱོད་ཀྱིས་སྩོལ།། ཞེས་པ་ལན་གསུམ་བརྗོད། ཞིང་སྐྱོང་འཁོར་བཅས་རང་

གནས་སུ་གཤེགས་པར་གྱུར། ཞིང་སྐྱོང་གི་མཆོད་པ་དང་གཏོར་མ་བསྡུས་ནས། 

ལྷ་ལ་གནང་བ་ནོད་པ་ནི། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་

ཅན་གྱིས་མི་བསྐྱོད་པའི་དཀྱིལ་འཁོར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་

མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པཱ་དྱཾ་པཱུ་ཛ་མེ་གྷ་ས་མུ་དྲ་སྥ་ར་ཎ་

ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤཾ་ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་

ཎ་ས་མ་ཡ་ཤྲཱི་ཡེ་ཨཱཿཧཱུཾ། བདག་གིས་དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་

བགྱིད་པ་ལ་བགེགས་མེད་པར་གྲུབ་པར་མཛད་དུ་གསོལ། རིག་པ་འཛིན་པ་དག་ཅི་དགའ་

བར་གྱིས་ཤིག །ཅེས་གནང་བ་བྱིན་པར་གྱུར། དེ་ནས་ལངས་ཏེ། རྡོ་རྗེ་དང་བཅས་པའི་ལག་པ་ཡུངས་ཀར་དང་

ཆུ་དང་ཐལ་བ་རྣམས་རིམ་ཅན་དུ་དབང་ལྡན་ནས་བརྩམས་ཏེ་དཀྱིལ་འཁོར་གྱི་ས་གཞི་ཐམས་ཅད་ལ་གཡས་སྐོར་དུ་

གཏོར་ཞིང། ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཞེས་བཟླས་པར་བྱའོ།། དེ་ནས་འདུག་སྟེ་རྡོ་རྗེ་སྐྱིལ་ཀྲུང་བཅས། ལག་པ་

ས་གནོན་བྱས་པའི་སོར་མོའ་ིརྩེ་མོ་ས་ལ་རེག་ནས། ཨོཾ་བྷྲུཾ་ཁཾ་ས་གཞི་ནམ་མཁའི་རང་བཞིན་སྟོང་པ་

ཉིད་དུ་གྱུར། ཧཱུཾ་ལཾ་ཧཱུཾ་ས་གཞི་རྡོ་རྗེའི་རྡུལ་ཕྲ་རབ་ཀྱི་རང་བཞིན་དུ་གྱུར། ཨོཾ་མེ་དི་ནི་བཛྲི་

བྷཱ་ཝ་བཛྲ་བནྡྷ་ཧཱུཾ། ས་གཞི་རྡོ་རྗེའི་རང་བཞིན་དུ་བཅིངས་ཏེ་བརྟན་པར་བྱས། ཨོཾ་ཧ་ན་ཧ་

ན་བཛྲ་ཀྲོ་དྷ་ཧཱུཾ་ཕཊ། རྡོ་རྗེ་ཁྲོ་བོས་བགེགས་རྣམས་བཅོམ། ཨོཾ་ཨཱཿཧཱུཾ་ཤོ་དྷ་ཡ་ཤོ་དྷ་ཡ་

རཀྵ་རཀྵ་ཧཱུཾ་ཧཱུཾ་ཕཊ། རྡོ་རྗེ་གསུམ་གྱིས་སའི་ཉེས་སྐྱོན་ཐམས་ཅད་སྦྱངས་ཤིང་བསྲུང་བར་

༡ པཱ་ཏྱཾ་  སྐུ་འབུམ་དཔར་མ། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།238

གྱུར༑1 དེ་ནས་ལངས་ཏེ་གཞི་བཅའ་སྔོན་དུ་འགྲོ་བས་ཤར་དུ་བལྟས་ཏེ་གཡོན་བརྐྱང་བྱས་ལ། ལག་པ་གཉིས་ཀྱིས་

རྡོ་རྗེ་དྲིལ་བུ་འཛིན་པས་ཐུགས་ཀར་བསྣོལ་ཏེ། བཛྲ་སཏྭ་ཞེས་བརྗོད་ཅིང་གཡོན་དུ་མེ་མཚམས་མཐོང་གི་བར་དུ་

ལུས་གཅུ། ཡང་གཡས་སུའང་དེ་ལྟར་བྱས་ནས་སྣ་ཚོགས་པའི་ཆོས་ཐམས་ཅད་སྟོང་པ་ཉིད་དང་རོ་

གཅིག་པའི་རང་བཞིན་དུ་གྱུར། ཞེས་བརྗོད། 

དེ་ནས་དཀྱིལ་འཁོར་གྱི་ས་གཞིའི་དབུས་སུ་སློབ་དཔོན་བསྡད་པའི་མདུན་དུ་བདག་བསྐྱེད་ཀྱི་མཆོད་པ་

བཤམས་པ་སོགས་བྱས་ནས། སྔོན་འགྲོ་གཏོར་མ་ནས་བཟུང་སྟེ་མཆོད་བསྟོད་བདུད་རྩི་མྱང་བ་ཡན་གྱི་སྒྲུབ་ཐབས་

རྒྱས་པར་བསྒོམ་པར་བྱའོ།། དེ་ནས་རྡོ་རྗེ་གསོར་ཞིང་དྲིལ་བུ་གསིལ་ཏེ། དེང་དུས་ཞེས་པ་ནས། དེང་བདག་

འདུས་པ་མཆོག་ཡིན་ནོ།། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་

ཅན་གྱིས་མི་བསྐྱོད་པའི་དཀྱིལ་འཁོར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་

ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤཾ་ཞེས་པ་ནས། ཤཔྟ་པཱུ་ཛ་མེ་

གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། བཛྲ་དྷྲིཀ་ཨོཾ་ཨཱཿཧཱུཾ་ཞེས་པ་ནས། སུཾ་བྷ་རཱ་ཛ་ཨོཾ་

ཨཱཿཧཱུཾ། བདག་ཉིད་ཀྱི་ལྕེ་ཧཱུཾ་ལས་བྱུང་བའི་རྡོ་རྗེར་གྱུར། མ་ལུས་ཕྱོགས་ན། ཞེས་པ་ནས། ཅི་

ནུས་བཞིན་དུ་རབ་ཏུ་བགྱིད།། ལན་གསུམ། དེ་ནས་སློབ་མས། སློབ་དཔོན་ལ་འབུལ་རྒྱུའི་མཆོད་པ་ཆུ་

གཉིས་ནས་རོལ་མོའ་ིབར་ནང་མཆོད་དང་བཅས་པ་སྔར་བཞིན་བྱིན་གྱིས་བརླབས། ཨོཾ་སརྦ་ཏ་ཐཱ་ག་ཏ་ཞེས་

སོགས་ཀྱིས་སྔར་ལྟར་ཕུལ་ལ། བཛྲ་དྷྲིཀ་ཨོཾ་ཨཱཿཧཱུཾ། ཞེས་པས་ནང་མཆོད་དབུལ། དྲིལ་སྟབས་དང་བཅས་

པས༑ མི་བསྐྱོད་རྡོ་རྗེ་ཡེ་ཤེས་ཆེ།། ཞེས་པ་ནས། གསང་བའི་དབྱངས་ལ་ཕྱག་འཚལ་ལོ།། ཞེས་

པའི་བར་གྱིས་བསྟོད། དེ་རྣམས་ཕྱོགས་བཞིའི་སློབ་མ་ཐམས་ཅད་ཀྱིས་ཐུན་མོང་དུ་མགྲིན་གཅིག་ཏུ་བྱས་ལ། དེ་ནས་

ཤར་ཕྱོགས་ཀྱི་སྒོའ་ིསློབ་དཔོན་འཁོར་བཅས་འགྲེང་སྟེ།2 མཎྜལ་ཕུལ་ནས་གསོལ་བ་གདབ་པ་ནི། ཨོཾ་བཛྲ་བྷཱུ་

མི་ཨཱཿཧཱུཾ། ཞེས་པ་ནས་ཟླ་བ། བདག་གཞན་ལུས་ངག་ཡིད་གསུམ་ལོངས་སྤྱོད་དུས་གསུམ་

དགེ་ཚོགས་བཅས།། ཞེས་པ་ནས། བཞེས་ནས་བདག་ལ་བྱིན་གྱིས་བརླབ་ཏུ་གསོལ།། རང་

༡ བསྲུངས་པར་གྱུར།  དབུས་དཔར། གཙང་དཔར།

༢ འགྲེངས་ཏེ།  དབུས་དཔར། གཙང་དཔར།



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  239

ཉིད་སྐད་ཅིག་གིས་རྣམ་སྣང་དཀར་པོ་དཀར་ནག་དམར་བའི་ཞལ་གསུམ་ཕྱག་དྲུག་གི་

གཡས་རྡོ་རྗེ་འཁོར་ལོ་པདྨ་དཀར་པོ། གཡོན་དྲིལ་བུ་རིན་ཆེན་རལ་གྲི་འཛིན་པ། ནམ་

མཁར་གནས་པའི་དེ་བཞིན་གཤེགས་པ་རྣམས་དང་ལྷན་ཅིག་ཏུ་གསོལ་བ་ནི། དེ་བཞིན་

གཤེགས་པ་ཀུན་ཞི་བ།། ཞེས་པ་ནས། དཀྱིལ་འཁོར་དམ་པ་བཤད་དུ་གསོལ།། ཞེས་བརྗོད། 

དེ་ནས་ལྷོ་ནུབ་བྱང་གི་སློབ་དཔོན་འཁོར་བཅས་འགྲེང་སྟེ།1 སློབ་དཔོན་སོ་སོའ་ིལག་ཏུ་མཎྜལ་བཟུང་བ་རྣམས་ཀྱིས་

རིམ་པ་བཞིན། ལྷོ་ནས་མཎྜལ་གྱི་རྗེས་སུ། རང་ཉིད་རིན་འབྱུང་སེར་པོ། ཞེས་པ་ནས། རལ་གྲི་འཛིན་པ། 

ནམ་མཁར་གནས་པའི་དེ་བཞིན་གཤེགས་པ་རྣམས་དང་ལྷན་ཅིག་གསོལ་བ་ནི། མཚན་

རྣམས་ཐམས་ཅད་ཡང་དག་རྫོགས།། ཞེས་པ་ནས། བཤད་དུ་གསོལ། ཞེས་པའི་བར་དང། ནུབ་

ནས་མཎྜལ་གྱི་རྗེས་སུ། རང་ཉིད་འོད་དཔག་མེད་དམར་པོ། ཞེས་པ་ནས། རལ་གྲི་འཛིན་པ། ནམ་

མཁར་ཞེས་པ་ནས། གསོལ་བ་ནི། ཞི་བའི་ཆོས་ནི་ཞེས་པ་ནས། བཤད་དུ་གསོལ། བྱང་ནས་

མཎྜལ་གྱི་རྗེས་སུ། རང་ཉིད་དོན་གྲུབ་ལྗང་ཁུ་ཞེས་པ་ནས། ནོར་བུ་འཛིན་པ། ནམ་མཁར་ཞེས་པ་

ནས༑ གསོལ་བ་ནི། སེམས་ཅན་ཀུན་གྱི་ཞེས་པ་ནས། བཤད་དུ་གསོལ། ཕྱོགས་བཞི་ཀས་མགྲིན་

གཅིག་ཏུ་ཁྱོད་ཞབས་ཞེས་པ་ནས། དཀྱིལ་འཁོར་འབྲི་ཞེས་བརྗོད། བཞི་ཀས་དུས་གཅིག་ཏུ་མཎྜལ་བླ་མ་

ལ་ཕུལ། དེ་ནས་བླ་མས་དཀྱིལ་ཆོག་ཏུ་གསལ་བའི་སྔགས་རྒྱས་དཀྱིལ་འཁོར་བཏེག །དེ་ནས་སློབ་དཔོན་སྐྱིལ་ཀྲུང་

བཤིག་སྟེ་ལངས་ནས། མཉམ་པའི་རྐང་སྟབས་བྱས། རྡོ་རྗེ་དྲིལ་བུ་དང་བཅས་པས་ཐལ་མོ་སྤྱི་བོར་སྦྱར་ནས། ཨོཾ་

པྲ་ནན་མ་མི་སརྦ་ཏ་ཐཱ་ག་ཏ་ན། ཞེས་བརྗོད། ཡིད་ཀྱིས་དེ་བཞིན་གཤེགས་པ་ཐམས་ཅད་ལ་ཕྱག་བྱས། དེ་

རྗེས་འདི་ལྟ་བྱའོ།། སེམས་ཅན་མ་རིག་པའི་མུན་པས་བསྒྲིབས་ཤིང་བདུད་ཀྱི་དབང་དུ་སོང་བ་

རྣམས་ཀྱི་བདུད་བསལ་བའི་ཕྱིར་དུ། རང་ཉིད་གཙོ་བོ་ལས་བྱེ་བའི་ཞེ་སྡང་རྡོ་རྗེ་གཉིས་པ། 

འཁོར་ཁྲོ་བོའ་ིཚོགས་དཔག་ཏུ་མེད་པས་བསྐོར་བའི་མིག་གཡས་པ་མ་ལས་ཉི་མ་དང། 

གཡོན་པ་ཊ་ལས་ཟླ་བ། མིག་འབྲས་ཧཱུཾ་ལས་དུས་མཐའི་མེ་ལྟར་འབར་བ་ལས་ཁྲོ་བོའ་ིརྡོ་

༡ འགྲེངས་ཏེ།  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།240

རྗེ་ཕྱོགས་བཅུར་སྤྲོས་པས་བགེགས་ཐམས་ཅད་བཅོམ་པར་གྱུར། དེ་ནས་རྐང་པ་གཡས་བརྐྱང་

བྱས་ལ། གཡོན་དྲིལ་བུ་སྙིང་ཁར་བཟུང། གཡས་བརྐྱངས་ཏེ། རྡོ་རྗེ་དང་བཅས་པའི་སྡིགས་མཛུབ་བརྐྱངས་ནས་མེ་

མཚམས་སུ་བལྟ་སྟེ། ལུས་གཡོན་དུ་མེ་མཚམས་མཐོང་གི་བར་དུ་གཅུ་ཞིང། ཨོཾ་ཀྲོ་དྷ་ཌིཥྚི་ཧི་ཞེས་བརྗོད། ཡང་

རྐང་པ་གཡོན་བརྐྱང་བྱས་ལ། གཡས་རྡོ་རྗེ་དང་བཅས་པའི་སྡིགས་མཛུབ་སྙིང་ཁར་བཞག །གཡོན་བརྐྱངས་ཏེ་དྲིལ་

བུ་གསིལ་ཞིང། ལུས་དབང་ལྡན་གྱི་མཚམས་མཐོང་གི་བར་གཅུ་སྟེ། ཨོཾ་ཀྲོ་དྷ་ཌིཥྚི་ཧྲི་ཞེས་བརྗོད། དེ་ནས་རྡོ་

རྗེ་གསོར་དྲིལ་བུ་དཀྲོལ་ཞིང། བདག་ནི་རང་ཉིད་རྡོ་རྗེ་ཅན།། ཞེས་པ་ནས། དེང་བདག་རྡོ་རྗེ་སེམས་

དཔར་གྲུབ།། རྐང་མཐིལ་གཉིས་སུ་ཧཱུཾ་ཧཱུཾ་ལས་རྡོ་རྗེ་འབར་བ་རེ་རེ་ཧཱུཾ་ཞེས་བརྗོད་ཅིང། པད་

ཀོར་སྔོན་དུ་འགྲོ་བས་འགྱིང་བ་དང་བཅས་ཏེ་རྡོ་རྗེ་གསོར། དྲིལ་བུ་དཀྲོལ་ཞིང། དབུས་ནས་དབང་ལྡན་དུ་སོང་སྟེ༑ 

དེ་ནས་སློབ་མ་དང་ལྷན་ཅིག་དཀྱིལ་འཁོར་གྱི་ས་གཞི་ལ་གཡས་སུ་བསྐོར་ནས་དབང་ལྡན་ནས་ཁ་ནང་དུ་དཀྱིལ་

འཁོར་གྱི་ས་གཞི་ལ་ཕྱོགས་ནས། ལྷ་དང་ལྷ་མིན་ཞེས་པ་ནས། མགོ་བོ་ཚལ་པ་བརྒྱར་འགས་སོ།། 

ཞེས་པའམ། ཡང་ན། ལུས་ངག་སེམས་ལ་གནས་པ་ཡི།། ཞེས་པ་ནས། འདིར་ནི་འཇིག་འགྱུར་

གཞན་དུ་མིན།། ཞེས་ལན་གསུམ་སློབ་དཔོན་གཅིག་པོས་བརྗོད་པའི་རྗེས་སུ། ཁྲོ་བོའ་ིཚོགས་དཔག་ཏུ་

མེད་པ་འཕྲོས་པས་བགེགས་ཐམས་ཅད་བསྐྲད་པར་གྱུར། ན་མ་སནྟ་ན་ཀ་ཡ་ཝཱ་ཀ་1ཙིཏྟ་

བཛྲ་ནཱི། ན་མོ་བཛྲ་ཀྲོ་དྷ་ཡ། མཧཱ་དཾཥྚོ་2ཀ་ཏ་བྷི་རཱ་བ་ཡ། ཨ་སི་མུ་ས་ལ་པ་ར་ཤཱུ་པ་ཤ་

ཧ་ཏ་ཡ། ཨོཾ་ཨ་མྲྀ་ཏ་ཀུཎྜ་ལི་ཁ་ཁ་ཁཱ་ཧི་ཁཱ་ཧི། ཏིཥྛ་ཏིཥྛ། བནྡྷ་བནྡྷ། ཧ་ན་ཧ་ན། ད་ཧ་ད་

ཧ༑ གརྫ་གརྫ། བི་སྥོ་ཊ་ཡ་བི་སྥོ་ཊ་ཡ། སརྦ་བིགྷྣཱན་བི་ན་ཡ་ཀཱ་ན་མཧཱ་ག་ན་པ་ཏི། ཛི་ཝི་

ཏཱ་ན་དྷ་ཀ་3ར་ཡ་སྭཱཧཱ། ཞེས་མང་དུ་བཟླས་ཤིང་རོལ་མོ་སོགས་ཀྱིས་ཚམ་རྔམ་4བྱའོ།། དཀྱིལ་འཁོར་གྱི་

༡ ཀ་ཡ་ཝཱ་ཀ་  དབུས་དཔར། 

ཀཱ་ཡ་ཝཱཀ་  གཙང་དཔར། 

༢ དཾཥྚི་  དབུས་དཔར། 

༣ ཏཱ་ན་བྷ་ཀ་  དབུས་དཔར། 

༤ ཚམས་རྔམས་  སྐུ་འབུམ་དཔར་མ།

མཚམས་རྔམས་  དབུས་དཔར། གཙང་དཔར།

ས་གཞི་ཡང་དབང་ཆེན་གསེར་གྱི་ས་གཞི་ལ་ཐུག་གི་བར་དུ་ཧཱུཾ་ལས་བྱུང་བའི་རྡོ་རྗེའི་རང་

བཞིན་དུ་གྱུར། དེ་ནས་ནུས་ཤིང་སྤྲོ་ན། རྐང་སྟབས་རྣམས་རྒྱས་པ་དང། མི་ནུས་པའམ་མི་སྤྲོ་ན། རྐང་མཐིལ་

གཉིས་སུ་ཧཱུཾ་ཧཱུཾ་ལས་སྣ་ཚོགས་རྡོ་རྗེ་རེ་རེ། ཧཱུཾ་ཞེས་བརྗོད་ལ་དམིགས་པས་ས་གཞི་རྐང་མཐིལ་གྱིས་

སྣ་ཚོགས་རྡོ་རྗེར་བྱས་པར་བསམ་ཞིང་བསྐོར་བ་ཙམ་བྱའོ།། རྐང་སྟབས་བྱེད་ན་ཁ་སྦྱོར་གྱི་ཚེ་སློབ་དཔོན་ནང་ནས་

ཁ་ཕྱིར་ལ་བལྟས་ལ་བྱའོ།། 

དེ་ནས་ཁྲོ་བོ་བཅུ་ཕྱོགས་བཅུར་བཀོད་ནས་ཕུར་གདབ་བྱ་བའི་ཚུལ་ནི། ཕུར་བུ་ཚད་ལྡན་ཡུངས་ཀར་དང་

ཙནྡན་དམར་པོས་བྱུག །ཚོན་སྣ་ལྔའི་སྐུད་པས་དཀྲིས། མེ་ཏོག་ཕྲེང་བ་དམར་པོ་མགུལ་པར་བཅིངས་པ་རྣམས་དང་ཐོ་

བ་སློབ་དཔོན་དཀྱིལ་འཁོར་གྱི་སའི་དབུས་སུ་བསྡད་པའི་མདུན་དུ་བཞག །ཕུར་བུ་ཞལ་ཚུར་གཟིགས་པའི་མདུན་དུ། 

སློབ་དཔོན་གྱི་གཡོན་ཕུར་བུའི་གཡས་ནས་མགོ་བརྩམས་ཏེ་ཆུ་གཉིས་སྔོན་དུ་འགྲོ་བའི་ཉེར་སྤྱོད་ལྔ་བཤམས། ནང་

མཆོད་ཀྱང་བདག་གི་མདུན་དུ་བཤམས་ལ། ཨོཾ་ཤཱུ་ནྱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་

པའི་ངང་ལས། ཧཱུཾ་ལས་བྱུང་བའི་ཉི་མའི་དཀྱིལ་འཁོར་གྱི་སྟེང་དུ་ཧཱུཾ་ལས་རྡོ་རྗེ། དེ་ཡོངས་

སུ་གྱུར་པ་ལས་རང་ཉིད་ཞེ་སྡང་རྡོ་རྗེ་སྐུ་མདོག་མཐིང་ནག །ཁྲོ་བ་དང་འདོད་ཆགས་ཆེན་

པོ་འདྲེས་པའི་ཉམས་ཅན། ཞེས་པ་ནས། ཤམ་ཐབས་འཕྱར་བ་འོད་དམར་པོ་འབར་ཞིང་

འཁྲུག་པའི་དབུས་ན་ཡབ་རྡོ་རྗེའི་སྐྱིལ་མོ་ཀྲུང་གིས་བཞུགས་པར་གྱུར། དེའི་ཐུགས་ཀར་

སྣ་ཚོགས་པདྨ་དང་ཟླ་བའི་གདན་ལ་ཡེ་ཤེས་སེམས་དཔའ་སྐུ་མདོག་དམར་པོ་ཞེས་པ་ནས། 

འཁྱུད་པ་དེའི་ཐུགས་ཀར་ཟླ་བའི་གདན་ལ་རྡོ་རྗེ་སྔོན་པོ་རྩེ་ལྔ་པའི་ལྟེ་བའི་ནང་དུ་ཏིང་ངེ་

འཛིན་སེམས་དཔའ་ཧཱུཾ་ཡིག་མཐིང་ཁ།1 དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། 

ཐུགས་ཀའི་ཧཱུཾ་ལས་འོད་ཟེར་འཕྲོས་པས་རང་བཞིན་གྱི་གནས་ནས་བསྒོམས་པ་དང་འདྲ་

བའི་ཡེ་ཤེས་པ་སྤྱན་དྲངས། ཛཿཧཱུཾ་བཾ་ཧོཿ གཉིས་སུ་མེད་པར་གྱུར། རང་གི་རིགས་བདག་

ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་དབང་བསྐུར། ཕྱོགས་བཅུ་རྣམས་སུ་སྣ་ཚོགས་

༡ མཐིང་ག  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།242

པདྨ་དང་ཉི་མའི་གདན་རེ་རེ་ལ་1ཡབ་ཡུམ་སྙོམས་པར་ཞུགས་པའི་ཐུགས་ཀའི་ཏིང་ངེ་

འཛིན་སེམས་དཔའི་འོད་ཟེར་གྱིས་ཁྲོ་བོ་བཅུ་སྤྱན་དྲངས་ཞལ་ནས་ཞུགས། རྡོ་རྗེའི་ལམ་

ནས་ཡུམ་གྱི་པདྨར་ཞུ་བའི་ཐིག་ལེ་བཅུ་ཧཱུཾ་རིང་པོ་བཅུར་གྱུར། དེ་རྣམས་ཡོངས་སུ་གྱུར་

པ་ལས་ཁྲོ་བོ་བཅུར་གྱུར་པ་ནི། གཤིན་རྗེ་གཤེད་ནག་པོ་རྣམ་སྣང་གི་དབུ་རྒྱན་ཅན་ཞེས་པ་

ནས༑ དགྲ་སྟ་འཛིན་པ་རང་གི་ཐུགས་ཀར་དྲངས། ཡ་མཱནྟ་ཀྲིཏ་ཐུགས་ཀ་ནས་ཕྱིར་ཕྱུང།2 

ཤར་གྱི་གདན་ལ་གཡོན་བརྐྱང་གིས་འཁོད། ཅེས་པ་ནས། སུམ་བྷ་རཱ་ཛ་ཐུགས་ཀ་ནས་ཕྱིར་

ཕྱུང་༑ འོག་གི་གདན་ལ་གཡོན་བརྐྱང་གིས་འཁོད། ཁྲོ་བོ་བཅུ་པོ་ཐམས་ཅད་ཀྱང་ཞེས་པ་

ནས༑ གདུག་པ་ཅན་ཐམས་ཅད་ཚར་གཅོད་པའི་ཚུལ་གྱི་བཞུགས་པར་གྱུར། ཨོཾ་ཨཱཿབིགྷྣཱན་

ཏ་ཀྲིཏ་ཧཱུཾ། ཞེས་པ་ནས། ཨོཾ་ཤཔྟ་ཨཱཿཧཱུཾ། ཞེས་པའི་བར་གྱིས་མཆོད་པ་བྱིན་གྱིས་བརླབས། ཨོཾ་ཨཱཿབཛྲ་

མཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་ཨཱཿབཛྲ་མཧཱ་ཀྲོ་དྷ་རཱ་

ཛ་ས་པ་རི་ཝཱ་ར་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿབཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨོཾ་ཨཱཿཧཱུཾ། 

ནང་མཆོད་ཕུལ། མི་བསྐྱོད་རྡོ་རྗེ་ཡེ་ཤེས་ཆེ།། ཞེས་པ་ནས། གསང་བའི་དབྱངས་ལ་ཕྱག་འཚལ་

ལོ༑༑ གཏི་མུག་ཉེས་པ་འདོད་ཆགས་རྡོ་རྗེ་ཆོས་བཅས་གང།། ཞེས་པ་ནས། རྨོངས་དང་ཞེ་

སྡང་འདོད་ཆགས་སྒྲིབ་པ་རྡོ་རྗེ་སྟེ།། བྱང་ཆུབ་སེམས་འདྲ་རྒྱ་ཆེན་དེ་ལ་ཕྱག་འཚལ་ལོ།། 

ཨོཾ་ཨཱཿབིགྷྣཱན་ཏ་ཀྲིད་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས་ཨཱཏྨ་ཀོ྅ཧཾ། ཕུར་བུ་རྣམས་སྟོང་པ་ཉིད་

དུ་གྱུར། སྟོང་པའི་ངང་ལས་ཧཱུཾ་བཅུ་ལས་སྣ་ཚོགས་རྡོ་རྗེ་བཅུ། དེ་རྣམས་ཡོངས་སུ་གྱུར་

པ་ལས་ཁྲོ་བོ་རྡོ་རྗེ་ཕུར་བུ། སྟོད་བདུད་རྩི་འཁྱིལ་པ་སྔོན་པོ་དོན་གྲུབ་ཀྱི་དབུ་རྒྱན་ཅན་

སྔོ་དཀར་དམར་བའི་ཞེས་པ་ནས། དགྲ་སྟ་འཛིན་པ། ལྟེ་བ་མན་ཆད་མདུང་རྩེ་གཅིག་པའི་

དབྱིབས་ཅན་གྱི་ཕུར་བུ་མེ་དཔུང་རབ་ཏུ་འབར་བ་བཅུར་གྱུར། དེ་རྣམས་ཀྱི་སྤྱི་བོར་ཨོཾ། 

མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་ལས་འོད་ཟེར་འཕྲོས་པས། རང་བཞིན་

༡ གདན་རེ་རེ།  སྐུ་འབུམ་དཔར་མ། གཙང་དཔར། 

༢ ཕྱིར་ཕྱུངས། དབུས་དཔར། 



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  243

གྱི་གནས་ནས་བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། ཛཿཧཱུཾ་བཾ་ཧོཿགཉིས་སུ་

མེད་པར་གྱུར། རང་གི་རིགས་བདག་དོན་གྲུབ་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་

དབང་བསྐུར། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། ཐོ་བ་སྟོང་

པར་གྱུར། སྟོང་པའི་ངང་ལས་ཧཱུཾ་ལས་རྡོ་རྗེ་དེ་ཡོངས་སུ་གྱུར་པ་ལས་རྡོ་རྗེའི་ཐོ་བ་མེ་རབ་

ཏུ་འབར་བ་འགྱུར། ཨོཾ་ཨཱཿབཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་

པ་ནས། ཤཔྟ་པྲ་ཏཱིཙྪ་ཨཱཿཧཱུཾ་སྭཱཧཱ། ཨོཾ་བཛྲ་ཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨོཾ་ཨཱཿཧཱུཾ། ནང་མཆོད་

ཕུལ༑ རྡོ་རྗེ་བདུད་རྩི་རྒྱལ་པོ་ཆེ།། རྡོ་རྗེ་ཕུར་བུ་རབ་ཏུ་འབར།། མེ་སྟག་འབར་བ་འདྲ་བ་

ཡིས༑༑ ཕྱོགས་བཅུའི་དཀྱིལ་འཁོར་གདབ་པར་མཛོད།། ཡི་གེ་གསུམ་དང་ཡི་གེ་བརྒྱ་པ་བརྗོད་ལ་

བྱིན་གྱིས་བརླབས། དེ་ནས་རྡོ་རྗེ་དྲིལ་བུ་འཛིན་པས་ལངས་ཏེ་བདག་ཉིད་ཀྱིས་འོག་གི་གནོད་མཛེས་

ལ་བལྟས་པས། དེས་སྤྲུལ་པའི་ཞེས་པ་ནས། བཀའ་ནོད་པ་ལ། སྔགས་ཚན་བཞི་པོ་རེ་རེ་ལ་ཕྱོགས་

བཞིར་སེ་གོལ་གཏོག་སྟེ་གཡས་སྐོར་གྱིས་བྱ། ཨོཾ་སུཾ་བྷ་ནི་སུཾ་བྷ་ཧཱུཾ་ཧཱུཾ་ཕཊ་ཅེས་པ་ནས། ཨོཾ་ཨ་ན་ཡ་

ཧོ་བྷ་ག་ཝཱན་བིདྱཱ་རཱ་ཛ་ཧཱུཾ་ཧཱུཾ་ཕཊ། ཅེས་བོས་ལ་བགེགས་རྣམས་མྱུར་དུ་བཟུང་ལ་ཁུག་

ཅིག་ཅེས་བཀའ་བསྒོས་པས་ཞེས་པ་ནས། འབྲུབ་ཁུང་གི་རྣམ་པ་ཅན་རྣམས་སུ་བཅུག་པར་

གྱུར༑ དེ་ནས་ལག་པ་གཡོན་དྲིལ་བུ་དང་བཅས་པས་ཕུར་བུ་བཙུགས་གྷ་གྷ་སོགས་བརྗོད་ནས་གཡས་པ་རྡོ་རྗེ་

དང་བཅས་པས་ཐོ་བ་བཟུང་སྟེ་མུངྒ་རས་བརྡུང་ཞིང་དབང་ལྡན་ནས་གཡས་སྐོར་དུ་རིམ་བཞིན་འདེབས། ཨོཾ་གྷ་

གྷ་ཞེས་པ་ནས། བཛྲ་ཀཱི་ལ་ཡ་ཧཱུཾ་ཧཱུཾ་ཕཊ་ཕཊ། ཨོཾ་བཛྲ་མུངྒ་ར་བཛྲ་ཀཱི་ལ་ཡ་ཨ་ཀོ་ཊ་ཡ་ཧཱུཾ་

ཧཱུཾ་ཕཊ་ཕཊ། གནོད་མཛེས་ཀྱི་ཕྱག་མཚན་རྡོ་རྗེ་ལྕགས་ཀྱུ་དེ་རྡོ་རྗེ་ཐོ་བ་མེ་རབ་ཏུ་འབར་

བར་གྱུར་པས། དབང་ལྡན་ནས་བརྩམས་ཏེ་རིམ་པ་བཞིན་དུ་ཕུར་བུ་རྣམས་ཀྱི་སྤྱི་བོ་

ནས་བརྡུངས་པས། བགེགས་རྣམས་ཀྱི་སྤྱི་བོ་ནས་རྐང་མཐིལ་གྱི་བར་དུ་ཕུར་བུ་བཏབ་

པས་ལུས་ངག་ཡིད་གསུམ་གཡོ་འགུལ་མེད་པར་གྱུར། ཁྲོ་བོ་དང་ཕུར་བུ་ལས་རྡོ་རྗེའི་

མེ་འོད་རབ་ཏུ་འབར་བ་ཕྱོགས་བཅུར་འཕྲོས་པས་བགེགས་ལྷག་མ་རྣམས་ཀྱང་རིང་དུ་

བྲོས་པ་དང། སྟེང་འོག་དང་ཁོར་ཡུག་ཆེན་པོའ་ིབར་དུ་འགྲོ་བ་རྣམས་བགེགས་དང་བྲལ་

བར་གྱུར། ཊཀྐི་ཧཱུཾ་ཛཿཁྲོ་བོ་རྣམས་ཀྱི་ཕྱི་རོལ་ཏུ་ལྕགས་ཀྱི་རྡོ་རྗེའི་རྭ་བ། དེའི་སྟེང་དུ་ཧཱུཾ་

ཡིག་ལས་བྱུང་བའི་རྡོ་རྗེའི་གུར། གུར་གྱི་འོག་རྭ་བའི་སྟེང་དུ་རྡོ་རྗེའི་བླ་རེ། འོག་གཞི་ཧཱུཾ་

ལས་སྣ་ཚོགས་རྡོ་རྗེའི་ས་གཞི། ཕྱིའི་ཕྱོགས་མཚམས་ཀུན་ཏུ་མདའི་དྲ་བ། ཕྱི་རོལ་ཏུ་ཡེ་

ཤེས་ཀྱི་མེ་རབ་ཏུ་འབར་བར་གྱུར། ཨོཾ་ཨཱཿཨུཥྞཱི་ཥ་ཙཀྲ་ཝརྟི་1ཧཱུཾ་ཧཱུཾ་ཕཊ། ཨོཾ་ཨཱཿསུཾ་བྷ་རཱ་

ཛ་ཧཱུཾ་ཧཱུཾ་ཕཊ། ཅེས་བརྗོད་ཅིང་སྟེང་འོག་བསྲུང།2 བགེགས་ཀྱང་རང་གི་སེམས་ཀྱིས་བཏགས་པ་

ཙམ་ལས་གཞན་ན་མེད་ལ་སེམས་ཀྱང་རང་བཞིན་མེད་པའོ།། སེམས་ཅན་ཐམས་ཅད་

ལ་བདེ་བ་སྒྲུབ་པ་ལྷུར་ལེན་པའི་བསམ་པས་བདག་གིས་བླ་ན་མེད་པའི་བྱང་ཆུབ་སྒྲུབ་

པར་བྱའོ།། བདག་ལ་དངོས་གྲུབ་མཆོག་སྩོལ་ལ།། ཏིང་འཛིན་ཀུན་གྱི་འབྲས་བུ་སྩོལ།།3 

སེམས་ཅན་ཀུན་ལ་ཅི་འདོད་པར།། དངོས་གྲུབ་བླ་ན་མེད་པ་སྩལ།། སླར་ཡང་གཤེགས་

པ་མཛད་པའི་ཕྱིར།། རང་གི་གནས་གཤེགས་བཛྲ་མུཿ། ཁྲོ་བོ་བཅུ་རང་བཞིན་གྱི་གནས་

སུ་གཤེགས་པར་གྱུར། དེ་དག་ནི་སའི་ཆོ་གའོ།། །།དེ་ནས་ཇི་སྲིད་དཀྱིལ་འཁོར་གྱི་ཆོ་ག་བྱེད་ཀྱི་བར་ཉིན་རེ་

བཞིན་དུ་སོ་སོའམ། རེ་རེར་ཕུར་བུ་རྣམས་ལ་མཆོད་གཏོར་འབུལ་བའི་ཚུལ་ནི་མཆོད་གཏོར་བཤམས། བྱིན་གྱིས་

བརླབས་ནས། ཕུར་བུའི་ལྷ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་པོ་

འོད་ཀྱི་སྦུ་གུ་ཅན་རྣམས་སུ་གྱུར། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ་ཧཱུཾ་སརྦ་དུཥྚན། ཞེས་པ་ནས་སྭཱཧཱ། 

ཨོཾ་ཨཱཿབིགྷྣཱན་ཀྲིཏ་ས་པ་རི་ཝཱ་ར་ཞེས་སྦྱར་བའི་ཉེར་སྤྱོད་དང་ནང་མཆོད་ཀྱིས་མཆོད་དེ་རྡོ་རྗེ་བདུད་རྩི་

ཞེས་སོགས་རྐང་པ་དང་པོ་གསུམ་སྔར་དང་འདྲ་བ་ལ་བཞི་པའི་གནས་སུ། འཇིགས་པ་དག་4ཀྱང་འཇིགས་

པར་བྱེད།། ཅེས་སྦྱར་བས་བསྟོད་དོ།། 

༡ ལྭ་རྟི་  སྐུ་འབུམ་དཔར་མ། 

༢ བསྲུངས།  དབུས་དཔར། གཙང་དཔར།

༣ སྩལ༑  དབུས་དཔར། གཙང་དཔར།

༤ འཇིགས་བདག་  དབུས་དཔར། 

སྟ་གོན་ལ། ལས་ཐིག་ཐོག་མར་བསྒྲུབ་པའི་ཚུལ་ནི། ཉི་མ་དེ་ལ་སྔར་ལྷའི་རྣལ་འབྱོར་བསྒོམ་པའི་རྒྱུན་ཡོད་

ན༑ གསར་དུ་བསྒོམ་མི་དགོས་ཤིང། དེ་མེད་ན་རང་ཞེ་སྡང་རྡོ་རྗེར་བསྐྱེད་ནས་ལས་ཐིག་བསྒྲུབ་པ་ཡིན་ཏེ། དེ་ཡང་

ཐིག་སྐུད་མཚན་ཉིད་དང་ལྡན་པ་དྲི་བཟང་དང་བའི་རྣམ་ལྔ་སྦྱར་བའི་ཆུ་དང་ནང་མཆོད་བདུད་རྩིར་བྱིན་རླབས་བྱས་པ་

རྣམས་ཀྱིས་སྦངས་ཤིང་ལེགས་པར་བཏབ་པ་མེ་ཏོག་དང་བཅས་པའི་སྣོད་དུ་བཞག་གོ །ལས་ཐིག་གི་ལྷ་ཞལ་ཚུར་

གཟིགས་པའི་མདུན་དུ་ཐིག་གི་གཡས་རང་གི་གཡོན་ཕྱོགས་ནས་མགོ་བརྩམ་སྟེ།1 ཆུ་གཉིས་སྔོན་དུ་འགྲོ་བའི་ཉེར་

སྤྱོད་ལྔ་བཤམས་ནས། ཐིག་སྐུད་ཀྱི་ནང་གི་མཐའ་གཉིས་དང་དབུས་སུ་ཨོཾ་ཨཱཿཧཱུཾ་གིས་མཚན་

པར་གྱུར། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་ལས་ཧཱུཾ་ལས་

ཉི་མ་དེའི་སྟེང་དུ་ཧཱུཾ་ལས་རྡོ་རྗེ་དེ་ཡོངས་སུ་གྱུར་པ་ལས། རང་ཉིད་ཞེ་སྡང་རྡོ་རྗེ་སྐུ་མདོག་

མཐིང་ནག་ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། 

གཡོན་དྲིལ་བུ་རིན་ཆེན་རལ་གྲི་འཛིན་པ། རང་དང་འདྲ་བའི་རེག་བྱ་རྡོ་རྗེ་མས་འཁྱུད་

པ༑ དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་གི་འོད་ཟེར་གྱིས་

རང་བཞིན་གྱི་གནས་ནས་བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། ཛཿཧཱུཾ་བཾ་ཧོཿ 

གཉིས་སུ་མེད་པར་གྱུར། སྤྱི་བོའ་ིརིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་

དབང་བསྐུར། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། ལས་ཐིག་སྟོང་

པ་ཉིད་དུ་གྱུར། སྟོང་པའི་ངང་ལས་ཧཱུཾ་ལས་སྣ་ཚོགས་རྡོ་རྗེ། དེ་ཡོངས་སུ་གྱུར་པ་ལས་

བདུད་རྩི་འཁྱིལ་པ་སྔོན་པོ་དོན་གྲུབ་ཀྱི་དབུ་རྒྱན་ཅན་སྔོ་དཀར་དམར་བའི་ཞེས་པ་ནས། དགྲ་

སྟ་འཛིན་པ། དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། དེ་ལས་འོད་ཟེར་འཕྲོས་

པས་རང་བཞིན་གྱི་གནས་ནས་བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། ཛཿཧཱུཾ་

བཾ་ཧོཿགཉིས་སུ་མེད་པར་གྱུར། རང་གི་རིགས་བདག་དོན་གྲུབ་ཡབ་ཡུམ་གྱི་བྱང་ཆུབ་ཀྱི་

སེམས་ཀྱིས་དབང་བསྐུར། ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཞེས་པ་ནས། ཤཔྟ་ཨཱཿཧཱུཾ། ཞེས་པས་མཆོད་

༡ མགོ་བརྩམས་ཏེ།  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།246

པ་བྱིན་གྱིས་བརླབས། ཨོཾ་ཨཱཿབིགྷྣཱནྟ་ཀྲིཏ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་ཨཱཿབིགྷྣཱནྟ་ཀྲིཏ་

ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿབིགྷྣཱནྟ་ཀྲིཏ་ཨོཾ་ཨཱཿཧཱུཾ། ནང་མཆོད་ཕུལ། རྡོ་རྗེ་བདུད་རྩི་ཁྲོ་བོ་ཆེ།། 

འོད་ཟེར་འཕྲོ་བ་རབ་ཏུ་འཁྲུག །དྲག་པོའ་ིའཁོར་ལོ་རབ་འབར་འདྲ།། འཇིགས་པ་1དག་

ཀྱང་འཇིགས་པར་བྱེད།། མིག་གཉིས་མ་དང་ཊ་ལས་ཉི་མ་དང་ཟླ་བ་སེར་པོར་གྱུར། བཛྲ་

དྲིཥྚི་མ་ཊ། བཛྲ་ས་མ་ཡ་སུ་ཏྲ་མ་ཏི་ཀྲ་མ་ཧཱུཾ། བདུན། ཨོཾ་ཨཱཿཧཱུཾ་ཕཊ་སྭཱཧཱ། བརྒྱ་རྩ། ཨོཾ་ཨ་

མོ་གྷ་པདྨ་བ་སུན་དྷ་རི་དྷ་རི་ནི་མཎྜ་ལི་ཧཱུཾ། བདུན། དེ་ནས་བདུད་རྩི་ལྔའི་ཆུ་དང་ཡུངས་ཀར་དང་དྲིའི་

ཆུས་ཐིག་སྐུད་ལ་གཏོར་ནས་རྡོ་རྗེ་དང་བཅས་པའི་ལག་པས་ཐིག་སྐུད་ལ་རེག་ནས། ཨོཾ་བཛྲ་སཏྭ་ས་མ་ཡ་

ཞེས་པ་ནས། སཏྭ་ཨཱཿཧཱུཾ་ཕཊ། བདུན། དེ་ནས་ཐིག་སྐུད་ལ་མེ་ཏོག་གཏོར་ཞིང་ཞབས་བསིལ་གྱི་ཆུས་བསངས། 

བགེགས་མཐར་བྱེད་ཞུ་བ་ལས་བྱུང་བའི་ཐིག་སྐུད་ཀྱི་རྣམ་པར་གྱུར། ཞེས་བརྗོད་ཅིང་བསམ། 

དེ་ནས་སློབ་དཔོན་ལངས་ཏེ་རྡོ་རྗེ་དྲིལ་བུ་དང་བཅས་པའི་ལག་པས་དྲིའི་སྣོད་ཐོགས་ཏེ། དཀྱིལ་འཁོར་གྱི་དབུས་དང་

དབང་ལྡན་ནས་གཡས་སྐོར་དུ་ས་གཞི་ལ་དྲི་ཆུས་གཏོར་ཞིང། ཨོཾ་སརྦ་སཾ་ཤོ་དྷ་ནི་ཧཱུཾ་ཕཊ། ཅེས་བཟླས་པར་

བྱའོ༑༑ དེ་ནས་ཐིག་འདེབས་པ་ནི། དཔོན་སློབ་གཉིས་ཀ་རྡོ་རྗེ་དྲིལ་བུ་འཛིན་པས་སློབ་དཔོན་ཤར་དང་སློབ་མ་ནུབ་

ལ་ཁ་བལྟས་ཏེ་འགྲེངས་ནས། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་

གྱིས་མི་བསྐྱོད་པའི་དཀྱིལ་འཁོར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་

དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤེ་2ཞེས་པ་ནས་ཤཔྟ་པཱུ་ཛ་མེ་གྷ་ས་

མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། མི་བསྐྱོད་རྡོ་རྗེ་ཡེ་ཤེས་ཆེ།། ཞེས་པ་ནས། གསང་བའི་

དབྱངས་ལ་ཕྱག་འཚལ་ལོ།། སློབ་མ་སྐད་ཅིག་གིས་རྣམ་སྣང་དཀར་པོ་དཀར་ནག་དམར་

བའི་ཞེས་པ་ནས། རལ་གྲི་འཛིན་པར་གྱུར། ཕྱོགས་ཐམས་ཅད་རང་བཞིན་མེད་པར་མཉམ་

པ་ཉིད་དོ།། བདག་དང་སློབ་མའི་མིག་གཉིས་ཛ་ཛ་ལས་ཉི་མ་དང་ཟླ་བ་འོད་ཟེར་སེར་པོ་

༡ འཇིག་པ་  དབུས་དཔར། 

༢ པུཥྤི་  དབུས་དཔར། གཙང་དཔར།

ཅན་དུ་གྱུར། ཛྫཿཛྫཿཛྫཿ ཞེས་བརྗོད་དེ་དཔོན་སློབ་གཉིས་ཀྱི་ལྟེ་བའི་ཐད་ནས་ཐིག་སྐུད་བརྐྱངས་ནས་གཉིས་

ཀའི་ལག་པ་དུས་གཅིག་ལ་ས་ལ་ཕབ་ནས་ཚངས་ཐིག་དང་པོ་གདབ། ཚངས་ཐིག་དང་པོ་ཐེབས་ནས། རྐང་མཐིལ་

གཉིས་སུ་ཧཱུཾ་ཧཱུཾ་ལས་བྱུང་བའི་རྡོ་རྗེ་འབར་བ་རེ་རེ་ཞེས་བརྗོད་ནས། སྐོར་ཕྱོགས་དང་སྡོད་ས་མ་ལོག་

པར་ཐིག་ལྷག་མ་འདེབས་པ་དང། ས་ལ་འདེབས་པའི་ཚེ་ཨོཾ་ཨཱཿཧཱུཾ་བཟླས་པར་བྱའོ།། ཐིག་ཐེབས་ནས་སྒོ་དབྱེ་

བ་ནི་སློབ་དཔོན་རྡོ་རྗེ་དྲིལ་བུ་འཛིན་པས་དཀྱིལ་འཁོར་གྱི་དབུས་སུ་སོང་སྟེ། མིག་གཉིས་ཧཱིཿཧཱིཿལས་ཉི་མ་

དང་ཟླ་བ་སེར་པོ་ཅན་གྱི་ལྷའི་སྐུ་སྒྱུ་མ་ལྟ་བུར་གྱུར། ཞེས་བརྗོད་ཅིང། དཀྱིལ་འཁོར་གྱི་དབུས་ནས་

ཁ་ཤར་དུ་ཕྱོགས་པས་གཡོན་བརྐྱང་བྱས་ལ། ལག་པ་རྡོ་རྗེ་ཁུ་ཚུར་དཀུ་གཉིས་སུ་བཀན་ཏེ་བཞག་ལ། ཁྲོ་བོའ་ིབལྟ་

བས་ཐད་ཀར་བལྟས་ནས་ཧིཿ ཞེས་བརྗོད་ཅིང། གཡོན་དང་གཡས་སུ་འགྱིང་བ་རེ་བྱས་ལ་ཧིཿཧིཿ ཐར་པའི་

སྒོའ་ིགེགས་སུ་གྱུར་པའི་སྒྲིབ་པ་རྣམས་དབྱི་བར་བགྱིའོ།། ཞེས་བརྗོད་ནས། ཤར་སྒོའ་ིཐིག་དྲི་བཟང་

གི་ཆུས་དབྱི། དེ་ནས་རིམ་བཞིན་ལྷོ་ནུབ་བྱང་རྣམས་སུའང་དེ་འདྲ་རེ་བྱས་ལ་སྒོ་དབྱིའོ།། ཕྱིའི་ཟླུམ་ཐིག་བསྐོར་བ་ལ་

དབུས་སུ་འཛུགས་པའི་ཕུར་བུ་དངོས་སམ་བསྒོམས་པའི་ཕུར་བུ་བསངས་སྦྱངས་ནས། ཧཱུཾ་ལས་བྱུང་བའི་སེང་

ལྡེང་གི་ཕུར་བུ་སྟོད་རྡོ་རྗེ་རྩེ་ལྔ་པ་འོག་རྡོ་རྗེ་རྩེ་གཅིག་པའི་རྣམ་པ་ཅན་དུ་གྱུར། ཞེས་བརྗོད་

ཅིང་བསམས་ལ་བཙུགས་སོ།། དེ་ནས་ལས་ཐིག་དང་མཆོད་པ་སྔར་ཐིག་སྐུད་ལྷག་གནས་ཀྱི་སྐབས་ལྟར་དང་མཆོད་

པའི་མཐར་གཏོར་མ་དང་བཅས་པ་བཤམས་ལ།1 དང་པོར་མཆོད་པ། དེ་ནས་གཏོར་མ་བྱིན་གྱིས་བརླབས་ནས། ཨོཾ་

ཨཱཿབིགྷྣཱནྟ་ཀྲིཏ་ཧཱུཾ། སརྦ་དུཥྚན་ས་མ་ཡ་ཞེས་པ་ནས། རཀྵ་ཙ་ཀུ་རུ་སྭཱཧཱ། ཨོཾ་ཨཱཿབིགྷྣཱནྟ་ཀྲིཏ་

ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་ཨཱཿབིགྷྣཱནྟ་ཀྲིཏ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿབིགྷྣཱནྟ་

ཀྲིཏ་ཨོཾ་ཨཱཿཧཱུཾ། རྡོ་རྗེ་བདུད་རྩི་ཞེས་པ་ནས། འཇིགས་པར་བྱེད། བདག་ལ་དངོས་གྲུབ་མཆོག་

སྩོལ་ལ།།2 ཞེས་པ་ནས། རང་གི་གནས་གཤེགས་བཛྲ་མུཿ ཐིག་སྐུད་ཀྱི་ཡེ་ཤེས་པ་གཤེགས། 

དམ་ཚིག་པ་རང་ལ་ཐིམ་པར་གྱུར། 

༡ བཤད་པ་ལ།  སྐུ་འབུམ་དཔར་མ།

༢ སྩལ་ལ།།  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།248

དེ་ནས་ས་ལྷ་སྟ་གོན་བྱ་བ་ལ། དཀྱིལ་འཁོར་གྱི་དབུས་སུ་དྲི་བཟང་གི་ཐིག་ལེ་ཟླུམ་པོ་དང་དེའི་སྟེང་དུ་དྲི་

བཟང་གི་1ཆུས་སྦངས་པའི་མེ་ཏོག་གི་ཚོམ་བུ་བཀོད། དེའི་གཡས་ནས་མགོ་བརྩམས་ཏེ་ཆུ་བཞི་སྔོན་དུ་འགྲོ་བའི་

ཉེར་སྤྱོད་བཤམས་ནས། རང་ཉིད་ཞེ་སྡང་རྡོ་རྗེར་གསལ་བའི་ཐུགས་ཀའི་ཧཱུཾ་གི་འོད་ཟེར་གྱིས་

སྤྱན་དྲངས་པའི་གནོད་མཛེས་སྔོན་པོ་མི་བསྐྱོད་པའི་དབུ་རྒྱན་ཅན། སྔོ་དཀར་དམར་

བའི་ཞེས་པ་ནས། རལ་གྲི་འཛིན་པ་མདུན་དུ་འདུག་སྟེ་བཀའ་ནོད་པ་ལ།2 ཨོཾ་སུཾ་བྷ་ནི་སུཾ་བྷ་

ཧཱུཾ༑ ཞེས་པ་ནས། བིདྱཱ་རཱ་ཛ་ཧཱུཾ་ཕཊ། ཅེས་བོས་ནས་བགེགས་རྣམས་མྱུར་དུ་བཟུང་ལ་ཁུག་

ཅིག་ཅེས་བཀའ་བསྒོས་པས། གནོད་མཛེས་ཀྱི་ཕྱག་གཡས་ཀྱི་ཞེས་པ་ནས། མགྲིན་པ་ནས་

ཞགས་པས་བཅིངས་ཏེ་བཀུག་ནས་ཕྱོགས་མཚམས་རྣམས་སུ་ཧཱུཾ་རིང་པོ་ལས་གྲུབ་པའི་

ཁྲོན་པ་འབྲུབ་ཁུང་གི་རྣམ་པ་ཅན་རྣམས་སུ་བཅུག་པར་གྱུར། རང་གི་ཐུགས་ཀའི་ཧཱུཾ་ལས་

སྤྲོས་པའི་ཁྲོ་བོའ་ིརྡོ་རྗེ་ཕུར་བུ་སྟོད་བདུད་རྩི་འཁྱིལ་པ་སྔོན་པོ་དོན་གྲུབ་ཀྱི་དབུ་རྒྱན་ཅན། 

སྔོ་དཀར་དམར་བའི་ཞེས་པ་ནས། དགྲ་སྟ་འཛིན་པ་ལྟེ་བ་མན་ཆད་ཅེས་པ་ནས། བཅུར་གྱུར་

ཏེ་ཕྱོགས་སྐྱོང་འཁོར་བཅས་ཀྱི་མགོ་བོར་ཟུག །ཨོཾ་གྷ་གྷ་ཞེས་པ་ནས། བཛྲ་ཀཱི་ལ་ཡ་ཧཱུཾ་ཧཱུཾ་

ཕཊ་ཕཊ། ལན་བཅུ། གནོད་མཛེས་ཀྱི་ཕྱག་མཚན་རྡོ་རྗེ་ལྕགས་ཀྱུ་དེ། ཞེས་པ་ནས། ལུས་ངག་

ཡིད་གསུམ་གཡོ་མགུལ་མེད་པར་གྱུར། གནོད་མཛེས་རང་བཞིན་གྱི་གནས་སུ་གཤེགས། 

ཊཀྐི་ཧཱུཾ་ཛཿཕྱི་རོལ་ཏུ་ལྕགས་ཀྱི་རྡོ་རྗེའི་རྭ་བ། དེའི་སྟེང་དུ་ཧཱུཾ་ཡིག་ལས་རྡོ་རྗེའི་གུར། གུར་

གྱི་འོག་རྭ་བའི་སྟེང་དུ་རྡོ་རྗེའི་བླ་རེ། ཕྱིའི་ཕྱོགས་མཚམས་ཐམས་ཅད་དུ་མདའི་དྲ་བ་ཡེ་

ཤེས་ཀྱི་མེ་རབ་ཏུ་འབར་བ་འཕྲོ་བ་དང། དཀྱིལ་འཁོར་གྱི་ས་གཞི་ཡང་རྡོ་རྗེའི་ས་གཞིར་

གྱུར༑ དཀྱིལ་འཁོར་གྱི་དབུས་སུ་བཾ་ལས་བྱུང་བའི་སའི་ལྷ་མོ་སེར་མོ་དགའ་བ་དང་ལྡན་

པའི་ཐུགས་ཅན་ཞི་བ་ན་བཟའ་དཀར་པོ་བསྣམས་པ། རྒྱན་བཟང་པོ་སྣ་ཚོགས་པས་བརྒྱན་

པ༑ ཞལ་གཅིག་ཕྱག་གཉིས་ཀྱི་གཡས་སྐྱབས་སྦྱིན་གྱི་ཕྱག་རྒྱ་དང། གཡོན་པས་གསེར་

༡ དྲི་བཟངས་ཀྱི་  དབུས་དཔར། གཙང་དཔར།

༢ ནོད་པ་ལས།  དབུས་དཔར། གཙང་དཔར།



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  249

གྱི་བུམ་པ་བསྣམས་པ། པདྨའི་གདན་ལ་བཞུགས་པ། བདག་ཉིད་ཀྱི་ལག་པ་གཡས་པར་

ཟླ་བའི་སྟེང་དུ་ཧཱུཾ་ཧཱུཾ་ཧཱུཾ། རྡོ་རྗེ་དང་བཅས་པའི་སོར་མོའ་ིརྩེ་མོ་ས་ལ་བསྣུན་པའི་སྒྲ་དང། 

ཧཱུཾ་གི་འོད་ཟེར་གྱིས་བསྐུལ་བས། ས་གཡོས་པའི་གསེབ་ནས་སའི་ལྷ་མོ་ཡེ་ཤེས་པ་ཐོན་

པ་དང་འདྲེས་ནས། བདག་གི་ཅི་བགྱི་བ་བཀའ་སྩོལ་ཅིག་ཅེས་གསུངས་པར་གྱུར། ཨོཾ་

ཨཱཿབིགྷྣཱནྟ་ཀྲིཏ་ཧཱུཾ། ཞེས་པ་ནས། ཨོཾཤཔྟ་ཨཱཿཧཱུཾ། ཨོཾ་པྲི་ཐི་1ཝི་དེ་ཝཱི་ས་པ་རི་ཝཱ་ར་ཨརྒྷཾ་ཞེས་པ་

ནས༑ པདྱཾ། ཨཱཉྩ་མ་ཎཾ། པྲོཀྵ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་པྲི་ཐི་2ཝི་དེ་ཝི་ས་པ་རི་ཝཱ་ར་པུཥྤཾ་ཞེས་

པ་ནས༑ ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་པྲི་ཐི་3ཝི་དེ་ཝཱི་ས་པ་རི་

ཝཱ་ར་ཨོཾ་ཨཱཿཧཱུཾ། སྤོས་དང་བཅས་པའི་དྲིལ་བུ་འཛིན་པས། སྐྱོབ་པ་སངས་རྒྱས་ཐམས་ཅད་ཀྱི།། ཞེས་

པ་ནས༑ ཕམ་པར་བྱས་ཏེ་དཀྱིལ་འཁོར་བྲི།། ལན་གསུམ། ཞེས་གསོལ་བ་བཏབ་པས། དེ་ལྟར་

གྱིས་ཤིག་ཅེས་གསུངས་ཏེ་དེ་ཉིད་དུ་ཐིམ་ནས་སའི་ངོ་བོར་གནས་པར་གྱུར། ལག་པ་རྡོ་རྗེ་

ནང་བསྡམས་བྱས་པས་ས་དེ་མནན་ལ། ཨོཾ་བཛྲི་བྷ་ཝ་ཧཱུཾ། ལན་གསུམ། རྡོ་རྗེ་བསྡམས་པ་ལས་བྱུང་

བའི་ཧཱུཾ་ཡིག་འོད་ཟེར་འབར་བ་འཕྲོས་པས་དབང་ཆེན་གྱི་བར་རྡོ་རྗེར་བྱས་པར་གྱུར། ཨོཾ་

བཛྲ་ཌི་དྷ་ཏིཥྛ། ལན་གསུམ། 

དེ་ནས་སའི་ལྷ་མོའ་ིཚོམ་བུ་དང་མཆོད་པ་བསྡུས་ལ་ལྷ་སྟ་གོན་བྱ་བ་ནི། ཨོཾ་ཨཱཿབཛྲ་དྷྲིཀ་ཧཱུཾ་ཧཱུཾ་ཞེས་

སོགས་ལྷ་རང་རང་གི་སྔགས་བརྗོད་པ་དང་དུས་མཉམ་དུ་དྲིའི་ཐིག་ལེ་བྱེད་པ་ལ། དེ་བཞིན་གཤེགས་པ་ལྔ་ལ་དྲིའི་

ཐིག་ལེ་གྲུ་བཞི་དང་ལྷ་གཞན་རྣམས་ལ་ཟླུམ་པོ་རེ་རེ་བྱས་རྡུལ་ཚོན་གྱིས་4བྲི་བའི་དུས་རང་རང་གི་ལྷའི་མཚན་མ་

གང་དུ་འོངས་པའི་གོ་ས་དེར་བསྒོམ་པའི་དུས་དཀྱིལ་འཁོར་ལ་ལྷ་དགོད་པའི་རིམ་པ་བཞིན་དུ་བྱ་ཞིང། དྲིའི་ཐིག་ལེ་

རིམ་པ་ཇི་ལྟར་ཐིག་ལེ་དེའི་སྟེང་དུ་མེ་ཏོག་དྲིས་སྦགས་པའི་ཚོམ་བུ་དགོད། དེ་ཡང་གཙོ་བོ་ལ་ཅུང་ཟད་ཆེ་བ་སྤུངས་

༡ ཨོཾ་སྲི་ཐི་ སྐུ་འབུམ་དཔར་མ། གཙང་དཔར། 

༢ སྲི་ཐི་ལྭི་ སྐུ་འབུམ་དཔར་མ། 

ཨོཾ་སྲི་ཐི་ཝི་  གཙང་དཔར། 

༣ སྲི་ཐི་ སྐུ་འབུམ་དཔར་མ། གཙང་དཔར། 

༤ ཚོན་གྱི་  དབུས་དཔར། གཙང་དཔར། 

ཚར་བ་དང། ཨོཾ་ཨཱཿསྤརྴ་བཛྲ་ཁཾ་ཧཱུཾ། ཞེས་བརྗོད་ལ་གཙོ་བོའ་ིཚོམ་བུ་དེ་ལ་ཚོམ་བུ་གཅིག་བསྣན། དེ་ནས་

གཞན་རྣམས་བཀོད་ནས། དཀྱིལ་འཁོར་གྱི་ཕྱིའི་ཁོར་ཡུག་ཏུ། ཆུ་བཞི་ཚན་པ་གཅིག་དང་ཉེར་སྤྱོད་གཞན་རྣམས་ལྷ་

གྲངས་དང་མཉམ་པར་བཤམས། བོད་ཀྱི་བླ་མ་ཁ་ཅིག །སྟ་གོན་གྱི་མཆོད་པ་གྲུ་བཞིར་བཤམས་ཟེར་ནས་འདོད་སྣམ་

གྱི་སྟེང་ནས་བཤམས་པ་དང། ཁ་ཅིག་ཚོམ་བུ་རེའི་མདུན་དུ་ཉེར་སྤྱོད་ཚན་པ་རེ་བཤམས་པའི་ལུགས་ཀྱང་ཡོད་དོ།། 

དཀྱིལ་འཁོར་གྱི་མཐར་དྲི་བཟང་དང་བ་བྱུང་གིས་བྱུགས། རང་ཉིད་ཆས་སུ་གཞུག་པ་བྱས་ལ་དཀྱིལ་འཁོར་གྱི་ཤར་

སྒོ་ལ་ཕྱོགས་པར་འདུག་སྟེ། བདག་བསྐྱེད་སྔོན་འགྲོ་གཏོར་མ་ནས་དང་པོ་སྦྱོར་བའི་རྗེས་ལ་བཟླས་པ་དང་མཆོད་

བསྟོད་བཏགས་པའི་བསྡུས་པའམ། དཀྱིལ་འཁོར་རྒྱལ་མཆོག་དང་བཅས་པའི་རྒྱས་པ་གང་རུང་ཉེར་བསྡུས་ཡན་ཆད་

རྫོགས་པར་བྱས་ནས། མདུན་བསྐྱེད་བསྒྲུབ་པ་ལ་འཇུག་པར་བྱ་སྟེ། ནང་མཆོད་དཀྱིལ་འཁོར་ལ་གཏོར་ནས། ཨོཾ་

ཨཱཿབིགྷྣཱནྟ་ཀྲིཏ་1ཧཱུཾ། དངོས་པོ་མེད་པས་བསྒོམ་པ་མེད།། ཅེས་པ་ནས། བྱང་ཕྱོགས་པ་རྣམས་

ལ་སྣ་ཚོགས་རྡོ་རྗེའི་གདན། གདན་དེ་རྣམས་ཀྱི་སྟེང་དུ། ཧཱུཾ་ཁཾ་ཨོཾ་སྭཱ་ཨཱཿཧཱ། ལཾ་མཱཾ་པཾ་ཏཱཾ། 

ཛཿཧཱུཾ་བཾ་ཧོཿ མེཾ་ཐླིཾ་ཨོཾ་ཨོཾ་ཨོཾ་ཧཱུཾ་ཨོཾ་སཾ། ཧཱུཾ་བཅུར་གྱུར། དེ་རྣམས་ཡོངས་སུ་གྱུར་པ་ལས། 

རྡོ་རྗེ་གཉིས། འཁོར་ལོ། རིན་ཆེན། པདྨ། སྣ་ཚོགས་རྡོ་རྗེ། འཁོར་ལོ། རྡོ་རྗེ། ཨུཏྤ་ལ། 

སྣ་ཚོགས་རྡོ་རྗེ། མེ་ལོང་དམར་པོ། པི་ཝང་སྔོན་པོ། དྲིའི་དུང་ཆོས། རོའ་ིསྣོད། ཀླུ་ཤིང་

གི་མེ་ཏོག་སྡོང་བུ་དང་བཅས་པ་འཁོར་ལོས་མཚན་པ། འཁོར་ལོ། རིན་ཆེན་གཉིས། པདྨ་

གཉིས༑ རལ་གྲི་གཉིས། དབྱུག་པ། རྡོ་རྗེ། པདྨ། སྣ་ཚོགས་རྡོ་རྗེ། རལ་གྲི། རྡོ་རྗེ། རྡོ་

རྗེས་མཚན་པའི་དབྱུག་པ་སྔོན་པོ། རྡོ་རྗེས་མཚན་པའི་དབྱུག་པ་ནག་པོ། རྡོ་རྗེ་དང་རྡོ་

རྗེ༑ དེ་རྣམས་ཡོངས་སུ་གྱུར་པ་ལས། ལྷ་སུམ་ཅུ་སོ་གཉིས་སུ་གྱུར་པ་ནི། གདན་དབུས་

མའི་སྟེང་དུ་ཞེ་སྡང་རྡོ་རྗེ་སྐུ་མདོག་མཐིང་ནག་མི་བསྐྱོད་པའི་དབུ་རྒྱན་ཅན། སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྩེ་དགུ་པ་འཁོར་ལོ་པདྨ། ཞེས་པ་ནས། 

འོད་དམར་པོ་འབར་བའི་དབུས་ན་རྡོ་རྗེ་སྐྱིལ་མོ་ཀྲུང་གིས་བཞུགས་པ། ཤར་དུ་རྣམ་སྣང་

༡ བིགྷྣཱན་ཀྲིཏ་  དབུས་དཔར། 

ཞེས་པ་ནས། གདུག་པ་ཅན་ཐམས་ཅད་ཚར་གཅོད་པའི་ཚུལ་གྱིས་བཞུགས་པར་གྱུར། རང་

གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་བསྒོམས་པའི་དཀྱིལ་

འཁོར་ནམ་མཁར་བཏེག་པ་སྤྱན་དྲངས། ཛཿཧཱུཾ་བཾ་ཧོཿ དམ་ཚིག་པའི་རྟེན་དང་བརྟེན་པའི་

དཀྱིལ་འཁོར་ལ་ཡེ་ཤེས་པའི་རྟེན་དང་བརྟེན་པའི་དཀྱིལ་འཁོར་དབྱེར་མེད་དུ་ཐིམ་པར་

གྱུར༑ ལྷ་སོ་སོའ་ིརིགས་བདག་ཞལ་གཅིག་ཕྱག་གཉིས་པ་ཡབ་ཡུམ་གྱི་བྱང་ཆུབ་ཀྱི་

སེམས་ཀྱི་ཆུ་རྒྱུན་གྱིས་ལྷ་སོ་སོ་ལ་དབང་བསྐུར་བར་གྱུར། མཆོད་པ་རྣམས་ནང་མཆོད་ཀྱིས་

བསངས། ཨོཾཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་

པའི་ངང་ལས་ཨཱཿལས་བྱུང་བའི་ཐོད་པ་ཞེས་པ་ནས། ཨོཾ་སྤརྴ་ཨཱཿཧཱུཾ། ཞེས་པའི་བར་གྱིས་ཆུ་བཞི་

ཉེར་སྤྱོད་འདོད་ཡོན་ལྔ་དང་བཅས་པ་བྱིན་གྱིས་བརླབས་ལ། དག་ཅིང་དྲི་མེད་ཅེས་པ་ནས་དང། ཨོཾ་སརྦ་ཏ་

ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། སོགས་ཀྱིས་ཆུ་བཞི་ལྷ་ཐམས་ཅད་ལ་ཐུན་མོང་དུ་དབུལ། ལྷ་ཡི་མེ་ཏོག་

དམ་པ་འདི།། ཞེས་སོགས་ཀྱི་མཐར། ཨོཾ་ཨཱཿབཛྲ་དྷྲིཀ་པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཨོཾ་

ཨཱཿསུཾ་བྷ་རཱ་ཛ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་རེ་རེ་ནས་སྦྱར་ནས་ཉེར་སྤྱོད་ལྷ་གྲངས་དང་མཉམ་པ་

དབུལ༑ དེ་ནས་ཕྱག་རྒྱའི་རྣམ་པ་སྔོན་པོ་སོགས། ཞེས་སོགས་ཀྱིས་འདོད་ཡོན་ལྔ་ཐུན་མོང་དུ་དབུལ། དེ་

ནས་བཛྲ་དྷྲིཀ་ཨོཾ་ཨཱཿཧཱུཾ། ཞེས་པ་ནས། སུམ་བྷ་རཱ་ཛ་ཨོཾ་ཨཱཿཧཱུཾ། ཞེས་པའི་བར་གྱིས་ནང་མཆོད་དབུལ། 

མི་བསྐྱོད་རྡོ་རྗེ་ཡེ་ཤེས་ཆེ།། ཞེས་པ་ནས། རྡོ་རྗེ་སེམས་དཔའ་ཕྱག་འཚལ་ལོ།། ཞེས་པའི་བར་

གྱིས་བསྟོད་པ་བྱའོ།། 

དེ་ནས་བུམ་པ་ལྷག་གནས་ནི། བུམ་པ་དཀྱིལ་ཆོག་ནས་བཤད་པ་ལྟར། ཚད་དང་ལྡན་ཞིང་ཁ་བསྒྱུར་བ་

མགུལ་ཆིངས་ཀྲོག་གསུམ་པ་སྐུད་པ་དཀར་པོ་ཐ་དད་པ་བདུན་ལ་ཧཱུཾ་ལན་བདུན་བཟླས་པས། ཨོཾ་བཛྲ་ཤེ་ཁ་ར་

སོགས་བརྗོད་ཅིང་བཅིངས་པ་ཡི། རྣམ་རྒྱལ་བུམ་པའི་སྟེང་དུ་དུང་ཆོས་སོགས་དྲི་བཟང་གི་ཆུས་བཀང་བའི་ཁར་

རྡོ་རྗེ་གཟུངས་ཐག་བཞག །བུམ་པ་སོ་སོ་ལ་རང་རང་གི་ལྷའི་མཚན་མ་དཀྱིལ་ཆོག་ནས་བཤད་པ་ལྟར་བྲིས་པའང་

བཏགས། ཆུ་གཙང་མས་བཀང་བ་ལ་བུམ་རྫས་དཀྱིལ་ཆོག་ནས་བཤད་པ་རྣམས་བཅུག་པ་ཁ་རྒྱན་མེ་ཏོག་འབྲས་བུ་

དང་བཅས་པའི་ཤིང་ལོ་བཙུགས་ཏེ། ལས་ཐམས་ཅད་པ་བརྗོད་གུ་གུལ་གྱིས་བདུག །བུམ་པ་ལྷ་གྲངས་དང་མཉམ་པ་

ལས་བུམ་དང་བཅས་པ་ཡོད་ན། སྟ་གོན་གྱི་དཀྱིལ་འཁོར་གྱི་དབུས་སུ་རྣམ་རྒྱལ་དང་གཞན་རྣམས་རྡོ་རྗེ་རྭ་བའི་ཐིག་

གི་ནང་ཙམ་དུ་ཤར་ལ་སོགས་པའི་ཕྱོགས་མཚམས་སུ་དགོད། བུམ་པ་གཉིས་ལས་མེད་ཅིང་རང་གི་མདུན་དུ་ཞོག་

ན༑ རྣམ་རྒྱལ་ཞལ་ཚུར་གཟིགས་པའི་གཡས་རང་གི་གཡོན། ལས་བུམ་ཞལ་ཚུར་གཟིགས་པའི་གཡོན་རང་གི་གཡས་

སུ་བཞག །བུམ་པའི་མདུན་དུ་བུམ་པའི་གཡས་ཕྱོགས་ནས་མགོ་བརྩམས་ཏེ་ཆུ་གཉིས་དང་ཉེར་སྤྱོད་ལྔ་གཏོར་མ་དང་

བཅས་པ་བཤམས་ལ། ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་

གྱུར༑ སྟོང་པའི་ངང་ལས་བཾ་བཾ་ལས་རིན་པོ་ཆེའི་བུམ་པ་དཀར་པོ་ལྟོ་བ་ཆེ་བ། མགྲིན་པ་

རིང་བ་མཆུ་འཕྱང་བ་ལ་སོགས་པ་མཚན་ཉིད་ཐམས་ཅད་དང་ལྡན་པར་གྱུར། ཨོཾ་ཏཱཔྟེ་ཏཱཔྟེ་

མཧཱ་ཏཱཔྟེ་སྭཱཧཱ། ལྷའི་ཆུ་བོ་གངྒཱ་དང་བུམ་པའི་ཆུ་དབྱེར་མེད་པར་གྱུར་པའི་རྣམ་རྒྱལ་བུམ་

པའི་ནང་དུ་སྣ་ཚོགས་པདྨའི་གདན་སུམ་ཅུ་རྩ་གཅིག །ཅེས་པ་ནས་བྱང་ཕྱོགས་པ་རྣམས་ལ་

སྣ་ཚོགས་རྡོ་རྗེའི་གདན། གདན་དེ་རྣམས་ཀྱི་སྟེང་དུ་ཧཱུཾ་ཁཾ་ཞེས་པ་ནས། གདུག་པ་ཅན་ཐམས་

ཅད་ཚར་གཅོད་པའི་ཚུལ་གྱིས་བཞུགས་པར་གྱུར། ཞེས་པའི་བར་ལྷ་སྟ་གོན་ཇི་ལྟ་བ་བཞིན་དུ་བསྐྱེད། 

བུམ་པའི་མཚན་མ་ལྔའི་གནས་སུ་ཐུན་མོང་གི་གདན་སྣ་ཚོགས་པདྨ་རེ་རེ། ཐུན་མོང་མ་

ཡིན་པའི་གདན་ཉི་མ་དང། ཟླ་བ་རིན་པོ་ཆེ་པདྨ་དམར་པོ་སྣ་ཚོགས་རྡོ་རྗེ། དེ་རྣམས་ཀྱི་

སྟེང་དུ་ཧཱུཾ་ཨོཾ་སྭཱ་ཨཱཿཧ་རྣམས་ཡོངས་སུ་གྱུར་པ་ལས། རྡོ་རྗེ་འཁོར་ལོ་རིན་པོ་ཆེ་པདྨ་སྣ་

ཚོགས་རྡོ་རྗེ། དེ་རྣམས་ཡོངས་སུ་གྱུར་པ་ལས་དེ་བཞིན་གཤེགས་པ་ལྔར་གྱུར་པ་ནི། ཞེ་

སྡང་རྡོ་རྗེ་སྐུ་མདོག་མཐིང་ནག་མི་བསྐྱོད་པའི་དབུ་རྒྱན་ཅན། ཞེས་པ་ནས། སྔོ་དཀར་དམར་

བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྩེ་དགུ་པ་འཁོར་ལོ་པདྨ། གཡོན་དྲིལ་བུ་རིན་

ཆེན་རལ་གྲི་འཛིན་པ། འོད་དམར་པོ་འབར་ཞིང་འཁྲུག་པའི་དབུས་ན་རྡོ་རྗེའི་སྐྱིལ་མོ་ཀྲུང་

གི་བཞུགས་པ། རྣམ་སྣང་དཀར་པོ་མི་བསྐྱོད་པའི་དབུ་རྒྱན་ཅན། ཞེས་པ་ནས། དོན་གྲུབ་ལྗང་

ཁུ་མི་བསྐྱོད་པའི་ཞེས་པ་ནས། ནོར་བུ་འཛིན་པ། ལས་བུམ་གྱི་ནང་དང་མཚན་མའི་དབུས་

སུ་སྣ་ཚོགས་1པདྨ་དང་ཉི་མའི་གདན། གདན་དེ་གཉིས་ཀྱི་སྟེང་དུ་ཧཱུཾ་ཧཱུཾ་ལས་སྣ་ཚོགས་རྡོ་

རྗེ་གཉིས། དེ་གཉིས་ཡོངས་སུ་གྱུར་པ་ལས། བགེགས་མཐར་བྱེད་གཉིས་སུ་གྱུར་པ་ནི་

སྐུ་མདོག་སྔོན་པོ་དོན་གྲུབ་ཀྱི་དབུ་རྒྱན་ཅན། ཞེས་པ་ནས། དགྲ་སྟ་འཛིན་པ་རང་གི་ཐུགས་

ཀའི་ཧཱུཾ་སྔོན་པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་ཡེ་ཤེས་པའི་འཁོར་ལོའ་ིལྷ་སུམ་

ཅུ་རྩ་གསུམ་དང་མཚན་མའི་ལྷའི་ཡེ་ཤེས་པ་རྣམས་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ། 

དེ་བཞིན་དུ་པཱ་དྱཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤཾ་

ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཛཿཧཱུཾ་བཾ་ཧོཿ ཡེ་ཤེས་

པའི་འཁོར་ལོའ་ིལྷ་སུམ་ཅུ་རྩ་གསུམ་དང་མཚན་མའི་ལྷའི་ཡེ་ཤེས་པ་རྣམས་རང་རང་གི་

དམ་ཚིག་པ་དང་གཉིས་སུ་མེད་པར་གྱུར། ལྷ་སོ་སོའ་ིརིགས་བདག་ཅེས་པ་ནས། ལྷ་སོ་སོ་

ལ་དབང་བསྐུར་བར་གྱུར། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཞེས་པ་ནས། ཤཔྟ་ཨཱཿཧཱུཾ། ཞེས་པས་བྱིན་

གྱིས་བརླབས། ཨོཾ་སརྦ་ཏ་ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་

པས་དབུལ། ལྷ་རེ་རེ་ལ་ནང་མཆོད་དབུལ། མི་བསྐྱོད་རྡོ་རྗེ་སོགས་ཀྱིས་བསྟོད། དེ་ནས་སྒྲུབ་གྲོགས་ཀྱིས་

གཟུངས་ཐག་མེ་ཏོག་དང་བཅས་པ་པད་ཀོར་སྔོན་དུ་འགྲོ་བས་སློབ་དཔོན་ལ་སོགས་པ་སོ་སོའ་ིཕྱག་ཏུ་དབུལ། དེ་

དག་གིས་ཀྱང་པད་ཀོར་དང་བཅས་པས་བླངས་ཏེ་2བཟླས་པ་བྱ་བ་ནི། ཨོཾ་བཛྲ་ཨ་མྲྀ་ཏ་ཨུད་ཀ་ཧཱུཾ། བདུན། 

ཨོཾ་ཨཱཿཧཱུཾ་། བདུན། དུང་ཆོས་ཀྱི་ཆུ་ཡེ་ཤེས་ཀྱི་བདུད་རྩིར་བྱས་པའི་རྡོ་རྗེའི་རྡུལ་ཕྲ་རབ་ཀྱི་

རང་བཞིན་དུ་གྱུར། བཟླས་བྱའི་སྔགས་ཀྱིས་བསྐོར་བའི་ལྷ་སོ་སོའ་ིཐུགས་ཀའི་ས་བོན་

ལས་ལྷའི་ཚོགས་སྤྲོས་འགྲོ་བའི་དོན་བྱས། སླར་འདུས་ཏེ་ཐུགས་ཀའི་ས་བོན་ལ་ཐིམ་

པས་སྤྲོ་བ་དང་བསྡུ་བའི་མཛད་པ་ཅན་དུ་གྱུར། དེ་ནས་གཙོ་བོའ་ིསྔགས་བརྒྱ་རྩ་བརྒྱད། དེ་ནས་ཨུད་

ཀ་བརྒྱ་རྩ། དེ་ནས་ལྷ་གཞན་ཐམས་ཅད་ལ་ཉེར་གཅིག་རེ། དེ་ནས་རྡོ་རྗེ་གཟུངས་ཐག་ལས་བུམ་གྱི་ཁར་བཞག་ལ། 

ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ་ཧཱུཾ། བརྒྱ་རྩ་གཅིག །དེ་ནས་བགེགས་མཐར་བྱེད་ཀྱི་ཕྲེང་སྔགས་བདུན། བུམ་པ་

༡ དབུས་སྣ་ཚོགས་  དབུས་དཔར། གཙང་དཔར།

༢ བླང་སྟེ་  སྐུ་འབུམ་དཔར་མ། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།254

ཐམས་ཅད་ལ་ཐུན་མོང་དུ་ཡི་གེ་གསུམ་བརྒྱ་རྩ་དང་ཡིག་བརྒྱ་ལན་བདུན་བཟླ། དེ་ནས་སྒྲུབ་གྲོགས་ཀྱིས་གྲལ་གཤམ་

ནས་རིམ་པ་བཞིན་པད་ཀོར་དང་བཅས་པས་གཟུངས་ཐག་བསྡུས་ཏེ། ཨོཾ་ཨཱཿབཛྲ་དྷྲིཀ་ཧཱུཾ་ཧཱུཾ་ཞེས་དང། ཧཱུཾ་

ལན་བདུན་གྱིས་བུམ་པ་རྣམས་སུ་དུང་ཆོས་ཀྱི་ཆུས་མཆོད་ཡོན་དབུལ། ཡང་བིགྷྣཱན་ཏ་ཀྲིཏ་བཟླས་པས་བུམ་པ་

རེ་རེར་མེ་ཏོག་དཀར་པོ་གསུམ་གསུམ་བླུག །དེ་ནས་མེ་ཏོག་ལ་སོགས་ཉེར་སྤྱོད་དང་འདོད་ཡོན་ཚིགས་བཅད་དམ་

སྔགས་ཀྱིས་དབུལ། བུམ་པ་རྣམས་སྤོས་ཀྱིས་བདུག །རྡོ་རྗེ་དང་བཅས་པའི་ལག་པས་ལས་བུམ་གྱི་ཁ་རྒྱན་1གྱི་ཆུས་

བུམ་པ་རྣམས་ལ་བསང་སྟེ། ཇི་སྲིད་དཀྱིལ་འཁོར་གྱི་བྱ་བ་མ་ཟིན་གྱི་བར་དུ་བགེགས་རྣམས་

བཟློག་པའི་འཕྲིན་ལས་མཛོད་ཅིག །ཅེས་བརྗོད་ལ། གཏོར་མ་བྱིན་གྱིས་བརླབས། དེ་ནས་དབུལ་བ་ནི། 

བུམ་པའི་ལྷ་རྣམས་ཀྱི་ལྗགས་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་དམར་པོ་འོད་ཀྱི་སྦུ་

གུ་ཅན་རྣམས་སུ་གྱུར། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨརྒྷཾ། དེ་བཞིན་དུ་པཱ་དྱཾ། ཨཉྩ་མ་ཎཾ། 

པྲོཀྵ་ཎཾ། པྲ་ཏཱིཙྪ་ཧཱུཾ་སྭཱཧཱ། ཨོཾ་ཨཱཿབཛྲ་དྷྲིཀ་ཧཱུཾ། ཞེས་པ་ནས། སུཾ་བྷ་རཱ་ཛ་ཧཱུཾ། སརྦ་དུཥྚན་ས་

མ་ཡ་ཞེས་པ་ནས་ཀུ་རུ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨཱཉྩ་མ་ཎཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་

ཨཱཿ་ཧྲཱིཿཔྲ་ཞེས་པ་ནས། ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་ལ་ཡེ་སྭཱཧཱ། ཨོཾ་སརྦ་ཏ་ཐཱ་ག་ཏ་

པུཥྤཾ་ཞེས་པ་ནས་ཤཔྟ་པྲ་ཏཱིཙྪ་ཧཱུཾ་སྭཱཧཱ། བཛྲ་དྷྲིཀ་ཨོཾ་ཨཱཿཧཱུཾ། ཞེས་པ་ནས་སུཾ་བྷ་རཱ་ཛ་ཨོཾ་ཨཱཿཧཱུཾ། 

མི་བསྐྱོད་རྡོ་རྗེ་ཞེས་པ་ནས། རྡོ་རྗེ་སེམས་དཔའ་ཕྱག་འཚལ་ལོ།། རྡོ་རྗེ་བདུད་རྩི་ཁྲོ་བོ་ཆེ།། 

ཞེས་པ་ནས། འཇིགས་པ་དག་ཀྱང་འཇིགས་པར་བྱེད།། ལྷ་རྣམས་ཆགས་པ་ཆེན་པོའ་ིམེས་

ཞུ་ནས་བྱང་ཆུབ་ཀྱི་སེམས་ཀྱི་ངོ་བོར་བུམ་པའི་ཆུ་དང་རོ་གཅིག་ཏུ་གྱུར། མཚན་མའི་ལྷ་

རྣམས་ཀྱང་ཞུ་ནས་ལྷ་རང་རང་གི་ཕྱག་མཚན་གྱི་རྣམ་པར་གྱུར། ཞེས་བརྗོད་དེ། མཆོད་གཏོར་

བསྡུས༑ བུམ་པ་རྣམས་བདུག་པས་བདུག་ཅིང་གོས་གསར་པ་བཀབ་སྟེ་དབེན་སར་སྦའོ།། 

དེ་ནས་རྡོར་དྲིལ་འཛིན་པས། དེང་དུས་བདག་ཚེ་འབྲས་བུ་ཡོད།། ཅེས་པ་ནས། དེང་བདག་

འདུས་པ་མཆོག་ཡིན་ནོ།། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་

༡ ཁ་བརྒྱན་  དབུས་དཔར། 



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  255

ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤཾ་ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་

ཡ་ཤྲཱི་ཡེ་ཨཱཿཧཱུཾ། བཛྲ་དྷྲིཀ་ཨོཾ་ཨཱཿཧཱུཾ། ཞེས་པ་ནས། སུཾ་བྷ་རཱ་ཛ་ཨོཾ་ཨཱཿཧཱུཾ། མ་ལུས་ཕྱོགས་

ན་བཞུགས་པ་ཡི།། ཞེས་པ་ནས། ཅི་ནུས་བཞིན་དུ་རབ་ཏུ་བགྱི།། ཞེས་སྙན་མནན། ང་རྒྱལ་བཟུང་

བ་ནི། བདག་ནི་རང་ཉིད་རྡོ་རྗེ་ཅན།། དེང་བདག་རྡོ་རྗེ་སེམས་དཔར་བསྒྲུབ།།1 སྤོས་དང་བཅས་

པའི་རྡོར་དྲིལ་འཛིན་པས། བདག་ཉིད་ཀྱི་ལྕེ་ཧཱུཾ་ལས་བྱུང་བའི་རྡོ་རྗེར་གྱུར་ནས་སྟ་གོན་གྱི་ལྷ་

དང་ནམ་མཁར་གནས་པའི་དེ་བཞིན་གཤེགས་པ་རྣམས་ལ་གསོལ་བ་ནི། ཐུགས་རྗེ་ཡི་

ནི་བདག་ཅན་བདག །ཅེས་པ་ནས། བྱིན་གྱིས་བརླབ་པར་མཛད་པར་འོས།། ཞེས་གསོལ་

བ་བཏབ་པས་ལན་གསུམ་དགྱེས་བཞིན་དུ་གནང་བ་བྱིན་པར་གྱུར། དེ་ནས་སློབ་མ་སྟ་གོན་བྱེད་ན། 

སློབ་མའི་གནས་གསུམ་བྱིན་གྱིས་བརླབས་པའི་རྗེས་སུ་མེ་ཏོག་འབུལ་བའི་ཚེ། པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་

སོགས་བརྗོད། ཆོ་ག་གཞན་ནི་དཀྱིལ་ཆོག་ན་གསལ་ལོ།། དེ་ནས་རྡོ་རྗེ་ཁུ་ཚུར་གྱིས་མཛུབ་མོ་བརྐྱངས་པ་རྩེ་སྤྲད་

པ་འོག་ཏུ་ཕྱོགས་པས་སྤྱི་བོར་བཟུངས་ནས་ཧཱུཾ་བཛྲ་ཨུ་ཏིཥྛ། སྟ་གོན་གྱི་དཀྱིལ་འཁོར་ནམ་མཁར་

བཞུགས་པར་གྱུར། དེའི་ནུབ་སྟ་གོན་གྱི་དཀྱིལ་འཁོར་ནམ་མཁར་བཞུགས་པ་ལ་མཆོད་པ་མ་ཆད་པ་བྱས་

ནས༑ ནང་པར་སྔ་བར་ལངས་ཏེ་མཆོད་པ་བསྡུས། ཚོམ་བུ་རྣམས་ཀྱང་མཐའ་ནས་རིམ་པ་བཞིན་བསྡུས་ཏེ། མི་

འགོམ་པའི་སར་བཞག་ནས་ཡེ་ཐིག་2འདེབས་པ་ནི། རང་ཉིད་སྒྲུབ་ཐབས་རྫོགས་པའམ། ཞེ་སྡང་རྡོ་རྗེ་ཆོ་ག་གསུམ་

གྱིས་བསྐྱེད་པ་གང་རུང་བྱ་སྟེ། དཀར་སེར་དམར་ལྗང་སྔོ་བའི་ཐིག་སྐུད་གསར་པ་ལྔ་ཚན་ལྔ་སྣོད་སོ་སོར་བཞག་པ་

རིམ་པ་བཞིན། ཤར་ལྷོ་ནུབ་བྱང་དབུས་སུ་བཀོད་ནས་ཐིག་སྐུད་ཀྱི་ནང་གི་མཐའ་གཉིས་དང་དབུས་སུ་

ཨོཾ་ཨཱཿཧཱུཾ་གིས་མཚན་པའི་ཐིག་སྐུད་སྔོན་པོ་ཧཱུཾ་ལས་མི་བསྐྱོད་པ། དཀར་པོ་ཨོཾ་ལས་རྣམ་

སྣང་༑ སེར་པོ་སྭཱ་ལས་རིན་འབྱུང། དམར་པོ་ཨཱཿལས་འོད་དཔག་མེད། ལྗང་ཁུ་ཧཱ་ལས་

དོན་གྲུབ་ཀྱི་ངོ་བོར་གྱུར། ཞེས་བརྗོད་ཅིང་བསམས་ལ། དེ་ནས་དཀྱིལ་འཁོར་གྱི་མཐའ་དྲི་བཟང་གིས་བྱུག་

༡ སྒྲུབས༑༑  དབུས་དཔར། གཙང་དཔར།

༢ མེ་ཐིག་  གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།256

ཅིང་གཙང་བར་བྱས་ཏེ། དཔོན་སློབ་གཉིས་ཀ་རྡོ་རྗེ་དྲིལ་བུ་འཛིན་པས་ལངས་ཏེ། དཀྱིལ་འཁོར་གྱི་ནུབ་དང་ཤར་དུ་

འགྲེངས་ལ། སློབ་དཔོན་གྱི་ལག་པ་གཡོན་པའི་སོར་མོའ་ིརྩེ་ནས་མཐེ་བོའ་ིརྩ་བའི་བར་དུ་ནག་དཀར་སེར་དམར་ལྗང་

བའི་རིམ་པས་ཐིག་སྐུད་བཀོད་དེ་བཟུང་ནས། སློབ་མ་སྐད་ཅིག་གིས་རྣམ་སྣང་དཀར་པོ་དཀར་ནག་

དམར་བའི་ཞེས་པ་ནས། རལ་གྲི་འཛིན་པར་གྱུར། ཧཱུཾ་ཨོཾ་སྭཱ་ཨཱཿཧཱ་ལས་གྲུབ་པའི་ཡེ་ཤེས་ཀྱི་ཐིག་

སྐུད་རིམ་པ་བཞིན་བརྐྱངས་ཏེ། ལྟེ་བའི་ཐད་ནས་སློབ་མའི་ལག་ཏུ་གཏད། སློབ་མས་ཀྱང་ཧཱུཾ་ཨོཾ་སྭཱ་ཨཱཿཧཱཾ་ཞེས་

བརྗོད་དེ་དྲངས་ནས་ལྟེ་བའི་ཐད་དུ་བཟུང། དེ་ནས་སློབ་དཔོན་གྱིས་ངག་ཏུ་བརྗོད་ཚུལ། ནམ་མཁར་བཞུགས་

སུ་གསོལ་བའི་དེ་བཞིན་གཤེགས་པ་ལྔའི་ཐུགས་ཀར་ཧཱུཾ། ཨོཾ་སྭཱ་ཨཱཿཧཱ། ལས་གྲུབ་པའི་ཡེ་

ཤེས་ཀྱི་ཐིག་སྐུད་འོད་ཟེར་ལྔའི་རང་བཞིན་ཅན་དུ་གྱུར།1 མི་བསྐྱོད་པ། ཨོཾ་ཨཀྵོ་བྷྱེ་བཛྲ་སཱུ་ཏྲཾ་

མེ་པྲ་ཡཙྪ་མཧཱ་མཎྜལ་སུ་ཏྲ་ན་ཡ་ཧཱུཾ། རྣམ་སྣང། ཨོཾ་ཤཱ་ཤྭ་ཏ་བཛྲ་སཱུ་ཏྲཾ། ཞེས་སོགས་ནས། རིན་

འབྱུང་༑ ཨོཾ་རཏྣ་སཾ་བྷ་ཝ་བཛྲ་སཱུ་ཏྲཾ། ཞེས་སོགས་དང། འོད་དཔག་མེད། ཨོཾ་ཨ་མྲི་ཏ་བྷ་ཝ་བཛྲ་སཱུ་

ཏྲཾ༑ ཞེས་སོགས་དང་། དོན་གྲུབ། ཨོཾ་ཨ་མོ་གྷ་སིདྡྷི་བཛྲ་སཱུ་ཏྲཾ་མེ་པྲ་ཡཙྪ་མཧཱ་མཎྜ་ལ་སཱུ་ཏྲ་ཎ་ཡ་

ཧཱུཾ༑ ཞེས་པས་ནམ་མཁའི་རིགས་ལྔ་ལ་གསོལ་བ་བཏབ། རང་གི་མིག་གཉིས་ཛ་ལས་ཉི་མ་དང་ཟླ་བ་

སེར་པོར་གྱུར། མིག་གཉིས་རྫི་མ་མྱུར་དུ་འདེགས་ཤིང་2བརྡེབས་པ་དང་དུས་མཉམ་དུ། ཨོཾ་དཱིཔྟ་ཌིཥྚ་ཨངྐུ་

ཤ་ཛཿ འབར་བའི་ལྟ་སྟངས་ལྕགས་ཀྱུ་ལྟ་བུས་བཀུག་པའི་ཡེ་ཤེས་ཀྱི་ཐིག་སྐུད་རང་རང་

གི་མདོག་ཅན་གྱི་ས་བོན་གྱི་ཡི་གེའི་གཟུགས་རིགས་ལྔའི་ཐུགས་ཀ་ནས་བཏང་བ་ལག་

པའི་3ཐིག་སྐུད་སོ་སོ་ལ་ཐིམ་པར་གྱུར། ཨོཾ་ཨཱཿཨནྱོ་ནྱ་ཨ་ནུ་ག་ཏཿ4སརྦ་དྷརྨཱཿསྥ་ར་སྥ་

ར༑5 ཨ་ནུ་ཏྲ་བིཥྚཿསརྦ་དྷརྨཱཿཨ་ཏྱནྟ་ཨ་ནུ་པྲ་བིཥྚ། སརྦ་དྷརྨཱཿ ཨོཾ་ཨཱཿཧཱུཾ། ཞེས་ཟློས་ཤིང་ལྔ་

༡ རང་བཞིན་དུ་གྱུར།  དབུས་དཔར། 

༢ འདོགས་ཤིང་  དབུས་དཔར། 

༣ རྐང་པ་ལག་པའི་  དབུས་དཔར། 

༤ ཨ་ནྱནྱ་ཨོཾ་ནུ་ག་ཏེ་  དབུས་དཔར། 

ཨ་ནྱོ་ནྱ་ཨ་ནུ་ག་ཏ་  གཙང་དཔར། 

༥ སྤ་ར་སྤ་ར།  དབུས་དཔར། གཙང་དཔར།



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  257

ཚན་ལྔ་གཅིག་ཏུ་སྒྲིལ། དེ་ནས་སྣོད་གཙང་མར་བཞག་པའི་མདུན་དུ་མཆོད་པ་བཤམས་པ་སོགས་སྔར་ལས་ཐིག་གི་

སྐབས་ལྟར་བྱས་ནས། མཆོད་པ་བསངས་སྦྱངས་བྱིན་གྱིས་བརླབས་ཏེ། ཨོཾ་སརྦ་ཏ་ཐཱ་ག་ཏ་ཨརྒྷཾ་ཞེས་པ་ནས། 

ཤཔྟ་པྲ་ཏཱིཙྪ་ཧཱུཾ་སྭཱཧཱ། བཛྲ་དྷྲིཀ་ཨོཾ་ཨཱུཿཧཱུཾ་ཞེས་པ་ནས། པྲ་ཛྙཱ་དྷྲིཀ་ཨོཾ་ཨཱཿཧཱུཾ། མི་བསྐྱོད་རྡོ་རྗེ། 

ཞེས་པ་ནས། རྡོ་རྗེ་སེམས་དཔའ་ཕྱག་འཚལ་ལོ།། མིག་གཉིས་མ་དང་ཊ་ལས་ཉི་མ་དང་ཟླ་

བ་སེར་པོར་གྱུར། བཛྲ་ཌིཥྚི་མ་ཊ། དེ་ནས་བདུད་རྩི་སོགས་ཀྱིས་གཏོར་ཅིང་ལག་པ་རེག་པ་སྔར་ལྟར་

བྱས་ནས། ཨོཾ་བཛྲ་ས་མ་ཡ་སཱུ་ཏྲཾ་1མ་ཏི་ཀྲ་མ་ཧཱུཾ། བདུན། ཨོཾ་ཨཱཿཧཱུཾ་ཕཊ་སྭཱཧཱ། བརྒྱ་རྩ། ཨོཾ་ཨ་

མོ་གྷ་ཞེས་པ་ནས། མཎྜ་ལི་2ཧཱུཾ། ལན་བདུན། ཨོཾ་བཛྲ་སཏྭ་ས་མ་ཡ་ཞེས་པ་ནས། སཏྭ་ཨཱཿཧཱུཾ་ཕཊ། 

ལན་བདུན། དེ་ནས་ཐིག་འདེབས་པ་ནི། དཔོན་སློབ་གཉིས་ཀས་འགྲེངས་ཏེ། རང་གི་ཐུགས་ཀའི་ཧཱུཾ་སྔོན་

པོའ་ིའོད་ཟེར་ལྕགས་ཀྱུའི་རྣམ་པ་ཅན་གྱིས་མི་བསྐྱོད་པའི་དཀྱིལ་འཁོར་སྤྱན་དྲངས། ཨོཾ་

སརྦ་ཏ་ཐཱ་ག་ཏ་ཨརྒྷཾ་པཱུ་ཛ། ཞེས་པ་ནས། ཤྲཱི་ཡེ་ཨཱཿཧཱུཾ། ཨོཾ་སརྦ་ཏ་ཐཱ་ག་ཏ་པུཥྤཾ་ཞེས་པ་ནས། 

ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། མི་བསྐྱོད་རྡོ་རྗེ་ཞེས་པ་ནས། གསང་

བའི་དབྱངས་ལ་ཕྱག་འཚལ་ལོ།། བདག་དང་སློབ་མའི་མིག་གཉིས་ཛ་ཛ་ལས་ཉི་མ་དང་

ཟླ་བ་སེར་པོ་ཅན་དུ་གྱུར། ཛྫཿཛྫཿཛྫཿཞེས་བརྗོད་དེ་བརྐྱང་ནས། སློབ་མས་ཀྱང་དེ་བརྗོད་ནས་དྲངས་ཏེ། 

སློབ་དཔོན་གྱི་རྡོ་རྗེ་དང་བཅས་པའི་ལག་པ་གཡས་པའི་མཐེབ་མཛུབ་ཀྱིས་3ཐིག་ནམ་མཁའ་ལ་གདབ་ཅིང་སེ་གོལ་

གྱི་སྒྲ་བྱ། ཨོཾ་བཛྲ་ས་མ་ཡ་སཱུ་ཏྲཾ་མ་ཏི་ཀྲ་མ་ཧཱུཾ་ཧཱུཾ། ཨོཾ་སྭཱ་ཨཱཿ4ཧཱ། ཐིག་གི་སྒྲས། སེམས་ཅན་

དོན་དུ་ཁྱེད་རྣམས་ཀྱི།། དུས་ཡིན་དེ་ཕྱིར་འདིར་བྱོན་ཅིག །ཅེས་བསྐུལ་བས། ནམ་མཁའ་

ཁྱབ་པའི་སངས་རྒྱས་རྣམས་བྱོན་ཏེ་ཐིག་སྐུད་ལ་ཐིམ་པར་གྱུར། དེ་ནས་རྐང་སྟབས་སོགས་མ་

༡ སཱུ་ཏཾ་  སྐུ་འབུམ་དཔར་མ། 

སུ་ཏྲཾ་  གཙང་དཔར། 

༢ མཎྜི་ལི་  དབུས་དཔར། 

༣ མཐེབ་མཛུབ་གྱིས་  སྐུ་འབུམ་དཔར་མ།

མཐེབ་མཛུམ་ཀྱིས་  དབུས་དཔར། 

༤ སཱ་ཨཱཿ  དབུས་དཔར། 

འཕྱུགས་པར་བྱས་ཏེ། ཚངས་ཐིག་དང་པོ་ས་ལ་གདབ། སློབ་དཔོན་རྐང་པ་གཡོན་སྐྱིལ་ཀྲུང་ཕྱེད་པ་དང། གཡས་

པ་ས་ལ་བཙུགས། སློབ་མ་དེ་ལས་ལྡོག་གོ །ཐིག་གི་སྒྲས་སངས་རྒྱས་རྣམས་བསྐུལ་ཏེ། བྱོན་ནས་

ཐིག་སྐུད་ལ་ཐིམ་ཞིང། ངོ་བོ་ཡེ་ཤེས་ལ་རྣམ་པ་སྲད་བུ་ཁ་དོག་ལྔར་སྣང་བའི་ཐིག་སྐུད་

རེ་ཆད་ནས་ལས་ཐིག་ལ་ཐིམ་པར་གྱུར། ཞེས་བརྗོད་ཅིང་བསམ། རྐང་མཐིལ་གཉིས་སུ་ཧཱུཾ་ཧཱུཾ་

ལས་བྱུང་བའི་རྡོ་རྗེ་འབར་བ་རེ་རེ། ཞེས་བརྗོད་ཅིང་བསམ་ནས། བསྐོར་ཕྱོགས་སོགས་མ་འཕྱུགས་པར་

བྱས་ལ་ཐིག་ལྷག་མ་རྣམས་གདབ་བོ།། ཚངས་ཐིག་ལྷོ་བྱང་ནི། སློབ་དཔོན་ལྷོ་དང་སློབ་མ་བྱང་དུ་གནས་པས་སྔར་

ཇི་ལྟ་བར་གདབ། ཐིག་ལྷག་མ་ནམ་མཁར་འདེབས་མི་དགོས། སློབ་དཔོན་མེ་དང་སློབ་མ་དབང་ལྡན་དུ་གནས་པས་

ཤར་གྱི་རྩ་ཐིག་སོགས་གདབ། སློབ་དཔོན་དེ་ཉིད་སློབ་མ་བདེན་བྲལ་དུ་གནས་པས་ལྷོ་དང། སློབ་དཔོན་དེ་ཉིད་སློབ་

མ་དབང་ལྡན་དུ་གནས་པས་བྱང་དང་། སློབ་དཔོན་མེ་དང་སློབ་མ་རླུང་དུ་གནས་པས་ཟུར་ཐིག་དང་པོ་གདབ། སློབ་

དཔོན་བདེན་བྲལ་དང་སློབ་མ་དབང་ལྡན་དུ་གནས་པས་ཟུར་ཐིག་གཉིས་པ་གདབ། སློབ་དཔོན་དབང་ལྡན་དང་སློབ་

མ་མེ་མཚམས་སུ་གནས་པ་རྣམ་པ་ཐམས་ཅད་དུ་མ་སྤངས་ན་ཉེས་དམིགས་ཤིན་ཏུ་ཆེ་ཞིང། སློབ་མས་སློབ་དཔོན་

ལ་རྒྱབ་བསྟན་དུ་ཐིག་གི་སྐབས་ཐམས་ཅད་དུ་མི་རུང་བ་རྣམས་ལས་ཐིག་ཡེ་ཐིག་གཉིས་ཀ་ལ་འདྲའོ།། ཐིག་ཐེབས་

པ་དང་། ཐིག་སྐུད་སྣོད་གཙང་མར་བཞག་པའི་མདུན་དུ། ཐིག་སྐུད་ཀྱི་གཡས་ནས་བརྩམས་ཏེ་ཆུ་གཉིས་ཉེར་སྤྱོད་

ལྔའི་མཐར། གཏོར་མ་དང་བཅས་པ་བཤམས་པའི་དང་པོར་མཆོད་པ་དེ་ནས་གཏོར་མ་བྱིན་གྱིས་བརླབས་ལ། དབུལ་

བ་ནི། ཨོཾ་ཨཱཿབཛྲ་དྷྲིཀ་ཧཱུཾ། ཛི་ན་ཛིཀ་ཨོཾ། རཏྣ་དྷྲིཀ་སྭཱ། ཨ་རོ་ལིཀ་ཨཱཿ པྲཛྙཱ་དྷྲིཀ་ཧཱ། སརྦ་

དུཥྚན། ཞེས་པ་ནས་ཀུ་རུ་སྭཱཧཱ། ཨོཾ་སརྦ་ཏ་ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་སྭཧཱ། ཞེས་པ་ནས། ཤཔྟ་

པྲ་ཏཱིཙྪ་ཧཱུཾ་སྭཱཧཱ། བཛྲ་དྷྲིཀ་1ཨོཾ་ཨཱཿཧཱུཾ། ཞེས་པ་ནས། པྲཛྙཱ་དྷྲིཀ་ཨོཾ་ཨཱཿཧཱུཾ། མི་བསྐྱོད་རྡོ་རྗེ་ཞེས་

པ་ནས། རང་གི་གནས་གཤེགས་བཛྲ་མུཿ ཡེ་ཤེས་ཀྱི་ཐིག་སྐུད་ནམ་མཁར་བཞུགས་པའི་

རྒྱལ་བ་རྣམས་ཀྱི་ཐུགས་ཀར་གཤེགས་ཤིང། དམ་ཚིག་པ་རང་ལ་ཐིམ་པར་གྱུར། 

དེ་ནས་ཚོན་བྱིན་གྱིས་བརླབས་པ་ནི། ཚོན་མཐིང་དཀར་སེར་དམར་ལྗང་རྣམས། སྣོད་སོ་སོར་མ་འདྲེས་པ་

༡ བཛྲ་དྷཱིཀ་  དབུས་དཔར། 



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  259

བཞག་ལ། རིམ་པ་བཞིན་དུ་ཧཱུཾ་ཨོཾ་སྭཱ་ཨཱཿཧཱ་རྣམས་བྲིས་ནས། རིམ་པ་བཞིན་སྣོད་ལྔ་དབུས་དང་ཕྱོགས་བཞིར་

བཀོད་ལ། རྡུལ་ཚོན་སྔོན་པོ་ཧཱུཾ་ལས་མི་བསྐྱོད་པ། ཞེས་པ་ནས། ལྗང་ཁུ་ཧཱ་ལས་དོན་གྲུབ་ཀྱི་ངོ་

བོར་གྱུར། ནམ་མཁར་བཞུགས་སུ་གསོལ་བའི་དེ་བཞིན་གཤེགས་པ་ལྔའི་ཐུགས་ཀར་ཧཱུཾ་

ཨོཾ་སྭཱ་ཨཱཿཧཱ་ལས་གྲུབ་པའི་ཡེ་ཤེས་ཀྱི་ཚོན་འོད་ཟེར་གྱི་རང་བཞིན་ཅན་དུ་གནས་པ་དང། 

རང་གི་མིག་གཉིས་ཛ་ཛ་ལས་ཉི་མ་དང་ཟླ་བ་འོད་ཟེར་སེར་པོ་ཅན་དུ་གྱུར། ཨོཾ་དཱིཔྟ་ཌིཥྚི་

ཨངྐུ་ཤ་ཛཿམིག་གི་རྫི་མ་མྱུར་དུ་འདེགས་ཤིང་བརྡེས་པ་དང་དུས་མཉམ་དུ། འབར་བའི་ལྟ་སྟངས་ལྕགས་

ཀྱུ་ལྟ་བུས་བཀུག་པའི་ཡེ་ཤེས་ཀྱི་ཚོན་རང་རང་གི་ཁ་དོག་ཅན་གྱི་ས་བོན་གྱི་འོད་ཟེར་

གྱི་ཡི་གེའི་གཟུགས་རིགས་ལྔའི་ཐུགས་ཀ་ནས་སྤྲོས་པ་རྣམས་མདུན་གྱི་ཚོན་སོ་སོ་ལ་

ཐིམ་ནས་རོ་གཅིག་ཏུ་གྱུར། ཧཱུཾ་ཨོཾ་སྭཱ་ཨཱཿཧཱ། ཨོཾ་བཛྲ་ཙི་ཏྲ་ས་མ་ཡ་ཧཱུཾ། ཞེས་བརྒྱ་རྩ་བརྒྱད་

བཟླས༑ མིག་གཉིས་ཧི་ཧི་ལས་ཉི་མ་དང་ཟླ་བ་འོད་ཟེར་འབར་བ་དང། རྡུལ་ཚོན་རྣམས་ལ་

ཡང་ཧི་ཡིག་གིས་མཚན་པར་གྱུར། བདེན་པ་གང་གིས་སེམས་ཅན་རྣམས་རྡུལ་ཚོན་མང་

ཞིང་༑ སངས་རྒྱས་བཅོམ་ལྡན་འདས་རྣམས་ནི་སེམས་ཅན་ལ་ཆགས་པ་དང་རྗེས་སུ་

ཆགས་པར་གྱུར་པའི་བདེན་པ་དེས་རྡུལ་ཚོན་རྣམས་འབར་བར་གྱུར་ཅིག །ཧི་ཧི་ཞེས་བརྗོད། 

དེ་ནས་རྡུལ་ཚོན་ལ་མཆོད་པ་ཆོ་ག་བཞིན་དག་པར་བྲི་བར་བྱའོ།། བྲིས་ཚར་ནས་ཚོན་བྱིན་རླབས་ཅན་ལྷག་མ་ཡོད་

ན་སྣོད་སོ་སོར་བཀོད་ནས། དེའི་མདུན་དུ་ཆུ་གཉིས་སྔོན་དུ་འགྲོ་བའི་ཉེར་སྤྱོད་ལྔ་གཏོར་མ་དང་བཅས་པ་བཤམས་པ་

དང་བྱིན་གྱིས་བརླབས་པ་དང། དབུལ་བ་དང། བསྟོད་པ་རྣམས་ཡེ་ཐིག་གི་སྐབས་ཇི་ལྟ་བར་བྱས་ནས་གཤེགས་

གསོལ་གྱི་ཚེ། རང་གི་གནས་གཤེགས་བཛྲ་མུཿ ཡེ་ཤེས་ཀྱི་ཚོན་ནམ་མཁར་བཞུགས་པའི་

རྒྱལ་བ་རྣམས་ཀྱི་ཐུགས་ཀར་གཤེགས་ཤིང། དམ་ཚིག་པ་རང་ལ་ཐིམ་པར་གྱུར། དེ་ནས་

བུམ་པ་རྣམས་སྤོས་དང་རོལ་མོ་དང་གདུགས་ལ་སོགས་པས་སྣ་དྲངས་ཏེ། དཀྱིལ་འཁོར་ལ་ལན་གསུམ་བསྐོར་ནས་

དཀྱིལ་ཆོག་ནས་བཤད་པ་བཞིན་གནས་སོ་སོར་དགོད། དཀྱིལ་འཁོར་གྱི་ཁོར་ཡུག་ཏུ་གདུགས་དང་བ་དན་ལ་

སོགས་པ་དགོད་ཅིང། དཀྱིལ་འཁོར་གྱི་མདུན་དུ་ཆུ་བཞི་མཆོད་ཡོན་གྱི་རྫས་ལ་སོགས་པ་ཚུལ་བཞིན་བཏབ་པ་དུང་

ཆོས་ལ་སོགས་པར་བླུག་པ་མཉྫི་1ལ་སོགས་པའི་སྟེང་ལ་བཞག །དེའི་ནང་རོལ་ཏུ་བཟེད་ཞལ་གྱི་སྣོད་གསུམ་བཞག 

དེའི་ནང་རོལ་གྱི་དཀྱིལ་འཁོར་ལ་བལྟོས་པའི་གཡས་ནས་མགོ་བརྩམས་ཏེ་ཉེར་སྤྱོད་ལྷ་གྲངས་དང་མཉམ་པའམ་ཚར་

བཅུའམ། ཐ་ནའང་ཚར་ལྔ་ལས་2མི་ཉུང་བ་རྣམས་གོ་རིམ་ཇི་ལྟ་བར་བཀོད་ནས། དང་པོར་མེ་ཏོག་ལྔ། དེ་ནས་མར་

མེ་ལྔ། དྲི་ཆབ་ལྔ། དེ་ནས་ཞལ་ཟས་ལྔ་དགོད། ངེས་མེད་འཆོལ་བར་མི་བྱ། སྒྲུབ་པ་པོ་རྣམས་དཀྱིལ་འཁོར་གྱི་ཤར་

སྒོ་ལ་ཕྱོགས་པར་འཁོད་དེ། བདག་བསྐྱེད་སྔོན་འགྲོ་གཏོར་མ་ནས། དཀྱིལ་འཁོར་རྒྱལ་མཆོག་བཟླས་པ་མཆོད་

བསྟོད་ཉེར་བསྡུ་ཡན་ཆད་རྫོགས་པར་བྱ་སྟེ། དེ་ནས་དཀྱིལ་འཁོར་སྒྲུབ་པ་ལ།3 རྡོར་དྲིལ་བཟུང་བ་ནི། རྡོ་རྗེ་ནི་

ཐབས་དང་དྲིལ་བུ་ནི་ཤེས་རབ་དང། དེ་གཉིས་ཀའང་དོན་དམ་པའི་བྱང་ཆུབ་ཀྱི་སེམས་

ཀྱི་རང་བཞིན་ནོ་4སྙམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་སིདྡྷི་བཛྲ་ས་མ་ཡ་ཏིཥྛ་ཨེ་ཥ་སྟྭཾ་དྷ་

ར་ཡཱ་མི། ཧི་ཧི་ཧི་ཧི་ཧི་ཧཱུཾ་ཕཊ་སྭཱཧཱ། ཞེས་བརྗོད་དེ་ལག་པ་གཡས་པའི་མཐེ་བོང་དང་མིང་མེད་ཀྱིས་རྡོ་རྗེ་

ཐུགས་ཀར་བཟུང། ཨོཾ་གྷཎྜ་ཧཱུཾ། ཞེས་བརྗོད་དེ། ལག་པ་གཡོན་པའི་མཐེ་བོང་དང་མིང་མེད་ཀྱིས་དྲིལ་བུ་གཡོན་

གྱི་དཀུར་ཁ་གྱེན་ལ་བསྟན་ཏེ་བཟུང། རྡོ་རྗེ་སེམས་དཔའ་ལ་སོགས་པ་རྣམས་མཉེས་པར་བྱའོ་སྙམ་

དུ་བསམས་ལ། ཧཱུཾ་སེམས་ཅན་རྨོངས་དང་བྲལ་བ་ཡིས།། རྡོ་རྗེ་གསོར་བ་མཛེས་པ་ཡི།། 

རྣམ་ཐར་ཆོས་ཀྱི་བྱ་བ་སྟེ།། སྤྲོ་དང་བཅས་པས་རྡོ་རྗེ་བཟུང།། ཧཱུཾ་ཧཱུཾ་ཧཱུཾ་ཧོ་ཧོ་ཧོ། ཞེས་བརྗོད་

ཅིང་རྡོ་རྗེ་གསོར་བར་བྱའོ།། དེ་ནས་རྡོ་རྗེ་གཡས་ཀྱི་དཀུར་བཟུང་ལ། ཨོཾ་བཛྲ་དྷརྨཱ་ར་ཎི་ཏ། པྲ་ར་ཎི་ཏ། 

སཾ་པྲ་ཏ་ཎི་ཏ། སརྦ་བུདྡྷ་ཀྵེ་ཏྲ་པྲ་ཙ་ལི་ནི་པྲཛྙཱ་པ་ར་མི་ཏནྣ་ད་སཾ་བྷ་ཝ་སརྦ་སཏྭ་ཧྲི་ད་ཡ་

སན་ཏོ་ཥ་ནི་ཧཱུཾ་ཧཱུཾ་ཧཱུཾ་ཧོ་ཧོ་ཧོཿ ཞེས་བརྗོད་ཅིང་དྲིལ་བུའི་ནང་གི་ཕྱོགས་མཚམས་བརྒྱད་དུ་ལྕེ་བསྐྱོད་པས་

དཀྲོལ་བར་བྱའོ།། དཀྱིལ་འཁོར་ལ་མི་གནོད་པར་ལས་བུམ་གྱི་ཆུས་བསང། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་

ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་ལས་སྐད་ཅིག་གིས་རྡོ་རྗེའི་

༡ མནྫི་  དབུས་དཔར། གཙང་དཔར།

༢ ལྔ་ཚར་ལས་  དབུས་དཔར། གཙང་དཔར།

༣ སྒྲུབ་པ་ནི།  དབུས་དཔར། གཙང་དཔར།

༤ རང་བཞིན་ཏེ་  དབུས་དཔར། གཙང་དཔར།

ས་གཞི་རྭ་བ། ཞེས་པ་ནས། བྱང་ཕྱོགས་པ་རྣམས་ལ་སྣ་ཚོགས་རྡོ་རྗེའི་གདན། གདན་དེ་

རྣམས་ཀྱི་སྟེང་དུ། ཨོཾ་ཨཱཿཧཱུཾ་ཧཱུཾ། ཨོཾ་ཨཱཿཨོཾ་ཧཱུཾ། ཞེས་པ་ནས། ཨོཾ་ཨཱཿཧཱུཾ་ཧཱུཾ་བཅུ་རྣམས་སུ་གྱུར། 

དེ་རྣམས་ཡོངས་སུ་གྱུར་པ་ལས། རྡོ་རྗེ་འཁོར་ལོ། རིན་ཆེན། པདྨ། རལ་གྲི། སྤྱན། རྡོ་རྗེ། 

པདྨ༑ ཨུཏྤལ། མེ་ལོང་དམར་པོ། པི་ཝང་སྔོན་པོ། དྲིའི་དུང་ཆོས། རོའ་ིསྣོད། ཀླུ་ཤིང་གི་མེ་

ཏོག་སྡོང་བུ་དང་བཅས་པ་འཁོར་ལོས་མཚན་པ། འཁོར་ལོ། རིན་པོ་ཆེ་གཉིས། པདྨ་

གཉིས། རལ་གྲི་གཉིས། ཐོ་བ། རྡོ་རྗེས་མཚན་པའི་དབྱུག་པ། པདྨ། སྣ་ཚོགས་རྡོ་རྗེ། རལ་

གྲི་ཞགས་པ། རལ་གྲི་དང་རལ་གྲི། གཙུག་ཏོར་གྱི་མཚན་མ་དང་ཞགས་པ། དེ་རྣམས་

ཡོངས་སུ་གྱུར་པ་ལས། རིམ་གྱིས་1ལྷ་སུམ་ཅུ་སོ་གཉིས་སུ་གྱུར་པ་ནི། དབུས་སུ་རང་

ཉིད་མི་བསྐྱོད་པ་ཞི་བ་མཐིང་ནག་མི་བསྐྱོད་པའི་དབུ་རྒྱན་ཅན། སྔོ་དཀར་དམར་བའི་ཞེས་

པ་ནས། དཔེ་བྱད་བཟང་པོ་བརྒྱད་ཅུས་བརྒྱན་པ། རང་གི་ཐུགས་ཀ་ནས་རང་རིགས་ཀྱི་

རིག་མ་ཕྱུང་བ་སྟོང་པར་གྱུར། སྟོང་པའི་ངང་ལས། ཨོཾ་ཨཱཿཁཾ་ཧཱུཾ་ལས་ཁ་དོག་སྣ་ཚོགས་

པའི་གོས་དེ་ཡོངས་སུ་གྱུར་པ་ལས་རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་དབུ་རྒྱན་ཅན། 

སྔོ་དཀར་དམར་བའི་ཞེས་པ་ནས། ཤམ་ཐབས་འཕྱར་བ། འོད་ཀྱི་དཀྱིལ་འཁོར་རབ་ཏུ་འབར་

བའི་དབུས་ན་ཡབ་སེམས་དཔའི་སྐྱིལ་ཀྲུང་གིས་བཞུགས་པ། ཤར་དུ་རྣམ་སྣང་དཀར་པོ་

ཞེས་པ་ནས། གདུག་པ་ཅན་ཐམས་ཅད་ཚར་གཅོད་པའི་ཚུལ་གྱིས་བཞུགས་པར་གྱུར། ཞེས་

པའི་བར་སྒྲུབ་ཐབས་ཇི་ལྟ་བ་བཞིན། ཡུམ་གྱི་སྤྱི་གཙུག་ནས་སྐྲ་མཚམས་ཀྱི་བར་དུ་ཨོཾ་དཀར་པོ་

ཡོངས་སུ་གྱུར་པ་ལས་རྣམ་སྣང་དཀར་པོ་མི་བསྐྱོད་པའི་དབུ་རྒྱན་ཅན། དཀར་ནག་དམར་

བའི་ཞེས་པ་ནས། ལྟེ་བ་ནས་བརླའི་རྩ་བའི་བར་དུ་ཧཱ་ལྗང་ཁུ་ཡོངས་སུ་གྱུར་པ་ལས། དོན་

གྲུབ་ལྗང་ཁུ། ཞེས་པ་ནས། ནོར་བུ་འཛིན་པ། ཡབ་ཀྱི་གསང་གནས་མི་དམིགས་པའི་ངང་

ལས༑ ཞེས་པ་ནས། བུ་ག་ཡི་གེ་ཕཊ་སེར་པོས་བཀག་པ། རྡོ་རྗེ་དང་པདྨའི་ནང་འོད་ཟེར་ལྔས་

༡ རིན་གྱི་  དབུས་དཔར། 

གང་བར་གྱུར། ཧཱུཾ་སྙོམས་པར་འཇུག་པའི་ལས་ལ་གནས་པར་བྱས་པས། བྱང་ཆུབ་ཀྱི་

སེམས་ཞུ་བ་རྡོ་རྗེའི་ལམ་ནས་ཡུམ་གྱི་པདྨར་ཞུ་བའི་ཐིག་ལེ་ཆ་སུམ་ཅུ་སོ་གཉིས་སུ་

གྱུར༑ དེ་རྣམས་ཡོངས་སུ་གྱུར་པ་ལས་ཨོཾ་ཨཱཿཧཱུཾ་ཧཱུཾ་ཞེས་པ་ནས། ཨོཾ་ཨཱཿཧཱུཾ་ཧཱུཾ་བཅུ་རྣམས་སུ་

གྱུར༑ དེ་རྣམས་ཡོངས་སུ་གྱུར་པ་ལས་རྡོ་རྗེ་གཉིས། འཁོར་ལོ་ཞེས་པ་ནས། རྡོ་རྗེ་དང་རྡོ་རྗེ། 

དེ་རྣམས་ཡོངས་སུ་གྱུར་པ་ལས། རིམ་གྱིས་ལྷ་སུམ་ཅུ་སོ་གཉིས་སུ་གྱུར་པ་ནི། དབུས་

སུ་རང་ཉིད་མི་བསྐྱོད་པ་སྔོན་པོ་ཞེས་པ་ནས། ཤར་ལྷོ་རང་ཉིད་གཟུགས་རྡོ་རྗེ་མ་དཀར་མོ་

ཞེས་པ་ནས། ཤར་དུ་རང་ཉིད་བྱམས་པ་དང་ས་སྙིང་དཀར་པོ་ཞེས་སོགས་དང། ཤར་དུ་རང་ཉིད་

གཤིན་རྗེ་གཤེད། ཅེས་པ་ནས། གདུག་པ་ཅན་ཐམས་ཅད་ཚར་གཅོད་པའི་ཚུལ་གྱིས་

བཞུགས་པར་གྱུར། མི་བསྐྱོད་པ་རང་གི་ཐུགས་ཀར་དྲངས། བཛྲ་དྷྲིཀ་ཐུགས་ཀ་ནས་ཕྱིར་

ཕྱུང་༑ ཕྱོགས་བཅུར་འཕྲོས། ཆོས་འཁོར་བསྐོར་བ་ལ་སོགས་པའི་སངས་རྒྱས་ཀྱི་མཛད་

པ་མཛད། ཁྱད་པར་དུ་ཡང་སེམས་ཅན་ཞེ་སྡང་ཅན་རྣམས་ཀྱི་ཞེ་སྡང་སྦྱངས། མི་བསྐྱོད་

པའི་གོ་འཕང་ལ་བཀོད། སྤྲུལ་པ་རྣམས་གཅིག་ཏུ་འདུས། རེག་བྱ་རྡོ་རྗེ་མ་རང་གི་ཐུགས་

ཀར་དྲངས། ཞེས་པ་ནས། གནོད་མཛེས་རྒྱལ་པོ་རང་གི་ཐུགས་ཀར་དྲངས། སུམ་བྷ་རཱ་ཛ་

ཐུགས་ཀ་ནས་ཕྱིར་ཕྱུང། ཕྱོགས་བཅུར་འཕྲོས། བརྟན་པ་དང་གཡོ་བའི་དུག་དང་ཀླུ་དང་

ས་བདག་གི་གདོན་བཅོམ། སྤྲུལ་པ་རྣམས་གཅིག་ཏུ་འདུས། དེ་ཐམས་ཅད་རང་རང་གི་

སངས་རྒྱས་ཀྱི་ཞིང་དུ་གཤེགས་ཏེ། རང་རང་གི་ཡེ་ཤེས་པ་དང་གཅིག་ཏུ་གྱུར་ནས། 

མཆོག་ཏུ་དགའ་བའི་སྐུ་དང་ལྡན་པས་སླར་ཡང་འབྱོན་པར་བཞེད་པའི་སྒོ་ནས་བཞུགས་

པར་གྱུར། རང་དང་རང་འདྲའི་ཡེ་ཤེས་པའི་ཐུགས་ཀར་སྣ་ཚོགས་པདྨ་དང་ཟླ་བའི་གདན་

ལ༑ ཡེ་ཤེས་སེམས་དཔའ་སྐུ་མདོག་དམར་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་

བུ་འཛིན་པས་རང་སྣང་གི་ཤེས་རབ་མ་ལ་འཁྱུད་པ། དེའི་ཐུགས་ཀར་ཟླ་བའི་གདན་ལ་རྡོ་

རྗེ་སྔོན་པོ་རྩེ་ལྔ་པའི་ལྟེ་བའི་ནང་དུ་ཏིང་ངེ་འཛིན་སེམས་དཔའ་ཧཱུཾ་ཡིག་སྔོན་པོ། དམ་ཚིག་

པ་དང་ཡེ་ཤེས་པའི་ལྷ་གཞན་རྣམས་ཀྱི་ཐུགས་ཀར་ཟླ་བའི་གདན་ལ་རང་རང་དང་འདྲ་

བའི་ཡེ་ཤེས་སེམས་དཔའ་ཞལ་གཅིག་ཕྱག་གཉིས་པ་རེ་རེ། ཡེ་ཤེས་སེམས་དཔའ་དེ་

རྣམས་ཀྱི་ཐུགས་ཀར་ཟླ་བའི་གདན་ལ་རྡོ་རྗེ། འཁོར་ལོ། རིན་པོ་ཆེ་ཞེས་པ་ནས། རྡོ་རྗེ་དང་

རྡོ་རྗེ། དེ་རྣམས་ཀྱི་དབུས་སུ་ཏིང་ངེ་འཛིན་སེམས་དཔའ་ཁཾ་ཨོཾ་སྭཱ་ཨཱ་ཧཱཾ།1 ཞེས་པ་ནས། སཾ་

ཧཱུཾ་བཅུ་རྣམས་འོད་ཟེར་གྱི་ཕུང་པོ་ཆེན་པོ་དང་བཅས་པར་གྱུར། རང་དང་དམ་ཚིག་པའི་

ལྷ་གཞན་རྣམས་ཀྱི་ཐུགས་ཀའི་ཏིང་ངེ་འཛིན་སེམས་དཔའི་འོད་ཟེར་ལྕགས་ཀྱུ་ལྟ་བུ་

འཕྲོས་པ་རྣམས་གཅིག་ཏུ་གྱུར་པས། ཡེ་ཤེས་པ་སེམས་དཔའ་གསུམ་བརྩེགས་ཅན་

རྣམས་ཀྱི་ཐུགས་ཀར་གདབ་2པས་བསྐུལ་བའི་འོག་ཏུ་རང་གི་ཐུགས་ཀའི་ཧཱུཾ་ལས་འོད་

ཟེར་འཕྲོས་པས་གནོད་མཛེས་བཀུག་ནས་མདུན་ནས་བཀའ་ནོད་པ་ལ། རྒྱལ་བ་རྣམས་

འབྱོན་པར་བསྐུལ་ཅིག་ཅེས་བཀའ་བསྒོས་པས། དེས་རང་རང་དང་འདྲ་བའི་ཡེ་ཤེས་པ་

རྣམས་སྤྱན་དྲངས་ཤིང། དེ་རྣམས་ཀྱང་རང་རང་དང་འདྲ་བའི་དམ་ཚིག་པ་སོ་སོ་ལ་ཐིམ་

པས༑ རང་མི་བསྐྱོད་པ་ཞི་བ་དེ་ཡོངས་སུ་གྱུར་པ་ལས་ཞེ་སྡང་རྡོ་རྗེ་སྐུ་མདོག་མཐིང་ནག་

ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་རྩེ་དགུ་པ་འཁོར་ལོ་པདྨ། 

གཡོན་དྲིལ་བུ་རིན་ཆེན་རལ་གྲི་འཛིན་པ། འོད་དམར་པོ་འབར་ཞིང་འཁྲུག་པའི་དབུས་ན་

རྡོ་རྗེའི་སྐྱིལ་མོ་ཀྲུང་གིས་བཞུགས་པར་གྱུར། ཨེ་ཧྱེ་ཧི་བྷ་ག་ཝཱན་ས་མ་ཡ་མ་ནུ་སྨ་ར་ཏིཥྠ་

མ་ནུ་སྨ་ར་སྨ་ར་ཨོཾ་ཨཱཿཧཱུཾ་སྭཱཧཱ། ལན་གསུམ། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་

ལྕགས་ཀྱུའི་རྣམ་པ་ཅན་གྱིས་འོག་མིན་གྱི་གནས་ནས་རྒྱལ་བ་ཐམས་ཅད་སྤྱན་དྲངས་ཏེ་

མདུན་གྱི་ནམ་མཁར་བཞུགས་པར་གྱུར། ཨོཾ་སརྦ་ཏ་ཐཱ་ག་ཏ་རཱུ་པ་པཱུ་ཛ་ཞེས་པ་ནས། སྤརྴ་

པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། མ་ལུས་འགྲོ་བའི་རང་བཞིན་མངོན་དུ་

༡ ཨཱ་ཧཱ།  སྐུ་འབུམ་དཔར་མ།

༢ གཏབ་ སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།264

མཛད༑༑ མི་བཟད་བདུད་ཀྱི་དཔུང་གིས་ཕྱག་བྱས་པ།། རང་བྱུང་མཐའ་ཡས་འགྲོ་བའི་རང་

བཞིན་ཏེ།། སེམས་ཅན་སྙིང་པོ་གཅིག་གྱུར་འདིར་གཤེགས་ཤིག །ལན་གསུམ། ཨོཾ་བཛྲ་ས་

མཱ་ཡ་ཛཿ རྡོ་རྗེ་བསྡུ་བའི་ཕྱག་རྒྱ། ཛཿཛཿཛཿཛཿཛཿཧཱུཾ་བཾ་ཧོཿ ཡེ་ཤེས་པ་རྣམས་ཀྱང་རང་རང་སོ་

སོའ་ིདམ་ཚིག་པ་རྣམས་དང་གཉིས་སུ་མེད་པར་གྱུར། རང་གི་ཐུགས་ཀའི་ཧཱུཾ་སྔོན་པོའ་ི

འོད་ཟེར་ལྕགས་ཀྱུའི་རྣམ་པ་ཅན་གྱིས་ནམ་མཁར་བཏེག་པའི་1སྟ་གོན་གྱི་དཀྱིལ་འཁོར་

རྣམས་སྤྱན་དྲངས། ཨོཾ་སརྦ་ཏ་ཐཱ་ག་ཏ་རཱུ་པ་ཞེས་པ་ནས། སྤརྴ་2པཱུ་ཛ་མེ་གྷ་ས་མུ་དྲ་སྥ་ར་ཎ་

ས་མ་ཡ་ཤྲཱི་ཡེ་ཨཱཿཧཱུཾ། ཛཿཧཱུཾ་བཾ་ཧོཿ རང་རང་གི་དམ་ཚིག་པ་རྣམས་དང་གཉིས་སུ་མེད་

པར་གྱུར། ལྷ་སོ་སོའ་ིརིགས་བདག་ཞལ་གཅིག་ཕྱག་གཉིས་པ་ཡབ་ཡུམ་གྱི་བྱང་ཆུབ་ཀྱི་

སེམས་ཀྱི་ཆུ་རྒྱུན་གྱིས་ལྷ་སོ་སོ་ལ་དབང་བསྐུར་བར་གྱུར། རང་ཉིད་གཙོ་བོ་ལས་མར་མེ་

གཅིག་ལས་གཉིས་ཆད་ཀྱི་ཚུལ་དུ་བྱེ་ནས། དཀྱིལ་འཁོར་གྱི་ཤར་སྒོའ་ིཐད་ཀྱི་ཕྱི་རོལ་ཏུ་

མཆོད་པའི་ལས་ལ་གནས་པར་གྱུར། དེ་ནས་མཆོད་པ་རྣམས་ལས་བུམ་གྱི་ཆུས་བསང་ཞིང། ཨོཾ་

ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས་ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་ལས་

ཨཱཿལས་བྱུང་བའི་ཐོད་པ་ཡངས་ཤིང། ཞེས་པ་ནས། བདེ་བ་ཁྱད་པར་ཅན་བསྐྱེད་པར་གྱུར། 

ཨོཾ་ཨརྒྷཾ་ཨཱཿཧཱུཾ། ཨོཾ་པཱ་དྱཾ་ཨཱཿཧཱུཾ། ཨོཾ་ཨཱཉྩ་མ་ཎཾ་ཨཱཿཧཱུཾ། ཨོཾ་པྲོཀྵ་ཎཾ་ཨཱཿཧཱུཾ། ཨོཾ་པུཥྤཾ་ཨཱཿཧཱུཾ། 

ཞེས་པ་ནས། སྤརྴ་3ཨཱཿཧཱུཾ། ཞེས་ཕྱག་རྒྱ་དང་བཅས་པས་བྱིན་གྱིས་བརླབས། དབུལ་བ་ནི། དག་ཅིང་དྲི་མེད་

ཡིད་འོང་བའི།། སྔགས་ཀྱི་ཡོན་ཆབ་མཆོག་འདི་དག །བདག་གིས་4དད་པས་འབུལ་

ལགས་ཀྱིས།། བཞེས་ཏེ་བདག་ལ་བཀའ་དྲིན་སྩོལ།། ཨོཾ་སརྦ་ཏ་ཐཱ་ག་ཏ་ཨརྒྷཾ་པྲ་ཏཱིཙྪ་ཧཱུཾ་

༡ བཏེགས་པའི་  དབུས་དཔར། 

༢ སྥརྴ་  སྐུ་འབུམ་དཔར་མ། 

སྤར་ཤ་  གཙང་དཔར།

༣ སྥརྴ་  སྐུ་འབུམ་དཔར་མ། 

སྤར་ཤ་  གཙང་དཔར།

༤ བདག་གི་  སྐུ་འབུམ་དཔར་མ། གཙང་དཔར། 



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  265

སྭཱཧཱ། དེ་བཞིན་དུ། ཞབས་བསིལ། ཞལ་བསིལ།1 བསང་གཏོར་མཆོག་འདི་དག །ཅེས་སྦྱར་བའི་

ཚིགས་བཅད་གསུམ་གྱི་མཐར། རིམ་བཞིན། པཱ་དྱཾ། ཨཱཉྩ་མ་ཎཾ། པྲོཀྵ་ཎཾ་2པྲ་ཏཱིཙྪ་ཧཱུཾ་སྭཱཧཱ། ཞེས་པ་གསུམ་

སྦྱར་ནས་ལྷ་ཐམས་ཅད་ལ་ཐུན་མོང་དུ་ཆུ་བཞི་ཚར་གཅིག་དབུལ་བར་བྱའོ།། མཆོད་ཡོན་བཟེད་ཞལ་དུ་པད་ཀོར་སྔོན་

དུ་འགྲོ་བའི་ལག་པས་དུང་ཆོས་བཟུང་ནས་ཆུ་བླུག་ཅིང་དབུལ། ཞབས་བསིལ་དང་ཞལ་བསིལ་ལ། དེ་གཉིས་

བཤམས་པའི་སྣོད་ཀྱི་ནང་ནས་ཆུ་དང་བཅས་པའི་མེ་ཏོག་མཛུབ་མོས་བླངས་ཏེ། རང་རང་གི་ཕྱག་རྒྱས་བཟེད་ཞལ་དུ་

དབུལ༑ བསང་གཏོར་གྱི་ཆུ་ནས་ཀུ་ཤའི་རྩེ་མོས་ཆུ་བླངས་ཏེ་བཟེད་ཞལ་དུ་བསང་གཏོར་བྱའོ།། གཅིག་གིས་དེ་ལྟར་

བྱེད་ཅིང། གཞན་རྣམས་ཀྱིས་ལག་པའི་ཕྱག་རྒྱ་དང་བཅས་པས་དབུལ་ལོ།། རྒྱས་པར་བྱེད་ན་ལྷ་རེ་རེ་ལའང་མེ་ཏོག་

ལ་སོགས་པའི་མཆོད་པ་ཐམས་ཅད་ཚར་རེ་དབུལ། མཆོད་པ་བསྡུས་པའི་སྡེ་ཚན་ནི། གཙོ་བོ་3ཡབ་4ཡུམ་དེ་བཞིན་

གཤེགས་པ་བཞི་ལ་སྡེ་ཚན་གཅིག །ལྷ་མོ་བརྒྱད་ལ་སྡེ་ཚན་གཅིག །སེམས་དཔའ་བརྒྱད་ལ་སྡེ་ཚན་གཅིག །ཁྲོ་བོ་

བཅུ་ལ་སྡེ་ཚན་གཅིག །སྡེ་ཚན་རེ་རེ་ལ་ཕྱི་ནང་གི་ཉེར་སྤྱོད་ལྔ། ཕྱི་ནང་གི་འདོད་ཡོན་ལྔ། ནང་མཆོད་མ་ལུས་འབུལ། 

མཆོད་པའི་ང་རྒྱལ་བཟུང་བའི་བར་ཚར་རེ་དབུལ་བར་བྱ་ཞིང། སྡེ་ཚན་དང་པོ་ལ་སྦྱར་ན། ལྷ་ཡི་མེ་ཏོག་དམ་

པ་འདིས།། དཀྱིལ་འཁོར་མཆོད་པ་བགྱིད་པར་འཚལ།། ཐུགས་ནི་བརྩེ་བས་ཉེར་དགོངས་

ལ༑༑ མགོན་པོ་མཆོད་པ་འདི་བཞེས་ཤིག །ཨོཾ་ཨཱཿབཛྲ་དྷྲིཀ །སྤརྴ་བཛྲ། ཛི་ན་ཛིཀ །རཏྣ་

དྷྲིཀ༑ ཨཱ་རོ་ལིཀ །པྲ་ཛྙཱ་དྷྲིཀ །པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། དེ་བཞིན་དུ་སྦྱར་ཏེ། ལྷ་ཡི་སིལ་

སྙན་དམ་པ་འདིས།། ཞེས་པ་ནས། མགོན་པོ་མཆོད་པ་འདི་བཞེས་ཤིག །ཨོཾ་ཨཱཿབཛྲ་དྷྲིཀ་

ཞེས་པ་ནས། པྲཛྙཱ་དྷྲིཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། གསང་བའི་འཁོར་ལོ་ཨིནྡྲ་ནཱི་ལ་ལྟར།། ཤིན་ཏུ་

སྔོ་བའི་རྡོ་རྗེའི་བུང་བ་ཡིས།།5 བསྐྱོད་པའི་པདྨ་ལས་འོངས་མེ་ཏོག་དམར།། མི་བསྐྱོད་རྡོ་

༡ ཞབས་བསིལ་མཆོག་འདི་དག  དབུས་དཔར། གཙང་དཔར། 

༢ མ་དཔེ་ཁག་གི་ནང་‘པྲོཀྵ་མ་ཎཾ་’ཞེས་གསལ་ཡང་རྣལ་འབྱོར་དག་རིམ་སོགས་རྗེའི་གཞུང་མང་པོའ་ིནང་མི་གསལ་བས་དག་བཅོས་ཞུས།

༣ གཙོ་མོ་  གཙང་དཔར། 

༤ མ་དཔེ་གསུམ་ཀའི་ནང་‘ཡབ་’ཅེས་པ་མི་གསལ་ཡང་པཎ་ཆེན་བློ་བཟང་ཆོས་རྒྱན་གྱིས་མཛད་པའི་ལྷན་ཐབས་བཀྲས་ལྷུན་དཔར་མ་དང་། 

རྒྱུད་སྟོད་སྨད་ཀྱི་ཚོགས་འདོན་ཁག་གི་ནང་གཅིག་མཚུངས་སུ་འཁོད་ཡོད་པ་མ་ཟད་དོན་ལའང་ཡོད་དགོས་པས་དཀྱུས་སུ་བཅུག་ཡོད།

༥ ཕུང་པོ་ཡིས།།  དབུས་དཔར། 

རྗེའི་ལྷ་ཚོགས་མཉེས་ཕྱིར་འབུལ།། ཨོཾ་ཨཱཿབཛྲ་དྷྲིཀ་ཞེས་པ་ནས། པྲ་ཛྙཱ་དྷྲིཀ །པུཥྤཾ་པྲ་ཏཱིཙྪ་

ཧཱུཾ་སྭཱཧཱ། སྤྲུལ་པའི་1འཁོར་ལོ་གཏུམ་མོའ་ིམེས་བསྲེགས་པས།། ཡིད་འོང་དྲི་ཡི་ངད་ལྡན་

ག་བུར་སྤོས།། ཉམས་སུ་མྱོང་བས་ཡིད་རབ་ཚིམ་བྱེད་པ།། མི་བསྐྱོད་རྡོ་རྗེའི་ལྷ་ཚོགས་

མཉེས་ཕྱིར་འབུལ།། ཨོཾ་ཨཱཿ ཞེས་པ་ནས། པྲཛྙཱ་དྷྲིཀ་དྷཱུ་པཾ་པྲ་ཏཱིཙྪ་ཧཱུཾ་སྭཱཧཱ། ཆོས་ཀྱི་འཁོར་

ལོའ་ིདབུས་གནས་བདེ་བའི་དངོས།། ཧཱུཾ་ཡིག་ཉི་མ་གསལ་བའི་འོད་ཟེར་ཅན།། མི་ཤེས་

མུན་འཇོམས་སྔགས་ཀྱི་མར་མེ་མཆོག །མི་བསྐྱོད་ཅེས་པ་ནས། པྲཛྙཱ་དྷྲིཀ་ཨཱ་ལོ་ཀེ་2པྲ་ཏཱིཙྪ་

ཧཱུཾ་སྭཱཧཱ། བདེ་ཆེན་འཁོར་ལོའ་ིདབུས་ན་ལེགས་གནས་པ།། ཀུནྡ་ལྟར་དཀར་དྲི་ཡི་བྱུག་པ་

ཡིས༑༑ ལུས་ཀུན་ཁྱབ་པས་བདེ་བའི་མཆོག་སྟེར་བ།། མི་བསྐྱོད་ཅེས་པ་ནས། པྲཛྙཱ་དྷྲིཀ་གནྡྷེ་

པྲ་ཏཱིཙྪ་ཧཱུཾ་སྭཱཧཱ། རྨི་ལམ་ཡུལ་ལ་རོལ་པ་ཇི་བཞིན་དུ།། གང་གང་དབང་པོའ་ིལམ་ནས་བྱུང་

ནས་ནི།། དེ་དང་དེ་ཡི་ཡུལ་ལ་3ལོངས་སྤྱོད་ཟས།། མི་བསྐྱོད་ཅེས་པ་ནས། པྲཛྙཱ་དྷྲིཀ་ནཻ་ཝིཏྱ་

པྲ་ཏཱིཙྪ་ཧཱུཾ་སྭཱཧཱ། སྙོམས་འཇུག་དགའ་བའི་རོལ་པ་ལས་བྱུང་བའི།། མི་ཤིགས་ཡི་གེ་མཆོག་

གི་རོལ་མོའ་ིསྒྲ།།4 ཨཱ་ལི་ཀཱ་ལིའི་གདངས་སུ་ཤར་བ་རྣམས།། མི་བསྐྱོད་ཅེས་པ་ནས། པྲཛྙཱ་

དྷྲིཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ལ་ལག་པའི་ཕྱག་རྒྱ་མི་དགོས། རིན་ཆེན་དབང་གི་རྒྱལ་པོ་བཻ་

ཌཱུརྱ།།5 སྔོན་པོ་ལ་སོགས་ཁ་དོག་དབྱིབས་ཀྱི་གཟུགས།། རྣམ་གསུམ་གཟུགས་ཀྱི་རྡོ་རྗེ་

མར་བྱས་ནས།། དཀྱིལ་འཁོར་ལྷ་ཡི་སྤྱན་ལ་དབུལ་བར་བྱ།། ཨོཾ་ཨཱཿཞེས་པ་ནས། པྲཛྙཱ་དྷྲིཀ་

རཱུ་པ་པྲ་ཏཱིཙྪ་ཧཱུཾ་སྭཱཧཱ། མ་ཟིན་འབྱུང་བའི་ཚོགས་པ་ལས་བྱུང་བའི།། བརྗོད་བྲལ་དབྱངས་

ལ་སོགས་པ་སྒྲ་ཡི་ཚོགས།། རྣམ་གསུམ་སྒྲ་ཡི་རྡོ་རྗེ་མར་བྱས་ནས།། དཀྱིལ་འཁོར་ལྷ་

ཡི་སྙན་ལ་དབུལ་བར་བྱ།། ཨོཾ་ཨཱཿཞེས་པ་ནས། པྲཛྙཱ་དྷྲིཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ག་བུར་ཨ་

༡ སྤྲུལ་པ་  གཙང་དཔར། 

༢ ཨ་ལོ་ཀ་  དབུས་དཔར། 

༣ ཡུལ་ལས་  དབུས་དཔར། གཙང་དཔར།

༤ རོལ་མོའ་ིསྒྲས།།  དབུས་དཔར། 

༥ རྱའི༑༑ དབུས་དཔར། གཙང་དཔར།

ཀར་ཛཱ་ཏི་ལ་སོགས་པ།། ལེགས་པར་སྦྱར་ལས་བྱུང་བ་དྲི་ཡི་ཚོགས།། རྣམ་གསུམ་དྲི་ཡི་

རྡོ་རྗེ་མར་བྱས་ནས།། དཀྱིལ་འཁོར་ལྷ་ཡི་ཤངས་ལ་དབུལ་བར་བྱ།། ཨོཾ་ཨཱཿཞེས་པ་ནས། 

པྲཛྙཱ་དྷྲིཀ་གནྡྷཾ་པྲ་ཏཱིཙྪ་ཧཱུཾ་སྭཱཧཱ། ལུས་མཆོག་བརྟས་བྱེད་བདུད་རྩིའི་ཟས་སོགས་ཀྱི།། 

མངར་སྐྱུར་ཁ་དང་བསྐ་ལ་སོགས་པའི་རོ།། རྣམ་གསུམ་རོ་ཡི་རྡོ་རྗེ་མར་བྱས་ནས།། 

དཀྱིལ་འཁོར་ལྷ་ཡི་ལྗགས་ལ་དབུལ་བར་བྱ།། ཨོཾ་ཨཱཿཞེས་པ་ནས། པྲཛྙཱ་དྷྲིཀ་རཱ་ས་པྲ་ཏཱིཙྪ་

ཧཱུཾ་སྭཱཧཱ། ལུས་ལ་རེག་པ་ཙམ་གྱིས་བདེ་སྟེར་བ།།1 དཔག་བསམ་གོས་ལ་སོགས་པ་རེག་

བྱའི་ཚོགས།། རྣམ་གསུམ་རེག་བྱའི་རྡོ་རྗེ་མར་བྱས་ནས།། དཀྱིལ་འཁོར་ལྷ་ཡི་ལུས་ལ་

དབུལ་བར་བྱ།། ཨོཾ་ཨཱཿཞེས་པ་ནས། པྲཛྙཱ་དྷྲིཀ་སྤརྴ་པྲ་ཏཱིཙྪ་ཧཱུཾ་སྭཱཧཱ། འདོད་པའི་སྒྱུ་རྩལ་དྲུག་

ཅུ་བཞི་ལ་མཁས།། ཡིད་འཕྲོག་གཟུགས་མཛེས་ལང་ཚོའི་དཔལ་ཡོན་ཅན།། པདྨ་སྤྱན་

སོགས་ཕྱག་རྒྱའི་གཟུགས་མཆོག་རྣམས།། མི་བསྐྱོད་རྡོ་རྗེའི་ལྷ་ཚོགས་མཉེས་ཕྱིར་

འབུལ༑༑ ཨོཾ་ཨཱཿ ཞེས་པ་ནས། པྲཛྙཱ་དྷྲིཀ་རཱུ་པ་པྲ་ཏཱིཙྪ་ཧཱུཾ་སྭཱཧཱ། ཟུར་གྱིས་བལྟ་ཞིང་འཛུམ་པའི་

བཞིན་རས་ཅན།། དྲུག་ལྡན་ལ་སོགས་ཡང་དག་གླུ་ལ་མཁས།། པདྨ་སྤྱན་སོགས་ཕྱག་

རྒྱའི་གླུ་དབྱངས་མཆོག །མི་བསྐྱོད་རྡོ་རྗེའི་ཞེས་པ་ནས། པྲཛྙཱ་དྷྲིཀ་ཤཔྟ་པྲ་ཏཱིཙྪ་ཧཱུཾ་སྭཱཧཱ། ལྷན་

ཅིག་སྐྱེས་དང་སྦྱར་བ་བཟང་པོའ་ིདྲི།། གང་གི་ལུས་ལ་རྟག་ཏུ་མནམ་འབྱུང་བ།། པདྨ་སྤྱན་

སོགས་ཕྱག་རྒྱའི་དྲི་མཆོག་རྣམས།། མི་བསྐྱོད་ཅེས་པ་ནས། པྲཛྙཱ་དྷྲིཀ་གནྡྷཾ་པྲ་ཏཱིཙྪ་ཧཱུཾ་སྭཱཧཱ། 

གང་ཞིག་མྱངས་པས་བྱང་ཆུབ་སེམས་འཇུ་བ།། བིམ་པ་ལྟར་དམར་མ་མཆུའི་སྦྲང་རྩི་

སོགས༑༑ པདྨ་སྤྱན་སོགས་ཕྱག་རྒྱའི་རོ་མཆོག་རྣམས།། མི་བསྐྱོད་ཅེས་པ་ནས། པྲཛྙཱ་དྷྲིཀ་རཱ་

ས་པྲ་ཏཱིཙྪ་ཧཱུཾ་སྭཱཧཱ། གསང་བའི་སྣ་རྩེ་ཕན་ཚུན་འཕྲད་པ་ཡིས།། རེག་བྱ་མྱོང་བས་གཏུམ་

མོ་བསྐུལ་བྱེད་པ།། པདྨ་སྤྱན་སོགས་ཕྱག་རྒྱའི་རེག་བྱ་མཆོག །མི་བསྐྱོད་ཅེས་པ་ནས། པྲཛྙཱ་

དྷྲིཀ་སྤརྴ་པྲ་ཏཱིཙྪ་ཧཱུཾ་སྭཱཧཱ། ཅེས་པ་ལྔ་ལ་ལག་པའི་ཕྱག་རྒྱ་མི་དགོས། རྡོ་རྗེ་ཐལ་མོ་ཁ་ཕྱེ་བས་ནང་མཆོད་ཀྱི་

༡ སྟེར་བའི།།  དབུས་དཔར། གཙང་དཔར།

ཀ་པཱ་ལ་ཁ་ཕར་བསྟན་ཏེ་བཟུང་ནས། བདུད་རྩི་ལྔ་ཡི་བཟའ་བ་ནི།། དངོས་གྲུབ་ཀུན་བྱེད་དེ་ཉིད་

མཆོག །དཀྱིལ་འཁོར་མཆོད་པ་བགྱིད་པར་འཚལ།། ཐུགས་ནི་བརྩེ་བས་ཉེར་དགོངས་

ཏེ༑༑ མགོན་པོ་མཆོད་པ་འདི་བཞེས་ཤིག །ཨོཾ་ཨཱཿ ཞེས་པ་ནས། པྲཛྙཱ་དྷྲིཀ་པཉྩ་ཨ་མྀྲ་ཏ་པྲ་

ཏཱིཙྪ་ཧཱུཾ་སྭཱཧཱ། གསང་བ་སྙོམས་འཇུག་གི་མཆོད་པ་ནི། རང་ཉིད་དཀྱིལ་འཁོར་གྱི་ནང་དུ་ཞུགས། 

གཙོ་བོ་དང་ཐ་མི་དད་དུ་གྱུར། ཡུམ་རེག་བྱ་རྡོ་རྗེ་མ་ཡོངས་སུ་གྱུར་པ་ལས། མཱ་མ་ཀཱི་སྔོན་

མོ་མི་བསྐྱོད་པའི་དབུ་རྒྱན་ཅན་སྔོ་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་

རྗེ་འཁོར་ལོ་ཨུཏྤ་ལ་སྔོ་དམར། གཡོན་དྲིལ་བུ་རིན་ཆེན་རལ་གྲི་འཛིན་པ། དེའི་སྤྱི་བོར་ཨོཾ་

ལས་རྣམ་པར་སྣང་མཛད། མགྲིན་པར་ཨཱཿལས་འོད་དཔག་མེད། སྙིང་ཁར་ཧཱུཾ་ལས་མི་

བསྐྱོད་པ། ལྟེ་བར་སྭཱ་ལས་རིན་ཆེན་འབྱུང་ལྡན། བརླའི་རྩ་བར་ཧཱ་ལས་དོན་ཡོད་གྲུབ་པ། 

རང་གི་གསང་གནས་མི་དམིགས་པའི་ངང་ལས། ཞེས་པ་ནས། རང་ཉིད་དོན་གྲུབ་ཏུ་གྱུར། 

ཕཊ་ཨོཾ་སརྦ་ཏ་ཐཱ་ག་ཏ་པཱུ་ཛ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཡུམ་གྱི་པདྨར་ཕྱུང་བའི་བྱང་ཆུབ་

ཀྱི་སེམས་རྡུལ་ཕྲ་རབ་ལས་གྲུབ་པའི་དེ་བཞིན་གཤེགས་པ་ཡབ་ཡུམ་ནམ་མཁའི་ཁམས་

ཁྱབ་པ་སྙོམས་པར་བཞུགས་པས་མཆོད། དཀྱིལ་འཁོར་གྱི་ལྷ་ཐམས་ཅད་ཀྱིས་ལྷན་སྐྱེས་

ཀྱི་བདེ་བ་ཉམས་སུ་མྱོང་ནས་བདེ་བ་ཆེན་པོ་དང་དེ་ཁོ་ན་ཉིད་དབྱེར་མེད་པའི་ཏིང་ངེ་

འཛིན་ལ་སྙོམས་པར་ཞུགས་པས་དེ་ཁོ་ན་ཉིད་ཀྱི་མཆོད་པས་དགྱེས་པར་གྱུར། ཞེས་བརྗོད་

ཅིང་བསམ་པར་བྱའོ།། འདི་ནི་དཀྱིལ་ཆོག་ན་ཆེས་གསལ་ཞིང། རྩ་རྒྱུད་ཀྱི་ལེའུ་བཞི་པ་ལས། བྲིས་པའི་དཀྱིལ་

འཁོར་ལ་མཆོད་པ་སྟོན་པ་ནའང། “བུད་མེད་རབ་ཏུ་མདངས་བཟང་མ།། ལོ་གྲངས་བཅུ་དྲུག་ལོན་པ་ནི།། དྲི་དང་མེ་

ཏོག་ཕྲེང་རྒྱན་ཏེ།། ཡོན་ཏན་སྐ་རགས་མཱ་མ་ཀཱིར།། ཤེས་རབ་ཅན་གྱིས་བྱིན་རླབས་ལ།། དེ་ཡི་དབུས་སུ་མཉེས་པར་

བྱ༑༑ སངས་རྒྱས་ཞི་བའི་གནས་སྤྲོས་པས།། ནམ་མཁའི་དབྱིངས་ནི་རབ་ཏུ་བརྒྱན།།”1 ཞེས་གསུངས་པ་སྒྲོན་གསལ་

༡ སྡེ་བཀའ། རྒྱུད་འབུམ། ཅ གསང་འདུས་རྩ་རྒྱུད། ལེའུ་བཞི་པ། ཤོག་གྲངས་༩༧ན༣ ལས་བྱུང་བ་ཅུང་མི་འདྲ་སྟེ། “བཙུན་མོ་མཛེས་ཤིང་མདངས་

བཟང་བ།། ལོ་གྲངས་བཅུ་དྲུག་ལ་རྙེད་ནས།། དྲི་དང་མེ་ཏོག་བརྒྱན་བྱས་ཏེ།། དེ་དབུས་སུ་ནི་འདོད་པ་བྱ།། ཡོན་ཏན་སྐེ་རགས་མཱ་མཀཱི།། ཤེས་

རབ་ཅན་གྱིས་དེ་བྱིན་བརླབས།། ཞི་བ་སྤྲོ་བྱ་སངས་རྒྱས་གནས།། ནམ་མཁའི་དབྱིངས་ནི་རབ་ཏུ་བརྒྱན།།” ཞེས་སོ།།

དང་༑ མཆན་1གྱིས་ཞིབ་པར་བཀྲལ་བ་ལྟར་ཡིན་ལ། རྒྱུད་ཀྱི་ནི་ཞེས་པའི་ཚིག་གི་དོན་སྒྲོན་གསལ་ལས་ངེས་བཟུང་

གི་ཚིག་ཏུ་གསུངས་ལ། ངེས་བཟུང་དུ་འགྲོ་ཚུལ་རྗེ་ཉིད་ཀྱི་མཆན་དུ་མཆོད་པ་ཁོ་ནར་བྱའི་མི་མཆོད་པར་མི་བྱ་བའི་

དོན་དུ་གསུངས་པ་ལ། ལག་ལེན་ལ་མི་མཆོད་པ་ཁོ་ནར་བྱའི་མཆོད་པར་མི་བྱ་བར་མ་སྨྲ་ཞིག །དཀྱིལ་ཆོག་ཏུ་མཆོད་

ཡུམ་མཱ་མ་ཀཱི་དང་རེག་བྱ་རྡོ་རྗེ་མ་གདམ་ངར་གསུངས་ཀྱང། རྒྱུད་འགྲེལ་གྱི་མཆན་དུ་མཱ་མ་ཀཱིའི་དབང་དུ་མཛད་པ་

ལྟར་བཀོད་ལ། དཀྱིལ་འཁོར་བསྒྲུབ་པའི་སྐབས་ཀྱི་ཡུམ་རེག་བྱ་རྡོ་རྗེ་མར་ངེས་སོ།། བདག་མིང་འདི་ཞེས་བྱ་

བས་འདིར།། ཆོས་ཀྱི་དབྱིངས་ཀྱི་རང་བཞིན་གྲོང།། ཡོ་བྱད་ཅི་འབྱོར་པ་ཡིས་ནི།། དཀྱིལ་

འཁོར་མཆོད་པ་བགྱིད་པར་འཚལ།། ཐུགས་ནི་བརྩེ་བས་ཉེར་དགོངས་ཏེ།། མགོན་པོ་

མཆོད་པ་འདི་བཞེས་ཤིག །ཨོཾ་སརྦ་ཏ་ཐཱ་ག་ཏ་པཱུ་ཛ་ཨུ་པ་སྠཱནཱ་2ཡཱ་ཨཱཏྨ་ནཾ་ནི་རྱཱ་ཏ་ཡཱ་མི་

ཨོཾ་ཨཱཿཧཱུཾ། པད་ཀོར་སྔོན་དུ་འགྲོ་བ་སྙིང་ཁར་འཁྱུད་པའི་ཕྱག་རྒྱ་བྱ། ཨོཾ་སརྦ་ཏ་ཐཱ་ག་ཏ་པཱུ་ཛ་བཛྲ་སྭ་བྷཱ་

ཝ་ཨཱཏྨ་ཀོ྅ཧཾ། དེ་ནས་སྡེ་ཚན་གཉིས་པ་ལ། སྔར་གྱི་སྔགས་རྣམས། ཨོཾ་ཨཱཿམོ་ཧ་རཱ་ཏི། དྭེ་ཥ་རཱ་ཏི། 

རཱ་ག་རཱ་ཏི། བཛྲ་རཱ་ཏི། རཱུ་པ་བཛྲ། ཤཔྟ་བཛྲ། གནྡྷ་བཛྲ། རཱ་ས་བཛྲ། པུཥྤཾ་པྲ་ཏཱིཙྪ་ཧཱུཾ་སྭཱཧཱ། 

ཞེས་འདོན་པ་བསྒྱུར། དེ་མ་གཏོགས། ལྷ་ཡི་མེ་ཏོག་དམ་པ་འདི།། ཞེས་པ་ནས། ཨཱདྨ་ཀོ྅ཧཾ། ཞེས་པའི་

བར་སྔར་ཇི་ལྟ་བ་བཞིན་ནོ།། སྡེ་ཚན་གསུམ་པ་ལའང། སྔགས་རྣམས་ཨོཾ་ཨཱཿམཻ་ཏྲི། ཀྵི་ཏི་གརྦྷ། བཛྲ་པཱ་ཎི། 

ཁ་གརྦྷ། ལོ་ཀི་ཤྭ་ར། མཉྫུ་ཤྲཱི། སརྦ་ནི་ཝ་ར་ན་བི་སྐཾ་བི་ནི། ས་མནྟ་བྷ་དྲ་པུཥྤཾ་པྲ་ཏཱིཙྪ་ཧཱུཾ་

སྭཱཧཱ། ཞེས་འདོན་པ་བསྒྱུར་བ་མ་གཏོགས་སྔ་མ་ཇི་ལྟ་བ་བཞིན་ནོ།། སྡེ་ཚན་བཞི་པ་ལ། སྔགས་རྣམས། ཨོཾ་

ཨཱཿཡ་མཱནྟ་ཀྲིཏ། པྲཛྙཱནྟ་ཀྲིཏ། ཞེས་པ་ནས། སུཾ་བྷ་རཱ་ཛ་པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་འདོན་པ་བསྒྱུར་

བ་མ་གཏོགས། ལྷ་ཡི་མེ་ཏོག་དམ་པ་འདི།། ཞེས་པ་ནས། པཉྩ་ཨ་མྲྀ་ཏ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་

བར་ཇི་ལྟ་བ་བཞིན་ནོ།། དེ་ནས། ཨོཾ་ཨཱཿཧཱུཾ་ཞེས་བརྗོད་ནས་བདུད་རྩི་ལྕེ་ལ་བཞག་ཅིང་མྱང། དེ་ནི་ནང་གི་མཆོད་

པའོ༑༑ དེ་ནས་བདག་མིང་འདི་ཞེས་བྱ་བས་འདིར། ཞེས་པ་ནས། ནིརྱཱ་ཏ་ཡཱ་མི་ཨོཾ་ཨཱཿཧཱུཾ། ཞེས་

༡ མཚན་ སྐུ་འབུམ་དཔར་མ། གཙང་དཔར།

༢ སྠནཱ་  དབུས་དཔར། 

པའི་བར་སྔར་ཇི་ལྟ་བ་བཞིན་ནོ།། དེ་ནས་ལྷ་ཐམས་ཅད་ལ་ཐུན་མོང་དུ་འདི་དག་དབུལ་བར་བྱ་སྟེ། སྣ་ཚོགས་

དབང་པོའ་ིགཞུ་ལྟར་རབ་བཀྲ་ཞིང།། གང་ལ་རེག་ན་བདེ་བའི་རྒྱུར་གྱུར་པ།། གོས་བཟང་

རིན་ཆེན་བདག་བློ་སྦྱངས་ཕྱིར་འབུལ།། བཟོད་པ་དམ་པའི་གོས་ཀྱིས་བརྒྱན་པར་ཤོག ། 

ཨོཾ་ཨ་ནུད་ཏཱ་ར་སརྦ་པཱུ་ཛ་མེ་གྷ་ས་མུ་1དྲ་སྥ་ར་ཎ་ཧི་མཾ་ག་ག་ན་ཁཾ་ཧཱུཾ་སྭཱཧཱ། རྒྱལ་བ་

མཚན་དཔེའི་རང་བཞིན་རྒྱན་ལྡན་ཕྱིར།། རྒྱན་གཞན་དག་གིས་བརྒྱན་པར་མི་འཚལ་

ཡང་༑༑ རིན་ཆེན་རྒྱན་མཆོག་ཕུལ་བས་འགྲོ་ཀུན་གྱིས།། མཚན་དཔེས་བརྒྱན་པའི་སྐུ་

ལུས་ཐོབ་པར་ཤོག །ཨོཾ་བཛྲ་ཨ་ལཾ་ཀ་ར་ཝ་པུ་ཥ་ནི་ཨཱཿཧཱུཾ་སྭཱཧཱ། བརྩེ་བའི་ཁོར་ཡུག་སྙན་

པའི་བ་དན་དང།། ཏིང་འཛིན་བླ་རེ་སྤོབས་པའི་འོད་གསལ་བ།། མཆོག་རྐྱེན་འོས་པའི་

ཉེར་མཁོ་འདི་དག་འབུལ།། སྐྱེ་བོས་རྣམ་དག་ཡེ་ཤེས་ཐོབ་པར་ཤོག །ཨོཾ་བཛྲ་མཧཱ་པཱུ་ཛ་

མེ་གྷ་ཨཱཿཧཱུཾ། རིན་ཆེན་མཛེས་པའི་བཀྲ་ཤིས་བུམ་པ་འདི།། སྣ་ཚོགས་བཅུད་ཀྱིས་བཀང་

སྟེ་ཕུལ་བ་ཡིས།། ལས་དང་ཉོན་མོངས་སྒྲིབ་པ་ཀུན་དག་ནས།། བྱང་ཆུབ་སེམས་ཀྱི་རླན་

གྱིས་བརླན་པར་ཤོག །ཨོཾ་བཛྲ་ཀ་ལ་ཤ་ཨཱཿཧཱུཾ་སྭཱཧཱ། ཨོཾ་སརྦ་ཏ་ཐཱ་ག་ཏ་པཱུ་ཛ་བཛྲ་སྭ་བྷཱ་ཝ་

ཨཱཏྨ་ཀོ྅ཧཾ། ཨོཾ་མོ་ཧཱ་ར་ཏི། ཞེས་པ་ནས། སིད་དྷྱ་མཾ། ཞེས་པས་བསྐོར་བ་གསུམ་བྱ། ཨོཾ་པྲ་ན་མ་

མི་སརྦ་ཏ་ཐཱ་ག་ཏ་ན་ཞེས་པས་ཕྱག་བྱས། མི་བསྐྱོད་རྡོ་རྗེ་ཞེས་པ་ནས། རྡོ་རྗེ་སེམས་དཔའ་ལ་

ཕྱག་འཚལ།། གང་ཞིག་2གཟུགས་དང་ཞེས་པ་ནས། རྒྱ་ཆེན་དེ་ལ་ཕྱག་འཚལ་ལོ།། ཞེས་པས་

བསྟོད༑ གང་ཞིག་ཐོགས་མེད་སྲིད་པའི་ཆུ་ཀླུང་དུ།། ཞེས་པ་ནས། ཡང་དག་ཉིད་དུ་ད་ནི་གནས་

པར་བགྱི།། ལན་གཅིག །དཀོན་མཆོག་གསུམ་ལ་བདག་སྐྱབས་མཆི།། ཞེས་པ་ནས། སངས་

རྒྱས་བྱང་ཆུབ་ཡིད་ཀྱིས་བཟུང།། ལན་གསུམ། སངས་རྒྱས་བྱང་ཆུབ་སེམས་དཔའ་ཀུན།། 

ཞེས་པ་ནས། སེམས་ཅན་མྱ་ངན་འདས་ལ་དགོད།། ལན་གསུམ། དེ་ནས་གཙོ་བོའ་ིསྔགས་བརྒྱ་རྩ། 

༡ ས་མ་  དབུས་དཔར།

༢ གང་གི་  དབུས་དཔར། གཙང་དཔར།

འཁོར་རྣམས་ཀྱི་ཉེར་གཅིག་རེ། བརྟན་བྱེད་དུ་ཡི་གེ་བརྒྱ་པ་བཟླས་ལ། ནང་དུ་འཇིག་རྟེན་དང་འཇིག་རྟེན་ལས་འདས་

པའི་གཏོར་མ་གཉིས་བཤམས་པ་རྣམས། ཆང་གཏོར་མའི་རྫས་ཆུ་ཐུན་མོང་གི་སྦྱོང་བྱེད་ནང་མཆོད་ཐུན་མོང་མ་ཡིན་

པའི་སྦྱོང་བྱེད། ཆང་ཆུ་ནང་མཆོད་ཀྱིས་རིམ་པ་བཞིན་བྲན་ཏེ། ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཞེས་པ་ནས། ཨོཾ་

ཨཱཿཧཱུཾ་ལན་བདུན་གྱི་བར་གྱིས་བྱིན་གྱིས་བརླབས། རང་གི་ཐུགས་ཀའི་ཧཱུཾ་སྔོན་པོའ་ིའོད་ཟེར་ལྕགས་

ཀྱུའི་རྣམ་པ་ཅན་གྱིས་ཁྲོ་བོ་བཅུ་དང་བཅས་པའི་བསྲུང་བའི་འཁོར་ལོ་རྩིབས་བཅུ་པའི་ལྟེ་

བའི་ནང་དུ་ཞེས་པ་ནས། ཨོཾ་ཨཱཿཧཱུཾ་བཛྲ་མུ། ཞེས་པའི་བར་སྒྲུབ་ཐབས་ཇི་ལྟ་བ་བཞིན་ནོ།། །།

 དེ་ནས་ཕྱི་རོལ་པའི་གཏོར་མ་ལ། ཁྲོ་བོ་དང་ཕྱོགས་སྐྱོང་ལ་འབུལ་བའི་གཉིས། ཆང་ཆུ་ནང་མཆོད་ཀྱིས་རིམ་

བཞིན་བྲན། གཏོར་མགྲོན་ཞལ་ཚུར་གཟིགས་པའི་གཡས། བདག་གི་གཡོན་ནས་ཆུ་བཞི་སྔོན་དུ་འགྲོ་བའི་ཉེར་སྤྱོད་

དང་བཅས་པ་བཤམས་ནས། དཀྱིལ་འཁོར་གྱི་ཁང་པའི་ཕྱི་རོལ་ཏུ་སོང་སྟེ། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། ཨོཾ་ཤཱུ་

ནྱ་ཏཱ་ཞེས་པ་ནས། ཨོཾ་ཤཔྟ་ཨཱཿཧཱུཾ། ཞེས་པའི་བར་གྱིས་མཆོད་པ་བྱིན་གྱིས་བརླབས། དེ་ནས་གཏོར་མ་བྱིན་

གྱིས་བརླབས། དེ་ནས་གཏོར་མགྲོན་སྤྱན་དྲངས་ནས་དབུལ་བ་ནི། རང་གི་ཐུགས་ཀའི་ཧཱུཾ་སྔོན་པོའ་ིའོད་

ཟེར་ལྕགས་ཀྱུའི་རྣམ་པ་ཅན་གྱིས་ཁྲོ་བོ་བཅུ་དང་ཕྱོགས་སྐྱོང་བཅོ་ལྔ་འཁོར་དང་བཅས་པ་

སྤྱན་དྲངས་ཏེ། ཕྱི་ནང་གི་ཕྱོགས་མཚམས་རྣམས་སུ་གནས་པ་ནི། ནང་གི་ཤར་དུ་གཤིན་

རྗེ་གཤེད་ནག་པོ་རྣམ་སྣང་གི་དབུ་རྒྱན་ཅན། ཞེས་པ་ནས། གདུག་པ་ཅན་ཐམས་ཅད་ཚར་

གཅོད་པའི་ཚུལ་གྱིས་བཞུགས་པར་གྱུར། ཕྱིའི་ཤར་དུ་རྡོ་རྗེ་མཚོན་ཆ་སེར་པོ། ཞེས་པ་ནས། 

འོད་ཀྱི་སྦུ་གུ་ཅན་རྣམས་སུ་གྱུར། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་

པ་ནས། པྲོཀྵ་ཎཾ་པྲ་ཏཱིཙྪ་ཧཱུཾ་སྭཱཧཱ། དྲིལ་བུ་གསིལ་ཞིང། ཨོཾ་ཨཱཿ ཡ་མཱན་ཏ་ཀྲིཏ་ཧཱུཾ། ཞེས་པ་ནས། སུཾ་

བྷ་རཱ་ཛ་ཧཱུཾ། སརྦ་དུ་ཥྚན་ས་མ་ཡ། ཞེས་པ་ནས། རཀྵ་ཙ་ཀུ་རུ་སྭཱཧཱ། ཨོཾ་ཨཱཿད་ཤ་དིཀ་བྱ་བ་

སྠི་ཏེ་བྷྱཿ ཞེས་པ་ནས། སྭ་སྟི་སྭཱཧཱ། ཨོཾ་ཨཱཿཕྱོགས་བཅུར་རྣམ་པར་གནས་རྣམས་དང་།། ཞེས་

པ་ནས། ཞི་དང་བཀྲ་ཤིས་མཛད་དུ་གསོལ།། སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨཉྩ་མ་

ཎཾ་པྲ་ཏཱིཙྪ་སྭཱཧཱ། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཨོཾ་བཛྲ་ཏཾ་བུ་ལ་ཡེ་ཧཱུཾ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།272

སྭཱཧཱ། ཨོཾ་བཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་པུཥྤཾ་པྲ་ཏཱིཙྪ་ཧཱུཾ་སྭཱཧཱ། ཞེས་པ་ནས། ཤཔྟ་པྲ་ཏཱིཙྪ་

ཧཱུཾ་སྭཱཧཱ། ཨོཾ་བཛྲ་མཧཱ་ཀྲོ་དྷ་རཱ་ཛ་ས་པ་རི་ཝཱ་ར་ཨོཾ་ཨཱཿཧཱུཾ། ཨོཾ་ད་ཤ་དིཀ་ལོ་ཀ་པཱ་ལ་ས་པ་

རི་ཝཱ་ར་པུཥྤཾ། ཞེས་པ་ནས། ཤཔྟ་པྲ་ཏཱིཙྪ་སྭཱཧཱ། ཨོཾ་ད་ཤ་ཞེས་པ་ནས། ཨོཾ་ཨཱཿཧཱུཾ། ཨོཾ་བཛྲ་སཏྭ་

ས་མ་ཡ། མ་ནུ་པཱ་ལ་ཡ། ཞེས་པ་ནས། སཏྭ་ཨཱཿཧཱུཾ་ཕཊ། མ་རྙེད་ཡོངས་སུ་མ་ཤེས་དང།། ཞེས་

པ་ནས། བཟོད་མཛད་རིགས།། ཇི་སྲིད་དཀྱིལ་འཁོར་གྱི་བྱ་བ་རྣམས་མ་རྫོགས་པ་དེ་སྲིད་

དུ་ཕྱི་ནང་གི་ཕྱོགས་མཚམས་སུ་འཁོད་ནས་བགེགས་རྣམ་པར་བཟློག་པའི་འཕྲིན་ལས་

མཛོད་ཅིག །ཉི་མ་དང་པོ་ལ་དེ་ལྟར་བྱ། གཉིས་པ་སོགས་ལ་ཁྲོ་བོ་སོགས་སྤྱན་དྲངས་མི་དགོས་པས། ནང་གི་

ཤར་དུ་གཤིན་རྗེ་གཤེད། ཅེས་སོགས་བརྗོད་དེ་གསལ་གདབ་པར་བྱའོ།། དེ་ནས་ཉེ་རེག་བྱ། དེ་ནས་ནང་དུ་

འོངས་ཏེ། དཀྱིལ་འཁོར་གྱི་ཤར་སྒོའ་ིཐད་དུ། རྡོ་རྗེ་དྲིལ་བུ་འཛིན་པས་ཧཱུཾ་མཛད་ཀྱི་ཕྱག་རྒྱ་བྱས་ཏེ། རང་ཉིད་སྐད་

ཅིག་གིས་ཧཱུཾ་མཛད་སྔོན་པོ་ཞལ་གཅིག་ཕྱག་གཉིས་པ། ཧཱུཾ་མཛད་ཀྱི་ཕྱག་རྒྱ་འཆིང་བ། 

གཡོན་བརྐྱང་གི་སྟབས་ཀྱིས་བཞུགས་པ། རྡོ་རྗེ་ཤ གས་ཀྱི་འཇུག་པས་དཀྱིལ་འཁོར་དུ་

ཞུགས་པར་གྱུར། ཞེས་བརྗོད་ཅིང་བསམས་ནས། ཨོཾ་སུཾ་བྷ་ནི། ཞེས་པ་ནས། བིདྱ་རཱ་ཛ་ཧཱུཾ་ཧཱུཾ་ཕཊ། 

ཅེས་བརྗོད་ཅིང་རོལ་མོ་དང་བཅས་1པས་དཀྱིལ་འཁོར་ལ་ལན་གསུམ་བསྐོར་བ་བྱ། དེ་ནས་ཤར་སྒོའ་ིཐད་ནས་

འགྲེངས་ནས་དབྱངས་དང་བཅས་པའམ། མེད་ཀྱང་རུང་སྟེ། ཨོཾ་མཆོག་ཏུ་བདེ་བའི་སེམས་ནི་རོལ་

པར་ལྡན། སྒེག་པའི་ཕྱག་གིས་བཅོམ་ལྡན་འདས་ལ་འཁྲིལ། ཛཿཧཱུཾ་བཾ་ཧོཿ ཧི་ཧི་ཧི་ཧི་

ཧི༑ མགོན་པོ་སྙིམས་པའི་མེ་ཏོག་བཞེས་སུ་གསོལ། ཞེས་བརྗོད་དེ་ལག་པ་གཉིས་ཀ་པད་ཀོར་

དང་བཅས་པས་མེ་ཏོག་གི་ཕྲེང་བ་གཙོ་བོའ་ིདབུ་ལ་ཕུལ་བར་མོས་ཏེ་དབུལ་བར་བྱའོ།། དེ་ནས་ནུབ་ཏུ་སོང་སྟེ། 

གཞི་བཅའ་སྔོན་དུ་འགྲོ་བས་གཡོན་བརྐྱང་བྱ་ཞིང། ཧཱུཾ་མཛད་ཀྱི་ཕྱག་རྒྱ་བཅས་ལ། ཨོཾ་བཛྲོད་གྷ་ཊ་ས་མ་ཡ་

པྲ་བེ་ཤཱ་ཡ་ཧཱུཾ། ཞེས་ཕྱག་རྒྱ་བཀྲོལ་ནས་ཤར་སྒོ་དབྱེ། དེ་ལྟར་བྱས་ནས། བྱང་ནས་ལྷོ་དང། ཤར་ནས་ནུབ་དང།  

ལྷོ་ནས་བྱང་སྒོ་དབྱེ། དེ་ནས་ཨོཾ་ས་མ་ཡ་པྲ་བེ་ཤཱ་ཡ་མི། ཞེས་མེ་ཏོག་བླངས་ཏེ་རང་གི་མགོ་ལ་བཞག ། 

༡ རོལ་མོ་བཅས་  དབུས་དཔར། གཙང་དཔར།



གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ།  273

ཨོཾ་པྲ་ན་མ་མི་སརྦ་ཏ་ཐཱ་ག་ཏ་ན། ཞེས་བརྗོད་ཅིང་ཕྱག་བྱས་ནས། བདག་དང་སེམས་ཅན་ཐམས་

ཅད་ལ་དངོས་གྲུབ་ཐམས་ཅད་ཀྱི་བཀའ་དྲིན་སྩོལ་ཅིག །ཅེས་གསོལ་བ་གདབ་པར་བྱའོ།། 

དེ་ནས་གྲལ་ལ་འཁོད་དེ། རང་ཉིད་དཀྱིལ་འཁོར་དུ་འཇུག་པ་ནི། མཎྜལ་ཕུལ་ཏེ། འདི་ན་འཁོར་བའི་རྒྱ་

མཚོ་ལས།། ཞེས་པ་ནས། ཐུགས་རྗེའི་རྒྱ་མཚོ་བདག་སྐྱོབས་ཤིག །ལས་བུམ་གྱི་ཆུས་བསངས། 

ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། མིག་དར་བཅིངས་པའམ་བསམས་ལ། ཨོཾ་ཙཀྵུ་བྷནྡྷ། ཞེས་པ་ནས། པྲ་སིདྷྱ་

སྭ༑ སྨད་གཡོགས་སྟོད་གཡོགས། གཙུག་ཏོར་རྣམས་དངོས་སུ་མེད་ན་ཕྱག་རྒྱ་དང་དམིགས་པ་ཙམ་གྱིས་ཀྱང་ཆས་

སུ་ཞུགས་པར་མོས་ལ། ཨོཾ་སརྦ་ཏ་ཐཱ་ག་ཏ་ཨ་ནུ་ཏ་ར། ཞེས་པ་ནས། ས་མ་ཡ་ཧཱུཾ། ཨོཾ་བཛྲ་རཀྵ་ཧཾ། 

ཨོཾ་བཛྲ་ཨུཥྞཱི་ཥ་ཧཱུཾ་ཕཊ། མེ་ཏོག་བཟུང་ལ། ཨཱཿཁཾ་བཱི་ར་ཧཱུཾ། རང་ཉིད་རྣམ་སྣང་དཀར་པོ་དཀར་

ནག་དམར་བའི་ཞེས་པ་ནས། རལ་གྲི་འཛིན་པ། དེའི་ཐུགས་ཀར་རྡོ་རྗེ་ལ་གནས་པའི་ཉི་མའི་

སྟེང་དུ་ཧཱུཾ་ནག་པོ། མགྲིན་པར་པདྨ་ལ་གནས་པའི་ཉི་མའི་སྟེང་དུ་ཨཱཿདམར་པོ། སྤྱི་བོར་

འཁོར་ལོ་ལ་གནས་པའི་ཟླ་བའི་སྟེང་དུ་ཨོཾ་དཀར་པོ། ཡི་གེ་གསུམ་གྱི་འོད་ཟེར་གྱིས་འོད་

གསལ་བར་བྱས། ཀྱཻ་ཁྱོད་སུ་ཡིན་ཅི་ལ་དགའ། སྐལ་བཟང་བདག་བདེ་བ་ཆེན་པོ་ལའོ།། 

དཀོན་མཆོག་གསུམ་ལ་བདག་སྐྱབས་མཆི།། ཞེས་པ་ནས། སངས་རྒྱས་བྱང་ཆུབ་ཡིད་ཀྱིས་

བཟུང་༑༑ ལན་གསུམ། སངས་རྒྱས་བྱང་ཆུབ་སེམས་དཔའ་ཀུན།། ཞེས་པ་ནས། སེམས་ཅན་

མྱ་ངན་འདས་ལ་དགོད།། ལན་གསུམ། སེམས་ཅན་ཐམས་ཅད་ཀྱི་དོན་དུ་སངས་རྒྱས་ཐོབ་

པར་བྱའོ་སྙམ་པའི་སྨོན་པའི་སེམས་ཀུན་རྫོབ་པ་དེ་ཉིད། སྙིང་ཁར་ཟླ་བའི་དཀྱིལ་འཁོར་

ཡོངས་སུ་རྫོགས་པའི་རྣམ་པར་གྱུར། ཆོས་ཐམས་ཅད་རང་བཞིན་མེད་པའི་སྟོང་པ་ཉིད་

དང་༑ རང་གི་སེམས་རོ་གཅིག་ཏུ་གྱུར་པའི་དོན་དམ་པའི་བྱང་ཆུབ་ཀྱི་སེམས་ཟླ་བའི་སྟེང་

དུ་རྡོ་རྗེ་དཀར་པོ་རྩེ་ལྔ་པའི་1རྣམ་པ་ཅན་དུ་གྱུར། ཨོཾ་སརྦ་ཞེས་པ་ནས། སུ་ཁཾ་དེང་ཁྱོད་

ཅེས་པ་ནས། མ་དད་པ་རྣམས་ལ་ཡང་མ་ཡིན་ནོ།། དཀྱིལ་འཁོར་གྱི་ནང་དུ་ཁྲིད་པར་བསམས། ཨོཾ་

༡ རྡོ་རྗེ་རྩེ་ལྔ་  དབུས་དཔར། 

ཨཱཿཡ་མཱནྟ་ཀྲིཏ་ཧཱུཾ། ཨཱཿཁཾ་བཱི་ར་ཧཱུཾ། དཀྱིལ་འཁོར་གྱི་ནང་གི་ལྷ་རྣམས་ཀྱི་སྟེང་ནས་བསྐོར་བ་གསུམ་བྱས་

པར་བསྒོམ། ཨོཾ་མཧཱ་ར་ཏ། ཞེས་པ་ནས། སིདྡྷྱ་མཾ། རང་ཉིད་མི་བསྐྱོད་པར་གྱུར། ཨོཾ་སརྦ་ཏ་ཐཱ་

ག་ཏ་པཱུ་ཛ་ཨུ་པ་སྠཱ་1ནཱ་ཡ། ཞེས་པ་ནས། སྭ་མཾ། དེ་བཞིན་གཤེགས་པ་ཐམས་ཅད་ལ་མཆོད་

པ་དང། བསྙེན་བཀུར་བའི་ཕྱིར་བདག་དབུལ་བས། དེ་བཞིན་གཤེགས་པ་ཐམས་ཅད་ཀྱི་

ངོ་བོ་རྡོ་རྗེ་སེམས་དཔའ་བདག་ལ་བྱིན་གྱིས་བརླབ་ཏུ་གསོལ། ཞེས་ཤར་སྒོ་ནས་གསོལ་

བ་བཏབ་པས། དེ་བཞིན་གཤེགས་པ་ཐམས་ཅད་ལ་མཆོད་པ་དང་བསྙེན་བཀུར་བའི་ནུས་

པ་ཁྱད་པར་ཅན་དུ་བྱིན་གྱིས་བརླབ་པར་གྱུར། རང་ཉིད་རྣམ་སྣང་དུ་གྱུར། ཨོཾ་སརྦ་བུདྡྷ་པཱུ་

ཛ་ཞེས་པ་ནས། ཏིཥྛ་མཾ། ཞེས་པ་ནས། རྡོ་རྗེ་སེམས་དཔའ་ཞེས་པ། རྣམ་པར་སྣང་མཛད། ཞེས་པ་

འདོན་པ་བསྒྱུར་བ་མ་གཏོགས། བྱིན་གྱིས་བརླབ་2པར་གྱུར། ཞེས་པའི་བར་སྔར་ཇི་ལྟ་བ་བཞིན་ནོ།། རང་

ཉིད་རིན་འབྱུང་དུ་གྱུར། ཨོཾ་སརྦ་ཏ་ཐཱ་ག་ཏ་པཱུ་ཛ་ཨ་བྷི་ཥེ་ཀ་ཡ། ཞེས་པ་ནས། ཨ་བྷི་ཥིཉྩ་

མཾ༑ དེ་བཞིན་གཤེགས་པ་ཐམས་ཅད་ལ་མཆོད་པ་དང་དབང་བསྐུར་བའི་ཕྱིར་བདག་

འབུལ་བས། དེ་བཞིན་གཤེགས་པ་ཐམས་ཅད་ཀྱིས་བདག་ལ་རྡོ་རྗེ་རིན་ཆེན་གྱིས་དབང་

བསྐུར་དུ་གསོལ། ཞེས་ལྷོ་སྒོ་ནས་གསོལ་བ་བཏབ་པས། དེ་བཞིན་གཤེགས་པ་ཐམས་

ཅད་ལ་མཆོད་པ་དང། དབང་བསྐུར་བའི་ནུས་པ་ཅན་དུ་བྱིན་གྱིས་བརླབས་པར་གྱུར། 

རང་ཉིད་འོད་དཔག་མེད་དུ་གྱུར། ཨོཾ་སརྦ་ཏ་ཐཱ་ག་ཏ་པཱུ་ཛ་པྲ་བརྟ་ནཱ་ཡ། ཞེས་པ་ནས། པྲ་

བརྟ་ཡ་མི།3 དེ་བཞིན་གཤེགས་པ་ཐམས་ཅད་ལ་མཆོད་པ་རབ་ཏུ་བསྐོར་བའི་ཕྱིར་བདག་

འབུལ་བས། དེ་བཞིན་གཤེགས་པ་ཐམས་ཅད་ཀྱིས་བདག་ལ་རྡོ་རྗེའི་ཆོས་རབ་ཏུ་བསྐོར་

དུ་གསོལ། ཞེས་ནུབ་སྒོ་ནས་གསོལ་བ་བཏབ་པས། དེ་བཞིན་གཤེགས་པ་ཐམས་ཅད་ལ་

མཆོད་པ་དང་ཆོས་ཀྱི་འཁོར་ལོ་བསྐོར་བའི་ནུས་པ་ཅན་དུ་བྱིན་གྱིས་བརླབས་པར་གྱུར། 

༡ པཱུ་ཛ་པཱུ་ཛ་ཨུ་པ་སྠཱ་  དབུས་དཔར། 

༢ བྱིན་གྱིས་བརླབས་  དབུས་དཔར། 

༣ ཡ་མཾ།  སྐུ་འབུམ་དཔར་མ། གཙང་དཔར། 

རང་ཉིད་དོན་གྲུབ་ཏུ་གྱུར། ཨོཾ་སརྦ་ཏ་ཐཱ་ག་ཏ་པཱུ་ཛ་ཀརྨ་ཎཾ། ཞེས་པ་ནས། ཀརྨ་ཀུ་རུ་མཾ། དེ་

བཞིན་གཤེགས་པ་ཐམས་ཅད་ལ་མཆོད་པའི་ལས་ཀྱི་ཕྱིར་བདག་འབུལ་བས། དེ་བཞིན་

གཤེགས་པ་ཐམས་ཅད་ཀྱིས་བདག་ལ་རྡོ་རྗེའི་ལས་མཛད་དུ་གསོལ། ཞེས་བྱང་སྒོ་ནས་

གསོལ་བ་བཏབ་པས། དེ་བཞིན་གཤེགས་པ་ཐམས་ཅད་ལ་མཆོད་པ་དང་འཕྲིན་ལས་

ཕུན་ཚོགས་ཀྱི་ནུས་པ་ཅན་དུ་བྱིན་གྱིས་བརླབས་པར་གྱུར། སེམས་མ་རྡོ་རྗེ་མའི་ཕྱག་རྒྱ་བཅའ། 

ཨོཾ་བཛྲ་ས་མ་ཡ་སྟྭཾ།1 ཨོཾ་སཏྭ་བཛྲ་ཨ་དྷི་ཏིཥྠ། སྭ་མཾ་ཧཱུཾ། དེང་ཁྱོད་ཅེས་པ་ནས། ཉམས་པར་

གྱུར་ཏ་རེ། འདི་ནི་ཁྱོད་ཀྱི་ཞེས་པ་ནས། འགེམས་པར་འགྱུར་རོ།། ཨོཾ་དེ་རིང་ཞེས་པ་ནས། བྲལ་

ཏེ་གཤེགས། འདི་ནི་ཁྱོད་ཀྱི་དམྱལ་བའི་ཆུ།། ཞེས་པ་ནས། ཋ། ཡི་གེ་གསུམ་གྱི་སྔགས་པའི་དུང་

ཆོས་ཀྱི་ཆུ་བླུད། དེང་ཕྱིན་ཆད་ཁྱོད་ཀྱི་ཕྱག་ན་རྡོ་རྗེ། ཞེས་པ་ནས་ལྟུང་བར་གྱུར་ཏ་རེ། དེ་བཞིན་

གཤེགས་པ་ཐམས་ཅད་ཀྱིས་བྱིན་གྱིས་རློབས་ཤིག །རྡོ་རྗེ་སེམས་དཔའ་བདག་ལ་དབབ་

པར་མཛད་དུ་གསོལ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པར་གྱུར། སྟོང་པའི་ངང་

ལས་ཨོཾ་ལས་བྱུང་བའི་ཟླ་བའི་དཀྱིལ་འཁོར་གྱི་སྟེང་དུ། ཨཱཿལས་བྱུང་བའི་པདྨ་དམར་པོ་

ཨཱཿས་མཚན་པ། དེ་ཡོངས་སུ་གྱུར་པ་ལས། རང་ཉིད་འོད་དཔག་མེད་དམར་པོ་མི་བསྐྱོད་

པའི་དབུ་རྒྱན་ཅན། དམར་ནག་དཀར་བའི་ཞེས་པ་ནས། གཡོན་རིན་ཆེན་རལ་གྲི་འཛིན་པ། 

གཡོན་བརྐྱང་གི་སྟབས་ཀྱིས་བཞུགས་པ། དེའི་སྤྱི་བོར་ཧཿ2 ལྐོག་མར་ཨཱཿ སྙིང་ཁར་ཧཱུཾ། 

དེ་ལས་འོད་ཟེར་འཕྲོས། རྣམ་སྣང༌། འོད་དཔག་མེད། མི་བསྐྱོད་པ་སྟེ་རྡོ་རྗེ་གསུམ་ལུས་

ཀྱི་ནང་དུ་ཐིམ་པས་སྤྱི་བོ་ནས་རྐང་མཐིལ་གྱི་བར་ཁོང་སྟོང་དུ་གྱུར། རྐང་པའི་འོག་ཏུ་ཡཾ་

ལས་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ཅན། དེའི་སྟེང་དུ་རཾ་ལས་མེའི་དཀྱིལ་

འཁོར་དམར་པོ་གྲུ་གསུམ་མེ་རབ་ཏུ་འབར་བའི་སྟེང་ན། རྐང་མཐིལ་གཉིས་སུ་ཛྷཻཿདམར་

༡ ས་མ་སྟྭཾ།  དབུས་དཔར། 

༢ སྤྱི་བོར་ཧ།  སྐུ་འབུམ་དཔར་མ། གཙང་དཔར། 

པོ་ལས་བྱུང་བའི་མེའི་འོད་ཟེར་རྐང་མཐིལ་ནས་ཞུགས་ནས་སྤྱི་གཙུག་གི་བར་དུ་ཕྱིན་

པས༑ ལུས་ཐམས་ཅད་སྦྱངས་ནས། ཡེ་ཤེས་སེམས་དཔའི་ངོ་བོ་རང་གི་རྣམ་པར་ཤེས་པ་

འོད་གསལ་དུ་ཞུགས།1 འོད་གསལ་གྱི་ངང་ལས་རང་ཉིད་འོད་དཔག་མེད་ཡི་གེ་གསུམ་

དང་བཅས་པར་བཞེངས་པའི་སྙིང་ཁར་ཧཱུཾ་ལས་རྡོ་རྗེ་སེམས་དཔའ་སྔོན་པོ་ཞལ་གཅིག་

ཕྱག་གཉིས་ཀྱིས་རྡོ་རྗེ་དང་དྲིལ་བུ་འཛིན་པས་རང་འདྲའི་ཡུམ་རེག་བྱ་རྡོ་རྗེ་མ་2ལ་འཁྱུད་

པ༑ མགྲིན་པར་ཨཱཿལས་འོད་དཔག་མེད་དམར་པོ་ཞལ་གཅིག་ཕྱག་གཉིས་ཀྱིས་པདྨ་དང་

དྲིལ་བུ་འཛིན་པས་རང་འདྲའི་ཡུམ་གོས་དཀར་མོ་ལ་འཁྱུད་པ། སྤྱི་བོར་ཧ་ལས་རྣམ་སྣང་

དཀར་པོ་ཞལ་གཅིག་ཕྱེད་གཉིས་ཀྱིས་འཁོར་ལོ་དང་དྲིལ་བུ་འཛིན་པས་རང་འདྲའི་ཡུམ་

སྤྱན་མ་ལ་འཁྱུད་པ། ཛྷཻཿའི་འོད་ཟེར་གྱིས་བསྐུལ་བས། ཡབ་ཡུམ་སྙོམས་པར་ཞུགས་པའི་

སྦྱོར་མཚམས་ནས་བྱང་ཆུབ་ཀྱི་སེམས་ཀྱི་རྒྱུན་བབས་པས་ལུས་གང་བར་གྱུར། སེམས་མ་

རྡོ་རྗེ་མའི་ཕྱག་རྒྱ་སྙིང་ཁར་བཙུགས། རོལ་མོའ་ིསྒྲ་དང་གུ་གུལ་གྱིས་བདུག །འདི་ཁྱོད་དམ་ཚིག་རྡོ་རྗེ་སྟེ།། 

རྡོ་རྗེ་སེམས་དཔའ་ཞེས་བྱ་གང༌།། རྡོ་རྗེ་ཡེ་ཤེས་བླ་ན་མེད།། དེ་རིང་ཁྱོད་ལ་འབེབས་

པར་མཛད།། ཨོཾ་བཛྲ་ཨ་ཝེ་ཤ་ཡ་ཨཱཿཨཱཿཨཱཿརྡོ་རྗེ་སྤྱི་བོར་བཞག །ཨོཾ་བཛྲ་སཏྭ་ས་མ་ཡ། ཞེས་

པ་ནས། སཏྭ་ཨཱཿཧཱུཾ་ཕཊ། སྤོགས་ཆོག་3བྱེད་ན། ཨོཾ་ཤཱུ་ནྱ་ཏཱ་ཞེས་པ་ནས། སྟོང་པའི་ངང་ལས་ཨོཾ་

ལས་བྱུང་བའི་ཟླ་བའི་དཀྱིལ་འཁོར་གྱི་སྟེང་དུ། ཨོཾ་ཨཱཿཧཱུཾ་གི་ཡི་གེ་གསུམ་ཡོངས་སུ་གྱུར་

པ་ལས། རྡོ་རྗེ་ཨོཾ་ཨཱཿཧཱུཾ་གིས་མཚན་པ་དེ་ཡོངས་སུ་གྱུར་པ་ལས། རྡོ་རྗེ་འཆང་སྔོན་པོ་སྔོ་

དཀར་དམར་བའི་ཞེས་པ་ནས། རལ་གྲི་འཛིན་པ། དེ་ཡོངས་སུ་གྱུར་པ་ལས་ཞེ་སྡང་རྡོ་རྗེ་སྐུ་

མདོག་མཐིང་ནག །ཅེས་པ་ནས་འོད་དམར་པོ་འབར་ཞིང་འཁྲུག་པའི་དབུས་ན་རྡོ་རྗེའི་སྐྱིལ་

མོ་ཀྲུང་གིས་བཞུགས་པ། ཡུམ་མེད་པ། དེའི་ཐུགས་ཀར་ཧཱུཾ་ལས་རྡོ་རྗེ་སེམས་དཔའ་སྔོན་པོ་

༡ བཞུགས། དབུས་དཔར། 

༢ རེག་བྱ་མ་  དབུས་དཔར། 

༣ སྦོགས་ཆོག་ སྐུ་འབུམ་དཔར་མ། 

ཞེས་པ་ནས། སྤྱན་མ་ལ་འཁྱུད་པ། ཡན་ལག་ཐམས་ཅད་ལ་ཨཱཿདམར་པོ་འོད་ཟེར་དང་བཅས་

པ༑ དེའི་འོད་ཟེར་ཀྱིས་ཞེ་སྡང་རྡོ་རྗེ་གསུམ་གྱིས་ཡེ་ཤེས་ཆེན་པོ་བསྐུལ་བས་ཞེས་པ་ནས། 

འོད་ཟེར་ཆར་ལྟར་འབབ་པར་གྱུར། རྡོ་རྗེ་གསོར་བརྗིད་བག་དང་བཅས་པས་དྲིལ་བུ་དྲག་ཏུ་དཀྲོལ་ལོ།། 

ཨཱ་བེ་1ཤ་ཨཱཿཨཱཿཞེས་པ་ནས། ཨཱཿཛྷཻཿཞེས་པ་དང༌། ཡེ་ཤེས་ཕབ་པ་གཤེགས་པའི་2རྗེས་སུ། སྤྱི་བོར་

ཨོཾ༑ མགྲིན་པར་ཨཱཿ ཐུགས་ཀར་ཧཱུཾ་ཞེས་པ་དང༌། ལས་ཐམས་ཅད་པ་བརྗོད་དོ།། དེ་ནས་སློབ་མ་ལ་དབང་

བསྐུར་བ་ཡིན་ན། བར་སྣང་གི་ཁ་དོག་བྲི་བ་དང་བསྐོར་བ་བྱ། བདག་འཇུག་ལ་དེ་རྣམས་མི་དགོས་པས། ཡང་

དག་པ་ཡི་དཀྱིལ་འཁོར་འདིར།། ཞེས་པ་ནས། དེ་འདྲ་དཀྱིལ་འཁོར་དུ་གྱུར་ཅིག །ཅེས་ལན་

གསུམ་བླ་མས་བརྗོད་པར་བསྒོམ། དངོས་སུ་རང་གི་བརྗོད་ཅིང་གསོལ་བ་བཏབ། རང་ཉིད་རྣམ་སྣང་དཀར་

པོ་མི་བསྐྱོད་པའི་དབུ་རྒྱན་ཅན། ཞེས་པ་ནས། རལ་གྲི་འཛིན་པ། དེའི་སྙིང་ཁར་ཧཱུཾ་ལས་མི་

བསྐྱོད་པ། སྤྱི་བོར་ཨོཾ་ལས་རྣམ་སྣང༌། ཞེས་པ་ནས། རྐང་མཐིལ་གཉིས་སུ་ཧཱུཾ་ལས་གནོད་

མཛེས་རྒྱལ་པོ། མི་བསྐྱོད་པ་ནས་གནོད་མཛེས་ཀྱི་བར་ཀྱི་ལྷ་རྣམས་རང་གི་ཕུང་པོ་དང་

ཁམས་དང་དབང་པོ་དང་ཡུལ་དང་ཡན་ལག་རྣམས་དང་དབྱེར་མེད་པར་གྱུར། རང་ཉིད་

དཀྱིལ་འཁོར་གྱི་ནང་དུ་བཞུགས། གཙོ་བོ་འཁོར་བཅས་ཀྱི་མདུན་ན་གནས་པར་གྱུར། མེ་

ཏོག་དབུལ། ཏིཥྛ་བཛྲ་ཌི་ཌོ་མེ་བྷ་ཝ། ཞེས་པ་ནས། ནཱ་ཐ་ཧོ་3ཨོཾ་པྲ་ཏི། ཞེས་པ་ནས། མཧཱ་བ་ལ། 

མེ་ཏོག་རང་གི་མགོ་ལ་བཞག །རང་གི་སྙིང་ཁར་ཟླ་བ་ལ་ཧཱུཾ། དཔྲལ་བར་རཾ། མིག་གཉིས་ལ་ཨོཾ་

འོད་ཟེར་འབར་བ་རེ་རེ། མིག་དར་བཀྲོལ་བའམ་བཀྲོལ་བར་བསྒོམ། ཨོཾ་རྡོ་རྗེ་སེམས་དཔའ་དེང་

ཁྱོད་ཀྱི།། ཞེས་པ་ནས། བླ་ན་མེད། ད་ནི་དད་པའི་ཤ གས་ཀྱིས་སུ།། ཞེས་པ་ནས། ཧེ་བཛྲ་པཱ་

ཤྱ༑ དེ་ཡང་ཡང་དག་པའི་ཡེ་ཤེས་ཀྱི་སྣང་བ་འབར་བས་མེ་རི། ཞེས་པ་ནས། བཞི་སྟེ་དེ་ཡང་

རྣམ་པ་བཞི།། ཏིང་འཛིན་བཞི་དག་པའི། ཞེས་པ་ནས། སྤྲུས་པའི་ཕ་གུ །བསྒོམ་སྤངས་ཀྱི་

༡ ཨཱ་བྷཻ་  དབུས་དཔར། 

༢ གཤགས་པའི་  དབུས་དཔར། 

༣ ནཱ་ཐ་ཧེ་  སྐུ་འབུམ་དཔར་མ། གཙང་དཔར། 

ས་བོན་སྤངས་པས་དྲ་བ་དང་བསྒོམ་སྤངས་མངོན་གྱུར་སྤངས་པས་དྲ་བ་ཕྱེད་པ། གདུལ་

བྱ་རྣམས་ལ། ཞེས་པ་ནས། ཐར་པ་ཆེན་པོའ་ིགྲོང་ཁྱེར་མཆོག །དེའི་དབུས་སུ་ཞེ་སྡང་རྡོ་རྗེ་

ཡབ་ཡུམ། ཤར་དུ་རྣམ་སྣང༌། ཞེས་པ་ནས། འོག་ཏུ་གནོད་མཛེས་རྒྱལ་པོ། ལུས་དཀྱིལ་སྟོན་པ་

ནི༑ ཕུང་པོ་ལྔའི་རང་བཞིན་དུ།། ཞེས་པ་ནས། གཤིན་རྗེའི་དགྲ་སོགས་བསྟན་པར་བྱ།། དཀྱིལ་

འཁོར་དུ་འཇུག་པའོ།། །།

དབང་བླང་བ་ལ་བུམ་དབང་གི་རིག་པའི་དབང་ལྔ་ནི། མཎྜལ་ཕུལ། མེ་ཏོག་དང་བཅས་པའི་སྙིམ་པས་1ཐལ་

མོ་སྦྱར་ཏེ། བྱང་ཆུབ་རྡོ་རྗེས་སངས་རྒྱས་ལ།། ཞེས་པ་ནས། དེང་བདག་སྩོལ།། དེ་ནས་སྦྱང་བ་

དཀྱིལ་ཆོག་ན་གསལ་བ་ལྟར་བྱ། ལས་བུམ་གྱི་ཆུས་བསང༌། ཨོཾ་ཨཱཿབིགྷྣཱན་ཏ་ཀྲིཏ་ཧཱུཾ། བླ་མ་དང་གཙོ་བོ་

ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་རང་ཉིད་དྲངས་པ་ཞལ་དུ་ཞུགས། སྐུའི་

དབྱིབས་བརྒྱུད། རྡོ་རྗེའི་ལམ་ནས་ཡུམ་གྱི་པདྨར་ཐོན་པ་སྐད་ཅིག་གིས་སྟོང་པར་གྱུར། 

སྟོང་པའི་ངང་ལས་ཧཱུཾ་ལས་རྡོ་རྗེ་ཧཱུཾ་གིས་མཚན་པ། དེ་ཡོངས་སུ་གྱུར་པ་ལས་མི་བསྐྱོད་

པ་མཐིང་ནག་ནག་དཀར་དམར་བའི། ཞེས་པ་ནས། རལ་གྲི་འཛིན་པ། མཱ་མ་ཀཱི་སྔོན་མོ་སྔོ་

དཀར་དམར་བའི་ཞེས་པ་ནས། རལ་གྲི་འཛིན་པས་འཁྱུད་པ། བླ་མ་དང་གཙོ་བོ་ཐ་མི་དད་

པའི་ཐུགས་ཀའི་ཧཱུཾ་གི་འོད་ཟེར་གྱིས་རང་བཞིན་གྱི་གནས་ནས་བསྒོམས་པ་དང་འདྲ་བའི་

ཡེ་ཤེས་པ་སྤྱན་དྲངས། གཉིས་སུ་མེད་པར་གྱུར། བླ་མ་དང་གཙོ་བོ་ཐ་མི་དད་པའི་ཐུགས་

ཀའི་ཧཱུཾ་གི་འོད་ཟེར་གྱིས། ཕྱོགས་བཅུ་ན་བཞུགས་པའི་རྒྱལ་བ་ཡབ་ཡུམ་མདུན་གྱི་ནམ་

མཁར་སྤྱན་དྲངས། ཨོཾ་སརྦ་ཏ་ཐཱ་ག་ཏ་ཨརྒྷཾ་པཱུ་ཛ་ཞེས་པ་དང༌། དེ་བཞིན་དུ། པཱ་དྱཾ་དང༌། ཨོཾ་སརྦ་

ཏ་ཐཱ་ག་ཏ་པུཥྤཾ། ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། རྡོ་རྗེ་

ཅན་གྱི་སངས་རྒྱས་ལ།། ཞེས་པ་ནས། འདི་ལའང་སྩལ་དུ་གསོལ།། བླ་མས། ཞེས་གསོལ་བ་

བཏབ་པས། ནམ་མཁའི་རྒྱལ་བ་ཡབ་ཡུམ་སྙོམས་པར་ཞུགས་པ་འདོད་ཆགས་ཆེན་པོའ་ི

༡ རིམ་པས་  དབུས་དཔར། 

མེས་ཞུ་བར་གྱུར་ནས། རྣམ་སྣང་བླ་མའི་གི་སྒོ་སྤྱི་བོ་ནས་ཞུགས། རྡོ་རྗེའི་ལམ་ནས་བྱུང་བའི་

བྱང་ཆུབ་ཀྱི་སེམས་ཀྱིས་རང་ཉིད་མི་བསྐྱོད་པར་བྱས་པ་ལ་དབང་བསྐུར་ཏེ། ཡུམ་གྱི་པདྨ་

ནས་ཕྱུང༌། དཀྱིལ་འཁོར་གྱི་ཤར་དུ་ཁྲུས་ཀྱི་དཀྱིལ་འཁོར་གྲུ་བཞི་སྒོ་བཞི་པ་ཕྱི་ནས་1རིམ་

པ་བཞིན་དཀར་དམར་ནག་པའི་རྩིག་པ་རིམ་པ་གསུམ་དང་ལྡན་པ། འཕར་མ་གཉིས་དང་

ལྡན་པའི་དབུས་སུ། སྣ་ཚོགས་པདྨ་འདབ་མ་བརྒྱད་པའི་དབུས་སུ་རྡོ་རྗེ་ནག་པོ། ཤར་དུ་

འཁོར་ལོ་དཀར་པོ། ལྷོར་རིན་པོ་ཆེ་སེར་པོ། ནུབ་ཏུ་པདྨ་དམར་པོ། བྱང་དུ་རལ་གྲི་ལྗང་

ཁུས་མཚན་པ། དེའི་སྟེང་དུ་ཤིང་སྟན་ལ་གནས་པའི་སྣ་ཚོགས་པདྨའི་སྟེང་དུ་འཁོད་པར་

གྱུར༑ ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། བུམ་ཆུ་སྟོང་པ་ཉིད་དུ་

གྱུར༑ སྟོང་པའི་ངང་ལས། ཧཱུཾ་ལས་རྡོ་རྗེ་ཧཱུཾ་གིས་མཚན་པ། དེ་ཡོངས་སུ་གྱུར་པ་ལས། མི་

བསྐྱོད་པ་མཐིང་ནག་མི་བསྐྱོད་པའི་དབུ་རྒྱན་ཅན། ནག་དཀར་དམར་བའི་ཞལ། ཞེས་པ་ནས་

རལ་གྲི་འཛིན་པ། མཱ་མ་ཀཱི་སྔོན་མོ་མི་བསྐྱོད་པའི་དབུ་རྒྱན་ཅན། ཞེས་པ་ནས་རལ་གྲི་འཛིན་

པས་འཁྱུད་པ། བླ་མ་དང་ཐ་མི་དད་པའི་གཙོ་བོ་ཡབ་ཡུམ་སྙོམས་པར་ཞུགས་པའི་བྱང་

ཆུབ་ཀྱི་སེམས་ཀྱི་འོད་ཟེར་གྱིས་རང་བཞིན་གྱི་གནས་ནས་བསྒོམས་པ་དང་འདྲ་བའི་ཡེ་

ཤེས་པ་སྤྱན་དྲངས། གཉིས་སུ་མེད་པར་གྱུར། རང་གི་རིགས་བདག་ཡབ་ཡུམ་གྱི་བྱང་

ཆུབ་ཀྱི་སེམས་ཀྱི་འོད་ཟེར་གྱིས་དབང་བསྐུར། ཨོཾ་སརྦ་ཏ་ཐཱ་ག་ཏ་ཨརྒྷཾ་ཞེས་པ་ནས། ཤཔྟ་

པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། མི་བསྐྱོད་པ་ཡབ་ཡུམ་ཞུ་བ་ལས་བྱུང་

བའི་བུམ་ཆུར་དབང་རྫས།2གྱུར། བླ་མ་དང་གཙོ་བོ་ཐ་མི་དད་པའི་ཡབ་ཡུམ་སྙོམས་པར་

ཞུགས་པའི་བྱང་ཆུབ་ཀྱི་སེམས་ཀྱི་འོད་ཟེར་གྱིས་རྒྱལ་བ་འཁོར་བཅས་ཐམས་ཅད་རང་

ལ་དབང་བསྐུར་བའི་ཕྱིར་དུ་བསྐུལ་ཏེ་སྤྱན་དྲངས་པ་རྣམས་ནམ་མཁར་འཁོད། སྒྲུབ་

༡ ཕྱི་ནང་  དབུས་དཔར། 

༢ དབང་རྫས་ཕུལ།  དབུས་དཔར། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།280

པའི་དཀྱིལ་འཁོར་པ་རྣམས་ཀྱིས་དབང་བསྐུར་བའི་དགོངས་པ་མཛད། སྤྱན་མ་ལ་སོགས་

པའི་ཞེས་པ་ནས། བགེགས་བསྐྲད་པར་གྱུར། བུམ་པ་བཏེག་ནམ་མཁའ་ནས། རང་ལ་མེ་ཏོག་སོགས་གཏོར་

ཞིང་༑ ཤིས་བརྗོད་མཛད་པར་བསམ་ལ། དངོས་སུ་རང་གི་མགོ་ལ་མེ་ཏོག་བཞག །བཀྲ་ཤིས་གང་ཞིག །ཅེས་

པ་ནས། དེ་སྤྱོད་ཐབས་སྟོན་དེ་ནི་ཀུན་ནས་སེལ་མཛད་པ།། བཀྲ་ཤིས་དེས་ནི་དེ་རིང་ཁྱོད་

ལ་དབང་རབ་བསྐུར།། ཏིལ་གྱི་གང་བུ་ལྟར་གང་བའི།། ཞེས་པ་ནས། ཡིད་བདེར་གྱིས།། རྡོ་

རྗེ་དང་བཅས་པའི་ཁུ་ཚུར་གྱིས་རྣམ་རྒྱལ་ནས་བུམ་ཆུ་བླངས་ལ་སྤྱི་བོར་བཞག །དབང་བསྐུར་རྡོ་རྗེ། ཞེས་པ་

ནས༑ སུ་ར་ཏ་སྟྭཾ་ཨ་ཧཾ། ཞེས་བདུད་རྩིའི་ཆུས་དབང་བསྐུར་བས། ལུས་ཐམས་ཅད་གང། 

ཞེས་པ་ནས། མི་བསྐྱོད་པས་དབུ་བརྒྱན་པར་གྱུར། བླ་མ་དང་གཙོ་བོ་ཐ་མི་དད་པའི་ཐུགས་

ཀའི་ཧཱུཾ་གི་འོད་ཟེར་གྱིས་དབང་གི་ལྷ་རྣམས་བཀུག་ནས། རང་གི་བ་སྤུའི་སྒོ་ནས་ཐིམ་པར་

གྱུར༑ ཨོཾ་སརྦ་ཏ་ཐཱ་ག་ཏ་ཨརྒྷཾ། ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་

ཡེ་ཨཱཿཧཱུཾ། དེ་ལྟར་བུམ་དབང་དགུ་ལས། ཞེས་པ་ནས། མི་བསྐྱོད་པ་དང་དེའི་རིགས་ཀྱི་

དངོས་གྲུབ་བསྒྲུབ་པ་ལ་དབང་བར་བྱས་སོ།། བདེ་བ་ཆེན་པོ་འདོད་ཆགས་ཆེ།། ཞེས་པ་

ནས༑ ཕྱག་ན་རྡོ་རྗེ་རྒྱལ།། ཞེས་བརྗོད་དེ་བརྒྱན་ཅིང་དཀྱིལ་འཁོར་ལ་བསྐོར་བ་གསུམ་དངོས་སུ་བྱ་བའམ་བྱས་

པར་བསྒོམ་མོ།། ཅོད་པན་གྱི་དབང་ལ། བྱང་ཆུབ་རྡོ་རྗེ་ཞེས་སོགས་ཀྱིས་གསོལ་བ་བཏབ་ནས། ནང་དབང་

བསྐུར་བའི་སྐབས་སུ་སྔར་གྱི་མི་བསྐྱོད་པའི་དོད་ལ། ཏྲཾ་ལས་རིན་པོ་ཆེ་ཏྲཾ་གྱིས་མཚན་པ་དེ་ཡོངས་སུ་

གྱུར་པ་ལས། རིན་འབྱུང་སེར་པོ་ཞེས་པ་ནས། རལ་གྲི་འཛིན་པ། མཱ་མ་ཀཱི་སྔོན་མོ་སྔོ་དཀར་

དམར་བའི་ཞལ་གསུམ་ཕྱག་དྲུག་གི་གཡས་ནོར་བུ་འཁོར་ལོ། ཨུཏྤལ་སྔོ་དམར། གཡོན་

དྲིལ་བུ་རིན་ཆེན་རལ་གྲི་འཛིན་པས་འཁྱུད་པ། ཞེས་བརྗེ་བ་དང། ཡུམ་གྱི་པདྨ་ནས་ཕྱུང་སྟེ་

རང་གནས་སུ་འཁོད་པར་གྱུར། ཞེས་པ་མ་གཏོགས་ཆུ་དབང་གི་སྐབས་ཇི་ལྟ་བ་བཞིན་ནོ།། དབང་རྫས་

བསྐྱེད་པ་ནི། དབང་རྫས་ཅོད་པན་སྟོང་པ་ཉིད་དུ་གྱུར། ཞེས་དང། རིན་འབྱུང་ཡབ་ཡུམ་ནང་དབང་ལྟར་

བསྐྱེད་པའི་མཱ་མ་ཀཱི་ལ་རིན་འབྱུང་གི་དབུ་རྒྱན་ཅན་ཞེས་པ་དང། བླ་མ་དང་ཐ་མི་དད་པའི་གཙོ་བོ་ཡབ་

ཡུམ་སོགས་ཀྱི་དོད་ལ། བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་ཞེས་

བཅུག་ནས། རིན་འབྱུང་ཡབ་ཡུམ་ཞུ་བ་ལས་བྱུང་བའི་དབང་རྫས་ཅོད་པན་1དུ་གྱུར། ཞེས་པ་

ནས༑ ཕྱོགས་མཚམས་སུ་འཁོད་ནས་བགེགས་བསྐྲད་པར་གྱུར། བཀྲ་ཤིས་གང་ཞིག་མ་

ལུས་རིན་ཆེན་རིགས་དང་ལྡན།། ཞེས་ཤོ་ལོ་ཀ་གཅིག་གི་རྗེས་སུ། ཕྱག་རྒྱ་ལྔ་མགོ་བོའ་ིགནས་ལྔར་རེག་

ཅིང་སྔགས་བརྗོད། ཨོཾ་བཛྲ་དྷཱ་ཏཱི་ཤྭ་རི། ཞེས་པ་ནས། ཨོཾ་ཀརྨཱ་བཛྲི་ཨ་བྷི་ཥིཉྩ་ཏཾ། དབུ་རྒྱན་གོན། 

དབང་བསྐུར་རྡོ་རྗེ་ཆེན་པོ་སྟེ།། ཞེས་པ་ནས། སྦྱིན་པར་བྱ།། ཨོཾ་སརྦ་ཏ་ཐཱ་ག་ཏ། ཞེས་པ་ནས། 

མཱ་མི་ཨཱཿཧཱུཾ། དར་དཔྱངས་གདགས་སོ་སྙམ་པའི་ཐལ་མོ་དང༌། ཨོཾ་བཛྲ་ཏུ་ཥྱ་ཧོཿ2 དབང་བསྐུར་རྡོ་

རྗེ་ཞེས་པ་ནས། སྦྱིན་པར་བྱ།། རྣམ་རྒྱལ་གྱི་བུམ་ཆུ་སྤྱི་བོར་བྲན། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་

ས་མ་ཡ་ཤྲཱི་ཡེ་ཨཱཿཧཱུཾ། ཞེས་བདུད་རྩི་ཆུས་དབང་བསྐུར་བས། ཞེས་པ་ནས་རིན་འབྱུང་གིས་

དབུ་བརྒྱན་པར་གྱུར། དེ་ནས་དབང་ལྷ་ཐིམ་པ་ལ་སོགས་བརྗོད་ཚུལ་གཞན་ཐམས་ཅད་ཆུ་དབང་ཇི་ལྟ་བ་

བཞིན་ནོ།། དེ་ནས་རྡོ་རྗེའི་དབང་ལ། ནང་དབང་གི་སྐབས་སུ་རིན་འབྱུང་གི་དོད་ལ་ཧྲཱིཿལས་པདྨ་ཧྲཱིཿས་མཚན་

པ་ཡོངས་སུ་གྱུར་པ་ལས། འོད་དཔག་མེད་དམར་པོ་དམར་ནག་དཀར་བའི་ཞེས་པ་ནས། 

རལ་གྲི་འཛིན་པ། གོས་དཀར་མོ་དམར་མོ་དམར་ནག་དཀར་བའི་ཞེས་པ་ནས་རལ་གྲི་འཛིན་

པས་འཁྱུད་པ། ཞེས་པ་ནས། རང་ཉིད་འོད་དཔག་མེད་དུ་བྱས་པ་ལ་དབང་བསྐུར། ཡུམ་གྱི་

པདྨ་ནས་ཕྱུང་སྟེ་རང་གནས་སུ་འཁོད་པར་གྱུར། ཞེས་པ་མ་གཏོགས་སྔར་ཇི་ལྟ་བ་ཞིན་ནོ།། ཨོཾ་

ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས་ཨཱཏྨ་ཀོ྅ཧཾ། དབང་རྫས་རྡོ་རྗེ་སྟོང་པ་ཉིད་དུ་གྱུར། 

སྟོང་པའི་ངང་ལས། ཧྲཱིཿལས་པདྨ་ཧྲཱིཿས་མཚན་པ་ཡོངས་སུ་གྱུར་པ་ལས་འོད་དཔག་མེད་

དམར་པོ་མི་བསྐྱོད་པའི་དབུ་རྒྱན་ཅན་ཞེས་པ་ནས། རལ་གྲི་འཛིན་པ། གོས་དཀར་མོ་དམར་

མོ་འོད་དཔག་མེད་ཀྱི་དབུ་རྒྱན་ཅན། ཞེས་པ་ནས། རལ་གྲི་འཛིན་པས་འཁྱུད་པ། བླ་མ་དང་

༡ བྱུང་བའི་ཅོད་པན་  དབུས་དཔར། གཙང་དཔར། 

༢ ཧོ༑  སྐུ་འབུམ་དཔར་མ། གཙང་དཔར། 

གཙོ་བོ་ཐ་མི་དད་པའི་ཞེས་པ་ནས། རང་གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་

ཀྱིས་དབང་བསྐུར། འོད་དཔག་མེད་ཡབ་ཡུམ་ཞུ་བ་ལས་བྱུང་བའི་དབང་རྫས་རྡོ་རྗེར་གྱུར། 

བླ་མ་དང་གཙོ་བོ་ཐ་མི་དད་པའི་ཞེས་པ་ནས། ཁྲོ་བོ་རྣམས་ཕྱོགས་མཚམས་སུ་འཁོད་ནས་

བགེགས་བསྐྲད་པར་གྱུར། བཀྲ་ཤིས་གང་ཞིག་མ་ལུས་པདྨའི་རིགས་དང་ལྡན།། ཞེས་

སོགས་ཤླཽ་ཀ་གཅིག་བརྗོད། དབང་བསྐུར་རྡོ་རྗེ་ཞེས་པ་ནས། སྦྱིན་པར་བྱ།། སངས་རྒྱས་ཀུན་གྱི་རྡོ་

རྗེའི་དབང༌།། ཞེས་པ་ནས། རྡོ་རྗེ་གནས་གསུམ་དུ་རེག་ཅིང་ལག་ཏུ་བཟུང༌། ཏིཥྛ་བཛྲ་ས་མ་ཡ་སྟྭཾ། 

དབང་བསྐུར་རྡོ་རྗེ་1ཞེས་པ་ནས། སྦྱིན་པར་བྱ།། ཨོཾ་སརྦ་ཞེས་པ་ནས། ཤྲཱི་ཡེ་ཨཱཿཧཱུཾ། ཞེས་བདུད་

རྩིའི་ཆུས་དབང་བསྐུར་བས། ཞེས་པ་ནས། འོད་དཔག་མེད་ཀྱིས་དབུ་བརྒྱན་པར་གྱུར། དབང་

ལྷ་བསྟིམ་པ་དང་མཆོད་པ་སྔར་བཞིན། དེ་ལྟར་བུམ་དབང་དགུ་ལས། འོད་དཔག་མེད་རྡོ་རྗེའི་དབང་

ཐོབ༑ ཅེས་པ་ནས། དབང་བར་བྱས་སོ།། དེ་ནས་དྲིལ་བུའི་དབང་ལ། ནང་དབང་ནི་འོད་དཔག་མེད་ཀྱི་དོད་ལ། 

ཁཾ་ལས་རལ་གྲི་ཁཾ་གིས་མཚན་པ་དེ་ཡོངས་སུ་གྱུར་པ་ལས། དོན་གྲུབ་ལྗང་ཁུ་ལྗང་ནག་

དཀར་བའི་ཞེས་པ་ནས། ནོར་བུ་འཛིན་པ། སྒྲོལ་མ་ལྗང་ཁུ་ལྗང་ནག་དཀར་བའི་ཞེས་པ་ནས། 

རལ་གྲི་འཛིན་པས་འཁྱུད་པ། ཞེས་པ་ནས། རང་ཉིད་དོན་གྲུབ་ཏུ་བྱས་པ་ལ་དབང་བསྐུར། 

ཡུམ་གྱི་པདྨ་ནས་ཕྱུང་སྟེ་རང་གནས་སུ་འཁོད་པར་གྱུར། ཞེས་པ་མ་གཏོགས་སྔར་ཇི་ལྟ་བ་བཞིན་

ནོ༑༑ ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཞེས་པ་ནས། ཨཱཏྨཱ་ཀོ྅ཧཾ། དབང་རྫས་དྲིལ་བུ་སྟོང་པ་ཉིད་དུ་གྱུར། 

སྟོང་པའི་ངང་ལས། ཁཾ་ལས་རལ་གྲི་ཁཾ་གིས་མཚན་པ། དེ་ཡོངས་སུ་གྱུར་པ་ལས་དོན་

གྲུབ་ལྗང་ཁུ་མི་བསྐྱོད་པའི་དབུ་རྒྱན་ཅན། ཞེས་པ་ནས་ནོར་བུ་འཛིན་པ། སྒྲོལ་མ་ལྗང་ཁུ་དོན་

གྲུབ་ཀྱི་དབུ་རྒྱན་ཅན། ཞེས་པ་ནས། རལ་གྲི་འཛིན་པས་འཁྱུད་པ། བླ་མ་དང་གཙོ་བོ་ཐ་མི་

དད་པའི་ཞེས་པ་ནས། རང་གི་རིགས་བདག་ཡབ་ཡུམ་གྱི་བྱང་ཆུབ་ཀྱི་སེམས་ཀྱིས་དབང་

༡ དབང་བསྐུར་ཏེ།  དབུས་དཔར། གཙང་དཔར། 

བསྐུར༑ དོན་གྲུབ་ཡབ་ཡུམ་ཞུ་བ་ལས་བྱུང་བའི་དབང་རྫས་དྲིལ་བུར་གྱུར།1 བླ་མ་དང་

གཙོ་བོ་ཐ་དད་པའི་ཞེས་པ་ནས། ཁྲོ་བོ་རྣམས་ཕྱོགས་མཚམས་སུ་འཁོད་ནས་བགེགས་

བསྐྲད་པར་གྱུར། བཀྲ་ཤིས་གང་ཞིག་མ་ལུས་ལས་ཀྱི་རིགས་དང་ལྡན།། ཞེས་སོགས་ཤླཽ་ཀ་

གཅིག་བརྗོད། དབང་བསྐུར་རྡོ་རྗེ་ཞེས་པ་ནས། སྦྱིན་པར་བྱ།། ཟླ་བའི་འོད་ཅན་ཡེ་ཤེས་སྐུ་

མངའ༑ ཞེས་པ་ནས། དེ་ནི་མངའ་བདག་ཏུ་བཤད་དོ།། ཞེས་པས་དྲིལ་བུ་གཏད་དེ། དྲིལ་བུ་དཀྲོལ། ཨོཾ་

བཛྲ་སཏྭ་ས་མ་ཡ། ཞེས་པ་ནས། བཅོམ་ལྡན་བདག་ལ་ཉེ་བར་མཛོད།། འདི་བླ་མས་གསུངས་པར་

མོས་ལ་རང་གིས་བརྗོད། ཨོཾ་བཛྲ་ཨ་ཏི་པ་ཏི། ཞེས་པ་ནས། ས་མ་ཡ་སྟྭཾ། དབང་བསྐུར་རྡོ་རྗེ། ཞེས་

པ་ནས། སྦྱིན་པར་བྱ།། ཨོཾ་སརྦ་ཞེས་པ་ནས། ཤྲཱི་ཡེ་ཨཱཿཧཱུཾ། ཞེས་བདུད་རྩིའི་ཆུས་ཞེས་པ་ནས། 

དོན་གྲུབ་ཀྱིས་དབུ་བརྒྱན་པར་གྱུར། དབང་ལྷ་བསྟིམ་པ་དང་མཆོད་པ་སྔར་བཞིན། དེ་ལྟར་བུམ་དབང་

དགུ་ལས་དོན་ཡོད་གྲུབ་པ་དྲིལ་བུའི་དབང་ཐོབ། ཅེས་པ་ནས། དབང་བར་བྱས་སོ།། དེ་ནས་མིག་

ཐུར་མེ་ལོང་གི་དབང་ནི། མིག་ཐུར་གྱིས་མིག་སྨན་བྱུག་པའི་ཚུལ་བྱ། རང་གི་མིག་གཉིས་སུ་ཡི་གེ་པྲཾ་རེ་

རེ༑ ཨོཾ་བཛྲ་ནེ་ཏྲ། ཞེས་པ་ནས། ཧྲཱིཿཇི་ལྟར་མིག་མཁན་རྒྱལ་པོ་ཡིས།། ཞེས་པ་ནས། རབ་རིབ་

རྒྱལ་བ་རྣམས་ཀྱིས་བསལ།། མི་ཤེས་པའི་ལིང་ཏོག་དང་བྲལ་ནས་ཡེ་ཤེས་ཀྱི་སྤྱན་བྱེ་

བར་གྱུར། མེ་ལོང་ལ་རྡོ་རྗེའི་གཟུགས་བརྙན་འཆར་དུ་བཅུག་པ་མིག་ལ་བསྟན་ནས། ཨཱཿལས་བྱུང་བའི་མེ་

ལོང་དུ་གྱུར། ཆོས་རྣམས་གཟུགས་བརྙན་ལྟ་བུ་སྟེ།། ཞེས་པ་ནས། སྐྱོབ་པ་རྣམས་ཀྱི་སྲས་སུ་

སྐྱེ༑༑ སྤྱིར་ཆོས་ཐམས་ཅད་གཟུགས་བརྙན་ལྟ་བུ་དང། ཁྱད་པར་དུ་རང་གི་སྙིང་ལ་ཞུགས་

པའི་རྡོ་རྗེ་སེམས་དཔའ་ནི་མེ་ལོང་གི་གཟུགས་བརྙན་ལྟར་ཤེས་པར་གྱིས་ཤིག །དེ་ནས་མིང་

གི་དབང་ནི། ནང་དབང་ལ་དོན་གྲུབ་ཀྱི་དོད་ལ། ཨོཾ་ལས་འཁོར་ལོ་ཨོཾ་གྱིས་མཚན་པ། དེ་ཡོངས་སུ་

གྱུར་པ་ལས། རྣམ་སྣང་དཀར་པོ་དཀར་ནག་དམར་བའི་ཞེས་པ་ནས། རལ་གྲི་འཛིན་པ། སྤྱན་

མ་དཀར་མོ་དཀར་ནག་དམར་བའི་ཞེས་པ་ནས་རལ་གྲི་འཛིན་པས་འཁྱུད་པ། ཞེས་པ་ནས་རང་

༡ བྱུང་བའི་དྲིལ་བུར་གྱུར། དབུས་དཔར། གཙང་དཔར། 

ཉིད་རྣམ་སྣང་དུ་བྱས་པ་ལ་དབང་བསྐུར། ཡུམ་གྱི་པདྨ་ནས་ཕྱུང་སྟེ། རང་གནས་སུ་འཁོད་

པར་གྱུར། བླ་མ་དང་གཙོ་བོ་ཐ་མི་དད་པའི་ཞེས་པ་ནས། ཁྲོ་བོ་རྣམས་ཕྱོགས་མཚམས་སུ་

འཁོད་ནས་བགེགས་བསྐྲད་པར་གྱུར། བཀྲ་ཤིས་གང་ཞིག་མཐའ་དག་འཁོར་ལོའ་ིརིགས་

དང་ལྡན།། ཞེས་སོགས་ཤོ་ལོ་ཀ་གཅིག་བརྗོད། དབང་བསྐུར་རྡོ་རྗེ། ཞེས་པ་ནས། སྦྱིན་པར་བྱ།། རྡོ་

རྗེ་དྲིལ་བུ་སྤྱི་བོར་མཉམ་པོར་བཟུང་ལ་དཀྲོལ། ཨོཾ་བཛྲ་སཏྭ་སྟྭཾ། ཞེས་པ་ནས། ཨ་བྷི་ཥེ་ཀ་ཏ། ཀྱཻ་དཔལ་

ཆེ་གེ་མོ་རྡོ་རྗེ་ཞེས་བྱ་བའི་དེ་བཞིན་གཤེགས་པ་སིདྡྷི་ས་མ་ཡ་སྟྭཾ་བྷུར་བྷུ་ཝ་སྭ་ཨཱཿ དབང་

བསྐུར་རྡོ་རྗེ། ཞེས་པ་ནས། སྦྱིན་པར་བྱ།། ཨོཾ་སརྦ་ཞེས་པ་ནས། ཤྲཱི་ཡེ་ཨཱཿཧཱུཾ། ཞེས་བདུད་རྩིའི་

ཆུས༑ ཞེས་པ་ནས། རྣམ་སྣང་གིས་དབུ་བརྒྱན་པར་གྱུར། དབང་ལྷ་བསྟིམ་པ་དང་མཆོད་པ་སྔར་བཞིན། 

དེ་ལྟར་བུམ་དབང་དགུ་ལས་རྣམ་པར་སྣང་མཛད་མིང་གི་དབང་ཐོབ། ཅེས་པ་ནས་དབང་

བར་བྱས་སོ།། །།

དེ་ནས་སློབ་དཔོན་གྱི་དབང་ལ། མཎྜལ་ཕུལ། ཐལ་མོ་སྦྱར་ཏེ། ཕྱིར་མི་ལྡོག་པའི་དབང་བསྐུར་

ཆེ༑༑ རྡོ་རྗེ་སེམས་དཔའ་བདག་ལ་སྩོལ།། ཞེས་ལན་གསུམ་གྱིས་གསོལ་བ་གདབ། རང་དང་འཁོར་

ལོ་རྣམ་སྣང་དུ་གྱུར། རྣམ་པར་སྣང་མཛད་ཞུ་བ་ལས་བྱུང་བའི་འཁོར་ལོ། སེམས་ཅན་

ཀུན་ལ་ཕན་པའི་ཕྱིར།། ཞེས་པ་ནས། དྷརྨཱ་1ཙཀྲ། ཞེས་བརྗོད་དེ་དབང་བསྐུར་བས། དེ་

བཞིན་གཤེགས་པའི་རིགས་ཀྱི་འཁོར་ལོ་བསྐོར་བའི་འཁོར་ལོས་བསྒྱུར་རྒྱལ་དུ་དབང་

བསྐུར་བར་གྱུར། རང་དང་རིན་པོ་ཆེ་རིན་འབྱུང་དུ་གྱུར། རིན་ཆེན་འབྱུང་ལྡན་ཞུ་བ་ལས་

བྱུང་བའི་རིན་པོ་ཆེ། སེམས་ཅན་ཀུན་ལ་ཞེས་པ་ནས། ཨོཾ་རཏྣ་ཞེས་བརྗོད་དེ་དབང་བསྐུར་

བས༑ རིན་པོ་ཆེའི་རིགས་ཀྱི་འཁོར་ལོ་བསྐོར་བའི་འཁོར་ལོས་བསྒྱུར་རྒྱལ་དུ་དབང་

བསྐུར་བར་གྱུར། རང་དང་པདྨ་འོད་དཔག་མེད་དུ་གྱུར། འོད་དཔག་མེད་ཞུ་བ་ལས་བྱུང་

བའི་པདྨ། སེམས་ཅད་ཀུན་ལ་ཞེས་པ་ནས། ཧྲཱིཿཨཿཞེས་བརྗོད་དེ་དབང་བསྐུར་བས་པདྨའི་

༡ དྷརྨ་  སྐུ་འབུམ་དཔར་མ། 

རིགས་ཀྱི་འཁོར་ལོ་བསྐོར་བའི་འཁོར་ལོས་བསྒྱུར་རྒྱལ་དུ་དབང་བསྐུར་བར་གྱུར། རང་

དང་སྣ་ཚོགས་རྡོ་རྗེ་དོན་གྲུབ་ཏུ་གྱུར། དོན་ཡོད་གྲུབ་པ་ཞུ་བ་ལས་བྱུང་བའི་སྣ་ཚོགས་རྡོ་

རྗེ༑ སེམས་ཅན་ཀུན་ལ་ཞེས་པ་ནས། སྭ་བྷཱ་ཝ་ཨཱཿཞེས་བརྗོད་དེ་དབང་བསྐུར་བས། ལས་

ཀྱི་རིགས་ཀྱི་འཁོར་ལོ་བསྐོར་བའི་འཁོར་ལོས་བསྒྱུར་རྒྱལ་དུ་དབང་བསྐུར་བར་གྱུར། ཨོཾ་

ཨཱཿབིགྷྣཱནྟ་ཀྲིཏ་ཧཱུཾ། བླ་མ་དང་གཙོ་བོ་ཐ་མི་དད་བའི་ཐུགས་ཀའི་ཧཱུཾ་གི་འོད་ཟེར་གྱིས་རང་

ཉིད་དྲངས་པ་ཞལ་དུ་ཞུགས། སྐུའི་དབྱིབས་བརྒྱུད་རྡོ་རྗེའི་ལམ་ནས་ཡུམ་གྱི་པདྨར་ཐོན་

པ་སྐད་ཅིག་གིས་སྟོང་པར་གྱུར། སྟོང་པའི་ངང་ལས་ཧཱུཾ་ལས་རྡོ་རྗེ་ཧཱུཾ་གིས་མཚན་པ་དེ་

ཡོངས་སུ་གྱུར་པ་ལས། རྡོ་རྗེ་འཆང་དཀར་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་

དྲིལ་བུ་འཛིན་པས་རྡོ་རྗེ་དབྱིངས་ཀྱི་དབང་ཕྱུག་མ་དཀར་མོ་རྡོ་རྗེ་དང་དྲིལ་བུ་འཛིན་པ་

ལ་འཁྱུད་པ། བླ་མ་དང་གཙོ་བོ་ཐ་མི་དད་པའི་ཞེས་པ་ནས། རྡོ་རྗེའི་ལམ་ནས་བྱུང་བའི་བྱང་

ཆུབ་ཀྱི་སེམས་ཀྱིས་རང་ཉིད་རྡོ་རྗེ་འཆང་དུ་བྱས་པ་ལ་དབང་བསྐུར་ཏེ། ཡུམ་གྱི་པདྨ་ནས་

ཕྱུང་ནས་དཀྱིལ་འཁོར་གྱི་ཤར་དུ་ཁྲུས་ཀྱི་དཀྱིལ་འཁོར་ཞེས་པ་ནས། བྱང་དུ་རལ་གྲི་ལྗང་

ཁུས་མཚན་པ་ལ་གནས་པའི་སེང་གེའི་ཁྲིའི་སྟེང་དུ་སྣ་ཚོགས་པདྨ་དང་ཟླ་བའི་གདན་ལ་

འཁོད་པར་གྱུར། ཨོཾ་ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། སྟོང་པ་ཉིད་དུ་

གྱུར༑ སྟོང་པའི་ངང་ལས་ཧཱུཾ་ལས་བྱུང་བའི་རྡོ་རྗེ། ཐོག་མཐའ་མེད་པའི་སེམས་དཔའ་ནི།། 

ཞེས་པ་ནས། ཨོཾ་མཧཱ་བཛྲ་ཧཱུཾ། སྟོང་པ་ཉིད་དང་དབྱེར་མེད་པའི་ཡེ་ཤེས་རྒྱལ་བའི་ཐུགས་ཀྱི་

ངོ་བོ་ནི་གསང་བའི་རྡོ་རྗེ་ཡིན་ལ། དེ་དྲན་པའི་དོན་དུ་རྡོ་རྗེ་འཛིན་པ་རྡོ་རྗེ་དེ་ཁོ་ན་ཉིད་ཀྱི་

སྒོ་ནས་ཟུངས་ཤིག1 །ཅེས་རྡོ་རྗེ་སྙིང་ཁར་བཟུང༌། ཨོཾ་ཨཱཿབིགྷྣཱན་ཞེས་པ་ནས། ཨཱཏྨ་ཀོ྅ཧཾ། སྟོང་

པ་ཉིད་དུ་གྱུར། ཞེས་བརྗོད་དེ་དྲིལ་བུ་ལག་པ་གཡོན་དུ་གཏད། སྟོང་པའི་ངང་ལས་ཨཱཿལས་བྱུང་བའི་

དྲིལ་བུ། འདི་དེ་སངས་རྒྱས་ཐམས་ཅད་ཀྱི།། ཞེས་པ་ནས། རྒྱལ་བ་བཞེད།། ཆོས་ཐམས་ཅད་

༡ བཟུངས་ཤིག  དབུས་དཔར། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།286

རང་བཞིན་མེད་པའི་སྒྲ་དྲིལ་བུས་སྒྲོག་པར་སེམས་པའི་སྒོ་ནས་དྲིལ་བུ་འཛིན་པ་དྲིལ་བུ་

དེ་ཁོ་ན་ཉིད་ཀྱི་སྒོ་ནས་ཟུངས་ཤིག1 །སྲིད་པ་ངོ་བོ་ཉིད་ཀྱིས་དག །ཅེས་པ་ནས། སྲིད་པ་དམ་

པ་བྱེད་པར་འགྱུར།། ཞེས་བརྗོད་དེ་དཀྲོལ། རྡོ་རྗེ་དྲིལ་བུ་སྙིང་ཁར་བསྣོལ་ལ་འཁྱུད་པའི་ཕྱག་རྒྱས་བདེ་སྟོང་

བསྒོམ༑ ཡིད་ཀྱི་ལུས་ནི་ཞེས་པ་ནས། རབ་ཏུ་བསྒྲགས།། རང་རྡོ་རྗེ་སེམས་དཔའི་རྣལ་འབྱོར་

དང་ལྡན་པས། ཡེ་ཤེས་ཀྱི་ཕྱག་རྒྱ་འདུ་བྱས་ནས། འདོད་ཡོན་ལ་ལོངས་སྤྱོད་པའི་ཚུལ་

གྱིས་དངོས་གྲུབ་ཐམས་ཅད་བསྒྲུབ་པར་བྱའོ།། གཞན་ལ་དབང་བསྐུར་བའི་ཚེ་ཀྱཻ་རྡོ་རྗེའི་ལུང་དྲངས་2 

ནས་དཀྱིལ་ཆོག་ལྟར་བརྡ་སྤྲོད། བླ་མ་དང་གཙོ་བོ་ཐ་མི་དད་པའི་ཡེ་ཤེས་སེམས་དཔའི་ཐུགས་

ཀའི་ཏིང་ངེ་འཛིན་སེམས་དཔའི་འོད་ཟེར་གྱིས་ལྷ་སོ་གཉིས་ཀྱི་དཀྱིལ་འཁོར་སྤྱན་དྲངས་

པ་རྣམས་ནམ་མཁར་འཁོད། སྒྲུབ་པའི་3དཀྱིལ་འཁོར་པ་རྣམས་ཀྱིས། ཞེས་པ་ནས། ཕྱོགས་

མཚམས་སུ་འཁོད་ནས་བགེགས་བསྐྲད་པར་གྱུར། བཀྲ་ཤིས་གང་ཞིག །ཅེས་པ་ནས། དབང་

རབ་བསྐུར།། དབང་བསྐུར་རྡོ་རྗེ། ཞེས་པ་ནས། སྦྱིན་པར་བྱ།། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་

ཀ་ཏ་ས་མ་ཡ་ཤྲཱི་ཡེ་ཨཱཿཧཱུཾ་སྭཱཧཱ། ཞེས་བདུད་རྩིའི་ཆུས། ཞེས་པ་ནས། མི་བསྐྱོད་པས་དབུ་

བརྒྱན་པར་གྱུར། བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཏིང་ངེ་འཛིན་སེམས་དཔའི་

འོད་ཟེར་གྱིས་དབང་གི་ལྷ་རྣམས་སྤྱན་དྲངས་ཏེ། རང་གི་སྙིང་ཁ་ལ་སོགས་པའི་གནས་

རྣམས་སུ་འཁོད་པ་ནི། སྙིང་ཁར་མི་བསྐྱོད་པ། སྤྱི་བོར་རྣམ་སྣང༌། ཞེས་པ་ནས། རྐང་མཐིལ་

གཉིས་སུ་གནོད་མཛེས་རྒྱལ་པོ། མི་བསྐྱོད་པ་ནས་གནོད་མཛེས་ཀྱི་བར་གྱི་ལྷ་ཐམས་

ཅད་རང་གི་ཕུང་པོ་དང་ཁམས་དང༌། དབང་པོ་དང་ཡུལ་དང་ཡན་ལག་རྣམས་དང་དབྱེར་

མི་ཕྱེད་པར་གྱུར། ཨོཾ་སུ་པྲ་ཏིཥྛ་བཛྲ་ཡེ་སྭཱཧཱ། མེ་ཏོག་སྤྱི་བོར་བཞག །ཨོཾ་སརྦ་ཏ་ཐཱ་ག་ཏ་ཨརྒྷཾ་

༡ བཟུངས་ཤིག  དབུས་དཔར། གཙང་དཔར།

༢ མ་དཔེ་གསུམ་ཀའི་ནང་‘ལུས་དྲངས་’ཞེས་གསལ་ཡང་འདིའི་ཐད་རྗེ་བླ་མའི་དབང་དོན་ལས་ཀྱཻ་རྡོ་རྗེ་ལས། ཤེས་རབ་ཅེས་སོགས་ནས་ཡང་དག་

འདོད་ཅེས་པའི་བར་དྲངས་ཡོད་པ་ལ་གཞིགས་ན་‘ལུང་དྲངས་’ཞེས་པ་དོན་ལ་གནས་པས་དག་བཅོས་ཞུས།

༣ བསྒྲུབ་པའི་  དབུས་དཔར། གཙང་དཔར།

ཞེས་པ་ནས། ཤཔྟ་པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡ་ཤྲཱི་ཡེ་ཨཱཿཧཱུཾ། ཁྱོད་ཀྱིས་སྲོག་ཆགས་

བསད་པར་བྱ།། ཞེས་པ་ནས། ཁྱོད་ཀྱིས་རྟག་ཏུ་བསྲུང་བར་བྱ།། སྔགས་ཀྱི་དབང་བསྐུར་ཡེ་

ཤེས་མཆོག །དངོས་གྲུབ་སྟེར་བ་བདག་ལ་སྩོལ། ཞེས་བླ་མ་ལ་གསོལ་བ་གདབ། ཞལ་གསུམ་ཕྱག་

དྲུག༑ རང་ཉིད་ཞེ་སྡང་རྡོ་རྗེ་སེམས་དཔའ་གསུམ་བརྩེགས་ཅན་དུ་གྱུར། བླ་མ་དང་གཙོ་བོ་

ཐ་མི་དད་པ་ཞེ་སྡང་རྡོ་རྗེར་གྱུར་པའི་ཐུགས་ཀར་སྣ་ཚོགས་པདྨ་དང་ཟླ་བའི་གདན་ལ། 

ཡེ་ཤེས་སེམས་དཔའ་སྐུ་མདོག་དམར་པོ། ཞེས་པ་ནས། རྡོ་རྗེ་སྔོན་པོའ་ིལྟེ་བའི་ནང་དུ་ཏིང་

ངེ་འཛིན་སེམས་དཔའ་ཧཱུཾ་ཡིག་སྔོན་པོའ་ིམཐར། ཨོཾ་ཨཱཿཧཱུཾ། ཨོཾ་སྭ་ཨཱཿཧཱ་ཧཱུཾ་ཧཱུཾ་ཕཊ་སྭཱཧཱ། 

རྣམས་གཡས་བསྐོར་དུ་གནས་པར་གྱུར། བཅོམ་ལྡན་བདག་གིས་སྦྱིན་ལགས་ཀྱིས།། 

འདི་ལ་ཉེ་བར་མཛད་དུ་གསོལ།། ཞེས་བླ་མས་ལྷ་ལ་གསོལ་བ་གདབ། འདི་ནི་སངས་རྒྱས་ཐམས་

ཅད་ཀྱི། ཞེས་པ་ནས། རྟག་ཏུ་བཅང༌། ཞེས་བླ་མས་གསུངས་ལ། བཅོམ་ལྡན་བདག་གིས་ཞེས་པ་ནས། 

མཛད་དུ་གསོལ།། ཞེས་རང་གི་ཁས་བླངས་ནས། ཨོཾ་ཨཱཿཧཱུཾ། ཨོཾ་སྭ་ཨཱཿཧཱ་ཧཱུཾ་ཧཱུཾ་ཕཊ་སྭཱཧཱ། ལན་

གསུམ་བཟླས། སྔགས་ཀྱི་ཕྲེང་བ་བླ་མའི་ཐུགས་ཀ་ནས་བརྒྱུད་དེ། ཞལ་ནས་བྱུང་བ་བདག་

གི་རྣ་བ་གཡས་པ་ནས་ཞུགས་ཏེ། སྙིང་ཁར་ཏིང་ངེ་འཛིན་སེམས་དཔའི་མཐའ་སྐོར་དུ་

གནས་པར་གྱུར། བྷྲུཾ་ལས་བྱུང་བའི་འཁོར་ལོ། ཨོཾ་བཛྲ་ཧེ་ཏུ་མཾ། དབྱངས་ཐ་མ་ཨཱཿལས་

བྱུང་བའི་དུང༌། ཨོཾ་བཛྲ་བྷ་ཥ་རཾ། དབྱངས་དང་པོ་ཨ་ལས་བྱུང་བའི་གསང་འདུས་ཀྱི་པོ་ཏི། 

དེང་ནས་བརྩམས་ཏེ་ཞེས་པ་ནས། བསྐོར་བར་གྱིས།། དབྱངས་ཐ་མ་ཨཿལས་བྱུང་བའི་དྲིལ་

བུ༑ ཐམས་ཅད་ནམ་མཁའི་མཚན་ཉིད་དེ།། ཞེས་པ་ནས། མཉམ་ཉིད་གསལ།། ཧོ་ལས་སྐྱེས་

པའི་མདའ་གཞུ་ཧོ། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཡཱ་སྭཱ། ཞེས་གསུངས་ནས་བླ་མས་གནང༌། ཨོཾ་

སརྦ་ཏ་ཐཱ་ག་ཏ་ཨ་ནུ་རཱ་ག་ཡཱ་མི། ཞེས་བརྗོད་ནས་རང་གི་མདའ་གཞུ་འཕང་བའི་ཚུལ་བྱ། ཁཾ་ལས་བྱུང་

བའི་རལ་གྲི། རལ་གྲི་ཆེན་པོ་ཁམས་གསུམ་པའི།། ཞེས་པ་ནས། རྒྱལ་བར་འགྱུར།1 དེ་ལྟར་

༡ གྱུར༑  དབུས་དཔར། 

འཁོར་ལོ་ལ་སོགས་པས། ཞེས་པ་ནས། ད་ར་ཡ་མི་ཨཱཿཧཱུཾ། རང་ཉིད་རྣམ་སྣང་དུ་གྱུར། ཕྲེང་

བ་ལ་སོགས། ཞེས་པ་ནས། ལས་རྣམས་ཐམས་ཅད་འགྲུབ་པར་འགྱུར།། གཙོ་བོས་ཇི་ལྟར་

ཞེས་པ་ནས། བདག་གིས་བགྱི། རང་ཉིད་མི་བསྐྱོད་པར་གྱུར། ཧཱུཾ་ལས་བྱུང་བའི་རྡོ་རྗེ། འདི་

དེ་སངས་རྒྱས་ཐམས་ཅད་ཉིད།། ཅེས་པ་ནས། བརྟུལ་ཞུགས་བརྟན།། ཡེ་ཤེས་ལྔའི་རང་

བཞིན་གྱི་རྡོ་རྗེའི་བརྟུལ་ཞུགས་དང་རྟག་ཏུ་མི་འབྲལ་བར་གྱིས་ཤིག །ཨོཾ་སརྦ་ཏ་ཐཱ་ག་ཏ་

སིདྡྷི་བཛྲ། ཞེས་པ་ནས། ཧི་ཧཱུཾ། དེ་ལྟར་སངས་རྒྱས་རིགས་སུ་འཇུག །ཅེས་པ་ནས། བརྟུལ་

ཞུགས་བརྟན།། ཞེས་བླ་མ་ལ་གསོལ་བ་བཏབ། བླ་མས། འདིར་ནི་ཁྱེད་རྣམས་ངས་ལུང་བསྟན།། 

ཞེས་པ་ནས། སྔགས་འདིའི་སྟོབས་ཡིན་ནོ།། མཧཱ་ས་མ་ཡ་ཧ་ན་ཧཱུཾ་ཕཊ། མཆོག་ཏུ་གསང་

བའི་དཀྱིལ་འཁོར་འདིར།། ཞེས་པ་ནས། ཐོབ་འགྱུར་འདི་ལ་ཐེ་ཚོམ་མེད།། དེ་ལྟར་ཕྱི་ནང་

གི་དཀྱིལ་འཁོར་གཉིས་ལས། ཕྱི་རྡུལ་ཚོན་གྱི་དཀྱིལ་འཁོར་དུ། ཞེས་པ་ནས། འབྲས་བུ་སྤྲུལ་

པའི་སྐུའི་ནུས་པ་ཁྱད་པར་ཅན་འཇོག་གོ ། །།

གཉིས་པ་གསང་བའི་དབང་ལ། ཕྱག་བྱས་མཎྜལ་ཕུལ། པུས་མོ་ས་ལ་བཙུགས། མགོ་དུད་པའི་ཐལ་མོ་སྦྱར་

ནས་བླ་མ་ལ། ཀུན་མཁྱེན་ས་ཀུན་དབང་ཕྱུག་ལ།། ཞེས་པ་ནས། པདྨ་ལས་བྱུང་ཕྱག་འཚལ་

འདུད༑༑ ཁྱོད་ཀྱི་ཞབས་ཀྱི་བཀའ་དྲིན་གྱིས།། ཞེས་པ་ནས། དེ་ཕྱིར་སངས་རྒྱས་མཆོག་

གནས་མཛོད།། ཅེས་གསོལ་བ་བཏབ་པས། བླ་མས། བུ་ཡིས་སྲོག་ཆགས་བསད་པར་བྱ།། ཞེས་པ་

ནས༑ བཟང་པོ་ཁྱོད་ཀྱིས་རྟག་ཏུ་བརྟེན།། ཞེས་རང་ལ་དམ་ཚིག་བསྒྲགས་པར་བསམ། རང་རྣམ་སྣང་

དཀར་པོ་དཀར་ནག་དམར་བའི་ཞེས་པ་ནས། རལ་གྲི་འཛིན་པར་གྱུར། བླ་མ་དང་གཙོ་བོ་

ཐ་མི་དད་པ་ཞེ་སྡང་རྡོ་རྗེ་སེམས་དཔའ་གསུམ་བརྩེགས་ཅན་དུ་གྱུར། ཨོཾ་ཤཱུ་ནྱ་ཞེས་པ་ནས། 

ཨཱཏྨ་ཀོ྅ཧཾ། རིག་མ་སྟོང་པ་ཉིད་དུ་གྱུར། སྟོང་པའི་ངང་ལས་ཁཾ་ལས་རྡོ་རྗེ་ཁཾ་གིས་མཚན་

པ༑ དེ་ཡོངས་སུ་གྱུར་པ་ལས། རེག་བྱ་རྡོ་རྗེ་མ་སྔོན་མོ་མི་བསྐྱོད་པའི་དབུ་རྒྱན་ཅན། ཞེས་

པ་ནས། འདོད་པའི་ཡོན་ཏན་ལྔའི་དགའ་བས་རོལ་པ། དེའི་སྤྱི་གཙུག་ནས་སྐྲ་མཚམས་ཀྱི་

བར་དུ་ཨོཾ་དཀར་པོ་ཡོངས་སུ་གྱུར་པ་ལས་རྣམ་སྣང་དཀར་པོ་མི་བསྐྱོད་པའི་དབུ་རྒྱན་

ཅན༑ ཞེས་པ་ནས། ལྟེ་བ་ནས་བརླའི་རྩ་བའི་བར་དུ་ཧཱ་ལྗང་ཁུ་ཡོངས་སུ་གྱུར་པ་ལས། དོན་

གྲུབ་ལྗང་ཁུ་མི་བསྐྱོད་པའི་དབུ་རྒྱན་ཅན། ཞེས་པ་ནས། ནོར་བུ་འཛིན་པ། ཡབ་ཀྱི་གསང་

གནས་མི་དམིགས་པའི། ཞེས་པ་ནས། རྡོ་རྗེ་དང་པདྨའི་ནང་འོད་ཟེར་རྣམ་པ་ལྔས་གང་བར་

གྱུར༑ བླ་མ་དང་གཙོ་བོ་ཐ་མི་དད་པ་རིན་འབྱུང་དུ་གྱུར། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ན་

བཛྲ་སྭ་བྷཱ་ཝ་ཨཱཏྨ་ཀོ྅ཧཾ། བླ་མ་དང་གཙོ་བོ་ཐ་མི་དད་པ་མི་བསྐྱོད་པར་གྱུར། ཧཱུཾ་སྙོམས་

པར་འཇུག་པའི་ལས་ལ་གནས་པར་བྱས་པའི་སྦྱོར་མཚམས་ནས་འཕྲོས་པའི་འོད་ཟེར་

གྱིས༑ ཕྱོགས་བཅུའི་སངས་རྒྱས་ཐམས་ཅད་འདུས་པའི་བདག་ཉིད། ལྷ་སོ་གཉིས་སྤྱན་

དྲངས་ཏེ། བླ་མ་དང་གཙོ་བོ་ཐ་མི་དད་པའི་སྐུའི་དཀྱིལ་འཁོར་ལ་གནས་པ་རྣམས་གཙོ་

བོའ་ིཐུགས་ཀར་བསྡུས་པ་ཆགས་པ་ཆེན་པོའ་ིམེས་ཞུ་སྟེ། སྟོང་པ་གསུམ་རིམ་གྱིས་ཐིམ་

པའི་ཐམས་ཅད་སྟོང་པ་འོད་གསལ་ལྷན་ཅིག་སྐྱེས་པའི་དགའ་བ་ཉམས་སུ་མྱོང་ནས། 

ཉོན་མོངས་པ་རྣམ་པར་དག་པའི་གནས་མངོན་དུ་མཛད། ལྷ་རྣམས་ཞུ་བའི་ཐིག་ལེར་

གྱུར༑ འདི་དེ་སངས་རྒྱས་ཐམས་ཅད་ཀྱི།། ཞེས་པ་ནས། མྱང་བར་གྱིས།། འདས་པའི་རྡོ་རྗེ་

འཆང་སོགས་ཀྱིས།། ཞེས་པ་ནས། ཨོཾ་ཨཱཿབཛྲ་དྷྲིཀ་ཧཱུཾ། སངས་རྒྱས་ཐམས་ཅད་ཞུ་བ་འདུས་

པའི་ངོ་བོ་རང་གི་ལུས་ལ་གནས་པའི་རྒྱལ་བ་རྣམས་ཚིམ་པར་བྱ་བ་དང། བྱང་ཆུབ་ཀྱི་

སེམས་ལས་མི་གཡོ་བའི་བསམ་པས་མྱངས། ཨ་ཧོ་མ་ཧཱ་སུ་ཁཾ། ནང་མཆོད་མཐེབ་སྲིན་གྱིས་

ཁར་བསྒྱུར། སླར་ཡང་རིག་མ་རང་གི་པདྨར་གནས་པའི་ལྷ་རྣམས་ཞུ་བའི་ཐིག་ལེ། འདི་དེ་

སངས་རྒྱས། ཞེས་པ་ནས། ཨོཾ་ཨཱཿབཛྲ་དྷྲིཀ་ཧཱུཾ། ཞེས་བརྗོད་དེ། ནང་མཆོད་བྱིན་པ།1 སངས་

རྒྱས་ཐམས་ཅད་འདུས་པ་ཞུ་བའི་ངོ་བོ། ཅེས་པ་ནས། ཨ་ཧོ་མཧཱ་སུ་ཁཾ། དེ་ནས་བླ་མ་ཡབ་ཡུམ་

༡ ནང་མཆོད། ཞེས་བརྗོད་དེ་བྱིན་པ།  དབུས་དཔར། 

ནང་མཆོད་ཞེས་བརྗོད་དེ་བྱིན་པ།  གཙང་དཔར། 

གྱིས་བྱང་སེམས་དཀར་དམར་བཏོན་པ་དང་བསྲེས་པར་བསྒོམ་ནས། བདུད་རྩི་རིལ་བུ་བཏབ་པའི་ནང་མཆོད་དྲི་

བཟང་གི་ཆུ་དང་སྦྱར་བ་དུང་ཆོས་སུ་བླུག་ནས། ཨོཾ་ཨཱཿཧཱུཾ་ཞེས་གསུངས་ནས་བཞག་སྟེ། ཨོཾ་ཤཱུ་ནྱ་ཏཱ་ཞེས་

པ་ནས། གཏོར་མ་བྱིན་རླབས་ཇི་ལྟ་བ་བཞིན་བྱས་ལ། བཀྲ་ཤིས་གང་ཞིག་སེམས་ཅན་ཀུན་གྱི་སྙིང་

ལ་གནས།། ཞེས་སོགས་བརྗོད་ནས། འདི་དེ་སངས་རྒྱས་ཐམས་ཅད་ཀྱི།། ཞེས་པ་ནས། དེ་ལྟར་

བུ་ཁྱོད་དབང་བསྐུར་རོ།། ཨོཾ་ཨཱཿབཛྲ་དྷྲིཀ་ཧཱུཾ། ཞེས་བརྗོད་དེ་བདུད་རྩི་ལྔ་སྤྱི་བོར་གཏོར་ཞིང་འཐུངས་

ལ༑ དེ་ལྟར་བླ་མ་ཡབ་ཡུམ་ཀྱི་བྱང་སེམས་དཀར་དམར་མྱངས་པས་བདེ་བ་སྐྱེས་པ་དང༌། 

བདེ་བ་དེས་སྟོང་པ་ངེས་པའི་བདེ་སྟོང་དབྱེར་མེད་དུ་སྦྱར་བ་དེ་གསང་དབང་གི་ངོ་བོ་ཡིན་

ལ༑ དེའི་མཐུས་རང་ལྷ་སྐུར་བསྒོམ་པའི་ལྷ་སྐུ་སྒྱུ་མ་དང་འཇའ་ཚོན་བཞིན་དུ་འཆར་ཞིང༌། 

ད་ལྟ་ལྷའི་སྐུ་སྒྱུ་མ་དང་འཇའ་ཚོན་བཞིན་དུ་སྣང་བ་འདི་དང་འདྲ་བར་སྒྱུ་མའི་སྐུ་འགྲུབ་

པར་འགྱུར་རོ།། ཞེས་བརྗོད་ཅིང་བསམ་ལ། གཞན་ལ་དབང་བསྐུར་བའི་ཚེ། དེ་ལྟར་བླ་མ་ཡབ་ཡུམ་གྱི་

བྱང་སེམས་དཀར་དམར་ལྕེས་མྱངས་པ་རྩའི་སྦུབས་རྣམས་སུ་ཕྱིན་པ་ན། ཞེས་པ་ནས། ལྷ་

སྐུ་སྒྱུ་མ་དང་འཇའ་ཚོན་ལྟ་བུར་ངེས་དགོས་པས། ཁྱེད་ཀྱིས་ལུས་ལ་གནད་དུ་བསྣུན་པའི་

གདམས་ངག་གིས་རླུང་ཤིན་ཏུ་དུལ་བར་སྦྱངས་པ་ན། ཞེས་པའི་བར་དང་དེའི་མཐུས། ཞེས་པ་

ནས༑ འགྲུབ་པར་འགྱུར་རོ།། ཞེས་བརྗོད་དོ།། དེ་ནས་བདག་འཇུག་གི་ཚེ། དེ་ལྟར་དཀྱིལ་འཁོར་བཞི་

ལས༑ ཀུན་རྫོབ་བྱང་ཆུབ་སེམས་ཀྱི་དཀྱིལ་འཁོར་དུ། ཞེས་པ་ནས། འབྲས་བུ་ལོངས་སྤྱོད་

རྫོགས་པའི་སྐུ་འགྲུབ་པའི་ནུས་པ་ཁྱད་པར་ཅན་བཞག་གོ །ཞེས་བརྗོད། གཞན་ལ་དབང་བསྐུར་

བའི་ཚེ། སྔར་བཤད་པའི་དམ་ཚིག་བཞི་དང༌། ཞེས་པ་ནས། དམ་ཚིག་རྣམས་བསྲུང་བར་བྱའོ།། 

ཞེས་པའི་བར་ཡང་1བརྗོད་ཅིང་དོན་བཤད་དོ།། །།

དབང་གསུམ་པ་ལ། ཕྱག་དང་མཎྜལ་བྱས་ཏེ་མེ་ཏོག་དང་བཅས་པའི་སྙིམ་པས་ཐལ་མོ་སྦྱར་ལ། མཆོག་

སྦྱིན་རྡོ་རྗེ་མཆོག་ཁྱོད་འདུད།། ཅེས་པ་ནས། དེ་བས་སངས་རྒྱས་མཆོག་བརྙེས་མཛོད།། ཨོཾ་

༡ བར་ལང་  དབུས་དཔར། 

ཨཱཿབིགྷྣཱནྟ་ཀྲིཏ་ཧཱུཾ། ཨོཾ་ཤཱུ་ནྱ་ཏཱ་ཞེས་པ་ནས། ཨཱཏྨ་ཀོ྅ཧཾ། རིག་མ་སྟོང་པ་ཉིད་དུ་གྱུར། སྟོང་

པའི་ངང་ལས་ཁཾ་ལས་རྡོ་རྗེ་ཁཾ་གིས་མཚན་པ། ཞེས་པ་ནས། བརླའི་རྩ་བར་དོན་གྲུབ་བསྐྱེད་པའི་

བར་གསང་དབང་ཇི་ལྟ་བ་བཞིན་ནོ།། བླ་མས་རིག་མའི་ལག་པ་བདག་གི་ལག་པ་གཡོན་པར་གཏད་ཕྱག་གཡས་

པ་རྡོ་རྗེ་དང་བཅས་པ་བདག་གི་མགོ་བོར་བཞག་པར་མོས་ལ། འདིར་ནི་ཁྱེད་རྣམས་དཔང་པོ་ཡིན།།1 

ཞེས་པ་ནས། དངོས་གྲུབ་མཆོག་ཀྱང་འགྲུབ་མི་འགྱུར།། རང་རྡོ་རྗེ་འཛིན་པ་གཉིས་པ་དང༌། 

རིག་མ་ལ་གདུགས་དང་རྒྱལ་མཚན་དང་རྔ་ཡབ་དང་ཕྲེང་བ་དང་ཙན་དན་2ལ་སོགས་

པས་མཆོད་ཅིང་རོལ་མོའ་ིསྒྲ་སྐད་སྣ་ཚོགས་པ་དང༌། བཀྲ་ཤིས་ཀྱི་དབྱངས་ཀྱིས་3ཤིས་པ་

བརྗོད་པར་གྱུར། བཀྲ་ཤིས་གང་ཞིག་སེམས་ཅན་ཀུན་གྱི་སྙིང་ལ་གནས།། ཞེས་པ་ནས། དེ་

སྦྱོང་ཐབས་སྟོན་དེ་ནི་ཀུན་ནས་སེལ་མཛད་པའི།། བཀྲ་ཤིས་དེས་ནི་དེ་རིང་ཁྱོད་ལ་དབང་

རབ་བསྐུར།། དེ་ནས་རིག་མ་དེས། དཔའ་བོ་བུ་ནི་བླ་ན་མེད།། ཅེས་པ་ནས། བུ་ཁྱོད་ཅི་བཞེད་

བདེན་པར་སྨྲོས།། ཞེས་འདྲི་བ་ལ། ཁུ་ཁྲག་ལ་སོགས་བཟའ་བ་དང༌། ཞེས་པ་ནས། ལྷ་མོ་ཅི་ཕྱིར་

བདག་མི་སྤྲོ།། ཞེས་བརྗོད་པས། རིག་མ་དེ་དགྱེས་ནས། སྐྲ་གྲོལ་གོས་དང་བྲལ་བར་བྱས་

ནས༑ རང་གི་ཆུ་སྐྱེས་ཕྱེ་ནས་གསལ་བར་སྟོན་ཅིང༌། ཨེ་མ། ཞེས་པ་ནས། བྷཉྫ་མོཀྵ་ཧོ། ཞེས་

གསུངས་ནས་རང་གི་པང་དུ་འཁྱུད་པར་བསམ། རང་ཉིད་ཞེ་སྡང་རྡོ་རྗེ་མཐིང་ནག་མི་བསྐྱོད་པའི་དབུ་

རྒྱན་ཅན། ནག་དཀར་དམར་བའི་ཞལ་གསུམ་ཕྱག་དྲུག་གི་གཡས་རྡོ་རྗེ་འཁོར་ལོ་པདྨ། 

གཡོན་དྲིལ་བུ་རིན་ཆེན་རལ་གྲི་འཛིན་པ། དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་

ཧཱུཾ༑ ཐུགས་ཀའི་ཧཱུཾ་ལས་འོད་ཟེར་འཕྲོས་པས་རང་བཞིན་གྱི་གནས་ནས་བསྒོམས་པ་དང་

འདྲ་བའི་ཡེ་ཤེས་པ་སྤྱན་དྲངས། གཉིས་སུ་མེད་པར་གྱུར། རང་གི་རིགས་བདག་ཡབ་

ཡུམ་གྱི་བྱང་ཆུབ་ཀྱི་སེམས་ཀྱིས་དབང་བསྐུར། རང་གི་གསང་གནས་མི་དམིགས་པའི་

༡ དབང་པོ་ཡིན།  སྐུ་འབུམ་དཔར་མ། 

༢ ཙནྡ་  དབུས་དཔར། 

༣ དབྱངས་ཀྱི་  དབུས་དཔར། གཙང་དཔར།

ངང་ལས། ཞེས་པ་ནས། བུ་ག་ཡི་གེ་ཕཊ་སེར་པོས་བཀག་པ། རང་ཉིད་རིན་འབྱུང་དུ་གྱུར།1 

ཞེས་པ་ནས། ཨཱཏྨ་ཀོ྅ཧཾ། རང་ཉིད་མི་བསྐྱོད་པར་གྱུར། ཧཱུཾ་སྙོམས་པར་འཇུག་པའི་ལས་ལ་

གནས་པར་བྱས་པས་མཆོག་ཏུ་དགའ་བའི་བདེ་བ་ཐོབ་པར་འགྱུར། བླ་མ་དང་གཙོ་བོ་ཐ་

མི་དད་པ་དང། རང་གི་ཐུགས་ཀའི་ཧཱུཾ་གི་འོད་ཟེར་གྱིས་སྤྱན་དྲངས་པའི་རྒྱལ་བ་ཡབ་ཡུམ་

རང་གི་ལུས་ལ་ཐིམ། བྱང་ཆུབ་ཀྱི་སེམས་རྡོ་རྗེའི་རྩ་བར་སླེབ་པ་ན་སྣང་བ། རྡོ་རྗེའི་དབུས་

སུ་སླེབ་པ་ན་མཆེད་པ། ནོར་བུའི་དབུས་སུ་སླེབ་པ་ན་ལྷན་ཅིག་སྐྱེས་པའི་དགའ་བ་མངོན་

དུ་བྱས། དེ་ནས་ལྷ་མོ་དེ་དགྱེས་ནས། བྷཉྫ་བྷཀྵ། ཞེས་གསུང་ཞིང་རྐང་པ་གཡོན་པ་བདག་གི་མགོ་

ལ་2བཞག་སྟེ། དེ་རིང་ཕན་ཆད་བུ་ཁྱོད་ཀྱིས།། ཞེས་པ་ནས། རིག་མའི་བརྟུལ་ཞུགས་བུ་ཡིས་

སྤྱོད༑༑ ཅེས་གསུང་བར་བསམ་ཞིང། དེ་ལྟར་དཀྱིལ་འཁོར་བཞི་ལས་བྷ་གའི་དཀྱིལ་འཁོར་དུ་

ཤེས་རབ་མ་ལ་བརྟེན་ནས་ཐོབ་པའི་དབང་ལ། ཞེས་པ་ནས། འབྲས་བུ་ཆོས་ཀྱི་སྐུ་མངོན་དུ་

འགྱུར་བའི་ནུས་པ་ཁྱད་པར་ཅན་འཇོག །དེ་ནས་དབང་བཞི་པའི་ཡོན་དུ་ཕྱག་དང་མཎྜལ་ཕུལ་ཞིང་སྙིམ་

པ་3མེ་ཏོག་དང་བཅས་པའི་ཐལ་མོ་སྦྱར་ནས། ཁྱོད་ཞབས་པདྨོའ།ི ཞེས་པ་ནས། བསྐྱབ་ཏུ་གསོལ།། ཞེས་

པ་ལན་གསུམ། དེ་ནས་དབང་གསུམ་པ་ཐོབ་པའི་སྐབས་སུ་རང་དང་རིག་མ་གཉིས་ཀྱི་ལུས་

འདོད་ལྷ་ཡབ་ཡུམ་དུ་སྣང་བཞིན་པའི་དུས་ན། ཞེས་པ་ནས། དེ་ནི་ཐོབ་བྱ་དོན་གྱི་དབང་བཞི་

པ་ཡིན་ནོ།། དངོས་པོ་ཐམས་ཅད་དང་བྲལ་བ།། ཞེས་པ་ནས། སྟོང་པ་ཉིད་ཀྱི་རང་བཞིན་ནོ།། 

སྔར་དོན་བཤད་པའི་སྔ་ཕྱི་ཐམས་ཅད་དངོས་སུ་རང་གིས་བརྗོད་ཀྱང་བླ་མ་དང་དཀྱིལ་འཁོར་གྱི་གཙོ་བོ་ཐ་མི་དད་

པས་གསུངས་པར་བསམས་ནས། རང་གིས་དོན་ཡིད་ལ་བྱེད་དགོས་པ་ཡིན་ནོ།། ཞེས་བརྗོད་ཅིང་བླ་མ་དང་གཙོ་བོ་

ཐ་མི་དད་པས་གསུངས་པར་བསམ། གཞན་ལ་དབང་བསྐུར་བའི་ཚེ། འདིར་དབང་བཞི་པ་བསྐུར་བ་ནི། ཞེས་པ་ནས་

ཚིགས་བཅད་འདི་ཡན་ཆད་ཐམས་ཅད་བརྗོད་ཅིང་དོན་བཤད་དོ།། དེ་ནས་དབང་བཞི་རྫོགས་པར་ཐོབ་པའི་ཡོན་དུ་

༡ འགྱུར༑  དབུས་དཔར།

༢ མགོ་བོ་ལ་  དབུས་དཔར། 

༣ སྙིམ་ལ་  དབུས་དཔར། 

མཎྜལ་དབུལ་ལོ།། འདི་དག་ནི་གཙོ་བོར་བདག་འཇུག་ལེན་པའི་དབང་དུ་བྱས་ལ་གཞན་ལ་དབང་བསྐུར་བ་ན། རང་

ཉིད་ཅེས་པ་ཕལ་ཆེར་སློབ་མ་ཞེས་པར་བསྒྱུར་བ་སོགས་སྐབས་སྟོབས་དང་སྦྱར་བར་བྱའོ།། དེ་ནས་ལག་ལེན་ལ་

སྐབས་འདིར་བླ་མ་དང་ལྷ་ལ་ཡོན་དབུལ་བ་གང་ལ་དབང་བསྐུར་བའི་སློབ་མ་རྣམས་ཀྱིས་བྱའོ།། དེ་ནས་མཎྜལ་ཕུལ་

ཞིང་པུས་མོ་བཙུགས་ནས་ལྷ་དང་བླ་མ་ལ་ཡོན་དབུལ་བ་ནི། ཨོཾ་ཨ་ནུད་ཏ་ར་སརྦ་པཱུ་ཛ་མེ་གྷ་ས་མུངྒ་

དྲ་སྥ་ར་ཎ་ཧི་མཾ་ག་ག་ན་ཀཾ་ཧཱུཾ་ཕཊ་སྭཱཧཱ། ཞེས་མཆོད་དོ།། དེ་ནས་ལྷག་ཆད་ཀྱི་ཉེས་པ་ཞི་བའི་ཕྱིར་དུ་ཞི་

བ་དང། ལྷ་ཚིམ་པའི་ཕྱིར་དུ་རྒྱས་པའི་སྦྱིན་སྲེག་བྱ། དེ་ནས་དཀྱིལ་འཁོར་གྱི་ལྷ་ལ་ཆུ་བཞི་ཉེར་སྤྱོད་ལྔ་རོལ་མོ་དང་

བཅས་པ། འདོད་ཡོན་ལྔ་ནང་མཆོད་དང་བཅས་པས་མཆོད་ནས། མི་བསྐྱོད་རྡོ་རྗེ། ཞེས་སོགས་ཀྱིས་བསྟོད། 

གཞན་རྣམས་ལའང་མཆོད་དུ་གཞུག་གོ །དེ་ནས། ཁྱེད་རྣམས་ཀྱི་འཇུག་པ་འདི་སུ་ལ་ཡང་མ་སྨྲ་ཤིག ། 

ཅེས་བསྒོའ།ོ། དེ་ནས་སློབ་མ་རྣམས་ནང་དུ་བཞག་ལ། རང་ཕྱི་རོལ་ཏུ་ཕྱིན་ནས་སྔར་ཕྱོགས་མཚམས་སུ་བཀོད་

པའི་ཁྲོ་བོ་བཅུ་ཕྱོགས་སྐྱོང་དང་བཅས་པ་ལ་ཕྱི་རོལ་པའི་གཏོར་མའི་སྐབས་སུ་བཤད་པའི་ཆོ་གས་གཏོར་མ་དང་

མཆོད་པ་དབུལ་ལོ།། དེ་ནས་ནང་དུ་ཞུགས་ནས། ཨོཾ་པྲ་ན་མ་མི་སརྦ་ཏ་ཐཱ་ག་ཏཾ།1 ཞེས་དཀྱིལ་འཁོར་ལ་

ཕྱག་འཚལ་ལོ།། དེ་ནས་གཙོ་བོ་ལ་ཆུ་གཉིས་ཉེར་སྤྱོད་རོལ་མོའ་ིབར་གྱིས་སྔར་རྡོ་རྗེ་འཆང་གི་སྐབས་བཞིན་དབུལ་

ལོ༑༑ དེ་ནས། དགེ་བ་འདི་ཡིས་མྱུར་དུ་བདག །སངས་རྒྱས་ཀུན་གྱི་ཀུན་བདག་ཉིད།། རྡོ་

རྗེ་འཆང་དབང་འགྲུབ་གྱུར་ཤོག །ཅེས་པ་ནས། འགྲོ་ཀུན་ཐབས་མཁས་འདི་ཡིས་སྒྲོལ་བར་

ཤོག༑ ཅེས་པའི་བར་བརྗོད་དོ།། དེ་ནས་དཀྱིལ་འཁོར་ལ་བསྐོར་བ་ལན་གསུམ་བསྐོར་ཏེ་ཤར་སྒོར་འཇུག་པ་ནས། 

ཆད་ལྷག་གི་ཉེས་པ་ཞི་བའི་དོན་དུ་ཡི་གེ་བརྒྱ་པ་ལན་གསུམ་བརྗོད། དེ་ནས་མེ་ཏོག་དང་བཅས་པའི་ཐལ་མོ་སྙིང་ཁར་

སྦྱར་ལ་བཟོད་པར་གསོལ་བ་ནི། གང་ཡང་བདག་བློ་རྨོངས་པ་ཡིས།། ཉེས་བྱས་ཅུང་ཟད་གང་

བགྱིས་པ།། གང་ཕྱིར་ལུས་ཅན་སྐྱབས་ཡིན་ཕྱིར།། ཞེས་པ་ནས། དེ་ཀུན་གཙོ་བོས་བཟོད་

མཛད་རིགས།། ཞེས་བརྗོད་ནས་འདོད་པའི་དོན་ལ་གསོལ་བ་གདབ་བོ།། དེ་ནས། བདག་ལ་དངོས་གྲུབ་

མཆོག་སྩལ་ལགས།། ཏིང་འཛིན་ཀུན་གྱི་འབྲས་བུ་སྩལ།། སེམས་ཅན་ཀུན་ལ་ཅི་འདོད་

༡ ག་ཏ།  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།294

པར༑༑ དངོས་གྲུབ་བླ་ན་མེད་པ་སྩལ། སླར་ཡང་གཤེགས་པར་མཛད་པའི་ཕྱིར།། རང་

གི་གནས་གཤེགས་བཛྲ་མུཿཡེ་ཤེས་པ་གཤེགས། དམ་ཚིག་པ་རྣམས་རང་གི་སྙིང་ཁ་ལ་

སོགས་པའི་གནས་རྣམས་སུ་འཁོད་པ་ནི། སྙིང་ཁར་མི་བསྐྱོད་པ། ཞེས་པ་ནས། རྐང་མཐིལ་

གཉིས་སུ་གནོད་མཛེས་རྒྱལ་པོ།། ཞེས་སོགས་སྔར་མེ་ཏོག་དོར་བའི་སྐབས་བཞིན་བྱ། རང་ཡབ་

ཡུམ་སྙོམས་པར་ཞུགས་པའི་བྱང་ཆུབ་ཀྱི་སེམས་ཀྱི་འོད་ཟེར་གྱིས་སེམས་ཅན་ཐམས་

ཅད་ལ་དབང་བསྐུར་ཞིང་རེག་པས་དྲི་མ་དང་བྲལ་ནས་ཧཱུཾ་དུ་གྱུར་པ་ལས་སྐྱེས་པའི་རྡོ་རྗེ་

འཆང་དང༌། སྣོད་གཞལ་ཡས་ཁང་དུ་གྱུར། པར་བསམ་མོ།། དེ་ནས། ཨོཾ་ཨ་ཀཱ་རོ་མུ་ཁཾ་སརྦ་

དྷརྨཱ་ནཾ་ཨདྱ་ནུད་པན་ན་ཏྭད་ཨོཾ་ཨཱཿཧཱུཾ་ཕཊ་སྭཱཧཱ། ཞེས་འདོན་ཞིང་ཆོས་ཐམས་ཅད་རང་བཞིན་གྱིས་སྐྱེ་

བ་མེད་པར་མོས་པས་དྲིལ་བུ་དཀྲོལ་ཞིང་རྡོ་རྗེ་དང་བཅས་པའི་ལག་པས། ཐོག་མར་མཚན་མ་རྣམས་མཐའ་ནས་རིམ་

བཞིན་བསྡུའོ།། དེ་ནས་རྡོ་རྗེས་1ཤར་སྒོ་ནས་བརྩམས་ཏེ་ཚངས་ཐིག་ནས་གཙོ་བོའ་ིགནས་ཀྱི་བར་དབྱི་ཞིང་རང་གི་

མགོ་བོར་རྡུལ་ཚོན་ཅུང་ཟད་ཙམ་རེ་2བླུགས་ནས་པདྨ་ལ་སོགས་པ་དབྱིའོ།།3 དེ་ནས་རྡོ་རྗེའི་རྩེ་མོས་སྒོ་རྣམས་དང་

ཟུར་རྣམས་བཤིག །རྡུལ་ཚོན་རྣམས་བསྡུས་ཏེ་འདོད་པ་ལ་ཅུང་ཟད་སྦྱིན། གཞན་རྣམས་རྣམ་རྒྱལ་བུམ་པར་བླུག་

ནས་འབབ་ཆུའི་འགྲམ་དུ་ཀླུའི་དཀྱིལ་འཁོར་བྱས་ལ་མཆོད་གཏོར་ཕུལ་ཏེ་ཆུ་ལ་དོར། ཆོ་ག་གཞན་ནས་ཤེས་སོ།། 

བུམ་པ་ཆུས་བཀང་ནས་ཁྱེར་འོངས་ཏེ་ཁང་པ་ལ་སོགས་ལ་བསང་གཏོར་བྱས་ནས་ཤིས་བརྗོད་བྱའོ།། དེ་ནས་རང་

ཁམས་གསུམ་རྣམ་རྒྱལ་གྱི་ང་རྒྱལ་འཛིན་པས་གཡོན་བརྐྱང་གིས་གནས་ཤིང༌། རྡོར་དྲིལ་བཟུང་བའི་སྐམ་པའི་ཕྱག་

རྒྱས༑ ཨོཾ་བཛྲ་ཀཱི་ལ་ཡ་ཨུད་ཀཱི་ལ་ཡ་སརྦ་བིགྷྣཱན་བཛྲ་དྷ་ར་ཡ་ཨཛྙཱ་པ་ཡ་ཧཱུཾ་ཧཱུཾ་ཕཊ་ཕཊ་

ཧོ༑ ཞེས་བཟླས་ཏེ་ཕུར་བུ་རྣམས་དབྱུང་ལ། ཨོཾ་རུ་རུ་སྥུ་རུ་ཛྭ་ལ་ཏིཥྛ་སིདྡྷ་ལོ་ཙ་ནི་སརྦ་ཨརྠ་ས་

དྷ་ནི་སྭཱཧཱ། ཞེས་འོ་མ་ལ་བརྒྱ་རྩ་བརྒྱད་བཟླས་ཏེ་ཕུར་བུ་རྣམས་བཀྲུས་པས། བགེགས་རྣམས་གསོས་

ཏེ་སངས་རྒྱས་པར་གྱུར། དེ་ནས། བདག་ལ་དངོས་གྲུབ་མཆོག་སྩོལ་ལ།། ཞེས་སོགས་ཀྱིས་

༡ རྡོ་རྗེ་  དབུས་དཔར། གཙང་དཔར།

༢ ཅམ་ར་  དབུས་དཔར། 

༣ དབྱེའོ།།  སྐུ་འབུམ་དཔར་མ། 

ཕུར་བུའི་ལྷ་རྣམས་གཤེགས་སྐུད་པ་རྣམས་བཀྲོལ་ཏེ། སྣོད་གཙང་མར་བཞག་ལ་ཙན་དན་གྱི་ཆུས་གཏོར་ཞིང༌། ཨོཾ་

ཨཱཿཧཱུཾ་སརྦ་ཨརྠཱཿཀུ་རུ་སྭསྟི་སྭཱ་ཧཱ། ཞེས་བཟླས་ཏེ་སོ་སོའ་ིགནས་སུ་བཞག །དེ་ནས་ཕྱོགས་མཚམས་

སུ་བཀོད་པའི་ཁྲོ་བོ་བཅུ་དང་ཕྱོགས་སྐྱོང་ལ་མཆོད་པ་དང་གཏོར་མ་སྔར་ལྟར་དབུལ། ཨོཾ་ཡོ་ག་ཤ དྡྷ་སརྦ་

དྷརྨཱཿཡོ་ག་ཤ དྡྷོ྅ཧཾ། ཁྲོ་བོ་རྣམས་རང་ལ་ཐིམ་པར་གྱུར། ཨོཾ་ཨཱཿཧཱུཾ་བཛྲ་མུཿཕྱོགས་སྐྱོང་

འཁོར་བཅས་རང་གནས་སུ་གཤེགས་པར་གྱུར། དེ་ནས་ནང་དུ་འོངས་ཏེ་ཐམས་ཅད་འགྲེངས་ཏེ། མེ་

ཏོག་དང་བཅས་པས་བཀྲ་ཤིས་བརྗོད་པ་ནི། རབ་ཡངས་ནམ་མཁའ་ཏིལ་གྱི་གང་བུ་བཞིན།། ཞེས་པ་

ནས༑ ཕུན་ཚོགས་དཔལ་ལ་རོལ་བའི་བཀྲ་ཤིས་ཤོག །ཅེས་སོགས་ཀྱིས་བཀྲ་ཤིས་པར་བརྗོད་ཅིང་མེ་

ཏོག་གི་ཆར་དབབ་བོ།། །། 





༈ རྣལ་འབྱོར་གྱི་དབང་ཕྱུག་ལཱུ་ཨི་པའི་ལུགས་ཀྱི་བཅོམ་ལྡན་

འདས་འཁོར་ལོ་སྡོམ་པའི་སྒྲུབ་པའི་ཐབས་

བདེ་ཆེན་གསལ་བ་ཞེས་བྱ་བ་

བཞུགས་སོ།། 

 ༄༅།། རྣལ་འབྱོར་གྱི་དབང་ཕྱུག་ལཱུ་ཨི་པའི་ལུགས་ཀྱི་བཅོམ་ལྡན་འདས་འཁོར་

ལོ་སྡོམ་པའི་སྒྲུབ་པའི་ཐབས་བདེ་ཆེན་གསལ་བ་ཞེས་བྱ་བ། བླ་མ་དང་རྗེ་བཙུན་འཇམ་

པའི་དབྱངས་ཀྱི་ཞབས་ལ་གུས་པས་ཕྱག་འཚལ་ལོ།། 

དམ་ཚིག་རྡོ་རྗེ་གསུམ་དང་ཡེ་ཤེས་ཀྱི།། 

རིགས་མཆོག་ལྔ་ཡི་འཁོར་ལོའ་ིདཀྱིལ་འཁོར་པ།། 

བདེ་ཆེན་ལྷན་སྐྱེས་གཅིག་པུར་སྡོམ་མཛད་པ།། 

ཧེ་རུ་ཀ་དཔལ་ཡབ་ཡུམ་ལ་ཕྱག་འཚལ།། 

ལམ་འདིར་བདེ་བ་མཆོག་གིས་བགྲོད་དགོས་ཕྱིར།། 

རབ་མཛེས་ཨིནྡྲ་ནཱི་ལའི་1རི་བོ་ལ།། 

ཡིད་འཛིན་མཚམས་སྤྲིན་གཞོན་ནུས་འཁྱུད་པ་བཞིན།། 

གཉིས་མེད་སྦྱར་བའི་དགའ་བས་རྣམ་རོལ་བ།། 

༡ ཨིནྡྲ་ནི་ལའི་  སྐུ་འབུམ་དཔར་མ། 

དཔལ་ལྡན་བླ་མ་བདེ་མཆོག་ལ་བཏུད་ནས།།

 གྲུབ་པའི་དབང་ཕྱུག་ལཱུ་ཨི་པ་ཡི་ལུགས།། 

ལྭ་བའི་ན་བཟའ་ཅན་གྱིས་བཀྲལ་བ་བཞིན།། 

མ་ནོར་མ་འདྲེས་གསལ་བར་བཤད་པར་བྱ།། 

འདིར་རྣལ་འབྱོར་གྱི་དབང་ཕྱུག་ལཱུ་ཨི་པའི་ལུགས་ཀྱི་འཁོར་ལོ་བདེ་མཆོག་གི་

སྒྲུབ་ཐབས་སྒོམ་པ་ལ་གཉིས། ལམ་སྒོམ་པའི་རིམ་པ་དངོས་དང་། དེ་ལྟར་བསྒོམས་པའི་

ཕན་ཡོན་ནོ།། དང་པོ་(ལམ་སྒོམ་པའི་རིམ་པ་དངོས་)ལ་གསུམ། གང་གིས་སྒོམ་པའི་རྟེན། གང་དུ་

སྒོམ་པའི་གནས། ཇི་ལྟར་དུ་སྒོམ་པའི་ཚུལ་ལོ།། 

དང་པོ་(གང་གིས་སྒོམ་པའི་རྟེན་)ནི། སྔགས་དང་ཕར་ཕྱིན་གྱི་ཐེག་པ་གཉིས་ཐུན་མོང་བའི་

ལམ་གྱི་རིམ་པས་རྒྱུད་སྦྱངས་ཤིང་། འདིའི་དཀྱིལ་འཁོར་དུ་དབང་བསྐུར་བ་ལེགས་པར་

ཐོབ་ལ། དེའི་དུས་སུ་ཁས་བླངས་པའི་དམ་ཚིག་དང་སྡོམ་པ་ཚུལ་བཞིན་དུ་བསྲུང་བ་ལ་

བརྩོན་པའི་མཚན་ཉིད་དང་ལྡན་པས་བསྒོམ་པར་བྱའོ།། 

གཉིས་པ་(གང་དུ་སྒོམ་པའི་གནས་)ནི། རང་གི་ཁྱིམ་མམ་རི་སུལ་ལ་སོགས་པའི་གནས་

ཡིད་དུ་འོང་བ། རྣལ་འབྱོར་དང་རྗེས་སུ་མཐུན་པའི་གནས་ཀྱི་སྒྲུབ་ཁང་བདུད་རྩི་ལྔས་

བྱུགས་ཤིང་། མེ་ཏོག་གཅལ་དུ་བཀྲམ་པར་1བཅོམ་ལྡན་འདས་ཀྱི་བྲིས་སྐུ་དགྲམ་པ་2དང། 

རྡོར་དྲིལ་ལ་སོགས་པ་ཚོགས་པའི་གནས་སུ་བསྒོམ་མོ།། 

གསུམ་པ་(ཇི་ལྟར་དུ་སྒོམ་པའི་ཚུལ་)ལ་གཉིས། ཐུན་གྱི་ངོ་བོ་ལ་ཇི་ལྟར་བྱ་བ་དང༌། ཐུན་

སྔ་ཕྱིའི་བར་དང་ཐུན་གཞན་ལ་ཇི་ལྟར་བྱ་བའོ།། དང་པོ་(ཐུན་གྱི་ངོ་བོ་ལ་ཇི་ལྟར་བྱ་བ་)ལ་གསུམ། 

ཐུན་གྱི་མགོར་3ཇི་ལྟར་བྱ་བ་དང་། ཐུན་གྱི་དངོས་གཞི་ལ་ཇི་ལྟར་བྱ་བ་དང་། ཐུན་གྱི་

༡ དགྲམ་པར་  དབུས་དཔར། 

༢ དཀྲམ་པ་  སྐུ་འབུམ་དཔར་མ། གཙང་དཔར།

༣ འགོར་  དབུས་དཔར། གཙང་དཔར།

མཇུག་ཏུ་ཇི་ལྟར་བྱ་བའོ།། དང་པོ་(ཐུན་གྱི་མགོར་ཇི་ལྟར་བྱ་བ་)ལ་གཉིས། སྔོན་དུ་བྱ་བའི་རིམ་པ་

དང་༑ རྣལ་འབྱོར་གྱི་ཡན་ལག་རྣམས་སྒྲུབ་ཚུལ་ལོ།། 

དང་པོ་(སྔོན་དུ་བྱ་བའི་རིམ་པ་)ནི། སྐྲ་བཅིངས་པ་ཅན་ཡིན་ན་སྐྲ་གྲོལ་ཞིང་ཁ་ལྷོར་བལྟས་

ཏེ༑ རོའ་ིགདན་དངོས་སམ། དེ་ལ་འདུག་པར་མོས་ནས། སྟན་བདེ་བ་ལ་རྡོ་རྗེའི་སྐྱིལ་ཀྲུང་

གིས་འདུག་ཅིང་། ལག་པ་གཉིས་མཉམ་གཞག་གི་ཕྱག་རྒྱ་དང་། མིག་སྣ་རྩེར་དབབ་ཅིང། 

སོ་ཅུང་ཟད་མ་འབྱར་བ་དང་། ལུས་མི་གཡོ་བར་གནས་པར་བྱས་ལ། བདུད་རྩི་རིལ་བུ་

ཁར་གཞུག་པའམ། དེ་མེད་ན་ནང་མཆོད་ལྕེ་ཐོག་ཏུ་བཞག་སྟེ་ཁ་དག་པར་བྱའོ།། དེ་ནས་

འཇིག་རྟེན་པའི་གཏོར་མ་སྔོན་དུ་བྱས་ལ་སྒྲུབ་པའི་བར་ཆད་ཞི་བའི་འཕྲིན་ལས་བཅོལ། 

ཆུ་དང་ཉེར་སྤྱོད་སོགས་ཀྱི་མཆོད་རྫས་གཡོན་སྐོར་གྱི་བཀོད་པ་རྣམས། བསང་བ་དང་། 

སྦྱང་བ་དང་། བསྐྱེད་པ་དང་། བྱིན་གྱིས་བརླབས་ལ། སྐྱབས་འགྲོ་འདི་རྡོ་རྗེ་མཁའ་འགྲོ་དང་། གདན་

བཞི་གཉིས་ཀར་བྱུང་ཡང་གདན་བཞིའི་འགྱུར་བདེ་བ་1ལྟར་ཡིན་ནོ།། སངས་རྒྱས་ཆོས་དང་དགེ་འདུན་

ལ༑༑2 རྟག་ཏུ་བདག་ནི་སྐྱབས་སུ་མཆི།། ཐེག་པ་གསུམ་པོ་ཐམས་ཅད་དང་།། རྣལ་འབྱོར་

གསང་སྔགས་མཁའ་འགྲོ་མ།། དཔའ་བོ་དཔའ་མོ་དབང་ལྷ་མོ།། བྱང་ཆུབ་སེམས་དཔའ་

བདག་ཉིད་ཆེ།། ཁྱད་པར་དུ་ཡང་སློབ་དཔོན་ལ།། རྟག་ཏུ་སྐྱབས་སུ་མཆི་བར་བགྱི།། 

སེམས་བསྐྱེད་འདི་མངོན་བརྗོད་འགྱུར་རྙིང་ཁ་ཅིག་ལས་འབྱུང་། སེམས་ཅན་ཀུན་གྱི་དོན་གྱི་ཕྱིར།། 

བདག་ནི་ཧེ་རུ་ཀར་གྱུར་ནས།། སེམས་ཅན་ཐམས་ཅད་ཧེ་རུ་ཀའི།། གོ་འཕང་མཆོག་ལ་

དགོད་པར་3བགྱི།། ཞེས་སྐྱབས་སུ་འགྲོ་ཞིང་སེམས་བསྐྱེད་དོ།། 

གཉིས་པ་(རྣལ་འབྱོར་གྱི་ཡན་ལག་རྣམས་སྒྲུབ་ཚུལ་)ལ་བཞི། སྒོ་གསུམ་དག་པར་བྱས་ནས་

ཚད་མེད་སྒོམ་པ་དང་། ཕུང་ཁམས་སྐྱེ་མཆེད་བྱིན་གྱིས་བརླབ་པ་དང་། འགལ་རྐྱེན་

༡ འགྱུར་བ་བདེ་བ་  སྐུ་འབུམ་དཔར་མ། 

༢ དགེ་འདུན་ཏེ།།  སྐུ་འབུམ་དཔར་མ།

༣ འགོད་པར་  དབུས་དཔར། 

འགོག་པའི་སྲུང་འཁོར་1བསྒོམ་པ་དང་། མཐུན་རྐྱེན་བསྟེན་པའི་ཚོགས་བསག་པའོ།། 

དང་པོ་(སྒོ་གསུམ་དག་པར་བྱས་ནས་ཚད་མེད་སྒོམ་པ་)ནི། ངག་ཏུ་ཤྲཱི་ཧེ་རུ་ཀ་ཞེས་བརྗོད་ལ། དེའི་

དོན་ཡིད་ལ་བྱ་སྟེ། ཧེ་ནི་ཀུན་གྱི་འབྱུང་གནས་སུ་གྱུར་པའི་སེམས་ཏེ་རྒྱུའི་བདག་ཉིད་

དུ་བརྟག་པར་བྱ་བས་སྟོང་པའི་ཆོས་ཀྱི་བདག་མེད་པ་དང་། རུ་ནི་གང་ཟག་གི་བདག་ཏུ་

འཛིན་པའི་རྣམ་རྟོག་གི་དྲ་བས་བཀོད་པའི་བདག་དང་བྲལ་བའི་གང་ཟག་གི་བདག་མེད་

པ་དང་། ཀ་ནི་དེ་ཁོ་ན་ཉིད་ཀྱི་ཡུལ་ཡུལ་ཅན་གཉིས་མི་མཐུན་པར་སོ་སོར་གཉིས་སུ་མི་

གནས་པ་དང་། ཤྲཱི་ནི་ཡུལ་སྟོང་པ་ཉིད་ཇི་འདྲ་བ་དེ་བཞིན་དུ་རྗེས་སུ་ཞུགས་པའི་གཉིས་

སུ་མེད་པའི་ཡེ་ཤེས་ཨེ་བཾ་གྱི་དོན་ནོ་སྙམ་དུ་བསམ་པ་ནི་ཡིད་དག་པར་བྱེད་པའོ།། སྟོང་

པའི་ངང་ལས་སྐད་ཅིག་གིས་རང་ཉིད་ཧེ་རུ་ཀ་སྔོན་པོ། ཞལ་གཅིག་ཕྱག་གཉིས་ཀྱིས་རྡོ་

རྗེ་དང་དྲིལ་བུ་འཛིན་པ། གཡས་བརྐྱངས་ཀྱིས་2བཞུགས་པ་ལ། ཡུམ་རྡོ་རྗེ་ཕག་མོ་དམར་

མོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་ཐོད་པ་འཛིན་པས་འཁྱུད་པར་བསྐྱེད་ལ་སེམས་

ཅན་ཐམས་ཅན་ལ་ཕན་བདེའི་སེམས་ཀྱིས། ཤྲཱི་ཧེ་རུ་ཀོ྅ཧཾ་ཞེས་ལན་གསུམ་བརྗོད་དེ། 

སྐུའི་ང་རྒྱལ་བཟུང་བ་ནི་ལུས་དག་པར་བྱེད་པའོ།། དེ་ནས་མགོ་བོར་ཨོཾ་དང་མཐར་ཧཱུཾ་ཧཱུཾ་

ཕཊ་དང་ལྡན་པའི་ཨཱ་ལི་ཨོཾ་ཨ་ཨཱ། ཨི་ཨཱི། ཨུ་ཨཱུ། རྀ་རཱྀ།3 ལྀ་ལཱྀ། ཨེ་ཨཻ། ཨོ་ཨཽ། ཨཾ་ཨཿ ཀཱ་ལིའི་ཕྲེང་

བ་ཀ་ཁ་ག་གྷ་ང་། ཙ་ཚ་ཛ་ཛྷ་ཉ། ཊ་ཋ་ཌ་ཌྷ་ཎ། ཏ་ཐ་ད་དྷ་ན། པ་ཕ་བ་བྷ་མ། ཡ་ར་ལ་ཝ། ཤ་ཥ་ས་ཧ་ཀྵ་ཧཱུཾ་ཧཱུཾ་ཕཊ། 

ལན་གསུམ་བརྗོད་པས། རང་གི་ལྟེ་བའི་ཕྱོགས་སུ་སྔགས་ཕྲེང་འོད་ཟེར་ལྔ་དང་བཅས་པ་

གཡོན་སྐོར་གྱི་ལན་གསུམ་དུ་བསྐོར་ནས་གནས་པ་ལས། འཁོར་ལོ་གསུམ་གྱི་ལྷ་ཚོགས་

འཕྲོས་པ་སྣ་བུག་གཡས་ནས་ཐོན་ཏེ།4 ཕྱིར་འཕྲོས་པས་བགེགས་ཐམས་ཅད་བསྐྲད་

༡ བསྲུང་འཁོར་  སྐུ་འབུམ་དཔར་མ། 

༢ གཡང་བརྐྱང་གིས་  དབུས་དཔར། གཙང་དཔར།

༣ རྀ་རྀ།  གཙང་དཔར། 

༤ འཐོན་ཏེ།  དབུས་དཔར། གཙང་དཔར།



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  301

དེ༑ སླར་བྱོན་རང་གི་སྣ་བུག་གཡོན་པ་ནས་ཞུགས་ཏེ། ལྟེ་བའི་སྔགས་ཕྲེང་ལ་ཐིམ་པར་

བསམ་པ་ནི་ངག་དག་པར་བྱེད་པའོ།། བྱང་ཆུབ་ཏུ་སེམས་བསྐྱེད་པ་ནི་དགེ་རྩ་ཐམས་ཅད་

འཕེལ་བར་བྱེད་པས། དེ་ཚད་མེད་ཀྱི་སྒོ་ནས་སྒོམ་པར་བྱེད་པ་ལ་གཉིས་ལས། དབང་

པོ་རྣོན་པོས་བྱམས་སོགས་བསྡུས་ཏེ་བསྒོམ་པ་1ནི། བདག་གིས་སེམས་ཅན་ཐམས་ཅད་

འཁོར་བའི་སྡུག་བསྔལ་ལས་བཏོན་ཏེ། དེ་བཞིན་ཉིད་དང་རོ་གཅིག་པའི་བདེ་བ་ཆེན་པོ་

ལ་དགོད་པར་བྱའོ།། ཞེས་པའམ། སོ་སོར་ཕྱེ་སྟེ་སྒོམ་ན། སེམས་ཅན་ཐམས་ཅད་སྡུག་

བསྔལ་ཐམས་ཅད་དང་བྲལ་བ་དང་། བདེ་བ་ཐམས་ཅད་དང་ལྡན་པ་དང་། ཐོབ་ཟིན་པའི་

བདེ་བ་བརྟན་པ་དང་། དེ་བཞིན་ཉིད་ལ་རོ་གཅིག་ཏུ་གནས་པར་གྱུར་ཅིག་སྙམ་དུ་བསྒོམ་

མོ༑༑ 

གཉིས་པ་(ཕུང་ཁམས་སྐྱེ་མཆེད་བྱིན་གྱིས་བརླབ་པ་)ནི། ཕུང་ཁམས་སྐྱེ་མཆེད་དག་པར་བྱས་པས་ཀུན་

ནས་བསླང་བའི་མཆོད་པ་ལ་སོགས་པ་ནི་མྱུར་དུ་བྱང་ཆུབ་འགྲུབ་པར་བྱེད་པས་འདི་རྣམས་བསྒོམ་པར་ལཱུ་ཨི་

པའི་འགྲེལ་པ་རྣམས་ནས་བཤད། གཟུགས་ཕུང་གི་གཙོ་བོའ་ིགནས་དཔྲལ་བའི་དབུས་སུ། བྷྲཱུཾ་2 

དཀར་པོ་ཡོངས་སུ་གྱུར་པ་ལས་རྣམ་སྣང་དཀར་པོ་ཕྱག་གཡས་འཁོར་ལོ་འཕྱར་ཞིང་། 

གཡོན་འགྱིང་བ་དང་བཅས་པས་དྲིལ་བུ་དཀུར་བརྟེན་པ། ཚོར་ཕུང་གི་གནས་ལྟེ་བར་ཨཾ་

སེར་པོ་ལས་རྡོ་རྗེ་ཉི་མ་སེར་པོ་གཡས་རིན་པོ་ཆེ། འདུ་ཤེས་ཀྱི་ཕུང་པོའ་ིགནས་མགྲིན་

པར་ཧྲཱིཿདམར་པོ་ལས་པདྨ་གར་གྱི་དབང་ཕྱུག་དམར་པོ་གཡས་པདྨ་དམར་པོ། འདུ་བྱེད་

ཀྱི་ཕུང་པོའ་ིགནས་རྐང་པ་གཉིས་ཀྱི་ལོང་བུའི་འོག་ཏུ་ཧོ་ལྗང་གུ་ལས་རྡོ་རྗེ་རྒྱལ་པོ་ལྗང་

གུ་གཡས་སྣ་ཚོགས་རྡོ་རྗེ། དེ་གསུམ་འཕྱར་ནས་འཛིན་པ། གཡོན་གསུམ་འགྱིང་བ་དང་

བཅས་པས་དྲིལ་བུ་ཐུགས་ཀར་འཛིན་པའོ།། པྲཛྙཱ་རཀྵི་ཏའི་འགྲེལ་བའི་འགྱུར་གཅིག་ལས། རིན་འབྱུང་

༡ སྒོམ་པ་  དབུས་དཔར། གཙང་དཔར།

༢ བྲུཾ་  དབུས་དཔར། གཙང་དཔར།

སྣང་མཐའ་དོན་གྲུབ་གསུམ་གྱི་གཡས་གསུམ་གྱིས་ཕྱག་མཚན་དཀུར་འཛིན་ཅིང་། གཡོན་གསུམ་ཐུགས་ཀར་ཕྱོགས་

པ་དང་། ཧེ་རུ་ཀའི་གཡོན་ཏིང་འཛིན་གྱི་ཕྱག་རྒྱ་ཅན་དུ་བཤད་པ་ནི། དེའི་འགྲེལ་པ་རྔོག་གིས་1བསྒྱུར་བ་དང་། སྒྲུབ་

ཐབས་ཀྱི་འགྲེལ་པ་ལྭ་བ་པས་མཛད་པ་དང་། ཁྱད་པར་གསལ་བྱེད་སོགས་དང་། བཤད་རྒྱུད་གང་དང་ཡང་མི་མཐུན་

པས་མི་ལེགས་པའོ།། རྣམ་ཤེས་ཀྱི་ཕུང་པོའ་ིགནས་སྙིང་གར་2ཧཱུཾ་དཀར་པོ་ལས། རྡོ་རྗེ་སེམས་

དཔའ་དཀར་པོ། གཡས་ཐུགས་ཀར་རྡོ་རྗེ། སྤྱི་གཙུག་ཏུ་ཧི་ནག་པོ་ལས་ཧེ་རུ་ཀ་ནག་པོ་

གཡས་ས་གནོན་གྱི་ཕྱག་རྒྱས་རྡོ་རྗེ་འཛིན་ཅིང་།3 གཡོན་གཉིས་འགྱིང་བ་དང་བཅས་པས་

དྲིལ་བུ་དཀུར་བརྟེན་པའོ།། དེ་དྲུག་ནི་ཕུང་པོ་ལྔ་དང་། དེ་ལྔ་ཁའི་4དེ་བཞིན་ཉིད་བྱིན་གྱིས་

རློབ་པའོ།། ཐམས་ཅད་ཀྱང་ཞལ་གཅིག་པ་ཕྱག་གཉིས་པ་སྤྱན་གསུམ་པ་རལ་པའི་ཅོད་

པན་ཅན། ཕྱག་རྒྱ་ལྔས་བརྒྱན་པ། གཡས་བརྐྱངས་ཀྱིས་5བཞུགས་པའོ།། མངོན་བརྗོད་ལས། 

དཀྱིལ་འཁོར་དྲུག་གི་དབུས་སུ། འདི་དྲུག་རེ་རེས་གཙོ་བོ་བྱེད་པའི་སྐབས་སུ་པདྨ་དང་། ཟླ་ཉིའི་དབུས་སུ་རྡོ་རྗེའི་

སྐྱིལ་མོ་ཀྲུང་གིས་བཞུགས་པ་དང་། ཕྱག་རྒྱ་དྲུག་གིས་བརྒྱན་པར་བཤད་ཀྱང་འདིར་ནི་འགྲེལ་པ་གསུམ་ནས་འབྱུང་

བ་བཞིན་བཀོད་དོ།། མིག་གཉིས་སུ་ཨོཾ་དཀར་པོ་ཡོངས་སུ་གྱུར་པ་ལས་གཏི་མུག་རྡོ་རྗེ་དཀར་

པོ་གཡས་ཀྱིས་འཁོར་ལོ་འཕྱར་བ། རྣ་བ་གཉིས་སུ་ཧཱུཾ་ནག་པོ་ལས་ཞེ་སྡང་རྡོ་རྗེ་ནག་པོ། 

གཡས་ཀྱིས་ཐུགས་ཀར་རྡོ་རྗེ་དང་། གཡོན་གཉིས་ཀྱིས་འགྱིང་བ་དང་བཅས་པས་དྲིལ་

བུ་དཀུར་བརྟེན་པའོ།། སྣ་བུག་གཉིས་སུ་ཏྲཱཾ་སེར་པོ་ལས་སེར་སྣ་རྡོ་རྗེ་སེར་པོ་གཡས་

རིན་པོ་ཆེ། ཁ་སྟེ་ལྕེའི་རྩ་བར་ཨཾ་དམར་པོ་ལས་འདོད་ཆགས་རྡོ་རྗེ་དམར་པོ་གཡས་པདྨ་

དམར་པོ། རེག་བྱེད་ལུས་ཀྱི་དཔྲལ་བར་ཁཾ་ལྗང་གུ་ལས་ཕྲག་དོག་རྡོ་རྗེ་ལྗང་གུ། གཡས་

སྣ་ཚོགས་རྡོ་རྗེ། དེ་གསུམ་རོལ་པ་དང་བཅས་པས་འཕྱར་ནས་འཛིན་པ། གཡོན་གསུམ་

༡ རྡོག་གིས་  སྐུ་འབུམ་དཔར་མ།

༢ སྙིང་ཁར་  དབུས་དཔར། གཙང་དཔར།

༣ འཛིན་ཞིང།  དབུས་དཔར། གཙང་དཔར།

༤ ལྔ་གའི་  དབུས་དཔར། གཙང་དཔར།

༥ བརྐྱང་གིས་  དབུས་དཔར། གཙང་དཔར།

རོལ་པ་དང་བཅས་པས་དྲིལ་བུ་ཐུགས་ཀར་འཛིན་པའོ།། སྐྱེ་མཆེད་ཐམས་ཅད་ཀྱི་རྗེས་

སུ་འགྲོ་བའི་ཡིད་ཀྱི་སྐྱེ་མཆེད་ཀྱི་གནས་སྙིང་གར་ཧཾ་དཀར་པོ་ལས། དབང་ཕྱུག་རྡོ་རྗེ་

དཀར་པོ་གཡས་རྡོ་རྗེ་ཐུགས་ཀར་འཛིན་ཅིང་། གཡོན་འགྱིང་བ་དང་བཅས་པས་དྲིལ་བུ་

དཀུར་བརྟེན་པའོ།། ཐམས་ཅད་ཀྱང་ཞལ་གཅིག་པ་ཕྱག་གཉིས་པ་སྤྱན་གསུམ་པ། རལ་

པའི་ཅོད་པན་ཅན། ཕྱག་རྒྱ་ལྔས་བརྒྱན་པ། གཡས་བརྐྱངས་ཀྱིས་1བཞུགས་པའོ།། ཕུང་

པོ་དང་སྐྱེ་མཆེད་ཀྱི་ལྷ་ཁ་ཅིག་ལ་རེ་རེ་ལ་གནས་ཀྱི་སྒོ་ནས་གཉིས་གཉིས་བྱུང་ཡང་ངོ་

བོའ་ིསྒོ་ནས་གཅིག་ཏུ་བགྲང་བས་མངས་པའི་སྐྱོན་མེད་དོ།། དེ་དྲུག་ནི་སྐྱེ་མཆེད་དྲུག་བྱིན་

གྱིས་རློབ་པའོ།། ལྟེ་བ་ས་ལ་ལཾ་སེར་པོ་ལས་ལྟུང་བྱེད་མ་སེར་མོ། སྙིང་ག་ཆུ་ལ་མཾ་ནག་

པོ་ལས་གསོད་བྱེད་མ་ནག་མོ། མགྲིན་པ་མེ་ལ་བཾ་དམར་པོ་ལས་འགུགས་བྱེད་མ་དམར་

མོ༑ དཔྲལ་བ་རླུང་ལ་ཏཾ་ལྗང་གུ་ལས་གར་གྱི་དབང་ཕྱུག་མ་ལྗང་གུ། དེ་བཞི་ཞལ་གཅིག་

ཕྱག་བཞི་མ། གཡས་ཀྱི་དང་པོ་བཞི་ན་གྲི་གུག་རེ་དང་། གཉིས་པ་བཞི་ན་རིམ་པ་བཞིན་

དུ་འཁོར་ལོ་རྡོ་རྗེ་པདྨ་རལ་གྲི། གཡོན་གྱི་དང་པོ་བཞི་ན་ཐོད་པ་རེ་དང་། གཉིས་པ་བཞི་ན་

ཁ་ཊྭཱཾ་ག་རེ་འཛིན་པ། སྤྱན་གསུམ་པ་སྐྲ་གྲོལ་བ། གཅེར་བུ་ཕྱག་རྒྱ་ལྔས་བརྒྱན་པ། གཡས་

བརྐྱངས་ཀྱིས་2བཞུགས་པའོ།། གསང་གནས་ནམ་མཁའི་ཁམས་ལ་ཁཾ་དུད་ཁ་3ལས་

པདྨའི་དྲ་བ་ཅན་དུད་ཁ།4 རྩ་ཞལ་དུད་ཁ།5 གཡས་དཀར་གཡོན་དམར་བའི་ཞལ་གསུམ་

ཕྱག་དྲུག་གི་གཡས་གསུམ་གྱིས་གྲི་གུག  །ཚངས་མགོ །ལྕགས་ཀྱུ། གཡོན་གསུམ་གྱིས་

ཐོད་པ། ཁ་ཊྭཱཾ་ག །ཞགས་པ་འཛིན་པའོ།། ཁྱད་པར་ལྷག་མ་སྔ་མ་རྣམས་དང་འདྲ་བ་སྟེ། 

འདི་ལྔ་ཁམས་ལྔ་བྱིན་གྱིས་རློབ་པའོ།། ཀུན་སྤྱོད་ལས་ལྷ་འདི་རྣམས་ལ་ང་རྒྱལ་བྱ་བར་

༡ བརྐྱང་གིས་  དབུས་དཔར། གཙང་དཔར།

༢ བརྐྱང་གིས་  དབུས་དཔར། གཙང་དཔར།

༣ དུད་ཀ་  དབུས་དཔར། གཙང་དཔར། 

༤ དུད་ཀ  དབུས་དཔར། གཙང་དཔར། 

༥ དུད་ཀ  དབུས་དཔར། གཙང་དཔར། 

གསུངས་པས། ལྷ་འདི་རྣམས་སྒོམ་པ་ན་སྒྲུབ་པ་པོས་ལྷ་དེ་དང་དེའི་ང་རྒྱལ་རེ་བྱ་དགོས་

ཀྱི༑ ལུས་ཀྱི་གནས་རྣམས་སུ་བཀོད་པ་ཙམ་གྱིས་མི་ཆོག་གོ །དེ་ལྟར་ལྷ་བཅུ་བདུན་པོ་

བསྐྱེད་པའི་མཐར། ཨོཾ་པྲ་ཀྲྀ་ཏ་པ་རི་ཤ དྡྷཿསརྦ་དྷརྨཱ་1པྲ་ཀྲྀ་ཏ་པ་རི་ཤ དྡྷོ་྅ཧཾ། ཞེས་བརྗོད་

ལ་རང་བཞིན་གྱིས་ཡོངས་སུ་དག་པའི་ཆོས་ཐམས་ཅད་ཀྱི་རང་བཞིན་དག་པ་ནི་ངའོ་སྙམ་

དུ་ང་རྒྱལ་བརྟན་པར་བཟུང་ངོ༌།། 

གསུམ་པ་(འགལ་རྐྱེན་འགོག་པའི་སྲུང་འཁོར་བསྒོམ་པ་)ལ་གཉིས། ར་བ་སོགས་ཀྱིས་བསྲུང་བ་

དང་༑ བགེགས་ལ་ཕུར་བུས་གདབ་པ་སོགས་སོ།། དང་པོ་(ར་བ་སོགས་ཀྱིས་བསྲུང་བ་)ནི། རང་

ལྷ་བཅུ་བདུན་ལུས་ལ་གནས་པའི་ཧེ་རུ་ཀའི་ང་རྒྱལ་གྱིས། ལག་པ་གཡོན་པའི་མཐེབ་

མཛུབ་ཀྱིས་ཕྱོགས་རེར་སེ་གོལ་གཏོག་པ་2སྔོན་དུ་འགྲོ་བས། ཤར་དུ། ཨོཾ་སུམྦྷ་3ནི་སུམྦྷ་

ཧུཾ་ཧཱུཾ་ཕཊ། ཅེས་བརྗོད་པས་དེར་སྔགས་དེ་ནག་པོ་དང་། བྱང་དུ་ཨོཾ་གྲྀཧྞ་གྲྀཧྣ་ཧུཾ་ཧཱུཾ་ཕཊ། 

ཅེས་པས་དེར་སྔགས་དེ་ལྗང་གུ་དང་། ནུབ་ཏུ་ཨོཾ་གྲྀཧྞཱ་པ་ཡ་གྲྀཧྞཱ་པ་ཡ་ཧུཾ་ཧཱུཾ་ཕཊ། ཅེས་

པས་དེར་སྔགས་དེ་དམར་པོ་དང་། ལྷོར། ཨོཾ་ཨཱ་ན་ཡ་ཧོ་བྷ་ག་ཝན་བཛྲ་ཧུཾ་ཧཱུཾ་ཕཊ། ཅེས་

པས་དེར་སྔགས་དེ་ཁ་དོག་སེར་པོ་རྣམས་དགོད། དེ་ནས་སྔགས་དེ་བཞི་ལས་རང་རང་

གི་ཁ་དོག་ཅན་གྱི་འོད་ཟེར་འཕྲོས་པས། སྟེང་ཚངས་པའི་འཇིག་རྟེན་ནས་འོག་གསེར་གྱི་

ས་གཞི་ལ་ཐུག་པར་ཁྱབ་པའི་འོད་ཟེར་འབར་བའི་གཟུགས་ཆེན་པོ་རྣམས་ཕྱོགས་བཞིར་

དགོད་དོ།། དེ་ནས་སྔགས་འོད་ཟེར་དང་བཅས་པ་ཡོངས་སུ་གྱུར་པ་ལས། རང་ཕྱོགས་ཀྱི་

ཁ་དོག་ཅན་གྱི་སྣ་ཚོགས་རྡོ་རྗེའི་ར་བ་གྲུ་བཞི་པ། རྒྱར་ཇི་ཙམ་འདོད་པ་དང་། མཐོ་ཁྱད་

ཚངས་པའི་འཇིག་རྟེན་ནས་གསེར་གྱི་ས་གཞི་ལ་ཐུག་པའི་བར་དུ་ཁྱབ་པར་བསྒོམ་མོ།། 

༡ དྷརྨྨཿ  དབུས་དཔར། 

དྷརྨྨཱཿ  གཙང་དཔར།

༢ གཏོགས་པ་  སྐུ་འབུམ་དཔར་མ། 

གཏེག་པ་  དབུས་དཔར། 

༣ སུཾ་བྷ་  དབུས་དཔར། གཙང་དཔར། 

ར་བ་གྲུབ་པ་དང་དུས་མཉམ་དུ་ཧཱུཾ་ལས་བྱུང་བའི་སྣ་ཚོགས་རྡོ་རྗེ་ཧཱུཾ་གིས་མཚན་པའི་ས་

བོན་གྱིས་འོད་ཟེར་ལས། གསེར་གྱི་ས་གཞི་ལ་ཐུག་པའི་འོག་གི་ས་གཞི་སྣ་ཚོགས་རྡོ་

རྗེའི་རང་བཞིན་དུ་བསམ་མོ། སྣ་ཚོགས་རྡོ་རྗེའི་ས་བོན་གྱི་འོད་ཟེར་ལས་ཕྱི་རོལ་ཏུ་སྟེང་

དང་ལོགས་ཀུན་ཏུ་ཁྱབ་པར་རྡོ་རྗེ་རྩེ་ལྔ་པའི་རྣམ་པ་ཅན་གྱི་མདའི་དྲ་བ་དང་། དེའི་འོག་

ཏུ་རྡོ་རྗེའི་གུར་དང་། གུར་གྱི་འོག་རྭ་བའི་1སྟེང་དུ་རྡོ་རྗེའི་བླ་བྲེ་རྣམས་བར་མཚམས་མེད་

པར་དུམ་བུ་གཅིག་ཏུ་གྱུར་པ་དང་། དེའི་ཕྱི་རོལ་ཏུ་རྡོ་རྗེའི་མེ་འཇིག་དུས་ཀྱི་མེ་ལྟ་བུས་

བསྐོར་བར་བསམས་ལ། ཨོཾ་མེ་དི་ནི་བཛྲ་བྷ་བ་བཛྲ་བནྡྷ་ཧཱུཾ། ཨོཾ་བཛྲ་པྲ་ཀཱ་ར་ཧཱུཾ་བཾ་ཧཱུཾ། 

ཨོཾ་བཛྲ་པཉྩ་ར་ཧཱུཾ་པཾ་ཧཱུཾ། ཨོཾ་བཛྲ་བི་ཏཱ་ན་ཧཱུཾ་ཁཾ་ཧཱུཾ། ཨོཾ་བཛྲ་ས་ར་ཛྭ་ལ་ཏྲཱཾ་ཤཾ་ཏྲཱཾ། ཨོཾ་བཛྲ་

ཛྭཱ་ལ་ཨ་ན་ལཱརྐ་ཧཱུཾ་ཧཱུཾ་ཧཱུཾ། ཞེས་པས་འོག་གཞི་ནས་མེ་དཔུང་གི་བར་རྣམས་རིམ་པ་བཞིན་

དུ་བྱིན་གྱིས་བརླབ་བོ།། 

གཉིས་པ་(བགེགས་ལ་ཕུར་བུས་གདབ་པ་)ལ་གཉིས། ཁྲོ་མོ་བསྐྱེད་ནས་བགེགས་དགུག་

པ་དང་། བཀུག་པའི་བགེགས་ལ་ཕུར་བུས་གདབ་པ་སོགས་སོ།། དང་པོ་(ཁྲོ་མོ་བསྐྱེད་ནས་

བགེགས་དགུག་པ་)ནི། གཡོན་པའི་མཐེབ་མཛུབ་ཀྱིས་སེ་གོལ་གཏོག་ཅིང་། སྔར་བཞིན་སྔགས་

དང་པོ་བརྗོད་དེ་ཤར་དང་སྟེང་དུ་བཀོད་པ་ཡོངས་སུ་གྱུར་པ་ལས། ཤར་དང་སྟེང་དུ་ཁྭ་

གདོང་མ་ནག་མོ་གཉིས་བསྐྱེད། དེ་བཞིན་དུ་སྦྱར་ཏེ་སྔགས་གཉིས་པ་ལས་བྱང་དུ་འུག་

གདོང་མ་ལྗང་གུ། སྔགས་གསུམ་པ་ལས་ནུབ་དང་འོག་ཏུ་ཁྱི་གདོང་མ་དམར་མོ་གཉིས་

དང་༑ སྔགས་བཞི་པ་ལས་ལྷོར་ཕག་གདོང་མ་སེར་མོ་བསྐྱེད། དེ་ནས་སེ་གོལ་སྔར་བཞིན་

གཏོག་ཅིང་། སྔགས་དང་པོ་ནག་པོ་དང་། བཞི་པ་སེར་པོ་གཉིས་ཤར་ལྷོར་བཀོད་པའི་

སྔགས་འོད་ཟེར་དང་བཅས་པ་གཉིས་འདྲེས་དེ་ཡོངས་སུ་གྱུར་པ་ལས། གཤིན་རྗེ་བརྟན་

མ་གཡས་སྔོ་གཡོན་སེར་བ་དང་། དེ་བཞིན་དུ་སྔགས་བཞི་པ་དང་གསུམ་པ་དམར་པོ་

༡ ར་བའི་  སྐུ་འབུམ་དཔར་མ། གཙང་དཔར། 

ལྷོ་ནུབ་ཏུ་བཀོད་པ་ལས། གཤིན་རྗེ་ཕོ་ཉ་མོ་གཡས་སེར་གཡོན་དམར་བ་དང་། སྔགས་

གསུམ་པ་དང་གཉིས་པ་ལྗང་གུ་གཉིས་ནུབ་བྱང་དུ་བཀོད་པ་ལས། གཤིན་རྗེ་མཆེ་བ་མ་

གཡས་དམར་གཡོན་ལྗང་བ་དང་། དེ་ནས་སྔགས་གཉིས་པ་དང་དང་པོ་གཉིས་བྱང་ཤར་

དུ་བཀོད་པ་ལས། གཤིན་རྗེ་འཇོམས་མ་གཡས་ལྗང་གཡོན་སྔོ་བ་བསྐྱེད་དེ། ཐམས་ཅད་

ཀྱང་ཞལ་གཅིག་པ་ཕྱག་གཉིས་པ། ལྟེ་བ་མན་ཆད་ཕུར་བུའི་རྣམ་པ་ཅན། གཡས་ཀྱིས་རྡོ་

རྗེ་ཐོ་བ་དང་། གཡོན་གྱིས་རང་འདྲའི་ཕུར་བུ་བསྣམས་པའོ།། དེ་ནས་དེ་རྣམས་ཀྱིས་རང་

འདྲ་དུ་མ་ཕྱོགས་བཅུར་སྤྲོས་ནས། ཕྱོགས་བཅུའི་བགེགས་བཀུག་སྟེ་རྡོ་རྗེ་ར་བའི་ཕྱི་རོལ་

དང་ཉེ་བར་ཧཱུཾ་རིང་པོ་བརྗོད་པ་དང་། ཧཱུཾ་རིང་པོ་ནག་པོ་ལས་གྲུབ་བའི་ཁྲོན་པ་བཅུར། སོ་

སོའ་ིབགེགས་རྣམས་བཅུག་པར་བསམ་མོ།། 

གཉིས་པ་(བཀུག་པའི་བགེགས་ལ་ཕུར་བུས་གདབ་པ་)ནི། དེ་ནས་ཧེ་རུ་ཀ་ཕྱག་གཉིས་པའི་ང་

རྒྱལ་གྱིས། ཁྲོ་མོ་རྣམས་ལ་ཕུར་བུ་ཚུགས་ཤིག་པར་བཀའ་བསྒོ་བའི་ཚུལ་གྱིས། ཤར་

ནས་ཕྱོགས་གཡོན་སྐོར་དང་། མེ་ནས་མཚམས་གཡས་སྐོར་དང་། སྟེང་འོག་ཏུ་དམིགས་

ཏེ༑ ཨོཾ་གྷ་གྷ། གྷཱ་ཏ་ཡ་གྷཱ་ཏ་ཡ། སརྦ་དུཥྚཱ་ན་ཧཱུཾ་ཧཱུཾ་ཕཊ།1 ཀཱི་ལཱ་ཡ་ཀཱི་ལཱ་ཡ། སརྦ་པཱ་པཾ་ཧཱུཾ་

ཧཱུཾ་ཕཊ། ཧཱུཾ་ཧཱུཾ་ཧཱུཾ་བཛྲ་ཀཱི་ལཱ་ཡ། བཛྲ་དྷ་ར་ཨཱཛྙཱ་པ་ཡ་ཏི། སརྦ་དུཥྚཱ་ན་བིགྷྣཱན་ཀཱ་ཡ་ཝཱ་ཀ་

ཙིཏྟ་བཛྲ་ཀཱི་ལཱ་ཡ་ཧཱུཾ་ཕཊ། ཅེས་རེ་རེ་ནས་བརྗོད་ལ། བགེགས་རྣམས་ཀྱི་སྤྱི་བོར་ཕུར་བུ་

གཟུག༑2 དེ་ནས་ཨོཾ་བཛྲ་མུདྒ་ར་བཛྲ་ཀཱི་ལཱ་ཡ་ཨ་ཀོ་ཊཱ་ཡ་ཧཱུཾ་ཧཱུཾ་ཕཊ་ཕཊ། ཅེས་བརྡུང་བའི་

སྔགས་ཀྱང་རིམ་པ་སྔར་བཞིན་དུ་རེ་རེ་ནས་བརྗོད་པས། ཁྲོ་མོ་རྣམས་ཀྱིས་ཕྱག་གཡས་

ཀྱི་ཐོ་བས་བརྡུངས་པས། སྤྱི་གཙུག་ནས་རྐང་མཐིལ་གྱི་བར་དུ་སོན་པར་ཕུར་བུས་བཏབ་

པས༑ བགེགས་ཐམས་ཅད་བདེ་སྟོང་དབྱེར་མེད་ཀྱི་ངོ་བོར་རོ་གཅིག་ཏུ་གྱུར་པར་བསམ་

༡ ཕཊ྄  སྐུ་འབུམ་དཔར་མ།

༢ གཟུགས།  དབུས་དཔར།

མོ༑༑ དེ་ནས་ཁྭ་གདོང་མ་ལ་སོགས་པས་བགེགས་ལྷག་མ་རྣམས་རྒྱང་རིང་དུ་བསྐྲད་ནས། 

རྡོ་རྗེའི་ར་བ་གྲུ་བཞི་པ་ལ་ཐིམ་པས། ཆུ་ལ་ཆུ་བརྡབས་པས་གཟེགས་མ་ཕྱིར་འཐོར་

བ་བཞིན་དུ། འོད་ཟེར་ཕྱིར་འཕྲོས་པ་ལས་རྡོ་རྗེ་དང་པདྨ་དང་འཁོར་ལོའ་ིར་བ་ཟླུམ་པོ་

གསུམ་བར་མཚམས་མེད་པར་དུམ་བུ་གཅིག་ཏུ་གྱུར་པར་བསྒོམས་ལ། མཚམས་བཅིང།1 

དེའི་ཕྱི་རོལ་ཏུ་རྡོ་རྗེའི་མེ་གཡོན་སྐོར་དུ་འཁྱིལ་ཞིང་འབར་བས། སྟེང་དང་ལོགས་ཀུན་ཏུ་

ཁྱབ་པར་བསམས་ལ། འགྲོ་བ་ཐམས་ཅད་ཀྱང་རྣམ་པ་ཐམས་ཅད་དུ་བགེགས་དང་བྲལ་

བར་མོས་པ་བརྟན་པོ་བྱའོ།། 

བཞི་པ་(མཐུན་རྐྱེན་བསྟེན་པའི་ཚོགས་བསག་པ་)ལ་གཉིས། བསོད་ནམས་ཀྱི་ཚོགས་བསག་

པ་དང་། ཡེ་ཤེས་ཀྱི་ཚོགས་བསག་པའོ།། དང་པོ་(བསོད་ནམས་ཀྱི་ཚོགས་བསག་པ་)ལ་གཉིས། 

ཚོགས་ཀྱི་ཞིང་སྒྲུབ་པ་དང་། ཞིང་དེ་ལ་ཚོགས་བསག་པའོ།། དང་པོ་(ཚོགས་ཀྱི་ཞིང་སྒྲུབ་པ་)

ནི༑ སྲུང་འཁོར་གྱི་དབུས་ན་རང་ཧེ་རུ་ཀར་གནས་པའི་ཐུགས་ཀར་པཾ་སེར་པོ་ལས། སྣ་

ཚོགས་པདྨར་ཨཾ་ལས་བྱུང་བའི་ཟླ་བའི་དཀྱིལ་འཁོར་ལ་གནས་པའི་ཧཱུཾ་ཡིག་རྡོ་རྗེ་འཛིན་

པའི་རང་བཞིན་དབུས་སྔོ་ལ་མཐའ་སྐྱ་བ། ཡེ་ཤེས་ལྔར་འཇོག་ཚུལ་ནི་ཨ་བྷྱཱ་ཀ་རས། ཨཱུ་དོན་གྲུབ་དང་། 

ཧའི་ལུས་སྣང་མཐའ་དང་། དེའི་མགོ་བོ་རིན་འབྱུང་དང་། ཟླ་ཚེས་རྣམ་སྣང་དང་། ཐིག་ལེ་ནཱ་ད་དང་བཅས་པ་མི་བསྐྱོད་

པར་བཤད་པས་ཧཱུཾ་གི་ཆ་ལྔ་རིམ་པ་བཞིན་དུ་བྱ་སྒྲུབ་སོར་རྟོག་མཉམ་ཉིད་2མེ་ལོང་ལྟ་བུ་ཆོས་དབྱིངས་ཡེ་ཤེས་སུ་

བྱའོ༑༑ ཡེ་ཤེས་ལྔའི་རང་བཞིན་ཅན་གྱི་འོད་ཟེར་གྱིས་རང་གི་སྤྱི་བོ་ནས་རྐང་པའི་བར་གང་

སྟེ༑ ཐོག་མ་མེད་པ་ནས་ཀྱི་སྒོ་གསུམ་གྱི་དྲི་མ་རྣམས་སྦྱངས་པས། ལུས་ཤེལ་གོང་བཞིན་

དུ་དག་པར་གྱུར་ཏེ་བ་སྤུའི་སྒོ་ནས་ཕྱིར་འཕྲོས་པའི་འོད་ཟེར་གྱིས། འོག་མིན་ནས་བླ་མ་

རྡོ་རྗེ་འཆང་གི་རྣམ་པ་ཅན་དང་། འཁོར་ལོ་སྡོམ་པའི་དཀྱིལ་འཁོར་གྱི་ལྷ་ཚོགས་དང་། 

༡ བཅིངས།  དབུས་དཔར། 

༢ མཉམ་མེད་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།308

གཞན་ཡང་སངས་རྒྱས་དང་བྱང་ཆུབ་སེམས་དཔའ་དང་། ལྷ་དང་ལྷ་མོ་དང་ཁྲོ་བོས་ནམ་

མཁའི་ཁམས་ཏིལ་གྱི་གང་བུ་ལྟར་གང་བ་མདུན་དུ་སྤྱན་དྲངས་ཏེ། འོད་ཟེར་རང་གི་སྙིང་

གའི་ས་བོན་ལ་འདུས་པར་བསམ་མོ།། 

གཉིས་པ་(ཞིང་དེ་ལ་ཚོགས་བསག་པ་)ནི། དེ་ནས་ཐལ་མོ་སྦྱར་ཏེ། ཀུན་སྤྱོད་འགའ་ཞིག་ལས་

འབྱུང་༑ གང་གི་དྲིན་གྱིས་བདེ་ཆེན་གནས།། སྐད་ཅིག་གིས་ནི་ཐོབ་འགྱུར་བ།།1 བླ་མ་རིན་

ཆེན་ལྟ་བུ་ཡི།། རྡོ་རྗེ་ཅན་ཞབས་པད་ལ་འདུད།། ཅེས་པས་བླ་མ་དང་། ཧེ་རུ་ཀ་དཔལ་

དཔའ་བོ་ཆེ།། སྡོམ་འབྱུང་ལས་གསུངས། རྣམ་དག་རྡོ་རྗེའི་དབང་ཕྱུག་དང་།། རྣམ་རྟོག་ཅེས་ཀྱང་

ཟེར༑ རྗེས་ཆགས་ཆགས་པ་ཆེ་རྣམས་ཀྱི།། རྡོ་རྗེ་ཕག་མོ་དེ་ལ་འདུད།། གནས་དང་ཉེ་བའི་

གནས་དང་ཞིང་།། འདུས་དང་དུར་ཁྲོད་གནས་པ་ཡི།། དཔའ་བོ་དཔའ་མོའ་ིདབང་ཕྱུག་མ།། 

ཀུན་ལ་བདག་ནི་གུས་ཕྱག་འཚལ།། ཞེས་པས་ལྷའི་ཚོགས་ལ་ཕྱག་བྱ། དེ་ནས་ཤྲཱི་ཧེ་རུ་

ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་ཆུའི་སྔགས་སྦྱོར་ལུགས་འདི་ལྭ་བ་པའི་འགྲེལ་པ་ནས་བཤད་དོ།། པས་

མཆོད་ཡོན་དང༌། ཨརྒྷཾ་གྱི་གནས་སུ་པཱ་དྱཾ་བཅུག་ལ་ཞབས་བསིལ་གྱིས་མཆོད། རང་གི་

ཐུགས་ཀའི་ས་བོན་ལས་སྤྲུལ་པའི་མེ་ཏོག་མ་དཀར་མོ། བདུག་པ་མ་དུ་བའི་མདོག །མར་

མེ་མ་དམར་སེར། བྱུག་པ་མ་ལྗང་གུ། ཞལ་ཟས་མ་སྣ་ཚོགས་མདོག་ཅན་དུ་མས་མཆོད་

པར་བསམས་ལ། ཨོཾ་བཛྲ་བུཥྤེ་ཨཱཿཧཱུཾ་སྭཱཧཱ་དང་། པུཥྤེའི་གནས་སུ་དྷཱུ་པེ་དང་། དཱི་པེ་དང་

གནྡྷེ་དང་། ནཻ་ཝི་དྱེ་བཅུག་ལ་མཆོད། ལྷ་མོ་དེ་ལྔའི་མདོག་དང་ཕྱག་བཞིའི་དང་པོ་གཉིས་ཀྱིས་རྡོར་དྲིལ་

དང་། ལྷག་མ་གཉིས་ཀྱིས་རིན་པོ་ཆེའི་སྣོད་རང་རང་གི་མཆོད་སྤྲིན་2གྱིས་གང་བ་འཛིན་པ་དང་། མཆོད་སྔགས་ནི་

ཇོ་བོའ་ིའགྲེལ་པར་བཤད། བོད་ཀྱི་བླ་མ་ཁ་ཅིག །ཨོཾ་སརྦ་ཏ་ཐཱ་ག་ཏ་ཤྲཱི་ཙཀྲ་སཾ་བ་ར་མཎྜ་ལ་ཙཀྲ་སརྦ་བཱི་ར་ཡོ་གཱི་

ནཱི་3བཛྲ་ཨརྒྷཾ་པྲ་ཏཱིཙྪ་ཨཱཿཧཱུཾ་གིས་མཆོད་ཡོན་དང་། ཨརྒྷཾ་གྱི་གནས་སུ་པཱ་དྱཾ་དང་བཛྲ་པུཥྤེ་སོགས་བཅུག་ནས་ཞབས་

༡ འཐོབ་འགྱུར་བ།།  དབུས་དཔར། གཙང་དཔར། 

༢ མཆོད་སྦྱིན་  སྐུ་འབུམ་དཔར་མ། 

༣ མཱི་  སྐུ་འབུམ་དཔར་མ། གཙང་དཔར།

བསིལ་དང་། མེ་ཏོག་སོགས་ཀྱིས་ནི་མཆོད་པར་བྱེད་པ་ལ་ཁུངས་གསལ་བར་མི་སྣང་ཡང་མི་རུང་བའང་མེད་དོ།། 

དེ་ནས་རང་གི་སྙིང་གའི་ས་བོན་ལས་རིག་མ་བཅུ་དྲུག་སྤྲུལ་ཏེ། ཨོཾ་བཛྲ་བཱི་ཎི་ཧུཾ་ཧཱུཾ་ཕཊ་

ཀྱིས་པི་ཝཾ་མ་སྔོན་མོ། ཨོཾ་བཛྲ་བཾ་ཤེ་ཧུཾ་ཧཱུཾ་ཕཊ་ཀྱིས་གླིང་བུ་མ་སེར་མོ། ཨོཾ་བཛྲ་མྲྀ་ཏཾ་གེ་

ཧུཾ་ཧཱུཾ་ཕཊ་ཀྱིས་རྔ་ཟླུམ་མ་དམར་མོ། ཨོཾ་བཛྲ་མུ་ར་ཛེ་ཧུཾ་ཧཱུཾ་ཕཊ་ཀྱིས་རྫ་རྔ་མ་ལྗང་གུ། དེ་

བཞི་ནི་ཕྱག་བཞི་མ་དང་པོ་གཉིས་ཀྱིས་རང་རང་གི་རོལ་མོ་སྒྲོག་ཅིང་གཞན་གཉིས་ཀྱིས་རྡོར་དྲིལ་འཛིན་པའོ།། ཨོཾ་

བཛྲ་ཧཱ་སྱ་ཧུཾ་ཧཱུཾ་ཕཊ་ཀྱིས་བཞད་མ་དམར་མོ། ཨོཾ་བཛྲ་ལཱ་སྱ་ཧུཾ་ཧཱུཾ་ཕཊ་ཀྱིས་སྒེག་མོ་སྔོན་

མོ༑ ཨོཾ་བཛྲ་གཱིརྟི་ཧུཾ་ཧཱུཾ་ཕཊ་ཀྱིས་གླུ་མ་སེར་མོ། ཨོཾ་བཛྲ་ནྲྀ་ཏྱ་ཧུཾ་ཧཱུཾ་ཕཊ་ཀྱིས་གར་མ་ལྗང་

གུ༑ བཞི་ནི་ཕྱག་བཞི་མ་དང་པོའ་ིཕྱག་དང་པོ་གཉིས་ཀྱིས་བཞད་པའི་སྟངས་དང་། གཉིས་པའི་དང་པོ་གཉིས་ཀྱིས་

བསྙེམས་པའི་ཚུལ་གྱིས་རྡོར་དྲིལ་བཟུང་ནས་དཀུར་བརྟེན་པ་དང་། གསུམ་པའི་དང་པོ་གཉིས་ཀྱིས་ཏིང་ཤག་བརྡུང་

བ་དང་། བཞི་པའི་དང་པོ་གཉིས་ཀྱིས་པད་ཀོར་མཛད་ཅིང་། བཞི་གའི་ཕྱག་འོག་མ་གཉིས་ཀྱིས་གཡས་ཐོད་པ་དང་། 

གཡོན་ཁ་ཊྭཱཾ་ག་འཛིན་པའོ།། ཨོཾ་བཛྲ་པུཥྤེ་ཧུཾ་ཧཱུཾ་ཕཊ་ཀྱིས་མེ་ཏོག་མ་དཀར་མོ། ཨོཾ་བཛྲ་དྷཱུ་པེ་ཧུཾ་

ཧཱུཾ་ཕཊ་ཀྱིས་བདུག་སྤོས་མ་དུད་ཁ།1 ཨོཾ་བཛྲ་དཱི་པེ་ཧུཾ་ཧཱུཾ་ཕཊ་ཀྱིས་མར་མེ་མ་དམར་སེར། 

ཨོཾ་བཛྲ་གནྡྷེ་ཧུཾ་ཧཱུཾ་ཕཊ་ཀྱིས་དྲི་ཆབ་མ་དམར་མོ། བཞི་ནི་ཕྱག་བཞིའི་གཡས་ཀྱི་དང་པོ་བཞི་ན་རིམ་པ་

བཞིན་དུ་མེ་ཏོག་གི་སྣོད་དང་། བདུག་སྤོས་ཀྱི་སྣོད་དང་། མར་མེའི་མཆོད་སྡོང་དང་། དྲིའི་དུང་ཆོས་དང་། གཡས་ལྷག་

མ་བཞིས་ཌཱ་མ་རུ་དང་། གཡོན་གཉིས་ན་ཐོད་པ་དང་ཁ་ཊྭཱཾ་ག་འཛིན་པའོ།། ཨོཾ་རཱུ་པ་བཛྲཱི་ཧུཾ་ཧཱུཾ་ཕཊ་ཀྱིས་

གཟུགས་མ་དཀར་མོ། ཨོཾ་ར་ས་བཛྲཱི་ཧུཾ་ཧཱུཾ་ཕཊ་ཀྱིས་རོ་མ་དམར་མོ། ཨོཾ་སྤརྴེ་བཛྲཱི་ཧུཾ་ཧཱུཾ་

ཕཊ་ཀྱིས་རེག་བྱ་མ་ལྗང་སེར། ཨོཾ་དྷརྨ་དྷཱ་ཏུ་བཛྲཱི་2ཧུཾ་ཧཱུཾ་ཕཊ་ཀྱིས་ཆོས་དབྱིངས་རྡོ་རྗེ་མ་

དཀར་མོ། བཞི་ནི་ཕྱག་བཞིའི་གཡས་ཀྱི་དང་པོ་བཞི་ན་རིམ་པ་བཞིན་མེ་ལོང་དང༌། སྦྲང་ཆང་གི་སྣོད་དང་། གོས་

སྣ་ཚོགས་པ་དང་། ཆོས་འབྱུང་འཛིན་ཞིང་། ལྷག་མ་གསུམ་ནི་སྔ་མ་དང་འདྲ་བ་སྟེ། དེ་དག་ནི་འགྲེལ་པ་གསུམ་ནས་

བཤད་དོ།། དེ་རྣམས་ཐམས་ཅད་ཞལ་གཅིག་པ་སྤྱན་གསུམ་པ་གཅེར་མོ་སྐྲ་གྲོལ་བ་རུས་པའི་རྒྱན་ཅན་ཞབས་གཉིས་

༡ དུད་ཀ  དབུས་དཔར། གཙང་དཔར།

༢ བཛྲི་  དབུས་དཔར། 

གར་སྟབས་ཅན་ནོ།། རྣམས་ཀྱི་མཆོད་ལ། རྐང་པ་བརྒྱད་པའི་སྔགས་ཀྱིས་བསྟོད་དེ་མཆོད་

པའོ༑༑ དེ་ནས། དཀོན་མཆོག་གསུམ་ལ་བདག་སྐྱབས་མཆི།། གུར་ལས་གསུངས། སྡིག་པ་

ཐམས་ཅད་སོ་སོར་བཤགས།། འགྲོ་བའི་དགེ་ལ་རྗེས་ཡི་རང་།། སངས་རྒྱས་བྱང་ཆུབ་

ཡིད་ཀྱིས་བཟུང་།། སངས་རྒྱས་ཆོས་དང་ཚོགས་མཆོག་ལ།། བྱང་ཆུབ་བར་དུ་སྐྱབས་

སུ་མཆི།། རང་གཞན་དོན་ནི་རབ་བསྒྲུབ་ཕྱིར།། བྱང་ཆུབ་སེམས་ནི་བསྐྱེད་པར་བགྱི།། 

བྱང་ཆུབ་མཆོག་གི་སེམས་ནི་བསྐྱེད་བགྱིས་ནས།། སེམས་ཅན་ཐམས་ཅད་བདག་གིས་

མགྲོན་དུ་གཉེར།། བྱང་ཆུབ་སྤྱོད་མཆོག་ཡིད་འོངས་སྤྱད་པར་བགྱི།། འགྲོ་ལ་ཕན་ཕྱིར་

སངས་རྒྱས་འགྲུབ་བར་ཤོག །བགྲོད་དཀའ་སྲིད་པའི་རྒྱ་མཚོ་ལས།། ཁྱད་པར་གསལ་བྱེད་

ནས་བཤད། བདག་གིས་འགྲོ་རྣམས་བསྒྲལ་བའི་ཕྱིར།། རང་གིས་བདག་ཉིད་སྐད་ཅིག་མ།། 

སངས་རྒྱས་རྣམས་ལ་དབུལ་བར་བགྱི།། ཞེས་སྡིག་བཤགས་ཡི་རང་སྐྱབས་འགྲོ། ལམ་

ལ་བརྟེན་པ། བྱང་ཆུབ་ཏུ་སེམས་བསྐྱེད་པ། ལུས་དབུལ་བ་རྣམས་བྱའོ།། དེ་ནས་ཚོགས་

ཞིང་རྣམས་ཀྱིས་བྱིན་གྱིས་རློབ་པར་བསམས་ལ། ཨོཾ་བཛྲ་ཧེ་རུ་ཀ་ས་མ་ཡ། མ་ནུ་པཱ་ལ་

ཡ༑ ཧེ་རུ་ཀ་ཏྭེ་ནོ་པ་ཏིཥྛ། དྲྀ་ཌྷོ་མེ་བྷ་ཝ། སུ་ཏོ་ཥྱོ་མེ་བྷ་ཝ། ཨ་ནུ་རཀྟོ་མེ་བྷ་ཝ། སུ་པོ་ཥྱོ་

མེ་བྷ་ཝ། སརྦ་སིདྡྷི་མྨེ་པྲ་ཡཙྪ། སརྦ་ཀརྨ་སུ་ཙ་མེ། ཅིཏྟཾ་ཤྲི་ཡཾཿཀུ་རུ་ཧཱུཾ། ཧ་ཧ་ཧ་ཧ་ཧོཿ 

བྷ་ག་ཝཾ། བཛྲ་ཧེ་རུ་ཀ །མཱ་མེ་མུཉྩ། ཧེ་རུ་ཀོ་བྷ་ཝ། མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་

བཟླས་ལ་ཚོགས་ཞིང་རྣམས་རང་ལ་ཐིམ་པས་བྱིན་གྱིས་བརླབས་པར་བསམ་མོ།། 

གཉིས་པ་(ཡེ་ཤེས་ཀྱི་ཚོགས་བསག་པ་)ནི། དེ་ནས་མཆོད་ཡུལ་དང་། མཆོད་མཁན་དང། 

མཆོད་རྫས་རྣམས་རྣམ་པར་རིག་པའི་སེམས་ཀྱིས་བཏགས་པ་ཙམ་དུ་ཟད་དོ་སྙམ་དུ་

བསམས་ནས། རང་གི་སྤྱི་བོར་ཧེ་དཀར་པོ། མགྲིན་པར་རུ་དམར་པོ། སྙིང་གར་ཀ་མཐིང་

ག་བཀོད། དེ་གསུམ་གྱི་དོན་རང་བཞིན་གྱིས་གྲུབ་པའི་རྒྱུ་དང་། བརྗོད་པ་དང་བྲལ་བ་དང། 

གང་དུའང་མི་གནས་པ་ཉིད་དོ་སྙམ་དུ་ཡིད་ལ་བྱས་ལ། སེམས་ཅན་རྣམས་ཀྱིས་ཆོས་



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  311

རྣམས་ཀྱི་ཡིན་ཚུལ་འདི་ལྟ་བུ་མ་ཤེས་པས་འཁོར་བར་འཁྱམས་པས་ན། བདག་གིས་ཧེ་

རུ་ཀའི་གོ་འཕང་མངོན་དུ་བྱས་ལ། གཟུང་འཛིན་བདེན་པས་སྟོང་པའི་སེམས་ཅན་རྣམས་

ཀྱིས་1ཡིན་ཚུལ་འདི་རྟོགས་པར་བྱས་ཏེ། འཁོར་བའི་སྡུག་བསྔལ་ལས་ཐར་བར་བྱའོ་སྙམ་

དུ་ཆོས་ལ་དམིགས་པའི་སྙིང་རྗེ་བསྐྱེད་ལ། ཨོཾ་སྭ་བྷཱ་ཝ་ཤ དྡྷཱཿ2སརྦ་དྷརྨཱཿ3སྭ་བྷཱ་ཝ་ཤ དྡྷོ྅ཧཾ། 

ཞེས་བརྗོད་ལ་ཁམས་གསུམ་པོ་རང་བཞིན་གྱིས་གྲུབ་པས་སྟོང་པར་བལྟའོ།། དེ་ནས་ཡི་

གེ་གསུམ་པོ་ཡོངས་སུ་གྱུར་པ་ལས། སྨོན་ལམ་གྱི་དབང་གིས་རང་གི་སེམས་དེ་སྟེང་ནས་

སྟེང་དུ་བརྩེགས་པའི་ཨོཾ་དཀར་པོ། ཨཱཿདམར་པོ། ཧཱུཾ་སྔོན་པོར་གྱུར་པར་བསམ་མོ།། དེ་

ནས་དེ་གསུམ་ལས་རིམ་པ་བཞིན་དུ་སྐུ་གསུང་ཐུགས་ཀྱི་ལྷ་རྣམས་སྤྲོས་ཏེ། ས་འོག་དང་། 

མི་ཡུལ་དང་། མཐོ་རིས་རྣམས་འཁོར་ལོ་གསུམ་གྱི་ངོ་བོར་བསམ། སྙོམས་པར་འཇུག་པ་

སྔོན་དུ་འགྲོ་བས་ཞུ་བ་གསུམ་ཡི་གེ་གསུམ་ལ་རིམ་པ་བཞིན་དུ་ཐིམ་ཞིང། ཨོཾ་ཡང་ཨཱཿལ་

དང་༑ ཨཱཿཡང་ཧཱུཾ་ལ་རིམ་པ་བཞིན་ཐིམ་པས། ཧཱུཾ་གི་ཞབས་ཀྱུ་ཨཱུ་ནི་ཧ་ལ་དང་། ཧའི་ལུས་

ནི་དེའི་མགོ་བོ་ལ་དང་། དེའང་ཟླ་ཚེས་ལ་དང་། ཟླ་ཚེས་ཀྱང་ཐིག་ལེ་ལ་དང་། དེའང་ནཱ་ད་

ལ་ཐིམ་ཞིང་། ནཱ་དའང་སྐྲའི་རྩེ་མོ་བརྒྱ་སྟོང་གི་ཆའི་ཚད་ཙམ་དུ་གནས་པར་བསམས་ནས། 

སེམས་ཅན་རྣམས་ཀྱིས་ཆོས་ཉིད་མ་རྟོགས་པས་འཁོར་བར་འཁྱམས་པས། བདག་གིས་

ཆོས་ཉིད་མངོན་སུམ་དུ་རྟོགས་པར་བྱས་ལ། རང་བཞིན་གྱིས་གྲུབ་པས་སྟོང་པའི་སེམས་

ཅན་རྣམས་ཀྱིས་ཀྱང་ཆོས་ཉིད་ཁོང་དུ་ཆུད་པར་བྱས་ཏེ། འཁོར་བའི་སྡུག་བསྔལ་ལས་

ཐར་བར་བྱའོ་སྙམ་དུ་དམིགས་པ་མེད་པའི་སྙིང་རྗེ་བསྒོམས་ལ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་

བྷཱ་ཝ་4ཨཱཏྨ་ཀོ་྅ཧཾ། ཞེས་བརྗོད་ཅིང་ནཱ་ད་ཙམ་གྱི་རྣམ་རྟོག་ཀྱང་དོར་བར་བྱས་ཏེ་སྣང་བ་

མེད་པ་ལ་བཞག་གོ །དེ་ལྟར་གནས་གསུམ་དུ་ཧེ་རུ་ཀ་བཀོད་པ་ཡོངས་སུ་གྱུར་པའི་ཡི་

༡ སེམས་ཅན་གྱི་  དབུས་དཔར། གཙང་དཔར།

༢ ཤདྡྷཿ  སྐུ་འབུམ་དཔར་མ། 

༣ དྷརྨྨཱཿ  གཙང་དཔར།

༤ སྭཱ་བྷཱ་ཝ་  སྐུ་འབུམ་དཔར་མ། 

གེ་གསུམ་ལ། སྣོད་བཅུད་གཞན་ཐམས་ཅད་སྡུད་པའི་རིམ་པ་འདི་ནི་འཆི་བའི་ཚེ་སྣོད་

བཅུད་གཞན་དུ་སྣང་བའི་རང་གི་ཤེས་པ་རྣམས་རིམ་གྱིས་བསྡུས་ནས། དཀར་དམར་ནག་

པའི་རྣམ་པ་ཅན་སྣང་མཆེད་ཐོབ་གསུམ་དུ་སོང་བའི་སྐབས་དང་འདྲའོ།། དེ་ནས་དཀར་པོ་

དམར་པོ་ལ་བསྡུས་པ་ནི། སྣང་བ་སྣང་བ་མཆེད་པ་ལ་ཐིམ་པ་དང་འདྲའོ།། དམར་པོ་ནག་

པོ་ལ་བསྡུས་པ་ནི། མཆེད་པ་ཉེར་ཐོབ་ལ་ཐིམ་པ་དང་འདྲའོ།། དེ་ནས་ཧཱུཾ་ནག་པོ་ཞབས་

ཀྱུ་ནས་ནཱ་དའི་བར་དང། ནཱ་དའང་མི་དམིགས་པར་སོང་བ་ནི། ཐོབ་པ་འོད་གསལ་དུ་

ཐིམ་པ་དང་འདྲ་སྟེ། འཆི་རིམ་ལ་སྟོང་པ་བཞི་ཡོད་པའི་འཆི་བའི་འོད་གསལ་དངོས་གཞི་

དང་འདྲའོ།། ཉེར་ཐོབ་མཚོན་པའི་ཧཱུཾ་ཉིད་ལ་ཐིམ་རིམ་ལྔར་བྱས་པ་ནི་སྦྱང་གཞི་ལའང་ཉེར་

ཐོབ་ནས་ཇེ་ཕྲ་ཇེ་ཕྲར་སོང་ནས་འོད་གསལ་དུ་འཇུག་པ་མཚོན་པ་ཡིན་ལ། དེས་ན་རིམ་

པ་གཉིས་པའི་སྐབས་སུ་ཉེར་ཐོབ་ནས་འོད་གསལ་དུ་འཇུག་པའང་ཤིན་ཏུ་ཕྲ་བའི་རིམ་

པས་རིམ་གྱིས་འཇུག་པར་བསྟན་པའི་ཕྱིར་རོ།། འདི་ནི་སྙིང་གར་གནས་པའི་ཧཱུཾ་ཡིག་གི་

སྡུད་རིམ་ཡིན་པས། སྤྲོས་པ་བསྡུས་ནས་འོད་གསལ་འཆར་བའི་གནས་མཐར་ཐུག་པ་

ནི་སྙིང་ག་ཡིན་པ་དང། དེ་ཁོ་ན་ཉིད་མངོན་དུ་གྱུར་པའི་འོད་གསལ་གྱི་ཡེ་ཤེས་ཀྱི་ངོ་ན། 

ནཱ་ད་ཙམ་གྱི་གཉིས་སྣང་ཕྲ་མོ་ཡང་དག་པར་སྟོན་པའོ།། མངོན་བརྗོད་ལས་སྲུང་འཁོར་

གྱི་འོག་ཏུ་སྟོང་ཉིད་སྒོམ་པའི་མཇུག་ཐོགས་སུ། དྲིལ་བུ་ཞབས་ཀྱི་རིམ་ལྔའི་རིམ་པ་དང་

པོར་བཤད་པའི་གནད་ཀྱང་འདི་རྣམས་ཀྱིས་ཤེས་དགོས་ལ། རིམ་པ་དང་པོར་འདི་ལྟར་

བྱས་ནས་བསྐྱངས་པའི་མཐུས་རྫོགས་རིམ་གྱི་སྐབས་སུ་རྟོགས་པ་བྱེ་བྲག་པ་ཇི་འདྲ་ཞིག་

སྐྱེ་བའི་རྒྱུད་སྨིན་བྱེད་དུ་འགྲོ་བའང་འདི་ལ་བརྟེན་ནས་ཤེས་དགོས་པ་དང། དེ་ཁོ་ན་ཉིད་

རྟོགས་པའི་ལྟ་བའི་སྟེང་ནས་འོད་གསལ་དུ་འཇུག་པར་ལུགས་འདི་དང། རྒྱུད་སྡེ་འོག་མ་

གསུམ་དང་ཕར་ཕྱིན་གྱི་ཐེག་པ་རྣམས་འདྲའང། ཐུན་མོང་མ་ཡིན་པའི་འཇུག་རིམ་ལམ་

འདི་ལ་ཡོད་པའང། སྟོང་པ་སྒོམ་པ་དང་འཆི་རིམ་གྱི་སྡུད་རིམ་མཐུན་པར་བྱས་པ་འདི་ལ་

བརྟེན་ནས་ཤེས་དགོས་པས་གནད་ཆེའོ།། དེའི་ཕྱིར་འདི་འདྲ་བ་འདི་ལ་འཆི་བ་ཆོས་སྐུར་

འཁྱེར་བའི་ལམ་འཁྱེར་ཞེས་ཀྱང་བྱའོ།། 

གཉིས་པ་ཐུན་གྱི་དངོས་གཞི་ལ་ཇི་ལྟར་བྱ་བ་ལ་གསུམ། སྟོང་པ་ལས་ལངས་ནས་

ནམ་མཁར་ནཱ་ད་བཞག་པ། གཞལ་ཡས་ཁང་གང་ལ་གནས་པའི་རྟེན་བསྐྱེད་པ། དེ་ནས་

རྣལ་འབྱོར་བཞི་སྒོམ་པའོ།། དང་པོ་(སྟོང་པ་ལས་ལངས་ནས་ནམ་མཁར་ནཱ་ད་བཞག་པ་)ནི། དེ་ལྟར་སྣང་

བ་ཐམས་ཅད་བསྡུས་པའི་སྟོང་པ་ཉིད་ལས་ལངས་ཏེ། རང་གི་སེམས་ནཱ་དའི་གཟུགས་

གྱེན་དུ་འགྲེང་བ་ཤིན་ཏུ་ཕྲ་བ་དཀར་ལ་དམར་བའི་མདངས་ཆགས་པ་ནམ་མཁར་བཞག་

གོ༑ དེའི་རྒྱུ་མཚན་ནི། གཞི་ལ་མངལ་དུ་སྐྱེ་བ་ལེན་པ་ལྟ་བུ་ཞིག་གི་དབང་དུ་བྱས་ན། འཆི་

བའི་འོད་གསལ་ལས་ལངས་མ་ཐག །འོད་གསལ་གྱི་རླུང་སེམས་ཙམ་ལས་བར་སྲིད་

དབང་པོ་ཀུན་ཚང་ཞིང། ཤ་རུས་ལ་སོགས་པས་སྟོང་པའི་ཕྲ་བའི་ལུས་ཅན་ཐོགས་མེད་

འགྲུབ་པ་བཞིན་དུ། ལམ་རིམ་པ་དང་པོ་ལའང་འཆི་བའི་འོད་གསལ་དང་འདྲ་བའི་སྔར་

བཤད་པའི་སྡུད་རིམ་གྱིས་འོད་གསལ་སྟོང་ཉིད་དུ་ཞུགས་པ་ལས་ལངས་མ་ཐག །བར་དོ་

དང་འདྲ་བའི་ནཱ་དའི་ལུས་འགྲུབ་པས་ནཱ་ད་ནམ་མཁར་འཇོག་གོ །ལམ་བསྐྱེད་རིམ་ལ་འདི་

ལྟར་སྦྱངས་པའི་མཐུས། རིམ་པ་གཉིས་པར་འོད་གསལ་ལྷན་ཅིག་སྐྱེས་པའི་རླུང་སེམས་

ཙམ་ལས་སྒྱུ་མའི་ལོངས་སྐུར་བསྐྱེད་པའི་ཆེད་ཡིན་ལ། དེས་ན་འདི་ལ་བར་དོ་ལོངས་སྐུར་

འཁྱེར་བའི་ལམ་ཁྱེར་ཞེས་ཀྱང་བྱ་སྟེ། འདི་ནི་ལུགས་འདིའི་རྫོགས་རིམ་གྱི་གནད་རྟོགས་

པ་ལ་གནད་ཤིན་ཏུ་ཆེའོ།། 

གཉིས་པ་(གཞལ་ཡས་ཁང་གང་ལ་གནས་པའི་རྟེན་བསྐྱེད་པ་)ནི། སྟོང་པའི་ངང་ལས་ཡཾ་སྔོན་

པོ་ལས་རླུང་གི་དཀྱིལ་འཁོར་ཁ་དོག་སྔོན་པོ་དབྱིབས་གཞུ་ལྟ་བུ་གཡས་གཡོན་གཉིས་

སུ་རྒྱལ་མཚན་གྱིས་མཚན་པ། དེའི་སྟེང་དུ་རཾ་དམར་པོ་ལས་མེའི་དཀྱིལ་འཁོར་ཁ་དོག་

དམར་པོ་དབྱིབས་གྲུ་གསུམ་པ་གྲྭ་གསུམ་དུ་རཾ་གྱིས་མཚན་པ། དེའི་སྟེང་དུ་བཾ་དཀར་པོ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།314

ལས་ཆུའི་དཀྱིལ་འཁོར་ཁ་དོག་དཀར་པོ། དབྱིབས་ཟླུམ་པོ་དབུས་སུ་བུམ་པས་མཚན་

པ༑ དེའི་སྟེང་དུ་ལཾ་སེར་པོ་ལས་སའི་དཀྱིལ་འཁོར་ཁ་དོག་སེར་པོ་དབྱིབས་གྲུ་བཞི་པ། 

གྲྭ་བཞིར་རྡོ་རྗེ་རྩེ་གསུམ་པས་མཚན་པ། དེའི་སྟེང་དུ་སུཾ་ལས་རི་རབ་ལྷུན་པོ་གྲུ་བཞི་པ། 

རིན་པོ་ཆེ་སྣ་ཤར་ཤེལ། ལྷོ་བཻ་ཌཱུརྱ། ནུབ་པདྨ་རཱ་ག །བྱང་གསེར་རོ།། བཞིའི་རང་བཞིན་ཅན། སྟེང་གི་

ཕྱོགས་མཚམས་སུ་རྩེ་མོའམ་ལྕོག་བརྒྱད་ཀྱིས་ཉེ་བར་མཛེས་པ། དེའི་སྟེང་དུ་པཾ་སེར་པོ་

ལས་སྣ་ཚོགས་པདྨ། དེའི་ལྟེ་བར་ཧཱུཾ་ལས་སྣ་ཚོགས་རྡོ་རྗེ། དེའི་སྟེང་གི་ལྟེ་བར་པཾ་ལས་

ལྟེ་བ་དང་ཚད་མཉམ་པའི་སྣ་ཚོགས་པདྨ་འདབ་མ་བརྒྱད་པ། ལྟེ་བ་དང་གེ་སར་དང་ལྡན་

པ༑ ཕྱོགས་བཞིའི་འདབ་མ་དམར། མེ་རླུང་གཉིས་སེར། བདེན་བྲལ་ལྗང་། དབང་ལྡན་

ནག༑ ལྟེ་བ་ལྗང་། གེ་སར་སེར་བ་བསམ་མོ།། 

གསུམ་པ་(དེ་ནས་རྣལ་འབྱོར་བཞི་སྒོམ་པ་)ལ་བཞི། རྣལ་འབྱོར་དང་། རྗེས་སུ་རྣལ་འབྱོར་

དང་༑ ཤིན་ཏུ་རྣལ་འབྱོར་དང་། རྣལ་འབྱོར་ཆེན་པོའ།ོ། དང་པོ་(རྣལ་འབྱོར་)ནི། སྣ་ཚོགས་

པདྨ་ཆུང་ངུའི་དབུས་སུ་མཚན་སོ་གཉིས་ཀྱི་ངོ་བོ་དབྱངས་ཡིག་དཀར་པོ་བཅུ་དྲུག་པ་

ཕྲག་གཅིག་གཡས་སྐོར་དང་། སླར་ཡང་དབྱངས་ཡིག་བཅུ་དྲུག་པ་ཕྲག་གཉིས་པ་གཡོན་

སྐོར་དུ་རིམ་པ་གཅིག་གིས་འཁོད། དེའི་ཕྱི་རོལ་ཏུ་དཔེ་བྱད་བརྒྱད་ཅུའི་ངོ་བོ་གསལ་

བྱེད་སོ་བཞི་ལ། ཌ་ཌྷ་ད་དྷ་ཡ་ལ་དྲུག་བསྣན་པའི་གསལ་བྱེད་དམར་པོ་བཞི་བཅུ་པ་ཕྲག་

གཅིག་གཡས་སྐོར་དང་། སླར་ཡང་གསལ་བྱེད་བཞི་བཅུ་པ་ཕྲག་གཉིས་པ་གཡོན་སྐོར་དུ་

རིམ་པ་གཅིག་གིས་འཁོད། དེ་གཉིས་ཡོངས་སུ་གྱུར་པ་ལས་ཟླ་བའི་དཀྱིལ་འཁོར་ཡོངས་

སུ་རྫོགས་པ་དཀར་ལ་དམར་བའི་མདངས་ཅན་ལ། དབྱངས་སོ་གཉིས་དང་གསལ་བྱེད་

བརྒྱད་ཅུ་གཟུགས་བརྙན་ཤར་བ་བཞིན་དུ་སྣང་བའི་ཨཱ་ལི་དང་ཟླ་བའི་ཁ་དོག་དཀར་བའི་

ཆ་ནི་མེ་ལོང་ལྟ་བུ་དང་། ཀཱ་ལི་དང་ཟླ་བའི་ཁ་དོག་དམར་བའི་ཆ་ནི་མཉམ་པ་ཉིད་ཀྱི་ཡེ་

ཤེས་ཏེ། ཡེ་ཤེས་དེ་གཉིས་ནི་རྣལ་འབྱོར་རོ།། 

གཉིས་པ་(རྗེས་སུ་རྣལ་འབྱོར་)ནི། དེ་ནས་རང་ནམ་མཁའི་ནཱ་དའི་ང་རྒྱལ་གྱིས། ཟླ་

བ་དཀར་ལ་དམར་བ་མཐོང་བ་ན། བདག་གིས་སངས་རྒྱས་ཡབ་ཡུམ་གྱི་བྱང་སེམས་

དཀར་དམར་གྱི་ངོ་བོར་གྱུར་པའི་དབུས་སུ་སྐྱེ་བ་བླངས་ལ་སེམས་ཅན་གྱི་དོན་བྱའོ་སྙམ་

དུ་འཕེན་པ་བཏང་ནས་ཟླ་བའི་དབུས་སུ་ནཱ་ད་ཞུགས་པ་ལས་རིམ་གྱིས་ནཱ་ད་ལས་ཐིག་

ལེ༑ ཐིག་ལེ་ལས་ཟླ་ཕྱེད། དེ་ལས་མགོ་བོ། དེ་ལས་ཧའི་ལུས། དེ་ལས་ཨཱུ་གྲུབ་པའི་ཚུལ་

གྱིས། དཀར་ལ་དམར་བའི་མདངས་ཅན་གྱི་ཧཱུཾ་ཡིག་རྒྱུ་རྡོ་རྗེ་འཛིན་པའི་རང་བཞིན་ཅན་

དུ་རྫོགས་པར་གྱུར་པ་ནི་སོ་སོར་རྟོག་པའི་ཡེ་ཤེས་སོ།། ཧཱུཾ་ལས་ཁ་དོག་སྣ་ལྔ་པའི་འོད་

ཟེར་འཕྲོ་བའི་རྩེ་མོ་ལས། འཁོར་ལོ་ལྔའི་ལྷ་ཚོགས་རྣམས་འཐོན་ཏེ། འགྲོ་བ་རྣམས་དེའི་

གོ་འཕང་ལ་བཀོད་པ་དང་། སྡུད་པའི་ཚེ་སྔོན་ཐོག་མ་མེད་པ་ནས་གྲུབ་པའི་དཔའ་བོ་དང་

རྣལ་འབྱོར་མ་ལ་སོགས་པ་ཕྱོགས་བཅུའི་ཞིང་ཁམས་ན་བཞུགས་པ་རྣམས་ལྷན་ཅིག་

སྤྱན་དྲངས་ཏེ། མཉམ་པར་སྦྱར་བ་སྔོན་དུ་འགྲོ་བས་ཞུ་བར་གྱུར་ཏེ། ཧཱུཾ་ཡིག་ནཱ་ད་ལ་ཐིམ་

པར་བསམས་ལ། ཧཱུཾ་ཡིག་ལྷན་སྐྱེས་ཀྱི་དགའ་བའི་རང་བཞིན་ཅན་དུ་བསམ་པ་ནི་བྱ་བ་

སྒྲུབ་པའི་ཡེ་ཤེས་སོ།། བྱང་སེམས་ཞུ་བའི་ངོ་བོར་གནས་པས་ཧཱུཾ་ཡིག་རྒྱུ་རྡོ་རྗེ་འཛིན་

པའི་རང་བཞིན་ཉིད་དོ།། བཅོམ་ལྡན་1འདས་ནི་བྱང་སེམས་ཞུ་བ་ལས་བྱུང་བའི་ལྷན་སྐྱེས་

ཡོངས་སུ་རྫོགས་པ་ཡིན་པས་འབྲས་བུ་རྡོ་རྗེ་འཛིན་པའི་རང་བཞིན་ཏེ། ཡེ་ཤེས་དེ་གཉིས་

ནི་རྗེས་སུ་རྣལ་འབྱོར་རོ།། དེ་ནས། ཨོཾ་ཨཱཿཧཱུཾ། ནི་སྔགས་དང་པོ་སྟེ་སྐུ་གསུང་ཐུགས་གསུམ་མདོར་

བསྟན་པའོ།། དེ་ཉིད་གསལ་བར་བྱེད་པ་ནི། ཨོཾ་ནས་ཀོ྅ཧཾ་གི་བར་སྔགས་གཉིས་པས་ཏེ་དཔའ་བོ་དང་རྣལ་འབྱོར་

མ་ཐམས་ཅད་ཀྱི་སྐུ་གསུང་ཐུགས་རྡོ་རྗེའི་རང་བཞིན་གྱི་བདག་ཉིད་ནི་ངའོ་ཞེས་ལྷན་སྐྱེས་ཀྱི་བདེ་ཆེན་ཧེ་རུ་ཀའི་སྐུར་

ཤར་བའི་ངོ་བོར་འདིའི་ལྷ་གང་ཡིན་ཐམས་ཅད་སྡོམ་པ་ཡིན་པས། འོག་མིན་དང་ཛམྦུའི་གླིང་སོགས་ཀྱི་ལྷ་ཕྱོགས་

རེ་བ་ལ་མི་བྱའོ།། ཨོཾ་བཛྲ་སོགས་ནི་སྔགས་གསུམ་པ་སྟེ་ཆོས་ཐམས་ཅད་ཀྱི་རང་བཞིན་དང་བདེ་བ་ཆེན་པོ་གཉིས་

༡ ཧཱུཾ་བཅོམ་ལྡན་  སྐུ་འབུམ་དཔར་མ། 

དབྱེར་མེད་དུ་མོས་ལ་དེའང་རྡོ་རྗེ་ལྟར་མི་ཕྱེད་པར་བརྟན་པར་བྱེད་པའོ།། ཨོཾ་སརྦ་བཱི་ར་ཡོ་གི་ནཱི་ཀཱ་ཡ་ཝཱ་

ཀ་ཙིཏྟ་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ཨོཾ་བཛྲ་ཤ དྡྷ་སརྦ་དྷརྨཱཿབཛྲ་ཤ དྡྷོ྅ཧཾ། ཞེས་སྐད་ཅིག་

གིས་བསྐྱེད་པའི་སྔགས་གསུམ་བརྗོད་དོ།། 

གསུམ་པ་(ཤིན་ཏུ་རྣལ་འབྱོར་)ལ་དྲུག །རྟེན་དང་བརྟེན་པ་རྫོགས་ཚུལ་མདོར་བསྟན་པ་

དང་༑ གསལ་བཏབ་པ་རྒྱས་པར་བཤད་པ་དང་། ཕྱོགས་མཐུན་གྱི་དག་པ་དང་ལུས་དཀྱིལ་

བསྒོམ་པ་དང་། གོ་བགོ་ཞིང་ཡེ་ཤེས་པ་བཅུག་ནས་དབང་བསྐུར་བ་དང་། ལྷ་རྣམས་ལ་

མཆོད་ཅིང་བསྟོད་པ་དང་། ལྷའི་འཁོར་ལོ་བསྒོམ་ཞིང་དག་པ་དྲན་པའོ།། 

དང་པོ་(རྟེན་དང་བརྟེན་པ་རྫོགས་ཚུལ་མདོར་བསྟན་པ་)ནི། ཟླ་བ་དབྱངས་གསལ་ས་བོན་དང་

བཅས་པ་རྣམས་ཡོངས་སུ་གྱུར་པ་ལས་རྟེན་དང་བརྟེན་པའི་དཀྱིལ་འཁོར་ཐམས་ཅད་

དུས་གཅིག་ཏུ་གྲུབ་པར་བསམ་པ་ནི་ཆོས་དབྱིངས་ཡེ་ཤེས་སོ།། གཞི་ལ་ཕ་མའི་ཁུ་ཁྲག་

དཀར་དམར་གྱི་དབུས་སུ་བར་སྲིད་ཞུགས་ནས་སྐྱེ་བ་ལེན་པ་བཞིན་དུ། རིམ་པ་དང་

པོར་ཡང་བར་སྲིད་མཚོན་པའི་ནམ་མཁའི་ནཱ་ད་ཟླ་བའི་དབུས་སུ་ཞུགས་ནས་ཧཱུཾ་ཡིག་ཏུ་

གྲུབ་ནས་དཀྱིལ་འཁོར་པ་རྫོ་གས་པ་ནི་མངལ་དུ་སྐྱེ་བ་བླངས་པ་དང་མངལ་རྫོགས་པའི་

སྐབས་དང་འདྲ་སྟེ། འདི་ལ་སྐྱེ་བ་སྤྲུལ་སྐུར་འཁྱེར་བའི་ལམ་ཁྱེར་ཞེས་ཀྱང་བྱའོ།། དེ་ལྟར་

བསྒོམས་པས་ནི། རིམ་པ་གཉིས་པར་སྒྱུ་མའི་སྐུས་ལུས་རགས་པའི་སྤྲུལ་སྐུ་འཛིན་ནུས་

པ་དང་། ལུས་ཀྱི་ཁམས་དཀར་དམར་གྱི་འདུ་འཕྲོད་ཁྱད་པར་བ་ལ་བརྟེན་ནས་ངེས་དོན་

གྱི་ཧེ་རུ་ཀ་ལྷན་སྐྱེས་ཀྱི་བདེ་ཆེན་འདྲེན་པའི་རྒྱུད་སྨིན་བྱེད་དུ་འགྲོའ།ོ། ཚུལ་དེ་ལེགས་

པར་ཤེས་ན་མཆོག་སྒྲུབ་པ་ལ། བསྐྱེད་རིམ་སྒོམ་མི་དགོས་སྙམ་པ་དང་། ཆོས་འདི་པ་དང་

གཞན་པའི་ཏིང་ངེ་འཛིན་ཐུན་མོང་བ་ཙམ་ལ་བླ་མེད་ཀྱི་རྫོགས་རིམ་དམ་པར་འཛིན་པ་

དང་༑ ཏིང་ངེ་འཛིན་དེས་དྲངས་པའི་བདེ་བ་ལ་ལྷན་སྐྱེས་ཀྱི་བདེ་ཆེན་དུ་འཛིན་པ་སོགས་

ཀྱི་ལོག་རྟོག་རྣམས་ལྡོག་པས་རྣམ་པར་དག་པའི་གོ་བ་ཆགས་པར་བྱས་ནས་བསྒོམ་པར་

བྱའོ༑༑ 

གཉིས་པ་(གསལ་བཏབ་པ་རྒྱས་པར་བཤད་པ་)ལ་གཉིས། རྟེན་གསལ་གདབ་པ་དང་། བརྟེན་

པ་ལྷ་གསལ་གདབ་པའོ།། དང་པོ་(རྟེན་གསལ་གདབ་པ་)ནི། དེ་ལྟར་དུས་གཅིག་ཏུ་གྲུབ་པའི་

རྟེན་རིམ་གྱིས་གསལ་གདབ་པ་ནི། ཁང་པ་བརྩེགས་པའི་གཞལ་ཡས་ཁང་གྲུ་བཞི་སྒོ་

བཞི་པ། ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་རིམ་པ་ལྔ་དང་ལྡན་པའི་

རིན་པོ་ཆེའི་རྩིག་པས་བསྐོར་བའི་སྟེང་ན། རིན་པོ་ཆེའི་ཕ་གུ་གཞི་དམར་པོ་ལ་རིན་པོ་ཆེ་

ཟུར་གསུམ་དང་གྲུ་བཞི་ལ་སོགས་པས་སྤྲས་པ། དེའི་སྟེང་ན་གནས་པའི་གསེར་གྱི་སྐ་

རགས་བཞིའི་ཕྱི་ངོས་སུ་ཆུ་སྲིན་གྱི་ཁ་ནས་མུ་ཏིག་གི་དོ་ཤལ་དང་དོ་ཤལ་ཕྱེད་པ་འཕྱང་

བ༑ དེའི་ཕྱི་ངོས་སུ་བྱ་འདབ་ལས་འཕྱང་བའི་རིན་པོ་ཆེའི་ཤར་བུ། དེའི་སྟེང་ན་པདྨ་འདབ་

མ་ཕྱེད་པའི་དབྱིབས་ཅན་གྱི་མདའ་ཡབ་ལ་གནས་པའི་གསེར་གྱི་བུམ་པ་ནས་འཐོན་པའི་

རྒྱལ་མཚན་དང་བ་དན་བརྒྱད་བརྒྱད་ཀྱིས་མཛེས་པར་བྱས་པ། ཕྱིའི་སྟེང་གི་ཟུར་བཞི་

ལ་གདུགས་བཞིས་བརྒྱན་པ། རྩིག་པའི་འགྲམ་ནས་འདོད་ཡོན་གྱི་སྣམ་བུ་དམར་པོས་

བསྐོར་བ་ལ་བཞུགས་སྟབས་དང་ཁ་དོག་སྣ་ཚོགས་པའི་ལྷ་མོ་རྣམས་ཀྱིས་མཆོད་པ་བྱེད་

བཞིན་པ། སྒོ་དང་སྒོ་ཁྱུད་ཀྱི་ཕྱིའི་མཚམས་དང་རྩིག་པའི་ཕྱི་ནང་གི་ཟུར་བཞིར། ཟླ་ཕྱེད་

ལ་གནས་པའི་རིན་པོ་ཆེ་དམར་པོའ་ིསྟེང་དུ་རྡོ་རྗེས་བརྒྱན་པ། སྒོ་བཞི་སོ་སོའ་ིམདུན་དུ་

སྟེགས་བུ་གྲུ་བཞི་པའི་སྟེང་དུ། བུམ་པ་ལ་གནས་པའི་ཀ་བ་བཞི་བཞིས་བཏེག་པའི་རྟ་

བབས་སྣམ་བུ་བཅུ་གཅིག་དང་ལྡན་པའི་རྩེ་མོར་ཆོས་ཀྱི་འཁོར་ལོའ་ིགཡས་གཡོན་དུ་རི་

དྭགས་ཕོ་མོ་དང་བཅས་པ། རྟ་བབས་ཀྱི་གཡས་གཡོན་དུ་བུམ་པ་བཟང་པོ་ལས་སྐྱེས་པའི་

དཔག་བསམ་གྱི་ཤིང་ལ། རྒྱལ་སྲིད་རིན་པོ་ཆེ་སྣ་བདུན་དང་། བར་བར་དུ་གྲུབ་པ་ཐོབ་པ་

དང་༑ སྤྲིན་གྱི་གསེབ་ནས་བྱུང་བའི་ལྷ་མེ་ཏོག་གི་ཕྲེང་བ་བཟུང་བ་རྣམས་ཀྱིས་ཀུན་ནས་

མཛེས་པར་བྱས་པའོ།། དེའི་ཕྱི་རོལ་ཏུ་སྣ་ཚོགས་རྡོ་རྗེའི་ར་བས་བསྐོར་བ་ལ་སོགས་པའི་

སྲུང་འཁོར། དེའི་ཕྱི་རོལ་ཏུ་བསྐལ་པ་འཇིག་པའི་དུས་ཀྱི་མེ་ལྟ་བུ་རྡོ་རྗེའི་མེ་ཁ་དོག་སྣ་ལྔ་

པས་སྟེང་དང་ལོགས་ཀུན་ཏུ་ཁྱབ་པར་གཡོན་སྐོར་དུ་འཁྱིལ་ཞིང་འབར་བ། དེའི་ཕྱི་རོལ་

ན་གནས་པའི་དུར་ཁྲོད་བརྒྱད་ནི། ཤར་དུ་གཏུམ་དྲག །བྱང་དུ་ཚང་ཚིང་འཁྲིགས་པ། ནུབ་

ཏུ་རྡོ་རྗེ་འབར་བ། ལྷོར་ཀེང་རུས་ཅན། དབང་ལྡན་དུ་དྲག་ཏུ་རྒོད་པ། མེར་བཀྲ་ཤིས་ཚལ། 

བདེན་བྲལ་དུ་མུན་པ་དྲག་པོ། རླུང་དུ་ཀི་ལི་ཀི་ལིའི་སྒྲ་སྒྲོགས་པ་སྟེ། རོ་མགོ་མེད་པ་དང། 

འགགས་ཏེ་ཤིང་ལ་དཔྱངས་པ་དང་། ས་ལ་འགྱེལ་བ་དང་། གསལ་ཤིང་ལ་བསྐྱོན་པ་དང།   

མདུང་གིས་ཕུག་པ་དང་། ཕྱེད་ཚིག་པ་དང་། མགོ་ཐོད་དང་། བྱིན་པའི་རུས་པ་དང། 

གཙིགས་པའི་མགོ་དང་། དེ་ལས་གཞན་པའི་རུས་པ་འཐོར་བ་དང་།1 མ་འཐོར་བའི་ཀེང་

རུས་རྣམས་གཅལ་དུ་བཀྲམ་པའི་གནས་སུ་གྱུར་པས་དུར་ཁྲོད་དོ།། དེ་ན་གནས་པའི་ཤིང་

བརྒྱད་ནི། ཤར་ནས་ཕྱོགས་གཡོན་སྐོར་དུ་ཤིར་ཥ། ཨ་ཤྭད་ཐ། ཀཾ་ཀེ་ལ། ཙུ་ཏ། དབང་

ལྡན་ནས་མཚམས་གཡས་སྐོར་དུ་བ་ཊ། ཀ་རཉྫ། པ་ཊ་2པརྐ། པར་ཐི་བ་རྣམས་སོ།། ཤིང་

གི་རྩ་བར་གནས་པའི་ཕྱོགས་སྐྱོང་བརྒྱད་ནི། ཤར་ནས་ཕྱོགས་གཡོན་སྐོར་དུ། དབང་པོ་

སེར་པོ་རབ་བརྟན་དཀར་པོ་དང་། ནོར་སྦྱིན་སེར་པོ་མི་དང་། ཆུ་ལྷ་དཀར་པོ་གདེངས་ཀ་

བདུན་ལྡན་ཆུ་སྲིན་དང་། གཤིན་རྗེ་སྔོན་པོ་མ་ཧེ་དང་། དབང་ལྡན་ནས་མཚམས་གཡས་

སྐོར་དུ། དབང་ཕྱུག་ཆེན་པོ་དཀར་པོ་གླང་དང་། མེ་ལྷ་དམར་པོ་ར་སྐྱེས་དང་། སྲིན་པོ་

སྔོན་པོ་གཅེར་བུ་མི་མགོའ་ིའཕྲེང་བའི་ཅོད་པན་ཅན་རོ་ལངས་དང་། རླུང་ལྷ་དུད་ཀ་ཤ་བ་

ལ་ཞོན་པའོ།། ཐམས་ཅད་ཀྱང་ཞལ་གཅིག་ཕྱག་བཞིའི་དང་པོ་གཉིས་ཐལ་མོ་སྦྱར་བ། ལྷག་མ་གཡས་རྣམས་ན་3 

རིམ་པ་བཞིན་རྡོ་རྗེ་དང་། ནེའུ་ལེ་རིན་པོ་ཆེ་སྐྱུག་པ་དང་། སྦྲུལ་ཞགས། དབྱུག་པ། རྩེ་གསུམ། ཕྲེང་བ། སྤྱི་བླུགས་

དང་བཅས་པ། རལ་གྲི། བ་དན་སེར་པོ། གཡོན་རྣམས་ན་ཐོད་པ་འཛིན་པས་ཡུམ་ལ་འཁྱུད་པར་འགྲེལ་པ་སྡོམ་འབྱུང་

༡ མཐོར་བ་དང།  སྐུ་འབུམ་དཔར་མ། གཙང་དཔར། 

༢ བ་ཊ་ སྐུ་འབུམ་དཔར་མ།

༣ རྣམས་ནི་  སྐུ་འབུམ་དཔར་མ། 

ལས་བཤད། ཤིང་བརྒྱད་ཀྱི་སྟོད་ཀྱི་ཡལ་གའི་གསེབ་ནས་ལུས་ཕྱེད་འཐོན་པའི་ཞིང་སྐྱོང་

བརྒྱད་ནི། ཤར་ནས་ཕྱོགས་གཡོན་སྐོར་དུ་རིམ་པ་བཞིན། གླང་པོ་དང་། མི་དང་། ཆུ་སྲིན་

དང་༑ མ་ཧེའི་གདོང་ཅན། དཀར་པོ། སེར་པོ། དཀར་པོ། ནག་པོ་དང་། དབང་ལྡན་ནས་

མཚམས་གཡས་སྐོར་དུ། གླང་དང་། ར་དང་། རོ་ལངས་དང་། རི་དྭགས་ཀྱི་གདོང་པ་ཅན། 

དཀར་པོ། དམར་པོ། ནག་པོ། ལྗང་གུའོ།། ཐམས་ཅད་ཀྱང་དྲག་ཅིང་གཏུམ་ལ་རྫུ་འཕྲུལ་ཆེན་པོ་པ་ཞལ་

གཅིག་པ་ཕྱག་གཉིས་ཀྱི་གཡས་གཏོར་མ་དང་། གཡོན་ཐོད་པ་འཛིན་པའོ།།1 ཐུགས་རྗེའི་ཆུ་བརྒྱད་དང་། དེ་

ལ་གནས་པའི་ཀླུ་བརྒྱད་ནི། ཤར་ནས་ཕྱོགས་གཡོན་སྐོར་དུ། ནོར་རྒྱས་དཀར་པོ། འཇོག་

པོ་དམར་པོ། ཀརྐོ་ཊ་སྔོན་པོ། པདྨ་དཀར་པོ། དབང་ལྡན་ནས་མཚམས་གཡས་སྐོར་དུ། 

པདྨ་ཆེན་པོ་དཀར་པོ། མཐའ་ཡས་སྣ་ཚོགས་མདོག །རིགས་ལྡན་དཀར་པོ། དུང་སྐྱོང་

སེར་པོའ།ོ། ཐམས་ཅད་ཀྱང་སྟོད་མི་འདྲ་བ། སྨད་སྦྲུལ་མཇུག་ཏུ་འཁྱིལ་ཞིང་། ཕྱག་གཉིས་ཀྱིས་ཐལ་མོ་སྦྱར་ནས་

གཙོ་བོ་ལ་འདུད་པར་འགྲེལ་པ་སྡོམ་འབྱུང་ལས་བཤད། དེ་དག་གི་སྟེང་གི་ནམ་མཁའ་ལ་གནས་པའི་

སྤྲིན་བརྒྱད་ནི། ཤར་ནས་ཕྱོགས་གཡོན་སྐོར་དུ། སྒྲོག་པ། ཆེར་སྒྲོག་པ། དྲག་པོ། གཡོ་བ། 

དབང་ལྡན་ནས་མཚམས་གཡས་སྐོར་དུ། བརྟན་པ། གང་བ། འབེབས་པ། གཏུམ་པོའ།ོ། 

ཐམས་ཅད་ཀྱང་གློག་འཕྲེང་འཁྱུག་ཅིང་འབྲུག་སྒྲ་སྒྲོག་པ། འགའ་ཞིག་ཆར་གྱི་རྒྱུན་ཅན་ཁ་

དོག་སྣ་ཚོགས་པའོ།། སྤྲིན་རྣམས་འདི་ལྟར་བཤད་པ་ནི་མན་སྙེ་ལས་སོ།། དེ་ན་གནས་པའི་རི་བརྒྱད་

ནི༑ ཤར་ནས་ཕྱོགས་གཡོན་སྐོར་དུ། རིན་པོ་ཆེའི་རང་བཞིན་གྱི་ལྷུན་པོ། མཎྡྷ་ར་2ལྗང་གུ། 

ཀཻ་ལ་ཤ་དཀར་པོ། མ་ལ་ཡ་སེར་པོ། དབང་ལྡན་ནས་གཡས་སྐོར་དུ། དབང་ཆེན་ནག་པོ། 

སྤོས་ངད་ལྡང་སེར་པོ། གངས་ཅན་དཀར་པོ། དཔལ་གྱི་རི་སྔོན་པོའ།ོ། རི་དེ་རྣམས་ལ་

གནས་པའི་མཆོད་རྟེན་དཀར་པོ་བརྒྱད་དང་། གྲུབ་ཆེན་བརྒྱད་དོ།། གཞན་ཡང་ཡེ་ཤེས་

༡ འཛིན་པ་ལ།  སྐུ་འབུམ་དཔར་མ། 

༢ མཎྜ་ར་  དབུས་དཔར། གཙང་དཔར།

ཀྱི་མེ་བརྒྱད་དང་། ཁྭ་དང་།1 འུག་པ་དང་། བྱ་རྒོད་དང་། ཅེ་སྤྱང་དང་། འོལ་བ་ཕོ་མོ་དང། 

སྦྲུལ་བ་གླང་གི་མགོ་ཅན་ལ་སོགས་པ་ཕྱོགས་སུ་རྒྱུ་ཞིང་།2 གནོད་སྦྱིན་དང་། རོ་ལངས་

དང་༑ སྲིན་པོ་རྣམས་ཀྱིས་ཀི་ལི་ཀི་ལིའི་སྒྲ་ཆེན་པོ་སྒྲོག་པ་དང་། གྲུབ་པ་ཐོབ་པ་དང་། 

རིག་པ་འཛིན་པ་དང་། དམ་ཚིག་སྤྱོད་པའི་རྣལ་འབྱོར་པ་དང་། རྣལ་འབྱོར་མ་བཅོམ་ལྡན་

འདས་ལ་རྩེ་གཅིག་ཏུ་བལྟ་བ། གཅེར་བུ་སྐྲ་བཤིག་པ། ཕྱག་རྒྱ་ལྔས་བརྒྱན་པ། ཅང་ཏེའུ་

དང་༑ ཐོད་པ་དང་། ཁ་ཊྭཱཾ་ག་3འཛིན་པ། ཐོད་པས་སྤྱི་བོར་བརྒྱན་པ། རྒོད་ཅིང་དུར་ཁྲོད་

དུ་འཇུག་པ་རྣམས་ཀྱིས་ངོ་མཚར་བར་བྱེད་པའོ།། གཞལ་ཡས་ཁང་གི་ནང་གི་སྟེང་འོག་

རྣམས་ཤར་དཀར། བྱང་ལྗང། ནུབ་དམར། ལྷོ་སེར་བ། འོག་གཞི་དམ་ཚིག་གི་འཁོར་ལོ་

ལ་གནས་པའི་སྐུའི་འཁོར་ལོ་དཀར་པོ་རྩིབས་བརྒྱད་པའི་མུ་ཁྱུད་ལ་འཁོར་ལོའ་ིཕྲེང་བ་

དང་༑ དེའི་ལྟེ་བར་གསུང་གི་འཁོར་ལོ་དམར་པོ་རྩིབས་བརྒྱད་པའི་མུ་ཁྱུད་ལ་པདྨའི་ཕྲེང་

བ་དང་། དེའི་ལྟེ་བར་ཐུགས་ཀྱི་འཁོར་ལོ་སྔོན་པོ་རྩིབས་བརྒྱད་པའི་མུ་ཁྱུད་ལ་རྡོ་རྗེའི་ཕྲེང་

བ་དང་། དེའི་ལྟེ་བར་བདེ་ཆེན་གྱི་འཁོར་ལོ་སྣ་ཚོགས་པདྨ་འདབ་མ་བརྒྱད་པའི་མུ་ཁྱུད་ལ་

གྲི་གུག་གི་ཕྲེང་བས་བསྐོར་བ། འཁོར་ལོ་བཞི་པོ་རེ་རེ་ལ་མཚམས་རྣམས་ན་གནས་པའི་

ཀ་བ་བརྒྱད་བརྒྱད་ཀྱིས་བཏེག་པའི་གདུང་ཟླུམ་རིམ་པ་བཞིའི་ཐོག་གིས་ཇེ་མཐོ་ཇེ་མཐོར་

གྱུར་པའི་རྩེ་མོར་རྡོ་རྗེ་ནོར་བུ་རིན་པོ་ཆེའི་ཏོག་གིས་སྤྲས་པའོ།། 

གཉིས་པ་(བརྟེན་པ་ལྷ་གསལ་གདབ་པ་)ལ་གཉིས། གཙོ་བོ་ཡབ་ཡུམ་གསལ་གདབ་པ་

དང་༑ འཁོར་གྱི་ལྷ་རྣམས་གསལ་གདབ་པའོ།། དང་པོ་(གཙོ་བོ་ཡབ་ཡུམ་གསལ་གདབ་པ་)ནི། 

དབུས་ཀྱི་པདྨའི་ལྟེ་བར་ཉི་མའི་གདན་ལ། བཅོམ་ལྡན་འདས་དཔལ་ཧེ་རུ་ཀ་སྐུ་མདོག་

མཐིང་ག །ཞལ་བཞི་པའི་རྩ་ཞལ་ནག །གཡོན་ལྗང་། རྒྱབ་དམར། གཡས་སེར་བ། ཞལ་

༡ ཁ་དང།  དབུས་དཔར། གཙང་དཔར།

༢ བརྒྱུ་ཞིང།  གཙང་དཔར། 

༣ ཁ་ཊཱཾ་ག་  གཙང་དཔར། 

རེ་རེའང་སྤྱན་གསུམ་པ། ཕྱག་བཅུ་གཉིས་པ། དཔྲལ་བར་རྡོ་རྗེ་རྩེ་ལྔ་པའི་ཕྲེང་བ་འཛིན་

པ༑ ཞབས་གཡས་བརྐྱངས་པས་1འཇིགས་བྱེད་ནག་པོ་ལག་པ་བཞི་པའི་དང་པོ་གཉིས་

ཐལ་མོ་སྦྱར་བ། ལྷག་མ་གཡས་ཌཱ་མ་རུ་དང་། གཡོན་རལ་གྲི་འཛིན་པའི་མགོ་བོ་མནན་

པ༑ གཡོན་བསྐུམས་པས་2དུས་མཚན་མ་དམར་མོ། ལག་པ་བཞི་པའི་དང་པོ་གཉིས་

ཐལ་མོ་སྦྱར་བ། ལྷག་མ་གཉིས་ཐོད་པ་དང་ཁ་ཊྭཱཾ་ག་འཛིན་པའི་ནུ་མ་མནན་པ། ཇོ་བོ་ཆེན་

པོས་གཡས་ཀྱིས་འཇིགས་བྱེད་དང་། གཡོན་གྱིས་དུས་མཚན་མ་གནོན་པར་བཤད་པ་ལྟར། མངོན་བརྗོད་ཀྱི་ལེའུ་

སོ་གཉིས་པ་དང་། ང་གཉིས་པར་ཡང་3དེ་བཞིན་དུ་བཤད་ལ། སྒྲུབ་ཐབས་ཀྱི་རྒྱ་གཞུང་མང་པོ་ལས་ཀྱང་གཡས་

བརྐྱངས་ཀྱིས་4འཇིགས་བྱེད་དང་། གཡོན་གྱིས་དུས་མཚན་མ་མནན་ཞེས་རིམ་པ་དེ་ལྟར་འབྱུང་བ་དང་བསྟུན་ནོ།། 

གདན་གཉིས་ཀའང་གདོང་གཅིག་པ། མིག་གསུམ་པ། ཕྱག་རྒྱ་ལྔས་བརྒྱན་པའོ།། ཕྱག་

དང་པོ་གཉིས་ཀྱིས་རྡོ་རྗེ་ཕག་མོ་ལ་འཁྱུད་པའི་གཡས་པས་རྡོ་རྗེ་རྩེ་ལྔ་པ་དང་། གཡོན་

པས་དྲིལ་བུ་བསྣམས་པ། དེའི་འོག་མ་གཉིས་ཀྱིས་གླང་པོ་ཆེའི་པགས་པ་དཀར་པོ་ཁྲག་

དང་བཅས་པའི་ན་བཟའ་ཕྱག་གཡས་པས་ལག་པ་གཡོན་པ་དང་། གཡོན་པས་རྐང་པ་

གཡོན་པའི་པགས་པ་རང་གི་རྒྱབ་ཏུ་སྡིགས་མཛུབ་དང་བཅས་པའི་ཕྱག་གིས་བརྒྱངས་ཏེ་

འཛིན་པའི་སྡིགས་མཛུབ་ཀྱི་རྩེ་གཉིས་སྨིན་མའི་ཐད་སོར་གནས་པ། གཡས་གསུམ་པ་ན་

ཌཱ་མ་རུ།5 བཞི་པ་ན་དགྲ་སྟ། ལྔ་པ་ན་གྲི་གུག །དྲུག་པ་ན་མདུང་རྩེ་གསུམ་པ་བསྒྲེང་བ། 

གཡོན་པའི་ཕྱག་གསུམ་པ་ན་རྡོ་རྗེས་མཚན་པའི་བྱང་ཆུབ་ཀྱི་སེམས་ཀྱི་རང་བཞན་གྱི་ཁ་ཊྭཱཾ་ག་ནི་

ཡུ་བ་དཀར་པོ་ཡར་རྩེ་རྡོ་རྗེ་ནག་པོ་རྩེ་ལྔ་པ་དེའི་འོག་ཏུ་རིམ་པ་བཞིན་བསྒྲིགས་པའི་མི་མགོ་སྐམ་པོ་དཀར་པོ། རྙིད་

པ་དམར་པོ། རློན་པ་ནག་པོ་གསུམ། ཡུ་བའི་དབུས་སུ་སྣ་ཚོགས་རྡོ་རྗེ། དེའི་འོག་ཏུ་བུམ་པ་སེར་པོ། མར་རྩེ་ནི་རྩེ་

༡ བརྐྱང་པས་  དབུས་དཔར། གཙང་དཔར།

༢ བསྐུམ་པས་  དབུས་དཔར། གཙང་དཔར།

༣ ང་གཉིས་བར་ཡང་  སྐུ་འབུམ་དཔར་མ། 

༤ བརྐྱང་གིས་  དབུས་དཔར། གཙང་དཔར།

༥ ཌ་མ་རུ།  དབུས་དཔར། 

གཅིག་པ་མཆོད་ཕྱིར་ཐོགས་དང་འབྲེལ་བ་ཡིན་ཏེ། མངོན་བརྗོད་དང་། ཕག་མོ་ཤེས་རབ་སྣང་བའི་སྒྲུབ་ཐབས་དང། 

ཁྱད་པར་གསལ་བྱེད་རྣམས་ཀྱི་དགོངས་པ་གཅིག་ཏུ་བསྡུས་པའོ།། བཞི་པ་ནི་ཁྲག་གིས་གང་བའི་བདེ་ 

བ་ཆེན་པོའ་ིརོའ་ིརང་བཞིན་གྱི་ཐོད་པ། ལྔ་པ་ན་རྡོ་རྗེ་ཞགས་པ། དྲུག་པ་ན་ཚངས་པའི་མགོ་བོ་

གདོང་བཞི་པ་བསྣམས་ཤིང་། སྣ་ཚོགས་རྡོ་རྗེས་མཚན་པའི་རལ་པའི་ཐོར་ཅོག་ཅན། 

དབུ་རེ་རེ་ལ་རྡོ་རྗེ་ནག་པོའ་ིཕྲེང་བ་སྟོད་སྨད་དུ་གནས་པ་གཉིས་ལ་བརྒྱུས་པའི་ཐོད་པ་

སྐམ་པོ་ལྔ་ལྔའི་ཕྲེང་བས་བརྒྱན་པ། དབུའི་གཡོན་དུ་ཅུང་ཟད་ཡོ་བའི་ཟླ་བ་ཕྱེད་པ་འཕྱང་

བ༑ ཞལ་རྣམ་པར་འགྱུར་བ། མཆེ་བ་བཞི་བཞི་གཙིགས་ཤིང་འཇིགས་སུ་རུང་བ། སྒེག་པ་

དཔའ་བ་མི་སྡུག་པ་སྟེ་སྐུའི་ཉམས་གསུམ་དང་། རྒོད་དང་དྲག་ཤ ལ་འཇིགས་སུ་རུང་བ་སྟེ་

གསུང་གི་ཉམས་གསུམ་དང་། སྙིང་རྗེ་དང་རྔམ་པ་དང་ཞི་བ་སྟེ་ཐུགས་ཀྱི་ཉམས་གསུམ་སྟེ་

ཉམས་དགུ་དང་ལྡན་པ། སྟག་གི་པགས་པའི་ཤམ་ཐབས་ཅན། མིའི་རྒྱུ་མ་ལ་བརྒྱུས་པའི་

མི་མགོ་རློན་པ་ལྔ་བཅུའི་འཕྲེང་བ། མགྲིན་པ་ནས་བརླ་ཕྲ་སྦོམ་གྱི་བར་དུ་འཕྱང་བ། ཕྱག་རྒྱ་དྲུག་

གིས་རྒྱས་བཏབ་པ། ནི་སྤྱི་གཙུག་གི་ནོར་བུ་དང་། མགུལ་རྒྱན་དང་། གདུ་བུ་དང་། རྣ་ཆ་དང༌། མཆོད་ཕྱིར་

ཐོགས་དང་། ཐལ་ཆེན་ནོ།། བར་པ་བཞི་ནི་མི་རུས་ལས་བྱས་པར་བཤད་ལ། བརྩོན་འགྲུས་དཔལ་གྱི་བཤེས་གཉེན་

གྱིས་འཁོར་ལོ་དང་། རྐེད་རྒྱན་སོགས་ཉེ་བའི་ཕྱག་རྒྱར་བཤད་པས་ཀྱང་བརྒྱན་པའོ།། མི་རུས་ཀྱི་ཐལ་བས་

ལུས་ཐམས་ཅད་ལ་བྱུགས་པའོ།། ཧེ་རུ་ཀའི་ཕྱག་མཚན་དང་རྒྱན་ཆ་སོགས་ཀྱི་དག་པ་

འགྲེལ་པར་གསུངས་པ་རྣམས་ཀྱི་དོན་ཕྱོགས་གཅིག་ཏུ་ཡིད་ལ་བྱེད་ཚུལ་ནི། ཡབ་ཡུམ་

ཕན་ཚུན་དུ་འཁྱུད་པས་ནི་ཐབས་དང་ཤེས་རབ་ཕན་ཚུན་དུ་འཁྱུད་པ་མཚོན་ཞིང་། དེའང་

ཡུམ་དང་སྦྱོར་བ་སོགས་ཀྱི་ལུས་ལ་གནད་དུ་བསྣུན་པའི་ཐབས་ཁྱད་པར་ཅན་ལས། མགོ་

བོ་ནས་བྱང་སེམས་ཀྱི་ཟླ་བ་ཞུ་བ་དང་། དེས་ལུས་ཀུན་ལ་ཁྱབ་པ་ལས་བྱུང་བའི་ཐབས་

བདེ་བ་ཆེན་པོས་ཤེས་རབ་སྟོང་པ་ཉིད་རྣམ་ཐར་བཞིའི་དོན་བསྒོམ་དགོས་པར་མཚོན་

པ་དང་། དེའི་བདེ་བ་ནི་ཁ་ཊྭཱཾ་ག་དང་ཐོད་པས་མཚོན་པའི་དོན་དང་། དེ་གཉིས་ཀྱང་རྡོ་རྗེ་



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  323

དང་དྲིལ་བུས་མཚོན་པའི་ཡེ་ཤེས་ལྔ་དང་། ཤེར་ཕྱིན་གྱི་དོན་དང་ཨཱ་ལི་ཀཱ་ལིའི་ཐབས་

ཤེས་སོ།། དེའི་བྱེད་ལས་ནི་ཆགས་སོགས་སྦྱོང་བ་དང་། གཏི་མུག་དྲལ་བ་དང་། སངས་

རྒྱས་ཐམས་ཅད་བསྐུལ་ཞིང་སྒོ་གསུམ་གྱི་སྐྱོན་དང་མཐར་འཛིན་གྱི་རྣམ་རྟོག་གཅོད་པ་

དང་༑ ཉོན་མོངས་པ་རྣམས་འབིགས་ཤིང་ཡང་དག་པའི་ཡེ་ཤེས་ཀྱི་འཆིང་བ་དང་། རྟག་

པ་འཁོར་བའི་ཡོད་མཐའ་དང་། ཆད་པ་མྱང་འདས་ཀྱི་མེད་མཐའ་གཉིས་གནོན་ཞིང་། 

སྟོང་ཉིད་རྟོགས་པས་འགྲོ་བ་ཀུན་ཟིལ་གྱིས་གནོན་པའོ།། དེ་ལྟར་མཛད་པའི་འབྲས་བུ་

ལ་སྐྱོན་ཟད་པའི་སྤངས་པ་ནི། ཚངས་མགོ་དང་། ཞི་མཐའ་སྤངས་པའི་འོད་གསལ་ལས་

གཟུགས་སྐུར་བཞེངས་པ་ནི་ཐོད་སྐམ་དང་། རྟེན་འབྲེལ་བཅུ་གཉིས་ཀྱི་སྒྲིབ་པ་ཐམས་

ཅད་སྦྱངས་པ་ནི་ཕྱག་བཅུ་གཉིས་དང་། ལོག་ལྟ་ཀུན་ལས་ལོག་པའི་ཞལ་འགྱུར་བ་དང། 

བདུད་བཞི་འཇོམས་པའི་མཆེ་བ་གཙིགས་པ་དང་། ཡོན་ཏན་གོང་ནས་གོང་དུ་འཕེལ་པའི་

རྟོགས་པ་ནི་རལ་པ་གྱེན་དུ་བསྡུས་པ་དང་། དེ་མཐར་ཕྱིན་ནས་ཡེ་ཤེས་ལྔར་གནས་པ་ནི་

རྡོ་རྗེའི་ཕྲེང་བ་དང་། ཡེ་ཤེས་དེས་ཇི་སྙེད་པ་ཐམས་ཅད་གཟིགས་པ་ནི་སྤྱན་གསུམ་དང་། 

འཕྲིན་ལས་བཞིས་སེམས་ཅན་ཐམས་ཅད་ཀྱི་དོན་མཛད་པ་ནི་སྣ་ཚོགས་རྡོ་རྗེ་དང་། ཕྱིན་

དྲུག་གི་ལམ་ཐམས་ཅད་རྫོགས་པར་མཛད་པ་ནི། ཕྱག་རྒྱ་དྲུག་གི་མཚོན་པའི་དོན་དང། 

གཤེགས་པ་ལྔ་དང་གཤེགས་མ་བཞིས་བསྡུས་པའི་ཞི་ལྷག་གི་ཉམས་ཐམས་ཅད་དང་

ལྡན་པའོ།། བཅོམ་ལྡན་འདས་ལ་མངོན་དུ་ཕྱོགས་པར་བཅོམ་ལྡན་འདས་མ་རྡོ་རྗེ་ཕག་མོ་

སྐུ་མདོག་དམར་མོ། ཞལ་གཅིག་པ་ཕྱག་གཉིས་པ། སྤྱན་གསུམ་པ། གཅེར་མོ་སྐྲ་གྲོལ་

བ༑ ཐོད་པའི་དུམ་བུས་བརྒྱན་པའི་འོག་པག་ཅན། ཕྱག་གཡོན་པས་ཡབ་ཀྱི་མགུལ་ནས་

འཁྱུད་པའི་ཐོད་པ་ན་བདུད་བཞི་ལ་སོགས་པའི་ཁྲག་གིས་གང་བ་བསྣམས་ནས་ཡབ་ཀྱི་

ཞལ་དུ་སྟོབ་པ། གཡས་པས་ཕྱོགས་བཅུའི་གདུག་པ་ཅན་ཀུན་ལ་རྡོ་རྗེ་དང་བཅས་པའི་

སྡིགས་མཛུབ་ཀྱིས་བསྡིགས་པར་མཛད་པ། འགྲོ་བ་སྟོང་པ་ཉིད་དུ་མཉམ་པར་རྟོགས་

པས་བསྐལ་པ་འཇིག་པའི་དུས་ཀྱི་མེ་ལྟ་བུ། ཤིན་ཏུ་དག་པའི་ཡེ་ཤེས་ཀྱི་སྣང་བ་དང་ལྡན་

པས༑ ཉི་མའི་འོད་ཅན་གྱི་གཟི་བརྗིད་ཆེ་བ། ཁྲག་ལ་དགྱེས་ཤིང་ཁྲག་འཛག་པ། བྱིན་པ་

གཉིས་ཀྱིས་ཡབ་ཀྱི་བརླའི་སྟེང་དུ་1ལེགས་པར་འཁྲིལ་བ། ལྷག་མཐོང་གི་རང་བཞིན་གྱི་

བདེ་བ་ཆེན་པོར་གནས་ཀྱང་འགྲོ་བའི་དོན་བྱེད་པས་ཐུགས་རྗེའི་བདག་ཉིད་ཅན། ཐལ་བ་

མ་གཏོགས་པའི་ཕྱག་རྒྱ་ལྔས་བརྒྱན་པ། མི་མགོ་སྐམ་པོ་ལྔའི་ཐོད་དང་།2 མི་མགོ་སྐམ་

པོ་ལྔ་བཅུའི་དོ་ཤལ་ཅན་དུ་བསྒོམ་མོ།། དེ་ནས་རྡོ་རྗེ་དང་པདྨ་སྦྱངས་ཏེ་ཡབ་ཀྱི་གསང་

གནས་མི་དམིགས་པ་ལས། ཧཱུཾ་དཀར་པོ་ལས་རྡོ་རྗེ་དཀར་པོའམ། ནག་པོ་རྩེ་ལྔ་པ་དང༌། 

བྱཱ་དམར་པོ་3ལས་བྱུང་བའི་ནོར་བུ་དམར་པོ་རྩེ་མོ་ལ་བྱཱ་སེར་པོས་མཚན་པ། ཡུམ་གྱི་

གསང་གནས་མི་དམིགས་པ་ལས། ཨ་ལས་པདྨ་དམར་པོ་འདབ་མ་གསུམ་པ། དྱཱ་དཀར་

པོ་ལས་བྱང་ཆུབ་ཀྱི་སེམས་མཚོན་པའི་ལྟེ་བ་དཀར་པོ། རྩེ་མོ་དྱཱ་སེར་པོས་མཚན་པ་

བསམ༑ ཡབ་ཀྱི་ལྟེ་བ་དང་ཐུགས་ཀར་ཟླ་གདན་ལ། ཡུམ་གྱི་སྙིང་པོ་དང་ཉེ་སྙིང་། མགྲིན་

པ་དང་དཔྲལ་བར་ཉི་གདན་ལ་རང་གི་སྙིང་པོ་དང་ཉེ་སྙིང་དགོད། ཡུམ་གྱི་ལྟེ་བ་དང་ཐུགས་

ཀར་ཉི་གདན་ལ། ཡབ་ཀྱི་སྙིང་པོ་དང་ཉེ་སྙིང་དང་། མགྲིན་པ་དང་དཔྲལ་བར་ཟླ་གདན་ལ་

རང་གི་སྙིང་པོ་དང་ཉེ་སྙིང་དགོད་དེ། སྔགས་ཐམས་ཅད་ཁ་དོག་དམར་པོ་འོད་ཟེར་འཕྲོ་

བ་གཡོན་སྐོར་དུ་དགོད་དོ།། ཡབ་ཡུམ་ཕན་ཚུན་དུ་ཙུམྦྷ་ན་བྱ་ཞིང་། སྔགས་རྣམས་ཀྱང་

ཕན་ཚུན་དུ་ཞལ་སྦྱོར་བ་དང་། འོད་ཟེར་འཁྱུད་པར་བསམས་ལ། ཡི་གེ་གསུམ་བརྗོད་ནས་

སྙོམས་པར་འཇུག་པར་བྱ་སྟེ། ཕྱི་རོལ་གྱི་4ཕྱག་རྒྱ་ལའང་ཆོ་ག་འདི་ཉིད་དོ།། སྙོམས་པར་

ཞུགས་པས་བྱང་སེམས་ཞུ་བ་སྤྱི་བོ་ནས་མགྲིན་པར་སླེབ་པ་ན་དགའ་བ་དང་། མགྲིན་པ་

༡ སྟེང་ན་  དབུས་དཔར། 

༢ ཐད་དང།  གཙང་དཔར། 

༣ བྱ་དམར་པོ་  དབུས་དཔར། 

༤ དེའི་ཕྱི་རོལ་གྱི་  དབུས་དཔར། 

ནས་སྙིང་གར་སླེབ་པ་ན་མཆོག་དགའ་དང་། སྙིང་ག་ནས་ལྟེ་བར་སླེབ་པ་ན་ཁྱད་པར་གྱི་

དགའ་བ་དང་། ལྟེ་བ་ནས་ནོར་བུའི་རྩེར་སླེབ་པ་ན་ལྷན་ཅིག་སྐྱེས་དགའི་ཡེ་ཤེས་སྐྱེས་

པར་བསམས་ལ། སྟོང་པ་ཉིད་ཀྱི་ལྟ་བ་དྲན་པར་བྱས་ཏེ་བདེ་སྟོང་དབྱེར་མེད་དུ་སྦྱར་ལ་

བསྐྱང་༑1 དེ་ནས་རྟེན་བརྟེན་པའི་དཀྱིལ་འཁོར་གཉིས་ཀྱང་བདེ་སྟོང་དབྱེར་མེད་ཀྱི་ངོ་བོར་

ལྟ་བའི་མོས་པ་ཤ གས་ཅན་བསྐྱེད་དོ།། འདི་གོམས་ན་རིམ་པ་དང་པོའ་ིསྐབས་སུའང་དེའི་

ཉམས་ཤ གས་ཅན་འཆར་བས་ཡབ་ཡུམ་སྙོམས་པར་འཇུག་པའི་སྐབས་ཀུན་ཏུ་དགའ་བ་

རྩོམ་པའི་དམིགས་པ་རྣམས་དམིགས་ཕྱེད་པ་དང་། དལ་བུས་བརྟན་པར་བྱས་ལ་མོས་པ་

ཚུན་ཆོད་ཀྱིས་ཀྱང་དགའ་བཞི་བསྐྱེད་པའི་མཐར་བདེ་སྟོང་སྦྱར་ལ་བསྒོམ་ཞིང་། བསྒོམས་

པའི་དཀྱིལ་འཁོར་དང་བཟླས་པ་སོགས་ཀྱི་ཆོ་ག་ཐམས་ཅད་བྱང་ཆུབ་སེམས་ཀྱི་ངོ་བོར་

མོས་ནས་ངེས་པར་བྱ་དགོས་པར་གསུངས་པ་ལྟར་བྱེད་པ་ནི་རིམ་པ་དང་པོ་བསྒོམས་

པས་རྫོགས་རིམ་གྱི་རྟོགས་པ་སྐྱེ་བའི་རྒྱུད་སྨིན་པའི་ཐབས་དམ་པར་ཟུངས་ཤིག ། 

གཉིས་པ་(འཁོར་གྱི་ལྷ་རྣམས་གསལ་གདབ་པ་)ནི། པདྨའི་འདབ་མ་ལ་ཤར་དུ་མཁའ་འགྲོ་མ་

ནག་མོ། བྱང་དུ་ལཱ་མ་ལྗང་གུ། ནུབ་ཏུ་ཁཎྜ་རོ་ཧི་དམར་མོ། ལྷོར་གཟུགས་ཅན་མ་སེར་

མོ༑ ཐམས་ཅད་ཀྱང་ཞལ་གཅིག་མ། སྤྱན་གསུམ་མ། མཆེ་བ་རྣམ་པར་གཙིགས་པའི་

ཞལ་ཅན། གཅེར་བུ་སྐྲ་གྲོལ་བ། ཕྱག་བཞིའི་གཡས་དང་པོས་གྲི་གུག་དང་། གཡོན་དང་

པོས་ཐོད་པ་བཟུང་ནས་ཐུགས་ཀར་འཁྱུད་པའི་ཚུལ་མཛད་ཅིང་། གཡས་འོག་མས་ཌཱ་

མ་རུ་དང་། གཡོན་འོག་མས་ཁ་ཊྭཱཾ་ག་བསྣམས་པ། ཅུང་ཟད་བཞད་པ། ཞབས་གཡས་

བརྐྱང་བས་བཞུགས་པ། ཕྱག་རྒྱ་ལྔས་བརྒྱན་པ། ཐོད་སྐམ་ལྔའི་དབུ་རྒྱན་དང་། ཐོད་སྐམ་

ལྔ་བཅུའི་དོ་ཤལ་ཅན་ནོ།། མཚམས་བཞིར་ཟླ་གདན་ལ་བདུད་རྩི་ལྔས་གང་བའི་ཐོད་པ་

བཞི་བསམ་མོ།། དེ་ནས་འཁོར་ལོ་གསུམ་གྱི་རྩིབས་ཉེར་བཞི་ཡུལ་ཉེར་བཞིའི་ངོ་བོ་དང་

༡ བསྐྱེད༑  དབུས་དཔར། 

རྩིབས་ལ་བཀོད་པའི་ལྷ་ཡབ་ཡུམ་རྣམས་ཡུལ་དེ་ན་གནས་པའི་དཔའ་བོ་དང་དཔའ་མོར་

དངོས་སུ་མོས་པ་བྱས་ལ། ཐུགས་འཁོར་གྱི་ཤར་རྩིབས་པུལླིར་1མ་ལ་ཡར་ཁཎྜ་ཀ་པཱ་ལ་

དང་རབ་གཏུམ་མ། དེ་བཞིན་དུ་སྦྱར་ཏེ། བྱང་ཛཱ་ལནྡྷ་རར་མཧཱ་ཀཾ་ཀ་ལ་དང་གཏུམ་མིག་

མ༑ ནུབ་ཨཽཌྜི་ཡ་ནར་ཀཾ་ཀ་ལ་དང་འོད་ལྡན་མ། ལྷོ་ཨརྦུ་ཏར་མཆེ་བ་རྣམ་པར་གཙིགས་

པ་དང་སྣ་ཆེན་མ། མེ་གོ་དཱ་བ་རིར་སུ་ར་བེ་རི་ཎཱ་དང་དཔའ་བོའ་ིབློ་ཅན་མ། བདེན་བྲལ་

རཱ་མེ་ཤྭ་རིར་འོད་དཔག་མེད་དང་ཁརྦ་རི། རླུང་དེ་བཱི་ཀོ་ཊིར་རྡོ་རྗེའི་འོད་དང་ལངྐའི་དབང་

ཕྱུག་མ། དབང་ལྡན་མཱ་ལྭ་2བར་རྡོ་རྗེའི་སྐུ་དང་ཤིང་གྲིབ་མ་སྟེ་ཐུགས་ཀྱི་འཁོར་ལོ་ནམ་

མཁའ་ལ་སྤྱོད་པའི་ཚུལ་གྱིས་བཞུགས་པ་ཐམས་ཅད་ཀྱང་སྐུ་མདོག་སྔོན་པོའ།ོ། གསུང་གི་

འཁོར་ལོའ་ིཤར་རྩིབས་ཀཱ་མ་རཱུ་པར་མྱུ་གུ་ཅན་དང་ས་སྲུངས་མ། བྱང་ཨོ་ཊེར་རྡོ་རྗེ་རལ་

པ་ཅན་དང་འཇིགས་བྱེད་ཆེན་མོ། ནུབ་ཏྲི་ཤ་3ཀུ་ནེར་དཔའ་བོ་ཆེན་པོ་དང་རླུང་གི་ཤ གས་

ཅན་མ། ལྷོ་ཀོ་ས་ལར་རྡོ་རྗེ་ཧཱུཾ་མཛད་དང་ཆང་མཐུང་མ། མེ་ཀ་ལིངྐར་རབ་ཏུ་བཟང་པོ་

དང་སྔོ་བསངས་ལྷ་མོ། བདེན་བྲལ་ལམ་པ་ཀར་རྡོ་རྗེ་བཟང་པོ་དང་ཤིན་ཏུ་བཟང་མོ། རླུང་

ཀཉྩིར་འཇིགས་བྱེད་ཆེན་པོ་དང་རྟ་རྣ་མ། དབང་ལྡན་ཧི་མཱ་ལ་ཡར་མིག་མི་བཟང་དང་བྱ་

གདོང་མ་སྟེ་གསུང་གི་འཁོར་ལོ་ས་ལ་སྤྱོད་པའི་ཚུལ་གྱིས་བཞུགས་པ་ཐམས་ཅད་ཀྱང་

སྐུ་མདོག་དམར་པོའ།ོ། སྐུའི་འཁོར་ལོའ་ིཤར་རྩིབས་པྲེ་ཏ་བུ་རིར་སྟོབས་པོ་ཆེ་དང་འཁོར་

ལོའ་ིཤ གས་ཅན་མ། བྱང་གྲི་ཧ་དེ་བ་ཏར་རིན་ཆེན་རྡོ་རྗེ་དང་དུམ་སྐྱེས་མ། ནུབ་སཽ་རཥྜར་

རྟ་མགྲིན་དང་ཆང་འཚོང་མ། ལྷོ་སུ་བརྞ་དཱི་པར་ནམ་མཁའི་སྙིང་པོ་དང་འཁོར་ལོའ་ིགོ་ཆ་

མ༑ མེ་ནཱ་ག་རར་དཔལ་ཧེ་རུ་ཀ་དང་ཤིན་ཏུ་དཔའ་མོ། བདེན་བྲལ་སིནྡྷུ་ར་པདྨ་གར་གྱི་

༡ པུལླི་ར་  དབུས་དཔར། གཙང་དཔར།

༢ མཱ་ཝ་  དབུས་དཔར། གཙང་དཔར།

༣ ཏི་ཤ་  དབུས་དཔར། 



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  327

དབང་ཕྱུག་དང་སྟོབས་ཆེན་མ།1 རླུང་མ་རུར་རྣམ་པར་སྣང་མཛད་དང་འཁོར་ལོ་སྒྱུར་མ། 

དབང་ལྡན་ཀུ་ལུ་ཏར་རྡོ་རྗེ་སེམས་དཔའ་དང་བརྩོན་འགྲུས་ཆེན་མོ་སྟེ། སྐུའི་འཁོར་ལོ་ས་

འོག་ན་སྤྱོད་པའི་ཚུལ་གྱིས་གཞུགས་པ་ཐམས་ཅད་ཀྱང་སྐུ་མདོག་དཀར་པོ་སྟེ། དཔའ་བོ་

ཉེར་བཞི་པོ་ཐམས་ཅད་ཞལ་གཅིག་པ། སྤྱན་གསུམ་པ། རལ་པའི་ཐོར་ཚུགས་ཅན། དཔའ་

བོའ་ིདར་ཐོད་དཔྲལ་བར་བཅིངས་པ། ཕྱག་བཞིའི་དང་པོ་གཉིས་ཀྱིས་རྡོར་དྲིལ་བཟུང་ནས་

ཡུམ་ལ་འཁྱུད་པ། ལྷག་མ་གཡས་ཌཱ་མ་རུ་དང་གཡོན་ཁ་ཊྭཱཾ་ག་འཛིན་པ། ཕྱག་རྒྱ་དྲུག་

གིས་བརྒྱན་པ། ཐོད་སྐམ་ལྔའི་དབུ་རྒྱན་དང་། ཐོད་རློན་ལྔ་བཅུའི་དོ་ཤལ་ཅན། གཡས་

བརྐྱངས་ཀྱིས་2བཞུགས་པའོ།། དཔའ་མོ་ཉེར་བཞི་པོ་ཐམས་ཅད་ཀྱང་ཞལ་གཅིག་ཕྱག་

གཉིས་མ། སྤྱན་གསུམ་མ། ཡབ་ལ་འཁྱུད་པའི་ཕྱག་གཉིས་ཀྱི་གཡས་པས་གདུག་པ་ལ་

བསྡིགས་པའི་སྡིགས་མཛུབ་དང་བཅས་པས་གྲི་གུག་འཛིན་ཅིང་། གཡོན་པས་ཁྲག་གིས་

གང་བའི་ཐོད་པ་འཛིན་ཅིང་སྟོབ་པ། དྲག་མོའ་ིགཟུགས་ཅན་གཅེར་མོ་སྐྲ་གྲོལ་བས་3རྣམ་

པར་མཛེས་ཤིང་། ཕྱག་རྒྱ་ལྔས་བརྒྱན་པ། ཐོད་སྐམ་ལྔའི་དབུ་བརྒྱན་དང་། ཐོད་སྐམ་ལྔ་

བཅུའི་དོ་ཤལ་ཅན། འོག་པག་སིལ་སིལ་གྱི་སྒྲ་སྒྲོག་པའོ།། ཤར་སྒོར་ཁྭ་གདོང་མ། བྱང་

སྒོར་འུག་གདོང་མ། ནུབ་སྒོར་ཁྱི་གདོང་མ། ལྷོ་སྒོར་ཕག་གདོང་མ། ཤར་ལྷོར་གཤིན་རྗེ་

བརྟན་མ། ལྷོ་ནུབ་ཏུ་གཤིན་རྗེ་ཕོ་ཉ་མོ། ནུབ་བྱང་དུ་གཤིན་རྗེ་མཆེ་བ་མ། བྱང་ཤར་དུ་

གཤིན་རྗེ་འཇོམས་མ་སྟེ། སྐུ་མདོག་ནི་བཤད་ཟིན་ལ། དྲག་མོ་ཆེན་མོ། སེམས་ཅན་ཀུན་

གྱི་དོན་མཛད་པ་ལ་བརྩོན་པ། རོའ་ིགདན་ཅན། ཞལ་ཕྱག་གི་གྲངས་དང་། ཕྱག་མཚན་ལ་

སོགས་པ་ནི་མཁའ་འགྲོ་མ་ལ་སོགས་པ་དང་འདྲའོ།། འཁོར་གྱི་ལྷ་ཐམས་ཅད་ཀྱང་དཔྲལ་

བར་རྡོ་རྗེའི་ཕྲེང་བ་འཛིན་པའོ།། 

༡ སྟོབས་ཆེན་མོ།  སྐུ་འབུམ་དཔར་མ། གཙང་དཔར། 

༢ གཡས་བརྐྱང་གིས་  དབུས་དཔར། གཙང་དཔར།

༣ གྲོལ་བ་བས་  དབུས་དཔར། 

གསུམ་པ་(ཕྱོགས་མཐུན་གྱི་དག་པ་དང་ལུས་དཀྱིལ་བསྒོམ་པ་)ལ་གཉིས། བྱང་ཕྱོགས་སོ་བདུན་

ལྷ་དང་སྦྱར་བ་དང་། ལུས་ཀྱི་དཀྱིལ་འཁོར་བསྒོམ་པའོ།། དང་པོ་(བྱང་ཕྱོགས་སོ་བདུན་ལྷ་དང་

སྦྱར་བ་)ནི། སྔར་གསང་གནས་གཉིས་སྦྱངས་པ་དང་། གནས་བཞི་སྔགས་ཀྱིས་བྱིན་གྱིས་

བརླབ་པ་སོགས་གསལ་གདབ་ལ་སྙོམས་པར་ཞུགས་ཏེ་དགའ་བ་བསྐྱེད་ལ་ལྟ་བ་དྲན་

པར་བྱས་ནས། བདེ་སྟོང་དབྱེར་མེད་དུ་སྦྱར་བ་དེ་ཉིད་རང་གི་ངོ་བོ་དང་གྲོགས་དང་བྱེད་

ལས་སོགས་ཀྱི་སྒོ་ནས་བྱང་ཆུབ་ཀྱི་ཕྱོགས་ཀྱི་ཆོས་སོ་བདུན་དུ་ཤེས་པར་བྱས་ལ། དེ་

ཉིད་ལྷ་སོ་བདུན་དུ་ཤར་བའོ་སྙམ་དུ་མདོར་བསྡུས་ཏེ་སྦྱར་བ་དང་། རྒྱས་པར་སྦྱར་བ་

གཉིས་སྐབས་དང་སྦྱར་ལ་བྱའོ།། འདི་བསྒོམ་པའི་དགོས་པ་ནི་འགྲེལ་པ་གསུམ་ལས། ལྷའི་རྣམ་པ་ལ་

མངོན་ཞེན་འདོར་བ་དང་། ཐམས་ཅད་ཤེས་པ་ཉིད་ཐོབ་པར་བྱ་བའི་ཕྱིར་དུ་བསྒོམ་པར་བཤད་པའི་དང་པོ་ནི་འབྲས་

བུའི་སྐབས་ན་གཉིས་མེད་བདེ་ཆེན་གྱི་ཡེ་ཤེས་ཉིད་ལྷར་ཤར་བ་ཡིན་ལ། དེ་དང་རྗེས་སུ་མཐུན་པར་འབྲས་བུ་ལམ་

དུ་བྱེད་པའི་དོན་ཡིན་པས་བདེ་སྟོང་གི་ཡེ་ཤེས་ལྷར་ཤར་བ་མིན་པའི་ལྷ་སྐུ་ལ་ཞེན་པ་འགོག་པའི་དོན་ཡིན་གྱི། ལྷ་སྐུ་

འཇའ་ཚོན་ལྟ་བུ་ཞིག་བསྒོམས་ནས། ལྷ་སྐུ་ལ་གདོས་བཅས་སུ་འཛིན་པ་བཟློག་པ་ཙམ་ཡང་མིན་ལ། སོ་བདུན་པོ་1 

ཐེག་ཆེན་གཞན་དང་ཐུན་མོང་བ་ཉིད་ལྟར་སྟོན་པའང་2མིན་ནོ།། གཉིས་པའི་དོན་ནི་འཆད་པར་འགྱུར་རོ།། རྒྱས་

པ་ནི་ལུས་དང་ཚོར་བ་དང་། ཆོས་དང་། སེམས་རྗེས་སུ་དྲན་པ་ཉེ་བར་བཞག་པ་བཞི་ནི། 

རིམ་པ་བཞིན་གཡོན་སྐོར་གྱིས་མཁའ་འགྲོ་མ་སོགས་བཞི་དང་། འདུན་པའི་དང་། བརྩོན་

འགྲུས་ཀྱི་དང་། དཔྱོད་པའི་དང་། སེམས་ཀྱི་རྫུ་འཕྲུལ་གྱི་རྐང་པ་བཞི་ནི། རིམ་པ་བཞིན་

རབ་གཏུམ་མ་དང་། གཏུམ་མིག་མ་དང་། འོད་ལྡན་མ་དང་། སྣ་ཆེན་མ་བཞི་དང་། དད་

པའི་དང་། བརྩོན་འགྲུས་ཀྱི་དང་། དྲན་པའི་དང་། ཏིང་ངེ་འཛིན་གྱི་དབང་པོ་བཞི་ནི་རིམ་པ་

བཞིན༑ དཔའ་བོའ་ིབློ་ཅན་མ་དང་། མིའུ་ཐུང་མ་དང་། ལངྐའི་དབང་ཕྱུག་མ་དང་། ཤིང་གྲིབ་

༡ སོ་བདུན་པ་  དབུས་དཔར། 

༢ སྔོན་པའང་  དབུས་དཔར། 

མ་བཞི་དང་། ཤེས་རབ་ཀྱི་དབང་པོ་དང་། དད་པའི་དང་། བརྩོན་འགྲུས་ཀྱི་དང་། དྲན་པའི་

སྟོབས་བཞི་ནི་རིམ་པ་བཞིན། ས་སྲུངས་མ་དང་། འཇིགས་བྱེད་ཆེན་མོ་དང། རླུང་ཤ གས་

མ་དང་། ཆང་འཐུང་མ་དང་བཞི་དང་།1 ཏིང་ངེ་འཛིན་གྱི་སྟོབས་དང་། ཤེས་རབ་ཀྱི་སྟོབས་

དང་༑ ཏིང་ངེ་འཛིན་དང་། བརྩོན་འགྲུས་ཡང་དག་བྱང་ཆུབ་ཀྱི་ཡན་ལག་བཞི་ནི་རིམ་པ་

བཞིན༑ སྔོ་བསངས་ལྷ་མོ་དང་། ཤིན་ཏུ་བཟང་མོ་དང་། རྟ་རྣ་མ་དང་། བྱ་གདོང་མ་བཞི་

དང་༑ དགའ་བ་དང་། ཤིན་ཏུ་སྦྱངས་པ་དང་། ཆོས་རབ་ཏུ་རྣམ་འབྱེད་དང་། དྲན་པ་ཡང་

དག་བྱང་ཆུབ་ཀྱི་ཡན་ལག་བཞི་ནི་རིམ་པ་བཞིན། འཁོར་ལོའ་ིཤ གས་ཅན་མ་དང་། དུམ་

སྐྱེས་མ་དང་། ཆང་འཚོང་མ་དང་། འཁོར་ལོའ་ིགོ་ཆ་མ་བཞི་དང་། བཏང་སྙོམས་ཡང་དག་

བྱང་ཆུབ་ཀྱི་ཡན་ལག་དང་། ཡང་དག་པའི་ལྟ་བ་དང་། རྟོག་པ་དང་། ངག་བཞི་ནི་རིམ་པ་

བཞིན༑ ཤིན་ཏུ་དཔའ་མོ་དང་། སྟོབས་ཆེན་མ་དང་། འཁོར་ལོ་སྒྱུར་མ་དང་། བརྩོན་འགྲུས་

ཆེན་མོ་བཞི་དང་། ཡང་དག་པའི་ལས་ཀྱི་མཐའ་དང་། འཚོ་བ་དང་། རྩོལ་བ་དང་། དྲན་པ་

བཞི་ནི་རིམ་པ་བཞིན། ཁྭ་གདོང་མ་དང་། འུག་གདོང་མ་དང་། ཁྱི་གདོང་མ་དང་། ཕག་

གདོང་མ་བཞི་དང་། ཡང་དག་བའི་ཏིང་ངེ་འཛིན་ནི་དཔལ་ཧེ་རུ་ཀའོ།། བྱང་ཕྱོགས་སོ་བདུན་

ལྷ་མོ་དང་སྦྱོར་བའི་2སྐབས་སུ་ཡང་དག་བའི་ཏིང་ངེ་འཛིན་ནི་ཧེ་རུ་ཀ་དང་དངོས་སུ་སྦྱོར་བ་ན་3ཆོས་སྔ་མ་ཉེར་བཞི་

ཡང་རང་རང་གི་དཔའ་བོ་དང་སྦྱོར་བ་ཤེས་ནུས་ལ། དེའི་རིགས་པས་ཡང་དག་པའི་ཏིང་ངེ་འཛིན་ནི་གཙོ་མོ་དང་སྦྱོར་

བའང་ཤེས་ནུས་པས། དག་པ་དེ་རྣམས་ནི་དཔའ་བོ་དང་རྣལ་འབྱོར་མ་གཉིས་སུ་མེད་པའི་དག་པའོ།། དགེ་བའི་

ཆོས་མ་སྐྱེས་པ་བསྐྱེད་པ་དང་། སྐྱེས་པ་རྣམས་བསྲུང་བ་དང་། མི་དགེ་བའི་ཆོས་སྐྱེས་

པ་རྣམས་སྤོང་བ་དང་། མ་སྐྱེས་པ་རྣམས་ནི་བསྐྱེད་པའི་ཡང་དག་སྤོང་བ་བཞི་ནི་རིམ་པ་

བཞིན༑ གཤིན་རྗེ་བརྟན་མ་དང་། ཕོ་ཉ་མོ་དང་། མཆེ་བ་མ་དང་། འཇོམས་མ་བཞིའོ།། ཡང་

༡ ཆང་འཐུང་མ་བཞི་དང།  དབུས་དཔར། གཙང་དཔར།

༢ སྦྱར་བའི་  སྐུ་འབུམ་དཔར་མ། 

༣ སྦྱོར་བ་ནི་  སྐུ་འབུམ་དཔར་མ། 

དག་བའི་ཏིང་ངེ་འཛིན་ནི་ཧེ་རུ་ཀར་བཤད་པའི་འོག་ཏུ་གཉེན་པོའ་ིཕྱོགས་སྒྲུབ་པ་དང་། མི་མཐུན་ཕྱོགས་འགོག་པའི་

སྤོང་བ་བཞི་བཤད་པ་ནི། བྱང་ཕྱོགས་སྔ་མ་སོ་གསུམ་གྱི་བྱ་བ་དེ་གཉིས་སྒྲུབ་པ་ནི། ཧེ་རུ་ཀ་མ་ཐོབ་བར་དུ་བྱ་དགོས་

པར་ཤེས་པའི་དོན་དུ་ཁྱད་པར་གསལ་བྱེད་ལས་བཤད། གཉིས་པ་(ལུས་ཀྱི་དཀྱིལ་འཁོར་བསྒོམ་པ)ནི། རང་གི་

ལུས་ཀྱི་ཆ་རགས་པ་དང་ཕྲ་བ་རྩ་དང་ཁམས་རྣམས་རྟེན་བརྟེན་པའི་ལུས་དཀྱིལ་དུ་བསྒོམས་

པས༑ རིམ་པ་གཉིས་པའི་སྐབས་སུ་ལུས་ལ་གནད་དུ་བསྣུན་པ་ལས་རྫོགས་རིམ་གྱི་རྟོགས་

པ་ཁྱད་པར་ཅན་སྐྱེ་བའི་རྒྱུད་སྨིན་པར་དཔའ་བོ་དང་རྣལ་འབྱོར་མ་རྣམས་ཀྱིས་བྱིན་གྱིས་

རློབ་པའི་ཕྱིར་དུ་གཉིས་པ་ལུས་དཀྱིལ་སྒོམ་པ་ལ་གཉིས། ལུས་རགས་པ་རྟེན་གྱི་དཀྱིལ་

འཁོར་དུ་སྒོམ་པ་དང་། ལུས་ཕྲ་བ་བརྟེན་པའི་དཀྱིལ་འཁོར་དུ་སྒོམ་པའོ།། དང་པོ་ནི། འདིའི་

སྒོམ་ཚུལ་ནི་སྔར་འབྱུང་བ་རིམ་བརྩེགས་རི་རབ་གཞལ་ཡས་ཁང་དང་བཅས་པ་བསྐྱེད་པ་

དེ་ཉིད་ཀྱི་རྒྱུན། ད་གཟོད་གཞལ་ཡས་ཁང་མ་བསྡུས་བར་དུ་འཇུག་པར་མོས་པའི་ལུགས་

ཡིན་པས། རང་གི་རིགས་འདྲ་སྔ་མ་དང་། ལུས་ཀྱི་ཆ་རེ་ལ་བརྟེན་ནས་རིགས་འདྲ་ཕྱི་

མ་སྐྱེས་པར་སྒོམ་པ་ཡིན་ནོ།། དེའང་རྐང་པ་གཉིས་བགྲད་པ་གཞུའི་དབྱིབས་སུ་ཡོད་པ་

ཡོངས་སུ་གྱུར་པ་ལས། འབྱུང་བ་རིམ་བརྩེགས་ཀྱི་རླུང་གཞུའི་དབྱིབས་ཅན་དང་། སུམ་

མདོ་གྲུ་གསུམ་གྱི་གཟུགས་སུ་ཡོད་པ་ལས་མེ་དཀྱིལ་ཟུར་གསུམ་དང་། ལྟོ་བ་ཟླུམ་པོའ་ི

དབྱིབས་ཅན་ལས་ཆུ་དཀྱིལ་ཟླུམ་པོ་དང་། སྙིང་ག་གྲུ་བཞི་པ་ལས་ས་དཀྱིལ་གྲུ་བཞི་དང། 

སྒལ་ཚིགས་ལས་རི་རབ། སྤྱི་བོའ་ིརྩ་སོ་གཉིས་ལས་པདྨ༌། ལུས་འདོམ་གང་ཡན་མན་དང་

ཕན་ཚུན་དུ་མཉམ་པ་ལས་ངོས་བཞི་1མཉམ་པའི་གཞལ་ཡས་ཁང་གྲུ་བཞི་པ། ཕ་གུ་དང་དྲ་

ཕྱེད་སོགས་ཀྱི་རྒྱན་གྱིས་རབ་ཏུ་མཛེས་པའི་ཧེ་རུ་ཀའི་དཀྱིལ་འཁོར། རྐང་བརྒྱད་ལས་ཀ་

བ་བརྒྱད། རང་གི་ལུས་ངག་ཡིད་གསུམ་ལས་འཁོར་ལོ་གསུམ་དུ་བསམ་མོ།། 

གཉིས་པ་(ལུས་ཀྱི་དཀྱིལ་འཁོར་བསྒོམ་པ་)ནི། སྙིང་ག་ཆོས་ཀྱི་འཁོར་ལོའ་ིདབུས་ཀྱི་དྷཱུ་

༡ ངོས་གཞི་  སྐུ་འབུམ་དཔར་མ། 

ཏཱིའི་ནང་གི་བྱང་སེམས་བ་མོ་ལྟ་བུ་འཛག་པ། ཡུངས་ཀར་སྦོམ་པོའ་ིཚད་ཀྱི་དཔྱིད་ཧཱུཾ་

ཡིག་ཡོངས་སུ་གྱུར་པ་ལས་བཅོམ་ལྡན་འདས་ཧེ་རུ་ཀ །ལྟེ་བའི་དམར་ཆ་གཏུམ་མོ་མེའི་

གཟུགས་ཀྱི་ཐིག་ལེ་ཡོངས་སུ་གྱུར་པ་ལས་བཅོམ་ལྡན་འདས་མ་རྡོ་རྗེ་ཕག་མོ་སྟེ། དཔྱིད་

དང་ཐིག་ལེའི་ངོ་བོ་གཉིས་སྙིང་གར་ཕྲད་ནས་སྙོམས་པར་འཇུག་པས་བཞུགས་པའོ།། 

སྙིང་གའི་ཤར་ལ་སོགས་པའི་འབྱུང་བ་བཞིའི་རླུང་རྒྱུ་བའི་རྩ་འདབ་སུམ་སྐོར་མ། འདོད་མ། 

ཁྱིམ་མ། གཏུམ་མ། བཞི་ལས། ཤར་དུ་མཁའ་འགྲོ་མ། བྱང་དུ་ལཱ་མ། ནུབ་ཏུ་ཁཎྜ་རོ་ཧི། ལྷོར་

གཟུགས་ཅན་མ། ཤར་ལྷོ་ལ་སོགས་པའི་མཆོད་པ་བཞིའི་རྩ་འདབ་ལས་བདུད་རྩི་ལྔས་

གང་བའི་ཐོད་པ་བཞིའོ།། སྤྱི་བོ་ལ་སོགས་པའི་གནས་ཉེར་བཞིར། པཱུ། ཛཱ། ཨོ། ཨ། གོ། 

རཱ༑ དེ། མཱ། ཀཱ། ཨོ། ཏྲ།ྀ ཀོ། ཀ  ལ། ཀཱ། ཧི། པྲེ། གྲི། ས།ཽ སུ། ན། སི། མ། ཀུ། རྣམས་ཐིག་

ལེས་བརྒྱན་པ་ཡོངས་སུ་གྱུར་པ་ལས། རྩིབས་ཁོང་སྟོང་རྩིབས་ཤ ན་གྱི་རྣམ་པ་དང་ལྡན་

པའི་འཁོར་ལོ་ཉེར་བཞིའི་རྣམ་པར་བསྐྱེད་ལ་ཕྱིའི་ཡུལ་ཉེར་བཞི་དངོས་ཡིན་པར་མོས་པ་

བྱའོ༑༑ གནས་ཉེར་བཞིའི་རྩ་ཉེར་བཞི་དང་། དེའི་ནང་གི་ཁམས་ཉེར་བཞི་ངོ་བོ་1དབྱེར་མེད་

དུ་མོས་ལ། རྩ་དང་ཁམས་ཡོངས་སུ་གྱུར་པ་ལས་དཔའ་མོ་ཉེར་བཞི་དང་དཔའ་བོ་ཉེར་

བཞིར་གྱུར་པར་བསམ་མོ།། སྤྱི་བོ་སྟེ་སྐྲ་མཚམས་པཱུལླི་ར་མ་ལ་ཡ་ན་གནས་པའི་རྩ་མི་ཕྱེད་

མ་སོ་དང་སེན་མོ་འབབ་པ་རང་གི་ཁམས་དང་རྩ་གཉིས་ཡོངས་སུ་གྱུར་པ་ལས། ཁཎྜ་ཀ་པཱ་ལ་

དང་རབ་གཏུམ་མ། དེ་བཞིན་དུ་སྦྱར་ཏེ། སྤྱི་གཙུག་ཛཱ་ལནྡྷ་རར་ཁམས་དང་རྩ་ཕྲ་གཟུགས་མ། 

སྐྲ་དང་བ་སྤུ་འབབ་པ།2 ལས། མཧཱ་ཀཾ་ཀ་ལ་དང་གཏུམ་མིག་མ། རྣ་བ་གཡས་པ་ཨོཌྜི་ཡ་ནར་

ཁམས་དང་རྩ་བརྩེ་བ་མ། པགས་པ་དང་དྲི་མ་འབབ་པ།3 ལས། ཀཾ་ཀ་ལ་དང་འོད་ལྡན་མ། ལྟག་པ་

༡ དངོས་པོ་  སྐུ་འབུམ་དཔར་མ། 

༢ འབབ་མ།  དབུས་དཔར། གཙང་དཔར།

༣ དྲིས་འབབ་མ།  དབུས་དཔར། 

དྲི་མ་འབབ་མ།  གཙང་དཔར། 

ཨརྦུ་ཏར་ཁམས་དང་རྩ་གཡོན་པ་མ། ཤ་འབབ་པ། ལས། མཆེ་བ་རྣམ་པར་གཙིགས་པ་དང་སྣ་

ཆེན་མ་སྟེ་གནས་སོ།། རྣ་བ་གཡོན་པ་གོ་དཱ་བ་རིར་ཁམས་དང་རྩ་ཐུང་ངུ་མ།1 རྒྱུས་པ་འབབ་པ།  

ལས༑ སུ་ར་བཻ་རི་ཎ་དང་དཔའ་བོའ་ིབློ་ཅན་མ། སྨིན་མཚམས་ར་མེ་ཤྭ་རིར་ཁམས་དང་

རྩ་རུས་སྦལ་སྐྱེས་མ།2 རུས་པ་འབབ་པ། ལས། འོད་དཔག་མེད་དང་ཁརྦ་རི། མིག་གཉིས་དེ་བཱི་

ཀོ་ཊིར་ཁམས་དང་རྩ་སྒོམ་པ་མ། མཆིན་པ་འབབ་པ། ལས། རྡོ་རྗེ་འོད་དང་ལཾ་ཀའི་དབང་ཕྱུག་

མ༑ ཕྲག་པ་གཉིས་མཱ་ལ་བར་ཁམས་དང་རྩ་དབང་མ། སྙིང་འབབ་པ། ལས། རྡོ་རྗེའི་སྐུ་དང་ཤིང་

གྲིབ་མ་སྟེ། ཉེ་བའི་གནས་ཏེ་ཐུགས་འཁོར་རོ།། མཆན་ཁུང་གཉིས་ཀཱ་མ་རཱུ་པར་ཁམས་

དང་རྩ་སྐྱོན་ལྡན་མ། མིག་འབབ་པ། ལས། མྱུ་གུ་ཅན་དང་ས་སྲུངས་མ། ནུ་མ་གཉིས་ཨོ་ཊེར་

ཁམས་དང་རྩ་འཇུག་མ་3འཁྲིས་པ་འབབ་པ། ལས། རྡོ་རྗེ་རལ་པ་ཅན་དང་འཇིགས་བྱེད་ཆེན་མོ་

སྟེ་ཞིང་ངོ༌།། ལྟེ་བ་ཏྲི་ཤ་ཀུ་ནེར་ཁམས་དང་རྩ་མ་མོ། གློ་བ་འབབ་པ། ལས། དཔའ་བོ་ཆེན་པོ་

དང་རླུང་གི་ཤ གས་ཅན་མ། སྣ་རྩེ་ཀོ་ས་ལར་ཁམས་དང་རྩ་མཚན་མ། རྒྱུ་མ་འབབ་པ། ལས། རྡོ་

རྗེ་ཧཱུཾ་མཛད་དང་ཆང་འཐུང་མ་སྟེ་ཉེ་བའི་ཞིང་ངོ༌།། ཁ་ཀ་ལིཾ་ཀར་ཁམས་དང་རྩ་བསིལ་སྦྱིན་

མ༑ ངོས་ཀྱི་རྒྱུས་པ་འབབ་པ། ལས། རབ་ཏུ་བཟང་པོ་དང་སྔོ་བསངས་ལྷ་མོ། མགྲིན་པ་ལཾ་པ་

ཀར་ཁམས་དང་རྩ་ཚ་བ་མ། ལྟོ་བ་འབབ་པ། ལས། རྡོ་རྗེ་བཟང་པོ་དང་ཤིན་ཏུ་བཟང་མོ་སྟེ་ཚནྡྷོ་

ཧའོ༑༑ སྙིང་ཀཉྩིར་ཁམས་དང་རྩ་གཞོལ་མ། བཤང་བ་འབབ་པ། ལས། འཇིགས་བྱེད་ཆེན་མོ་དང་

རྟ་རྣ་མ། འབྲས་བུ་གཉིས་ཧི་མ་ལ་ཡར་ཁམས་དང་རྩ་རངས་མ། མཆོགས་མའི་4མཚམས་སམ་

མཐའ་འབབ་པ། ལས། མིག་མི་བཟང་དང་བྱ་གདོང་མ་སྟེ་ཉེ་བའི་ཚནྡྷོ་ཧ་སྟེ་གསུང་འཁོར་རོ།། 

མཚན་མ་པྲེ་ཏ་པུ་རིར་ཁམས་དང་རྩ་ཤིན་ཏུ་གཟུགས་ཅན་མ། བད་ཀན་འབབ་པ། ལས། སྟོབས་པོ་

༡ ཐུང་ངུམ་  དབུས་དཔར། 

ཐུང་ངུས་  གཙང་དཔར། 

༢ སྐྱོས་མ་  གཙང་དཔར། 

༣ མཇུག་མ་  དབུས་དཔར། གཙང་དཔར།

༤ མཚོགས་མའི་  སྐུ་འབུམ་དཔར་མ། གཙང་དཔར། 

ཆེ་དང་འཁོར་ལོའ་ིཤ གས་ཅན་མ། བཤང་ལམ་གྲི་ཧ་དེ་བ་ཏར་ཁམས་དང་རྩ་སྤྱི་མ། རྣག་

འབབ་པ། ལས། རིན་ཆེན་རྡོ་རྗེ་དང་དུམ་སྐྱེས་མ་སྟེ་འདུས་པའོ།། བརླ་གཉིས་སཽ་རཥྚར་

ཁམས་དང་རྩ་རྒྱུ་སྦྱིན་མ། ཁྲག་འབབ་པ། ལས། རྟ་མགྲིན་དང་ཆང་འཚོང་མ། བྱིན་པ་གཉིས་

སུ་བརྞ་དཱི་བར་ཁམས་དང་རྩ་སྦྱོར་དྲལ་མ། རྔུལ་འབབ་པ། ལས། ནམ་མཁའི་སྙིང་པོ་དང་འཁོར་

ལོའ་ིགོ་ཆ་མ་སྟེ་ཉེ་བའི་འདུས་པའོ།། སོར་མོ་བཅུ་དྲུག་ན་ག་རར་ཁམས་དང་རྩ་སྡུ་གུ་མ། 

ཚིལ་འབབ་པ། ལས། ཧེ་རུ་ཀ་དང་ཤིན་ཏུ་དཔའ་མོ། བོལ་གོང་གཉིས་སིནྡྷུར་ཁམས་དང་རྩ་

གྲུབ་མ། མཆི་མ་འབབ་པ། ལས། པདྨ་གར་གྱི་དབང་ཕྱུག་དང་སྟོབས་ཆེན་མ་སྟེ་དུར་ཁྲོད་དོ།། 

མཐེ་བོང་བཞི་མ་རུར་ཁམས་དང་རྩ་འཚེད་པ་མ། མཆིལ་མ་འབབ་པ། ལས། རྣམ་པར་སྣང་མཛད་

དང་འཁོར་ལོ་སྒྱུར་མ། པུས་མོ་གཉིས་ཀུ་ལུ་ཏར་ཁམས་དང་རྩ་ཡིད་བཟང་མ། སྣབས་འབབ་པ། 

ལས༑ རྡོ་རྗེ་སེམས་དཔའ་དང་བརྩོན་འགྲུས་ཆེན་མོ་སྟེ། ཉེ་བའི་དུར་ཁྲོད་དེ་སྐུ་འཁོར་རོ།། 

ལུས་ལ་བཀོད་པའི་ལྷ་ཞེ་བརྒྱད་པོ་དེ་ནི་ཕྱིའི་ཡུལ་ཉེར་བཞི་ན་བཞུགས་པའི་དཔའ་བོ་

དང་དཔའ་མོ་དངོས་ཡིན་པར་མོས་པ་བྱའོ།། ཁ་སྟེ་ལྕེའི་རྩ་བར་གནས་པའི་རྩ་ཡོངས་སུ་

གྱུར་པ་ལས། ཁྭ་གདོང་མ་དང་། དེ་བཞིན་དུ་སྦྱར་ཏེ། ལྟེ་བའི་བུག་པའི་ནང་དང་། རྟགས་

དང༌༑ བཤང་ལམ་གྱི་སྒོར་གནས་པའི་རྩ་ལས་རིམ་པ་བཞིན་དུ་འུག་གདོང་མ་དང་། ཁྱི་

གདོང་མ་དང་། ཕག་གདོང་མར་བསྒོམ། མཛོད་སྤུའི་བུག་པ་དང་། རྣ་བུག་གཉིས་དང་། 

མིག་གཉིས་དང་། སྣ་བུག་གཉིས་ན་གནས་པའི་རྩ་རྣམས་ཡོངས་སུ་གྱུར་པ་ལས། རིམ་

པ་བཞིན་དུ། གཤིན་རྗེ་བརྟན་མ་དང་། ཕོ་ཉ་མོ་དང་། མཆེ་བ་མ་དང་། འཇོམས་མ་རྣམས་

བསྒོམ༑ ལུས་ཀྱི་ལྷ་རེ་གཉིས་པོ་ཐམས་ཅད་ཀྱི་སྐུ་མདོག་ཕྱག་མཚན་རྒྱན་ལ་སོགས་པ་ནི་

སྔར་བཤད་པ་བཞིན་ནོ།། ཕྱི་དཀྱིལ་ནས་འདིའི་བར་བསྒོམས་པ་སྐུ་གསུམ་སྒོམ་པར་འཇོག་ཚུལ་མི་འདྲ་བ་

མང་ཡང་། དཔལ་དཱ་རི་ཀ་པས། ཕྱི་དཀྱིལ་གྱི་ལྷ་སྒོམ་པ་སྤྲུལ་སྐུ་དང་། བྱང་ཕྱོགས་སོ་བདུན་སྒོམ་པ་ཆོས་སྐུ་དང་། 

ལུས་དཀྱིལ་སྒོམ་པ་ལོངས་སྐུའི་སྒྲུབ་ཐབས་སུ་གསུངས་སོ།། དགོངས་པ་ནི་གདུལ་བྱ་ཐུན་མོང་བའི་དོན་དུ་གསུངས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།334

པ་ཤིན་ཏུ་རགས་པའི་སྐུའི་རྣམ་པ་ཅན་ཡིན་པས་སྤྲུལ་སྐུ་དང་། བདེ་བ་ཆེན་པོའ་ིཡེ་ཤེས་ཀྱི་དེ་ཁོ་ན་ཉིད་ཀྱི་དོན་ལ་

ཞུགས་པའི་རྣམ་པ་ཅན་ཡིན་པས་ཆོས་སྐུ་དང་། གདུལ་བྱ་མཆོག་གི་དོན་དུ་གསུངས་པ་ཤིན་ཏུ་ཕྲ་བའི་རྩ་དང་ཁམས་

ཀྱི་སྒོ་ནས་གཟུགས་སྐུ་འཛིན་པའི་རྣམ་པ་ཅན་ཡིན་ཞིང་། རྩ་དང་ཁམས་བྱིན་གྱིས་བརླབ་པའི་སྒོམ་པ་བདེ་བ་རྫོགས་

པར་ལོངས་སྤྱོད་པས་ལོངས་སྐུར་བཞག་སྟེ་ལེགས་པ་ཡིན་ནོ།། 

བཞི་པ་(གོ་བགོ་ཞིང་ཡེ་ཤེས་པ་བཅུག་ནས་དབང་བསྐུར་བ་)ལ་གཉིས། གོ་ཆ་བྱ་ཞིང་ཡེ་ཤེས་

པ་གཞུག་པ། དབང་བསྐུར་ནས་རྒྱས་གདབ་པའོ།། དང་པོ་(གོ་ཆ་བྱ་ཞིང་ཡེ་ཤེས་པ་གཞུག་པ་)ལ་

གཉིས༑ གོ་ཆ་བཅིང་བ་དང་། ཡེ་ཤེས་པ་གཞུག་པའོ།། དང་པོ་(གོ་ཆ་བཅིང་བ་)ནི། གོ་ཆ་དགོད་

པ་ལ་གཉིས་ལས། རྒྱས་པ་ནི། རང་གི་སྙིང་གར་ཨོཾ་ཧ་དཀར་པོ་ཡོངས་སུ་གྱུར་པ་ལས། 

ཟླ་གདན་ལ་རྡོར་སེམས་དཀར་པོ་རྩ་ཞལ་དཀར། གཡས་དམར། གཡོན་ནག་པའི་ཞལ་

གསུམ༑ ཕྱག་དྲུག་གི་གཡས་གསུམ་ན་རྡོ་རྗེ་དང་ཌཱ་མ་རུ་དང་མགོ་བོ། གཡོན་གསུམ་

ན་དྲིལ་བུ་དང་ཐོད་པ་དང་ཁ་ཊྭཱཾ་ག་འཛིན་པ། ཟླ་བའི་འོད་ཀོར་1ཅན། ཕག་མོ་དང་མཉམ་

པར་སྦྱོར་བ། མགོ་བོར་ན་མ་ཧི་སེར་པོ་ལས་རྣམ་སྣང་སེར་པོ། གཡས་དང་པོ་འཁོར་ལོ། 

སྤྱི་གཙུག་ཏུ་སྭཱ་ཧཱ་2ཧུ་དམར་པོ་ལས་པདྨ་གར་གྱི་དབང་ཕྱུག་དམར་པོ། གཡས་དང་པོ་

པདྨ༑ ཕྲག་པ་གཉིས་ལ་བཽ་ཁ་ཊ་3ཧེ་ནག་པོ་ལས་དཔལ་ཧེ་རུ་ཀ་ནག་པོ། གཡས་དང་པོ་

རྡོ་རྗེ། མིག་ལ་ཧཱུཾ་ཧཱུཾ་ཧོ་དམར་སེར་ལས་རྡོ་རྗེ་ཉི་མ་དམར་སེར། གཡས་དང་པོ་རིན་པོ་ཆེ། 

དཔྲལ་བར་ཡན་ལག་ཐམས་ཅད་ཀྱི་ལུས་དབང་གི་ངོ་བོ་ཕཊ་ཧཾ་ལྗང་གུ་ལས་རྟ་མཆོག་

ལྗང་གུ། གཡས་དང་པོ་རལ་གྲི། གཡས་འོག་མ་རྣམས་ཀྱིས་ཌཱ་མ་རུ་དང་།4 གཡོན་དང་

པོ་རྣམས་ཀྱིས་དྲིལ་བུ་དང་། གཡོན་འོག་མ་རྣམས་ཀྱིས་ཐོད་པ་དང་བཅས་པའི་ཁ་ཊྭཱཾ་ག་

༡ འོད་གོར་  སྐུ་འབུམ་དཔར་མ།

༢ སྭ་ཧ་  དབུས་དཔར། གཙང་དཔར།

༣ པཽ་ཁ་ཊ་  སྐུ་འབུམ་དཔར་མ།

བོ་ཁ་ཊ་  དབུས་དཔར། 

༤ ཌཱ་མ་རུ།  དབུས་དཔར། གཙང་དཔར། 

འཛིན་པ། ཉི་གདན་ལ་བཞུགས་ཤིང་ཉི་མའི་འོད་ཀོར་ཅན། རང་རང་གི་ཡུམ་གཤིན་རྗེ་མ་

སོགས་དང་མཉམ་པར་སྦྱོར་བ། དཔའ་བོ་དྲུག་པོ་ཐམས་ཅད་ཕྱག་རྒྱ་དྲུག་གིས་བརྒྱན་ཅིང་

ཐོད་པའི་དབུ་རྒྱན་དང་། མགོ་བོའ་ིདོ་ཤལ་དང་སྟག་གི་པགས་པའི་ཤམ་ཐབས་ཅན། སྤྱན་

གསུམ་པ་གཡས་བརྐྱངས་ཀྱིས་1བཞུགས་པའོ།། བསྡུས་པ་བྱེད་ན་གནས་དྲུག་ཏུ་ཡི་གེ་

ཚན་པ་དྲུག་བཀོད་ལ་ལྷ་དེ་དང་དེའི་ངོ་བོར་མོས་པ་བྱའོ།། གཙོ་མོའ་ིལྟེ་བར་ཨོཾ་བཾ་དམར་

པོ་ཡོངས་སུ་གྱུར་པ་ལས། རྡོ་རྗེ་ཕག་མོ་དམར་མོ། དམར་སྔོ་ལྗང་བའི་ཞལ་གསུམ་ཕྱག་

དྲུག་གི་གཡས་གསུམ་ན་གྲི་གུག །ཚངས་མགོ །ལྕགས་ཀྱུ། གཡོན་གསུམ་ན་ཐོད་པ། 

ཁ་ཊྭཱཾ་ག །ཞགས་པ་འཛིན་པ། སྙིང་གར་ཧཾ་ཡོཾ་སྔོན་པོ་ལས་གཤིན་རྗེ་མ་སྔོན་མོ། ཁ་སྟེ་

མགྲིན་པར་ཧྲིཾ་མོཾ་དཀར་པོ་ལས་རྨོངས་བྱེད་མ་དཀར་མོ་ཟླ་གདན་དང་ཟླ་བའི་འོད་ཀོར་

ཅན༑ མགོ་བོར་ཧྲེཾ་ཧྲིཾ་སེར་པོ་ལས་སྐྱོད་བྱེད2་མ་སེར་མོ། སྤྱི་གཙུག་ཏུ་ཧཱུཾ་ཧཱུཾ་ལྗང་གུ་ལས་

སྐྲག་བྱེད་མ་ལྗང་གུ། དཔྲལ་བར་ཡན་ལག་ཐམས་ཅད་ཀྱི་ལུས་དབང་གི་ངོ་བོ་ཕཊ་ཕཊ་

དུད་ག་ལས་ཙཎྜི་ཀ་དུད་ག་སྟེ་ལྷག་མ་ལྔ་ཉི་གདན་དང་ཉི་མའི་འོད་ཀོར་ཅན། ཞལ་གཅིག་

ཕྱག་བཞིའི་གཡས་གཉིས་ན་ཌཱ་མ་རུ་དང་གྲི་གུག །གཡོན་གཉིས་ན་ཐོད་པ་དང་བཅས་

པའི་ཁ་ཊྭཱཾ་ག་དང་དྲིལ་བུ་འཛིན་པ། ཐམས་ཅད་ཀྱང་སྤྱན་གསུམ་པ། གཅེར་མོ་སྐྲ་གྲོལ་

ཞིང་ཕྱག་རྒྱ་ལྔས་བརྒྱན་པ། ཐོད་པའི་དབུ་རྒྱན་དང་མགོ་ཕྲེང་ཅན། གཡས་བརྐྱངས་ཀྱིས་3 

བཞུགས་ཤིང་། རང་རང་གི་ཡབ་རྡོར་སེམས་སོགས་དང་མཉམ་པར་སྦྱོར་བའམ། ཡུམ་

རྐྱང་སྒོམ་པ་གང་མོས་བྱའོ།། བསྡུས་པ་བྱེད་ན། ལྟེ་བ་ལ་སོགས་པའི་གནས་དྲུག་ཏུ་ཡི་

གེ་ཚན་པ་དྲུག་བཀོད་ལ་ལྷ་མོ་དེ་དང་དེའི་ངོ་བོར་མོས་པ་བྱའོ།། 

གཉིས་པ་(ཡེ་ཤེས་པ་གཞུག་པ་)ནི། ལྷ་ཐམས་ཅད་ཀྱི་ཐུགས་ཀར་ཉི་གདན་ལ་གནས་

༡ བརྐྱང་གིས་  དབུས་དཔར། གཙང་དཔར།

༢ སྐྱོང་བྱེད་ སྐུ་འབུམ་དཔར་མ།

༣ བརྐྱང་གིས་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།336

པའི་ཧཱུཾ་ཡིག་ལས་འཕྲོས་པའི་འོད་ཟེར་དང་། རྐང་པ་གཉིས་རྡོ་རྗེ་སྐྱིལ་ཀྲུང་དུ་གནས་པ་

བཤིག་ལ། གཡས་པ་བརྐྱང་བའི་མཐེབ་ཆེན་གྱི་སྟེང་དུ། རྐང་པ་གཡོན་པའི་མཐེབ་ཆེན་

གྱིས་མནན། ལག་པ་གཉིས་ཀྱི་མཛུབ་མོ་གཉིས་མདུད་གུང་མོ་གཉིས་རྩེ་སྤྲད་ལ་བརྐྱང་། 

མཐེ་བོང་གཉིས་བརྟན་པོར་སྦྱར་བ་ཐུར་དུ་བསྟན། མིང་མེད་དང་མཐེའུ་ཆུང་རྣམས་བརྐྱང་

བ་1འབར་བའི་ཕྱག་རྒྱ་དཔྲལ་བའི་དབུས་སུ་བཞག །མིག་ཅུང་ཟད་འོག་ཏུ་དམའ་བར་

བྱས་ལ། གཡོན་ནས་གྱེན་དུ་བལྟས་ཏེ། དང་པོར་གཡོན་དང་། དེ་ནས་གཡས་སུ་བསྐོར་

ལ༑ ངག་ཏུ་ཕཻཾ་ཞེས་པའི་སྒྲ་བསྒྲགས་པས་ཕྱོགས་བཅུའི་འཇིག་རྟེན་གྱི་ཁམས་ན་བཞུགས་

པའི་དཔའ་བོ་དང་དཔའ་མོའ་ིདབང་ཕྱུག་མ་ཡེ་ཤེས་པའི་འཁོར་ལོར་གྱུར་པ་མདུན་གྱི་ནམ་

མཁར་སྤྱན་དྲངས་ལ་འོད་ཟེར་སྙིང་གར་བསྡུ། དེ་དང་དུས་མཉམ་དུ་དབང་གི་ལྷ་དཀྱིལ་

འཁོར་པ་རྣམས་ཀྱང་སྤྱན་འདྲེན་པ་མན་ངག་ཡིན་པར་བཤད་དོ།། དེའི་ལྷ་མོ་རྣམས་ནི་ཡེ་

ཤེས་ཀྱི་བདུད་རྩིས་གང་བའི་ཐོད་པ་དང་ཌཱ་མ་རུ་འཛིན་པའོ།། དེ་ལྟར་སྤྱན་དྲངས་པ་ལ་

སྔར་ལྟར་རིག་མ་བཅུ་དྲུག་གིས་མཆོད་ལ། བཛྲ་ཨངྐུ་ཤ་ཛཿཞེས་བརྗོད་པས་ཡེ་ཤེས་པ་

རྣམས་དམ་ཚིག་པ་རང་རང་གི་སྟེང་དུ་དགུག །བཛྲ་པཱ་ཤ་ཧཱུཾ་ཞེས་པས་སོ་སོ་ལ་གཞུག ། 

བཛྲ་སྥོ་ཊ་བཾ་ཞེས་པས་འོ་ཆུ་འདྲེས་པ་ལྟར་དབྱེར་མེད་དུ་བཅིང་། བཛྲ་གྷཎྜ་ཧོཿཞེས་པས་

མི་བཞེད་པ་2མེད་པར་དགྱེས་བཞིན་དུ་བཞུགས་པར་བསམས་ཏེ། རྟེན་རྣམས་ལའང་

འོད་ཕྲེང་དང་དུར་ཁྲོད་ལ་སོགས་པའི་བར་དུའང་བསྟིམ་མོ།། དེ་ནས་ཨོཾ་ཡོ་ག་ཤ དྡྷ་སརྦ་

དྷརྨྨཱཿ3ཡོ་ག་ཤ དྡྷོ྅ཧཾ། ཞེས་བརྗོད་དེ། དམ་ཚིག་པ་དང་ཡེ་ཤེས་པ་གཉིས་རོ་མཉམ་དུ་

སྦྱར་བ་ནི། ཆོས་ཐམས་ཅད་ཀྱི་དེ་ཁོ་ན་ཉིད་དང་། བདེ་བ་ཆེན་པོའ་ིཡེ་ཤེས་གཉིས་ངོ་བོ་

དབྱེར་མེད་ཡིན་ལ། དེ་ཉིད་རྟེན་བརྟེན་པའི་དཀྱིལ་འཁོར་དུ་ཤར་བ་ཡིན་ཞིང་། དེའང་གཙོ་

༡ བརྐྱང་པ་  དབུས་དཔར། 

༢ མི་བཞད་པ་  དབུས་དཔར། 

༣ དྷརྨྨཿ  དབུས་དཔར། 

བོ་ཡབ་ཡུམ་དུ་ཤར་བའི་ཆ་ཤས་སུ་མོས་པའི་སྒོ་ནས་ང་རྒྱལ་བཟུང་ལ། ལག་པ་གཉིས་

ཀྱིས་སྙིང་གར་པད་མར་དེས་སྔགས་ལན་རེ་དང་པད་ཀོར་གཡོན་དང་། གཡས་དང་། དབུས་གསུམ་དུ་བྱེད། 

མ་པ་ནས་1བརྒྱུད་པ་རྣམས་དབུས་སུ་གསུམ་དང་། གཡས་གཡོན་དུ་རེ་རེ་བྱེད་དེ་རྣམ་ལྔ་འདོད་པའི་ཕྱོགས་སུ་

བསྐོར་བ་ཞེས་ཟེར། ཀོར་བྱས་པའི་མཐར། ཕྱག་རྒྱ་སྡུད་པ་ན་འཁྱུད་པའི་ཚུལ་བྱེད་པའི་སྙིང་

པོའ་ིཕྱག་རྒྱ་སྦྱིན་པར་བྱ་ཞིང་། སྔར་གྱི་སྐད་ཅིག་མའི་སྔགས་བརྗོད་ལ་སྔགས་དོན་ལྟར་2 

ང་རྒྱལ་བཟུང་ངོ༌།། 

གཉིས་པ་(དབང་བསྐུར་ནས་རྒྱས་གདབ་པ་)ནི། དེ་ནས་དབང་གི་ལྷ་ལ་སྔར་བཞིན་རིག་མ་

བཅུ་དྲུག་གིས་མཆོད་ལ། དེ་བཞིན་གཤེགས་པ་ཐམས་ཅད་ཀྱིས་བདག་ལ་མངོན་པར་

དབང་བསྐུར་ཏུ་གསོལ་ཞེས་གསོལ་བ་བཏབ་པས། སྒོ་མཚམས་མ་བརྒྱད་ཀྱིས་བགེགས་

བསྐྲད༑ དཔའ་བོ་རྣམས་ཀྱིས་ཤིས་པ་བརྗོད། དཔའ་མོ་རྣམས་ཀྱིས་རྡོ་རྗེའི་གླུ་ལེན། གཙོ་

བོས་དབང་བསྐུར་བའི་དགོངས་པ་མཛད། ཡུམ་བཞི་ཕག་མོ་དང་ལྔས་ཕྱག་གཡོན་པའི་

ཐོད་པ་ཅུང་ཟད་ཡོ་བར་བྱས་ཏེ། ཇི་ལྟར་བལྟམས་པ་ཙམ་གྱིས་ནི།། དེ་བཞིན་གཤེགས་

ཀུན་ཁྲུས་གསོལ་ལྟར།། ལྷ་ཡི་ཆུ་ནི་དག་པ་ཡིས།། དེ་བཞིན་བདག་གིས་ཁྲུས་བགྱིའོ།། 

ཨོཾ་སརྦ་ཏ་ཐཱ་ག་ཏ་3ཨ་བྷི་ཥེ་ཀ་ཏ་4ས་མ་ཡ་ཤྲི་ཡེ་ཧཱུཾ། ཞེས་གསུངས་ཤིང་5བདུད་རྩིའི་ཆུ་

རྒྱུན་གྱིས་སྤྱི་བོ་ནས་དབང་བསྐུར་བས། རང་དང་ལྷ་རྣམས་བདེ་བ་ཆེན་པོའ་ིབདག་ཉིད་

དུ་གྱུར་པར་བསམ་ཞིང་། སྤྱི་བོ་ནས་སྐུ་ལ་ཞུགས་པའི་ཆུའི་ལྷག་མ་སྤྱི་གཙུག་ཏུ་གནས་

པ་ཡོངས་སུ་གྱུར་པ་ལས། གཙོ་བོ་ལ་མི་བསྐྱོད་པ། ཕག་མོ་ལ་རྣམ་སྣང་། མཁའ་འགྲོ་མ་

༡ མལ་ནས་  སྐུ་འབུམ་དཔར་མ། གཙང་དཔར། 

༢ སྔགས་དོན་པར་  དབུས་དཔར། 

༣ ག་ཏཱ་  དབུས་དཔར། 

༤ ཁ་ཀེ་ཏ་  དབུས་དཔར། 

ཥ་ཀ་ཏ་  གཙང་དཔར། 

༥ གསུངས་ཞིང་  དབུས་དཔར།

གསུང་ཞིང་  གཙང་དཔར། 

སོགས་བཞི་ལ་རིན་འབྱུང་། ཐུགས་འཁོར་གྱི་ལྷ་རྣམས་ལ་མི་བསྐྱོད་པ། གསུང་འཁོར་

ལ་སྣང་མཐའ། སྐུ་འཁོར་ལ་རྣམ་སྣང་། དམ་ཚིག་འཁོར་ལོའ་ིལྷ་རྣམས་ལ་དོན་གྲུབ་ཀྱིས་

དབུ་བརྒྱན་པར་བསམ་མོ།། དེས་བུམ་པའི་དབང་ཐོབ། དེ་ནས་སྙིང་པོའ་ིརྣལ་འབྱོར་

མ་བཞི་ཕག་མོ་ལ་ཐིམ་ནས་དེ་དང་ཧེ་རུ་ཀ་སྙོམས་པར་ཞུགས་པའི་བྱང་སེམས་ལྕེ་ལ་

བཞག་པ་མྱངས་པ་ལས་གསང་དབང་ཐོབ། དེ་ནས་ཧེ་རུ་ཀས་ཕག་མོ་ཕྱག་རྒྱར་གནས་

པ་ལ་སྙོམས་པར་ཞུགས་པས་རླུང་ཐིམ་པ་ལས་ལྷན་སྐྱེས་ཀྱི་བདེ་བ་མྱོང་བ་ལས་ཤེས་

རབ་ཡེ་ཤེས་ཀྱི་དབང་ཐོབ། དེ་ནས་ཧེ་རུ་ཀས་རིགས་ཀྱི་བུ་ཁྱོད་ཀྱིས་ཕྱག་རྒྱ་དང་སྦྱར་

བ་ལ་བརྟེན་ནས་ཐོབ་པའི་སྣང་བ་ཐོབ་པའི་ཡེ་ཤེས་དེ་འོད་གསལ་བར་སྒོམས་ཤིག །འོད་

གསལ་དེ་ནི་སྣང་མཆེད་ཐོབ་གསུམ་གྱི་རྣམ་ཤེས་རྣམ་པར་དག་པ་ཤེར་ཕྱིན་གྱི་ངོ་བོ་ཡིན་

ལ༑ དོན་དམ་པའི་བདེན་པ་དེ་ནི་མཐོང་བ་གཞན་གྱི་ཡུལ་ལས་འདས་པ་སྟེ། ཤེས་རབ་

དང་ཡེ་ཤེས་ཀྱི་མིག་གིས་ལྟོས་ཤིག །དེ་ལྟར་གཞན་གང་གིའང་རང་བཞིན་དུ་མ་མཐོང་

བ་དེ་འོད་གསལ་མཐོང་བ་ཡིན་ནོ།། དེའི་ངོ་ན་1རྒྱུ་འབྲས་གང་ཡང་མེད་མོད་ཀྱི། འོན་ཀྱང་

ཀུན་རྫོབ་ཏུ་རླུང་སེམས་ཙམ་ལས་གྲུབ་པའི་ལྷ་སོ་བདུན། གཟུགས་བརྙན་ལྟར་གསལ་

ལ་རྫོགས་པ། འཇའ་ཚོན་ལྟར་ཁ་དོག་མ་འདྲེས་པར་སོ་སོར་སྣང་བ། ཆུ་ཟླ་ལྟར་སྒྲོ་སྐུར་

དང་བྲལ་བར་ལྟོས་ཤིག །དེ་འདྲ་བའི་ཀུན་རྫོབ་དང་དོན་དམ་འོད་གསལ་གཉིས་དབྱེར་མི་

ཕྱེད་པར་ཟུང་དུ་འཇུག་པ་ནི་བྱང་ཆུབ་ཀྱི་སེམས་ཆེན་པོ་སྟེ་དབང་བཞི་པའོ།། ཞེས་དོན་

གྱི་དབང་བཞི་པ་བསྟན་པའི་དོན་གོ་བ་ལས་ཚིག་གི་སྒོ་ནས་དབང་བཞི་པ་ཐོབ། དེ་ནས་

དབང་གི་ལྷ་རྣམས་རང་ལ་ཐིམ་པར་བསམ་མོ།། 

ལྔ་པ་(ལྷ་རྣམས་ལ་མཆོད་ཅིང་བསྟོད་པ་)ལ་གཉིས། མཆོད་པ་དང་། བསྟོད་པའོ།། དང་པོ་

(མཆོད་པ་)ནི། ལག་པ་གཡོན་པའི་མཐེབ་སྲིན་གྱིས་ནང་མཆོད་བླངས་ལ་མཆོད་རྫས་རྣམས་

༡ དེའི་དོན་  གཙང་དཔར། 

ལ་གཏོར་ཏེ་ཞལ་བཞི་པའི་སྔགས་བརྗོད་དེ་བསངས། སྭ་བྷཱ་ཝས་སྟོང་པར་སྦྱངས། སྟོང་

པའི་ངང་ལས་ཨའམ་ཀཾ་ལས་ཐོད་པའི་སྣོད་རྣམས་ཀྱི་ནང་དུ་ཧཱུཾ་ལས་མཆོད་པ་རྣམས་རང་

བཞིན་སྟོང་ཉིད། རྣམ་པ་མཆོད་རྫས་སོ་སོའ་ིརྣམ་པ་ཅན། བྱེད་ལས་དབང་པོ་དྲུག་གི་སྤྱོད་

ཡུལ་དུ་ཟག་པ་མེད་པའི་བདེ་བ་ཁྱད་པར་ཅན་སྟེར་བར་བསྐྱེད། སོ་སོའ་ིསྔགས་ཀྱིས་བྱིན་

གྱིས་བརླབ། དེ་ནས་ཆུ་གཉིས་སམ་གསུམ་སྔོན་དུ་འགྲོ་བའི་ཉེར་སྤྱོད་དང་། རིག་མ་བཅུ་

དྲུག་གིས་སྔར་བཞིན་མཆོད་པ་ནི་ཕྱི་མཆོད་དོ།། དེ་ནས་ནང་མཆོད་གཏོར་མ་ལྟར་བྱིན་

གྱིས་བརླབས་ལ། མགྲོན་རྣམས་ཀྱི་ལྗགས་ལ་ཧཱུཾ་ལས་རྡོ་རྗེ་དཀར་པོ་རྩེ་གསུམ་པ་ནས་

ཙམ་པ་བཀོད་ལ། ཨོཾ་ཨ་མྲྀ་ཏ་ཨུ་ད་ཀ་ཧཱུཾ་ཧཱུཾ་ཋ་ཋ། ཏྲཾ་ཨཱཿཁཾ་ཧཱུཾ་ཞེས་པ་དང་ཡི་གེ་གསུམ་

བརྗོད་དེ་བྱིན་གྱིས་བརླབ། ལྷ་མོ་རོ་རྡོ་རྗེ་མས་བདུད་རྩི་སྟོབ་པ་རྡོ་རྗེའི་སྦུ་གུས་དྲངས་

ནས་གསོལ་བར་བསམ་ཞིང་། བླ་མ་རྣམས་ཀྱི་མཚན་གྱི་མཐར་ཡི་གེ་གསུམ་བཏགས་

ལ་དབུལ། དེ་ནས་དཀྱིལ་འཁོར་པའི་ལྷ་རྣམས་ཀྱི་སྔགས་རྒྱས་བསྡུས་གང་རུང་གི་མཐར་

ཡང་དེ་བཞིན་དུ་བཏགས་ལ་དབུལ། དེ་ནས་ཕྱོགས་སྐྱོང་དང་འབྱུང་པོའ་ིབར་རྣམས་ལའང་

དབུལ་ཞིང། རང་གི་ལྕེ་ལ་བཞག་ལ། ཨོཾ་ཨ་མྲྀ་ཏ་སྭ་དཱ་ན་སྭ་བྷཱ་ཝ་ཨཱཏྨ་ཀོ྅ཧཾ། ཞེས་

བརྗོད་དེ་མགྲོན་ཐམས་ཅད་ཡེ་ཤེས་ཀྱི་བདུད་རྩིས་ཚིམ་པར་བསམ། སྙིང་གའི་ས་བོན་

ལས་སྙིང་པོའ་ིརྣལ་འབྱོར་མ་བཞི་དང་སྒོ་མཚམས་མ་བརྒྱད་སྤྲོས་ལ། ཐོད་པ་ན་གནས་

པའི་བདུད་རྩི་ལྔས་ཀྱང་མཆོད་ལ། ཨོཾ་སརྦྦ་བཛྲ་ཀཱ་མི་ནི་སརྦ་བྷ་ཀྵཾ་ཤོ་དྷ་ཡ་གུ་ཧྱ་བཛྲ་ཎི་

སྭཱ་ཧཱ། ཞེས་བརྗོད་དེ་ནང་མཆོད་དོ།། དེ་ནས་ཡབ་ཡུམ་གྱི་གསང་གནས་སྦྱང་བ་སོགས་

དྲན་པར་བྱས་ལ། སྔར་བཞིན་སྙོམས་པར་ཞུགས་པས་དགའ་བཞི་བསྐྱེད་དེ། ཕྱི་ནང་གི་ལྷ་

ཐམས་ཅད་ཀྱིས་ཀྱང་བདེ་བ་ཆེན་པོ་ཉམས་སུ་མྱོང་བར་བསམས་ཏེ། ལྷ་ཐམས་ཅད་ཧེ་རུ་

ཀའི་ཆ་ཤས་ཙམ་དུ་ཟད་པའི་ཕྱིར་རོ།། དེ་ནི་གསང་བའི་མཆོད་པའོ།། དེ་ནས་ལྷན་སྐྱེས་

ཀྱི་བདེ་བ་དང་། དེ་ཁོ་ན་ཉིད་ཀྱི་ལྟ་བ་གཉིས་སྦྱར་ནས་ཡུན་རིང་དུ་སྒོམ་པ་ནི་དེ་ཁོ་ན་ཉིད་

ཀྱི་མཆོད་པའོ།། 

གཉིས་པ་(བསྟོད་པ་)ནི། དེ་ནས་སོ་སོའ་ིསྔགས་བརྗོད་པ་ན། སོ་སོའ་ིལྷ་སྐུ་གསལ་

བར་དམིགས་ནས། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧུཾ་ཧཱུཾ་ཕཊ། ཌཱ་ཀི་ནཱི་ཛཱ་ལ་ཤཾ་བ་རཾ་སྭཱཧཱ། 

གཙོ་བོའ་ིསྙིང་པོའ།ོ། ཨོཾ་ཧྲཱིཿཧ་ཧ་ཧུཾ་ཧཱུཾ་ཕཊ། གཙོ་བོའ་ིཉེ་སྙིང་ངོ༌།། ཨོཾ་བཛྲ་བཻ་རོ་ཙ་ནཱི་

ཡེ་ཧུཾ་ཧཱུཾ་ཕཊ་སྭཱཧཱ། ཡུམ་གྱི་སྙིང་པོའ།ོ། ཨོཾ་སརྦྦ་བུདྡྷ་ཌཱ་ཀི་ནཱི་ཡེ་བཛྲ་ཝརྞ་ནཱི་ཡེ་ཧུཾ་ཧཱུཾ་ཕཊ་

སྭཱཧཱ། ཡུམ་གྱི་ཉེ་སྙིང་ངོ༌།། ཨོཾ་ཌཱ་ཀི་ནཱི་ཡེ་ཧུཾ་ཧཱུཾ་ཕཊ། ཨོཾ་ལཱ་མཱ་1ཡཻ་ཧུཾ་ཧཱུཾ་ཕཊ། ཨོཾ་ཁཎྜ་རོ་

ཧི་ཧུཾ་ཧཱུཾ་ཕཊ། ཨོཾ་རཱུ་བི་ཎི་ཡེ་ཧུཾ་ཧཱུཾ་ཕཊ། སྙིང་པོའ་ིརྣལ་འབྱོར་མ་བཞིའི་སྔགས་སོ།། ཨོཾ་ཀ་

ར་ཀ་ར་ཧུཾ་ཧཱུཾ་ཕཊ། ཨོཾ་པྲ་ཙཎྜེ་ཧུཾ་ཧཱུཾ་ཕཊ། ཨོཾ་ཀུ་རུ་ཀུ་རུ་ཧུཾ་ཧཱུཾ་ཕཊ། ཨོཾ་ཙཎྜཱ་ཀྵཱི་ཡེ་ཧུཾ་ཧཱུཾ་

ཕཊ༑ ཨོཾ་བནྡྷ་བནྡྷ་ཧུཾ་ཧཱུཾ་ཕཊ། ཨོཾ་པྲ་བྷཱ་བ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཏྲཱ་ས་ཡ་ཏྲཱ་ས་ཡ་ཧུཾ་ཧཱུཾ་ཕཊ། 

ཨོཾ་མཧཱ་ནཱ་སེ་ཧུཾ་ཧཱུཾ་ཕཊ། ཨོཾ་ཀྵོ་བྷ་ཡ་ཀྵོ་བྷ་ཡ་ཧུཾ་ཧཱུཾ་ཕཊ། ཨོཾ་བཱི་ར་མ་ཏཱི་ཡེ་ཧུཾ་ཧཱུཾ་ཕཊ། ཨོཾ་

ཧྲཽཾ་ཧྲཽཾ་ཧུཾ་ཧཱུཾ་ཕཊ། ཨོཾ་ཁརྦ་རཱི་ཡེ་ཧུཾ་ཧཱུཾ་ཕཊ། ཨོཾ་ཧྲཿཧྲཿཧུཾ་ཧཱུཾ་ཕཊ། ཨོཾ་ལཾ་ཀེ་ཤྭ་རཱི་ཡེ་ཧུཾ་ཧཱུཾ་

ཕཊ༑ ཨོཾ་ཕཻཾ་ཕཻཾ་ཧུཾ་ཧཱུཾ་ཕཊ། ཨོཾ་དྲུ་མ་ཙྪཱ་ཡེ་ཧུཾ་ཧཱུཾ་ཕཊ། ཨོཾ་ཕཊ་ཕཊ་ཧུཾ་ཧཱུཾ་ཕཊ། ཨོཾ་ཨེ་ར་བ་

ཏཱི་ཡེ་ཧུཾ་ཧཱུཾ་ཕཊ། ཨོཾ་ད་ཧ་ད་ཧ་ཧུཾ་ཧཱུཾ་ཕཊ། ཨོཾ་མཧཱ་བྷཻ་ར་ཡཻ་2ཧུཾ་ཧཱུཾ་ཕཊ། ཨོཾ་པ་ཙ་པ་ཙ་ཧུཾ་

ཧཱུཾ་ཕཊ། ཨོཾ་བཱ་ཡུ་བེ་གེ་ཧུཾ་ཧཱུཾ་ཕཊ། ཨོཾ་བྷཀྵ་བྷཀྵ་བ་ས་རུ་དྷི་རཱནྟྲ་3མཱ་ལཱ་བ་ལཾ་བི་ནེ་ཧུཾ་ཧཱུཾ་

ཕཊ༑ ཨོཾ་སུ་རཱ་བྷཀྵཱི་ཡེ་ཧུཾ་ཧཱུཾ་ཕཊ། ཨོཾ་གྲིཧྣ་གྲྀཧྣ་སཔྟ་པཱ་ཏཱ་ལ་4ག་ཏ་བྷུ་ཛཾ་གཱཾ་སརྦཾ་པཱ་ཏརྫ་་

ཡ་ཏརྫ་་ཡ་ཧུཾ་ཧཱུཾ་ཕཊ། ཨོཾ་ཤྱཱ་མ་དེ་བཱི་ཡ་ཧུཾ་ཧཱུཾ་ཕཊ། ཨོཾ་ཨཱ་ཀཌྜྷ་ཨཱ་ཀཌྜྷ་5ཧུཾ་ཧཱུཾ་ཕཊ། ཨོཾ་སུ་

བྷ་དྲཱི་ཡེ་ཧུཾ་ཧཱུཾ་ཕཊ། ཨོཾ་ཧྲཱིཾ་ཧྲཱིཾ་ཧུཾ་ཧཱུཾ་ཕཊ། ཨོཾ་ཧ་ཡ་ཀརྞེ་ཧུཾ་ཧཱུཾ་ཕཊ། ཨོཾ་ཛྞཽཾ་ཛྞཽཾ་ཧུཾ་ཧཱུཾ་ཕཊ། ཨོཾ་

ཁ་གཱ་ན་ནེ་ཧུཾ་ཧཱུཾ་ཕཊ། ཨོཾ་ཀྵྨཱཾ་ཀྵྨཱཾ་ཧུཾ་ཧཱུཾ་ཕཊ། ཨོཾ་ཙཀྲ་བེ་གེ་ཧུཾ་ཧཱུཾ་ཕཊ། ཨོཾ་ཧཱཾ་ཧཱཾ་ཧུཾ་ཧཱུཾ་ཕཊ། 

༡ ལཱ་མ་  དབུས་དཔར། 

༢ བྷཻ་ར་བཱ་ཡཻ་  དབུས་དཔར། གཙང་དཔར།

༣ རཱནཱ་  དབུས་དཔར།

༤ ཏཱེ་ལ་  སྐུ་འབུམ་དཔར་མ། 

༥ ཨ་ཀཌྜྷ་  སྐུ་འབུམ་དཔར་མ། 

ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་ཧཱིཾ་ཧཱིཾ་ཧུཾ་ཧཱུཾ་ཕཊ། ཨོཾ་ཤཎཽྜི་ནཱི་ཡེ་ཧུཾ་ཧཱུཾ་ཕཊ། ཨོཾ་ཧཱུཾ་ཧཱུཾ་ཧུཾ་ཧཱུཾ་ཕཊ། 

ཨོཾ་ཙཀྲ་བརྨྨི་ཎཱི་ཡེ་ཧུཾ་ཧཱུཾ་ཕཊ། ཨོཾ་ཀི་ལི་ཀི་ལི་ཧུཾ་ཧཱུཾ་ཕཊ། ཨོཾ་སུ་བཱི་རཱི་ཡེ་ཧུཾ་ཧཱུཾ་ཕཊ། ཨོཾ་སི་

ལི་སི་ལི་ཧུཾ་ཧཱུཾ་ཕཊ། ཨོཾ་མཧཱ་བ་ལེ་ཧུཾ་ཧཱུཾ་ཕཊ། ཨོཾ་ཧི་ལི་ཧི་ལི་ཧུཾ་ཧཱུཾ་ཕཊ། ཨོཾ་ཙཀྲ་བརྟི་ནཱི་

ཡེ་ཧུཾ་ཧཱུཾ་ཕཊ། ཨོཾ་དྷི་ལི་དྷི་ལི་ཧུཾ་ཧཱུཾ་ཕཊ། ཨོཾ་མཧཱ་བཱིརྻེ་ཧུཾ་ཧཱུཾ་ཕཊ། དང་པོ་ཉེར་བཞི་དཔའ་

བོ་ཉེར་བཞི་དང་། གཉིས་པ་ཉེར་བཞི་དཔའ་མོ་ཉེར་བཞིའི་སྔགས་སོ།། ཨོཾ་ཀཱ་ཀཱ་སྱེ་ཧུཾ་ཧཱུཾ་

ཕཊ༑ ཨོཾ་ཨུ་ལཱུ་ཀཱ་སྱེ་ཧུཾ་ཧཱུཾ་ཕཊ། ཨོཾ་ཤྭ་ནཱ་སྱེ་ཧུཾ་ཧཱུཾ་ཕཊ། ཨོཾ་ཤཱུ་ཀཱ་ར་1སྱེ་ཧུཾ་ཧཱུཾ་ཕཊ། སྒོ་མ་

བཞིའི་སྔགས་སོ།། ཨོཾ་ཡ་མ་དཱ་ཌྷཱི་ཡེ་ཧུཾ་ཧཱུཾ་ཕཊ། ཨོཾ་ཡ་མ་དཱུ་ཏཱི་ཡེ་ཧུཾ་ཧཱུཾ་ཕཊ། ཨོཾ་ཡ་མ་དཾ་

ཥྚི་ཎཱི་ཡེ་ཧུཾ་ཧཱུཾ་ཕཊ། ཨོཾ་ཡ་མ་མ་ཐ་ནཱི་ཡེ་ཧུཾ་ཧཱུཾ་ཕཊ། ཅེས་པ་ནི་མཚམས་མ་བཞིའི་སྔགས་

སོ༑༑  ཨོཾ་ན་མོ་བྷ་ག་ཝ་ཏེ་ཝཱི་རེ་ཤཱ་ཡ་ཧུཾ་ཧཱུཾ་ཕཊ། ཨོཾ་མཧཱ་ཀལྤཱགྣི་2སཾ་ནི་བྷཱ་ཡ་ཧུཾ་ཧཱུཾ་ཕཊ། 

ཨོཾ་ཛ་ཊཱ་མུ་ཀུཊོཏྐ་ཊཱ་ཡ་ཧུཾ་ཧཱུཾ་ཕཊ། ཨོཾ་དཾ་ཥྚཱ་ཀ་རཱ་ལོ་གྲ་བྷཱི་ཥ་ཎ་མུ་ཁཱ་ཡ་ཧུཾ་ཧཱུཾ་ཕཊ། ཨོཾ་

ས་ཧ་སྲ་བྷུ་ཛ་བྷཱ་སུ་རཱ་ཡ་ཧུཾ་ཧཱུཾ་ཕཊ། ཨོཾ་པ་ར་ཤ ་པཱ་3ཤོ་དྱ་ཏ་ཤཱུ་ལ་ཁ་ཊྭཱཾ་ག་དྷཱ་རི་ཎི་ཧུཾ་ཧཱུཾ་

ཕཊ༑ ཨོཾ་བྱཱ་གྷཱ་ཛི་ནཱ་མྦ་ར་དྷ་རཱ་ཡ་ཧུཾ་ཧཱུཾ་ཕཊ། ཨོཾ་མཧཱ་དྷཱུ་མྦྲཱནྡྷ་4ཀཱ་ར་ཝ་པུ་ཥཱ་ཡ་ཧུཾ་ཧཱུཾ་ཕཊ། 

ཅེས་རྐང་པ་བརྒྱད་པའི་སྔགས་ཀྱིས་བསྟོད་དེ་སྔགས་ཀྱི་མཆོད་པའང་ཡིན་ནོ།། 

དྲུག་པ་(ལྷའི་འཁོར་ལོ་བསྒོམ་ཞིང་དག་པ་དྲན་པ་)ལ་གཉིས། ལྷ་སྒོམ་པ་དང་། དག་པ་དྲན་

པའོ༑༑ དང་པོ་(ལྷ་སྒོམ་པ་)ནི། འདི་ལ་སློབ་ཚུལ་གཉིས་ལས། རྒྱ་ཆེ་བ་གསལ་བ་ལ་དང་པོར་

རྣམ་པ་དུ་མར་དཔྱད་ནས་སྐྱོང་བ་ནི། སྒྲུབ་ཐབས་ཀྱི་ཐོག་མ་ནས་འདིའི་བར་གྱི་དམིགས་

པ་རྣམས་ལ། སྐབས་གང་ཡིན་གྱི་དམིགས་པ་དེ་ལས་གཞན་དུ་གཡེང་བ་བཀག་ནས་བྱིང་

རྒོད་དང་བྲལ་བར་རིམ་པ་བཞིན་བྲེད་ཆགས་སུ་བསྒོམ། ཐ་མལ་པའི་ཞེན་པའི་གཉེན་པོར་

༡ ཀ་རཱ་  དབུས་དཔར། གཙང་དཔར།

༢ ཀལྤགྣི་  དབུས་དཔར། གཙང་དཔར།

༣ མུ་པཱ་  དབུས་དཔར། 

༤ མྲཱནྡྷ་  གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།342

ནི༑ གཞལ་ཡས་ཁང་དང་ལྷ་སྒོམ་པ་ན། སངས་རྒྱས་ཀྱི་ཞིང་དག་པ་དང་། སངས་རྒྱས་ཀྱི་

སྐུ་དེ་དང་དེ་དངོས་ཡིན་སྙམ་པའི་དག་པའི་ང་རྒྱལ་ཤ གས་ཅན་རེ་བསྐྱེད་ལ་བསྒོམ། རྟེན་

བརྟེན་པ་ལ་ཐ་མལ་པའི་སྣང་བ་འཆར་བའི་གཉེན་པོར་ནི། ཡོངས་སུ་དག་པའི་རྟེན་བརྟེན་

པའི་སྣང་བ་སྒོམ་པ་ན། རིམ་ཅན་དུ་སྒོམ་པའི་ཚེ། སྐབས་གང་ཡིན་གྱི་སྣང་བ་ཁྱད་པར་

ཅན་དུ་རེ་རེ་ནས་གསལ་འདེབས་ཏེ། སྔ་མ་མ་གསལ་བར་དུ་ཕྱི་མ་མི་སྒོམ་པ་དང་། ཕྱི་

མ་སྒོམ་པའི་ཚེ་སྔ་མ་མ་བརྗེད་ཙམ་བྱའོ།། དམིགས་པ་དུ་མ་ལ་རྣམ་པ་དུ་མར་མི་དཔྱོད་

པར་རྩེ་གཅིག་ཏུ་འཇོག་སྒོམ་བྱེད་པ་བསྐྱེད་རིམ་སྒོམ་པའི་གཙོ་བོ་ཡིན་པས། དེ་སྒོམ་པ་

ན་དང་པོར་ཡབ་རྐྱང་ཞལ་གཅིག་ཕྱག་གཉིས་པ་གསལ་གདབ་ལ་དེ་ལ་སེམས་བཟུང་སྟེ། 

གང་གསལ་བཏབ་པ་དེའི་སྐོར་མིན་པར་དེ་ལས་གཞན་དུ་གང་ཤར་ཡང་དེའི་རྗེས་སུ་མི་

འབྲང་བར་རྩ་བའི་1དམིགས་པ་ལ་སེམས་བཟུང། གསལ་བཏབ་པའི་སྐོར་ནས་ཆ་གཅིག་

གསལ་ན་དེ་ལ་བཟུང་། དེ་མི་གསལ་དུ་སོང་བའམ་འགྲོ་བར་སྣང་ན་སྐུའི་སྤྱི་ལ་བཟུང་། དེ་

འདྲ་བའི་སྣང་བ་སྒོམ་པ་དང་། རང་ལྷ་དེའོ་སྙམ་པའི་ང་རྒྱལ་ཤ གས་ཅན་རེ་བསྐྱེད་ནས། དེ་

ཁའི་2ངང་ལ་རྩེ་གཅིག་ཏུ་སྒོམ་པའི་ང་རྒྱལ་སྒོམ་པ་སྤེལ་མར་བྱ། འདི་ལ་ཁ་ཅིག་ལ་ལྷའི་ང་

རྒྱལ་མ་བཅོས་པ་སྐྱེའང། རྟེན་བརྟེན་པའི་སྣང་བ་གསལ་པོ་མེད་པ་དང་། ཁ་ཅིག་ལ་རྟེན་

བརྟེན་པའི་སྣང་བ་གསལ་པོ་ཡོད་ཀྱང་། བཅོས་མིན་གྱི་ང་རྒྱལ་མེད་པ་དང་། ཁ་ཅིག་ལ་

གཉིས་ཀ་ཡོད་པ་དང་། གཉིས་ཀ་མེད་པ་སྟེ་མུ་བཞི་འོང་བར་སྣང་ངོ༌།། དེའང་ཁྱད་པར་

ཅན་གྱི་ང་རྒྱལ་སྒོམ་པ་ནི་གཙོ་བོ་ཡིན་ལ། ཁྱད་པར་བའི་སྣང་བ་སྒོམ་པ་ནི་དེའི་ཡན་ལག་

གོ༑ ཞལ་གཅིག་ཕྱག་གཉིས་པ་ལྟ་བུ་ལ་ལོབས་པ་ན། ཞལ་ཕྱག་རྫོགས་པ་དང་། རྒྱན་དང་

ཕྱག་མཚན་སོགས་རྫོགས་པ་དུས་གཅིག་ཏུ་གསལ་གསལ་དུ་བསླབ། དེ་ལ་ལོབས་པ་ན་

༡ རྩེ་བའི་ སྐུ་འབུམ་དཔར་མ།

༢ དེ་གའི་  དབུས་དཔར། 

དེ་ཀའི་  གཙང་དཔར། 



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  343

ལྷ་གཞན་གཅིག་དང་གཉིས་ལ་སོགས་པ་བསྣན་ཞིང་། དེ་རྣམས་དུས་གཅིག་ཏུ་གསལ་

ནས་གནས་པ་ལ་བསླབ། དེ་ནས་ནང་ལུས་ཀྱི་དཀྱིལ་འཁོར་དང་། གོ་ཆ་གཉིས་དང༌། 

གཞལ་ཡས་ཁང་ལ་སོགས་པའི་གསལ་སྣང་ལ་བསླབ་བོ།། ཐུན་རེ་རེ་ལ་ང་རྒྱལ་འཕོས་

པ་བརྟན་པ་དང་། སྣང་བ་ཁྱད་པར་ཅན་དུ་སོང་ནས་ཡིད་ངོར་ཐ་མལ་པའི་སྣང་བ་ལོག་པ་

དང་༑ དེ་ལ་སེམས་ཀྱི་གནས་ཆ་བརྟན་ན་རགས་པ་ལ་ལོབས་པ་ཡིན་ནོ།། ཟབ་པ་དང་

རྒྱ་ཆེ་བ་གཉིས་སུ་མེད་པ་ལ་སློབ་པ་ནི། གསལ་སྣང་ཐོབ་པ་དང་། དམིགས་པ་རྟེན་དང་

བརྟེན་པའི་དཀྱིལ་འཁོར་ལ་དམིགས་ནས། རྣམ་པ་རང་བཞིན་མེད་པར་ངེས་པའི་ངེས་

ཤེས་དང་ལྡན་པར་སྐྱོང་བ་སྟེ། བསྐྱེད་རིམ་པའི་ཟབ་གསལ་གཉིས་མེད་ཅེས་ཀྱང་ཟེར་

རོ༑༑ ལྷ་ལ་སེམས་འཛིན་པ་སོགས་ཀྱི་ཁྱད་པར་མ་གཏོགས་པ། སེམས་དམིགས་པ་ལ་

གཏོད་པའི་དྲན་ཤེས་བསྟེན་པ་དང་། བྱིང་རྒོད་གཅོད་པ་དང་། ཞི་གནས་དངོས་དང་རྗེས་

མཐུན་པར་སོང་མ་སོང་ནི་ཐེག་པ་ཐུན་མོང་གི་ལམ་རིམ་དུ་རྒྱས་པར་བཤད་ཟིན་པ་ལས་

ཤེས་པར་བྱའོ།། 

གཉིས་པ་(དག་པ་དྲན་པ་)ནི། དཔའ་བོ་ཉེར་བཞིའི་སྔགས་བརྗོད་དེ། སོ་དང་སེན་མོ་

བསྐྱེད་པ་སོགས་ཀྱི་ལུས་ཀྱི་ཁམས་ཉེར་བཞི་དཔའ་བོ་ཉེར་བཞིའི་རང་བཞིན་དུ་དག་པར་

མོས་པ་བྱ། གཙོ་བོའ་ིརྩ་སྔགས་དང་ཡབ་ཀྱི་གོ་ཆ་དྲུག་གི་སྔགས་བརྗོད་ལ། དེ་ལས་བྱུང་

བའི་ཕྱག་རྒྱ་དྲུག་དང་། ཉེ་བའི་ཕྱག་རྒྱ་རྣམས་དང་། གཙོ་མོའ་ིཕྲེང་སྔགས་བརྗོད་ལ་དེ་

ལས་བྱུང་བའི་མགུལ་རྒྱན་དང་། ཡབ་ཀྱི་སྙིང་པོ་བརྗོད་ལ་དེ་ལས་བྱུང་བའི་ཐོད་པའི་དོ་

ཤལ་དང་། ཡབ་ཀྱི་ཉེ་སྙིང་བརྗོད་ལ་དེ་ལས་བྱུང་བའི་རྣ་རྒྱན་དང་། ཡུམ་གྱི་ཉེ་སྙིང་བརྗོད་

ལ་དེ་ལས་བྱུང་བའི་གླང་ལྤགས་དང་། ཡུམ་གྱི་གོ་ཆ་དྲུག་གི་སྔགས་བརྗོད་ལ་དེ་ལས་བྱུང་

བའི་སྐ་རགས་དང་། རྣལ་འབྱོར་མ་སོ་དྲུག་གི་སྔགས་བརྗོད་ལ་དེ་ལས་བྱུང་བའི་ཐོད་པ་

དང་༑ ཡུམ་གྱི་སྙིང་པོ་བརྗོད་ལ་དེ་ལས་བྱུང་བའི་ཐོད་སྐམ་གྱི་དབུ་རྒྱན་དངོས་སུ་ཡོད་ན་

དེ་རྣམས་ཀྱིས་ལུས་དངོས་སུ་བརྒྱན། མེད་ན་དེ་དག་ལས་བྱུང་བའི་རྒྱན་རྣམས་བཏགས་

པར་མོས་པ་བྱ་ཞིང་། རང་གི་འཆང་བའི་ཁ་ཊྭཱཾ་ག་ནི་ལྷ་ཡི་སྐུ།། ཧེ་རུ་ཀའི་སྐུའི་རང་བཞིན་དུ་མོས་པའམ་

ཡང་ན་རང་གི་རུས་པའི་གཞུང་ཚིགས་ཁ་ཊྭཱཾ་གའི་རང་བཞིན་དུ་བལྟའོ།། ཤེས་རབ་ཌཱ་མ་རུ་ཡི་སྒྲ། ཤེས་ 

རབ་ནི་སྟོང་པ་ཉིད་བྲག་ཆ་ལྟ་བུར་རྟོགས་པར་བྱའོ།། ཉིན་མོ་བཅོམ་ལྡན་དཔའ་བོ་སྟེ།། བཅོམ་ལྡན་འདས་

ནི་ཐབས་སྣང་ཕྱོགས་ཡིན་པས་དམིགས་པའི་ཕྱིར་ཉིན་མོ་ཞེས་གསུངས་སོ།། རྣལ་འབྱོར་མ་ནི་བཅོམ་ལྡན་

འདས་མ་ནི་སྣང་བ་སྡུད་པའི་སྟོང་པའི་ཕྱོགས་ཡིན་པས་མི་དམིགས་པའི་ཕྱིར། མཚན་མོར་བརྗོད།། མྱ་

ངན་ལས་འདས་པ་འོད་གསལ་ལས་བྱུང་བའི་དཔའ་བོ་ནི།། སྐབས་འདིར་ཟུང་འཇུག་གི་སྐུར་མོས་པ་དང་། 

དྲུག་པ་སེམས་ཀྱི་སྤྲུལ་པ་སྟེ།། དག་པ་ཆོས་ཀྱི་སྤྲུལ་པ་ནི།། ཕག་མོའ་ིགཟུགས་སུ་བསྟན་

པ་ཡིན།། ནི་སྟོང་པ་ཉིད་འོད་གསལ་གྱི་ངོ་བོར་མོས་པ་བྱའོ།། ཡི་གེ་བཞིའི་དོན་ནི་བཤད་ཟིན་ཏོ།།1 ཤྲཱི་ནི་

གཉིས་མེད་ཡེ་ཤེས་ཏེ།། ཧེ་ནི་རྒྱུ་སོགས་སྟོང་པ་ཡིན།། རུ་ནི་བཀོད་དང་བྲལ་བ་སྟེ།། ཀ་

ནི་གང་དུའང་མི་གནས་པ།། ཞེས་བརྗོད་ལ་དོན་དྲན་པར་བྱས་ཏེ་ཤིན་ཏུ་རྣལ་འབྱོར་རོ།། 

ལཱུ་ཨི་པའི་འགྲེལ་པ་རྣམས་ནས་ཕྱོགས་མཐུན་སོ་བདུན་དང་སྦྱོར་བས་ཐམས་ཅད་ཤེས་

པ་ཉིད་དང་། ས་བཅུ་རྣམ་པར་དག་པ་གནས་ལ་སོགས་པ་དང་སྦྱོར་བས་ནི་ལམ་ཤེས་པ་

ཉིད་དང་། གོ་ཆ་ནས་རྣམ་དག་གི་བར་གྱིས་ནི་རྣམ་པ་ཐམས་ཅད་མཁྱེན་པ་ཉིད་གསུངས་

པར་འཆད་དོ།། དེ་ནི་སྒྲུབ་ཐབས་འདིར་ཕར་ཕྱིན་པའི་མཁྱེན་གསུམ་གྱི་ལམ་རྣམས་

འདུས་པར་བསྟན་པའི་ཕྱིར་ཡིན་ནོ།། འདུས་ཚུལ་ནི་གཞི་ཕུང་ཁམས་སྐྱེ་མཆེད་ཐམས་ཅད་ཀྱི་དེ་ཁོ་ན་

ཉིད་བདེ་བ་ཆེན་པོའ་ིཡེ་ཤེས་ཀྱི་ཁོང་དུ་ཆུད་པའི་ཆོས་སོ་བདུན་ཕྱི་དཀྱིལ་འཁོར་གྱི་ལྷ་སོ་བདུན་གྱི་ངོ་བོར་གྱུར་པས་

ནི་གཞི་ཤེས་བསྡུས། ལྷན་སྐྱེས་ཀྱི་བདེ་སྟོང་གི་རྟོགས་པ་ལ་ལམ་ཤེས་ས་བཅུར་བཞག་པ་ཉིད་ལ་ལུས་ཀྱི་གནས་དང་

ཉེ་བའི་གནས་སོགས་སུ་མོས་པར་བྱས་པ་ལ་ལུས་དཀྱིལ་བསྒོམས་པས་ནི་ལམ་ཤེས་བསྡུས། རྣལ་འབྱོར་པ་རང་གི་

གཞི་དང་ལམ་ཁྱད་གཞིར་བྱས་པའི་སྟེང་ནས་ཁྱད་པར་གྱི་ཆོས་ཀྱི་རྣམ་པ་གོ་ཆ་འཆིང་བ་སོགས་མཁྱེན་པས་ནི་རྣམ་

༡ ཟིན་ནོ།།  དབུས་དཔར། གཙང་དཔར།

མཁྱེན་གྱི་ལམ་བསྡུས་སོ།། 

བཞི་པ་(རྣལ་འབྱོར་ཆེན་པོ་)ནི། དབྱངས་གསལ་ངག་ཏུ་བརྗོད་ཅིང་། དེའི་ཚེ་དབྱངས་

གསལ་གྱི་ཕྲེང་བ་འོད་ཟེར་ལྔ་ལྡན་འཁོར་ལོ་གསུམ་གྱི་ལྷ་ཚོགས་འཕྲོ་བ། སྣ་བུག་གཡས་

པའི་རླུང་དང་འགྲོགས་ནས་འཕྲོས་པས་འགྲོ་བ་རྣམས་འཁོར་ལོ་གསུམ་གྱི་ལྷ་ཚོགས་

སུ་བྱས། བྱས་པ་དེ་རྣམས་ཐོག་མ་མེད་པ་ནས་གྲུབ་པའི་དཔའ་བོ་དང་། རྣལ་འབྱོར་མ་

རྣམས་དང་རོ་མཉམ་དུ་གྱུར་ཏེ། སྣ་བུག་གཡོན་ནས་ཞུགས་ལྟེ་བར་གནས་པ་ཡོངས་

སུ་གྱུར་པ་ལས། དབྱངས་གསལ་གྱི་གཟུགས་བརྙན་དང་ལྡན་པའི་ཟླ་བའི་དཀྱིལ་འཁོར་

དཀར་ལ་1དམར་བའི་མདངས་ཅན་དུ་གྱུར་པར་བསྒོམ། དེའི་དབུས་སུ་སྐད་ཅིག་གིས་ཧཱུཾ་

ཡིག་དཀར་དམར། དེ་དང་ཟླ་བ་གཉིས་ཡོངས་སུ་གྱུར་པ་ལས། ཧེ་རུ་ཀ་དཀར་པོ་གཡས་

བརྐྱང་གིས་བཞུགས་པ། ཞལ་གཅིག་ཕྱག་གཉིས་ཀྱི་རྡོར་དྲིལ་བསྣམས་པ། ནམ་མཁའི་

འཇའ་ཚོན་ལྟ་བུ། ཡུམ་རྡོ་རྗེ་ཕག་མོ་ཞལ་གཅིག་མ་ཕྱག་གཉིས་ཀྱིས་རྡོ་རྗེ་དང་ཐོད་པ་

འཛིན་པ་དང་སྙོམས་པར་ཞུགས་པས། གསང་གནས་གཉིས་བསྐྱོད་པའི་སྒྱུ་མའི་དགའ་

བའི་སྒྲས་འགྲོ་བ་རྣམས་བཀུག་སྟེ་དུར་ཁྲོད་ལ་ཐིམ། དེ་ནི་རྟེན་གྱི་འཁོར་ལོ་ལ། རྟེན་གྱི་

འཁོར་ལོ་སྒོ་མཚམས་མ་བརྒྱད་དང་བཅས་པ་སྐུ་འཁོར་ལ། དེ་གསུང་འཁོར་ལ། དེ་ཐུགས་

འཁོར་ལ་ཐིམ། དེའི་ཤར་ནས་གཡོན་སྐོར་གྱིས་ཕྱོགས་ན་གནས་པ་བཞི་ནི་རིམ་པ་བཞིན་

དུ༑ མཁའ་འགྲོ་མ་ནས་བཟུང་སྟེ། གཡོན་སྐོར་གྱིས་ལྷ་མོ་བཞི་ལ་དང། དེ་ནས་མེ་ནས་

བརྩམས་ཏེ་མཚམས་ན་གནས་པ་བཞི་ནི། གཟུགས་ཅན་མ་ནས་བཟུང་སྟེ་གཡས་སྐོར་

གྱི་ལྷ་མོ་བཞི་ལ་ཐིམ། ཐོད་པ་བཞིའང་གཟུགས་ཅན་མ་ལ་སོགས་པ་བཞི་ལ་བསྡུ། ལྷ་མོ་

བཞིའང་རང་ངོས་ཀྱི་གཙོ་བོའ་ིཞལ་བཞི་ལ་རིམ་པ་བཞིན་བསྡུ། དམ་ཚིག་པ་ཡབ་ཡུམ་ནི། 

ལྟེ་བའི་ཡེ་ཤེས་སེམས་དཔའ་ཡབ་ཡུམ་ལ་ཐིམ། དེ་གཉིས་ཀྱང་སྙོམས་པར་ཞུགས་པས་

༡ དཀྱིལ་འཁོར་ལ་  དབུས་དཔར། 

ཞུ་བར་གྱུར༌། ཞུ་བ་དེ་ཡོངས་སུ་གྱུར་པ་ལས་སིནྡྷུ་རས་བྱུགས་པའི་མུ་ཏིག་ལྟ་བུའི་ཧཱུཾ་

ཡིག་བདེ་བ་ཆེན་པོའ་ིརང་བཞིན་དུ་གྱུར། དེའི་ཨཱུ་ནས་ནཱ་དའི་བར་དུ་སྔ་མ་ཕྱི་མ་ལ་རིམ་

གྱིས་བསྡུས་ནས། ནཱ་དའང་སྐྲའི་རྩེ་མོ་བརྒྱ་སྟོང་གི་ཆ་ཙམ་དུ་བྱས་པ་ལ་སེམས་གཟུང་

ངོ་༑༑ རབ་ཀྱིས་ནི་དེའང་མི་དམིགས་པར་འོད་གསལ་དུ་བསྡུས་པ་ལ། སེམས་ནུས་ཚད་

དུ་གཟུང་སྟེ་རྣལ་འབྱོར་ཆེན་པོའ།ོ། འདི་བསྐྱེད་རིམ་སྒོམ་རེས་ཀྱི་སྐབས་འདིར་མ་ཆག་

པར་བསྒོམ། རྫོགས་རིམ་འདིའི་གནད་རྟོགས་པ་གལ་ཆེ་བར་ཡོད་པས་ལོགས་ཤིག་ཏུ་

འདྲི་བར་འགྱུར་བ་ལས་ཤེས་པར་བྱའོ།། 

གསུམ་པ་ཐུན་གྱི་མཇུག་ཏུ་ཇི་ལྟར་བྱ་བ་ལ་གཉིས། བཟླས་པ་ཇི་ལྟར་བྱ་བ་དང། 

གཏོར་མ་ཇི་ལྟར་བྱ་བའོ།། དང་པོ་(བཟླས་པ་ཇི་ལྟར་བྱ་བ་)ནི། དེ་ལྟར་བསྒོམ་པ་དེས་སྐྱོ་བར་

གྱུར་ན། སྟོང་པའི་ངང་ལས་རྟེན་དང་བརྟེན་པ་ཐམས་ཅད་སྐད་ཅིག་གིས་གསལ་བར་

དམིགས་ལ་བཟླས་པ་བྱའོ།། རྡོར་བཟླས་སྐབས་འདིར་གསུངས་པ་ནི་འདིའི་རྫོགས་རིམ་

དུ་འཆད་པ་ལས་ཤེས་པར་བྱའོ།། བཟླས་བྱའི་སྔགས་ནི་རྩ་རྒྱུད་ལས། “ས་སྟེང་ན་ནི་རིན་

ཆེན་བཞི།།’ ཕྲེང་བའི་སྔགས་ནི་དམ་པ་ཡིན།།”1 ཞེས་ཡབ་ཡུམ་གྱི་རྩ་སྔགས་དང་། སྙིང་

པོ་དང་། ཉེ་སྙིང་དང་། གོ་ཆའི་སྔགས་ཏེ་རིན་ཆེན་བཞིའི་སྔགས་དང་ཕྲེང་སྔགས་མཆོག་

ཏུ་གསུངས་སོ།། དེ་ལ་རྩ་སྔགས་སམ། ཕྲེང་སྔགས་ལ་གཉིས་ཡོད་པའི་ཡབ་ཀྱི་ཕྲེང་

སྔགས་ནི། ཀ་ར་ཀ་ར་སོགས་ལ་སྔགས་ཚན་པ་ཉེར་བཞིར་མ་བཅད་པར་ཕྱོགས་གཅིག་

ཏུ་སྦྲེལ་ཏེ། འགོ་བོར་ཨོཾ་དང་། མཐར་ཧུཾ་ཧཱུཾ་ཕཊ་སྦྱར་བའོ།། ཡབ་ཀྱི་རྩ་སྔགས་ལའང་ཀ་ར་ཀ་ར་ལ་

སོགས་པའི་འགོ་བོར་ཡབ་ཀྱི་རྐང་བརྒྱད་སྦྱར་བའང་ཡོད་ཅིང་། ཡང་ཀ་ར་ཀ་རའི་འགོར་ཡབ་ཀྱི་སྙིང་པོའ་ིཕྱེད་དང་

མཇུག་ཏུ་ཕྱེད་སྦྱར་བའང་ཡོད་དོ།། ཡུམ་གྱི་ཕྲེང་སྔགས་ལ་མི་འདྲ་བ་མང་དུ་ཡོད་ཀྱང་། འཁྲུལ་

༡ སྡེ་བཀའ། རྒྱུད་འབུམ། ཀ བདེ་མཆོག་གི་རྒྱུད་ཕྱི་མའི་ཕྱི་མ། ལེའུ་བརྒྱད་པ། ཤོག་གྲངས་༢༢༡ན༤ ལས་བྱུང་བའི་ནང་ནས་ཚིག་རྐང་དང་པོ་ཅུང་

མི་འདྲ་སྟེ། ‘ས་སྟེངས་ན་ནི་རིན་ཆེན་བཞི།།’ ཞེས་སོ།། 



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  347

སྤོང་སོགས་རྒྱ་གཞུང་འགའ་ཞིག་ལས་ནི། མངོན་བརྗོད་དང་ཕག་མོ་མངོན་འབྱུང་གཉིས་ཀར་རྐང་པ་

རེ་རེའི་འགོར་ཨོཾ་དང་མཐར་ཧུཾ་ཧཱུཾ་ཕཊ་སྦྱར་ཞིང་ཕག་མོ་མངོན་འབྱུང་ལས་དང་པོ་མ་གཏོགས་པ་རྐང་བརྒྱད་རེ་རེའི་

འགོར་ན་མོ་མེད་ལ། མངོན་བརྗོད་ལས་ནི་རེ་རེའི་འགོར་ན་མོའང་སྦྱོར་བར་བཤད་དོ།། ཨོཾ་ན་མོ་1བྷ་ག་ཝ་ཏཱི་

བཛྲ་བཱ་རཱ་ཧི་བཾ། ཨཱརྱ་ཨ་པ་རཱ་ཛི་ཏེ་ཏྲཻ་ལོཀྱ་མཱ་ཏེ་མཧཱ་བིདྱ་ཤྭ་རི། སརྦ་བྷཱུ་ཏ་བྷ་ཡཱ་བ་ཧེ་

མཧཱ་བཛྲ། བཛྲཱ་ས་ནི་ཨ་ཛི་ཏེ་ཨ་པ་རཱ་ཛི་ཏེ་བ་ཤཾ་2ཀ་རི་ནེ་ཏྲ་བྷྲ་མ་ཎི། ཤོ་ཥ་ཎི་རོ་ཥ་ཎི་

ཀྲོ་དྷ་ནི་ཀ་རཱ་ལི་ནི། ནི་ཡར་ལ་སྦྱར་བ་དང་མར་ལ་སྦྱར་བ་གཉིས་ཀ་ཡོད་དོ།། ཏྲཱ་ས་ནི་མཱ་ར་ཎི་སུ་པྲ་

བྷེ་ད་ནི་ཨ་པ་རཱ་ཛ་ཡེ། བི་ཛ་ཡེ་ཛཾ་བྷ་ནི་སྟམྦྷ་ནི་མོ་ཧ་ནི། བཛྲ་བཱ་རཱ་ཧི་མཧཱ་ཡོ་གི་ནི་ཀཱ་

མེ་ཤྭ་རི་ཁ་གེ། ཏདྱ་ཐཱ། པྲོ་ཏངྒེ་པྲོ་ཏངྒེ། ཧ་ན་ཧ་ན་པྲཱ་ཎཱཾ། ཀིཾ་ཀི་ནི་ཁིཾ་ཁི་ནི། དྷུ་ན་དྷུ་ན་

བཛྲ་ཧ་སྟེ། ཤོ་ཥ་ཡ་ཤོ་ཥ་ཡ། བཛྲ་ཁ་ཊྭཱཾ་ག་ཀ་པཱ་ལ་3དྷཱ་རི་ནི། མཧཱ་པི་ཤི་ཏ་མཱཾ་སཱ་ས་ནི། 

མ་ནུ་ཥྱཱནྟྲ་པྲ་བྲྀཏྟེ་སནྣི་དྷྱི་ན་ར་སི་རོ་མཱ་ལཱ་གྲཾ་ཐི་ཏ་དྷཱ་རི་ནི། སུམྦྷ་ནི་སུམྦྷ། ཧ་ན་ཧ་ན། པྲཱ་

ཎཱཾ་སརྦ་པཱ་པ་སཏྭཱ་ནཱཾ་སརྦ་པ་ཤ ་ནཱཾ། མཧཱ་མནྶ་ཙྪེ་ད་ནི་ཀྲོ་དྷ་མཱུརྟི་དཾཥྚྭཱ་ཀ་རཱ་ལི་ནི་མཧཱ་མུ་དྲེ། 

ཤྲཱི་ཧེ་རུ་ཀ་དེ་བ་4སྱཱ་གྲ་མ་ཧི་ཥི་ས་ཧ་སྲ་ཤི་རེ། ས་ཧ་སྲ་བཱ་ཧ་བེ། ཤ་ཏ་ས་ཧ་སྲ་ཨཱན་ནེ། 

ཛྭཱ་ལི་ཏ་ཏེ་ཛ་སེ། ཛྭ་ལ་མུ་ཁེ། པིཾ་ག་ལ་ལོ་ཙ་ནེ། བཛྲ་ཤྭ་རཱི་རེ་བཛྲཱ་ས་ནི། མི་ལི་ཏེ་ནི་མི་

ལི་ཏེ། ཧེ་ཧེ་ཧཱུཾ་ཧཱུཾ། ཁ་ཁ། དྷུ་དྷུ། རུ་རུ་དྷུ་རུ་དྷུ་རུ། མུ་རུ་མུ་རུ། ཨ་དྭཻ་ཏེ། མཧཱ་ཡོ་གི་ནཱི། 

པ་ཐི་ཏ་སིདྡྷེ། དྲཻཾ་དྷཾ་དྲཻཾ་དྷཾ། གྲཾ་གྲཾ། ཧེ་ཧེ། ཧ་ཧ། བྷཱི་མེ་ཧ་ས་ཧ་ས་བཱི་རེ། ཧཱ་ཧཱ། ཧོ་ཧོ། ཧཱུཾ་

ཧཱུཾ༑ ཏྲཻ་ལོ་ཀྱ་5བི་ནཱ་ཤ་ནི་ཤ་ཏ་ས་ཧ་སྲ་ཀོ་ཊི། ཏ་ཐཱ་ག་ཏ་པ་ར་བཱ་རེ་6ཏེ་ཧཱུཾ་ཧཱུཾ་ཕཊ། སིཾ་ཧ་

རུ་པེ་ཁ། ག་ཙ་རཱུ་པེ་ག་ཏྲཻ་ལོ་ཀྱ་ཨུ་དྷ་རེ་ས་མུ་དྲ་མེ་ཁ་ལེ། གྲ་ས་གྲ་ས་ཧུཾ་ཧཱུཾ་ཕཊ། བཱི་རཱ་

༡ ན་མ་  དབུས་དཔར། 

༢ བ་ཤ་  དབུས་དཔར། 

༣ ཁ་བྷཱཾ་ག་ག་པཱ་ལ་  སྐུ་འབུམ་དཔར་མ། 

ཁ་ཊཱཾ་ག་ཀ་པཱ་ལ་  དབུས་དཔར། 

༤ དེ་བ་  དབུས་དཔར། གཙང་དཔར།

༥ ཏྲཻ་ལོཀྱ་  གཙང་དཔར། 

༦ བ་རི་བཱ་རེ་  སྐུ་འབུམ་དཔར་མ། གཙང་དཔར། 

དྭེ་ཏེ་ཧཱུཾ་ཧཱུཾ། ཧ་ཧ་མཧཱ་པ་ཤ ་མོ་1ཧེ་ནི་ཡོ་གཱི་ཤྭ་རི་ཏྭཾ།2 ཌཱ་ཀི་ནཱི་སརྦ་ལོ་ཀཱ་ནཱཾ་བནྡྷ་ནི་སདྱ་

པྲདྱ་ཡ་ཀཱ་རི་ཎི་ཧུཾ་ཧཱུཾ་ཕཊ། བྷཱུ་ཏ་ཏྲཱ་ས་ནཱི་མཧཱ་བཱི་རེ་པ་ར་མ་སིདྡྷེ་ཡོ་གཱི་ཤྭ་ཤ་རི་ཕཊ། ཧཱུཾ་

ཧཱུཾ་ཕཊ། ཧཱུཾ་ཧཱུཾ་ཧཱུཾ་ཕཊ་སྭཱཧཱ། སྔགས་འདི་རྣམས་ལ་གཞུང་རྣམས་ལས་འདྲ་མིན་མང་དུ་འབྱུང་། ཞེས་སྟོད་

དུ་3ཡུམ་གྱི་རྐང་བརྒྱད་དང་བཅས་པ་གཅིག་བཤད། མངོན་བརྗོད་ཀྱི་ཉི་ཤ ་པ་དང་། ཕག་

མོ་མངོན་འབྱུང་ལས། རྐང་བརྒྱད་དང་ཏདྱ་ཐཱ་མེད་པར། ཨོཾ་བཛྲ་བཱ་རཱ་ཧཱི་པྲོ་ཏདྒ་ནས། 

ཡོ་གི་ཤྭ་རི་ཕཊ་ཀྱི་བར་ལ་འགའ་ཡར་མ་གཏོགས་པ་སྔར་དང་འདྲ་ལ། མཐར་ཧཱུཾ་ཧཱུཾ་ཕཊ་

སྭཱཧཱ། ཞེས་འབྱུང་བས། རྐང་བརྒྱད་ཡོད་མེད་གཉིས་ཡོད་དོ།། སྙིང་པོ་གཉིས་དང་ཉེ་སྙིང་

གཉིས་ནི་བཤད་ཟིན་ཏོ།།4 གོ་ཆ་ལ་ཨོཾ་ཧཱ་སོགས་དྲུག་གི་ཐོག་མར་ཨོཾ་དང་། མཐར་ཧཱུཾ་ཧཱུཾ་

ཕཊ་སྦྱར་བ་དང་། བཛྲ་སཏྭ་སོགས་མཚན་སྔགས་དྲུག་ལ་སྔར་བཞིན་སྦྱར་བ་གཉིས་རྩ་རྒྱུད་

ཀྱི་འགྲེལ་པར་དཔའ་བོ་རྡོ་རྗེས་བཤད་ལ། ཡང་དེས་དཔའ་བོའ་ིགོ་ཆ་དྲུག་པོ་སྦྲེལ་ནས་ཐོག་མཐར་སྔར་བཞིན་སྦྱར་

བ་དང་། དེ་བཞིན་དུ་དཔའ་མོའ་ིགོ་ཆ་ལ་ཡང་སྦྱར་བར། བཤད་དོ། ། དཔའ་བོ་ཉེར་བཞིའི་སྔགས་ལ་

རང་རང་གི་མཚན་སྔགས་མེད་པ་དང་། མཚན་སྔགས་ཡོད་པ་གཉིས་ཀྱི་དང་པོ་ནི། ལཱུ་

ཨི་པས་མཛད་པ་སྔར་བཤད་པ་ལྟ་བུའོ།། མཚན་སྔགས་ཡོད་པ་ལ་མཚན་སྔགས་རྐྱང་

པའི་ཐོག་མཐར་སྔར་བཞིན་སྦྱར་བ་དང་། ཨོཾ་ཁཎྜ་ཀ་པཱ་ལ་ཧཱུཾ་ཧཱུཾ་ཕཊ་ཅེས་པ་ལྟ་བུའོ།། རྩ་སྔགས་

ཉེར་བཞིར་བཅད་པ་དང་སྤེལ་བ་གཉིས་ཀྱི་ཕྱི་མ་ལ་ཐོག་མཐའ་བར་དུ་སྤེལ་ཚུལ་གསུམ་

གསུངས་སོ།། ཨོཾ་ཁཎྜ་ཀ་པཱ་ལ་ཀ་ར་ཀ་ར་ཧུཾ་ཧཱུཾ་ཕཊ་ཅེས་པ་ལྟ་བུ་ཐོག་མ་དང་། ཨོཾ་ཀ་ར་ཀ་ར་ཁཎྜ་ཀ་པཱ་ལ་

ཧཱུཾ་ཧཱུཾ་ཕཊ་ཅེས་པ་ལྟ་བུ་ཐ་མ་དང་། ཨོཾ་ཀ་ར་ཁཎྜ་ཀ་པཱ་ལ་ཀ་ར་ཧཱུཾ་ཧཱུཾ་ཕཊ་ཅེས་པ་ལྟ་བུ་བར་དུ་སྤེལ་བའོ།། དཔའ་

བོ་དང་དཔའ་མོ་གཉིས་ཀའི་མཚན་སྔགས་སྦྲེལ་བའང་བཤད་ལ། དཔའ་བོ་རྡོ་རྗེས་དཔའ་བོའ་ི

༡ བ་ཤ ་མོ་  སྐུ་འབུམ་དཔར་མ། གཙང་དཔར། 

༢ ཤྭ་རི་ཏྭ།  དབུས་དཔར། 

༣ སྟོང་དུ་  གཙང་དཔར། 

༤ ཟིན་ནོ།།  དབུས་དཔར། གཙང་དཔར།

མཚན་སྔགས་ཉེར་བཞིར་བསྒྲིགས་པ་ལ་ཐོག་མར་ཨོཾ་དང་། མཐར་ཧཱུཾ་གཉིས་དང་ཕཊ་སྦྱར་བ་ནི་དཔའ་བོའ་ིསྙིང་པོ་

དང་ཉེ་སྙིང་བསྡུས་པ་དང་། དཔའ་མོ་ཉེར་བཞི་ལའང་དེ་བཞིན་དུ་བྱས་པ་ནི་དཔའ་མོའ་ིསྙིང་པོ་དང་ཉེ་སྙིང་བསྡུས་

པའི་ལུགས་སུ་བཤད་དོ།། ཁྱད་པར་གསལ་བྱེད་ལས། ཨོཾ་ཀ་ར་ཀ་ར་ཁཎྜ་ཀ་པཱ་ལི། པྲ་ཙཎྜེ་ཧཱུཾ་ཧཱུཾ་ཕཊ་1ཅེས་སྦྱར་

བ་ཞིག་ཀྱང་ཡོད་དོ།། ལྷ་མོ་གཞན་བཅུ་གཉིས་ཀྱི་སྔགས་སྔར་2ལྟར་རོ།། གཞན་ཡང་ལྷ་དྲུག་

ཅུའི་སྔགས་ཤིན་ཏུ་བསྡུས་པ་བྱེད་ན། རྀ་ལྀ་བཞི་དང་། མ་ཡིག་དོར་བའི་ཀ་ཙ་ཊ་ཏ་པའི་

སྡེ་ཚན་གྱི་ཡི་གེ་ཉེར་བཞི་དང་། ཡ་ར་ཝ་ལ་བཞི་དང་། ཤ་ཥ་ས་ཧ་བཞིའི་མགོར3་ཐིག་ལེ་

བྱིན་ནས། ཐོག་མར་ཨོཾ་དང་མཐར་ཧཱུཾ་ཧཱུཾ་ཕཊ་སྦྱར་བ་རྣམས་རིམ་པ་བཞིན་དུ་སྙིང་པོའ་ིརྣལ་

འབྱོར་མ་བཞི་དང་། འཁོར་ལོ་གསུམ་གྱི་ལྷ་ཟུང་ཉེར་བཞི་དང་། སྒོ་མ་བཞི་དང་མཚམས་

མ་བཞིའི་སྔགས་སུ་རྀ་རཱྀ་ལྀ་སོགས་པའི་ཡི་གེ་སོ་དྲུག་ལྷ་དེ་རྣམས་ཀྱི་ས་བོན་དུའང་མངོན་བརྗོད་ལས་

བཤད་དེ། ས་བོན་སོ་དྲུག་སྦྲེལ་ནས་ཐོག་མཐར་སྔར་བཞིན་སྦྱར་ཡང་ཆོག་གོ། མི་རུས་

ཀྱི་ཕྲེང་བའམ་བོ་དེ་ཙེ་ལ་སོགས་པ་ཕྲེང་ཐག་གཞོན་ནུ་མ་མ་ཉམས་པས་བཀལ་བའི་རས་

བལ་གྱི་སྐུད་པ་ལས་བྱས་པ། བསང་སྦྱང་བྱས་ཏེ་ཕྲེང་བའི་བསྐྱེད་ཆོག་རྒྱས་པའམ། དེ་མ་

གྲུབ་ན་སྐད་ཅིག་གིས་གསུང་རྡོ་རྗེ་པདྨ་གར་དབང་དུ་བསྐྱེད། རང་འདྲའི་ཡེ་ཤེས་པ་དང་

གཅིག་ཏུ་བྱ། བུམ་ཆུས་གཏོར་ལ་མཆོད་ནས། ཨོཾ་པདྨ་ནྲི་ཏྱེ་ཤྭ་རི་ཧཱུཾ་ཧཱུཾ་ཕཊ་ཅེས་པའམ། 

སྭཱཧཱ་ཧཱུའི་ཐོག་མཐར་སྔར་བཞིན་སྦྱར་ལ་བརྒྱ་རྩ་བརྒྱད་བཟླས་ཏེ་གསུང་རྡོ་རྗེ་ཡོངས་སུ་

གྱུར་པ་ལས་ཕྲེང་བའི་རྣམ་པར་བསམས་ལ། ལག་པ་གཡོན་པའི་མཐེབ་སྲིན་གྱིས་བཟུང་

སྟེ་གཙོ་བོའ་ིསྙིང་པོ་དང་ཉེ་སྙིང་བཟླ་ན། རང་གི་ལྟེ་བར་ཟླ་བ་ལ་གནས་པའི་ཧཱུཾ་དཀར་

དམར་རམ། ནཱ་ད་རྐྱང་པ་དཀར་དམར་བལྟས་ལ། དེ་ལ་བཟླ་བྱའི་སྔགས་ཀྱིས་འཁོར་བར་

༡ ཧུཾ་ཧཱུཾ་ཕཊ་  དབུས་དཔར། 

ཧུ་ཧཱུཾ་ཕཊ་  གཙང་དཔར། 

༢ སྔགས་ནི་སྔར་  དབུས་དཔར། གཙང་དཔར།

༣ འགོར་  དབུས་དཔར། གཙང་དཔར།

དམིགས་ཏེ། དབུས་ཀྱི་ཡི་གེ་ལས་འཁོར་ལོ་ལྔའི་ལྷ་ཚོགས་སྤྲོས་ནས་འགྲོ་བའི་དོན་བྱས། 

སླར་སྡུད་པའི་ཚེ་དབུས་ཀྱི་ཡི་གེ་ལ་སྡུད་པའི་ཚུལ་གྱིས་བཟླ་ལ། ཡུམ་གྱི་སྙིང་པོ་དང་ཉེ་

སྙིང་དང་ལྷ་གཞན་རྣམས་ཀྱི་སྔགས་བཟླ་ན་རང་རང་གི་ཐུགས་ཀར་ཉི་གདན་ལ་ཏིང་ངེ་

འཛིན་སེམས་དཔའ་ཧཱུཾ་ཡིག་དགོད་ལ་དེ་ལ་བཟླ་བྱའི་སྔགས་ཀྱིས་འཁོར་བར་དམིགས་

ནས༑ སྔར་བཞིན་སྤྲོ་བསྡུའི་ཚུལ་གྱིས་བཟླ་སྟེ་དམ་ཚིག་གི་བཟླས་པའོ།། ཡབ་ཡུམ་གྱི་

ཕྲེང་སྔགས་བཟླ་ན། ཆོས་ཐམས་ཅད་མཉམ་པ་ཉིད་ཀྱི་ང་རྒྱལ་གྱིས། སྔགས་ཕྲེང་རང་གི་

ཞལ་ནས་ཞུགས་ཏེ། རྡོ་རྗེ་ལམ་ནས་ཡུམ་གྱི་པདྨར་ཞུགས། དེའི་དྷཱུ་ཏཱིའི་ལམ་ནས་སྟེང་དུ་

བྱུང་སྟེ། གཙོ་མོའ་ིཞལ་ནས་ཐོན། རང་གི་ཞལ་དུ་ཞུགས་ཤིང་ནཱ་དར་ཐིམ་པ་དང་། ཡང་

སྔར་བཞིན་འཁོར་བར་བསྒོམས་ནས་བཟླ་སྟེ་དོ་ལིའི་བཟླས་པའོ།། སེམས་མ་ཡེངས་པ་

ལ་འབད་ནས་བཟླ་བའི་སྐྱོན་ཧ་ཅང་མྱུར་བུལ་དང་ཧ་ཅང་སྒྲ་ཆེ་བ་དང་རིང་ཐུང་གི་ཚད་ལས་

ཉམས་པ་དང་། དེ་གཉིས་ལྡོག་ནས་འདོན་པ་སོགས་དང་བྲལ་བར་བྱ་ཞིང་། མཐེ་བོང་

ལྕགས་ཀྱུར་བྱས་ལ། ལྷ་རྣམས་འགུགས་པའི་ཚུལ་གྱིས་བཟླའོ།། འདི་ལ་ཡིད་བཟླས་རྡོ་

རྗེའི་བཟླས་པ་དང་ངག་བཟླས་གཉིས་ཀ་ཡོད་ལ། དེའང་ཐུན་གྱི་ངོ་བོ་ལ་མ་ཡེངས་པར་

བཟླས་པ་རྣམས་གྲངས་སུ་གཞུག་གི་ཐུན་བར་དུ་བཟླས་པ་དང་། སེམས་གཡེངས་ནས་

བཟླས་པ་སོགས་ནི་གྲངས་ལ་མི་ཕན་ཡང་བཟླ་བར་ནི་བཤད་དོ།། གཞན་ལ་དབང་བསྐུར་

བ་དང་། རང་ཉིད་བདག་འཇུག་བྱེད་པ་དང་། རབ་གནས་སོགས་ལ་དབང་བ་ལ། སྔོན་དུ་

བསྙེན་པ་གལ་ཆེ་ལ་དེ་ལ་གཉིས་ལས། རྒྱས་པ་ནི། གཙོ་བོ་ཡབ་ཡུམ་ལ་ཁྲི་ཕྲག་གསུམ་

གསུམ༑ འཁོར་ལོ་གསུམ་གྱི་ལྷ་རེ་རེ་ལ་ཁྲི་ཕྲག་གཉིས་གཉིས། ལྷ་མོ་གཞན་བཅུ་གཉིས་

པོ་རེ་རེ་ལ་སྟོང་ཕྲག་ཕྱེད་དྲུག་རེ་བཟླ་བར་བཤད་དོ།། འབྲིང་དང་བསྡུས་པ་ནི་གཙོ་བོ་ལ་

འབུམ་དང། འཁོར་ལ་ཁྲི་ཕྲག་རེ་རྒྱས་བསྡུས་གཉིས་ཀ་ལ་ཐུན་མོང་དུ་ཡེ་ཤེས་འབེབས་

པའི་སྔགས་ཁྲི་ཕྲག་གཅིག་བཟླ་སྟེ། གཙོ་བོའ་ིསྔགས་ནི་སྙིང་པོའ་ིསྔགས་སུ་གསུངས་ཏེ་

དེས་གཞན་ཡང་མཚོན་ནོ།། 

གཉིས་པ་(གཏོར་མ་ཇི་ལྟར་བྱ་བ་)ནི། འཇིག་རྟེན་པ་དང་འཇིག་རྟེན་ལས་འདས་པའི་

གཏོར་མ་ཤ་དང་ཆང་ལ་སོགས་པ་དང་ལྡན་པ་བཤམས་ལ་ཞལ་བཞི་པའམ་དུམ་སྐྱེས་

མའི་སྔགས་ཀྱིས་བསངས། སྭ་བྷཱ་ཝས་སྟོང་པར་སྦྱངས། སྟོང་པའི་ངང་ལས་ཡཾ་ལས་

བྱུང་བའི་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ཅན་རྒྱལ་མཚན་གྱིས་མཚན་པ་

དང་༑ དེའི་སྟེང་དུ་རཾ་ལས་བྱུང་བའི་མེའི་དཀྱིལ་འཁོར་གྲུ་གསུམ་པ། གྲུ་གསུམ་1དུ་རཾ་

མམ་མེ་འབར་བས་མཚན་པའི་སྟེང་དུ་ཨོཾ་ཨཱཿཧཱུཾ་གསུམ་ལས་བྱུང་བའི་མི་མགོ་རློན་པའི་

སྒྱེད་བུ་གསུམ་ལ་གནས་པའི་ཨ་དཀར་པོ་ལས་བྱུང་བའི་ཐོད་པ་དུམ་དུ་གཅིག་པ་ཕྱི་

དཀར་ལ་ནང་དམར་བ། དེའི་ནང་དུ་གཏོར་མའི་རྫས་རྣམས་ཤར་དུ་ཨོཾ་དཀར་པོ་ལས་

གསང་བའི་སྨན་དྲི་ཆེན། བྱང་དུ་ཁཾ་2ལྗང་གུ་ལས་ཀླད་པ། ནུབ་ཏུ་ཨཾ་དམར་པོ་ལས་བྱང་

སེམས་དཀར་པོ། ལྷོར་ཏྲཾ་སེར་པོ་ལས་རཀྟ། དབུས་སུ་ཧཱུཾ་མཐིང་ག་ལས་དྲི་ཆུ་རྣམས་ལ་

སླར་ཡང་ཡི་གེ་དེ་དག་གིས་མཚན་པ། མེ་ནས་བརྩམས་ཏེ་མཚམས་བཞི་དང་། དབུས་

ཀྱི་བར་དུ་གཡས་སྐོར་གྱིས་ལཱཾ་མཱཾ་པཱཾ་ཏཱཾ་བཱཾ་དཀར་སྔོ་དམར་ལྗང་དམར་པོ་ལས། རིམ་པ་

བཞིན་དུ། བ་ལང་། ཁྱི། གླང་པོ་ཆེ། རྟ། མིའི་ཤ་ལྔ་ལ་སླར་ཡང་ཡི་གེ་དེ་དག་གིས་མཚན་

པར་བསམ་མོ།། དེ་ནས་3རླུང་གཡོས་པ་ལས་མེ་འབར་བའི་དྲོད་ཀྱིས་རྫས་རྣམས་ཡི་གེ་

དང་བཅས་པ་ཞུ་ནས། ཉི་མ་འཆར་ཀའི་4མདོག་ལྟར་དམར་སེར་དུ་བལྟའོ།། དེའི་སྟེང་དུ་

ཧཱུཾ་དཀར་པོ་ལས་བྱུང་བའི་ཁ་ཊྭཱཾ་ག་དཀར་པོ་བྱང་ཆུབ་སེམས་ཀྱི་བདུད་རྩིའི་རང་བཞིན་

ཅན་མགོ་ཐུར་དུ་བལྟ་བ་ཐོད་པར་ལྷུངས་ཏེ་ཞུ་བས། བཅུད་དེ་དག་དངུལ་ཆུའི་མདོག་ཅན་

༡ གྲྭ་གསུམ་  དབུས་དཔར། གཙང་དཔར།

༢ ཁམ་  དབུས་དཔར། 

༣ ད་ནས་  དབུས་དཔར། 

༤ འཆར་གའི་  སྐུ་འབུམ་དཔར་མ། 

བསིལ་བར་གྱུར་པར་བསམ་མོ།། དེ་ནས་དབྱངས་གསལ་གྱི་ཐོག་མར་ཨོཾ་དང་། མཐར་

ཧཱུཾ་ཧཱུཾ་ཕཊ་དང་བཅས་པ་བརྗོད་པས། ཡི་གེ་དེ་ཉིད་ཁ་དོག་སྣ་ཚོགས་པ་བདུད་རྩིའི་སྟེང་

དུ་གནས་པར་བལྟས་ལ། དེ་རྣམས་ཡོངས་སུ་གྱུར་པ་ལས། ཨོཾ་དཀར་པོ་ཨཱཿདམར་པོ་

ཧཱུཾ་སྔོན་པོ་སྟེང་ནས་སྟེང་དུ་གནས་པ་ལས་འོད་ཟེར་འཕྲོས་པས་རྒྱ་མཚོ་ལ་སོགས་པ་ན་

གནས་པའི་བདུད་རྩི་དང་། ཕྱོགས་བཅུ་ན་བཞུགས་པའི་དཔའ་བོ་དང་། དཔའ་མོའ་ིདབང་

ཕྱུག་མ་ཐམས་ཅད་ཀྱི་ཐུགས་ཀའི་ས་བོན་ལས། ཡེ་ཤེས་ཀྱི་བདུད་རྩི་བཀུག་ཅིང་། འོད་

ཟེར་གྱིས་འགྲོ་བ་རྣམས་འཁོར་ལོ་གསུམ་གྱི་ལྷར་བྱས་པའི་དཔའ་བོ་དང་། དཔའ་མོ་

བཀུག་པ་རྣམས་ཀྱང་སྙོམས་པར་འཇུག་པ་སྔོན་དུ་འགྲོ་བས་ཞུ་བ་ཡི་གེ་གསུམ་ལ་ཐིམ། 

དེ་གསུམ་ཡང་རིམ་གྱིས་ཞུ་བ་ཐོད་པར་ཐིམ་པར་བསམས་ལ། ཡི་གེ་གསུམ་ལན་གསུམ་

བརྗོད་དེ་བྱིན་གྱིས་བརླབ་བོ།། གཏོར་མགྲོན་ནི་སྔར་བཤད་པ་ལྟར་གྱི་འབར་བའི་ཕྱག་རྒྱ་

དང་སྔགས་ཀྱིས། དུར་ཁྲོད་ན་གནས་པའི་ཕྱོགས་སྐྱོང་སོགས་འཁོར་དང་བཅས་པ་ཐམས་

ཅད་ཡོངས་སུ་རྫོགས་པའི་དཀྱིལ་འཁོར་སྤྱན་དྲངས་ཏེ་མདུན་དུ་བཞག་ལ། མཆོད་ཡོན་

སོགས་སྔོན་དུ་འགྲོ་བས་མཆོད་དོ།། དེ་ནས་ལག་པ་གཉིས་ཨཱ་ལི་ཀཱ་ལི་ཡོངས་སུ་གྱུར་

པ་ལས། ཟླ་བ་དང་ཉི་མའི་རང་བཞིན་དུ་གྱུར་པའི་དབུས་སུ་ཧཱུཾ་ཡིག་བལྟས་ཏེ། ཨོཾ་ཨ་

ནྱོ་ནྱ་ཨ་ནུ་ག་ཏཱཿསརྦྦ་དྷརྨཱཿཔ་ར་སྥ་ར་ཨ་ནུ་པྲ་བིཥྚ་སརྦ་དྷརྨཱཿཨ་ཏྱནྟ་ཨ་ནུ་པྲ་བིཥྚ་སརྦྦ་

དྷརྨྨཱཿ1ཨོཾ་ཨཱཿཧཱུཾ་ཞེས་བརྗོད་པ་སྔོན་དུ་འགྲོ་བས། ཟླ་ཉི་ཧཱུཾ་དང་བཅས་པ་ཡོངས་སུ་གྱུར་

པ་ལས། རྡོ་རྗེ་ཐལ་མོར་བྱས་པའི་ལག་མཐིལ་དུ། བདུད་རྩི་གཏོར་མའི་སྣོད་དངོས་སུ་

བཞག་པའམ་བཞག་པར་མོས་ཏེ། དེ་ནས་མགྲོན་གྱིས་གཏོར་མ་བདག་གིར་མཛད་པའི་

ཕྱིར་དུ་རང་གི་འདོད་དོན་བརྗོད་དེ། ལྷ་མོ་ཚད་མ་དམ་ཚིག་ཚད་མ་དང་།། དེས་བརྗོད་

གསུང་ཡང་མཆོག་ཏུ་ཚད་མ་སྟེ།། བདེན་པ་འདི་དག་གིས་ནི་ལྷ་མོ་རྣམས།། བདག་ཅག་

༡ དྷརྨཿ  སྐུ་འབུམ་དཔར་མ། 



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  353

རྗེས་སུ་འཛིན་པའི་རྒྱུར་གྱུར་ཅིག །ཅེས་བརྗོད་དོ།། དེ་ནས་མཆོད་པའི་འཁོར་གསུམ་པོ་

རྣམས་བདེ་སྟོང་གི་ངོ་བོར་དབྱེར་མེད་པར་བལྟས་ལ། ལྷ་རྣམས་ཀྱི་ལྗགས་ལ་ཧཱུཾ་དཀར་

པོ་ལས་བྱུང་བའི་རྡོ་རྗེ་རྩེ་གསུམ་པ་དཀར་པོ་ནས་འབྲུ་ཙམ་བཀོད་དེ་སྔར་ལྟར་བྱིན་གྱིས་

བརླབས། རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་བསམ་ཞིང་། ཨོཾ་ཨཱཿབཛྲ་

ཨཱ་ར་ལི་ཧོཿཛཿཧཱུཾ་བཾ་ཧོཿབཛྲ་ཌཱ་ཀི་ནཱི་ས་མ་ཡ་སྟྭཾ་ཏྲི་ཤྱ་1ཧོཿ ལན་ཅིག་བརྗོད་པས་གཙོ་

བོ་དང་། ལན་གཉིས་པས་གཙོ་མོ་དང་། ཤར་ནས་གཡོན་དུ་བསྐོར་ཏེ་ལན་གསུམ་པས་

མཁའ་འགྲོ་མ་སོགས་བཞི་དང་། ཡང་གཏོར་སྣོད་ཤར་ནས་ཕྱོགས་བཞི་གཡོན་སྐོར་

དང་༑ མེ་ནས་མཚམས་བཞི་གཡས་སུ་བསྐོར་ཏེ། རྩ་སྔགས་ལན་ཅིག་བརྗོད་དེ་འཁོར་ལོ་

གསུམ་གྱི་ལྷ་རྣམས་དང་། ཤར་ནས་ཕྱོགས་གཡོན་དུ་བསྐོར་ཏེ། སྔགས་སྔ་མ་ལན་ཅིག་

གིས་སྒོ་མ་བཞི་དང་། མེ་ནས་མཚམས་གཡས་སུ་བསྐོར་ཏེ། སྔགས་དེ་ལན་ཅིག་གིས་

མཚམས་མ་བཞི་ལ་དབུལ་ཞིང་རིག་མ་བཅུ་དྲུག་གིས་མཆོད་དེ་རྐང་བརྒྱད་ཀྱིས་བསྟོད་

ལ་འདོད་དོན་ལ་གསོལ་བ་གདབ་བོ།། དེ་ནས་སྔར་སྤྱན་དྲངས་པའི་དུར་ཁྲོད་ན་གནས་

པའི་ཕྱོགས་སྐྱོང་དང་ཞིང་སྐྱོང་དང་ཀླུ་ལ་སོགས་པ་སྐད་ཅིག་གིས་འོད་གསལ་དུ་བཅུག་

པའི་རྗེས་ལ། བདེ་མཆོག་གི་ལྷ་ཡབ་ཡུམ་གྱི་སྐུར་བཞེངས་པར་བསམས་ལ། ཕྱོགས་

གཡོན་དང་མཚམས་གཡས་སུ་བསྐོར་ཏེ། ཨོཾ་ཁ་ཁ། ཁཱ་ཧི་ཁཱ་ཧི། སརྦ་ཡཀྵ། རཱཀྵ་ས།2  

བྷཱུ་ཏ། པྲེ་ཏ། པིཤཱ་ཙ། ཨུནྨཱ་ད། ཨ་པསྨཱ་ར། བཛྲ་ཌཱ་ཀ །ཌཱ་ཀི་ནྱཱ་ད་ཡ། ཨི་མཾ་བ་ལིཾ་གྲྀཧྞནྟུ། 

ས་མ་ཡ་རཀྵནྟུ། མ་མ་སརྦ་སིདྡྷི་མྨེ་པྲ་ཡཙྪནྟུ། ཡ་ཐཻ་བཾ། ཡ་ཐེཥྚཾ། བྷུཉྫ་ཐ། པི་པ་ཐ། ཛི་

གྷྲ་ཐ། མཱ་ཏི་ཀྲ་མ་ཐ། མ་མ་སརྦྦ་ཀརྟཾ་ཡ།3 སད་སུ་ཁཾ་བི་ཤ དྡྷ་ཡེ། ས་ཧ་ཡི་ཀ་བྷ་ཝནྟུ། ཧཱུཾ་

༡ དྲྀ་ཤྱ་  སྐུ་འབུམ་དཔར་མ།

     དཾ་ཤྱ་  དབུས་དཔར། 

     དྲི་ཤྱ་  གཙང་དཔར། རྗེའི་རྣམ་བཤད་འདོད་འཇོའ་ིནང་དཀྱུས་སུ་བཀོད་པ་བཞིན་གསལ། 

༢ རཀྵ་ས།  དབུས་དཔར།

༣ ཀརྻཾ༑  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།354

ཧཱུཾ་ཕཊ་ཕཊ་སྭཱཧཱ། ཞེས་ལན་གཉིས་བརྗོད་དེ་ཕྱོགས་དང་མཚམས་ན་གནས་པ་ལ་དབུལ་

ལོ༑༑ ཕྱོགས་སྐྱོང་ལ་སོགས་པས་བདུད་རྩི་དེ་གསོལ་བས་ལུས་བདེ་བ་ཆེན་པོས་ཚིམ་

པར་བསམ་མོ།། དེའི་རྗེས་ལ་མགྲོན་དེ་རྣམས་སྤྱི་ལ་སོ་རྩི་ལ་སོགས་པ་དབུལ་ཞིང་། 

རིག་མ་བཅུ་དྲུག་གིས་མཆོད། རྐང་བརྒྱད་ཀྱིས་བསྟོད་ལ། མཉེས་པའི་དོན་དུ་འཆད་པ་

ལྟར་ལག་པས་བརྡ་བྱ། ལྷ་ཡི་ཚོགས་རྣམས་མ་ལུས་དང་།། ཀླུ་ཡི་ཚོགས་རྣམས་མ་ལུས་

དང་༑༑ གནོད་སྦྱིན་ཚོགས་རྣམས་མ་ལུས་དང་།། སྲིན་པོའ་ིཚོགས་རྣམས་མ་ལུས་དང་།། 

འབྱུང་པོའ་ིཚོགས་རྣམས་མ་ལུས་དང་།། ཡི་དྭགས་ཚོགས་རྣམས་མ་ལུས་དང་།། ཤ་ཟའི་

ཚོགས་རྣམས་མ་ལུས་དང་།། སྨྱོ་བྱེད་ཚོགས་རྣམས་མ་ལུས་དང་།། བརྗེད་བྱེད་ཚོགས་

རྣམས་མ་ལུས་དང་།། མཁའ་འགྲོའ་ིཚོགས་རྣམས་མ་ལུས་དང་།། མ་མོའ་ིཚོགས་རྣམས་

མ་ལུས་དང་།། མ་ལུས་པ་ནི་ཐམས་ཅད་དག །འདིར་གཤེགས་བདག་ལ་དགོངས་སུ་

གསོལ༑༑ བསྟན་པ་བསྲུང་དང་འགྲོ་བའི་དོན་མཛད་ཕྱིར།། ཐུགས་དམ་བཅས་ཤིང་ཞལ་

གྱིས་འཆེས་པ་རྣམས།། དཔལ་ཆེན་བཀའ་སྡོད་ཡིད་ལྟར་མགྱོགས་པ་ཡི།། འཇིགས་པའི་

གཟུགས་ཅན་དྲག་གཏུམ་མི་བཟད་པ།། གདུག་པ་འདུལ་མཛད་ནག་པོའ་ིཕྱོགས་རྣམས་

འཇོམས།། རྣལ་འབྱོར་ལས་ལ་འབྲས་བུ་སྟེར་མཛད་ཅིང་།། མཐུ་སྟོབས་བྱིན་རླབས་

བསམ་གྱིས་མི་ཁྱབ་པའི།། གནོད་སྦྱིན་ཚོགས་སོགས་བརྒྱད་ལ་ཕྱག་འཚལ་ལོ།། བདེ་

བརྒྱད་བཙུན་མོ་སྲས་དང་གཡོག་བཅས་པས།། དངོས་གྲུབ་ཀུན་གྱི་བཀའ་དྲིན་བདག་ལ་

སྩོལ༑༑ རྣལ་འབྱོར་འདི་ཞེས་བྱ་བ་འཁོར་བཅས་ལ།། ནད་མེད་ཚེ་དང་དབང་ཕྱུག་དང་།། 

དཔལ་དང་གྲགས་དང་སྐལ་བ་བཟང་།། ལོངས་སྤྱོད་རྒྱ་ཆེན་ཀུན་ཐོབ་ཅིང་།། ཞི་དང་རྒྱས་

ལ་སོགས་པ་ཡི།། ལས་ཀྱི་དངོས་གྲུབ་བདག་ལ་སྩོལ།། སྲུང་མས་རྟག་ཏུ་གྲོགས་མཛོད་

ཅིག༑ དུས་མིན་འཆི་དང་ནད་རྣམས་དང་།། གདོན་དང་བགེགས་རྣམས་ཞི་བ་དང་།། རྨི་

ལམ་ངན་དང་མཚན་མ་ངན།། བྱ་བྱེད་ངན་པ་མེད་པར་མཛོད།། འཇིག་རྟེན་བདེ་ཞིང་ལོ་

ལེགས་དང་།། འབྲུ་རྣམས་རྒྱས་ཤིང་ཆོས་འཕེལ་དང་།། བདེ་ལེགས་ཐམས་ཅད་འབྱུང་བ་

དང་༑༑ ཡིད་ལ་འདོད་པ་ཀུན་གྲུབ་1ཤོག །ཅེས་འདོད་དོན་ལ་གསོལ་བ་གདབ་བོ།། དེ་ནས་

ཆོ་ག་ལྷག་ཆད་ཁ་སྐོང་བའི་དོན་དུ་དྲིལ་བུ་དཀྲོལ་བ་སྔོན་དུ་འགྲོ་བས། ཡིག་བརྒྱ་བཟླས་

པའི་འོག་ཏུ། ཨོཾ་ཡོ་ག་ཤ དྡྷཿསརྦ་དྷརྨཱ་2ཡོ་ག་ཤ དྡྷོ྅ཧཾ། ཞེས་བརྗོད་ཅིང་། སྙིང་གར་པད་

ཀོར་གྱི་ཕྱག་རྒྱས་མཉེས་པར་བྱས་ལ། ཕྱག་རྒྱ་སྡུད་པ་ན་ལག་པས་འཁྱུད་པའི་ཚུལ་བྱ་

ཞིང་༑ མཐེ་བོང་དང་སྲིན་ལག་གིས་སེ་གོལ་གཏོག་པ་སྔོན་དུ་འགྲོ་བས། ཨོཾ་བཛྲ་མུཿཞེས་

བརྗོད་དེ། འཇིག་རྟེན་པ་རྣམས་གཤེགས་སུ་གསོལ་ཞིང་། དཀྱིལ་འཁོར་གྱི་འཁོར་ལོ་

བདག་ཉིད་ལ་གཞུག་པར་བྱའོ།། དེ་ལྟར་བདག་ཉིད་རྣམས་བསམ་ཞེས་སོགས་རྗེས་སྤྱོད་3ཀྱི་རྣལ་འབྱོར་

རྣམས་ཀྱང་ཤིན་ཏུ་རྣལ་འབྱོར་དུ་བཤད་པས་བཟླས་པ་དང་གཏོར་མ་སོགས་ཀྱང་ཤིན་ཏུ་རྣལ་འབྱོར་དུ་བསྡུའོ།། དེ་

ནས་ཕྱི་དཀྱིལ་གྱི་འཁོར་གྱི་ལྷ་རྣམས་སྔར་བཞིན་བསྡུས་པའི་འོག་ཏུ། ལུས་དཀྱིལ་གྱི་སྒོ་

མཚམས་མ་བརྒྱད་སྐུ་འཁོར་དང་། དེ་གསུང་འཁོར་དང་། དེ་ཐུགས་འཁོར་གྱི་ལྷ་དང་། དེ་

རྣམས་ཀྱང་རྣལ་འབྱོར་མ་བཞི་ཐོད་པ་དང་བཅས་པ་ལ་བསྡུ་ཞིང་། དེ་བརྒྱད་ཀྱང་ནང་གི་

ཧེ་རུ་ཀ་ཡབ་ཡུམ་དང་། དེ་གཉིས་ཀྱང་གནས་དེར་ཐིམ་ནས། རྩ་དང་ཁམས་ཐམས་ཅད་

བྱིན་གྱིས་བརླབས་པར་བསམས་ལ། ལྷག་མ་སྔར་བཞིན་བསྡུས་ཏེ། ལྡང་བ་ན་ཧེ་རུ་ཀ་

ཕྱག་གཉིས་པ་ཡབ་ཡུམ་དུ་ལངས་ལ། སྲིད་པ་གསུམ་འབར་སྐུ་ནི་རྗེས་ཆགས་དུལ་བར་

ལྡན༑༑ འོད་ཟེར་སྔོན་པོ་སྟོང་ལྡན་ཉི་མ་བརྒྱ་སྟོང་ལྡན།། རྣམ་མང་སྐུ་དང་ཆ་ལུགས་རྗེས་

ཆགས་སེམས་པར་ལྡན།། ཧེ་རུ་ཀ་དཔལ་དེ་དང་ལྷན་ཅིག་གར་བྱེད་ཤོག །ཅེས་དང་། ལྷ་

མོ་ཚད་མ་ཞེས་སོགས་དང་། སྔར་གྱི་སེམས་བསྐྱེད་སྨོན་ལམ་དུ་བསྒྱུར་ལ་བསགས་པའི་

དགེ་བ་བསྔོ་བར་བྱའོ།། 

༡ ཀུན་འགྲུབ་  དབུས་དཔར། 

༢ དྷརྨྨཿ  སྐུ་འབུམ་དཔར་མ།

༣ ཉེར་སྤྱོད་  དབུས་དཔར། 

གཉིས་པ་ཐུན་སྔ་ཕྱིའི་བར་དང་ཐུན་གཞན་ལ་ཇི་ལྟར་བྱ་བ་ལ་གཉིས། ཐུན་སྔ་

ཕྱིའི་བར་ལ་ཇི་ལྟར་བྱ་བ་དང་། ཐུན་གཞན་ལ་ཇི་ལྟར་བྱ་བའོ།། དང་པོ་(ཐུན་སྔ་ཕྱིའི་བར་ལ་ཇི་

ལྟར་བྱ་བ་)ནི། རང་ཕྱག་གཉིས་པ་ཡུམ་བཅས་སུ་ལངས་པ་ལ་གོ་ཆ་གཉིས་བགོ། སྤྱི་བོ་ལ་

སོགས་པའི་གནས་ཉེར་བཞིར་ཉི་གདན་ལ་པཱུ་ཛ་སོགས་ཡི་གེ་ཉེར་བཞི་མགོ་བོར་ཐིག་

ལེས་བརྒྱན་པ་བཀོད་པའི་གོ་ཆ་ཆེན་པོས་ཀྱང་བསྲུང་། གཡོན་པའི་མཐེབ་མཛུབ་ཀྱིས་

ཤར་ནས་གཡོན་སྐོར་དུ་སེ་གོལ་གཏོག་ཅིང་། ཞལ་བཞི་པའི་སྔགས་བརྗོད་པའི་ཚམ་ངམ་

སྔགས་ཀྱིས་བསྲུང་བའང་བྱ། མཐོང་ཐོས་ལ་སོགས་པའི་སེམས་ཅན་ཐམས་ཅད་འཁོར་ལོ་

བདེ་མཆོག་ཏུ་བལྟ་བའི་ཚངས་སྤྱོད་ལ་རྟག་ཏུ་གནས་པ་དང་། བླ་མ་དང་སངས་རྒྱས་དང་

བྱང་སེམས་ཀྱི་སྐུ་མཐོང་བའི་ཚེ་བདེ་མཆོག་ཏུ་མོས་ནས་རྐང་བརྒྱད་ཀྱིས་བསྟོད་ཅིང། 

རང་ཉིད་ལའང་དེས་མཆོད་པར་བྱའོ།། ཁམས་གསུམ་གྱི་འཁོར་ལོ་ཐམས་ཅད་བདེ་བའི་

མཆོག་ལྷན་སྐྱེས་ཀྱི་བདེ་སྟོང་དབྱེར་མེད་པར་སྡོམ་པ་ལ་གནས་ནས། བདེ་སྟོང་གི་ཏིང་

ངེ་འཛིན་རྒྱས་པའི་ཕྱིར་དུ། འདོད་ཡོན་སྤྱི་དང་བྱེ་བྲག་ལ་སེང་གེ་བཞིན་དུ་མི་འཇིགས་

པར་ལོངས་སྤྱད། ཧེ་རུ་ཀའི་ང་རྒྱལ་གྱི་ངང་ནས་ལུས་ཀྱི་བསྒུལ་བསྐྱོད་དང་། ངག་གི་སྨྲ་

བརྗོད་བཏང་སྙོམས་པ་1རྣམས་ཀྱིས་ཀྱང་ཕྱག་རྒྱ་བཅིང་བ་དང་། སྔགས་བཟླ་བ་དང་འདྲ་

བའི་ཚོགས་སྡུད་པར་གསུངས་པས་སྤྱོད་ལམ་ཀུན་ཏུ་དེའི་ང་རྒྱལ་རྒྱུན་ལྡན་བྱ། ཁྲུས་བྱེད་

ན་ཆུ་དབང་བསྐུར་བའི་སྐབས་ལྟར་བྱའོ།། ཁ་ཟས་ཀྱི་དུས་སུ་ནི་རང་གི་ལུས་དཀྱིལ་སྐད་

ཅིག་གིས་གསལ་གདབ། ཁ་ཟས་ཀྱི་ཆ་ཤས་ཤིག་གཏོར་མའི་བསྐྱེད་ཆོག་ལྟར་རམ་ཡང་

ན་ཡི་གེ་གསུམ་གྱིས་བྱིན་གྱིས་བརླབས་ལ། ཨོཾ་ཁ་ཁ་ཞེས་སོགས་ལན་ཅིག་བརྗོད་དེ། 

ཕྱོགས་སྐྱོང་ལ་གཏོར་མ་དབུལ། དེ་ནས་རང་གི་བཟའ་བཏུང་རྣམས་བྱིན་གྱིས་རློབ་པ་ནི། 

ལག་པ་གཡས་ལ་ཧོ་དཀར་པོ་ལས་སྐྱེས་པའི་འཁོར་ལོ་རྣམ་སྣང་གི་ངོ་བོ་ཧོ་ཡིག་གིས་

༡ སྨྲ་བརྗོད་བཏང་སྙོམས་ལ་  སྐུ་འབུམ་དཔར་མ། 

མཚན་པ་བསམས་པ་ལ། བཟའ་བཏུང་གི་སྣོད་དངོས་སུ་བཞག་པའམ་བཞག་པར་མོས་པ་

བྱ༑ ལག་པ་གཡོན་པ་ལ་ཧ་དམར་པོ་ལས་སྐྱེས་པའི་སྣང་མཐའི་རང་བཞིན་པདྨ་དམར་པོ་

འདབ་མ་བརྒྱད་པ་ཧས་མཚན་པས་ཁ་དགབ། རྫས་ཀྱི་སྟེང་དུ་ཉི་མ་ལ་གནས་པའི་ཧྲཱིཿསྔོན་

པོ་མི་བསྐྱོད་པའི་རང་བཞིན་ཅན་བལྟས་ལ། སྔགས་དེ་གསུམ་ལན་གསུམ་མམ་ལྔའམ་

བདུན་བརྗོད་པས། ཧས་ཁ་དོག་དང་། ཧོས་དྲི་དང་། ཧྲཱིཿས་ནུས་པའི་སྐྱོན་རྣམས་བཅོམས་

ཤིང་བདུད་རྩིར་བསྒྱུར་བར་བསམ། ཧྲཱིཿའི་གཡས་སུ་ཨོཾ་དཀར་པོ། གཡོན་དུ་ཨཱཿདམར་

པོ༑ མདུན་དུ་ཧཱུཾ་སྔོན་པོ་གནས་པར་བསམས་ལ། ཡི་གེ་གསུམ་མམ་ལྔའམ་བདུན་བརྗོད་

ལ་རྒྱ་ཆེར་སྤེལ་ཞིང་བྱིན་གྱིས་བརླབ། ཕུད་ཀྱིས་བླ་མ་དང་། དཔའ་བོ་དང་རྣལ་འབྱོར་མ་

མཆོད་ནས། ཆོས་ཐམས་ཅད་རང་བཞིན་གྱིས་གྲུབ་པས་སྟོང་པར་མཉམ་པ་ཉིད་དོ་སྙམ་དུ་

མོས་པའི་ང་རྒྱལ་སྔོན་དུ་འགྲོ་བས། ཨོཾ་ས་མ་ཡ་ཤ དྡྷཿསརྦ་དྷརྨཱཿས་མ་ཡ་ཤ དྡྷོ྅ཧཾ། ཞེས་

བརྗོད༑ ལྕེ་རྡོ་རྗེར་བསྐྱེད་པའམ་ལྕེ་ལ་རྡོ་རྗེ་བསྐྱེད་ནས་སྔར་བཞིན་བྱིན་གྱིས་བརླབ་སྟེ། 

ལོངས་སྤྱད་ནས་ལྟེ་བར་གནས་པའི་ཧཱུཾ་ངམ། ནཱ་ད་དཀར་དམར་ལྷ་ཐམས་ཅད་ཀྱི་ངོ་བོར་

མོས་ཏེ་ཕུལ་བས་ལྷ་རྣམས་ཚིམ་པར་བསམ་མོ།། 

གཉིས་པ་(ཐུན་གཞན་ལ་ཇི་ལྟར་བྱ་བ་)ནི། དེ་ལྟར་ཐུན་དང་པོ་ལ་ཇི་ལྟར་བྱ་བ་བཤད་ནས། 

གུང་ཐུན་ལ་ནི་བསམ་གཏན་གྱི་ཁང་པར་ཞུགས་ཏེ། སྐད་ཅིག་མའི་སྔགས་གསུམ་བརྗོད་

བས༑ སྐད་ཅིག་གིས་རྟེན་བརྟེན་པའི་འཁོར་ལོ་རྫོགས་པར་མོས་པ་བྱ་སྟེ། སྔར་བཞིན་

གསལ་གདབ། གཙོ་བོ་ཡབ་ཡུམ་གསལ་གདབ་ཟིན་པ་དང་། གསང་གནས་བྱིན་རླབས་

སོགས་བྱས་ལ་བདེ་སྟོང་བསྒོམ། འཁོར་རྣམས་གསལ་བཏབ་ཟིན་པ་ནའང་། སྔར་ལྟར་

སྙོམས་འཇུག་བྱས་ལ། ཆོས་སོ་བདུན་གྱི་དག་པ་རྒྱས་བསྡུས་གང་རུང་ཞིག་དྲན་པར་བྱ། 

དེ་ནས་ལུས་དཀྱིལ་བསྒོམ། དེ་ནས་གོ་བགོ་བ་སོགས་སྔར་བཞིན་བྱའོ།། འགྲེལ་པ་རྣམས་

ལས༑ དག་པ་གསུམ་ནས་སྦྱོར་བ་ཚོགས་གསོག་གི་བར་རྣམས་ཐུན་གཞན་གསུམ་ལ་བྱ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།358

བར་མ་བཤད་ཀྱང་། བསྐྱེད་རིམ་ལ་སེམས་ཅུང་ཟད་ལས་རུང་གི་ཏིང་ངེ་འཛིན་མ་ཐོབ་

བར་དུ་མ་ཆག་པ་རེ་དང་། སྟོང་པའི་ངང་ནས་1ནཱ་ད་འཇོག་པ་ནས་མངོན་བྱང་བསྒོམ་པའི་

བར་བྱས་ན་ལེགས་སོ།། ཐུན་དེ་བཏང་ནས་ཕྱི་དྲོའ་ིཐུན་ལ་མ་ཞུགས་ཀྱི་བར་དང་། ཕྱི་དྲོའ་ི

ཐུན་ལའང་དེ་བཞིན་དུ་བྱའོ།། དེ་ནས་ཐུན་བཞི་པ་མཚན་མོའ་ིཐུན་ལའང་དེ་བཞིན་དུ་བྱས་

ལ༑ དེའི་མཐར་ནམ་གྱི་གུང་ལ་ནི། ངག་གི་བྱ་བ་ཐམས་ཅད་ཨཱ་ལི་ཀཱ་ལིའི་བདག་ཉིད་དུ་

ཁོང་དུ་ཆུད་པར་བྱས་ལ། ཨོཾ་ཚུར་སྤྱོན་ཚུར་སྤྱོན་དཔའ་བོ་ཆེ།། དག་པའི་ཚིག་ནི་སྟོན་པ་

པོ༑༑ སྐྱེ་དང་འཇིག་དང་རང་བྱུང་བ།། སྟོང་ཉིད་ཡེ་ཤེས་འདི་ཁོ་ནའོ།། ཞེས་བརྗོད་ཅིང་། 

མགོ་བོར་ཨོཾ་དང་། མཐར་ཧཱུཾ་ཧཱུཾ་ཕཊ་སྦྱར་བའི་དབྱངས་གསལ་ཚར་གཅིག་བརྗོད་ལ། སྡུད་

རིམ་སྙིང་གར་བྱས་ནས་ནཱ་ད་དེའང་མི་དམིགས་པར་བྱས་པའི་འོག་ཏུ། སེམས་གཡོ་མེད་

དུ་གཟུང་ན། གཉིད་ཀྱི་འོད་གསལ་འཛིན་པའི་སྟོབས་ཆེའོ།། ཐུན་བཞི་པོ་ཐམས་ཅད་ཀྱི་

མཐར་ཡིག་བརྒྱ་ཅི་མང་དུ་བརྗོད་དོ།། དེ་ནས་ཡང་ཐོ་རངས་ཀྱི་ཐུན་ལ་འོད་གསལ་ལས་

ལངས་ཏེ། ལུས་དཀྱིལ་འཁོར་གྱི་འཁོར་ལོར་མོས་པ་བྱས་ལ། ཨོཾ་ཚུར་སྤྱོན་སོགས་བརྗོད་

ནས་ཐུན་དང་པོ་ལ་བཤད་པ་ཐམས་ཅད་ལ་རྗེས་སུ་གནས་པར་བྱའོ།། 

གཉིས་པ་དེ་ལྟར་བསྒོམས་པའི་ཕན་ཡོན་ནི། དེ་ལྟར་ཐུན་བཞིར་བསྐྱེད་རིམ་རྣལ་

འབྱོར་གསུམ་དང་། རྫོགས་རིམ་རྣལ་འབྱོར་ཆེན་པོ་བསྒོམས་པས། རྫོགས་རིམ་གྱི་རྟོགས་

པ་ཡོངས་རྫོགས་སྐྱེ་བའི་རྒྱུད་སྨིན་ཞིང་། རྫོགས་རིམ་ཡང་མཚན་ཉིད་ཚང་བར་སྐྱེས་ཏེ་ཚེ་

འདིར་དེ་བཞིན་གཤེགས་པའི་ས་འཐོབ་པ་དང་། ཚེ་འདིར་དེ་མ་ཐོབ་ཀྱང་སྐྱེ་བ་བརྒྱུད་ནས་

ཐོབ་སྟེ། དེའང་ཐེག་པ་མཆོག་གི་རིགས་སུ་སྐྱེ་བ་དང་། ཆོས་འདི་སྤྱོད་པའི་ཆོས་ལྡན་གྱི་

རྒྱལ་པོར་འགྱུར་བ་དང་། ལས་ཀྱི་སྒྲིབ་པའི་སྡིག་ཀུན་འདག་པ་དང་། ལམ་འདི་ལ་བསམ་

གཏན་བྱས་པ་ཙམ་དང་། གླེགས་བམ་ཀློག་པ་དང་། ཁ་ཏོན་དུ་འདོན་པ་དང་། རྒྱུད་ཀྱི་

༡ ངང་ལས་  སྐུ་འབུམ་དཔར་མ། 



བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ།  359

གླེགས་བམ་བྲིས་པས་ཀྱང་མཐོ་རིས་ཀྱི་དཔལ་སྤྱི་དང་ཁྱད་པར་བ་འཁོར་སྒྱུར་འཐོབ་པར་

གསུངས་སོ།། གལ་ཏེ་གཡེང་བས་མ་གྲུབ་ན། ལམ་འདིའི་རྣལ་འབྱོར་པ་དང་རྣལ་འབྱོར་

མ་རྣམས་འཇིག་རྟེན་འདི་ནས་འཇིག་རྟེན་ཕ་རོལ་ཏུ་འཕོ་བའི་ཚེ། དཔལ་ཧེ་རུ་ཀ་དང་རྗེ་

བཙུན་མ་ཕག་མོ་ལ་སོགས་པའི་དཔའ་བོ་དང་རྣལ་འབྱོར་མ། ལག་ན་མེ་ཏོག་དང། བདུག་

སྤོས་དང་། རྒྱལ་མཚན་དང་། བ་དན་དང་། སིལ་སྙན་སྣ་ཚོགས་པ་ཐོགས་པས་ཡིད་དུ་

འོང་བའི་གླུའི་མཆོད་པ་སྣ་ཚོགས་པས་བསུས་ནས་ཕྱིའི་མཁའ་སྤྱོད་ཀྱི་གནས་སུ་འཁྲིད་

ཅིང་ནང་གི་མཁའ་སྤྱོད་འཆི་བ་འོད་གསལ་དུ་འཇུག་པར་བྱེད་དོ།། ཕན་ཡོན་དེ་རྣམས་

མངོན་དུ་བྱེད་ནུས་པའི་ལམ་ལ་སྒྲུབ་པར་བྱེད་1པའི་རྣལ་འབྱོར་པ་དང་། རྣལ་འབྱོར་མ་ནི་

ས་སྟེང་ན་ཤིན་ཏུ་དཀོན་པར་གསུངས་པས། འདི་འདྲ་བའི་རྙེད་དཀའ་བའི་ལམ་ལ་ཉམས་

ལེན་བྱ་ས་ཡོད་པའི་དུས་སུ་ནི། ཤིན་ཏུ་རྙེད་དཀའ་བར་ཤེས་པར་གྱིས་ལ། ལམ་འདི་ལ་

ཐོས་བསམ་སྒོམ་པ་ལ་འབད་པར་བྱོས་ཤིག །མངོན་རྟོགས་ཀྱི་རྣམ་གཞག་རྣམས་ཞིབ་ཏུ་

ཤེས་པར་འདོད་ན། བདེ་མཆོག་གི་རྩ་བཤད་ཀྱི་རྒྱུད་དང་། སྤྱི་སྒོས་ཀྱི་འགྲེལ་པ་རྣམས་

དང་༑ འདི་དང་རྗེས་སུ་མཐུན་པའི་བདེ་མཆོག་གི་རྒྱ་གཞུང་རྣམས་དང་། བོད་ཀྱི་བརྒྱུད་

པ་སོ་སོའ་ིལུགས་ལས་འབྱུང་བ་རྣམས་ལེགས་པར་བསྒྲིགས་ཏེ། ཕྲ་རགས་རྣམས་མཐའ་

དག་པར་ལཱུ་ཨི་པའི་སྒྲུབ་ཐབས་ཀྱི་རྒྱ་ཆེར་འགྲེལ་པ་འདོད་འཇོར་བྲིས་པ་ལས་ཤེས་པར་

བྱའོ༑༑ རྒྱལ་བའི་བསྟན་པ་མདོ་སྔགས་གནད་ཀྱི་དོན།། ཇི་བཞིན་འགྲེལ་ལ་ལེགས་པར་

དབང་འབྱོར་པའི།། ཀླུ་སྒྲུབ་ཤ་བ་རི་ལས་ལེགས་བརྒྱུད་པ།། དཔལ་ལྡན་ལཱུ་ཨི་པ་ཡི་

ལུགས་མཆོག་འདི།། ལམ་འདི་ཤེས་ནས་དད་པ་རྙེད་པ་ཡིས།། ཚུལ་བཞིན་སྒྲུབ་པ་སྙིང་

པོར་བྱེད་འདོད་པ།། སྐལ་ལྡན་མང་པོས་རིང་ནས་བསྐུལ་བའི་ངོར།། གསོལ་བ་རིང་དུ་

བཏབ་ནས་ལེགས་པར་སྦྱར།། རྒྱུ་སྐར་དབུས་ན་ཉ་རྒྱས་ཟླ་བ་བཞིན།། ཕྱོགས་འདིའི་སྒྲུབ་

༡ སྒྲུབ་པ་བྱེད་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།360

ཐབས་དབང་པོ་འདི་སྦྱར་ལས།། རྣམ་དཀར་བསོད་ནམས་འདི་ཡིས་སྐྱེ་བོ་ཀུན།། དཔལ་

ལྡན་ཧེ་རུ་ཀ་ཡི་ཞབས་བསྟེན་ཤོག ། དུས་ཀྱི་དབང་གིས་ཤིན་ཏུ་ཉམས་གྱུར་པ།། དཔལ་

ལྡན་འཁོར་ལོ་བདེ་མཆོག་ལམ་བཟང་པོ།། མི་ནུབ་བསྟན་པའི་རྒྱལ་མཚན་ལེགས་འཛིན་

པའི༑༑ དཔྱོད་ལྡན་དུ་མས་ཕྱོགས་ཀུན་གང་བར་ཤོག །ཅེས་རྣལ་འབྱོར་གྱི་དབང་ཕྱུག་ལཱུ་ཨི་པའི་

ལུགས་ཀྱི་བཅོམ་ལྡན་འདས་འཁོར་ལོ་བདེ་མཆོག་གི་སྒྲུབ་ཐབས་བདེ་ཆེན་གསལ་བ་ཞེས་བྱ་བ་འདི་ནི། ལམ་འདི་

ཤེས་ནས་ཚུལ་བཞིན་དུ་སྒྲུབ་འདོད་པའི་དགེ་བའི་བཤེས་གཉེན་མང་པོ་ཞིག་གིས་རིང་མོ་ཞིག་ནས་བསྐུལ་བའི་དོན་

དུ༑ མང་དུ་ཐོས་པའི་དགེ་སློང་དཔལ་འཁོར་ལོ་སྡོམ་པའི་རྣལ་འབྱོར་པ་ཤར་ཙོང་ཁ་པ་བློ་བཟང་གྲགས་པའི་དཔལ་

གྱིས་འབྲོག་རི་བོ་ཆེ་དགེ་ལྡན་རྣམ་པར་རྒྱལ་བའི་གླིང་དུ་སྦྱར་བའི་ཡི་གེ་པ་ནི་དཀའ་བཞི་པ་རིན་ཆེན་དཔལ་ལོ།། 

འདིས་ཀྱང་བསྟན་པ་རིན་པོ་ཆེ་ཕྱོགས་ཀུན་ཏུ་རྒྱས་པར་བྱེད་ནུས་པར་གྱུར་ཅིག  །།སརྦ་མངྒ་ལཾ།། 



༈ བཅོམ་ལྡན་འདས་དཔལ་འཁོར་ལོ་བདེ་མཆོག་ལཱུ་ཨི་པའི་

ལུགས་ཀྱི་དཀྱིལ་འཁོར་གྱི་ཆོ་ག་བདེ་ཆེན་རོལ་མཚོ་

ཞེས་བྱ་བ་མཁས་གྲུབ་དགེ་ལེགས་དཔལ་

བཟང་པོས་མཛད་པ་

བཞུགས་སོ།། 

༄༅།། བཅོམ་ལྡན་འདས་དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་ཀྱི་

དཀྱིལ་འཁོར་གྱི་ཆོ་ག་བདེ་ཆེན་རོལ་མཚོ་ཞེས་བྱ་བ་ཧེ་རུ་ཀ་དང་དབྱེར་མ་མཆིས་པའི་

དཔལ་ལྡན་བླ་མ་དམ་པའི་ཞབས་ལ་གུས་པ་ཆེན་པོས་ཕྱག་འཚལ་ལོ།། 

བདེ་ཆེན་དཔའ་བོ་འཇིག་པའི་བསྐལ་པ་སྟོན་པའི་འོད་ཅན་ཐོད་པའི་རྒྱན་གྱིས་

རྣམ་པར་སྒེག །

ཤེས་རབ་ཕག་མོའ་ིཔདྨར་རོལ་པས་དགའ་བའི་ཉམས་ལྡན་རྣམ་པར་འགྱུར་བའི་

ཞལ་མངའ་བ།། 

ཞི་བའི་ཐུགས་ཅན་དྲག་པོའ་ིཧཱུཾ་སྒྲས་བདུད་ཀྱི་མགོ་ན་ས་གསུམ་གཡོ་བའི་གར་

མཛད་པའི།། 

ཧེ་རུ་ཀ་དཔལ་དེ་དང་གཉིས་མེད་བླ་མ་མཆོག་ལ་གུས་པས་འདུད་ཀྱིས་དངོས་

གྲུབ་རྒྱ་མཚོ་འདུ་བར་མཛོད།། 

དེ་ཡང་རྒྱུད་རྡོ་རྗེ་ཕྲེང་བ་ལས། “ཐོག་མར་སློབ་མ་གང་གི་ཚེ།། བློ་ལྡན་ཡང་དག་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།362

དབང་བསྐུར་ན།། རྫོགས་པའི་རིམ་པའི་རྣལ་འབྱོར་ལ།། དེ་ཡི་ཚེ་ན་སྣོད་དུ་འགྱུར།། ཡང་

དག་དབང་བསྐུར་གྱིས་དབེན་ན།། སྒྲུབ་པོས་རྒྱུད་ཀྱི་དོན་ཤེས་ཀྱང་།། ‘སློབ་དཔོན་སློབ་

མ་མཚུངས་པར་ནི།།’ མི་བཟད་དམྱལ་བ་ཆེན་པོར་འགྲོ།།”1 ཞེས་དབང་བཞི་རྣམ་པར་

དག་པ་ཐོབ་ན་རིམ་གཉིས་ཀྱི་སྣོད་དུ་རུང་ལ། དབང་རྣམ་དག་མ་ཐོབ་ན་རྒྱུད་དོན་ཤེས་

ནས་བསྒྲུབས་པས་དངོས་གྲུབ་ཕྲ་མོ་ཐོབ་ཀྱང་དཔོན་སློབ་གཉིས་ཀ་དམྱལ་བར་འགྲོ་བར་

གསུངས་ལ། རྒྱུད་གཞན་ལས་ཀྱང་དེ་དང་མཐུན་པར་མང་དུ་གསུངས་ཤིང། དེ་ཡང་གུར་

ལ་སོགས་པ་ནས་དབང་རྣམས་གོ་རིམ་རིམ་ཅན་དུ་ཐོབ་དགོས་པར་གསུངས་པས། དབང་

འོག་མ་མ་ཐོབ་པ་ལ། གོང་མ་ཁོ་ན་བསྐུར་བ་རྣམ་པ་ཐམས་ཅད་དུ་བྱར་མི་རུང་ངོ་།། བུམ་

དབང་ལ་ཡང་སྔོན་དུ་དཀྱིལ་འཁོར་དུ་བཅུག་པ་ཞིག་ངེས་པར་དགོས་ཏེ།2 དཀྱིལ་འཁོར་

དུ་མ་ཞུགས་པས་བསྒྲུབས་ཀྱང་ཅི་ཡང་མི་འགྲུབ་པར་མཉམ་སྦྱོར་ལས་གསུངས་ཤིང་། 

གྲུབ་ཆེན་དྲིལ་བུ་པས། “དབང་བསྐུར་དཀྱིལ་འཁོར་སྔོན་འགྲོ་བར།། ‘རྡོ་རྗེ་འཆང་གིས་

གསུངས་པ་སྟེ།།”3 ཞེས་གསུངས་པའི་ཕྱིར་རོ།། གང་དུ་བཞུགས་པའི་དཀྱིལ་འཁོར་ལ་

ཡང་༑ ཕྱི་དང་ནང་ལུས་ཀྱི་དཀྱིལ་འཁོར་གཉིས་དང་། ཕྱི་ལ་ཡང་རྡུལ་ཚོན་དང་རས་བྲིས་

དང་བསམ་གཏན་གྱི་དཀྱིལ་འཁོར་གསུམ་གསུངས་པས་བཞིར་ངེས་སོ།། དབང་གོང་མ་

གང་དུ་བསྐུར་བའི་ཐུན་མོང་མ་ཡིན་པའི་དཀྱིལ་འཁོར་ལ་བྷ་ག་དང་། ཀུན་རྫོབ་དང་དོན་

དམ་པའི་བྱང་ཆུབ་སེམས་ཀྱི་དཀྱིལ་འཁོར་གཉིས་ཏེ་སྤྱིར་དབང་གི་དཀྱིལ་འཁོར་བདུན་

དུ་ངེས་སོ།། དེ་ཡང་བསམ་གཏན་ནི། སློབ་དཔོན་ལྷའི་རྣལ་འབྱོར་ཤིན་ཏུ་བརྟན་པ་

དང་༑ སློབ་མ་རྡུལ་ཚོན་སོགས་ཀྱི་ཡོ་བྱད་མ་རྙེད་པ་ལ་སོགས་པ་ལ་དམིགས་བསལ་དུ་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་གཉིས་པ། ཤོག་གྲངས་༢༡༢ན༢ ལས་བྱུང་བའི་ནང་ནས་ཚིག་རྐང་བདུན་པ་ཅུང་མི་འདྲ་

སྟེ༑ ‘སློབ་དཔོན་སློབ་མར་མཚུངས་པར་ནི།།’ ཞེས་སོ།།

༢ དགོས་སོ།།  དབུས་དཔར།

༣ སྡེ་བསྟན། རྒྱུད་འགྲེལ། ཝ སློབ་དཔོན་རྡོ་རྗེ་དྲིལ་བུ་པ། འཁོར་ལོ་སྡོམ་པའི་དབང་མདོར། ཤོག་གྲངས་༢༡༩བ༥ ལས་བྱུང་བའི་ནང་ནས་ཚིག་

རྐང་ཕྱི་མ་ཅུང་མི་འདྲ་སྟེ། ‘རྡོ་རྗེ་འཆང་གིས་བཤད་པ་སྟེ།།’ ཞེས་སོ།།

གསུངས་པ་ཡིན་གྱི། སྤྱིའི་དབང་དུ་བྱས་པ་མིན་ནོ།། དེ་ལ་རྡོ་རྗེ་སློབ་དཔོན་དཀྱིལ་འཁོར་

འདིར་དབང་རྫོགས་པར་ཐོབ་ཅིང་། དམ་ཚིག་དང་སྡོམ་པ་ལ་གནས་པ་རྩ་ལྟུང་དང་མི་ལྡན་

པ༑ དེ་ཉིད་བཅུ་ལ་མཁས་ཤིང་། བསྒོམ་པ་དང་བཟླས་པ་རྫོགས་པའི་སྒོ་ནས་ལྷ་མཉེས་

པར་བྱས་པའི་སློབ་དཔོན་ལ། སློབ་མ་ལམ་ཐུན་མོང་བས་རྒྱུད་སྦྱངས་ཤིང་།1 དམ་ཚིག་

དང་སྡོམ་པ་འཛིན་པར་འདོད་པ། རྡོ་རྗེ་ཐེག་པ་ལ་མོས་པ་བརྟན་པ་ལ་སོགས་པ་སྣོད་ཀྱི་

མཚན་ཉིད་དང་ལྡན་པས། གསོལ་བ་ལན་གསུམ་དུ་བཏབ་པའི་ཚེ། སློབ་དཔོན་གྱིས་རྨི་

ལམ་བརྟགས་པས། ལྷས་གནང་བའམ་མ་བཀག་པར་ཤེས་ནས། དཀྱིལ་འཁོར་འདིར་

དབང་བསྐུར་བའི་ཆོ་ག་བརྩམ་པར་བྱའོ།། 

ཆོ་ག་ལ་གསུམ། སའི་ཆོ་ག །སྟ་གོན་གྱི་ཆོ་ག །དངོས་གཞིའི་ཆོ་གའོ།། དང་པོ་(སའི་ཆོ་ག་)ལ་ལྔ། ས་བརྟག་

པ༑ ས་བསླང་བ། ས་སྦྱང་བ། ས་བཟུང་བ། བསྲུང་ཞིང་བྱིན་གྱིས་བརླབ་པའོ།། དང་པོ་(ས་བརྟག་པ་)ནི། གྲོང་ལ་སོགས་

པའི་ཕྱི་རོལ་དུ་བྱེད་ན་ཕྱོགས་གཞན་བདུན་སྤངས་ལ་དེའི་དབང་ལྡན་གྱི་ཆར་བྱ། དེ་དག་གི་ནང་དུ་བྱེད་ན་ཡིད་གང་

དགའ་བར་བྱའོ།། ས་བརྟག་པ་རྒྱས་པར་ཕྲེང་བ་2དང་རྡོ་རྗེ་འཆང་ཆེན་པོའ་ིལམ་གྱི་རིམ་པ་ལས་ཤེས་པར་བྱའོ།། 

གཉིས་པ་ས་བསླང་བ་ལ། མངོན་པ་ལས་བསླང་བ་དང་། མི་མངོན་པ་ལས་བསླང་བའོ།། དང་པོ་(མངོན་པ་

ལས་བསླང་བ་)ནི། དཀྱིལ་འཁོར་གྱི་ཁང་པ་ལ་སོགས་པ་གསར་དུ་བྱེད་པ་ཡིན་ན། བརྟགས་པས་རུང་བར་ཤེས་པའི་

ས་དེ་ཉིད་བདག་པོ་གཞན་ཇི་ལྟ་བུ་ཞིག་དབང་བ་དེ་ལ་གནང་བ་ཞུ་བའོ།། གཉིས་པ་(མི་མངོན་པ་ལས་བསླང་བ་)ལ། 

སའི་ལྷ་མོ་ལ་གནང་བ་གསོལ་བ། ས་ཆོག་དང་སྟ་གོན་གཉིས་ཀ་ལ་ཡོད་པ་དང་། ས་ཆོག་ཁོ་ན་ལ་ཡོད་པ་དང། སྟ་

གོན་ཁོ་ན་ལ་ཡོད་པ་དང་ཚུལ་གསུམ་གསུངས་ཀྱང་། འདིར་ཕལ་ཆེ་བས་སྐབས་གཉིས་ཀར་མཛད་དོ།། དེས་ན་

ཞིང་སྐྱོང་ལས་བསླང་བ། བདེ་གཤེགས་ས་བསླང་། ས་ལྷ་ལས་བསླང་བ་གསུམ་མོ།། དང་པོ་(ཞིང་སྐྱོང་ལས་བསླང་

བ་)ནི། གང་དུ་དཀྱིལ་འཁོར་བྱ་བའི་གཞི་དེར་བདག་དང་ཞིང་སྐྱོང་ལ་དབུལ་བའི་ཉེར་སྤྱོད་ཆུ་གཉིས་སྔོན་དུ་འགྲོ་བ་

༡ སྦྱང་ཤིང་  སྐུ་འབུམ་དཔར་མ།

༢ འཕྲེང་བ་  དབུས་དཔར།

ཚར་གཉིས་ཀ་གཡོན་ནས་མགོ་བརྩམས་ཏེ་བཀོད་པའི་མཐར་གཏོར་མ་བཤམ། ནང་མཆོད་རྡོར་དྲིལ་སོགས་ཀྱང་

བཀོད་ནས། སངས་རྒྱས་ཆོས་དང་དགེ་འདུན་ལ།། ཞེས་པ་ནས། གོ་འཕག་མཆོག་ལ་དགོད་

པར་བགྱི།། ཞེས་པའི་བར་གྱིས་སྐྱབས་འགྲོ་སེམས་བསྐྱེད་བྱ། ཤྲཱི་ཧེ་རུ་ཀ །ཧེ་ནི་ཀུན་

གྱི་འབྱུང་གནས་སུ་གྱུར་པའི་སེམས་ཏེ། ཞེས་པ་ནས། ལྟེ་བའི་སྔགས་ཕྲེང་ལ་ཐིམ་པར་གྱུར་

པའི་བར་མངོན་རྟོགས་ལྟར་བྱ། དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཕཻཾ་ཞེས་པ་ཕྱག་རྒྱ་

དང་བཅས་པས། ཐུགས་ཀའི་ཧཱུཾ་ལས་འོད་འཕྲོས། བསྒོམས་པ་དང་འདྲ་བའི་ཡེ་ཤེས་པ་དབང་

གི་ལྷ་དང་བཅས་པ་སྤྱན་དྲངས། ཛཿཧཱུཾ་བཾ་ཧོཿཡེ་ཤེས་པ་དང་གཉིས་སུ་མེད་པར་གྱུར། དེ་

བཞིན་གཤེགས་པ་ཐམས་ཅད་ཀྱིས་མངོན་པར་དབང་བསྐུར་དུ་གསོལ། ཞེས་གསོལ་བ་

བཏབ་པས་ཡུམ་བཞི་ཕག་མོ་དང་ལྔས། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་

ཧཱུཾ༑ ཞེས་གསུང་ཞིང་དབང་བསྐུར་བས་ཡབ་ལ་མི་བསྐྱོད་པ་ཡུམ་ལ་རྣམ་སྣང་གིས་དབུ་

བརྒྱན་པར་གྱུར། དེ་ནས་ནང་མཆོད་གཏོར་མ་ལྟར་བྱིན་གྱིས་བརླབ། དེ་ནས། མཆོད་གཏོར་མངོན་རྟོགས་ནས་

འབྱུང་བ་ལྟར་བསང་སྦྱངས་བསྐྱེད། དེ་བྱིན་གྱིས་བརླབ། ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་སྭཱཧཱ། ཞེས་པ་ནས། ཨོཾ་

བཛྲ་ཤཔྟ་ཨཱཿཧཱུཾ་སྭཱཧཱ། ཞེས་པས་མཆོད། ཨོཾ་ཧྲཱིཿཧ་ཧ་ཧུཾ་ཧུཾ་ཕཊ་ཨོཾ་ཨཱཿཧཱུཾ། ཨོཾ་སརྦ་བུདྡྷ་ཌཱ་ཀི་

ནཱི་ཡེ་བཛྲ་ཝརྞ་ནཱི་ཡེ་ཧུཾ་ཧཱུཾ་ཕཊ་སྭཱཧཱ་ཨོཾ་ཨཱཿཧཱུཾ། ཞེས་ནང་མཆོད་དབུལ། ཆོས་དབྱིངས་རྣམ་དག་

དབྱིངས་ལས་མ་གཡོས་ཀྱང།། ཐབས་ཀྱིས་ཁྲོ་བོའ་ིསྐུར་སྟོན་གདུག་པ་འདུལ།། ཆེ་བའི་

ཆེ་མཆོག་ལྷ་ཡི་ལྷར་གྱུར་པ།། ཀུན་བཟང་ཧེ་རུ་ཀ་ལ་ཕྱག་འཚལ་ལོ།། ཞེས་པས་བསྟོད་དོ།། 

རང་གི་ཐུགས་ཀའི་ཧཱུཾ་གི་འོད་ཟེར་གྱིས་ཞིང་སྐྱོང་འཁོར་བཅས་སྤྱན་དྲངས། ཨོཾ་ཨ་ཀཱ་རོ་

ཞེས་སོགས་ལན་གསུམ་གྱིས་གཏོར་མ་དབུལ། ཨོཾ་ཀྵེ་ཏྲ་པཱ་ལ་ས་པ་རི་ཝཱ་ར་ཨརྒྷཾ་པྲ་ཏཱིཙྪ་སྭཱཧཱ། ཞེས་

སོགས་ཀྱིས་མཆོད། ཨོཾ་ཀྵེ་ཏྲ་པཱ་ལ་ས་པ་རི་ཝཱ་ར་ཨོཾ་ཨཱཿཧཱུཾ། ཞེས་ནང་མཆོད་དབུལ། དྲིལ་བུ་དཀྲོལ་

ཞིང་༑ གང་དག་འདིར་གནས་ལྷ་དང་ཀླུ།། གནོད་སྦྱིན་སྲིན་པོའམ་གཞན་དག་ལ།། ས་འདི་

བདག་གིས་བསླང་བར་བགྱི།། དཀྱིལ་འཁོར་དོན་དུ་ཁྱེད་ཀྱིས་སྩོལ།། ཞེས་ལན་གསུམ་གསོལ་



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  365

བ་བཏབ། ཞིང་སྐྱོང་འཁོར་བཅས་རང་གནས་སུ་གཤེགས་པར་གྱུར། 

གཉིས་པ་(བདེ་གཤེགས་ས་བསླང་)ནི། དཀྱིལ་འཁོར་གང་དུ་བྱེད་པའི་ས་དེ་ལ་བ་བྱུང་ལྔས་བྱུགས། དེར་མེ་

ཏོག་གི་ཚོམ་བུ་ལྷ་གྲངས་དང་མཉམ་པ་དང་། དུར་ཁྲོད་ཀྱི་སར་ཕྱོགས་སྐྱོང་ཞིང་སྐྱོང་ཀླུ་དང་བཅས་པའི་ཚོམ་བུ་ཚང་

བར་བཀོད། མཐར་མཆོད་པ་གཏོར་མ་གཉིས་དང་བཅས་པ་བཤམ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཅེས་ནང་མཆོད་

ཀྱིས་བསང། ཨོཾ་སྭ་བྷཱ་ཝ་སོགས་ཀྱིས་སྟོང་པར་གྱུར། སྟོང་པའི་ངང་ལས་ཡཾ་སྔོན་པོ། ཞེས་པ་

ནས༑ དབང་བསྐུར་རྒྱས་བཏབ་ཀྱི་བར་འོག་གི་ལྷ་སྟ་གོན་ཇི་ལྟ་བ་བཞིན་བྱ། མཆོད་གཏོར་སྒྲུབ་ཐབས་ཇི་ལྟ་བ་བཞིན་

བསང་སྦྱངས་བསྐྱེད་དེ་བྱིན་གྱིས་1བརླབ། ཆུ་གཉིས་ཉེར་སྤྱོད་རོལ་མོ་རིག་མ་བཅུ་དྲུག་གི་མཆོད་པ་དང་བཅས་

པ་སྒྲུབ་ཐབས་ལྟར་དབུལ། ལྷ་སོ་སོའ་ིསྔགས་ལ། ཨོཾ་ཨཱཿཧཱུཾ། བཏགས་ལ་ནང་མཆོད་དབུལ་རྐང་བརྒྱད་གཉིས་

ཀྱིས་བསྟོད། གཏོར་མ་འདས་པ་ལ་སྒྲུབ་ཐབས་ལྟར་དབུལ། ལག་པ་གཡས་རྡོ་རྗེ་དང་སྤོས་སྣོད་ཐོགས། གཡོན་

དྲིལ་བུ་དཀྲོལ་ཞིང་། པུས་མོ་བཙུགས་ཏེ་ལྷ་ལ་གནང་བ་གསོལ་བ་ནི། དུས་གསུམ་འབྱུང་བའི་མགོན་པོ་

རྣམས༑༑ བདག་ལ་བརྩེ་བར་དགོངས་སུ་གསོལ།། མགོན་པོ་རྒྱལ་བ་སྲས་མཆོད་ཅིང་།། 

སློབ་མ་རྣམས་ལ་སྨན་སླད་དུ།། དཔལ་ལྡན་རྡོ་རྗེ་ཧེ་རུ་ཀའི།། དཀྱིལ་འཁོར་དམ་པ་འབྲི་

འཚལ་བས།། དཔའ་བོ་རྣལ་འབྱོར་མ་རྣམས་ཀྱིས།། བདག་ལ་བྱིན་རླབས་མཆོག་གནང་

མཛོད༑༑ ཅེས་ལན་གསུམ། གསོལ་བ་བཏབ་པས་རིག་པ་འཛིན་པ་ཅི་དགའ་བར་བྱོས་ཤིག ། 

ཅེས་གསུངས་ཏེ་གནང་བ་བྱིན་པར་གྱུར། དེ་ནས་འབར་བའི་ཕྱག་རྒྱ་དཔྲལ་བར་བསྐོར་ནས། ཕཻཾ་ཞེས་

བརྗོད་དེ། འདི་མན་ཆད་དུ་ཕཻཾ་བརྗོད་པ་ཐམས་ཅད་ལ་ཕྱག་རྒྱ་དེ་འཆའ་བ་དྲན་པར་བྱའོ།། རང་གི་ཐུགས་ཀར་

ཉི་གདན་ལ་གནས་པའི་ཧཱུཾ་ཡིག་ལས་འཕྲོས་པའི་འོད་ཟེར་གྱིས་དུར་ཁྲོད་ན་གནས་པའི་

ཕྱོགས་སྐྱོང་དང་ཞིང་སྐྱོང་ལ་སོགས་པ་ཐམས་ཅད་སྤྱན་དྲངས་ཏེ་ཕྱོགས་མཚམས་བརྒྱད་

དུ་འཁོད་པ་སྐད་ཅིག་གིས་འོད་གསལ་དུ་བཅུག་པ་ལས་བདེ་མཆོག་གི་ལྷ་ཡབ་ཡུམ་གྱི་

སྐུར་བཞེངས་པའི་མགྲོན་རྣམས་ཀྱི་ལྗགས་ལ་ཧཱུཾ་དཀར་པོ་ལས་བྱུང་བའི་རྡོ་རྗེ་རྩེ་གསུམ་

༡ བསྐྱེད་བྱིན་གྱིས་ དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།366

པ་ནས་འབྲུ་ཙམ་འཁོད་པའི་རྡོ་རྗེའི་འོད་ཟེར་གྱི་སྦུ་གུས་དྲངས་ནས་གསོལ་བར་གྱུར། ཨོཾ་

ཁ་ཁ་ཞེས་པ་ནས། ཡིད་ལ་འདོད་པ་ཀུན་འགྲུབ་ཤོག །ཅེས་པའི་བར་སྒྲུབ་ཐབས་ལྟར་བྱས་ནས། སྤྱོད་

ལམ་སྔར་ལྟར་བྱས་ཏེ། ཁམས་གསུམ་གནས་པའི་ལྷ་དང་ཀླུ།། གནོད་སྦྱིན་དྲི་ཟ་ལྷ་མ་ཡིན།། 

གང་དག་རྫུ་འཕྲུལ་ཆེ་ལྡན་ཞིང་།། འབྱུང་པོ་བསྟན་པ་ལ་དགའ་བ།། བདག་ལ་དགོངས་

པར་མཛད་དུ་གསོལ།། སངས་རྒྱས་རྣམས་ལ་མཆོད་པ་དང།། སེམས་ཅན་རྣམས་ལ་

ཕན་དོན་དུ།། ས་ཕྱོགས་དགེ་གནས་འདི་ཉིད་དུ།། དམ་པའི་དཀྱིལ་འཁོར་ཆེ་འབྱུང་བ།། 

ཇི་ལྟར་བསམས་པའི་ལས་བྱེད་པ།། ཁྱེད་ཀྱིས་བར་ཆད་མ་བྱེད་པར།། དགེ་བའི་གྲོགས་

པོ་ཉིད་དུ་མཛོད།། དེ་ལྟར་ཁྱེད་ལ་བདག་གིས་ནི།། དོན་རྣམས་གསོལ་གྱིས་མ་བསླུ་

བར༑༑ རྨི་ལམ་ལ་སོགས་མཚན་མ་དང་།། ལེགས་ཉེས་ལྟས་རྣམས་བསྟན་དུ་གསོལ།། 

ཞེས་ལན་གསུམ། གསོལ་བ་བཏབ་པས་གནང་བ་བྱིན་པར་གྱུར། ཨོཾ་ཡོ་ག་ཤ དྡྷཱཿསོགས་བརྗོད། 

རྣམ་ལྔ་འདོད་པའི་ཕྱོགས་སུ་བསྐོར་བ་བྱས་པའི་མཐར་འཁྱུད་པའི་ཕྱག་རྒྱ་བྱས་ཏེ། དཀྱིལ་འཁོར་པའི་ལྷ་

ཐམས་ཅད་ཧཱུཾ་ཡིག་ཏུ་གྱུར་པ་རང་གི་སྣ་བུག་གཡོན་པ་ནས་ཞུགས་ཏེ་སྙིང་ཁའི་ཧཱུཾ་ཡིག་

ལ་ཐིམ་པར་གྱུར། ལག་པ་གཡོན་པའི་རྒྱབ་ཕར་བསྟན་པས་སེ་གོལ་ལན་གསུམ་བྱས་ནས། ཨོཾ་ཨཱཿཧཱུཾ་བཛྲ་

མུཿའཇིག་རྟེན་པ་རྣམས་རང་གནས་སུ་གཤེགས་པར་གྱུར། ཅེས་བརྗོད། 

གསུམ་པ་(ས་ལྷ་ལས་བསླང་བ་)ནི། དེ་ནས་ཚོམ་བུ་སོགས་རྙིང་པ་རྣམས་བསྡུས་ཤིང་ཚོམ་བུ་གཅིག་དཀྱིལ་

འཁོར་གྱི་དབུས་སུ་བཀོད་དེ། ཆུ་གཉིས་ཉེར་སྤྱོད་དང་བཅས་པ་བཤམས་ནས། དཀྱིལ་འཁོར་གྱི་དབུས་སུ་

པཾ་ལས།1 ཞེས་སོགས་འོག་ས་ལྷ་ལྷག་གནས་ཀྱི་སྐབས་ཇི་བཞིན་བྱས་ནས། དེ་ནི་བདག་གིས་བྱེད་པར་

བརྩོན༑༑ ཞེས་གསུངས་ཤིང་གནང་བ་བྱིན་ནས་ནམ་མཁར་གནས་པར་གྱུར། ཅེས་བརྗོད་ཅིང་

བསམ་པར་བྱའོ།། 

གསུམ་པ་ས་སྦྱང་བ་ལ། བརྐོས་པས་སྦྱང་བ། རྫས་སྔགས་ཏིང་ངེ་འཛིན་གསུམ་གྱིས་སྦྱང་བ། དེ་ཁོ་ན་ཉིད་

ཀྱིས་སྦྱང་བའོ།། དང་པོ་(བརྐོས་པས་སྦྱང་བ་)ནི། དཀྱིལ་འཁོར་གྱི་ཁང་པ་གསར་དུ་བྱེད་པ་དང་ཕྱི་རོལ་དུ་བྱེད་པ་

༡ བཾ་ལས།  སྐུ་འབུམ་དཔར་མ།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  367

མིན་པ་ལ་མི་དགོས་པས་འདིར་མ་བརྗོད་ཀྱི་ཕྲེང་བ་སོགས་ལས་ཤེས་པར་བྱའོ།། གཉིས་པ་(རྫས་སྔགས་ཏིང་ངེ་

འཛིན་གསུམ་གྱིས་སྦྱང་བ་)ནི། ལས་སྔགས་བརྗོད་ཅིང་ཉུངས་ཀར་ཆུ་ཐལ་བ་རྣམས་རིམ་བཞིན་གཡོན་སྐོར་གྱིས་1 

དཀྱིལ་འཁོར་གྱི་ས་ལ་གཏོར་ཏེ་སྦྱང་བར་བྱའོ།། དེ་ནས་ས་ལ་རྡོ་རྗེ་སྐྱིལ་ཀྲུང་བཅས་ཏེ་འདུག་སྟེ། ལག་པ་ས་གནོན་

བྱས་པའི་སོར་མོའ་ིརྩེ་མོ་ས་ལ་རེག་ནས། ཨོཾ་བྷུ་ཁཾ་ས་གཞི་ནམ་མཁའི་ཁམས་དང། རང་བཞིན་

སྟོང་པ་ཉིད་དུ་གྱུར། ཧཱུཾ་ལཾ་ཧཱུཾ་ས་གཞི་རྡོ་རྗེའི་རྡུལ་ཕྲ་རབ་ཀྱི་རང་བཞིན་དུ་གྱུར། ཨོཾ་མེ་དི་

ནི་བཛྲི་བྷཱ་ཝ་བཛྲ་བྷནྡྷ་ཧཱུཾ། ས་གཞི་རྡོ་རྗེའི་རང་བཞིན་དུ་བཅིངས་ཏེ་བརྟན་པར་བྱས། ཨོཾ་

ཧ་ན་ཧ་ན་བཛྲ་ཀྲོ་དྷ་ཧཱུཾ་ཕཊ། རྡོ་རྗེ་ཁྲོ་བོས་བགེགས་རྣམས་བཅོམ། ཡང་དཀྱིལ་འཁོར་གྱི་དབུས་

སུ་ཚོམ་བུ་དང་མཆོད་པ་སྔར་ལྟར་བཀོད། ལག་པས་པད་ཀོར་བྱ་ཞིང་། ནམ་མཁར་བཏེག་པའི་སའི་ལྷ་མོ་

མདུན་དུ་གནས་པར་གྱུར།། མཆོད་པ་ནས། དེ་ནི་བདག་གིས་བྱེད་པར་བརྩོན།། ཞེས་གནང་

བ་བྱིན་ཏེ་དེ་ཉིད་དུ་ཐིམ་པར་གྱུར། ཅེས་པའི་བར་འོག་ནས་འབྱུང་བ་ལྟར་བྱ། ཨོཾ་ཨཱཿཧཱུཾ་དང་ཧེ་རུ་ཀའི་

ཡིག་བརྒྱ་བརྗོད་ནས་བརྟན་པར་བྱའོ།། གསུམ་པ་(དེ་ཁོ་ན་ཉིད་ཀྱིས་སྦྱང་བ་)ནི། སྣ་ཚོགས་པའི་ཆོས་ཐམས་

ཅད་སྟོང་པ་ཉིད་དུ་རོ་གཅིག་པར་གྱུར། ཅེས་བརྗོད་ཅིང་མོས་པ་བརྟན་པོ་བྱའོ།། 

བཞི་པ་ས་བཟུང་བ་ནི། དེ་ནས་དཀྱིལ་འཁོར་གང་དུ་བྱེད་པའི་ས་དེའི་དབུས་དང་ཕྱོགས་བཞིར་རང་དང་

སྒོའ་ིསློབ་དཔོན་བཞི་འཁོད་དེ། སྔོན་འགྲོ་གཏོར་མ་ནས་བདག་བསྐྱེད་རྣལ་འབྱོར་བཞི་ལྡན་བཟླས་པ་དང་བཅས་

པའི་མངོན་རྟོགས་རྫོགས་པར་བསྒོམས་ལ། གསོལ་གདབ་ཀྱི་སྤྱོད་ལམ་སོགས་སྔར་ལྟར་བྱ་སྟེ། བདག་ཉིད་

ཀྱི་ལྕེ་ཧཱུཾ་ལས་སྐྱེས་པའི་རྡོ་རྗེར་གྱུར། མ་ལུས་ཕྱོགས་ན་བཞུགས་པ་ཡི།། སངས་རྒྱས་

རྣམས་ནི་བདག་ལ་དགོངས།། བདག་མིང་རྡོ་རྗེ་ཆེ་གེ་ཡིས།། རྡོ་རྗེ་ཅན་གྱི་དཀྱིལ་འཁོར་

བྲི༑༑ སངས་རྒྱས་ཀུན་དེང་གཤེགས་སུ་གསོལ།། དངོས་གྲུབ་འདིར་ནི་སྩལ་དུ་གསོལ།། 

ཞེས་ལན་གསུམ་གྱིས་སྙན་མནན་ནོ།། དེ་ནས་སྒོའ་ིསློབ་དཔོན་བཞིས། ཆུ་གཉིས་ཉེར་སྤྱོད་རོལ་མོ་དང་བཅས་པ་

བཤམས་ནས། བསང་སྦྱངས་བསྐྱེད་དེ་བྱིན་གྱིས་བརླབས་ནས། བཞི་ཀས་ཐུན་མོང་དུ། སྒྲུབ་ཐབས་ལྟར་དབུལ། 

༡ གཡོན་སྐོར་ཀྱི་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།368

བཞི་ཀ་འགྲེང་སྟེ། ཤར་ནས་མཎྜལ་ཕུལ་ཏེ། བླ་མ་དང་གཙོ་བོ་ཐ་མི་དད་པར་མོས་ལ། རང་ཉིད་སྐད་ཅིག་

གིས་མཁའ་འགྲོ་མ་ནག་མོ་ཞལ་གཅིག་ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། 

གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། ནམ་མཁར་གནས་པའི་མཁའ་འགྲོ་མ་དང་

ལྷན་ཅིག་ཏུ་གསོལ་བ་ནི། དེ་བཞིན་གཤེགས་པ་ཀུན་ཞི་བ།། དེ་བཞིན་གཤེགས་པ་ཀུན་

གྱི་གནས།། ཆོས་ཀུན་བདག་མེད་པ་ཡི་མཆོག །དཀྱིལ་འཁོར་དམ་པ་བཤད་དུ་གསོལ།། 

ཞེས་དང་། བྱང་ནས་མཎྜལ་ཕུལ་ཏེ། རང་ཉིད་སྐད་ཅིག་གིས་ལཱ་མ་ལྗང་ཁུ་ཞེས་སོགས་ཀྱི་མཇུག་ཏུ། 

སེམས་ཅན་ཀུན་གྱི་1སེམས་ཆེན་པོ།། རང་བཞིན་དག་ཅིང་དྲི་མ་མེད།། ཀུན་བཟང་ཐུགས་

མཆོག་ཁ་ལོ་བསྒྱུར།། དཀྱིལ་འཁོར་དམ་པ་བཤད་དུ་གསོལ།། ཞེས་དང་། ནུབ་ནས་མཎྜལ་ཕུལ་

ཏེ༑ རང་ཉིད་སྐད་ཅིག་གིས་དུམ་སྐྱེས་མ་དམར་མོ། ཞེས་སོགས་ཀྱི་མཇུག་ཏུ། ཞི་བའི་ཆོས་ནི་

མཆོག་ལས་བྱུང་།། ཡེ་ཤེས་སྤྱོད་པ་རྣམ་སྦྱོང་མཛད།། ཀུན་ཏུ་བཟང་པོ་གསུང་གི་མཆོག ། 

དཀྱིལ་འཁོར་དམ་པ་བཤད་དུ་གསོལ།། ཞེས་དང་། ལྷོ་ནས་མཎྜལ་ཕུལ་ཏེ། རང་ཉིད་སྐད་ཅིག་

གིས་གཟུགས་ཅན་མ་སེར་མོ། ཞེས་སོགས་ཀྱི་མཇུག་ཏུ། མཚན་རྣམས་ཐམས་ཅད་ཡང་དག་

རྫོགས༑༑ མཚན་མིན་ཐམས་ཅད་ཡང་དག་སྤངས།། ཀུན་ཏུ་བཟང་པོ་སྐུ་ཡི་མཆོག །དཀྱིལ་

འཁོར་དམ་པ་བཤད་དུ་གསོལ།། ཞེས་བླ་མ་ལ་ལན་གསུམ་གསོལ་བ་གདབ། སློབ་མ་བཞི་མེད་ན་གཅིག་

གིས་ཕྱོགས་ཐམས་ཅད་དུ་སོང་ལ་བྱ། གཅིག་ཀྱང་མེད་ན་རང་གིས་བསྒོམས་ནས་བྱ་བ་མན་ངག་ཡིན་པར་ཕྲེང་བ་

ལས་བཤད་དོ།། དེ་ནས་ལག་པ་གཉིས་རྡོ་རྗེ་དྲིལ་བུ་འཛིན་པའི་མཛུབ་མོ་གཉིས་བརྐྱངས་ནས་རྩེ་སྦྱར་བ། འོག་ཏུ་

ཕྱོགས་པས་སྟེང་དུ་བཟུང་ཞིང། ཧཱུཾ་བཛྲོ་ཏིཥྛ། ཞེས་བརྗོད་དེ། བསྒོམས་པའི་དཀྱིལ་འཁོར་ནམ་མཁར་བཏེག་

གོ༑ དེ་ནས་སྐྱིལ་ཀྲུང་བཤིག་ནས་ལངས་ཏེ། མཉམ་པའི་རྐང་སྟབས་བྱས་ནས་ཐལ་མོ་སྤྱི་བོར་སྦྱར་ཏེ། ཨོཾ་པྲ་ན་

མ་མི་སརྦ་ཏ་ཐཱ་ག་ཏ་ན། ཞེས་པས་དེ་བཞིན་གཤེགས་པ་ཐམས་ཅད་ལ་ཡིད་ཀྱིས་ཕྱག་བྱའོ།། དེ་ནས་རྡོ་

༡ སེམས་ཅན་གུན་གྱི་  སྐུ་འབུམ་དཔར་མ།

སེམས་ཅད་ཀུན་གྱི་  གཙང་དཔར། 

དྲིལ་འཛིན་པས་སྙིང་ཁར་ཧཱུཾ་མཛད་ཀྱི་ཕྱག་རྒྱ་བཅས་ཏེ། སེམས་ཅན་མ་རིག་པའི་མུན་པས་བསྒྲིབས་

ཤིང་བདུད་གྱི་དབང་དུ་སོང་བ་རྣམས་ཀྱི་བདུད་བསལ་བའི་ཕྱིར་དུ་རང་ཉིད་གཙོ་བོ་ལས་

བྱེ་བའི་ཁྲོ་བོ་འཇིག་རྟེན་གསུམ་ལས་རྣམ་པར་རྒྱལ་བ་སྐུ་མདོག་སྔོན་པོ་སྔོ་སེར་དམར་

བའི་ཞལ་གསུམ་གདངས་ཤིང་། མཆེ་བ་གཙིགས་པ། ལྗགས་འདྲིལ་བ། ཞལ་རེ་རེ་ཞིང་

སྨིན་མ་འཁྱོག་ཅིང་ཁྲོ་གཉེར་དང་བཅས་པ། སྤྱན་གསུམ་དམར་ཞིང་ཟླུམ་པ། འཁོར་ལོ་

ལ་སོགས་པའི་ཕྱག་རྒྱ་དྲུག་དང་ལྡན་པ། དཔྲལ་བར་ཐོད་པ་ལྔས་བརྒྱན་ཅིང་ཁྲག་འཛག་

པའི་མགོ་འཕྲེང་མགུལ་པ་ལ་འཕྱང་བ། མགོ་བོ་དང་བཅས་པའི་སྐ་རགས་ཅན། སྟག་

ལྤགས་ཀྱི་ན་བཟའ་འཆང་བ། མཐའ་ཡས་སྔོན་པོས་བཅིངས་པའི་དབུ་སྐྲ་ཁམ་པ་གྱེན་དུ་

འབར་བ། འཇོག་པོ་ལ་སོགས་པ་ཀླུའི་རྒྱལ་པོ་བརྒྱད་ཀྱིས་བརྒྱན་པ། ཕྱག་དྲུག་གི་དང་པོ་

གཉིས་ཀྱིས་རྡོ་རྗེ་དང་དྲིལ་བུ་འཛིན་པའི་འཇིག་རྟེན་གསུམ་རྒྱལ་གྱི་ཕྱག་རྒྱས་རང་འོད་ཀྱི་

ཤེས་རབ་མ་དང་སྙོམས་པར་འཇུག་པ། ལྷག་མ་གཡས་གཉིས་ལྕགས་ཀྱུ་དང་ཞགས་པ། 

གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། གཡས་བརྐྱང་གིས་པདྨ་དང་ཉི་མ་ལ་གནས་

པའི་འཇིགས་བྱེད་དང་དུས་མཚན་མ་མནན་པ།1 རབ་ཏུ་ཁྲོས་པའི་བསྐལ་པའི་མེ་ལྟར་

འོད་ཟེར་གྱི་ཕུང་པོ་འབར་བ། འགྲོ་བ་མ་ལུས་པའི་བགེགས་ཐམས་ཅད་ཟ་བ་ལྟ་བུ། ཧཱུཾ་གི་

སྒྲ་དྲག་པོ་སྒྲོག་པའི་མིག་གཡས་པ་མ་ལས་ཉི་མ། གཡོན་པ་ཊ་ལས་ཟླ་བ། མིག་འབྲས་ཧཱུཾ་

ལས་དུས་མཐའི་མེ་ལྟར་འབར་བ་ལས་ཁྲོ་བོའ་ིརྡོ་རྗེ་ཕྱོགས་བཅུར་འཕྲོས་པས་བགེགས་

ཐམས་ཅད་བཅོམ་པར་གྱུར། བདག་ནི་རང་ཉིད་རྡོ་རྗེ་ཅན།། རྡོ་རྗེ་སེམས་དཔའ་བདག་

རང་ཉིད།། བདག་ནི་སངས་རྒྱས་རྒྱལ་པོ་ཆེ།། བདག་ནི་རྣལ་འབྱོར་དབང་ཕྱུག་རྒྱལ།། 

བདག་ནི་ཕྱག་ན་རྡོ་རྗེ་བརྟན།། བདག་ནི་བདག་པོ་རྡོ་རྗེ་ཆེ།། དེང་བདག་རྡོ་རྗེ་སེམས་

དཔར་གྲུབ།། རྐང་མཐིལ་གཉིས་སུ་ཨཱཿཨཱཿལས་སྣ་ཚོགས་རྡོ་རྗེ་འབར་བ་རེ་རེས་མཚན་

༡ དུས་མཚན་མནན་པ།  དབུས་དཔར། གཙང་དཔར།

པར་གྱུར། ཧཱུཾ་ཞེས་དྲག་པོར་བརྗོད་དེ། པད་ཀོར་ཆེན་པོ་བྱས་ནས་རྡོ་རྗེ་གསོར་དྲིལ་བུ་གསིལ་ཞིང་འགྱིང་བ་དང་

བཅས་པས་དབང་ལྡན་གྱི་མཚམས་སུ་སོང་སྟེ། སློབ་མ་དང་ལྷན་ཅིག་རྡོ་རྗེའི་འགྲོས་ཀྱིས་དཀྱིལ་འཁོར་གྱི་ས་ལ་

སྐོར་བ་གཅིག་བྱས་ནས། དབང་ལྡན་ནས་ཁ་དཀྱིལ་འཁོར་གྱི་ས་ལ་ནང་དུ་ཕྱོགས་པས། བདེ་མཆོག་གི་བཤད་རྒྱུད་

སཾ་བྷུ་ཊ་ལས་གསུངས་པའི་བཀའ་བསྒོ་འདིས་སློབ་དཔོན་གྱིས་བགེགས་ལ་བཀའ་བསྒོ་བར་བྱ་སྟེ། གང་སུ་དག་

ལྷ་དང་ལྷ་མིན་དང་གནོད་སྦྱིན་དང་སྲིན་པོ་དང་ཡི་དྭགས་དང་ཤ་ཟ་དང་བརྗེད་བྱེད་དང་

འབྱུང་པོ་དང་མཁའ་འགྲོ་དང་མཁའ་འགྲོ་མ་དང་གྲིབ་གནོན་དང་རྒན་པོ་དང་རྒན་མོ་དང་

གཡོག་འཁོར་དང་། ནམ་མཁའ་ལྡིང་དང་། མིའམ་ཅི་དང་རིག་སྔགས་གྲུབ་པ་ཁྱེད་རྣམས་

དེངས་ཤིག །ས་ཕྱོགས་འདིར་རྡོ་རྗེ་སློབ་དཔོན་ཆེ་གེ་མོ་ཞེས་བྱ་བ་བདག་གིས་སེམས་

ཅན་ཐམས་ཅད་བླ་ན་1མེད་པའི་ཡེ་ཤེས་ཐོབ་པར་བྱ་བའི་ཕྱིར་དང་། སློབ་མ་ཆེ་གེ་མོ་ཞེས་

བྱ་བའམ། སྦྱིན་པའི་བདག་པོ་རྣམས་མངོན་པར་རྫོགས་པར་བྱང་ཆུབ་པར་བྱ་བའི་ཕྱིར་དུ། 

དཔལ་འཁོར་ལོ་བདེ་མཆོག་ཅེས་བྱ་བའི་དཀྱིལ་འཁོར་ཆེན་པོ་བྲི་བར་བྱའོ།། དེའི་ཕྱིར་རྡོ་

རྗེ་འཆང་ཆེན་པོའ་ིབཀའ་འདི་ཐོས་ནས་མྱུར་དུ་དེངས་ཤིག །གང་དག་མི་འགྲོ་བ་དེའི་མགོ་

བོ་2བདག་གི་ཧཱུཾ་མཛད་ཀྱི་རྡོ་རྗེ་རབ་ཏུ་འབར་བ། གསལ་ཞིང་རབ་ཏུ་གསལ་བ་ཡེ་ཤེས་ཀྱི་

རྡོ་རྗེ་ཆེན་པོ་འདིས་རྣམ་པ་བརྒྱར་འགས་པར་བྱའོ།། ཞེས་ལན་གསུམ་དང་། ཨོཾ་སུམྦྷ་ནི་སུམྦྷ་

ཞེས་སོགས་ཧེ་རུ་ཀའི་ང་རོ་དྲག་པོས་བརྗོད་ཅིང་ཚམ་རྔམས་དྲག་ཏུ་བྱས་ཏེ། ཁྲོ་བོའ་ིཚོགས་དཔག་ཏུ་མེད་

པ་ཕྱོགས་བཅུར་སྤྲོས་པས་བགེགས་ཐམས་ཅད་བསྐྲད་པར་གྱུར། ཅེས་བརྗོད་ཅིང་བསམ་མོ།། དེ་

ནས་དཔོན་སློབ་རྣམས་ཀྱིས་དཀྱིལ་འཁོར་གྱི་ས་ལ་བསྐོར་བ་བྱ་སྟེ། སྐོར་བ་རེ་རེ་ལ། སློབ་དཔོན་ཧེ་རུ་ཀ་དང་སློབ་

མ་ཕག་མོར་བསྒོམས་ནས། ཤར་དུ་གཡས་བརྐྱང་། ལྷོར་གཡོན་བརྐྱང་། ནུབ་ཏུ་ས་ག །བྱང་དུ་ཟླུམ་པོ། དབུས་སུ་

མཉམ་པའི་རྐང་སྟབས་རྣམས་བྱའོ།། དེ་ལ་གཡས་བརྐྱང་ནི། རྐང་པ་གཡོན་3པའི་བྱིན་པ་བསྐུམ་ནས་མཐོ་ལྔའི་བར་དུ་

༡ ཐམས་ཅད་ཀྱིས་བླ་ན་  དབུས་དཔར། གཙང་དཔར།

༢ མགོན་པོ་  སྐུ་འབུམ་དཔར་མ། 

༣ རྐང་གཡོན་  སྐུ་འབུམ་དཔར་མ།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  371

གཡས་པ་འགྱིང་བ་དང་བཅས་པས་དྲང་པོར་བརྐྱང་བའོ།། གཡོན་བརྐྱང་ནི་ལྡོག་པའོ།། ས་ག་ནི་སོར་མོ་ཉི་ཤ ་རྩ་དྲུག་

གི་བར་རྐང་པའི་སོར་མོ་ལོགས་སུ་བསྟན་ཅིང་། པུས་མོ་གཉིས་དྲང་པོར་བྱས་པའོ།། ཟླུམ་པོ་ནི་ས་ག་ཉིད་བར་དུ་ཁྲུ་

དོ་པ་ངང་པའི་གཤོག་པ་ལྟར་བྱས་པའོ།། མཉམ་པ་ནི་རྐང་པ་གཉིས་ཀྱི་སོར་མོ་ཕན་ཙུན་སྦྱར་ཏེ། རྐང་པའི་མཐེ་བོང་

དང་རྟིང་པའི་1ལོག་གཉིས་གཅེར་བའོ།།2 ཤེས་ཤིང་ནུས་ལ་སྤྲོ་ན་ཁ་སྦྱོར་བཞི་འམ་བཅུ་དྲུག་དང་། རྡོ་རྗེ་རྩེ་གཅིག་པ་

ལ་སོགས་པའི་འགྲོས་རྣམས་དང་། ཀུན་བཀོད་དང་། གདན་སོགས་དང་། ཚུལ་བཅུ་དྲུག་ལ་སོགས་པའི་རྐང་སྟབས་

རྒྱས་པར་བྱ་ལ། དེ་དག་མི་ཤེས་པའམ་3ཤེས་ཀྱང་མི་སྤྲོ་ན་རྐང་སྟབས་ཞིག་ཀྱང་མ་བྱས་ནའང་ཆོ་ག་ཆད་པའི་ཉེས་

པ་མེད་པར་གསུངས་ཏེ། འཕྲེང་བ་ལས་“ཡོངས་སུ་མི་ཤེས་པའམ། མི་ནུས་པའམ། བྱ་བ་བསྡུས་

པ་ལ་དགའ་བའམ། མི་འདོད་པས་ཀྱང་རུང་སྟེ། རྡོ་རྗེའི་རྐང་སྟབས་ལ་སོགས་པ་ཐམས་

ཅད་དམ། ཅུང་ཟད་མ་བསྒྲུབས་ནའང་སྐབས་སུ་བབ་པ་ཉམས་པར་མི་འགྱུར་ཏེ། བགེགས་

བསལ་བ་ནི་སྐོར་བ་ལ་སོགས་པས་ཀྱང་འགྲུབ་པའི་ཕྱིར་རོ།།”4 ཞེས་གསུངས་5པས་སོ།། དེ་

ཡང་རྐང་སྟབས་སོགས་ཀྱི་ཚེ་སྐོར་བ་གཡོན་སྐོར་ངེས་བཟུང་དུ་མི་དགོས་ཏེ། ལྭ་བ་པས། དབང་ལྡན་གྱི་མཚམས་

ནས་བརྩམས་ཏེ་གཡས་ནས་ལན་གསུམ་གྱི་བར་དུ་བསྐོར་བར་བྱའོ་ཞེས་གསུངས་པས་སོ།། འདི་དང་འདྲ་བར་དཱ་རི་

ཀ་པ་དང་ཨ་བྷྱས་ཀྱང་དབང་ལྡན་ནས་བརྩམས་ཏེ་བསྐོར་བ་དང་། དེ་ནས་བཀའ་བསྒོ་བར་གསུངས་པས། བི་བྷུ་ཏིས་

མེ་མཚམས་ནས་བྱེད་པར་བཤད་ཀྱང་དེ་ངེས་པར་དགོས་པ་མིན་ནོ།། དེ་ནས་དཀྱིལ་འཁོར་གྱི་ས་གཞི་ཡང་

དབང་ཆེན་གསེར་གྱི་ས་གཞི་ལ་ཐུག་གི་བར་རྡོ་རྗེའི་རང་བཞིན་དུ་གྱུར་པར་བསམ་མོ།། 

ལྔ་པ་(དེ་ཁོ་ན་ཉིད་ཀྱིས་སྦྱང་བ་)ནི། སེང་ལྡེང་གི་ཕུར་བུ་སོར་བཅུ་གཉིས་པ་སྟོད་བདུད་རྩི་འཁྱིལ་པའམ་སྒོ་

༡ རྟིང་བའི་  སྐུ་འབུམ་དཔར་མ། གཙང་དཔར།

༢ བཅེར་བའོ།།  དབུས་དཔར།

༣ མི་ཤོས་པའམ་  དབུས་དཔར།

༤ སྡེ་བསྟན། རྒྱུད་འགྲེལ། ཕུ པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཤོག་གྲངས་༡༣ན༣ ལས་བྱུང་བ་ཅུང་མི་འདྲ་སྟེ། 

“ཡོངས་སུ་མི་ཤེས་པས་སམ་མི་ནུས་པས་སམ་བྱ་བ་བསྡུས་པ་ལ་དགའ་བས་སམ་མི་འདོད་པས་ཀྱང་རུང་སྟེ། རྡོ་རྗེའི་རྐང་སྟབས་ལ་སོགས་པ་

ཐམས་ཅད་དམ་ཉུང་ཟད་མ་བསྒྲུབས་ན་ཡང་སྐབས་སུ་བབ་པ་ཉམས་པར་མི་འགྱུར་ཏེ། བགེགས་བསལ་བ་ནི་བསྐོར་བ་ལ་སོགས་པས་ཀྱང་འགྲུབ་

པའི་ཕྱིར་རོ་” ཞེས་སོ།།

༥ ཅེས་གསུངས་  སྐུ་འབུམ་དཔར་མ། གཙང་དཔར།  



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།372

མཚམས་མ་རྣམས་ཀྱི་གཟུགས། སྨད་རྡོ་རྗེ་རྩེ་གཅིག་པ་ལྟ་བུ། ཙནྡན་དམར་པོས་བྱུགས་ཤིང་དར་དམར་པོ་དང་མེ་

ཏོག་གི་འཕྲེང་བ་མགུལ་པར་བཅིངས། སྲད་བུ་དམར་པོས་དཀྲིས་པའི་ཕུར་བུ་བཅུ་ཕྱོགས་མཚམས་བཅུར་སྣོད་ཇི་

ལྟར་རིགས་པའི་ནང་དུ་བཀོད། ཆུ་གཉིས་དང་བཅས་པའི་ཉེར་སྤྱོད་བཤམས་ཏེ། བསང་སྦྱངས་ནས། སྟོང་པའི་

ངང་ལས་ཤར་དང་སྟེང་དུ་ཁྭ་གདོང་མ་ནག་མོ་གཉིས། བྱང་དུ་འུག་གདོང་མ་ལྗང་ཁུ། ནུབ་

དང་འོག་ཏུ་ཁྱི་གདོང་མ་དམར་མོ་གཉིས། ལྷོར་ཕག་གདོང་མ་སེར་མོ། ཤར་ལྷོར་གཤིན་

རྗེ་བརྟན་མ་གཡས་སྔོ་གཡོན་སེར་བ། ལྷོ་ནུབ་ཏུ་གཤིན་རྗེ་ཕོ་ཉ་མོ་གཡས་སེར་གཡོན་

དམར་བ། ནུབ་བྱང་དུ་གཤིན་རྗེ་མཆེ་བ་མ་གཡས་དམར་གཡོན་ལྗང་བ། བྱང་ཤར་དུ་

གཤིན་རྗེ་འཇོམས་མ་གཡས་ལྗང་གཡོན་སྔོ་བ། ཐམས་ཅད་ཀྱང་ཞལ་གཅིག་ཕྱག་བཞིའི་

གཡས་གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་པ་དང་ཁ་ཊྭཱཾ་ག་འཛིན་པ། ལྟེ་བ་

མན་ཆད་མདུང་རྩེ་གཅིག་པའི་དབྱིབས་ཅན་གྱི་ཕུར་བུ་མེ་རབ་ཏུ་འབར་བ་བཅུར་གྱུར། 

ཕཻཾ་རང་རང་དང་འདྲ་བའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། ཛཿཧཱུཾ་བཾ་ཧོཿརང་

རང་གི་དམ་ཚིག་པ་1དང་གཉིས་སུ་མེད་པར་གྱུར། དེ་བཞིན་གཤེགས་པ་རྣམས་ཀྱིས་

དབང་བསྐུར། དོན་གྲུབ་ཀྱིས་དབུ་བརྒྱན་པར་གྱུར། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ནས། ཨོཾ་

ཤཔྟ་པྲ་ཏཱིཙྪ་ཧཱུཾ་སྭཱཧཱ། ཞེས་པའི་བར་དང་། ཨོཾ་ཀཱ་ཀཱ་སྱེ་ཧཱུཾ་ཧཱུཾ་ཕཊ། ཨོཾ་ཨཱཿཧཱུཾ། ཞེས་སོགས་ཀྱིས་ནང་

མཆོད་དབུལ། དེ་ནས་ལངས་ཏེ་གཡོན་པའི་མཐེབ་མཛུབ་ཀྱིས་སེ་གོལ་གཏོག་ཅིང་། ཨོཾ་སུམྦྷ་ནི་སུམྦྷ་ཧཱུཾ་ཧཱུཾ་

ཕཊ༑ ཅེས་ལན་གཉིས་བརྗོད་ལ། ཤར་དང་སྟེང་དུ་སྔགས་དེ་ཉིད་ཁ་དོག་ནག་པོ་གཉིས་ཡོངས་

སུ་གྱུར་པ་ལས་ཁྭ་གདོང་མ་ནག་མོ་གཉིས། ཞེས་པ་ནས། གཤིན་རྗེ་འཇོམས་མ་གཡས་ལྗང་

གཡོན་སྔོ་བ། ཞེས་པའི་བར་མངོན་རྟོགས་བཞིན། ཐམས་ཅད་ཀྱང་ཞལ་གཅིག་ཕྱག་བཞིའི་གཡས་

གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་པ་དང་ཁ་ཊྭཱཾ་ག་འཛིན་ཅིང་རོའ་ིགདན་ལ་

གཡས་བརྐྱང་གིས་བཞུགས་པ། དེ་རྣམས་ཕྱོགས་བཅུར་འཕྲོས་པས་བགེགས་ཀྱི་གཙོ་

༡ རང་རང་གི་ཡེ་ཤེས་པ་  སྐུ་འབུམ་དཔར་མ། གཙང་དཔར། 

བོ་ཕྱོགས་སྐྱོང་བཅུ་འཁོར་དང་བཅས་པ་བཀུག་སྟེ། ཕྱི་རོལ་ཏུ་ཧཱུཾ་ནག་པོ་རིང་པོ་བཅུ་

ལས་གྲུབ་པའི་ཁྲོན་པ་འབྲུབ་ཁུང་གི་རྣམ་པ་ཅན་བཅུར་བཅུག་པར་གྱུར། ཐོ་བ་བསང་སྦྱངས། 

སྟོང་པའི་ངང་ལས་རྡོ་རྗེ་གྲི་གུག་དེ་ཡོངས་སུ་གྱུར་པ་ལས་རྡོ་རྗེའི་ཐོ་བ་མེ་རབ་ཏུ་འབར་

བར་གྱུར། དེ་ནས། སྒོ་མཚམས་མ་རྣམས་ཀྱིས་རང་རང་གི་ཕུར་བུ་བླངས་ཏེ་རང་རང་གི་

ཕྱོགས་ཀྱི་ཕྱོགས་སྐྱོང་འཁོར་དང་བཅས་པའི་མགོ་བོར་བཙུགས་པར་འགྱུར། ཨོཾ་གྷ་གྷ་

སོགས་བརྗོད་དེ་ཤར་དང་མེ་མཚམས་ནས་བརྩམས་ནས་ཕྱོགས་གཡོན་སྐོར་དང་། མཚམས་གཡས་སྐོར་གྱིས་རིམ་

བཞིན་རྡོ་རྗེ་དྲིལ་བུ་འཛིན་པས་བཙུགས། ཨོཾ་མུད་ག་ར། སོགས་བརྗོད་ཅིང་རིམ་པ་བཞིན་ཕུར་བུ་རྣམས་ཀྱི་སྤྱི་

བོ་ནས་ཐོ་བས་བརྡུངས་ཟིན་པ་ན། ཁྲོ་མོ་རྣམས་ཀྱི་ཕྱག་གཡས་ཀྱི་ཐོ་བས་བརྡུངས་པས་སྤྱི་གཙུག་

ནས་རྐང་མཐིལ་གྱི་བར་དུ་སོན་པར་ཕུར་བུས་བཏབ་པས་བགེགས་ཐམས་ཅད་བདེ་སྟོང་

དབྱེར་མེད་ཀྱི་ངོ་བོར་རོ་གཅིག་ཏུ་གྱུར། བགེགས་ལྷག་མ་རྣམས་ཀྱང་རིང་དུ་བྲོས་པ་དང་

སྟེང་འོག་དང་ཁོར་ཡུག་ཆེན་པོའ་ིབར་དུ་འགྲོ་བ་རྣམས་རྣམ་པ་1ཐམས་ཅད་དུ་བགེགས་

དང་བྲལ་བར་གྱུར། དཀྱིལ་འཁོར་གྱི་ས་གཞི་ཡང་ཨཱཿལས་སྐྱེས་པའི་སྣ་ཚོགས་རྡོ་རྗེར་

གྱུར༑ ཧཱུཾ་ཕྱོགས་མཚམས་ཐམས་ཅད་དུ་རྡོ་རྗེའི་རྭ་བ་དང་མདའི་དྲ་བ་སྟེང་དུ་རྡོ་རྗེའི་གུར་

དང་བླ་རེར་གྱུར། སྒོ་མཚམས་མ་རྣམས་2ཀྱང་རྡོ་རྗེའི་རྭ་བ་ལ་ཐིམ་ཞིང་འོད་ཟེར་ཕྱིར་

འཕྲོས་པས་རྡོ་རྗེ་པདྨ་འཁོར་ལོའ་ིརྭ་བ་ཟླུམ་པོ་གསུམ་གྱིས་བར་མཚམས་མེད་པར་དུམ་

བུ་གཅིག་ཏུ་གྱུར། རང་གི་སྙིང་ཁར་ཟླ་བ་ལ་རྡོ་རྗེ་སེམས་དཔའི་ངོ་བོ་ཨོཾ་ཧ་དཀར་པོ། ཞེས་

པ་ནས། དཔྲལ་བར་ཉི་མ་ལ་རྟ་མཆོག་གི་ངོ་བོ་ཕཊ་ཧཾ་ལྗང་ཁུ། ཞེས་པའི་བར་གྱིས་གོ་བགོའ།ོ། ཕུར་

བུ་དངོས་སུ་མེད་ན་བསམ་གཏན་གྱི་ཕུར་བུས་ཀྱང་རུང་ངོ་།། 

གཉིས་པ་སྟ་གོན་གྱི་ཆོ་ག་ལ་བཞི། སའི་ལྷ་མོ་ལྷག་གནས། དཀྱིལ་འཁོར་གྱི་ལྷ་ལྷག་གནས། བུམ་པ་ལྷག་

༡ འགྲོ་བ་རྣམ་པ་ སྐུ་འབུམ་དཔར་མ།

༢ སྒོ་མཚམས་རྣམས་  གཙང་དཔར།

གནས༑ སློབ་མ་ལྷག་གནས་སོ།། དང་པོ་(སའི་ལྷ་མོ་ལྷག་གནས་)ནི། དཀྱིལ་འཁོར་གང་དུ་བྱ་བའི་སའི་དབུས་སུ་

དྲིའི་ཐིག་ལེ་དང་མེ་ཏོག་གི་ཚོམ་བུ་བཀོད་1པའི་མདུན་དུ། ཆུ་གཉིས་ཉེར་སྤྱོད་དང་བཅས་པ་གཡོན་ནས་བརྩམས་ཏེ་

བཤམ༑ དཀྱིལ་འཁོར་གྱི་དབུས་སུ་པཾ་2ལས་པདྨ་དཀར་པོའ་ིལྟེ་བར་བཾ་ལས་བྱུང་བའི་སའི་

ལྷ་མོ་སེར་མོ་དགའ་བ་དང་ལྡན་པའི་ཐུགས་ཅན་ཞི་བ་ན་བཟའ་དཀར་པོ་བསྣམས་པ། 

རྒྱན་བཟང་པོ་སྣ་ཚོགས་པས་བརྒྱན་པ། ཞལ་གཅིག་ཕྱག་གཉིས་ཀྱི་གཡས་པས་སྐྱབས་

སྦྱིན་གྱི་ཕྱག་རྒྱ་དང། གཡོན་པས་གསེར་གྱི་བུམ་པ་བཟང་པོ་བསྣམས་པ། བདག་ཉིད་ཀྱི་

ལག་པ་གཡས་པའི་མཐིལ་དུ་ཟླ་བའི་སྟེང་དུ་ཧཱུཾ་ཧཱུཾ་ཧཱུཾ། རྡོ་རྗེ་དང་བཅས་པའི་སོར་མོའ་ིརྩེ་

མོ་ས་ལ་བསྣུན་པའི་སྒྲ་དང་ཧཱུཾ་གི་འོད་ཟེར་གྱིས་བསྐུལ་བས་ས་གཡོས་པའི་གསེབ་ནས་

སའི་ལྷ་མོ་ཡེ་ཤེས་པ་འཐོན་ཞིང་སྤྱན་དྲངས། ཛཿཧཱུཾ་བཾ་ཧོཿདམ་ཚིག་པ་དང་གཉིས་སུ་མེད་

པར་གྱུར། དེའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། ཐུགས་ཀའི་ཧཱུཾ་གི་འོད་ཟེར་

གྱིས་དབང་གི་ལྷ་རྣམས་སྤྱན་དྲངས། དེ་བཞིན་གཤེགས་པ་རྣམས་ཀྱིས་འདི་ལ་མངོན་

པར་དབང་བསྐུར་དུ་གསོལ། ཞེས་གསོལ་བ་བཏབ་པས། དེ་རྣམས་ཀྱིས་བདུད་རྩིས་གང་

བའི་བུམ་པ་ཐོགས་ཏེ། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་གསུང་

ཞིང་དབང་བསྐུར། ལུས་ཐམས་ཅད་གང་། དྲི་མ་ཐམས་ཅད་དག །ཆུ་ལྷག་མ་སྤྱི་གཙུག་ཏུ་

གནས་པ་ཡོངས་སུ་གྱུར་པ་ལས་རྣམ་སྣང་གིས་དབུ་བརྒྱན་པར་གྱུར། དེ་ནས་མཆོད་པ་བསང་

སྦྱངས་བྱིན་གྱིས་བརླབ། སོ་སོའ་ིསྔགས་ཕྱག་རྒྱ་དང་བཅས་པས། ཨོཾ་པྲྀ་ཐི་ཝཱི་དེ་ཝི་ས་པ་རི་ཝཱ་ར་ཨརྒྷཾ་

པྲ་ཏཱིཙྪ་ཡེ་སྭཱཧཱ། ཞེས་པ་ནས། ཤཔྟའི་བར་དང་། ཨོཾ་པྲྀ་ཐི་ཝཱི་དེ་ཝི་ས་པ་རི་ཝཱ་ར་ཨོཾ་ཨཱཿཧཱུཾ། ཞེས་

པས་ནང་མཆོད་དབུལ། དེ་ནས་ལྷ་མོས། མགོན་པོ་བདག་གིས་ཅི་ཞིག་བགྱི།། རྡོ་རྗེ་འཛིན་བཀའ་

བདག་ལ་སྩོལ།། ཁྱེད་ཀྱི་བཀྲ་ཤིས་དོན་དུ་ནི།། བདག་ནི་བུམ་པ་འཛིན་པའོ།། ཞེས་བཀའ་

༡ ཚོམ་བུ་བགོད་  སྐུ་འབུམ་དཔར་མ།

༢ བཾ་ ཞེས་མ་དཔེ་གསུམ་ཀའི་ནང་གསལ་ཡང་ཡིག་ནོར་ཡིན་པར་མངོན་ཏེ་ཡོངས་གྲགས་སུ་པད་མའི་ས་བོན་པཾ་ཡིན་པ་མ་ཟད་གཞུང་འདིའི་གོང་

གི་ས་ལྷ་ས་བསླང་གི་སྐབས་སུའང་དབུས་དཔར་དང་གཙང་དཔར་གཉིས་ཀའི་ནང་དུ་པཾ་ཞེས་གསལ་བ་བཞིན་དེ་ལྟར་དག་བཅོས་ཞུས།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  375

ནོད་པར་གྱུར། དེ་ནས་སྤོས་དང་རྡོ་དྲིལ་འཛིན་པས། སྐྱོབ་པ་སངས་རྒྱས་ཐམས་ཅད་ཀྱི།། སྤྱོད་

པའི་ཚུལ་གྱི་ཁྱད་པར་དང་།། ས་དང་ཕ་རོལ་ཕྱིན་པ་ལ། ལྷ་མོ་ཁྱོད་ནི་དབང་དུ་གྱུར།། 

སྐྱོབ་པ་ཤཱཀྱ་སེངྒེ་ཡིས།། ཇི་ལྟར་བདུད་ཀྱི་སྡེ་བཅོམ་པ།། དེ་བཞིན་བདག་གིས་བདུད་

སྡེ་ལས།། རྒྱལ་བར་བྱས་ཏེ་དཀྱིལ་འཁོར་བྲི།། ཞེས་ལན་གསུམ། གསོལ་བ་བཏབ་པས། 

མགོན་པོ་ཁྱེད་ཀྱིས་ཤེས་མོད་ཀྱི།། བསོད་ནམས་ཕུང་པོ་དྲི་མེད་པ།། དེ་ནི་ཁྱེད་ཉིད་ལ་

གཞོལ་ཞིང་།། ཀུན་ནས་ཁྱོད་ཀྱི་དབང་དུ་གནས།། ཁྱེད་ཀྱི་བཀའ་ནི་གང་གསོལ་བ། དེ་

ནི་བདག་གིས་བྱེད་པར་བརྩོན།། ཞེས་གསུང་ཞིང་གནང་བ་བྱིན་ནས་དེ་ཉིད་དུ་ཐིམ་པར་

གྱུར༑ ལག་པ་རྡོ་རྗེ་ནང་བསྡམས་བཅིངས་པ་ས་ལ་རེག་ནས། ཨོཾ་བཛྲི་བྷཱ་ཝ་ཧཱུཾ། ཞེས་ལན་གསུམ་བརྗོད། རྡོ་

རྗེ་བསྡམས་པ་ལས་བྱུང་བའི་ཧཱུཾ་ཡིག་འོད་ཟེར་འབར་བ་འཕྲོས་པས་དབང་ཆེན་གྱི་བར་རྡོ་

རྗེར་བྱས་པར་གྱུར། ཨོཾ་བཛྲ་དྲྀ་ཌྷ་ཏིཥྛ། ལན་གསུམ་བརྗོད་ལ་བྱིན་གྱིས་བརླབ་པར་བྱའོ།། 

གཉིས་པ་(དཀྱིལ་འཁོར་གྱི་ལྷ་ལྷག་གནས་)ལ་ལས་ཐིག་གདབ་པ། ལྷག་གནས་བྱ་བ། གསོལ་པ་གདབ་པའོ།། 

དང་པོ་(ཐིག་གདབ་པ་)ལ། ལས་ཐིག་འདེབས་པའི་རྣམ་གཞག་དང་། ལས་ཐིག་གདབ་པའོ།། དང་པོ་(ལས་ཐིག་འདེབས་

པའི་རྣམ་གཞག་)ནི། ལས་ཐིག་སྔོན་དུ་བཏབ་ནས་ཡེ་ཐིག་རྗེས་སུ་འདེབས་པར། ས་ར་ཧ་དང། ནག་པོ་སྤྱོད་པ་དང། 

བྷཱ་ཝ་བྷ་དྲ་དང། དོན་ཡོད་ཞབས་དང། ཨ་བྷྱཱ་དང།1 རིན་ཆེན་རྡོ་རྗེ་དང། བི་བྷུ་ཏི་ལ་སོགས་པས་བཤད་པ་ལྟར་ངེས་

པར་བྱ་དགོས་ཏེ། ཡེ་ཐིག་ནི་ལས་ཐིག་བྱིན་གྱིས་རློབ་བྱེད་ཡིན་པའི་ཕྱིར་རོ།། ལས་ཐིག་ཀྱང་ལྷ་སྟ་གོན་སོགས་ཟིན་

པའི་རྗེས་སུ་འདེབས་པར་བཤད་པ་རྣམས་ནི་ཡེ་ཐིག་དང་ལས་ཐིག་གཉིས་ནམ་མཁའ་ལ་འདེབས་པ་སོགས་འགའ་

རེ་མ་གཏོགས་འདེབས་པའི་ཆོ་ག་ཕལ་ཆེ་བ་མཚུངས་པས་སྐབས་ཤིག་ཏུ་གསུངས་པ་ཙམ་ཡིན་གྱི། ལག་ལེན་ལ་

བཤད་རྒྱུད་རྡོ་རྗེ་ཕྲེང་བ་དང་ཀླུ་བྱང་སོགས་ཀྱི་ལྷ་སྟ་གོན་གྱི་སྔོན་དུ་ལས་ཐིག་འདེབས་པར་གསུངས་པ་ལྟར་བྱ་

དགོས་ཏེ། དཔལ་འཛིན་དང། ལྭ་བ་པ་དང་། ནག་པོ་སྤྱོད་པ་དང་། མི་ཐུབ་ཟླ་བ་སོགས་ཀྱིས། རྡུལ་ཚོན་གྱི་ལྷ་མཚན་

གང་དུ་འགོད་པའི་གནས་དེར་ལྷ་སྟ་གོན་གྱི་དྲིའི་ཐིག་ལེ་བྱ་བར་གསུངས་ལ། ཐིག་མ་བཏབ་ན་དེ་འདྲ་བའི་ལྷ་གནས་

༡ ཨབྷྱ་དང་།  སྐུན་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།376

ངེས་པ་མི་རྟོགས་པའི་ཕྱིར་རོ།། དེ་ཡང་ལས་ཐིག་གི་རྒྱུ་ནི་མི་འཆི་བའི་ཁར་སྲད་བུ་བཅུག་ནས་ཤི་བའི་རོ་དུར་ཁྲོད་དུ་

བསྐྱལ་བའི་རོའ་ིཁའི་སྲད་བུ་ས་ལ་མ་ལྷུང་བའམ། རོའ་ིསྐྲའམ། མིའི་རྒྱུས་པ་ལས་བྱ་བར་བཤད་པ་ནི་ཐིག་སྐུད་ཁྱད་

པར་བ་ཡིན་གྱི་ངེས་བཟུང་དུ་མི་དགོས་པས། འཇམ་ཞིང་གཙང་ལ་མ་ཉམས་པའི་རས་བལ་སྐྲ་གཞན་དང་མ་འདྲེས་

པའམ༑ དཔའ་བོའ་ིརིན་གྱིས་ཉོས་པའི་རས་བལ། གཞོན་ནུ་མ་མ་ཉམས་པས་བཀལ་བའམ། དམ་ཚིག་ཅན་གྱིས་

བཀལ་བ་ཞེས་སྤྱི་འགྲོ་ལ་གསུངས་པ་ལྟར་གྱིས་ཆོག་ལ། དཱ་རི་ཀ་པས་ཀྱང་བཤད་དོ།། དེ་ཡང་དཀར་པོ་སུམ་བསྒྲིལ་

འཇུར་མདུད་མེད་པ་སྦོམས་སུ་སྒོའ་ིཉི་ཤ ་ཆ། དཔོན་སློབ་གཉིས་ཀྱི་མཛུབ་མོ་ནས་སོར་མོ་བཞིའི་དབུས་སུ་བཅུག་

ཅིང་དྲངས་ནས། རྡོ་རྗེ་དྲིལ་བུ་འཛིན་པའི་རྡོ་རྗེ་ཁུ་ཚུར་བྱས་པས་མཛུབ་མོའ་ིརྒྱབ་ས་ལ་སྦྱར་བ་མ་གཏོགས་པ། རིང་

བ་དཀྱིལ་འཁོར་གྱི་ཉིས་འགྱུར། སྔར་དཀྱིལ་འཁོར་གཞན་དུ་ལོངས་མ་སྤྱད་པ། དྲི་ཞིམ་པོའ་ིཆུ་དང་བདུད་རྩི་ལྔ་དང་

བའི་རྣམ་ལྔས་བྱུགས་པའོ།། དེ་ལྟ་བུའི་ཐིག་སྐུད་དེ་ཡང་འདེབས་པའི་སྔོན་དུ། བཤད་རྒྱུད་རྡོ་རྗེ་ཕྲེང་བ་ལས། ལས་

ཐིག་ཡི་གེ་གསུམ་གྱིས་སྦྱང་བ་དང་།1 དེ་ལ་བསང་གཏོར་དང་མེ་ཏོག་སོགས་ཀྱིས་མཆོད་པ་དང་། སྔགས་བཟླས་

ནས་ལྷག་གནས་བྱ་བར་གསུངས་ལ། བྷཱ་ཝ་བྷ་དྲས་ལས་ཐམས་ཅད་པའི་ཐིག་ཏུ་བཤད་ཅིང་། དོན་ཡོད་ཞབས་ཀྱིས། 

“དེ་ནས་ཁ་དོག་གཅིག་པའི་སྐུད་པ་2ལས་ཐམས་ཅད་པར་བྱིན་གྱིས་བརླབས་པས། སའི་ཐིག་གདབ་ལ།”3 ཞེས་

གསུངས་པས། གཤེར་ཐིག་ལས་ཐམས་ཅད་པ་གང་ཡིན་དུ་བསྐྱེད་དགོས་ཏེ། ལས་བུམ་བཞིན་ནོ།། ཀླུ་བྱང་གིས་

ལས་ཐིག་འདེབས་མཁན་སློབ་དཔོན་དང་སྒྲུབ་གྲོགས་ཀྱིས་བྱ་བ་དང་། དཔོན་སློབ་གཉིས་སྡོད་ས་དང་ཁ་བལྟ་ཕྱོགས་

ངེས་ཅན་དུ་གསུངས་ལ། ཕྲེང་བར་ཟླུམ་སྐོར་གྱི་ཉའི་མཚན་མ་བྱས་པའི་སྟེང་དུ་ཐིག་འདེབས་པ་ལ་དཔོན་སློབ་གཉིས་

ཀྱི་རྐང་སྟབས་དང་སློབ་མས་རྒྱབ་མི་སྟོན་པར་འགྲོ་བ་སོགས་བཤད་པས་ཡེ་ཐིག་གི་སྐབས་སུ་བཤད་པ་སོགས་ཐུན་

མོང་བ་ཐམས་ཅད་འདིར་ཡང་བླང་དགོས་སོ།། དེའི་ཕྱིར་སློབ་དཔོན་གྱིས་ངེས་པར་འདེབས་དགོས་ཀྱི།4 སློབ་མ་ཁོ་

༡ སྤྱོད་བ་དང་།  སྐུ་འབུམ་དཔར་མ། 

སྦྱོང་བ་དང་།  གཙང་དཔར།

༢ དུད་  སྐུ་འབུམ་དཔར་མ།

༣ སྡེ་བསྟན། རྒྱུད་འགྲེལ། མི སློབ་དཔོན་ཆེན་པོ་དོན་ཡོད་ཞབས། དཀྱིལ་འཁོར་གྱི་ཆོ་ག ཤོག་གྲངས་༡༦༨བ༣ ལས་བྱུང་བ་ཅུང་མི་འདྲ་སྟེ། “དེ་

ནས་ཁ་དོག་གཅིག་པའི་སྐུད་པ་ལས་ཐམས་ཅད་པར་བྱིན་གྱིས་བརླབས་པས། སའི་ཐིག་བཏབ་ལ།” ཞེས་སོ།།

༤ དགོས་གི  སྐུ་འབུམ་དཔར་མ།

ནས་ལས་ཐིག་འདེབས་པ་གཏན་མི་རུང་ངོ་།།1 

གཉིས་པ་(ལས་ཐིག་གདབ་པ་)ནི། དེ་ལྟ་བུའི་མཚན་ཉིད་དང་ལྡན་པའི་ཐིག་སྐུད་དྲི་བཟང་ལ་སོགས་པས་

བགོས་པ་རིན་པོ་ཆེ་ལ་སོགས་པའི་སྣོད་དུ་བཞག་སྟེ། ཐིག་སྐུད་ཀྱི་ནང་གི་མཐའ་གཉིས་དང་དབུས་སུ་

ཨོཾ་ཨཱཿཧཱུཾ་གིས་མཚན་པར་གྱུར་པར་བསམས་ལ། རང་གཙོ་བོའ་ིརྣལ་འབྱོར་དང་ལྡན་པས། ཁཎྜ་རོ་ཧིས་

བསངས། སྭ་བྷཱ་ཝས་ཐིག་སྐུད་སྟོང་པ་ཉིད་དུ་གྱུར། སྟོང་པའི་ངང་ལས་པཾ་ལས་གྲི་གུག་པཾ་2 

གྱིས་མཚན་པ་ལས་ཁཎྜ་རོ་ཧི་དམར་མོ་ཞལ་གཅིག་ཕྱག་བཞིའི་གཡས་གཉིས་གྲི་གུག་

དང་ཌཱ་མ་རུ། གཡོན་གཉིས་ཐོད་པ་དང་ཁ་ཊྭཱཾ་ག་འཛིན་ཅིང་། གཡས་བརྐྱང་གིས་བཞུགས་

པར་གྱུར། ཕཻཾ་རང་འདྲའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས།། ཛཿཧཱུཾ་བཾ་ཧོཿཡེ་

ཤེས་པ་དང་གཉིས་སུ་མེད་པར་གྱུར། དེ་བཞིན་གཤེགས་པ་རྣམས་ཀྱིས་དབང་བསྐུར། 

རིན་འབྱུང་གིས་དབུ་བརྒྱན་པར་གྱུར། ཨོཾ་ཨརྒྷཾ་ཨཱཿཧཱུཾ་ནས། ཤཔྟའི་བར་གྱིས་མཆོད། གོས་

དཀར་མོ་སྟེ་མེ་ཡི་ཁམས།། ཆོས་རྗེས་དྲན་པའི་ངོ་བོ་ཉིད།། པདྨ་རིགས་ཀྱི་མཁའ་འགྲོ་

ཡུམ༑༑ དུམ་སྐྱེས་མ་ལ་ཕྱག་འཚལ་ལོ།། ཞེས་པས་བསྟོད། ཁཎྜ་རོ་ཧིས་བསྲུང་། མིག་གཡས་པ་

མ་ལས་ཉི་མ། གཡོན་པ་ཊ་ལས་ཟླ་བ་འོད་ཟེར་སེར་པོ་ཅན་དུ་གྱུར། བཛྲ་དྲྀཥྚི་མ་ཊ། ཞེས་

པས་བརྟན་པར་བྱས་ཏེ། ལས་ཐམས་ཅད་པ་བཟླས་པའི་བདུད་རྩི་ལྔའི་ཆུ་དང་ཉུངས་ཀར་དང་དྲིའི་ཆུས་གཏོར་ལ། རྡོ་

རྗེ་དང་བཅས་པའི་ལག་པ་གཡས་པས་རེག་སྟེ། ཨོཾ་བཛྲ་ས་མ་ཡ་སཱུ་ཏྲ་མ་ཏི་ཀྲ་མ་ཧཱུཾ། ཞེས་བཟླས་ནས། 

ཨོཾ་ཨཱཿཧཱུཾ་ཕཊ་སྭཱཧཱ། ཞེས་བརྒྱ་རྩ་བརྒྱད་བཟླས་ཏེ་ལྷག་གནས་བྱའོ།། དེ་ནས་ཐིག་སྐུད་ཁྲག་ཆེན་གྱིས་བྱུགས། 

རང་བྱུང་གི་མེ་ཏོག་དང་བདུད་རྩི་ལྔ་དང་ཙནྡན་དཀར་པོ་དང་བཅས་པའི་ཐིག་མཚལ་3གྱིས་སྦངས་ལ་ཐིག་གདབ་པ་

བརྩམ་པར་བྱའོ།། དེ་ཡང་ཕྲེང་བ་ལྟར་བྱས་ན། དང་པོར། “ཤར་སོགས་ཕྱོགས་ཀྱི་ཐིག་ལེའི་སྟེང་།། ‘སྲད་བུ་བཟུང་

༡ གཏན་མ་རུང་ངོ་།།  དབུས་དཔར། གཙང་དཔར། 

༢ བཾ་ལས་གྲུ་གུག་བཾ་  སྐུ་འབུམ་དཔར་མ།

༣ ཐིག་ཚལ་  དབུས་དཔར།

ཚིག་ཚལ་  གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།378

ནས་མཎྜལ་བཞིས།།’1 ཉ་ཡི་མགོ་དང་མཇུག་མའི་མཐར།། ཚངས་ཐིག་དང་ནི་ཟུར་ཐིག་གདབ།།”2 ཅེས་གསུངས་པ་

ལྟར༑ དཀྱིལ་འཁོར་ཆེ་ཆུང་ཇི་ཙམ་བྱེད་པའི་དབང་དུ་བྱས་པའི་ཐིག་སྐུད་འཚམ་པ་ཞིག་གིས་དབུས་སུ་ཟླུམ་པོ་གཅིག་

བསྐོར༑ དེའི་ཕྱོགས་མཚམས་ཅུང་ཟད་ཀྱང་མ་འཕྱུགས་པའི་ཕྱོགས་བཞིའི་ཟླུམ་པོའ་ིརི་མོའ་ིསྟེང་དུ་ཐིག་ལེའམ་མཚན་

མ་བཞི་བྱའོ།། དེ་ནས་ཟླུམ་པོ་དབུས་མ་སྐོར་བའི་ཐིག་སྐུད་དང་རིང་ཐུང་མཉམ་པོ་གཅིག་གིས་ཟླུམ་པོ་གཞན་བཞི་

བསྐོར་ན་ཟླུམ་པོ་ཕྱི་མའི་མཐའི་རི་མོ་དང་ཚངས་ཐིག་ཆ་ཆུང་གོ་དྲུག་པའི་སྣེ་མོ་ཟད་མཚམས་མཉམ་པར་འོང་མོད་

ཀྱང་༑ དགོས་པ་དེ་ཙམ་ཞིག་ནི་ཟླུམ་པོ་གཏན་མ་བསྐོར་བར། རྩ་ཐིག་ཁྲུ་གང་གི་ཚེ་ཚངས་ཐིག་ཁྲུ་གསུམ་པ་གཅིག་

ཐོག་མར་བཏབ་ནས། དེ་ལ་བྱ་རྗེས་བཙལ་ཏེ་མན་ངག་ཐིག་ཏུ་གྲགས་པ་ལྟར་བཏབ་ན་ལས་སླ་ལ་ཚངས་ཐིག་གི་འགྲོ་

མཚམས་རྟོགས་སླའོ།། འོན་ཀྱང་ཟླུམ་པོའ་ིསྐོར་ཐིག་རིང་ཐུང་ཡེ་མེད་པ་བྱས་ན། ཚངས་ཐིག་འདེབས་པ་ལ་ཉའི་རི་མོ་

ཡེ་མི་འབྱུང་བས། ཉ་ཡི་མགོ་དང་མཇུག་མའི་མཐར།། ཚངས་ཐིག་གདབ། ཅེས་པ་ལ་བཤད་རྒྱུ་ཅི་ཡང་མེད་3དོ།། 

དེས་ན་རྡོ་རྗེ་འཆང་གི་ལམ་རིམ་དུ་གསུངས་པ་ལྟར། ཟླུམ་པོ་སྔ་མ་སྐོར་བ་ལས་རིང་བའི་ཐིག་སྐུད་གཅིག་གིས་

ཕྱོགས་བཞིའི་མཚན་མའི་སྟེང་ནས་བསྐོར་བས་ཟླུམ་པོ་བཞིར་འགྱུར་ལ།4 དེའི་ཕྱོགས་མཚམས་ཀྱི་ཉའི་མགོ་དང་

མཇུག་མའི་མཐར་ཚངས་ཐིག་དང་ཟུར་ཐིག་གདབ་པར་བྱའོ།། དེ་ལ་ཐིག་འདེབས་པའི་རིམ་པ་ནི་འདི་ཡིན་ཏེ། དང་

པོར་དཀྱིལ་འཁོར་གྱི་སར་དྲིའི་ཆུས་བྱུགས་ཤིང་བྱི་དོར་ལེགས་པར་བྱས་སྟེ། ཟླུམ་པོ་ལྔ་བསྐོར་ཟིན་པར་སློབ་དཔོན་

སྒྲུབ་གྲོགས་དང་བཅས་པས་ལེགས་པར་བསྒྲུབས་པའི་ཐིག་སྐུད་དང་རྡོ་རྗེ་དྲིལ་བུ་འཛིན་པས་དཀྱིལ་འཁོར་གྱི་སར་

འགྲེང་སྟེ། ནམ་མཁར་གནས་པའི་ཡེ་ཤེས་ཀྱི་དཀྱིལ་འཁོར་མངོན་སུམ་དུ་གྱུར། ཤྲཱི་ཧེ་རུ་ཀ་

ཨརྒྷཾ་པྲ་ཏཱིཙྪ་སྭཱཧཱ། ཞེས་སོགས་ཀྱིས་ཉེར་སྤྱོད་རོལ་མོ་དང་བཅས་པ་དབུལ། ཆོས་དབྱིངས་རྣམ་དག་

སོགས་ཀྱིས་བསྟོད། རང་ཉིད་ཧེ་རུ་ཀ་དང་སློབ་མ་ཕག་མོར་གྱུར་པའི་མིག་གཉིས་ཛཿཛཿལས་

༡ བཞེས༑༑  སྐུ་འབུམ་དཔར་མ།་

༢ སྡེ་བསྟན། རྒྱུད་འགྲེལ། ཕུ པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཤོག་གྲངས་༣༥ན༦ ལས་བྱུང་བའི་ནང་ནས་ཚིག་རྐང་

གཉིས་པ་ཅུང་མི་འདྲ་སྟེ། ‘སྲད་བུ་བཟུང་ནས་མཎྜལ་བཞིའི།།’ ཞེས་སོ།།

༣ བཤད་རྒྱུད་ཡང་མེད་  སྐུ་འབུར་དཔར་མ། གཙང་དཔར།

༤ འགྱུར་བ། སྐུ་འབུམ་དཔར་མ།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  379

ཉི་མ་དང་ཟླ་བ་འོད་ཟེར་སེར་པོ་ཅན་དུ་གྱུར། ཕྱོགས་ཀྱི་དབྱེ་བ་ཐམས་ཅད་རྟོག་པས་

བཏགས་པ་ཙམ་ཡིན་གྱི། དོན་དམ་པར་རང་བཞིན་མེད་པར་མཉམ་པ་ཉིད་དོ།། 

ཛྫཿཛྫཿཛྫཿཞེས་བརྗོད་ཅིང་ཐིག་སྐུད་ཀྱི་སྣེ་མོ་རང་གི་ལྟེ་བའི་ཐད་ནས་སློབ་མ་ལ་གཏད། སློབ་མས་ཀྱང་ཛྫཿགསུམ་

བརྗོད་ཅིང་དྲངས་ནས་ལྟེ་བའི་ཐད་དུ་བཟུང་། སློབ་དཔོན་ནུབ་དང་སློབ་མ་ཤར་དུ་གནས་པའི་ལག་པ་རྡོ་རྗེ་ཁུ་ཚུར་

དུས་མཉམ་དུ་ས་ལ་ཕབ་སྟེ། རང་རྐང་པ་གཡོན་པ་སྐྱིལ་ཀྲུང་ཕྱེད་པ་དང་། གཡས་པ་ས་ལ་བཙུགས་ཏེ་བསྡད། སློབ་

མ་དེ་ལས་ལྡོག་སྟེ་བསྡད་ནས། ཨོཾ་ཨཱཿཧཱུཾ། ཞེས་བརྗོད་ཅིང་ཤར་ནུབ་ཀྱི་ཚངས་ཐིག་གདབ། དེ་ནས། བདག་

དང་སློབ་མའི་རྐང་མཐིལ་གཉིས་སུ་ཧཱུཾ་ཧཱུཾ་ལས་རྡོ་རྗེ་འབར་བ་རེ་རེ། ཞེས་བརྗོད་ཅིང་བསྒོམས་

ལ༑ གཡོན་སྐོར་གྱིས་སློབ་དཔོན་བྱང་དང་སློབ་མ་ལྷོར་གནས་པས་ཚངས་ཐིག་གཉིས་པ་གདབ། དེ་ནས་གཡས་སྐོར་

གྱིས་སློབ་དཔོན་མེ་དང་སློབ་མ་རླུང་དུ་གནས་པས་ཟུར་ཐིག་དང་པོ་གདབ། སློབ་དཔོན་བདེན་བྲལ་དང་སློབ་མ་དབང་

ལྡན་དུ་གནས་པས་ཟུར་ཐིག་གཉིས་པ་གདབ། དེ་ནས་སློབ་དཔོན་མེ་དང་སློབ་མ་དབང་ལྡན་དུ་གནས་པས་ཤར་གྱི་རྩ་

ཐིག་གདབ།1 སློབ་དཔོན་རླུང་དང་སློབ་མ་བདེན་བྲལ་དུ་གནས་པས་ནུབ་ཀྱི་རྩ་ཐིག་དང་། སློབ་མ་དབང་ལྡན་དང་

སློབ་དཔོན་རླུང་དུ་གནས་པས་བྱང་གི་རྩ་ཐིག་དང་། སློབ་མ་བདེན་བྲལ་དང་སློབ་དཔོན་མེར་གནས་པས་ལྷོའ་ིརྩ་ཐིག་

གདབ༑ སྐོར་བ་འདི་ལྟར་ཐིག་ལྷག་མ་རྣམས་ལའང་ཕྱོགས་གཡོན་སྐོར་དང་མཚམས་གཡས་སྐོར་དུ་འདེབས་པ་དང་། 

རྐང་པ་བྱིན་གྱིས་རློབ་པ་དང་། སྡོད་ལུགས་དང་ཡི་གེ་གསུམ་བརྗོད་པ་རྣམས་བྱ་ཞིང་། རྡོ་རྗེ་ཁུ་ཚུར་གྱིས་ཐིག་སྐུད་

འཛིན་པ་རྒྱུན་དུ་མ་ནུས་ན་དང་པོ་ལ་བྱ་ཞིང་ལྷག་མ་ཅི་བདེར་བྱའོ།། ཐིག་སྐུད་ཆད་ན་བླ་མ་འཆི་ཞིང་། སྔར་བཤད་

པའི་ཚད་ལས་རིང་ཐུང་དུ་གྱུར་ན་བླ་མ་ནད་ཀྱིས་འདེབས་པ་དང་། སྡོད་སའི་ཕྱོགས་འཕྱུགས་ན་སློབ་མ་ལ་སྡུག་

བསྔལ་བསྐྱེད་པར་བཤད་པས། བག་དང་ལྡན་པས་ཐིག་སྐུད་བསྒྲུབ་ཅིང་ཐིག་གདབ། མཚན་མ་ངན་ན་ལྡོག་པའི་

ཐབས་བྱའོ།། ཐམས་ཅད་དུ་སློབ་མས་སློབ་དཔོན་ལ་རྒྱབ་སྟོན་པ་སྤངས་ནས་གདབ་པར་བྱ་ཞིང་། ཐིག་ལྷག་མ་

འདེབས་པའི་ཚུལ་ནི། ཟུར་དེ་སྒོ་ཚད་བདུན་དང་ཕྱོགས།། ཁྲུ་ལ་སོགས་པའི་རྩ་ཐིག་གི །དབུས་སུ་བརྒྱད་ཆ་ཕྱིས་པ་

དེ༑༑ སྒོ་དེའི་བཞི་ཆ་ཆ་ཆུང་སྟེ།། རྩ་བའི་ཕྱི་རོལ་གཅིག་དང་གཉིས།། གཅིག་གཉིས་གཅིག་དང་གཅིག་གི་མཐར།། 

༡ རྩ་ཐིག་དང་།  དབུས་དཔར། གཙང་དཔར།  



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།380

ཐིག་དྲུག་ཟུར་ནས་ངོས་སུ་ཏེ།། ཚངས་ལས་རིམ་གྱིས་རིང་བར་ནི།། ཆ་ཆུང་གསུམ་དུ་དང་པོའ་ིཐིག །གཉིས་ཐིག་ཆ་

ཆུང་གཉིས་རྩེར་རེག །ཆ་ཆུང་བརྒྱད་དུ་གསུམ་སྟེགས་བུའི།། ཐིག་ལས་དྲང་པོའ་ིཐིག་བཞི་སྟེ།། གསུམ་ནི་ཆ་ཆུང་ལྔ་

བཞི་ལ།། ཆ་ཆུང་བཞི་དེའི་དང་པོ་ནི།། ངོས་ཐིག་རྩེ་མོར་ཡང་དག་རེག །གསུམ་ནི་ཆ་ཆུང་རེ་རེའི་བར།། བཞི་པའི་རྩེ་

ནས་ངོས་སུ་ཐིག །ཆ་ཆུང་བཅུ་དང་ལྡན་པའོ།། རྩ་བའི་རྩེ་ནས་བྱུང་བའི་ཐིག །ཆ་ཆུང་བཞི་པ་ངོས་སྟེང་དུ།། ཆ་ཆུང་

གཉིས་གཉིས་ཐད་ཀར་ནི།།1 ཆ་ཆུང་བརྒྱད་དེ་གསུམ་འཁྱོག་པ།། ཞེས་པ་མདའ་ཡབ་བར་ཡིན་ལ། རྟ་བབས་ནི། ཀ་

བའི་རྩེ་ནས་ཕྱི་ངོས་སུ།། ཆ་ཆུང་རེ་རེ་དོར་བར་ཐིག །བཅུ་གཅིག་འདི་ལ་ལྔ་པ་དང་།། བདུན་པ་ཆ་ཆུང་ཕྱེད་དང་

གཉིས༑༑ ཞེས་པ་གཉིས་མཉམ་དགུ་མཉམ་དང་།། ཡང་ན་གསུམ་པ་བདུན་པ་དང་།། དགུ་པ་ཆ་ཆུང་རེ་རེའོ།། བཞི་པ་

དྲུག་པ་བཅུ་པ་རྣམས།། སོ་སོར་ཆ་ཆུང་ཕྱེད་ཕྱེད་དོ།། ལྔ་ནི་ཆ་ཆུང་ཕྱེད་དང་གཉིས།། ཞེས་པ་ལྔ་མཉམ་གསུམ་

མཉམ་དང་།། དེ་གཉིས་ཀའི་འང་ཞེང་ཚད།།2 དེ་ལ་ཕྱོགས་གཉིས་སུ་ནི་རྒྱར།། ཚངས་པའི་གཡས་དང་གཡོན་དུ་ནི།། 

ཆ་ཆུང་ཕྱེད་བཅས་མདའ་ཡི་མཐར།། སྣམ་བུ་ཆ་ཆུང་ཕྱེད་དང་གསུམ།། ཐིག་ནི་ཆ་ཆུང་ཕྱེད་དང་བཞི།། ཆ་ཆུང་དྲུག་

མཐར་གཉིས་པ་དང་།། གསུམ་པ་ཆ་ཆུང་གསུམ་པའོ།། ཆ་ཆུང་བཞི་མཐར་བཞི་པ་ནི།། ཆ་ཆུང་ལྔ་སྟེ་མདའ་ཕྱེད་

བཅས༑༑ གསུམ་དོར་ནས་ནི་ཕྱེད་དང་ལྔ།། གསུམ་ནས་དྲུག་པ་ཆ་ཆུང་ལྔ།། བཞི་ནི་ཆ་ཆུང་བདུན་རྣམས་ཏེ།། ཐིག་

བཅུ་གཅིག་པ་ཆ་ཆུང་ལྔ།། སྣམ་བུ་ལྔ་པའི་སྟེང་གི་ནི།། ངོས་སུ་ཆ་ཆུང་ཕྱེད་དང་བཞི།། བདུན་པའི་འོག་ལ་ཆ་ཆུང་

གསུམ༑༑ སྟེང་ནི་ཆ་ཆུང་དྲུག་སྟེང་དུ།། སྣམ་བུ་རྣམས་མཐར་སོན་པའི་ཐིག །གཞན་གྱི་མཐའ་དང་ལྷན་ཅིག་སྟེ།། ཀྱོག་

པོ་གཅིག་གོ་འདི་ནང་དུའང་།། ཆ་ཆུང་ཕྱེད་ནས་དེ་བཞིན་གཞན།། ཞེས་པའོ།། དེའི་ཕྱིར་ཆ་ཆུང་རིག་བྱེད་མཐར།། 

ཐིག་ཟླུམ་དེ་ནས་གཉིས་ཡིན་ཏེ།། ཆ་ཆུང་གཉིས་གཉིས་དོར་བར་རོ།། བཞི་དང་བཞི་དོར་ཟླུམ་པོ་གཉིས།། ཞེས་པ་

ཕྱིའི་ཟླུམ་ཐིག་དག་གོ །རྟ་བབས་སྒོ་ཚད་གསུམ་མ་གཉིས་ཀྱི་རྟ་བབས་ཀྱི་གདན་སྣ་ཚོགས་རྡོ་རྗེའི་རྭ་ཐིག་ནི། རྭ་

དབུས་མའི་སྲིད་ལ་ཆ་ཆུང་བཅུ་དྲུག་ཡོད་པ་ལྟར་རྭ་གཡས་གཡོན་གཉིས་ཀྱང་སྲིད་ཆ་ཆུང་བཅུ་དྲུག་པར་ངེས་ལ། དེ་

ལྟ་ན་ཡང་ཆ་ཕྲན་གཉིས་གུག་པའི་ཆ་ལ་སོང་བས་རྭ་དབུས་མའི་རྩེར་མ་སླེབ་པའོ།། དེའི་ཕྱིར་རྟ་བབས་ཞེང་དུ་སྒོ་

༡ ཐད་བར་ནི།། གཙང་དཔར།

༢ ཞེད་ཚད།།  སྐུ་འབུམ་དཔར་མ།

ཞེང་ཚང་།།  དབུས་དཔར།

ཚད་བཞི་མ་ལ་རྭའི་ཕྱི་ཐིག་ཚངས་ཐིག་ལས་གཡས་གཡོན་དུ་སྒོ་ཚད་གཉིས་གཉིས་སོང་བ་ལས་འདར་མི་རུང་ངོ་།། 

དེ་ལྟར་ན་དེའི་རྭ་སྐོར་ལུགས་ནི། ཚངས་དང་མདའ་ཡབ་ཕྲད་པ་ནས།། ཆ་ཆུང་བཞི་དང་བཞི་གསུམ་ནི།། སོང་བར་

ཆ་ཆུང་དགུ་དང་ནི།། བཞི་ཆས་གཡས་གཡོན་ཕྱི་རྭ་བསྐོར།།1 མདའ་ཡབ་ཚངས་ལས་ཆ་ཆུང་ནི།། ཕྱེད་བཅས་

གསུམ་ནས་ཐད་ཀར་གཡས། །དྲུག་ནས་ཕྱེད་བཅས་བཅུ་གཉིས་ཀྱིས།། གཡོན་སྐོར་གཡས་པ་དེ་ལས་ལྡོག །ཅེས་

པའོ༑༑ ཡང་ན་རྟ་བབས་དཔངས་སུ་སྒོ་2ཚད་གཅིག་མའང་འདི་ལ་རུང་བས། དེའི་ཐིག་ནི། རྟ་བབས་སྒོ་ལས་གསུམ་

འགྱུར་ནི།། ངོས་ཉིད་དུ་སྟེ་སྟེང་མིན་པ།། དེ་ཚེ་ཐིག་ནི་དྲང་པོ་གསུམ།། སྟེགས་བུའི་ཐིག་ལས་དེ་ལྟར་གཞལ།། 

ཕྱོགས་ནི་དེ་མ་ཐག་པ་ཡི།། རྟ་བབས་སྣམ་བུ་དྲག་པོའ་ིལས།། ནོར་ལྷ་ནོར་ལྷ་ཉི་མ་དང་།། རྒྱལ་བ་ནོར་ལྷ་རྒྱལ་བ་

དང་༑༑ ཉི་མ་ནོར་ལྷ་ཉི་མ་དང་།། རྒྱལ་བ་ནོར་ལྷ་གོ་རིམ་བཞིན།། འདི་རྣམས་ངོས་ཀྱི་བརྗོད་པར་བྱ།། ཚངས་པའི་

གཡས་དང་གཡོན་དུ་ནི། ཆ་ཆུང་ཕྱེད་དང་ལྔ་དོར་ནས།། སྣམ་བུ་ཆ་ཆུང་ཕྱེད་དང་གསུམ། ཐིག་ནི་ཆ་ཆུང་ཕྱེད་དང་

བཞི༑༑ གཉིས་པ་དང་ནི་གསུམ་པ་ནི།། ཆ་ཆུང་ལྔ་ནས་ཆ་ཆུང་གསུམ།། བཞི་པ་ཆ་ཆུང་བཞི་དོར་ནས།། ཆ་ཆུང་

གསུམ་མདའ་ཆ་ཆུང་ནི།། ཕྱེད་དང་བཞི་ནས་ཕྱེད་དང་བཞི།། གསུམ་ནས་དྲུག་པ་ཆ་ཆུང་ལྔ།། དེ་ནས་གསུམ་ནི་

བརྒྱད་གཅིག་ནི།། ཆ་ཆུང་བདུན་ཏེ་ཐ་མ་དྲུག །དེ་ཕྱིར་ཆ་ཆུང་རིག་བྱེད་མཐར།། ཟླུམ་པོའི་3དེ་ནས་རིམ་བཞིན་ཐིག ། 

ཆ་ཆུང་གཉིས་མཐར་ཟླུམ་པོ་སྟེ།། ཐ་མ་ཆ་ཆུང་བཞི་ཡི་མཐར།། ཞེས་གསུངས་པ་ལྟར་རོ།། རྟ་བབས་སྒོ་ཚད་གསུམ་

མ་ལ་རྭའི་ཕྱི་ཐིག་ཚངས་ཐིག་ནས་གཡས་གཡོན་དུ་སྒོ་ཚད་གཉིས་གཉིས་ལས་འདར་མི་རུང་བ་ལྟར། རྟ་བབས་སྒོ་

ཚད་གཅིག་མ་ལ་ཚངས་ཐིག་ལས་གཡས་གཡོན་དུ་ཆ་ཆུང་དྲུག་དྲུག་ལས་རྭའི་ཕྱི་ཐིག་འདར་མ་རུང་ཞིང་། རྭ་དབུས་

མ་ལ་ཆ་ཆུང་བརྒྱད་ཡོད་པ་ལྟར་རྭ་གཡས་གཡོན་ཡང་ཆ་ཆུང་བརྒྱད་པར་ངེས་ཤིང་། ཆ་ཆུང་གཉིས་གུག་པའི་ཆ་ལ་

སོང་བས་རྩེར་མ་སླེབ་པའང་སྔར་དང་འདྲའོ།། དེའི་ཕྱིར་མཁའ་འགྲོ་རྒྱ་མཚོ་ལས། “ཀ་བའི་རྩེ་ནས་འཐོན་རྩེ་མོ།། སྣ་

ཚོགས་རྡོ་རྗེ་འོད་ཆེན་པོ།།”4 ཞེས་རྭའི་ཐིག་ཀ་བའི་ཐིག་ལས་འཐོན་དགོས་པར་སྒོ་ཚད་གཅིག་མ་ལ་གསུངས་སོ།། 

༡ ཕྱི་ནས་བསྐོར།།  དབུས་དཔར། གཙང་དཔར།

༢ དཔངས་སྒོ་  སྐུ་འབུམ་དཔར་མ།

༣ ཟླུམ་པོའ་ོ  དབུས་དཔར། གཙང་དཔར།

༤ སྡེ་བཀའ། རྒྱུད་འབུམ། ཁ མཁའ་འགྲོ་རྒྱ་མཚོ། ལེའུ་བཅུ་པ། ཤོག་གྲངས་༡༦༢བ༡ ལས་བྱུང་བ་ཅུང་མི་འདྲ་སྟེ། “ཀ་བའི་རྩེལས་འཐོན་རྩེ་མོ།། 

སྣ་ཚོགས་རྡོ་རྗེ་འོད་ཆེན་པོའ།ོ།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།382

དེ་ལྟར་ན་འདིར་རྟ་བབས་སྒོ་ཚད་གཅིག་མའི་རྭ་ཐིག་སྐོར་ལུགས་ནི། ཚངས་དང་མདའ་ཡབ་ཕྲད་པ་ནས།། ཆ་ཆུང་

ཕྱེད་དོར་ཚངས་ཐིག་གི །སྟེང་ནས་ཐད་ཀར་གཡས་གཡོན་དུ།། ཆ་ཆུང་ཕྱེད་ཕྱེད་དོར་བ་ནས།། ཆ་ཆུང་ཕྱེད་དང་དྲུག་

པ་ཡི།། ཐིག་སྐུད་བཟུང་ནས་རིམ་པ་བཞིན།། གཡས་ནས་གཡས་དང་དེ་བཞིན་དུ།། གཡོན་ནས་གཡོན་གྱི་ཕྱི་རྭ་

བསྐོར༑༑ སླར་ཡང་ཐིག་སྐུད་དེ་ཉིད་ཀྱིས།། གཡས་གཡོན་ལྡོག་ནས་ནང་རྭ་བསྐོར།། ཞེས་བརྗོད་པར་བྱའོ།། ནང་གི་

ཐིག་ནི། དབུས་ཀྱི་དཀྱིལ་འཁོར་ཐིག་གདབ་པ།། ཚངས་དང་ཟུར་ཐིག་གནས་པ་ལས།། གཞན་མིན་དེ་ཡི་ཚངས་ལས་

ཕྱིར༑༑ ཆ་ཆུང་གཉིས་དོར་རྩ་བའི་བར།། ཐིག་གདབ་ཟུར་གྱི་འགྲམ་དག་ཏུའང་། དེ་བཞིན་ལྟེ་བའི་ལོགས་དག་ལས།། 

སྒོ་ནི་བཞི་བཞི་དེ་ཡི་སྲིད།། ལྟེ་བའི་ཕྱི་རུ་ཆ་ཆུང་བཞི།། དོར་བར་ཆ་ཆུང་བཞི་པའི་ཐིག །ཐད་ཀར་ཚངས་དང་ཟུར་ལ་

གནས༑༑ འདིར་ནི་ཡང་ནི་ཐིག་ལྔ་ཡང་།། ཆ་ཆུང་གཉིས་གཉིས་དོར་བར་རོ།། དེ་བཞིན་དེ་རྣམས་དང་དྲུག་པ།། 

མཚམས་སུ་ཡང་དག་སོན་པའོ།། ཚངས་པ་དང་ནི་ཟུར་ཐིག་གི །གཡས་དང་གཡོན་པའི་བདུན་རྣམས་ལས།། ལྔ་པ་

གསུམ་པ་དང་པོ་ཡི།། ཆ་ཆུང་གཅིག་གི་མཐའ་ལས་འཐོན།། རང་གི་གཉིས་པའི་རྩེར་སོང་ནས།། བདུན་པ་ཡི་ནི་

དབུས་སུ་སོང་།། ཐིག་གཅིག་སྐྱོག་པོ་ལྔ་རུ་འགྱུར།། དེ་ནང་དུ་ཡང་ཆ་ཆུང་ཕྱེད།། དོར་ནས་དེ་བཞིན་གཞན་ཡིན་ནོ།། 

ཚངས་ལས་རིམ་བཞིན་རྒྱལ་པོ་དང་།། ཉི་ཀླུ་ཆུ་མིག་ཆ་ཆུང་ནི།། དོར་བར་ཟླུམ་པོའ་ིཐིག་ལྔའོ།། དང་པོ་གསུམ་གྱི་

ནང་དུ་ཡང་།། ཆ་ཆུང་ཕྱེད་ཕྱེད་དོར་ནས་ཐིག །ཟླུམ་པོ་གསུམ་མོ་རྩིབས་ཟླུམ་གྱི།། ཐིག་ལས་གཞན་ནི་དབྱི་བར་བྱ།། 

ཞེས་ཕྲེང་བར་གསུངས་པ་ལྟར་རོ།། འོན་ཀྱང་དབུས་ཀྱི་པདྨ་ལ།། ཕྲེང་བའི་ཐིག་རྩ་ལྷུག་པའི་སྐབས་ལས། “བཞི་པ་

ཐུགས་ཀྱི་འཁོར་ལོའ་ིལྟེ་བའི་ནང་དུ་ཆ་ཆུང་གི་བཞི་ཆ་ལས་ཕ་རོལ་ཆ་ཆུང་ཕྱེད་དང་གསུམ་པའི་འདབ་མ་དོར་བར་

ལྟེ་བའི་དོན་དུ་གེ་སར་གྱི་ཕྲེང་བའི་ངོ་བོ་ཐིག་གཅིག་གོ །”1ཞེས་གསུངས་པ་དང་། ཚིགས་བཅད་དུ། དབུས་ནས་ཆ་

ཆུང་གཉིས་དོར་བར་པདྨའི་ལྟེ་བ་བསྐོར་བར་བཤད་པ་གཉིས་ཚིག་ཟིན་ལ་འགལ་བ་ལྟར་སྣང་ཡང་། ཚིགས་བཅད་

རགས་རྩིས་ཡིན་པས། ལག་ལེན་ལ་ལྷུག་པས་ཞིབ་རྩིས་མཛད་པ་ལྟར་བྱའོ།། ཡང་ན་དཱ་རི་ཀ་པས། “ཚངས་པའི་

ཐིག་གི་ངོས་དེ་རུ།། རེ་རེ་ལྔར་བྱ་ཉི་ཤ ར་གདབ།།’ ཕོ་བྲང་ལ་གཉིས་གེ་སར་གཅིག །གསུམ་གསུམ་གྱིས་ནི་འཁོར་

༡ སྡེ་བསྟན། རྒྱུད་འགྲེལ། ཕུ པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཤོག་གྲངས་༣༠ན༣ ལས་བྱུང་བ་ཅུང་མི་འདྲ་སྟེ། “བཞི་

པ་ཐུགས་ཀྱི་འཁོར་ལོའ་ིལྟེ་བའི་ནང་མཚོན་པར་བྱེད་པའི་ནང་དུ་ཆ་ཆུང་གི་བཞི་ཆ་ལས་ཕ་རོལ་ཆ་ཆུང་ཕྱེད་དང་གསུམ་པའི་འདབ་མ་དོར་བར་ལྟེ་

བའི་དོན་དུ་གེ་སར་གྱི་ཕྲེང་བའི་ངོ་བོའ་ིཐིག་གཅིག་གོ།། ” ཞེས་སོ།།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  383

ལོ་རྣམས།། ‘ཀ་བ་རྡོ་རྗེ་གྲི་གུག་ཕྲེང་།།’ པདྨ་འཁོར་ལོ་རེ་རེ་བྱ།། གཅིག་གིས་ཕྱི་ཡི་ཁྱམས་ཡིན་ཏེ།།”1 ཞེས་

གསུངས་པ་ལྟར་གདབ་པར་བྱ་སྟེ། དེ་ཡང་ཚངས་ཟུར་རྣམས་ཀྱི་གཡས་གཡོན་དུ་ཉི་ཤ ་ཆ་གཉིས་གཉིས་དོར་བར། 

དབུས་ཀྱི་ཚངས་ཐིག་གཉིས་ཕྲད་མཚམས་ནས་ཉི་ཤ ་ཆ་བདུན་ནང་དུ་དོར་བའི་ཐད་ནས་མགོ་བརྩམས་ཏེ། ཉི་ཤ ་ཆ་

བཅུ་དགུ་པའི་མཐའི་ཐད་བར་དུ་ཐིག་དྲང་པོ་རེ་རེ་གདབ་པར་བྱའོ།། དེ་འདྲ་བའི་ཐིག་དྲང་པོ་རྣམས་ལ་ཐད་ཀར་

གཡས་གཡོན་རྣམས་ཀྱི་ཐིག་རྩེ་སྦྲེལ་བ་ནས་ཐིག་མཐའ་སྦྲེལ་བའི་བར་དུ། ཉི་ཤ ་ཆ་བཞི་བཞི་སྲིད་ལ་ཡོད་ཅིང་། ཆ་

གཉིས་གཉིས་བར་དུ་དོར་བའི་ཐིག་བདུན་ཐད་ཀར་ཚངས་དང་ཟུར་ལ་གནས་པ་གདབ་པར་བྱའོ།། དེ་འདྲ་བའི་ཐིག ། 

གཡས་དང་གཡོན་པའི་བདུན་རྣམས་ལས།། ལྔ་པ་གསུམ་པ་དང་པོ་ཡི།། ཉི་ཤ ་ཆ་གཅིག་མཐའ་ལས་འཐོན།། རང་གི་

གཉིས་པའི་རྩེར་སོན་ནས།། བདུན་པ་ཡི་ནི་དབུས་སུ་སོང་།། ཐིག་གཅིག་སྐྱོག་པོ་ལྔ་རུ་འགྱུར།། དེ་ནང་དུ་ཡང་ཉི་ཤ ་

ཆ༑༑ ཕྱེད་དོར་ནས་ཀྱང་གཞན་ཡིན་ནོ།། ཀ་བའི་ཞེང་ཚད་ཆ་རེའོ།། གེ་སར་གྱིས་འདབ་མ་ནོན་པས་དེའི་འོག་འདབ་

མ་ཡིན་པའི་ཕྱིར། འདབ་མ་དང་ལྟེ་བ་མི་མཉམ་པའི་སྐྱོན་མེད་ལ། དཱ་རི་ཀ་པས། “སྒོ་ཡི་རྟ་བབས་ཀ་བར་བཅས།།”2 

ཞེས་གསུངས་པས། རྟ་བབས་ཀྱི་ཀ་བ་ལ་ཆ་ཆུང་ལྔ།། རྟ་བབས་དངོས་ཀྱི་དཔངས་ལ་བཞི་སྟེ་སྒོ་ཚད་གཅིག་མ་

བསྟན་པ་བཞེད་དོ།། དེ་ནས་ཕུར་བུ་དངོས་སུ་ཡོད་དམ་མེད་ན་བསྒོམས་ལ། བསང་སྦྱངས་ནས། སྟོང་པའི་ངང་

ལས་ཧཱུཾ་ལས་བྱུང་བའི་ཕུར་བུ་སྟེང་རྡོ་རྗེ་རྩེ་ལྔ་པ་འོག་རྡོ་རྗེ་རྩེ་གཅིག་པའི་རྣམ་པ་ཅན་དུ་

གྱུར༑ ཨོཾ་བཛྲ་ཀཱི་ལི་ཀཱི་ལ་ཡ་སརྦ་བིགྷྣཱན་ཧཱུཾ། ཞེས་པའམ། གྷ་གྷ་སོགས་བརྒྱ་རྩ་བརྒྱད་བཟླས་ཏེ། 

མུངྒ་ར་སོགས་བརྡུང་བའི་སྔགས་ཀྱིས་བརྡུངས་ལ། དེ་ལ་ཐིག་སྐུད་ཆ་ཆུང་གོ་དྲུག་པ་ཉིས་བལྟབ་བྱས་ཏེ་བཏགས་

ནས༑ ཕྱི་ནང་གི་སྐོར་ཐིག་རྣམས་བྱའོ།། དེ་ནས་ཕུར་བུ་འོག་ནས་འཆད་པའི་སྔགས་དང་ཕྱག་རྒྱས་ཕྱུང་ལ། ཕུར་བུ་

རང་གི་ལག་གི་རྡོ་རྗེ་ལ་ཐིམ་པར་གྱུར་པར་བསམ་མོ།། དེ་ལྟར་ཐིག་ཐམས་ཅད་ཐེབས་པའམ། ཐིག་ཆེན་

བརྒྱད་ཐེབས་པའི་སྐབས་གང་རུང་དུ་སྒོ་དབྱེ་བར་བྱ་སྟེ། དེ་ཡང་སློབ་དཔོན་གཙོ་བོའ་ིང་རྒྱལ་ལ་གནས་པ། རྡོ་དྲིལ་

༡ སྡེ་བསྟན། རྒྱུད་འགྲེལ། ཝ སློབ་དཔོན་དཱ་རི་ཀ་པ། འཁོར་ལོ་སྡོམ་པའི་དཀྱིལ་ཆོག ཤོག་གྲངས་༢༠༩བ༤ ལས་བྱུང་བའི་ནང་ནས་ཚིག་རྐང་སྔ་མ་

གཉིས་དང་ལྔ་པ་གསུམ་ཅུང་མི་འདྲ་སྟེ། ‘ཚངས་པའི་ཐིག་ནི་ངོས་རེ་རུ།། རེ་རེ་ལྔར་བྱ་ཉི་ཤ ་གདབ།།’ ‘ཀ་བ་གྲི་གུག་རྡོ་རྗེ་ཕྲེང།།’ ཞེས་སོ།།

༢ སྡེ་བསྟན། རྒྱུད་འགྲེལ། ཝ སློབ་དཔོན་དཱ་རི་ཀ་པ། འཁོར་ལོ་སྡོམ་པའི་དཀྱིལ་ཆོག ཤོག་གྲངས་༢༠༩བ༦ ལས་བྱུང་བ་ཅུང་མི་འདྲ་སྟེ། “དགུ་

ཡིས་རྟ་བབས་ཀ་བར་བཅས།།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།384

འཛིན་པས་དཀྱིལ་འཁོར་གྱི་དབུས་སུ་སོང་ལ། ཁ་ཤར་དུ་ཕྱོགས་པས་རྐང་པ་གཡས་བརྐྱང་བྱས། ལག་པ་གཉིས་རྡོ་

དྲིལ་འཛིན་པའི་རྡོ་རྗེ་ཁུ་ཚུར་དཀུ་གཉིས་1སུ་བཞག་སྟེ། བདག་ཉིད་ཀྱི་མིག་གཉིས་ཧིཿཧིཿལས་ཉི་མ་

དང་ཟླ་བ་སེར་པོ་ཅན་གྱི་ལྷའི་སྐུ་སྒྱུ་མ་ལྟ་བུར་གྱུར། ཧིཿཞེས་བརྗོད་དེ། འགྱིང་བག་དང་བཅས་པས་

ཐད་ཀར་བལྟ་ཞིང་། སླར་ཡང་གཡས་གཡོན་དུ་འགྱིང་བ་རེ་བྱས་ལ། ཧིཿཧིཿཞེས་བརྗོད་དེ། ཤར་སྒོའ་ིཚངས་ཐིག་

གི་གཡས་གཡོན་གྱི་ཐིག་ཆ་ཕྲན་གཉིས་གཉིས་དྲི་བཟང་གི་ཆུས་དབྱི་བར་བྱ་ཞིང། ཕྱོགས་གཞན་རྣམས་སུ་ཡང་དེ་

ལྟར་བྱས་ཏེ་སྒོ་ལྷག་མ་རྣམས་དབྱི་བར་བྱའོ།། སེམས་ཅན་ཐམས་ཅད་ཀྱི་ཐར་པའི་སྒོའ་ིགེགས་སུ་

གྱུར་པའི་སྒྲིབ་པ་རྣམས་དབྱི་བར་བྱའོ།། སྙམ་པའི་མོས་པ་བྱའོ།། དེ་ནས་ལས་ཐིག་ལ་སྔར་ལྟར་ཆུ་

གཉིས་ཉེར་སྤྱོད་རོལ་མོ་ནང་མཆོད་དང་བཅས་པས་མཆོད་ཅིང་། སྔར་ལྟར་བསྟོད། ཨོཾ་ཨཱཿཧཱུཾ་བཛྲ་མུཿཐིག་

སྐུད་ཀྱི་ཡེ་ཤེས་པ་གཤེགས། དམ་ཚིག་པ་རང་ལ་ཐིམ་པར་གྱུར། 

གཉིས་པ་ལྷག་གནས་བྱ་བ་ནི། བདུད་རྩི་ལྔ་དང་སྦགས་པའི་དྲིའི་ཆུས་གཙོ་བོའ་ིགནས་དང་ཕྱོགས་བཞིའི་

པད་འདབ་གྱི་སྟེང་དུ་བྱུགས་པ་གྲུ་བཞི་པ་དང་། བུམ་གནས་དང་ལྷའི་གནས་གཞན་ཐམས་ཅད་དུ་ཟླུམ་པོ་བྱས་ལ། དེ་

དག་གི་སྟེང་དུ་བདུད་རྩི་ལྔ་དང་དྲི་བཟང་གིས་སྦགས་པའི་མེ་ཏོག་གི་ཚོམ་བུ་ལྷ་རང་རང་གི་སྙིང་པོ་བརྗོད་ཅིང་དགོད། 

དེ་ཡང་ལྷའི་གདན་གྱི་དོན་དུ་དགོད་པ་ཡིན་གྱི། ཚོམ་བུ་ལྷར་བསྐྱེད་པ་མ་ཡིན་ནོ།། དེ་ནས་དཀྱིལ་འཁོར་གྱི་མཐར་ཆུ་

བཞི་དང་ཉེར་སྤྱོད་ལྷ་གྲངས་དང་མཉམ་པ་གཡོན་སྐོར་གྱིས་བཤམས་ཤིང་། རོལ་མོ་དང་ནང་མཆོད་རྡོར་དྲིལ་སོགས་

ཚོགས་པར་བྱས་ནས། སྟ་གོན་གྱི་ལྷ་བསྐྱེད་པ་ལ་ཚུལ་མི་འདྲ་བ་མང་དུ་བཤད་ཀྱང་། འདིར་འཇུག་པ་བདེ་བ་ལྟར་བྱ་

སྟེ༑ བདག་བསྐྱེད་རྫོགས་པར་བསྒོམས་ནས། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཅེས་ནང་མཆོད་ཀྱིས་དཀྱིལ་འཁོར་

ལ་བསང་། སྭ་བྷཱ་ཝ་དང་ཤཱུ་ནྱ་ཏཱ་གཉིས་ཀ་བརྗོད་ནས། དཀྱིལ་འཁོར་སྟོང་པ་ཉིད་དུ་གྱུར། སྟོང་

པའི་ངང་ལས་ཡཾ་སྔོན་པོ་ཡོངས་སུ་གྱུར་པ་ལས་རླུང་གི་དཀྱིལ་འཁོར། ཞེས་པ་ནས། གེ་

སར་སེར་བ། ཞེས་པའི་2བར་མངོན་རྟོགས་ཇི་ལྟ་བ་བཞིན་ནོ།། སྣ་ཚོགས་པདྨ་ཆུང་ངུའི་དབུས་སུ། 

༡ དགུ་གཉིས་  སྐུ་འབུམ་དཔར་མ།

༢ ཅེས་པའི་  སྐུ་འབུམ་དཔར་མ། བཙང་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  385

ཨ་ཨཱ་ཞེས་པ་ནས། ཨཾ་ཨཿསྟེ་དབྱངས་དཀར་པོ་བཅུ་དྲུག་པ་ཕྲག་གཅིག་གཡས་སྐོར་དང་། 

སླར་ཡང་ཨ་ཨཱ། ཞེས་པ་ནས། ཨཾ་ཨཿསྟེ་དབྱངས་དཀར་པོ་བཅུ་དྲུག་པ་ཕྲག་གཅིག་གཡོན་

སྐོར་དུ་རིམ་པ་གཅིག་གིས་འཁོད། དེའི་ཕྱི་རོལ་དུ་ཀ་ཁ། ཞེས་པ་ནས། ཀྵ་སྟེ་གསལ་བྱེད་

དམར་པོ་བཞི་བཅུ་པ་ཕྲག་གཅིག་གཡས་སྐོར་དང་། སླར་ཡང་ཀ་ཁ་ཞེས་པ་ནས། ཀྵ་སྟེ་

གསལ་བྱེད་དམར་པོ་བཞི་བཅུ་པ་ཕྲག་གཅིག་གཡོན་སྐོར་དུ་རིམ་པ་གཅིག་གིས་འཁོད། 

དེ་རྣམས་ཡོངས་སུ་གྱུར་པ་ལས་དབྱངས་གསལ་གྱི་ཡི་གེ་རྣམས་མེ་ལོང་ལ་གཟུགས་

བརྙན་བཞིན་དུ་ཤར་བའི་ཟླ་བའི་དཀྱིལ་འཁོར་དཀར་ལ་དམར་བའི་མདངས་ཅན་དུ་གྱུར། 

རང་གི་སྙིང་ཁ་ནས་ཧཱུཾ་ཡིག་དཀར་ལ་དམར་བའི་མདངས་ཅན་འཕྲོས་པ་སྣ་བུག་གཡས་

པ་ནས་འཐོན་ཏེ་ཟླ་བའི་དཀྱིལ་འཁོར་གྱི་སྟེང་དུ་གནས་པར་གྱུར། ཧཱུཾ་ཡིག་ལས་འོད་ཟེར་

འཕྲོས་པས་དཔལ་འཁོར་ལོ་བདེ་མཆོག་གི་ཡེ་ཤེས་པའི་དཀྱིལ་འཁོར་རྟེན་དང་བརྟེན་

པར་བཅས་པ་སྤྱན་དྲངས། ཧཱུཾ་ལ་ཐིམ། ཨོཾ་ཨཱཿཧཱུཾ། ཨོཾ་སརྦ་བཱི་ར་ཡོ་གི་ནི་ཀཱ་ཡ་ཝཱཀ་ཙིཏྟ་

བཛྲ་སྭ་བྷཱ་ཝ་ཨཱདྨ་ཀོ྅ཧཾ། ཨོཾ་བཛྲ་ཤ དྡྷཱ་སརྦ་དྷརྨཱ་བཛྲ་ཤ དྡྷོ྅ཧཾ། ཟླ་བ་དབྱངས་གསལ་ཧཱུཾ་

དང་བཅས་པ་ཡོངས་སུ་གྱུར་པ་ལས་དཔལ་འཁོར་ལོ་བདེ་མཆོག་གི་རྟེན་དང་བརྟེན་པར་

བཅས་པའི་དཀྱིལ་འཁོར་དུས་གཅིག་ཏུ་གྲུབ་པ་ནི། དེ་ཡང་ཁང་པ་བརྩེགས་པའི་གཞལ་

ཡས་ཁང་གྲུ་བཞི་སྒོ་བཞི་པ། ཞེས་པ་ནས། འཁོར་གྱི་ལྷ་ཐམས་ཅད་ཀྱང་དཔྲལ་བར་རྡོ་རྗེའི་

འཕྲེང་བ་འཛིན་པ། ཞེས་པའི་བར་ཡབ་ཡུམ་གྱི་དག་པ་བརྗོད་པ་མ་གཏོགས་པ་མངོན་རྟོགས་བཞིན་ནོ།། ཕཻཾ་

སྔར་ནམ་མཁར་བཏེག་པའི་དཀྱིལ་འཁོར་སྤྱན་དྲངས། ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་སྭཱཧཱ། ནས་

ཆུ་གཉིས་ཉེར་སྤྱོད་རོལ་མོ་དང་བཅས་པས་མཆོད། བཛྲ་ཨཾ་ཀུ་ཤ་ཛཿ བཛྲ་པཱ་ཤ་ཧཱུཾ། བཛྲ་སྥོ་ཊ་བཾ། 

བཛྲ་གྷཎྜ་ཧོཿརང་རང་གི་དམ་ཚིག་པ་རྣམས་དང་གཉིས་སུ་མེད་པར་གྱུར། ལྷ་ཐམས་ཅད་

ཀྱི་དཔྲལ་བར་བྷྲཱུཾ་དཀར་པོ་ཡོངས་སུ་གྱུར་པ་ལས། རྣམ་སྣང་དཀར་པོ་ཞེས་སོགས་ཕུང་ཁམས་

སྐྱེ་མཆེད་དང་སྐུ་གསུང་ཐུགས་བྱིན་རླབས་མངོན་རྟོགས་ལྟར་བྱ། གཙོ་བོའ་ིཐུགས་ཀར་ཟླ་བ་ལ་རྡོ་རྗེ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།386

སེམས་དཔའི་ངོ་བོ་ཨོཾ་ཧ་དཀར་པོ། ཞེས་པ་ནས། ཡུམ་གྱི་དཔྲལ་བར་ཉི་མ་ལ་ཙཎྜི་ཀའི་ངོ་

བོ་ཕཊ་ཕཊ་དུད་ཀ །ཞེས་པའི་བར་གྱིས་གོ་ཆ་བྱ། ཕཻཾ་ཡེ་ཤེས་ཀྱི་དཀྱིལ་འཁོར་རྟེན་དང་བརྟེན་

པར་བཅས་པ་དང་དབང་གི་ལྷ་རྣམས་སྤྱན་དྲངས། གོང་ལྟར་མཆོད། བཛྲ་ཨཾ་ཀུ་ཤ་ཛཿསོགས་

བརྗོད༑ ཡེ་ཤེས་པའི་རྟེན་དང་བརྟེན་པ་བཅས་པའི་དཀྱིལ་འཁོར་དང་དམ་ཚིག་པའི་རྟེན་

དང་བརྟེན་པར་བཅས་པའི་དཀྱིལ་འཁོར་གཉིས་སུ་མེད་པར་གྱུར། དབང་གི་ལྷ་ལའང་གོང་ལྟར་

མཆོད༑ དེ་བཞིན་གཤེགས་པ་ཐམས་ཅད་ཀྱིས་མངོན་པར་དབང་བསྐུར་དུ་གསོལ། ཞེས་པ་

ནས༑ དམ་ཚིག་འཁོར་ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན་པར་གྱུར། ཞེས་པའི་བར་

མངོན་རྟོགས་བཞིན་ནོ།། དེ་ནས། མཆོད་པ་རྣམས་བསང་སྦྱངས་བསྐྱེད་ནས་བྱིན་ཀྱིས་བརླབ་པ་མཆོད་འཕྲེང་ལྟར་

བྱས་ནས། མཆོད་འཕྲེང་ལྟར་རྒྱས་པའམ། ལྷ་རང་རང་གི་སྔགས་ཀྱི་མཐར་མཆོད་སྔགས་སྦྱར་ནས་སྔགས་དང་ཕྱག་

རྒྱ་ཙམ་གྱིས་ཉེར་སྤྱོད་རོལ་མོའ་ིམཆོད་པ་ལྷ་གྲངས་དང་མཉམ་པ་དབུལ་ཞིང་། ལྷ་མོ་བཅུ་དྲུག་ནང་མཆོད་གསང་

མཆོད་རྐང་བརྒྱད་གཉིས་ཀྱིས་བསྟོད་པ་རྣམས་བྱས་པའི་མཐར། འཇིག་རྟེན་དང་འཇིག་རྟེན་ལས་འདས་པའི་གཏོར་

མ་གཉིས་མངོན་རྟོགས་ལྟར་དབུལ་བར་བྱའོ།། 

གསུམ་པ་གསོལ་བ་གདབ་པ་ནི། སྤོས་དང་བཅས་པའི་རྡོ་དྲིལ་འཛིན་པས་པུས་མོ་འཛུགས་པ་སོགས་སྤྱོད་

ལམ་སྔར་ལྟར་བྱས་ཏེ། བདག་ཉིད་ཀྱི་ལྕེ་ཧཱུཾ་ལས་སྐྱེས་པའི་རྡོ་རྗེ་རྩེ་གཅིག་པ་ཧཱུཾ་གིས་མཚན་

པར་གྱུར། ཧེ་རུ་ཀ་དཔལ་བཅོམ་ལྡན་འདས།། རིག་སྔགས་1རྒྱལ་ལ་ཕྱག་འཚལ་ལོ།། 

ཐུགས་རྗེའི་བདག་ཉིད་ཅན་རྣམས་ཀྱི།། དཀྱིལ་འཁོར་བདག་ནི་བྲི་བར་འཚལ།། སློབ་

མ་རྣམས་ལ་བརྩེ་བ་དང་།། ཁྱེད་རྣམས་ལ་ཡང་མཆོད་པའི་ཕྱིར།། བཅོམ་ལྡན་བདག་

ནི་གུས་པ་ལ།། དེ་ནི་གནང་བར་མཛད་པར་རིགས།། འགྲོ་བའི་འཁོར་ལོའ་ིདོན་མཛད་

པའི༑༑ སངས་རྒྱས་བདག་ལ་དགོངས་སུ་གསོལ།། བྱང་ཆུབ་སེམས་དཔའ་དགྲ་བཅོམ་

དང་༑༑ གང་གཞན་གསང་སྔགས་ལྷ་རྣམས་དང་།། ལྷ་དང་འཇིག་རྟེན་སྐྱོང་བ་དང་།། གང་

༡ རིགས་སྔགས་  དབུས་དཔར། 

ཡང་འབྱུང་པོ་མཐུ་ཆེན་དང་།། སེམས་ཅན་བསྟན་ལ་དགའ་བ་རྣམས།། ཤ་དང་རྡོ་རྗེའི་

སྤྱན་མངའ་བ།། བདག་ལ་དགོངས་པར་མཛད་དུ་གསོལ།། བདག་མིང་འདི་ཞེས་བགྱི་བ་

ཡིས༑༑ ཧེ་རུ་ཀ་འབྱུང་དཀྱིལ་འཁོར་ནི།། ཡོ་བྱད་ཅི་འབྱོར་པས་འབྲི་ན།།1 དེང་བདག་

སློབ་མར་བཅས་པ་ལ།། ཐུགས་ནི་བརྩེ་བར་དགོངས་ནས་སུ།། ཚོགས་པ་ཐམས་ཅད་

དཀྱིལ་འཁོར་དུ།། བྱིན་གྱིས་བརླབ་པར་མཛད་དུ་གསོལ།། ཞེས་ལན་གསུམ། གསོལ་བ་

བཏབ་པས་དགྱེས་བཞིན་དུ་གནང་བ་བྱིན་པར་གྱུར། ཞེས་བརྗོད་ཅིང་བསམ། དེ་ནས། ཧཱུཾ་ལས་སྣ 

ཚོགས་རྡོ་རྗེ་ཧཱུཾ་གིས་མཚན་པ་ལས་འོད་ཟེར་ཕྱོགས་བཅུར་འཕྲོས་པས་འོག་ཐམས་ཅད་

རྡོ་རྗེའི་ས་གཞི། ཕྱོགས་མཚམས་ཐམས་ཅད་དུ་རྡོ་རྗེའི་རྭ་བ། སྟེང་དུ་རྡོ་རྗེའི་གུར་དང་བླ་

རེ༑ ཕྱིའི་ཕྱོགས་མཚམས་ཐམས་ཅད་དུ་རྡོ་རྗེ་རྩེ་ལྔ་པའི་རྣམ་པ་ཅན་གྱི་མདའི་དྲ་བ་དང་རྡོ་

རྗེའི་མེ་རབ་ཏུ་འབར་བས་བར་མཚམས་མེད་པར་འཁྲིགས་པར་གྱུར། ཨོཾ་མེ་དི་ནི་སོགས་

སྔགས་དྲུག་བརྗོད་ལ་བྱིན་གྱིས་བརླབ་པའོ།།2 

གསུམ་པ་བུམ་པ་ལྷག་གནས་ནི། བུམ་པའི་གྲངས་ཇི་ཙམ་བྱེད་པ་དཀྱིལ་ཆོག་རྡོ་རྗེ་འཕྲེང་བ་ལས་མང་དུ་

གསུངས་པའི་ནང་ནས། འཁོར་ལོ་ལྔ་ལ་བུམ་པ་རེ་རེ་སྟེ་ལྔའམ། ཡང་ན་རྣམ་རྒྱལ་དང་ལས་བུམ་གཉིས་སུ་ཡང་

བསྡུས་པས་ཆོག་པས། བུམ་པ་རྩ་བ་མ་འབྱར་ཞིང་ནག་ནོག་མེད་ལ་ཚད་དང་ལྡན་པའི་མཚན་ཉིད་ཚང་བ། དྲི་བཟང་

དང་བཅས་པའི་ས་དཀར་གྱིས་བྱུགས། བུམ་པ་ལྔ་ཡོད་ན་བདེ་ཆེན་འཁོར་ལོའ་ིབུམ་པ་ལ་རྡོ་རྗེ་དང་གྲི་གུག་དང་རིན་

པོ་ཆེ་དང། ཐུགས་འཁོར་གྱི་ལ་རྡོ་རྗེ་དང། གསུང་འཁོར་གྱི་ལ་པདྨ་དང། སྐུ་འཁོར་གྱི་ལ་འཁོར་ལོ་དང། དམ་ཚིག་

གི་འཁོར་ལོའ་ིལ་རལ་གྲིའི་མཚན་མ་འབྲི་བའམ་གདགས། བུམ་པ་གཉིས་ལས་མེད་ན་རྣམ་རྒྱལ་ལ་དེ་དག་བྲི་བའམ་

གདགས། གཙོ་བོ་ཡབ་ཡུམ་གྱི་མཚན་མ་རྡོ་རྗེ་དང་གྲི་གུག་ཙམ་བྲིས་ཀྱང་རུང་ངོ་།། ལས་བུམ་ལ་དུམ་སྐྱེས་མའི་

༡ འབྱོར་པས་འདྲི་ན།།  དབུས་དཔར།

༢   བརླབ་བོ།།  དབུས་དཔར། གཙང་དཔར།

མཚན་མ་གྲི་གུག་བྲི་བའམ་གདགས། རྡོ་རྗེ་མཁའ་འགྲོ་ལས། “མགྲིན་པར་རས་ཟུང་གསར་བས་དཀྲི།།”1 ཞེས་པ་

ལྟར༑ ཁ་ཚར་མ་ཉམས་པའི་གོས་གསར་པ་ཟུང་གིས་བུམ་པ་རྣམས་ཀྱི་མགྲིན་པ་པྲོག་གསུམ་པའི་ཚུལ་དུ་དཀྲི། ཀླུ་

བྱང་གིས། “གོས་ནི་དཀར་པོ་ཆེན་པོ་ཡིས།། བུམ་པའི་མགྲིན་པ་བཅིང་བར་བྱ།། གོས་ཀྱི་སྟེང་དུ་སྲད་བུ་དག །དཀར་

པོ་ཆོ་ག་མཁས་པས་དགོད།།”2 ཅེས་པ་དང། རྡོ་རྗེ་མཁའ་འགྲོ་ལས། “ཁ་དོག་བཅོས་པའི་སྐུད་པས་བརྒྱན།།”3 ཞེས་

པ་ལྟར་ཁ་བསྒྱུར་མ་བསྒྱུར་གང་ཡང་རུང་བའི་སྲད་བུ་བདུན་གྱིས་བཅིང། དེ་དག་འཆིང་བའི་སྔགས་ནི། ཨོཾ་བཛྲ་ཤི་

ཁ་ར་རུ་ཊ་མ་ཊ་དཱི་ཤཾ་བནྡྷ་ཧཱུཾ། ཞེས་པའོ།། དེ་ནས་བུམ་པ་ལ་གུ་གུལ་གྱིས་བདུག །ལས་ཐམས་ཅད་པ་

བཟླས་པའི་ཡུངས་ཀར་གྱིས་བརྡེགས་ལ་བགེགས་བསྐྲད། རྟ་གླང་དང་བོང་བུ་སོགས་ཀྱིས་མ་བགྲོད་པའི་ཆུ་གཙང་

མ་སྲོག་ཆགས་མེད་པ་སྣོད་གཞན་ལ་མ་རེག་པར་བླངས་ལ་དྲི་བཟང་དང་བསྲེས་པས་རན་པར་བཀང། དེ་དག་གི་

ནང་དུ། རྩ་རྒྱུད་ལས། “མུ་ཏིག་གསེར་དང་རིན་ཆེན་དང་།། བྱུ་རུ་དངུལ་དང་ཟངས་མ་སྟེ།།”4 ཞེས་གསུངས་པའི་

རིན་པོ་ཆེ་ལྔ་དང། ག་བུར། ཀུར་གུམ།5 ཙནྡན་དཀར་དམར། གླ་རྩི་སྟེ་དྲི་ལྔ་དང་། ཧ་སི་དེ་བ།6 པྲ་ཧི་ཏི། ཀཎྜ་ཀ་རི། 

ཨ་པ་ར་ཙི་ཏ། དཎྜ་ཨུཏྤལ་གྱི་རྩ་བ་སྟེ་སྨན་ལྔ་དང་། གྲོ་ནས་ཏིལ། མོན་སྲན་གྲེའུ། མོན་སྲན་རྡེའུ་སྟེ་འབྲུ་ལྔ་དང་བདུད་

རྩི་ལྔ་རྣམས་གཞུག །རིན་པོ་ཆེ་ནི་མུ་མེན་ནོ།། འབྱོར་པ་ཆུང་ན་རྣམ་རྒྱལ་དང་ལས་བུམ་གཉིས་རིན་པོ་ཆེའི་སྙིང་པོ་

ཅན་དུ་བྱ་ཞིང་། དེ་ཡང་རྣམ་རྒྱལ་ངེས་པར་རིན་པོ་ཆེའི་སྙིང་པོ་ཅན་དུ་བྱ་བར་བཤད་པས་བུམ་པ་ལ་སོགས་པ་ནི་

སློབ་མས་བསྒྲུབ་པ་ཡིན་ནོ།། གཙོ་བོ་ཡིན་པ་དང་བྱ་བ་མང་བའི་ཕྱིར་རྣམ་རྒྱལ་གྱི་སྟེང་དུ་ཧཱུཾ་གིས་བསྔགས་པའི་དུང་

ཆོས་སམ་ཐོད་པ་བདུད་རྩི་ལྔ་དང་བཅས་པའི་དྲི་བཟང་གི་ཆུས་བཀང་བའི་སྟེང་དུ། རྡོ་རྗེ་མེ་ཏོག་གི་ཕྲེང་བ་དབུས་སུ་

བཅིངས་པ་བཞག །རྡོ་རྗེ་མཁའ་འགྲོ་ལས། “ཁ་ནི་ཤིང་ལོ་གསར་པས་དགང་།།”7 ཞེས་གསུངས་པ་ལྟར། ཡལ་ག་

༡ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ཞེ་དྲུག་པ། ཤོག་གྲངས་༩༨བ༥ ལས་བྱུང་བ་ཅུང་མི་འདྲ་སྟེ། “མགྲིན་པར་རས་

ཟུང་སར་པས་དཀྲི།།” ཞེས་སོ།།

༢ སྡེ་བསྟན། རྒྱུད་འགྲེལ། ངི སློབ་དཔོན་ཀླུ་བྱང། དཀྱིལ་ཆོག་ཉི་ཤ ་པ། ཤོག་གྲངས་༡༣༤བ༢

༣ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ཞེ་དྲུག་པ། ཤོག་གྲངས་༩༨བ༥ ལས་བྱུང་བ་ཅུང་མི་འདྲ་སྟེ། “ཁ་དོག་བཙོས་

པའི་སྐུད་པས་བརྒྱན།།” ཞེས་སོ།།

༤ སྡེ་བཀའ། རྒྱུད་འབུམ། ཀ བདེ་མཆོག་རྩ་རྒྱུད། ལེའུ་གཉིས་པ། ཤོག་གྲངས་༢༡༤བ༦

༥    གུར་ཀུམ། གཙང་དཔར།

༦ ཧས་དེ་བ།  སྐུ་འབུམ་དཔར་མ།

ཧ་ས་དེ་བ། གཙང་དཔར།

༧ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ཞེ་དྲུག་པ། ཤོག་གྲངས་༩༨བ༥ ལས་བྱུང་བ་ཅུང་མི་འདྲ་སྟེ། “ཁ་ནི་ཤིང་པོ་



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  389

དང་ལོ་མ་དང་འབྲས་བུ་དང་ལྡན་པའི་ཤིང་ལོ་གསར་པས་ཁ་བརྒྱན། ལས་བུམ་མ་གཏོགས་པའི་བུམ་པ་ལྔ་བྱེད་ན་

བཞི་སྒོ་བཞི་དང་། བདེ་ཆེན་འཁོར་ལོའ་ིབུམ་པ་ཤར་སྒོའ་ིགཡས་དང་། ལས་བུམ་ཤར་སྒོའ་ིགཡོན་དུ་ཀུ་ཤ་ལ་སོགས་

པའི་གདན་ལ་དགོད་པར་བྱའོ།། རྣམ་རྒྱལ་བུམ་པའི་སྟེང་གི་དུང་ཆོས་ལ་རྣམ་རྒྱལ་ཆེན་པོ་ཞེས་པའི་ཐ་སྙད་ནི་དུང་

ཆོས་སུ་ལྷ་བསྐྱེད་པར་འདོད་པ་དག་གི་ལུགས་ཡིན་གྱི། བདག་གི་བླ་མ་ཐམས་ཅད་མཁྱེན་པ་ཙོང་ཁ་པ་ཆེན་པོ་ནི། 

དུས་འཁོར་གྱི་སྐོར་མ་གཏོགས་པ་ཐམས་ཅད་ལ། དུང་ཆོས་དེ་ཉིད་བུམ་ནང་གི་ལྷ་ལ་འབུལ་བའི་མཆོད་ཡོན་གྱི་སྣོད་

དུ་བཞེད་ཅིང། མཆོད་ཡོན་གྱི་སྣོད་ལ་རྣམ་རྒྱལ་ཆེན་པོའ་ིདོན་མེད་དོ།། དེ་ནས་བུམ་པ་བསྒྲུབ་པའི་ཚུལ་ལ། དཱ་རི་ཀ་

པས་བུམ་པ་བྷྲཱུཾ་ལས་གཞལ་ཡས་ཁང་དུ་བསྐྱེད་པར་གསུངས་ཀྱང་། དཀྱིལ་འཁོར་ཡོངས་སུ་རྫོགས་པར་བསྐྱེད་པའི་

རྣམ་རྒྱལ་བུམ་པ་གཞལ་ཡས་ཁང་དུ་བསྐྱེད་པ་དགོངས་པར་མངོན་གྱི། ལས་བུམ་སོགས་བུམ་པ་གཞན་རྣམས་

གཞལ་ཡས་ཁང་དུ་བསྐྱེད་པ་དཱ་རི་ཀ་པའི་བཞེད་པ་ཡིན་མིན་དཔྱད་གཞིར་སྣང་ལ། འཇུག་པ་བདེ་བ་གཙོ་བོར་བྱས་

ཏེ༑ འདིར་ལང་ཀ་རྒྱལ་བཟང་དང་། གྲུབ་ཆེན་དྲིལ་བུ་པ་སོགས་ཀྱིས་བཞེད་པ་ལྟར་བཤད་པར་བྱའོ།། དེ་ཡང་བུམ་པ་

རྣམས་ལ་ནང་མཆོད་ཀྱིས་བསངས་ཏེ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་

ཨཱཏྨ་ཀོ྅ཧཾ། བུམ་པ་རྣམས་སྟོང་པ་ཉིད་དུ་གྱུར། སྟོང་པའི་ངང་ལས་བཾ་བཾ་ཞུ་བ་ལས་བྱུང་

བའི་རིན་པོ་ཆེའི་བུམ་པ་དཀར་པོ་ལྟོ་བ་ཆེ་བ་མགྲིན་པ་རིང་བ་མཆུ་འཕྱང་བ་ལ་སོགས་

པའི་མཚན་ཉིད་ཐམས་ཅད་དང་ལྡན་པར་གྱུར། ཨོཾ་ཏཔྟེ་ཏཔྟེ་མཧཱ་ཏཔྟེ་སྭཱཧཱ། ལྷའི་ཆུ་བོ་

གངྒཱ་དང་བུམ་པའི་ཆུ་དབྱེར་མི་ཕྱེད་པར་གྱུར། རྣམ་རྒྱལ་བུམ་པའི་ནང་དུ་སྣ་ཚོགས་པདྨ་

འདབ་མ་བརྒྱད་པའི་དབུས་སུ་མཚན་སོ་གཉིས་ཀྱི་ངོ་བོ་ཨ་ཨཱ་ཞེས་པ་ནས། ཨཾ་ཨཿསྟེ་

དབྱངས་དཀར་པོ་བཅུ་དྲུག་པ་ཕྲག་གཅིག་གཡས་སྐོར་དང་། སླར་ཡང་ཨ་ཨཱ། ཞེས་པ་ནས། 

ཨཾ་ཨཿསྟེ་དབྱངས་དཀར་པོ་བཅུ་དྲུག་པ་ཕྲག་གཅིག་1གཡོན་སྐོར་དུ་རིམ་པ་གཅིག་གིས་

འཁོད༑ དེའི་ཕྱི་རོལ་ཏུ་དཔེ་བྱད་བརྒྱད་ཅུའི་ངོ་བོ་ཀ་ཁ་ཞེས་པ་ནས། ཀྵཿསྟེ་གསལ་བྱེད་

སར་པས་དགབ།།” ཞེས་སོ།།

༡ བཅུ་དྲུག་ཕྲག་གཅིག་ སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།390

དམར་པོ་བཞི་བཅུ་པ་ཕྲག་གཅིག་གཡས་སྐོར་དང་། སླར་ཡང་ཀ་ཁ་ཞེས་པ་ནས། ཀྵཿསྟེ་

གསལ་བྱེད་དམར་པོ་བཞི་བཅུ་པ་ཕྲག་གཅིག་གཡོན་སྐོར་དུ་རིམ་པ་གཅིག་གིས་འཁོད། 

དེ་གཉིས་ཡོངས་སུ་གྱུར་པ་ལས་ཟླ་བའི་དཀྱིལ་འཁོར་ཡོངས་སུ་རྫོགས་པ་དཀར་ལ་

དམར་བའི་མདངས་ཅན་ལ་དབྱངས་སོ་གཉིས་དང་གསལ་བྱེད་བརྒྱད་ཅུ་གཟུགས་བརྙན་

ཤར་བ་བཞིན་དུ་སྣང་བའི་ཨཱ་ལི་དང་ཟླ་བའི་ཁ་དོག་དཀར་བའི་ཆ་ནི་མེ་ལོང་ལྟ་བུའི་ཡེ་

ཤེས༑ ཀཱ་ལི་དང་ཟླ་བའི་ཁ་དོག་དམར་བའི་ཆ་ནི་མཉམ་པ་ཉིད་ཀྱི་ཡེ་ཤེས། ཟླ་བའི་དབུས་

སུ་དཀར་ལ་དམར་བའི་མདངས་ཅན་གྱི་ཧཱུཾ་ཡིག་སོ་སོར་རྟོག་པའི་ཡེ་ཤེས། ཧཱུཾ་ལས་ཁ་

དོག་སྣ་ལྔ་པའི་འོད་ཟེར་འཕྲོ་བའི་རྩེ་མོ་ལས་འཁོར་ལོ་ལྔའི་ལྷ་ཚོགས་རྣམས་འཐོན་ཏེ། 

འགྲོ་བ་རྣམས་འཁོར་ལོ་ལྔའི་ལྷ་ཚོགས་ཀྱི་གོ་འཕང་ལ་བཀོད་པ་དང་སྔོན་ཐོག་མ་མེད་པ་

ནས་གྲུབ་པའི་དཔའ་བོ་དང་རྣལ་འབྱོར་མ་ལ་སོགས་པ་ཕྱོགས་བཅུའི་ཞིང་ཁམས་ན་

བཞུགས་པ་རྣམས་ལྷན་ཅིག་སྤྱན་དྲངས་ཏེ་མཉམ་པར་སྦྱར་བ་སྔོན་དུ་འགྲོ་བས་ཞུ་བར་

གྱུར་ཏེ། ཧཱུཾ་ཡིག་གི་ནཱ་ད་ལ་ཐིམ། ཧཱུཾ་ཡིག་ལྷན་སྐྱེས་ཀྱི་དགའ་བའི་རང་བཞིན་དུ་གྱུར་པ་

ནི་བྱ་བ་གྲུབ་པའི་ཡེ་ཤེས། ཨོཾ་ཨཱཿཧཱུཾ། ཞེས་པ་ནས། བཛྲ་ཤ དྡྷོ྅ཧཾ། ཞེས་པའི་བར་སྐད་ཅིག་མའི་

སྔགས་བརྗོད། ཟླ་བ་དབྱངས་གསལ་ཧཱུཾ་དང་བཅས་པ་ཡོངས་སུ་གྱུར་པ་ལས་གདན་རྣམས་

དང་ལྷ་དྲུག་ཅུ་རྩ་གཉིས་སྐད་ཅིག་གིས་གྲུབ་པར་གྱུར་པ་ནི། བུམ་པའི་ནང་གི་རིམ་པ་ཕྱི་

མའི་ཕྱོགས་མཚམས་བརྒྱད་དུ་རོའ་ིགདན། དེའི་ནང་དུ་སྐུའི་འཁོར་ལོ་དཀར་པོ་རྩིབས་

བརྒྱད་པའི་མུ་ཁྱུད་ལ་འཁོར་ལོའ་ིཕྲེང་བ།1 དེའི་ལྟེ་བར་གསུང་གི་འཁོར་ལོ་དམར་པོ་

རྩིབས་བརྒྱད་པའི་མུ་ཁྱུད་ལ་པདྨའི་ཕྲེང་བ།2 དེའི་ལྟེ་བར་ཐུགས་ཀྱི་འཁོར་ལོ་སྔོན་པོ་

རྩིབས་བརྒྱད་པའི་མུ་ཁྱུད་ལ་རྡོ་རྗེའི་ཕྲེང་བ།3 དེའི་ལྟེ་བར་བདེ་ཆེན་གྱི་འཁོར་ལོ་སྣ་

༡ འཁོར་ལོའ་ིའཕྲེང་བ་  དབུས་དཔར། གཙང་དཔར། 

༢ པདྨའི་འཕྲེང་བ་  དབུས་དཔར། གཙང་དཔར།

༣ རྡོ་རྗེའི་འཕྲེང་བ་  དབུས་དཔར། གཙང་དཔར།

ཚོགས་པདྨ་འདབ་མ་བརྒྱད་པའི་མུ་ཁྱུད་ལ་གྲི་གུག་གི་ཕྲེང་བས་1བསྐོར་བ། དབུས་ཀྱི་

པདྨའི་ལྟེ་བར་ཉི་མའི་གདན་ལ་རང་ཉིད་བཅོམ་ལྡན་འདས་དཔལ་ཧེ་རུ་ཀ་སྐུ་མདོག་

མཐིང་ཀ་ཞེས་པ་ནས། མི་རུས་ཀྱི་ཐལ་བས་ལུས་ཐམས་ཅད་ལ་བྱུགས་པའོ།། བཅོམ་ལྡན་

འདས་ལ་མངོན་དུ་ཕྱོགས་པར། ཞེས་པ་ནས། མི་མགོ་སྐམ་པོ་ལྔ་བཅུའི་དོ་ཤལ་ཅན། པདྨའི་

འདབ་མ་ལ་ཤར་དུ་མཁའ་འགྲོ་མ་ནག་མོ། ཞེས་པ་ནས། འཁོར་གྱི་ལྷ་ཐམས་ཅད་ཀྱང་དཔྲལ་

བར་རྡོ་རྗེའི་ཕྲེང་བ་འཛིན་པ།2 ཞེས་པའི་བར་མངོན་རྟོགས་ཇི་ལྟ་བ་བཞིན་ནོ།། རྣམ་རྒྱལ་བུམ་པའི་

མཚན་མ་ལྔའི་གནས་སུ་སྣ་ཚོགས་པདྨ་དང་ཉི་མའི་གདན་རྣམས་ཀྱི་སྟེང་དུ་ཧཱུཾ་བཾ་བྷྲཱུཾ་ཨཾ་

ཛྲིཾ་ཁཾ་རྣམས་ལས་རྡོ་རྗེ་གཉིས། འཁོར་ལོ། རིན་པོ་ཆེ། པདྨ་རལ་གྲི་རྣམས་ཧཱུཾ་ལ་སོགས་

པས་མཚན་པ་ཡོངས་སུ་གྱུར་པ་ལས། ཤར་དུ་དཔལ་ཧེ་རུ་ཀ་སྐུ་མདོག་མཐིང་ཁ་ཞལ་

གཅིག་ཕྱག་གཉིས་པ་རྡོ་རྗེ་དང་དྲིལ་བུ་འཛིན་པས་ཡུམ་ལ་འཁྱུད་པ། ཡུམ་རྡོ་རྗེ་ཕག་མོ་

སྐུ་མདོག་དམར་མོ་ཞལ་གཅིག་ཕྱག་གཉིས་ཀྱི་གཡོན་ཐོད་ཁྲག་འཛིན་པས་ཡབ་ཀྱི་

མགུལ་ནས་འཁྱུད་པ། གཡས་རྡོ་རྗེ་དང་བཅས་པའི་སྡིགས་མཛུབ་མཛད་པ། དེའི་འོག་གི་

ཤར་དུ་རྣམ་སྣང་དཀར་པོ་ཞལ་གཅིག་ཕྱག་གཉིས་འཁོར་ལོ་དང་དྲིལ་བུ། ལྷོར་རིན་འབྱུང་

སེར་པོ་རིན་པོ་ཆེ་དང་དྲིལ་བུ། ནུབ་ཏུ་འོད་དཔག་མེད་དམར་པོ་པདྨ་དང་དྲིལ་བུ། བྱང་དུ་

དོན་གྲུབ་ལྗང་ཁུ་རལ་གྲི་དང་དྲིལ་བུ་འཛིན་པ། ལས་བུམ་གྱི་ནང་དང་མཚན་མའི་གནས་

སུ་སྣ་ཚོགས་པདྨ་དང་ཉི་མའི་གདན་རེ་རེ། དེ་གཉིས་ཀྱི་སྟེང་དུ་པཾ་པཾ་ལས་གྲི་གུག་བཾ་3 

གྱིས་མཚན་པ་གཉིས་ཡོངས་སུ་གྱུར་པ་ལས་དུམ་སྐྱེས་མ་གཉིས་སུ་གྱུར་པ་ནི། སྐུ་མདོག་

དམར་མོ་ཞལ་གཅིག་ཕྱག་བཞིའི་གཡས་གཉིས་གྲི་གུག་དང་ཌཱ་མ་རུ། གཡོན་གཉིས་ཐོད་

༡ འཕྲེང་བས་  དབུས་དཔར། གཙང་དཔར།

༢ འཕྲེང་བ་འཛིན་པ།  དབུས་དཔར། གཙང་དཔར། 

༣ བཾ་བཾ་ལས་གྲུ་གུག་བཾ་  སྐུ་འབུམ་དཔར་མ།

བཾ་པཾ་ལས་གྲུ་གུག་པཾ་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།392

པ་དང་ཁ་ཊྭཱཾ་ག་འཛིན་པ། གཡས་བརྐྱངས་ཀྱིས་བཞུགས་པ། ལྷ་ཐམས་ཅད་ཀྱི་དཔྲལ་

བར་བྷྲཱུཾ་དཀར་པོ་ཡོངས་སུ་གྱུར་པ་ལས་རྣམ་སྣང་དཀར་པོ། ཞེས་པ་ནས། དམ་ཚིག་འཁོར་

ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན། ཞེས་པའི་བར་ལྷ་སྟ་གོན་ལྟར་བྱས་ནས། ལས་བུམ་

གྱི་དུམ་སྐྱེས་མ་གཉིས་ལ་རིན་འབྱུང་གིས་དབུ་བརྒྱན་པར་གྱུར། འདི་ནི་བུམ་པ་གཉིས་ཀྱི་དབང་

དུ་བྱས་པ་ཡིན་ལ། བུམ་པ་ལྔ་ཡོད་ན་རིམ་པ་བཞིན་དུ། སྣ་ཚོགས་པདྨ་འདབ་བརྒྱད་ཀྱི་ལྟེ་བར་

འཇིགས་བྱེད་དུས་མཚན་གྱི་གདན་དང་ཐུགས་གསུང་སྐུའི་འཁོར་ལོའ་ིརྩིབས་བརྒྱད་པ་

གསུམ་དང་། ཕྱོགས་མཚམས་སུ་རོ་གདན་བསྐྱེད། བདེ་ཆེན་འཁོར་ལོའ་ིབུམ་པའི་ནང་གི་

དབུས་སུ་ཧཱུཾ་བཾ་དང་། དེའི་འདབ་མ་རྣམས་ལ་ལཾ་མཱཾ་པཾ་ཏྭཱཾ་དང་འཁོར་ལོ་གསུམ་གྱི་བུམ་པ་

གསུམ་དུ་རྩིབས་ཀྱི་སྟེང་དུ། ཀཾ་ཁཾ་གཾ་གྷཾ་ངཾ་། ཙཾ་ཚཾ་ཛཾ་ཛྷཾ་ཉཾ། ཊཾ་ཋཾ་ཌཾ་ཌྷཾ་ཎཾ། ཏཾ་ཐཾ་དཾ་དྷཾ་ནཾ། 

པཾ་ཕཾ་བཾ་བྷཾ། སྒོ་མཚམས་མའི་བུམ་པའི་ནང་གི་གདན་གྱི་སྟེང་དུ་ཧཱུཾ་རིང་པོ་བརྒྱད། དེ་

རྣམས་ལས་རང་རང་གི་ཕྱག་མཚན་དང་། དེ་ལས་རང་རང་གི་སྐུ་རྫོགས་པ་དང་། གཙོ་

བུམ་གྱི་ནང་གི་གྲྭ་བཞིར་ཐོད་བ་བཞི་བསྐྱེད་དོ།། དེ་ནས། ཧཱུཾ་ཞེས་བརྗོད་ཅིང་རྡོ་རྗེ་ལ་བཏགས་པའི་མེ་

ཏོག་གི་ཕྲེང་བ་ནས་གཡོན་པའི་ཁུ་ཚུར་གྱིས་བཟུང་། གཡས་པས་ཕྲེང་བ་བགྲང་ཞིང་བཟླས་པ་བྱ་སྟེ། དུང་ཆོས་ཀྱི་ཆུ་

ལ་དམིགས་ནས། ཨོཾ་བཛྲ་ཨ་མྲྀ་ཏ་ཨུད་ཀ་ཧཱུཾ། ཞེས་དང་། ཨོཾ་ཨཱཿཧཱུཾ། ལན་བདུན་བཟླས་ལ། དུང་ཆོས་

ཀྱི་ཆུ་ཡེ་ཤེས་ཀྱི་བདུད་རྩིར་བྱས་པའི་རྡོ་རྗེའི་རྡུལ་ཕྲ་རབ་ཀྱི་རང་བཞིན་དུ་གྱུར། སྔགས་

ཀྱི་འོད་ཟེར་གྱིས་ཕྱོགས་བཅུའི་སངས་རྒྱས་དང་བྱང་སེམས་ཐམས་ཅད་ཀྱི་ཡེ་ཤེས་ཀྱི་

བདུད་རྩི་བཀུག་ནས་བུམ་པའི་ཆུ་ལ་ཐིམ་པར་གྱུར། ཅེས་བརྗོད་ཅིང་བསམས་ནས། གཙོ་བོ་ཡབ་

ཡུམ་གྱི་སྙིང་པོ་དང་ཉེ་སྙིང་བརྒྱ་རྩ་བརྒྱད་དང་། ལྷ་གཞན་རྣམས་ཀྱི་སྙིང་པོ་བརྒྱ་རྩ་བརྒྱད་དམ་ཉེར་གཅིག་རེ་བཟླས། 

བུམ་པའི་ཆུ་ལ་ཨུད་ཀ་བརྒྱ་རྩ་བརྒྱད་དང་ལས་བུམ་ལ་ཞལ་བཞི་པའི་སྔགས་དང་དུམ་སྐྱེས་1མའི་སྔགས་དང། 

བུམ་པ་ཐམས་ཅད་ལ་ཐུན་མོང་དུ། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡེ་ཤྲཱི་ཧཱུཾ། ཞེས་ཅི་མང་དུ་

༡ བུམ་སྐྱེས་  གཙང་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  393

བཟླས་སོ།། དེ་ནས། ཨོཾ་ཧྲཱིཿཧ་ཧ་ཧུཾ་ཧཱུཾ་ཕཊ། ཅེས་པ་དང་། ཧཱུཾ་ལན་བདུན་གྱིས་བུམ་པ་རྣམས་སུ་དུང་ཆོས་

ཀྱིས་མཆོད་ཡོན་དབུལ། དེ་ནས། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཅེས་བཟླས་ཤིང་བུམ་པ་རྣམས་སུ་མེ་ཏོག་དཀར་

པོ་གསུམ་གསུམ་གཞུག །དེ་ནས་ལས་བུམ་ནས་དེ་ཉིད་ཀྱི་ཁ་རྒྱན་གྱི་ཡལ་འདབ་ཀྱིས་ཆུ་བླངས་ཏེ་བུམ་པ་རྣམས་ལ་

གཏོར་ནས། ཇི་སྲིད་དཀྱིལ་འཁོར་ཆེན་པོའ་ིབྱ་བ་མ་རྫོགས་ཀྱི་བར་དུ་བགེགས་རྣམ་པར་

བཟློག་པའི་འཕྲིན་ལས་མཛོད་ཅིག །ཅེས་བརྗོད། དེ་ནས་མེ་ཏོག་ནས་རོལ་མོའ་ིབར་གྱིས་མཆོད། གཏོར་

མ་སྒྲུབ་ཐབས་ལྟར་བྱིན་གྱིས་བརླབས་ཏེ་ཕུལ། ལག་པས་བུམ་པ་ལ་རེག་སྟེ། བསྟོད་པས་བསྟོད་ཅིང་དྲིལ་བུ་

དཀྲོལ༑1 དེ་ནས། བུམ་པའི་ལྷ་རྣམས་ཆགས་པ་ཆེན་པོའ་ིམེས་ཞུ་སྟེ་བྱང་ཆུབ་ཀྱི་སེམས་ཀྱི་

ངོ་བོ་བུམ་པའི་ཆུ་དང་རོ་གཅིག་ཏུ་གྱུར། མཚན་མའི་ལྷ་རྣམས་ཀྱང་ཞུ་སྟེ། ལྷ་རང་རང་གི་

ཕྱག་མཚན་ནམ་ས་བོན་གྱི་རྣམ་པར་གནས་པར་གྱུར། དེ་ནས་སློབ་མ་ལ་བསང་གཏོར་བྱ་བའི་དོན་

དུ་ལས་བུམ་བཞག་ལ། བུམ་པ་གཞན་རྣམས་ཨ་ཀ་རུ་ལ་སོགས་པའི་དྲི་བཟང་པོས་བདུགས་པའི་གོས་ཀྱིས་བཀབ་

སྟེ་དབེན་པའི་ཕྱོགས་སུ་བཞུགས་སུ་གསོལ་ཞིང། བུམ་པའི་སྒོམ་བཟླས་དང་མཆོད་པ་ནི་ཉིན་རེ་བཞིན་ཐུན་གསུམ་

མམ་གཅིག་ཏུ་བྱའོ།། 

བཞི་པ་སློབ་མ་ལྷག་གནས་ལ་དྲུག །བགེགས་སྡིག་དྲི་མ་གསུམ་སྦྱང་བ། ཀུན་སློང་བཅོས་ཤིང་ནང་དབང་

བསྐུར་བ། གསོལ་བ་གདབ་ཅིང་འཛིན་དུ་གཞུག་པ། སྡོམ་པ་བཟུང་ཞིང་བྱིན་གྱིས་བརླབ་པ། སོ་ཤིང་དོར་ཏེ་ཁྱོར་ཆུ་

སོགས་སྦྱིན་པ། ཆོས་བཤད་དེ་སྤྲོ་བ་བསྐྱེད་པའོ།། དང་པོ་(བགེགས་སྡིག་དྲི་མ་གསུམ་སྦྱང་བ་)ནི། ལེགས་པར་བརྟགས་

ཤིང་མཚན་ཉིད་དང་ལྡན་པའི་སློབ་མ་གཅིག་ནས་ཉི་ཤ ་རྩ་ལྔའི་བར། ཟུང་དུ་2མ་གྱུར་པ་ཁྲུས་བྱས་ཏེ། པུས་མོ་

བཙུགས་ནས། མེ་ཏོག་དང་བཅས་པའི་ཐལ་མོ་སྙིང་ཁར་སྦྱར་ཏེ་འཁོད་པ་ལ། བགེགས་སྦྱང་བ་འོག་གི་དཀྱིལ་འཁོར་

སོགས་ལ་སྦྱང་བ་བྱེད་པའི་སྐབས་སུ་བཤད་པ་ལྟར་བྱ་ལ། འོན་ཀྱང། དཀྱིལ་འཁོར་ཆེན་པོ་ལ་གནས་ཤིང་

བདག་དང་རྡོ་རྗེ་སློབ་མ་ཞེས་པ་སློབ་མ་ཆེ་གེ་མོ་རྣམས་ཞེས་པར་བསྒྱུར་རོ།། སློབ་མ་རྣམས་ཀྱི་

༡ དགྲོལ༑  སྐུ་འབུམ་དཔར་མ།

༢ ཟུར་དུ་  གཙང་དཔར། 

རྐང་པའི་འོག་ཏུ་རླུང་གི་དཀྱིལ་འཁོར། ལྟེ་བར་གཏུམ་མོའ་ིམེ་འབར་བ། སྙིང་ཁའི་པཾ་ནག་

པོ་ལ་སྡིག་སྒྲིབ་ཐམས་ཅད་འདུས་པ་གཏུམ་མོའ་ིམེའི་འོད་ཟེར་མ་བཟོད་པས་སྣ་སྒོར་1 

འཐོན་པ་སྡིག་པ་རྭ་ཅན་གྱི་རྣམ་པར་གྱུར་ཏེ་མདུན་གྱི་ཏིལ་ནག་པོ་ལ་ཐིམ་པར་གྱུར། སྟེ། 

ཁཎྜ་རོ་ཧིས་བསངས། ཤཱུ་ནྱ་ཏཱས་སྟོང་པ་ཉིད་དུ་གྱུར། སྟོང་པའི་ངང་ལས་རཾ་ལས་ཡེ་ཤེས་

ཀྱི་མེ་འབར་བར་གྱུར་པའི་ནང་དུ། ཧཱུཾ་ལས་རྡོ་རྗེ་ཧཱུཾ་གིས་མཚན་པ་ལས་བྱུང་བའི་རྡོ་རྗེ་

མཁའ་འགྲོ་སྐུ་མདོག་ནག་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་ཐུགས་ཀར་

བསྣོལ་ཏེ་འཛིན་པ། ཞལ་རབ་ཏུ་གདངས་པའི་སྤྱི་བོར་ཨོཾ། མགྲིན་པར་ཨཱཿ ཐུགས་ཀར་

ཧཱུཾ༑ དེ་ལས་འོད་འཕྲོས་བསྒོམས་པ་དང་འདྲ་བའི་ཡེ་ཤེས་པ་སྤྱན་དྲངས། གཉིས་སུ་མེད་

པར་གྱུར། ཨོཾ་བཛྲ་ཌཱ་ཀི་ཁ་ཁ་ཁཱ་ཧི་ཁཱ་ཧི་སརྦ་པཱ་པཾ་ད་ཧ་ན་བྷསྨི་ཀུ་རུ་སྭཱཧཱ། ཞེས་བརྗོད་ཅིང་

ལག་པ་གཡས་གཡོན་གྱིས་ཏིལ་བཟུང་སྟེ་གཡས་དང་གཡོན་དུ་བསྐོར་ནས། གཡས་ཀྱི་མེ་ནང་གི་ཁྲོ་བོའ་ིཞལ་དང་། 

གཡོན་གྱིས་རྒྱ་མཚོ་ཆེན་པོའ་ིཆུར་དོར་བར་བསམས་ལ། ཏིལ་མེ་དང་ཆུར་དོར་བར་བྱ་སྟེ་སྡིག་པ་སྦྱང་བའོ།། དེ་ནས་

ལས་སྔགས་བརྗོད་ཅིང་ལས་བུམ་གྱི་ཆུས་ཁྲུས་བྱ་བ་ནི་དྲི་མ་སྦྱང་བའོ།། 

གཉིས་པ་(ཀུན་སློང་བཅོས་ཤིང་ནང་དབང་བསྐུར་བ།)ནི། ལ་ལ་གསང་སྔགས་གྲུབ་དོན་གཉེར།། 

འདི་ན་དཀྱིལ་འཁོར་འཇུག་པར་བྱེད།། བསོད་ནམས་འདོད་པས་དེ་ལས་གཞན།། གཞན་

དག་འཇིག་རྟེན་གཞན་དོན་གཉེར།། འཇིག་རྟེན་ཕ་རོལ་དོན་གཉེར་བའི།། དད་པ་མང་དུ་

བྱེད་པ་ཡི།། གློ་ལྡན་དཀྱིལ་འཁོར་འཇུག་བྱ་ཡི།། ཚེ་འདིའི་འབྲས་བུ་འདོད་མི་བྱ།། ཚེ་

འདི་འདོད་པར་གྱུར་པ་ལ།། འཇིག་རྟེན་ཕ་རོལ་དོན་མི་འགྱུར།།2 འཇིག་རྟེན་ཕ་རོལ་དོན་

གཉེར་སྐྱེས།། འཇིག་རྟེན་འདི་ཡི་འབྲས་བུ་རྒྱས།། ཞེས་བརྗོད་ནས། ཚེ་འདིའི་མངོན་མཐོ་

ཙམ་འདོད་ནས་དཀྱིལ་འཁོར་དུ་འཇུག་པ་དང། འཇིག་རྟེན་ཕྱི་མའི་མངོན་མཐོ་ཙམ་འདོད་

༡ སྣ་སྐོར་  སྐུ་འབུམ་དཔར་མ།

༢ མི་གྱུར།།  སྐུ་འབུམ་དཔར་མ།

ནས་འཇུག་པ་དང་། འཇིག་རྟེན་ལས་ཕ་རོལ་ཏུ་གྱུར་པ་སྐུ་གསུམ་གྱི་གོ་འཕང་འདོད་ནས་

འཇུག་པ་གསུམ་ལས། སྔ་མ་གཉིས་ལྟར་མི་བྱ་བར་གསུམ་པ་ལྟར་བྱ་དགོས་པ་རྒྱུ་མཚན་

དང་བཅས་པ་བཤད་དེ་ཀུན་སློང་བཅོས་སོ།། དེ་ནས་ནང་དབང་བསྐུར་བ་ནི། རང་གཙོ་བོའ་ིང་རྒྱལ་གྱིས་ཐུགས་

ཀའི་ཧཱུཾ་གི་འོད་ཟེར་གྱིས་སློབ་མ་དྲངས་ཏེ་རེ་རེ་ནས་རང་གི་ཞལ་དུ་བཅུག །སྐུའི་དབྱིབས་

བརྒྱུད་རྡོ་རྗེའི་ལམ་ནས་ཡུམ་གྱི་པདྨར་ཞུ་བ་རྣམས། ཧེ་རུ་ཀ་ཞལ་གཅིག་ཕྱག་གཉིས་

པར་བསྐྱེད། སླར་ཡང་ཐུགས་ཀའི་ཧཱུཾ་གི་འོད་ཟེར་གྱིས་རྒྱལ་བ་ཐམས་ཅད་སྤྱན་དྲངས། 

རང་གི་ཞལ་ནས་ཞུགས། ཐུགས་ཀར་རྗེས་ཆགས་ཀྱི་མེས་ཞུ་བའི་བྱང་ཆུབ་ཀྱི་སེམས་རྡོ་

རྗེའི་ལམ་ནས་བབས་པས་སློབ་མ་ཡུམ་གྱི་པདྨར་གནས་པ་རྣམས་ལ་དབང་བསྐུར། རེ་རེ་

ནས་ཡུམ་གྱི་པདྨ་ནས་ཕྱུང་སྟེ་དཀྱིལ་འཁོར་གྱི་ཤར་སྒོར་བཞག་གོ །

གསུམ་པ་(གསོལ་བ་གདབ་ཅིང་འཛིན་དུ་གཞུག་པ་)ནི། དེ་ནས་སློབ་མས་མཎྜལ་ཕུལ་ཏེ། དགའ་ཆེན་ཁྱོད་

བདག་སྟོན་པ་བས།། སློབ་དཔོན་ཁྱོད་ནི་དགོངས་སུ་གསོལ།། བྱང་ཆུབ་ཆེན་པོའ་ིཚུལ་

བསྟན་པ།། མགོན་པོ་ཆེན་པོ་བདག་འཚལ་ལོ།། དམ་ཚིག་དེ་ཉིད་བདག་ལ་སྩོལ།། བྱང་

ཆུབ་སེམས་ཀྱང་བདག་ལ་སྩོལ།། སངས་རྒྱས་ཆོས་དང་དགེ་འདུན་ཏེ།། སྐྱབས་གསུམ་

དག་ཀྱང་བདག་ལ་སྩོལ།། ཐར་པ་ཆེན་པོའ་ིགྲོང་མཆོག་ཏུ།། མགོན་པོ་བདག་ནི་འཇུག་

པར་འཚལ།། ཞེས་པ་ལན་གསུམ་གྱིས་གསོལ་བ་གདབ་བོ།། དེ་ནས་སློབ་མ་གཅིག་གཙོ་བོར་བྱས་ཏེ་འདི་སྐད་

དུ༑ བུ་ཚུར་ཤོག་ཅིག་ཐེག་ཆེན་པོ།། གསང་སྔགས་སྤྱོད་ཚུལ་ཆོ་ག་ནི།། ཁྱོད་ལ་ཡང་དག་

བསྟན་པར་བྱ།། ཁྱོད་ནི་ཚུལ་ཆེན་སྣོད་ཡིན་གྱི།། སྐུ་གསུང་ཐུགས་ཀྱི་རྡོ་རྗེ་ཅན།། དུས་

གསུམ་འབྱུང་བའི་སངས་རྒྱས་རྣམས།། རྡོ་རྗེ་སྔགས་ཀྱི་མཐུ་ཡིས་ནི།། ཡེ་ཤེས་མཉམ་

མེད་ཡང་དག་བརྙེས།། གསང་སྔགས་སྦྱོར་བ་མཉམ་མེད་པ།། གང་གིས་ཤཱཀྱ་སེངྒེ་

སོགས༑༑ མཆོག་རྣམས་ཀྱིས་ནི་བདུད་ཀྱི་སྡེ།། མི་བཟད་ཆེན་པོ་སྟོབས་ཆེན་བཅོམ།། 

འཇིག་རྟེན་རྗེས་འཇུག་རྟོགས་ནས་ནི།། འཁོར་ལོ་བསྐོར་ནས་མྱ་ངན་འདས།། དེ་བས་

ཀུན་མཁྱེན་ཐོབ་བྱའི་ཕྱིར།། བུ་ཡིས་བློ་གྲོས་འདི་གྱིས་ཤིག །ཅེས་བྱ་བའི་དོན་བཤད་ལ། སྔར་

སྔགས་ལ་མོས་པ་སྐྱེས་པ་དེ་མི་འགྱུར་བའི་བརྟན་པོར་1བྱའོ།། 

བཞི་པ་(སྡོམ་པ་བཟུང་ཞིང་བྱིན་གྱིས་བརླབ་པ་)ནི། དེ་ནས་ཐེག་ཆེན་གོང་འོག་ཐམས་ཅད་ཀྱི་ཐུན་མོང་གི་བྱང་

སེམས་ཀྱི་འཇུག་སྡོམ་འཛིན་པའི་ཆོ་གའི་དོན་ལེགས་2པར་བརྡ་སྤྲད་ལ། དཀོན་མཆོག་གསུམ་ལ་བདག་

སྐྱབས་འཆི།། སྡིག་པ་ཐམས་ཅད་སོ་སོར་བཤགས།། འགྲོ་བའི་དགེ་ལ་རྗེས་ཡི་རང།། 

སངས་རྒྱས་བྱང་ཆུབ་ཡིད་ཀྱིས་བཟུང་།། ཞེས་ལན་གསུམ་རྗེས་སུ་བཟླས་པས་སེམས་བསྐྱེད་པ་བཟུང་

ཞིང་༑ དེའི་རྗེས་སུ་སློབ་དཔོན་གྱིས། གོང་ནས་གོང་གི་སྡོམ་པ་ནི།། བུ་ཁྱོད་ཀྱིས་ནི་བསྲུང་བྱ་

སྟེ༑༑ གྲོལ་བའི་རྒྱུ་ནི་དེ་ལས་གཞན།། ཐབས་ནི་ཅི་ཡང་ཡོད་མ་ཡིན།། ཞེས་སྡོམ་པ་འཛིན་པར་

བསམས་ནས། རིགས་ལྔ་སྤྱི་དང་ཁྱད་པར་གྱི་དམ་ཚིག་དང་སྡོམ་པ་བྱང་ཆུབ་མ་ཐོབ་བར་དུ་ལེགས་པར་བླངས་ནས་

བསྲུང་བའི་བློ་ཤ གས་དྲག་པོ་བསྐྱེད་དུ་བཅུག་ལ། སངས་རྒྱས་བྱང་ཆུབ་སེམས་དཔའ་ཀུན།། བདག་

ལ་དགོངས་པར་མཛད་དུ་གསོལ།། ཞེས་པ་ནས། སེམས་ཅན་མྱ་ངན་འདས་ལ་དགོད།། ཅེས་

པའི་བར་ལན་གསུམ་བླ་མའི་རྗེས་སུ་བཟླས་པས་ཐུན་མོང་མ་ཡིན་པ་སྔགས་ཀྱི་སྡོམ་པ་བཟུང་ངོ་།། དེ་ཡང་སྡོམ་

པ་གཉིས་གང་ཡང་འཛིན་འདོད་མེད་ན་དབང་གཏན་ནས་མི་བསྐུར་ཞིང་། སྡོམ་པ་ཕྱི་མ་འཛིན་འདོད་མེད་ན་རྡོ་རྗེ་

སློབ་དཔོན་གྱི་དབང་ཡན་ཆད་བསྐུར་དུ་མི་རུང་བར་གསུངས་པས། སློབ་མ་ལ་སྡོམ་པ་འཛིན་འདོད་བསྐྱེད་པའི་བརྡ་

ལེགས་པར་འཕྲོད་པ་དང་། སློབ་དཔོན་སྡོམ་ལྡན་གྱིས་ཆོ་ག་བྱ་བ་ཤིན་ཏུ་གལ་ཆེ་ལ། སྡོམ་བཟུང་གི་ཆོ་ག་ནི་གྲགས་

ཆེ་བས་མ་བྲིས་སོ།། དེ་ནས་ལས་སྔགས་ཀྱིས་བསྲུངས་ཏེ། སློབ་མའི་སྙིང་ཁར་རྡོ་རྗེ་སྔོན་པོ་རྩེ་ལྔ་པའི་

ལྟེ་བར་ཧཱུཾ་ནག་པོ། མགྲིན་པར་པདྨ་དམར་པོ་འདབ་མ་བརྒྱད་པའི་ལྟེ་བར་ཨཱཿདམར་པོ། 

སྤྱི་བོར་འཁོར་ལོ་དཀར་པོ་རྩིབས་བརྒྱད་པའི་ལྟེ་བར་ཨོཾ་དཀར་པོས་མཚན་པར་བརྡ་སྤྲད་

ཅིང་བསམས་ལ། སློབ་དཔོན་གྱི་ལག་པ་གཡས་པ་རྡོ་རྗེ་དང་བཅས་པས་སློབ་མའི་གནས་གསུམ་དུ་མས་རིམ་གྱིས་

༡ བསྟན་པར་བྱའོ།།  དབུས་དཔར།

༢ ཆོ་གའི་ལེགས་  སྐུ་འབུམ་དཔར་མ།

དྲིའི་ཐིག་ལེ་བྱ་ཞིང་། ཧཱུཾ་ཨཱཿཨོཾ་ཞེས་བརྗོད་དེ་བྱིན་གྱིས་བརླབ་བོ།། དེ་ནས། དུས་འདི་ནས་ནི་བཟུང་ནས་

སུ༑༑ འཁོར་བའི་ཉེས་པས་མ་གོས་པར།། མཆོད་པ་ཐམས་ཅད་དང་ལྡན་པས།། དུས་ཀུན་

དུ་ནི་བདེ་བར་མནོས།། ཞེས་བརྗོད་ལ། སློབ་མའི་མགོ་བོར་མེ་ཏོག །མདུན་དུ་མར་མེ་དང་སྤོས། སྙིང་ཁར་

དྲིའི་བྱུག་པ་རྣམས་རང་རང་གི་མཆོད་སྔགས་ཀྱིས་སྦྱིན་ནོ།། 

ལྔ་པ་(སོ་ཤིང་དོར་ཏེ་ཁྱོར་ཆུ་སོགས་སྦྱིན་པ་)ནི། འོ་མ་ཅན་གྱི་ཤིང་ཧ་ཅང་སྦོམ་པ་དང་ཕྲ་བ་མ་ཡིན་པ། དྲང་

ཞིང་ཚིགས་མེད་པ། མ་གས་ཤིང་རྨ་མེད་པ། མགོ་མཇུག་མཉམ་པ། དྲིའི་ཆུས་བཀྲུས་ཤིང་བདུག་པས་བདུགས་ལ། 

སོར་བཅུ་གཉིས་པ་རྩེ་མོར་མེ་ཏོག་བཅིངས་པ་ལས་ཐམས་ཅད་པ་བཟླས་ཏེ་སློབ་མ་ལ་བྱིན། ས་གཞི་ལ་ལས་ཐམས་

ཅད་པ་བཟླས་ཏེ་དྲི་བཟང་དང་བ་བྱུང་གིས་བའི་ཀོ་བའི་སྲབ་མཐུག་ཙམ་པ་ཁྲུ་བཞི་པ་1གྲུ་བཞིར་བྱུགས་པའི་མཎྜལ་

བྱས་ནས། སློབ་མ་ཁ་ཤར་རམ་བྱང་དུ་ཕྱོགས་པས་སོ་ཤིང་གི་རྩེ་མོ་ནས་ཅུང་ཟད་འཆོས་ཏེ་སྐྱོན་དག་པར་བསམས་

ལ༑ ཨོཾ་བཛྲ་ཧཱ་ས་ཧ། ཞེས་བརྗོད་དུ་གཞུག་ཅིང་། མིག་གྱེན་དུ་བལྟས་ཏེ་བལྟོས་པ་མེད་པར་མཎྜལ་གྱི་སྟེང་དུ་

དྲང་པོར་འདོར་དུ་2གཞུག །དེའི་ཚེ་རྩེ་མོ་བླ་མ་ལ་བསྟན་ན་མཆོག །ཤར་བྱང་ནུབ་ལྷོ་སྟེང་འོག་

ཏུ་ཕྱོགས་ན་རིམ་བཞིན་ཞི་རྒྱས་དབང་དྲག་རིག་འཛིན་ས་འོག་གི་དངོས་གྲུབ་འགྲུབ་ཅིང། 

ཕྱི་རོལ་དུ་ལྷུང་ན་དངོས་གྲུབ་མེད་དོ།། དེ་ནས། བཾ་ལས་3བྱུང་ཞིང་ལས་ཐམས་ཅད་པ་བཟླས་པའི་

དྲི་ཆུ་ཁྱོར་བ་གསུམ། ཨོཾ་ཧྲཱིཿབི་ཤ དྡྷཱཿསརྦ་དྷརྨཱཿསརྦ་པཱ་པཾ་ནི་ཙཱ་ཨ་སྱ་ཤོ་དྷ་ཡ་སརྦ་བི་ཀལྤཱ་ན་

ཨ་པ་ནཱ་ཡ་ཧཱུཾ། ཞེས་བརྗོད་ཅིང་བླུད་ལ། སྒོ་གསུམ་གྱི་སྐྱོན་དང་རྣམ་པར་རྟོག་པ་ཐམས་ཅད་

བསལ་བར་བསམ་མོ།། དེ་ནས། ཧཱུཾ་ལས་བྱུང་བའི་སྐུད་པ་དམར་པོ་སློབ་མའི་ལུས་ཚད་གསུམ་བལྟབ་

བྱས་ཏེ་བསྒྲིལ་བ་ལ་ལས་ཐམས་ཅད་པ་ལན་བདུན་བཟླས་ལ། མདུད་པ་གསུམ་བྱས་ཏེ། སློབ་མའི་དཔུང་པ་གཡས་

གཡོན་གང་ཡང་རུང་བ་ལ། ཨོཾ་བུདྡྷ་མཻ་ཏྲི་4རཀྵཿརཀྵ་སརྦཱ་ན་སྭཱཧཱ། ཞེས་བརྗོད་ཅིང་རང་ཉིད་ཀྱིས་བཅིངས་

༡ གྲུ་བཞི་པ་  གཙང་དཔར།

༢ དོར་དུ་  སྐུ་འབུམ་དཔར་མ།

མདོར་དུ་  གཙང་དཔར།

༣ གཾ་ལས་  གཙང་དཔར།

༤ མཻཏྲི་  སྐུ་འབུམ་དཔར་མ། 

ལ༑ ལས་ཐམས་ཅད་པས་བསྲུང་བར་བྱའོ།། དེ་ནས། ཀུ་ཤ ་རྩ་བ་དང་རྩེ་མོ་མ་ཉམས་པ། མང་བ་ཧཱུཾ་

ལས་བྱུང་ཞིང། དེ་དང་ལས་ཐམས་ཅད་པ་བཟླས་པ་སྟན་གྱི་དོན་དང། ཀུ་ཤ་ཉུང་བ་དྷཱིཿལས་བྱུང་

ཞིང་༑ དེ་དང་ལས་ཐམས་ཅད་པ་བཟླས་པ་སྔས་ཀྱི་དོན་དུ། ཨོཾ་བཛྲ་ཏིཀྵ་ཎ་བཾ།1 ཞེས་བརྗོད་ཅིང་

སློབ་མའི་ཐལ་མོ་གཉིས་ཀྱི་བར་དུ་སྦྱིན་པ་ནི་བཀྲ་ཤིས་པའི་རྨི་ལམ་མི་འཁྲུལ་བའི་དོན་

དུའོ།། 

དྲུག་པ་(ཆོས་བཤད་དེ་སྤྲོ་བ་བསྐྱེད་པ་)ནི། འཇིག་རྟེན་དུ་ནི་ཀུན་མཁྱེན་རྣམས།། ཨུ་དུམ་ཝཱ་

རའི་མེ་ཏོག་བཞིན།། རྒྱ་ལམ་ན་ནི་རེས་འགའ་ཞིག །འབྱུང་འགྱུར་ཡང་ནི་མི་འབྱུང་ངོ་།། 

གསང་སྔགས་སྤྱོད་པའི་ཚུལ་འབྱུང་བ།། དེ་བས་ཀྱང་ནི་དཀོན་པ་སྟེ།། གང་གིས་སེམས་

ཅན་མཉམ་མེད་དོན།། མྱ་ངན་མི་འདའ་བྱེད་པར་ནུས།། བསྐལ་པ་བྱེ་བ་དུ་མ་རུ།། སྔོན་

དུ་སྡིག་པ་བྱས་པ་གང་།། དཀྱིལ་འཁོར་འདི་འདྲ་མཐོང་མ་ཐག །དེ་དག་ཐམས་ཅད་ཟད་

འགྱུར་ན།། གྲགས་པ་མཐའ་ཡས་སྔགས་སྤྱོད་པའི།། ཚུལ་ལ་གནས་ན་སྨོས་ཅི་དགོས།། 

སྐྱོབ་པའི་གསང་སྔགས་བཟླས་ན་ནི།། གོ་འཕང་བླ་ན་མེད་པར་འགྱུར།། གང་དག་སྤྱོད་

པའི་མཆོག་འདི་ལ།། བློ་གྲོས་ཤིན་ཏུ་མི་གཡོ་ན།། སྡུག་བསྔལ་ཐམས་ཅད་འབྱུང་བ་ཡི།། 

ངན་འགྲོ་དེ་ཡིས་གཅོད་པར་འགྱུར།། བདག་ཉིད་ཆེན་པོ་ཁྱེད་རྣམས་ཀྱིས།། རྙེད་པ་མཉམ་

མེད་དེ་རིང་རྙེད།། གང་ཕྱིར་རྒྱལ་བ་སྲས་བཅས་པས།། བསྟན་པ་འདི་ལ་ཁྱེད་རྣམས་

ཀུན༑༑ ཡོངས་སུ་བཟུང་སྟེ་སྐྱེ་བཞིན་པར།། བདག་ཉིད་ཆེན་པོ་ཁྱེད་གནས་ཏེ།། དེའི་ཕྱིར་

ཁྱེད་རྣམས་ཐེག་ཆེན་ལ།། སང་ནི་རབ་ཏུ་སྐྱེ་བར་འགྱུར།། ཐེག་པ་ཆེན་པོ་ཆེར་འབྱུང་

བའི༑༑ ལམ་མཆོག་འདི་ནི་དཔལ་དང་ལྡན།། ཁྱེད་རྣམས་དེར་ནི་དོང་བས་ན།། རང་བྱུང་

སྐལ་བ་ཆེན་པོ་པ།། འཇིག་རྟེན་ཐམས་ཅད་མཁྱེན་པ་ཡི།། དེ་བཞིན་གཤེགས་པ་རྣམས་

མེ་ཏྲི་  དབུས་དཔར།

༡ ཎ་བ།  སྐུ་འབུམ་དཔར་མ།

སུ་འགྱུར།། ཅེས་པའི་དོན་བཤད་ལ་སྤྲོ་བ་བསྐྱེད་དོ།། དེ་ནས་སློབ་མ་ལ་ཡབ་ཀྱི་གོ་ཆ་དྲུག་1འགོད་ཅིང་། ཞལ་

བཞི་པའི་སྔགས་ཀྱིས་བསྲུང་། ལས་ཐམས་ཅད་པ་བཟླས་པའི་དོན་དུ་བྱིན་ལ། དཀྱིལ་འཁོར་གྱི་ཁང་པའམ། གཞན་

དུ༑ ཀུ་ཤ་ཆེ་བ་སྟན། ཆུང་བ་སྔས་སུ་ཆུག་ལ། སེང་གེའི་ཉལ་སྟབས་ཀྱིས། ཤར་ཕྱོགས་

སམ་སོ་ཤིང་དོར་བ་མགོ་གང་དུ་བལྟས་པའི་ཕྱོགས་སུ་མགོ་སྟོན་ལ་ཉོལ་ཅིག །དེ་ལྟར་

བྱས་ནས་ནམ་གྱི་ཆ་བཞིའི་ཐ་མ་ལ་རྨི་ལམ་བརྟགས་ཏེ་ནང་པར་ང་ལ་སྨྲོས་ཤིག །ཅེས་བསྒོ། 

རང་ཉིད་དཀྱིལ་འཁོར་གྱི་ཁང་པར་ཞུགས་ཏེ། ལས་ཐམས་ཅད་པ་བཟླས་ཤིང། ནང་པར་སྔ་བར་ལངས་ཏེ། སློབ་མ་

རྣམས་ལ་རྨི་ལམ་དྲིས་པས། དཀོན་མཆོག་གསུམ་དང་མཛའ་བཤེས་མཐོང་བ་སོགས་བཟང་ན་སྤྲོ་བ་བསྐྱེད། རི་ལས་

ལྷུང་བ་སོགས་ངན་ན། མཁའ་འགྲོ་དང་ཞིང་སྐྱོང་ལ་གཏོར་མ་ཕུལ་ནས་གསོལ་བ་གདབ་པ་དང་། གོ་ཆ་དང་བསྲུང་

འཁོར་དང་། ཞི་བའི་སྦྱིན་སྲེག་ལ་སོགས་པ་བྱས་ལ་ལྡོག་གོ །དེ་ནས་སློབ་དཔོན་གྱིས་དཀྱིལ་འཁོར་ལ་མཆོད་ཅིང་

བསྟོད་ནས། སྔར་ས་ཆོག་ཏུ་བཤད་པའི་སྔགས་དང་ཕྱག་རྒྱས། སྟ་གོན་གྱི་དཀྱིལ་འཁོར་མདུན་གྱི་ནམ་

མཁའ་ལ་བཞུགས་པར་གྱུར། ཅེས་བརྗོད་ཅིང་བཏེག་གོ །2ལྭ་བ་པས་ལྷ་སྟ་གོན་གྱི་སྐབས་ཀྱི་ལྷ་ལ་གསོལ་

བ་གདབ་པ་ཟིན་མ་ཐག་འདེགས་པར་གསུངས་ལ། ཕྲེང་བར་3སློབ་མ་སྟ་གོན་བྱས་པའི་མཇུག་ཏུ། དེའི་ནུབ་འདེགས་

པར་བཤད་པས་གང་བྱས་ཀྱང་རུང་ངོ་།། 

གསུམ་པ་དངོས་གཞིའི་ཆོ་ག་ལ་གསུམ། ཡེ་ཐིག་གདབ་ཅིང་ཚོན་དགྱེ་བ། བུམ་པ་དགོད་ཅིང་དཀྱིལ་འཁོར་

བརྒྱན་པ། བསྒྲུབས་ཤིང་མཆོད་ནས་དབང་བསྐུར་བའོ།། དང་པོ་(ཡེ་ཐིག་གདབ་ཅིང་ཚོན་དགྱེ་བ་)ལ། ཡེ་ཐིག་གདབ་པ། 

ཚོན་དགྱེ་བ། བགེགས་བཟློག་ཐབས་སོ།། 

དང་པོ་(ཡེ་ཐིག་གདབ་པ་)ལ།4 ཐིག་སྐུད་ཀྱི་རྒྱུ་སྔར་དང་འདྲ་བ་ལ་དྲི་བཟང་དང་། ཡུངས་ཀར་གྱི་ཕྱེ་མ། བདུད་

རྩི་ལྔ་དང་བཅས་པ་བསྲེས་པའི་ཚོན་རྩི་ལྔས་ཁ་བསྒྱུར་བའི་ཐིག་སྐུད་ལྔ་ཚན་ལྔ་སློབ་དཔོན་གྱི་ལག་པ་གཡོན་པའི་

༡ གོ་ཆ་དྲུད་  གཙང་དཔར།

༢ བཏག་གོ  གཙང་དཔར།

༣ འཕྲེང་བར་  དབུས་དཔར། གཙང་དཔར།

༤ དང་བོ་ནི།  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།400

སོར་མོའ་ིརྩེ་མོ་ནས་མཐེ་བོའ་ིརྩ་བའི་བར་དུ་ནག་དཀར་སེར་དམར་ལྗང་བའི་རིམ་པས་བཀོད་ལ། ཧཱུཾ་བྲུཾ་ཨཾ་ཛྲིཾ་

ཁཾ༑ ཞེས་བརྗོད་ནས་བརྐྱང་བའི་སྣེ་མོ་ནས་སློབ་མས་ཀྱང་སྔགས་དེ་དག་བརྗོད་དེ་དྲངས་ནས་བཟུང་ལ། ཐིག་

སྐུད་ཀྱི་ནང་གི་མཐའ་གཉིས་དང་དབུས་སུ་ཨོཾ་ཨཱཿཧཱུཾ་གིས་མཚན་པར་གྱུར། ཁཎྜ་རོ་ཧིས་

བསང་༑ སྭ་བྷཱ་ཝས་ཐིག་སྐུད་སྟོང་པ་ཉིད་དུ་གྱུར། སྟོང་པའི་ངང་ལས་ཐིག་སྐུད་ནག་པོ་ཧཱུཾ་

ལས་མི་བསྐྱོད་པ། དཀར་པོ་བྲུཾ་ལས་རྣམ་སྣང་། སེར་པོ་ཨཾ་ལས་རིན་འབྱུང་། དམར་པོ་ཛྲིཾ་

ལས་འོད་དཔག་མེད། ལྗང་ཁུ་ཁཾ་ལས་དོན་གྲུབ་ཀྱི་ངོ་བོར་གྱུར། ནམ་མཁར་བཞུགས་སུ་

གསོལ་བའི་ཧེ་རུ་ཀ་དང་སྙིང་པོའ་ིརྣལ་འབྱོར་མ་བཞིའི་ཐུགས་ཀར་ཧཱུཾ་བྲུཾ་ཨཾ་ཛྲིཾ་ཁཾ་ལས་

གྲུབ་པའི་ཡེ་ཤེས་ཀྱི་ཐིག་སྐུད་འོད་ཟེར་ལྔའི་རང་བཞིན་ཅན་དུ་གྱུར། ཨོཾ་ཨཱཿཨཀྵོ་བྷྱཿབཛྲ་

སཱུ་ཏྲ་མེ་པྲ་ཡཙྪ་མཧཱ་མཎྜ་ལ་སཱུ་ཏྲ་ཎཱ་ཡ་ཧཱུཾ། ཞེས་པ་དང་། ཨཀྵོ་བྷྱའི་གནས་སུ། ཤཱ་ཤྭ་ཏ་དང་། རཏྣ་

སཾ་བྷཱ་ཝ་དང་། ཨ་མྲྀ་ཏ་བྷཱ་ཝ་དང་། ཨ་མོ་གྷ་སིདྡྷ་ཞེས་སྦྱར་ནས། རིམ་པ་ལྟར་རིགས་ལྔ་ལ་གསོལ་བ་

གདབ༑ རང་གི་མིག་གཉིས་ཛཿཛཿལས་ཉི་མ་དང་ཟླ་བ་སེར་པོར་གྱུར། མིག་གཉིས་ཀྱི་རྫི་མ་མྱུར་

དུ་འདེགས་ཤིང་རྡེབ་པ་དང་དུས་མཉམ་དུ། ཨོཾ་དཔྟི་དྲིཥྜཱི་ཨཾ་ཀུ་ཤ་ཛཿའབར་བའི་ལྟ་སྟངས་ལྕགས་

ཀྱུ་ལྟ་བུས་བཀུག་པའི་ཡེ་ཤེས་ཀྱི་ཐིག་རང་རང་གི་ས་བོན་གྱི་ཡི་གེའི་གཟུགས་ཧེ་རུ་ཀ་

ལ་སོགས་པ་ལྔའི་ཐུགས་ཀ་ནས་བཏང་བ་ལག་པའི་ཐིག་སྐུད་སོ་སོ་ལ་ཐིམ་པར་གྱུར། 

ཨོཾ་ཨཱཿཨ་ནྱོ་ནྱ་ཨ་ནུ་གཱ་ཏ། སརྦ་དྷརྨཱཿསྥ་ར་སྥ་ར། ཨ་ནུ་པྲ་བིཥྚ་སརྦ་དྷརྨཱཿཨ་ཏྱནྟ་ཨ་ནུ་

པྲ་བིཥྚཿསརྦ་དྷརྨཱཿཨོཾ་ཨཱཿཧཱུཾ། ཧཱུཾ་བྲུཾ་ཨཾ་ཛྲིཾ་ཁཾ་ཞེས་བརྗོད་ཅིང། དང་པོ་ལྔ་ཚན་རེ་རེ་བསྒྲིལ། དེ་ནས་ལྔ་

ཚན་ལྔ་ཀ་བསྡོམས་ཏེ་1བསྒྲིལ་ནས་སྣོད་གཙང་མར་བཞག་པའི་མདུན་དུ་ལེགས་པར་བཤམས་པའི་མཆོད་པ་བསང་

སྦྱངས་བྱིན་གྱིས་བརླབས་ནས། ཨོཾ་ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཆུ་གཉིས་ནས་རོལ་

མོའ་ིབར་ཕུལ་ལ། ཨོཾ་ཤྲཱི་ཧེ་རུ་ཀ་ཨོཾ་ཨཱཿཧཱུཾ། ཞེས་ནང་མཆོད་ཕུལ་ཏེ། དྲིལ་བུ་འཛིན་པས། ཆོས་དབྱིངས་

རྣམ་དག་སོགས་ཀྱིས་བསྟོད། ཁཎྜ་རོ་ཧིས་བསྲུངས། མིག་གཡས་པ་མ་ལས་ཉི་མ་ཞེས་པ་ནས། 

༡ བསྡོམ་ཏེ་  སྐུ་འབུམ་དཔར་མ།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  401

ཨོཾ་ཨཱཿཧཱུཾ་ཕཊ་སྭཱཧཱ། ཞེས་བརྒྱ་རྩ་བརྒྱད་བཟླས་ཏེ་ལྷག་གནས་བྱའོ།། ཞེས་པའི་བར་ཐམས་ཅད་ལས་ཐིག་གི་

སྐབས་ལྟར་བྱའོ།། དེ་ནས་དཀྱིལ་འཁོར་གྱི་མཐའ་ཐམས་ཅད་དྲི་བཟང་གི་ཆུས་བྱུག་ཅིང་། ཨོཾ་སརྦ་སཾ་ཤོ་དྷ་ནི་

ཧཱུཾ་ཕཊ། ཅེས་བཟླས། དེ་ནས་རང་དང་སློབ་མ་དཀྱིལ་འཁོར་གྱི་ནུབ་དང་ཤར་དུ་གནས་པས་ནམ་མཁའི་དཀྱིལ་

འཁོར་ལ་མཆོད་བསྟོད་ལས་ཐིག་གི་སྐབས་ལྟར་བྱ། རང་ཉིད་ཧེ་རུ་ཀ་དང་སློབ་མ་ཕག་མོར་གསལ་

བའི་མིག་གཉིས་ཛཿཛཿལས་ཉི་མ་དང་ཟླ་བ་འོད་ཟེར་སེར་པོ་ཅན་དུ་གྱུར། ཛྫཿཛྫཿཛྫཿཞེས་

བརྗོད་ཅིང་ཐིག་སྐུད་ཀྱི་སྣེ་མོ་རང་གི་ལྟེ་བའི་ཐད་ནས་སློབ་མ་ལ་གཏད། སློབ་མས་ཀྱང་ཛྫཿགསུམ་བརྗོད་ནས་དྲངས་

ཏེ་ལྟེ་བའི་ཐད་དུ་རྡོ་རྗེ་ཁུ་ཚུར་གྱིས་བཟུང་། རང་གི་ལག་པ་གཡས་པ་རྡོ་རྗེ་དང་བཅས་པའི་མཐེ་བོང་དང་མིང་མེད་

ཀྱིས་ཐིག་སྐུད་སྟེང་ནས་འོག་ཏུ་བཟུང་ལ། འོག་ཏུ་བཟུང་ནས་སྟེང་དུ་གདབ་ཅིང། མཐེབ་མཛུབ་ཀྱིས་སེ་གོལ་གྱི་སྒྲ་

བྱས་ནས། ཨོཾ་བཛྲ་ས་མ་ཡ་སཱུ་ཏྲཾ་མཱ་ཏི་ཀྲ་མ་ཧཱུཾ་ཧཱུཾ་བྲུཾ་ཨཾ་ཛྲིཾ་ཁཾ། ཐིག་གི་སྒྲས། སེམས་ཅན་

དོན་དུ་ཁྱེད་རྣམས་ཀྱི།། དུས་ཡིན་དེ་ཕྱིར་འདིར་བྱོན་ཅིག །ཅེས་བསྐུལ་བས། ནམ་མཁའ་

ཁྱབ་པའི་སངས་རྒྱས་རྣམས་བྱོན་ཏེ་ཐིག་སྐུད་ལ་ཐིམ་པར་གྱུར། ཅེས་བརྗོད་ཅིང་བསམས་1ནས། 

དེ་མ་ཐག་དཔོན་སློབ་གཉིས་ཀའི་ལག་པ་ས་ལ་མཉམ་དུ་ཕབ་སྟེ། ཚངས་ཐིག་དང་པོ་དུར་ཁྲོད་ཀྱི་མཐའི་བར་དུ་ས་ལ་

གདབ༑ ཐིག་གི་སྒྲས་སངས་རྒྱས་རྣམས་བསྐུལ་ཏེ་བྱོན་ནས་ཐིག་སྐུད་ལ་ཐིམ་ཞིང། ངོ་བོ་

ཡེ་ཤེས་ལ་རྣམ་པ་སྲད་བུ་ཁ་དོག་ལྔར་སྣང་བའི་ཐིག་སྐུད་རེ་ཆད་ནས་ལས་ཐིག་ལ་ཐིམ་

པར་གྱུར། ཅེས་བརྗོད་ཅིང་བསམས། ཚུལ་དེ་ཁོ་ནས་ལྷོ་བྱང་གི་ཚངས་ཐིག་གདབ། ཐིག་ལྷག་མ་ནམ་མཁའ་ལ་

མི་འདེབས་པར། ལས་ཐིག་ཐམས་ཅད་ཀྱི་ཐོག་ཏུ་ས་ལ་གདབ་པར་བྱ་སྟེ། དེ་དག་ཐམས་ཅད་ལ་རྐང་པ་བྱིན་རླབས། 

འདུག་སྟངས། སྐོར་ཕྱོགས་རྣམས་ལས་ཐིག་གི་སྐབས་སུ་བཤད་པ་ཇི་ལྟ་བ་བཞིན་བྱ། དེ་ནས་ཐིག་སྐུད་ལ་སྔར་ལྟར་

མཆོད་ཅིང་བསྟོད་ནས། ཐིག་སྐུད་ཀྱི་ཡེ་ཤེས་པ་ནམ་མཁའི་ཧེ་རུ་ཀ་ལ་སོགས་པ་ལྔའི་ཐུགས་

ཀར་གཤེགས་པར་གྱུར། ཅེས་བརྗོད་ཅིང་བསམ་པར་བྱ་ལ། ཐིག་སྐུད་རྙིང་པ་མི་འགོམ་པའི་གནས་སུ་བཞག་

གོ༑ ཡེ་ཐིག་ཐེབས་ནས་ཐིག་ལ་འགོམ་པ་དང་ཚོན་བྱིན་རླབས་ཅན་ལ་འགོམ་དགོས་བྱུང་ན། ཨོཾ་བཛྲ་བེ་ག་ཨ་

༡ བརྗོད་བསམས་ སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།402

ཀྲ་མ་ཧཱུཾ། ཞེས་ངག་ཏུ་བརྗོད་ལ། ཡིད་ཀྱི་ཡེ་ཤེས་ཀྱི་ཐིག་ཚོན་ནམ་མཁར་1བཏེག་ལ་བྱ་ཞིང་། རྗེས་སུ་ཕབ་ལ་

བསྟིམ་མོ།། 

གཉིས་པ་(ཚོན་དགྱེ་བ་)ལ་གསུམ། ཚོན་བྱིན་གྱིས་བརླབ་པ། རྟེན་གྱི་དཀྱིལ་འཁོར་བྲི་བ། ཕྱག་རྒྱ་དགོད་པའོ།། 

དང་པོ་(ཚོན་བྱིན་གྱིས་བརླབ་པ་)ནི། རབ་རིན་པོ་ཆེའི་ཕྱེ་མ། འབྲིང་འབྲས་ལ་སོགས་པའི་ཕྱེ་མ། ཐ་མ་སའི་ཁམས་ལ་

སོགས་པ་ལས་བྱས་པའི་ཚོན་སྣ་ལྔ་མི་རུས་ཀྱི་ཕྱེ་མ་དང་སྦགས་ཤིང་། སྣོད་གཙང་མར་སོ་སོར་བཞག་པའི་ནག་

དཀར་སེར་དམར་ལྗང་ཁུ་རྣམས་ལ་རིམ་པ་བཞིན། ཧཱུཾ་བྲུཾ་ཨཾ་ཛྲིཾ་ཁཾ་གི་ཡི་གེ་བྲིས་ཏེ། སྣོད་ལྔ་ཕྱོགས་མདོག་གི་རིམ་

པ་ལྟར་བཀོད་དེ། ཁཎྜ་རོ་ཧིས་བསང་། ཤཱུ་ནྱ་ཏཱས་རྡུལ་ཚོན་རྣམས་སྟོང་པ་ཉིད་དུ་གྱུར། སྟོང་པའི་

ངང་ལས། རྡུལ་ཚོན་ནག་པོ་ཧཱུཾ་ལས་མི་བསྐྱོད་པ། དཀར་པོ་བྲུཾ་ལས་རྣམ་སྣང་། སེར་པོ་

ཨཾ་ལས་རིན་འབྱུང་། དམར་པོ་ཛྲིཾ་ལས་འོད་དཔག་མེད། ལྗང་ཁུ་ཁཾ་ལས་དོན་གྲུབ་ཀྱི་ངོ་

བོར་གྱུར། རང་གི་མིག་གཉིས་ཛྫཿཛྫཿལས་ཉི་མ་དང་ཟླ་བ་སེར་པོར་གྱུར། ལྟ་སྟངས་སྔར་ལྟར་

བྱ་ཞིང་། ཨོཾ་དཱིཔྟ་དྲྀཥྚི་2ཨཾ་ཀུ་ཤ་ཛཿའབར་བའི་ལྟ་སྟངས་ལྕགས་ཀྱུ་ལྟ་བུས་བཀུག་པའི་ཡེ་

ཤེས་ཀྱི་ཚོན་རང་རང་གི་མདོག་ཅན་གྱི་ས་བོན་གྱི་ཡི་གེའི་གཟུགས་ཧེ་རུ་ཀ་ལ་སོགས་

པ་ལྔའི་ཐུགས་ཀ་ནས་བཏང་བ་ཚོན་སོ་སོ་ལ་ཐིམ་པར་གྱུར། ཨོཾ་བཛྲ་ཙི་ཏྲ་ས་མ་ཡ་ཧཱུཾ། 

ཞེས་བརྒྱ་རྩ་བརྒྱད་བཟླས། འབར་བའི་ལྟ་སྟངས་ཀྱིས་གཟི་བརྗིད་བསྐྱེད་ཅིང། རྡུལ་ཚོན་རྣམས་ལ་ཧི་ཡིག་བཀོད་ལ། 

བདེན་པ་གང་གིས་སེམས་ཅན་རྣམས་རྡུལ་ཚོན་མང་ཞིང་སངས་རྒྱས་བཅོམ་ལྡན་འདས་

རྣམས་སེམས་ཅན་ལ་ཆགས་པ་དང་རྗེས་སུ་ཆགས་པའི་བདེན་པ་དེས་རྡུལ་ཚོན་རྣམས་

འབར་བར་གྱུར་ཅིག །ཅེས་བདེན་པའི་བྱིན་བརླབས་བྱ་ཞིང་། རྡུལ་ཚོན་རྣམས་མང་པོར་འཕེལ་བར་

བསམ་མོ།། དེ་ནས་རྡུལ་ཚོན་ལ་སྔར་ཡེ་ཐིག་གི་སྐབས་ལྟར་མཆོད་ཅིང་བསྟོད་པར་བྱའོ།། 

གཉིས་པ་རྟེན་གྱི་དཀྱིལ་འཁོར་བྲི་བ་ནི། སྐོར་ཐིག་གི་དུས་སུ་དབུས་སུ་ཕུར་བུ་དངོས་སུ་བཏབ་ན་ཧཱུཾ་བཞི་

པའི་སྔགས་ཀྱིས་ཕྱུང་ལ་ཚོན་གྱིས་དགང་། བསམ་གཏན་གྱིས་བཏབ་ན་ཚོན་གྱིས་བཀང་བར་མོས་པས་ཆོག་གོ ། 

༡ ནམ་མཁའ་  སྐུ་འབུམ་དཔར་མ།

༢ དྲྀ་ཥྟི་  སྐུ་འབུམ་དཔར་མ། དབུས་དཔར།

དེ་ནས་སློབ་དཔོན་དབུས་སུ་འདུག་སྟེ། ཁ་ཤར་དུ་བལྟས་ནས། ལག་པ་གཡས་པས་རྡོ་རྗེ་བཟུང་། གཡོན་པས་རྡོ་

རྗེ་ཁུ་ཚུར་གྱིས་ཚོན་བཟུང་ལ། དབང་ལྡན་ནས་བརྩམས་ཏེ་ཤར་གྱི་རྩིག་པ་སོར་བཅུ་གཉིས་ཀྱི་སྲིད་དུ་དྲང་ཞིང་

མཐོ་ལ་སྙོམས་པར་ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བའི་རིམ་པས་བྲི་བར་བྱ་ཞིང་། དེའི་ཚེ་ཚོན་གྱི་

མཚན་མ་ངན་པ་བཟློག་པའི་ཕྱིར་དུ། རྩིག་པ་ལྔ་རེ་རེ་ཞིང་འབྲི་བའི་ཐོག་མར་རྡོ་རྗེ་གསོར་དྲིལ་བུ་གསིལ་ཞིང། དེ་

ཁོ་ན་ཉིད་ཀྱི་དོན་དྲན་པར་བྱས་ཏེ། འདི་ནི་མེ་ལོང་དག་པ་སྟེ།། སེམས་ཅན་ཁམས་ནི་རབ་སྒྲོལ་

བྱེད༑༑ དཔལ་ལྡན་བདེ་ཆེན་རྒྱལ་པོ་སྟེ།། དེ་བཞིན་གཤེགས་པ་ཀུན་གྱི་གནས། ཉེས་པ་

ཀུན་ལས་རབ་གྲོལ་བ།། འཁོར་ལོའ་ིནང་དུ་ཡང་དག་གནས།། ཨོཾ་བཛྲ་ཙི་ཏྲ་ས་མ་ཡ་ཧཱུཾ། 

ཞེས་པ་དང་། མེ་ལོང་གི་གནས་སུ། མཉམ་ཉིད། སོར་རྟོག །བྱ་སྒྲུབ།1 ཆོས་དབྱིངས་སྦྱར་བ་ལྔ་རིམ་

པ་བཞིན་བརྗོད་པར་དཱ་རི་ཀ་པས་གསུངས་སོ།། ལང་ཀ་རྒྱལ་བཟང་གིས་རྩིག་པ་ལྔ་ཕྱི་ནས་རིམ་པ་བཞིན་སྔོ་སེར་

དམར་ལྗང་དཀར་བར་བཤད་ལ། ཕྲེང་བར། རྩིག་པ་ལྔ་ཕྱི་ནས་རིམ་པ་བཞིན་ལྗང་དཀར་དམར་སེར་སྔོ་བར་བཤད་

དོ༑༑ རྒྱུད་རྡོ་རྗེ་མཁའ་འགྲོ་ལས། རིམ་ལྔ་ཡོན་པོས་ནད་བསྐྱེད།2 དམའ་བས་དངོས་གྲུབ་མི་འགྲུབ་པ་སོགས་གསུངས་

པས་བག་དང་ལྡན་པར་དགྱེ་བར་བྱའོ།། རྡོ་རྗེ་ཁུ་ཚུར་གྱིས་འབྲི་མ་ནུས་ན། ཐིག་སྐུད་བཟུང་བ་ལ་དམིགས་བསལ་དུ་

དང་པོར་རྡོ་རྗེ་ཁུ་ཚུར་བཅས་ནས། ཕྱིས་ཅི་བདེར་བྱ་བར་གསུངས་པའི་རིགས་པ་སྦྱར་དུ་རུང་བར་བཞེད་དོ།། དེ་

ནས་རང་དང་སློབ་མའམ། རི་མོ་མཁན་ལ་སོགས་པས་ཅི་བདེར་དགྱེ་བར་བྱ་ཞིང་། དེ་ཡང་ཚོན་ས་ནི། དམ་ཚིག་

འཁོར་ལོའ་ིཁྱམས་ཀྱི་ཕྱོགས་མདོག་ཤར་དཀར་ལྷོ་སེར་ནུབ་དམར་བྱང་ལྗང་བར། དཱ་རི་ཀ་པ། དྲིལ་བུ་པ། ཕྲེང་བ་3 

རྣམས་ཀྱིས་བཤད་ཅིང་། རྡོ་རྗེ་མཁའ་འགྲོའ་ིརྒྱུད་ལས་ཀྱང་། “ཕྱི་རོལ་ཤར་ནི་ཤིན་ཏུ་དཀར།། ལྷོ་ནི་སེར་ཞིང་ནུབ་

ནི་དམར།། བྱང་ནི་ལྗང་ཁུར་གསུངས་པ་སྟེ།།”4 ཞེས་གསུངས་ལ། ལང་ཀ་རྒྱལ་བཟང་གིས། “རྡུལ་ཚོན་ཤར་དང་

༡ བྱ་བསྒྲུབ  དབུས་དཔར།

བྱ་བ་སྒྲུབ།  གཙང་དཔར། 

༢ ནད་བསྐྱོད།  དབུས་དཔར།

༣ འཕྲེང་བ་  དབུས་དཔར། གཙང་དཔར།

༤ སྡེ་བཀའ། རྒྱུད་འབུམ། ཁ རྡོ་རྗེ་མཁའ་འགྲོའ་ིརྒྱུད། རིམ་པར་ཕྱེ་བ་ཞེ་དྲུག་པ། ཤོག་གྲངས་༩༩བ༥ ལས་བྱུང་བ་ཅུང་མི་འདྲ་སྟེ། “ཤར་ནི་ཤིན་ཏུ་

དཀར་བའི་མདོག །ལྷོ་ནི་དམར་པོའ་ིམདོག་ཏུ་བྱ།། ནུབ་ཕྱོགས་སེར་པོར་བྱ་བ་སྟེ།། བྱང་ནི་ལྗང་ཁུ་ཉིད་དུ་བྱ།།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།404

བྱང་དང་ནི།། ནུབ་དང་ལྷོ་ཕྱོགས་ཉིད་དུ་ནི།། དེ་ལ་སོགས་པ་ཕྱོགས་ཀྱི་ཆ།། ‘ཞལ་གྱི་མདོག་ཏུ་བྱ་བའོ།།’ དཀར་པོ་

སྔོན་པོ་བསྲེས་པའི་མདོག །དབུས་ཀྱི་ཆར་ནི་བྲི་བར་བྱ།།”1 ཞེས་2ཤར་མཐིང་ཁ་སོགས་ཞལ་བཞིའི་ཁ་དོག་གིས་

དབྱེ་བས་བྱ་བར་ཡང་བཤད་དོ།། བདེ་ཆེན་འཁོར་ལོའ་ིསྣ་ཚོགས་པདྨ་ཕྱོགས་བཞི་དམར། མེ་རླུང་སེར། བདེན་བྲལ་

ལྗང་༑ དབང་ལྡན་ནག །ལྟེ་བའི་རང་མདོག་ལྗང་ཁུ་ཡིན་ཡང་སྟེང་ན་ཉི་མའི་དཀྱིལ་འཁོར་ཡོད་པས་དམར་པོ། གེ་

སར་སེར་པོ། གྲི་གུག་གི་ཕྲེང་བ་སྔོན་པོ། ཐུགས་འཁོར་གྱི་རྩིབས་དང་མུ་ཁྱུད་དང་མུ་ཁྱུད་ཀྱི་རྡོ་རྗེའི་ཕྲེང་བ་3དང་

ཀ་བ་སྔོན་པོ། ཐུགས་འཁོར་གྱི་གཞི་གསུང་འཁོར་གྱི་ལྟེ་བ་ཡིན་པས་རྩིབས་དང་མུ་ཁྱུད་ཀྱི་བར་སྟོང་རྣམས་དམར་

པོ༑ གསུང་འཁོར་གྱི་རྩིབས་དང་མུ་ཁྱུད་དང་། དེའི་པདྨའི་འཕྲེང་བ་4དང་། ཀ་བ་རྣམས་དམར་པོ། གསུང་འཁོར་གྱི་

འོག་གཞི་སྐུ་འཁོར་གྱི་ལྟེ་བ་ཡིན་པས་རྩིབས་སོ་སོའ་ིབར་རྣམས་དཀར་པོ། སྐུ་འཁོར་གྱི་རྩིབས་དང་། མུ་ཁྱུད་དང། 

དེའི་འཁོར་ལོའ་ིཕྲེང་བ་5དང་། ཀ་བ་རྣམས་དཀར་པོ། སྐུ་འཁོར་གྱི་འོག་གཞི་ནི། ཨ་བྷྱཱ་དང་། ལང་ཀ་རྒྱལ་བཟང་

གཉིས་ཀས་ཕྱོགས་མདོག་ཏུ་བཤད་པས། རྩིབས་སོ་སོའ་ིབར་སྟོང་རྣམས་ཤར་དཀར་ལྷོ་སེར་ནུབ་དམར་བྱང་ལྗང་

བའམ༑ ཤར་ནག །བྱང་ལྗང་། ནུབ་དམར། ལྷོ་སེར་བར་བྱའོ།། བོད་ཀྱི་བླ་མ་ཁ་ཅིག །སྐུ་འཁོར་གྱི་འོག་གཞི་དམ་

ཚིག་འཁོར་ལོ་ཡིན་པས་སྐུ་འཁོར་གྱི་རྩིབས་ཀྱི་བར་རྣམས་ལྗང་ཁུའོ་ཞེས་སྨྲ་བ་ནི་རྒྱུད་དང་རྒྱ་གཞུང་རྣམ་དག་གང་

ནས་ཀྱང་མ་བཤད་ཅིང་། སྒྲུབ་བྱེད་ལྟར་སྣང་འབའ་ཞིག་སྟེ། སྒོ་མཚམས་མ་རྣམས་གང་ན་འཁོད་པའི་འོག་གཞི་ཡང། 

ལྗང་ཁུར་བྱ་དགོས་པར་འགྱུར་ཏེ། དམ་ཚིག་གི་འཁོར་ལོ་ཡིན་པས་སོ།། སྙིང་པོའ་ིརྣལ་འབྱོར་མ་བཞི་དགོད་པའི་

གནས་སེར་པོར་བྱ་དགོས་པར་འགྱུར་བ་སོགས་ཆེས་མང་ངོ་།། ཕྱོགས་མདོག་ཀྱང་ཤར་དཀར་ལྷོ་སེར་ནུབ་དམར་

བྱང་ལྗང་དབུས་ལྗང་ཞེས་འདོད་དགོས་པར་འགྱུར་རོ།། དེས་ན་བདག་གི་བླ་མ་རྗེ་ཐམས་ཅད་མཁྱེན་པ་ནི་ཕྱོགས་དེ་

གཏན་མི་བཞེད་དོ།། ཞིབ་པར་སྒྲུབ་ཐབས་ཀྱི་རྣམ་བཤད་འདོད་འཇོའ་ིཕྱོགས་མདོག་འགྲོ་མཚམས་སོགས་གསུངས་

༡ སྡེ་བསྟན། རྒྱུད་འགྲེལ། ཞ སློབ་དཔོན་རྒྱལ་བ་བཟང་པོ། བདེ་མཆོག་གི་དཀྱིལ་འཁོར། ཤོག་གྲངས་༩༨བ༧ ལས་བྱུང་བའི་ནས་ནང་ཚིག་རྐང་

བཞི་པ་ཅུང་མི་འདྲ་སྟེ། ‘ཞལ་གྱི་མདོག་ཏུ་བྲི་བའོ།།’ ཞེས་སོ།།

༢ ཅེས་  སྐུ་འབུམ་དཔར་མ། གཙང་དཔར།

༣ རྡོ་རྗེའི་འཕྲེང་བ་  གཙང་དཔར།

༤ པདྨའི་འཕྲེང་བ་  དབུས་དཔར། གཙང་དཔར།

༥ འཁོར་ལོའ་ིའཕྲེང་བ་  དབུས་དཔར། གཙང་དཔར།

པའི་སྐབས་ལས་ཤེས་པར་བྱའོ།། འདོད་སྣམ་དམར་པོ། ཕ་གུའི་གཞི་དམར་པོ། རིན་པོ་ཆེ་ཟུར་གསུམ་དང་གྲུ་བཞི་

ལ་སོགས་པས་སྤྲས་པ། དྲ་བ་དྲ་ཕྱེད་ཀྱི་གཞི་ནག་པོ། ཤར་བུ་དང་མདའ་ཡབ་དཀར་པོ་ལ་གཞི་སྔོན་པོ་དང་ནག་པོ། 

རྟ་བབས་ཀྱི་ཀ་བ་དང་སྐྱོག་པོའ་ི1ནང་རྣམས་ཕྱོགས་མདོག །ཆ་ཆུང་ཕྱེད་པའི་སྐྱོག་པོ་ལ་རིན་པོ་ཆེ་ལ་སོགས་པ་བྲི་

ཞིང་༑ རྣམ་པར་བཀྲ་བའི་བླ་རེ་དང་དོ་ཤལ་དང་དོ་ཤལ་ཕྱེད་པ་འཕྱང་བ། རྟ་བབས་དཔངས་སུ་སྒོ་ཚད་གསུམ་མ་དང་

གཅིག་མ་གཉིས་ཀ་ལ་སྣམ་བུ་བཅུ་གཅིག་གི་གསེར་སྣམ་སེར་པོ། རིན་པོ་ཆེ་ནི་ཕ་གུ་བཞིན། རྨིག་པ་དང་ཝ་རཎྜ་2 

དང་ཆུ་སྲིན་མཛེས་ཚོན། མུན་པ་ནག་པོ། ཤར་བུ་དང་མདའ་ཡབ་སྔར་བཞིན། མདའ་ཡབ་ཀྱི་སྣམ་བུའི་དབུས་སུ་པད་

ཟླའི་གདན་ལ་འཁོར་ལོ་སེར་པོ་རྩིབས་བཅུ་པ། དེའི་གཡས་གཡོན་དུ་ཆ་ཆུང་ཕྱེད་དུ་རི་དྭགས་ཕོ་མོ་སེར་པོ། ཆ་ཆུང་

གཅིག་ཏུ་མགྲིན་པ་དང་བཅས་པའི་གདོང་འགྲེང་ཞིང་མིག་འཁོར་ལོའ་ིརྩེར་བལྟ་བ། དེའི་མཇུག་མའི་ཕྱི་ངོས་གཉིས་

སུ་མདའ་ཡབ་གཉིས་གཉིས། སྣ་ཚོགས་རྡོ་རྗེ་རྭ་གསུམ་པ་ཡིན་ན། དབུས་རྭ་རང་རང་གི་ཕྱོགས་ཀྱི་མདོག །གཡས་

གཡོན་གྱི་རྭ་རྣམས་གློ་སོ་སོའ་ིདེ་བཞིན་གཤེགས་པའི་མདོག་ཏུ་བྱ་བར་ཕྲེང་བ་ལས་གསུངས་པས། ཤར་ལ་མཚོན་

ན༑ རྭ་དབུས་མ་དཀར་པོ། དེའི་ཁ་ནང་བལྟའི་གཡས་རྭ་ལྗང་། གཡོན་རྭ་སེར་བ། རྭ་ལྔ་པ་ཡིན་ན། གཡས་རྭ་ལྗང་

ཁུའི་ཕྱི་རོལ་ཅུང་ཟད་ཕག་ཏུ་སོང་བའི་རྭ་ནི་འོག་རྭ་སྟེ་ནུབ་ཀྱི་རྒྱལ་བའི་མདོག་དམར་པོ་དང་། གཡོན་རྭ་སེར་པོའ་ིཕྱི་

རོལ་ཅུང་ཟད་ཕག་ཏུ་སོང་བའི་རྭ་ནི་སྟེང་རྭ་སྟེ། དབུས་ཀྱི་རྒྱལ་བའི་མདོག་མཐིང་ཀར་བྱ་ཞིང་། དེས་ཕྱོགས་གསུམ་

གྱི་རྭའི་མདོག་ཀྱང་ཤེས་པར་བྱ་ལ། ལུགས་གཞན་ནས་ཕྱོགས་རེའི་རྭ་ཐམས་ཅད་ཕྱོགས་མདོག་ཏུ་བཤད་པ་ཡང་

ཡོད་དོ།། པདྨའི་ལྟེ་བ་ལྗང་ཁུ། འདབ་མ་སྣ་ཚོགས། འདབ་མ་དང་ལྟེ་བའི་བར་གྱི་རེ་ཁ་ནི་གེ་སར་མཚོན་པས་སེར་

པོ༑ འདབ་མའི་གཞིའི་ཁ་དོག་ནི་ཆོས་འབྱུང་ཡོད་པ་རྣམས་ལ་ཆོས་འབྱུང་གི་ནང་མཚོན་པས་དམར་པོ་ཤས་ཆེ་བའི་

དཀར་པོ་དང་། དེའི་ཕྱིའི་རེ་ཁ་ནི་ཆོས་འབྱུང་གི་ཕྱི་མཚོན་པས་དཀར་པོར་བཤད་ཀྱང་། འདིར་བདག་མདུན་གང་ལ་

ཡང་ཆོས་འབྱུང་བསྒོམ་པ་མེད་ཅིང་། སྣ་ཚོགས་པདྨའི་འོག་གཞི་རི་རབ་ཡིན་པས་དེའི་ཁ་དོག་དང་མཐུན་པར། ཤར་

དཀར༑ ལྷོ་སྔོ། ནུབ་དམར། བྱང་སེར་བར་བྱེད་དགོས་ལ། དེའི་རེ་ཁ་ནི་རྡོ་རྗེའི་ཁོར་ཡུག་གི་ཁོངས་སུ་གཏོགས་པར་

༡ སྐྱོག་མོའ་ི  གཙང་དཔར།

༢ ཝ་ར་ཎྚ་  དབུས་དཔར།

ཝ་རཎྚ་  གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།406

འདོད་པའི་ལུགས་ཕྲེང་བར་1བཀོད་པ་ལྟར་འདོད་དགོས་པས་རྡོ་རྗེའི་ཁོར་ཡུག་ལ་བཀོད་པའི་རྡོ་རྗེའི་ཁ་དོག་དང་

མཐུན་པར་བྱའོ།། རྡོ་རྗེའི་ཁོར་ཡུག་གི་ཁ་དོག་སྣ་ཚོགས་པ་ལ། རྡོ་རྗེ་དཀར་ནག་སེར་བ་གང་རུང་། ཡང་ན་བསྒོམས་

པ་ལྟར་ཤར་ཕྱོགས་ཀྱི་རྡོ་རྗེ་རྣམས་ནག་པོ། བྱང་གི་རྣམས་ལྗང་ཁུ། ནུབ་ཀྱི་རྣམས་དམར་པོ། ལྷོའ་ིརྣམས་སེར་པོར་

བྱའོ༑༑ འོད་ཕྲེང་བར་ཁ་དོག་2སྣ་ལྔ་པ། དེ་དང་རྡོ་རྭའི་བར་གྱི་རེ་ཁ་དཀར་པོ། འོད་ཕྲེང་3གི་རྩེར་རེ་ཁ་མི་བྱ་སྟེ། འོད་

ཟེར་འཕྲོ་བ་ལ་ཚད་མེད་པའི་ཕྱིར་རོ་ཞེས་བཤད་དོ།། ཤེས་ཤིང་སྤྲོ་ན་རྟ་བབས་ཀྱི་གཡས་གཡོན་དུ་བུམ་པ་བཟང་པོ་

ལས་སྐྱེས་པའི་དཔག་བསམ་གྱི་ཤིང་ལ་རྒྱལ་སྲིད་རིན་པོ་ཆེ་སྣ་བདུན་ལ་སོགས་པ་དང་། གཞལ་ཡས་ཁང་གི་རྒྱན་

རྣམས་མངོན་རྟོགས་ལྟར་དགོད་དོ།། 

གསུམ་པ་ཕྱག་རྒྱ་དགོད་པ་ནི། མངོན་བརྗོད་ལས། “ཡི་གེའི་དཀྱིལ་འཁོར་དང་པོ་སྟེ།། གཉིས་པ་མཚན་མའི་

དཀྱིལ་འཁོར་ཡིན།། ལག་པའི་ཕྱག་རྒྱ་གསུམ་པ་སྟེ།། གཟུགས་བརྙན་དགོད་པ་བཞི་པའོ།། མེ་ཏོག་དགྲམ་པ་ལྔ་པ་

སྟེ༑༑ དྲུག་པ་ཚོགས་ཀྱི་དཀྱིལ་འཁོར་རོ།།”4 ཞེས་གསུངས་པ་རྣམས་ལས། འདིར་ཕྱག་མཚན་དགོད་པ་བཤད་པར་བྱ་

སྟེ༑ དབུས་སུ་རྡོ་རྗེ་སྔོན་པོ་དང་དམར་པོ། བདེ་ཆེན་གྱི་པད་འདབ་ལ་ཕྱོགས་བཞིར་གྲི་གུག་དང་མཚམས་བཞིར་ཐོད་

པ་བདུད་རྩི་ལྔས་གང་བ། འཁོར་ལོ་ཐམས་ཅད་ཀྱི་དབུས་སུ་གྲི་གུག །སྒོ་བཞི་དང་གྲྭ་བཞིར་རོ་གདན་ཕྱོགས་མདོག་

ལ་གནས་པའི་གྲི་གུག་སྟེ་ཐམས་ཅད་ཀྱང་འོད་ཟེར་གྱིས་མཛེས་པའོ།། དཱ་རི་ཀ་པས་འཁོར་ལོ་རྣམས་ལ་དཔའ་བོ་ཉེར་

བཞིའི་མཚན་མ་འཁོར་ལོ་དཀར་པོ། པདྨ་དམར་པོ། རྡོ་རྗེ་སྔོན་པོ་བརྒྱད་བརྒྱད་ཀྱང་དགོད་པར་བཤད་མོད་ཕྱག་ལེན་

ལ་མི་མཛད་དོ།། འདོད་སྣམ་ལ་རིག་མ་བཅུ་དྲུག་གི་མཚན་མ་བྱ་ཞིང་། དེ་ནས་སློབ་དཔོན་གྱིས་རྡོ་རྗེ་གསོར་ཞིང་

དྲིལ་བུ་དཀྲོལ་ནས་དཀྱིལ་འཁོར་ལ་ལན་གསུམ་བསྐོར་ཏེ། ཆད་ལྷག་བརྟགས་ཏེ། ཆད་པ་བྲི། ལྷག་པ་དབྱི། མ་ཚང་

༡ འཕྲང་བར་  དབུས་དཔར།

འཕྲེང་བར་  གཙང་དཔར།

༢ འོད་འབྲེང་ཁ་དོག་  དབུས་དཔར།

འོད་འཕྲེང་ཁ་དོག་  གཙང་དཔར། 

༣ འོད་འཕྲེང་  དབུས་དཔར། གཙང་དཔར།

༤ སྡེ་བཀའ། རྒྱུད་འགྲེལ། ཀ མངོན་བརྗོད་བླ་མ། ལེའུ་ང་གསུམ་པ། ཤོག་གྲངས་༣༤༤བ༢ ལས་བྱུང་བ་ཅུང་མི་འདྲ་སྟེ། “དཀྱིལ་འཁོར་དང་པོ་ཡི་

གེ་སྟེ།། དཀྱིལ་འཁོར་གཉིས་པ་ཕྱག་མཚན་ཡིན།། གསུམ་པ་ལག་པའི་ཕྱག་རྒྱར་བཤད།། བཞི་པ་གཟུགས་སུ་གྱུར་པ་སྟེ།། ལྔ་པ་མེ་ཏོག་མཆོད་

པ་ཡིན།། དྲུག་པ་ཚོགས་ཀྱི་དཀྱིལ་འཁོར་ཉིད།།” ཅེས་སོ།།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  407

བ་རྣམས་1ཡི་གེ་བརྒྱ་པ་བརྗོད་དེ་ཉེས་པ་སྦྱང་། ཚོན་འཐོར་བ་རྣམས་རས་ལ་སོགས་པས་དབྱི་ཞིང་། དཀྱིལ་འཁོར་

གྱི་མཐའ་དྲི་བཟང་གིས་བྱུགས་ཏེ། ཚོན་ལྷག་མ་ལ་ཡེ་ཐིག་གི་སྐབས་ལྟར་མཆོད་ཅིང་བསྟོད་ནས། ཨོཾ་ཨཱཿཧཱུཾ་བཛྲ་

མུཿརྡུལ་ཚོན་གྱི་ཡེ་ཤེས་པ་ནམ་མཁར་བཞུགས་པའི་ཧེ་རུ་ཀ་ལ་སོགས་པ་ལྔའི་ཐུགས་

ཀར་གཤེགས་པར་གྱུར་པར་མོས་པ་བྱས་ལ། ཚོན་ལྷག་མ་གནས་ཇི་ལྟ་བར་བཞག་གོ །

གསུམ་པ་བགེགས་བཟློག་པའི་ཐབས་ནི། རྡོ་རྗེ་འཆང་ཆེན་པོའ་ིལམ་གྱི་རིམ་པར་གསུངས་པ་ལས་ཤེས་པར་

བྱའོ༑༑ གཉིས་པ་བུམ་པ་དགོད་ཅིང་དཀྱིལ་འཁོར་བརྒྱན་པ་ནི། སྔར་ལྷག་གནས་བྱས་པའི་བུམ་པ་རྣམས་སྤོས་ཀྱིས་

སྣ་དྲངས་ཤིང་རོལ་མོ་སྣ་ཚོགས་པ་དང་བཅས་ཏེ་དཀྱིལ་འཁོར་ལ་ལན་གསུམ་གཡོན་དུ་བསྐོར་ལ། རྣམ་རྒྱལ་ཁ་ནང་

བལྟའི་དབང་དུ་བྱས་པའི་ཤར་སྒོའ་ིགཡས་ལ་སོགས་པར་སྔར་བཤད་པ་ལྟར་དགོད། ཁྲུས་བུམ་ཡོད་ནའང་ཕྱི་རོལ་ཏུ་

བཞག༑ མཆོད་པའི་ཡོ་བྱད་གདུགས་དང་རྒྱལ་མཚན་དང་བ་དན་དང་དྲིལ་བུ་དང་བཅས་པའི་རྔ་ཡབ་དང། གང་བུམ་

དང་༑ རུས་རྒྱན་དང། ལྷ་རེ་རེ་ལ་ཉེར་སྤྱོད་ཚང་བ་རེའམ། དེ་མ་འབྱོར་ནའང་མཆོད་པ་རེ་རེ་ཞིང་བཅུ་ལས་མི་ཉུང་བ་

དང་༑ ལྷ་ཐམས་ཅད་ལ་གོས་ཟུང་སྦྱར་བ་རེའམ། མ་འབྱོར་ན་ཐུན་མོང་དུ་གཅིག །འབྱོར་ན་ཞུན་ཆེན་གྱི་མར་མེ་བརྒྱ་

ལ་སོགས་པ་ཁྱད་པར་གྱི་མཆོད་པ་དང་བཅས་པ་ཐམས་ཅད་ལ་ཧཱུཾ་དང་གཙོ་བོའ་ིསྔགས་བཟླས་ཤིང། ཨོཾ་བཛྲ་སྥ་

ར་ཎ་ཁཾ། ཞེས་བརྗོད་དེ་གཡོན་སྐོར་དུ་བཤམ། ནང་མཆོད་དང། འཇིག་རྟེན་དང་འཇིག་རྟེན་ལས་འདས་པའི་གཏོར་

མ་ཤ་ལ་སོགས་པས་བརྒྱན་པ་གཉིས་དང། ཕྱི་རོལ་པའི་གཏོར་མ་ཆེན་པོ་གཅིག་ལ་སོགས་པ་ཡང་བཤམ་མོ།། 

གསུམ་པ་བསྒྲུབས་ཤིང་མཆོད་ནས་དབང་བསྐུར་བ་ལ་གསུམ། དཀྱིལ་འཁོར་བསྒྲུབ་པ། དཀྱིལ་འཁོར་

མཆོད་པ། དབང་བསྐུར་བའོ།། དང་པོ་(དཀྱིལ་འཁོར་བསྒྲུབ་པ་)ནི། བོད་ཀྱི་བླ་མ་སྔ་མ་མང་པོས་བདེ་མཆོག་ཞལ་ལྷོ་

ལ་གཟིགས་པའི་ཕྱིར་དཀྱིལ་འཁོར་བསྒྲུབ་པ་དང་སློབ་མ་གཞུག་པ་སོགས་ཕལ་ཆེར་ལྷོ་སྒོ་ནས་བྱེད་པར་འདོད་དོ།། 

དེ་ནི་བདེ་མཆོག་ཞལ་ལྷོར་གཟིགས་ཞེས་པའི་ལྷོ་དང་དཀྱིལ་འཁོར་གྱི་ལྷོ་སྒོ་ཞེས་པའི་2ལྷོ་གཉིས་དོན་གཅིག་ཏུ་

བཟུང་བའི་ནོར་བ་ཆེན་པོ་སྟེ། རྡོ་རྗེ་འཆང་ཆེན་པོའ་ིལམ་རིམ་དུ་ཟུར་ཙམ་གསུངས་པ་ལྟར། བདེ་མཆོག་ཞལ་ལྷོ་ལ་

༡ མཆོད་པ་རྣམས་  དབུས་དཔར།

མ་ཚོར་བ་རྣམས་  གཙང་དཔར།

༢ ཅེས་པའི་  སྐུ་འབུམ་དཔར་མ། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།408

གཟིགས་ཞེས་པའི་ལྷོ་ནི་གཤིན་རྗེ་གནས་པའི་ཕྱོགས་ལ་གསུངས་པས་ཕྱིའི་དབང་དུ་བྱས་ལ། དེ་ཡང་རི་རབ་ཀྱི་སྟེང་

ན་བཞུགས་པའི་དབང་དུ་བྱས་པ་ཡིན་ཞིང། གཙོ་བོའ་ིམདུན་ཞལ་གྱི་ཐད་ཀྱི་སྒོ་ཤར་སྒོར་མ་བྱས་ན་གཙོ་བོའ་ིམདུན་

གྱི་པད་འདབ་ལ་གཟུགས་ཅན་མ་འགོད་དགོས་པར་འགྱུར་ཞིང། བྲིས་སྐུ་སོགས་ལ་གཙོ་བོའ་ིདབུ་འཕྲེད་ལ་བསྟན་

ནས་འབྲི་དགོས་པའམ། ཡང་ན་གཙོ་བོའ་ིམདུན་ཕྱོགས་ཀྱི་གཞལ་ཡས་ཁང་གི་ཕྱོགས་མདོག་སེར་པོ་བྱེད་དགོས་

པར་འགྱུར་རོ།། དེས་ན་བདག་ཉིད་དཀྱིལ་འཁོར་གྱི་ཤར་སྒོའ་ིཕྱོགས་སུ་གཙོ་བོ་ལ་མངོན་དུ་ཕྱོགས་པས་འདུག་སྟེ། 

བདག་བསྐྱེད་རྣལ་འབྱོར་བཞི་རྫོགས་པ་བཟླས་པ་དང་བཅས་པའི་མཐར་ཉེར་བསྡུ་བྱས་ཏེ། རང་ཕྱག་གཉིས་པའི་ང་

རྒྱལ་གྱིས། ཀུ་ཤ་སྔོ་ལྗང་རྩ་བ་དང་རྩེ་མོ་མ་ཉམས་པ་གཉིས་གཉིས་གཤིབས་པ་རྣམས། ཁཎྜ་རོ་ཧི་དང་ལས་བུམ་

གྱིས་ཆུས་བསངས་ནས། ཧཱུཾ་ལས་སྐྱེས་པའི་ཀུ་ཤ་རྣམས་སུ་གྱུར་པར་བསམ་ལ། ཨོཾ་ཀུ་ཤ་འདི་ནི་

གཙང་ཞིང་དགེ། ཚངས་པའི་ལྷ་རྣམས་དག་བྱེད་ཡིན།། དཀོན་མཆོག་གསུམ་པོ་མཉེས་

བྱེད་པ། ས་ལས་སྐྱེས་པའི་འདབ་མའི་སྙིང་།། བདག་གི་བགེགས་རྣམས་ཐམས་ཅད་ནི།། 

ཞི་དང་བཀྲ་ཤིས་མཛད་དུ་གསོལ།། སྭཱ་ཧཱ། ཞེས་བརྗོད་ལ་ཀུ་ཤ་སྔ་མའི་རྩེ་མོས་ཕྱི་མའི་རྩ་བ་ནོན་པ་

བྱས་ཏེ། ཕྱོགས་གཡོན་སྐོར་དང་མཚམས་གཡས་སྐོར་དུ་དཀྱིལ་འཁོར་གྱི་མཐའ་ལ་དགོད་པར་བྱའོ།། དེ་ནས་སྦྱང་

བ་བྱ་བ་ནི། གཏོར་མ་གསུམ། ཁཎྜ་རོ་ཧིས་བསང་། སྭ་བྷཱ་ཝས་སྦྱངས། ཨ་ཀཱ་རོ་ལན་གསུམ་གྱིས་བྱིན་གྱིས་

བརླབ༑ ཨོཾ་སརྦ་བིགྷྣཱན་ན་མཿསརྦ་ཏ་ཐཱ་ག་ཏ་བྷྱོ། བི་ཤྭ་མུ་གེ་བྷྱཿསརྦ་ཏད་ཁཾ་ཨུད་ག་ཏེ། སྥ་

ར་ཎ་ཨི་མཾ་ག་ག་ན་ཁཾ། གྲྀཧྞ་དཾ་བ་ལིཾ་1ཏ་ཡེ་སྭཱཧཱ། ཞེས་པ་ཚར་རེ་དང་གཏོར་མ་རེ་དཀྱིལ་འཁོར་ལ་

ཕྱིར་བསྐོར་ལ་བཏང་། དེ་ནས་ཆང་བུ་དང་ཏིང་ལོ་སྦྲགས་པ་ཆ་རེས་དཀྱིལ་འཁོར་ལ་བསྐོར་བ་དང་མཉམ་དུ་ཞལ་

བཞི་པའི་སྔགས་རེ་བརྗོད་པ་ལན་གསུམ་བྱ། དེ་ནས་དེ་དག་ཕྱི་རོལ་ཏུ་དོར་ཞིང་། རྡོ་རྗེ་གསོར་ཞིང་དྲིལ་བུ་གསིལ་

ཏེ༑ གང་དག་དཀྱིལ་འཁོར་ཆེན་པོ་ལ་གནས་ཤིང་བདག་དང་སློབ་མར་བཅས་པ་དཀྱིལ་

འཁོར་དུ་འཇུག་པར་བྱེད་པ་ལ་བར་དུ་གཅོད་པའི་བགེགས་ཀྱི་ཚོགས་ཐམས་ཅད་མཆོད་

སྦྱིན་གྱི་གཏོར་མ་འདིས་ཚིམ་པར་གྱིས་ལ། གནོད་པ་དང་གདུག་པའི་སེམས་ཞི་ཞིང་། ཞི་

༡ གྲྀཧྣེ་དཾ་བ་ལིཾ་  སྐུ་འབུམ་དཔར་མ།

གྲྀཧྣེ་ད་བ་ལ་  གཙང་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  409

བ་དང་ཕན་པའི་སེམས་དང་ལྡན་པས་རང་རང་སོ་སོའ་ིགནས་སུ་སོངས་ཤིག །ཅེས་བརྗོད་

དེ༑ ཞལ་བཞི་པའི་སྔགས་བཟླས། གུ་གུལ་གྱི་དུ་བས་བདུག །ཡུངས་ཀར་གྱིས་བྲབ་པར་བྱའོ།། དེ་ནས་དཀྱིལ་འཁོར་

གྱི་གཟུགས་བརྙན་མེ་ལོང་ལ་འཆར་དུ་བཅུག་ལ། ཇི་ལྟར་བལྟམས་པ་སོགས་ཀྱི་ཚིགས་སུ་བཅད་པ་སྔགས་

དང་བཅས་པ་བརྗོད་དེ། དཀྱིལ་འཁོར་ལ་ཁྲུས་གསོལ་ལ། མ་དག་པའི་དྲི་མ་སྦྱང་ངོ་།། དེ་ནས་དཀྱིལ་འཁོར་ལ་ལས་

བུམ་གྱིས་བསངས་ལ། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། ཧེ་དཀར་པོ། རུ་དམར་པོ། ཀ་མཐིང་ཁ་སྟེ། དེ་

གསུམ་གྱི་དོན་རང་བཞིན་གྱིས་གྲུབ་པའི་རྒྱུ་དང་། བརྗོད་པ་དང་བྲལ་བ་དང་། གང་དུ་ཡང་

མི་གནས་པ་ཉིད་དོ།། ཨོཾ་སྭ་བྷཱ་ཝ་ཤ དྡྷཿསརྦ་དྷརྨཱཿསྭ་བྷཱ་ཝ་ཤ དྡྷོ྅ཧཾ། དཀྱིལ་འཁོར་རང་

བཞིན་གྱིས་རྣམ་པར་དག་པས་གཟུང་བ་དང་འཛིན་པས་སྟོང་པའི་1སྟོང་པ་ཉིད་དུ་གྱུར། 

ཡི་གེ་གསུམ་ཡོངས་སུ་གྱུར་པ་ལས། ཨོཾ་དཀར་པོ། ཨཱཿདམར་པོ། ཧཱུཾ་སྔོན་པོ་གསུམ་

སྟེང་ནས་སྟེང་དུ་བརྩེགས་པར་གྱུར། དེ་ལས་རིམ་པ་བཞིན་སྐུ་གསུང་ཐུགས་ཀྱི་འཁོར་

ལོའ་ིལྷ་ཚོགས་རྣམས་སྤྲོས། འགྲོ་བ་ཐམས་ཅད་འཁོར་ལོ་གསུམ་གྱི་ལྷ་ཚོགས་སུ་གྱུར་ཏེ། 

སྙོམས་པར་ཞུགས་པས་བྱང་ཆུབ་ཀྱི་སེམས་སུ་ཞུ་སྟེ་ཨོཾ་ཨཱཿཧཱུཾ་ལ་རིམ་པ་བཞིན་དུ་ཐིམ་

ཞིང་༑ ཨོཾ་ཡང་ཨཱཿལ། ཨཱཿཡང་ཧཱུཾ་ལ་ཐིམ། ཧཱུཾ་གི་ཞབས་ཀྱུ་ཨུ་ནི་ཧ་ལ། ཧ་ནི་ཧའི་མགོ་

བོ་ལ། དེ་ཟླ་ཚེས་ལ། དེ་ཐིག་ལེ་ལ། དེ་ནཱ་ད་ལ་ཐིམ་ཞིང་། ནཱ་ད་ཡང་སྐྲའི་རྩེ་མོ་བརྒྱ་སྟོང་

གི་ཆའི་ཚད་ཙམ་དུ་གནས་པར་གྱུར། ཨོཾ་ཤཱུ་ནྱ་ཏཱ་ཛྙཱ་ན་བཛྲ་སྭ་བྷཱ་ཝ་ཨཱཏྨ་ཀོ྅ཧཾ། ནཱ་ད་

ཡང་མི་དམིགས་པའི་ཕྱིར་ཐམས་ཅད་སྟོང་པ་ཉིད་དུ་གྱུར། སྟོང་པའི་ངང་ལས་ཡཾ་སྔོན་པོ་

ཡོངས་སུ་གྱུར་པ་ལས་རླུང་གི་དཀྱིལ་འཁོར་ཁ་དོག་སྔོན་པོ་ཞེས་པ་ནས། གེ་སར་སེར་བ།2 

སྣ་ཚོགས་པདྨ་ཆུང་ངུའི་དབུས་སུ་མཚན་སོ་གཉིས་ཀྱི་ངོ་བོ། ཞེས་པའི་བར་མངོན་རྟོགས་ལྟར་ལ། 

ཨ་ཨཱ་ཞེས་པ་ནས། ཟླ་བ་དབྱངས་གསལ་ཧཱུཾ་དང་བཅས་པ་ཡོངས་སུ་གྱུར་པ་ལས། ཞེས་པའི་

༡ སྟོངས་པའི་  གཙང་དཔར།

༢ གེ་སེར་སེར་བ།  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།410

བར་བུམ་བསྐྱེད་ལྟར་བྱས་ནས། རྟེན་དང་བརྟེན་པར་བཅས་པའི་དཀྱིལ་འཁོར་ཐམས་ཅད་དུས་

གཅིག་ཏུ་གྲུབ་པ་ནི། ཆོས་ཀྱི་དབྱིངས་ཀྱི་ཡེ་ཤེས་ཏེ། དེ་ཡང་ཁང་པ་བརྩེགས་པའི་གཞལ་

ཡས་ཁང་གྲུ་བཞི་སྒོ་བཞི་པ། ཞེས་པ་ནས། འཁོར་གྱི་ལྷ་ཐམས་ཅད་ཀྱང་དཔྲལ་བར་རྡོ་རྗེའི་

འཕྲེང་བ་འཛིན་པ། ཞེས་པའི་བར་མངོན་རྟོགས་བཞིན་ནོ།། ནམ་མཁར་བཏེག་པའི་སྟ་གོན་གྱི་

དཀྱིལ་འཁོར་སྤྱན་དྲངས། ཨོཾ་ཤྲཱི་ཧེ་རུ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཀྱིས་ཆུ་གཉིས་ཉེར་

སྤྱོད་རོལ་མོ་དང་བཅས་པས་མཆོད། ཨོཾ་བཛྲ་ཨཾ་ཀུ་ཤ་ཛཿསོགས་བརྗོད་ཅིང་། སྟ་གོན་གྱི་དཀྱིལ་འཁོར་

རྟེན་དང་བརྟེན་པར་བཅས་པ་རང་རང་གི་དམ་ཚིག་པ་དང་གཉིས་སུ་མེད་པར་གྱུར། ཕུང་

ཁམས་སྐྱེ་མཆེད་བྱིན་བརླབས་དང་གོ་བགོ་བ་སྟ་གོན་ལྟར་བྱའོ།། ཕཻཾ་ཡེ་ཤེས་པའི་དཀྱིལ་འཁོར་རྟེན་དང་

བརྟེན་པར་བཅས་པ་སྤྱན་དྲངས། ཁཎྜ་རོ་ཧི་དང་ལས་བུམ་གྱི་ཆུས་ཕྱི་འབྲང་གི་བགེགས་བསྐྲད། སྔར་

ལྟར་མཆོད། ཡེ་ཤེས་པའི་དཀྱིལ་འཁོར་རྟེན་དང་བརྟེན་པར་བཅས་པ་རང་དང་གཙོ་བོ་ཐ་མི་

དད་པའི་སྤྱི་གཙུག་ནས་ཞུགས། སྙིང་ཁར་ཆགས་པ་ཆེན་པོའ་ིམེས་ཞུ་བའི་བྱུང་ཆུབ་ཀྱི་

སེམས་རྡོ་རྗེའི་ལམ་ནས་ཡུམ་གྱི་པདྨར་བབ་པ་ཡོངས་སུ་གྱུར་པ་ལས་དཔལ་འཁོར་ལོ་

བདེ་མཆོག་ལྷ་དྲུག་ཅུ་རྩ་གཉིས་ཀྱི་རྟེན་དང་བརྟེན་པར་བཅས་པའི་དཀྱིལ་འཁོར་ཡོངས་

སུ་རྫོགས་པར་གྱུར་ནས་ཡུམ་གྱི་པདྨ་ནས་འཕྲོས། ཨོཾ་བཛྲ་ཨཾ་ཀུ་ཤ་ཛཿསོགས་བརྗོད། རང་

རང་གི་དམ་ཚིག་པ་རྣམས་དང་གཉིས་སུ་མེད་པར་གྱུར། ཕཻཾ། ལྷ་ཐམས་ཅད་ཀྱི་ཐུགས་

ཀར་ཉི་གདན་ལ་གནས་པའི་ཧཱུཾ་ཡིག་གི་འོད་ཟེར་གྱིས་དབང་གི་ལྷ་རྣམས་མདུན་གྱི་ནམ་

མཁར་སྤྱན་དྲངས། སྔར་ལྟར་མཆོད། དེ་བཞིན་གཤེགས་པ་ཐམས་ཅད་ཀྱིས་མངོན་པར་དབང་

བསྐུར་དུ་གསོལ། ཞེས་པ་ནས། དམ་ཚིག་འཁོར་ལོའ་ིལྷ་རྣམས་ལ་དོན་གྲུབ་ཀྱིས་དབུ་བརྒྱན་

པར་གྱུར། ཅེས་པའི་བར་མངོན་རྟོགས་ལྟར་རོ།། 

གཉིས་པ་དཀྱིལ་འཁོར་མཆོད་པ་ནི། མཆོད་པ་རྣམས་བསང་སྦྱངས་བསྐྱེད་ནས། ཆུ་བཞི་ཉེར་སྤྱོད་རོལ་མོ་

དང་བཅས་པ་དང་། རིག་མ་བཅུ་དྲུག །འདོད་ཡོན་ལྔ། གདུགས། རྒྱལ་མཚན། བ་དན། བླ་རེ། རྒྱལ་སྲིད་སྣ་བདུན། 



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  411

ནང་མཆོད། གསང་མཆོད། དེ་ཁོ་ན་ཉིད་ཀྱི་མཆོད་པ་རྣམས་མཆོད་ཕྲེང་1ལྟར་བྱའོ།། དེ་ནས་ལྷ་རང་རང་གི་སྔགས་

ནས་རྐང་བརྒྱད་ཀྱི་བར་དང་། དཔལ་ལྡན་ཆོས་ཀྱི་གྲགས་པས་མཛད་པའི་བསྟོད་པ་རྒྱུན་ཆགས་སོགས་རྒྱས་བསྡུས་

གང་ཡང་རུང་བས་བསྟོད་པར་བྱའོ།། དེ་ནས་ཤར་སྒོ་ན་གནས་པའི་དཀྱིལ་འཁོར་གྱི་ལྷ་སོ་སོའ་ིམཚན་མ་ལ་ལག་

པའི་རྡོ་རྗེས་རེག་ལ། དཔལ་ཧེ་རུ་ཀ་ཡབ་ཡུམ་ནས་དཔལ་གཤིན་རྗེ་འཇོམས་མའི་བར་འཁོར་

ལོ་ལྔའི་ལྷ་ཐམས་ཅད་ཀྱི་ཞབས་ལ་འཇུས་པར་གྱུར་པར་བསམས་ལ་བྱིན་གྱིས་བརླབས་པར་བསྒོམས་

ཏེ༑ དེ་ལ་དྲུག་ཡོད་པའི་དང་པོ་ལྷ་རང་རང་གི་སྔགས་ཀྱིས་བྱིན་གྱིས་རློབ་པ་ནི། གཙོ་བོ་ཡབ་ཡུམ་ནས་གཤིན་རྗེ་

འཇོམས་མའི་བར་ལྷ་རང་རང་གི་སྙིང་པོ། ཨོཾ་ཧྲཱིཿཧ་ཧ་ཧུཾ་ཧཱུཾ་2ཕཊ། ཅེས་པ་ནས། ཨོཾ་ཡ་མ་མ་ཐ་ནཱི་ཧུཾ་

ཧཱུཾ་ཕཊ། ཅེས་པའི་བར་དང་། ཐོད་པ་བཞི་ལ་རིམ་པ་ལྟར། ཨོཾ་ཨཱཿཧཱུཾ། ཞེས་བཞི་བརྗོད་དོ།། གཉིས་པ་སངས་

རྒྱས་མཁའ་འགྲོའ་ིསྔགས་ཀྱིས་བྱིན་གྱིས་བརླབ་པ་ནི། ཨོཾ་སརྦ་བུདྡྷ་ཌཱ་ཀི་ནཱི་ཡེ་བཛྲ་ཝརྞ་ནཱི་ཡེ་ཧུཾ་ཧཱུཾ་

ཕཊ་སྭཱཧཱ། ཞེས་བརྗོད་དོ།། གསུམ་པ་སྒོ་མ་བཞིའི་སྔགས་ཀྱིས་བྱིན་གྱིས་བརླབ་པ་ནི། ཨོཾ་ཀཱ་ཀ་སྱ་ཧུཾ་ཧཱུཾ་

ཕཊ༑ ཅེས་པ་ནས། ཨོཾ་ཤཱུ་ཀཱ་3རཱ་སྱ་ཧུཾ་ཧཱུཾ་ཕཊ། ཅེས་པའི་བར་བརྗོད་དོ།། བཞི་པ་ཨཱ་ལིས་བྱིན་གྱིས་བརླབ་

པ་ནི། ཨོཾ་ཨ་ཨཱ། ཞེས་པ་ནས། ཨོཾ་ཨཿསྭཱཧཱ། ཞེས་པའི་བར་ཨཱ་ལི་བཅུ་དྲུག་བརྗོད་དོ།། ལྔ་པ་ཀཱ་ལིས་བྱིན་

གྱིས་བརླབ་པ་ནི། ཨོཾ་ཀ་ཁ་ག་གྷ་ང་། ཞེས་པ་ནས། ཤ་ཥ་ས་ཧ་ཀྵ་སྭཱཧཱ། ཞེས་པའི་བར་བརྗོད་དོ།། དྲུག་

པ་ཡི་གེ་བརྒྱ་པས་བྱིན་གྱིས་བརླབ་པ་ནི། རྒྱུད་ལས། རང་མིང་བརྗོད་པའི་གསང་སྔགས་ཀྱི།། ཡི་གེ་བརྒྱ་པས་བྱིན་

གྱི་བརླབ།།4 ཅེས་གསུངས་པས། ཨོཾ་བཛྲ་ཧེ་རུ་ཀ་ས་མ་ཡ། མ་ནུ་པཱ་ལ་ཡ། ཧེ་རུ་ཀ་ཏྭེ་ནོ་པ་ཏིཥྛ། 

དྲ་ྀཌྷོ་མེ་བྷཱ་ཝ། སུ་ཏོ་ཥྱོ་མེ་བྷཱ་ཝ། སུ་པོ་ཥྱོ་བྷཱ་ཝ། ཨ་ནུ་རཀྟོ་མེ་བྷཱ་ཝ། སརྦ་སིདྡྷིམྨེ་པྲ་ཡཙྪ་

སརྦ་ཀརྨཿསུ་ཙ་མེ། ཙིཏྟཾ་ཤྲཱི་ཡཾཿ5ཀུ་རུ་ཧཱུཾ། ཧ་ཧ་ཧ་ཧ་ཧོཿབྷ་ག་ཝན། བཛྲ་ཧེ་རུ་ཀ་མཱ་མེ་

༡ མཆོད་འཕྲེང་  གཙང་དཔར།

༢ ཧུཾ་ཧུཾ་  དབུས་དཔར། གཙང་དཔར།

༣ ཨོཾ་ཤཱུ་ཀ་  དབུས་དཔར། གཙང་དཔར།

༤ ལུང་འདི་མ་རྙེད།

༥ ཙིཏྟཾ་ཤྲཱི་ཡཿ  སྐུ་འབུམ་དཔར་མ།

ཅིཏྟི་ཤྲཱི་ཡཿ  གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།412

མུཉྩ། ཧེ་རུ་ཀོ་བྷཱ་ཝ། མཧཱ་ས་མ་ཡ་སཏྭ་ཨཱཿཧཱུཾ་ཕཊ། ཅེས་པས་གཙོ་བོ་དང་། དེ་བཞིན་དུ། ཧེ་རུ་

ཀ་ཞེས་པའི་གནས་སུ་ཡུམ་ནས་གཤིན་རྗེ་འཇོམས་མའི་བར་གྱི་ལྷ་རྣམས་ཀྱི་མཚན་སྔགས་རིམ་པ་བཞིན། བཛྲ་

བཱ་ར་1ཧི་དང་། ཌཱི་ཀི་ནཱི་དང་། ལཱ་མ་དང་།2 ཁཎྜ་རོ་ཧི་དང་། རཱུ་པི་3ཎི་ཡེ་དང་། ཁཎྜ་ཀ་པཱ་ལ་དང་། 

པྲ་ཙཎྜི་དང་། མཧཱ་ཀངྐ་ལ་དང་། ཙཎྜི་ཨཀྵི་དང་། ཀངྐ་ལ་དང་། པྲ་བྷཱ་ཝ་ཏི་དང་། བི་ཀ་ཊ་དཾཥྚི་ཎ་

དང་༑ མཧཱ་ན་སེ་དང་། བཻ་རི་ཎ་དང་། བཱི་ར་མ་ཏཱི་དང་། ཨ་མི་ཏ་བྷཱ་ཝ་དང་། ཁརྦ་རི་དང། བཛྲ་པྲ་

བྷཱ་ཝ་དང་། ལཾ་ཀེ་ཤྭ་རི་དང་། བཛྲ་དེ་ཧ་དང་། དྲུ་མཙྪཱ་4དང་། ཨངྐུ་རི་དང་། ཨཻ་ར་བ་ཏི་དང། བཛྲ་

ཛཱ་ཊ་ལ་དང་། མཧཱ་བྷཻ་ར་བཱི་དང་། མཧཱ་བཱི་ར་དང་། བཱ་ཡུ་བེ་གེ་དང་། བཛྲ་ཧཱུཾ་ཀཱ་ར་དང་། སུ་རཱ་

བྷཀྵི་དང་། སུ་བྷ་དྲ་དང་། ཤྱཱ་མ་དེ་ཝཱི་དང་། བཛྲ་བྷ་དྲ་དང་། སུ་བྷ་དྲེ་དང་། མཧཱ་བྷཻ་ར་བ་དང། ཧ་

ཡ་ཀརྞ་དང་། བི་རུ་པཱཀྵི་དང་། ཁ་གཱ་ན་ནེ་དང་། མཧཱ་བ་ལ་དང་། ཙཀྲ་བེ་གེ་5དང་། རཏྣ་བཛྲ་དང། 

ཁཎྜ་རོ་ཧི་དང་། ཧ་ཡ་གྲཱྀ་བ་དང་། ཤཽ་ཎྜི་ནཱི་6དང་། ཨ་ཀཱ་ཤ་གརྦྷ་དང་། ཙཀྲ་ཝརྨི་ཎཱི་དང་། ཤྲཱི་ཧེ་

རུ་ཀ་དང་། སུ་བཱི་རི་དང། པདྨ་ནིརྟེ་ཤྭ་ར་དང་། མཧཱ་བ་ལེ་དང་། བཻ་རོ་ཙ་ན་དང་། ཙཀྲ་ཝརྟྟི་ནཱི་

དང་༑ བཛྲ་སཏྭ་དང་། མཧཱ་བཱི་རྱེ་དང་། ཀཱ་ཀ་སྱེ་དང་། ཨུ་ལཱུ་ཀ་སྱེ་དང་། ཤྭཱ་ནཱ་སྱེ་དང་། ཤཱུ་ཀ་རཱ་

སྱེ་དང་། ཡ་མ་དཱ་ཌྷཱི་དང་། ཡ་མ་དཱུ་ཏཱི་7དང་། ཡ་མ་དཾཥྚི་ཎཱི་དང་། ཡ་མ་མ་ཐ་ནཱི། ཞེས་པའི་བར་

མཚན་སྔགས་དྲུག་ཅུ་རྩ་གཅིག་བཅུག་ལ་སྔར་བཞིན་ཡིག་བརྒྱ་བརྗོད་དེ་བྱིན་གྱིས་བརླབ་བོ།། འདི་ཡང་ཕུན་སུམ་

ཚོགས་པའི་ཡན་ལག་ཡིན་གྱི། ཨ་བྷྱཱ་ལ་སོགས་པས་མ་བཤད་པ་ལྟར་མ་བྱས་ཀྱང་ཆོ་ག་ཆད་པའི་སྐྱོན་མེད་དོ་ཞེས་

རྗེ་རིན་པོ་ཆེ་གསུང་ངོ་།། དེ་ནས་ནང་མཆོད་ཀྱང་བྱིན་གྱིས་བརླབས་ལ་ཕུལ། དེ་ནས་ནང་དུ་གཏོར་མ་གཉིས་སྒྲུབ་

༡ པ་ར་  དབུས་དཔར།

༢ ལ་མ་དང་།  དབུས་དཔར། གཙང་དཔར།

༣ རཱུ་པཾ་  དབུས་དཔར།

༤ དྲུ་མ་ཙྪ་  དབུས་དཔར།

༥ བེ་ཀེ་  སྐུ་འབུམ་དཔར་མ། གཙང་དཔར།

༦ ཤཽཎྚི་ནཱི་  དབུས་དཔར། 

ཤཽ་ཎྚི་ནཱི་  གཙང་དཔར།

༧ དཱུ་ཏཱ་དང་།  གཙང་དཔར།

ཐབས་ལྟར་བྱས་ལ། དཀྱིལ་འཁོར་གྱི་ཁང་པའི་ཕྱིར་སོང་སྟེ། ཕྱི་རོལ་པའི་གཏོར་མ་སྔར་ས་ཆོག་གི་བདེ་གཤེགས་ས་

བསླང་གི་སྐབས་སུ་བཤད་པའི་འཇིག་རྟེན་པའི་གཏོར་མ་ལྟར་བྱས་ལ། རྐང་ལག་བཀྲུས་ཙོག་པུར་འདུག་ཅིང་སྨྲ་བ་

བཅད་ནས། ལག་པ་གཡོན་པར་ཆུ་གཙང་མ་བཟུང་བ་ལ། གཡས་པའི་གུང་མོ་དང་མིང་མེད་བཀུག་པས་ཆུ་བླངས་ཏེ། 

ཁ་རྣ་མིག་སྣ་ཁ་ལག་ལྟེ་མགོའ་ིརིམ་པས་གནས་དེ་དག་ཏུ་ལན་གཉིས་སམ་གསུམ་རེག་པའི་ཉེ་རེག་བྱས་ལ། སློབ་

དཔོན་གྱིས་རྟིང་མནན་ནས་རྡོ་རྗེ་གསོར་དྲིལ་བུ་གསིལ། ཞལ་བཞི་པའི་སྔགས་བརྗོད་ཅིང་ནང་དུ་འོངས་ཏེ། རང་

ཉིད་སྐད་ཅིག་གིས་ཧཱུཾ་མཛད་སྔོན་པོ་ཞལ་གཅིག་ཕྱག་གཉིས་ཀྱིས་ཧཱུཾ་མཛད་ཀྱི་ཕྱག་རྒྱ་

འཆིང་བ་གཡོན་བརྐྱངས་ཀྱིས་བཞུགས་པ། རྡོ་རྗེ་ཤ གས་ཀྱིས་འཇུག་པས་དཀྱིལ་འཁོར་

གྱི་ནང་དུ་ཐོགས་པ་མེད་པར་ཞུགས་པར་གྱུར། ཧཱུཾ་ཞེས་བརྗོད་ཅིང་རྩིག་པ་བཏེག་པའི་འོག་ནས་འཛུལ་

ཏེ་ཞུགས་ནས། ལྷ་སྣམ་གྱི་སྟེང་ནས་སྐོར་བ་བྱས་པར་མོས་ལ། རྡོ་རྗེ་གསོར་དྲིལ་བུ་གསིལ་བ་ལ་བརྩོན་པས་ཞལ་

བཞི་པའི་སྔགས་བཟླས་ཤིང་སློབ་མ་དང་ལྷན་ཅིག་དཀྱིལ་འཁོར་ལ་གཡོན་ཕྱོགས་ནས་ལན་གསུམ་བསྐོར་ཏེ། ཨོཾ་

མཆོག་ཏུ་བདེ་བའི་སེམས་ནི་རོལ་པར་ལྡན།། སྒེག་པའི་ཕྱག་གིས་བཅོམ་ལྡན་འདས་ལ་

འཁྲིལ༑༑ ཛཿཧཱུཾ་བཾ་ཧོཿཧི་ཧི་ཧི་ཧི་ཧི། མགོན་པོ་སྙིམ་པའི་མེ་ཏོག་བཞེས་སུ་གསོལ།། ཞེས་

མེ་ཏོག་གི་ཕྲེང་བ་1གཙོ་བོའ་ིདབུ་ལ་ཤར་སྒོ་ནས་ཕུལ་ནས་གཡོན་སྐོར་གྱིས་ནུབ་ཏུ་སོང་སྟེ། རྐང་པ་གཡོན་བརྐྱངས་

དང་ལག་པ་གཉིས་ཧཱུཾ་མཛད་ཀྱི་ཕྱག་རྒྱ་བྱས་ལ། ཨོཾ་བཛྲོད་གྷ་ཊ་ས་མ་ཡ་པྲ་བེ་ཤཱ་ཡ་ཧཱུཾ། ཞེས་བརྗོད་

ཅིང་ཕྱག་རྒྱ་དེ་བཀྲོལ་ནས་ཤར་སྒོ་ནང་ནས་ཕྱེ་བར་བསམ། དེ་བཞིན་དུ་བྱང་ཕྱོགས་སུ་གནས་ནས་ལྷོ་སྒོ་དང་། ཤར་

ཕྱོགས་སུ་གནས་ནས་ནུབ་སྒོ་དང། ལྷོ་ཕྱོགས་སུ་གནས་ནས་བྱང་སྒོ་ཕྱེ་བར་བསམས་ལ། ཨོཾ་ས་མ་ཡ་པྲ་བེ་

ཤཱ་ཡ་མི། ཞེས་བརྗོད་ནས། མེ་ཏོག་གི་ཕྲེང་བ་ཕུལ་བ་སླར་གར་བྱེད་ཅིང་བླངས་ལ། རང་གི་མགོ་ལ་བཅིངས་ཏེ། 

དཀྱིལ་འཁོར་ལ་ཕྱག་བྱས་ནས། སེམས་ཅན་ཐམས་ཅད་ལ་དངོས་གྲུབ་ཐམས་ཅད་ཀྱི་བཀའ་དྲིན་

སྩོལ༑༑ ཞེས་གསོལ་བ་གདབ་བོ།། 

གསུམ་པ་དབང་བསྐུར་བ་ལ་གསུམ། བདག་ཉིད་ཞུགས་ཤིང་དབང་བླངས་ཏེ་བདེན་པའི་བྱིན་རླབས་བྱ་བ་

༡ འཕྲེང་བ་  དབུས་དཔར།

འབྲེང་བ་  གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།414

དང་༑ སློབ་མ་བཅུག་ཅིང་དབང་བསྐུར་བ། དཀྱིལ་འཁོར་གྱི་མཇུག་གི་བྱ་བའོ།། དང་པོ་(བདག་ཉིད་ཞུགས་ཤིང་དབང་

བླངས་ཏེ་བདེན་པའི་བྱིན་རླབས་བྱ་བ་)ལ་གསུམ། རང་ཉིད་འཇུག་1པ་དང་། ཞུགས་ནས་དབང་བླང་བ་དང་། སློབ་མ་

གཞུག་པའི་དོན་དུ་བདེན་པའི་བྱིན་རླབས་བྱ་བའོ།། དང་པོ་(རང་ཉིད་འཇུག་པ་)ལ་གཉིས། གདོང་གཡོགས་དང་བཅས་

ཏེ་འཇུག་པ་དང་། དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པའོ།། དང་པོ་(གདོང་གཡོགས་དང་བཅས་ཏེ་འཇུག་

པ་)ལ་གཉིས། ཡོལ་བའི་ཕྱི་འཇུག་དང་། ནང་འཇུག་གོ །

དང་པོ་(ཡོལ་བའི་ཕྱི་འཇུག་)ནི། སློབ་མ་དབང་བསྐུར་བའི་ཆོ་གའི་བརྗོད་ཚུལ་ཙམ་གྱི་འདོན་པ་བསྒྱུར་ཚུལ་རྡོ་

རྗེ་སློབ་དཔོན་བྱེད་འོས་པ་ཞིག་ཡིན་ན། དེ་ཙམ་རང་གིས་ཤེས་པ་ཞིག་འོང་བས། འདི་ནི་བློ་དམན་པ་དག་ལ་ཕན་

པའི་ཆེད་དུ། གཙོ་བོར་བདག་འཇུག་གི་དབང་དུ་བྱས་ཏེ་བརྗོད་པར་བྱའོ།། དེ་ཡང་རང་ཉིད་དཀྱིལ་འཁོར་གྱི་གཙོ་བོ་

ལས་ཕྱེ་ནས་ཤར་སྒོ་ནས་འཐོན་ཏེ། བླ་མ་དང་གཙོ་བོ་ཐ་མི་དད་དུ་བྱས་ལ། བླ་མའི་བྱ་བ་རྣམས་གཙོ་བོས་མཛད་པར་

བསྒོམ༑ སློབ་མའི་བྱ་བ་རྣམས་རང་གིས་བྱས་ལ། ལག་ཏུ་མེ་ཏོག་ཐོགས། མཎྜལ་ཕུལ་ཏེ། ཐལ་མོ་སྙིང་ཁར་སྦྱར་ནས། 

དགའ་ཆེན་ཁྱོད་བདག་ཅེས་སོགས་ཀྱིས་སྔར་ལྟར་གསོལ་བ་ལན་གསུམ་གདབ། ཨོཾ་སརྦ་ཏ་ཐཱ་ག་ཏ་ཨ་

ནུད་ཏཱ་ར་བོ་དྷི་ཨ་ལཾ་ཀཱ་ར་ཝསྟྲ་2པཱུ་ཛ་མེ་གྷ་ས་མུ་དྲ་སྥ་ར་ཎ་ས་མ་ཡེ་ཤྲཱི་ཧཱུཾ། ཨོཾ་བཛྲ་རཀྵ་

ཧཾ༑ ཨོཾ་བཛྲ་ཨུཥྞཱི་ཥ་ཧཱུཾ་ཕཊ། ཅེས་པ་གསུམ་གྱིས་རིམ་པ་བཞིན་སྨད་གཡོགས། སྟོད་གཡོགས། གཙུག་ཏོར་

བཅིང་༑ ཨོཾ་ཙུཀྵ་བན་དྷཾ་བ་ར་མ་ནཱ་ཡ་ཧཱུཾ། ཞེས་པས་མིག་དར་བཅིང་། ཨ་ཁཾ་བཱི་ར་ཧཱུཾ་གིས་མེ་ཏོག་

འཕྲེང་བ་བཟུང་། རང་ཉིད་ལས་བུམ་གྱི་ཆུས་བསང་ཞིང་། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། རང་ཉིད་སྐད་ཅིག་

གིས་ཧེ་རུ་ཀ་སྐུ་མདོག་སྔོན་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་ཐུགས་

ཀར་བསྣོལ་ནས་འཛིན་ཅིང་གཡས་བརྐྱང་གི་སྟབས་ཀྱིས་བཞུགས་པར་གྱུར་པའི་སྙིང་

ཁར་ཉི་མ་ལ་ཧཱུཾ་སྔོན་པོ། མགྲིན་པར་ཉི་མ་ལ་ཨཱཿདམར་པོ། སྤྱི་བོར་ཟླ་བ་ལ་ཨོཾ་དཀར་

པོ༑ ཡི་གེ་གསུམ་གྱི་འོད་ཟེར་གྱིས་ལུས་འོད་གསལ་བར་བྱས། ཨོཾ་ཤྲཱི་ཧེ་རུ་ཀཱ་ཡ་བིད་

༡ རང་འཇུག་ སྐུ་འབུམ་དཔར་མ།

༢ ཝསྟ་  དབུས་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  415

མ་ཧེ། བིརྱཱ་རཱ་ཛཱཿ1ཡ་དྷཱིཿམ་ཧེ་སྭཱཧཱ། ཞེས་དཔའ་བོ་བསྐུལ་བའི་སྔགས་བརྗོད། སངས་རྒྱས་ཀུན་

གྱི་རང་བཞིན་སྐུ། སློབ་དཔོན་ལ་ནི་སྐྱབས་སུ་མཆི།། དཔའ་བོ་རྣལ་འབྱོར་མ་འཁོར་ལོ།། 

རྣལ་འབྱོར་གནས་ལ་བདག་ཕྱག་འཚལ།། དོན་དམ་སྨྲ་བའི་སེང་གེ་རྣལ་འབྱོར་ཞེས་བྱ་

བ༑༑ ཉོན་མོངས་གཅོད་པའི་དོན་ལ་ཤིན་ཏུ་མཁས་གྱུར་པ།། སྲིད་པའི་ཉེས་བརྒྱ་བསྐྱེད་རྩ་

ཉོན་མོངས་ཆོད་མཛོད་ལ།། རྣལ་འབྱོར་དོན་དམ་རྒྱལ་པོ་དེ་ཉིད་བདག་གྲུབ་མཛོད།། ཅེས་

གསོལ་བ་གདབ། བླ་མས། བུ་ཁྱོད་སུ་ཡིན་ཅི་ལ་དགའ། ཞེས་དྲིས་པ་ལ། སྐལ་བཟང་བདག་བདེ་

བ་ཆེན་པོ་ལའོ།། ཞེས་ལན་བཏབ། དེས་བུ་ལ་ཅི་ཞིག་བྱ། ཅེས་དྲིས་པ་ལ། སངས་རྒྱས་མཆོག་

གི་དམ་ཚིག་བགྱི་འཚལ་ལོ།། ཞེས་ལན་བཏབ་ནས་རིགས་དང་མོས་པ་ཤེས་པར་བྱ། དཀོན་མཆོག་

གསུམ་ལ་བདག་སྐྱབས་མཆི།། ཞེས་པ་ནས། སེམས་ཅན་མྱ་ངན་འདས་ལ་དགོད།། ཅེས་པའི་

བར་གྱིས་སྡོམ་པ་གཉིས་འཛིན་པ་སློབ་མ་སྟ་གོན་གྱི་སྐབས་ལྟར་བྱ། སེམས་ཅན་ཐམས་ཅད་ཀྱི་དོན་དུ་

སངས་རྒྱས་ཐོབ་པར་བྱའོ་སྙམ་པའི་སྨོན་པའི་སེམས་ཀུན་རྫོབ་པ་དེ་ཉིད་སྙིང་ཁར་ཟླ་བའི་

དཀྱིལ་འཁོར་ཡོངས་སུ་རྫོགས་པའི་རྣམ་པར་གྱུར། ཆོས་ཐམས་ཅད་རང་བཞིན་མེད་པའི་

སྟོང་པ་ཉིད་དང་རང་གི་སེམས་རོ་གཅིག་ཏུ་གྱུར་པའི་དོན་དམ་པའི་བྱང་ཆུབ་ཀྱི་སེམས་

ཟླ་བའི་སྟེང་དུ་རྡོ་རྗེ་དཀར་པོ་རྩེ་ལྔ་པའི་རྣམ་པ་ཅན་དུ་གྱུར། ཨོཾ་སརྦ་ཡོ་ག་ཙིཏྟ་ཨུད་པཱ་ཏ་

ཡ་མི། བླ་མས་རྡོ་རྗེ་སྙིང་ཁར་བཟུང་ནས། ཨོཾ་སུ་ར་ཏེ་ས་མ་ཡ་སྟྭཾ་ཧོཿསིདྡྷི་བཛྲ་ཡ་ཐཱ་སུ་ཁཾ། ཞེས་

གསུངས་ཤིང་བརྟན་པར་བྱས་པར་བསྒོམ། རྡོ་རྗེ་མགོ་བོར་བཞག་ལ། དེང་ཁྱོད་ལ་དེ་བཞིན་གཤེགས་པ་

ཐམས་ཅད་ཀྱིས་བྱིན་གྱིས་རློབ་པར་འགྱུར་གྱིས། ཁྱོད་ཀྱིས་ཀྱང་དེ་བཞིན་གཤེགས་པ་

ཐམས་ཅད་ཀྱི་མཆོག་ཏུ་གསང་བའི་དཀྱིལ་འདི། དཀྱིལ་འཁོར་དུ་མ་ཞུགས་པ་རྣམས་ལ་

སྨྲ་བར་མི་བྱ་ཞིང་མ་དད་པ་རྣམས་ལ་ཡང་མ་ཡིན་ནོ།། ཞེས་གསང་བར་2གདམ་མོ།། 

༡ བིད་མ་ཧེ། བིདྱཱ་རཱ་ཛཱཿ  དབུས་དཔར།

བིད་མ་ཧ། བིདྱཱ་རཱ་ཛཱ་  གཙང་དཔར།

༢ གསལ་བར་  སྐུ་འབུམ་དཔར་མ། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།416

གཉིས་པ་(ཡོལ་བའི་ནང་འཇུག་)ལ་གསུམ། ནང་དུ་གཞུག་ཅིང་བསྐོར་ནས་ཕྱག་བྱ་བ། དམ་ལ་བཞག་པ། 

ཡེ་ཤེས་ཕབ་ནས་བདེན་སྟོབས་བརྗོད་པའོ།། དང་པོ་(ནང་དུ་གཞུག་ཅིང་བསྐོར་ནས་ཕྱག་བྱ་བ་)ནི། རྡོ་རྗེ་ལ་ལག་པ་

གཉིས་ཀྱིས་འཇུས་ཏེ། ཧཱུཾ་ཛཿཧཱུཾ་ཞེས་བརྗོད་ནས། ཡོལ་བའི་ནང་དུ་བཅུག །ཨོཾ་ཤྲཱི་ཧེ་རུ་ཀ་ཡ་བིད་མ་ཧེ། 

ཞེས་སོགས་དཔའ་བོ་བསྐུལ་བའི་སྔགས་བརྗོད། མཁའ་འགྲོ་མ་ཡི་དྲ་བའི་འདྲེན།། གྲུབ་པའི་དཀྱིལ་

འཁོར་འཁོར་ལོ་འདིར།། བདེ་བ་མཆོག་གི་ཕོ་བྲང་དུ།། བུ་ཁྱོད་བདག་གིས་དྲངས་པའོ།། 

ཞེས་གསུངས་ནས་སྒོ་ཕྱེ་སྟེ་ནང་དུ་ཞུགས་པར་བསྒོམ་མོ།། དེ་ནས། མཧཱ་ར་ཏ་སུ་དྲྀ་ཌྷ་སུ་ཏྭ་ཥོ་སུ་སུ་

ཥོ་བཛྲ་སཏྭ་ཨཱདྱ་སི་དྷྱ་མཾ།1 ཞེས་བརྗོད་དེ་དཀྱིལ་འཁོར་ལ་ལན་གསུམ་གཡོན་དུ་བསྐོར། ཨོཾ་ན་མཿཏེ་

ཧཱུཾ༑ ན་མཿམི་ཧཱུཾ། ན་མོ་ན་མཿཧཱུཾ་སྭཱཧཱ། ཞེས་པ་གསུམ་གྱིས་རིམ་པ་བཞིན་ཐལ་མོ་དཔྲལ་མགྲིན་སྙིང་ཁར་

སྦྱར་ལ་ཤར་སྒོ་ནས་སྐུ་གསུང་ཐུགས་ཀྱིས་ཕྱག་བྱ། དེ་ནས་ཀྱང་ཡན་ལག་ཐམས་ཅད་འདུད་པའི་ཕྱག་བྱ་ཞིང་། ཨོཾ་

པཉྩ་ཌཱ་ཀི་ནཱི་པཱུ་ཛ་ཨུ་པ་སྠཱ་ནཱ་ཡ་ཨཱཏྨཱ་ནཾ་ནིརྱཱ་ཏ་ཡཱ་མི་ཧཱུཾ། ཞེས་གཙོ་བོ་ལ་ཤར་སྒོ་ནས་ཕྱག་བྱ། དེ་

ནས༑ རང་2གི་སྙིང་ཁར་ལཾ་ལས་གྲི་གུག་ལཾ་གྱིས་མཚན་པར་གྱུར། ཨོཾ་སརྦ་བཱི་ར་ཡོ་གི་

ནཱི་བྷྱ། པཱུ་ཛ་ཨུ་པསྠཱ་ནཱ་ཡ་ཨཱཏྨཱ་ནཾ་ནིརྱཱ་ཏ་ཡཱ་མི། སརྦ་ཏ་ཐཱ་ག་ཏ་བཱི་ར་ཡོ་གི་ནཱི་ཌཱ་ཀི་ནཱི་

ནིརྱཱ་ཨ་དྷི་ཏིཥྛནྟུ་3མཾ། དེ་ལྟར་ཤར་སྒོ་ནས་མཁའ་འགྲོ་མ་ལ་ཕྱག་བྱས་པས། མཁའ་འགྲོ་

མ་ལས་མཁའ་འགྲོ་མ་མར་མེ་གཅིག་ལས་གཉིས་ཆད་ཀྱི་ཚུལ་དུ་བྱུང་ནས་རང་ལ་ཐིམ་

པས་རང་མཁའ་འགྲོ་མའི་རང་བཞིན་དུ་གྱུར། རང་གི་དཔྲལ་བར་ཏཾ་ལས་གྲི་གུག་ཏཾ་གྱིས་

མཚན་པར་གྱུར། ཨོཾ་སརྦ་བཱི་ར་ཡོ་གི་ནཱི་བྷྱ། པཱུ་ཛ་ཨ་བྷི་ཥེ་ཀ་ཡ།4 ཨཱཏྨཱ་ནཾ་ནིརྱཱ་ཏ་ཡཱ་མི། 

སརྦ་ཏ་ཐཱ་ག་ཏ་བཱི་ར་ཡོ་གི་ནཱི་ལཱ་མ་ཏྱཱ་5ཨ་བྷི་ཥིཉྩ་ཏུ་མཾ། དེ་ལྟར་བྱང་སྒོ་ནས་ལཱ་མ་ལ་

༡ སི་བྷྱ་མཾ། སྐུ་འབུམ་དཔར་མ། གཙང་དཔར།

༢ ཕྱག་བྱ། རང་ སྐུ་འབུམ་དཔར་མ།

༣ ཨ་དྷིཥྠ་ནྟུ སྐུ་འབུམ་དཔར་མ། 

ཨ་དྷིཥྠནྟུ་ གཙང་དཔར།

༤ ཥེ་ཀ་མ། མ་དཔེ་གསུམ་ཀའི་ནང་འདི་ལྟར་གསལ་ཡང་དཀྱིལ་ཆོག་ཀྱི་གཞུང་གཞན་དང་ལྷག་པར་སློབ་དཔོན་ལ་བ་པས་མཛད་པའི་བདེ་

མཆོག་གི་དཀྱིལ་ཆོག་རིན་པོ་ཆེ་གསལ་བའི་སྒྲོན་མ་དང་། ནག་པོ་པས་མཛད་པའི་དཀྱིལ་ཆོག་བཅས་ལ་སྒོ་བསྟུན་ནས་དག་མཆན་གཞུང་དུ་བཏང་།

༥ ལཱ་མ་དྱཱ་  སྐུ་འབུམ་དཔར་མ།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  417

ཕྱག་བྱས་པས་ལཱ་མ་ལས་ལཱ་མ་མར་མེ་གཅིག་ལས་གཉིས་ཆད་ཀྱི་ཚུལ་དུ་བྱུང་ནས་རང་

ལ་ཐིམ་པས་རང་ལཱ་མའི་རང་བཞིན་དུ་གྱུར། རང་གི་ལྐོག་མར་པཾ་ལས་གྲི་གུག་པཾ་གྱིས་

མཚན་པར་གྱུར། ཨོཾ་སརྦ་བཱི་ར་ཡོ་གི་ནཱི་བྷྱཿཔཱུ་ཛ་པྲ་བརྟ་ན་ཡ་ཨཱཏྨཱ་ནཾ་ནིརྱཱ་ཏ་ཡཱ་མི། སརྦ་

ཏ་ཐཱ་ག་ཏ་བཱི་ར་ཡོ་གི་ནཱི་ཁཎྜ་རོ་ཧི་ཏྱཱ་1པྲ་བརྟ་ནཱ་ཡ་ཏུ་མཾ། དེ་ལྟར་ནུབ་སྒོ་ནས་དུམ་སྐྱེས་

མ་ལ་ཕྱག་བྱས་པས། དུམ་སྐྱེས་མ་ལས་དུམ་སྐྱེས་མ་མར་མེ་གཅིག་ལས་གཉིས་ཆད་ཀྱི་

ཚུལ་དུ་བྱུང་ནས་རང་ལ་ཐིམ་པས་རང་དུམ་སྐྱེས་མའི་རང་བཞིན་དུ་གྱུར། རང་གི་སྤྱི་བོར་

མཾ་ལས་གྲི་གུག་མཾ་གྱིས་མཚན་པར་གྱུར། ཨོཾ་སརྦ་བཱི་ར་ཡོ་གི་ནཱི་བྷྱཿཔཱུ་ཛ་ཀརྨ་ཎེ། ཨཱཏྨཱ་

ནཾ་ནིརྱཱ་ཏ་ཡཱ་མི། སརྦ་ཏ་ཐཱ་ག་ཏ་བཱི་ར་ཡོ་གི་ནཱི། རཱུ་པི་ཏྱཱ་ཀརྨཿཀརྱ་2ནྟུ་མཾ། དེ་ལྟར་ལྷོ་

སྒོ་ནས་གཟུགས་ཅན་མ་ལ་ཕྱག་བྱས་པས་གཟུགས་ཅན་མ་ལས་གཟུགས་ཅན་མ་མར་

མེ་གཅིག་ལས་གཉིས་ཆད་ཀྱི་ཚུལ་དུ་བྱུང་ནས་རང་ལ་ཐིམ་པས་རང་གཟུགས་ཅན་མའི་

རང་བཞིན་དུ་གྱུར། འདི་དག་ལ་ཐལ་མོ་སྙིང་ཁའི་གཡོན་དུ་སྦྱར་ཏེ་ལུས་ཐམས་ཅད་ས་ལ་རེག་པའི་ཕྱག་བྱའོ།། 

འདིའི་ཕྱག་དང་པོ་ལྷོ་སྒོ་ནས་འཚལ་བར་འདོད་པ་དག་གིས་མཁའ་འགྲོ་མ་སྒོ་གང་གི་ཐད་ན་ཡོད་སོམས་ཤིག །སླར་

ཡང་ཤར་སྒོ་ནས། ཨོཾ་གུ་རུ་ཙ་ར་ཎ་པཱུ་ཛ་ཨུ་པསྠཱ་ནཱ་ཡ་ཨཱཏྨཱ་ནཾ་ནིརྱཱ་ཏ་ཡཱ་མི། ཨོཾ་སརྦ་སཏྭ་པ་

རི་ཌ་ནཱ་ཡ། ཨཱཏྨཱ་ནཾ་ནིརྱཱ་ཏ་ཡཱ་མི། ཞེས་བླ་མའི་ཞབས་ལ་ཕྱག་བྱའོ།། 

གཉིས་པ་(དམ་ལ་བཞག་པ་)ནི། དེང་ཁྱོད་དེ་བཞིན་གཤེགས་པ་ཐམས་ཅད་ཀྱི་རིགས་སུ་

ཞུགས་ཀྱི། དེས་ན་ངས་ཁྱོད་ལ་རྡོ་རྗེ་ཡེ་ཤེས་བསྐྱེད་པར་བྱ་སྟེ། ཡེ་ཤེས་གང་གིས་ཁྱོད་

དེ་བཞིན་གཤེགས་པ་རྣམས་ཀྱི་དངོས་གྲུབ་རྣམས་ཀྱང་ཐོབ་པར་འགྱུར་ན། དངོས་གྲུབ་

གཞན་རྣམས་ལྟ་སྨོས་ཀྱང་ཅི་དགོས། ཁྱོད་ཀྱིས་ཀྱང་འདི་དཀྱིལ་འཁོར་མ་མཐོང་བ་རྣམས་

ཀྱི་མདུན་དུ་སྨྲ་བར་མི་བྱ་སྟེ། ཁྱོད་དམ་ཚིག་ཉམས་པར་གྱུར་ཏ་རེ། ཞེས་བརྗོད་ཏེ། ཕན་ཡོན་གྱི་

༡ རོ་ཧི་དྱཱ་  སྐུ་འབུམ་དཔར་མ། 

༢ རཱུ་པི་རྱཱ་ཀརྨཿཀརྱ་  སྐུ་འབུམ་དཔར་མ།

རཱུ་པི་ཏྱཱ་ཀརྨ་འཀརྱ་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།418

སྒོ་ནས་དམ་ལ་བཞག་པའོ།། འདིའི་དུས་སུ་སློབ་མའི་ལག་པ་ནས་བཟུང་ནས་བྱེད་པར་ལྭ་བ་པ་དང་མི་ཐུབ་ཟླ་བས་

བཤད་ལ། བོད་ཀྱི་བླ་མ་རྣམས་མགོ་བོར་རྡོ་རྗེ་བཞག་སྟེ་བྱེད་དོ།། དེ་ནས་མགོ་བོར་རྡོ་རྗེ་བཟུང་ནས་དྲིལ་བུ་དཀྲོལ་

ཞིང་༑ ཁྱོད་ཀྱི་དམ་ཚིག་རྡོ་རྗེ་འདི།། གལ་ཏེ་ཁྱོད་ཀྱིས་འགའ་ཞིག་ལ།། འདི་སྨྲས་ན་ནི་མགོ་

བོ་འགེམས།། ཞེས་བརྗོད་དོ།། སྙིང་ཁར་རྡོ་རྗེ་བཟུང་ལ། ཧེ་རུ་ཀ་དཔལ་དེང་ཁྱོད་ཀྱི།། སྙིང་ལ་ཡང་

དག་ཞུགས་པར་གྱུར།། གལ་ཏེ་ཚུལ་འདི་སྨྲས་ན་ནི།། དེ་མ་ཐག་ཏུ་དྲལ་ཏེ་གཤེགས།། 

ཞེས་བརྗོད་དོ།། དམ་ཚིག་མ་བསྲུངས་པའི་ཉེས་དམིགས་ཀྱི་སྒོ་ནས་དམ་ལ་བཞག་པའོ།། ཐོད་པར་གནས་པའི་བདུད་

རྩི་ལྔ་ལ་ཡི་གེ་འབྲུ་གསུམ་གྱིས་བྱིན་གྱིས་བརླབས་ཏེ། མཐེ་བོང་དང་མིང་མེད་ཀྱིས་ཐོད་པ་ནས་བཟུང་སྟེ་བྱིན་ཞིང། 

འདི་ནི་བུ་ཁྱོད་བདུད་རྩི་སྟེ།། མ་བསྲུང་བསྲེག་པར་བྱེད་པའི་དུག །བསྲུངས་ན་དངོས་གྲུབ་

འགྱུར་བ་སྟེ།། བདུད་རྩི་ལྔ་ཡི་ཆུས་འགྲུབ་བོ།། ཨོཾ་པཉྩ་ཨ་མྲྀ་ཏ་ཨུཏ་ད་ཀ་ཋཿཋཿཋཿ ཞེས་

བརྗོད་དེ་དམ་ཚིག་བསྲུངས་མ་བསྲུངས་ཀྱི་ཕན་ཡོན་དང་ཉེས་དམིགས་གཉིས་ཀའི་སྒོ་ནས་དམ་ལ་བཞག་པའོ།། དེ་

ནས༑ ཁྱོད་ཀྱིས་སྨད་པར་མི་བྱ་ཞིང་།། དམ་ཚིག་འགལ་བར་མི་བྱ་སྟེ།། དམྱལ་ལ་སོགས་

པར་འགྲོ་འགྱུར་རོ།། དེང་ནས་བརྩམས་ཏེ་ཁྱོད་ཀྱི་ཕྱག་ན་རྡོ་རྗེ་ང་ཡིན་གྱིས། ངས་འདི་

གྱིས་ཤིག་ཅེས་གང་བསྒོ་བ་དེ་ཁྱོད་ཀྱིས་བྱ་དགོས་སོ།། ཁྱོད་ཀྱིས་ང་ལ་བརྙས་པར་ཡང་

མི་བྱ་སྟེ། ཡ་ང་བ་མ་སྤངས་པར་འཆི་བའི་དུས་བྱས་ནས་དམྱལ་བར་ལྟུང་བར་འགྱུར་ཏ་

རེ༑ ཞེས་བརྗོད་དེ་བླ་མའི་བཀའ་ཉན་པའི་སྒོ་ནས་དམ་ལ་བཞག་པའོ།། འདི་བརྗོད་པའི་དུས་སུ་སློབ་མའི་ལག་པ་

ནས་བཟུང་ནས་བྱེད་པར་ཀླུ་བྱང་གིས་གསུངས་སོ།། 

གསུམ་པ་(ཡེ་ཤེས་ཕབ་ནས་བདེན་སྟོབས་བརྗོད་པ་)ནི། ཡེ་ཤེས་དབབ་པའི་དོན་དུ་གསོལ་བ་གདབ་པ་ནི། 

དཔའ་བོ་དང་རྣལ་འབྱོར་མ་ཐམས་ཅད་ཀྱིས་བྱིན་གྱིས་རློབས་ཤིག །དཔལ་ཧེ་རུ་ཀ་བདག་

ལ་དབབ་པར་མཛོད་ཅིག །ཅེས་གསོལ་བ་གདབ། བླ་མ་དང་གཙོ་བོ་ཐ་མི་དད་པ་གཡས་བརྐྱང་

གིས་བཞུགས་པར་གྱུར། རང་ཉིད་ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་པ་ལས་

ཧེ་རུ་ཀ་སྐུ་མདོག་སྔོན་པོ་ཞལ་གཅིག་ཕྱག་གཉིས་ཀྱིས་རྡོ་རྗེ་དང་དྲིལ་བུ་ཐུགས་ཀར་



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  419

བསྣོལ་ནས་འཛིན་པ་གཡས་བརྐྱང་གིས་གནས་པའི་རྐང་པའི་འོག་ཏུ་ཡཾ་ལས་རླུང་གི་

དཀྱིལ་འཁོར་སྔོན་པོ་གཞུ་ལྟ་བུ་གཡོ་བའི་བ་དན་གྱིས་མཚན་པ། རྐང་མཐིལ་གཉིས་སུ་

ཛྷཻཿདམར་པོ་རེ་རེ། ལྟེ་བར་རཾ་ལས་མེའི་དཀྱིལ་འཁོར་དམར་པོ་གྲུ་གསུམ་པ་རས་མཚན་

པ༑ སྙིང་ཁར་ལཾ་ལས་སའི་དཀྱིལ་འཁོར་སེར་པོ་གྲུ་བཞི་པ་ཟུར་བཞིར་རྡོ་རྗེ་རྩེ་གསུམ་

པས་མཚན་པ། སྤྱི་བོར་བཾ་ལས་ཆུའི་དཀྱིལ་འཁོར་དཀར་པོ་ཟླུམ་པོ་བུམ་པས་མཚན་པ། 

སྙིང་གི་ནང་དུ་ཧེ་རུ་ཀ་ཡབ་ཡུམ་མཚོན་གང་བ་གཅིག་གནས་པར་གྱུར། བླ་མ་དང་གཙོ་

བོ་ཐ་མི་དད་པའི་ཐུགས་ཀའི་ཧཱུཾ་ལས་འོད་ཟེར་འཕྲོས་པས་རླུང་ལ་ཕོག །ཛྷཻཿཡིག་གཉིས་

འོག་གི་རླུང་གིས་བསྐྱོད་པས་རྐང་མཐིལ་གྱི་བུ་ག་ནས་ཞུགས་པ་ལྟེ་བའི་མེ་དང་ཕྲད་ནས་

གྱེན་དུ་འབར་བས་སྙིང་ཁའི་ས་བསྲེགས་ཤིང་སྤྱི་བོའ་ིཆུ་ཁོལ་བ་ལས་བདུད་རྩི་འཛགས་

པས་ཚིམ་པ་དང། འོག་གི་རླུང་གིས་བར་སྣང་ལ་བཏེག །སྙིང་ཁའི་ཧེ་རུ་ཀ་ཡབ་ཡུམ་

མཚོན་གང་བ་གློག་འཁྱུག་པ་ལྟར་གར་བྱེད་ཅིང་། ཡབ་ཡུམ་གྱི་གསང་གནས་བསྐྱོད་པས་

འོད་ཟེར་དམར་པོས་ལུས་གང་བར་གྱུར། བླ་མའི་ཐུགས་ཀའི་ཧཱུཾ་གི་འོད་ཟེར་གྱིས་སངས་

རྒྱས་དང་བྱང་ཆུབ་སེམས་དཔའ་དང་དཔའ་བོ་དང་རྣལ་འབྱོར་མ་ཐམས་ཅད་འཁོར་ལོ་

བདེ་མཆོག་གི་ལྷའི་རྣམ་པར་སྤྱན་དྲངས། རང་གི་ལུས་ལ་ཆར་ཆེན་པོ་བབ་པ་བཞིན་དུ་

བ་སྤུའི་སྒོ་ཐམས་ཅད་ནས་ཞུགས་ཤིང་གཉིས་སུ་མེད་པར་ཐིམ་པར་གྱུར། ཡབ་ཡུམ་གྱི་སྙིང་

པོ་གཉིས་ཀྱི་མཐར། ཨོཾ་ཏིཥྛ་མཧཱ་ཀྲོ་དྷ་ཨ་བེ་ཤཱ་ཡ་ཧཱུཾ། ཤྲཱི་ཧེ་རུ་ཀ་ཡ། བིད་མ་ཧེ། བིདྱཱ་རཱ་ཛ་

ཡ་དྷི་མ་ཧེ་སྭཱཧཱ། ཞེས་སྔགས་བརྗིད་བག་དང་བཅས་པས་འདོན་ཞིང་། རོལ་མོའ་ིསྒྲ་དང་བདུག་པས་བདུགས་

ལ་1དབབ་བོ།། བདུག་པའི་རྫས་ནི། བུད་མེད་ཀྱི་འདོམས་དཀྲིས་ཟླ་མཚན་གྱིས་གོས་པ་གཏུབས་པ་ལ། ཤ་ལྔ་དང་། 

བདུད་རྩི་ལྔ་དང་། བྱི་ལའི་བྲུན་གྱིས་བྱུགས་ཤིང་གུ་གུལ་དང་བསྲེས་པའོ།། བདུག་པའི་ཚུལ་ནི་ཐོད་ཕོར་དུ་བཞག་པའི་

རོ་སོལ་གྱི་མེ་ལ་བསྲེགས་པས་སོ།། དེ་ནས་མགོ་བོར་རྡོ་རྗེ་བཞག་ལ། ཏིཥྛ་བཛྲ་ཞེས་བརྗོད་དེ། བབ་པ་བརྟན་

༡ བདུག་པར་  དབུས་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།420

པར་བྱའོ།། དེ་ནས་གཞན་ལ་དབང་བསྐུར་བའི་ཚེ། སློབ་མ་དཀྱིལ་འཁོར་ལ་མངོན་དུ་ཕྱོགས་པ་ལ། ཁྱོད་ཀྱི་མིག་

ལ་ཇི་ལྟར་སྣང་ཞེས་དྲིས་ལ། དཀར་པོ་སོགས་སུ་སྣང་ཟེར་ན། ཞི་སོགས་ཀྱི་དངོས་གྲུབ་ལ་སྐལ་བ་དང་ལྡན་པར་གོ་

བར་བྱ་ཞིང་། འདི་བདག་འཇུག་ལ་མི་དགོས་སོ།། དེ་ནས་རང་ངམ་སློབ་མའི་མཐེ་བོང་གཉིས་རྡོ་རྗེ་དང་བཅས་པའི་

བླ་མའི་ལག་པ་གཡས་ཀྱིས་བཟུང་སྟེ། རྡོ་རྗེའི་རྐང་སྟབས་ཀྱིས། ཁཎྜ་རོ་ཧི་བརྗོད་ཅིང་དཀྱིལ་འཁོར་ལ་གཡོན་

སྐོར་ལན་གསུམ་དངོས་སུ་བྱས་པའམ་བྱས་པར་བསྒོམས་ལ། བླ་མས་ཤར་སྒོ་ནས་གཙོ་བོ་ལ་མངོན་དུ་ཕྱོགས་པར་

བྱས་ཏེ། ཡང་དག་པ་ཡི་དཀྱིལ་འཁོར་འདིར།། བདག་གིས་སློབ་མ་བཅུག་པ་འདིའི།། ལྷ་

རྣམས་རིགས་ཀྱི་རིམ་པ་ནི།། བསོད་ནམས་ཇི་ལྟ་དེ་ལྟར་ཤོག །འདི་ཡི་དངོས་གྲུབ་ཇི་

ལྟར་འགྱུར།། རིགས་ནི་གང་གི་སྣོད་དུ་འགྱུར།། བསོད་ནམས་མཐུ་ཡང་ཇི་འདྲ་བ།། དེ་

འདྲ་དཀྱིལ་འཁོར་དུ་གྱུར་ཅིག །ཅེས་བརྗོད་དེ་བདེན་པའི་བྱིན་རླབས་བྱའོ།། 

གཉིས་པ་(དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ་)ནི། དེ་ནས་སྔར་བཟུང་བའི་མེ་ཏོག་གི་ཕྲེང་བ་ཏྲཾ་

གིས་བསྔགས་པ་1ལས་ཡང་ཞིང་མ་རྙིངས་པའི་མེ་ཏོག་གཅིག་བཏོན་ལ། ཐལ་མོ་སྦྱར་བའི་བར་དུ་བཟུང་སྟེ། རང་

ཉིད་དཀྱིལ་འཁོར་གྱི་ནང་དུ་ཞུགས།2 གཙོ་བོ་འཁོར་བཅས་ཀྱི་མདུན་ན་གནས་པར་གྱུར། 

ཨོཾ་སརྦ་ཏ་ཐཱ་ག་ཏ་ཀུ་ལ་བི་ཤོ་དྷ་ནེ་སྭཱཧཱ། པྲ་ཏཱིཙྪ་བཛྲ་ཧོཿཞེས་བརྗོད་དེ་གཙོ་བོའ་ིདབུ་ལ་ཕུལ་བར་

བསམས་ནས་ལྟོས་མེད་3དུ་དོར་རོ།། གཞན་ལ་དབང་བསྐུར་བ་ན། རྩིག་པ་ལྔའི་ནང་གི་ལྷ་གང་གི་མཚན་མ་ལ་ཉེ་

བར་ལྷུང་བ་དེའི་རིགས་སུ་བརྡ་སྤྲད་ཅིང་། ལྷ་དེའི་རྣལ་འབྱོར་ཡང་སྦྱིན་ལ་དངོས་གྲུབ་ཀྱང་མཚོན་པར་བྱའོ།། རྩིག་

པའི་སྟེང་ངམ་ཕྱིར་ལྷུང་ན་ལན་གསུམ་བསྐྱར་ལ་དོར་རོ།། རྡོ་རྗེའི་རྭ་བའི་ནང་དུ་ལྷུང་ན་དངོས་གྲུབ་ཕྲ་མོ་འགྲུབ།། རྡོ་

རྗེའི་རྭ་བའི་ཕྱིར་ལྷུང་ན་སྐལ་བ་མེད་པས་ཇི་སྲིད་སྐལ་བ་དང་ལྡན་པར་མ་གྱུར་གྱི་བར་དུ་རྗེས་སུ་བཟུང་བར་མི་བྱའོ།། 

དེ་ནས་བླ་མས་མེ་ཏོག་ཕྲེང་བ་དེ། ཨོཾ་པྲ་ཏི་གྲྀཧྞ་སྟྭཾ་ཨཾ་མཾ་སཏྭ་མཧཱ་བ་ལ། ཞེས་བརྗོད་དེ་སློབ་མའི་མགོ་

༡ སྔགས་པ་  སྐུ་འབུམ་དཔར་མ། 

༢ ནད་དུ་ཞུགས།  སྐུ་འབུམ་དཔར་མ།

༣ བསམ་ནས་ལྟོས་མེད་  སྐུ་འབུམ་དཔར་མ།

བསམས་ནས་བལྟོས་མེད་  གཙང་དཔར། 



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  421

ལ་བཅིང། དེ་ནི། སེམས་དཔའ་སྟོབས་པོ་ཆེ། ཞེས་མེ་ཏོག་ཕོག་པའི་ལྷ་ལ་བོས་ནས། སློབ་མ་འདི་བྱང་

ཆུབ་མ་ཐོབ་ཀྱི་བར་དུ་རྗེས་སུ་ཟུངས་ཤིག །ཅེས་ལྷ་ལ་སློབ་མ་གཏད་པས། ལྷ་དེས་དེའི་བར་དུ་རྗེས་སུ་

འཛིན་པའི་ཐབས་ཟབ་མོའ།ོ། དེ་ནས། རང་གི་སྙིང་ཁར་ཉི་མ་ལ་ཧཱུཾ། དཔྲལ་བར་རཾ། མིག་གཉིས་

སུ་ཨོཾ་འོད་ཟེར་འབར་བ་རེ་རེ། ཧཱུཾ་གིས་བསྐུལ། རཾ་གྱིས་སྡིག་སྒྲིབ་བསྲེགས། ཨོཾ་གྱིས་

འོད་གསལ་བར་བྱས་ནས་མ་རིག་པའི་སྒྲིབ་གཡོགས་དང་མིག་དར་ལྷན་ཅིག་བསལ་བར་

བསམས་ལ། ཧེ་རུ་ཀ་དཔལ་དེང་ཁྱོད་ཀྱི།། མིག་འབྱེད་པར་ནི་བརྩོན་པར་མཛད།། ཕྱེ་བས་

ཐམས་ཅད་མཐོང་འགྱུར་བའི།། རྡོ་རྗེའི་མིག་ནི་བླ་ན་མེད།། ཨོཾ་བཛྲ་ནེ་ཏྲ་ཨ་པ་ཧ་ར་པ་ཊ་

ལཾ་ཧྲིཿ ཞེས་བརྗོད་ལ་གདོང་གཡོགས་ཕྱེ་བར་བསྒོམ། ད་ནི་དད་པའི་ཤ གས་ཀྱིས་སུ།། དཀྱིལ་འཁོར་

འདི་དེ་ཉིད་ལ་ལྟོས།། ཁྱོད་ནི་སངས་རྒྱས་རིགས་སུ་སྐྱེས།། ཕྱག་རྒྱ་སྔགས་ཀྱིས་བྱིན་

གྱིས་བརླབས།། དངོས་གྲུབ་ཀུན་ནི་ཕུན་སུམ་ཚོགས།། དམ་ཚིག་མཆོག་ཏུ་ཁྱོད་འགྱུར་

གྱིས༑༑ རྡོ་རྗེ་པདྨ་རྩེ་རོལ་པས།། གསང་སྔགས་རྣམས་ལ་བསྒྲུབ་པ་གྱིས།། ཧེ་བཛྲ་པ་ཤྱ། 

དེ་ཡང་དུར་ཁྲོད་ཆེན་པོ་བརྒྱད་ཀྱིས་ཡོངས་སུ་བསྐོར་བའི་རྡོ་རྗེའི་རྭ་བ་མེ་རི་དང་བཅས་

པའི་ནང་དུ་སྣ་ཚོགས་པདྨ་ལ་གནས་པའི་སྣ་ཚོགས་རྡོ་རྗེའི་ལྟེ་བར་གཞལ་ཡས་ཁང་གྲུ་

བཞི་སྒོ་བཞི་པ་འཁོར་ལོ་ལྔ་གདན་དང་བཅས་པའི་དབུས་ཀྱི་ལྟེ་བར་དཔལ་ཧེ་རུ་ཀ་ཡབ་

ཡུམ༑ བདེ་ཆེན་འཁོར་ལོའ་ིཤར་གྱི་པད་འདབ་ལ་མཁའ་འགྲོ་མ། བྱང་དུ་ལཱ་མ། ཞེས་པ་ནས། 

བྱང་ཤར་དུ་གཤིན་རྗེ་འཇོམས་མ། ཞེས་པའི་བར་ཕྱོགས་གཡོན་སྐོར་དང་མཚམས་གཡས་སྐོར་གྱིས་

བརྗོད་ལ། དེ་ལྟར་རྟེན་དང་བརྟེན་པར་བཅས་པའི་དཀྱིལ་འཁོར་གྱི་འཁོར་ལོ་མངོན་སུམ་དུ་

མཐོང་བར་གྱུར། ཅེས་བསྒོམ་ཞིང་བརྗོད་པར་བྱའོ།། དཀྱིལ་འཁོར་དུ་འཇུག་པའི་ཆོ་གའོ།། 

གཉིས་པ་ཞུགས་ནས་དབང་བླང་བ་ལ་བཞི། བུམ་པའི་དབང་། གསང་བའི་དབང་། ཤེས་རབ་ཡེ་ཤེས་ཀྱི་

དབང་༑ དབང་བཞི་པའོ།། དང་པོ་(བུམ་པའི་དབང་)ལ་ཐུན་མོང་བ་རྡོ་རྗེ་སློབ་མའི་དབང་དང་། ཐུན་མོང་མ་ཡིན་པ་རྡོ་

རྗེ་སློབ་དཔོན་གྱི་དབང་ངོ་།། དང་པོ་(ཐུན་མོང་བ་རྡོ་རྗེ་སློབ་མའི་དབང་)ལ། རིག་པའི་དབང་། སྔགས་ཀྱི་དབང་། བརྟུལ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།422

ཞུགས་ཀྱི་དབང་། ལུང་བསྟན་དབུགས་དབྱུང་ངོ་།། དང་པོ་(རིག་པའི་དབང་)ལ་ལྔ་ལས། 

དང་པོ་ཆུའི་དབང་ནི། ལུས་ཀུན་ནས་འདུད་པའི་ཕྱག་དང་མཎྜལ་བྱས་ལ། ཆོས་བདེན་བདག་ཉིད་

བསམ་མི་ཁྱབ།། བདག་ལ་དབང་ནི་བསྐུར་བར་མཛོད།། ཅེས་ལན་གསུམ་གསོལ་བ་གདབ། བུམ་

པ་སོ་སོ་བ་ཡོད་ན་རྣམ་རྒྱལ་ལ་སོགས་པའི་བུམ་པའི་ཆུ་རྣམས་བསྡུས་ནས་ཐོད་པར་བཞག1 །མེད་ན་མི་དགོས་

སོ༑༑ འདི་མན་ཆད་དུ་ཁཎྜཱ་རོ་ཧི་བརྗོད་པའི་སྐབས་ཐམས་ཅད་དུ་ལས་བུམ་གྱི་ཆུས་བསང་བར་ཤེས་པར་བྱ་ཞིང། 

རིག་པའི་དབང་ལྔའི་སྐབས་སུ་བླ་མ་རིགས་ལྔ་སོ་སོ་བ་དང་གཙོ་བོར་བསྐྱེད་པའི་ཚུལ་གཉིས་ལས་ཕྱི་མ་ལྟར་བྱའོ་

ཞེས་བཞེད་ལ། རིགས་ལྔ་ཡང་སྤྱི་འགྲོ་2ལྟར་དུ་བླ་མ་སྔ་མ་དག་བཞེད་པ་ལྟར་ལེགས་ཀྱི། བདེ་མཆོག་ལ་ཕུང་པོ་

བྱིན་རླབས་ཀྱི་སྐབས་ལྟར་བྱེད་དགོས་པར་འདོད་པ་ལ་ཤེས་བྱེད་ཅི་ཡང་མེད་དོ་ཞེས་གསུང་ངོ་།། ཨོཾ་ཁཎྜ་རོ་

ཧི་ཧུཾ་ཧཱུཾ་ཕཊ། ཨོཾ་སྭ་བྷཱ་ཝ་ཤ དྡྷཱཿསརྦ་དྷརྨཱཿསྭ་བྷཱ་ཝ་ཤ དྡྷོ྅་ཧཾ། བདག་དང་དབང་རྫས་བུམ་

ཆུ་སྟོང་པ་ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་སྟེང་དུ་ཧཱུཾ་ལས་རྡོ་རྗེ་ཧཱུཾ་གིས་

མཚན་པ་ཡོངས་སུ་གྱུར་པ་ལས། མི་བསྐྱོད་པ་སྔོན་པོ་ཞལ་གཅིག་ཕྱག་གཉིས་པའི་

གཡས་རྡོ་རྗེ། གཡོན་དྲིལ་བུ་འཛིན་པས་མཱ་མ་ཀཱི་སྔོན་མོ་གྲི་གུག་དང་ཐོད་པ་འཛིན་པ་ལ་

འཁྱུད་པའི་ཡབ་ཕྱག་རྒྱ་དྲུག་དང་ཡུམ་ཕྱག་རྒྱ་ལྔས་བརྒྱན་ཅིང་། ཡབ་རྡོ་རྗེའི་སྐྱིལ་ཀྲུང་

གིས་བཞུགས་པའི་དཔྲལ་བར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། བླ་མ་དང་གཙོ་བོ་

ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་བསྒོམས་པ་དང་འདྲ་བའི་ཡེ་ཤེས་པ་དང་

དབང་གི་ལྷ་རྣམས་སྤྱན་དྲངས། ཕཻཾ་ཛཿཧཱུཾ་བཾ་ཧོཿཡེ་ཤེས་པ་དང་གཉིས་སུ་མེད་པར་གྱུར། 

དེ་བཞིན་གཤེགས་པ་ཐམས་ཅད་ཀྱིས་འདི་ལ་མངོན་པར་དབང་བསྐུར་དུ་གསོལ། ཞེས་

གསོལ་བ་བཏབ་པས། དབང་རྫས་ཀྱི་ལྷ་ལ་བུམ་པའི་ཆུས་སྤྱི་བོ་ནས་དབང་བསྐུར་རྡོ་རྗེ་

སེམས་དཔས་དབུ་བརྒྱན་པར་གྱུར། ཨོཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཆུ་གཉིས་ཉེར་སྤྱོད་

༡ ཐོད་པར་བཞེས།  དབུས་དཔར།

༢ སྤྱི་འགྲེ་  དབུས་དཔར། གཙང་དཔར། 



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  423

རོལ་མོ་དང་བཅས་པས་མཆོད། ཡབ་ཡུམ་སྙོམས་པར་ཞུགས་པས་བདེ་བ་ཆེན་པོའ་ིབྱང་ཆུབ་ཀྱི་

སེམས་ཀྱི་རང་བཞིན་དུ་ཞུ་བའི་བུམ་པའི་ཆུར་གྱུར། འདིར་ཁ་ཅིག་བུམ་ཆུ་ལྷར་མི་བསྐྱེད་པར་བུམ་

པ་ལྷར་བསྐྱེད་པ་ཞུ་བ་ལས་བུམ་ཆུར་བསྐྱེད་པ་ནི་ཤིན་ཏུ་རགས་པ་ལ་འཁྲུལ་བའོ།། བླ་མ་དང་གཙོ་བོ་ཐ་མི་

དད་པའི་ཐུགས་ཀའི་ཧཱུཾ་གི་འོད་ཟེར་གྱིས་ལྷ་དྲུག་ཅུ་རྩ་གཉིས་ཀྱི་དཀྱིལ་འཁོར་དང་བཅས་

པ་སྤྱན་དྲངས། སྔར་ལྟར་མཆོད། རྡོ་རྗེ་ཅན་གྱིས་སངས་རྒྱས་ལ།། འགྲོ་བ་སྐྱོབ་པའི་ཆེད་དུ་

དབང་༑༑ ཡོན་ཏན་འབྱུང་གནས་ཇི་ལྟར་སྩལ།། དེ་ལྟར་འདི་ལའང་སྩལ་དུ་གསོལ།། ཞེས་

གསོལ་བ་བཏབ་པས། སྒོ་མཚམས་མ་བརྒྱད་ཀྱིས་བགེགས་བསྐྲད། དཔའ་བོ་རྣམས་ཀྱིས་

ཤིས་པ་བརྗོད། དཔའ་མོ་རྣམས་ཀྱིས་རྡོ་རྗེའི་གླུ་ལེན། གཟུགས་རྡོ་རྗེ་མ་ལ་སོགས་པས་

མཆོད༑ གཙོ་བོས་དབང་བསྐུར་བའི་དགོངས་པ་མཛད། ཡུམ་བཞི་ཕག་མོ་དང་བཅས་

པས་རིན་པོ་ཆེའི་བུམ་པ་བདུད་རྩི་ལྔས་བཀང་བ་བཟུང་ནས་སྤྱི་བོ་ནས་དབང་བསྐུར་བར་

གྱུར༑ བཀྲ་ཤིས་གང་ཞིག་ཆོས་ཀྱི་དབྱིངས་ལས་ངེས་བྱུང་བ།། ཧེ་རུ་ཀ་དཔལ་འཇིགས་

བྱེད་རྒྱལ་པོ་འབར་བའི་སྐུ།། ཤེས་རབ་ཕག་མོའ་ིཔདྨར་རྡོ་རྗེ་རོལ་མཛད་པའི།། བདེན་

པ་དེས་ཀྱང་བདེ་མཆོག་ལ་གནས་བཀྲ་ཤིས་ཤོག །ཅེས་པ་ཙམ་མམ། སྤྲོ་ན་ཁ་ཆེ་རིན་ཆེན་རྡོ་རྗེས་

མཛད་པའི་བཀྲ་ཤིས་རྒྱས་པར་བརྗོད་ལ་བདག་འཇུག་གི་ཚེ་རང་དང་། གཞན་ལ་དབང་བསྐུར་བའི་ཚེ་སློབ་མ་ལ་

མེ་ཏོག་འཐོར་ཞིང་ཤིས་བརྗོད་བྱ། དབང་བསྐུར་རྡོ་རྗེ་ཆེན་པོ་ནི།། ཁམས་གསུམ་ཀུན་གྱིས་ཕྱག་

བྱས་པ།། སངས་རྒྱས་ཀུན་གྱི་གསང་གསུམ་གྱི།། གནས་ལས་བྱུང་བ་སྦྱིན་པར་བྱ།། ཨོཾ་

ཙཀྲ་བཱི་ར་སྟྭཾ་ཨ་བྷི་ཥིཉྩ་མི། ཞེས་བརྗོད་ཅིང་བུམ་ཆུ་རྡོ་རྗེ་དང་བཅས་པའི་ཁུ་ཚུར་གྱིས་སྤྱི་བོར་བླུག་ཅིང་

འཐུང་དུའང་གཞུག་གོ །འདིར་སྒོ་མཚམས་མ་བརྒྱད་ཀྱི་སྔགས་འདོན་པ་ནི་གང་ནས་ཀྱང་མ་བཤད་དོ་ཞེས་རྗེ་བླ་མ་

བཞེད་དོ།། དེ་ལྟར་དབང་བསྐུར་བས་ལུས་བདུད་རྩིའི་ཆུ་རྒྱུན་གྱིས་གང་ཞིང་བདེ་བ་ཆེན་

པོའ་ིབདག་ཉིད་དུ་གྱུར། དྲི་མ་དག །ཆུའི་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་པ་

ལས་མི་བསྐྱོད་པས་དབུ་བརྒྱན་པར་གྱུར། དེ་ནི་ཕྱིའི་དབང་ངོ་།། བླ་མ་དང་གཙོ་བོ་ཐ་མི་དད་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།424

པའི་ཐུགས་ཀའི་ཧཱུཾ་ཡིག་ལས་འོད་ཟེར་འཕྲོས་པས་དབང་གི་ལྷ་ཐམས་ཅད་མི་བསྐྱོད་པ་

ཡབ་ཡུམ་གྱི་རྣམ་པར་སྤྱན་དྲངས། རང་གི་བ་སྤུའི་སྒོ་ཐམས་ཅད་ནས་ནང་དུ་ཞུགས་པས་

རང་མི་བསྐྱོད་པའི་ངོ་བོར་གྱུར། རང་ལ་སྔར་ལྟར་མཆོད། དེ་ལྟར་མི་བསྐྱོད་པ་ཆུའི་དབང་ཐོབ། 

ཞེ་སྡང་གི་དྲི་མ་སྦྱངས། རྣམ་ཤེས་ཀྱི་ཕུང་པོ་གནས་བསྒྱུར། ཆོས་ཀྱི་དབྱིངས་ཀྱི་ཡེ་ཤེས་

མངོན་དུ་བྱས། མི་བསྐྱོད་པ་དང་དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་

སོ༑༑ ཞེས་དབང་གི་དག་པ་བརྗོད་དོ།། དེ་ནི་བུམ་དབང་བཅུ་གཅིག་གི་དང་པོའ།ོ། 

གཉིས་པ་ཅོད་པན་གྱི་དབང་ནི། ཨོཾ་ཁཎྜ་རོ་ཧི་ཧུཾ་ཧཱུཾ་ཕཊ། སྭ་བྷཱ་ཝས་བདག་དང་དབང་རྫས་

ཅོད་པན་སྟོང་པ་ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་སྟེང་དུ། ཨཾ་ལས་རིན་པོ་

ཆེ་ཨཾ་གིས་མཚན་པ་ཡོངས་སུ་གྱུར་པ་ལས། རིན་འབྱུང་སེར་པོ་ཞལ་གཅིག་ཕྱག་གཉིས་

ཀྱི་གཡས་རིན་པོ་ཆེ། གཡོན་དྲིལ་བུ་འཛིན་པས་རིན་ཆེན་སྒྲོན་མ་སེར་མོ་གྲི་གུག་དང་

ཐོད་པ་འཛིན་པ་ལ་འཁྱུད་པའི་ཡབ་ཕྱག་རྒྱ་དྲུག་དང་ཡུམ་ཕྱག་རྒྱ་ལྔས་བརྒྱན་ཅིང་། ཞེས་

སོགས་གཞན་ཐམས་ཅད་སྔར་དང་འདྲ་བ་ལ། བུམ་པའི་ཆུར་གྱུར་ཅེས་པ། ཅོད་པན་དུ་གྱུར། ཅེས་བརྗོད་དོ།། 

དེ་ནས། བླ་མ་དང་གཙོ་བོ་ཐ་མི་དད་པའི་ཞེས་པ་ནས། གནས་ལས་བྱུང་བ་སྦྱིན་པར་བྱ།། ཞེས་

པའི་1བར་སྔར་ལྟར་བྱས་ནས། ཡུམ་གྱི་ཉེ་སྙིང་དང་། དཔའ་བོ་ཉེར་བཞིའི་སྔགས་དང་། ཨོཾ་ཌཱ་ཀི་ནི། སོགས་

དཔའ་མོ་སོ་དྲུག་གི་སྔགས་སྦྲེལ་ནས་བརྗོད་དེ་དབུ་རྒྱན་མགོ་ལ་བསྐོན། ཇི་ལྟར་བལྟམས་པ་ཙམ་གྱིས་ནི།། 

སོགས་ཀྱི་མཐར། ཨོཾ་སརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་གསུང་ཞིང་བུམ་

པའི་ཆུས་ཀྱང་དབང་བསྐུར་བས་ལུས་བདུད་རྩིའི་ཆུ་རྒྱུན་གྱིས་གང་ཞིང་བདེ་བ་ཆེན་པོའ་ི

བདག་ཉིད་དུ་གྱུར། དྲི་མ་དག །ཆུ་ལྷག་མ་སྤྱི་གཙུག་ཏུ་གནས་པ་ཡོངས་སུ་གྱུར་པ་ལས་

རིན་འབྱུང་གིས་དབུ་བརྒྱན་པར་གྱུར། དེ་ནི་ཕྱིའི་དབང་ངོ་།། དེ་ནས་དབང་ལྷ་བསྟིམ་པ་དང་མཆོད་པ། 

མི་བསྐྱོད་པ་དང་རིན་འབྱུང་བརྗེ་བ་མ་གཏོགས་སྔར་ལྟར་རོ།། དེ་ལྟར་རིན་ཆེན་འབྱུང་ལྡན་ཅོད་པན་གྱི་

༡ ཅེས་པའི་  སྐུ་འབུམ་དཔར་མ། གཙང་དཔར། 



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  425

དབང་ཐོབ། ང་རྒྱལ་དང་སེར་སྣ་སྦྱངས། ཚོར་བའི་ཕུང་པོ་གནས་བསྒྱུར། མཉམ་པ་ཉིད་ཀྱི་

ཡེ་ཤེས་མངོན་དུ་བྱས། རིན་འབྱུང་དང་དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་

བྱས་སོ།། ཞེས་དབང་གི་དག་པ་བརྗོད་དོ།། བུམ་དབང་བཅུ་གཅིག་གི་གཉིས་པའོ།། 

གསུམ་པ་རྡོ་རྗེའི་དབང་ནི། སྔར་ལྟར་བསང་སྦྱངས། བདག་དང་དབང་རྫས་རྡོ་རྗེ་སྟོང་པ་ཉིད་དུ་

གྱུར༑ སྟོང་པའི་ངང་ལས་པདྨ་དང་ཉི་མའི་སྟེང་དུ་ཛྲིཾ་ལས་པདྨ་ཛྲིཾ་གིས་མཚན་པ་ཡོངས་

སུ་གྱུར་པ་ལས། འོད་དཔག་མེད་དམར་པོ་ཞལ་གཅིག་ཕྱག་གཉིས་ཀྱི་གཡས་པདྨ་དང་

གཡོན་དྲིལ་བུ་འཛིན་པས། གོས་དཀར་མོ་དམར་མོ་གྲི་གུག་དང་ཐོད་པ་འཛིན་པ་ལ་

འཁྱུད་པའི་ཡབ་ཕྱག་རྒྱ་དྲུག་དང་། ཞེས་སོགས་གཞན་ཐམས་ཅད་སྔར་དང་འདྲ་བ་ལ། ཞུ་བ་ལས་

བྱུང་བའི་རྡོ་རྗེར་གྱུར། ཅེས་བརྗོད། དེ་ནས། བླ་མ་དང་གཙོ་བོ་ཐ་མི་དད་པའི་ཞེས་པ་ནས། གནས་

ལས་བྱུང་བ་སྦྱིན་པར་བྱ།། ཞེས་པའི་1བར་སྔར་བཞིན། དེ་ནས། བླ་མས་རྡོ་རྗེ་ཕྱག་གཡས་སུ་བཟུང་ནས། 

ཧེ་རུ་ཀ་དཔལ་དཔའ་སོགས་ཀྱིས།། དེང་ཁྱོད་བདག་པོར་དབང་བསྐུར་འགྱུར།། འདི་དེ་

སངས་རྒྱས་ཐམས་ཅད་ཉིད།། རབ་ཏུ་གྲུབ་ཕྱིར་རྡོ་རྗེ་ཟུངས།། ཞེས་གསུང་ཞིང་རྡོ་རྗེས་རང་གི་སྙིང་

མགྲིན་དཔྲལ་བར་རེག་སྟེ་ལག་པ་གཡས་སུ་བྱིན་པར་མོས་ལ་བཟུང་། དེ་ནས་ཆུ་དབང་། དབང་ལྷ་བསྟིམ་པ། མཆོད་

པ་རྣམས་རིན་འབྱུང་གི་གནས་སུ་འོད་དཔག་མེད་ཅེས་གཞུག་པ་མ་གཏོགས་སྔར་ལྟར་རོ།། དེ་ལྟར་འོད་དཔག་

མེད་རྡོ་རྗེའི་དབང་ཐོབ། འདོད་ཆགས་ཀྱི་དྲི་མ་སྦྱངས། འདུ་ཤེས་ཀྱི་ཕུང་པོ་གནས་བསྒྱུར། 

སོ་སོར་རྟོག་པའི་ཡེ་ཤེས་མངོན་དུ་བྱས། འོད་དཔག་མེད་དང་དེའི་རིགས་ཀྱི་དངོས་གྲུབ་

བསྒྲུབ་པ་ལ་དབང་བར་བྱས་སོ།། ཞེས་དབང་གི་དག་པ་བརྗོད། བུམ་དབང་བཅུ་གཅིག་གི་གསུམ་པའོ།། 

བཞི་པ་དྲིལ་བུའི་དབང་ནི། སྔར་ལྟར་བསང་སྦྱངས། བདག་དང་དབང་རྫས་དྲིལ་བུ་སྟོང་པ་

ཉིད་དུ་གྱུར། སྟོང་པའི་ངང་ལས་པདྨ་དང་ཉི་མའི་སྟེང་དུ་ཁཾ་ལས་རལ་གྲི་ཁཾ་གིས་མཚན་

པ་ཡོངས་སུ་གྱུར་པ་ལས་དོན་གྲུབ་ལྗང་ཁུ་ཞལ་གཅིག་ཕྱག་གཉིས་ཀྱི་གཡས་རལ་གྲི་

༡ ཅེས་པའི་  སྐུ་འབུམ་དཔར་མ། གཙང་དཔར། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།426

དང་གཡོན་དྲིལ་བུ་འཛིན་པས་དམ་ཚིག་སྒྲོལ་མ་ལྗང་ཁུ་གྲི་གུག་དང་ཐོད་པ་འཛིན་པ་ལ་

འཁྱུད་པའི་ཡབ་ཕྱག་རྒྱ་དྲུག་དང་། ཞེས་སོགས་གཞན་ཐམས་ཅད་སྔར་དང་འདྲ་བ་ལ། ཞུ་བ་ལས་

བྱུང་བའི་དྲིལ་བུར་གྱུར། ཅེས་བརྗོད། དེ་ནས། བླ་མ་དང་གཙོ་བོ་ཐ་མི་དད་པའི་ཞེས་པ་ནས། 

གནས་ལས་བྱུང་བ་སྦྱིན་པར་བྱ།། ཞེས་པའི་1བར་སྔར་བཞིན། འདི་ནི་རྣལ་འབྱོར་མ་ཀུན་གྱི།། 

དྲིལ་བུ་སྒྲ་ཀུན་རྗེས་འགྲོར་བཤད།། ཁྱོད་ཀྱིས་ཀྱང་ནི་རྟག་ཏུ་བཅང་།། བྱང་ཆུབ་མཆོག་

ཏུ་རྒྱལ་བ་བཞེད།། དཔའ་བོའ་ིལག་ཏུ་རྡོ་རྗེ་དྲིལ།། བཟུང་ངོ་འཁོར་ལོ་གསུམ་གྱི་བདག ། 

རང་བཞིན་མཛེས་པས་དགའ་བ་ནི།། ཕྱག་རྒྱ་ཆེན་པོར་བྱིན་གྱིས་རློབས།།2 ཅེས་བརྗོད་དེ་

ལག་པ་གཡོན་དུ་བྱིན་ནས་བཟུང་། རྡོ་རྗེ་དྲིལ་ཞེས་པ་ནི་དྲིལ་བུ་གཅིག་པུ་ལ་རྡོ་རྗེ་དྲིལ་བུ་ཞེས་མང་དུ་གསུངས་པ་

ལྟར་ཡིན་ལ། དེ་ལག་ཏུ་བཟུང་བར་གྱིས་ཤིག །དེ་ཡང་རང་ཉིད་རང་བཞིན་གྱིས་མཛེས་པའི་ལྷའི་སྐུ་ཕྱག་རྒྱ་ཆེན་

པོར་བྱིན་གྱིས་རློབས་ལ་གྱིས་ཤིག་ཅེས་པའི་དོན་ཏེ། སློབ་མ་ལ་དབང་བསྐུར་བ་ན་དེ་ལྟར་གོ་བ་བསྐྱེད་དོ།། དེ་ནས་

ཆུ་དབང་། དབང་ལྷ་བསྟིམ་པ། མཆོད་པ་རྣམས་འོད་དཔག་མེད་ཀྱི་གནས་སུ་དོན་གྲུབ་ཅེས་གཞུག་པ་མ་གཏོགས་

སྔར་ལྟར་རོ།། དེ་ལྟར་དོན་ཡོད་གྲུབ་པ་དྲིལ་བུའི་དབང་ཐོབ། ཕྲག་དོག་གི་དྲི་མ་སྦྱངས། འདུ་

བྱེད་ཀྱི་ཕུང་པོ་གནས་བསྒྱུར། བྱ་བ་སྒྲུབ་པའི་ཡེ་ཤེས་མངོན་དུ་བྱས། དོན་གྲུབ་དང་དེའི་

རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་སོ།། ཞེས་དབང་གི་དག་པ་བརྗོད། བུམ་དབང་

བཅུ་གཅིག་གི་བཞི་པའོ།། 

ལྔ་པ་མིང་གི་དབང་ནི་བསང་སྦྱངས། རང་ཉིད་སྟོང་པ་ཉིད་དུ་གྱུར། སྟོང་པའི་ངང་ལས་པདྨ་

དང་ཟླ་བའི་སྟེང་དུ་བྷྲཱུཾ་ལས་འཁོར་ལོ་བྷྲཱུཾ་གྱིས་མཚན་པ་ཡོངས་སུ་གྱུར་པ་ལས་རང་ཉིད་

རྣམ་སྣང་དཀར་པོ་ཞལ་གཅིག་ཕྱག་གཉིས་ཀྱི་གཡས་འཁོར་ལོ་གཡོན་དྲིལ་བུ་འཛིན་

པས༑ སྤྱན་མ་དཀར་མོ་གྲི་གུག་དང་ཐོད་པ་འཛིན་པ་ལ་འཁྱུད་པའི་ཡབ་ཕྱག་རྒྱ་དྲུག་དང་། 

༡ ཅེས་པའི་  སྐུ་འབུམ་དཔར་མ། གཙང་དཔར།

༢ བརླབ༑༑  སྐུ་འབུམ་དཔར་མ། གཙང་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  427

ཞེས་པ་ནས། ཡེ་ཤེས་པ་དང་གཉིས་སུ་མེད་པར་གྱུར། ཅེས་པའི་བར་སྔར་བཞིན། བླ་མ་དང་གཙོ་

བོ་ཐ་མི་དད་པའི། ཞེས་པ་ནས། གནས་ལས་བྱུང་བ་སྦྱིན་པར་བྱ།། ཞེས་པའི་1བར་སྔར་བཞིན། ཨོཾ་

བཛྲ་སཏྭ་སྟྭཾ་ཨ་བྷི་ཥིཉྩ་མི། བཛྲ་ནཱ་མ་ཨ་བྷི་ཥེཀྟཿ ཀྱཻ་དཔལ་ཆེ་གེ་མོ་རྡོ་རྗེ་ཞེས་བྱ་བའི་དེ་

བཞིན་གཤེགས་པའོ།། ཞེས་བརྗོད་ཅིང་རྡོ་དྲིལ་སྤྱི་བོར་མཉམ་དུ་བཟུང་ལ། བདག་འཇུག་གི་ཚེ་ཆེ་གེའི་གནས་

སུ་སྔར་གྱི་གསང་མཚན་དང། སློབ་མ་ལ་དབང་བསྐུར་བའི་ཚེ་མེ་ཏོག་གང་ལ་ཕོག་པའི་རིགས་དང་མཐུན་པའི་མིང་

གསར་དུ་བཏགས་པ་གཞུག་པར་བྱའོ།། ཕོ་མོའ་ིབྱེ་བྲག་གིས་མེ་ཏོག་ཕོག་པའི་རིགས་དང་མཐུན་པའི་མིང་གདགས་

ཚུལ་རྒྱས་པར་ཕྲེང་བ་ལས་གསུངས་པ་ལྟར་ཤེས་པར་བྱའོ།། དེ་ནས་ཆུ་དབང་དང་། དབང་ལྷ་བསྟིམ་པ་དང་། དོན་

གྲུབ་ཀྱི་གནས་སུ་རྣམ་སྣང་གཞུག་པ་མ་གཏོགས་སྔར་ལྟར་རོ།། དེ་ལྟར་རྣམ་པར་སྣང་མཛད་མིང་གི་

དབང་ཐོབ། གཏི་མུག་གི་དྲི་མ་སྦྱངས། གཟུགས་ཀྱི་ཕུང་པོ་གནས་བསྒྱུར། མེ་ལོང་ལྟ་བུའི་

ཡེ་ཤེས་མངོན་དུ་བྱས། རྣམ་སྣང་དང་དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་

བྱས་སོ།། ཞེས་དབང་གི་དག་པ་བརྗོད་པར་བྱ་སྟེ། བུམ་དབང་བཅུ་གཅིག་གི་ལྔ་པའོ།། དབང་ལྔ་རེ་རེའི་མཐར་

དབང་ལྷ་བསྟིམ་པ་དཱ་རི་ཀ་དང་ལྭ་བ་པས་བཤད་ལ། བ་སྤུའི་སྒོ་ནས་བསྟིམ་པ་ལྭ་བ་པ་དང་བྷཱ་ཝ་བྷ་དྲས་བཤད་ཅིང་། 

བླ་མའི་ཐུགས་ཀའི་ས་བོན་གྱི་འོད་ཟེར་གྱིས་སྤྱན་དྲངས་ནས་བསྟིམ་པར་ལྭ་བ་པས་བཤད་ལ། ལུས་ཀྱི་གནས་ལྔ་སོ་

སོར་འཁོར་ལོ་སོ་སོའ་ིལྷ་བསྟིམ་པ་ཚད་ལྡན་སུས་ཀྱང་མ་བཤད་དོ།། དེ་ལྟར་དབང་ལྔ་ནི། སངས་རྒྱས་ལྔ་འགྲུབ་པའི་

གེགས་ཀྱི་དྲི་མ་ལྔ་དག་པར་བྱེད་པ་དང་། མ་རིག་པ་དང་བྲལ་བ་ལས་རིག་པ་ཡེ་ཤེས་ལྔ་བསྒྲུབ་པའི་ནུས་པ་ཁྱད་པར་

བ་འཇོག་པས་རིག་པའི་དབང་སྟེ། རྒྱུད་རྡོ་རྗེ་འཕྲེང་བ་ལས། “དབང་བསྐུར་ལྔ་ཐོབ་རྒྱུད་ལས་ནི།། སངས་རྒྱས་ལྔ་པོ་

འདི་རྣམས་དག །མ་རིག་པ་དང་བྲལ་བ་ལས།། ཡེ་ཤེས་ལྔ་ནི་ཐོབ་པར་བྱེད།།”2 ཅེས་གསུངས་པ་ལྟར་རོ།། གཞན་

ཡང་རིག་པ་ནི་སྤྱན་མ་ལ་སོགས་རིག་མའོ།། དེས་བུམ་པ་བཟུང་སྟེ་བསྐུར་བས་རིག་པའི་དབང་ངོ་།། 

གཉིས་པ་སྔགས་དབང་ནི། བླ་མ་དང་གཙོ་བོ་ཐ་མི་དད་པའི་ནང་གི་ཧེ་རུ་ཀའི་ཐུགས་

༡ ཅེས་པའི་  སྐུ་འབུམ་དཔར་མ། གཙང་དཔར།

༢ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ང་བཞི་པ། ཤོག་གྲངས་༢༦༠ན༡ ལས་བྱུང་བ་ཅུང་མི་འདྲ་སྟེ། “སངས་རྒྱས་ལྔ་ནི་དག་

པ་འདི།། དབང་བསྐུར་ལྔ་ནི་ཐོབ་བར་འགྱུར།། མ་རིག་པ་ནི་བསལ་ནས་ནི།། ཡེ་ཤེས་ལྔ་ནི་ཐོབ་པར་འགྱུར།།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།428

ཀར་ཉི་མ་ལ་གནས་པའི་ཧཱུཾ་གི་མཐའ་སྐོར་ལ། ཨོཾ་ཤྲཱི་བཛྲ་ཧེ་ཧེ་རུ་རུ་ཀཾ་ཧུཾ་ཧུཾ་ཕཊ་ཌཱ་ཀི་

ནཱི་ཛཱ་ལ་ཤཾ་བྷ་རཾ་སྭཱཧཱ། ཞེས་པའི་སྔགས་མར་མེ་གཅིག་ལས་གཉིས་ཆད་ཀྱི་ཚུལ་གྱིས་

ཐུགས་ཀ་ནས་བརྒྱུད་དེ་ཞལ་ནས་བྱུང་། བདག་གི་ཁ་ནས་ཞུགས། སྙིང་ཁའི་ཧཱུཾ་གི་མཐའ་

ལ༑ གཡོན་སྐོར་དུ་འཁོད་པའི་འོད་ཟེར་གྱིས་སྡིག་སྒྲིབ་ཐམས་ཅད་སྦྱངས་པར་གྱུར། འདི་

ནི་སངས་རྒྱས་ཐམས་ཅད་ཀྱི།། སྙིང་པོ་ཡི་ནི་ཡེ་ཤེས་མཆོག །སངས་རྒྱས་ཐམས་ཅད་

བསྡུས་པ་ནི།། ཁྱོད་ཀྱིས་ཀྱང་ནི་རྟག་ཏུ་བཅང་།། ཞེས་བླ་མས་གསུང་ཞིང་སྔགས་ཀྱི་རྗེས་སུ་ཟློས་པར་

བསྒོམས་ལ་སྔགས་དེ་ཉིད་ལན་གསུམ་བརྗོད། བཅོམ་ལྡན་བདག་ལ་སྩལ་ལགས་ཀྱིས།། བཅོམ་ལྡན་

བདག་ལ་བྱིན་གྱིས་རློབས།། ཞེས་བརྗོད་དེ་མེ་ཏོག་བླ་མ་ལ་ཕུལ། བླ་མས་ཀྱང། བཅོམ་ལྡན་འདི་ལ་

སྩལ་ལགས་ཀྱིས།། བཅོམ་ལྡན་འདི་ལ་བྱིན་གྱིས་རློབས།། དཔལ་འཁོར་ལོ་བདེ་མཆོག་

གི་སྐུ་གསུང་ཐུགས་ཀྱི་བྱིན་རླབས་ཐམས་ཅད་འཇུག་པར་གྱུར་ཅིག །ཅེས་གསུང་1ཞིང་མེ་ཏོག་

སྤྱི་བོར་བཞག །སློབ་མར་དབང་བསྐུར་བའི་ཚེ། དེ་ལྟར་སྔགས་ཀྱི་དབང་ཐོབ་པས་སྔགས་བཟླས་པས་དངོས་གྲུབ་

ཐམས་ཅད་སྟེར་བར་བྱེད་དོ་ཞེས་བརྡ་སྤྲད་དོ།། སྔགས་དབང་དཱ་རི་ཀ་པས་རིག་པའི་དབང་ལྔའི་སྔོན་དུ་བཤད་ཀྱང་། 

རྒྱུད་རྡོར་ཕྲེང་དང་། དྲིལ་བུ་པས་སྐབས་འདིར་གསུངས་པ་ལྟར་བདག་གི་རྗེ་ཐམས་ཅད་མཁྱེན་པས་མཛད་པ་བཞིན་

བཀོད་དོ།། འདི་ནི་བུམ་དབང་བཅུ་གཅིག་གི་དྲུག་པའོ།། 

གསུམ་པ་བརྟུལ་ཞུགས་ཀྱི་དབང་ལ་གཉིས་ལས། དང་པོ་ཐུན་མོང་གི་བརྟུལ་ཞུགས་སྦྱིན་པ་ནི་སྔར་ལྟར་

བསང་སྦྱངས། བདག་དང་རྡོ་རྗེ་སྟོང་པ་ཉིད་དུ་གྱུར། སྟོང་པའི་ངང་ལས་པདྨ་དང་ཟླ་བའི་

གདན་གྱི་སྟེང་དུ་ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་པ་ལས། རང་དང་རྡོ་རྗེ་

གཉིས་རྡོ་རྗེ་སེམས་དཔའ་དཀར་པོ་ཞལ་གཅིག་ཕྱག་གཉིས་ཀྱི་གཡས་རྡོ་རྗེ་དང་གཡོན་

དྲིལ་བུ་འཛིན་པས་ཡུམ་རྡོ་རྗེ་སྙེམས་མ་དཀར་མོ་གྲི་གུག་དང་ཐོད་པ་འཛིན་པ་ལ་འཁྱུད་

པའི་ཡབ་ཕྱག་རྒྱ་དྲུག་དང་ཡུམ་ཕྱག་རྒྱ་ལྔས་བརྒྱན་ཅིང་ཡབ་རྡོ་རྗེའི་སྐྱིལ་ཀྲུང་གིས་

༡ ཞེས་གསུང་  སྐུ་འབུམ་དཔར་མ། 



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  429

བཞུགས་པའི་དཔྲལ་བར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། བླ་མ་དང་གཙོ་བོ་ཐ་མི་དད་

པའི་ཐུགས་ཀའི་ཧཱུཾ་གི་འོད་ཟེར་གྱིས་བསྒོམས་པ་དང་འདྲ་བའི་ཡེ་ཤེས་པ་དང་དབང་གི་

ལྷ་རྣམས་སྤྱན་དྲངས། ཕཻཾ་ཛཿཧཱུཾ་བཾ་ཧོཿཡེ་ཤེས་པ་དང་གཉིས་སུ་མེད་པར་གྱུར། དེ་བཞིན་

གཤེགས་པ་ཐམས་ཅད་ཀྱིས་འདི་ལ་མངོན་པར་དབང་བསྐུར་དུ་གསོལ། ཞེས་གསོལ་

བ་བཏབ་པས། བུམ་པའི་ཆུས་སྤྱི་བོ་ནས་དབང་བསྐུར། མི་བསྐྱོད་པས་དབུ་བརྒྱན་པར་

གྱུར༑ སྔར་ལྟར་མཆོད། རྡོ་རྗེ་སེམས་དཔའ་ཡབ་ཡུམ་ཞུ་བ་ལས་བྱུང་བའི་རྡོ་རྗེར་གྱུར། འདི་

དེ་སངས་རྒྱས་ཐམས་ཅད་དེ།། ཧེ་རུ་ཀ་དཔལ་ཕྱག་ན་གནས།། ཁྱོད་ཀྱིས་ཀྱང་ནི་རྟག་

ཏུ་བཅང་།། དཔལ་ཧེ་རུ་ཀའི་བརྟུལ་ཞུགས་བརྟན།། ཞེས་གསུང་ཞིང་སྔར་ལྟར་གནས་གསུམ་དུ་

རེག་ནས་ལག་པ་གཡས་སུ་གཏད་པ་སྙིང་ཁར་བཟུང་། ཨོཾ་སརྦ་ཏ་ཐཱ་ག་ཏ་སིདྡྷི་བཛྲ་ས་མ་ཡ། ཏིཥྛ་

ཨེ་ཥ་ཏྭཾ་དྷ་ར་ཡ་མི་ཨོཾ། ཧ་ཧ་ཧ་ཧ་ཧི། ཞེས་བརྗོད། སྙིང་ཁར་ཡང་རྡོ་རྗེ་སེམས་དཔའ་ཡབ་

ཡུམ་འོད་ཟེར་འཕྲོ་བ་ཞིག་བཞུགས་པར་གྱུར། དེང་ཕྱིན་ཆད་རྡོ་རྗེ་སེམས་དཔའ་ཐོབ་པའི་

ཐབས་སུ་ཡེ་ཤེས་ལྔའི་ནང་གི་རྡོ་རྗེ་དང་མ་བྲལ་བར་ཆོངས་ཤིག །ཅེས་གོ་བར་བྱ་སྟེ་བུམ་དབང་

བཅུ་གཅིག་གི་བདུན་པའོ།། 

གཉིས་པ་ཐུན་མོང་མ་ཡིན་པའི་བརྟུལ་ཞུགས་སྦྱིན་པ་ནི། བསང་སྦྱངས། རང་ཉིད་སྟོང་པ་ཉིད་དུ་

གྱུར༑ སྟོང་པའི་ངང་ལས་སྣ་ཚོགས་པདྨ་དང་ཉི་མའི་སྟེང་དུ་ཧཱུཾ་ལས་རྡོ་རྗེ་ཧཱུཾ་གིས་མཚན་

པ་ཡོངས་སུ་གྱུར་པ་ལས། རང་ཉིད་དཔལ་ཧེ་རུ་ཀ་སྐུ་མདོག་མཐིང་ཁ་ཞེས་པ་ནས། མི་རུས་

ཀྱི་ཐལ་བས་ལུས་ཐམས་ཅད་ལ་བྱུགས་པ། བཅོམ་ལྡན་འདས་ལ་མངོན་དུ་ཕྱོགས་པར་

བཅོམ་ལྡན་འདས་མ། ཞེས་པ་ནས། མི་མགོ་སྐམ་པོ་ལྔ་བཅུའི་དོ་ཤལ་ཅན་དུ་གྱུར། ཞེས་པའི་

བར་ཡབ་ཡུམ་གྱི་དག་པ་བརྗོད་པ་མ་གཏོགས་མངོན་རྟོགས་ལྟར་རོ།། རང་གི་སྤྱི་བོར་ཨོཾ། མགྲིན་པར་ཨཱཿ 

ཐུགས་ཀར་ཧཱུཾ། བླ་མ་དང་གཙོ་བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་བསྒོམས་

པ་དང་འདྲ་བའི་ཡེ་ཤེས་པ་དང་དབང་གི་ལྷ་རྣམས་སྤྱན་དྲངས། ཕཻཾ་ཛཿཧཱུཾ་བཾ་ཧོཿཡེ་ཤེས་པ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།430

དང་གཉིས་སུ་མེད་པར་གྱུར། དེ་བཞིན་གཤེགས་པ་ཐམས་ཅད་ཀྱིས་མངོན་པར་དབང་

བསྐུར་དུ་གསོལ། ཞེས་གསོལ་བ་བཏབ་པས། ཡུམ་བཞི་ཕག་མོ་དང་ལྔས། ཨོཾ་སརྦ་ཏ་

ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲཱི་ཡེ་ཧཱུཾ། ཞེས་གསུང་ཞིང་དབང་བསྐུར་བས་ཡབ་ལ་མི་

བསྐྱོད་པ་དང་ཡུམ་ལ་རྣམ་སྣང་གིས་དབུ་བརྒྱན་པར་གྱུར། ཁ་ཊྭཱཾ་ག་དང་། ཅང་ཏེའུ་དང། ཐོད་པ་

རྣམས་ལ་ཡབ་ཡུམ་གྱི་སྙིང་པོ་ལན་གསུམ་གསུམ་བཟླས་ཏེ། ཧེ་རུ་ཀ་དཔལ་ཕྱག་རྒྱ་འདི།། ཕྱི་དང་ནང་

ན་ཡང་དག་གནས།། ཁ་ཊྭཱཾ་ཅང་ཏེའུ་ལྷུང་བཟེད་དག །བྱིན་པ་དཔའ་བོས་བཟུང་བར་གྱིས།། 

ཁ་ཊྭཱཾ་ཅང་ཏེའུ་ལྷུང་བཟེད་བཟང་།། ཧེ་རུ་ཀ་དཔལ་ཁ་ཊྭཱཾ་ག །རྣལ་འབྱོར་མ་ནི་ཌཱ་མ་རུ།། 

རྡོ་རྗེ་ཁ་ཊྭཱཾ་རྡོ་རྗེ་བཅས།། དྲིལ་བུ་སིལ་སིལ་སྒྲ་སྒྲོག་ཅིང་།། ཚངས་པའི་སྐུད་ཐོགས་རྣལ་

འབྱོར་བདག །ཁ་ཊྭཱཾ་ག་དང་རྡོ་རྗེ་སྣོད།། དཔའ་བོ་ཆེན་པོས་བླང་བར་གྱིས།། ཞེས་བརྗོད་དེ་

ལག་པ་གཡས་སུ་ཌཱ་མ་རུ་གཡོན་དུ་ཐོད་པ་བདུད་རྩིས་གང་བ། གཡོན་གྱི་གྲུ་མོར་ཁ་ཊྭཱཾ་ག །སེ་རལ་ཁར་ཚངས་སྐུད་

སྦྱིན་ལ། ཁ་ཊྭཱཾ་ག་ལྷའི་སྐུ་བདེ་བ་ཆེན་པོ། ཌཱ་མ་རུ་ཤེས་རབ་སྟོང་པ་ཉིད། ཐོད་པ་བདེ་སྟོང་

དབྱེར་མེད་དུ་སྐྱོང་བ། ཚངས་སྐུད་རྣམ་པར་མི་རྟོག་པའི་མཚོན་བྱེད་དུ་ཤེས་པར་གྱིས་ལ་

དེ་དག་དང་མི་འབྲལ་བར་གྱིས་ཤིག །ཅེས་བཤད་ལ། ཌཱ་མ་རུ་དང་དྲིལ་བུའི་སྒྲ་བྱ། སྙིང་ཁའི་ནང་དུ་

ཡང་ཧེ་རུ་ཀ་ཡབ་ཡུམ་མཚོན་གང་བ་གཅིག་བཞུགས་པར་གྱུར། ཅེས་བསྒོམས་པའི་ནང་དབང་

བྱའོ༑༑ ལྷུང་བཟེད་སྣོད་ནི་ཐོད་པ་སྟེ།། བུམ་དབང་བཅུ་གཅིག་གི་བརྒྱད་པའོ།། 

བཞི་པ་ལུང་བསྟན་དབུགས་དབྱུང་ནི། བླ་མ་ཤཱཀྱ་ཐུབ་པའི་ཆ་ལུགས་སུ་གནས་པའི་ལག་པ་གཡོན་གྱིས་

ཆོས་གོས་ཀྱི་གྲྭ་སེངྒེའི་རྣ་བ་ལྟར་སྙིང་ཁའི་གཡོན་དུ་བཟུང་། གཡས་པས་མི་འཇིགས་པ་སྦྱིན་པའི་ཕྱག་རྒྱ་བཅས་ལ། 

འདི་ལྟར་ང་ཡིས་ལུང་བསྟན་ཏེ།། འཁོར་ལོ་གསུམ་གྱི་བདག་ཉིད་ཁྱོད།། རང་ཉིད་སངས་

རྒྱས་ཀུན་རང་བཞིན།། ཧེ་རུ་ཀ་དཔལ་ཞེས་བྱ་བའི།། དེ་བཞིན་གཤེགས་པ་ཉིད་ཡིན་

ནོ༑༑ ཤྲཱི་ཧེ་རུ་ཀ་ཌཱ་ཀི་ནཱི་1ན་མཿསརྦ་ཏ་ཐཱ་ག་ཏ་སིདྡྷིཿས་མ་ཡ་སྟྭཾ། བྷུར་བྷུ་ཝ་སྭཿ ཁམས་

༡ ཌཱ་ཀི་ནི་  སྐུ་འབུམ་དཔར་མ།

གསུམ་གྱི་ནི་རྒྱལ་སྲིད་ཆེ།། དཔལ་ལྡན་ཡོན་ཅན་འབྱུང་བའི་གནས།། བདུད་ཚོགས་ཀུན་

ལས་རྣལ་རྒྱལ་ཞིང། གྲོང་ཁྱེར་མཆོག་ཏུ་ཞུགས་པ་ཡིན།། ཞེས་བརྗོད་དེ། བུམ་དབང་བཅུ་གཅིག་

གི་དགུ་པའོ།། འདི་རྡོ་རྗེ་སློབ་དཔོན་གྱི་དབང་གི་མཐའ་རྟེན་1དུ་བྱེད་པའང་ཡོད། རྗེ་བླ་མ་གྲུབ་ཆེན་གྱི་གཞུང་ན་གོ་

རིམ་འདི་ལྟར་ཡོད་པ་བཞིན་བྱའོ།། ཞེས་བཞེད་པ་ལྟར་བཀོད་དོ།། 

གཉིས་པ་ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ལ། དངོས་དང། མཐའ་རྟེན་རྗེས་གནང་ངོ་།།2 དང་

པོ་(རྡོ་རྗེ་སློབ་དཔོན་གྱི་དབང་དངོས་)ནི། རྡོ་རྗེ་སློབ་དཔོན་གྱི་དབང་གི་དོན་དུ་མཎྜལ་ཕུལ་ཏེ། ཕྱིར་མི་ལྡོག་པའི་

དབང་བསྐུར་ཆེ།། དཔའ་བོ་ཆེན་པོ་བདག་ལ་སྩོལ།། འགྲོ་བ་མཚན་མ་མེད་བྱེད་པ།། དེ་

ནི་ད་འདིར་མཛད་དུ་གསོལ།། ཞེས་ལན་གསུམ་གསོལ་བ་གདབ། བསང་སྦྱངས། རང་ཉིད་སྟོང་པ་

ཉིད་དུ་གྱུར། སྟོང་པའི་ངང་ལས་དབང་སྟེགས་རིན་པོ་ཆེའི་ཁྲི་སེངྒེས་བཏེག་པའི་སྟེང་

དུ་པདྨ་དང་ཉི་མའི་གདན་ལ། ཧཱུཾ་ལས་རྡོ་རྗེ་སྔོན་པོ་ཧཱུཾ་གིས་མཚན་པ་ཡོངས་སུ་གྱུར་པ་

ལས༑ རང་ཉིད་རྡོ་རྗེ་འཆང་སྐུ་མདོག་སྔོན་པོ་ཞལ་གཅིག་ཕྱག་གཉིས་པ། གཡས་རྡོ་རྗེ་

དང་གཡོན་དྲིལ་བུ་འཛིན་པས། ཡུམ་རྡོ་རྗེ་སྙེམས་མ་སྔོན་མོ་གྲི་གུག་དང་ཐོད་པ་འཛིན་

པ་ལ་འཁྱུད་པའི་ཡབ་ཕྱག་རྒྱ་དྲུག་དང་ཡུམ་ཕྱག་རྒྱ་ལྔས་བརྒྱན་ཅིང་། ཡབ་རྡོ་རྗེའི་སྐྱིལ་

ཀྲུང་གིས་བཞུགས་པའི་དཔྲལ་བར་ཨོཾ། མགྲིན་པར་ཨཱཿ ཐུགས་ཀར་ཧཱུཾ། བླ་མ་དང་གཙོ་

བོ་ཐ་མི་དད་པའི་ཐུགས་ཀའི་ཧཱུཾ་གི་འོད་ཟེར་གྱིས་བསྒོམས་པ་དང་འདྲ་བའི་ཡེ་ཤེས་པ་

སྤྱན་དྲངས། ཕཻཾ་ཛཿཧཱུཾ་བཾ་ཧོཿཡེ་ཤེས་པ་དང་གཉིས་སུ་མེད་པར་གྱུར། སྟེང་དུ་གདུགས་

དཀར་པོ་གསེར་གྱི་ཡུ་བ་ཅན། གཡས་སུ་རྒྱལ་མཚན། གཡོན་དུ་བ་དན། ཕྱོགས་ཐམས་

ཅད་དུ་མཆོད་པའི་སྤྲིན་དང་བཅས་པར་གྱུར། བསང་སྦྱངས། རྡོ་རྗེ་དང་དྲིལ་བུ་སྟོང་པ་ཉིད་དུ་

གྱུར༑ སྟོང་པའི་ངང་ལས་ཧཱུཾ་ལས་བྱུང་བའི་རྡོ་རྗེ་རྡོ་རྗེ་སེམས་དཔའི་ངོ་བོ་དང་། ཨཱཿལས་

༡ མཐའ་བརྟེན་  གཙང་དཔར།

༢ མཐའ་བརྟེན་རྗེས་གནང་དོ།།  སྐུ་འབུམ་དཔར་མ།

མཐའ་བརྟེན་རྗེས་གནང་ངོ་།། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།432

བྱུང་བའི་དྲིལ་བུ་རྡོ་རྗེ་སྙེམས་མའི་ངོ་བོར་གྱུར། སྔར་གྱི་རྡོ་རྗེའི་བརྟུལ་ཞུགས་སྦྱིན་པའི་ཚིགས་བཅད་

ཀྱི་རྗེས་སུ། ཐོག་མཐའ་མེད་པའི་སེམས་དཔའ་ནི།། རྡོ་རྗེ་སེམས་དཔའ་དགའ་བ་ཆེ།། ཀུན་

ཏུ་བཟང་པོའ་ིཀུན་བདག་ཉིད།། རྡོ་རྗེ་བསྙེམས་ཚུལ་བདག་པོའ་ིབདག །བཅོམ་ལྡན་འདས་

དཔལ་མཆོག་དང་པོའ་ིསྐྱེས་བུའོ།། ཨོཾ་མཧཱ་བཛྲ་ཧཱུཾ། སྟོང་པ་ཉིད་དང་དབྱེར་མེད་པའི་རྒྱལ་

བའི་ཐུགས་གཉིས་སུ་མེད་པའི་ཡེ་ཤེས་ནི་གསང་བའི་རྡོ་རྗེ་ཡིན་ལ། དེ་དྲན་པའི་དོན་དུ་རྡོ་

རྗེ་འཛིན་པ་རྡོ་རྗེའི་དེ་ཁོ་ན་ཉིད་ཀྱི་སྒོ་ནས་ཟུངས་ཤིག །ཅེས་བརྗོད་དེ་རྡོ་རྗེ་ལག་པ་གཡས་སུ་སྦྱིན། 

སྔར་གྱི་དྲིལ་བུའི་ཚིགས་བཅད་དང་། ཨཱཿ སྲིད་པ་ངོ་བོ་ཉིད་ཀྱིས་དག །ངོ་བོ་ཉིད་ཀྱིས་སྲིད་བྲལ་

བྱས༑༑ རང་བཞིན་དག་པའི་སེམས་དཔའ་མཆོག །སྲིད་པའི་མཆོག་ནི་མཛད་པ་ཡིན།། 

བཛྲ་གཎྜེ་ཨཱཿཆོས་ཐམས་ཅད་རང་བཞིན་མེད་པའི་སྒྲ་དྲིལ་བུས་སྒྲོག་པར་སེམས་པའི་1སྒོ་

ནས་དྲིལ་བུ་འཁྲོལ་བ་དྲིལ་བུའི་དེ་ཁོ་ན་ཉིད་ཀྱི་སྒོ་ནས་ཟུངས་ཤིག །ཅེས་བརྗོད་ཅིང་དྲིལ་བུ་

དཀྲོལ་ཏེ་ལག་པ་གཡོན་དུ་གཏད་ལ་དཀྲོལ། ཡིད་ཀྱི་ལུས་ནི་བརྟན་པའི་ཕྱིར།། ཕྱག་རྒྱའི་དམ་ཚིག་

རབ་ཏུ་བརྗོད།། གང་གི་ལུས་ནི་ཐམས་ཅད་བརྟན།། དེས་ན་ཕྱག་རྒྱར་རབ་ཏུ་བསྒྲགས།། 

ཡེ་ཤེས་ཕྱག་རྒྱར་བྱིན་བརླབས་ནས།། འདོད་པ་ཐམས་ཅད་ལོངས་སྤྱོད་དེ།། དངོས་གྲུབ་

ཐམས་ཅད་བསྒྲུབ་པར་གྱིས།།2 རང་གི་ལུས་ལྷའི་སྐུ་ཕྱག་རྒྱ་ཆེན་པོར་བསྒོམ་པ་ནི་འདར་

མི་རུང་བའི་ཕྱག་རྒྱའི་དམ་ཚིག་ཡིན་ལ། དེ་དང་ཡེ་ཤེས་ཀྱི་ཕྱག་རྒྱ་གཉིས་མཉམ་པར་

སྦྱར་ཏེ་དངོས་གྲུབ་ཐམས་ཅད་བསྒྲུབ་དགོས་སོ།། ཞེས་གོ་བར་བྱ་ལ། ༈ “ཤེས་རབ་བཅུ་དྲུག་

ལོན་པ་ལ།།3 ལག་པ་དག་གིས་ཡང་དག་འཁྱུད།། ‘རྡོ་རྗེ་དྲིལ་བུ་མཉམ་སྦྱོར་བ།། སློབ་

དཔོན་དབང་དུ་ཡང་དག་འདོད།།”4 ཅེས་གསུངས་པ་ལྟར། དེ་ཁོ་ན་ཉིད་དྲན་པའི་སྒོ་ནས་རྡོ་དྲིལ་འཛིན་

༡ སེམས་དཔའི་  གཙང་དཔར།

༢ བསྒྲུབས་པར་གྱིས།།  གཙང་དཔར།

༣ ལོན་པའོ།།  གཙང་དཔར།

༤ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་གཉིས་པའི་ལེའུ་གསུམ་པ། ཤོག་གྲངས་༡༧ན༤ ལས་བྱུང་བའི་ནང་ནས་ཚིག་རྐང་ཕྱི་མ་

གཉིས་ཅུང་མི་འདྲ་སྟེ། ‘རྡོ་རྗེ་དྲིལ་བུ་མཉམ་སྦྱོར་བས།། སློབ་དཔོན་དབང་དུ་རབ་ཏུ་བརྗོད།།’ ཅེས་སོ།།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  433

པའི་ལག་པས་སྙིང་ཁར་འཁྱུད་པའི་ཚུལ་བྱ་སྟེ། རང་རྡོར་སེམས་ཡབ་ཡུམ་འཁྱུད་པར་བསྒོམས་པ་

ལ་བརྟེན་ནས་བྱུང་བའི་བདེ་བ་དང་སྟོང་པ་ཉིད་སྦྱར་བ་དེ་རྡོ་རྗེ་སློབ་དཔོན་གྱི་དབང་གི་

དངོས་གཞིའོ།། ཡིན་པས། སློབ་མ་ལ་དབང་བསྐུར་བའི་ཚེ་དོན་དེ་ཉིད་ལེགས་པར་བརྡ་འཕྲོད་པ་གལ་ཆེའོ།། ༈ 

དེ་ནས། བླ་མ་དང་གཙོ་བོ་ཐ་མི་དད་པའི་ནང་གི་ཧེ་རུ་ཀའི་ཐུགས་ཀའི་ས་བོན་གྱི་འོད་ཟེར་

གྱིས་ལྷ་དྲུག་ཅུ་རྩ་གཉིས་ཀྱི་དཀྱིལ་འཁོར་དང་བཅས་པ་སྤྱན་དྲངས། ཞེས་པ་ནས། མི་བསྐྱོད་

པས་དབུ་བརྒྱན་པར་གྱུར། ཅེས་པའི་བར་ཆུ་དབང་ཇི་ལྟ་བ་བཞིན་ནོ།། དབང་གི་ལྷ་ཐམས་ཅད་སྤྱི་

བོ་ནས་ཐིམ་པར་གྱུར། ཨོཾ་སུ་པྲ་ཏིཥྛ་བཛྲེ་སྭཱཧཱ། ཞེས་བརྗོད་ཅིང་མེ་ཏོག་གི་ཆར་ཕབ་ནས། ཁམས་

གསུམ་ཆོས་ཀྱི་རྒྱལ་པོར་མངའ་གསོལ་བར་བསམ་མོ།། ཆུ་གཉིས་སོགས་ཀྱིས་སྔར་ལྟར་མཆོད་ཅིང། དེར་འདུས་

པའི་དཔའ་བོ་དང་རྣལ་འབྱོར་མ་རྣམས་ཀྱིས་ཀྱང་མེ་ཏོག་ལ་སོགས་པས་ཇི་ལྟར་འདོད་པར་མཆོད་པར་བྱའོ།། བུམ་

དབང་བཅུ་གཅིག་གི་གཙོ་བོ་1བཅུ་པ་ཕྱིར་མི་ལྡོག་པའི་དབང་ངོ་།། 

གཉིས་བ་རྗེས་གནང་ནི། དཱ་རི་ཀ་པ་ལ་སོགས་པས་སྒེག་2སོགས་བརྒྱད་ཀྱིས་མཆོད་པའི་རྗེས་གནང་སོགས་

སོ་སོར་ཕྱེ་བའི་མཐའ་རྟེན་3དང་རྗེས་གནང་རྒྱས་པ་དང། ཨ་བྷ་ཡས། དེ་ཉིད་བཤད་པ། སྔགས་གཏད་པ། མིག་སྨན་

མེ་ལོང་མདའ་འཕང་བ་སོགས་འབྲིང་དུ་བཤད་པ་དང་། གྲུབ་ཆེན་དྲིལ་བུ་པ་སོགས་ཀྱིས། རྗེས་གནང་གསུམ་དུ་

བསྡུས་པའི་ཚུལ་གསུམ་ལས། ཕྱི་མ་འདི་ལུས་དཀྱིལ་ཁོ་ནར་དབང་བསྐུར་བའི་སྒོས་ཆོས་མ་ཡིན་ཏེ། འདུས་པ་དང་

བདེ་མཆོག་གི་ཐུན་མོང་གི་བཤད་རྒྱུད་རྡོ་རྗེ་འཕྲེང་བ་ལས། “ཨོཾ་དང་སུ་པྲ་ཏིཥྛ་དང་།། བཛྲ་སྭཱཧཱ་ཞེས་ནི་བརྗོད།། བློ་

བཟང་གིས་ནི་སྔགས་བརྗོད་ནས།། སློབ་མ་ལ་ནི་མེ་ཏོག་གཏོར།། དེ་ནས་མེ་ཏོག་སོགས་ཀྱིས་མཆོད།། སློབ་མའི་

དཀྱིལ་འཁོར་འཁོར་ལོ་འདྲ།། ཐུགས་རྗེས་ཁྱབ་པའི་བླ་མ་ཡིས།། དེ་ནས་སློབ་མ་རྗེས་གནང་བྱ།། དེ་ཉིད་ཤེས་པའི་

རྣལ་འབྱོར་པས།། མི་བྱ་བ་ནི་ཅི་ཡང་མེད།།’ ཅེས་པ་ནས། ‘སེམས་ཅན་དོན་ནི་མཉམ་མེད་བྱོས།། བྱ་བ་བྱས་པའི་

སློབ་མས་ནི།། དེ་ནས་བླ་མ་ལ་ཡོན་དབུལ།། བསྟོད་ཅིང་ཀུན་ནས་ཕྱག་ཀྱང་བྱ།། སྐྱེ་བོ་བཟང་དང་ལྷན་ཅིག་ཏུ།། 

༡ བཅུ་གཅིག་གཙོ་བོ་  སྐུ་འབུམ་དཔར་མ། 

༢ ལ་སོགས་སྒེག་  སྐུ་འབུམ་དཔར་མ།

༣ མཐའ་བརྟེན་  སྐུ་འབུམ་དཔར་མ། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།434

དེ་ནས་སློབ་མ་གསང་དོན་གཉེར།།”1 ཞེས་རྡོ་རྗེ་སློབ་དཔོན་གྱི་དབང་བསྐུར་ནས་སུ་པྲ་ཏིཥྛ་བརྗོད་ཅིང་མེ་ཏོག་

གཏོར་ནས་མཆོད་པའི་རྗེས་སུ། རྗེས་གནང་གསུམ་པོ་འདི་བྱས་ཏེ། དེ་ནས་སློབ་མ་གསང་དབང་དོན་དུ་གཉེར་བར་

གསུངས་པ་ཇི་བཞིན་དུ་བཀོད་པ་ཡིན་ལ། དེ་ནི་དེའི་གོང་དུ་དཀྱིལ་འཁོར་ཐིག་ཚོན་གྱིས་བྲི་བའི་ཚུལ་བཤད་ནས། 

དེ་འདྲ་བའི་དཀྱིལ་འཁོར་དུ་དབང་བསྐུར་བའི་ཆོ་ག་འཆད་པའི་སྐབས་ཡིན་པའི་ཕྱིར་རོ།། དེས་ན་ཚུལ་དེ་འདིར་

སྦྱོར་བ་ཤིན་ཏུ་ཡང་རུང་ཞིང། རྒྱུད་རྡོར་ཕྲེང་2ལས། བུམ་དབང་བཅུ་གཅིག་གོང་མ་གསུམ་དང་དབང་བཅུ་བཞིར་

གསུངས་པའི་རྗེས་སུ་འབྲངས་ནས་འཆད་པའི་སྐབས་ཡིན་པས་དེ་ལྟར་བཤད་པར་བྱའོ།། དེས་ན་སློབ་དཔོན་གྱིས། 

དེ་ཉིད་རིག་པའི་རྣལ་འབྱོར་གྱིས།། མི་བྱ་བ་ནི་ཅི་ཡང་མེད།། དེ་ཉིད་ཤེས་ནས་དེ་ནས་

ནི༑༑ དཔའ་བོས་འདོད་པ་རྣམ་ལྔ་སྤྱོད།། བདེ་སྟོང་དབྱེར་མི་ཕྱེད་པའི་དེ་ཉིད་རིག་པའི་སྒོ་

ནས་འདོད་པའི་ཡོན་ཏན་ལྔ་ལ་ལོངས་སྤྱད་པར་བྱའོ།། ཞེས་འདོད་ཡོན་ལ་སྤྱོད་པའི་རྗེས་གནང་

དང་༑ བདག་ཉིད་དཔའ་བོ་ཀུན་གྱི་དངོས།། བདག་ཉིད་ལྷ་མོ་ཀུན་གྱི་དངོས།། དེ་ཕྱིར་བདག་

གིས་ཐམས་ཅད་བྱ།། བདག་ཉིད་ཧེ་རུ་ཀ་མཆོད་བྱ།། བདག་ཉིད་དཔའ་བོ་དང་རྣལ་འབྱོར་

མ་འདུས་པའི་ངོ་བོ་ཧེ་རུ་ཀར་བལྟས་ལ། བདག་ཉིད་ལ་མཆོད་པར་བྱའོ།། ཞེས་ལྷ་མཆོད་པའི་

རྗེས་གནང་དང་། རྟེན་ཅིང་འབྲེལ་བར་འབྱུང་ཆོས་ཅན།། སེམས་ཅན་སྒྱུ་མའི་རང་བཞིན་ནོ།། 

ཁམས་གསུམ་དེ་ལྟར་ཤེས་ནས་ནི།། སེམས་ཅན་དོན་ནི་མཉམ་མེད་བྱོས།། སྣོད་བཅུད་

སྒྱུ་མ་ལྟར་ཤེས་པར་གྱིས་ལ་སེམས་ཅན་གྱི་དོན་བྱོས་ཤིག །ཅེས་སེམས་ཅན་གྱི་དོན་བྱེད་པའི་

རྗེས་གནང་བྱིན་ཏེ། བུམ་དབང་བཅུ་གཅིག་པ་རྗེས་གནང་གི་དབང་ངོ་།། དེ་ལྟར་དཀྱིལ་འཁོར་རྣམ་པ་བཞི་

༡ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ང་བཞི་པ། ཤོག་གྲངས་༢༦༠བ༦ ལས་བྱུང་བ་ཅུང་མི་འདྲ་བ་སྟེ་འདིར་བཀོད་ན། “ཨོཾ་

དང་སུ་པྲ་ཏིཥྛ་དང་།། བཛྲ་སྭཱ་ཧཱ་ཞེས་ནི་དགོད།། བློ་བཟང་གིས་ནི་སྔགས་བརྗོད་ནས།། སློབ་མ་ལ་ནི་མེ་ཏོག་གཏོར།། དེ་ནས་མེ་ཏོག་སོགས་

ཀྱིས་མཆོད།། སློབ་མའི་དཀྱིལ་འཁོར་འཁོར་ལོ་འདྲ།། ཐུགས་རྗེས་ཁྱབ་པའི་བླ་མ་ཡིས།། དེ་ནས་སློབ་མ་རྗེས་གནང་བྱ།། དེ་ཉིད་ཤེས་པའི་རྣལ་

འབྱོར་པས།། མི་བྱ་བ་ནི་ཅི་ཡང་མེད།། དཔལ་ཆེན་ཁྱོད་ཀྱིས་བཀའ་དྲིན་གྱིས།། ད་ནི་འདོད་ཡོན་ལྔ་ལ་སྤྱོད།། སྒྱུ་མ་རྨི་ལམ་འདྲར་ཤེས་ནས།། 

རྟེན་འབྲེལ་ལས་བྱུང་ཆོས་རྣམས་ནི།། གཟུགས་བརྙན་ལྟ་བུར་ཤེས་ནས་ནི།། སེམས་ཅན་དོན་ནི་མཉམ་མེད་བྱོས།། བྱ་བ་བྱས་པའི་སློབ་མ་ནི།། 

ཅི་བདེ་བར་ནི་བསྒྲུབ་པར་གྱིས།། དེ་ནས་བླ་མ་ལ་ཡོན་དབུལ།། བསྟོད་ཅིང་ཀུན་ནས་ཕྱག་ཀྱང་བྱ།། སྐྱེ་བོ་བཟང་དང་ལྷན་ཅིག་ཏུ།། དེ་ནས་བླ་མ་

གསང་དོན་གཉེར།།” ཞེས་སོ།། 

༢ རྟོར་འཕྲེང་  དབུས་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  435

ལས་ཕྱི་རྡུལ་ཚོན་གྱི་དཀྱིལ་འཁོར་དུ། དབང་རྣམ་པ་བཞི་ལས། ཁམས་གསུམ་ཆོས་ཀྱི་

རྒྱལ་པོར་དབང་བསྐུར་བས་སློབ་དཔོན་གྱི་དབང་དང་། ཕྱིར་མི་ལྡོག་པ་རྣམས་ཀྱི་དབང་

དང་འདྲ་ཞིང། ཕྱིར་མི་ལྡོག་པའི་ནུས་པ་ཁྱད་པར་ཅན་འཇོག་པས་ཕྱིར་མི་ལྡོག་པའི་

དབང་ཞེས་བཤད་པ་དང་། དྲུག་ཀ་ལ་བུམ་པའི་ཆུའི་བྱ་བ་རྗེས་སུ་འགྲོ་བས་བུམ་པའི་

དབང་ཞེས་བཤད་པ་དེ་ཉིད་ཐོབ། གཙོ་བོར་ལུས་ཀྱི་དྲི་མ་འཁྲུད་ཅིང་ལུས་ལ་ཐ་མལ་གྱི་

སྣང་ཞེན་སྦྱོང་། ལམ་བསྐྱེད་པའི་རིམ་པ་ཡན་ལག་དང་བཅས་པ་བསྒོམ་པ་ལ་དབང་བར་

བྱས༑ འབྲས་བུ་སྤྲུལ་པའི་སྐུ་འགྲུབ་པའི་ནུས་པ་དང་བག་ཆགས་ཁྱད་པར་ཅན་བཞག་པ་

ཡིན་ནོ།། ཞེས་དབང་གི་དག་པ་སྦྱིན་པར་བྱའོ།། 

གཉིས་པ་གསང་བའི་དབང་ནི། དེ་ལྟར་རྡུལ་ཚོན་གྱི་དཀྱིལ་འཁོར་དུ་བུམ་པའི་དབང་བསྐུར་བ་ཐོབ་པའི་བྱ་བ་

བྱས་པ་ཡི་སློབ་མས། གཙོ་བོ་དང་ཐ་མི་དད་པའི་བླ་མ་དཔའ་བོ་ཆེན་པོ་ལ་གསང་དབང་གི་དོན་དུ་ཕྱག་འཚལ། མཎྜལ་

དང་རིག་མ་མཚན་ཉིད་དང་ལྡན་པ་ཕུལ་བའི་མོས་པ་བྱས་ལ། སྐྱོབ་མེད་སྐྱོབ་པ་སྐྱབས་མེད་སྐྱབས།། 

དཔལ་ནི་འཁོར་ལོ་བདེ་བའི་མཆོག །རྒྱུ་མེད་པར་ནི་ཐུགས་རྗེ་ཆེ།། མགོན་མེད་བདག་

གི་མགོན་མཛོད་ཅིག །བདག་ཉིད་ཆེ་ཁྱོད་ཇི་ལྟ་བར།། གཙོ་བོས་བདག་ཀྱང་དེ་འདྲར་

མཛོད༑༑ འཁོར་བ་འདམ་གྱི་ཚོགས་ནང་དུ།། བྱིང་བ་བདག་ལ་སྐྱབས་མཛོད་ཅིག །ཅེས་ལན་

གསུམ་གསོལ་བ་གདབ། ཡི་གེ་བདུན་པ་བརྗོད་ལ་གདོང་གཡོགས་བཅིང་། འབྲུ་གསུམ་བརྗོད་ཅིང་ནང་མཆོད་གཏོར་

ལ་བསྲུང་། རང་ཉིད་ཛྲིཾ་ལས་པདྨ་ཛྲིཾ་གིས་མཚན་པ་ཡོངས་སུ་གྱུར་པ་ལས། འོད་དཔག་མེད་

སྐུ་མདོག་དམར་པོ་ཞལ་གཅིག་ཕྱག་གཉིས་ཀྱིས་པདྨ་དང་དྲིལ་བུ་འཛིན་པར་གྱུར། བླ་མ་

དང་གཙོ་བོ་ཐ་མི་དད་པ་ཧེ་རུ་ཀ་ཞལ་བཞི་ཕྱག་བཅུ་གཉིས་པའི་རྣམ་པ་ཅན་དུ་གསལ་བ་

གྱུར༑ བསང་སྦྱངས། རིག་མ་སྟོང་པ་ཉིད་དུ་གྱུར། སྟོང་པའི་ངང་ལས་བཅོམ་ལྡན་འདས་མ་རྡོ་

རྗེ་ཕག་མོ། ཞེས་པ་ནས། མི་མགོ་སྐམ་པོ་ལྔ་བཅུའི་དོ་ཤལ་ཅན་དུ་གྱུར། ཅེས་པའི་བར་མངོན་རྟོགས་

ལྟར་རོ།། ཡབ་ཀྱི་གསང་གནས་མི་དམིགས་པའི་ངང་ལས། ཞེས་པ་ནས། རྩེ་མོར་དྱཱ་སེར་པོས་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།436

མཚན་པ། ཞེས་པའི་བར་གྱིས་མངོན་རྟོགས་ལྟར་རྡོ་རྗེ་དང་པདྨ་བྱིན་གྱིས་བརླབ། བླ་མ་ཡབ་ཡུམ་སྙོམས་

པར་ཞུགས་པའི་དགའ་བའི་སྒྲས་དཔའ་བོ་དང་། དཔའ་མོ་རྣམས་སྤྱན་དྲངས་ཏེ། དཔའ་བོ་

རྣམས་ཡབ་ཀྱི་ཞལ་དང་། དཔའ་མོ་རྣམས་ཡུམ་གྱི་ཞལ་དུ་ཞུགས། ཐུགས་ཀར་འོད་དུ་ཞུ། 

སྐུའི་དབྱིབས་བརྒྱུད་ནས་དཔའ་བོ་ཐམས་ཅད་ཞུ་བ་འདུས་པའི་བྱག་སེམས་དཀར་པོ་

དང་༑ ལྷ་མོ་ཐམས་ཅད་མཉམ་པར་ཞུ་བའི་བྱང་སེམས་དམར་པོ་གཉིས་འདྲེས་པའི་ཀུན་

རྫོབ་བྱང་ཆུབ་ཀྱི་སེམས་སུ་གྱུར། དངོས་སུ་བྱིན་གྱིས་བརླབས་པའི་ནང་མཆོད་ལྕེ་ཐོག་ཏུ་བཞག་ལ། འདི་

དེ་དཔའ་བོ་ལྷ་མོ་རྣམས།། དམ་ཚིག་རྨད་བྱུང་ཆེན་པོ་སྟེ།། ཁམས་ལྔ་ལྡན་པའི་རོ་རྟོགས་

བྱེད༑༑ བདེ་བ་གང་དེ་མྱང་བར་བྱ།། ཇི་ལྟར་རྡོ་རྗེ་འཆང་སོགས་ཀྱིས།། སྔོན་ཆད་སྲས་

ནི་དབང་བསྐུར་བ།། དེ་བཞིན་དུ་ནི་བྱང་ཆུབ་སེམས།། བཟང་པོས་བུ་ཁྱོད་དབང་བསྐུར་

རོ༑༑ ཞེས་བརྗོད་དེ་བྱིན། ཀྱེ་མ་བདེ་བ་ཆེན་པའོ།། ཞེས་བརྗོད་དེ། སངས་རྒྱས་ཐམས་ཅད་ཞུ་བ་

འདུས་པའི་ངོ་བོར་གྱུར་པའི་བྱང་ཆུབ་ཀྱི་སེམས་མྱངས་པས་བདེ་བ་ཆེན་པོ་སྐྱེས་པ་དང་

བདེ་བ་དེས་སྟོང་པ་ངེས་པའི་བདེ་སྟོད་དབྱེར་མེད་དུ་སྦྱར་བ་དེ་གསང་དབང་གི་ངོ་བོ་ཡིན་

ནོ༑༑ ཞེས་གོ་བ་བསྐྱེད་པར་བྱའོ།། བླ་མ་ཡབ་ཡུམ་གྱི་ཐུགས་ཀ་ནས་ཧེ་རུ་ཀ་ཡབ་ཡུམ་འཕྲོས། 

རང་གི་མགྲིན་པར་ཐིམ་པར་གྱུར། འབྲུ་གསུམ་བརྗོད་ཅིང་བདུད་རྩི་གཏོར་ལ་གདོང་གཡོགས་དབྱེ། གྲུབ་

ཆེན་དྲིལ་བུ་པས། “ཀུན་རྫོབ་པ་ཡི་བྱང་ཆུབ་སེམས།། གསང་བ་གང་ཡིན་དེར་དབང་བསྐུར།།”1 ཞེས་གསུངས་པ་

བཞིན་ནོ།། དེ་ལྟར་ཀུན་རྫོབ་བྱང་ཆུབ་ཀྱི་སེམས་ཀྱི་དཀྱིལ་འཁོར་དུ་གསང་བའི་དབང་ཐོབ། 

གཙོ་བོར་ངག་གི་དྲི་མ་འཁྲུད། བདག་བྱིན་བརླབ་ཀུན་རྫོབ་སྒྱུ་མའི་རྫོགས་རིམ་བསྒོམ་པ་

ལ་དབང་། འབྲས་བུ་སངས་རྒྱས་ཀྱི་ལོངས་སྤྱོད་རྫོགས་པའི་སྐུ་ཐོབ་པའི་སྐལ་བ་དང་ལྡན་

པར་བྱས་སོ།། ཞེས་དག་པ་སྦྱིན་ནོ།། 

གསུམ་པ་ཤེས་རབ་ཡེ་ཤེས་ཀྱི་དབང་ནི། ཕྱག་དང་མཎྜལ་ཕུལ། བཅོམ་ལྡན་ཞི་བ་ཆེན་པོ་ཀྱཻ།། རྡོ་

༡ སྡེ་བསྟན། རྒྱུད་འགྲེལ། ཝ སློབ་དཔོན་རྡོ་རྗེ་དྲིལ་བུ་པ། འཁོར་ལོ་སྡོམ་པའི་དབང་མདོར། ཤོག་གྲངས་༢༢༡བ༧



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  437

རྗེ་རྣལ་འབྱོར་གཅིག་བཞེད་པ།། མི་ཕྱེད་ཕྱག་རྒྱ་སྒྲུབ་པ་པོ།། རྡོ་རྗེ་རྣལ་འབྱོར་ལས་བྱུང་

བ༑༑ ཇི་ལྟར་ཁྱོད་ནི་བདག་ཉིད་ཆེ།། མངའ་བདག་བདག་ལའང་དེ་ལྟར་མཛོད།། འཁོར་བ་

འདམ་གྱི་ཚོགས་ནང་དུ།། བྱིང་བ་སྐྱབས་མེད་བདག་ལ་སྐྱོབས།། ཞེས་གསོལ་བ་ལན་གསུམ་

གདབ༑ གདོང་གཡོགས་དང་བསྲུང་བ་སྔར་ལྟར་བྱ། སྔར་བྱིན་གྱིས་བརླབས་པའི་གསང་དབང་གི་རིག་མའམ། རིག་

མ་གཞན་ཡང་རུང་སྟེ། བླ་མས་བདག་ལ། ལྷ་མོ་འདི་ནི་ཕྱག་རྒྱ་ཆེ།། མཐའ་ཡས་བདེ་བ་སྦྱིན་པ་མོ།། 

རྣམ་པ་ཀུན་ཏུ་ཕྱག་རྒྱ་ལོང།། བུ་ཡིས་བླ་མེད་མཆོད་པ་གྱིས།། ཞེས་གསུང་ཞིང་ཤེས་རབ་མ་

གཏད་པས། ལྷ་མོ་དེས། དཔའ་བོ་བྱང་ཆུབ་སེམས་ཟ་བ།། ཁྱོད་ནི་སྤྲོ་བ་ཡིན་ནམ་ཅི།། རིགས་

ལྔ་ལས་ནི་རང་བྱུང་བ།། རིག་མ་མཆོད་པ་ལ་གུས་སམ།། དྲི་ཆེན་དྲི་ཆུ་སྟོབས་དང་ཁྲག ། 

སོགས་ཟ་ད་ལྟ་ཡིད་ཆེས་སམ།། རྗེས་སུ་མཐུན་སྨྲོས་དམ་ཚིག་བཟང།། ཇི་ལྟར་དགའ་བ་

སྨྲོས་ཤིག་བུ།། ཅེས་འདྲི་བ་ལ། ཇི་ལྟར་གསུངས་པའི་དམ་ཚིག་སོགས།། ལྷ་མོ་བདག་

ནི་ཅིས་མི་སྤྲོ།། བུད་མེད་རྟག་གུས་ཅིས་མི་བྱེད།། པདྨ་མཆོད་པ་ཅིས་མི་བགྱིད།། ཅེས་

བརྗོད་པས། ལྷ་མོ་དེ་དགྱེས་ཏེ། སྐྲ་གྲོལ་ཞིང་གོས་དང་བྲལ་བར་བྱས། པདྨ་རྒྱས་པའི་

དབུས་ན་གནས་པའི་རྩ་བདེ་བ་ཆེན་པོ་འབབ་པ་བསྟན་ནས། ཨེ་མ་ང་ཡི་པདྨ་འདི།། བདེ་

བ་ཀུན་དང་ཡང་དག་ལྡན།། ཅི་སྟེ་ཆོ་ག་བཞིན་བསྟེན་ན།། དེ་ཡི་མདུན་ན་བདག་གནས་

ཏེ༑༑ སངས་རྒྱས་བསྟེན་པ་ལ་སོགས་པ།། བྱ་བ་ཐམས་ཅད་པདྨར་བྱེད།། བདེ་ཆེན་རྒྱལ་

པོ་རང་ཉིད་ནི།། འདི་ཉིད་དུ་ནི་ཡང་དག་གནས།། པདྨ་བྷཉྫཱ་ཧོཿཞེས་1གསུང་བར་གྱུར། 

རང་ཉིད་ཧཱུཾ་ལས་རྡོ་རྗེ་ཧཱུཾ་གིས་མཚན་པ་ཡོངས་སུ་གྱུར་པ་ལས་དཔལ་ཧེ་རུ་ཀ་སྐུ་མདོག་

མཐིང་ཁ། ཞེས་པ་ནས། མི་རུས་ཀྱི་ཐལ་བས་ལུས་ཐམས་ཅད་ལ་བྱུགས་པ། ཞེས་པའི་བར་

མངོན་རྟོགས་ལྟར་བརྗོད། རིག་མ་སྟོང་པ་ཉིད་དུ་གྱུར། སྟོང་པའི་ངང་ལས་བཅོམ་ལྡན་འདས་མ་

རྡོ་རྗེ་ཕག་མོ། ཞེས་པ་ནས། མི་མགོ་སྐམ་པོ་ལྔ་བཅུའི་དོ་ཤལ་ཅན་དུ་གྱུར། རྡོ་རྗེ་དང་པདྨ་བྱིན་

༡ བྷཉྩ་ཧོཿཞེས་  དབུས་དཔར།

གྱིས་བརླབ་པ་གོང་ལྟར་བྱ། དེ་ལྟར་རང་དང་རིག་མའི་ལུས་འདོད་ལྷ་ཡབ་ཡུམ་དུ་གསལ་བའི་

ལུས་ལྷའི་འདུ་ཤེས་དང་། གཉིས་ཀའི་མཁའ་གསང་བྱིན་གྱིས་བརླབས་ནས་ཡི་གེ་བཀོད་

པ་སྔགས་ཀྱི་འདུ་ཤེས་དང་། ཐབས་འདི་ལ་བརྟེན་ནས་ཟག་མེད་ཀྱི་བདེ་བ་མངོན་དུ་བྱའོ་

སྙམ་པའི་ཆོས་ཀྱི་འདུ་ཤེས་ཏེ། འདུ་ཤེས་གསུམ་དང་ལྡན་པས་སྙོམས་པར་ཞུགས། བླ་

མ་དང་གཙོ་བོ་ཐ་མི་དད་པའི་ཐུགས་ཀའི་ས་བོན་གྱི་འོད་ཟེར་གྱིས་ཕྱོགས་བཅུའི་རྒྱལ་བ་

ཐམས་ཅད་བཀུག་སྟེ་བདག་གི་ལུས་ལ་ཐིམ་པ་རྣམས་ཆགས་པ་ཆེན་པོའ་ིམེས་ཞུ་བའི་

བྱང་ཆུབ་ཀྱི་སེམས་སྤྱི་བོ་ནས་མགྲིན་པར་སླེབ་པ་ན་དགའ་བ། མགྲིན་པ་ནས་སྙིང་ཁར་

སླེབ་པ་ན་མཆོག་དགའ། སྙིང་ཁ་ནས་ལྟེ་བར་སླེབ་པ་ན་ཁྱད་པར་གྱི་དགའ་བ། ལྟེ་བ་ནས་

ནོར་བུའི་རྩེར་སླེབ་པ་ན་ལྷན་ཅིག་སྐྱེས་དགའི་ཡེ་ཤེས་མངོན་དུ་བྱས། དེ་འདྲ་བའི་བདེ་

སྟོང་དབྱེར་མེད་དུ་སྦྱར་བ་དེ་ཤེས་རབ་ཡེ་ཤེས་ཀྱི་དབང་གི་དངོས་གཞིར་ངོ་སྤྲད་དོ།། དབང་གི་

དངོས་གཞི་དབང་དུས་སུ་ངོ་སྤྲོད་དགོས་པ་རྣམས་མོས་པ་ཡིད་བྱེད་ཚུན་ཆད་ཀྱིས་ཀྱང་བསྐྱེད་ལ། དམིགས་ལེགས་

པར་ཕྱེད་པར་བྱེད་པ་ཤིན་ཏུ་གལ་ཆེའོ།། དེ་ནས་ཤེས་རབ་མ་དེ་དགྱེས་ནས་བདག་གི་མགོ་བོར་

ལག་པ་གཡོན་པ་བཞག་སྟེ། དེང་ནས་བཟུང་སྟེ་བུ་ཁྱོད་ཀྱིས།། ཇི་སྲིད་བྱང་ཆུབ་སྙིང་པོའ་ི

བར༑༑ རྨི་འདྲར་སེམས་ཅན་ཐམས་ཅད་ཀྱི།། དོན་ནི་བདག་ཉིད་ཀུན་གྱིས་བགྱིས།། ཞེས་

རྗེས་སུ་གནང་བ་བྱིན་པར་གྱུར། སྔར་བཞིན་གདོང་གཡོགས་བསལ་ལོ།། དེ་ལྟར་ན་བྷ་གའི་དཀྱིལ་

འཁོར་དུ་ཤེས་རབ་ཡེ་ཤེས་ཀྱི་དབང་ཐོབ། གཙོ་བོར་ཡིད་ཀྱི་དྲི་མ་འཁྲུད། ཕྱག་རྒྱ་ཆེན་པོ་

དོན་དམ་འོད་གསལ་གྱི་རྫོགས་རིམ་བསྒོམ་པ་ལ་དབང་བར་བྱས། འབྲས་བུ་སངས་རྒྱས་

ཀྱི་ཆོས་སྐུ་ཐོབ་པའི་སྐལ་བ་དང་ལྡན་པར་བྱས་སོ།། ཞེས་དག་པ་སྦྱིན་ནོ།། 

བཞི་པ་དབང་བཞི་པ་ནི། ཕྱག་དང་མཎྜལ་ཕུལ་ཏེ། ཁྱོད་ཞབས་པདྨོའ་ིབཀའ་དྲིན་གྱིས།། གཙོ་

བོ་དབང་བསྐུར་རྣམ་གསུམ་ཐོབ།། དེ་རིང་རིན་ཆེན་བཞི་པ་ཡང་།། བཀའ་དྲིན་གྱིས་ནི་

བསྐྱབ་ཏུ་གསོལ།། ཞེས་གསོལ་བ་ལན་གསུམ་གདབ། དེ་ལ་དབང་བཞི་པ་ནི། ངག་དབང་གྲགས་པས། “ལོངས་

སྤྱོད་རྫོགས་དང་ཁ་སྦྱོར་བདེ་ཆེན་རང་བཞིན་མེད།། སྙིང་རྗེས་ཡོངས་གང་རྒྱུན་མི་འཆད་དང་འགོག་པ་མེད།། ཡན་

ལག་བདུན་བཤད་དོན་དང་ལྡན་པར་བསྒྲུབ་བྱ་འདིར།། བདག་འདོད་ཚད་མས་ཡོངས་བསྒོམས་བློ་ཅན་གྱིས་1ཀྱང་

བསྔགས།།”2 ཞེས་ཁ་སྦྱོར་ཡན་ལག་བདུན་ལྡན་སྔགས་བླ་མེད་ཀྱི་ཐོབ་བྱ་མཐར་ཐུག་ལ་བཤད་ཅིང་། གྲུབ་ཆེན་དྲིལ་

བུ་པའི་དབང་ཆོག་ལས། རྫོགས་རིམ་གྱི་རིམ་པ་ལྔ་པ་བསམ་མི་ཁྱབ་ཀྱི་རིམ་པ་ལས་དབང་བཞི་པ་ཤེས་པར་བྱ་བར་

གསུངས་ལ། རིམ་པ་དེ་ནི་འདུས་པ་ལས་ཟུང་འཇུག་གི་རིམ་པ་ཞེས་གསུངས་པ་དང་དོན་གཅིག་པས་དེའི་སྟེང་ནས་

དབང་བཞི་པ་བསྐུར་ཚུལ་ཤེས་དགོས་ལ། དེ་ཡང་སམྦྷུ་ཊ་ལས། “ཟབ་ཅིང་རྒྱ་ཆེ་ལ་མོས་ནས།། ཚིག་གིས་རིན་ཆེན་

དབང་བསྐུར་བྱ།།”3 ཞེས་གསུངས་4པ་ལྟར། ཐོབ་བྱ་དོན་གྱི་དབང་བཞི་པ་དེ་ཉིད་བླ་མའི་ཚིག་གིས་བརྡ་སྤྲད་ནས་

བསྐུར་བས། སློབ་མའི་རྒྱུད་ལ་ཟུང་འཇུག་གི་གོ་བ་སྐྱེས་པ་དེ་ཉིད་སྣོད་རུང་དུ་བསྒྲུབ་པའི་ཚིག་དབང་བཞི་པ་ཐོབ་པའི་

དོན་ཡིན་གྱི། སློབ་མ་ལུས་གནད་འཆའ་བ་དང་། དེ་ལ་ཧྭ་ཤང་གི་སྒོམ་དང་། རྫོགས་རིམ་རྣལ་འབྱོར་ཆེན་པོའ་ིགཏུམ་

མོའ་ིདམིགས་པ་ཕོག་ནས་བསྒོམ་པ་སོགས་ཀྱིས་དབང་བཞི་པ་བསྐུར་ཚུལ་རྣམས་ནི་ལོག་པའི་ལམ་ཆེན་པོའ།ོ། ཚིག་

གིས་བསྐུར་ཚུལ་ཡང་། སམྦྷུ་ཊ་སོགས་ལས། “བཞི་པ་དེ་ཡང་དེ་བཞིན་ནོ།།”5 ཞེས་དབང་གསུམ་པ་དང་དཔེ་དོན་དུ་

སྦྱར་ནས། བསྐུར་བར་གསུངས་ཤིང་། རྒྱུད་རྡོར་ཕྲེང་ལས།6 དབང་བཞི་པའི་སྐབས་སུ།། “བསྐྱེད་པའི་རིམ་པ་བསྒོམ་

པ་ཡི།། ‘འདི་ནི་མན་ངག་ལས་ནི་ཤེས།།”7 ཞེས་བཞི་པ་འདི་ནི་དབང་གསུམ་པ་བསྐུར་བའི་སྐབས་ཀྱི་བསྐྱེད་རིམ་གྱི་

མན་ངག་ལས་ཤེས་པར་བྱ་བར་གསུངས་པ་ལྟར་བསྐུར་དགོས་སོ།། དེ་ཡང་དབང་གསུམ་པའི་སྐབས་སུ་

༡ བློ་ཅན་ཀྱིས་  སྐུ་འབུམ་དཔར་མ།

༢ སྡེ་བསྟན། རྒྱུད་འགྲེལ། པི པཎྜི་ཏ་ངག་གི་དབང་ཕྱུག་གྲགས་པ། ཡན་ལག་བདུན་པ། ལེའུ་དང་པོ། ཤོག་གྲངས་༡༩༠ན༤ ལས་བྱུང་བ་ཅུང་མི་

འདྲ་སྟེ། “ལོངས་སྤྱོད་རྫོགས་དང་ཁ་སྦྱར་བདེ་ཆེན་རང་བཞིན་མེད།། སྙིང་རྗེས་ཡོངས་གང་རྒྱུན་མི་ཆད་པ་འགོག་པ་མེད།། ཡན་ལག་བདུན་ལྡན་

དོན་དང་ལྡན་པ་བསྒྲུབ་བྱ་འདིར།། བདག་འདོད་ཚད་མས་ཡོངས་བསྒོམས་བློ་ཅན་གྱིས་ཀྱང་བསྔགས།།” ཞེས་སོ།།

༣ ལུང་འདི་མ་རྙེད།

༤ ཅེས་གསུངས་  སྐུ་འབུམ་དཔར་མ། གཙང་དཔར།

༥ སྡེ་བཀའ། རྒྱུད་འབུམ། ག སཾཔུཊ། རབ་བྱེད་དང་པོ། ཤོག་གྲངས་༨༤བ༥

༦ རྡོར་འཕྲང་ལས།  དབུས་དཔར།

རྡོར་འཕྲེང་ལས།  གཙང་དཔར།

༧ སྡེ་བཀའ། རྒྱུད་འབུམ། ཅ བཤད་རྒྱུད་རྡོ་རྗེ་ཕྲེང་བ། ལེའུ་ང་བཞི་པ། ཤོག་གྲངས་༢༦༡བ༤ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་མི་འདྲ་

སྟེ༑ ‘མན་ངག་ལས་ནི་འདི་མི་ཤེས།།’ ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།440

རང་གི་ལུས་འདོད་ལྷ་ཡབ་ཡུམ་དུ་སྣང་བཞིན་པའི་དུས་ན། སེམས་དེ་ཁོ་ན་ཉིད་ལ་ཞུགས་

པའི་བདེ་བ་ཆེན་པོ་གཉིས་ཡིད་ངོ་ན་དུས་མཉམ་དུ་ཡོད་པ་དེ་བཞིན་དུ། དོན་དེ་ཉིད་ཐབས་

དུ་མས་གོམས་པར་བྱས་པའི་མཐར། ཡུལ་བདག་མེད་པའི་དེ་ཁོ་ན་ཉིད་དང་། ཡུལ་ཅན་

བདེ་བ་ཆེན་པོའ་ིཡེ་ཤེས་གཉིས་གཉིས་སྣང་ཕྲ་མོས་ཀྱང་བར་མ་ཆོད་པར་ཆུ་ལ་ཆུ་བཞག་

པ་བཞིན་རོ་གཅིག་ཏུ་ཞུགས་པའི་ཐུགས་དོན་དམ་འོད་གསལ་གྱི་ཡེ་ཤེས་དང་། སྐུ་ཤིན་

ཏུ་ཕྲ་བའི་རླུང་སེམས་ལས་གྲུབ་པའི་ཀུན་རྫོབ་སྒྱུ་མའི་སྐུ་ལོངས་སྤྱོད་རྫོགས་པ་རང་སྣང་

གི་རིག་མ་དང་ཁ་སྦྱོར་བའི་རྣམ་པ་ཅན་གཉིས་དུས་གཅིག་ཏུ་ངོ་བོ་གཅིག་པའི་རྟེན་དང་

བརྟེན་པར་ཚོགས་པའི་ཟུང་འཇུག་བསམ་མི་ཁྱབ་ཀྱི་རིམ་པ་དེ་ཉིད་ཐོབ་བྱ་དོན་གྱི་དབང་

བཞི་པ་ཡིན་ནོ།། ཞེས་བརྡ་འཕྲོད་ངེས་སུ་ངོ་སྤྲད་པར་བྱའོ།། དེ་ལྟར་དོན་དམ་བྱང་ཆུབ་ཀྱི་སེམས་

ཀྱི་དཀྱིལ་འཁོར་དུ་དབང་བཞི་པ་ཚིག་དབང་རིན་པོ་ཆེ་ཐོབ། ལུས་ངག་ཡིད་གསུམ་གྱི་

སྒྲིབ་པའི་བག་ཆགས་འཁྲུད་པའི་ནུས་པ་བཞག །བདེན་གཉིས་དབྱེར་མེད་ཟུང་འཇུག་

བསམ་མི་ཁྱབ་ཀྱི་རྫོགས་རིམ་བསྒོམ་པ་ལ་དབང་བར་བྱས། འབྲས་བུ་ཟུང་འཇུག་རྡོ་རྗེ་

འཆང་གི་གོ་འཕང་མངོན་དུ་འགྱུར་བའི་སྐལ་བ་ཅན་དུ་བྱས་སོ།། ཞེས་དག་པ་སྦྱིན་ནོ།། དེ་ནས། 

འདི་ནི་རང་བཞིན་མཛེས་མ་སྟེ།། ཕྱི་རོལ་ཡུལ་ནི་སྤངས་པའོ།། རིག་འདི་བོར་ནས་དེ་

ལས་ནི།། གཞན་པའི་ཐབས་ཀྱིས་སངས་རྒྱས་མེད།། རིག་མའི་བརྟུལ་ཞུགས་སྤྱོད་ཅིག་

བུ༑༑ བརྟུལ་ཞུགས་རྣམས་ཀྱི་བླ་མའི་བླ།། ཞེས་བརྗོད་དེ། དེའི་དོན་ནི། སྟོང་པ་ཉིད་དེ་ཁོ་ན་ཉིད་

ཀྱི་དོན་ལ་དམིགས་པ་ཉིད་ཀྱིས་ལྷན་སྐྱེས་ཀྱི་བདེ་བ་ཆེན་པོ་འདྲེན་པའི་ངེས་དོན་གྱི་རིམ་

པ་འདི་བོར་ནས། ཐབས་གཞན་གྱིས་འཚང་མི་རྒྱ་བས།། རིག་མའི་བརྟུལ་ཞུགས་དེ་སྤྱོད་

ཅིག༑ དེ་ནི་བརྟུལ་ཞུགས་ཐམས་ཅད་ཀྱི་ནང་ནས་གོང་མའི་ཡང་གོང་མར་གྱུར་པའོ།། ཞེས་

གོ་བར་བྱ་སྟེ། རིག་མའི་བརྟུལ་ཞུགས་སྦྱིན་པའོ།། འདི་དྲིལ་བུ་པའི་དབང་ཆོག་ན་དངོས་སུ་ཡོད་ཀྱང་། རྒྱ་གར་བའི་

མཁས་པ་གཞན་གྱིས་དབང་བཞི་པའི་མཐའ་རྟེན་1དུ་རིག་མའི་བརྟུལ་ཞུགས་གསུངས་པ་ལྟར། སྐབས་འདིར་དོན་གྱི་

༡ མཐའ་བརྟེན་  སྐུ་འབུམ་དཔར་མ། གཙང་དཔར།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  441

རིམ་པ་ལ་བརྟེན་ཏེ་བྱས་ན་ལེགས་སོ་ཞེས་རྗེ་བླ་མ་1བཞེད་པ་ལྟར་བཀོད་དོ།། 

གསུམ་པ་སློབ་མ་གཞུག་པའི་དོན་དུ་བདེན་པའི་བྱིན་རླབས་བྱ་བ་ནི། དེ་ལྟར་བདག་འཇུག་བྱས་པའི་མཐར། 

ཆོས་རྣམས་གཟུགས་བརྙན་ལྟ་བུ་སྟེ།། དག་ཅིང་གསལ་ལ་རྙོག་པ་མེད།། བཟུང་དུ་མེད་

ཅིང་བརྗོད་དུ་མེད།། རྒྱུ་དང་ལས་ལས་ཀུན་ཏུ་འབྱུང་།། དེ་བཞིན་ཉིད་ལས་ངེས་པར་སྐྱེ།། 

བདེན་པ་འདི་ཡིས་དཀྱིལ་འཁོར་དུ།། གཟུགས་བརྙན་གསལ་བར་སློབ་མ་རྣམས།། ཀུན་

གྱིས་དྲི་མེད་མཐོང་བར་ཤོག །ཅེས་ལན་གསུམ་བརྗོད་དེ་བདེན་པའི་བྱིན་རླབས་བྱའོ།། 

གཉིས་པ་སློབ་མ་བཅུག་ཅིང་དབང་བསྐུར་བ་ནི། གོང་དུ་བཤད་པའི་རིམ་པའི་ཆོ་གས་སློབ་མའི་བློའ་ིརིམ་པ་

དང་སྦྱར་ཏེ། དཀྱིལ་འཁོར་དུ་གཞུག་པ་ཙམ་མམ། སློབ་མའི་དབང་ཙམ་མམ། སྡོམ་པ་གཉིས་ཀ་ལེགས་པར་བསྲུང་

ནུས་ཤིང་དོན་དུ་གཉེར་བ་ཡིན་ན་རྡོ་རྗེ་སློབ་དཔོན་གྱི་དབང་དང་གོང་མ་གསུམ་ཡང་སྦྱིན་པ་ལ་སོགས་པ་བྱའོ།།2 

གསུམ་པ་དཀྱིལ་འཁོར་གྱི་མཇུག་གི་བྱ་བ་ནི། ལྷག་ཆད་ཀྱི་ཉེས་པ་ཞི་བའི་དོན་དུ་གྲུབ་ན་ཞི་བའི་སྦྱིན་སྲེག་

བྱས་ནས། རང་དང་སློབ་མར་བཅས་པས་དཀྱིལ་འཁོར་ལ་རྒྱས་པར་མཆོད་དེ། ཕྱི་རོལ་ཏུ་སྔར་ལྟར་གཏོར་མ་བྱིན་

ནས༑ ནང་དུ་འོངས་ཏེ་དཀྱིལ་འཁོར་ལ་ཕྱག་བྱས་ཏེ། སྔར་ལྟར་མཆོད་ནས། མཆོད་འཕྲེང་དུ་གསུངས་པའི་སྨོན་ལམ་

རྒྱས་པར་བྱ། དེ་ནས་ལན་གསུམ་བསྐོར་བ་བྱས་ཤིང་། ཤར་སྒོ་ལ་ཕྱོགས་པས་འགྲེང་སྟེ། མེ་ཏོག་དང་བཅས་པའི་

ཐལ་མོ་སྙིང་ཁར་སྦྱར་ལ། ཧེ་རུ་ཀའི་ཡི་གེ་བརྒྱ་པ་ལན་གསུམ་བརྗོད་ནས། གང་ཡང་བདག་བློ་རྨོངས་པ་

ཡིས༑༑ ཉེས་བྱས་ཅུང་ཟད་གང་བགྱིས་པ།། གང་ཕྱིར་ལུས་ཅན་སྐྱབས་ཡིན་ཕྱིར།། དེ་

ཀུན་མགོན་པོས་བཟོད་པར་མཛོད།། མ་རྙེད་ཡོངས་སུ་མ་ཤེས་དང་།། གང་ཡང་ནུས་པ་

མ་མཆིས་པས།། འདིར་ནི་བྱ་བ་བགྱིས་པ་གང་།། དེ་ཀུན་ཁྱེད་ཀྱིས་བཟོད་མཛད་རིགས།། 

ཞེས་བཟོད་པར་གསོལ་ནས། ཨོཾ་ཡོ་ག་ཤ དྡྷཱཿསརྦ་དྷརྨཱཿཡོ་ག་ཤ དྡྷོ྅ཧཾ། ཞེས་བརྗོད་ཅིང་རྣམ་ལྔ་འདོད་པའི་

ཕྱོགས་སུ་བསྐོར་བའི་པད་ཀོར་བྱས་ཏེ། ལག་པ་གཉིས་སྙིང་ཁར་འཁྱུད་པའི་ཚུལ་བྱས་ལ། ཨོཾ་བཛྲ་མུཿ ཞེས་སེ་

གོལ་བརྡབ་ཅིང། ལག་པ་གཡོན་པའི་སྲིན་ལག་གིས་དཀྱིལ་འཁོར་ལ་རེག་ནས། དཀྱིལ་འཁོར་གྱི་ལྷ་ཐམས་

༡ ཞེས་བླ་མ་  དབུས་དཔར།

༢ སོགས་པའོ།།  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།442

ཅད་ཧཱུཾ་དུ་གྱུར་ཏེ་རང་གི་སྣ་བུག་གཡོན་པ་ནས་ཞུགས། སྙིང་ཁའི་ཧཱུཾ་ལ་ཐིམ་པར་གྱུར། 

ཅེས་གཤེགས་གསོལ་བྱ། དེ་ནས། ཨོཾ་ཨ་ཀཱ་རོ་མུ་ཁཾ། ཞེས་སོགས་ཟློས་ཤིང་། ཆོས་ཐམས་ཅད་སྟོང་པ་ཉིད་

དུ་མོས་པས་དྲིལ་བུ་དཀྲོལ་ཏེ། རྡོ་རྗེ་དང་བཅས་པའི་ལག་པ་གཡས་པས་ཤར་སྒོ་ནས་གཙོ་བོའ་ིབར་གྱི་ལྷའི་མཚན་

མ་རྣམས་མེ་ལོང་གི་སྟེང་དུ་རིམ་པས་བསྡུ་ཞིང་། རང་གི་མགོ་ལ་ཅུང་ཟད་བླུག །དེ་ནས་ལག་པ་གཡས་པའི་རྡོ་རྗེས་

ལྷའི་གདན་རྣམས་དང་། སྒོའ་ིརྩིག་པ་དང་མཚམས་ཀྱི་རྩིག་པ་རྣམས་རིམ་པ་བཞིན་དབྱི། དེ་ནས་རྡུལ་ཚོན་གཞན་

རྣམས་བསྡུ། ལས་བུམ་གྱི་ཆུས་ཐིག་རྗེས་མི་མངོན་པར་བྱ། རྡུལ་ཚོན་དོན་དུ་གཉེར་བ་ལ་ཅུང་ཟད་སྦྱིན་ཞིང་། ལྷག་

མ་རྣམས་རྣམ་རྒྱལ་བུམ་པར་བླུག་སྟེ། རོལ་མོ་ལ་སོགས་པའི་བཀུར་སྟི་ཆེན་པོ་དང་བཅས་པས་ཆུ་ཀླུང་གི་འགྲམ་དུ་

སྤྱན་དྲངས་ཏེ། མཎྜལ་དང་གཏོར་མ་དང་བཅས་པའི་ཀླུའི་ཆོ་ག་སྐབས་གཞན་དུ་གསུངས་པ་ལྟར་བྱས་ནས། རྡུལ་ཚོན་

ཀླུ་ལ་གཏོད་པར་མོས་ཏེ་ཆུ་ཀླུང་དུ་དོར་ཞིང་། ཀླུ་རྣམས་ཀྱིས་ཀྱང་བཀུར་སྟི་ཆེན་པོས་ས་འོག་ཏུ་གདན་དྲངས་པར་

མོས་པར་བྱའོ།། དེ་ནས་རྡུལ་ཚོན་གྱི་ཤ ལ་ཆུས་བཀང་སྟེ་ཁྱེར་འོངས་ནས། ནང་དུ་དཀྱིལ་འཁོར་གྱི་ཁང་པ་ལ་བསང་

གཏོར་བྱ་སྟེ། ཞི་བ་དང་ཤིས་པའི་དོན་དུའོ།། དེ་ནས་རང་ཉིད་གཡོན་བརྐྱངས་ཀྱིས་གནས་ཤིང་རྡོ་དྲིལ་བཟུང་བའི་

ལག་པ་གཉིས་རྡོ་རྗེ་ཁུ་ཚུར་བཅངས་པའི་མཛུབ་མོ་གཉིས་ལྕགས་ཀྱུ་བཞིན་བྱས་ཏེ་ཕན་ཚུན་འཁྱུད་པ། སྐམ་པའི་1 

ཕྱག་རྒྱ་བཅས་ལ། རང་ཉིད་ཁྲོ་བོ་ཁམས་གསུམ་རྣམ་རྒྱལ་དུ་གྱུར། ཨོཾ་བཛྲ་ཀཱི་ལ་ཡ། ཨུཏ་ཀཱི་

ལ་ཡ་སརྦ་ཀཱི་ལཱ་ན་བཛྲ་དྷ་ར་ཨཱཛྙཱ་པ་ཡ་ཏི་ཧཱུཾ་ཧཱུཾ་ཧཱུཾ་ཧཱུཾ་ཕཊ་ཧོཿ ཞེས་བརྗོད་ཅིང་ཕུར་བུ་བཏོན་ལ། 

ཨོཾ་རུ་རུ་སྥུ་རུ་ཛྭ་ལ་ཏིཥྛ་སིདྡྷ་ལོ་ཙ་ནེ། སརྦ་ཨརྠ་སཱ་དྷ་ནེ་སྭཱཧཱ། ཞེས་སངས་རྒྱས་སྤྱན་གྱི་སྔགས་

བརྒྱ་རྩ་བརྒྱད་བཟླས་པའི་འོ་མས་ཕུར་བུ་རྣམས་བཀྲུས་ཏེ། བགེགས་ཀྱི་རྨ་དང་ཟུག་རྔུ་རྣམས་གསོས་

ཤིང་སྒྲིབ་པ་དག་སྟེ་སངས་རྒྱས་ནས་རང་རང་གི་གནས་སུ་གཤེགས་ཤིང་། ཕུར་བུའི་ཡེ་

ཤེས་པ་རྣམས་རང་གི་ལག་གི་རྡོ་རྗེ་ལ་ཐིམ་པར་གྱུར། སྔར་ཕུར་བུ་བསམ་གཏན་གྱིས་བཏབ་པ་

ཡིན་ན་འདི་དག་ཀྱང་བསམ་གཏན་གྱིས་དབྱུང་བར་བྱའོ།། དེ་ནས་བུམ་པའི་མགུལ་ཆིངས་ལ་སོགས་པ་དཀྱིལ་འཁོར་

སྒྲུབ་མཆོད་དང་། སྦྱིན་སྲེག་དང་། རབ་གནས་དང་། དབང་བསྐུར་སོགས་ལས་གང་བྱུང་བའི་དཀྱིལ་འཁོར་གྱི་ཡོ་བྱད་

༡ མ་དཔེ་གསུམ་ཀའི་ནང་‘རྐམ་པའི་’ཞེས་གསལ་ཡང་རྗེའི་དབང་ཆོག་ཁག་གི་ནང་‘སྐམ་པའི་’ཞེས་གསལ་བ་བཞིན་བཅོས།



བདེ་མཆོག་ལཱུ་ཨི་པའི་དཀྱིལ་ཆོག་བདེ་ཆེན་རོལ་མཚོ།  443

ཐམས་ཅད་བླ་མ་ཁོ་ནས་ཅི་བདེར་སྤྱད་པར་བྱ་སྟེ། སློབ་མས་ཅུང་ཟད་ཅིག་སྤྱད་ནའང་དམ་ཚིག་ཉམས་པར་གསུངས་

པའི་ཕྱིར་རོ།། རྣལ་འབྱོར་དབང་ཕྱུག་བྱེ་བ་ཕྲག་བརྒྱ་དག །གང་ནས་གཤེགས་པའི་རྒྱལ་བའི་

ལམ་བཟང་མཆོག །བྱིན་རླབས་གཏེར་ཆེན་འཁོར་ལོ་བདེ་མཆོག་གི །དཀྱིལ་འཁོར་ཆེན་

པོར་འཇུག་པའི་ཆོ་ག་འདི།། སྤྲོས་ལ་དགའ་བའི་ཚིག་གི་ཁུར་དོར་ཡང་།། གནད་དོན་ཀུན་

ཚང་འཁྲུལ་པའི་དྲི་མས་དབེན།། རྒྱུད་དང་གྲུབ་ཆེན་བླ་མའི་དགོངས་པ་དང་།། འགལ་

མེད་འཇུག་པ་བདེ་བའི་རོལ་མཚོ་ཡིན།། དགེ་བ་འདི་ཡིས་ཚེ་རབས་ཀུན་ཏུ་བདག །རྡོ་

རྗེ་འཆང་ཆེན་བླ་མའི་ཞབས་བསྟེན་ཅིང་། དཔའ་བོ་དཔའ་མོའ་ིདབང་ཕྱུག་མཆོག་རྣམས་

དང་༑༑ ལྷན་ཅིག་བདེ་བ་མཆོག་ལ་རོལ་གྱུར་ཅིག །དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་

ཀྱི་དཀྱིལ་འཁོར་ཆེན་པོར་འཇུག་ཅིང་དབང་བླང་བའི་ཆོ་ག་བདེ་ཆེན་རོལ་མཚོ་ཞེས་བྱ་བ་འདི་ནི། འདུས་པ་དང་བདེ་

མཆོག་གི་ཐུན་མོང་གི་བཤད་རྒྱུད་རྡོ་རྗེ་འཕྲེང་བ་1ལས། དབང་བཅུ་བཞིའི་རྣམ་གཞག་གསུངས་པའི་རྗེས་སུ་འབྲངས་

ཤིང་༑ ལཱུ་དྲིལ་གཉིས་ཐུན་མོང་གིས་ཆོག་པ་རྣམས་རྗེ་བཙུན་ཆོས་ཀྱི་རྒྱལ་པོ་ཙོང་ཁ་པ་ཆེན་པོ་རང་ཉིད་ཀྱིས་མཛད་

པའི་དྲིལ་བུ་པའི་དཀྱིལ་ཆོག་གཞིར་བཞག་ཅིང་། ལཱུ་དྲིལ་གྱི་མི་འདྲ་བའི་ཁྱད་པར་དབྱེ་དགོས་པ་རྣམས། དཱ་རི་ཀ་པ་

དང་༑ ལང་ཀ་རྒྱལ་བཟང་དང་། དཀྱིལ་ཆོག་རྡོ་རྗེ་ཕྲེང་བ་2དང་། རྡོ་རྗེ་འཆང་ཆེན་པོའ་ིལམ་གྱི་རིམ་པར་གསུངས་པ་

དག་ལས། གང་འཇུག་པ་བདེ་བ་དང་། སྐབས་སུ་ཇི་ལྟར་བབ་པ་བཞིན་བཀོད་དེ། དུས་གསུམ་སངས་རྒྱས་ཐམས་

ཅད་ཀྱི་མཁྱེན་བརྩེ་གཅིག་ཏུ་བསྡུས་པའི་ངོ་བོ། རྡོ་རྗེ་འཆང་དང་དབྱེར་མ་མཆིས་པའི་རྗེ་བཙུན་བླ་མ་ཙོང་ཁ་པ་ཆེན་

པོ་ཉིད་ཀྱི་ཞབས་ཀྱི་པདྨོ་ལ་སྤྱི་བོས་རེག་པའི་རྡོ་རྗེ་འཛིན་པ་དགེ་ལེགས་དཔལ་བཟང་པོས་གཙང་ཉང་སྟོད་རིག་པའི་

འབྱུང་གནས་ཀྱི་སའི་ཆ། དཔལ་རི་བོ་མདངས་ཅན་གྱི་དགོན་པར་སྦྱར་བའོ།། མངྒལཾ།། 

༡ བཤད་རྒྱུན་རྡོ་རྗེ་ཕྲེང་བ་ལས།  སྐུ་འབུམ་དཔར་མ།

༢ རྡོ་རྗེ་འགྲེང་བ་  དབུས་དཔར། 

རྡོ་རྗེ་འཕྲེང་བ་  གཙང་དཔར། 





༈ དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་

སྒྲུབ་ཐབས་རིན་པོ་ཆེའི་ཟ་མ་ཏོག་

བཞུགས་སོ།། 

༄༅།། དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་པའི་ཐབས་རིན་པོ་

ཆེའི་ཟ་མ་ཏོག་ཅེས་བྱ་བ། བླ་མ་དང་རྗེ་བཙུན་འཇམ་པའི་དབྱངས་ལ་གུས་པས་ཕྱག་

འཚལ་ལོ།། 

ཐུགས་རྗེ་ཆེན་པོས་གཞན་གྱི་དབང་གྱུར་པས།། 

ཤིན་ཏུ་ཞི་བའི་རྗེ་བཙུན་འཇམ་པའི་དབྱངས།། 

དྲག་པོའ་ིསྟོབས་ཀྱིས་བསྙེམས་པའི་1གདུག་པ་ཅན།། 

འདུལ་ཕྱིར་ཤིན་ཏུ་ཁྲོས་པའི་སྐུར་བསྟན་པ།། 

དཔལ་ལྡན་བླ་མ་རྡོ་རྗེ་འཇིགས་བྱེད་ཀྱི།། 

ཞབས་ལ་བཏུད་ནས་དེ་ཡི་སྒྲུབ་པའི་ཐབས།། 

ཐག་རིང་ཡུལ་ནས་མང་ཐོས་སྡོམ་བརྩོན་མཆོག །

ངག་དབང་གྲགས་པས་བསྐུལ་ཕྱིར་འདིར་བཤད་བྱ།། 

འདིར་རྣལ་འབྱོར་པ་སྦྱིན་པ་དང་ཚུལ་ཁྲིམས་ལ་སོགས་པའི་སྤྱོད་པ་དང༌། བྱམས་

པ་ལ་སོགས་པའི་སེམས་ཀྱིས་སེམས་ཅན་གྱི་དོན་ལ་བརྩོན་པའི་བསམ་པ་རྣམ་པར་དག་

པ་དང་ལྡན་པ། དད་པ་དང་ཐོས་པས་རྣམ་པར་བརྒྱན་ཅིང༌། ཁྱད་པར་དུ་རྡོ་རྗེ་འཇིགས་

༡ སྙེམས་པའི་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།446

བྱེད་ཆེན་པོའ་ིདཀྱིལ་འཁོར་དུ་ཞུགས་ནས་དབང་བསྐུར་བ་ལེགས་པར་ཐོབ་ཅིང༌། ཁས་

བླངས་པའི་དམ་ཚིག་དང་སྡོམ་པ་སྲུང་བ་ལ་བརྩོན་པས། རྒྱུད་ལས་གསུངས་པའི་གནས་

དགོན་པ་ལ་སོགས་པ་ཡིད་དང་མཐུན་པ་གང་ཡང་རུང་བར། དང་པོར་ཁྲུས་བྱ་ཞིང་མཎྜལ་

བྱི་དོར་བྱ། མེ་ཏོག་གཅལ་དུ་དགྲམ། བྲིས་སྐུ་མདུན་དུ་བཤམས།1 སྟན་བདེ་བ་ལ་ཁ་ལྷོར་

ཕྱོགས་ཏེ་འདུག་ནས་བདུད་རྩི་རིལ་བུས་ཁ་དག་པར་བྱས་ཏེ། ལྷ་དང་འབྱུང་པོ་ལ་གཏོར་

མ་ཕུལ་ལ་འཕྲིན་ལས་བཅོལ་ཏེ་གཤེགས་པར་བྱའོ།། 

དེ་ནས་རང་ཉིད་འཇིགས་བྱེད་ཞལ་གཅིག་ཕྱག་གཉིས་པར་གསལ་བའི་ཐུགས་

ཀར༑ པདྨ་དང་ཉི་མ་ལ་གནས་པའི་ཧཱུཾ་གི་འོད་ཟེར་གྱིས་འཇིག་རྟེན་གྱི་ཁམས་མུ་མེད་པ་

གསལ་བར་བྱས་ནས། དེ་ན་བཞུགས་པའི་སངས་རྒྱས་དང་བྱང་ཆུབ་སེམས་དཔའ་དང་

ཁྲོ་བོ་དང༌། རིག་པའི་ཚོགས་ཀྱིས་བསྐོར་བའི་རྡོ་རྗེ་འཇིགས་བྱེད། བླ་མ་དང་བཅས་པ་

མདུན་གྱི་ནམ་མཁར་སྤྱན་དྲངས་ལ་འོད་ཟེར་སྙིང་གར་བསྡུའོ།། དེ་ནས། གང་གི་དྲིན་

གྱིས་བདེ་ཆེན་གནས།། སྐད་ཅིག་གིས་ནི་ཐོབ་འགྱུར་བ།། བླ་མ་རིན་ཆེན་ལྟ་བུ་ཡི།། རྡོ་

རྗེ་ཅན་ཞབས་པད་ལ་འདུད།། གཟུགས་མཆོག་མཆོག་ཏུ་དྲག་པོ་ཆེ།། དཔའ་བོ་མཆོག་

གི་སྤྱོད་ཡུལ་ཅན།། གདུལ་དཀའ་འདུལ་བའི་དོན་མཛད་པ།། རྡོ་རྗེ་འཇིགས་བྱེད་ལ་ཕྱག་

འཚལ༑༑ ཞེས་པས་བླ་མ་དང་ལྷ་ལ་ཕྱག་བྱ། སྙིང་གའི་ས་བོན་གྱི་འོད་ཟེར་ལས་བྱུང་བའི་

ཙརྩི་ཀ་དཀར་མོ། ཕག་མོ་སྔོན་མོ། དབྱངས་ཅན་མ་དམར་མོ། གཽ་རཱི་2ལྗང་གུ་ཕྱག་ན་

མཆོད་རྫས་སྣ་ཚོགས་པ་ཐོགས་པ་རྣམས་ཀྱིས་མཆོད་པར་བསམས་ལ། ཨོཾ་ཧྲཱིཿཥྚྲཱིཿཧས་

མཆོད་ཡོན་དང༌། ཨོཾ་ཧཱུཾ་ཧཱུཾ་ཕཊ་ཀྱིས་ཞབས་བསིལ། ཨོཾ་ཝི་ཀྲི་ཏཱ་ན་ན་དུཥྚཾ་སཏྭ་ད་མ་ཀ་

གཿགཿགཿཡིས་དྲི། ཨོཾ་ཀུ་མཱ་རཱ་རཱུ་པི་ཎི་ཛཿཛཿཧཱུཾ་ཕཊ་ཀྱིས་མེ་ཏོག །ཨོཾ་ཧྲཱིཿཧཱཿཧེ་ཕཊ་

༡ མདུན་དུ་བཤམ།  དབུས་དཔར། གཙང་དཔར།

༢ གཽ་རི་  དབུས་དཔར།

ཀྱིས་བདུག་སྤོས། ཨོཾ་དཱིཔྟ་1ལོ་ཙ་ན་ཝི་ཀྲི་ཏཱ་ན་ན་མཧཱ་ཨཊྚཊྚ་ཧཱ་ས་ན་དེ་ནི་དཱིཔྟ་ཡ་2སྭཱཧཱས་

མར་མེ། ཨོཾ་བཛྲ་ནཻ་ཝི་དྱ་ཨཱཿཧཱུཾ་སྭཱཧཱས་ལྷ་བཤོས། ཨོཾ་བཛྲ་ཤཔྟ་ཨཱཿཧཱུཾ་གིས་རོལ་མོ་རྣམས་

དབུལ་ལ་ལྷ་མོ་རྣམས་སླར་བསྡུའོ།། དེ་ནས། སྡིག་པ་རྣམས་ནི་བཤགས་པར་བྱ།། སྐྱེས་

ཤིང་བྱུང་བ་རྣམས་ནི་བསལ།། མི་བྱེད་པར་ཡང་སྤྱན་སྔར་བརྗོད།། དེ་བཞིན་བསོད་

ནམས་རྗེས་ཡི་རང༌།། བདག་གིས་བདེར་འགྲོར་ཡོངས་སུ་བསྔོ།། དཀོན་མཆོག་གསུམ་

ལ་སྐྱབས་སུ་འགྲོ།། སེམས་ཅན་ཐམས་ཅད་བདག་གིས་དགྲོལ།། བྱང་ཆུབ་གནས་ལ་

དགོད་པར་བགྱི།། བྱང་ཆུབ་སེམས་ནི་ཡང་དག་བསྐྱེད།། ཡོན་ཏན་རྒྱ་མཚོ་ཁྱེད་རྣམས་

ལ༑༑ བདག་གི་ལུས་ནི་དབུལ་བར་བགྱི།། ཡང་དག་རྫོགས་པའི་སངས་རྒྱས་དང༌།། དེ་

སྲས་ལམ་གྱུར་སྦྱིན་སོགས་ཚུལ།། སྐུ་གསུམ་ཡེ་ཤེས་ཐོབ་བྱའི་ཕྱིར།། རབ་ཏུ་དང་བས་

བསྟེན་པར་བགྱི།། ཞེས་དེ་དག་གི་དོན་ཡིད་ལ་བསམས་ལ་བརྗོད་དོ།། རིགས་ལྔ་སྤྱི་

དང་སོ་སོའ་ིདམ་ཚིག་དང་སྡོམ་པ་སྔར་བཟུང་བ་རྣམས་བྱང་ཆུབ་མ་ཐོབ་ཀྱི་བར་དུ་བརྟན་

པར་གཟུང་བར་བྱའོ་3སྙམ་དུ་བསམས་ལ། སངས་རྒྱས་བྱང་ཆུབ་སེམས་དཔའ་རྣམས།། 

བདག་ལ་དགོངས་པར་མཛད་དུ་གསོལ།། བདག་མིང་འདི་ཞེས་བགྱི་བ་ནི།། དུས་འདི་

ནས་ནི་བཟུང་ནས་ནི།། བྱང་ཆུབ་སྙིང་པོར་མཆིས་ཀྱི་བར།། ཇི་ལྟར་དུས་གསུམ་མགོན་

པོ་རྣམས།། ཞེས་པ་ནས། སེམས་ཅན་མྱ་ངན་འདས་ལ་དགོད།། ཅེས་པའི་བར་བརྗོད་ལ། 

སྡོམ་པ་གཟུང་བ་བརྟན་པར་བྱ། དེ་ནས་སེམས་ཅན་ཐམས་ཅད་བདེ་བ་དང་ལྡན་པར་གྱུར་

ཅིག་སྙམ་པའི་བྱམས་པ་དང༌། དེ་བཞིན་དུ་སྡུག་བསྔལ་དང་བྲལ་བར་གྱུར་ཅིག་སྙམ་པའི་

༡ དིབྟ་  དབུས་དཔར།

༢ དིབྟ་ཡ་  དབུས་དཔར།

༣ བཟུང་བ་བྱའོ་  དབུས་དཔར།

སྙིང་རྗེ་དང༌། བདེ་བ་དང་མི་འབྲལ་བར་གྱུར་ཅིག་སྙམ་པའི་1དགའ་བ་དང༌། འཇིག་རྟེན་

གྱི་ཆོས་བརྒྱད་དང་གཟུང་འཛིན་གྱི་རྣམ་རྟོག་གིས་མི་བསྐྱོད་པའི་བཏང་སྙོམས་ལ་གནས་

པར་བྱའོ་སྙམ་དུ་ཚད་མེད་པ་བཞི་བསྒོམས་ཏེ་2བསོད་ནམས་ཀྱི་ཚོགས་བསག་པའོ།། 

དེ་ནས། ཨོཾ་སྭ་བྷཱ་ཝ་ཤ ད་དྷཱཿ3སརྦ་དྷརྨཱཿསྭ་བྷཱ་ཝ་ཤ ད་དྷོ྅ཧཾ། ཨོཾ་ཤཱུ་ནྱ་ཏཱ་ཛྙཱ་ན་

བཛྲ་སྭ་བྷཱ་ཝ་ཨཱཏྨ་4ཀོ྅ཧཾ། ཞེས་བརྗོད་པས་རང་དང་ཚོགས་ཞིང་གི་ལྷ་དང་དེ་དག་ལས་

གཞན་པའི་ཆོས་ཐམས་ཅད་བརྟེན་ནས་བཏགས་པ་ཡིན་པའི་ཕྱིར། རྟག་ཆད་ལ་སོགས་

པའི་མཐའ་བཞི་དང་བྲལ་བ། བདག་མེད་པའི་ལྟ་བ་དྲན་པར་བྱས་ནས། ཐ་མལ་པའི་སྣང་

བ་མེད་པ་ལ་འཇུག་པར་བྱ་སྟེ་ཡེ་ཤེས་ཀྱི་ཚོགས་བསགས་པའོ།།5 དེ་ནས་སེམས་ཅན་

ཐམས་ཅད་སངས་རྒྱས་ལ་དགོད་པའི་སྔོན་གྱི་སྨོན་ལམ་དྲན་པར་བྱས་ལ། སྟོང་པའི་ངང་

ལས་ཡཾ་ལས་རླུང་གི་དཀྱིལ་འཁོར་དུ་བའི་མདོག་ཅན་གཞུ་ལྟ་བུ་རྒྱལ་མཚན་གྱིས་མཚན་

པ༑ དེའི་སྟེང་དུ་རཾ་ལས་མེའི་དཀྱིལ་འཁོར་དམར་པོ་གྲུ་གསུམ་འབར་བའི་འཕྲེང་བས་

མཚན་པ། དེའི་སྟེང་དུ་བཾ་ལས་ཆུའི་དཀྱིལ་འཁོར་དཀར་པོ་ཟླུམ་པོ་བུམ་པས་མཚན་པ། 

དེའི་སྟེང་དུ་ལཾ་ལས་སའི་དཀྱིལ་འཁོར་སེར་པོ་གྲུ་བཞིར་རྡོ་རྗེས་མཚན་པའི་སྟེང་དུ། ཧཱུཾ་

ལས་སྣ་ཚོགས་རྡོ་རྗེའི་ལྟེ་བ་ལ་ཧཱུཾ་གིས་མཚན་པ་ལས། འོད་ཟེར་འོག་ཏུ་འཕྲོས་པས་རྡོ་

རྗེའི་ས་གཞི། ལོགས་སུ་འཕྲོས་པས་རྡོ་རྗེའི་རྭ་བ།6 སྟེང་དུ་འཕྲོས་པས་རྡོ་རྗེའི་གུར། གུར་

གྱི་འོག་ར་བའི་སྟེང་དུ་རྡོ་རྗེའི་བླ་བྲེ་སྟེ། ཐམས་ཅད་ཀྱང་རྡོ་རྗེ་འབར་བའི་རང་བཞིན། བར་

མཚམས་མེད་པར་དུམ་བུ་གཅིག་ཏུ་གྱུར་པའི་ཕྱི་རོལ་ཏུ་བསྐལ་པ་འཇིག་པའི་མེ་ལྟ་བུའི་

༡ གྱུར་ཅིག་པའི་  དབུས་དཔར། གཙང་དཔར།

༢ བསྒོམ་སྟེ་  དབུས་དཔར།

༣ ཤད་དྷཱ་  སྐུ་འབུམ་དཔར་མ། དབུས་དཔར།

༤ ཨདྨ་  དབུས་དཔར།

༥ བསག་པའོ།།  སྐུ་འབུམ་དཔར་མ། གཙང་དཔར།

༦ ར་བ།  སྐུ་འབུམ་དཔར་མ། གཙང་དཔར།

ཁ་དོག་སྣ་ལྔའི་མེ་དཔུང་ཕྱོགས་བཅུར་འཕྲོ་བ་བསྒོམ་སྟེ། སྲུང་འཁོར་ཐུན་མོང་བའོ།། 

ཐུན་མོང་མ་ཡིན་པའི་སྲུང་འཁོར་སྒོམ་པར་འདོད་ན། ལཱ་ལི་ཏས་1མཛད་པའི་སྒྲུབ་ཐབས་

ལས་འབྱུང་བ་ལྟར་སྒོམ་དགོས་ཏེ་གཞན་དུ་བཤད་ཟིན་ཏོ།། 

རྭ་བའི་2དབུས་སུ་རྡོ་རྗེ་སེམས་དཔའ་སྐུ་མདོག་དཀར་པོ་དཀར་མཐིང་དམར་བའི་

ཞལ་གསུམ་ཕྱག་དྲུག་གི་དང་པོ་གཉིས་ཀྱིས་རང་འདྲའི་ཡུམ་ལ་འཁྱུད་པ། ལྷག་མ་གཡས་

གཉིས་རྡོ་རྗེ་དང་རལ་གྲི །གཡོན་གཉིས་རིན་པོ་ཆེ་དང་པདྨ་འཛིན་པ་ཡོངས་སུ་གྱུར་པ་

ལས༑ ཆོས་འབྱུང་དཀར་པོ་གྲུ་གསུམ་པ་གྱེན་དུ་འགྲེང་བ་འོག་ཏུ་ཕྲ་ཞིང་སྟོད་ཡངས་པ། 

འོག་ཟུར་ནས་པཾ་ལས་3བྱུང་བའི་སྣ་ཚོགས་པདྨའི་ལྟེ་བར། ཧཱུཾ་ལས་སྣ་ཚོགས་རྡོ་རྗེ་ཤར་

གྱི་རྭ་དཀར། ལྷོའ་ིརྭ་སེར། ནུབ་ཀྱི་རྭ་དམར། བྱང་གི་རྭ་ལྗང༌། དབུས་ཀྱི་ལྟེ་བ་སྔོན་པོས་

བརྒྱན་པར་བསམ་མོ།། དེའི་དབུས་སུ་བྷྲུཾ་ལས་འཁོར་ལོ་བྷྲུཾ་གྱིས་མཚན་པ་ལས་བྱུང་བའི་

རྣམ་སྣང་དཀར་པོ་དཀར་མཐིང་དམར་བའི་ཞལ་གསུམ་ཕྱག་དྲུག་གི་དང་པོ་གཉིས་ཀྱིས་

རང་འདྲའི་ཡུམ་ལ་འཁྱུད་ཅིང༌། ལྷག་མ་གཡས་གཉིས་རྡོ་རྗེ་ལ་གནས་པའི་འཁོར་ལོ་དང་

རལ་གྲི། གཡོན་གཉིས་རིན་པོ་ཆེ་དང་པདྨ་འཛིན་པ་ཡོངས་སུ་གྱུར་པའི་གཞལ་ཡས་ཁང་

གྲུ་བཞི་པ་སྒོ་བཞི་པ། ཕྱི་རོལ་ནས་རིམ་པ་བཞིན་དཀར་སེར་དམར་ལྗང་སྔོ་བའི་རྩིག་པ་

ལྔ་དང་ལྡན་པ། རྩིག་པའི་སྟེང་ན་རིན་པོ་ཆེ་སྣ་ཚོགས་པས་མཛེས་པར་བྱས་པའི་རིན་པོ་

ཆེའི་ཕ་གུས་བསྐོར་བའི་གཞལ་ཡས་ཁང་གི་ནང་དུ། རྡོ་རྗེའི་འཕྲེང་བས་ཟླུམ་པོར་བསྐོར་

བ་ལ་བརྟེན་པའི་ཀ་བ་བརྒྱད་ཀྱིས་བཏེག་པའི་རྡོ་རྗེའི་གདུང་བཞིས་མཛེས་པར་ཕུབ་པ། 

རྩེ་མོར་རྡོ་རྗེ་ནོར་བུ་རིན་པོ་ཆེའི་ཏོག་གིས་མཛེས་པའི་ནང་གི་ཤར་དཀར་ལྷོ་སེར་ནུབ་

དམར་བྱང་ལྗང་དབུས་སྔོ་བ། ཕ་གུའི་སྟེང་ན་གསེར་གྱི་སྐ་རགས་བཞིའི་ཕྱི་ངོས་སུ་ཆུ་

༡ ལ་ལི་ཏས་  དབུས་དཔར།

༢ ར་བའི་  སྐུ་འབུམ་དཔར་མ། དབུས་དཔར། 

༣ བཾ་ལས་  སྐུ་འབུམ་དཔར་མ། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།450

སྲིན་གྱི་ཁ་ནས་འཕྱང་བའི་རིན་པོ་ཆེའི་དྲ་བ་དང་དྲ་བ་ཕྱེད་པ་ལ་དྲིལ་བུ་དང་རྔ་ཡབ་ལ་

སོགས་པས་བརྒྱན་པ། དེའི་ཕྱི་ངོས་སུ་བྱ་འདབ་ལས་འཕྱང་བའི་རིན་པོ་ཆེའི་ཤར་བུ། 

དེའི་སྟེང་དུ་མདའ་ཡབ་པདྨ་འདབ་མ་ཕྱེད་པའི་དབྱིབས་ཅན་ལ་བ་དན་དང་རྒྱལ་མཚན་ལ་

སོགས་པས་མཛེས་པར་བྱས་པ། རྩིག་པའི་མཐའ་ནས་འདོད་ཡོན་གྱི་སྣམ་བུ་དམར་པོས་

འགྲམ་སྟེགས་ཀྱི་རྣམ་པར་བསྐོར་བ་ལ་ལྷ་མོ་མཆོད་རྫས་ཐོགས་པ་རྣམས་འཁོད་ནས་

མཆོད་པ་བྱེད་པ། སྒོ་དང་སྒོ་ཁྱུད་ཀྱི་ཕྱིའི་མཚམས་དང༌། འོག་གི་ཕྱི་ནང་གི་གྲྭ་བཞིར་ཟླ་

ཕྱེད་རྡོ་རྗེ་རིན་ཆེན་གྱིས་སྤྲས་པ། སྒོ་བཞི་སོ་སོའ་ིམདུན་དུ་ཀ་བ་བཞི་བཞིས་བཏེག་པའི་

རྟ་བབས་སྣམ་བུ་བཅུ་གཅིག་དང་ལྡན་པའི་སྟེང་དུ་ཆོས་ཀྱི་འཁོར་ལོ། དེའི་གཡས་གཡོན་

དུ་རི་དྭགས་ཕོ་མོ་དང་བཅས་པ། རྡོ་རྗེའི་རྭ་བ་མེ་རི་དང་བཅས་པའི་ཕྱི་རོལ་ཏུ་གཏུམ་

དྲག་ལ་སོགས་པའི་དུར་ཁྲོད་བརྒྱད་ན། ནཱ་ག་1གེ་སར་གྱི་ཤིང་ངམ་ཤི་རི་ཥ་ལ་སོགས་

པའི་ཤིང་བརྒྱད། དེའི་རྩ་བར་བརྒྱ་བྱིན་ལ་སོགས་པའི་ཕྱོགས་སྐྱོང་བརྒྱད། རྩེ་མོར་རྫུ་

འཕྲུལ་ཆེན་པོ་བ་གླང་པོ་ཆེའི་གདོང་པ་ཅན་ལ་སོགས་པའི་ཞིང་སྐྱོང་བརྒྱད། ཐུགས་རྗེའི་

ཆུ་བརྒྱད། དེ་ལ་གནས་པའི་ནོར་རྒྱས་ལ་སོགས་པའི་ཀླུ་བརྒྱད། དེ་དག་གི་སྟེང་གི་ནམ་

མཁའ་ལ་སྒྲོགས་པ་ལ་སོགས་པའི་སྤྲིན་བརྒྱད། ཡེ་ཤེས་ཀྱི་མེ་བརྒྱད། མཆོད་རྟེན་བརྒྱད། 

གཞན་ཡང་ཀེང་རུས་དང། གསལ་ཤིང་གིས་ཕུག་པའི་རོ་དང༌། ཤིང་ལ་དཔྱངས་པ་

དང༌༑ སྐྱེས་བུ་ཟ་བ་དང༌། མཚོན་གྱིས་ཕུག་པ་2ལ་སོགས་པ་དང༌། བྱ་རོག་དང་བྱ་རྒོད་

དང༌༑ ཁྱི་དང་ཅེ་སྤྱང་དང༌། སེང་གེ་དང་སྟག་ལ་སོགས་པ་དང༌། ཅ་ཅོ་སྒྲོག་པའི་རོ་ལངས་

དང༌༑ གནོད་སྦྱིན་དང་སྲིན་པོ་ལ་སོགས་པ་རྣམས་ཀྱིས་འཇིགས་སུ་རུང་བ། གྲུབ་པ་དང་

རིག་པ་འཛིན་པ་དང་དམ་ཚིག་སྤྱོད་པའི་རྣལ་འབྱོར་པ་བཅོམ་ལྡན་འདས་ལ་རྩེ་གཅིག་ཏུ་

༡ ན་ག་  དབུས་དཔར།

༢ ཕུགས་པ་  སྐུ་འབུམ་དཔར་མ།



འཇིགས་བྱེད་བཅུ་གསུམ་མའི་སྒྲུབ་ཐབས་ཟ་མ་ཏོག  451

ལྟ་བ་གཅེར་བུ་སྐྲ་བཤིག་པ། ཕྱག་རྒྱ་ལྔས་བརྒྱན་པ། ཅང་ཏེའུ་དང་ཐོད་པ་དང་ཁ་ཊྭཱཾ་ག་

འཛིན་པ། ཐོད་པས་སྤྱི་བོར་བརྒྱན་པ། རྒོད་ཅིང་དུར་ཁྲོད་དུ་འཇུག་པ་སོགས་ཀྱིས་ཤིན་

ཏུ་ངོ་མཚར་བར་བྱེད་པའི་དུར་ཁྲོད་རྣམས་ཀྱིས་བསྐོར་བའི་གཞལ་ཡས་ཁང་གི་ནང་གི་

རེའུ་མིག་1དགུ་པའི་དབུས་སུ། ཡཾ་ལས་རླུང་གི་དཀྱིལ་འཁོར་ནག་ལ་ཅུང་ཟད་དམར་བའི་

མདོག་ཅན་གྱི་སྟེང་དང༌། ནང་གི་ཕྱོགས་གཞན་གསུམ་དང་སྒོ་བཞིར་སྣ་ཚོགས་པདྨ་དང་

ཉི་མའི་གདན། ནང་གི་ཤར་དང་གྲྭ་བཞི་དང་ཕྱིའི་གྲྭ་བཞིར་སྣ་ཚོགས་པདྨ་དང་ཟླ་བའི་

གདན་ཟུང་རེ་སྒོམ་སྟེ་རྟེན་བསྐྱེད་པའོ།། 

གདན་དབུས་མའི་སྟེང་དུ་ཨ་ཡིག་དང་པོ་ལས་བྱུང་བའི་ཟླ་བའི་དཀྱིལ་འཁོར། དེའི་

དབུས་སུ་ཆུ་ལས་ཆུ་བུར་གྱི་ཚུལ་དུ། དྷཱིཿ2སེར་པོ་ལས་བྱུང་བའི་རལ་གྲིའི་དབུས་སུ་

དྷཱིཿས་3མཚན་པ་ལས་འོད་འཕྲོས་པས། བདེ་བར་གཤེགས་པ་ཐམས་ཅད་སྤྱན་དྲངས་ཏེ་

ཐིམ་པ་ཡོངས་སུ་གྱུར་པ་ལས། རང་ཉིད་རྒྱུ་རྡོ་རྗེ་འཛིན་པ་འཇམ་དཔལ་གཞོན་ནུར་གྱུར་

པ་སྐུ་མདོག་སེར་པོ་ཡིད་ཙམ་ཁྲོས་པ། ཕྱག་གཡས་རལ་གྲི་འཕྱར་ཞིང༌། གཡོན་གྱིས་

གླེགས་བམ་4ཐུགས་ཀར་བསྣམས་པ། ཞབས་རྡོ་རྗེའི་སྐྱིལ་ཀྲུང་གིས་བཞུགས་པ། མཚན་

སོ་གཉིས་དང་དཔེ་བྱད་བརྒྱད་ཅུས་བརྒྱན་པ། རལ་པའི་ཟུར་ཕུད་ལྔ་དང་ལྡན་ཞིང༌། རྒྱན་

ཐམས་ཅད་ཀྱིས་བརྒྱན་པར་བསམ་མོ།། དེའི་ཐུགས་ཀར་ཨཱཿལས་བྱུང་བའི་ཉི་མའི་དཀྱིལ་

འཁོར༑ དེའི་འོད་ཀྱིས་ཕྱོགས་བཅུ་ན་བཞུགས་པའི་རྣམ་སྣང་ལ་སོགས་པའི་སངས་རྒྱས་

དང༌༑ རྡོ་རྗེ་རྣོན་པོ་ལ་སོགས་པའི་བྱང་ཆུབ་སེམས་དཔའ་དང༌། རྡོ་རྗེ་ལྕགས་ཀྱུ་ལ་སོགས་

པའི་ཁྲོ་བོ་དང༌། སེམས་མ་རྡོ་རྗེ་མ་ལ་སོགས་པའི་རིག་པ་རྣམས་སྤྱན་དྲངས་ཏེ། འཇམ་

༡ རེ་མིག་  སྐུ་འབུམ་དཔར་མ། གཙང་དཔར།

༢ དྷཱི་  དབུས་དཔར།

༣ དྷིས་  དབུས་དཔར།

༤ གླེག་བམ་  སྐུ་འབུམ་དཔར་མ།

དཔལ་དང་བཅས་པ་ཉི་མ་ལ་ཞུགས་པས་འོད་ཟེར་གྱིས་དཔག་ཚད་སྟོང་ཕྲག་བརྒྱར་ཁྱབ་

པའི་ཉི་མའི་དཀྱིལ་འཁོར་དུ་གྱུར། དེའི་སྟེང་དུ་ཧཱུཾ་ཡིག་མཐིང་ག་འོད་ཟེར་ལྔ་དང་ལྡན་པ་

ལས་འོད་ཟེར་འཕྲོས་པས་སངས་རྒྱས་ལ་སོགས་པ་བཞི་སྤྱན་དྲངས་ནས། ཧཱུཾ་ལ་ཞུགས་

པ་ལས་ཁྲོ་བོའ་ིརྡོ་རྗེ་ཁ་དོག་ནག་པོ་1རྩེ་དགུ་པ་རྭ་ཤིན་ཏུ་གདེངས་པ། འོད་ཟེར་ལྔ་དང་

ལྡན་པ། ལྟེ་བ་ལ་ཧཱུཾ་ཡིག་གིས་མཚན་པ། དེ་ལས་རྡོ་རྗེ་ཕྲ་མོའ་ིགཟུགས་སྤྲོས་པས་སངས་

རྒྱས་ལ་སོགས་པ་བཞི་སྤྲོས་ཏེ་ནམ་མཁའི་ཁམས་ཐམས་ཅད་ཏིལ་གྱི་གང་བུ་བཞིན་དུ་

གང་བ། ཉི་མ་ལ་གནས་པས་སེམས་ཅན་རྣམས་སྨིན་པར་བྱས་ནས་རྡོ་རྗེ་འཇིགས་བྱེད་

ཐོབ་པར་བྱས་པ་དང་ལྷན་ཅིག་ཏུ་འདུས་ནས་རྡོ་རྗེ་ལ་ཐིམ་པར་བསམ་མོ།། 

ཟླ་བ་དང་དེའི་སྟེང་གི་ཉི་མ་རྡོ་རྗེ་ས་བོན་དང་བཅས་པ་ཡོངས་སུ་གྱུར་པ་ལས། རང་

ཉིད་འབྲས་བུ་རྡོ་རྗེ་འཛིན་པ་དཔལ་རྡོ་རྗེ་འཇིགས་བྱེད་ཆེན་པོ་སྐུ་མདོག་མཐིང་ནག་ཞལ་

དགུ་ཕྱག་སོ་བཞི་ཞབས་བཅུ་དྲུག་པ་གཡས་བསྐུམས་ཤིང་གཡོན་བརྐྱངས་པའི་2སྟབས་

ཀྱིས་བཞུགས་པ། ཁམས་གསུམ་པོ་ཟ་བར་ནུས་པ་ཧ་ཧ་ཞེས་སྒྲོག་ཅིང་3ལྗགས་འདྲིལ་

བ༑ མཆེ་བ་རྣམ་པར་གཙིགས་པ་ཁྲོ་གཉེར་ཅན། ཁྲོ་གཉེར་གྱི་འགྲམ་དུ་སྨིན་མ་དང་སྤྱན་

འཇིག་པའི་དུས་ལྟར་འབར་བ། སྐྲ་ཁམ་སེར་གྱེན་དུ་བརྫེས་པ། འཇིག་རྟེན་དང་འཇིག་

རྟེན་ལས་འདས་པའི་ལྷ་ལ་སྡིགས་མཛུབ་བྱེད་པ། འཇིགས་པ་རྣམས་ཀྱང་འཇིགས་པར་

མཛད་པ། ཕཻཾ་ཀ་རའི་སྒྲ་ཆེན་པོ་འབྲུག་ལྟར་སྒྲོག་པ།4 མིའི་ཁྲག་དང་ཞག་དང་རྐང་དང་

ཚིལ་བུ་ཟ་བ། འཇིགས་སུ་རུང་བའི་ཐོད་པ་སྐམ་པོ་ལྔས་ཐོད་བྱས་ཤིང༌། མགོ་བོ་རློན་པ་

ལྔ་བཅུའི་ཐོད་པའི་འཕྲེང་བས་བརྒྱན་པ། སྦྲུལ་ནག་པོའ་ིམཆོད་ཕྱིར་ཐོགས་དང་མི་རུས་

༡ ནག་པ་  དབུས་དཔར།

༢ བརྐྱང་བའི་  དབུས་དཔར།

༣ སྒྲོགས་ཤིང་  དབུས་དཔར།

༤ སྒྲོགས་པ།  དབུས་དཔར།

ཀྱི་འཁོར་ལོ་དང༌། རྣ་ཆ་ལ་སོགས་པའི་རུས་པའི་རྒྱན་རྣམས་ཀྱིས་བརྒྱན་པ། གསུས་

པ་ཆེ་བ་གཅེར་བུའི་གཟུགས་ཅན། སྨིན་མ་དང་རྫི་མ་དང་སྨ་ར་1དང་བ་སྤུ་རྣམས་དུས་

མཐའི་མེ་ལྟར་འབར་ཞིང༌། རྩ་ཞལ་ནག་པོ་མ་ཧེའི་གདོང་ཅན་ཤིན་ཏུ་ཁྲོས་པ་རྭ་རྣོན་པོ་

ཅན༑ དེའི་སྟེང་མ་རྭ་གཉིས་ཀྱི་དབུས་ཀྱི་ཞལ་དམར་པོ། རབ་ཏུ་འཇིགས་པ་ཞལ་ནས་

ཁྲག་འཛག་པ། དེའི་སྟེང་དུ་འཇམ་དཔལ་གྱི་ཞལ་སེར་པོ་ཡིད་ཙམ་ཁྲོས་པ། གཞོན་ནུའི་

རྒྱན་གྱིས་བརྒྱན་པ། སྤྱི་བོར་རལ་པ་ལྔ་དང་ལྡན་པ། རྭའི་རྩ་བའི་2གཡས་ཀྱི་ཞལ་དང་པོ་

སྔོན་པོ། དེའི་གཡས་ཞལ་དམར་པོ། གཡོན་ཞལ་སེར་པོ། རྭའི་རྩ་བའི་གཡོན་ཞལ་དང་

པོ་དཀར་པོ། དེའི་གཡས་ཞལ་དུད་ཁ། གཡོན་ཞལ་ནག་པོ།3 ཞལ་རྣམས་ཤིན་ཏུ་ཁྲོས་པ། 

ཞལ་དགུ་པོ་ཐམས་ཅད་ཀྱང་སྤྱན་གསུམ་གསུམ་དང་ལྡན་པའོ།། ཕྱག་གཡས་གཡོན་གྱི་

དང་པོ་གཉིས་ཀྱིས་གླང་པོ་ཆེའི་པགས་པ་རློན་པ་མགོ་གཡས་དང། སྤུ་ཕྱིར་བསྟན་ཏེ་ལག་

པ་དང་རྐང་པའི་པགས་པ་གཡོན་པ་ནས་བརྒྱངས་ཏེ་4འཛིན་པ། ལྷག་མ་གཡས་ཀྱི་དང་པོ་

ན་གྲི་གུག །གཉིས་པ་ན་བྷི་དྷི་པཱ་ལ། གསུམ་པ་ན་གཏུན་ཤིང༌། བཞི་པ་ན་ཆུ་གྲི །ལྔ་པ་ན་

ཀ་ཎ་ཡ། དྲུག་པ་ན་དགྲ་སྟ། བདུན་པ་ན་མདུང༌། བརྒྱད་པ་ན་མདའ། དགུ་པ་ན་ལྕགས་ཀྱུ། 

བཅུ་པ་ན་དབྱུག་ཏོ། བཅུ་གཅིག་པ་ན་ཁ་ཊྭཱཾ་ག །བཅུ་གཉིས་པ་ན་འཁོར་ལོ། བཅུ་གསུམ་

པ་ན་རྡོ་རྗེ་རྩེ་ལྔ་པ། བཅུ་བཞི་པ་ན་རྡོ་རྗེ་ཐོ་བ། བཅོ་ལྔ་པ་ན་རལ་གྲི །བཅུ་དྲུག་པ་ན་ཅང་

ཏེའུ་བསྣམས་ཤིང༌། ལྷག་མ་གཡོན་གྱི་དང་པོ་ན་ཁྲག་གིས་བཀང་བའི་ཐོད་པ། གཉིས་པ་

ན་ཚངས་པའི་མགོ་བོ། གསུམ་པ་ན་ཕུབ། བཞི་པ་ན་རྐང་པ། ལྔ་པ་ན་ཞགས་པ། དྲུག་པ་

ན་གཞུ། བདུན་པ་ན་རྒྱུ་མ། བརྒྱད་པ་ན་དྲིལ་བུ། དགུ་པ་ན་ལག་པ། བཅུ་པ་ན་དུར་ཁྲོད་

༡ སྨིན་མ་དང་སྨ་ར་  སྐུ་འབུམ་དཔར་མ།

༢ རའི་རྩ་བའི་  སྐུ་འབུམ་དཔར་མ།

༣ ནག་པ་  དབུས་དཔར།

༤ བརྐྱངས་ཏེ་  སྐུ་འབུམ་དཔར་མ།

ཀྱི་རས། བཅུ་གཅིག་པ་ན་སྐྱེས་བུ་གསལ་ཤིང་ལ་བཙུགས་པ། བཅུ་གཉིས་པ་ན་མེ་ཐབ། 

བཅུ་གསུམ་པ་ན་ཐོད་ཚལ། བཅུ་བཞི་པ་ན་སྡིགས་མཛུབ། བཅོ་ལྔ་པ་ན་འཕན་རྩེ་གསུམ་

པ༑ བཅུ་དྲུག་པ་ན་རླུང་རས་བསྣམས་པའོ།། ཞབས་གཡས་ཀྱི་དང་པོས་མི། གཉིས་པས་

མ་ཧེ། གསུམ་པས་གླང༌། བཞི་པས་བོང་བུ།1 ལྔ་པས་རྔ་མོང༌། དྲུག་པས་ཁྱི། བདུན་པས་

ལུག༑ བརྒྱད་པས་ཝ་དང༌། གཡོན་གྱི་དང་པོས་བྱ་རྒོད། གཉིས་པས་འུག་པ། གསུམ་པས་

བྱ་རོག །བཞི་པས་ནེ་ཙོ། ལྔ་པས་ཁྲ། དྲུག་པས་བྱ་ཆེན་པོ། བདུན་པས་ཁྱིམ་བྱ། བརྒྱད་

པས་བཞད་མནན་པ། ཚངས་པ་དང་དབང་པོ་དང༌། ཁྱབ་འཇུག་དང་དྲག་པོ་དང༌། གཞོན་

ནུ་གདོང་དྲུག་དང་ལོག་འདྲེན་དང༌། ཟླ་བ་དང་ཉི་མ་རྣམས་ཁ་སྦུབ་2ཏུ་བྱས་ཏེ་ཞབས་འོག་

ཏུ་མནན་ནས་མེ་དཔུང་རབ་ཏུ་འབར་བའི་ཀློང་དཀྱིལ་ན་བཞུགས་པར་བསམ་མོ།། རང་

ཉིད་དམ་ཚིག་སེམས་དཔའི་ཐུགས་ཀར་ཟླ་གདན་ལ་ཡེ་ཤེས་སེམས་དཔའ་སྔར་དང་འདྲ་

བའི་འཇམ་དབྱངས་ཀྱི་ཐུགས་ཀར།3 ཨཱཿལས་བྱུང་བའི་ཉི་མའི་དཀྱིལ་འཁོར་གྱི་དབུས་སུ་

ཏིང་ངེ་འཛིན་སེམས་དཔའ་ཧཱུཾ་ཡིག་མཐིང་ག་འོད་ཟེར་ལྔ་འཕྲོ་བར་བསམ་མོ།། དེའི་པང་

ན་ཡུམ་རྡོ་རྗེ་རོ་ལངས་མ་སྔོན་མོ་ཞལ་གཅིག་ཕྱག་གཉིས་ཀྱི་གཡས་རྡོ་རྗེ་གྲི་གུག་འཕྱར་

ཞིང༌༑ གཡོན་ཐོད་པ་གདུག་པའི་ཁྲག་གིས་གང་བ་འཛིན་པས་ཡབ་ལ་འཁྱུད་པ། ཐོད་སྐམ་

ལྔས་དབུ་བརྒྱན་ཅིང་སྐམ་པོ་ལྔ་བཅུའི་དོ་ཤལ་ཅན་ཕྱག་རྒྱ་ལྔས་བརྒྱན་པ། ཞབས་གཡས་

བརྐྱང་ཞིང་གཡོན་པས་ཡབ་ལ་འཁྱུད་པ། ཡབ་ཀྱི་གསང་གནས་མི་དམིགས་པ་ལས་ཧཱུཾ་

ལས་བྱུང་བའི་རྡོ་རྗེ་སྔོན་པོ་རྩེ་ལྔ་པ། ཨོཾ་ལས་བྱུང་བའི་ནོར་བུ་བུ་ག་ཕཊ་ཀྱིས་བཀག་

པ༑ ཡུམ་གྱི་གསང་གནས་མི་དམིགས་པ་ལས་ཧཱུཾ་ལས་བྱུང་བའི་པདྨ་དམར་པོ་འདབ་མ་

བརྒྱད་པ། ཨཱཿལས་བྱུང་བའི་ཟེ་འབྲུ་བུ་ག་ཕཊ་ཀྱིས་བཀག་པར་བསམས་ལ། ཕན་ཚུན་

༡ བང་བུ་  དབུས་དཔར།

༢ ཉི་མ་ཁ་སྦུབ་  སྐུ་འབུམ་དཔར་མ། གཙང་དཔར།

༣ ཐུགས་ཁར་  དབུས་དཔར།

རྗེས་སུ་ཆགས་པས་སྙོམས་པར་ཞུགས་པའི་དགའ་བ་བརྩམས་ཏེ། ཨོཾ་སརྦ་ཏ་ཐཱ་ག་ཏ་ཨ་

ནུ་རཱ་ག་ཎ་བཛྲ་སྭ་བྷཱ་ཝ་ཨཱཏྨ་1ཀོ྅ཧཾ། ཞེས་བརྗོད་ལ། དེ་བཞིན་གཤེགས་པ་ཐམས་ཅད་

ཀྱི་རྗེས་སུ་ཆགས་པའི་རྡོ་རྗེའི་རང་བཞིན་ངའོ་སྙམ་དུ་རྗེས་ཆགས་ཀྱི་ང་རྒྱལ་བྱའོ།། 

དེ་ནས་རང་གི་ཐུགས་ཀའི་ཧཱུཾ་ཡིག་གི་འོད་ཟེར་གྱི་ལྕགས་ཀྱུས་མཁའ་ཁྱབ་ཀྱི་

སངས་རྒྱས་ཐམས་ཅད་བཀུག་ནས་རང་གི་ཞལ་དུ་བཅུག །ཐུགས་ཀར་འོད་དུ་ཞུ་བ་རྡོ་

རྗེའི་ལམ་ནས་ཡུམ་གྱི་པདྨར་ཞུགས་པའི་ཐིག་ལེ་ཆ་གཅིག་ཡའམ་བྷྲུཾ་དུ་གྱུར་པ་ལས། 

གཞལ་ཡས་ཁང་གདན་དང་བཅས་པ་སྔར་བཞིན་བསྐྱེད། ཐིག་ལེ་གཞན་གདན་རྣམས་

ཀྱི་སྟེང་དུ་ཆ་བཅུ་བདུན་དུ་གྱུར། དེ་རྣམས་ཡོངས་སུ་གྱུར་པ་ལས། དབུས་སུ་ཧཱུཾ་མམ་

ཡ༑ ནང་གི་ཤར་དུ་ཀྵེ། ལྷོར་མ། ནུབ་ཏུ་མེ། བྱང་དུ་ད།2 ཤར་ལ་སོགས་པའི་སྒོ་བཞིར་

ཡ་ཙ་ནི་ར་དང༌། ནང་གི་ཤར་ལྷོ་ནས་བརྩམས་པའི་གྲྭ་བཞིར་ཛ་ས་དོ་རུ་དང༌། དེའི་ཕྱིའི་

གྲྭ་བཞིར་ཎ་ཡོ་ནི་ར་སྟེ་ཡི་གེ་བཅུ་བདུན་དུ་གྱུར། ཡི་གེ་ཕྱི་མ་བཞི་མ་གཏོགས་པ་རྣམས་

ཡོངས་སུ་གྱུར་པ་ལས། དབུས་དང་ནང་གི་ཕྱོགས་བཞིར་རིམ་པ་བཞིན་རྡོ་རྗེ་འཁོར་ལོ་

རིན་པོ་ཆེ་པདྨ་རལ་གྲི་དང༌། ཤར་ལ་སོགས་པའི་སྒོ་བཞིར་རིམ་པ་བཞིན་ཐོ་བ་དབྱིག་

པ་པདྨ་རལ་གྲི་དང༌། ནང་གི་ཤར་ལྷོ་ནས་བརྩམས་ཏེ་རིམ་པ་བཞིན་འཁོར་ལོ་རྡོ་རྗེ་པདྨ་

རལ་གྲིར་གྱུར་ཏེ། རང་རང་གི་ས་བོན་གྱིས་མཚན་པ་འོད་ཟེར་འཕྲོ་ཞིང་འདུ་བར་བསམ་

མོ༑༑ ཕྱག་མཚན་ས་བོན་གྱིས་མཚན་པ་རྣམས་ཡོངས་སུ་གྱུར་པ་ལས་ལྷ་རང་རང་གི་

སྐུར་རྫོགས་པ་ནི། དབུས་སུ་རྡོ་རྗེ་འཇིགས་བྱེད་ཡབ་ཡུམ་ནི་སྔར་བཞིན་ནོ།། ནང་གི་

ཤར་དུ་གཏི་མུག་གཤིན་རྗེ་གཤེད་དཀར་པོ་དཀར་སྔོ་དམར་བའི་3ཞལ་གསུམ། ཕྱག་

དྲུག་གི་ལྷག་མ་གཡས་གཉིས་འཁོར་ལོ་རལ་གྲི། གཡོན་གཉིས་ནོར་བུ་པདྨ་འཛིན་པ། 

༡ ཨདྨ་  དབུས་དཔར།

༢ བྱང་དུ་ར།  དབུས་པར།

༣ དཀར་བའི་  གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།456

ལྷོར་སེར་སྣ་གཤིན་རྗེ་གཤེད་སེར་པོ་སེར་སྔོ་དཀར་བའི་ཞལ་གསུམ། ཕྱག་དྲུག་གི་ལྷག་

མ་གཡས་གཉིས་ནོར་བུ་རལ་གྲི། གཡོན་གཉིས་འཁོར་ལོ་པདྨ་འཛིན་པ། ནུབ་ཏུ་འདོད་

ཆགས་གཤིན་རྗེ་གཤེད་དམར་པོ་དམར་སྔོ་དཀར་བའི་ཞལ་གསུམ། ཕྱག་དྲུག་གི་ལྷག་མ་

གཡས་གཉིས་པདྨ་རལ་གྲི། གཡོན་གཉིས་ནོར་བུ་འཁོར་ལོ་འཛིན་པ། བྱང་དུ་ཕྲག་དོག་

གཤིན་རྗེ་གཤེད་ལྗང་གུ་ལྗང་སྔོ་དཀར་བའི་ཞལ་གསུམ། ཕྱག་དྲུག་གི་ལྷག་མ་གཡས་

གཉིས་རལ་གྲི་འཁོར་ལོ། གཡོན་གཉིས་ནོར་བུ་པདྨ་འཛིན་པ། ཤར་སྒོར་ཐོ་བ་གཤིན་རྗེ་

གཤེད་སྔོན་པོ་སྔོ་དཀར་དམར་བའི་ཞལ་གསུམ། ཕྱག་དྲུག་གི་ལྷག་མ་གཡས་གཉིས་ཐོ་

བ་སྔོན་པོ་རྭ་ཉི་ཤ ་པ་དང་རལ་གྲི། གཡོན་གཉིས་ནོར་བུ་པདྨ་འཛིན་པ། ལྷོ་སྒོར་དབྱུག་པ་

གཤིན་རྗེ་གཤེད་དཀར་པོ་དཀར་སྔོ་དམར་བའི་ཞལ་གསུམ། ཕྱག་དྲུག་གི་ལྷག་མ་གཡས་

གཉིས་དབྱུག་པ་རལ་གྲི། གཡོན་གཉིས་པདྨ་འཁོར་ལོ། ནུབ་སྒོར་པདྨ་གཤིན་རྗེ་གཤེད་

དམར་པོ་དམར་སྔོ་དཀར་བའི་ཞལ་གསུམ། ཕྱག་དྲུག་གི་ལྷག་མ་གཡས་གཉིས་པདྨ་རལ་

གྲི༑ གཡོན་གཉིས་འཁོར་ལོ་ནོར་བུ་འཛིན་པ། བྱང་སྒོར་རལ་གྲི་གཤིན་རྗེ་གཤེད་ལྗང་གུ་

ལྗང་སྔོ་དཀར་བའི་ཞལ་གསུམ། ཕྱག་དྲུག་གི་ལྷག་མ་གཡས་གཉིས་རལ་གྲི་འཁོར་ལོ།། 

གཡོན་གཉིས་ནོར་བུ་པདྨ་འཛིན་པ། ཡབ་བརྒྱད་པོ་ཐམས་ཅད་ཐོད་པ་སྐམ་པོ་ལྔའི་དབུ་

རྒྱན་དང༌། ཁྲག་འཛག་པའི་མགོ་བོ་རློན་པ་ལྔ་བཅུའི་དོ་ཤལ་ཅན། ཞལ་རེ་རེ་ལ་དམར་ལ་

ཟླུམ་པའི་སྤྱན་གསུམ་གསུམ་དང་ལྡན་ཞིང༌། འབར་བའི་མཆེ་བ་བཞི་བཞི་རབ་ཏུ་གཙིགས་

ནས༑ ལྗགས་རྣམ་པར་1འདྲིལ་ཞིང་འོད་ཟེར་རབ་ཏུ་འཕྲོ་བ། མཐའ་ཡས་སྔོན་པོས་དབུ་སྐྲ་

བཅིངས་ཤིང༌། འཇོག་པོ་དམར་པོས་རྣ་རྒྱན་བྱས་པ། རིགས་ལྡན་ཁྲ་བོས་དཔུང་པ་བརྒྱན་

ཞིང༌༑ དུང་སྐྱོང་སེར་པོས་ལག་གདུབ་བྱས་པ། པདྨ་དཀར་པོས་མགུལ་རྒྱན་བྱས་ཤིང༌། 

སྟོབས་ཀྱི་རྒྱུ་ལྗང་གུས་མཆོད་ཕྱིར་ཐོགས་བྱས་པ། ནོར་རྒྱས་ཀྱི་བུ་བདུད་རྩིའི་ཁ་དོག་

༡ རྣམས་བར་  སྐུ་འབུམ་དཔར་མ། 

ལྟ་བུས་སྐ་རགས་བྱས་ཤིང༌། པདྨ་ཆེན་པོ་དཀར་པོས་ཞབས་གདུབ་བྱས་པ། ཀླུ་བརྒྱད་

པོ་ཐམས་ཅད་ཕུད་ཀྱི་སྒྲ་སྒྲོག་ཅིང་1ལྕེ་གཉིས་པ་དུག་དང་ལྡན་པའི་མཆེ་བའི་འཕྲེང་བ་

ཅན་ནོ།། ནང་གི་ཤར་ལྷོར་ཙ་རྩི་ཀ་དཀར་མོ་ཤིན་ཏུ་སྐེམ་ཞིང་དྲག་ཏུ་ཁྲོས་པ། གཏི་མུག་

གཤིན་རྗེ་གཤེད་ལྟ་བུ། ལྷོ་ནུབ་ཏུ་ཕག་མོ་སྔོན་མོ་ཕག་གདོང་ཅན་སྔོ་དཀར་དམར་བའི་

ཞལ་གསུམ། ཕྱག་དྲུག་གི་ལྷག་མ་གཡས་གཉིས་རྡོ་རྗེ་རལ་གྲི། གཡོན་གཉིས་འཁོར་ལོ་

པདྨ་འཛིན་པ། ནུབ་བྱང་དུ་དབྱངས་ཅན་མ་དམར་མོ་ཞི་བའི་ཆ་བྱད་ཅན། འདོད་ཆགས་

གཤིན་རྗེ་གཤེད་ལྟ་བུ། བྱང་ཤར་དུ་གཽ་རཱི་ལྗང་གུ།2 ཕྲག་དོག་གཤིན་རྗེ་གཤེད་ལྟ་བུ། 

ཕག་མོ་དང་གཽ་རཱི་3གཉིས་སྦོམ་ཞིང་ཐུང་ལ་གསུས་པ་འཕྱང་བའོ།། ཐམས་ཅད་ཀྱི་ཕྱག་

དང་པོ་གཉིས་ཀྱིས་གྲི་གུག་དང་ཐོད་པ་འཛིན་པས་རང་འདྲའི་ཡུམ་དང་ཡབ་ལ་འཁྱུད་པ། 

ཕྱིའི་གྲྭ་བཞིའི་ཡི་གེ་བཞི་ཡོངས་སུ་གྱུར་པ་ལས། མིའི་ཐོད་པ་བདུད་རྩིས་གང་བ་བཞིའོ།། 

ཧྲཱིཿཥྚྲཱིས་གཙོ་བོ་ཡབ་ཡུམ་བསྐུལ་དཔག་ཏུ་མེད་པར་གྱུར། ཡུམ་གྱི་བ་སྤུའི་སྒོ་ནས་

ཕྱིར་འཕྲོས་ཏེ་ཕྱོགས་བཅུར་གཤེགས། སེམས་ཅན་རྣམས་ཀྱི་ཞེ་སྡང་སྦྱངས། ཆོས་ཀྱི་

དབྱིངས་ཀྱི་ཡེ་ཤེས་ལ་བཀོད། གཅིག་ཏུ་འདུས་རང་དང་ཡུམ་ལ་ཐིམ་པར་བསམ། ཨོཾ་ཛི་

ན་ཛིཀ་གིས་གཏི་མུག་གཤིན་རྗེ་གཤེད་ཡབ་ཡུམ་བསྐུལ་དཔག་ཏུ་མེད་པར་གྱུར། ཡུམ་

གྱི་བ་སྤུའི་སྒོ་ནས་ཕྱིར་ཕྱུང་སྟེ། སེམས་ཅན་རྣམས་ཀྱི་གཏི་མུག་སྦྱངས། མེ་ལོང་ལྟ་བུའི་

ཡེ་ཤེས་ལ་བཀོད་ནས་ནང་གི་ཤར་གྱི་གདན་ལ་འཁོད། དེ་བཞིན་དུ་ཀུན་ལ་སྦྱར་ཏེ། ཨོཾ་

རཏྣ་དྷྲིཀ་གིས་སེར་སྣ་གཤིན་རྗེ་གཤེད་ཡབ་ཡུམ་ཕྱུང༌། ང་རྒྱལ་དང་སེར་སྣ་སྦྱངས། 

མཉམ་པ་ཉིད་ཀྱི་ཡེ་ཤེས་ལ་བཀོད་ནས་ལྷོར་འཁོད། ཨོཾ་ཨཱ་རོ་ལིཀ་གིས་འདོད་ཆགས་

གཤིན་རྗེ་གཤེད་ཡབ་ཡུམ་ཕྱུང༌། འདོད་ཆགས་སྦྱངས། སོ་སོར་རྟོག་པའི་ཡེ་ཤེས་ལ་

༡ སྒྲ་སྒྲོགས་ཤིང་།  དབུས་དཔར།

༢ གཽ་རི་ལྗང་ཀུ་  དབུས་དཔར།

༣ གཽ་རི་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།458

བཀོད་ནས་ནུབ་ཏུ་འཁོད། ཨོཾ་པྲ་ཛྙཱ་དྷྲིཀ་1གིས་ཕྲག་དོག་གཤིན་རྗེ་གཤེད་ཡབ་ཡུམ་ཕྱུང༌། 

ཕྲག་དོག་སྦྱངས། བྱ་བ་སྒྲུབ་པའི་ཡེ་ཤེས་ལ་བཀོད་ནས་བྱང་དུ་འཁོད། ཨོཾ་མུད་ག་ར་

དྷྲིཀ་གིས་2ཐོ་བ་གཤིན་རྗེ་གཤེད་ཡབ་ཡུམ་ཕྱུང༌། སེམས་ཅན་རྣམས་ཀྱི་ཕུང་པོའ་ིབདུད་

བཅོམ༑ དད་པའི་སྟོབས་ལ་བཀོད་ནས་ཤར་སྒོའ་ིདབུས་སུ་འཁོད། ཨོཾ་དཎྜ་དྷྲིཀ་གིས་

དབྱུག་པ་གཤིན་རྗེ་གཤེད་ཡབ་ཡུམ་ཕྱུང༌། ཉོན་མོངས་པའི་བདུད་བཅོམ། བརྩོན་འགྲུས་

ཀྱི་སྟོབས་ལ་བཀོད་ནས་ལྷོ་སྒོར་འཁོད། ཨོཾ་པདྨ་དྷྲིཀ་གིས་པདྨ་གཤིན་རྗེ་གཤེད་ཡབ་

ཡུམ་ཕྱུང༌། འཆི་བདག་གི་བདུད་བཅོམ། དྲན་པའི་སྟོབས་ལ་བཀོད་ནས་ནུབ་སྒོར་འཁོད། 

ཨོཾ་ཁངྒ་དྷྲིཀ་གིས་རལ་གྲི་གཤིན་རྗེ་གཤེད་ཡབ་ཡུམ་ཕྱུང༌། ལྷའི་བུའི་བདུད་བཅོམ། ཏིང་

ངེ་འཛིན་གྱི་སྟོབས་ལ་བཀོད་ནས་བྱང་སྒོར་འཁོད། ཨོཾ་མོ་ཧ་ར་ཏིས་ཙརྩི་ཀ་ཕྱུང༌། སེམས་

ཅན་རྣམས་ཀྱི་སའི་ཁམས་སྦྱངས། བྱམས་པ་ཚད་མེད་པ་ལ་བཀོད་ནས་ནང་གི་ཤར་ལྷོའ་ི

གྲྭར་འཁོད། ཨོཾ་དྭེ་ཥ་ར་ཏིས་ཕག་མོ་ཕྱུང༌། ཆུའི་ཁམས་སྦྱངས། སྙིང་རྗེ་ཚད་མེད་ལ་

བཀོད་ནས་ལྷོ་ནུབ་ཏུ་འཁོད། ཨོཾ་རཱ་ག་ར་ཏིས་དབྱངས་ཅན་མ་ཕྱུང༌། མེའི་ཁམས་སྦྱངས། 

དགའ་བ་ཚད་མེད་ལ་བཀོད་ནས་ནུབ་བྱང་དུ་འཁོད། ཨོཾ་བཛྲ་ར་ཏིས་ག་ཽརཱི་3ཕྱུང༌། རླུང་གི་

ཁམས་སྦྱངས། བཏང་སྙོམས་ཚད་མེད་ལ་བཀོད་ནས་བྱང་ཤར་དུ་འཁོད། ཨོཾ་ཨཱཿཧཱུཾ་གིས་

ཐོད་པ་བཞི་ཕྱུང༌། ཡུལ་དྲུག་གི་དྲི་མ་སྦྱངས་ནས་ཕྱིའི་གྲྭ་བཞིར་འཁོད། ཨོཾ་ཨཱཿཧཱུཾ་གིས་

གཞལ་ཡས་ཁང་ཕྱུང༌། སྣོད་ཀྱི་སྐྱོན་སྦྱངས། བདེ་བ་ལ་གནས་པ་རྣམས་བརྟན་པར་བྱས་

ནས་དམ་ཚིག་གི་གཞལ་ཡས་ཁང་ལ་ཐིམ་པར་བསམ་མོ།། 

དེ་ནས་གཙོ་འཁོར་ཐམས་ཅད་ཀྱི་མིག་གཉིས་སུ་ཀྵིཾ་དང་འཁོར་ལོ་ལས། རྡོ་རྗེའི་

མིག་གཏི་མུག་གཤིན་རྗེ་གཤེད་ལྟ་བུ། རྣ་བ་གཉིས་སུ་ཛྲིཾ་དང་རྡོ་རྗེ་ལས། རྡོ་རྗེའི་རྣ་བ་

༡ དྷྲིག་  དབུས་དཔར།

༢ དྷིཀ་གིས་  སྐུ་འབུམ་དཔར་མ།

༣ གཽ་རི་  དབུས་དཔར།

ནག་པོ་ནག་དཀར་དམར་བའི་ཞལ་གསུམ། ཕྱག་དྲུག་གི་དང་པོ་གཉིས་གྲི་གུག་དང་ཐོད་

པ་འཛིན་ཅིང༌། ལྷག་མ་གཡས་གཉིས་རྡོ་རྗེ་རལ་གྲི། གཡོན་གཉིས་འཁོར་ལོ་པདྨ་འཛིན་

པ༑ སྣ་གཉིས་སུ་ཁཾ་དང་རིན་པོ་ཆེ་ལས། རྡོ་རྗེའི་སྣ་སེར་སྣ་གཤིན་རྗེ་གཤེད་ལྟ་བུ། ལྕེའི་

རྩ་བར་རཾ་དང་གཾ་གང་རུང་པདྨ་1ལས། རྡོ་རྗེའི་ལྕེ་འདོད་ཆགས་གཤིན་རྗེ་གཤེད་ལྟ་བུ། 

དཔྲལ་བར་ཀཾ་དང་རལ་གྲི་ལས། རྡོ་རྗེའི་ལུས་ཕྲག་དོག་གཤིན་རྗེ་གཤེད་ལྟ་བུ། ལྟེ་བར་

སཾ་དང་རྡོ་རྗེ་ལས། རྡོ་རྗེའི་ཡིད་དཀར་པོ་དཀར་སྔོ་དམར་བའི་ཞལ་གསུམ། ཕྱག་དྲུག་

གི་དང་པོ་གཉིས་ཀྱིས་གྲི་གུག་དང་ཐོད་པ་འཛིན་ཅིང༌། ལྷག་མ་གཡས་གཉིས་རྡོ་རྗེ་རལ་

གྲི༑ གཡོན་གཉིས་འཁོར་ལོ་པདྨ་འཛིན་པ་སྟེ། ཐམས་ཅད་ཀྱང་པད་ཟླ་ལ་གནས་པའོ།། 

ལྷ་ཐམས་ཅད་ཀྱི་ཐུགས་ཀར་ཧཱུཾ་ལས་རྡོ་རྗེ་སྔོན་པོ་རྩེ་ལྔ་པའི་ལྟེ་བའི་ནང་དུ། ཧཱུཾ་དང་རྡོ་རྗེ་

ལས་ཐུགས་རྡོ་རྗེ་རྡོ་རྗེའི་རྣ་བ་ལྟ་བུ། མགྲིན་པར་ཨཱཿལས་པདྨ་དམར་པོ་འདབ་མ་བརྒྱད་

པའི་དབུས་སུ། ཨཱཿདང་པདྨ་ལས་གསུང་རྡོ་རྗེ་འདོད་ཆགས་གཤིན་རྗེ་གཤེད་ལྟ་བུ། སྤྱི་

བོར་ཨོཾ་ལས་འཁོར་ལོ་དཀར་པོའ་ིདབུས་སུ། ཨོཾ་དང་འཁོར་ལོ་ལས་སྐུ་རྡོ་རྗེ་གཏི་མུག་

གཤིན་རྗེ་གཤེད་ལྟ་བུ་བསྐྱེད། ཐུགས་ཀའི་ས་བོན་ལས་འོད་ཟེར་འཕྲོས་པས་རྡོ་རྗེ་གསུམ་

གྱི་ལྷ་ཚོགས་སྤྱན་དྲངས་ཏེ། ནམ་མཁར་བཞུགས་པ་ལ་སྔར་བཞིན་མཆོད་ནས། འོད་ཟེར་

གྱིས་བཀུག་སྟེ་རང་རང་གི་རྡོ་རྗེ་གསུམ་ལ་རིམ་པ་བཞིན་ཐིམ་པར་བསམས་ལ། ཨོཾ་སརྦ་

ཏ་ཐཱ་ག་ཏ་ཙིཏྟ་བཛྲ་སྭ་བྷཱ་ཝ་ཨཱཏྨ་2ཀོ྅ཧཾ། ཨོཾ་སརྦ་ཏ་ཐཱ་ག་ཏ་ཝཱ་ཀ་བཛྲ་སྭ་བྷཱ་ཝ་ཨཱཏྨ་3 

ཀོ྅ཧཾ། ཨོཾ་སརྦ་ཏ་ཐཱ་ག་ཏ་ཀཱ་ཡ་བཛྲ་སྭ་བྷཱ་ཝ་ཨཱཏྨ་4ཀོ྅ཧཾ། ཞེས་བརྗོད་ལ། དེ་བཞིན་

གཤེགས་པ་ཐམས་ཅད་ཀྱི་རྡོ་རྗེ་གསུམ་གྱི་ངོ་བོ་ང་ཡིན་ནོ་སྙམ་དུ་ང་རྒྱལ་བྱའོ།། དེ་ནས་

༡ གང་རུང་དང་པདྨ་  དབུས་དཔར། གཙང་དཔར། 

༢ ཨདྨ་  དབུས་དཔར།

༣ ཨདྨ་  དབུས་དཔར།

༤ ཨདྨ་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།460

ཧཱུཾ་ཡིག་ལས་འོད་ཟེར་སྤྲོ་ཞིང་ལྕགས་ཀྱུའི་ཕྱག་རྒྱ་བྱས་ལ། ཨོཾ་ཧྲཱིཿཧཱ་1བྷོ་མཧཱ་ཀྲོ་དྷ་ཨཱ་

གཙྪ་ཨཱ་གཙྪ་ཨསྨཱ་ད་པཱུ་ཛ་2པྲ་ཏི་གྲྀཧྞནྟུ་པྲ་སཱ་ད་མེ་དྷཱི་མན་ཀུ་རུ་སྭཱཧཱ། ཞེས་བརྗོད་པས་

རང་བཞིན་གྱི་གནས་ནས་རྡོ་རྗེ་འཇིགས་བྱེད་ལྷ་བཅུ་གསུམ་གྱི་དཀྱིལ་འཁོར་མདུན་གྱི་

ནམ་མཁར་སྤྱན་དྲངས་ཏེ། ཧྲཱིཿཥྚྲཱིཿའི་3སྔགས་བརྗོད་ལ་ཁྲོ་བོ་སྤྲོས་ཏེ་ཕྱི་འབྲང་གི་བགེགས་

ཚར་བཅད་ལ་བསྲུང༌། སྔར་བཞིན་མཆོད་ནས། ཨོཾ་མུད་ག་རཱ་ཛཿ ཞེས་པའི་སྔགས་ཀྱིས་

དམ་ཚིག་པ་སོ་སོའ་ིསྤྱི་བོར་དགུག །ཨོཾ་དཎྜ་ཧཱུཾ་གིས་དམ་ཚིག་པ་སོ་སོ་ལ་གཞུག །ཨོཾ་

པདྨ་བཾ་གྱིས་དམ་ཚིག་པ་སོ་སོ་དང་དབྱེར་མེད་དུ་བཅིང༌། ཨོཾ་ཁཌྒ་ཧོཿས་དབང་དུ་བྱའོ།། 

དེ་ནས་སྔར་གྱི་ཕྱག་རྒྱ་ལ་སོགས་པས། ཕྱོགས་བཅུ་ན་བཞུགས་པའི་སངས་རྒྱས་སྲས་

དང་བཅས་པ་རྣམས་སྤྱན་དྲངས་པ་ལ་སྔར་བཞིན་མཆོད་ནས། དེ་བཞིན་གཤེགས་པ་

རྣམས་ཀྱིས་བདག་ལ་དབང་བསྐུར་དུ་4གསོལ་ཞེས་གསོལ་བ་བཏབ་པས། དེ་རྣམས་

ཀྱིས་སྤྲོས་པའི་ལྷ་མོ་ཙརྩི་ཀ་ལ་སོགས་པ་རྣམས་ཀྱིས་ཤིས་པ་བརྗོད་པ་སྔོན་དུ་འགྲོ་

བས༑ ཟླ་བ་ལྟ་བུའི་བུམ་པ་དཀར་པོ་བདུད་རྩི་ལྔས་བཀང་བ་བཟུང་ནས། སངས་རྒྱས་

རྣམས་ནི་ཐམས་ཅད་ཀྱིས།། སྐྱེ་བས་ཐོབ་པའི་དབང་བསྐུར་བ།། ཇི་ལྟར་དེ་བཞིན་བདག་

གིས་ནི།། དག་པ་ལྷ་ཡི་ཆུས་དབང་བསྐུར།། ཞེས་གསུངས་ཤིང་5སྤྱི་བོ་ནས་དབང་བསྐུར་

བས༑ དབང་གི་ཆུས་ལུས་ཐམས་ཅད་གང༌། དྲི་མ་ཐམས་ཅད་དག །ཆུ་ལྷག་མ་སྤྱི་གཙུག་

ཏུ་གནས་པ་ཡོངས་སུ་གྱུར་པ་ལས། གཙོ་བོའ་ིརྩ་ཞལ་གྱི་དབུ་ལ་མི་བསྐྱོད་པ། ལྷ་གཞན་

ཤར་དང་ཤར་ལྷོ་བ་རྣམས་ལ་རྣམ་སྣང༌། ལྷོ་དང་ལྷོ་ནུབ་པ་རྣམས་ལ་རིན་འབྱུང༌། ནུབ་

དང་ནུབ་བྱང་བ་རྣམས་ལ་འོད་དཔག་མེད། བྱང་དང་བྱང་ཤར་བ་རྣམས་ལ་དོན་གྲུབ་ཀྱིས་

༡ ཧྲིཿཧ་  དབུས་དཔར།

༢ ཨསྨ་ད་པུ་ཛ་  དབུས་དཔར།

༣ ཥྚྲཱིཿཡི་  དབུས་དཔར། གཙང་དཔར།

༤ དབང་བསྐྱར་དུ་  དབུས་དཔར། 

༥ གསུང་ཞིང་  དབུས་དཔར། གཙང་དཔར།

དབུ་བརྒྱན་ཅིང༌། དབང་གི་ལྷ་རྣམས་རང་ལ་ཐིམ་པར་བསམ་སྟེ། ཡེ་ཤེས་པ་གཞུག་ཅིང་

དབང་བསྐུར་བའོ།། 

དེ་ནས་མཆོད་པ་རྣམས་ཧྲཱིཿཥྚྲཱིཿས་བསང༌། སྭ་བྷཱ་ཝས་སྟོང་པར་སྦྱང༌། སྟོང་པའི་

ངང་ལས་ཨཱཿལས་བྱུང་བའི་ཐོད་པའི་ནང་དུ་ཧཱུཾ་ལས་བྱུང་བའི་མཆོད་རྫས་རྣམས། རང་

བཞིན་སྟོང་པ། རྣམ་པ་མཆོད་རྫས། བྱེད་ལས་དབང་པོ་དྲུག་གི་སྤྱོད་ཡུལ་དུ་ཟག་པ་མེད་

པའི་བདེ་བ་ཁྱད་པར་ཅན་སྟེར་བར་བསྐྱེད་ནས། སོ་སོའ་ིསྔགས་དང་ཕྱག་རྒྱས་བྱིན་གྱིས་

བརླབས་ལ།1 སྔར་བཤད་པ་བཞིན་ཉེར་སྤྱོད་རོལ་མོ་དང་བཅས་པས་མཆོད་དོ།། སློབ་

དཔོན་ཛྙཱ་ན་ཨ་ཀ་རས། ཨོཾ་ཡ་མཱནྟ་ཀ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། ཞེས་སོགས་ཀྱི་སྙིང་པོའ་ི

མཇུག་ཏུ་བཏགས་ནས་འབུལ་བ་ཡང་བཤད་དོ།། དེ་ནས་ནང་མཆོད་གཏོར་མ་བཞིན་

བྱིན་གྱིས་བརླབས་ལ།2 ཐོག་མར་རྩ་བའི་བླ་མ་དང༌། དེ་ནས་བརྒྱུད་པའི་བླ་མ་རྣམས་ཀྱི་

མཚན་གྱི་མཐར་ཨོཾ་ཨཱཿཧཱུཾ་བཏགས་ལ་དབུལ། དེ་ནས་ལྷ་སོ་སོའ་ིསྔགས་ལ་ཡི་གེ་གསུམ་

བཏགས་ལ་དབུལ། དེ་ནས་ཆོས་སྐྱོང་རྣམས་ལ་དབུལ་ཞིང༌། སེམས་ཅན་ཐམས་ཅད་

ཀྱང་ལྷར་བསྐྱེད་ལ་དབུལ་ལོ།། དེ་ནས་ཕྱོགས་བཅུའི་སངས་རྒྱས་ཐམས་ཅད་སྤྱན་དྲངས་

ཏེ་རང་གི་ལུས་ལ་གཞུག་ལ། སྙིང་པོ་ལ་ཡི་གེ་གསུམ་བཏགས་པ་བརྗོད། ལྗགས་ཧཱུཾ་ལས་

བྱུང་བའི་རྡོ་རྗེ་དཀར་པོ་འོད་ཟེར་གྱི་སྦུ་གུ་ཅན་གྱིས་དྲངས་ནས་ལོངས་སྤྱད་པར་བསམ་

ཞིང༌༑ བདུད་རྩི་ལྕེ་ཐོག་ཏུ་བཞག་པ་མྱངས་པས། ལུས་ཀྱི་ལྷ་ཐམས་ཅད་ཚིམ་པར་བསམ་

མོ༑༑ དེའི་ཚེ་མཆོད་བྱ་མཆོད་བྱེད་མཆོད་པ་ཐམས་ཅད་རང་བཞིན་མེད་བཞིན་དུ། སྣང་བ་

སྒྱུ་མ་བཞིན་དུ་བལྟ་བར་བྱ་སྟེ་མཆོད་པའོ།། 

འཁོར་གྱི་ལྷ་རྣམས་ཀྱིས་གཙོ་བོ་ལ་བྲག་ཆའི་དབྱངས་བཞིན་དུ་བསྟོད་པར་

༡ བརླབ་ལ།  དབུས་དཔར།

༢ བརླབ་ལ། དབུས་དཔར།

བསམས་ལ། གཉིས་མེད་ཐུན་མོང་མ་ཡིན་ཁྱབ་པའི་སྐུ།། ཀུན་ལ་སྙོམས་མཛད་རྒྱལ་བ་

ཀུན་གྱི་ཡབ།། ཆོས་ཀྱི་དབྱིངས་གྱུར་རྒྱལ་བ་ཀུན་གྱི་ཡུམ།། ཡེ་ཤེས་སེམས་དཔའ་རྒྱལ་

བ་ཀུན་གྱི་སྲས།། ཕྱག་འཚལ་འཇམ་དཔལ་དཔལ་གྱུར་རྫོགས་པ་ཁྱོད།། ཆོས་ཀྱི་སྐུ་ལ་

བྱམས་སྡང་མི་མངའ་ཡང༌།། སྲིད་གསུམ་གདུག་པ་མ་ལུས་འདུལ་བའི་ཕྱིར།། ཐུགས་

རྗེས་ཐབས་ཀྱིས་ཁྲོ་རྒྱལ་སྐུར་བསྟན་པ།། འཇིགས་བྱེད་གཤིན་རྗེ་གཤེད་ལ་ཕྱག་འཚལ་

ལོ༑༑ ཞེས་བརྗོད་དོ།། དེ་ནས་གཙོ་བོས་ཀྱང་འཁོར་རྣམས་ལ། གཤིན་རྗེ་གཤེད་པོ་རབ་

འཇིགས་པ།། གཏི་མུག་རྡོ་རྗེའི་ངོ་བོ་ཁྱོད།། སྟོན་པ་སངས་རྒྱས་ཀུན་རང་བཞིན།། རྡོ་

རྗེ་སྐུ་ལ་ཕྱག་འཚལ་བསྟོད།། གཤིན་རྗེ་གཤེད་པོ་རབ་འཇིགས་པ།། ཕྲ་མ་རྡོ་རྗེའི་རང་

བཞིན་ཁྱོད།། རྡོ་རྗེ་ཐུགས་དང་རབ་མཚུངས་པ།། རིན་ཆེན་རྡོ་རྗེ་ཕྱག་འཚལ་བསྟོད།། 

འདོད་ཆགས་རྡོ་རྗེའི་ངོ་བོ་ཁྱོད།། གཤིན་རྗེ་གཤེད་པོ་རབ་འཇིགས་པ།། རྡོ་རྗེ་གསུང་

དང་རབ་མཚུངས་པ།། རྡོ་རྗེ་གསུང་ལ་ཕྱག་འཚལ་བསྟོད།། ཕྲག་དོག་རྡོ་རྗེའི་ངོ་བོ་ཁྱོད།། 

གཤིན་རྗེ་གཤེད་པོ་རབ་འཇིགས་པ།།1 རྡོ་རྗེ་སྐུ་དང་རབ་མཚུངས་པ།། ཕྱག་ན་རལ་གྲི་

ཕྱག་འཚལ་བསྟོད།། ཅེས་པས་བསྟོད་ནས། ཡང་འཁོར་རྣམས་ཀྱིས་མགྲིན་གཅིག་ཏུ་

གཙོ་བོ་ལ། སངས་རྒྱས་ཀུན་གྱི་དངོས་པོ་ཁྱོད།། སངས་རྒྱས་ཐམས་ཅད་གཅིག་བསྡུས་

པ༑༑ སངས་རྒྱས་ཀུན་མཆོག་གཙོ་བོའ་ིགཙོ།། དཀྱིལ་འཁོར་གཙོ་ལ་ཕྱག་འཚལ་བསྟོད།། 

ཅེས་པས་བསྟོད་དོ།། 

དེ་ལྟར་རེ་རེ་ནས་གསལ་འདེབས་པའི་དཔྱད་ནས་2སྒོམ་པ་དང༌། རྣམ་པ་གསལ་

བ་ལ་རྩེ་གཅིག་ཏུ་འཇོག་པའི་སྒོམ་པ་གཉིས་ཀྱིས་གསལ་སྣང་བསྒྲུབ་ཅིང༌། བདག་ཉིད་

དཔལ་རྡོ་རྗེ་འཇིགས་བྱེད་དོ་སྙམ་དུ་ངེས་པ་ཤ གས་ཅན་བསྐྱེད་པ་ལ་འཇོག་པའི་ང་རྒྱལ་

༡ ལས་ཀུན་པ།།  དབུས་དཔར། གཙང་དཔར། 

༢ དཔྱད་པས་  དབུས་དཔར། 

བརྟན་པར་བྱེད་པ་གཉིས་ཀ་བསྒོམ་པར་བྱ་བ་ནི། རྒྱ་ཆེ་བ་ལ་བསླབ་པའོ།། སྒོམ་པ་པོ་

དང་བསྒོམ་བྱ་དང་སྒོམ་རྣམས་བརྟགས་ན་ཡང་དག་པར་ཅིར་ཡང་མ་གྲུབ་བཞིན་དུ། སྣང་

བ་སྒྱུ་མ་ལྟ་བུའི་དོན་ལ་འཇོག་པའི་དེ་ཁོ་ན་ཉིད་ཀྱི་སྦྱོར་བ་ལ་མཉམ་པར་འཇོག་པ་ནི། 

དམིགས་པ་ལྷའི་སྐུ་ལ་དམིགས་ནས་རྣམ་པ་རང་བཞིན་མེད་པར་ངེས་པའི་རྒྱུན་སྐྱོང་བ་

ཡིན་པས། ཟབ་པ་དང་རྒྱ་ཆེ་བ་གཉིས་ཀ་ལ་སློབ་པ་སྟེ། དེ་དག་ནི་རགས་པ་ལ་སེམས་

འཛིན་པའོ།། དེ་ལྟར་བསྒོམས་ནས་ཏིང་ངེ་འཛིན་ཁྱད་པར་ཅན་བསྐྱེད་པའི་ཕྱིར། སྟེང་དང་

འོག་གི་སྣ་རྩེར་ཟླ་བ་ལ་གནས་པའི་རྡོ་རྗེ་སྔོན་པོ་ཡུངས་ཀར་1གྱི་འབྲུ་ཚད་ཙམ་ལ་སེམས་

བཟུང་ནས་བརྟན་པ་ན། དེ་ལས་ཕྱག་མཚན་མང་པོ་སྤྲོ་ཞིང༌། སླར་ཡང་རྩ་བའི་ཕྱག་མཚན་

ལ་སྡུད་པ་ནི་ཕྲ་མོ་ལ་སེམས་འཛིན་པ་ཡིན་ཏེ། སེམས་བཟུང་བའི་རིམ་པའོ།། 

དེ་ལྟར་བསྒོམས་པས་སྐྱོ་ན་2དག་པ་དྲན་པར་བྱ་སྟེ། ཞལ་དགུ་ནི་གསུང་རབ་ཡན་

ལག་དགུ །རྭ་གཉིས་ནི་བདེན་པ་གཉིས། ཕྱག་སོ་བཞི་དང་སྐུ་གསུང་ཐུགས་ཏེ་སོ་བདུན་

ནི་བྱང་ཕྱོགས་སོ་བདུན། ཞབས་བཅུ་དྲུག་ནི་སྟོང་ཉིད་བཅུ་དྲུག །ཡུམ་དང་སྦྱོར་བ་ནི་བདེ་

བ་ཆེན་པོ་རྒྱས་པ། མི་ལ་སོགས་པ་ནི་དངོས་གྲུབ་བརྒྱད་དང༌། བྱ་རྒོད་ལ་སོགས་པ་ནི་

དབང་ཕྱུག་བརྒྱད་དག་པ་ཡིན་ལ།3 གཅེར་བུ་ནི་སྒྲིབ་གཡོགས་མེད་པ་དང༌། སྐྲ་གྱེན་དུ་

བརྫེས་པ་ནི་མྱ་ངན་ལས་འདས་པའི་གོ་འཕང་སྟོན་པའོ།། དེ་དག་གི་དོན་མདོར་བསྡུ་ན། 

གཏན་ལ་དབབ་པའི་གཞི། གསུང་རབ་ཡན་ལག་དགུའི་བརྗོད་བྱ་ཀུན་རྫོབ་སྒྱུ་མ་དང་དོན་

དམ་ནམ་མཁའ་ལྟ་བུ། ཁོང་དུ་ཆུད་པའི་ལམ་བྱང་ཕྱོགས་སོ་བདུན་ཡིན་ལ། ལམ་དེའི་གཙོ་

བོ་དོན་དམ་རྟོགས་པ་ལ་ནི། སྟོང་ཉིད་བཅུ་དྲུག་གི་རྟོགས་པ་ཡོད་དེ། དེ་ཡང་ཐབས་བདེ་

༡ ཉུངས་དཀར་  དབུས་དཔར།

༢ སྐྱོན་ དབུས་དཔར་། གཙང་དཔར།

༣ ཡིན་ནོ།།  དབུས་དཔར།

བ་ཆེན་པོ་དང་དབྱེར་མེད་པར་ཞུགས་པའོ།། ལམ་དེས་བགྲོད་པའི་1འབྲས་བུ་དངོས་གྲུབ་

ཐུན་མོང་བ་དང༌ཐུན་མོང་མ་ཡིན་པ་གཉིས་ཀྱི་གཙོ་བོ་ནི། སྒྲིབ་པ་ཟད་པའི་མྱང་འདས་

སོ༑༑ ཞེས་རྡོ་རྗེ་འཇིགས་བྱེད་ཀྱི་རྣམ་པར་ཤར་བའི་སྐུས། དེ་ལྟར་མཚོན་པ་གོ་བར་བྱེད་

པའོ༑༑ རྒྱས་པར་སྒོམ་པར་འདོད་ན་འགྲེལ་པ་གཉིས་དང༌། ལཱ་ལི་ཏའི་2གཞུང་ལས་ཤེས་

པར་བྱ་སྟེ་དག་པ་དྲན་པའོ།། 

དེ་ནས་ཏིང་ངེ་འཛིན་སེམས་དཔའི་མཐར་རྩ་སྔགས་ལ་སོགས་པའི་སྔགས་དང༌། 

ལྷ་གཞན་རྣམས་ཀྱི་ཐུགས་ཀའི་3ཉི་གདན་ལ། རང་རང་གི་ཕྱག་མཚན་ལ་རང་རང་གི་

ས་བོན་བཀོད་པའི་མཐར། རང་རང་གི་སྔགས་ཀྱི་ཡི་གེ་རྣམས་གཡས་སྐོར་དུ་འགྲེང་སྟེ། 

འོད་ཟེར་འབར་བའི་རྣམ་པ་ཅན་དུ་བལྟས་ལ་བཟླའོ།། གཙོ་བོའ་ིསྔགས་བཟླ་ཚུལ། ཡང་ན་

ས་བོན་ལས་འོད་ཟེར་འཕྲོས་པ་རིམ་གྱིས་བརྒྱུད་ནས། རྩ་ཞལ་གྱི་སྣའི་སྒོ་ནས་དབུགས་

ཕྱིར་འབྱུང་བ་དང༌། ལྷན་ཅིག་བྱུང་བས་འགྲོ་བའི་དོན་བྱས་ནས། སླར་ཡང་དབུགས་རྔུབ་

པ་དང་ལྷན་ཅིག་སྣའི་བུ་ག་ནས་གཞུག་ལ་སྔགས་ཕྲེང་ལ་ཐིམ་པ་དང༌། ཞལ་དགུ་དང་ལྷ་

ཐམས་ཅད་ཀྱིས་འདོན་པར་བསམས་ལ། སྐྱོན་དང་བྲལ་བར་བཟླའོ།། བཟླས་པའི་སྐྱོན་ནི་

ཤིན་ཏུ་མྱུར་བུལ་གཉིས་དང༌། ཤིན་ཏུ་གསལ་མི་གསལ་དང༌། རིང་བ་དང་ཐུང་བ་གཉིས་

གོ་བཟློག་པ་དང༌། གཏམ་གཞན་གྱིས་བར་ཆོད་པ་དང༌། སེམས་གཞན་དུ་ཡེངས་པ་ལ་

སོགས་པའོ།། གདོང་དྲུག་གི་རྒྱུད་ལས། “གཞན་དུ་མི་འགྲོའ་ིསེམས་ཀྱིས་ནི།། དེ་ལྟའི་

ཚུལ་དུ་བཟླས་པ་བྱ།། ཡུལ་གཞན་བློ་ནི་4འགྲོ་བ་ཡིས།། བསྐལ་པར་5བཟླས་ཀྱང་འབྲས་

༡ གྲོད་པའི་  གཙང་དཔར།

༢ ལ་ལི་ཏའི་  དབུས་དཔར།

༣ ཐུགས་ཁར་  དབུས་དཔར།

༤ བླ་ནི་  སྐུ་འབུམ་དཔར་མ།

༥ བསྐུལ་བར་  སྐུ་འབུ་མ་དཔར་མ།

བསྐལ་བར་  དབུས་དཔར།

མི་འབྱིན།།”1 ཞེས་གསུངས་ཤིང་གཞན་ཡང་མང་བས་སེམས་མ་ཡེངས་པ་ཁྱད་པར་དུ་

གལ་ཆེའོ།། ཡི་གེ་འབར་བ་ལ་སེམས་བཟུང་ནས་བཟླས་ན། དངོས་གྲུབ་མྱུར་བར་ལཱ་ལི་

ཏས་2གསུངས་སོ།། བཟླས་པའི་སྔགས་ནི། ཨོཾ་ཡ་མ་རཱ་ཛཱ་ས་དོ་མེ་ཡ། ཡ་མེ་དོ་རུ་ཎ་

ཡོ་ད་ཡ། ཡ་ད་ཡོ་ནི་ར་ཡ་ཀྵེ་ཡ། ཡ་ཀྵེ་ཡཙྪ་ནི་རཱ་མ་ཡ་ཧཱུཾ་ཧཱུཾ་ཕཊ་ཕཊ་སྭཱཧཱ། ཞེས་པ་

ནི་རྩ་སྔགས་སམ་འཕྲེང་སྔགས་སོ།། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཕཊ། ཅེས་པ་ནི་ལས་ཀྱི་

སྔགས་སོ།། དེ་དང་ཧཱུཾ་ཧཱུཾ་ཕཊ་ཕཊ་སྭཱཧཱ། ཞེས་སྦྱར་བ་གཉིས་ཟློ་བ་གདམ་ང་ཅན་དུ་མན་

སྙེ་ལས་བཤད་དོ།། ཨོཾ་ཡ་མཱན་ཏ་ཀ་ཧཱུཾ་ཕཊ། ཅེས་པ་ནི་སྙིང་པོའ།ོ། ཨོཾ་བཛྲ་བེཏྟཱ་ལཱི་3ཨཱའི་

གཙྪ་ཨཱ་གཙྪ་ཧཱུཾ་ཛཿསྭཱཧཱ། ཡུམ་གྱི་སྔགས་སོ།། ཨོཾ་ཛི་ན་ཛིཀ་ཧཱུཾ་ཕཊ། ཨོཾ་རཏྣ་དྷྲིཀ་ཧཱུཾ་ཕཊ། 

ཨོཾ་ཨཱ་རོ་ལིཀ་4ཧཱུཾ་ཕཊ། ཨོཾ་པྲཛྙཱ་དྷྲིཀ་ཧཱུཾ་ཕཊ། ཨོཾ་མུད་ག་ར་དྷྲིཀ་ཧཱུཾ་ཕཊ། ཨོཾ་དཎྜ་དྷྲིཀ་ཧཱུཾ་

ཕཊ༑ ཨོཾ་པདྨ་དྷྲིཀ་ཧཱུཾ་ཕཊ། ཨོཾ་ཁངྒ་5དྷྲིཀ་ཧཱུཾ་ཕཊ། ཨོཾ་མོ་ཧ་ར་ཏི་ཧཱུཾ་ཕཊ། ཨོཾ་དྭེ་ཥ་ར་ཏི་ཧཱུཾ་

ཕཊ༑ ཨོཾ་རཱ་ག་ར་ཏི་ཧཱུཾ་ཕཊ། ཨོཾ་བཛྲ་ར་ཏི་ཧཱུཾ་ཕཊ། ཅེས་པ་རྣམས་འཁོར་གྱི་ལྷ་རྣམས་ཀྱི་

སྔགས་སོ།། གྲངས་ནི་རྒྱུད་ཀྱི་རྟོག་པ་གསུམ་པ་ལས། རྩ་སྔགས་ལ་འབུམ། ལས་སྔགས་

ལ་སུམ་འབུམ། སྙིང་པོ་ལ་ཡི་གེའི་གྲངས་ཀྱི་འབུམ་བཟླས་ན། ལས་ཀུན་བྱེད་ནུས་པར་

གསུངས་ཤིང༌། རྟོག་པ་བཞི་པ་ལས། རྩ་སྔགས་ལ་སུམ་འབུམ་བཟླ་བར་གསུངས། འདིའི་

སྒྲུབ་ཐབས་ཀྱི་གཞུང་གཞན་ནས། བཟླས་པའི་གྲངས་བཤད་པ་ནི་ཚུལ་སྔ་མ་དང་འདྲ་

ལ༑ སློབ་དཔོན་ཛྙཱ་ན་ཨ་ཀ་རས་སྔོན་དུ་བསྙེན་པ་བྱེ་བའམ་ཡང་ན་མཚན་མ་ཐོབ་ནས་

ལས་རྣམས་བརྩམ་པར་གསུངས་སོ།། དེ་ལ་གཉིས་ལས། དབང་བསྐུར་བ་ལ་ནི། ཨ་མོ་

གྷ་བཛྲས་ཡི་གེ་བཅུ་པ་འབུམ་བཟླ་བར་བཤད་པ་ནི། དཔའ་བོ་གཅིག་པའི་དབང་དུ་བྱས་

༡ སྡེ་བཀའ། རྒྱུད་འབུམ། ཇ ཐམས་ཅད་གྲུབ་པར་བྱེད་པའི་རྒྱུད། ཤོག་གྲངས་༡༨༢ན༤

༢ ལ་ལི་ཏས་  དབུས་དཔར།

༣ ཏཱ་ལི་  དབུས་དཔར།

༤ ཨ་རོ་ལིཀ་  དབུས་དཔར།

༥ ཁཌྒ་  སྐུ་འབུམ་དཔར་མ། གཙང་དཔར།

ལ༑ འདིར་ནི་འཁོར་རྣམས་ལའང་ཁྲི་ཕྲག་རེ་བཟླ་དགོས་སོ།། ཞི་སོགས་ཀྱི་ལས་མང་པོ་

འགྲུབ་པའི་བཟླས་པ་ལ་ནི། ད་ལྟའི་གང་ཟག་གིས་ཇི་སྐད་བཤད་པའི་མཚན་མ་བརྟན་པོ་

ཐོབ་ན་མ་གཏོགས་པ་གྲངས་ཀྱི་བསྙེན་པ་བྱེ་བར་1གསུངས་པ་ལེགས་པར་མཐོང་ངོ༌།། 

ཕྲེང་བ་དག་པའི་ཆོ་ག་ནི་མི་རུས་ལ་སོགས་པའི་ཕྲེང་བ་བསངས་སྦྱངས་ནས། ཕྲེང་རྡོག་

རྣམས་མེ་ལས་འདོད་ཆགས་གཤིན་རྗེ་གཤེད་དུ་བསྐྱེད་པ་དེ་ཞུ་བ་ལས་ཁྲག་འཛག་པའི་

མགོ་བོར་བལྟས་ལ། གཡས་པའི་མཐེ་བོང་ལྕགས་ཀྱུས་ལྷ་དགུག་པའི་བསམ་པས་ཕྲེང་

བ་དབབ་ལ་བཟླས་ཏེ་བཟླས་པའོ།། བཟླས་པས་སྐྱོ་ན་2སླར་ཡང་མཆོད་བསྟོད་བྱ་ཞིང༌། 

གཤིན་རྗེ་གཤེད་ཀྱི་ཡིག་བརྒྱ་གདོན་ལ། གྲུབ་ན་ཐུན་ཐམས་ཅད་ཀྱི་མཐར་གཏོར་མ་

དབུལ༑ མ་གྲུབ་ན་ཐུན་ཐ་མའི་མཐར་གཏོར་མ་དབུལ་ལོ།། 

དེའི་རིམ་པ་ནི་ཐུན་གཤམ་ཡིན་ན་བདག་བསྐྱེད་གསར་དུ་མི་དགོས་ལ། དེ་ལྟ་མིན་

ན་བདག་བསྐྱེད་རྒྱས་བསྡུས་གང་རུང་བྱ། སྐད་ཅིག་གིས་མདུན་དུ་གཤིན་རྗེ་གཤེད་ཀྱི་

དཀྱིལ་འཁོར་བསྒོམས་ལ། རང་གི་སྙིང་གའི་3ས་བོན་གྱི་འོད་ཟེར་གྱིས་ཡེ་ཤེས་ཀྱི་འཁོར་

ལོ་སྤྱན་དྲངས་གཉིས་སུ་མེད་པར་བསྟིམ། དེ་ནས་རང་གི་སྙིང་ག་4ནས་ཁྲོ་བོ་ཞགས་

པ་དང་ལྕགས་ཀྱུ་འཛིན་པ་སྤྲོས་ཏེ། ཕྱོགས་སྐྱོང་རྣམས་ཀྱི་སྙིང་ག་5ནས་ལྕགས་ཀྱུས་

བཟུང༌༑ མགྲིན་པ་ནས་ཞགས་པས་བཅིངས་ལ་བཀུག་པར་བསམས་ལ། ཨོཾ་ཧྲཱིཿཥྚྲཱིཿཝི་ཀྲི་

ཏཱ་ན་ན་ཧཱུཾ་ཧཱུཾ་ཕཊ་ཕཊ་སརྦ་དུཥྚཾ་ཨིནྡྲ་ཨཱ་དི་ན་6ས་པ་རི་ཝཱ་ར་ཨཱ་ཀརྵ་ཡ་ཛཿསྭཱཧཱ། ཞེས་

པའི་སྔགས་འདིས་ཕྱོགས་སྐྱོང་རྣམས་བཀུག་སྟེ། དཀྱིལ་འཁོར་གྱི་ཕྱོགས་དང་ཕྱོགས་

༡ བྱ་བར་  སྐུ་འབུམ་དཔར་མ།

༢ སྐྱོན་  གཙང་དཔར།

༣ སྙིང་ཁའི་  དབུས་དཔར། གཙང་དཔར།

༤ སྙིང་ཁ་  དབུས་དཔར། གཙང་དཔར།

༥ སྙིང་ཁ་  དབུས་དཔར། གཙང་དཔར།

༦ ཨཱ་དཱི་ན་  དབུས་དཔར།

ཨཱ་དི་ནས་  གཙང་དཔར།



འཇིགས་བྱེད་བཅུ་གསུམ་མའི་སྒྲུབ་ཐབས་ཟ་མ་ཏོག  467

མཚམས་སུ་1དགོད་པ་ནི། ཤར་དུ་དབང་པོ་དམར་སེར་གླང་པོ་ཆེ་ལ་ཞོན་པ། མིག་སྟོང་

པ་གཡས་རྡོ་རྗེ། གཡོན་སྡིགས་མཛུབ། དེའི་གཡོན་དུ་ཉེ་དབང་ནག་པོ་ནམ་མཁའ་ལྡིང་

ལ་ཞོན་པ། གཡས་སྲུབ་ཤིང་དང་འཁོར་ལོ། གཡོན་དུང་དང་ནོར་བུ་ཀཽསྟུ་བྷ་2ཐོགས་པ། 

ལྷོར་གཤིན་རྗེ་ནག་པོ་མ་ཧེ་ལ་ཞོན་པ། སྐྲ་དམར་སེར་གྱེན་དུ་འབར་བ། གཡས་དབྱུག་

པ་དང་གཡོན་སྡིགས་མཛུབ། ནུབ་ཏུ་ཆུ་ལྷ་དཀར་པོ་སྦྲུལ་ལ་ཞོན་པ། སྦྲུལ་ཞགས་འཛིན་

པ༑ བྱང་དུ་ལུས་ངན་སེར་པོ་ཤ་རྒྱས་པ་གཏེར་ལ་གནས་པ། གཡས་ས་བོན་གྱི་གྲོང་ཁྱེར་

དང་གཡོན་ནེའུ་ལེ་ཐོགས་པ། དེའི་གཡོན་དུ་ཚོགས་བདག་གླང་སྣ་དཀར་པོ་བྱི་བ་ལ་ཞོན་

པ༑ གཡས་བགྲང་ཕྲེང་དང་དགྲ་སྟ། གཡོན་ལ་ཕུག་དང་ལ་དུ་འཛིན་པ། བྱང་ཤར་དུ་དབང་

ལྡན་དཀར་པོ་གླང་ལ་ཞོན་པ། རལ་པའི་ཐོར་ཅོག་ཅན་རྩེ་གསུམ་དང་ཐོད་པ་ཐོགས་པ། 

ལག་པ་གཉིས་ཀྱིས་གཽ་རཱི་3ལ་འཁྱུད་པ། མེར་མེ་ལྷ་དམར་པོ་ར་སྐྱེས་ལ་ཞོན་པ། གཡས་

བགྲང་ཕྲེང་དང་གཡོན་སྤྱི་བླུགས་འཛིན་པ། སྲིན་པོར་སྲིན་པོ་སྔོན་པོ་རོ་ལ་ཞོན་པ། ཁྲོ་

ཞིང་རྔམ་པ། གཡས་གྲི་གུག་དང་གཡོན་ཐོད་པ་འཛིན་པ། རླུང་དུ་རླུང་ལྷ་དུ་བའི་མདོག་

ཅན་རི་དྭགས་ལ་ཞོན་པ། ལག་པ་གཉིས་ཀྱིས་རླུང་རས་འཛིན་པ། སྟེང་དུ་ཟླ་བ་དཀར་

པོ་ཀུ་མུ་ཏའི་སྟེང་ན་གནས་པ། ལག་པ་གཉིས་ཀྱིས་ཀུ་མུ་ཏ་འཛིན་པ། ཉི་མ་དམར་པོ་

རྟ་མཆོག་བདུན་ལ་ཞོན་པ། ལག་པ་གཉིས་ཀྱིས་པདྨ་འཛིན་པ། ཚངས་པ་སེར་པོ་གདོང་

བཞི་པ་ངང་པ་ལ་ཞོན་པ། གཡས་པས་སྤྱི་བླུགས་དང་མི་འཇིགས་པ། གཡོན་པས་དབྱུག་

པ་དང་བགྲང་ཕྲེང་འཛིན་པ། འོག་ཏུ་སའི་ལྷ་མོ་སེར་མོ་པདྨ་ལ་གནས་པ། གཡས་དབང་

པོར་ཁས་ལེན་པ། གཡོན་བུམ་པ་འཛིན་པ། ཐགས་བཟང་4རིས་སྔོན་པོ་ཤིང་རྟ་ལ་ཞོན་པ། 

༡ ཕྱོགས་ཕྱོགས་སུ་  སྐུ་འབུམ་དཔར་མ། གཙང་དཔར།

ཕྱོགས་དང་ཕྱོགས་འཚམ་སུ་  དབུས་དཔར། 

༢ ཀོསྟུ་བྷ་  དབུས་དཔར།

༣ གཽ་རི་  དབུས་དཔར།

༤ ཐག་བཟང་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།468

གཡས་རལ་གྲི་གཡོན་སྡིགས་མཛུབ་ཅན་རྣམས་ཏེ། དེ་དག་གི་འཁོར་དུ་སྲིད་པ་གསུམ་

གྱི་འབྱུང་པོའ་ིཚོགས་ཐམས་ཅད་བསམ་མོ།། དེ་ནས་རང་གི་སྙིང་ག་1ནས་ཁྲོ་བོ་གཤིན་རྗེ་

གཤེད་ཕྱག་ན་ཕུར་བུ་ཐོགས་པ་སྤྲོས་ཏེ། ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ་ཧཱུཾ་སརྦ་

དུཥྚཱཾ་ཨིནྡྲ་ཨཱ་དི་ན་ས་པ་རི་ཝཱ་རཱ་ཀཱི་ལ་2ཡ་ཧཱུཾ་ཕཊ་སྭཱཧཱ། ཞེས་པས་སྙིང་ག་དང་མགྲིན་པ་

དང་རྐང་པའི་བར་དུ་ཕུར་བུ་བཏབ་པས། གྲུབ་པའི་བཅུད་ལེན་གྲུབ་པ་བཞིན་དུ། སྐད་ཅིག་

གིས་གཙོ་བོ་ཞལ་གཅིག་ཕྱག་གཉིས་པ་ཡབ་ཡུམ་དུ་བསྐྱེད། སྐྱེ་མཆེད་དང་སྐུ་གསུང་

ཐུགས་བྱིན་གྱིས་བརླབ། དབང་བསྐུར་རྒྱས་གདབ་མཆོད་བསྟོད་སྔར་བཞིན་བྱ། 

དེ་ནས་གཏོར་མ་ཧྲཱིཿཥྚྲཱིཿས་བསངས། སྭ་བྷཱ་བས་སྦྱངས། སྟོང་པའི་ངང་ལས་ཡཾ་

ལས་རླུང་གི་དཀྱིལ་འཁོར་སྔོན་པོ་གཞུའི་དབྱིབས་ལྟ་བུ་བ་དན་གྱིས་མཚན་པ། དེའི་སྟེང་

དུ་རཾ་ལས་མེའི་དཀྱིལ་འཁོར་དམར་པོ་གྲུ་གསུམ་པ། དེའི་སྟེང་དུ་ཨཱཿལས་མི་མགོའ་ིསྒྱེད་

བུ་གསུམ་གྱི་སྟེང་དུ། ཨཱཿལས་བྱུང་བའི་ཐོད་པ་དཀར་པོ། དེའི་ནང་དུ་ཤར་ནས་བརྩམས་

ཏེ་ཕྱོགས་བཞི་དང་དབུས་སུ་བྲུཾ་ཨཾ་ཛྲིཾ་ཁཾ་ཧཱུཾ་ལས་བྱུང་བའི། བ་ལང་ཁྱི་གླང་པོ་ཆེ་རྟ་མིའི་

ཤ་ལྔ་ལ། གཽ་ཀུ་3ད་ཧ་ནའི་ཡི་གེས་མཚན་པ། ཤར་ལྷོ་ནས་བརྩམས་ཏེ་མཚམས་བཞི་

དང་དབུས་སུ། ལཱཾ་མཱཾ་པཱ་ལཱཾ་4ཏཱཾ་བཾ་ལས་བྱུང་བའི། དྲི་ཆེན་རཀྟ་བྱང་སེམས་དཀར་པོ་རྐང་

མར་དྲི་ཆུ་ལྔ་ལ། བི་ར་ཤ ་མ་མཱུ་ཡི་ཡི་གེས་མཚན་པ་སྟེ། རྫས་རྣམས་བཅུ་པོ་དེར་བསྐྱེད་

དོ༑༑ དེ་དག་གི་སྟེང་དུ་ཨོཾ་དཀར་པོ། ཨཱཿདམར་པོ། ཧཱུཾ་སྔོན་པོ་གསུམ་སྟེང་ནས་སྟེང་དུ་

བརྩེགས་པར་བསྒོམ། རང་གི་ཐུགས་ཀའི་5ཧཱུཾ་ལས་འོད་འཕྲོས་རླུང་ལ་ཕོག་པས་རླུང་

གཡོས་མེ་སྦར་ཏེ་ཐོད་པའི་རྫས་རྣམས་ཞུ་ཞིང་ཁོལ་བར་གྱུར། ཡི་གེ་གསུམ་ལས་འོད་

༡ སྙིང་ཁ་  དབུས་དཔར། གཙང་དཔར།

༢ ཝཱ་རཱ་ན་ཀཱི་ལ་ སྐུ་འབུམ་དཔར་མ། གཙང་དཔར།

༣ གོ་ཀུ་  དབུས་དཔར།

༤ པཱཾ་  སྐུ་འབུམ་དཔར་མ།

༥ ཐུགས་ཁའི་  དབུས་དཔར།

ཟེར་རིམ་པ་བཞིན་དུ་འཕྲོས་པས། སྐུ་རྡོ་རྗེ་གསུང་རྡོ་རྗེ་ཐུགས་རྡོ་རྗེ་རྣམས་བཀུག་ནས་

ཡི་གེ་གསུམ་ལ་རིམ་གྱིས་ཐིམ་པ་རྣམས་ཐོད་པར་ལྷུང་ནས་ཞུ་བས། ཧཱུཾ་གིས་ཁ་དོག་དྲི་

ནུས་ཀྱི་སྐྱོན་ཐམས་ཅད་དག །ཨཱཿས་བདུད་རྩིར་རྟོགས་པར་བྱས། ཨོཾ་གྱིས་མང་པོར་སྤེལ་

བར་བསམ་ལ། དེ་ཉིད་གསུམ་གྱི་ཡི་གེ་ལན་གསུམ་བརྗོད་དེ། དེ་ནས་ཧཱུཾ་ཞེས་བརྗོད་པས་

མགྲོན་རྣམས་ཀྱི་ལྗགས་སྔར་བཤད་པ་བཞིན་བྱིན་གྱིས་བརླབས་ལ།1 ཨོཾ་ཧྲཱིཿཥྚྲཱིཿཝི་ཀྲི་ཏཱ་

ན་ན་ཧཱུཾ་ཕཊ། བཛྲ་བྷཻ་ར་ཝ་ཡ་ཨ་དྷི་པ་ཏི་བཛྲ་བེཏྟཱ་ལཱི་2ཨི་མཾ་བ་ལིཾ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ་

སྭཱཧཱ། ལན་གསུམ་བརྗོད་པས་གཙོ་བོ་ཡབ་ཡུམ་དང༌། ལྷ་གཞན་རྣམས་ཀྱི་སྔགས་རྫོགས་

པའི་མཐར་བ་ལིཾ་པྲ་ཏཱིཙྪ་3བཏགས་ནས་དབུལ། ལྗགས་ཀྱི་སྦུ་གུས་དྲངས་ཏེ་གསོལ་བར་

བསམས་ལ། གཏོར་མ་དང་པོ་འཇིག་རྟེན་ལས་འདས་པ་རྣམས་ལ་དབུལ་ཞིང༌། ཉེར་སྤྱོད་

དང་ནང་གི་མཆོད་པས་མཆོད་ནས་བསྟོད་ལ། ཞི་རྒྱས་སོགས་སྐབས་དང་བསྟུན་པའི་

འཕྲིན་4ལས་བཅོལ་བས་གནང་བ་བྱུང་བར་བསམ་མོ།། དེ་ནས་གཏོར་མ་གཉིས་པ་ཡང་

སྔར་བཞིན་བསང་སྦྱང་སོགས་བྱས་ནས། རྩ་བའི་སྔགས་ཀྱིས་བྱིན་གྱིས་བརླབས།5 ཨོཾ་

བྷཱུ་ཙ་6ར་ནཾ། ཡ་པཱ་ཏཱ་ལ་ཙ་ར་ཡ། མཱན་ཁེ་ཙ་ར་ཡ། ཏ་པཱུར་བ་ནི་གཱ་ནཾ། ཀ་དཀྵི་ན་དཱི་གཱ་

ཡ༑ ཧཱུཾ་པ་ཤྩི་མ་ནཾ། ཕཊ་ཨུད་ཏ་ར་ཏི་གཱ་ཡ། ཨོཾ་ཨི། ཧྲཱིཿཡ། ཥྚྲཱིཿབ། ཝི་ཀྵི། ཀྲི་ཀོ། ཏཱ་

ཨེ༑ ན་ཨ། ན་དེ། ཧཱུཾ་བྷྱོཿ ཕཊ་སརྦ་བྷུ་དེ་བྷྱཿ7 ཞེས་བརྗོད་ལ་འཁོར་དུ་སྤྱན་དྲངས་པའི་

ཕྱོགས་སྐྱོང་འཁོར་བཅས་ཀྱི་འབྱུང་པོ་རྣམས་ལ་ཕུལ་ནས་མཆོད་དེ། བཅོམ་ལྡན་ཆོས་རྗེ་

འཇམ་དབྱངས་སྤྱན་ལམ་དུ།། བདུད་འདུལ་བསྟན་པ་བསྲུང་བར་ཞལ་བཞེས་པ།། ལས་ཀྱི་

༡ བརླབ་ལ།  གཙང་དཔར།

༢ བེ་ཏ་ལཱི་  དབུས་དཔར།

༣ ཏིཙྪ་  དབུས་དཔར།

༤ བསྟུན་འཕྲིན་  སྐུ་འབུམ་དཔར་མ།

༥ བརླབ།  གཙང་དཔར།

༦ བྷུ་ཅ་  དབུས་དཔར།

༧ བྷྱེཿ  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།470

གཤིན་རྗེ་མ་མོ་མཁའ་འགྲོ་མ།། འབྱུང་པོ་རོ་ལངས་ཅི་བགྱི་བཀའ་ཉན་ཚོགས།། ཕྱི་ནང་

སྐྱོང་བའི་དམ་ཅན་མ་ལུས་ལ།། བདག་ནི་རེ་བའི་སེམས་ཀྱིས་འདུད་ཅིང་མཆིས།། ཞེས་

བསྟོད་ལ་འཕྲིན་ལས་བཅོལ་བས་ཁས་བླངས་པར་བསམ་མོ།། 

དེ་ནས་འཇམ་དབྱངས་ཀྱི་བཀའ་སྡོད་གཤིན་རྗེའི་གཏོར་མ་སྔར་བཞིན་བསྐྱེད། 

མདུན་དུ་པདྨ་ཉི་མ་མ་ཧེའི་སྟེང་དུ། ཡ་ལས་ཐོད་དབྱུག་ཡས་མཚན་པ། དེ་ལས་འོད་

འཕྲོས་དགྲ་བགེགས་གདུག་པ་ཅན་ཐམས་ཅད་ཚར་བཅད། ཚུར་འདུས་དབྱུག་ཏོ་ལ་ཐིམ། 

དེ་ཡོངས་སུ་གྱུར་པ་ལས། ལས་ཀྱི་གཤིན་རྗེ་ནག་པོ་ཞལ་གཅིག་ཕྱག་གཉིས་པ་མ་ཧེའི་

གདོང་པ་ཅན། དམར་ཞིང་ཟླུམ་པའི་སྤྱན་གསུམ་དང་ལྡན་པ། གཡས་པས་ཐོད་དབྱུག ། 

གཡོན་པས་ཞགས་པ་འཛིན་པ། དབུ་སྐྲ་དམར་སེར་གྱེན་དུ་བརྫེས་པ། ལིང་ག་དམར་

པོ་གྱེན་དུ་ལངས་པ། ཙཾ་དང་རྩེ་གསུམ་ལས་ཙ་མུནྜི་ཞལ་གཅིག་ཕྱག་གཉིས་ཀྱི་གཡས་

རྩེ་གསུམ་གཡོན་ཐོད་པ་འཛིན་པ། ཡ་བ་ཏི་ལ་སོགས་པ་གཤིན་རྗེ་ཕོ་མོའ་ིའཁོར་གྱིས་

བསྐོར་བར་དམིགས་པའི་གནས་གསུམ་དུ་ཡི་གེ་གསུམ་དགོད། དེ་ནས་རང་གི་ཐུགས་

ཀ་ནས་འོད་ཟེར་འཕྲོས། ལྷོ་ཕྱོགས་ས་རིམ་པ་བདུན་གྱི་འོག་ནས། ལས་ཀྱི་གཤིན་རྗེ་

ཡབ་ཡུམ་འཁོར་བཅས་སྤྱན་དྲངས་པར་བསམ་ཞིང༌། ཨོཾ་ཀཱ་ལ་རཱུ་པ་ས་པ་རི་ཝཱ་ར་1ཨེ་

ཧྱེ་ཧི་ཞེས་བརྗོད་པས་བྱོན་པར་བསམས་ལ།2 ཛཿཧཱུཾ་བཾ་ཧོཿཞེས་གཉིས་3སུ་མེད་པར་

བསྟིམ༑ གཤིན་རྗེ་གཤེད་རིགས་ལྔ་སྤྱན་དྲངས། ཁྱེད་རྣམས་ཀྱིས་འདི་ལ་དབང་བསྐུར་དུ་

གསོལ་ཞེས་གསོལ་བ་བཏབ་པས་དེ་རྣམས་ཀྱིས་བུམ་པ་ཐོགས་ཏེ། ཨོཾ་བཛྲ་ཨ་བྷི་ཥིཉྩ་

ཧཱུཾ༑ ཞེས་སྤྱི་བོ་ནས་དབང་བསྐུར་བས་དྲི་མ་དག །ཆུ་ལྷག་མ་ཡར་ལུད་པ་ལས། རྡོ་རྗེ་

༡ ཝ་ར་  དབུས་དཔར།

༢ བསམ༑  དབུས་དཔར།

བསམ་ལ།  གཙང་དཔར།

༣ ཧོཿགཉིས་  དབུས་དཔར།

ཧོ་ཞེས། གཉིས་  གཙང་དཔར།

ནག་པོ་རྩེ་ལྔ་པས་དབུ་བརྒྱན། ཨོཾ་ཀཱ་ལ་རཱུ་པ་ས་པ་རི་ཝཱ་ར་1ས་མ་ཡ་སྟྭཾ་གྱིས་2དམ་ལ་

བཞག༑ ཡང་ན་གཤིན་རྗེ་ནག་པོ་སྐྲ་སིལ་3ཞིང་ཁྲོ་བོའ་ིཞལ་ཅན། ཕྱག་གཉིས་ཀྱི་གཡས་

དབྱུག་ཏོ་གཞན་རྣམས་སྔ་མ་བཞིན་ནོ།། དེ་ནས་ཨོཾ་ཀཱ་ལ་རཱུ་པ་4ཡེ་གྲྀཧྞེ་5དཾ་ཞེས་པ་དང་

མཆོད་པ་ལྔ་སྦྱར་བས་མཆོད། གཏོར་མ་གསོལ་བར་བསམ་ཞིང༌། ཨོཾ་ཀཱ་ལ་རཱུ་པ་6སརྦ་

བིགྷ་ནཱན་7ཤ་ཏྲུཾ་མཱ་ར་ཡ་ཨི་དཾ་བ་ལིཾ་ཁ་ཁ་ཁཱ་ཧི་ཁཱ་ཧི་ཧཱུཾ་ཕཊ། ཅེས་དང༌། ཨོཾ་ཙ་མུནྜི་སརྦ་

བིགྷ།8  ཞེས་སོགས་སྦྱར་བ་གསུམ་མམ་བདུན་གྱིས་ཕུལ་ནས་འཕྲིན་ལས་བཅོལ་བ་ནི། 

ཧཱུཾ༑ འཆི་བདག་ནག་པོ་ལྷོ་ཕྱོགས་ཀྱི།། རིམ་པ་བདུན་གྱི་ས་འོག་ན།། སྲོག་ལ་རྔམ་པའི་

གཤིན་རྗེ་ནི།། ནག་པོ་མ་ཧེའི་གདན་སྟེང་དུ།།9 ཡ་ལས་བྱུང་བའི་དབྱུག་པ་ནི།། ཐོད་པས་

མཚན་པ་ལས་བྱུང་བ།། གཏིང་ནས་ཁྲོས་པ་མ་ཧེའི་གདོང༌།། ཟ་བྱེད་ཞལ་གདངས་མཆེ་

བ་གཙིགས།།10 ཁྲོས་པའི་སྤྱན་རྩ་དམར་པོ་འཁྲུག །སྐྲ་སེར་སྨ་ར་གྱེན་དུ་བརྫེས།། ལག་

གཡོན་ཞགས་པས་དགྲ་བགེགས་འཆིང༌།། གཡས་པ་དབྱུག་པས་རྡུལ་དུ་རློག །ཆོས་ཀྱི་

རྒྱལ་པོ་གཤིན་རྗེའི་ཚོགས།། བྲན་དང་བཅས་པའི་དུས་ལ་བབ།། ཤ་ཆེན་ཁྲག་ཞག་ཆེན་

པོ་ཡི།། གཏོར་མ་རྒྱ་མཚོ་མཆོད་པར་བཞེས།། རྒྱལ་བས་བསྒོས་པའི་དམ་ཚིག་དང༌།། 

༡ ཝ་ར་  དབུས་དཔར།

༢ སྟཱཾ་གྱིས་  སྐུ་འབུམ་དཔར་མ།

༣ སྐྲ་བསིལ་  དབུས་དཔར།

སྒ་སིལ་  གཙང་དཔར།

༤ ཀཱ་ལ་རཱུ་བ་  སྐུ་འབུམ་དཔར་མ།

ཀ་ལ་རཱུ་བ་  དབུས་དཔར།

༥ གྲིཧྣེ་  དབུས་དཔར།

༦ ཀཱ་ལ་རཱུ་བ་  སྐུ་འབུམ་དཔར་མ།

ཀ་ལ་རཱུ་བ་  དབུས་དཔར

༧ བིག་ནན་  དབུས་དཔར།

༨ མུན་ཏྲི་སརྦ་བིག །  དབུས་དཔར།

༩ སྟེངས་སུ།།  སྐུ་འབུམ་དཔར་མ། གཙང་དབར།

༡༠ གཅིགས།།  གཙང་དཔར།

སྙིང་རྗེས་དགྲ་བགེགས་མྱུར་དུ་སྒྲོལ།། སྡང་བའི་དགྲ་དང་གནོད་པའི་བགེགས།། བདུད་

དང་བར་དུ་གཅོད་པ་རྣམས།། ཟུངས་ཤིག་ཆིངས་ཤིག་རྣམ་པར་སྡོམས།། ཁུག་ཅིག་1 

དྲོངས་ཤིག་དབང་དུ་སྡུས།། སོད་ཅིག་སྐྲོད་ཅིག་རེངས་པར་གྱིས།། ཕྱེ་ཞིག་གནོན་ཅིག་

རྨུགས་པར་གྱིས།། ཐུལ་ཅིག་ཆོམས་ཤིག་རྣམ་པར་ཤིག །རྡུལ་ཕྲན་ཙམ་ཡང་མེད་པར་

མཛོད༑༑ ཨོཾ་ཀཱ་ལ་རཱུ་པ་2ཧཱུཾ་ཕཊ། ཅེས་བརྗོད་པས་དེས་ལས་སྒྲུབ་པར་ཁས་བླངས་པར་

བསམ་མོ།། 

དེ་ནས་གཏོར་མགྲོན་རྣམས་ལ་བཟོད་པར་གསོལ། ཨོཾ་ཡ་མཱན་ཏ་ཀ་ས་མ་ཡ། མ་

ནུ་པཱ་ལ་ཡ། ཡ་མཱན་ཏ་ཀ །ཏྭེ་ནོ་པ་ཏིཥྛ། དྲྀ་ཌྷོ་མེ་བྷཱ་ཝ། སུ་ཏོ་ཥྱོ་མེ་བྷཱ་བ། ཨ་ནུ་རཀྟོ་མེ་

བྷཱ་བ། སུ་པོ་ཥྱོ་མེ་བྷཱ་བ། སརྦྦ་སིད་དྷི་མྨེ་པྲ་ཡཙྪ། སརྦྦ་ཀརྨཱ་སུ་ཙ་མེ་ཙིཏྟཾ་ཤྲཱི་ཡཾཿཀུ་རུ་

ཧཱུཾ༑ ཧ་ཧ་ཧ་ཧ་ཧོཿ3བྷ་ག་ཝཱན། སརྦྦ་ཏ་ཐཱ་ག་ཏ་མ་མེ་མུཉྩ། བཛྲི་བྷཱ་བ་མཧཱ་ས་མ་ཡ་སཏྭ་

ཨཱཿ ཞེས་གདོན་ལ། ཨོཾ་ཛ་ཡ་ཛ་ཡ། སུ་ཛ་ཡ། བི་ཤྭ་4རཱུ་པ་དྷཱ་རི་གཙྪ་གཙྪ་སྭ་སྠཱ་ནཾ། ཀྲི་

ཏཾ་ཏེ་ན་ཏ་ཐཱ་ག་ཤྩ་སརྦ་བུད་དྷ་ཤྩ། བི་སརྫ་ཡ་མ་མ་ཀཱརྻཾ་5ཀུ་རུ་སྭཱཧཱ། ཞེས་བརྗོད་པས་

འཇིག་རྟེན་ལས་འདས་པའི་མགྲོན་གྱི་ཡེ་ཤེས་པ་གཤེགས། དམ་ཚིག་པ་བདག་ལ་བསྡུ། 

མགྲོན་གཞན་རྣམས་རང་གནས་སུ་གཤེགས་པར་བསམ་ལ་སྨོན་ལམ་གདབ་བོ།། བསྡུས་

པ་ལ་མོས་ན། ཨོཾ་ཨཱཿཧཱུཾ་མུཿཞེས་པས་བྱ་སྟེ། གཏོར་མའི་ཆོ་གའོ།། ཐུན་གྱི་མཐར་དུར་

ཁྲོད་བསྲུང་འཁོར་དང་བཅས་པ་གཞལ་ཡས་ཁང་ལ། གཞལ་ཡས་ཁང་འཁོར་རྣམས་ལ། 

འཁོར་རྣམས་དང་ཡུམ་རང་ལ། རང་དམ་ཚིག་སེམས་དཔའ་ཡེ་ཤེས་སེམས་དཔའ་ལ། 

༡ ཁྲབ་ཅིག་  གཙང་དཔར།

༢ ཀཱ་ལ་རཱུ་བ་  སྐུ་འབུམ་དཔར་མ།

ཀ་ལ་རཱུ་པ་  དབུས་དཔར།

༣ ཧོ་  དབུས་དཔར།

༤ བི་ཤ་  དབུས་དཔར།

༥ ཀཱ་རྻཾ་  སྐུ་འབུམ་དཔར་མ།

དེ་ཏིང་ངེ་འཛིན་སེམས་དཔའ་ལ། དེ་ཡང་ཞབས་ཀྱུ་ཨུ་ཧ་ལ། ཧ་མགོ་བོ་ལ། དེ་ཟླ་ཚེས་

ལ༑ དེ་ཐིག་ལེ་ལ། དེ་ནཱ་ད་ལ། དེ་ཡང་མི་དམིགས་པ་སྟོང་པར་བསམ་སྟེ། དེ་དག་གིས་

ནི་ཐུན་གྱི་ཐོག་མཐའ་བར་གསུམ་གྱི་ཇི་ལྟར་བྱ་བས། ཐུན་གྱི་ངོ་བོའ་ིརྣལ་འབྱོར་རྣམས་

བཤད་ཟིན་ཏོ།། 

ཐུན་མཚམས་ཀྱི་རྣལ་འབྱོར་ནི། དེ་ནས་རྡོ་རྗེ་འཇིགས་བྱེད་ཀྱི་ང་རྒྱལ་གྱིས་ལངས་

ཏེ༑ དེ་དང་མ་བྲལ་བའི་ངང་ནས། ཡུལ་དུ་སྣང་བ་ཀུན་ཀྱང་རྡོ་རྗེ་འཇིགས་བྱེད་དུ་བལྟས་

ལ༑ སྒོ་གསུམ་གྱི་བྱ་བ་ཀུན་ཕྱག་རྒྱ་དང་སྔགས་ཀྱི་བདག་ཉིད་དུ་བསམས་ནས་བྱ་བ་ལ་

འཇུག་པ་ནི། སྤྱོད་ལམ་གྱི་རྣལ་འབྱོར་རོ།། བཟའ་བཏུང་གཏོར་མ་ལྟར་བྱིན་གྱིས་བརླབ་

ལ༑ ཁ་ཐབ་ཁུང་དང་ལག་པ་གཉིས་དགང་བླུགས་དང་བཟའ་བཏུང་བསྲེག་རྫས་སུ་མོས་

ནས༑ ལྷ་ཐམས་ཅད་འདུས་པའི་བདག་ཉིད་སྙིང་གའི་ཏིང་ངེ་འཛིན་སེམས་དཔའ་ལ་འབུལ་

བའི་ཚུལ་གྱིས་ཟ་ཞིང་འཐུང་བ་ནི། ཁ་ཟས་ཀྱི་རྣལ་འབྱོར་རོ།། ཉལ་བའི་ཚེ་སྔར་བཞིན་

རིམ་གྱིས་བསྡུས་ནས་ཐབས་ཤེས་དང་ལྡན་པར་ཉལ་བ་ནི། ཉལ་བའི་རྣལ་འབྱོར་རོ།། 

འདིར་བླ་མ་རྣམས་གསུང་བ་ལྟར་སྣོད་བཅུད་འོད་དུ་བཞུ་ནས་བསྡུ་བ་ཡང་རུང་ངོ༌།། ལྡང་

བའི་ཚེ་ཙརྩི་ཀ་ལ་སོགས་པའི་ལྷ་མོའ་ིདབྱངས་ཀྱིས། འོད་གསལ་ལས་བཞེངས་པའི་དོན་

དུ་བསྐུལ་བར་མོས་ནས་ལྡང་བ་ནི། ལྡང་བའི་རྣལ་འབྱོར་རོ།། ཁྲུས་ཀྱི་ཚེ་དབང་བསྐུར་

བའི་སྐབས་བཞིན་བྱེད་པ་ནི། ཁྲུས་ཀྱི་རྣལ་འབྱོར་རོ།། དེ་ལྟ་བུའི་ཚུལ་གྱིས་ཞག་རེ་ལ་

ཐུན་གསུམ་མམ་1བཞི་བཞིར་མ་ཆག་པར་ཉམས་སུ་ལེན་པ་ནི། བསྐྱེད་པའི་རིམ་པ་ལ་

སློབ་པའོ།། དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་ནི། གཉོས་ལོཙྪ་བ་2 

ཡོན་ཏན་གྲགས་དང༌། རྭ་ལོཙྪ་བ་3རྡོ་རྗེ་གྲགས་གཉིས་ཀས། རྒྱ་བལ་གྱི་པཎྜི་ཏ་ལ་དངོས་

༡ གསུམ་འམ་  དབུས་དཔར།

༢ གཉོས་ལོ་ཙཱ་བ་  གཙང་དཔར།

༣ རྭ་ལོ་ཙཱ་བ་  གཙང་དཔར། 

སུ་གཏུགས་པ་ལས་བྱུང་བ་ཡིན་པས། བོད་དུ་བློ་བཟོ་བྱས་པ་གཏན་མིན་ཏེ། དེ་ཡང་རྒྱུད་

ཀྱི་དོན་ཡིན་པར་རྟོག་བདུན་གྱི་འགྲེལ་པ་གཉིས་ལས་ཤེས་པས། ཡིད་ཆེས་པའི་1གནས་

སུ་གཟུང་བར་བྱ་བ་ཡིན་པའི་རྒྱུ་མཚན་དང༌། གཞན་སྒྲུབ་ཐབས་ལ་ཡིད་ཆེས་པའི་ཁུངས་

ཀྱིས་ངེས་པ་བསྐྱེད་པ་ཤིན་ཏུ་གལ་ཆེ་བའི་རྣམ་གཞག་ལོགས་སུ་འཆད་པས་དེར་ངེས་

པར་བལྟ་བར་བྱའོ།། བྱིན་རླབས་གཏེར་གྱུར་མ་ཧེའི་ཞལ་ཅན་གྱི།། བཅུ་གསུམ་ལྷ་ཡི་

འཁོར་ལོའ་ིསྒྲུབ་ཐབས་འདི།། དམ་པའི་གསུང་གིས་རིང་ནས་བསྐུལ་བ་དང༌།། མང་པོའ་ི

དོན་དུ་འགྱུར་བར་མཐོང་ནས་སྦྱར།། རྣམ་དག་བསམ་པས་ཚུལ་འདིར་འབད་པ་ལས།། 

བྱུང་བའི་དགེ་བས་མཐའ་ཡས་འགྲོ་བ་རྣམས།། སྐྱེ་ཞིང་སྐྱེ་བར་འཇམ་དབྱངས་ཞི་ཁྲོ་

ཡིས༑༑ འབྲལ་བ་མེད་པར་རྗེས་སུ་འཛིན་གྱུར་ཅིག །ཅེས་བཅོམ་ལྡན་འདས་རྡོ་རྗེ་འཇིགས་བྱེད་ལྷ་

བཅུ་གསུམ་མའི་སྒྲུབ་ཐབས་རིན་པོ་ཆེའི་ཟ་མ་ཏོག་ཅེས་བྱ་བ་འདི། སྡོམ་བརྩོན་དམ་པ་མང་དུ་ཐོས་པའི་མཁན་ཆེན། 

ཚ་ཁོ་བ་ངག་དབང་གྲགས་པས་ཤར་རྒྱལ་མོ་རོང་ནས་བསྐུལ་བའི་དོན་དུ་གཤིན་རྗེ་གཤེད་ཀྱི་རྣལ་འབྱོར་པ་ཤར་

ཙོང་ཁ་པ་བློ་བཟང་གྲགས་པའི་དཔལ་གྱིས། འབྲོག་རི་བོ་ཆེ་དགེ་ལྡན་རྣམ་པར་རྒྱལ་བའི་གླིང་དུ་སྦྱར་བའི་ཡི་གེ་པ་

ནི་སྡོམ་བརྩོན་སྡེ་སྣོད་འཛིན་པ་རྡོ་རྗེ་རིན་ཆེན་ནོ།། སརྦ་མངྒ་ལཾ། 

 

༡ ཡིད་ཆེ་བའི་  སྐུ་འབུམ་དཔར་མ།

ཆས་པའི་ དབུས་དཔར།



༈ དཔལ་གཤིན་རྗེ་གཤེད་ལྷ་བཅུ་གསུམ་མ་རྣམས་ཀྱི་

དཀྱིལ་འཁོར་དུ་དབང་བསྐུར་བ་སྒྲུབ་པའི་

ཐབས་ཀྱི་ཆོ་ག་རིན་པོ་ཆེའི་

ཕྲེང་བ་བཞུགས། 

༄༅།། རྗེ་བཙུན་འཇམ་པའི་དབྱངས་དཔལ་གཤིན་རྗེ་གཤེད་ལྷ་བཅུ་གསུམ་མ་

རྣམས་ཀྱི་དཀྱིལ་འཁོར་དུ་དབང་བསྐུར་བ་སྒྲུབ་པའི་ཐབས་ཀྱི་ཆོ་ག་རིན་པོ་ཆེའི་ཕྲེང་བ་

ཞེས་བྱ་བ། 

རྒྱལ་བ་ཀུན་གྱི་མཁྱེན་རབ་གཅིག་བསྡུས་པ།། 

མ་རུངས་འདུལ་ཕྱིར་དྲག་པོའ་ིསྐུར་བསྟན་གང༌།། 

དེ་ནི་འཕགས་པ་འཇམ་དཔལ་གཤིན་རྗེ་གཤེད།། 

ཕྱི་ནང་གཤིན་རྗེ་འཇོམས་ལ་གུས་ཕྱག་འཚལ།། 

གསུང་རབ་མཐར་ཐུག་བླ་ན་མེད་པའི་རྒྱུད།། 

ཕ་རྒྱུད་དང་ནི་མ་རྒྱུད་ཅེས་བྱ་བའི།། 

ཐབས་ཀྱི་རྒྱུད་ལ་འདོད་ཆགས་ཞེ་སྡང་དང༌།། 

གཏི་མུག་ཆེན་པོའ་ིཐབས་རྒྱུད་གསུམ་དུ་གསུངས།། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།476

ཞེ་སྡང་ཆེན་པོའ་ིཐབས་རྒྱུད་གཤིན་རྗེ་གཤེད།། 

དཔལ་ཆེན་རྡོ་རྗེ་འཇིགས་བྱེད་དུས་ཀྱི་དགྲ།། 

དམར་ནག་གཤིན་རྗེ་གཤེད་ནི་བཅུ་གསུམ་མའི།། 

དབང་གི་ཆོ་ག་དྲི་མེད་འདིར་བཤད་བྱ།། 

འདིར་དཔལ་རྡོ་རྗེ་འཇིགས་བྱེད་དང༌། གཤིན་རྗེ་གཤེད་དམར་པོ་དང༌། དགྲ་ནག་

བཅུ་གསུམ་མ་གསུམ་གྱི་དབང་གི་ཆོ་ག་ཕྱོགས་གཅིག་ཏུ་བཤད་པར་བྱ་སྟེ། འཇུག་པ་

བདེ་བའི་ཕྱིར་དུའོ།། 

འདི་ལ་གསུམ། འཇིགས་བྱེད་བཅུ་གསུམ་མ་ལ་ལོག་རྟོག་བསལ་བ། སྔོན་དུ་

བསྙེན་པ་བྱ་ཚུལ་དང༌། ཆོ་ག་དངོས་སོ།། དང་པོ་(འཇིགས་བྱེད་བཅུ་གསུམ་མ་ལ་ལོག་རྟོག་བསལ་བ་)

ལ་གཉིས། བཅུ་གསུམ་མ་མི་འཐད་པའི་ལོག་རྟོག་དགག་པ་དང༌། གཙོ་བོ་ལ་ཡུམ་མེད་

པའི་ལོག་རྟོག་དགག་པའོ།། དང་པོ་(བཅུ་གསུམ་མ་མི་འཐད་པའི་ལོག་རྟོག་དགག་པ་)ནི། ཕྱིས་ཀྱི་བོད་

ཁ་ཅིག་ན་རེ། འཇིགས་བྱེད་བཅུ་གསུམ་མ་ལ་ནི་རྒྱུད་དང་རྒྱ་གཞུང་གི་ཁུངས་གང་ཡང་

མེད་དོ་ཞེས་ཟེར་བ་ནི། མཐོང་རྒྱ་ཤིན་ཏུ་ཆུང་ཞིང་མཐོང་བའི་དོན་ཡང་ཞིབ་ཏུ་མི་རྟོགས་

བཞིན་དུ། མྱུར་དུ་ཁ་ཚོན་གཅོད་པ་ལ་དགའ་བ་ཡིན་ཏེ། སཾ་བྷུ་ཊ་དང་། རྟོག་བདུན་གྱི་

བྲིས་སྐུ་དང༌། ལྷའི་རྟོག་པའི་སྐབས་སུ་མི་གསལ་ཡང༌། འཁྲུལ་འཁོར་གྱི་རྟོག་པའི་སྐབས་

ལས་ཤེས་ཏེ། དེའང་རྩ་བའི་རྒྱུད་བསྡུས་པའི་སྐབས་སུ་འཁྲུལ་འཁོར་བྱེད་ཚུལ་མི་གསལ་

བ༑ གསལ་བར་སྟོན་པའི་བཤད་པའི་རྒྱུད་རྟོག་གསུམ་གྱི་འཁྲུལ་འཁོར་གྱི་རྟོག་པ་ལས། 

རྩ་བའི་སྔགས་བཏུས་ཤིང་དྲངས་ནས་སྔགས་ཀྱི་ཡི་གེ་བསྲེ་བའི་སྐབས་སུ། ལེའུ་ཚེ་དགུ་

པའི་དབུས་དང་ཕྱོགས་བཞིར། ཡ་ཀྵེ་མ་མེ་ད་ལྔ་འགོད་པ་དང༌། དེའི་ཕྱི་རོལ་རེའུ་མིག་

བཅུ་གཉིས་པ་ལ། ལྷ་ལྷག་མ་བརྒྱད་དང༌ཐོད་པ་བཞི་སྟེ་བཅུ་གཉིས་ཀྱི་ས་བོན་དགོད་

པར་གསུངས་ལ། དེའང་དགྲ་ནག་ལས། “ཡི་གེ་ཀྵེ་ནི་གཏི་མུག་བརྗོད།། ཡི་གེ་མ་ནི་ཕྲ་



འཇིགས་བྱེད་དབང་ཆོག་རིན་ཆེན་ཕྲེང་བ།  477

མར་གསུངས།། ཡི་གེ་མེ་ནི་འདོད་ཆགས་ཉིད།། ཡི་གེ་ད་ནི་ཕྲག་དོག་འགྱུར།། གཤིན་རྗེ་

འཇོམས་པ་ལྔ་རུ་གྲགས།། ཡི་གེ་ཡ་ནི་ཐོ་བར་གྲགས།། ཡི་གེ་ཙ་ལས་དབྱིག་པ་གཙོ།། 

ལག་ན་པདྨ་ནི་ཡིག་ལས།། ཡི་གེ་ར་ནི་རལ་གྲིར་ལྡན།། ཡི་གེ་ཛ་ནི་སེམས་མར་བརྗོད།། 

ཡི་གེ་ས་ནི་ཕག་མོར་གྲགས།། ཡི་གེ་དོ་ལས་དབྱངས་ཅན་བསྒྲགས།། ཡི་གེ་རུ་ལས་

གཽ་རཱིར་དྲན།། ཎ་ཡོ་ནི་ར་མཚམས་བཞི་རུ།། ཐོད་པ་བཞི་རུ་བསྒྲགས་པའོ།།”1 ཞེས་ཡི་

གེ་བཅུ་བདུན་ལྷ་བཅུ་གསུམ་དང་ཐོད་པ་བཞི་རུ་གསུངས་ལ། འཇིགས་བྱེད་ཀྱི་འཁྲུལ་

འཁོར་ལ་བརྟེན་ནས་ལས་སྒྲུབ་པའི་སྐབས་སུའང་། ཡི་གེ་བཅུ་བདུན་ལ་ལྷའི་རྣམ་པ་ཅན་

བཅུ་གསུམ་དང༌ལྷའི་ངོ་བོ་ཐོད་པ་བཞིར་བསྐྱེད་པ་ལ། རང་འདྲའི་ཡེ་ཤེས་པ་བཅུག་ནས་

ལས་སྒྲུབ་པར་གྲུབ་ཆེན་དཔལ་འཛིན་གྱི་མན་ངག་ལ་བརྟེན་ནས་མཛད་པའི་རྟོག་བདུན་

གྱི་འགྲེལ་པ་དཔལ་ཆེན་རྡོ་རྗེ་གྲུབ་པ་དང༌། སོ་ན་ཤྲཱི་གཉིས་ཀས་མཛད་པ་ལས། “ཡི་གེ་

བཅུ་བདུན་པོ་དེ་དག་ལྷ་བཅུ་བདུན་གྱི་རང་བཞིན་དུ་རྣམ་པར་བསྒོམས་ལ། རང་གི་སྙིང་

གའི་ས་བོན་གྱི་འོད་ཟེར་རྣམས་ཀྱིས་གཤིན་རྗེའི་གཤེད་ལྷ་བཅུ་བདུན་གྱི་བདག་ཉིད་ཀྱི་

ཡེ་ཤེས་ཀྱི་དཀྱིལ་འཁོར་སྤྱན་དྲངས་ལ། མདུན་དུ་རྣམ་པར་བཞུགས་སུ་གསོལ་ལ་མཆོད་

ཡོན་ལ་སོགས་པ་ཕུལ་ནས། སྔར་བྲིས་པའི་འཁོར་ལོ་ལ་ཐོ་བ་ལ་སོགས་པའི་སྦྱོར་བས་

བཅུག་ལ། དེ་ནས་ལས་དང་རྗེས་སུ་མཐུན་པར་གསུངས་པའི་རིམ་པས་བདག་ཉིད་རྣམ་

པར་བསྒོམ་ལ་སྔགས་ཡོངས་སུ་བཟླས་ཏེ་ལས་རབ་ཏུ་བསྒྲུབ་པར་བྱའོ།།”2 ཞེས་གསལ་

༡ སྡེ་བཀའ། རྒྱུད་འབུམ། ང གཤིན་རྗེའི་གཤེད་ནག་པོའ་ིརྒྱུད། ལེའུ་དང་པོ། ཤོག་གྲངས་༡༣༤བ༧ ལས་བྱུང་བ་ཅུང་མི་འདྲ་སྟེ། “ཡི་གེ་ཀྵེ་ནི་གཏི་

མུག་བརྗོད།། ཡི་གེ་མ་ནི་ཕྲ་མར་གསུངས།། ཡི་གེ་མེ་ནི་འདོད་ཆགས་ཉིད།། ཡི་གེ་ད་ནི་ཕྲག་དོག་འགྱུར།། གཤིན་རྗེའི་གཤེད་སོགས་ལྔ་རུ་

གྲགས༑༑ ཡི་གེ་ཡ་ལས་ཐོ་བར་འགྱུར།། ཡི་གེ་ཙྪ་ལས་དབྱུག་པའི་གཙོ།། ལག་ན་པདྨ་ནི་ཡིག་ལས།། ལག་ན་རལ་གྲི་རཱ་ལས་ཡིན།། ཛ་ལས་ཙརྩི་

ཀཱ་ཞེས་བརྗོད།། ཡི་གེ་ས་ལས་ཕག་གདོང་མ།། ཡི་གེ་དོ་ལས་དབྱངས་ཅན་བསྒྲགས།། ཡི་གེ་རུ་ལས་གཽ་རཱི་དྲན།། ཎ་ཡོ་ནི་ར་མཚམས་ཀྱི་བཞི།། 

ཐོད་པ་བཞི་རུ་འདོད་པ་ཡིན།།” ཞེས་སོ།།

༢ སྡེ་བསྟན། རྒྱུད་འགྲེལ། མི སློབ་དཔོན་སོ་ན་ཤྲཱི། འཇིགས་བྱེད་ཀྱི་རྒྱུད་ཀྱི་མདོར་བཤད། རྟོགས་པ་གསུམ་པ། ཤོག་གྲངས་༡༢༢བ༣ ལས་བྱུང་

བ་ཅུང་མི་འདྲ་སྟེ། “ཡི་གེ་བཅུ་བདུན་གྱིས་དེ་དག །ལྷ་བཅུ་བདུན་གྱི་རང་བཞིན་དུ་རྣམ་པར་བསྒོམས་ལ། རང་གི་སྙིང་གའི་ས་བོན་གྱི་འོད་ཟེར་

རྣམས་ཀྱིས་གཤིན་རྗེ་དགྲ་ལྷ་བཅུ་བདུན་གྱི་བདག་ཉིད་ཀྱི་ཡེ་ཤེས་ཀྱི་དཀྱིལ་འཁོར་སྤྱན་དྲངས་ལ་མདུན་དུ་རྣམ་པར་བཞུགས་སུ་གསོལ་ལ། 

མཆོད་ཡོན་ལ་སོགས་པ་ཕུལ་ནས་སྔར་བྲིས་པའི་འཁོར་ལོ་ལ་ཐོ་བ་ལ་སོགས་པའི་རབ་ཏུ་སྦྱོར་བས་བཅུག་ལ། དེ་ནས་ལས་དང་རྗེས་སུ་མཐུན་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།478

བར་གསུངས་ཤིང༌། འཇིགས་བྱེད་ཀྱི་དབང་དུ་མཛད་པའི་འཁྲུལ་འཁོར་གྱི་ལྷ་བཅུ་གསུམ་

གྱི་ལས་སྒྲུབ་པའི་སྐབས་སུ། གཙོ་བོ་ལ་གཤིན་རྗེ་གཤེད་གཞན་འོང་དོན་མེད་པས་གཙོ་

བོ་འཇིགས་བྱེད་ཀྱིས་མཛད་དགོས་པར་གསལ་ལོ།། དེའི་ཕྱིར་དཀྱིལ་འཁོར་གྱི་སྒྲུབ་

ཐབས་ཀྱི་སྐབས་དང༌། འཁྲུལ་འཁོར་གྱི་ལྷ་འགོད་པའི་སྐབས་སུ་ལྷ་དགོད་པའི་གནས་ལ་

མི་འདྲ་བ་ཅུང་ཟད་ཡོད་ཀྱང༌། རྒྱུད་སྨིན་བྱེད་ཀྱི་སྒྲུབ་ཐབས་དང༌། ལས་སྦྱོར་གྱི་འཁྲུལ་

འཁོར་གྱི་སྐབས་ཀྱི་ཁྱད་པར་ཡིན་པས། སྤྱིར་གཙོ་བོ་རྡོ་རྗེ་འཇིགས་བྱེད་ཀྱིས་1མཛད་པ་

ལ༑ འཁོར་དགྲ་ནག་ནས་བཤད་པའི་ལྷ་བཅུ་གཉིས་དང༌། ཐོད་པ་བཞིས་བསྐོར་བ་ཡོད་

པར་ཤིན་ཏུ་གསལ་བས། གཉོས་ལོཙྪ་བ་2ཡོན་ཏན་གྲགས་དང༌། རྭ་རྡོ་རྗེ་གྲགས་ཀྱིས་

བོད་དུ་སྲོལ་ཕྱེ་བའི་འཇིགས་བྱེད་བཅུ་གསུམ་མའི་སྒྲུབ་ཐབས་ནི་ཤིན་ཏུ་ལེགས་པས། 

རྒྱུད་དང་འགྲེལ་པ་རྣམ་པར་དག་པ་ལ་བརྟེན་པའི་ལུགས་རྣམ་པར་དག་པ་མ་རྟོགས་

བཞིན་དུ་སྐུར་བ་གདབ་པར་མི་བྱའོ།། 

གཉིས་པ་(གཙོ་བོ་ལ་ཡུམ་མེད་པའི་ལོག་རྟོག་དགག་པ་)ནི། ཡང་ཕྱིས་ཀྱི་བོད་མང་པོས་

འཇིགས་བྱེད་ལ་ཡུམ་ཡོད་པར་བཤད་པའི་གཞུང་མེད་པས་ཡུམ་མེད་ལ། དེའི་ཕྱིར་ཡུམ་

ཡོད་པའི་སྒྲུབ་ཐབས་དང༌། ཡུམ་ཡོད་པ་ལ་བརྟེན་པའི་དཀྱིལ་འཁོར་གྱི་ཆོ་ག་བྱེད་པ་མ་

དག་གོ་ཟེར་རོ།། འདི་ལ་བཤད་པར་བྱ་སྟེ། དེ་ལ་རྟོག་བདུན་དང་སཾ་བྷུ་ཊར་ཡུམ་དངོས་

སུ་གསལ་བར་མ་བཤད་པ་བཞིན་དུ། འདིའི་རྒྱ་གཞུང་གི་སྒྲུབ་ཐབས་མང་པོར་ཡང་ཡུམ་

ཡོད་པར་མ་བཤད་པ་མང་ཡང༌། ཡོད་པར་མ་བཤད་པ་དང༌། མེད་པར་བཤད་པ་གཉིས་

དོན་མི་གཅིག་ཅིང༌། དེ་དག་གི་ལུགས་ལའང་སྐབས་གང་དུའང་ཡུམ་མེད་པར་བཞེད་པ་

མིན་ལ། ཡུམ་ཡོད་པར་འདོད་ནའང་སྐབས་ཐམས་ཅད་དུ་ཡུམ་བཤད་དགོས་པའི་ངེས་

པར་གསུངས་པའི་རིམ་པས་བདག་ཉིད་རྣམ་པར་བསྒོམས་ལ། སྔགས་ཡོངས་སུ་བཟླས་ཏེ་ལས་རབ་ཏུ་བསྒྲུབ་པར་བྱའོ།།” ཞེས་སོ།།

༡ འཇིགས་ཀྱིས་  དབུས་དཔར།

༢ ལོ་ཙཱ་བ་  དབུས་དཔར། གཙང་དཔར།

པའང་མེད་དོ།། འདིར་ཡུམ་ཡོད་པ་ལ་སྒྲུབ་བྱེད་གསུམ་ལས། 

དང་པོ་དབང་གོང་མ་གཉིས་ལ་བརྟེན་ནས་བསྒྲུབ་པ་ནི། ཨ་མོ་གྷ་བཛྲའི་འཇིགས་

བྱེད་ཀྱི་དཀྱིལ་ཆོག་ལས། “དེ་ནས་གསང་བ་དང་ཤེས་རབ་ཡེ་ཤེས་ཀྱི་དབང་བསྐུར་བ་ནི། 

བླ་མའི་ཞལ་ལས་ཤེས་པར་བྱའོ།།”1 ཞེས་འཇིགས་བྱེད་ལ་དབང་གཉིས་པ་དང་གསུམ་

པ་བསྐུར་བར་བཤད་པ་ལྟར་ཤིན་ཏུའང་དགོས་ལ། དེ་ལ་གསང་དབང་ལ་ནི། སློབ་མ་ལ་

ངེས་པ་མེད་ཀྱང༌། བླ་མས་རང་ཉིད་དཀྱིལ་འཁོར་གྱི་གཙོ་བོར་བསྐྱེད་ནས་ཡུམ་ལ་བརྟེན་

ཏེ༑ གསང་དབང་གི་རྫས་སྒྲུབ་པ་དགོས་ལ། དབང་གསུམ་པ་ལ་ནི་སློབ་མ་དཀྱིལ་འཁོར་

གྱི་གཙོ་བོར་བསྐྱེད་ནས་རིག་མ་ལྷ་མོར་བསྐྱེད་པ་དང་སྙོམས་པར་ཞུགས་པ་ལས། ཤེས་

རབ་ཡེ་ཤེས་ཀྱི་དབང་གི་ངོ་བོ་བསྐྱེད་དགོས་པ་ལ་ནི་ཁུངས་ཐུབ་ཀྱི་གཞུང་དུ་མ་ཡོད་

དོ༑༑ དེ་ལྟ་ཡིན་ན་གཙོ་བོ་ལ་ཡུམ་བྱུང་བ་ཡིན་ནོ།། དེས་ན་བོད་ཀྱི་ཕྱིས་ཀྱི་བླ་མ་ཁ་ཅིག་

འཇིགས་བྱེད་ལ་ཡུམ་མེད་པར་བཞེད་ཅིང༌། འཇིགས་བྱེད་ཀྱི་གསང་དབང་དང༌ཤེས་རབ་

ཡེ་ཤེས་ཀྱི་སྐབས་སུ་བླ་མ་དང་སློབ་མ་གཉིས་གཤིན་རྗེ་གཤེད་དང་རིག་མ་རོ་ལངས་

མར་བསྐྱེད་པར་བཤད་པ་ནི་འགལ་བ་ཡིན་ཏེ། འཇིགས་བྱེད་ཀྱི་དབང་གཉིས་ཀྱི་སྐབས་

སུ་གཤེད་དམར་ལ་སོགས་པའི་དཀྱིལ་འཁོར་གྱི་གཙོ་བོ་གཞན་གྱི་གཤིན་རྗེ་གཤེད་དུ་

བསྐྱེད་དོན་མེད་པས། འཇིགས་བྱེད་ཉིད་དུ་བསྐྱེད་དགོས་པའི་ཕྱིར་རོ།། དེ་བཞིན་དུ་

ཡུམ་མེད་པར་འདོད་པ་དང་། སྟ་གོན་གྱི་སྐབས་སུ་བླ་མས་རང་འོད་ཀྱི་རིག་མ་སྤྲུལ་ཏེ་

ཡབ་ཡུམ་སྙོམས་པར་ཞུགས་པའི་སྒྲས་སློབ་མ་རྣམས་རང་གི་ལུས་ལ་བཅུག །རྡོ་རྗེའི་

ལམ་ནས་ཡུམ་གྱི་པདྨར་གནས་པ་ལ། བྱང་ཆུབ་ཀྱི་སེམས་ཀྱིས་དབང་བསྐུར་བར་འདོད་

པའང་འགལ་བའོ།། དེ་ལྟར་ན་བྲིས་པའི་དཀྱིལ་འཁོར་ལ་བརྟེན་ནས་དབང་བཞི་རྫོགས་

༡ སྡེ་བསྟན། རྒྱུད་འགྲེལ། མི སློབ་དཔོན་ཆེན་པོ་དོན་ཡོད་ཞབས། དཀྱིལ་འཁོར་གྱི་ཆོ་ག ཤོག་གྲངས་༡༧༡བ༣ ལས་བྱུང་བ་ཅུང་མི་འདྲ་སྟེ། “དེ་

ནས་གསང་བ་དང། ཤེས་རབ་དང་ཡེ་ཤེས་ཀྱི་དབང་བསྐུར་བ་ནི། བླ་མའི་ཞལ་ལས་ཤེས་པར་བྱའོ།།” ཞེས་སོ།།

པར་བསྐུར་བ་དང༌། གཙོ་བོ་ལ་ཡུམ་ཡོད་པར་འདོད་པ་ནི་མ་དག་པ་མིན་གྱི། དེ་དང་གཙོ་

བོ་ལ་ཡུམ་མེད་པར་འདོད་པ་ནི་མ་དག་པ་ཆེན་པོར་ཤེས་པར་གྱིས་ཤིག །

གཉིས་པ་དགྲ་ནག་གི་གཞུང་ལ་བརྟེན་ནས་བསྒྲུབ་པ་ནི། སྔར་བཤད་པ་ལྟར་

འཇིགས་བྱེད་ཀྱི་འཁྲུལ་འཁོར་གྱི་བཤད་རྒྱུད་དང༌། དགྲ་ནག་གི་གཞུང་དང་འགྲེལ་པ་

ལ་བརྟེན་ནས་འཇིགས་བྱེད་བཅུ་གསུམ་མའི་སྒྲུབ་ཐབས་ནི་བསྒྲུབས་ཟིན་ལ། དེ་ལྟ་

ཡིན་ན་འཁོར་གྱི་ལྷ་རྣམས་གཙོ་བོ་ཡབ་ཡུམ་གྱི་མངལ་ནས་འབྱིན་པར་ཤིན་ཏུ་འགྲུབ་

སྟེ༑ འཇིགས་བྱེད་ལ་འཁོར་གྱི་ལྷ་རྣམས་དགྲ་ནག་ལ་བརྟེན་པའི་གྲུབ་ཆེན་དཔལ་འཛིན་

སོགས་ཀྱི་གཞུང་ལ་བརྟེན་པའི་རིགས་པ་སྦྱོར་དུ་རུང་ལ། ལྷ་དེ་རྣམས་ཀྱི་བསྐྱེད་ཆོག་ལ་

དེ་དག་གི་རིགས་པ་སྦྱོར་དུ་མི་རུང་བའི་ཁྱད་པར་དབྱེ་བར་མི་ནུས་པའི་ཕྱིར་ཏེ། དཔེར་

ན༑ གཤེད་དམར་བཅུ་གསུམ་མའི་འཁོར་གྱི་ལྷ་བཞིན་ནོ།། མངོན་རྟོགས་ལ་དཔལ་འཛིན་

གྱི་གཞུང་ལ་བརྟེན་པའི་རིགས་པ་སྦྱོར་ནུས་ན། འཇིགས་བྱེད་བཅུ་གསུམ་མ་ལ་རྒྱ་གར་

ནས་དཀྱིལ་ཆོག་ཟུར་པ་མ་བྱུང་ཡང༌། དཔལ་འཛིན་གྱི་དགྲ་ནག་གི་དཀྱིལ་ཆོག་དང་། ཨ་

མོ་གྷ་བཛྲའི་དཀྱིལ་ཆོག་ལ་བརྟེན་པའི་རིགས་པ་སྦྱོར་ནུས་ཏེ། སློབ་དཔོན་དཔལ་འཛིན་

གྱིས་དམར་ནག་གི་དཀྱིལ་ཆོག་གཉིས་མཛད་པ་ལ། གཙོ་བོ་འཕོས་པ་ཙམ་གྱི་དབང་

གིས་ཁྱད་པར་ཅུང་ཟད་མི་འདྲ་བ་འགའ་རེ་མ་གཏོགས་པ་སྤྱིའི་ཁོག་ཇི་མ་ཇི་བཞིན་དུ་འདྲ་

བ་དང་རིགས་པ་མཚུངས་པའི་ཕྱིར་རོ།། དེ་བཞིན་དུ་དམར་ནག་གི་སྒྲུབ་ཐབས་གཉིས་

ལའང་བཤད་འདུག་པའི་རིགས་པས་འཇིགས་བྱེད་བཅུ་གསུམ་མའི་སྒྲུབ་ཐབས་ལའང་

དཔག་ནུས་པར་ཤེས་པར་གྱིས་ཤིག །

གསུམ་པ་ཀྱཻ་རྡོར་ལ་བརྟེན་ནས་བསྒྲུབས་པ་ནི། བླ་མེད་ཀྱི་རིམ་པ་དང་པོའ་ིདཀྱིལ་

འཁོར་གྱི་འཁོར་ལོ་བསྒོམ་པ་ལ་དགོས་པ་མང་དུ་ཡོད་ཀྱང༌། གཙོ་བོ་ནི་རྫོགས་རིམ་གྱི་

རྟོགས་པ་ཁྱད་པར་ཅན་རྣམས་སྐྱེ་བའི་རྒྱུད་སྨིན་བྱེད་དུ་འགྲོ་བ་ཡིན་ལ། དེ་ལ་ནི་རིམ་

པ་དང་པོའ་ིསྐབས་སུ་ཡབ་ཡུམ་སྙོམས་པར་ཞུགས་པས་དྲངས་པའི་བདེ་བ་དང༌དེ་ཁོ་ན་

ཉིད་ཀྱི་ལྟ་བ་གཉིས་སྦྱར་ཏེ། རྒྱུན་ལྡན་དུ་སྒོམ་པ་དགོས་པའི་ཚུལ་རྣམས་གཞན་དུ་རྒྱས་

པར་བཤད་ཟིན་པ་ལྟར་ཡིན་ནོ།། དཀྱིལ་འཁོར་གྱི་འཁོར་ལོའ་ིརིམ་པ་དང་པོའ་ིསྐབས་སུ་

ཡུམ་སྒོམ་པ་མེད་ན་དགོས་པ་དེ་མི་འགྲུབ་པས་བསྐྱེད་རིམ་གྱི་གནད་མ་ཚང་བར་འགྱུར་

ན་འདོད་པར་ཡང་མི་ནུས་སོ།། ཚུལ་དེ་ལ་དོགས་པ་གཅོད་པ་ནི། བཅོམ་ལྡན་འདས་

ཉིད་ཀྱིས་བདག་མེད་མའི་སྒྲུབ་ཐབས་ལ་ཤིན་ཏུ་གསལ་བར་གསུངས་ཏེ། ཀྱཻ་རྡོ་རྗེ་ལས། 

“བདག་མེད་རྣལ་འབྱོར་ལྡན་པ་ཡིས།། ཕྱག་རྒྱ་ཉིད་ཅེས་ཇི་ལྟར་བརྗོད།། ‘ཕྱག་རྒྱ་ཕྱག་རྒྱ་

གཉིས་དག་གིས།། ཕྱག་རྒྱའི་དངོས་གྲུབ་ཇི་ལྟར་འགྲུབ།།”1 ཅེས་ལམ་འདིས་ཕྱག་རྒྱ་མ་

ལ་བརྟེན་ནས་དངོས་གྲུབ་འགྲུབ་པར་བཤད་པ་ལ། དེ་ལྟ་ན་བདག་མེད་མ་གཙོ་བོར་བྱས་

པའི་རྣལ་འབྱོར་གྱིས་ཕྱག་རྒྱའི་དངོས་གྲུབ་མི་འཐོབ་སྟེ། རིག་མ་སྒོམ་པ་མེད་པར་ཕྱག་

རྒྱའི་དངོས་གྲུབ་མི་འགྲུབ་པའི་ཕྱིར་དང༌། རང་གི་ཕྱག་རྒྱ་མ་གཞན་ཞིག་སྒོམ་ན། ཕྱག་རྒྱ་

མ་གཉིས་སྦྱར་བས་བདེ་ཆེན་མི་སྐྱེ་བའི་ཕྱིར་རོ།། དེས་ན་དེ་འདྲ་བ་དེས་ཕྱག་རྒྱའི་དངོས་

གྲུབ་ཇི་ལྟར་ཐོབ་པར་འགྱུར། ཞེས་ཞུས་པའི་ལན་དུ། “བུད་མེད་གཟུགས་ནི་སྤངས་ནས་

གཞན༑༑’ བཅོམ་ལྡན་འདས་ཀྱི་གཟུགས་སུ་བྱ།། ནུ་མ་སྤངས་པ་པོ་ལར་འགྱུར།། ཀཀྐོ་

ལ་དབུས་ཡང་དག་གནས།། འགྲམ་གཉིས་དྲིལ་བུ་ཉིད་དུ་འགྱུར།། ‘ཟེའུ་འབྲུ་པོ་ལ་ཅན་དུ་

གྱུར༑༑’ ལྷག་མ་བདག་ཉིད་ཆེན་པོ་ཉིད།། ‘དགའ་ཆེན་ཧེ་རུ་ཀ་ཡི་གཟུགས།།”2 ཞེས་སོ།། 

དེ་འདྲ་བ་དེ་ལ་ནི་བུད་མེད་དེ་ལྷ་མོའ་ིགཟུགས་སུ་བསྒོམ་པ་སྤངས་ནས། དེ་ལས་གཞན་

བཅོམ་ལྡན་འདས་ཏེ་ལྷ་ཡབ་ཀྱི་གཟུགས་སུ་བསྒོམ་པར་བྱ་བར་གསུངས་སོ།། དེས་ན་ནུ་

༡ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་གཉིས་པའི་ལེའུ་གཉིས་པ། ཤོག་གྲངས་༡༥ན༣ ལས་བྱུང་བའི་ནང་ནས་ཚིག་རྐང་ཕྱི་མ་ཅུང་

མི་འདྲ་སྟེ། ‘ཕྱག་རྒྱ་ཕྱག་རྒྱ་ཉིད་དག་གིས།། ཕྱག་རྒྱའི་དངོས་གྲུབ་ཇི་ལྟར་འགྱུར།།’ ཞེས་སོ།།

༢ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་གཉིས་པའི་ལེའུ་གཉིས་པ། ཤོག་གྲངས་༡༥ན༤ ལས་བྱུང་བའི་ནང་ནས་ཚིག་རྐང་དང་པོ་དང་

དྲུག་པ། ཕྱི་མ་བཅས་ཅུང་མི་འདྲ་སྟེ། ‘བདག་མེད་རྣལ་འབྱོར་ལྡན་པ་ཡིས།།’ ‘ཟེའུ་འབྲུ་པོ་ལ་ཅན་དུ་འགྱུར།།’ ‘དཔའ་ཆེན་ཧེ་རུ་ཀ་ཡི་གཟུགས།།’ 

ཞེས་སོ།།

མ་སྤངས་ནས་པོ་ལ་དང༌།། ཀཀྐོ་ལའི་འགྲམ་གཉིས་དྲིལ་བུ་སྟེ་འབྲས་བུར་འགྱུར། ཞེས་

པ་ནི་རྟེན་དེའི་སྟེང་ནས་དོན་ལ་དེ་ལྟར་གྱུར་པ་མིན་གྱི། དམིགས་པས་དེ་དག་མི་མངོན་

པར་བྱས་ནས་རྡོ་རྗེ་སོགས་སུ་བསྐྱེད་པའོ།། དེ་ལྟར་དཀྱིལ་འཁོར་གྱི་གཙོ་མོ་བདག་མེད་

མས་མཛད་པ་ལ་སྒོམ་པའི་ཚེ་མོའ་ིརྟགས་བསྒྱུར་ནས། ཕོའ་ིརྟགས་དང་ལྡན་པར་བསྒོམ་

པར་གསུངས་སོ།། དེའང་མུ་ཏིག་འཕྲེང་བས་སྨེ་མ་ནི་དཀྱིལ་འཁོར་གྱི་བདག་མོའ་ིམགུལ་

ནས་འཁྱུད་དོ།། དེ་ལ་གཞན་རྣལ་འབྱོར་མ་བདུན་སྤྲོས་པའི་ཚུལ་གྱིས་འཇུག་པར་བྱའོ།། 

དེའང་རང་གི་པདྨ་ལས་བྱུང་བའི་རྡོ་རྗེ་དང་སྦྱོར་བས་བཅོམ་ལྡན་འདས་མ་ཐམས་ཅད་ལ་

ཡོངས་སུ་སྤྱོད་དོ།། ཞེས་མཆོད་པའི་ལྷ་མོ་བདུན་སྤྲོས་པ་གཡུང་མོ་ལ་བཅུག་ནས་གཡུང་

མོ་ལ་རང་གི་པདྨ་རྡོ་རྗེར་བྱས་ཏེ། ལོངས་སྤྱོད་པར་གསུངས་པ་ལྟར་རྟགས་བསྒྱུར་བ་དེས་

ཕྱག་རྒྱ་མ་གཞན་ལ་སྙོམས་འཇུག་བྱེད་པ་ཡིན་ནོ།། དེ་ལྟར་ན་དཀྱིལ་འཁོར་གྱི་གཙོ་བོ་

ལྷ་ཕོ་གཅིག་པུར་བཤད་པ་ལའང་སྔར་གྱི་དོགས་པ་དེ་ངེས་པར་སྐྱེ་དགོས་ལ། དེ་གཅོད་

པ་ལ་ཡང་ཡུམ་ཡོད་པའི་ལན་གདབ་དགོས་ཀྱིས། ཡུམ་མེད་ཀྱང་ཕྱག་རྒྱའི་དངོས་གྲུབ་ཏུ་

འགྱུར་རོ་ཞེས་སྨྲར་མི་རུང་བས། ཀྱཻ་རྡོར་ལ་བརྟེན་ནས་ཀྱང་ཤིན་ཏུ་འགྲུབ་བོ།། 

གཉིས་པ་(སྔོན་དུ་བསྙེན་པ་བྱ་ཚུལ་)ནི། ཚངས་པའི་གནས་བཞི་དང་ལྡན་ཞིང༌འགྲོ་བ་

འདོན་པའི་བསམ་པ་ཅན་གྱི་རྣལ་འབྱོར་པས་བདག་ཉིད་ལ་དངོས་གྲུབ་གྲུབ་པར་བྱ་བའི་

ཕྱིར་རམ། གཞན་གྱིས་ལན་གཉིས་གསུམ་དུ་དབང་གི་དོན་དུ་གསོལ་བ་འདེབས་པ་རྗེས་

སུ་བཟུང་བའི་ཕྱིར། གལ་ཏེ་དཀྱིལ་འཁོར་འདྲི་བར་འདོད་ན། བསྙེན་པ་སྔོན་དུ་མ་སོང་

བར་དབང་དང་རབ་གནས་སོགས་ལ་འཇུག་པར་བྱ་མི་རུང་སྟེ། བསྙེན་སོགས་དག་པར་

མ་བྱས་པར།། དཀྱིལ་འཁོར་ལས་ལ་འཇུག་པ་དང༌།། ཞེས་སྔོན་དུ་བསྙེན་པ་སོགས་

ཀྱིས་རྒྱུད་མ་སྦྱངས་པར་དཀྱིལ་འཁོར་གྱི་ལས་ལ་ཞུགས་ན་སྦོམ་པོའ་ིལྟུང་བ་བསྐྱེད་པར་

གསུངས་ལ། དེ་ལྟར་བྱེད་པ་ནི་རང་གིས་རང་ལ་གནོད་པ་བྱེད་པར་གསུངས་ཏེ། སྙིང་པོ་



འཇིགས་བྱེད་དབང་ཆོག་རིན་ཆེན་ཕྲེང་བ།  483

མདོར་བསགས་ལས། “དཀྱིལ་འཁོར་མཆོག་གི་སློབ་དཔོན་གྱིས།། སྔོན་དུ་བསྙེན་པ་ལ་

འབད་ནས།། དེ་ནས་དཀྱིལ་འཁོར་དེ་ཉིད་ནི།། ཤིན་ཏུ་དུལ་བས་བརྟག་པར་བྱ།། ལྷ་ནི་

མཉེས་པར་མ་བྱས་ན།། བདག་ཉིད་རྣམ་པར་སུན་འབྱིན་ཡིན།།”1 ཞེས་གསུངས་ཤིང༌། 

ནག་པོ་སྤྱོད་པས་ཀྱང༌། ལྷ་མཉེས་པར་མ་བྱས་ན་རང་ཉིད་སུན་འབྱིན་པར་གསུངས་པས། 

སྔོན་དུ་བཟླས་པ་དང་དེའི་མ་དག་པ་ཁ་སྐོང་བའི་སྦྱིན་སྲེག་ཤིན་ཏུ་གལ་ཆེའོ།། བསྙེན་

པ་བྱེད་ཚུལ་ནི། མངོན་རྟོགས་རྫོགས་པར་བསྒོམས་ནས་བཟླས་པ་བྱེད་པ་སྒྲུབ་ཐབས་

སུ་བཤད་པ་བཞིན་བྱེད་པའོ།། བཟླས་པའི་སྔགས་ཀྱི་གྲངས་ནི། དཔལ་འཛིན་གྱི་དམར་

ནག་གི་དཀྱིལ་ཆོག་གཉིས་ལས། གཙོ་བོ་ལ་འབུམ་ཕྲག་རེ་འཁོར་ལ་ཁྲི་ཕྲག་རེ་ཟློ་བ་

བརྟག་གཉིས་ནས་གསུངས་པ་བཞིན་དུ་བཤད་པ་འཇིགས་བྱེད་ལའང་འདྲ་ལ། བཟླས་

བྱའི་སྔགས་ནི། ཨ་མོ་གྷ་བཛྲའི་འཇིགས་བྱེད་ཀྱི་དཀྱིལ་ཆོག་ལས། “ཡི་གེ་བཅུ་པའི་

སྙིང་པོ་འབུམ་ཕྲག་གཅིག་ཏུ་བཟླས་པ་བྱ་སྟེ།”2 ཞེས་བཤད་3པ་ལྟར་རྩ་སྔགས་མིན་

ཀྱང༌༑ ཧྲཱིཿཥྚྲཱིཿས་ཀྱང་འགྲུབ་ལ། གཞན་གཉིས་ལ་ནི། ཧྲཱིཿཥྚྲཱིཿཡི་གེ་བཅུ་བཞི་པ་བཟླའོ།། 

དམར་པོའ་ིདཀྱིལ་ཆོག་ལས། གཏི་མུག་གཤིན་རྗེ་གཤེད་ལ་སོགས་པའི་ཁྲི་བཟླས་པའམ། 

བཅོམ་ལྡན་འདས་ཀྱིས་རྗེས་སུ་གནང་བའི་མཚན་མ་ཐོབ་པའམ། རང་གི་སེམས་དག་པ་

བརྟན་པོས་འདྲི་བར་བྱའོ།། ནག་པོའ་ིདཀྱིལ་ཆོག་ཏུ་གཏི་མུག་གཤིན་རྗེ་གཤེད་ལ་སོགས་པ་གཞན་རྣམས་

ཀྱི་ནི་ཁྲིའོ།། བཅོམ་ལྡན་འདས་ཀྱིས་རྗེས་སུ་གནང་བའམ། མཚན་མ་ཐོབ་པའམ། རང་གི་4སེམས་དག་པའི་སྒོ་

ནས་འདྲི་བར་བྱའོ་ཞེས་གྲངས་ཀྱི་བཟླས་པའི་མཐར་རམ་མེད་པ་དང༌། ལྷ་ལས་སྣང་བ་ཐོབ་པ་5དང་མཚན་མ་ཐོབ་

༡ སྡེ་བསྟན། རྒྱུད་འགྲེལ། ཡ སློབ་དཔོན་ཨཱརྱ་དེ་བ། སྙིང་པོ་མདོར་བསགས། ཤོག་གྲངས་༡༡༤བ༣

༢ སྡེ་བསྟན། རྒྱུད་འགྲེལ། མི སློབ་དཔོན་ཆེན་པོ་དོན་ཡོད་ཞབས། དཀྱིལ་འཁོར་གྱི་ཆོ་ག ཤོག་གྲངས་༡༦༦བ༢

༣ ཞེས་སྔར་བཤད་  དབུས་དཔར།

༤ རང་ག་  དབུས་དཔར།

༥ ལྷ་ལ་གནང་བ་ཐོབ་པ་  དབུས་དཔར།

ལྷ་ལ་སྣང་བ་ཐོབ་པ་  གཙང་དཔར།

པ་གཉིས་སོ་སོར་ཕྲལ་ནས་1བསྒྱུར་བ་ནི་འགྱུར་མ་དག་པ་ཡིན་པས། དམར་པོའ་ིདཀྱིལ་ཆོག་གི་འགྱུར་ལྟར་བྱའོ།། 

ཞེས་གྲངས་ཀྱི་བཟླས་པ་དང༌། ལྷས་གནང་བའི་མཚན་མ་ཐོབ་པ་དང༌། ལྷའི་རྣལ་འབྱོར་

བརྟན་པའི་སེམས་དག་པ་ཐོབ་པ་གང་རུང་ཞིག་དང་ལྡན་པས་བྱ་བར་གསུངས་ཏེ། ལྭ་

ཝའི་ན་བཟའ་ཅན་གྱིས་ཀྱང་དེ་བཞིན་དུ་གསུངས་སོ།། 

གསུམ་པ་(ཆོ་ག་དངོས་)ལ་གསུམ། སའི་ཆོ་ག །སྟ་གོན་གྱི་ཆོ་ག །དངོས་གཞིའི་

ཆོ་གའོ།། དང་པོ་(སའི་ཆོ་ག་)ལ་ལྔ། ས་བརྟག་པ། ས་བསླང་བ། ས་སྦྱང་བ། ས་གཟུང་བ། 

བགེགས་ལ་ཕུར་བུ་བཏབ་སྟེ་བསྲུང་བའོ།། དང་པོ་(ས་བརྟག་པ་)ནི། གཞན་དུ་རྒྱས་པར་

བཤད་ཟིན་པ་ལས་ཤེས་པར་བྱའོ།། 

གཉིས་པ་(ས་བསླང་བ་)ནི། ལེགས་པར་བསྒྲུབས་པའི་དཀྱིལ་འཁོར་གྱི་ཁང་པའམ་

གཞན་དུའང་རུང་སྟེ། བདུད་རྩི་འཁྱིལ་པ་བཟླས་པའི་ཆུས་གཏོར་ཏེ། དཀྱིལ་འཁོར་གྱི་སའི་

སྟེགས་བུ་བྱས་ལ། རང་ཉིད་གཤིན་རྗེ་གཤེད་སྐབས་ལ་གང་བབ་ཀྱི་རྣལ་འབྱོར་དང་ལྡན་

པས༑ གནས་དེའི་གཞི་བདག་སྤྱན་དྲངས་ཏེ། ཉེར་སྤྱོད་ཀྱིས་མཆོད།2 ཨ་ཀཱ་རོས་གཏོར་མ་

ཕུལ་ལ། གང་ཡང་འདིར་གནས་ལྷ་དང་ཀླུ།། གནོད་སྦྱིན་སྲིན་པོ་འམ་ནི་གཞན།། དེ་དག་

རྣམས་ལ་ས་འདི་ནི།། བདག་ཞུ་ཁྱེད་ཀྱིས་སྩལ་དུ་གསོལ།། ཞེས་ལན་གསུམ་གསོལ་

བ་གདབ་བོ།། དེ་ནས་དཀྱིལ་འཁོར་གྱི་དབུས་སུ་དྲིའི་ཐིག་ལེ་བྱས་ལ་མེ་ཏོག་གི་ཚོམ་

བུ་ཞིག་དགོད། དེར་བཾ་ལས་བྱུང་བའི་སའི་ལྷ་མོ་སེར་མོ་རྒྱན་སྣ་ཚོགས་ཀྱིས་བརྒྱན་པ་

ལུས་ཕྱེད་འཐོན་པ། གཡས་དམ་བཅའ་བ་ཁས་ལེན་པའི་ཕྱག་རྒྱ། གཡོན་ནི་གང་ཟག་གཞན་

གཅིག་གིས་དཔང་པོ་ཐུབ་པ་གཅིག་ལ། བདག་གིས་འདི་བྱས་པའི་དཔང་པོ་མཛོད་ཅིག་ཅེས་སྨྲས་པ་ན། དཔང་པོས་

དེ་བཞིན་ཞེས་བརྗོད་པའི་ཚེ། ལག་པ་གཡས་པ་བསྒྲེངས་ནས་བྱེད་པ་ལྟ་བུའོ།། རིན་པོ་ཆེའི་བུམ་པ་འཛིན་

༡ བྲལ་ནས་  གཙང་དཔར།

༢ མཆོད་པ་  དབུས་དཔར། གཙང་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  485

པ་བསྐྱེད། ལག་པ་གཡས་པའི་མཐིལ་དུ་ཟླ་བའི་དཀྱིལ་འཁོར་གྱི་སྟེང་དུ་ཧཱུཾ་བསམ། རྡོ་

རྗེ་རྩེ་གསུམ་པའི་ཕྱག་རྒྱ་བཅས་ནས་ས་ལ་ལན་གསུམ་བརྡབས་པས། དེའི་སྒྲ་དང་ཧཱུཾ་

གི་འོད་ཟེར་གྱིས་ཡེ་ཤེས་ཀྱི་ལྷ་མོ་ས་འོག་ནས་སྤྱན་དྲངས་དམ་ཚིག་པ་ལ་བསྟིམས་ལ། 

དབང་བསྐུར་རྣམ་སྣང་གིས་རྒྱས་གདབ། མདུན་དུ་མཆོད་ཡོན་སྔོན་དུ་འགྲོ་བའི་མཆོད་པ་

རྣམས་བསང་སྦྱང་བསྐྱེད་དེ་བྱིན་གྱིས་བརླབ། གཏོར་མའང་བྱིན་གྱིས་བརླབས་ལ། ཨོཾ་

པྲི་ཐི་ཝཱི་དེ་ཝཱི་བྷྱཿཞེས་པ་ལ་ཨརྒྷཾ་ལ་སོགས་པ་བཏགས་ལ་དབུལ། ནང་མཆོད་ཀྱིས་ཀྱང་

མཆོད་ལ། གཏོར་མ་ཨ་ཀཱ་རོ་ཡིས་ཕུལ། གཡས་རྡོ་རྗེ་དང་བཅས་པས་སྤོས་ཕོར་འཛིན། 

གཡོན་དྲིལ་བུ་གསིལ་ཞིང༌། སྐྱོབ་པ་སངས་རྒྱས་ཐམས་ཅད་ཀྱི།། སྤྱོད་པའི་ཚུལ་དང་ཁྱད་

པར་དང༌།། ས་དང་ཕ་རོལ་ཕྱིན་རྣམས་ལ།། ལྷ་མོ་ཁྱོད་ནི་དཔང་དུ་གྱུར།། སྐྱོབ་པ་ཤཱཀྱ་

སེང་གེ་ཡིས།། ཇི་ལྟར་བདུད་ཀྱི་དཔུང་བཅོམ་པ།། དེ་ལྟར་བདག་གིས་བདུད་ཀྱི་དཔུང༌།། 

བཅོམ་ནས་དཀྱིལ་འཁོར་འདྲི་བར་བགྱི།། ཞེས་ལན་གསུམ་བརྗོད་པས་དཀྱིལ་འཁོར་གྱི་

ལས་ཅི་བདེར་གྱིས་ཤིག་ཅེས་གནང་བ་བྱིན་ནས་དེ་ཉིད་དུ་ཐིམ་པར་བསམས་ཏེ་ས་བསླང་

བའོ༑༑ དམར་ནག་གི་དཀྱིལ་ཆོག་གཉིས་ལས་ས་བསླང་བ་མ་བཤད་ཀྱང༌། རྭ་ལོཙྪ་བས1་བཤད་པ་ལྟར་བྱས་ཏེ། 

དོན་ཡོད་ཞབས་ཀྱིས་ཀྱང༌། སའི་ལྷ་མོ་ལས་ས་བསླང་བ་གོ་རིམས་ཅུང་མི་འདྲ་ཙམ་ཞིག་བཤད་དོ།། 

གསུམ་པ་(ས་སྦྱང་བ་)ནི། གཙོ་བོ་གང་ཡིན་གྱི་རྣལ་འབྱོར་དང་ལྡན་པས་དཀྱིལ་འཁོར་

གྱི་ས་ལ། ཡུངས་ཀར་དང་ཆུ་དང་ཐལ་བ་ལ་ལས་ཐམས་ཅད་པ་བཟླས་པས་གཏོར་ལ། དེ་

བཟླས་པའི་བ་བྱུང་ལྔས་ཤར་ནས་བརྩམས་ཏེ་བྱུག་ཅིང༌། དྲི་ཆུས་ཀྱང་བསང་གཏོར་བྱའོ།། 

དེ་ནས་རྡོ་རྗེ་སྐྱིལ་ཀྲུང་དང་ས་གནོན་གྱི་ཕྱག་རྒྱ་དང་ལྡན་པས། ཨོཾ་བྷཱུ་ཁཾ་ཞེས་པས་ས་

གཞི་སྟོང་ཉིད་དང༌། ཧཱུཾ་ལཾ་ཧཱུཾ་ཞེས་པས་རྡོ་རྗེའི་རྡུལ་ཕྲ་རབ་ཀྱི་རང་བཞིན་དང། ཨོཾ་མེ་དི་

ནི་བཛྲི་བྷ་བ་བཛྲ་བནྡྷ་ཧཱུཾ་ཞེས་པས་རྡོ་རྗེའི་རང་བཞིན་དུ་བཅིངས་ཏེ་བརྟན་པར་བྱ། ནག་པོའ་ི

༡ ལོ་ཙཱ་བས་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།486

དཀྱིལ་ཆོག་ལས། མེ་དི་ནིའི་སྔགས་བརྗོད་པས། དེ་ཉིད་རང་བཞིན་གྱིས་དག་པར་བྱའོ་ཞེས་བསྒྱུར་བ་ནི། སྔགས་

དོན་དང་མི་མཐུན་པས། དམར་པོའ་ིདཀྱིལ་ཆོག་ལས། རང་བཞིན་གྱིས་རྣམ་པར་དག་པའི་ས་གཞི་དེར་ཞེས་ཕྱིར་ལ་

བཅད་པ་འགྱུར་ལེགས་སོ།། ཨོཾ་ཧ་ན་ཧ་ན་བཛྲ་ཀྲོ་དྷ་ཧཱུཾ་ཕཊ། ཅེས་པས་རྡོ་རྗེ་ཁྲོ་བོས་བགེགས་

རྣམས་བཅོམ་པར་བསམ་ཞིང་ལག་པས་ས་ལ་རེག་ནས་ས་བྱིན་གྱིས་བརླབ་བོ།། དེ་ནས་

ས་ལ་སོགས་པའི་སྣ་ཚོགས་པའི་ཆོས་ཐམས་ཅད་སྟོང་པ་ཉིད་དང་རོ་གཅིག་པར་མོས་

པའི་བླ་ན་མེད་པའི་སྦྱང་བའང་བྱའོ།། 

བཞི་པ་(ས་གཟུང་བ་)ལ་གསུམ། སློབ་དཔོན་སྒྲུབ་གྲོགས་དང་བཅས་པས་དཀྱིལ་འཁོར་

གྱི་དབུས་སུ་སྒྲུབ་ཐབས་བསྒོམ་པ། དེ་ལ་ཕྱོགས་སོ་སོའ་ིསློབ་མ་བཞིས་དཀྱིལ་འཁོར་གྱི་

དོན་དུ་གསོལ་བ་གདབ་པ། དཀྱིལ་འཁོར་ནམ་མཁར་བཏེག་སྟེ་བགེགས་ལ་བཀའ་བསྒོས་

ནས་བསྐྲད་པའོ།། དང་པོ་(སློབ་དཔོན་སྒྲུབ་གྲོགས་དང་བཅས་པས་དཀྱིལ་འཁོར་གྱི་དབུས་སུ་སྒྲུབ་ཐབས་བསྒོམ་པ་)

ནི༑ མཆོད་པའི་ཡོ་བྱད་ལ་སོགས་པའི་འཚོག་ཆས་དང་སྒྲུབ་གྲོགས་དང་ལྡན་པས་སྟེགས་

བུའི་དབུས་སུ་འདུག་སྟེ། སྔོན་དུ་འགྲོ་བའི་གཏོར་མ་ཕུལ་བ་ནས1་བཟླས་པ་ལ་ཐུག་གི་

བར་དུ་མངོན་རྟོགས་རྫོགས་པར་བསྒོམ་པར་བྱའོ།། ལྷ་རྣམས་ལ་མཆོད་ཡོན་སྔོན་དུ་འགྲོ་

བའི་ཕྱི་ནང་གི་མཆོད་པས་མཆོད་ནས་སྤོས་ཕོར་བཟུང་། ལྕེ་ཧཱུཾ་ལས་བྱུང་བའི་རྡོ་རྗེར་

བྱས་ནས། མ་ལུས་ཕྱོགས་ན་བཞུགས་པ་ཡི།། སངས་རྒྱས་རྣམས་ནི་བདག་ལ་དགོངས།། 

བདག་མིང་ཆེ་གེ་ཞེས་བྱ་བདག །རྡོ་རྗེ་ཅན་གྱི་དཀྱིལ་འཁོར་འདྲི།། སངས་རྒྱས་ཀུན་དེང་

གཤེགས་སུ་གསོལ།། དངོས་གྲུབ་འདི་ནི་སྩལ་དུ་གསོལ།། དཀྱིལ་འཁོར་ཆེན་པོའ་ིལས་

རྣམས་ནི།། ཅི་ནུས་བཞིན་དུ་རབ་ཏུ་བགྱི།། ཞེས་གསོལ་བ་ལན་གསུམ་གདབ་བོ།། 

གཉིས་པ་(དེ་ལ་ཕྱོགས་སོ་སོའ་ིསློབ་མ་བཞིས་དཀྱིལ་འཁོར་གྱི་དོན་དུ་གསོལ་བ་གདབ་པ་)ནི། དེ་ནས་བླ་

༡ བུལ་ནས།  དབུས་དཔར།

ཕུལ་ནས།  གཙང་དཔར།

མ་དཀྱིལ་འཁོར་གྱི་གཙོ་བོ་གཤིན་རྗེ་གཤེད་གསུམ་གང་རུང་གི་ངོ་བོ་རྡོར་དྲིལ་འགྱིང་

བས་བསྣམས་པ་ལ། ཕྱོགས་བཞིའི་སློབ་མ་གཏི་མུག་གཤིན་རྗེ་གཤེད་ལ་སོགས་པའི་

རྣལ་འབྱོར་དང་ལྡན་པ་ལག་ན་རྡོར་དྲིལ་ཐོགས་པ་བཞིས་མཐུན་མོང་དུ་ཕྱི་ནང་གི་མཆོད་

པས་མཆོད་ནས། གཏི་མུག་རྡོ་རྗེའི་རང་བཞིན་ཁྱོད།། ཅེས་པ་ནས། ཕྱག་ན་རལ་གྲི་ཁྱོད་

ཕྱག་འཚལ།། ཞེས་པའི་བར་གྱི་ཚིགས་བཅད་རེ་རེས་ཕྱོགས་སོ་སོ་ནས་བསྟོད། སངས་

རྒྱས་ཀུན་གྱི་རང་བཞིན་ཁྱོད།། ཅེས་སོགས་ཀྱི་ཚིགས་བཅད་གཅིག་གིས་1ཐུན་མོང་དུ་

བསྟོད། ཀུན་གྱིས་ཐུན་མོང་དུ། གཤིན་རྗེ་འཇོམས་པའི་དཀྱིལ་འཁོར་འཇིགས།། དཀྱིལ་

འཁོར་ཀུན་གྱི་གཙོ་བོ་ནི།། སྡིག་པ་ཐམས་ཅད་ཟད་མཛད་པ།། མགོན་པོ་དཀྱིལ་འཁོར་

འདྲི་བར་མཛོད།། ཅེས་དཀྱིལ་འཁོར་འདྲི་བར་གསོལ་བ་གདབ་བོ།། སྒྲུབ་པའི་གྲོགས་

མེད་ན་དེ་རྣམས་རང་གིས་བསྒོམས་ནས་བརྗོད་པར་བྱའོ།། 

གསུམ་པ་(དཀྱིལ་འཁོར་ནམ་མཁར་བཏེག་སྟེ་བགེགས་ལ་བཀའ་བསྒོས་ནས་བསྐྲད་པ་)ནི། དེ་ནས་སློབ་

དཔོན་གྱིས་སློབ་མ་རྣམས་ཀྱིས་དབྱངས་གཅིག་གིས་གསོལ་བ་བཏབ་པར་རིག་ནས། 

སེམས་ཅན་ཐམས་ཅད་ཉོན་མོངས་པས་གཟིར་བ་ལ་བལྟས་ཏེ། ཉོན་མོངས་པ་ལ་སླར་ཁྲོ་

བ་སྟེ་དེ་རྣམས་ཀྱི་ཉོན་མོངས་གཞོམ་པའི་བསམ་པས། རྡོ་རྗེ་ཁུ་ཚུར་གཉིས་ཀྱི་མཛུབ་མོ་

བརྐྱང་ལ། རྩེ་མོ་གཤིབས་ལ་འོག་ཏུ་ཕྱོགས་པ་སྤྱི་བོར་གཟུང་ཞིང༌། ཧཱུཾ་བཛྲ་ཨུཏྟིཥྛ། ཞེས་

བརྗོད་པས་བསྒོམས་པའི་དཀྱིལ་འཁོར་ནམ་མཁའ་ལ་གདེག་གོ། དམར་ནག་གི་དཀྱིལ་ཆོག་ལ་

འདེགས་པའི་ཕྱག་རྒྱ་མ་བཤད་ཀྱང༌། དཀྱིལ་ཆོག་རྡོ་རྗེ་ཕྲེང་བས་ཁ་བསྐང་བ་ཡིན་པས། རྭས་སློབ་དཔོན་གྱི་གུང་

མོའ་ི2རྩེ་སྤྲད་ལྷག་མ་རྣམས་བསྣོལ་ལ་སྤྱི་བོར་བཅིངས་ལ་ཨོཾ་བཛྲ་ཨུཥྛི་ཡ་ཧཱུཾ་ཞེས་པས། དཀྱིལ་འཁོར་ནམ་མཁའ་

ལ་གདེག་གོ་ཞེས་བཤད་པའི་སྔགས་དང་ཕྱག་རྒྱ་གཉིས་ཀ་མ་དག་པར་སྣང་ངོ༌།། དེ་ནས་གཙོ་བོ་གང་ཡིན་

༡ ཚིགས་བཅད་གིས་  དབུས་དཔར།

༢ བུང་མོའ་ི  དབུས་དཔར།

གྱི་ང་རྒྱལ་གྱིས་བཏེག་པའི་གཙོ་བོ་ལས་ཕྱེ་བ་ལངས་ཏེ། རང་གི་མིག་དམར་ནག་གི་དཀྱིལ་

ཆོག་གཉིས་ཀ་ལས་མ་ཡིག་གིས་མིག་གཡོན་པ་ཟླ་བ་དང༌། ཡི་གེ་ཊས་མིག་གཡས་པ་ཉི་མར་བྱེད་པར་བཤད་ལ། 

གཞུང་གཞན་ནས་གཡས་གཡོན་གཉིས་དེ་ལས་བཟློག་སྟེ་གསུངས་སོ།། གཡས་གཡོན་གཉིས་མ་དང་

ཊ་ལས་ཉི་མ་དང་ཟླ་བར་བསྐྱེད། ཧཱུཾ་ལས་མིག་འབྲས་དུས་མཐའི་མེ་ལྟར་བསམས་པའི་

འོད་ཀྱིས་ཕྱོགས་ཐམས་ཅད་གསལ་བར་བྱས་ནས། ཕྱོགས་ཀུན་ཏུ་བལྟས་པས་བགེགས་

རྣམས་བསྲེགས་པར་བསམ་མོ།། རྐང་མཐིལ་གཉིས་སུ་ཧཱུཾ་ལས་སྣ་ཚོགས་རྡོ་རྗེ་འབར་

བ་བསྒོམས་ལ། རོལ་པའི་རྡོ་རྗེའི་འགྲོས་ཀྱི་གར་གྱིས་དཀྱིལ་འཁོར་གྱི་ས་གཞི་ལ་བསྐོར་

ཅིང་༑1 ཧྲཱིཿཥྚྲཱིཿལ་སོགས་པ་ངག་ཏུ་བརྗོད་པས་གདུག་པ་རྣམས་བསྐྲད་པར་བྱའོ།། དེ་ནས་

དབུས་སུ་སོང་ལ། ཧཱུཾ༑ ལུས་ངག་སེམས་ལ་གནས་པ་ཡི།། བགེགས་ཀྱི་ཚོགས་རྣམས་

ཀུན་ཉོན་ཅིག །ང་ནི་དཔལ་ལྡན་རྡོ་རྗེ་འཆང༌།། སྲུང་བའི་འཁོར་ལོ་སྦྱོར་བ་པོ།། རྡོ་རྗེ་

གཟུགས་ནི་འབར་བ་ཡིས།། ལུས་གསུམ་ལས་སྐྱེས་དགས་པར་བྱ།། གལ་ཏེ་ཁ་ཅིག་

བདག་ལས་འདའ།། འཇིག་པར་འགྱུར་གྱི་གཞན་དུ་མིན།། ཞེས་བརྗོད། ཤར་དུ་ཕྱིན་ཏེ་

གཏི་མུག་གཤིན་རྗེ་གཤེད་ཀྱི་ང་རྒྱལ་གྱིས། གཞན་སྔར་དང་འདྲ་བ་ལ། ང་ནི་དཔལ་ལྡན་

འཁོར་ལོ་འཆང༌།། ཞེས་བརྗོད། ལྷོར་སེར་སྣ་གཤིན་རྗེ་གཤེད་ཀྱི་ང་རྒྱལ་གྱིས། ང་ནི་

དཔལ་ལྡན་རིན་ཆེན་འཆང༌།། ཞེས་དང༌། ནུབ་ཏུ་འདོད་ཆགས་གཤིན་རྗེ་གཤེད་ཀྱི་ང་

རྒྱལ་གྱིས། ང་ནི་དཔལ་ལྡན་པདྨ་འཆང༌།། ཞེས་དང༌། བྱང་དུ་ཕྲག་དོག་གཤིན་རྗེ་གཤེད་

ཀྱི་ང་རྒྱལ་གྱིས། ང་ནི་དཔལ་ལྡན་རལ་གྲི་འཆང༌།། ཞེས་བརྗོད་ལ་བགེགས་ལ་བཀའ་

བསྒོས་ཏེ། ཧྲཱིཿཥྚྲཱིཿལ་སོགས་པའི་སྔགས་དང་བཅས་པས་བགེགས་བསྐྲད་པར་བྱའོ།། 

ལྔ་པ་(བགེགས་ལ་ཕུར་བུ་བཏབ་སྟེ་བསྲུང་བ་)ནི། དེ་ནས་སེང་ལྡེང་ལ་སོགས་པའི་ཕུར་བུ་

བཅུ་དངོས་སུ་ཡོད་ན་བསངས་སྦྱངས་ཏེ་བཅུ་ཆར་སྟོད་རལ་གྲི་གཤིན་རྗེ་གཤེད་ཀྱི་རྣམ་

༡ བསྐོར་ཞིང་།  དབུས་དཔར། གཙང་དཔར།

པ་ཅན་ལ་ལྟེ་བ་མན་ཆད་རྡོ་རྗེ་རྩེ་གཅིག་པའི་རྣམ་པ་ཅན་གྱི་ཕུར་བུར་བསྐྱེད། ཕུར་བུ་

དངོས་སུ་མེད་ནའང་བསམ་གཏན་གྱི་ཕུར་བུ་བཅུ་དེ་ལྟར་བསྐྱེད། རང་གི་ཐུགས་ཀ་ནས་

གཤིན་རྗེ་གཤེད་ཞལ་གཅིག་ཕྱག་གཉིས་པ། ལྕགས་ཀྱུ་དང་ཞགས་པ་ཐོགས་པ་མང་པོ་

སྤྲོས༑ ཧྲཱིཿཥྚྲཱིཿའི་མཐར་སརྦ་དུཥྚཱཾ་1ཨིནྡྲ་ཨ་དི་ན་ས་པ་རི་ཝཱ་ར་ཨ་ཀརྵ་ཡ་ཛཿཞེས་བརྗོད་

པས་བགེགས་ཀྱི་གཙོ་བོ་ཕྱོགས་སྐྱོང་བཅུ། ཞགས་པ་དང་ལྕགས་ཀྱུས་བཀུག་ལ། དེ་

རྣམས་ཀྱི་སྤྱི་བོར་ཕུར་བུ་བཙུགས་ཏེ་གཡས་པ་རྡོ་རྗེ་འབར་བའི་ཐོ་བས་བརྡུངས་པར་

བསམ་ཞིང༌། ཨོཾ་གྷ་གྷ་གྷཱ་ཏ་ཡ་གྷཱ་ཏ་ཡ། སརྦ་དུཥྚན་ཕཊ་ཕཊ། ཀཱི་ལཱ་ཡ་ཀཱི་ལཱ་ཡ་སརྦ་

པཱ་པཾ་ཕཊ་ཕཊ། ཧཱུཾ་ཧཱུཾ་ཧཱུཾ་བཛྲ་ཀཱི་ལཱ་ཡ། བཛྲ་དྷ་ར་ཨཱཛྙཱ་པ་ཡ་ཏི་སརྦ་བིགྷྣཱཾ་ཀཱ་ཡ་ཝཱ་ཀ་ཙིཏྟ་

བཛྲ་ཀཱི་ལཱ་ཡ་ཧཱུཾ་ཧཱུཾ་ཧཱུཾ་ཕཊ་ཕཊ། ཅེས་བརྗོད་དེ་བརྡུངས་པས་བགེགས་ཀྱི་སྤྱི་བོ་ནས་བཟུང་

སྟེ་རྐང་པའི་མཐིལ་གྱི་བར་དུ་ཕུག་པར་བསམས་ལ། དབང་ལྡན་ནས་བརྩམས་ཏེ་ཕྱོགས་

མཚམས་ཐམས་ཅད་དུ་གདབ་བོ།། དེ་ནས་ཐུགས་ཀ་ནས་སྤྲོས་པའི་རྡོ་རྗེ་འབར་བའི་འོད་

ཟེར་རྣོན་པོས་སྟེང་འོག་དང་ཕྱོགས་མཚམས་བརྒྱད་པོ་ཀུན་ཏུ་ཁྱབ་པས་ཕྱོགས་མཚམས་

བཅིང་བ་བྱས་ནས། ས་གཞི་བགེགས་ཐམས་ཅད་དང་བྲལ་བར་བསམ་པར་བྱའོ།། 

གཉིས་པ་(སྟ་གོན་གྱི་ཆོ་ག་)ལ་བཞི། སའི་ལྷ་མོ་ལྷག་པར་གནས་པ། དཀྱིལ་འཁོར་གྱི་

ལྷ་ལྷག་པར་གནས་པ། བུམ་པ་ལྷག་པར་གནས་པ། སློབ་མ་ལྷག་པར་གནས་པའི་ཆོ་

གའོ༑༑ དང་པོ་(སའི་ལྷ་མོ་ལྷག་པར་གནས་པ་)ནི། དཀྱིལ་འཁོར་གྱི་དབུས་སུ་དྲིའི་ཐིག་ལེ་དང་མེ་

ཏོག་གི་ཚོམ་བུ་དགོད་པ་ནས་གནང་བ་བྱིན་ནས་ས་ལ་ཐིམ་པའི་བར་སྔར་ས་བསླང་བའི་

སྐབས་བཞིན་དུ་བྱ་བའོ།། 

གཉིས་པ་(དཀྱིལ་འཁོར་གྱི་ལྷ་ལྷག་པར་གནས་པ་)ལ་གསུམ། ལྷ་གནས་མི་འཆོལ་བར་བྱ་བའི་

ཕྱིར་ལས་ཀྱི་ཐིག་གདབ་པ། དཀྱིལ་འཁོར་གྱི་འཁོར་ལོ་སྤྱན་དྲངས་ཏེ་ལྷག་པར་གནས་

༡ དུཥྚཱ་  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།490

པའི་ཆོ་ག་བྱ་བ། དཀྱིལ་འཁོར་གྱི་ལྷ་ལ་གསོལ་བ་གདབ་པའོ།། དང་པོ་(ལྷ་གནས་མི་འཆོལ་

བར་བྱ་བའི་ཕྱིར་ལས་ཀྱི་ཐིག་གདབ་པ་)ནི། ལས་ཐིག་སྔོན་དུ་བཏབ་ནས་ཡེ་ཐིག་རྗེས་སུ་འདེབས་

པར༑ ས་ར་ཧ་དང༌། ནག་པོ་སྤྱོད་པ་དང༌། ཨ་བྷྱ་དང་། བི་བྷུ་ཏིས་བཤད་པ་ལྟར་བྱ་དགོས་

ཏེ༑ ཡེ་ཐིག་ནི་ལས་ཐིག་བྱིན་གྱིས་རློབ་བྱེད་ཡིན་པའི་ཕྱིར་རོ།། ལས་ཐིག་འདེབས་པའི་

དུས་ནི་རྡོ་རྗེ་མཁའ་འགྲོ་ལ་སོགས་པའི་རྒྱུད་དང༌། དཀྱིལ་ཆོག་ཕལ་མོ་ཆེར་སྟ་གོན་གྱི་

འོག་དངོས་གཞིའི་1སྐབས་སུ་འདེབས་པར་གསུངས་པ་ནི། ནམ་མཁའ་ལ་འདེབས་པ་ལ་

སོགས་པའི་ཁྱད་པར་འགའ་ཞིག་མ་གཏོགས་པ། ས་ལ་འདེབས་པ་ལ་སོགས་པའི་ཆོ་ག་

རྣམས་ཐུན་མོང་བ་ལ་དགོངས་ནས། ཡེ་ཐིག་གི་སྐབས་སུ་དེ་ལྟར་གསུངས་སོ།། བཤད་

རྒྱུད་རྡོ་རྗེའི་འཕྲེང་བ་ལས། ལྷ་སྟ་གོན་གྱི་སྔོན་དུ་ལས་ཐིག་གདབ་པར་གསུངས་པའི་རྗེས་

སུ་འབྲངས་ནས། ཀླུའི་བློས་ས་ཆོག་ཟིན་པའི་འོག་ཏུ་ལས་ཐིག་གདབ་པར་མཛད་དོ།། དེ་

ལྟར་ཚུལ་གཉིས་བཤད་ཀྱང་ལག་ལེན་ལ་ཕྱི་མ་ལྟར་བྱ་དགོས་ཏེ། དཔལ་འཛིན་དང་། ལྭ་

བ་པ་2དང་། ནག་པོ་སྤྱོད་པ་སོགས་ཀྱིས་ལྷ་སྟ་གོན་གྱི་དྲིའི་བྱུག་པ་རྣམས་ལྷ་རྣམས་ཀྱི་

གནས་སུ་བྱ་བར་གསུངས་ཤིང༌། མི་ཐུབ་ཟླ་བས་ཀྱང༌། “དཀྱིལ་འཁོར་གང་དུ་ངེས་པ་

ཡི༑༑ དཀྱིལ་འཁོར་དེ་ནི་དྲི་ལྔ་འམ།། ཡང་ན་གཞན་གྱིས་བྱུག་པར་བྱ།།”3 ཞེས་ཚོན་གྱིས་

འདྲི་བའི་དཀྱིལ་འཁོར་གང་དུ་ལྷ་འོང་བའི་གནས་ངེས་པ་དེར། ལྷ་སྟ་གོན་གྱི་དྲིའི་དཀྱིལ་

འཁོར་བྱ་བར་གསུངས་ལ། ཐིག་མ་བཏབ་ན་དེ་འདྲ་བའི་ལྷའི་གནས་ངེས་པ་མི་རྟོགས་

པའི་ཕྱིར་རོ།། 

དེ་ལྟར་ན་ལས་ཐིག་གདབ་པ་ལ་གཉིས། ལས་ཀྱི་ཐིག་སྐུད་འདུ་བྱ་བ་དང༌། ལས་

ཐིག་གདབ་པའོ།། དང་པོ་(ལས་ཀྱི་ཐིག་སྐུད་འདུ་བྱ་བ་)ནི། བཤད་རྒྱུད་རྡོ་རྗེ་འཕྲེང་བ་ལས། ལས་

༡ འོག་དང་དངོས་གཞིའི་  དབུས་དཔར།

༢ ལ་བ་པ་  དབས་དཔར།

༣ སྡེ་བསྟན། རྒྱུད་འགྲེལ། ཉ མཁས་པ་ཆེན་པོ་དཔལ་ཐུབ་དཀའ་ཟླ་བ། སྒྲུབ་ཐབས་ཡོངས་གཟུང། ཤོག་གྲངས་༡༣༦བ༥



འཇིགས་བྱེད་དབང་ཆོག་རིན་ཆེན་ཕྲེང་བ།  491

ཀྱི་ཐིག་སྐུད་ཡི་གེ་གསུམ་གྱིས་རྣམ་པར་སྦྱོང་བ་དང༌། དེ་ལ་བསང་གཏོར་དང་མེ་ཏོག་

གིས་མཆོད་པ་དང་སྔགས་བཟླས་ནས་ལྷག་གནས་བྱ་བར་གསུངས་ལ། བྷ་བ་བྷ་དྲས་

ལས་ཐམས་ཅད་པའི་ཐིག་སྐུད་དུ་བཤད་ཅིང༌། དོན་ཡོད་ཞབས་ཀྱིས་དེ་ནས་ཁ་དོག་

གཅིག་པའི་སྐུད་པ། ལས་ཐམས་ཅད་པར་བྱིན་གྱིས་བརླབས་པས་སའི་ཐིག་གདབ་ལ་

ཞེས་བཤད་པས། གཤེར་ཐིག་གི་ཐིག་སྐུད་ནི་ལས་ཐམས་ཅད་པ་གང་ཡིན་དུ་སྐྱེད་དགོས་

སོ༑༑ ཀླུའི་བྱང་ཆུབ་ཀྱིས་ལས་ཐིག་འདེབས་མཁན་སློབ་དཔོན་དང་སྒྲུབ་གྲོགས་ཀྱིས་བྱ་བ་

དང༌༑ དཔོན་སློབ་1གཉིས་ཀྱི་སྡོད་ས་དང༌ཁ་ལྟ་ཕྱོགས་ངེས་པ་ཅན་གསུངས་ཤིང༌། འཕྲེང་

བ་ལས་དང་པོར་ཟླུམ་སྐོར་གྱི་ཉའི་མཚན་མ་བྱས་པའི་སྟེང་དུ་ཐིག་འདེབས་པ་ལ། དཔོན་

སློབ་2གཉིས་ཀྱི་རྐང་སྟབས་དང་སློབ་མས་རྒྱབ་མི་སྟོན་པར་འགྲོ་བ་དང༌། རྡོ་རྗེ་ཁུ་ཚུར་

གྱིས་ཐིག་སྐུད་བཟུང་བ་སོགས་བཤད་པས། ཡེ་ཐིག་གི་སྐབས་སུ་བཤད་པའི་ཆོ་ག་ཐུན་

མོང་བ་རྣམས་འདིར་ཡང་བླང་དགོས་སོ།། ཐིག་སྐུད་ཀྱི་རྒྱུ་ནི་གཙང་ཞིང་མ་ཉམས་ལ་

འཇམ་པའི་རས་བལ་ལམ་སྐྲ་མ་འདྲེས་པའོ།། འཕྲེང་བར་ཡེ་ཐིག་གི་རྒྱུའི་ཐིག་སྐུད་དཀར་

པོ་ལ་དཔའ་བོའ་ིརིན་གྱིས་ཉོས་པའི་རས་བལ་དང༌། གཞོན་ནུ་མ་མ་ཉམས་པས་བཀལ་བ་

གདམ་ང་ཅན་དང༌། ཁ་བསྒྱུར་བའི་ཡེ་ཐིག་སློབ་དཔོན་དང་སྒྲུབ་གྲོགས་ཀྱིས་འཁེལ་བའི་

ཚུལ་སོ་སོར་བཤད་པས། ལས་ཐིག་གི་ཐིག་སྐུད་ནི་སྔ་མ་ལྟར་བྱ་སྟེ་དམ་ཚིག་ཅན་གྱིས་

བཀལ་བས་ཀྱང་ཆོག་གོ། དེའང་ཁ་དོག་དཀར་པོ་གསུམ་སྒྲིལ་འཇུར་མདུད་མེད་ཅིང་

བཀལ་ལེགས་པ། དཔོན་སློབ་གཉིས་ཀྱི་མཛུབ་མོ་ནས་སོར་མོ་བཞིའི་དབུས་སུ་བཅུག་

ཅིང་དྲངས་ནས། རྡོ་རྗེ་ཁུ་ཚུར་དུ་བྱས་པས་མཛུབ་མོའ་ིརྒྱབ་ས་ལ་སྦྱར་བ་མ་གཏོགས་

པ༑ རིང་བ་དཀྱིལ་འཁོར་གྱི་ཉིས་འགྱུར་སྦོམས་སུ་སྒོའ་ིཉི་ཤ ་ཆ། དཀྱིལ་འཁོར་གཞན་

༡ སློབ་དཔོན་  སྐུ་འབུམ་དཔར་མ།

༢ སློབ་དཔོན་  སྐུ་འབུམ་དཔར་མ།

དུ་ལོངས་མ་སྤྱད་པ། དྲི་ཞིམ་པའི་ཆུ་དང་། བདུད་རྩི་ལྔ་དང་། བའི་རྣམ་ལྔས་བྱུགས་ཏེ། 

ཐིག་སྐུད་ཀྱི་མཐའ་གཉིས་དང་དབུས་སུ། ཨོཾ་ཨཱཿཧཱུཾ་བཀོད་ལ་དྲིས་བྱུགས་པའི་གསེར་ལ་

སོགས་པའི་སྣོད་གཙང་མར་བཞག །རང་གཙོ་བོའ་ིརྣལ་འབྱོར་དང་ལྡན་པས་བསངས་

སྦྱངས་སྔོན་དུ་བཏང་སྟེ་རལ་གྲི་གཤིན་རྗེ་གཤེད་དུ་བསྐྱེད། ཡེ་ཤེས་པ་གཞུག་པ་སོགས་

བྱས་ལ་མཆོད་དེ། ལག་པས་རེག་ཅིང་ལས་ཐམས་ཅད་པ་བཟླས་ལ་བསྲུང༌། དེ་ནས་

མིག་གཡས་གཡོན་མ་དང་ཊ་ལས་ཉི་ཟླ་སེར་པོ་དང༌། བཛྲ་དྲིཥྚི་མ་ཊ་ཞེས་པས་བརྟན་

པར་བྱས་ལ། ལས་ཐམས་ཅད་པ་བཟླས་པའི་བདུད་རྩི་ལྔའི་ཆུ་དང་ཡུངས་ཀར་དང་དྲིའི་

ཆུས་གཏོར་ལ། རྡོ་རྗེ་དང་བཅས་པའི་ལག་པ་གཡས་པས་རེག་སྟེ། ཨོཾ་བཛྲ་ས་མ་ཡ་སཱུ་

ཏྲ་མ་ཏི་ཀྲ་མ་ཧཱུཾ་ཞེས་བཟླས་ནས། ཨོཾ་ཨཱཿཧཱུཾ་ཕཊ་སྭཱཧཱ། ཞེས་བརྒྱ་རྩ་བརྒྱད་བཟླས་ཏེ་ལྷག་

གནས་བྱའོ།། 

གཉིས་པ་(ལས་ཐིག་གདབ་པ་)ལ་གསུམ། ཐིག་ཆེན་བརྒྱད་གདབ་པ། ཕྱིའི་ཐིག་རྣམས་

གདབ་པ། ནང་གི་ཐིག་རྣམས་གདབ་པའོ།། དང་པོ་(ཐིག་ཆེན་བརྒྱད་གདབ་པ་)ནི། དེ་ནས་དཀྱིལ་

འཁོར་གྱི་ས་ལ་ཨོཾ་སརྦ་སཾ་ཤོ་དྷ་ནི་ཧཱུཾ་ཕཊ་ཅེས་པས་དྲིའི་ཆུས་བསང་གཏོར་བྱས་ཏེ་

གཙང་མར་བྱ། དྲིས་བྱུགས་ནས་ཕྱི་རོལ་ཏུ་མེ་ཏོག་གཅལ་དུ་དགྲམ། ནམ་མཁའ་ལ་བྲི་

བྱའི་དཀྱིལ་འཁོར་བཞུགས་པར་དམིགས་ཏེ། མཆོད་ཡོན་སྔོན་དུ་འགྲོ་བས་མཆོད་ཅིང་

བསྟོད་ནས། རང་གཤིན་རྗེ་གཤེད་སྐབས་སུ་གང་བབ་ཀྱི་གཙོ་བོའ་ིརྣལ་འབྱོར་དང་ལྡན་

པས༑ རལ་གྲི་གཤིན་རྗེ་གཤེད་དུ་བསྐྱེད་པའི་སློབ་མ་སློབ་དཔོན་ལ་རྒྱབ་མི་སྟོན་པར་འགྲོ་

བ་དང་ལྷན་ཅིག་ཡི་གེ་གསུམ་ཟློས་ཤིང་ཐིག་གདབ་སྟེ། དེའང་ཐོག་མར་དཀྱིལ་འཁོར་གྱི་

དབུས་བཙལ་ལ་ཇི་ལྟར་རིགས་པའི་ཟླུམ་པོ་གཅིག་བསྐོར། དེའི་ཕྱོགས་བཞིར་ཐིག་ལེ་

རེ་བྱས་པའི་སྟེང་དུ་ཟླུམ་པོ་བཞིས་བསྐོར་བས་ཉའི་རི་མོར་འགྱུར་རོ།། སློབ་དཔོན་ནུབ་

དང་སློབ་མ་ཤར་ནས་ཕན་ཚུན་དུ་མངོན་པར་ཕྱོགས་ཏེ། ཕྱོགས་ཐམས་ཅད་རང་བཞིན་

མེད་པར་མཉམ་པ་ཉིད་དོ་སྙམ་དུ་མོས་ནས། རང་དང་སློབ་མའི་མིག་གཉིས་ཛ་ལས་

སྐྱེས་པའི་ཉི་མ་དང་ཟླ་བ་འོད་ཟེར་སེར་པོ་ཅན་དུ་བསྒོམས་ཏེ། སློབ་དཔོན་གྱི་གཡོན་

པའི་རྡོ་རྗེ་ཁུ་ཚུར་གྱིས་ལྟེ་བར་ཐིག་སྐུད་གཟུང་ལ། ཛྫཿཛྫཿཛྫཿཞེས་པ་དང་ཛ་གསུམ་གྱིས་

གཏང་ཞིང༌། སློབ་མས་ཀྱང་དེ་དག་བརྗོད་ནས་དྲངས་ཏེ་གཡོན་པའི་རྡོ་རྗེ་ཁུ་ཚུར་གྱིས་ལྟེ་

བར་གཟུང་ལ། རང་རྐང་པ་གཡོན་པ་སྐྱིལ་ཀྲུང་ཕྱེད་པ་དང༌། གཡས་པ་ས་ལ་བཙུགས་

ཏེ་བསྡད། སློབ་མས་དེ་ལས་བཟློག་སྟེ་བསྡད་ནས་ཤར་ནུབ་ཀྱི་ཚངས་ཐིག་གདབ། སྔར་

བཤད་པ་བཞིན་རྐང་པའི་མཐིལ་དུ་རྡོ་རྗེ་བསྐྱེད་ལ་རྐང་པ་བྱིན་གྱིས་བརླབས་ཏེ། རྡོ་རྗེའི་

རྐང་སྟབས་ཀྱིས་གཡས་སྐོར་དུ་སོང་སྟེ། སློབ་དཔོན་ལྷོ་དང་སློབ་མ་བྱང་དུ་གནས་པས་

ལྷོ་བྱང་གི་ཚངས་ཐིག་གདབ། སློབ་དཔོན་མེ་དང་སློབ་མ་དབང་ལྡན་དུ་གནས་པས་ཤར་

གྱི་རྩ་ཐིག་དང༌། སློབ་དཔོན་རླུང་དང་སློབ་མ་བདེན་བྲལ་དུ་གནས་པས་ནུབ་དང༌། སློབ་

དཔོན་དེ་ཉིད་དང་སློབ་མ་དབང་ལྡན་དུ་གནས་པས་བྱང་དང༌། དམར་པོའ་ིདཀྱིལ་ཆོག་གི་དཔེ་

ཁ་ཅིག་དང༌། ནག་པོའ་ིདཀྱིལ་ཆོག་ལས་རྩ་ཐིག་བཞིའི་རིམ་པ་ཤར་ནུབ་ལྷོ་བྱང་དུ་བྱས་ཀྱང༌། དམར་པོའ་ིདཀྱིལ་

ཆོག་དག་པ་ལས། ཤར་ནུབ་བྱང་ལྷོའ་ིརིམ་པ་བཞིན་བྱས་པ་མར་མེ་མཛད་བཟང་པོའ་ིདཀྱིལ་ཆོག་དང་བསྟུན་

རྒྱུ་ཡིན་པས་ལེགས་སོ།། སློབ་དཔོན་མེ་དང་སློབ་མ་བདེན་བྲལ་དུ་གནས་པས་ལྷོའ་ིརྩ་ཐིག་

གདབ༑ སློབ་དཔོན་དེ་ཉིད་དང་སློབ་མ་རླུང་དུ་གནས་པས་ཟུར་ཐིག་དང་པོ་དང༌། སློབ་

དཔོན་བདེན་བྲལ་དང་སློབ་མ་དབང་ལྡན་དུ་གནས་པས་ཟུར་ཐིག་གཉིས་པ་གདབ་བོ།། 

སྐོར་ཕྱོགས་1དང་རྐང་སྟབས་དང་སྡོད་ས་དང་ཁ་ལྟ་ཕྱོགས་ནི་ཐིག་ལྷག་མ་འདེབས་པ་

རྣམས་ལའང་བྱའོ།། རྡོ་རྗེ་ཁུ་ཚུར་གྱིས་ཐིག་སྐུད་འཛིན་པ་རྒྱུན་དུ་མ་ནུས་ན་དང་པོ་ལ་བྱ་

ཞིང༌ལྷག་མ་ལ་ཅི་བདེར་བྱའོ།། ཐིག་སྐུད་ཆད་ན་བླ་མ་འཆི་ཞིང༌། སྔར་བཤད་པའི་ཚད་

ལས་རིང་ཐུང་དུ་གྱུར་ན་བླ་མ་ནད་ཀྱིས་འདེབས་པ་དང༌། སྡོད་སའི་ཕྱོགས་འཕྱུགས་ན་

༡ བསྐོར་ཕྱོགས་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།494

སློབ་མ་ལ་སྡུག་བསྔལ་བསྐྱེད་པར་བཤད་པས། བག་དང་ལྡན་པས་ཐིག་སྐུད་བསྒྲུབ་ཅིང་

ཐིག་གདབ། མཚན་མ་ངན་ན་བཟློག་པའི་ཐབས་བྱའོ།། མཚན་མ་རྟོག་པ་ནི་ཚངས་ཐིག་

གཉིས་འདེབས་པའི་དུས་སུ་ཡིན་པར་ཤཱནྟི་པ་དང་ཨ་བྷྱ་བཞེད། དེ་གཉིས་དང་ཐིག་ཆེན་

བརྒྱད་དང་ཐིག་ཐམས་ཅད་ལ་རྟོག་པའི་ལུགས་གསུམ་ཡང་བཤད་དོ།། དེ་ནས་རང་གཙོ་

བོ་གང་ཡིན་དུ་གསལ་བའི་མིག་གཡས་གཡོན་གཉིས་ཧིཿལས་ཉི་མ་དང་ཟླ་བར་བསྐྱེད་

ལ༑ ཁྲོ་བོའ་ིལྟ་བས་ཕྱོགས་ཐམས་ཅད་དུ་བལྟ་ཞིང༌། ཧིཿཧིཿཞེས་བརྗོད་དེ། ལྷའི་ལུས་སྒྱུ་

མ་ལྟ་བུར་དྲན་བཞིན་དུ། ཐར་པའི་སྒོའ་ིགེགས་སུ་གྱུར་པའི་སྒྲིབ་པ་རྣམས་དབྱི་བར་བྱའོ་

སྙམ་དུ་མོས་ལ། དྲི་བཟང་པོའ་ིཆུས་སྒོའ་ིཚངས་ཐིག་དང་རྩ་ཐིག་གཉིས་ཕྲད་པའི་གཡས་

གཡོན་ཆ་ཆུང་གཉིས་གཉིས་ཚངས་ཐིག་དང་བཅས་པ་ཕྱིས་ལ་སྒོ་དབྱེའོ།། 

གཉིས་པ་(ཕྱིའི་ཐིག་རྣམས་གདབ་པ་)ནི། དེ་ནས་ཐིག་ལྷག་མ་རྣམས་ནི། ཁྲུ་ལ་སོགས་

པའི་རྩ་ཐིག་གིས།། དབུས་སུ་བརྒྱད་ཆ་ཕྱིས་པ་དེ།། སྒོ་དེའི་བཞི་ཆ་ཆ་ཆུང་སྟེ།། རྩ་བའི་

ཕྱི་རོལ་གཅིག་དང་གཉིས།། གཅིག་གཉིས་གཅིག་དང་གཅིག་གི་མཐར།། ཐིག་དྲུག་ཟུར་

ནས་ངོས་སུ་སྟེ།། ཚངས་ལས་རིམ་གྱིས་རིང་བར་ནི།། ཆ་ཆུང་གསུམ་དུ་དང་པོའ་ིཐིག ། 

གཉིས་ཐིག་ཆ་ཆུང་གཉིས་རྩེར་རེག །ཆ་ཆུང་བརྒྱད་དུ་གསུམ་སྟེགས་བུའི།། ཐིག་ལས་དྲང་

པོའ་ིཐིག་བཞི་སྟེ།། གསུམ་ནི་ཆ་ཆུང་ལྔ་བཞི་པ།། ཆ་ཆུང་བཞི་དེའི་དང་པོ་ནི།། ངོས་ཐིག་

རྩེ་མོར་ཡང་དག་རེག །གསུམ་ནི་ཆ་ཆུང་རེ་རེའི་བར།། བཞི་པའི་རྩེ་ནས་ངོས་སུ་ཐིག ། 

ཆ་ཆུང་བཅུ་དང་ལྡན་པ་འོ།། རྩ་བའི་རྩེ་ནས་བྱུང་བའི་ཐིག །ཆ་ཆུང་བཞི་པ་ངོས་སྟེང་དུ།། 

ཆ་ཆུང་གཉིས་གཉིས་ཐད་ཀར་ནི།། ཆ་ཆུང་བརྒྱད་དེ་གསུམ་ཁྱོག་པ།། ཀ་བའི་རྩེ་ནས་ཕྱི་

ངོས་སུ།། ཆ་ཆུང་རེ་རེ་དོར་བར་ཐིག །བཅུ་གཅིག་འདི་ལ་ལྔ་པ་དང༌།། བདུན་པ་ཆ་ཆུང་

ཕྱེད་དང་གཉིས།། ཡང་ན་གསུམ་པ་བདུན་པ་དང༌།། དགུ་པ་ཆ་ཆུང་རེ་རེ་འོ།། བཞི་པ་

དྲུག་པ་བཅུ་པ་རྣམས།། སོ་སོར་ཆ་ཆུང་ཕྱེད་ཕྱེད་དོ།། ལྔ་ནི་ཆ་ཆུང་ཕྱེད་དང་གཉིས།། དེ་

ལ་ཕྱོགས་གཉིས་སུ་ནི་རྒྱར།། ཚངས་པའི་གཡས་དང་གཡོན་དུ་ནི།། ཆ་ཆུང་ཕྱེད་བཅས་

མདའ་ཡི་མཐར།། སྣམ་བུ་ཆ་ཆུང་ཕྱེད་དང་གསུམ།། ཐིག་ནི་ཆ་ཆུང་ཕྱེད་དང་བཞི།། ཆ་

ཆུང་དྲུག་མཐར་གཉིས་པ་དང༌།། གསུམ་པ་ཆ་ཆུང་གསུམ་པ་འོ།། ཆ་ཆུང་བཞི་མཐར་

བཞི་པ་ནི།། ཆ་ཆུང་ལྔ་སྟེ་མདའ་ཕྱེད་བཅས།། གསུམ་དོར་ནས་ནི་ཕྱེད་དང་ལྔ།། གསུམ་

ནས་དྲུག་པ་ཆ་ཆུང་ལྔ།། བཞི་ནི་ཆ་ཆུང་བདུན་རྣམས་ཏེ།། ཐིག་བཅུ་གཅིག་པ་ཆ་ཆུང་

ལྔ༑༑ སྣམ་བུ་ལྔ་པའི་སྟེང་གི་ནི།། ངོས་སུ་ཆ་ཆུང་ཕྱེད་དང་བཞི།། བདུན་པའི་འོག་ལ་ཆ་

ཆུང་གསུམ།། སྟེང་ནི་ཆ་ཆུང་དྲུག་སྟེང་དུ།། སྣམ་བུ་རྣམས་མཐར་སོན་པའི་ཐིག །གཞན་

གྱི་མཐའ་དང་ལྷན་ཅིག་སྟེ།། ཀྱོག་པོ་གཅིག་གོ་1འདི་ནང་དུའང༌།། ཆ་ཆུང་ཕྱེད་ནས་དེ་

བཞིན་གཞན།། དེ་ཕྱིར་ཆ་ཆུང་རིག་བྱེད་མཐར།། ཐིག་ཟླུམ་དེ་ནས་གཉིས་ཡིན་ཏེ།། ཆ་

ཆུང་གཉིས་གཉིས་དོར་བར་རོ།། བཞི་དོར་བར་ནི་ཟླུམ་པོ་གཞན།། དེ་རྣམས་དཀྱིལ་

འཁོར་གསུམ་ག་ལ།། ཐུན་མོང་ཡིན་ནོ་འཇིགས་བྱེད་ལ།། འོད་འཕྲེང་གི་ནི་ཕྱི་རོལ་ཏུ།། 

དུར་ཁྲོད་དོན་དུ་ཆ་ཆུང་བཞི།། ཞེས་བྱ་བ་སྟེ། དམར་ནག་གི་དཀྱིལ་ཆོག་གི་ཕྱི་ཐིག་ཀྱང་

རྡོ་རྗེ་འཕྲེང་བ་དང་མཐུན་པར་བྱས་ན་ལེགས་པར་ཡོད་པས་དེ་བཞིན་དུ་གདབ་བོ།། དེ་

ལ་མདའ་ཕྱེད་བཅས།། གསུམ་དོར་ནས་ནི་ཕྱེད་དང་ལྔ།། ཞེས་སྣམ་བུ་ལྔ་པའི་སྐབས་སུ་

མཐའ་ནས་མཐར་ཆ་ཆུང་བཅུ་དྲུག་དང༌། སྣམ་བུ་ལྔ་པའི་སྟེང་གི་ནི།། ངོས་སུ་ཆ་ཆུང་ཕྱེད་

དང་བཞི།། ཞེས་མཐའ་ནས་མཐར་ཆ་ཆུང་བཅུ་བཞི་དང༌། ཡང་། རྒྱལ་པོ་ཉེས་པ་གསུམ་

ཉི་མ།། ཞེས་སྣམ་བུ་ལྔ་པའི་སྐབས་སུ་མཐའ་ནས་མཐར་ཆ་ཆུང་བཅུ་གཉིས་སུ་བཤད་པ་

རྣམས་མི་མཐུན་པས་འགལ་ལོ་སྙམ་ན་སྐྱོན་མེད་དེ། དང་པོ་ནི་སྣམ་བུ་ལྔ་པའི་སྟེང་གི་

ཐིག་གི་མཐའ་ནས་མཐའི་བར་ཡིན་ལ། གཉིས་པ་ནི་སྣམ་བུ་ལྔ་པའི་ཀ་བ་ནས་ཀ་བའི་བར་

ཡིན་ཞིང༌། གསུམ་པ་ནི་ཀ་བས་ཆ་ཕྲན་རེ་ཁྱེར་བའི་བར་གྱི་མུན་སྣམ་རང་གི་དབང་དུ་

༡ གཅིག་པ་  དབུས་དཔར།

བྱས་པའོ།། རིགས་པ་འདིས། བཞི་ནི་ཆ་ཆུང་བདུན་རྣམས་ཏེ།། ཞེས་སྣམ་བུ་བདུན་པའི་

སྐབས་སུ་མཐའ་ནས་མཐར་ཆ་ཆུང་བཅུ་བཞི་དང༌། སྟེང་ནི་ཆ་ཆུང་དྲུག་ཅེས་པའི་སྐབས་

སུ་ཆ་ཆུང་བཅུ་གཉིས་དང༌། ཡང་། རྒྱལ་པོ་ཕྱོགས་དང་མི་རྣམས་གསུམ།། ཞེས་སྣམ་བུ་

བདུན་པའི་སྐབས་སུ་མཐའ་ནས་མཐར་ཆ་ཆུང་བཅུ་བཤད་པ་རྣམས་མི་འགལ་བའང་ཤེས་

པར་བྱའོ།། འདིར་རྭའི་སྐོར་ལུགས་ནི། ཚངས་དང་མདའ་ཡབ་ཕྲད་པ་ནས།། ཆ་ཆུང་

བཞི་དང་བཞི་གསུམ་ནི།། སོང་བར་ཆ་ཆུང་དགུ་དང་ནི།། བཞི་ཆས་གཡས་གཡོན་ཕྱི་རྭ་

བསྐོར༑༑ མདའ་ཡབ་ཚངས་ལས་ཆ་ཆུང་ནི།། ཕྱེད་བཅས་གསུམ་ནས་ཐད་ཀར་གཡས།། 

དྲུག་ནས་ཕྱེད་བཅས་བཅུ་གཉིས་ཀྱིས།། གཡོན་བསྐོར་གཡས་པ་དེ་ལས་ལྡོག །ཅེས་

པའོ༑༑ ཟླུམ་ཐིག་བྱེད་པའི་ཚེ་སེང་ལྡེང་གི་ཕུར་བུ་སྟེང་རྡོ་རྗེ་རྩེ་ལྔ་པ་འོག་རྡོ་རྗེ་རྩེ་གཅིག་

པའི་རྣམ་པ་ཅན་ཧཱུཾ་ལས་སྐྱེས་པར་བསམས་ནས། ཨོཾ་བཛྲ་ཀཱི་ལི་ཀཱི་ལཱ་ཡ་སརྦ་བིགྷྣཱན་ཧཱུཾ། 

ཞེས་པ་བརྒྱ་རྩ་བརྒྱད་བཟླས་ནས་དཀྱིལ་འཁོར་གྱི་དབུས་སུ་གདབ་ལ། ཨོཾ་བཛྲ་མུདྒ་1ར་

བཛྲ་ཀཱི་ལཱ་ཡ་ཨཱ་ཀོ་ཊ་ཡ་ཧཱུཾ་ཧཱུཾ་ཕཊ། ཅེས་བརྗོད་ནས་བརྡུང་ངོ༌།། ཕུར་བུ་མེད་ན་བསམ་

གཏན་གྱིས་ཀྱང་རུང་ངོ༌།། 

གསུམ་པ་(ནང་གི་ཐིག་རྣམས་གདབ་པ་)ནི། འཇིགས་བྱེད་བཅུ་གསུམ་མའི་ནང་ཐིག་ནི། རྩ་

ཐིག་ནས་ནི་ཆ་ཆུང་གཅིག །ནང་དུ་དོར་བར་ཟླུམ་པོའ་ིཐིག །དེ་ནས་ནང་དུ་ཆ་ཆུང་གཅིག ། 

དོར་བར་སླར་ཡང་ཟླུམ་པོའ་ིཐིག །ལྟེ་བ་ནས་ནི་ཕྱོགས་བཞི་རུ།། ཚངས་ཐིག་སྟེང་ནས་ཆ་

ཆེན་གཅིག །ཆ་ཆུང་གཅིག་གི་སུམ་ཆ་རེ།། དོར་བར་ཟླུམ་པོ་ལ་རེག་ཐིག །གཅིག་དང་དེ་

ཡི་ཕྱི་ངོས་སུ།། ཆ་ཆུང་རེ་རེ་དོར་བར་ནི།། ཐིག་གཅིག་སྔ་མ་བཞིན་དུ་ནི།། གདབ་བོ་ལེའུ་

ཚེ་དགུ་ཡི་ཐིག །དམར་ནག་གཉིས་ཀྱི་ནང་ཐིག་ནི།། འདྲ་བས་ཕྱོགས་གཅིག་ཏུ་བརྗོད་ན།། 

ལྟེ་བ་ནས་ནི་ཚངས་ཐིག་སྟེང༌།། ཕྱོགས་རེར་ཆ་ཆེན་གཉིས་སོང་བར།། ཟུར་2གྱི་ཐིག་ལ་

༡ མུདྦ་  གཙང་དཔར།

༢ ཐིག་ཟུར་  དབུས་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  497

རེག་པར་གདབ།། དེ་ཡི་མཐའ་ནས་ནང་དུ་ནི།། ཆ་ཆུང་གཅིག་ནི་དོར་བ་རུ།། སླར་ཡང་

གྲུ་བཞི་པ་ཡི་ཐིག །རྡོ་རྗེའི་ལྟེ་བའི་ཕྱི་ཐིག་དང༌།། ཚངས་ཐིག་ཕྲད་པའི་མཚམས་དང་ནི།། 

དེ་ནས་ཆ་ཆེན་གཅིག་སོང་བར།། རིམ་བཞིན་གཡས་དང་གཡོན་དུ་ནི།། ཆ་ཆུང་ཕྱེད་

དང་ཆ་ཆུང་རེ།། སོང་བ་ནས་ནི་རྩ་ཐིག་ལ།། ཐུག་པའི་དབུས་རྭའི་རྩེ་མོའ་ིབར།། གཡས་

དང་གཡོན་དུ་ཀྱོག་པོའ་ིཐིག །ལྟེ་བའི་ཕྱི་དང་ཚངས་ཐིག་གཉིས།། ཕྲད་པ་ནས་ནི་ཆ་

ཆུང་གསུམ།། སོང་བའི་མཚམས་ནས་ཆ་ཆུང་བཞིའི།། ཐིག་སྐུད་ཀྱིས་ནི་གཡས་གཡོན་

བསྐོར༑༑ སྔར་གྱི་མཚམས་ནས་གཡས་ཕྱོགས་སུ།། ཆ་ཆུང་ཕྱེད་དང་གཉིས་ནས་ནི།། ཆ་

ཆུང་བཞི་ཡིས་གཡོན་ནས་བསྐོར།། དེ་བཞིན་གཡོན་ནས་གཡས་སུའང་བསྐོར།། སྔར་

བཞིན་ཚངས་ཐིག་སྟེང་ནས་ཕྱིར།། ཆ་ཆུང་གསུམ་ནི་དོར་བ་ནས།། གཡས་སུ་ཆ་ཆུང་

བཞི་ཆ་གཅིག །དོར་ནས་ཆ་ཆུང་བཞི་ཡིས་བསྐོར།། དེ་བཞིན་གཡོན་ནས་གཡས་སུའང་

བསྐོར༑༑ དམར་པོའ་ིདཀྱིལ་ཆོག་ལས། “ནང་དུ་ནི་དཀྱིལ་འཁོར་གྱི་ཕྱེད་ཀྱི་ཚད་ཀྱིས་སྣ་

ཚོགས་རྡོ་རྗེའི་ལྟེ་བ་གྲུ་བཞི་པ་རྡོ་རྗེའི་འཕྲེང་བས་བསྐོར་བའོ།།’ དེ་ནས་སྒོའ་ིབར་དུ་རྩེ་མོ་

ལྔ་ལྔར་རྗེས་སུ་མཐུན་པའི་ཆ་དབྱེའོ་”1ཞེས་པ་དང༌། རྡོ་རྗེ་འཕྲེང་བར་ཡང་རྭའི་སྐོར་ཐིག་

མི་གསལ་ཡང༌། དམར་པོའ་ིདཀྱིལ་ཆོག་གི་དཔེ་ཁ་ཅིག་ལས། ཕྱིའི་དཀྱིལ་འཁོར་གྱི་ཕྱེད་ཀྱི་ཚད་ནི་ཞེས་པས་

དཔེ་མ་དག་པ་ཡིན་ལ། ནག་པོའ་ིདཀྱིལ་ཆོག་ཏུ། ནང་གི་དཀྱིལ་འཁོར་གྱི་ཕྱེད་ཀྱི་ཆ་ཞེས་པའང་འགྱུར་མ་ལེགས་

སོ༑༑ རྡོ་རྗེའི་འཕྲེང་བས་ཞེས་པའི་དོན་ནི། རྡོར་ཕྲེང་ལས་སྣ་ཚོགས་རྡོ་རྗེའི་ལྟེ་བར་ཐིག་གཅིག་གོ། དེའི་ནང་དུ་ཆ་ཆུང་

གཅིག་དོར་ནས་རྡོ་རྗེ་ཕྲེང་བའི་ཐིག་གོ་ཞེས་གསལ་བར་བཤད་དོ།། རྟ་བབས་དཔངས་སུ་སྒོ་ཚད་གསུམ་

མའི་རྭ་གཡས་གཡོན་གྱི་རྭ་ཕྱི་མ་རྣམས། ཕྱོགས་རེའི་སྣ་ཚོགས་རྡོ་རྗེའི་ལྟེ་བའི་སུམ་ཆ་

གཡས་དང་སུམ་ཆ་གཡོན་དུ་དོར་བའི་མཚམས་ནས་བྱུང་བས། འདིར་ཡང་དེའི་རིགས་

༡ སྡེ་བསྟན། རྒྱུད་འགྲེལ། ཙི རྣལ་འབྱོར་གྱི་དབང་ཕྱུག་ཆེན་པོ་དཔལ་འཛིན། དམར་པོའ་ིདཀྱིལ་ཆོག ཤོག་གྲངས་༩༧ན༧ ལས་བྱུང་བའི་ནང་ནས་

བརྗོད་པ་སྔ་མ་ཅུང་མི་འདྲ་སྟེ། ‘ནང་དུ་ནི་དཀྱིལ་འཁོར་གྱི་ཕྱེད་ཀྱི་ཚད་ཀྱིས་སྣ་ཚོགས་རྡོ་རྗེའི་ལྟེ་བ་གྲུ་བཞི་པོ་རྡོ་རྗེའི་ཕྲེང་བས་བསྐོར་བའོ།།’ ཞེས་

སོ༑༑



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།498

པ་སྦྱར་རོ།། འདིར་དབུས་རྭའི་སྲིད་ལ་སྒོ་ཚད་གཉིས་ལས་མེད་པས། ཕྱིའི་དབུས་རྭའི་

སྲིད་ཀྱི་ཚད་ཀྱི་སྒོ་ཚད་གཉིས་གཉིས་བྲི་བས་དེའི་རིགས་པས་ནང་མ་ལ་རྭ་གཞན་གྱིའང་

ཕྱེད་ཕྱེད་ཕྲི་བའོ།། སྣ་ཚོགས་རྡོ་རྗེའི་ལྟེ་བའི་ཕྱོགས་དང༌མཚམས་སུ་ལྷ་འགོད་ཚུལ་ལ། 

རྫོགས་འཕྲེང་ཆག་འགྱུར་ལས། “འདིར་རྣམ་པར་སྣང་མཛད་ལ་སོགས་པ་ནི། སྣ་ཚོགས་

རྡོ་རྗེའི་རྭའི་རྩ་བ་རྣམས་སུའོ།། རྡོ་རྗེའི་རྭའི་མཚམས་རྣམས་སུ་རྡོ་རྗེ་ཙརྩི་ཀ་ལ་སོགས་པ་

བཞི་ནི།”1 ཞེས་འབྱུང་ལ། རྫོགས་འཕྲེང་དཱ་ན་ཤཱི་ལས་བསྒྱུར་བ་ལས། “འདིར་རྣམ་པར་

སྣང་མཛད་ལ་སོགས་པ་ནི། རྡོ་རྗེ་རྒྱ་གྲམ་གྱི་རྩིབས་ཀྱི་རྩ་བ་རྣམས་ལའོ།།”2 ཞེས་འབྱུང་

སྟེ༑ རྭ་རྩིབས་སུ་བསྒྱུར་བ་མི་ལེགས་ལ། རྭར་བསྒྱུར་བ་ལེགས་སོ།། རྣམ་སྣང་སོགས་ནི་

གཏི་མུག་གཤིན་རྗེ་གཤེད་སོགས་བཞིའོ།། རྭའི་རྩ་བར་དགོད་ཅེས་3པ་ལྟར་ན། ཕྱོགས་

བཞིའི་ལྷའི་གནས་ཀྱིས་རྡོ་རྗེ་འཕྲེང་བའི་ཆ་ཆུང་མནན་པ་འདྲ་བ་ཞིག་སྣང་ནའང༌། རྡོར་

འཕྲེང་གི་དགྲ་ནག་གི་ཚོན་སའི་སྐབས་ཀྱི་ཆག་འགྱུར་ལས། “ཤར་དང་ལྷོ་ལ་སོགས་པའི་

རྭའི་རྩ་བ་རྣམས་སུ། རྟག་པ་དང༌། རིན་ཆེན་དབང་པོ་དང༌། སྣང་བ་མཐའ་ཡས་དང༌། དོན་

ཡོད་གྲུབ་པ་རྣམས་ཀྱི་འཁོར་ལོ་རྩིབས་བརྒྱད་དཀར་པོ་དང༌། རིན་པོ་ཆེ་ལྗང་གུ་ཆ་དགུ་

པ་དང༌། པདྨ་དམར་པོ་འདབ་མ་བརྒྱད་པ་དང༌། རལ་གྲི་ལྗང་གུ་རྣམས་སོ།། སྣ་ཚོགས་

རྡོ་རྗེའི་མེ་དང་བདེན་བྲལ་ལ་སོགས་པའི་གྲྭར། རྡོ་རྗེ་ཙརྩི་ཀ་དང༌། རྡོ་རྗེ་ཕག་མོ་དང༌། རྡོ་

རྗེ་དབྱངས་ཅན་མ་དང༌། དཀར་མོ་རྣམས་ཀྱི་འཁོར་ལོ་དང༌། རྡོ་རྗེ་དང༌། པདྨ་དང༌། རལ་

གྲིའོ༑༑ དེ་ནས་རྡོ་རྗེ་ཕྲེང་བའོ།།”4 ཞེས་ནང་གི་ལྷ་བརྒྱད་ཀྱི་ཕྱི་རོལ་ཏུ་རྡོ་རྗེ་ཕྲེང་བ་འོང་

༡ སྡེ་བསྟན། རྒྱུད་འགྲེལ། ཕུ པཎྜི་ཏ་འཇིགས་མེད་འབྱུང་གནས་སྦས་པ། རྫོགས་ཕྲེང། ཤོག་གྲངས་༡༡༥བ༤ ལས་བྱུང་བ་ཅུང་མི་འདྲ་སྟེ། “འདིར་

རྣམ་པར་སྣང་མཛད་ལ་སོགས་པ་ནི་སྣ་ཚོགས་རྡོ་རྗེའི་རའི་རྩ་བ་རྣམས་སུའོ།། རྡོ་རྗེའི་ར་མཚམས་རྣམ་སུ་རྡོ་རྗེ་ཙརྩི་ཀ་ལ་སོགས་པ་བཞི་ནི་”ཞེས་

སོ༑༑

༢ ལུང་ཁུངས་འདིའི་མ་དཔེ་ལག་སོན་མ་བྱུང།

༣ གཅོད་ཅེས་  སྐུ་འབུམ་དཔར་མ།

༤ སྡེ་བསྟན། རྒྱུད་འགྲེལ། ཕུ པཎྜི་ཏ་ཆེན་པོ་ཨ་བྷ་ཡཱ་ཀ་ར་གུབྟ། དཀྱིལ་ཆོག་རྡོ་རྗེ་ཕྲེང་བ། ཤོག་གྲངས་༤༤ན༤ ལས་བྱུང་བ་ཅུང་མི་འདྲ་སྟེ། 

“ཤར་དང་ལྷོ་ལ་སོགས་པའི་རའི་རྩ་བ་རྣམས་སུ་རྟག་པ་དང༌། རིན་ཆེན་དབང་པོ་དང༌། སྣང་བ་མཐའ་ཡས་དང༌། དོན་ཡོད་གྲུབ་པ་རྣམས་ཀྱི་



འཇིགས་བྱེད་དབང་ཆོག་རིན་ཆེན་ཕྲེང་བ།  499

བར་བཤད་ཅིང༌། འགྱུར་གཞན་ལས་ཀྱང་དེ་ལྟར་བཤད་པས། ལྷའི་གནས་རྣམས་ནི་རྡོ་རྗེ་

ཕྲེང་བ་ཕྱིར་བཞག་པའི་ནང་དུ་བྱའོ།། དེ་ལྟར་ན་གཙོ་བོ་གཉིས་ཀྱི་གནས་ལ་ཆ་ཆུང་དྲུག་

དྲུག་དང༌། ཕྱོགས་བཞིའི་ལྷ་གནས་ལ་ཆ་ཆུང་བཞི་བཞིར་བྱའོ།། དེ་ལྟར་ཐིག་ཐམས་ཅད་

ཐེབས་པའི་མཐར། ཐིག་སྐུད་ཀྱི་ལྷ་ལ་མཆོད་གཏོར་ཕུལ་བའི་འོག་ཏུ། ཨོཾ་ཨཱཿཧཱུཾ་མུཿཞེས་

པས་ཡེ་ཤེས་པ་གཤེགས་ལ་ཐིག་སྐུད་རང་གནས་སུ་བཞག་གོ། 

གཉིས་པ་(དཀྱིལ་འཁོར་གྱི་འཁོར་ལོ་སྤྱན་དྲངས་ཏེ་ལྷག་པར་གནས་པའི་ཆོ་ག་བྱ་བ་)ནི། དེ་ནས་དཀྱིལ་

འཁོར་གྱི་ས་གཞི་དྲི་ཞིམ་པོས་བྱུགས། མེ་ཏོག་གཅལ་དུ་བཀྲམ་ལ་བདུད་རྩི་ལྔ་དང་བཅས་

པའི་དྲི་ཞིམ་པོའ་ིལྡེ་གུས། རིགས་ལྔའི་གནས་སུ་གྲུ་བཞི་དང༌། ལྷ་གཞན་རྣམས་དང་ཐོད་

པའི་གནས་སུ་ཟླུམ་པོ་བྱས་ལ། མེ་ཏོག་བཀོད་དམ་མ་བཀོད་ཀྱང་རུང་སྟེ། རང་གི་སྙིང་

གའི་ས་བོན་གྱི་འོད་ཟེར་གྱིས་སྔར་ནམ་མཁར་བཏེག་པའི་རྟེན་དང་བརྟེན་པའི་དཀྱིལ་

འཁོར་སྤྱན་དྲངས་ལ་བཞུགས་སུ་གསོལ། ཕྱོགས་དང་མཚམས་བཅིང་བ་སྔར་བཞིན་དུ་

བྱས་ལ། ལྷ་རེ་རེ་ཞིང་མཆོད་པ་རྒྱས་པ་དང༌། བསྟོད་པ་དང་བདུད་རྩི་མྱང་བ་བྱའོ།། 

གསུམ་པ་(དཀྱིལ་འཁོར་གྱི་ལྷ་ལ་གསོལ་བ་གདབ་པ་)ནི། དེ་ནས་པུས་མོ་གཡས་པའི་ལྷ་ང་ས་

ལ་བཙུགས། ལག་པ་གཡས་པས་སྤོས་ཕོར་བཏེག །གཡོན་པས་དྲིལ་བུ་འཁྲོལ་ཞིང་ལྕེ་

ཧཱུཾ་ལས་སྐྱེས་པའི་རྡོ་རྗེར་བསམས་ལ། ཨོཾ་བཛྲ་ཛི་ཧྭཱ། ཞེས་པས་བྱིན་གྱིས་བརླབས་ཏེ། 

འཁོར་ལོའ་ིདབང་ཕྱུག་དང་སངས་རྒྱས་རྣམས་ལ་གསོལ་བ་གདབ་པར་བྱ་སྟེ། བཅོམ་

ལྡན་གཤིན་རྗེ་གཤེད་རྡོ་རྗེ།། རིག་པའི་རྒྱལ་མཆོག་ཁྱོད་ལ་འདུད།། སློབ་མ་རྣམས་ལ་

བརྩེ་བ་དང༌།། ཁྱེད་རྣམས་ལ་ཡང་མཆོད་པའི་ཕྱིར།། མགོན་པོ་ཐུགས་རྗེའི་བདག་ཉིད་

ཅན༑༑ དཀྱིལ་འཁོར་འདྲི་བར་བདག་འཚལ་ལོ།། དེ་ཕྱིར་བཅོམ་ལྡན་བདག་གུས་ལ།། 

འཁོར་ལོ་དཀར་པོ་རྩིབས་བརྒྱད་པ་དང༌། རིན་པོ་ཆེ་ལྗང་གུ་ཆ་དགུ་པ་དང༌། པདྨ་དམར་པོ་འདབ་མ་བརྒྱད་པ་དང༌། རལ་གྲི་ལྗང་གུ་རྣམས་སོ།། 

སྣ་ཚོགས་རྡོ་རྗེའི་མེ་དང༌། བདེན་བྲལ་ལ་སོགས་པའི་གྲྭར་རྡོ་རྗེ་ཙརྩི་ཀ་དང༌། རྡོ་རྗེ་ཕག་མོ་དང༌། རྡོ་རྗེ་དབྱངས་ཅན་མ་དང༌། དཀར་མོ་རྣམས་ཀྱི་

འཁོར་ལོ་དང་རྡོ་རྗེ་དང་པདྨ་དང་རལ་གྲིའོ།། དེ་ནས་རྡོ་རྗེ་ཕྲེང་བའོ།།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།500

བཀའ་དྲིན་གནང་བར་མཛད་པར་རིགས།། སངས་རྒྱས་འགྲོ་འཁོར་བྱ་དོན་སྩོལ།། བྱང་

ཆུབ་སེམས་དཔའ་འབྲས་གནས་དང༌།། གཞན་ཡང་གང་དག་གསང་སྔགས་ལྷ།། ལྷ་དང་

འཇིག་རྟེན་སྐྱོང་བ་དང༌།། འབྱུང་པོ་བྱང་ཆུབ་བསྟན་གནས་དང༌།། སེམས་ཅན་བསྟན་

ལ་མངོན་དགའ་བ།། གང་སུ་རྡོ་རྗེའི་སྤྱན་ལྡན་རྣམས།། བདག་ལ་ཡང་དག་དགོངས་སུ་

གསོལ༑༑ རྡོ་རྗེ་འཆང་ཆེན་ཆེ་གེ་བདག །གཤིན་རྗེ་གཤེད་ཀྱི་དཀྱིལ་འཁོར་ནི།། ཇི་ལྟར་

ནུས་པའི་ཉེར་སྤྱོད་ཀྱིས།། འགྲོ་བ་སྦྱང་ཕྱིར་འདྲི་བར་བགྱི།། དེང་བདག་སློབ་མར་བཅས་

པ་ལ།། རྗེས་སུ་བརྩེ་བར་ཉེར་བཟུང་ནས།། འདུས་པ་ཐམས་ཅད་དཀྱིལ་འཁོར་དུ།། ཉེ་

བར་གནས་པར་མཛད་པར་རིགས།། ཞེས་ལན་གསུམ་བརྗོད་ནས་གསོལ་བ་གདབ་སྟེ་

གནང་བ་བྱིན་པར་བསམས་ལ། མཆོད་དེ་སྔར་གྱི་སྔགས་རྒྱས་དཀྱིལ་འཁོར་བཏེག་ལ་

ནམ་མཁར་དགོད་པར་བྱའོ།། གཤིན་རྗེ་གཤེད་ཀྱི་དཀྱིལ་འཁོར་ནི།། ཞེས་བར་སྐབས་

སུ་གང་བབ་ཀྱི་གཤིན་རྗེ་གཤེད་ཀྱི་མཚན་གཞུག་གོ། 

གསུམ་པ་(བུམ་པ་ལྷག་པར་གནས་པ་)ནི། བུམ་པ་ལྷག་གནས་ལ་བུམ་པའི་གྲངས་ནི། 

དཀྱིལ་ཆོག་རྣམས་ལས་ལྷ་བཅུ་གསུམ་ཐོད་པ་བཞི་སྟེ་བཅུ་བདུན་ལ་བུམ་པ་བཅུ་བདུན། 

ལས་ཐམས་ཅད་པའི་བུམ་པ་དང་བཅོ་བརྒྱད་དུ་བཤད་པ་ནི། བུམ་པ་རྒྱས་པ་ལ་དགོངས་

ཏེ་འདིར་དཀྱིལ་འཁོར་གསུམ་ག་ལ་འདྲའོ།། རྭ་ལུགས་པ་སྔ་མས་འཇིགས་བྱེད་བཅུ་

གསུམ་མ་ལ་བུམ་པ་བཅུ་གསུམ་རྣམ་རྒྱལ་དང་ལས་བུམ་སྟེ་བཅོ་ལྔར་འདོད་ལ། རྭ་

ལུགས་པ་ཕྱི་མ་ཁ་ཅིག་བུམ་པ་ལྷ་གྲངས་དང་མཉམ་པ་ཞེས་འདོད་ཀྱང༌། གཙོ་བོའ་ིབུམ་

པ་དང་དེའི་དུང་ཆོས་ལས་གཞན་པའི་རྣམ་རྒྱལ་གྱི་བུམ་པ་འོང་དོན་མེད་ལ། ལྷ་གྲངས་དང་

མཉམ་པས་མི་ཆོག་གི་ཐོད་པ་བཞིའི་བུམ་པ་དང་ལས་བུམ་ཡང་རྒྱས་པ་ལ་དགོས་སོ།། 

བསྡུ་ན་རྡོར་འཕྲེང་ལས། ལྷ་བུམ་གཅིག་དང་ལས་བུམ་སྟེ་གཉིས་སུའང་རུང་ངོ༌།། བུམ་

པ་རྣམས་རྩ་བ་སྟེ་ཞབས་སྟེགས་དང་ནག་ནོག་མེད་པ། མཆུ་འཕྱང་བ་མགྲིན་པ་རིང་བ་



འཇིགས་བྱེད་དབང་ཆོག་རིན་ཆེན་ཕྲེང་བ།  501

གསུས་པ་ཆེ་བ་སྟེ། ནག་ནོག་མེད་པ་ནི་རང་བཞིན་གྱིས་དཀར་ན་དེས་ཆོག་ལ། དེ་ལྟ་

མིན་ན་འབྲས་བཏགས་པའམ་ཐོད་ལེ་ཀོར་རམ་ཙནྡན་གྱི་ལྡེ་གུས་དཀར་པོར་བྱ་སྟེ། རྡོ་

རྒྱུས་དང་ས་དཀར་གྱིས་ཀྱང་བྱུག་པར་བཤད་དོ།། བུམ་པའི་མཚན་མ་ནི། ཆོས་འབྱུང་

གི་དབུས་སུ་པདྨ་དང་ཉི་མ་ལ་གནས་པའི་གཙོ་བོའ་ིས་བོན་དང༌། བུམ་པ་གཞན་རྣམས་

ལ་པདྨ་ལ་གནས་པའི་ཟླ་བའམ་ཉི་མའི་སྟེང་དུ། རང་རང་གི་ས་བོན་ནམ་ཕྱག་མཚན་བྲི་

སྟེ་བུམ་པ་རྒྱས་པ་ལའོ།། བུམ་པ་གཉིས་ལས་མེད་ན་གཅིག་ལ་ཕྱོགས་བཞིར་རིགས་

བཞིའི་མཚན་མ་དང༌། གཏི་མུག་གཤིན་རྗེ་གཤེད་ཀྱི་མཚན་མའི་སྟེང་དུ་གཙོ་བོའ་ིམཚན་

མ་བྱ་ཞིང༌། ལས་བུམ་ལ་ལས་ཐམས་ཅད་པའི་ལྷའི་མཚན་མ་བྱའོ།། བླ་མ་ཁ་ཅིག་ན་

རེ༑ གཤིན་རྗེ་གཤེད་ཀྱི་ལས་ཐམས་ཅད་པའི་ལྷ་ནི་རྒྱ་གཞུང་རྣམས་ལས་གསལ་བར་

མ་བཤད་ལ། སྔ་མ་ཁ་ཅིག་གཙོ་བོ་ཞལ་གཅིག་ཕྱག་གཉིས་པ་དང༌། ཁ་ཅིག་བདུད་རྩི་

འཁྱིལ་པ་དང༌། ཁ་ཅིག་རལ་གྲི་གཤིན་རྗེ་གཤེད་དུ་བསྒོམ་པར་འདོད་ཅེས་གསུངས་མོད་

ཀྱང༌༑ རལ་གྲི་གཤིན་རྗེ་གཤེད་ཉིད་ལས་ཐམས་ཅད་པའི་ལྷ་ཡིན་པར་དཀྱིལ་ཆོག་གཉིས་

ཀའི་དགོངས་པ་ཡིན་པས་མཚན་མ་དང་ས་བོན་འང་དེ་བཞིན་དུ་བྱའོ།། ནག་པོའ་ིདཀྱིལ་ཆོག་

ལས༑ ཡེ་ཐིག་སྒྲུབ་པའི་སྐབས་སུ། “སྐུད་པ་འཁེལ་བ་རལ་གྲི་གཤིན་རྗེ་གཤེད་དང་ལྷན་ཅིག་ཏུ་སྐུད་པ་བསྒྲལ་བར་

བྱའོ༑༑”1 ཞེས་གསུངས་པ་དམར་པོའ་ིདཀྱིལ་ཆོག་གི་ཡང་དོན་2དུ་སྣང་ཞིང༌། དེ་ནི་ཐིག་སྐུད་འཛིན་པའི་སློབ་མ་

ལས་ཐམས་ཅད་པར་བསྐྱེད་པར་བཤད་པ་དང་དོན་གཅིག་ཡིན་པས། འདིར་ལས་ཐམས་ཅད་པའི་ལྷ་མི་གསལ་བ་

མ་ཡིན་ནོ།། གོས་དཀར་པོ་ལ་སོགས་པ་སྣ་ལྔ་གང་རུང་ཟུང་གིས་མགུལ་པ་པྲོག་གསུམ་3 

པའི་ཚུལ་གྱིས་བཅིང༌། ཧཱུཾ་ལན་བདུན་བཟླས་པའི་སྲད་བུ་དཀར་པོ་བདུན་གྱིས། ཨོཾ་བཛྲ་

༡ སྡེ་བསྟན། རྒྱུད་འགྲེལ། མི སློབ་དཔོན་དཔལ་འཛིན། གཤིན་རྗེ་གཤེད་ནག་པོའ་ིསྒྲུབ་ཐབས། ཤོག་གྲངས་༩ན༦ ལས་བྱུང་བ་ཅུང་མི་འདྲ་སྟེ། 

“སྐུད་པ་འཁལ་བ་རལ་གྲི་གཤིན་རྗེ་གཤེད་དང་ལྷན་ཅིག་སྐུད་པ་བསྒྲིམ་པར་བྱའོ།།” ཞེས་སོ།།

༢ དཀྱིལ་མཆོག་གི་རང་དོན་  དབུས་དཔར།

དཀྱིལ་ཆོག་གིའང་དོན་  གཙང་དཔར།

༣ བྲོག་གསུམ་  དབུས་དཔར།

ཤེ་ཁ་ར་རུ་ཊ་མ་ཊ་དི་ཤམ་བནྡྷ་ཧཱུཾ། ཞེས་པས་མགུལ་ཆིངས་དཀྲི། དེ་ནས་བུམ་པ་ལ་གུ་

གུལ་གྱིས་བདུག །ལས་ཐམས་ཅད་པའི་སྔགས་བཟླས་པའི་ཡུངས་ཀར་གྱིས་བརྡེགས་

ལ་བགེགས་བསྐྲད་ཅིང༌། ཆུ་གཙང་མ་སྲོག་ཆགས་མེད་པ་དྲི་བཟང་དང་བསྲེས་པས་རན་

པར་དགང༌། དེ་དག་གི་ནང་དུ་རིན་པོ་ཆེ་ལྔ་འབྲུ་ལྔ་སྨན་ལྔ་དྲི་ལྔ་ལ་སོགས་པ་གཞུག ། 

ལོ་མ་དང་མེ་ཏོག་དང་བཅས་པའི་ཡལ་འདབ་ཀྱིས་ཁ་བརྒྱན་པའི་སྟེང་དུ། དྲི་བཟང་དང་

བདུད་རྩི་ལྔ་དང་བཅས་པའི་དུང་ཆོས་ཀྱི་ཆུ་ལ། ཨོཾ་བཛྲ་ཨ་མྲྀ་ཏ་ཨུ་ད་ཀ་ཋ་ཧཱུཾ། ཞེས་ལན་

བདུན་བཟླས་པས་རྡོ་རྗེ་བདུད་རྩིའི་ཆུར་བྱིན་གྱིས་བརླབས་ལ། རྣམ་རྒྱལ་བུམ་པའི་སྟེང་

དུ་བཞག །དེའི་སྟེང་དུ་རྡོ་རྗེ་ལ་མེ་ཏོག་གི་འཕྲེང་བ་བཏགས་པ་བཞག་ལ། མེ་ཏོག་གམ་

ཀུ་ཤའི་གདན་གྱི་སྟེང་དུ་གནས་མ་འཆོལ་བར་བཞག །ལས་བུམ་དབང་ལྡན་དུ་བཞག་གོ། 

དེ་ནས་བུམ་པ་རྣམས་ལས་ཐམས་ཅད་པས་བསངས། ཤཱུ་ནྱ་ཏཱས་སྟོང་པར་སྦྱངས། སྟོང་

པའི་ངང་ལས་བཾ་ལས་བྱུང་བའི་རིན་པོ་ཆེའི་བུམ་པར་བསྐྱེད། འདིར། དམར་ནག་གི་དཀྱིལ་ཆོག་

གཉིས་ཀ་ལས། བུམ་པ་རྣམས་ལྷ་སོ་སོའ་ིསྔགས་ལས་བྱུང་བའི་ལྷའི་འཁོར་ལོ་བསྐྱེད་པ་འདྲ་བ་གཅིག་འབྱུང་བ་ནི། 

བུམ་པར་སྔགས་ལས་ལྷའི་འཁོར་ལོ་བསྐྱེད་པ་ལ་བྱའི། བུམ་པ་ཉིད་ལྷར་བསྐྱེད་པ་ལ་མི་བྱའོ།། ཨོཾ་ཏཱཔྟེ་ཏཱཔྟེ་མཧཱ་

ཏཱཔྟེ་སྭཱཧཱ། ཞེས་བཟླས་པས་དྲངས་པའི་ལྷའི་ཆུ་བོ་གང་གཱ་དང་བུམ་པའི་ཆུ་གཉིས་དབྱེར་

མེད་པར་མོས་ལ། བུམ་པ་རྒྱས་པ་ཡོད་ན་བུམ་པ་རེ་རེར་རང་རང་གི་པད་ཉི་དང་པད་ཟླའི་

གདན་བསྐྱེད་ལ་རང་རང་གི་ས་བོན་དགོད། བུམ་པ་གཉིས་ལས་མེད་ན་རྣམ་རྒྱལ་གྱི་བུམ་

པ་ཕྱི་བུམ་པ་ལ་ནང་གཞལ་ཡས་ཁང་གི་རྣམ་པ་ཅན་དུ་བསྐྱེད་པའི་ནང་དུ། ལྷ་རང་རང་

གི་གདན་གྱི་སྟེང་དུ། ཡ་ཀྵེ་མ་མེ་ད་ལ་སོགས་པའི་ས་བོན་དགོད། ལས་བུམ་དུ་རལ་གྲི་

གཤིན་རྗེ་གཤེད་ཀྱི་ས་བོན་དགོད། ས་བོན་ཡོངས་སུ་གྱུར་པ་ལས་ཐོད་པ་བཞི་དང༌། ལྷ་

བཅུ་གསུམ་གྱི་ཕྱག་མཚན་ས་བོན་གྱིས་མཚན་པ་འོད་ཟེར་འཕྲོ་བ་རྣམས་ཡོངས་སུ་གྱུར་

པ་ལས་ལྷ་བཅུ་གསུམ་གྱི་འཁོར་ལོར་བསྐྱེད། མཚན་མ་རྣམས་ཀྱང་ལྷར་བསྐྱེད་མིག་ལ་

སོགས་པའི་སྐྱེ་མཆེད་དང་སྐུ་གསུང་ཐུགས་སྒྲུབ་ཐབས་བཞིན་བྱིན་གྱིས་བརླབ། སོ་སོའ་ི

སྒྲུབ་ཐབས་བཞིན་དབང་བསྐུར་ལ། ཡེ་ཤེས་ཀྱི་འཁོར་ལོ་སྤྱན་དྲངས་ཏེ་མཆོད་ཡོན་ལ་

སོགས་པ་ཕུལ་ནས། དགུག་གཞུག་བཅིང་ཞིང་དབང་དུ་བྱས་ལ་མཆོད་བསྟོད་བདུད་རྩི་

མྱང་བ་བྱས་ཏེ། བུམ་པ་གཉིས་ལས་མེད་ན་རྣམ་རྒྱལ་གྱི་སྟེང་གི་རྡོ་རྗེ་ལ་བཏགས་པའི་མེ་

ཏོག་གི་འཕྲེང་བ་གཡོན་པའི་རྡོ་རྗེ་ཁུ་ཚུར་གྱིས་བཟུང་ལ། སོ་སོའ་ིསྔགས་བརྒྱ་རྩ་བརྒྱད་

དང་ཆུ་ལ་ཨོཾ་བཛྲ་ཨུ་ད་ཀ་ཧཱུཾ་ཞེས་པ་བརྒྱ་རྩ་བརྒྱད་བཟླ། བུམ་པ་སོ་སོར་ཡོད་ན་རྡོ་རྗེ་མེ་

ཏོག་གི་ཕྲེང་བ་ཅན་བུམ་པ་སོ་སོའ་ིསྟེང་དུ་སྤོས་ལ་སོ་སོའ་ིསྔགས་བཟླ། ལས་བུམ་ལ་ཨོཾ་

ཁངྒ་དྷྲིཀ་ཧཱུཾ་ཕཊ་བརྒྱ་རྩ་བརྒྱད་བཟླའོ།། བཟླས་པའི་དམིགས་པ་ནི་རྒྱ་གཞུང་རྣམས་ནས་

མི་གསལ་ལ། བླ་མ་རྭ་ལོཙྪ་བས་1རང་གི་ཐུགས་ཀ་ནས་སྔགས་ཀྱི་ཕྲེང་བ་གཟུང་ཐག་

ལ་འཁྲིལ་ཏེ་བུམ་པའི་ནང་གི་ལྷའི་ཐུགས་རྒྱུད་བསྐུལ། བདུད་རྩིའི་རྒྱུན་བབས་པས་བུམ་

པ་གང་བར་བསམ་ཞིང་བཟླས་པར་བྱ་ཞེས་གསུངས་པ་ལྟར་བྱས་ཀྱང་རུང་ངོ༌།། དེ་འདྲ་

བའི་ཚུལ་གྱིས་ཐུན་གསུམ་དུ་བཟླས་པའི་མཐར། ཧྲཱིཿཥྚྲཱིཿདང་ཧཱུཾ་ལན་བདུན་བཟླས་པའི་

དུང་ཆོས་ཀྱི་ཆུ་ཡིས་མཆོད་ཡོན་དབུལ། མེ་ཏོག་དཀར་པོ་གསུམ་གཞུག །ལྷའི་འཁོར་

ལོ་རྣམས་ཞུ་ནས་བུམ་པའི་ཆུར་གྱུར་པར་བསམ། བུམ་པ་གཞལ་ཡས་ཁང་དང་མཚན་

མ་ལྷར་བསྐྱེད་པ་རྣམས་ཀྱང་བུམ་པ་དང་མཚན་མའི་རྣམ་པར་གྱུར་པར་བལྟའོ།། དེ་ནས་

མེ་ཏོག་ལ་སོགས་པས་མཆོད་དེ་ལས་བུམ་གྱི་ཆུས་དེའི་ཁ་རྒྱན་གྱི་ཡལ་འདབ་ཉིད་ཀྱིས་

བསངས་ཏེ། དཀྱིལ་འཁོར་གྱི་བྱ་བ་རྣམས་མ་རྫོགས་པ་2དེ་སྲིད་དུ་བགེགས་རྣམས་ཟློག་

པར་མཛོད་ཅིག་ཅེས་བརྗོད་ལ། བུམ་པ་རྣམས་ལ་ག་བུར་དང༌། ཨ་ཀ་རུས་བདུགས་པའི་

རས་ཀྱིས་དགབ་ལ་གནས་དབེན་པར་སྦ། རང་དང་སློབ་མ་ལ་བསང་གཏོར་བྱ་བའི་དོན་

༡ ལོ་ཙཱ་བས་  དབུས་དཔར། གཙང་དཔར།

༢ བྱ་བ་རྣམས་རྫོགས་པ་  སྐུ་འབུམ་དཔར་མ། དབུས་དཔར།

དུ་ལས་བུམ་ཀུ་ཤའི་ཆུན་པོ་དང་བཅས་པ་ཤར་སྒོའ་ིབྱང་དུ་བཞག་གོ། བུམ་བཟླས་དང་

མཆོད་པ་ནི་ཉི་མ་རེ་རེ་ལ་ཐུན་གསུམ་གསུམ་མམ་གཅིག་ཏུ་བྱའོ།། 

བཞི་པ་(སློབ་མ་ལྷག་པར་གནས་པའི་ཆོ་ག་)ལ་ལྔ། ཀུན་སློང་བཅོས་ཤིང་ནང་དབང་བསྐུར་བ་

དང༌༑ གསོལ་བ་བཏབ་ཅིང་འཛིན་དུ་གཞུག་པ་དང༌། སྡོམ་པ་གཟུང་ཞིང་བྱིན་གྱིས་བརླབ་

པ་དང༌། སོ་ཤིང་དོར་ཞིང་ཁྱོར་ཆུ་སོགས་གསུམ་སྦྱིན་པ་དང༌། སྤྲོ་བ་བསྐྱེད་ཅིང་བསྲུངས་

ཏེ་རྨི་ལམ་བརྟག་པར་གདམས་པའོ།། དང་པོ་(ཀུན་སློང་བཅོས་ཤིང་ནང་དབང་བསྐུར་བ་)ནི། གང་གི་

ཚེ་བརྩེ་བ་ཆེན་པོའ་ིགཞན་གྱི་དབང་དུ་གྱུར་པས་དབང་བསྐུར་བ་ལ་སོགས་པས་སློབ་མ་

བསྡུ་བར་འདོད་ན། དེའི་ཚེ་དཀྱིལ་འཁོར་གྱི་གནས་ལས་ཕྱི་རོལ་དམར་པོའ་ིདཀྱིལ་ཆོག་ལས། 

དཀྱིལ་འཁོར་གྱི་ཁང་པའི་ཕྱི་རོལ་ཏུ་ཞེས་པ་འབྱུང་ཡང་ནག་པོའ་ིདཀྱིལ་ཆོག་ལས། དཀྱིལ་འཁོར་གྱི་གནས་ལས་ཕྱི་

རོལ་ཞེས་པ་འགྱུར་ལེགས་སོ།། ཏུ་རིགས་དང་གཟུགས་དང་ལང་ཚོ་དང༌། དད་པ་དང་ཐོས་པ་

དང་གཏོང་བ་དང་རྣལ་འབྱོར་ལ་སོགས་པ་དང་ལྡན་ཞིང༌། སྔགས་ཀྱི་ལམ་དོན་དུ་གཉེར་

བའི་སློབ་མ་དང༌། ཡོན་ཏན་དེ་རྣམས་ཚང་བ་མེད་ཀྱང་དཀོན་མཆོག་གསུམ་ལ་སྐྱབས་སུ་

སོང༌བ་དགེ་བཅུའི་ལས་ཀྱི་ལམ་ལ་ཡང་དག་པར་གནས་པའི་སློབ་མ་ལས་བུམ་གྱི་ཆུས་

ཁྲུས་དང་མཎྜལ་བྱས་པ་རྣམས་ཕྱག་བྱས་ནས་ལག་ན་མེ་ཏོག་ཐོགས་ཏེ་གནས་པ་ལ། རང་

གི་བསླབ་ལྡན་འཁོར་བཞི་པོ།། ཐེག་ཆེན་བློ་ཅན་རྣམས་ལ་ནི།། དེ་བཞིན་གཤེགས་པས་

གསུངས་པ་ཡི།། ཡང་དག་ཆོ་ག་རྗེས་སུ་གནང༌།། ལ་ལ་གསང་སྔགས་སྒྲུབ་དོན་གཉེར།། 

འདི་ན་དཀྱིལ་འཁོར་འཇུག་པར་བྱེད།། བསོད་ནམས་འདོད་པས་དེ་ལས་གཞན།། གཞན་

དག་འཇིག་རྟེན་གཞན་དོན་གཉེར།། འཇིག་རྟེན་ཕ་རོལ་དོན་གཉེར་བའི།། དད་པས་མང་

དུ་བྱེད་པ་ཡིས།། བློ་ལྡན་དཀྱིལ་འཁོར་འཇུག་བྱ་ཡི།། ཚེ་འདིའི་འབྲས་བུ་འདོད་མི་བྱ།། 

ཚེ་འདི་འདོད་པར་གྱུར་པ་ལ།། འཇིག་རྟེན་ཕ་རོལ་དོན་མི་འགྱུར།། འཇིག་རྟེན་ཕ་རོལ་

དོན་གཉེར་སྐྱེས།། འཇིག་རྟེན་འདི་ཡི་འབྲས་བུ་རྒྱས།། ཞེས་བརྗོད་ལ། ཚེ་འདིའི་མངོན་



འཇིགས་བྱེད་དབང་ཆོག་རིན་ཆེན་ཕྲེང་བ།  505

མཐོ་ཙམ་འདོད་ནས་སྔགས་སྒྲུབ་པའི་ཕྱིར་དུ་འཇུག་པ་དང༌། ཚེ་ཕྱི་མའི་མངོན་མཐོ་ཙམ་

འདོད་ནས་བསོད་ནམས་འདོད་པས་འཇུག་པ་དང༌། འཇིག་རྟེན་འདི་ཕྱིའི་མངོན་མཐོ་ཙམ་

ལས་གཞན་སྐུ་གསུམ་གྱི་གོ་འཕང་དོན་དུ་གཉེར་ནས་དཀྱིལ་འཁོར་དུ་འཇུག་པ་གསུམ་

ལས༑ སྔ་མ་གཉིས་ལྟར་མི་བྱ་བར་ཕྱི་མ་ལྟར་གྱི་བསམ་པ་བསྐྱེད་དགོས་པ་རྒྱུ་མཚན་དང་

བཅས་པའི་ཆོས་བཤད་པས། དོན་དུ་གཉེར་བྱ་མཆོག་ལ་སྤྲོ་བའི་ཀུན་སློང་བཅོས་ཏེ། རང་

གཙོ་བོ་གང་ཡིན་དུ་གསལ་བའི་ཐུགས་ཀའི་ས་བོན་གྱི་འོད་ཟེར་གྱིས། སློབ་མ་རེ་རེ་ནས་

རང་གི་ཞལ་དུ་བཅུག་པ་རྡོ་རྗེའི་ལམ་ནས་འཐོན་པ་ཡུམ་གྱི་པདྨར་གནས་པ་ལ། སྙིང་གའི་

ས་བོན་གྱི་འོད་ཟེར་གྱིས་རིགས་ལྔ་ཡབ་ཡུམ་བཀུག་སྟེ། ཁ་ནས་ཞུགས་ཤིང་ཞུ་བར་གྱུར་

པ༑ རྡོ་རྗེའི་ལམ་ནས་འཐོན་པས་དབང་བསྐུར་བས་ཞུ་བའི་ཐིག་ལེ་ལས། གཏི་མུག་གཤིན་

རྗེ་གཤེད་དུ་བསྐྱེད་ལ་པདྨ་ལས་ཕྱུང་སྟེ་རང་རང་གི་གྲལ་ལ་གཞག་གོ། 

གཉིས་པ་(གསོལ་བ་བཏབ་ཅིང་འཛིན་དུ་གཞུག་པ་)ནི། བླ་མ་དང་དཀྱིལ་འཁོར་གྱི་གཙོ་བོ་ཐ་

མི་དད་པར་བལྟས་ལ། མཱ་མ་ཀཱི་དང་ལྷན་ཅིག་སྦྱོར།། དགའ་ཆེན་ཁྱོད་བདག་སྟོན་པ་སྟེ།། 

བྱང་ཆུབ་ཆེན་པོའ་ིཚུལ་བརྟན་པ།། མགོན་པོ་ཆེན་པོ་བདག་འཚལ་ལོ།། དམ་ཚིག་དེ་ཉིད་

བདག་ལ་སྩོལ།། བྱང་ཆུབ་སེམས་ཀྱང་བདག་ལ་སྩོལ།། སངས་རྒྱས་ཆོས་དང་དགེ་འདུན་

ཏེ༑༑ སྐྱབས་གསུམ་བདག་ལ་སྩལ་དུ་གསོལ།། ཐར་པ་ཆེན་པོའ་ིགྲོང་མཆོག་ཏུ།། མགོན་

པོས་བདག་ནི་གཞུག་ཏུ་གསོལ།། ཞེས་དོན་དྲན་བཞིན་པས་འདུན་པ་དྲག་པོས་གསོལ་བ་

ལན་གསུམ་གདབ་བོ།། མཱ་མ་ཀཱི་དང་ལྷན་ཅིག་སྦྱོར།། ཞེས་པ་དགྲ་ནག་ལ་དཀྱིལ་ཆོག་

ཏུ་མ་བྱུང་བ་ལྟར་བྱ་ལ། འཇིགས་བྱེད་དང་གཤེད་དམར་ལ་ནི་རོ་ལངས་མ་དང་ལྷན་ཅིག་

སྦྱོར་བའི་དོན་ནོ།། དེ་ནས་སློབ་མ་གཅིག་གཙོ་བོར་བྱས་ཏེ་དེའི་སྒོ་ནས་ཐམས་ཅད་ལ་

འདི་སྐད་ཅེས། བུ་ཚུར་ཤོག་ཅིག་ཐེག་ཆེན་པོ།། གསང་སྔགས་སྤྱོད་ཚུལ་ཆོ་ག་ནི།། ཁྱོད་

ལ་ཡང་དག་བསྟན་པར་བྱ།། ཁྱོད་ནི་ཚུལ་ཆེན་སྣོད་ཡིན་གྱིས།། སྐུ་གསུང་ཐུགས་ཀྱི་རྡོ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།506

རྗེ་ཅན།། དུས་གསུམ་འབྱུང་བའི་སངས་རྒྱས་རྣམས།། རྡོ་རྗེ་སྔགས་ཀྱི་མཐུ་ཡིས་ནི།། ཡེ་

ཤེས་མཉམ་མེད་ཡང་དག་བརྙེས།། གསང་སྔགས་སྦྱོར་བ་མཉམ་མེད་པ།། གང་གིས་

ཤཱཀྱ་སེང་གེ་སོགས།། མཆོག་རྣམས་ཀྱིས་ནི་བདུད་ཀྱི་སྡེ།། མི་བཟད་ཆེན་པོ་སྟོབས་ཆེན་

བཅོམ༑༑ འཇིག་རྟེན་རྗེས་འཇུག་རྟོགས་ནས་ནི།། འཁོར་ལོ་བསྐོར་ནས་མྱ་ངན་འདས།། དེ་

བས་ཀུན་མཁྱེན་ཐོབ་བྱའི་ཕྱིར།། བུ་ཡི་བློ་གྲོས་འདི་གྱིས་ཤིག །ཅེས་བྱ་བའི་དོན་བཤད་

ལ་མོས་པ་བརྟན་པོ་འཛིན་དུ་གཞུག་གོ། 

གསུམ་པ་(སྡོམ་པ་གཟུང་ཞིང་བྱིན་གྱིས་བརླབ་པ་)ནི། དམར་ནག་ལ་ནི་དེ་གཉིས་ཀྱི་དཀྱིལ་

ཆོག་ནས་སྟ་གོན་ཟིན་པའི་འོག་ཏུ་རིགས་ལྔའི་སྡོམ་པ་གཟུང་བ་བཤད་པ་ལྟར་འཆད་པར་

འགྱུར་ལ། འཇིགས་བྱེད་ལ་ནི་རྭ་ལོས་སྐབས་འདིར་སྡོམ་པ་གཟུང་བར་བཞེད་པ་ལྟར་

དོན་ཡོད་ཞབས་ཀྱིས་ཀྱང་བཤད་དོ།། ཐེག་པ་ཆེན་པོ་གཉིས་དང་བྱ་བའི་རྒྱུད་ལ་སོགས་

པ་དང༌ཐུན་མོང་བའི་སྡོམ་པ་གཟུང་བ་ནི། དཀོན་མཆོག་གསུམ་ལ་བདག་སྐྱབས་མཆི།། 

སྡིག་པ་ཐམས་ཅད་སོ་སོར་1བཤགས།། འགྲོ་བའི་དགེ་ལ་རྗེས་ཡི་རང༌།། སངས་རྒྱས་

བྱང་ཆུབ་ཡིད་ཀྱིས་གཟུང༌།། སངས་རྒྱས་ཆོས་དང་ཚོགས་མཆོག་ལ།། བྱང་ཆུབ་བར་

དུ་སྐྱབས་སུ་མཆི།། རང་གཞན་དོན་ནི་རབ་སྒྲུབ་ཕྱིར།། བྱང་ཆུབ་སེམས་ནི་བསྐྱེད་པར་

བགྱི༑༑ བྱང་ཆུབ་མཆོག་གི་སེམས་ནི་བསྐྱེད་བགྱིས་ནས།། སེམས་ཅན་ཐམས་ཅད་བདག་

གིས་མགྲོན་དུ་གཉེར།། བྱང་ཆུབ་སྤྱོད་མཆོག་ཡིད་འོང་སྤྱད་པར་བགྱི།། འགྲོ་ལ་ཕན་ཕྱིར་

སངས་རྒྱས་འགྲུབ་པར་ཤོག །ཅེས་ལན་གསུམ་བརྗོད་ལ་བྱང་ཆུབ་སེམས་དཔའི་སྡོམ་པ་

གཟུང་ངོ༌།། དེ་ལྟར་བྱེད་པ་ནི་དཔལ་འཛིན་གྱིས་“བྱང་ཆུབ་ཏུ་སེམས་མ་བསྐྱེད་པ་རྣམས་

བསྐྱེད་པར་བྱའོ།། བསྐྱེད་པ་ནི་དྲན་པར་བྱའོ།།”2 ཞེས་གསུངས་པའི་དོན་ནོ།། རིགས་

༡ ས་སོར་  དབུས་དཔར།

སོ་སོང་  གཙང་དཔར།

༢ སྡེ་བསྟན། རྒྱུད་འགྲེལ། ཙི རྣལ་འབྱོར་གྱི་དབང་ཕྱུག་ཆེན་པོ་དཔལ་འཛིན། དམར་པོའ་ིདཀྱིལ་ཆོག ཤོག་གྲངས་༡༠༡ན༦ ལས་བྱུང་བ་ཅུང་མི་འདྲ་

ལྔའི་སྡོམ་པ་གཟུང་བའི་ཆོ་ག་ནི་འོག་ཏུ་སྟོན་ནོ།། དེ་ནས་སློབ་མ་ལ་ལས་ཐམས་ཅད་པ་

བཟླས་པའི་དྲིའི་ཆུ་ཡིས་གཏོར་ནས་བསྲུངས་ལ། སྐུ་གསུང་ཐུགས་བྱིན་གྱིས་བརླབ་པ་

ནི༑ དེ་རྣམས་ཀྱི་སྙིང་གར་ཡི་གེ་ཧཱུཾ་ལས་རྡོ་རྗེ་དང༌། མགྲིན་པར་ཡི་གེ་ཨཱཿལས་པདྨ་དང༌། 

མགོ་བོར་ཡི་གེ་ཨོཾ་ལས་འཁོར་ལོ་སྟེ། དེ་རྣམས་ལ་ས་བོན་དེ་དག་བཀོད་ལ། ཧཱུཾ་ཨཱཿཨོཾ་

ཞེས་བརྗོད་ཅིང་རྡོ་རྗེ་ཁུ་ཚུར་གྱིས་དྲི་སྙིང་ག་དང་མགྲིན་པ་དང་མགོ་བོར་བྱུག་པར་བྱའོ།། 

དེ་ནས་དེ་དག་གི་མགོ་བོར་མེ་ཏོག་དང༌། མདུན་དུ་སྤོས་དང༌། སྙིང་གར་དྲི་དང༌། མདུན་

དུ་མར་མེ་སྦྱིན་པར་བྱ་སྟེ། ཐམས་ཅད་ལ་ལས་ཐམས་ཅད་པའི་སྔགས་བཟླའོ།། 

བཞི་པ་(སོ་ཤིང་དོར་ཞིང་ཁྱོར་ཆུ་སོགས་གསུམ་སྦྱིན་པ་)ནི། སོ་ཤིང་དོར་བ་ནི་འོ་མ་ཅན་གྱི་ཤིང་

ཧ་ཅང་སྦོམ་པ་དང་ཕྲ་བ་མིན་པ། དྲང་ཞིང་ཚིགས་མེད་པ་མ་གས་པ་རྨ་མེད་པ། མགོ་

མཇུག་མཉམ་པ། དྲིའི་ཆུས་བཀྲུས་ཤིང་བདུག་པས་བདུགས་པ། སོར་བཅུ་གཉིས་པ་རྩེ་

མོར་མེ་ཏོག་བཅིངས་པ། སློབ་དཔོན་བྱང་དུ་ཕྱོགས་ཏེ་ཡི་གེ་གསུམ་བཟླས་ནས་སློབ་མ་

ལ་བྱིན་ལ། ས་ལ་ལས་ཐམས་ཅད་པས་བསྔགས་ནས། དྲི་བཟང་དང་བ་བྱུང་གིས་བའི་

ཀོ་བའི་སྲབ་འཐུག་ཙམ་དུ་ཁྲུ་བཞི་པ་གྲུ་བཞིར་བྱུགས་ནས། སློབ་མ་ཁ་ཤར་རམ་བྱང་དུ་

ཕྱོགས་པས། ཨོཾ་བཛྲ་ཧཱ་ས་ཧ་ཞེས་བརྗོད་ནས་རྩེ་མོ་ནས་འཆོས་ཏེ་མིག་སྟེང་དུ་བལྟ་ཞིང་

བལྟོས་པ་མེད་པར་མཎྜལ་གྱི་སྟེང་དུ་དོར་རོ།། རྩེ་མོ་སྟེང་དུ་བལྟས་ན་རིག་འཛིན། བླ་མ་

ལ་ཕྱོགས་ན་མཆོག །ཐུར་དུ་བལྟས་ན་ས་འོག །ཤར། བྱང༌། ནུབ། ལྷོར་བལྟས་ན་ཞི་རྒྱས་

དབང་དྲག་འགྲུབ་ལ། ཕྱི་རོལ་ཏུ་ལྷུང་ན་དངོས་གྲུབ་མེད་དོ།། ཁྱོར་ཆུ་སྦྱིན་པ་ནི་བཾ་ལས་

བྱུང་བའི་ཆུ་བཾ་བཟླས་པ་ཁ་བཤལ་བའི་ཕྱིར་བྱིན་ནས་ལས་ཐམས་ཅད་པ་ལན་བདུན་

བཟླས་པའི་དྲི་ཞིམ་པོའ་ིཆུ་ཁྱོར་བ་གསུམ། དམར་ནག་གི་དཀྱིལ་ཆོག་ལས། ཁ་བཤལ་བའི་ཆུ་དང་ཆུ་

ཁྱོར་བ་གསུམ་གཅིག་ལྟ་བུར་བཤད་ཀྱང༌། རྡོར་ཕྲེང་ལས་དེ་གཉིས་སོ་སོར་བཤད་པ་ལྟར་བྱེད་པ་ལེགས་སོ།། ཨོཾ་

སྟེ༑ “བྱང་ཆུབ་ཏུ་སེམས་མ་བསྐྱེད་པ་རྣམས་བསྐྱེད་པར་བྱའོ།། བསྐྱེད་པ་རྣམས་དྲན་པར་བྱའོ།།” ཞེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།508

ཧྲཱིཿསུ་བི་ཤ དྡྷ་དྷརྨ་སརྦ་པཱ་པ་ནི་ཙཱ་ཨ་སྱ་བི་ཤོ་དྷ་ཡ་སརྦ་བི་ཀལྤཱན་ཨ་པ་ན་ཡ་ཧཱུཾ། ཞེས་

བཟླས་ཏེ་འཐུང་དུ་བཅུག་པས་སྒོ་གསུམ་གྱི་སྡིག་པ་ཐམས་ཅད་སྦྱངས་པར་བསམ་མོ།། 

ཀུ་ཤ་སྦྱིན་པ་ནི་ཧཱུཾ་ལས་བྱུང་ཞིང་དེའམ་ལས་ཐམས་ཅད་པ་བཟླས་པའི་ཀུ་ཤ་མང་པོ་རྩེ་མོ་

མ་ཉམས་པ་སྟན་དུ་གདིང་བའི་དོན་དང༌། དེ་བཞིན་དུ་སྔས་ཀྱི་དོན་དུ་ཡི་གེ་དྷཱིཿལས་སྐྱེས་

ཤིང་དེ་དང་འཁྱིལ་བ་བཟླས་པའི་ཀུ་ཤ་གཅིག་ཨོཾ་བཛྲ་ཏིཀྵྞ་བཾ་ཞེས་པའི་སྔགས་ཀྱིས་སྦྱིན་

ནོ༑༑ སྲུང་སྐུད་བཅིངས་པ་ནི། སྲད་བུ་དམར་པོ་སློབ་མའི་ལུས་ཚད་དང་མཉམ་པ་སུམ་

སྒྲིལ་མདུད་པ་གསུམ་དང་ལྡན་པ་ཧཱུཾ་ལས་སྐྱེས་ཤིང༌། ལས་ཐམས་ཅད་པ་བཟླས་པ་དཔུང་

པ་གཡོན་པ་ལ་ཨོཾ་བུདྡྷ་མཻ་ཏྲི་རཀྵ་རཀྵ་སརྦཱན་སྭཱཧཱ་ཞེས་པས་བཅིང་ངོ༌།། 

ལྔ་པ་(སྤྲོ་བ་བསྐྱེད་ཅིང་བསྲུངས་ཏེ་རྨི་ལམ་བརྟག་པར་གདམས་པ་)ནི། འཇིག་རྟེན་དུ་ནི་ཀུན་མཁྱེན་

རྣམས༑༑ རེས་འགའ་འབྱུང་ངམ་མི་འབྱུང་སྲིད།། ཨུ་དུམྦ་རའི་མེ་ཏོག་བཞིན།། བརྒྱ་ལམ་ན་

ནི་རེས་འགའ་འབྱུང༌།། གང་གིས་སེམས་ཅན་མཉམ་མེད་དོན།། མྱ་ངན་མི་འདའ་བྱེད་པར་

ནུས༑༑ གསང་སྔགས་སྤྱོད་པའི་ཚུལ་འབྱུང་བ།། དེ་བས་ཀྱང་ནི་ཤིན་ཏུ་དཀོན།། བསྐལ་པ་

བྱེ་བ་དུ་མ་རུ།། སྔོན་བྱས་སྡིག་པ་ཅི་མཆིས་པ།། དཀྱིལ་འཁོར་འདི་འདྲ་མཐོང་བ་ཡིས།། 

དེ་དག་ཐམས་ཅད་ཟད་འགྱུར་ན།། གྲགས་པ་མཐའ་ཡས་གསང་སྔགས་ཀྱི།། སྤྱོད་ཚུལ་ལ་

གནས་སྨོས་ཅི་དགོས།། སྐྱོབ་པའི་གསང་སྔགས་བཟླས་ན་ནི།། གོ་འཕང་བླ་ན་མེད་པར་

འགྱུར༑༑ སྤྱོད་མཆོག་འདི་ལ་གང་རྣམས་ཀྱི།། བློ་གྲོས་ཤིན་ཏུ་དྲི་མེད་ན།། དེ་རྣམས་ཀྱི་ནི་

སྡུག་བསྔལ་ཀུན།། འབྱུང་བའི་ངན་འགྲོ་ཡང་དག་བཅད།། བདག་ཉིད་ཆེན་པོ་ཁྱེད་རྣམས་

ཀྱིས༑༑ དེ་རིང་རྙེད་པ་མཉམ་མེད་རྙེད།། གང་གིས་ཁྱེད་རྣམས་རྒྱལ་བ་ཀུན།། བདག་ཉིད་

ཆེན་པོ་སྲས་བཅས་ཀྱིས།། བསྟན་པ་འདི་ལ་ཐམས་ཅད་ནི།། ཡོངས་སུ་གཟུང་ཞིང་1སྐྱེ་

༡ བཟུང་ཞིང་  དབུས་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  509

འགྱུར་བ།། དེ་ཡིས་ཁྱེད་རྣམས་ཐེག་ཆེན་ལ།། ལེགས་པར་1སྐྱེ་བ་ཉིད་དུ་འགྱུར།། ཐེག་

པ་ཆེན་པོ་ཆེར་འབྱུང་བའི།། ལམ་མཆོག་འདི་ནི་དཔལ་དང་ལྡན།། གང་ལ་ཁྱེད་རྣམས་

འགྲོ་འགྱུར་བས།། དེ་བཞིན་གཤེགས་པར་འགྱུར་བ་ཡིན།། ཞེས་པའི་དོན་བཤད་ནས་

གསང་སྔགས་ལ་སྤྲོ་བ་བསྐྱེད་དོ།། དེ་ནས་ཀུ་ཤའི་སྔས་དང་སྟན་གྱི་སྟེང་དུ་ཉལ་དུ་གཞུག་

སྟེ༑ རྨི་ལམ་གང་ཅུང་ཟད་མཐོང་བ་སང་ནང་པར་ང་ལ་སྨྲོས་ཤིག་ཅེས་བསྒོའ།ོ། གལ་ཏེ་

རྨི་ལམ་མི་དགེ་བའི་མཚན་མ་སྨྲ་ན། དེའི་ཚེ་ལས་ཐམས་ཅད་པའི་སྔགས་ཀྱིས་གཞོམ་

མོ༑༑ སྐབས་འདིར་དམར་ནག་གཉིས་ཀའི་དཀྱིལ་ཆོག་ལས། སླར་དེ་རྣམས་ཡང་དག་

པར་བསྲུངས་ལ་སྡོམ་པ་འཛིན་དུ་གཞུག་སྟེ། འཁོར་ལོ་ཕྱིར་མི་ལྡོག་པའི་དབང༌།། དམ་

པ་བདག་ལ་སྩལ་ནས་ནི།། མགོན་པོ་འཁོར་ལོ་ལྷ་དག་གི །དེ་ཉིད་སློབ་དཔོན་འཕྲིན་ལས་

དང༌༑༑ སངས་རྒྱས་ཀུན་གྱི་དམ་ཚིག་དང༌།། སྡོམ་པ་གསང་མཆོག་རྟག་ཏུ་ནི།། སེམས་

ཅན་ཀུན་གྱི་དོན་བགྱིད་ཕྱིར།། སློབ་དཔོན་བདག་འགྱུར་གསུང་དུ་གསོལ།། ཞེས་བརྗོད་

དུ་བཅུག་ནས་རིགས་ལྔའི་སྡོམ་པ་གཟུང་བར་གསུངས་ཏེ། དམར་ནག་གི་བཅུ་གསུམ་

མ་གཉིས་ཀ་ལ་དེ་ལྟར་བྱའོ།། བུམ་པ་ལྷག་གནས་དང་སློབ་མ་ལྷག་གནས་ནི། དམར་

ནག་གི་དཀྱིལ་ཆོག་གཉིས་ཀ་ལས་དཀྱིལ་འཁོར་བྲིས་ཏེ། བསྒྲུབས་ཤིང་མཆོད་བསྟོད་

སོགས་བྱས་པའི་འོག་ཏུ་བྱེད་པར་གསུངས་པ་ལྟར་བྱས་ཀྱང་ཆོག་མོད་ཀྱང༌། བླ་མ་གོང་

མ་རྣམས་ཀྱིས་དེ་གཉིས་སྟ་གོན་གྱི་སྐབས་སུ་མཛད་པ་ལྟར་ཡང་མི་འགལ་བས་དེ་བཞིན་

དུ་བཀོད་དོ།། 

གསུམ་པ་(དངོས་གཞིའི་ཆོ་ག་)ལ་གསུམ། ཡེ་ཐིག་གདབ་ཅིང་ཚོན་དགྱེ་བ་དང༌། བུམ་

པ་དགོད་ཅིང་དཀྱིལ་འཁོར་བརྒྱན་པ་དང༌། བསྒྲུབས་ཤིང་མཆོད་ནས་དབང་བསྐུར་བའོ།། 

དང་པོ་(ཡེ་ཐིག་གདབ་ཅིང་ཚོན་དགྱེ་བ་)ལ་གཉིས། ཡེ་ཐིག་གདབ་པ་དང༌། ཚོན་དགྱེ་བའི་ཆོ་གའོ།། 

༡ ལགས་པར་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།510

དང་པོ་(ཡེ་ཐིག་གདབ་པ་)ལ་གཉིས། ཡེ་ཐིག་འདུ་བྱ་བ་དང༌། འདེབས་པའི་རིམ་པ་གཤེགས་

གསོལ་དང་བཅས་པའོ།། 

དང་པོ་(ཡེ་ཐིག་འདུ་བྱ་བ་)ནི། སྒྲུབ་ཐབས་སྒོམ་པ་སྔོན་དུ་བཏང་ནས་སྔར་བཤད་པ་ལྟར་

གྱི་ཐིག་སྐུད་དཀར་པོ་ལྔ་ཚན་ལྔ་སྣོད་ལྔར་བཞག་ལ་ཡུངས་ཀར་གྱི་ཕྱེ་མ་1དང་བདུད་

རྩི་ལྔ་དང་དྲི་ཞིམ་པོ་བསྲེས་པའི་ཚོན་སྣ་ལྔས་སྐུད་པ་རྣམས་སོ་སོར་ཁ་བསྒྱུར། ཐིག་

སྐུད་ནག་པོ་ཡ་ལས་ཞེ་སྡང་གཤིན་རྗེ་གཤེད་དང༌། དཀར་པོ་ཀྵེ་ལས་གཏི་མུག་གཤིན་

རྗེ་གཤེད་དང༌། སེར་པོ་མ་ལས་ཕྲ་མ་གཤིན་རྗེ་གཤེད་དང༌། དམར་པོ་མེ་ལས་འདོད་

ཆགས་གཤིན་རྗེ་གཤེད་དང༌། ལྗང་གུ་ད་ལས་ཕྲག་དོག་གཤིན་རྗེ་གཤེད་དུ་བསྐྱེད་ལ། 

ས་བོན་དེ་རྣམས་བཟླས་ཏེ་སྣོད་གཙང་མར་བཞག །སློབ་དཔོན་རང་གཙོ་བོར་གསལ་

བས་སློབ་མ་རལ་གྲི་གཤིན་རྗེ་གཤེད་དུ་བསྐྱེད་པ་ལ་བྱིན་ལ་ལག་པ་གཡོན་པའི་སོར་

མོའ་ིརྩེ་མོ་ནས་མཐེ་བོའ་ིརྩ་བའི་བར་དུ་ནག་དཀར་དམར་སེར་ལྗང་བའི་རིམ་པས་བཀོད་

ནས་བརྐྱངས་ལ།2 སྔར་ནམ་མཁར་བཞུགས་སུ་གསོལ་བའི་དེ་བཞིན་གཤེགས་པ་ལྔའི་

ཐུགས་ཀར། ཡཀྵེ་ལ་སོགས་པ་ལས་གྲུབ་པའི་ཡེ་ཤེས་ཀྱི་ཐིག་སྐུད་འོད་ཟེར་ལྔའི་རང་

བཞིན་ཅན་རྣམས་བལྟས་ལ། ཨོཾ་ཨཱ་པྲ་ཡཙྪ་མོ་ཧ་ཀཱ་ལ་ཨ་རི་སྭཱ་ཙཀྲ་སཱུ་ཏྲ་ཎ་ཡེ་ཧཱུཾ་ཞེས་

དང༌༑ མོ་ཧའི་གནས་སུ་བི་ཤ ་ན་དང༌། རཱ་ག་དང༌། ཨིར་ཥྱ་དང༌། དྭེ་ཥ་རྣམས་བཅུག་ལ་

གཏི་མུག་དང་སེར་སྣ་དང་འདོད་ཆགས་དང་ཕྲག་དོག་དང་ཞེ་སྡང་གཤིན་རྗེ་གཤེད་ཀྱི་

བར་དུ་གསོལ་བ་གདབ། དེ་ནས་རང་གི་མིག་གཉིས་སུ་ཡི་གེ་ཛཿལས་ཉི་མ་དང་ཟླ་བ་

སེར་པོར་བསྐྱེད། ཨོཾ་དིཔྟ་དྲིཥྚ་ཨཾ་ཀུ་ཤ་ཛཿཞེས་བརྗོད་ཅིང་མྱུར་དུ་མིག་གི་རྫི་མ་འདེགས་

ཤིང་རྡེབས་པའི་འབར་བའི་ལྟ་སྟངས་ལྕགས་ཀྱུ་ལྟ་བུས་བཀུག་པའི་ཡེ་ཤེས་ཀྱི་ཐིག་རང་

༡ བྱ་མ་  གཙང་དཔར།

༢ བརྐྱང་ལ་  དབུས་དཔར། གཙང་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  511

རང་གི་མདོག་ཅན་གྱི་ས་བོན་གྱི་ཡི་གེའི་གཟུགས་རིགས་ལྔའི་ཐུགས་ཀ་ནས་བཏང་བ་

ལག་པའི་ཐིག་སྐུད་སོ་སོ་ལ་ཐིམ་པར་བསྒོམ་ལ། ཨོཾ་ཨཱཿཨ་ནྱོ་ནྱ་ཨ་ནུ་ག་ཏཱ། སརྦ་དྷརྨ་

སྤ་ར་སྤ་ར། ཨ་ནུ་པྲ་བིཥྚ་སརྦ་དྷརྨ། ཨ་ཏྱནྟ་ཨ་ནུ་པྲ་བིཥྚཱཿསརྦ་དྷརྨ། ཨོཾ་ཨཱཿཧཱུཾ་ཞེས་ཟློས་

ཤིང་དང་པོ་ལྔ་ལྔར་བསྒྲིལ། དེ་ནས་ལྔ་པོ་གཅིག་ཏུ་བསྒྲིལ་ཏེ་ཚད་ནི་སྔར་དང་འདྲའོ།། དེ་

ནས་ལས་ཐམས་ཅད་པ་གང་ཡིན་དུ་བསྐྱེད་པའི་སྐོར་རྣམས་མ་གཏོགས་པ་དྲི་ཞིམ་པའི་

ཆུ་དང་བདུད་རྩི་ལྔ་ཞེས་པ་ནས་ལྷག་གནས་བྱའོ་ཞེས་པའི་བར་སྔར་བཤད་པ་བཞིན་

བྱའོ༑༑ 

གཉིས་པ་(ཡེ་ཐིག་འདེབས་པའི་རིམ་པ་གཤེགས་གསོལ་དང་བཅས་པ་)ནི། དཀྱིལ་འཁོར་གྱི་ས་

ལ་སྔར་གྱི་སྔགས་དང་བུམ་པ་ཐམས་ཅད་ཀྱི་ཆུས་བསངས་ཏེ། གཙང་མར་བྱ་བ་1ནས་

མཆོད་བསྟོད་ཀྱི་བར་དང༌། སློབ་དཔོན་ནུབ་དང་ཞེས་པ་ནས་ལྟེ་བར་བཟུང་ལ་ཞེས་པའི་

བར་རྣམས་སྔར་བཤད་པ་བཞིན་བྱ། གཉིས་ཀའི་ལྟེ་བའི་ཐད་ཀའི་བར་སྣང་ལ་ཐིག་སྐུད་

བརྐྱང་ནས། རྡོ་རྗེ་དང་བཅས་པའི་ལག་པ་གཡས་པའི་མཐེ་བོང་དང་མཛུབ་མོས་ཐིག་

སྐུད་བཟུང་ནས། ཨོཾ་བཛྲ་ས་མ་ཡ་སཱུ་ཏྲ་མ་ཏི་ཀྲ་མ་ཧཱུཾ། ཞེས་བརྗོད་ཅིང༌། ནམ་མཁའ་ལ་

གདབ་ལ་སེ་གོལ་གྱི་སྒྲ་བྱའོ།། ཐིག་གི་སྒྲས། སེམས་ཅན་དོན་དུ་ཁྱེད་རྣམས་ཀྱི།། དུས་

ཡིན་དེ་ཕྱིར་འདིར་སྤྱོན་ཅིག །ཅེས་བརྗོད་པས་ནམ་མཁའ་ཁྱབ་པའི་སངས་རྒྱས་རྣམས་

བསྐུལ་ནས་བྱོན་ཏེ་ཐིག་སྐུད་ལ་ཐིམ་པར་བསམ་མོ།། དེ་ནས་དེ་མ་ཐག་དཔོན་སློབ་2 

གཉིས་ཀའི་ལག་པ་མཉམ་པོར་སྨད་ནས་སྡོད་པའི་རྐང་སྟབས་སྔར་བཞིན་བྱས་ཏེ། འོད་

ཟེར་འཕྲེང་བའི་3མཐའ་ནས་མཐའི་བར་དུ་ཚངས་ཐིག་དང་པོ་གདབ་སྟེ། དེའི་ཚེའང་ཐིག་

༡ གཙང་མར་བྱེ་བ་  དབུས་དཔར།

གཅང་མར་བྱ་བ་  གཙང་དཔར།

༢ སློབ་དཔོན་  སྐུ་འབུམ་དཔར་མ།

༣ འབྲེང་བའི་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།512

གི་སྒྲས་སངས་རྒྱས་རྣམས་བསྐུལ་ཏེ་བྱོན་ནས་ཐིག་སྐུད་ལ་ཐིམ་ཞིང༌། ངོ་བོ་ཡེ་ཤེས་ལ་

རྣམ་པ་སྲད་བུ་ཁ་དོག་ལྔར་སྣང་བའི་ཐིག་སྐུད་རེ་ཆད་ནས་ལས་ཐིག་ལ་ཐིམ་པར་བསམ་

མོ༑༑ དེ་ནས་སྔར་བཤད་པ་བཞིན་རྐང་པ་བྱིན་གྱིས་བརླབས་ཏེ་སོང་ནས་ལྷོ་བྱང་གི་ནམ་

མཁའ་ལ་གདབ་པ་དང༌། ས་ལ་ཚངས་ཐིག་གཉིས་པ་གདབ་པ་དང་པོ་བཞིན་བྱ། དེ་ནས་

ནམ་མཁའ་ལ་འདེབས་པ་མ་གཏོགས་པ་སྐོར་1ཕྱོགས་ལ་སོགས་པ་སྔར་བཞིན་བྱ་ཞིང༌། 

ཐིག་ལྷག་མ་རྣམས་ཀྱང་ལས་ཐིག་བཞིན་གདབ་ལ་བྱིན་གྱིས་རློབ་པའི་དམིགས་པ་དང་

པོ་བཞིན་བྱའོ།། ཐིག་སྐུད་འཛིན་པའི་དམིགས་བསལ་དང་ཐིག་སྐུད་ཀྱི་ལྟས་རྟོག་པ་ནི་

སྔར་དང་འདྲའོ།། ཐིག་ཐེབས་པ་ན་ཐིག་སྐུད་ལ་མཆོད་གཏོར་དབུལ་བ་སྔོན་དུ་འགྲོ་བས་

ཨོཾ་ཨཱཿཧཱུཾ་བཛྲ་མུཿཞེས་པས་ཡེ་ཤེས་ཀྱི་ཐིག་སྐུད་ནམ་མཁར་བཞུགས་པའི་རྒྱལ་བ་རྣམས་

ཀྱི་ཐུགས་ཀར་གཤེགས་ལ། ཚོན་སྣ་ལྔའི་སྐུད་པ་གནས་ཇི་ལྟ་བར་བཞག་གོ། ཡེ་ཐིག་

ཐེབས་ནས་ཐིག་ལ་འགོམ་དགོས་པ་དང་ཚོན་བྱིན་རླབས་ཅན་ལ་འགོམ་དགོས་པ་བྱུང་ན། 

ཨོཾ་བཛྲ་བེ་ག་ཨཱ་ཀྲ་མ་ཧཱུཾ་ཞེས་ངག་ཏུ་བརྗོད་ལ་ཡིད་ཀྱིས་ཡེ་ཤེས་ཀྱི་ཐིག་ཚོན་ནམ་མཁའ་

ལ་བཏེག་ནས་བྱ་ཞིང་རྗེས་སུ་ཕབ་ལ་བསྟིམ་མོ།། 

གཉིས་པ་(ཚོན་དགྱེ་བའི་ཆོ་ག་)ལ་གསུམ། ཚོན་རྩི་བྱིན་གྱིས་བརླབ་པ། ཚོན་གྱིས་རྟེན་

གྱི་དཀྱིལ་འཁོར་འདྲི་བ། དེ་ལ་2ཕྱག་རྒྱ་དགོད་པའོ།། དང་པོ་(ཚོན་རྩི་བྱིན་གྱིས་བརླབ་པ་)ནི། ཚོན་

རྩི་སྔོན་པོ་དབུས་དང༌། དཀར་པོ་ཤར་དང་། སེར་པོ་ལྷོ་དང་། དམར་པོ་ནུབ་དང་། ལྗང་

གུ་བྱང་དུ་སྣོད་གསར་པ་རྣམས་སུ་སོ་སོར་བཀོད་ལ། ཡ་ཀྵེ་ལ་སོགས་པའི་ཡི་གེ་ལྔ་འདྲི། 

བསང་སྦྱང་སྔོན་དུ་འགྲོ་བས་ཡ་ཀྵེ་ལ་སོགས་པའི་ས་བོན་ལས། གཤིན་རྗེ་གཤེད་རིགས་

ལྔར་བསྐྱེད། ནམ་མཁར་བཀོད་པའི་རིགས་ལྔའི་ཐུགས་ཀར་རིགས་ལྔ་སོ་སོའ་ིས་བོན་

༡ འདེབས་པ་ལ་གཏོགས་བསྐོར་  དབུས་དཔར།

༢ དོ་ལ་  དབུས་དཔར།

ལས་གྲུབ་པའི་ཡེ་ཤེས་ཀྱི་ཚོན་རྣམས་སྔར་བཤད་པ་བཞིན་འབར་བའི་ལྟ་སྟངས་ཀྱིས་

བཀུག་སྟེ་བཅུག་པས་ཡེ་ཤེས་ཀྱི་རྡུལ་ཚོན་དང་རོ་གཅིག་ཏུ་གྱུར་པར་བསམས་ལ། རྡུལ་

ཚོན་རྣམས་གཟི་བརྗིད་བསྐྱེད་དེ་ཨོཾ་བཛྲ་ཙི་ཏྲ་ས་མ་ཡ་ཧཱུཾ་ཞེས་བརྒྱ་རྩ་བརྒྱད་ཀྱིས་བསྔག་

གོ༑ རྡུལ་ཚོན་རྣམས་ལ་ཧི་ཡིག་བཀོད་ནས། བདེན་པ་གང་གིས་སེམས་ཅན་རྣམས་རྡུལ་

ཚོན་མང་ཞིང༌། སངས་རྒྱས་བཅོམ་ལྡན་འདས་རྣམས་ནི་སེམས་ཅན་ལ་ཆགས་པ་དང་

རྗེས་སུ་ཆགས་པར་འགྱུར་བའི་བདེན་པ་དེས། རྡུལ་ཚོན་རྣམས་འབར་བར་གྱུར་ཅིག་ཅེས་

བདེན་པའི་བྱིན་རླབས་ཀྱིས་སྦར་ལ། དྲི་དང་མེ་ཏོག་ལ་སོགས་པས་མཆོད་དོ།། 

གཉིས་པ་(ཚོན་གྱིས་རྟེན་གྱི་དཀྱིལ་འཁོར་འདྲི་བ་)ནི། རང་ཉིད་ཁམས་གསུམ་རྣམ་རྒྱལ་གྱི་ང་

རྒྱལ་གྱིས། རྡོར་དྲིལ་བཟུང་བའི་ལག་པ་རྡོ་རྗེ་ཁུ་ཚུར་གྱི་མཛུབ་མོ་ལྕགས་ཀྱུ་བཞིན་བྱས་

ཏེ༑ ཕན་ཚུན་འཁྱུད་པ་སྐམ་པའི་ཕྱག་རྒྱས་ཨོཾ་ཀཱི་ལ་ཨུད་ཀཱི་ལ་ཡ་སརྦ་བིགྷྣཱན་བཛྲ་དྷ་ར་

ཡ་ཨཱཛྙཱ་པ་ཡ་ཧཱུཾ་ཧཱུཾ་ཕཊ་ཕཊ་ཧོཿ ཞེས་བཟླས་ཏེ་ཕུར་བུ་ཕྱུང་ལ་དེ་བཏོན་པའི་ཤ ལ་ཚོན་

སྣ་ལྔས་དགང་ལ་མཉམ་པར་བྱ། བསམ་གཏན་གྱིས་བཏབ་ནས་ཕྱུང་བར་མོས་པ་ཡིན་

ནའང་བཀང་བར་མོས་པས་ཆོག་གོ། གཙོ་བོ་གང་ཡིན་གྱི་རྣམ་པར་དག་པའི་ང་རྒྱལ་

བརྟན་པར་བྱས་ལ་དྲིལ་བུ་གསིལ་ཞིང༌། འདི་ནི་ཆོས་དབྱིངས་དག་པ་སྟེ།། སེམས་ཅན་

ཁམས་ནི་རབ་གྲོལ་མཛད།། རང་ཉིད་རྒྱལ་པོ་རྡོ་རྗེ་འཆང༌།། དེ་བཞིན་གཤེགས་པ་ཀུན་

གྱི་གནས།། ཉེས་པ་ཀུན་ལས་རྣམ་པར་གྲོལ།། འཁོར་ལོའ་ིནང་དུ་ཡང་དག་གནས།། ཞེས་

པ་རྡོ་རྗེའི་གླུས་ཆོས་དབྱིངས་རྣམ་པར་དག་པར་མོས་ནས་ཚོན་འགྱེད་པའི་མཚན་མ་ངན་

པའི་སྐྱོན་རྣམས་བསལ་བར་བྱས་ལ། དཀྱིལ་འཁོར་གྱི་ནང་དུ་འདུག་སྟེ་ལག་པ་གཡས་

པས་རྡོ་རྗེ་བཟུང་ཞིང༌། གཡོན་པའི་རྡོ་རྗེ་ཁུ་ཚུར་གྱིས་དབང་ལྡན་ནས་བརྩམས་ཏེ། རྩིག་

པ་ལྔ་ཕྱི་ནས་རིམ་པ་བཞིན་དཀར་སེར་དམར་ལྗང་སྔོ་བ། ཞེང་ཚད་སྒོའ་ིཉི་ཤ ་ཆ་དཔངས་

མཐེའུ་ཆུང་གི་ཚད་དང༌། སྲིད་དུ་སོར་བཅུ་གཉིས་ཀྱི་ཚད་གཡས་སྐོར་གྱིས་ཕྱི་ནས་རིམ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།514

པ་བཞིན། ཨོཾ་ཨཱཿཧཱུཾ་ཨོཾ་བཛྲ་ཙི་ཏྲ་ས་མ་ཡ་ཧཱུཾ། ཞེས་བརྗོད་ཅིང་དྲང་པོར་1འདྲིའོ།། སྔར་

བཤད་པ་ལས་རེ་ཁཱ་སྦོམ་པར་བྲིས་ན་ནད་སྐྱེད། ཕྲས་ན་ནོར་ཉམས། དམའ་ན་དངོས་གྲུབ་

མི་འགྲུབ། ཡོ་ན་གདུང་བ་བསྐྱེད། ཆད་ན་བླ་མ་དང་སློབ་མ་འཆི། གཡས་སྐོར་མིན་པར་

བཀྱེ་ན་དངོས་གྲུབ་མི་འགྲུབ། རྡུལ་ཚོན་འདྲེས་ན་རིགས་རྒྱུད་2འཆད་པར་གསུངས་པས་

སྐྱོན་དེ་དག་དང་བྲལ་བར་འདྲིའོ།། སློབ་དཔོན་གྱིས་རྫོགས་པར་འདྲི་མི་ནུས་ན་སྔར་གྱི་

ཚད་ཙམ་ཞིག་བྲིས་ལ། ཕྱི་ནས་རི་མོ་མཁན་ལ་སོགས་པས་ཅི་བདེར་འདྲི། རྡོ་རྗེ་ཁུ་ཚུར་

གྱིས་འདྲི་མ་ནུས་ན་ཐིག་སྐུད་རྡོ་རྗེ་ཁུ་ཚུར་གྱིས་བཟུང་བ་ལ་དམིགས་བསལ་གསུངས་

པའི་རིགས་པ་སྦྱར་དུ་རུང་བ་འདྲའོ།། ཚོན་ས་ནི་དཀྱིལ་འཁོར་གྱི་ས་གཞིའི་ཤར་དཀར་ལྷོ་

སེར་ནུབ་དམར་བྱང་ལྗང་བ་སྟེ། གཤེད་དམར་ལ་དབུས་ཀྱི་གཙོ་བོ་ཁ་དོག་དམར་པོ་ཡིན་

ཡང༌༑ མི་བསྐྱོད་པའི་རིགས་ཀྱི་དབང་གིས་དབུས་ཀྱི་ས་སྔོན་པོའ།ོ། དམར་ནག་གཉིས་

ལ་སྣ་ཚོགས་རྡོ་རྗེའི་ལྟེ་བ་སྔོན་པོ། རྭ་རྣམས་ཕྱོགས་མདོག །འཇིགས་བྱེད་ལ་དབུས་ཀྱི་

རེའུ་མིག་སྔོན་པོ་དེའི་མཐའ་སྐོར་གྱི་སྣམ་བུ་ནི་སྔོན་པོ་ལ་རྡོ་རྗེའི་འཕྲེང་བ་ཅན། ནང་གི་

རྡོར་འཕྲེང་ཟླུམ་པོ་དང་སྣ་ཚོགས་རྡོ་རྗེའི་ལྟེ་བའི་མཐའི་རྡོར་འཕྲེང་གྲུ་བཞི་པ་གཉིས་དང༌། 

ཕྱིའི་རྡོར་འཕྲེང་ཟླུམ་པོ་རྣམས་ལ་ནང་གི་ལ་ནི་གཞི་སྔོན་པོའམ་ནག་པོ་ལ་རྡོ་རྗེ་རྩེ་གསུམ་

པ་དང༌། ཕྱིའི་ལ་གཞི་ཁ་དོག་སྣ་ཚོགས་པ་ལ་རྡོ་རྗེ་རྩེ་གསུམ་པའམ་ལྔ་པའམ་སྣ་ཚོགས་

རྡོ་རྗེ་སྟེ། ཁ་དོག་ནི་ནག་སེར་དཀར་པོ་གང་རུང་ངོ༌།། གློ་སོ་སོར་ཆ་ཆུང་བཞི་བཞི་དོར་

ནས་བུམ་པ་སེར་པོ་ཆ་ཆུང་བཞི་པ་གཉིས་གཉིས་སོ།། འདོད་སྣམ་དམར་པོ་ལ་མཆོད་

པའི་ལྷ་མོ་དུ་མ་དང་ལྡན་པ། ཕ་གུའི་གཞི་དམར་པོ་ལ་རིན་པོ་ཆེ་ཟུར་གསུམ་དང་གྲུ་བཞི་

སོགས་ཀྱིས་སྤྲས་པ། དྲ་བ་དྲ་ཕྱེད་ཀྱི་གཞི་ནག་པོ་ལ་ཆུ་སྲིན་གྱི་ཁ་ནས་འཕྱང་བའི་མུ་

ཏིག་གི་དོ་ཤལ་སྐུད་པ་དམར་པོ་ལ་བརྒྱུས་པ། གློ་གཉིས་དང་སྟེང་འོག་ཏུ་གསེར་གྱིས་

༡ དང་པོར་  དབུས་དཔར།

༢ རིགས་བརྒྱུད་  སྐུ་འབུམ་དཔར་མ། གཙང་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  515

བཅིངས་པའི་ནོར་བུ་དབུས་ན་ཡོད་པ། དེའི་ནང་དུ་ཁ་ཅིག་ལ་ནི་པདྨ་དང་ཟླ་ཚེས་དང་རྡོ་

རྗེ་ཕྱེད་པས་བརྒྱན་པའི་ཉི་མ། ཁ་ཅིག་ལ་ནི་རིན་པོ་ཆེ། ཁ་ཅིག་ལ་ནི་པདྨ་ལ་གནས་པའི་

རྡོ་རྗེ། དོ་ཤལ་གྱི་གློ་གཉིས་སུ་དེ་ལས་ཅུང་ཟད་ཐུང་བར་འཕྱང་བའི་རིན་པོ་ཆེའི་ཕྲེང་བའི་

དོ་ཤལ་ཕྱེད་པ། དྲང་ཞིང་རྩེ་མོ་ལ་གསེར་གྱིས་བསྡམས་པའི་ནོར་བུ་སྦོམ་པོ་དང་ལྡན་

པས་མཛེས་པ་དང༌། ཁ་ཅིག་ཏུ་རིན་པོ་ཆེའི་ཡུ་བ་ཅན་གྱི་རྔ་ཡབ་དང༌། དྲིལ་བུའི་མཐར་

ནང་དུ་རྔ་ཡབ་འཕྱང་བའོ།། ཤར་བུ་དང་མདའ་ཡབ་ཀྱི་གཞི་ནག་པོ་ལ་ཤར་བུ་དཀར་པོ་

མདའ་ཡབ་པདྨ་འདབ་མ་ཕྱེད་པའི་དབྱིབས་ཅན་དཀར་པོ། རྟ་བབས་ཀྱི་ཀ་བ་དང་གླང་

རྒྱབ་ཀྱི་ནང་རྣམས་ཕྱོགས་མདོག །གླང་རྒྱབ་ཀྱི་ཆ་ཆུང་ཕྱེད་པ་ལ་རིན་པོ་ཆེ་ལ་སོགས་

པ་འདྲི་ཞིང༌། རྣམ་པར་བཀྲ་བའི་བླ་བྲེ་དང་དོ་ཤལ་དང་དོ་ཤལ་ཕྱེད་པ་འཕྱང་བ། སྣམ་བུ་

བཅུ་གཅིག་གི་གསེར་སྣམ་སེར་པོ། རིན་པོ་ཆེ་ནི་ཕ་གུ་བཞིན་རྨིག་པ་དང་ཝ་རནྟྲ་1མཛེས་

ཚོན༑ མུན་པ་གཉིས་ནག་པོ། ཤར་བུ་དང་མདའ་ཡབ་སྔར་བཞིན། དེའི་སྣམ་བུའི་དབུས་

སུ་པད་ཟླའི་གདན་ལ་འཁོར་ལོ་སེར་པོ་རྩིབས་བརྒྱད་པ། དེའི་གཡས་གཡོན་ཆ་ཆུང་ཕྱེད་

ན་རི་དྭགས་ཕོ་མོ་སེར་པོ། ཆ་ཆུང་གཅིག་ཏུ་མགྲིན་པ་དང་བཅས་པའི་གདོང་འགྲེང་ཞིང༌། 

མིག་འཁོར་ལོའ་ིརྩེ་མོ་ལ་བལྟ་བ། དེ་གཉིས་ཀྱི་ཕྱི་ངོས་སུ་མདའ་ཡབ་གཉིས་གཉིས། ཕྱིའི་

སྣ་ཚོགས་རྡོ་རྗེའི་རྭ་དབུས་མ་རྣམས་ཕྱོགས་མདོག །གཡས་གཡོན་གྱི་རྭ་གཉིས་ནི་དེའི་

གློའ་ིདེ་བཞིན་གཤེགས་པའི་མདོག་སྟེ་ཇི་ལྟར་རིགས་པར་རོ།། རྭ་ལྔ་པ་ལ་ནི་རྭ་གཞན་

གཉིས་དེ་ལས་གཞན་པ་དང་དབུས་ཀྱི་རྒྱལ་བའི་མདོག་སྟེ་ཇི་ལྟར་རིགས་པར་རོ།། ཡང་

ན་ཕྱོགས་རེའི་སྣ་ཚོགས་རྡོ་རྗེའི་རྭ་ཐམས་ཅད་རང་ཕྱོགས་ཀྱི་རྒྱལ་བའི་མདོག་ཏུ་བྱའོ།། 

པདྨའི་ལྟེ་བ་ལྗང་གེ་སར་སེར་འདབ་མ་སྣ་ཚོགས། དེའི་གཞི་དམར་སྐྱ་ཕྱིའི་རེ་ཁཱ་དཀར་

༡ བ་རནྡྲ་  དབུས་དཔར།

བ་རནྟྲ་  གཙང་དཔར། 

པོ༑ འོད་ཟེར་གྱི་ཕྲེང་བ་ནི་ཁ་དོག་སྣ་ལྔ་པ་སྟེ་དེའི་མཐར་ཚོན་གྱི་རེ་ཁཱ་མི་བྱའོ།། 

གསུམ་པ་(དེ་ལ་ཕྱག་རྒྱ་དགོད་པ་)ནི། དེ་ནས་ལྷའི་མཚན་མ་དགོད་པ་ནི། ལྷ་ཐམས་ཅད་

དང་ཐོད་པའི་གནས་སུ་སྣ་ཚོགས་པདྨ་དང་། དབུས་དང་ནང་གི་ཕྱོགས་གསུམ་དང་སྒོ་

བཞིར་ཉི་མའི་གདན། ནང་གི་ཤར་དང་ནང་གི་གྲྭ་བཞི་དང༌། ཕྱིའི་གྲྭ་བཞིར་ཟླ་བའི་གདན་

དང༌༑ འཇིགས་བྱེད་ལ་དབུས་སུ་རྡོ་རྗེ། གཤེད་དམར་ལ་དབུས་སུ་རྡོ་རྗེའི་དབྱུག་པ་དཀར་

པོ་མི་མགོ་རློན་པ་སེར་པོས་མཚན་པ། དགྲ་ནག་ལ་དབུས་སུ་རྡོ་རྗེ་སྔོན་པོ་རྩེ་ལྔ་པ། ལྷ་

ལྷག་མ་རྣམས་ལ་ནང་གི་ཤར་དུ་འཁོར་ལོ་དཀར་པོ་རྩིབས་བརྒྱད་པ། ལྷོར་རིན་པོ་ཆེ་ལྗང་

གུ་ཆ་དགུ་པ། ནུབ་ཏུ་པདྨ་དམར་པོ་འདབ་མ་བརྒྱད་པ། བྱང་དུ་རལ་གྲི་ལྗང་གུ། ནང་གི་

ཤར་ལྷོར་འཁོར་ལོ། ལྷོ་ནུབ་ཏུ་རྡོ་རྗེ། ནུབ་བྱང་དུ་པདྨ། བྱང་ཤར་དུ་རལ་གྲི་རྣམས་སྔར་

བཞིན་བྱ། ཤར་སྒོར་རྡོ་རྗེ་རྒྱ་གྲམ་ཕྱོགས་རེ་རེར་རྩེ་མོ་ལྔ་ལྔ་པས་མགོ་བོ་བྱས་པའི་ཐོ་

བ་སྔོན་པོ། ལྷོ་སྒོར་དབྱུག་པ་དཀར་པོ། ནུབ་སྒོར་པདྨ་དམར་པོ། བྱང་སྒོར་རལ་གྲི་ལྗང་

གུའོ༑༑ མཚན་མ་རྣམས་རང་རང་གི་རྒྱབ་ངོས་སུ་མགོ་བསྟན་པ། ཕྱིའི་གྲྭ་བཞིར་ཐོད་

པ་བདུད་རྩིས་གང་བ་བཞི་དཔྲལ་བ་མདུན་ངོས་སུ་བསྟན་པ་འདྲིའོ།། དེ་ལྟར་དཀྱིལ་

འཁོར་བྲིས་ཟིན་པ་དང༌། ཚོན་ལྷག་མ་རྣམས་བསྡུས་ཏེ་མཆོད་ལ། ཡེ་ཤེས་པ་ནམ་

མཁའི་ལྷའི་ཐུགས་ཀར་གཤེགས། དམ་ཚིག་པ་བདག་ལ་བསྡུས་ཏེ། ཚོན་གནས་ཇི་

ལྟ་བར་བཞག་གོ༑ 

གཉིས་པ་(བུམ་པ་དགོད་ཅིང་དཀྱིལ་འཁོར་བརྒྱན་པ་)ནི། དེ་ནས་བུམ་པ་རྒྱས་པར་ཡོད་ན་སྔར་

ལྷག་གནས་བྱས་པའི་བུམ་པ་རྣམས་སྤོས་ཀྱིས་སྣ་དྲངས་ནས་རོལ་མོའ་ིཆ་བྱད་སྣ་ཚོགས་

པ་དང་བཅས་པས། དཀྱིལ་འཁོར་ལ་ལན་གསུམ་བསྐོར་ཏེ་གཡས་སྐོར་དུ་དགོད་པར་

བྱའོ༑༑ དེའང་གཙོ་བོའ་ིབུམ་པ་ཤར་སྒོའ་ིགཡས་སུ་དགོད། གཏི་མུག་གཤིན་རྗེ་གཤེད་

ལ་སོགས་པ་ལྷ་སོ་སོའ་ིབུམ་པ་རྣམས་རང་རང་གི་ཕྱོགས་དང་མཚམས་སོ་སོར་དགོད། 

ལས་བུམ་བྱང་ཤར་དུ་དགོད། བུམ་པ་གཉིས་ལས་མེད་ནའང་རྣམ་རྒྱལ་གྱི་བུམ་པ་ཤར་

སྒོའ་ིགཡས་དང་ལས་བུམ་གཡོན་དུ་དགོད། དེ་ནས་དཀྱིལ་འཁོར་གྱི་མཐའ་ཀུན་ཏུ་དྲིས་

བྱུགས། མེ་ཏོག་སིལ་མ་དགྲམ་ལ། སྤོས་ཕོར་བརྒྱད་དང་གོས་ཟུང་དང༌གདུགས་དང་རྒྱལ་

མཚན་ལ་སོགས་པ་མང་དུ་དགྲམ། ཉུང་ནའང་མཆོད་པ་རེ་རེ་ཞིང་བཅུ་བས་མི་ཉུང་བ་

རྣམས་ཧཱུཾ་དང་གཙོ་བོའ་ིསྔགས་བཟླས་ལ། ཨོཾ་བཛྲ་སྥ་ར་ཎ་ཁཾ་ཞེས་བརྗོད་དེ་དགྲམ་པར་

བྱའོ༑༑ 

གསུམ་པ་(བསྒྲུབས་ཤིང་མཆོད་ནས་དབང་བསྐུར་བ་)ལ་གསུམ། དཀྱིལ་འཁོར་བསྒྲུབ་པ། 

དཀྱིལ་འཁོར་མཆོད་བསྟོད་སོགས་བྱ་བ། དབང་བསྐུར་བའོ།། དང་པོ་(དཀྱིལ་འཁོར་བསྒྲུབ་པ་) 

ནི༑ བོད་ཀྱི་བླ་མ་རྣམས་ལ་བདག་མདུན་ཐ་དད་དུ་བྱས་ནས་སྒྲུབ་པ་དང༌། ཐ་མི་དད་དུ་

བྱས་ནས་སྒྲུབ་པའི་ཚུལ་གཉིས་ཡོད་ཀྱང༌། ནག་པོའ་ིདཀྱིལ་ཆོག་ལས། སངས་རྒྱས་འཁོར་ལོའ་ིདབུས་

ན་གནས་པའི་རྣལ་འབྱོར་པ་རང་དང་མཚུངས་པའི་ཡན་ལག་དང་ལྡན་པས། སངས་རྒྱས་རྣམས་ཀྱི་བདག་ཉིད་དུ་

གནས་ལ་ཞེས་དཀྱིལ་འཁོར་སྒྲུབ་པའི་སྐབས་སུ་སྒྲུབ་པ་པོ་དབུས་ན་གནས་པར་གསུངས་པས། བདག་མདུན་ཐ་མི་

དད་དུ་སྒྲུབ་པར་བསྟན་ལ། རང་དང་མཚུངས་པའི་ཡན་ལག་དང་ལྡན་པ་ཞེས་པས་དགྲ་ནག་ལ་གཙོ་བོ་དང་མཚུངས་

པའི་ཡུམ་བྱེད་པར་ཡང་བསྟན་ཏེ། ཡན་ལག་ནི་འདིར་ཤེས་རབ་མའི་མིང་ངོ༌།། གྲུབ་ཆེན་གྱི་དགོངས་པ་

ལུགས་ཕྱི་མ་ལྟར་ཡིན་པས་དེའི་ལུགས་བཤད་ན། བདག་ཉིད་དཀྱིལ་འཁོར་གྱི་དབུས་སུ་

འདུག་པར་མོས་ནས་བྲིས་པའི་དཀྱིལ་འཁོར་ལས་ཐམས་ཅད་པའི་སྔགས་ཀྱིས་བསངས། 

སྟོང་པ་ཉིད་དུ་བསྒོམས་ནས་གཞལ་ཡས་ཁང་གདན་བཅས་སྐྱེད་པ་སོགས་སྒྲུབ་ཐབས་

བཞིན་དུ་བྱས་ལ། རང་ཉིད་སོ་སོའ་ིགཙོ་བོ་ཡབ་ཡུམ་དུ་རྫོགས་པར་བསྐྱེད་པའི་བར་སྒྲུབ་

ཐབས་བཞིན་བྱ། དེ་ནས་ཡབ་ཡུམ་གྱི་གསང་གནས་བྱིན་གྱིས་བརླབས་ཏེ་སྙོམས་པར་

ཞུགས་ཤིང༌། ཐུགས་ཀའི་ས་བོན་གྱི་འོད་ཟེར་གྱི་ལྕགས་ཀྱུས་མཁའ་ཁྱབ་ཀྱི་སངས་རྒྱས་

ཐམས་ཅད་བཀུག་ནས་རང་གི་ཞལ་དུ་ཞུགས། ཐུགས་ཀར་འོད་དུ་ཞུ་བ་རྡོ་རྗེའི་ལམ་ནས་

ཡུམ་གྱི་པདྨར་ཞུགས་པའི་ཐིག་ལེ་ཆ་གཅིག་ཡའམ་བྷྲུཾ་དུ་1གྱུར་པ་ལས། གཞལ་ཡས་ཁང་

གདན་དང་བཅས་པ་བསྐྱེད། ཐིག་ལེ་ཆ་གཅིག་གདན་རྣམས་ཀྱི་སྟེང་དུ་ཆ་བཅུ་བདུན་དུ་

གྱུར་པ་ལས། ཡ་ཀྵེ་ལ་སོགས་པའི་ས་བོན་བཅུ་བདུན་དུ་གྱུར། དེ་རྣམས་ཡོངས་སུ་གྱུར་

པ་ལས་འཇིགས་བྱེད་ལ་གྲི་གུག་གམ་རྡོ་རྗེ། གཞན་རྣམས་སོ་སོའ་ིསྒྲུབ་ཐབས་བཞིན་བྱ། 

ལྷ་རེ་རེ་ཞིང་རང་རང་གི་སྔགས་ཀྱིས་གཞལ་ཡས་ཁང་གི་བར་རིམ་པ་བཞིན་ཕྱུང་བ་ནམ་

མཁའ་ཁྱབ་པར་སྤྲོས་ཏེ། རང་རང་གི་མཛད་པ་མཛད་ནས་སྤྲུལ་པ་རྣམས་གཅིག་ཏུ་འདུས་

པ་རྣམས་སླར་བྱོན་ཏེ། དཀྱིལ་འཁོར་ལ་མཚན་མ་བཀོད་པའི་གནས་སུ་མཚན་མ་རྣམས་

དང་ངོ་བོ་དབྱེར་མེད་དུ་གྱུར་ཏེ་བཞུགས་པར་བསམ་མོ།། དེ་ནས་སྐྱེ་མཆེད་དང་སྐུ་གསུང་

ཐུགས་བྱིན་གྱིས་བརླབས་པ་དང༌། དབང་བསྐུར་བ་རྣམས་རང་རང་གི་སྒྲུབ་ཐབས་བཞིན་

བྱ༑ དེ་ནས་ཡེ་ཤེས་པ་སྤྱན་དྲངས་བགེགས་བསྐྲད་དེ་མཆོད་ལ། སྒོ་བ་བཞིའི་སྔགས་

རྒྱས་དགུག་གཞུག་བཅིང་མཉེས་སོ་སོའ་ིསྒྲུབ་ཐབས་བཞིན་བྱ་སྟེ། འདི་ལ་དཀྱིལ་ཆོག་

གི་གཞུང་ལས་དངོས་སུ་གསུངས་པ་ནི་གཉིས་བསྲེས་ལས་མེད་ཀྱང༌། སྔར་སྟ་གོན་གྱི་

སྐབས་སུ་ནམ་མཁར་བཏེག་པའི་དཀྱིལ་འཁོར་དང་གཉིས་སུ་མེད་པར་བསྲེས་པས་བཞི་

བསྲེས་སུ་འགྱུར་རོ།། དཀྱིལ་ཆོག་གཉིས་ལས། མཚན་མ་ལྷར་བསྐྱེད་པར་མ་བཤད་ཅིང༌། མངལ་དུ་ལྷ་བསྐྱེད་

པ་ཕྱུང་སྟེ་དཀྱིལ་འཁོར་ལ་བཀོད་པ་ལས་ལོགས་སུ་ཡེ་ཤེས་པ་གཞུག་པ་མ་གསུངས་པས་སྔ་མ་དམ་ཚིག་པར་བྱ་

དགོས་ཤིང༌། དེ་ལྟ་ན་དཀྱིལ་འཁོར་གྱི་མཚན་མ་རྣམས་ལྷར་བསྐྱེད་པ་མེད་པས་དམ་ཚིག་པའི་ལྷ་དང་མཚན་མ་ངོ་

བོ་དབྱེར་མེད་དུ་མོས་པར་བྱའོ།། 

གཉིས་པ་(དཀྱིལ་འཁོར་མཆོད་བསྟོད་སོགས་བྱ་བ་)ནི། རང་གཙོ་བོ་ལས་གཙོ་བོ་གཉིས་པར་

ཕྱེ་ནས་མཆོད་པ་རྣམས་བསངས་སྦྱངས་བསྐྱེད་དེ་བྱིན་གྱིས་བརླབས་ལ། ཆུ་རྣམས་སྔོན་

དུ་འགྲོ་བའི་ཉེར་སྤྱོད་ཀྱིས་མཆོད་པར་བྱ་སྟེ། དག་ཅིང་དྲི་མེད་ཡིད་འོང་བའི།། སྔགས་ཀྱི་

༡ བྷུཾ་དུ་  གཙང་དཔར།

ཡོན་ཆབ་མཆོག་འདི་དག །བདག་གིས་དད་པས་འབུལ་ལགས་ན།། བཞེས་ཏེ་བདག་ལ་

དགྱེས་པར་མཛོད།། ཨོཾ་ཨཱཿཧྲཱིཿཔྲ་ཝ་ར་སད་ཀཱ་རཾ་ཨརྒྷཾ་པྲ་ཏཱིཙྪ་ཧཱུཾ་སྭཱཧཱ། སྔར་གྱི་ཚིགས་

བཅད་ཀྱི་ཡོན་ཆབ་ཀྱི་གནས་སུ་ཞབས་བསིལ་སོགས་དང༌། ཨརྒྷཾ་གྱི་གནས་སུ་པཱ་དྱཾ་

སོགས་བཅུག་ནས་ཞབས་བསིལ་ལ་སོགས་པ་དབུལ། ཆུ་སྐྱེས་དེ་བཞིན་ཐང་ལས་སྐྱེས།། 

མེ་ཏོག་དམ་པ་འདི་དག་ནི།། མཆོག་ཏུ་གུས་པས་བདག་འབུལ་ན།། ཅི་བདེ་བར་ནི་ཁྱེད་

ཀྱིས་བཞེས།། ཨོཾ་ཨཱཿབཛྲ་པུཥྤེ་ཧཱུཾ་ཞེས་པས་མེ་ཏོག་དང༌། དེ་བཞིན་དུ། ལྷན་ཅིག་སྐྱེས་

དང་སྦྱར་ལས་བྱུང༌།། དེ་བཞིན་བདུག་སྤོས་མཆོག་འདི་དག །མཆོག་ཏུ་གུས་པས་བདག་

འབུལ་ན།། ཅི་བདེ་བར་ནི་ཁྱེད་ཀྱིས་བཞེས།། ཞེས་པས་བདུག་སྤོས་དང༌། ཞུན་མར་འབྲུ་

མར་མར་མེ་དང།། ལྷ་རྫས་འབར་བ་མུན་པ་འཇོམས།། མི་ཤེས་ཐམས་ཅད་ཞི་བྱའི་ཕྱིར།། 

བདག་ཉིད་དད་པས་འབུལ་བར་བགྱི།། ཞེས་པས་མར་མེ་དང༌། ལྷན་ཅིག་སྐྱེས་དང་སྦྱར་

བ་ཡི།། དྲི་མཆོག་དམ་པ་འདི་དག་ནི།། མཆོག་ཏུ་གུས་པས་བདག་འབུལ་ན།། ཅི་བདེ་

བར་ནི་ཁྱེད་ཀྱིས་བཞེས།། ཞེས་པས་དྲི་དང༌། བཟའ་དང་བཅའ་བར་ཡང་དག་ལྡན།། ཁ་

དོག་དྲི་དང་རོར་ལྡན་ཞིང༌།། ཐམས་ཅད་སྦྱར་བའི་ཞལ་ཟས་འདི།། དབུལ་གྱིས་ཡང་

དག་བཞེས་སུ་གསོལ།། ཞེས་པས་ཞལ་ཟས་རྣམས། པུཥྤེའི་གནས་སུ་དྷཱུ་པེ་དང་ཨཱ་ལོ་

ཀེ་དང་གནྡྷེ་དང་ནཻ་ཝི་དྱ་རྣམས་བཅུག་ལ་དབུལ་ཞིང་རོལ་མོས་ཀྱང་མཆོད། དེ་བཞིན་དུ་

འདོད་ཡོན་ལྔ་དང་རྒྱལ་སྲིད་སྣ་བདུན་གྱིས་མཆོད། དེ་ནས་སྒྲུབ་ཐབས་སོ་སོ་ནས་འབྱུང་

བ་བཞིན་གྱི་བསྟོད་པ་དང༌། ཆང་བདུད་རྩིར་བསྐྱེད་པའི་བདུད་རྩི་མྱང་བ་དང༌། ལྷ་སོ་སོའ་ི

སྔགས་བཟླས་པ་དང༌། སོ་སོའ་ིལྷའི་རྣལ་འབྱོར་བསྒོམ་པས་ཀྱང་ལྷ་རྣམས་མཉེས་པར་

བྱའོ༑༑ དེ་ནས་འཇིག་རྟེན་ལས་འདས་པའི་དཀྱིལ་འཁོར་པའི་གཏོར་མ་དང༌། འཇིག་རྟེན་

པ་ཕྱོགས་སྐྱོང་རྣམས་ཀྱི་གཏོར་མ་ནི་འཇིགས་བྱེད་དང་སྒྲ་ནག་གི་སྒྲུབ་ཐབས་སུ་བཤད་

པ་བཞིན་དང༌། དམར་པོ་ལ་ནི་དགྲ་ནག་གི་རིགས་པ་སྦྱར་ཏེ་དབུལ་ལོ།། འདིར་ཕྱི་རོལ་པའི་

གཏོར་མ་བྱེད་པ་ལ་མི་རིགས་པ་མེད་མོད་ཀྱང༌། དམར་ནག་གི་དཀྱིལ་ཆོག་གཉིས་ཀ་དང༌། དོན་ཡོད་ཞབས་ཀྱིས་

ཀྱང་ཕྱི་རོལ་པའི་གཏོར་མ་མ་བཤད་ཅིང༌། རྭ་ལོ་ཙྪ་བས་1ཀྱང་མི་བྱེད་པར་སྣང་བས་མ་བྱས་ཀྱང་ཆོག་གོ། དེ་ནས་

ཧཱུཾ་མཛད་ཀྱི་ང་རྒྱལ་གྱིས་ཧཱུཾ་བཞི་པའི་སྔགས་ཟློས་ཤིང་མེ་ཏོག་གི་ཕྲེང་བ་བླངས་ཏེ། རྡོ་རྗེ་

ཤགས་ཀྱི་འཇུག་པས་དཀྱིལ་འཁོར་དུ་ཞུགས་པར་མོས་ལ། རྡོ་རྗེ་གསོར་ཞིང་དྲིལ་བུ་

གསིལ་ནས་རྡོ་རྗེའི་རྐང་པས་ལྷ་སྣམ་གྱི་སྟེང་ནས་སྐོར་བ་བྱས་པར་བསྒོམས་ལ། དངོས་

སུའང་སྐོར་བ་གསུམ་བྱས་པའི་མཐར་འཁོར་ལོ་ལ་བལྟས་ཏེ། མེ་ཏོག་གི་ཕྲེང་བ་གཙོ་བོ་

ལ་དབུལ་ལ། ལྷག་ཆད་ཀྱི་ཉེས་པ་དག་པར་བྱ། ཁྲོ་བོའ་ིལྟ་བས་བལྟ་ཞིང་དཀྱིལ་འཁོར་ལ་

གཡས་སྐོར་བྱས་ནས་ནུབ་ཏུ་སོང་སྟེ། རྐང་པ་གཡོན་བརྐྱང་དང་ལག་པ་གཉིས་ཧཱུཾ་མཛད་

ཀྱི་ཕྱག་རྒྱ་བྱས་ལ། ཨོཾ་བཛྲོད་གྷ་ཊ་ས་མ་ཡ་པྲ་བེ་ཤཱ་ཡ་ཧཱུཾ། ཞེས་བརྗོད་ཅིང་ཕྱག་རྒྱ་དེ་

བཀྲོལ་ནས་ཤར་སྒོ་ནང་ནས་ཕྱེ་བར་བསམ། དེ་བཞིན་དུ་བྱང་ཕྱོགས་སུ་གནས་ནས་ལྷོ་

སྒོ་དང༌། ཤར་ཕྱོགས་སུ་གནས་ནས་ནུབ་སྒོ་དང༌། ལྷོ་ཕྱོགས་སུ་གནས་ནས་བྱང་སྒོ་ཕྱེ་

བར་བསམས་ལ། ཨོཾ་ས་མ་ཡ་པྲ་བེ་ཤཱ་ཡ་མི། ཞེས་བརྗོད་ནས་མེ་ཏོག་གི་ཕྲེང་བ་2ཕུལ་

བ་སླར་གར་བྱེད་ཅིང་བླངས་ལ། རང་གི་མགོ་ལ་བཅིངས་ཏེ་དཀྱིལ་འཁོར་ལ་ཕྱག་བྱས་

ནས་སེམས་ཅན་ཐམས་ཅད་ལ་དངོས་གྲུབ་ཐབས་ཀྱི་བཀའ་དྲིན་སྩོལ་ཅིག །ཅེས་གསོལ་

བ་གདབ་བོ།། 

གསུམ་པ་(དབང་བསྐུར་བ་)ལ་གཉིས། རང་ཉིད་ཞུགས་ནས་གསོལ་བ་གདབ་པ་དང༌། 

སློབ་མ་གཞུག་ཅིང་དབང་བསྐུར་བའོ།། དང་པོ་(རང་ཉིད་ཞུགས་ནས་གསོལ་བ་གདབ་པ་)ནི། རང་ཉིད་

འཇུག་པ་ནི་སྔར་བཞིན་གཙོ་བོ་ལས་ཕྱེ་བ་3དེས་ཤར་སྒོ་ནས་འཐོན་པར་མོས་ལ། དཀྱིལ་

༡ རྭ་ལོ་ཙཱ་བས་  དབུས་དཔར། གཙང་དཔར།

༢ འཕྲེང་བ་  སྐུ་འབུམ་དཔར་མ། དབུས་དཔར།

༣ བྱེ་བ་  དབུས་དཔར།  གཙང་དཔར།

འཁོར་ལ་མཆོད་དེ་1བླ་མ་དང་གཙོ་བོ་ཐ་མི་དད་དུ་བྱ་ལ། བླ་མའི་བྱ་བ་རྣམས་གཙོ་བོས་

མཛད་པར་བསྒོམ། སློབ་མའི་བྱ་བ་རྣམས་རང་གིས་བྱ་བ་ལ་འཆད་པར་འགྱུར་བ་བཞིན་

དུ་དཀྱིལ་འཁོར་དུ་ཞུགས་ནས་དབང་ཐམས་ཅད་རྫོགས་པར་བླངས་ལ། སློབ་མ་གཞུག་

པའི་དོན་དུ་ཐལ་མོ་སྦྱར་ཏེ། འོད་གསལ་བ་ལས་ཡང་དག་འབྱུང༌།། རྡོ་རྗེ་སེམས་དཔའ་

བདེ་ཆེན་པོ།། གཟུགས་བརྙན་གྱི་ནི་དཔེ་ཡང་སྟེ།། དཀྱིལ་འཁོར་ཡང་ནི་དེ་དང་མཚུངས།། 

བདེན་པ་འདི་ཡིས་སློབ་མ་རྣམས།། ཐུགས་ཀྱི་དཀྱིལ་འཁོར་དག་ཏུ་གཞུག །འཁོར་ལོ་རྫུ་

འཕྲུལ་མ་ལུས་པ།། མཐོང་ན་སྡིག་པ་མཐའ་དག་སྤོང༌།། དེ་བཞིན་གཤེགས་པ་ཀུན་གྱི་

གནས༑༑ རྡོ་རྗེ་ཡེ་ཤེས་སྒྲུབ་བྱེད་པ།། སྙིང་པོའ་ིདཀྱིལ་འཁོར་འདི་རུ་ནི།། བདག་གིས་

སློབ་མ་གཞུག་པར་བགྱི།། ཆོས་ཀྱི་དབྱིངས་ཀྱི་བྱིན་རླབས་དང༌།། དམ་ཚིག་དྲན་པར་

བྱས་པ་ལས།། ཞུགས་པས་དེ་བཞིན་གཤེགས་པ་ཀུན།། ཕུན་སུམ་ཚོགས་པ་ཐམས་ཅད་

སྩོལ༑༑ ཞེས་བདེན་སྟོབས་བརྗོད་ལ། དཀྱིལ་འཁོར་ལ་གསོལ་བ་གདབ་བོ།། 

གཉིས་པ་(སློབ་མ་གཞུག་ཅིང་དབང་བསྐུར་བ་)ལ་གསུམ། དཀྱིལ་འཁོར་དུ་གཞུག་པ། ཞུགས་

པ་ལ་དབང་བསྐུར་བ། དཀྱིལ་འཁོར་གྱི་མཇུག་གི་ཆོ་གའོ།། དང་པོ་(དཀྱིལ་འཁོར་དུ་གཞུག་པ་)

ལ་གཉིས། གདོང་གཡོགས་དང་བཅས་ཏེ་གཞུག་པ་དང༌། དཀྱིལ་འཁོར་མཐོང་བའི་བདག་

ཉིད་ཅན་དུ་འཇུག་པའོ།། དང་པོ་(གདོང་གཡོགས་དང་བཅས་ཏེ་གཞུག་པ་)ལ་གཉིས། ཡོལ་བའི་ཕྱི་

རོལ་ཏུ་གཞུག་པ། ནང་དུ་གཞུག་པའོ།། 

དང་པོ་(ཡོལ་བའི་ཕྱི་རོལ་ཏུ་གཞུག་པ་)ནི། ཡོལ་བའི་ཕྱི་རོལ་ཏུ་སློབ་མ་རྣམས་ལས་བུམ་

གྱི་ཆུས་ལས་ཐམས་ཅད་ཟློས་ཤིང་ཁྲུས་བྱས་ཏེ་མཎྜལ་དབུལ་ལོ།། འདིར་གསོལ་བ་གདབ་པ་

དཀྱིལ་ཆོག་གཉིས་ལས་མ་གསུངས་ཀྱང༌། བླ་མ་སྔ་མ་རྣམས་བཞེད་པས་ལྷ་སྟ་གོན་གྱི་སྐབས་བཞིན་དུ་གསོལ་བ་

ལན་གསུམ་གདབ་བོ།། དེ་ནས་2སློབ་མ་རྣམས་རྣམ་པར་སྣང་མཛད་དམ་གཏི་མུག་གཤིན་རྗེ་

༡ མཆོད་པ་  གཙང་དཔར།

༢ ད་ནས་  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།522

གཤེད་དུ་བསྐྱེད་ལ། ཨཱཿཁཾ་བཱི་ར་ཧཱུཾ། ཞེས་པའི་སྔགས་ཀྱིས་མེ་ཏོག་གི་འཕྲེང་བ་བཟུང་

ཞིང༌༑ གདོང་གཡོགས་དར་དམར་པོས་བཅིངས་ལ་ལས་ཐམས་ཅད་པའི་སྔགས་བཟླས་

པའི་ཆུས་བསང་ངོ༌།། དེ་ནས་ཐུན་མོང་བའི་སྡོམ་པ་གཟུང་བ་སྔར་བཞིན་བྱ་ཞིང༌། འཁོར་

ལོ་ཕྱིར་མི་ལྡོག་པའི་དབང༌།། ཞེས་པ་ནས། སློབ་དཔོན་བདག་འགྱུར་གསུང་དུ་གསོལ།། 

ཞེས་པའི་བར་བརྗོད་དུ་གཞུག་ལ། རིགས་ལྔ་སྤྱི་དང་སོ་སོ་བ་དང་འབྲེལ་བའི་སྡོམ་པ་

རྣམས༑ སེམས་ཅན་ཐམས་ཅད་ཀྱི་དོན་དུ་བྱང་ཆུབ་མ་ཐོབ་ཀྱི་བར་དུ་གཟུང་བར་བྱའོ་

སྙམ་པའི་བསམ་པ་བསྐྱེད་ལ། སངས་རྒྱས་དང་བྱང་ཆུབ་སེམས་དཔའ་ཐམས་ཅད་བདག་

ལ་དགོངས་སུ་གསོལ། བདག་མིང་འདི་ཞེས་བྱ་བ་ཡིས།། དུས་འདི་ནས་ནི་བཟུང་ནས་

ནི༑༑ བྱང་ཆུབ་སྙིང་པོར་མཆིས་ཀྱི་བར།། སྡོམ་གཟུང་ལ་སོགས་པ་ཆོ་ག་ཐུན་མོང་བ་འདི་རྣམས་ལ། 

དོན་མི་མཐུན་པ་མེད་པའི་འགྱུར་ཁྱད་པར་ཅན་མི་མཐུན་པ་རྣམས་སོ་སོར་བྲིས་ན་འཇུག་པ་སོ་སོ་རྣམས་འཇུག་

པ་ཤིན་ཏུ་མི་བདེ་ལ། དགོས་པ་ལྷག་པོ་ཅི་ཡང་མེད་པས། དེ་རྣམས་ནི་དོན་མི་མཐུན་པ་མེད་པའི་འགྱུར་བདེ་བ་

གཅིག་ལ་སྐབས་ཀུན་ཏུ་བརྟེན་ན་ཤིན་ཏུ་བདེ་བས། འདིར་དེ་ལྟར་དུ་བྱས་སོ།། ཇི་ལྟར་དུས་གསུམ་མགོན་

པོ་རྣམས།། བྱང་ཆུབ་ཏུ་ནི་ངེས་མཛད་པའི།། བྱང་ཆུབ་སེམས་ནི་བླ་ན་མེད།། དམ་པ་

བདག་གིས་བསྐྱེད་པར་བགྱི།། ཚུལ་ཁྲིམས་ཀྱི་ནི་བསླབ་པ་དང༌།། དགེ་བའི་ཆོས་ནི་སྡུད་

པ་དང༌།། སེམས་ཅན་དོན་བྱེད་ཚུལ་ཁྲིམས་གསུམ།། སོ་སོར་བརྟན་པོར་བདག་གིས་

གཟུང༌༑༑ སངས་རྒྱས་ཆོས་དང་དགེ་འདུན་ཏེ།། བླ་ན་མེད་པའི་དཀོན་མཆོག་གསུམ།། 

སངས་རྒྱས་རྣལ་འབྱོར་ལས་སྐྱེས་པའི།། སྡོམ་པ་དེང་ནས་བདག་གིས་གཟུང༌།། རྡོ་རྗེ་

རིགས་མཆོག་ཆེན་པོ་ཡིས།། རྡོ་རྗེ་དྲིལ་བུ་ཕྱག་རྒྱ་ཡང༌།། ཡང་དག་ཉིད་དུ་གཟུང་བར་

བགྱི༑༑ སློབ་དཔོན་དག་ཀྱང་གཟུང་བར་བགྱི།། རིན་ཆེན་རིགས་མཆོག་ཆེན་པོ་ཡི།། དམ་

ཚིག་ཡིད་དུ་འོང་བ་ལ།། ཉིན་རེ་བཞིན་དུ་དུས་དྲུག་ཏུ།། སྦྱིན་པ་རྣམ་བཞི་རྟག་ཏུ་སྦྱིན།། 

བྱང་ཆུབ་ཆེན་པོ་ལས་བྱུང་བའི།། པདྨའི་རིགས་ཆེན་དག་པ་ལ།། ཕྱི་དང་གསང་བ་ཐེག་



འཇིགས་བྱེད་དབང་ཆོག་རིན་ཆེན་ཕྲེང་བ།  523

པ་གསུམ།། དམ་ཆོས་སོ་སོར་གཟུང་བར་བགྱི།། ལས་ཀྱི་རིགས་མཆོག་ཆེན་པོ་ལ།། 

སྡོམ་པ་ཐམས་ཅད་ལྡན་པར་ནི།། ཡང་དག་ཉིད་དུ་སོ་སོར་གཟུང༌།། མཆོད་པའི་ལས་ནི་

ཅི་ནུས་བགྱི།། བྱང་ཆུབ་སེམས་ནི་བླ་ན་མེད།། དམ་པ་བདག་གིས་བསྐྱེད་པར་བགྱི།། 

སེམས་ཅན་ཀུན་གྱི་དོན་གྱི་ཕྱིར།། བདག་གིས་སྡོམ་པ་མ་ལུས་གཟུང༌།། མ་བསྒྲལ་བ་

རྣམས་བདག་གིས་བསྒྲལ།། མ་གྲོལ་བ་རྣམས་བདག་གིས་དགྲོལ།། དབུགས་མ་ཕྱིན་པ་

དབུགས་དབྱུང་ཞིང༌།། སེམས་ཅན་མྱ་ངན་འདས་ལ་དགོད།། ཅེས་ལན་གསུམ་བརྗོད་

ལ་གསང་སྔགས་ཀྱི་སྡོམ་པ་ཞེས་གྲགས་པ། རིགས་ལྔའི་སྡོམ་པ་ལེགས་པར་གཟུང་བར་

བྱའོ༑༑ རྭ་ལོཙྪ་བའི་1ལུགས་ཀྱིས་སྟ་གོན་དང་དངོས་གཞིའི་སྐབས་གཉིས་ཀར་སྡོམ་པ་བཟུང་བར་བཞེད་པ་ལྟར་རྒྱ་

གར་བའི་དཀྱིལ་ཆོག་མང་པོར་ཡང་བཤད་པ་ཡོད་ལ། སློབ་དཔོན་ཆེན་པོ་དཱ་རི་ཀ་པས་སྐབས་གཉིས་ཀར་གཟུང་བ་

བཤད་ཅིང༌། དངོས་གཞིའི་སྐབས་སུ་འཛིན་པའི་སྐབས་ཀྱང་འདིར་བཤད་པ་ལྟར་གསུངས་སོ།། དངོས་གཞིའི་སྐབས་

སུ་སློབ་དཔོན་གྱིས་བདག་འཇུག་ཚུལ་བཞིན་དུ་བྱས་ན། སྡོམ་པ་ཉམས་པ་རྣམས་སོར་ཆུད་པར་འགྱུར་བས་སློབ་

དཔོན་རང་ཉིད་སྡོམ་ལྡན་དུ་སོང་བའི་འོག་ཏུ་སློབ་མ་ལ་སྡོམ་པ་འབོགས་པ་དགོས་པ་ཆེ་བར་སྣང་ངོ༌།། དེ་ནས་

དཀྱིལ་འཁོར་དུ་གཞུག་པའི་དོན་དུ་འདྲི་བར་བྱ་སྟེ། ཀྱེ་ཁྱོད་སུ་ཡིན་ཅི་ལ་དགའ། དྲི་ལན་

འདི་ལ་འགྱུར་མི་འདྲ་བ་མང་དུ་ཡོད་ཀྱང༌། རིགས་དང་མོས་པ་ངེས་པར་བྱེད་པས་འདིར་བཤད་པ་བཞིན་གྱི་འགྱུར་

ལེགས་པ་ཡིན་ནོ།། དྲིས་ལན་ཕྱི་མ་གཉིས་རྭ་ལོའ་ིདཀྱིལ་ཆོག་ཏུ་འབྱུང་སྟེ། རྒྱ་གཞུང་གི་དཀྱིལ་ཆོག་གཞན་འགའ་

ཞིག་ནའང་ཡོད་དོ།། ཞེས་དྲི་ཞིང་དེས་ཀྱང་། སྐལ་བཟང་བདག་བདེ་བ་ཆེན་པོ་ལའོ།། ཞེས་

ལན་བཏབ་པས། རིགས་དང་མོས་པ་ཤེས་པར་བྱ།། དེ་ནས་ཡང་། དེ་ཡིས་བུ་ལ་ཅི་ཞིག་

བྱ༑༑ ཞེས་དྲིས་པ་2ལ། སངས་རྒྱས་མཆོག་གི་དམ་ཚིག་བགྱི་འཚལ། ཞེས་ལན་འདེབས་

སུ་གཞུག་གོ །དེ་ནས་སེམས་ཅན་ཐམས་ཅད་ཀྱི་དོན་དུ་སངས་རྒྱས་ཐོབ་པར་བྱའོ་སྙམ་

༡ རྭ་ལོ་ཙཱ་བའི་  དབུས་དཔར། གཙང་དཔར།

༢ བྲིས་པ་  གཙང་དཔར།

པའི་སྨོན་པའི་སེམས་ཀུན་རྫོབ་པ་དྲན་པར་བྱས་ལ། དེ་ཉིད་སྙིང་གར་ཟླ་བའི་དཀྱིལ་འཁོར་

ཡོངས་སུ་རྫོགས་པའི་རྣམ་པར་བསྒོམ། ཆོས་ཐམས་ཅད་རང་བཞིན་མེད་པའི་སྟོང་པ་ཉིད་

དང་རང་གི་སེམས་རོ་གཅིག་ཏུ་གྱུར་པར་མོས་པའི་དོན་དམ་པའི་བྱང་ཆུབ་ཀྱི་སེམས་ཟླ་

བའི་སྟེང་དུ་རྡོ་རྗེ་དཀར་པོ་རྩེ་ལྔ་པའི་རྣམ་པར་བསྐྱེད། ཨོཾ་སརྦ་ཡོ་ག་ཙིཏྟཾ་ཨུཏྤ་ཏ་ཡཱ་མི། 

ཞེས་བརྗོད་དུ་གཞུག་ལ་ཐམས་ཅད་རྣལ་འབྱོར་གྱི་སེམས་བསྐྱེད། ཟླ་བ་དང་རྡོ་རྗེ་བསྐྱེད་ཚུལ་

འདི་རྣལ་འབྱོར་གྱིས་སེམས་བསྐྱེད་པའི་གནད་ཐུན་མོང་མ་ཡིན་པ་ཡིན་ཏེ། ཁུངས་རྣམས་བཤད་ཟིན་ཏོ།། དེས་

ནི་ལམ་གཞན་དུ་མི་ལྡོག་པར་རིགས་ངེས་པར་བྱེད་དོ།། དེ་ནས་རྡོ་རྗེ་མེ་ཏོག་དང་བཅས་

པ་སྙིང་གར་བཟུང་སྟེ། ཨོཾ་སུ་ར་ཏེ་ས་མ་ཡ་སྟྭཾ་ཧོཿསིདྷྱ་བཛྲ་ཡ་ཐཱ་སུ་ཁཾ། དེང་ཁྱོད་ལ་དེ་

བཞིན་གཤེགས་པ་ཐམས་ཅད་ཀྱིས་བྱིན་གྱིས་རློབ་པར་1འགྱུར་གྱིས། ཁྱེད་ཀྱིས་2ཀྱང་དེ་

བཞིན་གཤེགས་པ་ཐམས་ཅད་ཀྱི་མཆོག་ཏུ་གསང་བའི་དཀྱིལ་འཁོར་འདི། དཀྱིལ་འཁོར་

དུ་མ་ཞུགས་པ་རྣམས་ལ་སྨྲ་བར་མི་བྱ་ཞིང་མ་དད་པ་རྣམས་ལའང་མ་ཡིན་ནོ།། ཞེས་

བརྗོད་དོ།།

གཉིས་པ་(ཡོལ་བའི་ནང་དུ་གཞུག་པ་)ལ་གསུམ། ནང་དུ་གཞུག་ཅིང་བསྐོར་ནས་ཕྱག་བྱ་

བ༑ དམ་ལ་གཞག་པ། ཡེ་ཤེས་ཕབ་ནས་བདེན་སྟོབས་བརྗོད་པའོ།། དང་པོ་(ནང་དུ་གཞུག་

ཅིང་བསྐོར་ནས་ཕྱག་བྱ་བ་)ནི། ཨོཾཨཱཿམུདྒ་ར་དྷྲིཀ་ཧཱུཾ་ཞེས་བརྗོད་ཅིང་ཁྲིད་དེ། ཨཱཿཁཾ་བཱི་ར་ཧཱུཾ་

གིས་སྒོམ་དོན་ལ་དཀྱིལ་འཁོར་གྱི་ནང་དུ་ཞུགས་པར་བསམ་ཞིང༌། དངོས་སུ་ཡོལ་བའི་

ནང་དུ་གཞུག་ལ། མཧཱ་ར་ཏ་སུ་དྲི་ཌྷ་སུ་ཏོ་ཥོ།3 སུ་སུ་ཥོ། བཛྲ་སཏྭ་ཨཱཿདྷྱ་སིདྷྱ་མཾ། ཞེས་

བརྗོད་དེ་བསྐོར་བ་བྱའོ།། དེ་ནས་ཤར་སྒོར་སློབ་མ་ཞེ་སྡང་གཤིན་རྗེ་གཤེད་དུ་བསྐྱེད། དེ་

བཞིན་གཤེགས་པ་ཐམས་ཅད་ལ་མཆོད་པ་དང་བསྙེན་བཀུར་བའི་ཕྱིར་དུ་བདག་འབུལ་

༡ རླབ་པར་  དབུས་དཔར།

༢ ཁྱོད་ཀྱིས་  དབུས་དཔར།་བཙང་དཔར།

༣ སུ་དི་ཌྷ་སུ་ཧོ་ཥོ། སྐུ་འབུམ་དཔར་མ།

བས༑ དེ་བཞིན་གཤེགས་པ་ཐམས་ཅད་ཀྱི་ངོ་བོ་རྡོ་རྗེ་སེམས་དཔས་བདག་ལ་བྱིན་གྱིས་

རློབས་ཤིག་སྙམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་ཛ་ཨུ་པ་སྠཱ་ནཱ་ཡ་ཨཱཏྨཱ་ནཱཾ་ནིརྱཱ་ཏ་

ཡཱ་མི། སརྦ་ཏ་ཐཱ་ག་ཏ་བཛྲ་སཏྭ་ཨ་དྷི་ཏིཥྛ་སྭ་མཾ། ཞེས་བརྗོད་དེ་གཙོ་བོ་ལ་རྡོ་རྗེ་ཐལ་མོ་

བརྐྱང་ནས་ལུས་ཐམས་ཅད་ས་ལ་ཕབ་པའི་ཕྱག་བྱ། ཡང་ཤར་སྒོར་གཏི་མུག་གཤིན་རྗེ་

གཤེད་དུ་བསྐྱེད་དེ་དམིགས་པ་སྔར་བཞིན་བྱས་ལ། ཨོཾ་སརྦ་བུདྡྷ་པཱུ་ཛ་ཨུ་པ་སྠཱ་ནཱ་ཡ་

ཨཱཏྨཱ་ནཱཾ་ནིརྱཱ་ཏ་ཡཱ་མི། སརྦ་ཏ་ཐཱ་ག་ཏ་བཛྲ། བཻ་རོ་ཙ་ན་ཨ་དྷི་ཏིཥྛ་མཾ། ཞེས་བརྗོད་དེ་གཏི་

མུག་གཤིན་རྗེ་གཤེད་ལ་སྔར་བཞིན་ཕྱག་བྱ། དེ་ནས་སོང་ནས་ལྷོ་སྒོར་སེར་སྣ་གཤིན་

རྗེ་གཤེད་དུ་བསྐྱེད། དེ་བཞིན་གཤེགས་པ་ཐམས་ཅད་ལ་མཆོད་པ་དང་དབང་བསྐུར་བའི་

ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་ཀྱིས་བདག་ལ་རྡོ་རྗེ་རིན་ཆེན་

གྱི་དབང་བསྐུར་དུ་གསོལ་སྙམ་དུ་བསམས་ལ། ཨོཾ་སརྦ་ཏ་ཐ་ག་ཏ་པཱུ་ཛ་ཨ་བྷི་ཥེ་ཀཱ་ཡ་

ཨཱཏྨཱ་ནཱཾ་ནིརྱཱ་ཏ་ཡཱ་མི། སརྦ་ཏ་ཐཱ་ག་ཏ་བཛྲ་རཏྣ་ཨ་བྷི་ཥིཉྩ་མཾ། ཞེས་བརྗོད་དེ་རྡོ་རྗེ་ཐལ་

མོ་སྙིང་གར་བཞག་སྟེ། དཔྲལ་བ་ས་ལ་རེག་པའི་ཕྱག་བྱ། དེ་ནས་ནུབ་སྒོར་འདོད་ཆགས་

གཤིན་རྗེ་གཤེད་དུ་བསྐྱེད། དེ་བཞིན་གཤེགས་པ་ཐམས་ཅད་ལ་མཆོད་པ་དང་ཆོས་རབ་

ཏུ་1བསྐོར་བའི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་ཀྱིས་བདག་

ལ་རྡོ་རྗེའི་ཆོས་རབ་ཏུ་བསྐོར་དུ་གསོལ་སྙམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་ཛ་པྲ་

བར་ཏ་ནཱ་ཡ་ཨཱཏྨཱ་ནཱཾ་ནིརྱཱ་ཏ་ཡཱ་མི།2 སརྦ་ཏ་ཐཱ་ག་ཏ་བཛྲ་དྷརྨ་པྲ་བར་ཏ་ཡ་མཾ། ཞེས་བརྗོད་

དེ་འདོད་ཆགས་གཤིན་རྗེ་གཤེད་ལ་ཐལ་མོ་དཔྲལ་བར་སྦྱར་བས་ཁ་ས་ལ་རེག་པའི་ཕྱག་

བྱ༑ དེ་ནས་བྱང་སྒོར་ཕྲག་དོག་གཤིན་རྗེ་གཤེད་དུ་བསྐྱེད། དེ་བཞིན་གཤེགས་པ་ཐམས་

ཅད་ལ་མཆོད་པའི་ལས་ཀྱི་ཕྱིར་བདག་འབུལ་བས། དེ་བཞིན་གཤེགས་པ་ཐམས་ཅད་

༡ མཆོད་པ་རབ་ཏུ་  དབུས་དཔར། གཙང་དཔར།

༢ ཏ་ཡ་མི་  སྐུ་འབུམ་དཔར་མ།

ཀྱིས་བདག་ལ་རྡོ་རྗེའི་ལས་མཛད་དུ་གསོལ་སྙམ་དུ་བསམས་ལ། ཨོཾ་སརྦ་ཏ་ཐཱ་ག་ཏ་པཱུ་

ཛ་ཀརྨཱ་ཎེ་ཨཱཏྨཱ་ནཱཾ་ནིརྱཱ་ཏ་ཡཱ་མི། སརྦ་ཏ་ཐཱ་ག་ཏ་བཛྲ་ཀརྨཱ་ཀུ་རུ་མཾ། ཞེས་བརྗོད་དེ་ཕྲག་

དོག་གཤིན་རྗེ་གཤེད་ལ་རྡོ་རྗེ་ཐལ་མོ་སྙིང་གར་སྦྱར་ནས་སྤྱི་བོ་ས་ལ་རེག་པའི་ཕྱག་བྱས་

པས༑ རིགས་སོ་སོའ་ིརིམ་པ་བཞིན་དུ་རྒྱལ་བ་ཐམས་ཅད་ལ་མཆོད་ཅིང་བསྙེན་བཀུར་བ་

དང༌༑ མཆོད་ཅིང་དབང་བསྐུར་བ་དང༌། མཆོད་ཅིང་ཆོས་འཁོར་བསྐོར་བ་དང༌། འཕྲིན་

ལས་ཕུན་ཚོགས་ཀྱི་ནུས་པ་ཅན་དུ་བྱིན་གྱིས་བརླབས་པར་བསྒོམ་མོ།། དེ་ནས་ཡང་ཤར་

སྒོ་ནས། ཨོཾ་གུ་རུ་ཙ་ར་ཎཱ་ཡ་པཱུ་ཛ་ཨུ་པ་སྠཱ་ནཱ་ཡ་ཨཱཏྨཱ་ནཱཾ་ནིརྱཱ་ཏ་ཡཱ་མི། སརྦ་སཏྭ་པ་རི་དྲ་

ཎཱ་ཡ་ཨཱཏྨཱ་ནཱཾ་ནིརྱཱ་ཏ་ཡཱ་མི། ཞེས་པས་བླ་མའི་ཞབས་ལ་ཕྱག་བྱའོ།། རྭ་ལོས། ན་མ་དྷེ་ལ་སོགས་

པའི་ཕྱག་ཀྱང་མཛད་མོད་ཀྱང༌། དེ་དང་ཕྱག་ལྔ་རྒྱས་བསྡུས་ཡིན་པས་གཉིས་ཀ་མེད་ཀྱང་ཆོག་གོ། 

གཉིས་པ་(དམ་ལ་གཞག་པ་)ནི། སློབ་དཔོན་གྱིས་སློབ་མ་རྣམས་ཀྱི་མགོ་བོར་རྡོ་རྗེ་

བཞག་ལ། དེང་ཁྱོད་དེ་བཞིན་གཤེགས་པ་ཐམས་ཅད་ཀྱི་རིགས་སུ་ཞུགས་ཀྱིས། དེས་ན་

ངས་ཁྱོད་ལ་རྡོ་རྗེ་ཡེ་ཤེས་བསྐྱེད་པར་བྱ་སྟེ། ཡེ་ཤེས་གང་གིས་ཁྱོད་དེ་བཞིན་གཤེགས་

པ་ཐམས་ཅད་ཀྱི་དངོས་གྲུབ་རྣམས་ཀྱང་ཐོབ་པར་འགྱུར་ན། དངོས་གྲུབ་གཞན་རྣམས་ལྟ་

སྨོས་ཀྱང་ཅི་དགོས། ཁྱོད་ཀྱིས་ཀྱང་འདི་དཀྱིལ་འཁོར་མ་མཐོང་བ་རྣམས་ཀྱི་མདུན་དུ་སྨྲ་

བར་མི་བྱ་སྟེ། ཁྱོད་དམ་ཚིག་ཉམས་པར་འགྱུར་ཏ་རེ་ཞེས་བརྗོད་དེ་ཕན་ཡོན་གྱི་སྒོ་ནས་

དམ་ལ་བཞག་གོ། དེ་ནས་སྤྱི་བོར་རྡོ་རྗེ་བཞག་ལ། འདི་ནི་ཁྱོད་ཀྱི་དམ་ཚིག་གི་རྡོ་རྗེ་སྟེ། 

གལ་ཏེ་ཚུལ་འདི་སུའང་རུང་བ་ལ་སྨྲས་ན་འདིས་ཁྱོད་ཀྱི་མགོ་བོ་འགེམས་པར་འགྱུར་རོ།། 

ཞེས་བརྗོད་དེ། དེ་ནས་རྡོ་རྗེ་སྙིང་གར་བཞག་ལ། ཨོཾ་དེ་རིང་རྡོ་རྗེ་སེམས་དཔའ་རང༌།། 

ཁྱོད་ཀྱི་སྙིང་ལ་ཡང་དག་ཞུགས།། གལ་ཏེ་ཚུལ་འདི་སྨྲས་ན་ནི།། དེ་མ་ཐག་ཏུ་དྲལ་ཏེ་

གཤེགས།། ཞེས་བརྗོད་དེ་དེ་གཉིས་ནི་ཉེས་དམིགས་ཀྱི་སྒོ་ནས་དམ་ལ་བཞག་པའོ།།1 དེ་

༡ གཞག་པའོ།།  གཙང་དཔར།

གསུམ་ནི་རྩ་ལྟུང་བདུན་པ་ལ་ཁྱད་པར་དུ་དམ་གཞག་མཛད་པའོ།། དེ་ནས་ཙནྡན་དང་ག་

བུར་དང་བསྲེས་པའི་ཆུ་ལ་ཨོཾ་བཛྲ་ཨུ་ད་ཀ་ཋ་ཞེས་པའི་སྔགས་ལན་བདུན་བཟླས་ཏེ་སློབ་

མའི་ཁར་བླུག་ཅིང༌། འདི་ནི་ཁྱོད་ཀྱི་དམྱལ་བའི་ཆུ།། དམ་ཚིག་འདས་ན་སྲེག་པར་བྱེད།། 

དམ་ཚིག་བསྲུངས་ན་དངོས་གྲུབ་སྟེ།། རྡོ་རྗེ་བདུད་རྩིའི་ཆུ་འཐུངས་ཤིག །ཅེས་བརྗོད་དེ་

དམ་ཚིག་རྣམས་སྤྱིར་བསྲུངས་མ་བསྲུངས་ཀྱི་ཕན་ཡོན་དང་ཉེས་དམིགས་གཉིས་ཀའི་སྒོ་

ནས་དམ་ལ་བཞག་པའོ།། དེ་ནས་སློབ་མའི་ལག་པ་ནས་བཟུང་སྟེ། དེང་ཕྱིན་ཆད་ཁྱོད་ཀྱི་

ཕྱག་ན་རྡོ་རྗེ་ང་ཡིན་གྱི་ངས་འདི་བྱོས་ཤིག་ཅེས་བྱ་བ་དེ་ཁྱོད་ཀྱིས་བྱ་དགོས་སོ།། ཁྱོད་

ཀྱིས་ང་ལ་བརྙས་པར་ཡང་མ་བྱེད་ཅིག་བྱས་ན་ཁྱོད་ཡ་ང་བ་མ་སྤངས་པར་འཆི་བའི་དུས་

བྱས་ནས་དམྱལ་བར་ལྟུང་བར་གྱུར་ཏ་རེ། ཞེས་བརྗོད་པས་སློབ་དཔོན་གྱི་བཀའ་ཉན་པའི་

སྒོ་ནས་དམ་ལ་བཞག་པ་སྟེ་རྩ་ལྟུང་དང་པོ་ལ་ཁྱད་པར་དུ་དམ་གཞག་མཛད་པའོ།། 

གསུམ་པ་(ཡེ་ཤེས་ཕབ་ནས་བདེན་སྟོབས་བརྗོད་པ་)ནི། དེ་ནས་སློབ་མས་སློབ་དཔོན་ལ་དེ་

བཞིན་གཤེགས་པ་ཐམས་ཅད་ཀྱིས་བྱིན་གྱིས་བརླབས་ཏེ། རྡོ་རྗེ་སེམས་དཔའ་བདག་

ལ་དབབ་ཏུ་གསོལ། ཞེས་ལན་གསུམ་དུ་གསོལ་བ་གདབ་ལ། འཇིགས་བྱེད་ལ་བླ་མ་སྔ་

མའི་བཞེད་པ་ལྟར་གཙོ་བོ་ཞལ་གཅིག་ཕྱག་གཉིས་པར་བསྐྱེད་པའམ། ཡེ་ཤེས་འབེབས་པ་

ལ་སློབ་མ་གཙོ་བོར་བསྐྱེད་པ་རེ་རེ་ཙམ་རྒྱ་གཞུང་ལ་སྣང༌། དཀྱིལ་ཆོག་གཉིས་ལས་སློབ་མ་ལྷ་གང་དུ་བསྐྱེད་མི་

གསལ་ཡང༌། དགེ་མི་དགེ་འདྲི་བའི་དུས་སུ་འདོད་ཆགས་གཤིན་རྗེ་གཤེད་དུ་དམིགས་ནས་འདྲི་བར་གསུངས་པས་

གོ་ནུས་པ་ལ་དགོངས་སོ།། དོན་ཡོད་ཞབས་ཀྱིས་ཀྱང་འོད་དཔག་མེད་དུ་བསྐྱེད་པར་བཤད་དོ།། ཡང་ན་གསུམ་

ག་ལ་གྲུབ་ཆེན་གྱི་བཞེད་པ་ལྟར་འདོད་ཆགས་གཤིན་རྗེ་གཤེད་ཀྱི་གཟུགས་སུ་བསྐྱེད་

པའི་སྤྱི་བོར་བཾ་ལས་བྱུང་བའི་ཆུའི་དཀྱིལ་འཁོར་དཀར་པོ་ཟླུམ་པོ་བུམ་པས་མཚན་པ་

ལ་ཧཿདང༌། སྙིང་གར་ལཾ་ལས་བྱུང་བའི་སའི་དཀྱིལ་འཁོར་གྲུ་བཞི་པ་སེར་པོ་ཟུར་དུ་རྡོ་

རྗེ་རྩེ་གསུམ་པས་མཚན་པ་ལ་ཧཱུཾ་དང༌། ལྟེ་བར་རཾ་ལས་བྱུང་བའི་མེའི་དཀྱིལ་འཁོར་ཟུར་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།528

གསུམ་པ་དམར་པོ་རྣོ་ཞིང་འབར་བ་ལ་ཨཱཿདང༌། རྭ་བ། ཕྱི་མ་ཁ་ཅིག་ས་དཀྱིལ་ལ་ཧཱུཾ་ཡིག་འགོད་

པའི་སྔ་མའི་ལུགས་དོར་ནས་ལཾ་ཡིག་འགོད་པ་ནི་གྲུབ་ཆེན་དཔལ་འཛིན་སོགས་ཀྱིས་གསང་འདུས་ནས་བཤད་

པའི་ཧཱུཾ་ཧཿཨཱཿཛྷཻཿ1བཞི་དཀྱིལ་འཁོར་ལ་འགོད་པ་མ་གོ་བར་ལུགས་སྔ་མ་བཅོས་པར་སྣང་ངོ༌།། རྐང་འོག་ཏུ་

ཡཾ་ལས་བྱུང་བའི་རླུང་གི་དཀྱིལ་འཁོར་སྔོན་པོ་གཡོ་བ་གཞུའི་དབྱིབས་ཅན་མཐའ་མར་

བ་དན་གྱིས་མཚན་པ་ལ། ཛྷཻཿ2དྲག་ཅིང་བཟོད་པར་དཀའ་བའི་གཟུགས་ཅན་རླུང་གིས་

བསྐྱོད་པས་ལྟེ་བའི་མེའི་གནས་སུ་ཕྱིན་པ། སླར་ཡང་རླུང་གིས་བསྐྱོད་པས་སྙིང་གའི་ས་

འབར་བར་གྱུར་ཏེ། སྤྱི་བོའ་ིཆུ་ལས་བདུད་རྩིའི་ཚོགས་བབ་པས་ཚིམ་པར་གྱུར་པའི་སློབ་

མ་རླུང་གིས་འདེགས་པ་དང༌། སློབ་དཔོན་རང་ཉིད་བསྙེམས་པ་དང་བཅས་པའི་གཤིན་རྗེ་

གཤེད་ཀྱི་སྐུ་མི་བཟད་པ་ཕྱག་གཡས་ཀྱིས་རྡོ་རྗེ་གསོར་ཞིང་གཡོན་དྲིལ་བུ་འཁྲོལ་བས་

སྤོས་འབུལ་ཞིང་འབེབས་པའི་སྔགས་ཀྱིས་དབབ་པར་བྱའོ།། དེ་ལ་སྔགས་ནི་འདི་ཡིན་ཏེ། 

ཨོཾ་ཧྲཱིཿཥྚྲཱིཿཝི་ཀྲི་ཏཱ་ན་ན་ཧཱུཾ་ཧཱུཾ་ཕཊ་ཕཊ་ཨ་བེ་ཤ་ཡ་སྟཾ་བྷ་ཡ། ར་ར་ར་ར། ཙཱ་ལ་ཡ་ཙཱ་ལ་ཡ། 

ཧཱུཾ་ཧཿཨཿཛྷཻཿཧཱུཾ་ཕཊ། ཞེས་པའོ།། འདིའི་དམིགས་པ་ནི། ལུས་ཀྱི་ནང་གི་མེའི་འོད་ཟེར་

ཕྱོགས་བཅུར་འཕྲོས་པས། སངས་རྒྱས་དང་བྱང་ཆུབ་སེམས་དཔའ་ཐམས་ཅད་གཤིན་རྗེ་

གཤེད་ཀྱི་རྣམ་པར་སྤྱན་དྲངས་པ་རྣམས་ཆར་བཞིན་དུ་བབས་ཏེ་ཐིམ་པར་བསམ་པར་བླ་

མ་རྭ་ལོ་བཞེད་དོ།། དེ་ནས་སློབ་དཔོན་གྱིས་སློབ་མ་དེ་འདོད་ཆགས་གཤིན་རྗེ་གཤེད་ཀྱི་

གཟུགས་སུ་སྐད་ཅིག་གི་དམིགས་ལ། དེའི་ལྕེ་ལ་ཨཱཿདམར་པོ་བསྒོམས་ཏེ་ཏིཥྛ་བཛྲ་ཞེས་

བརྗོད་ལ། མགོན་པོ་རྡོ་རྗེ་ཆོས་ཆེན་པོ།། སྣང་བ་མཐའ་ཡས་བདེ་བ་ཆེ།། སྨྲོས་ཤིག་འདོད་

ཆགས་ཆོས་ཆེན་པོ།། དགེ་དང་མི་དགེ་ལེགས་པར་འདྲི།། ཞེས་པ་འདིས་དྲི་བར་བྱའོ།། 

དེའང་གསུང་བབས་ན་དགེ་བ་དང་མི་དགེ་བ་སྨྲའོ།། ཐུགས་བབས་ན་འཇིག་རྟེན་གསུམ་

༡ ཨཱཿཛྷེཿ  དབུས་དཔར། གཙང་དཔར།

༢ ཛྷེཿ  དབུས་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  529

དུ་གཏོགས་པ་ཤེས་སོ།། སྐུ་བབས་ན་ནམ་མཁའ་ལ་འཕར་རོ།། འཕར་བའི་ཚེ་དེའི་མགོ་

བོའ་ིསྟེང་དུ་ལཾ་ལས་1བྱུང་བའི་དབང་ཆེན་གྱི་དཀྱིལ་འཁོར་སྣ་ཚོགས་རྡོ་རྗེས་མནན་པར་

བསྒོམས་ན་འགུལ་བར་མི་འགྱུར་རོ།། དེ་ནས་སློབ་མ་དཀྱིལ་འཁོར་ལ་མངོན་དུ་ཕྱོགས་

པ་ལ། ཁྱོད་ཀྱི་མིག་ལ་ཇི་ལྟར་སྣང་ཞེས་དྲིས་ལ་དཀར་པོ་སོགས་སུ་སྣང་ཟེར་ན། ཞི་

སོགས་ཀྱི་དངོས་གྲུབ་ལ་སྐལ་བ་དང་ལྡན་པར་གོ་བར་བྱས་ལ། བདེན་པའི་བྱིན་རླབས་

འདི་བྱའོ།། ཡང་དག་པ་ཡི་དཀྱིལ་འཁོར་འདིར།། བདག་གིས་སློབ་མ་བཅུག་པ་འདིའི།། 

ལྷ་རྣམས་རིགས་ཀྱི་རིམ་པ་ནི།། བསོད་ནམས་ཇི་ལྟར་དེ་ལྟར་ཤོག །འདི་ཡི་དངོས་གྲུབ་

ཇི་ལྟར་འགྱུར།། རིགས་ནི་གང་གི་སྣོད་དུ་འགྱུར།། བསོད་ནམས་མཐུ་ཡང་ཇི་འདྲ་བ།། དེ་

འདྲ་དཀྱིལ་འཁོར་དུ་གྱུར་ཅིག །ཅེས་བརྗོད་དོ།། 

གཉིས་པ་(དཀྱིལ་འཁོར་མཐོང་བའི་བདག་ཉིད་ཅན་དུ་འཇུག་པ་)ནི། དེ་ནས་སྔར་བཟུང་བའི་མེ་

ཏོག་གི་ཕྲེང་བ་ཏྲཾ་གིས་བསྔགས་པ་ལས་ཡང་ཞིང་མ་རྙིངས་པའི་མེ་ཏོག་གཅིག་བཏོན་ཏེ། 

རིན་པོ་ཆེའི་ཕྲེང་བར་མོས་པ་སློབ་མ་ཐལ་མོ་སྦྱར་བའི་བར་དུ་སྦྱིན་ལ། སློབ་མ་སེམས་

མ་གཡེངས་པར་རྩེ་གཅིག་པའི་བློ་བརྟན་པ་ཅན་དུ་བྱས་ཏེ། གུས་པ་སྔོན་དུ་འགྲོ་བས་

གཙོ་བོ་འཁོར་བཅས་ཀྱི་མདུན་ན་གནས་པ་བཞིན་དམིགས་ལ། ནང་དུ་ཞུགས་པར་མོས་

ཏེ་གཙོ་བོའམ་རང་གི་ལྷ་གང་ཡིན་གྱི་དབུ་ལ་འབབ་པར་ཤོག་ཅིག་སྙམ་དུ་བསམས་ནས་

པྲ་ཏཱིཙྪ་བཛྲ་ཧོཿཞེས་བརྗོད་དེ་མེ་ཏོག་དོར་བས་ལྷ་གང་གི་རིགས་ཡིན་པ་ཤེས་པར་བྱའོ།། 

དེའང་གཙོ་བོ་ལ་ཕོག་ན་མྱུར་དུ་འགྲུབ་ཅིང་། ལྷའི་སྐུ་བཀོད་པའི་མཛོད་སྤུ་ལ་སོགས་པ་

ལ་ཕོག་ན་ཕྱག་ཆེན་ལ་སོགས་པའི་དངོས་གྲུབ་འགྲུབ། སྐུ་ལས་ཧ་ཅང་རིང་ན་རིང་པོས་

འགྲུབ་ལ་ཉེ་ན་མྱུར་རོ།། གཉིས་ཀྱི་བར་དུ་ལྷུང་ན་གང་ལ་ཉེ་བ་དེའི་རིགས་དང༌། མཉམ་

ན་གཉིས་ཀའི་དངོས་གྲུབ་འགྲུབ་ཅིང༌། གང་ལ་དད་པ་དེའི་རིགས་སོ།། རྩིག་པའི་ཕྱིར་

༡ ཡཾ་ལས་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།530

ལྷུང་ན་ལན་གསུམ་བསྐྱར་ཡང་ཕྱིར་ལྷུང་ན་དངོས་གྲུབ་ཕྲ་མོ་འགྲུབ། འདི་ལྭ་བ་པས་མི་

གཟུང་བར་བཤད་དོ།། རྡོར་རའི་ནང་དུ་ལྷུང་ན་ཚེགས་ཆེན་པོས་འགྲུབ་ལ་དེའི་ཕྱིར་ལྷུང་

ན་དངོས་གྲུབ་མེད་ཅིང༌། དཀྱིལ་འཁོར་ཡང་མི་བསྟན་ཏེ་སྔགས་བཟླས་པ་ལ་སོགས་

པས་སྐལ་བ་དང་ལྡན་པར་བསྒྲུབས་ནས་ཕྱིས་གཞུག་གོ། སྤྱི་རྒྱུད་ནས་དེ་དང་རྩིག་པ་ལ་

མེ་ཏོག་ལྷུང་བ་ལའང་ཞི་བའི་སྦྱིན་སྲེག་བྱས་ནས་གཞུག་པར་བཤད་དོ།། དེ་ནས་མེ་ཏོག་

དེ་སྔར་གྱི་མེ་ཏོག་ཕྲེང་བ་དང་ལྷན་ཅིག་བཅིངས་ནས་ཕྲེང་བ་དེ། ཨོཾ་པྲ་ཏི་གྲྀཧྞ་སྟྭཾ་ཨི་མཾ་

སཏྭ་མ་ཧཱ་བཱ་ལ། ཞེས་བརྗོད་དེ་མགོ་ལ་བཅིངས། དེ་ནི་སེམས་དཔའ་སྟོབས་པོ་ཆེ་ཞེས་

མེ་ཏོག་ཕོག་པའི་ལྷ་ལ་བོས་ནས། སློབ་མ་འདི་བྱང་ཆུབ་མ་ཐོབ་ཀྱི་བར་དུ་རྗེས་སུ་ཟུངས་

ཤིག་1ཅེས་ལྷ་ལ་སློབ་མ་གཏད་པས་དེའི་བར་དུ་ལྷ་དེས་རྗེས་སུ་འཛིན་པའི་ཐབས་ཟབ་

མོའ༑ོ༑ འདི་ནི་དབང་དང་པོ་མེ་ཏོག་ཕྲེང་བའི་དབང་ངོ༌།། དེ་ནས་སློབ་མའི་སྙིང་གར་ཟླ་

བ་ལ་ཧཱུཾ། དཔྲལ་བར་རཾ། མིག་གཉིས་ལ་ཨོཾ་འོད་ཟེར་འབར་བ་རེ་རེ་བསམས་2ལ། ཨོཾ་

རྡོ་རྗེ་སེམས་དཔའ་དེང་ཁྱོད་ཀྱི།། མིག་འབྱེད་པར་ནི་བརྩོན་པར་མཛད།། ཕྱེ་བས་ཐམས་

ཅད་མཐོང་འགྱུར་བ།། རྡོ་རྗེའི་མིག་ནི་བླ་ན་མེད།། ཅེས་པས་སྤྱན་དར་ཕྱེ་ལ། ད་ནི་དད་

པའི་ཤ གས་ཀྱིས་སུ།། དཀྱིལ་འཁོར་འདི་དེ་ཉིད་ལ་ལྟོས།། ཁྱོད་ནི་སངས་རྒྱས་རིགས་སུ་

སྐྱེས༑༑ ཕྱག་རྒྱ་སྔགས་ཀྱིས་བྱིན་གྱིས་བརླབས།། དངོས་གྲུབ་ཀུན་ནི་ཕུན་སུམ་ཚོགས།། 

དམ་ཚིག་མཆོག་ཏུ་ཁྱོད་འགྱུར་གྱིས།། རྡོ་རྗེ་པདྨ་རྩེ་རོལ་པས།། གསང་སྔགས་རྣམས་

ལ་སྒྲུབ་པ་གྱིས།། ཧེ་བཛྲ་པཱ་ཤྱ་ཧེ་ནི་ཀྱེ་ཞེས་སློབ་མ་ལ་བོས་ནས་པཱ་ཤྱ་ཞེས་པ་ལྟོས་ཤིག་པའོ།། གང་ལ་

ལྟ་ན། བཛྲ་ཞེས་པ་རྡོ་རྗེ་སྟེ། རྡོ་རྗེའི་དཀྱིལ་འཁོར་ལ་ལྟོས་ཞེས་མ་གོ་བར། ཀྱཻ་རྡོར་གྱི་དཀྱིལ་འཁོར་སྟོན་པར་གོ་

༡ གཟུངས་ཤིག་  སྐུ་འབུམ་དཔར་མ། 

བཟུང་ཞིག་  དབུས་དཔར། 

གཟུང་ཞིག་  གཙང་དཔར། 

༢ འབར་བ་བསམས་  དབུས་དཔར། གཙང་དཔར། 



འཇིགས་བྱེད་དབང་ཆོག་རིན་ཆེན་ཕྲེང་བ།  531

ནས༑ བདེ་མཆོག་སོགས་ལ་ཙཀྲ་སཾ་བཱ་ར་པཱ་ཤྱ་ཞེས་སོགས་སུ་འདོན་པ་བསྒྱུར་བ་ནི་རྣམ་པ་མ་ཤར་བའོ།། ཞེས་

བརྗོད་ལ། དཀྱིལ་འཁོར་གྱི་ལྷ་རྣམས་ཀྱི་མཚན་བརྗོད་པ་སྔོན་དུ་འགྲོ་བས། ཤར་གྱི་སྒོ་

སྐྱོང་ནས་བརྩམས་ནས་གཙོ་བོའ་ིབར་དུ་རྟེན་དང་བརྟེན་པའི་དཀྱིལ་འཁོར་མཐའ་དག་

བསྟན་པར་བྱས་ལ། ཨོཾ་རྡོ་རྗེའི་དཀྱིལ་འཁོར་དཀྱིལ་འཁོར་ཆེན་པོར་བདག་ཞུགས་སོ།། 

ཨོཾ་རྣལ་འབྱོར་དཀྱིལ་འཁོར་དཀྱིལ་འཁོར་ཆེན་པོ་བདག་གིས་མཐོང༌། ཨོཾ་གསང་བའི་

དཀྱིལ་འཁོར་དཀྱིལ་འཁོར་ཆེན་པོར་བདག་དབང་བསྐུར། ས་མ་ཡ་ཧོཿཧོཿཧོཿཞེས་བརྗོད་

དེ༑ དཀྱིལ་འཁོར་དུ་འཇུག་པའི་སྐོར་རོ།། 

གཉིས་པ་ཞུགས་པ་ལ་དབང་བསྐུར་བ་ལ་བཞི། བུམ་པ། གསང་བ། ཤེས་རབ་ཡེ་

ཤེས༑ བཞི་པ་བསྐུར་བའོ།། དང་པོ་(བུམ་པོ་དབང་)ལ་གཉིས། ཐུན་མོང་བ་རྡོ་རྗེ་སློབ་མའི་

དབང་དང༌། ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ངོ༌།། དང་པོ་(ཐུན་མོང་བ་རྡོ་རྗེ་སློབ་

མའི་དབང་)ནི། དམར་ནག་གི་དཀྱིལ་ཆོག་གཉིས་ལས་ཆུ་ནས་མིང་དབང་གི་བར་བསྐུར་བ་

ལ་སློབ་མ་དང༌། དབང་རྫས་ལྷ་གང་དུ་བསྐྱེད་པ་མི་གསལ་ལ། འཇིགས་བྱེད་ལ་བླ་མ་སྔ་

མའི་བཞེད་པས་རིགས་ལྔ་ཐུན་མོང་བ་དང་ཐུན་མོང་མ་ཡིན་པ་གཉིས་གཉིས་སུ་བསྐྱེད་

ནས༑ རེ་རེ་ལ་ཕྱི་ནང་གི་དབང་བསྐུར་བ་གཉིས་གཉིས་མཛད་དོ།། དེ་ལ་ཕྱིས་ཀྱི་མཁས་

པ་ཁ་ཅིག་ཡང་ན་ཡུམ་མེད་པས་ནང་ཆོག་གིས་བསྐྱེད་པ་མི་བདེ་ཞིང༌། གཤིན་རྗེ་གཤེད་

ཀྱི་སྐོར་ལ་ནང་ཆོག་གིས་བསྐྱེད་པ་གསལ་པོ་མེད་ཅེས་གསུང་བའི་དང་པོ་ནི་བཤད་ཟིན་

ལ༑ གཉིས་པའང་མི་འཐད་དེ་དཀྱིལ་ཆོག་རྡོ་རྗེ་ཕྲེང་བར་ནང་དབང་བསྐུར་བར་བཤད་དེ། 

དེར་བཤད་པའི་དགྲ་ནག་གི་དཀྱིལ་ཆོག་ལའང་བྱེད་པ་དགོངས་པར་སྣང་བའི་ཕྱིར་རོ།། 

དེས་ན་དགྲ་ནག་ལ་ནང་དབང་བསྐུར་བ་དཀྱིལ་ཆོག་གཞན་གཉིས་ལའང་མཚུངས་པས་

དེ་བཞིན་དུ་འདིར་ཡང་བྱའོ།། 

འདི་ལ་ལྔ། ཆུའི་དབང༌། ཅོད་པན་གྱི་དབང༌། རྡོ་རྗེའི་དབང༌། དྲིལ་བུའི་དབང༌། 



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།532

མིང་གི་དབང་ངོ༌།། དང་པོ་(ཆུའི་དབང༌)ནི། སློབ་མས་ཡོན་དང་མཎྜལ་ཕུལ་ཏེ་ཕྱག་བྱས་ལ། 

པུས་མོ་གཡས་པའི་ལྷ་ང་ས་ལ་བཙུགས། མེ་ཏོག་གི་སྙིམ་པས་ཐལ་མོ་སྦྱར་ལ། སངས་

རྒྱས་ཤེས་རབ་ཆེན་པོ་ཡིས།། རྡོ་རྗེ་སེམས་དཔའ་དབང་བསྐུར་ལྟར།། བདག་ཀྱང་མགོན་

པོས་དབང་བསྐུར་ཞིང༌།། མཆོག་ཀྱང་བདག་ལ་སྩལ་དུ་གསོལ།། ཞེས་སློབ་མའི་དབང་

རྣམས་བསྐུར་བའི་དོན་དུ་གསོལ་བ་གདབ། དེ་ནས་སློབ་མ་ལས་བུམ་གྱི་ཆུས་བསངས་

ལ༑ སྟོང་པར་སྦྱངས་ཏེ་སྟོང་པའི་ངང་ལས་མི་བསྐྱོད་པ་སྔོན་པོ་ཞལ་གཅིག་ཕྱག་གཉིས་

པ་རྡོ་རྗེ་དང་དྲིལ་བུ་འཛིན་པ། རིགས་ལྔ་ཐུན་མོང་བ་རྣམས་ཀྱི་སྐུ་མདོག་དང་ཕྱག་མཚན་ནི། རྭ་ལ་སོགས་

པའི་བླ་མ་སྔ་མ་རྣམས། མི་བསྐྱོད་པ་སྔོན་པོ་གཡས་རྡོ་རྗེ། རིན་འབྱུང་སེར་པོ་གཡས་རིན་པོ་ཆེ། སྣང་མཐའ་དམར་

པོ་གཡས་པདྨ། དོན་གྲུབ་ལྗང་གུ་གཡས་རལ་གྲི། རྣམ་སྣང་དཀར་པོ་གཡས་འཁོར་ལོ་འཛིན་ཅིང་གཡོན་ཐམས་

ཅད་ཀྱིས་དྲིལ་བུ་བཟུང་ནས་ཡུམ་ལ་འཁྱུད་ཅིང༌། ཡུམ་ལྔ་ནི། རང་རང་གི་ཡབ་དང༌། སྐུ་མདོག་དང་ཞལ་ཕྱག་གི་

གྲངས་འདྲ་ལ། ཕྱག་མཚན་ནི་གྲི་གུག་དང་ཐོད་པ་འཛིན་པར་བཞེད་པ་ལྟར་བྱའོ།། མཱ་མ་ཀཱི་དང་མཉམ་པར་

སྦྱོར་བར་བསྐྱེད། རང་གཙོ་བོར་གསལ་བའི་སྙིང་གའི་ས་བོན་གྱི་འོད་ཟེར་གྱིས་བཀུག་

པ་རང་གི་ཁ་ནས་ཞུགས། སྐུའི་དབྱིབས་བརྒྱུད་ནས་ཡུམ་གྱི་པདྨར་འཐོན་པ་སྐད་ཅིག་

གིས་སྟོང་པར་སྦྱངས་པའི་འོག་ཏུ་འཇིགས་བྱེད་ལ་བླ་མ་གོང་མའི་བཞེད་པས་དྷཱི་ལས་

རལ་གྲི་དྷཱིས་མཚན་པ་ལས་འཇམ་དཔལ་དེ་ཡོངས་སུ་གྱུར་པ་ལས་འཇིགས་བྱེད་ཡབ་

ཡུམ་གྱི་སྐུར་གྱུར་པར་བསམ་པ་དང༌། ཡང་ཁ་ཅིག་འཇམ་དབྱངས་སུ་བསྐྱེད་པ་བཞག་

ནས་བྱེད་པ་ལྟར་བྱས་ཀྱང་རུང་ངོ༌།། སྐུ་གསུང་ཐུགས་དང་སྐྱེ་མཆེད་བྱིན་གྱིས་རློབ་པ་

སྔ་མའི་ལུགས་ལྟར་རམ་བཞག་ཀྱང་ཆོག་གོ། ཡང་ཕྱོགས་བཅུའི་སངས་རྒྱས་དང་བྱང་

ཆུབ་སེམས་དཔའ་རྣམས་འདུས། གཙོ་བོའ་ིསྤྱི་གཙུག་ནས་ཞུགས། སྐུའི་དབྱིབས་བརྒྱུད་

ཡབ་ཀྱི་རྡོ་རྗེ་ནས་ཡུམ་གྱི་པདྨར་སློབ་མ་འཇིགས་བྱེད་ཀྱི་གཟུགས་སུ་གནས་པ་ལ་དབང་

བསྐུར་བར་བསྒོམ་པ་ནི་ནང་དབང་ངོ་ཟེར་རོ།། ཡང་ན་གསུམ་ག་ལ་སློབ་མ་ལས་བུམ་གྱི་



འཇིགས་བྱེད་དབང་ཆོག་རིན་ཆེན་ཕྲེང་བ།  533

ཆུས་བསངས་ལ། རང་གཙོ་བོར་གསལ་བའི་སྙིང་གའི་ས་བོན་གྱི་འོད་ཟེར་གྱིས་བཀུག་པ་

རང་གི་ཁ་ནས་ཞུགས། སྐུའི་དབྱིབས་བརྒྱུད་ནས་ཡུམ་གྱི་པདྨར་འཐོན་པ་སྐད་ཅིག་གིས་

སྟོང་པར་སྦྱངས་པའི་འོག་ཏུ། ཁ་ཅིག་འཇིགས་བྱེད་རྣམ་སྣང་ཆུ་དབང་དུ་འཆད་པ་ནི། དོན་ཡོད་ཞབས་ཀྱི་

དཀྱིལ་ཆོག་དང་དངོས་སུ་འགལ་བར་སྣང་ངོ༌།། ཆོ་ག་གསུམ་གྱིས་མི་བསྐྱོད་པ་ཡབ་ཡུམ་དུ་བསྐྱེད། 

ཡེ་ཤེས་པ་དང་དབྱེར་མེད་དུ་བྱ། རང་གི་སྙིང་གའི་ས་བོན་གྱི་འོད་ཟེར་གྱིས་ཕྱོགས་བཅུ་

ན་བཞུགས་པའི་རྒྱལ་བ་ཡབ་ཡུམ་བདུན་གྱི་ནམ་མཁར་སྤྱན་དྲངས་པ་ལ་མཆོད་དེ། སློབ་

མ་དབང་བསྐུར་བའི་དོན་དུ། རྡོ་རྗེ་ཅན་གྱིས་སངས་རྒྱས་ལ།། འགྲོ་བ་བསྐྱབ་པའི་ཆེད་དུ་

དབང༌༑༑ ཡོན་ཏན་འབྱུང་གནས་ཇི་ལྟར་སྩལ།། དེ་ལྟར་འདི་ལ་སྩལ་དུ་གསོལ།། ཞེས་པས་

དེ་རྣམས་དང༌། བསྒྲུབས་པའི་དཀྱིལ་འཁོར་པ་ལ་གསོལ་བ་བཏབ་པས། ནམ་མཁའི་རྒྱལ་

བ་ཡབ་ཡུམ་རྣམས་སྙོམས་པར་ཞུགས་པ་འདོད་ཆགས་ཆེན་པོའ་ིམེས་ཞུ་བར་གྱུར་ནས་

སྤྱི་བོ་ནས་ཞུགས། རྡོ་རྗེའི་ལམ་ནས་བྱུང་བའི་བྱང་ཆུབ་ཀྱི་སེམས་ཀྱིས་སློབ་མ་མི་བསྐྱོད་

པར་བྱས་པ་ལ་དབང་བསྐུར་ཏེ། ཡུམ་གྱི་པདྨ་ནས་ཕྱུང་ནས་རང་གནས་སུ་དགོད་དོ།། དེ་

ནས་གསུམ་ག་ལ་ཐུན་མོང་དུ་ལས་བུམ་མ་གཏོགས་པའི་བུམ་ཆུ་རྣམས་ལས་ཐམས་ཅད་

པ་ཟློས་ཤིང་བསྡུས་ལ་བསངས་སྦྱངས་ཏེ། ཧཱུཾ་དང་རྡོ་རྗེ་ལས་མི་བསྐྱོད་པ་ཡུམ་དང་བཅས་

པར་བསྐྱེད་དེ། རང་གི་ཐུགས་ཀའི་ས་བོན་གྱི་འོད་ཟེར་གྱིས་ཡེ་ཤེས་པ་དགུག་ལ་གཞུག ། 

དབང་བསྐུར་མཆོད་དེ་ཞུ་བ་ལས་བྱུང་བའི་ཆུར་བསྒོམ། འདིར། དམར་པོའ་ིདཀྱིལ་ཆོག་ལས། 

ལས་ཐམས་ཅད་པ་བཟླས་པའི་བུམ་པ་ནས། རང་རྡོ་རྗེ་དང་བཅས་པའི་ཁུ་ཚུར་གྱིས་ཆུ་བླངས་ལ་ཞེས་ལས་བུམ་གྱི་

ཆུས་དབང་བསྐུར་བ་འདྲ་གཅིག་བཤད་ཀྱང་ནག་པོའ་ིདཀྱིལ་ཆོག་ལས། ལས་ཐམས་ཅད་པ་བཟླས་པའི་བུམ་པའི་ཆུ་

བསྡུས་ལ་ཞེས་བསྒྱུར་བ་ལྟར་ལེགས་སོ།། འདིར་སྔ་མ་རྣམས། བུམ་པ་དང་ཅོད་པན་རྣམས་དང་རྡོར་དྲིལ་རྣམས་མི་

བསྐྱོད་པ་སོགས་སུ་བསྐྱེད་ནས། གཙོ་བོའ་ིཞལ་ནས་ཞུགས་ཏེ། ཡུམ་གྱི་པདྨར་བྱུང་བ་རྣམས་གཙོ་བོའ་ིཡུམ་སོགས་

སུ་བསྐྱེད་པ་ནི། དབང་རྫས་ལ་ནང་ཆོག་གིས་བསྐྱེད་ནས་ནང་དབང་བསྐུར་བ་གང་ནས་ཀྱང་མ་བཤད་ལ། དོན་

ལའང་མི་ཐོབ་ཅིང༌། ཁྱད་པར་དུ། བུམ་པ་ཆུ་དབང་གི་དབང་རྫས་སུ་བྱེད་པ་ནི་ནོར་བར་ཤེས་པར་བྱའོ།། རང་གི་

ཐུགས་ཀའི་ས་བོན་གྱི་འོད་ཟེར་གྱིས་རྒྱལ་བ་འཁོར་བཅས་ཐམས་ཅད་སློབ་མ་ལ་དབང་

བསྐུར་བའི་ཕྱིར་དུ་བསྐུལ་ཏེ། སྤྱན་དྲངས་པ་རྣམས་བྱོན་ཏེ་ནམ་མཁའ་ལ་བཞུགས་པར་

བསམ༑ དེ་ནས་རྡུལ་ཚོན་གྱི་དཀྱིལ་འཁོར་གྱི་ལྷ་རྣམས་ཀྱིས་དབང་བསྐུར་བའི་དགོངས་

པ་མཛད། སྤྱན་མ་ལ་སོགས་པའི་རིག་མ་དང་བཅས་པ་ནམ་མཁར་བཞུགས་པ་རྣམས་

ཀྱིས་གདུགས་དང་རྒྱལ་མཚན་ལ་སོགས་པ་རྣམས་སློབ་མའི་སྟེང་ཕྱོགས་སུ་འཛིན། གླུ་

གར་མཛད་ཅིང་རོལ་མོ་བརྡུང༌། མེ་ཏོག་དང་གུར་ཀུམ་ལ་སོགས་པའི་ཆར་འབེབས། 

ཕྱག་གིས་ཅུང་ཟད་ཡོ་བར་བཟུང་བའི་བུམ་པ་དཀར་པོ་བྱང་ཆུབ་ཀྱི་སེམས་ཀྱི་བདུད་

རྩིས་གང་བ་རྣམས་ཀྱིས་དབང་བསྐུར། གཟུགས་རྡོ་རྗེ་མ་ལ་སོགས་པ་རྣམས་ཀྱིས་བཀྲ་

ཤིས་ཀྱི་གླུ་དབྱངས་ཀྱིས་ཤིས་པ་བརྗོད། ཁྲོ་བོ་རྣམས་ཕྱོགས་མཚམས་སུ་འཁོད་ནས་

བགེགས་བསྐྲད་པར་བསམས་ལ། རང་དང་སློབ་མས་བུམ་པ་བཏེག་ལ། བཀྲ་ཤིས་གང་

ཞིག་སེམས་ཅན་ཀུན་གྱི་སྙིང་ལ་གནས།། ཀུན་གྱི་བདག་ཉིད་དམ་པའི་རིགས་རྣམས་ཀྱི་

ནི་རྗེ།། མ་ལུས་སེམས་ཅན་སྐྱེད་བྱེད་བདེ་བ་ཆེན་པོ་སྟེ།། བཀྲ་ཤིས་དེས་ནི་དེ་རིང་ཁྱོད་

ལ་དབང་རབ་བསྐུར།། ཞེས་སློབ་མ་ལ་ཤིས་བརྗོད་གླུར་བླང་ངོ༌།། འདིར་བུམ་པ་དངོས་སུ་

བཏེག་ནས་མེ་ཏོག་འཐོར་བའི་ཤིས་བརྗོད་བྱེད་པ་ནི། དབང་ལྷ་སྤྱན་དྲངས་པ་རྣམས་ཀྱིས་སློབ་མ་དབང་བསྐུར་བ་ན། 

འདི་ལྟར་མཛོད་ཅེས་གོ་བར་བྱེད་པའི་ཕྱིར་ཡིན་ནོ།། འདི་སློབ་མ་ལ་བྱེད་པ་ཡིན་གྱི་བུམ་པ་ལ་ཤིས་

བརྗོད་བྱེད་པ་གཏན་མིན་ནོ།། རྡོ་རྗེ་དང་བཅས་པའི་བུམ་པའི་ཁ་རྒྱན་ལག་པ་གཡས་པའི་

རྡོ་རྗེ་ཁུ་ཚུར་གྱིས་བཟུང་ལ་དེས་ཆུ་བླངས་ཏེ། རྡོ་རྗེའི་རྩེ་མོས་སྤྱི་བོར་བླུག་ཅིང༌། དབང་

བསྐུར་རྡོ་རྗེ་ཆེན་པོ་སྟེ།། ཁམས་གསུམ་པ་ཡིས་ཕྱག་བྱས་པ།། སངས་རྒྱས་ཀུན་གྱིས་

གསང་གསུམ་པའི།། གནས་ལས་བྱུང་བ་སྦྱིན་པར་བྱ།། ཨོཾ་ཨཱཿབཛྲ་ཨུ་ད་ཀ་ཨ་བྷི་ཥིཉྩ་ཧཱུཾ་

སུ་ར་ཏ་སྟྭཾ་ཨ་ཧཾ། ཞེས་བརྗོད་ཅིང་དབང་བསྐུར་རོ།། དེ་ལྟར་བདུད་རྩིའི་ཆུས་དབང་བསྐུར་

བས་ལུས་ཐམས་ཅད་གང་ནས་བདེ་བ་ཆེན་པོ་མྱོང༌། དྲི་མ་ཐམས་ཅད་དག །ཆུའི་ལྷག་མ་

སྤྱི་གཙུག་ཏུ་འཁྱིལ་བ་ལས་མི་བསྐྱོད་པས་དབུ་བརྒྱན་པར་བསམས་ལ། རང་གི་ཐུགས་

ཀའི་ས་བོན་གྱི་འོད་ཟེར་གྱིས་དབང་གི་ལྷ་རྣམས་བཀུག་ནས། ཛཿཧཱུཾ་བཾ་ཧོཿ སློབ་མའི་བ་

སྤུའི་སྒོ་ནས་བསྟིམས་པ་ལ་མཆོད་པས་མཆོད་དོ།། དེ་ལྟར་མི་བསྐྱོད་པ་ཆུའི་དབང་ཐོབ། 

ཞེ་སྡང་གི་དྲི་མ་སྦྱངས། རྣམ་ཤེས་ཀྱི་ཕུང་པོ་གནས་བསྒྱུར། ཆོས་ཀྱི་དབྱིངས་ཀྱི་ཡེ་ཤེས་

མངོན་དུ་བྱས། མི་བསྐྱོད་པ་དང་དེའི་རིགས་ཀྱི་དངོས་གྲུབ་བསྒྲུབ་པ་ལ་དབང་བར་བྱས་

སོ༑༑ ཞེས་གོ་བ་བསྐྱེད་ལ་དག་པ་སྦྱིན་ནོ།། 

གཉིས་པ་(ཅོད་པན་གྱི་དབང༌)ནི། དེ་ནས་སློབ་མ་བུམ་ཆུས་བསང་བ་ནས་པདྨ་ནས་ཕྱུང་

ནས་རང་གནས་སུ་བཞག་པའི་བར་དང༌། དེ་ནས་མིང་དབང་མ་གཏོགས་པ་ལ་དབང་

རྫས་རྣམས་སོ་སོའ་ིལྷར་བསྐྱེད། རང་གི་ཐུགས་ཀའི་ས་བོན་གྱི་འོད་ཟེར་གྱིས་བཀུག་

པའི་ཡེ་ཤེས་པ་གཞུག་པ་ནས་ཞུ་བའི་བར་དང༌། ཐུགས་ཀའི་ས་བོན་གྱི་འོད་ཟེར་གྱིས་

དབང་ལྷ་སྤྱན་དྲངས་པ་ནས་སྤྲོ་བ་བསྐྱེད་པའི་བར་རྣམས་ཅོད་པན་གྱི་དབང་ལ་སོགས་

པ་ལའང་སྔར་བཞིན་བྱའོ།། གསེར་དང་རས་ལ་སོགས་པ་ལས་བྱས་པའི་དབུ་རྒྱན་སློབ་

མའི་རིགས་བདག་དབུས་ན་ཡོད་པ་བསངས་སྦྱངས་ཏེ། ཏྲཾ་དང་རིན་པོ་ཆེ་ལས་རིན་འབྱུང་

ཡུམ་དང་བཅས་པར་བསྐྱེད་པ་སོགས་བྱས་ནས། ཨོཾ་བཛྲ་རཏྣ་ཀུ་ལ་མུ་ཀུ་ཊ་ཨ་བྷི་ཥིཉྩ་

མི༑ ཞེས་པས་དབུ་རྒྱན་མགོ་ལ་བསྐོན་དར་དཔྱངས་བཅིངས་ལ། དེ་བཞིན་གཤེགས་པ་

ཐམས་ཅད་ཀྱི་རིགས་ཀྱི་བདག་པོའ་ིཅོད་པན་ལ་བཞུགས་པར་བསམས་ལ། དབང་བསྐུར་

རྡོ་རྗེ་ཞེས་པའི་ཚིགས་བཅད་དང༌། ཨོཾ་ཨཱཿསརྦ་ཏ་ཐཱ་ག་ཏ་ཨ་བྷི་ཥེ་ཀ་ཏ་ས་མ་ཡ་ཤྲི་ཡེ་

ཧཱུཾ་སྭཱཧཱ། ཞེས་བརྗོད་ལ་བརྟན་བྱེད་ཀྱི་ཆུས་དབང་བསྐུར་བས་དྲི་མ་སྦྱངས། རིན་འབྱུང་

གིས་དབུ་བརྒྱན་པ་ལ་མཆོད་དེ་དབང་ལྷ་བསྟིམ་པ་སྔར་བཞིན་བྱ། ལྷག་མ་རྣམས་ལའང་

བརྟན་བྱེད་ཀྱི་ཆུ་དབང་བསྐུར་བ་མན་ཆད་འདྲ་སྟེ་རིགས་བདག་ནི་རིགས་སོ་སོའ་ིའོ།། དེ་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།536

དག་གིས་རིན་འབྱུང་ཅོད་པན་གྱི་དབང་ཐོབ། ང་རྒྱལ་དང་སེར་སྣ་སྦྱངས། ཚོར་བའི་ཕུང་

པོ་གནས་བསྒྱུར། མཉམ་པ་ཉིད་ཀྱི་ཡེ་ཤེས་མངོན་དུ་བྱས། རིན་ཆེན་འབྱུང་ལྡན་དང་དེའི་

རིགས་ཀྱི་དངོས་གྲུབ་སྒྲུབ་པ་ལ་དབང་བར་བྱས་སོ།། ཞེས་གོ་བ་བསྐྱེད་ལ་དག་པ་སྦྱིན་

ནོ༑༑ 

གསུམ་པ་(རྡོ་རྗེའི་དབང༌)ནི། དེ་ནས་སློབ་མ་དང་རྡོ་རྗེ་ཧྲཱིཿདང་པདྨ་ལས་འོད་དཔག་

མེད་ཡུམ་དང་བཅས་པར་བསྐྱེད་པ་སོགས་བྱས་ལ། སངས་རྒྱས་ཀུན་གྱི་རྡོ་རྗེ་ཡི།། 

དབང་གིས་དེ་རིང་ཁྱོད་དབང་བསྐུར།། འདི་དེ་སངས་རྒྱས་ཐམས་ཅད་ཉིད།། རྡོ་རྗེ་རབ་

ཏུ་གྲུབ་ཕྱིར་གཟུང༌།། ཞེས་བརྗོད་ལ་སློབ་མའི་སྙིང་ག་མགྲིན་པ་སྤྱི་བོར་རེག་ལ། ལག་པ་

གཡས་སུ་གཏད་དེས་ཀྱང་ལྷའི་ང་རྒྱལ་བརྟན་པས་བསྙེམས་པའི་ཚུལ་གྱིས་བཟུང་ལ་རྡོ་

རྗེ་གསོར། དེ་དག་གིས་འོད་དཔག་མེད་རྡོ་རྗེའི་དབང་ཐོབ། འདོད་ཆགས་ཀྱི་དྲི་མ་སྦྱངས། 

འདུ་ཤེས་ཀྱི་ཕུང་པོ་གནས་བསྒྱུར། སོ་སོར་རྟོག་པའི་ཡེ་ཤེས་མངོན་དུ་བྱས། འོད་དཔག་

མེད་དང་དེའི་རིགས་ཀྱི་དངོས་གྲུབ་སྒྲུབ་པ་ལ་དབང་བར་བྱས་སོ།། ཞེས་པས་དག་པ་

སྦྱིན་ནོ།། 

བཞི་པ་(དྲིལ་བུའི་དབང༌)ནི། དེ་ནས་དྲིལ་བུ་དང་སློབ་མ་གཉིས་ཁཾ་དང་རལ་གྲི་ལས་དོན་

གྲུབ་ཡུམ་དང་བཅས་པར་བསྐྱེད་པ་སོགས་བྱས་ལ། སློབ་མའི་ལག་པ་གཡོན་དུ་དྲིལ་བུ་

སྦྱིན་ལ། རྡོར་དྲིལ་གཉིས་དང་ལྡན་པའི་ལག་པ་གཉིས་འཁྱུད་པའི་ཚུལ་བྱེད་དུ་བཅུག་ལ། 

ཨོཾ་བཛྲ་ཨ་དྷི་པ་ཏི་སྟྭཾ་ཨ་བྷི་ཥིཉྩ་མི་ཏིཥྛ་བཛྲ་ས་མ་ཡ་སྟྭཾ། ཞེས་བརྗོད་པར་བྱའོ།། དྲིལ་

བུའི་དབང་བསྐུར་བ་ཉིད་ལ་བདག་པོའ་ིདབང་བསྐུར་བ་ཞེས་ཀྱང་གསུངས་པས། བཛྲ་ཨ་

དྷི་པ་ཏི་སྟྭཾ་ཞེས་སོགས་ཀྱིས་དབང་བསྐུར་བ་རིགས་སོ།། དེ་དག་གིས་དོན་གྲུབ་དྲིལ་བུའི་

དབང་ཐོབ། ཕྲག་དོག་གི་དྲི་མ་སྦྱངས། འདུ་བྱེད་ཀྱི་ཕུང་པོ་གནས་བསྒྱུར། བྱ་བ་བསྒྲུབ་

པའི་ཡེ་ཤེས་མངོན་དུ་བྱས། དོན་གྲུབ་དང་དེའི་རིགས་ཀྱི་དངོས་གྲུབ་སྒྲུབ་པ་ལ་དབང་



འཇིགས་བྱེད་དབང་ཆོག་རིན་ཆེན་ཕྲེང་བ།  537

བར་བྱས་སོ།། ཞེས་པས་དག་པ་སྦྱིན་ནོ།། 

ལྔ་པ་(མིང་གི་དབང་)ནི། དེ་ནས་སློབ་མ་ཨོཾ་དང་འཁོར་ལོ་ལས་རྣམ་སྣང་ཡུམ་དང་

བཅས་པར་བསྐྱེད་པ་སོགས་བྱས་ལ། སློབ་མའི་མགོར་རྡོར་དྲིལ་མཉམ་པོར་བཟུང་ཞིང༌། 

ཨོཾ་བཛྲ་སཏྭ་སྟྭཾ་ཨ་བྷི་ཥིཉྩ་མི་བཛྲ་ནཱ་མ་ཨ་བྷི་ཥེ་ཀ་ཏ། ཞེས་བརྗོད་ཅིང༌། ཀྱཻ་ཞེས་བོས་ཏེ་

དཔལ་ཆེ་གེ་མོ་རྡོ་རྗེ་ཞེས་བྱ་བའི་དེ་བཞིན་གཤེགས་པ་ཞེས་བརྗོད་ལ་མེ་ཏོག་ཕོག་པའི་

ལྷའི་རིགས་ལ་བཏགས་ཏེ་མིང་གདགས་སོ།། དེ་དག་གིས་རྣམ་སྣང་མིང་གི་དབང་ཐོབ། 

གཏི་མུག་གི་དྲི་མ་སྦྱངས། གཟུགས་ཀྱི་ཕུང་པོ་གནས་བསྒྱུར། མེ་ལོང་ལྟ་བུའི་ཡེ་ཤེས་

མངོན་དུ་བྱས། རྣམ་སྣང་དང་དེའི་རིགས་ཀྱི་དངོས་གྲུབ་སྒྲུབ་པ་ལ་དབང་བར་བྱས་སོ།། 

ཞེས་གོ་བ་བསྐྱེད་ལ་དག་པ་སྦྱིན་ནོ།། ཆུ་དབང་སོགས་ཀྱི་སྐབས་སུ་ཕྱི་ནང་གི་དབང་བསྐུར་བ་ལ་སློབ་

མ་ལྷར་བསྐྱེད་པ་ནི་དཀྱིལ་ཆོག་རྡོ་རྗེ་ཕྲེང་བ་དང༌། དོན་ཡོད་ཞབས་ཀྱི་དཀྱིལ་ཆོག་ལས། རིགས་ལྔ་སྤྱི་འགྲོ་ལྟར་

གསུངས་པས། གཏི་མུག་གཤིན་རྗེ་གཤེད་ལ་སོགས་པའི་རིགས་ལྔ་བྱེ་བྲག་པ་དགོས་པའི་ངེས་པ་མེད་དོ།། འོན་

ཀྱང་སྔ་མ་ཁ་ཅིག་གིས་འཇིགས་བྱེད་ལ་ལྷར་བསྐྱེད་ཚུལ་སྤྱི་དང་བྱེ་བྲག་པ་གཉིས་བཤད་པ་ལ་མོས་ནའང༌། སྔར་ཆུ་

དབང་གི་སྐབས་སུ་བཤད་པ་ལ་བརྟེན་ནས་ཤེས་པར་ནུས་སོ།། དབང་བསྐུར་བ་འདི་དག་གིས་བྱ་བ་དང་

སྤྱོད་པའི་རྒྱུད་བཤད་པ་དང་སྔགས་སྒྲུབ་པ་ལ་དབང་བར་འགྱུར་རོ།། དབང་ལྔ་པོ་འདི་ཉིད་

ནི་རིག་མ་ལྷ་མོ་རྣམས་ཀྱིས་དབང་བསྐུར། མ་རིག་པ་ཉོན་མོངས་པ་ལྔ་སྤོང་། རིག་པ་ཡེ་

ཤེས་ལྔ་ཐོབ་པར་བྱེད་པའི་ཕྱིར། རྒྱུད་གཞན་དུ་རིག་པའི་དབང་ཞེས་གསུངས་ལ། དགྲ་

ནག་ལ་སོགས་པ་ལས་ལྔ་ཁ་ལ་ཅོད་པན་གྱི་དབང་ཞེས་ཀྱང་གསུངས་ཏེ། དབང་ལྔ་པོ་

ཐམས་ཅད་དུ་ཙརྩི་ཀ་ལ་སོགས་པ་རྣམས་ཀྱིས་སློབ་མའི་ཅོད་པན་ལས་ཏེ། སྤྱི་བོར་ཆུའི་

དབང་བསྐུར་བ་ལ་དབང་དུ་བྱས་པའི་ཕྱིར་རོ།། 

གཉིས་པ་ཐུན་མོང་མ་ཡིན་པ་རྡོ་རྗེ་སློབ་དཔོན་གྱི་དབང་ལ་གཉིས། སློབ་དཔོན་གྱི་

དབང་དངོས་བསྐུར་བ། སློབ་དཔོན་གྱི་དབང་དངོས་ཀྱི་མཐའ་རྟེན་ནོ།། དང་པོ་(སློབ་དཔོན་གྱི་



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།538

དབང་དངོས་བསྐུར་བ་)ནི། ཅོད་པན་གྱི་དབང་བསྐུར་ཞིང་སློབ་དཔོན་གྱི་སྡོམ་པ་གཟུང་བའི་སློབ་

མས༑ སློབ་དཔོན་གྱི་དབང་གི་དོན་དུ་མཎྜལ་ཕུལ་ཏེ། གང་གི་བདག་ནི་ཁྱོད་དྲིན་ལས།། 

རང་དང་གཞན་དོན་ནུས་འགྱུར་བ།། རྡོ་རྗེ་སློབ་དཔོན་གྱི་ནི་དབང༌།།1 སྙིང་བརྩེའི་གཏེར་

ཀྱེ་བདག་ལ་སྩོལ།། ཞེས་ལན་གསུམ་གསོལ་བ་གདབ། དེ་ནས་སློབ་མ་དཀྱིལ་འཁོར་གྱི་

ཤར་དུ་རྡུལ་ཚོན་དཀར་པོས་པདྨ་འདབ་བརྒྱད་བྲིས་པའི་སྟེང་དུ་ཤིང་སྟན་ལ་དངོས་སུ་

བཞག་པའམ་བཞག་པར་2མོས་ནས། སློབ་མ་ལས་བུམ་གྱི་ཆུས་བསངས། ཁ་ནས་བཅུག་

པ་ཡུམ་གྱི་པདྨར་འཐོན་པ། སྟོང་པར་སྦྱངས་ཏེ་ཧཱུཾ་དང་རྡོ་རྗེ་ལས་རྡོ་རྗེ་འཆང་དཀར་པོ་རྡོ་

རྗེ་དབྱིངས་ཀྱི་དབང་ཕྱུག་མ་ལ་འཁྱུད་པར་བསྐྱེད། ཡེ་ཤེས་པ་དང་དབྱེར་མེད་དུ་བསྲེས་

ལ་སྔར་ལྟར་ནང་དབང་བསྐུར། པདྨ་ནས་ཕྱུང་སྟེ་སེང་གེའི་ཁྲིའི་སྟེང་དུ་སྣ་ཚོགས་པདྨ་དང་

ཟླ་བའི་གདན་ལ་འགོད་དོ།།3 སློབ་དཔོན་གྱི་དབང་ལ་ནང་དབང་བསྐུར་བ་རྭ་ལོ་ཙྪ་པའི་4 

ལུགས་འདི་ནང་དབང་བསྐུར་བའི་བཤད་པའི་སྲོལ་གསལ་བར་མཛད་པ། མཁས་པ་ཨ་

བྷྱཱ་ཀ་ར་དང་ཤིན་ཏུ་མཐུན་ཞིང་ལེགས་པ་ཡིན་པས་མ་ཆད་པར་བྱའོ།། རྡོ་རྗེའི་དམ་ཚིག་

སྦྱིན་པ་ནི། རྡོ་རྗེ་བསངས་སྦྱངས་ནས། ཧཱུཾ་ལས་བྱུང་བའི་རྡོ་རྗེར་བསྐྱེད་ལ། འདིར། རྡོ་རྗེའི་དམ་

ཚིག་སྦྱིན་པ་ལ་རལ་གྲི་ཞེས་གསུངས་པ་ནི། ལྷན་ཅིག་སྐྱེས་པའི་སྣང་བ་ལས། རལ་གྲི་ཆེན་པོ་ཁམས་གསུམ་པའི་

ཞེས་བྱ་བ་ལ། ཁམས་གསུམ་དུ་འབྱུང་བའི་འདོད་ཆགས་ལ་སོགས་པ་དེ། གཅོད་པར་ཆོས་མཐུན་པར་རལ་གྲི་སྟེ་རྡོ་

རྗེ་ཞེས་བྱའོ།། ཞེས་གསུངས་པ་ལྟར་ཤེས་པར་བྱའོ།། ཁམས་གསུམ་པ་ཡི་རལ་གྲི་ཆེ།། སངས་རྒྱས་

ཀུན་གྱིས་ཕྱག་བྱས་པ།། ལས་ཀྱི་རལ་གྲི་མཆོག་ལྟ་བུ།། བདུད་ལས་རྒྱལ་བར་བྱ་ཕྱིར་

གཟུང༌༑༑ ཞེས་བརྗོད་ཅིང༌། སྟོང་པ་ཉིད་དང་དབྱེར་མི་ཕྱེད་པའི་ཡེ་ཤེས་རྒྱལ་བའི་ཐུགས་

༡ གྱི་མི་དབང་།  དབུས་དཔར།

༢ བཞག་བར་  གཙང་དཔར།

༣ དགོད་དོ།།  དབུས་དཔར། གཙང་དཔར།

༤ རྭ་ལོ་ཙཱ་བའི་  དབུས་དཔར། གཙང་དཔར།

ཀྱི་ངོ་བོ་ནི་གསང་བའི་རྡོ་རྗེ་ཡིན་ལ། དེ་དྲན་པའི་དོན་དུ་རྡོ་རྗེ་འཛིན་པར་བྱེད་པའི་དེ་ཁོ་ན་

ཉིད་ཀྱིས་རྡོ་རྗེ་འཛིན་དུ་གཞུག །དེས་ཀྱང་དེ་ལྟར་དྲན་པར་བྱས་ལ་རྡོ་རྗེ་སེམས་དཔའི་ང་

རྒྱལ་གྱིས་རྡོ་རྗེ་གསོར་ནས་ཐུགས་ཀར་གཟུང་ངོ།། དྲིལ་བུའི་དམ་ཚིག་སྦྱིན་པ་ནི། དྲིལ་

བུ་བསངས་སྦྱངས་ནས། ཨ་ལས་སྐྱེས་པའི་དྲིལ་བུར་བསྐྱེད་ལ། ཤེས་རབ་ཐབས་ཀྱི་རང་

བཞིན་ཉིད།། རྡོ་རྗེ་དྲིལ་བུ་རབ་གྲུབ་ཕྱིར།། བུ་ཡིས་ཡང་དག་གུས་པས་གཟུང༌།། ཁྱོད་

ཀྱིས་སློབ་མ་བསྡུ་བར་གྱིས།། ཞེས་བརྗོད་ཅིང་། ཆོས་ཐམས་ཅད་རང་བཞིན་མེད་པའི་སྒྲ་

དྲིལ་བུས་སྒྲོགས་པར་སེམས་པའི་དེ་ཁོ་ན་ཉིད་ཀྱིས་དྲིལ་བུ་འཛིན་དུ་གཞུག །དེས་ཀྱང་དེ་

ལྟར་དྲན་པར་བྱས་ལ། སྲིད་པ་ངོ་བོ་ཉིད་ཀྱིས་དག །ངོ་བོ་ཉིད་ཀྱིས་སྲིད་བྲལ་བྱས།། རང་

བཞིན་དག་པའི་སེམས་ལྡན་པའི།། སྲིད་པ་དམ་པ་བྱེད་པར་འགྱུར།། ཞེས་བརྗོད་དེ་དཀྲོལ་

ལོ༑༑ དེ་ནས་ཕྱག་རྒྱའི་དམ་ཚིག་སྦྱིན་པ་ནི། ཡིད་ཀྱི་ལུས་ནི་བརྟན་པ་ཉིད།། ཕྱག་རྒྱའི་

དམ་ཚིག་རབ་ཏུ་བརྗོད།། གང་གིས་ལུས་ནི་ཐམས་ཅད་བརྟན།། དེས་ན་ཕྱག་རྒྱ་རབ་ཏུ་

བསྒྲགས།། ཞེས་བྱ་བས་ཡེ་ཤེས་ཀྱི་ཕྱག་རྒྱ་འདུ་བྱས་ནས་འདོད་ཡོན་ལ་ལོངས་སྤྱོད་པའི་

ཚུལ་གྱིས་དངོས་གྲུབ་ཐམས་ཅད་བསྒྲུབ་པར་བྱའོ་ཞེས་གོ་བར་བྱའོ།། དེ་ལྟར་དམ་ཚིག་

གསུམ་སྦྱིན་པ་སྔོན་དུ་འགྲོ་བ་ཅན་གྱི་དམ་ཚིག་གསུམ་གཟུང་བའི་སྒོ་ནས། སློབ་དཔོན་

གྱི་དབང་དངོས་གཞི་བསྐུར་བ་ནི། ལག་པས་རྡོར་དྲིལ་བཟུང་ནས་འཁྱུད་པའི་ཚུལ་བྱེད་

དུ་གཞུག །ཡིད་ཀྱིས་ཡེ་ཤེས་ཀྱི་ཕྱག་རྒྱ་རྡོ་རྗེ་དབྱིངས་ཀྱི་དབང་ཕྱུག་མ་ལ་འཁྱུད་པར་

བསམས་ལ། འཁྱུད་པ་ལས་བྱུང་བའི་བདེ་བ་བསྐྱེད་དེ་དེ་ཉིད་ལ་སློབ་དཔོན་གྱི་དབང་དུ་

ངོ་འཕྲོད་པ་དགོས་ཏེ། ཀྱཻ་རྡོ་རྗེ་ལས། “ཤེས་རབ་བཅུ་དྲུག་ལོན་པ་ལ།། ལག་པ་དག་གིས་

ཡང་དག་འཁྱུད།། ‘རྡོ་རྗེ་དྲིལ་བུ་མཉམ་སྦྱོར་བ།། སློབ་དཔོན་དབང་དུ་ཡང་དག་འདོད།།”1 

༡ སྡེ་བཀའ། རྒྱུད་འབུམ། ང བརྟག་གཉིས། བརྟག་པ་གཉིས་པའི་ལེའུ་གསུམ་པ། ཤོག་གྲངས་༡༧ན༤ ལས་བྱུང་བའི་ནང་ནས་ཚིག་རྐང་ཕྱི་མ་

གཉིས་ཅུང་མི་འདྲ་སྟེ། ‘རྡོ་རྗེ་དྲིལ་བུ་མཉམ་སྦྱོར་བས།། སློབ་དཔོན་དབང་དུ་རབ་ཏུ་བརྗོད།།’ ཅེས་སོ།།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།540

ཅེས་གསུངས་པའི་ཕྱིར་རོ།། དེ་ནས་རང་གི་ཐུགས་ཀའི་ས་བོན་གྱི་འོད་ཟེར་གྱིས་དབང་

ལྷ་སྤྱན་དྲངས་ལ་དམིགས་པ་སྔར་ཆུ་དབང་གི་སྐབས་སུ་བཤད་པ་བཞིན་བྱས་ཏེ། དབང་

བསྐུར་རྡོ་རྗེ་ཞེས་པའི་ཚིགས་བཅད་དང༌། ཨོཾ་ཨཱཿསརྦ་ཏ་ཐཱ་ག་ཏ་སློབ་དཔོན་གྱི་དབང་གི་སྐབས་

སུ་ནག་པོའ་ིདཀྱིལ་ཆོག་ལས། རྡོ་རྗེ་ཙརྩི་ཀ་ལ་སོགས་པས་དབང་བསྐུར་ཞིང༌། དམ་ཚིག་གསུམ་གཟུང་བར་བྱའོ་

ཞེས་འབྱུང་ལ། དམར་པོའ་ིའགྱུར་གྱི་དཔེ་ཁ་ཅིག་ལས། རྡོ་རྗེ་ཙརྩི་ཀ་ལ་སོགས་རྣམས་ཀྱིས་སྔ་མ་བཞིན་དབང་བསྐུར་

ཏེ༑ དམ་ཚིག་གསུམ་འཛིན་དུ་གཞུག་གོ། ཞེས་འབྱུང་ཞིང༌། ཆག་འགྱུར་ཁ་ཅིག་ལས་གཞན་འདྲ་བ་ལ། དམ་ཚིག་

གསུམ་འཛིན་དུ་གཞུག་ནས་སོ་ཞེས་འབྱུང་བ་གསུམ་ཡོད་ཀྱང་ཕྱི་མ་དག་སྟེ། དམ་ཚིག་གསུམ་འཛིན་དུ་བཅུག་པའི་

འོག་ཏུ་ཆུ་དབང་བསྐུར་བའི་དོན་ནོ།། སྔ་མ་བཞིན་ཞེས་པའི་དོན་ལ་ཁ་ཅིག་བཞི་བརྒྱ་ལྔ་བཅུ་པར།1 སྔ་མ་བཞིན་དུ་

རིག་དབང་བསྐུར་ཞེས་པ་དང་མཐུན་པར་སླར་ཡང༌། རིག་མའི་དབང་ལྔ་བསྐུར་བའི་དོན་དུ་འཆད་དོ།། སྤྱིར་སློབ་

དཔོན་དཔལ་འཛིན་གྱི་གཞུང་ལ་མར་མེ་མཛད་བཟང་པོའ་ིརྗེས་སུ་འབྲངས་པའི་མིང་དུ་སྣང་ཡང༌།2 དཀྱིལ་ཆོག་སྔ་མ་

བཞིན་ཞེས་པའི་དོན་དེ་ལྟར་མིན་གྱི། དཀྱིལ་ཆོག་ལས་ཐམས་ཅད་དུ་ཙརྩི་ཀ་ལ་སོགས་པ་རྣམས། ཅོད་པན་ལ་དབང་

གི་ཚུལ་དུ་བྱས་པའི་ཕྱིར་རོ་ཞེས་འབྱུང་བའི་དོན་སྔར་བཤད་པ་བཞིན་དུ། ཙརྩི་ཀ་ལ་སོགས་པས་ཆུ་དབང་བསྐུར་

ཞེས་པའི་དོན་དུ་སྣང་ངོ༌།། ཨ་བྷི་ཥེཀ་ཏ་ས་མ་ཡ་ཤྲཱི་ཡེ་3ཧཱུཾ་སྭཱཧཱ། ཞེས་བརྗོད་དེ་བུམ་ཆུས་སྔར་

བཞིན་བླུག་ལ་དབང་བསྐུར། དབང་གི་ཆུས་ལུས་ཐམས་ཅད་གང་ནས་བདེ་བ་ཆེན་པོ་

མྱོང༌༑ དྲི་མ་ཐམས་ཅད་དག་ཆུའི་ལྷག་མ་སྤྱི་གཙུག་ཏུ་འཁྱིལ་བ་ལས་གྲུབ་པའི་མི་བསྐྱོད་

པས་དབུ་བརྒྱན་པར་བསམ་མོ།། རང་གི་ཐུགས་ཀའི་ས་བོན་གྱི་འོད་ཟེར་གྱིས་དབང་གི་

ལྷ་རྣམས་སྤྱན་དྲངས་ཏེ། སློབ་མ་རྣམས་ཀྱི་ལུས་ཀྱི་བ་སྤུའི་སྒོ་ནས་ཐིམ་པར་བསམ་ཞིང༌། 

ཨོཾ་སུ་པྲ་ཏིཥྛ་བཛྲེ་སྭཱཧཱ། ཞེས་བརྗོད་ནས་སློབ་མ་ལ་མེ་ཏོག་གཏོར་ཏེ་མཆོད་དོ།། 

༡ ལྔ་བཅུ་བར།  གཙང་དཔར།

༢ མང་དུ་སྣང་ཡང་།  དབུས་དཔར།

མང་དུ་སྣང་པར།  གཙང་དཔར།

༣ ཤྲི་ཡེ་  སྐུ་འབུམ་དཔར་མ། གཙང་དཔར།

གཉིས་པ་(སློབ་དཔོན་གྱི་དབང་དངོས་ཀྱི་མཐའ་རྟེན་)ལ་དྲུག །དེ་ཁོ་ན་ཉིད་དང་ལས་ཀྱི་རིམ་པ་

བཤད་པ། སྔགས་གཏད་པ་དང་མིག་སྨན་བསྐུ་བ། མེ་ལོང་དང་མདའ་འཕང་བ། སྤྱི་དང་

བྱེ་བྲག་གི་རྗེས་སུ་གནང་བ། རྡོ་རྗེའི་བརྟུལ་ཞུགས་དང་ལུང་བསྟན་པ། གསང་བ་བཤད་

པ་དང་དབུགས་དབྱུང་བའོ།། དང་པོ་(དེ་ཁོ་ན་ཉིད་དང་ལས་ཀྱི་རིམ་པ་བཤད་པ་)ལ་གཉིས་ལས། 

དེ་ཁོ་ན་ཉིད་ཀྱི་རྣམ་པར་དག་པ་བཤད་པ་ནི། རྟེན་དང་བརྟེན་པ་གཉིས་མ་དག་

པའི་སྣོད་བཅུད་ལྟར་དོན་གཞན་པ་ཉིད་དུ་འཛིན་པ་བཟློག་པའི་ཕྱིར་གཞལ་ཡས་ཁང་གི་

རྣམ་དག་བཤད་ལ། ལྷ་རྣམས་ཀྱང་རྒྱུད་ཐ་དད་པར་འཛིན་པ་བཟློག་པའི་ཕྱིར་དུ་ལྷའི་རྣམ་

དག་བསྟན་ཏོ།།1 དེ་ལྟར་ན་གཙོ་བོ་གཅིག་གི་ཡེ་ཤེས་ཀྱི་གཟུང་ཆ་རྟེན་དང་བརྟེན་པའི་

དཀྱིལ་འཁོར་གྱི་རྣམ་པ་སྣ་ཚོགས་པར་སྣང་བ་ཡིན་གྱི། དེ་ལས་གུད་ན་མེད་པས་ཐམས་

ཅད་ཀྱང་ཡེ་ཤེས་ཀྱི་བདག་ཉིད་དོ།། དེ་ལ་དཀྱིལ་འཁོར་གྱི་དེ་ཁོ་ན་ཉིད་ནི་སངས་རྒྱས་

དང་སངས་རྒྱས་མ་ཡིན་པ་གཉིས་དེ་ཁོ་ན་ཉིད་དུ་མི་མཉམ་པ་མེད་པས་གྲུ་བཞི་པའོ།། 

དྲན་པ་ཉེ་བར་བཞག་པ་བཞི་དག་པ་ནི་ཤར་གྱི་སྒོ་དང༌། ཡང་དག་སྤོང་བཞི་དག་པ་ནི་

ལྷོའ་ིདང༌། རྫུ་འཕྲུལ་རྐང་བཞི་དག་པ་ནི་ནུབ་ཀྱི་དང༌། དད་པ་ལ་སོགས་པའི་དབང་པོ་ལྔ་

དག་པ་ནི་བྱང་གི་སྒོ་བཞིའོ།། ཞེས་པ་ནི་དཀྱིལ་འཁོར་གསུམ་གའི་ཐུན་མོང་ངོ་།། དམར་

ནག་གཉིས་ལ་ནི་རྣམ་ཐར་བརྒྱད་དག་པ་ནང་གི་སྣ་ཚོགས་རྡོ་རྗེའི་ཟུར་བཞི་དང་ལོགས་

བཞིའོ༑༑2 རྡོ་རྗེ་ཐེག་པའི་ཆོས་ཀྱི་འཁོར་ལོ་རྟག་ཏུ་བསྐོར་བའི་ཕྱིར་ནང་གི་རྡོ་རྗེའི་ཕྲེང་

བའོ༑༑ རིགས་ཀྱི་དབྱེ་བས་འཇིག་ཚོགས་ལ་ལྟ་བའི་རིའི་རྩེ་མོ་མཐོན་པོ་ཉི་ཤ ་འབྱེད་པ་ནི་

སྣ་ཚོགས་རྡོ་རྗེའི་རྭ་ཉི་ཤ འོ།། ཞེས་པ་ལ་སོགས་པ་བརྗོད་དེ་རྒྱས་པ་བྱེད་འདོད་ན་དཀྱིལ་

ཆོག་ལས་ཤེས་པར་བྱའོ།། ལྷའི་དེ་ཁོ་ན་ཉིད་ནི་རྣམ་པར་ཤེས་པ་ལ་སོགས་པའི་ཕུང་པོ་

༡ བསྟན་ནོ།།  དབུས་དཔར། གཙང་དཔར།

༢ ལེག་བཞིའོ།།  དབུས་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།542

ལྔ་དང་ཆོས་ཀྱི་དབྱིངས་ཀྱི་ཡེ་ཤེས་ལ་སོགས་པའི་ཡེ་ཤེས་ལྔ་རྣམ་པར་དག་པ་ནི་ཞེ་སྡང་

གཤིན་རྗེ་གཤེད་ལ་སོགས་པ་རིགས་ལྔའོ།། ཕུང་པོའ་ིབདུད་ཀྱི་མི་མཐུན་པའི་ཕྱོགས་

དང་དད་པའི་སྟོབས་དག་པ་ནི་ཐོ་བ་གཤིན་རྗེ་གཤེད་དང༌། ཉོན་མོངས་པའི་བདུད་ཀྱི་

མི་མཐུན་པའི་ཕྱོགས་དང་བརྩོན་འགྲུས་ཀྱི་སྟོབས་དག་པ་ནི་དབྱུག་པ་གཤིན་རྗེ་གཤེད་

དང༌༑ འཆི་བདག་གི་བདུད་ཀྱི་མི་མཐུན་པའི་ཕྱོགས་དང་དྲན་པའི་སྟོབས་དག་པ་ནི་པདྨ་

གཤིན་རྗེ་གཤེད་དང༌། རྣམ་གཡེང་ལྷའི་བུའི་བདུད་ཀྱི་མི་མཐུན་པའི་ཕྱོགས་དང༌ཏིང་ངེ་

འཛིན་གྱི་སྟོབས་དག་པ་ནི་རལ་གྲི་གཤིན་རྗེ་གཤེད་དོ།། སའི་ཁམས་དང་བྱམས་པ་ཆེན་

པོའ་ིརང་བཞིན་ཙརྩི་ཀ་དང༌། ཆུའི་ཁམས་དང་སྙིང་རྗེ་ཆེན་པོའ་ིརང་བཞིན་ཕག་མོ་དང༌། 

མེའི་ཁམས་དང་དགའ་བ་ཆེན་པོའ་ིརང་བཞིན་དབྱངས་ཅན་མ་དང༌། རླུང་གི་ཁམས་དང་

བཏང་སྙོམས་ཀྱི་རང་བཞིན་གཽ་རཱི་དང༌། ཕྱིའི་གཟུགས་སོགས་ཡུལ་དྲུག་རྣམ་པར་དག་

པས་ཐོད་པ་བཞི་སྟེ། དྲི་ནི་གཟུགས་སུ་འདུས་ལ་ཆོས་ཀྱི་དབྱིངས་ནི་ཐམས་ཅད་ལ་ཁྱབ་

པའི་ཕྱིར་རོ།། ལས་ཀྱི་རིམ་པ་བསྟན་པ་ནི། སྲུང་བའི་དམ་ཚིག་དང་བཟའ་བའི་དམ་ཚིག་

དང༌། གཏོར་མའི་ཆོ་ག་དང་སྲུང་བ་དང༌། ཕྱིར་ཟློག་དང་དཀྱིལ་འཁོར་བསྒྲུབ་པ་དང༌། 

དེར་སློབ་མ་གཞུག་པའི་མཚན་ཉིད་ནི་སློབ་དཔོན་གྱི་ལས་སུ་བྱ་བའི་རིམ་པ་ཡིན་ནོ།། 

ཞེས་གོ་བར་བྱའོ།། 

གཉིས་པ་(སྔགས་གཏད་པ་དང་མིག་སྨན་བསྐུ་བ་)ནི། རང་གིས་འཇིགས་བྱེད་ལ་རྭས་སྔགས་

གསུམ་ག་བཞེད་པ་ལྟར་དང་དམར་ནག་གཉིས་ལ་ཧྲཱིཿཥྚྲཱིཿབརྒྱ་རྩ་བརྒྱད་དམ་ལན་གསུམ་

བཟླས་ལ། བཅོམ་ལྡན་བདག་གིས་སྦྱིན་ལགས་ཀྱིས།། འདི་ལ་ཉེ་བར་མཛད་དུ་གསོལ།། 

ཞེས་འཁོར་ལོའ་ིགཙོ་བོ་ལ་གསོལ་བ་གདབ་ལ། སློབ་མས། བཅོམ་ལྡན་བདག་གིས་

གཟུང་ལགས་ཀྱིས།། བདག་ལ་ཉེ་བར་མཛད་དུ་གསོལ།། ཞེས་གསོལ་བ་བཏབ་ནས་

ལན་གསུམ་རྗེས་ཟློས་བྱས་པས། བླ་མའི་ཐུགས་ཀ་ནས་བརྒྱུད་དེ་ཞལ་ནས་བྱུང་བ་སློབ་

མའི་སྙིང་གར་ས་བོན་གྱི་མཐར་བསྐོར་ནས་གནས་པར་བསམ་མོ།། དེ་ནས་གསེར་རམ་

དངུལ་གྱི་སྣོད་དུ་བཞག་པའི་མར་དང་སྦྲང་རྩིའི་མིག་སྨན་གསེར་ལས་བྱས་པའི་ཐུར་མས་

སློབ་མའི་མིག་ལ་ཡི་གེ་པྲཾ་བསམས་པ་ལ། ཨོཾ་བཛྲ་ནཻ་ཏྲ་ཨ་པ་ཧཱ་ར་པ་ཊ་ལཾ་ཧྲཱིཿཞེས་

འདོན་ཞིང་བསྐུས་པས་མིག་འབྱེད་པའི་ཚུལ་དུ་བྱ་ཞིང༌། ཇི་ལྟར་མིག་མཁན་རྒྱལ་པོ་

ཡིས༑༑ འཇིག་རྟེན་ལིང་ཏོག་བསལ་བ་ལྟར།། བུ་ཁྱོད་ཀྱི་ནི་མི་ཤེས་པའི།། རབ་རིབ་རྒྱལ་

བ་རྣམས་ཀྱིས་བསལ།། ཞེས་བརྗོད་པས་མ་རིག་པའི་ལིང་ཏོག་དང་བྲལ་ནས་ཡེ་ཤེས་ཀྱི་

སྤྱན་དབྱེ་བར་བསམ་མོ།། 

གསུམ་པ་(མེ་ལོང་དང་མདའ་འཕང་བ་)ནི། དེ་ལྟར་སྤྱན་ཕྱེ་བ་1དེས་ཆོས་ཐམས་ཅད་

གཟུགས་བརྙན་བཞིན་དུ་བལྟ་བར་བྱའོ།། ཞེས་བསྒྲུབ་པའི་ཆེད་དུ་ཨཱཿཡིས་བསྔགས་

པའི་མེ་ལོང་བསྟན་ཅིང༌།2 ཆོས་རྣམས་གཟུགས་བརྙན་ལྟ་བུ་སྟེ།། གསལ་ཞིང་དག་ལ་

རྙོག་པ་མེད།། གཟུང་དུ་མེད་ཅིང་བརྗོད་དུ་མེད།། རྒྱུ་དང་ལས་ལས་ཡང་དག་འབྱུང༌།། 

རྡོ་རྗེ་སེམས་དཔའ་མེ་ལོང་བཞིན།། དེར་ནི་གསལ་དག་རྙོག་པ་མེད།། སངས་རྒྱས་ཀུན་

བདག་རང་ཉིད་ནི།། བུ་ཁྱོད་ཀྱི་ནི་སྙིང་ལ་ཞུགས།། རང་བཞིན་མེད་ཅིང་གནས་མེད་

པ༑༑ ཆོས་རྣམས་དེ་ལྟར་ཤེས་ནས་ཁྱོད།། སེམས་ཅན་དོན་ནི་མཉམ་མེད་བྱོས།། སྐྱོབ་

པ་རྣམས་ཀྱི་སྲས་སུ་སྐྱེ།། ཞེས་བརྗོད་ལ། སྤྱིར་ཆོས་ཐམས་ཅད་གཟུགས་བརྙན་ལྟ་བུ་

དང༌༑ ཁྱད་པར་དུ་རང་གི་སྙིང་ལ་ཞུགས་པའི་རྡོ་རྗེ་སེམས་དཔའ་ནི་མེ་ལོང་གི་གཟུགས་

བརྙན་ལྟར་ཤེས་པར་གྱིས་ཤིག་ཅེས་བསྒོའ།ོ། དེ་ནས་ཧོཿལས་སྐྱེས་པའི་མདའ་གཞུ་

ཧོཿཞེས་བརྗོད་ནས་བྱིན་ལ། ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཡ་སྭ། ཞེས་བརྗོད། དེས་

ཀྱང་ཨོཾ་སརྦ་ཏ་ཐཱ་ག་ཏ་ཨ་ནུ་རཱ་ག་ཡ་མི། ཞེས་བརྗོད་ཅིང༌བགེགས་ལ་འབིགས་པའི་

༡ བྱེ་བ་  དབུས་དཔར། གཙང་དཔར།

༢ བསྟན་ཞིང་།  དབུས་དཔར། གཙང་དཔར།

བསམས་པས་ཕྱོགས་བཞི་སྟེང་འོག་གཉིས་ཏེ་དྲུག་ཏུ་མདའ་འཕང་ཞིང་དེའི་ཚེ་སློབ་

དཔོན་གྱིས་སྔགས་སྔ་མ་བརྗོད་དོ།། 

བཞི་པ་ལ་(སྤྱི་དང་བྱེ་བྲག་གི་རྗེས་སུ་གནང་བ་)གཉིས་ལས། སྤྱིའི་ཆོས་བཤད་པའི་རྗེས་

གནང་ནི། དེ་ནས་བླ་མས་བྷྲཱུཾ་ལས་བྱུང་བའི་འཁོར་ལོ། ཨོཾ་བཛྲ་ཧེ་ཏུ་མཾ། ཞེས་པས་མདུན་

ནམ་སྟན་དུ་བྱིན། དབྱངས་ཐ་མ་ཨཱཿལས་བྱུང་བའི་དུང་། ཨོཾ་བཛྲ་བྷ་ཥ་རཾ། ཞེས་པས་

ལག་པ་གཡས་སུ་གཏད་ལ་འབུད་དུ་གཞུག །དབྱངས་དང་པོ་ཨ་ལས་བྱུང་བའི་གཤིན་རྗེ་

གཤེད་ཀྱི་རྒྱུད་ལག་པ་གཡོན་དུ་གཏད་ལ། དེང་ནས་བརྩམས་ཏེ་སེམས་བསྐྱེད་པ།། ཙམ་

གྱི་ཆོས་དུང་བླ་མེད་པ།། ཀུན་ནས་ཡོངས་སུ་བཀང་ནས་ནི།། ཆོས་ཀྱི་འཁོར་ལོ་བསྐོར་

བར་གྱིས།། ཞེས་བརྗོད་དོ།། དབྱངས་ཐ་མ་ལ་ཨཿལས་བྱུང་བའི་དྲིལ་བུ་ལག་པ་གཡོན་དུ་

གཏད་དེ་དཀྲོལ་དུ་བཅུག་ལ། ཐམས་ཅད་ནམ་མཁའི་མཚན་ཉིད་དེ།། ནམ་མཁའ་ལ་ཡང་

མཚན་ཉིད་མེད།། ནམ་མཁའ་མཉམ་པ་ཉིད་སྦྱོར་བས།། ཐམས་ཅད་མཆོག་ནི་མཉམ་ཉིད་

གསལ༑༑ ཞེས་བརྗོད་དོ།། བྱེ་བྲག་གི་ཆོས་བཤད་པའི་རྗེས་གནང་ནི། སློབ་མ་སྐབས་སུ་

གང་བབ་ཀྱི་གཙོ་བོ་གཤིན་རྗེ་གཤེད་དུ་བསྐྱེད་ལ། སེམས་ཅན་ཀུན་ལ་ཕན་དོན་ཕྱིར།།1 

འཇིག་རྟེན་ཀུན་ཏུ་ཐམས་ཅད་ནས།། ཇི་ལྟར་སྣ་ཚོགས་འདུལ་འགྱུར་བ།། ཆོས་ཀྱི་འཁོར་

ལོ་རབ་ཏུ་བསྐོར།། ཆོས་ཀྱི་གནས་སུ་རྡོ་རྗེ་དང་རིན་པོ་ཆེ་དང་པདྨ་དང་ལས་ཀྱི་སྒྲ་བཅུག་

ལ་བརྗོད་དེ། རིགས་ལྔ་པོ་སོ་སོའ་ིདཀྱིལ་འཁོར་འདྲི་བ་དང་བཤད་པ་བྱེད་པའི་རྗེས་སུ་

གནང་བ་སྦྱིན་ནོ།། 

ལྔ་པ་(རྡོ་རྗེའི་བརྟུལ་ཞུགས་དང་ལུང་བསྟན་པ་)ནི། དེ་ནས་སློབ་མ་རྡོར་སེམས་སུ་བསྐྱེད་ལ། 

ཧཱུཾ་ལས་བྱུང་བའི་རྡོ་རྗེ། འདི་དེ་སངས་རྒྱ་ཐམས་ཅད་ཉིད།། རྡོ་རྗེ་སེམས་དཔའི་ཕྱག་ན་

གནས༑༑ ཁྱོད་ཀྱིས་ཀྱང་ནི་རྟག་ཏུ་བཅིང།། ཕྱག་ན་རྡོ་རྗེའི་བརྟུལ་ཞུགས་བརྟན།། ཞེས་

༡ ཕན་དོན་བྱེད།།  དབུས་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  545

ཡེ་ཤེས་ལྔའི་རང་བཞིན་གྱི་རྡོ་རྗེའི་བརྟུལ་ཞུགས་དང་རྟག་ཏུ་མི་འབྲལ་བ་བགྱིས་ཤིག་

ཅེས་བརྗོད་ལ། སློབ་མའི་ལག་པ་གཡས་སུ་སྦྱིན། སློབ་མས་ཀྱང། ཨོཾ་སརྦ་ཏ་ཐཱ་ག་ཏ་

སིདྡྷི་བཛྲ་ས་མ་ཡ་ཏིཥྛ་ཨེ་ཥཱ་སྟྭཾ་དྷ་ར་ཡཱ་མི་བཛྲ་སཏྭ་ཧིཿ ཧི་ཧི་ཧི་ཧ་ིཧཱུཾ། ཞེས་བརྗོད་

ལ་བཟུང་ངོ༌།། དེ་ནས་སློབ་མ་མེ་ཏོག་ཕོག་པའི་ལྷར་བསྐྱེད་པ་ལ། བླ་མ་རྒྱལ་བ་ཤཱཀྱ་

ཐུབ་པའི་ཆ་ལུགས་ཅན་དུ་བྱས་ཏེ། ཕྱག་གཡོན་པས་ཆོས་གོས་ཀྱི་གྲྭ་སྙིང་གར་བཟུང༌། 

གཡས་པ་མཆོག་སྦྱིན་པའི་ཕྱག་རྒྱ་བྱ། རྒྱལ་བ་ཐམས་ཅད་དང་མགྲིན་གཅིག་ཏུ་ལུང་སྟོན་

པར་བསམས་ལ། འདིར་ནི་ཁྱེད་རྣམས་ངས་ལུང་བསྟན།། རྡོ་རྗེ་སེམས་དཔའ་དེ་བཞིན་

གཤེགས།། སྲིད་པ་ཤིན་ཏུ་དག་པས་ན།། སྲིད་པའི་ངན་འགྲོ་རྣམས་ལས་བཏོན།། ཀྱཻ་

དཔལ་1ཆེ་གེ་མོ་ཞེས་བྱ་བའི་དེ་བཞིན་གཤེགས་པ་སིདྡྷི་ས་མ་ཡ་སྟྭཾ་བྷཱུ་ར་བྷཱུ་ཝ་སྭ་ཨཿ 

གང་ལ་ཕྱག་རྒྱ་འདིས་ལུང་བསྟན་པ་དེ་ལ་དེ་བཞིན་གཤེགས་པ་ཐམས་ཅད་དང་བྱང་ཆུབ་

སེམས་དཔའ་འཁོར་དང་བཅས་པའི་དཀྱིལ་འཁོར་པ་ཐམས་ཅད་ཀྱིས་མགྲིན་གཅིག་ཏུ་བླ་

ན་མེད་པ་ཡང་དག་པར་རྫོགས་པའི་བྱང་ཆུབ་ཏུ་ལུང་བསྟན་པར་མཛད་དེ། ཕྱག་རྒྱ་འདི་

ཉིད་ཀྱི་མཐུ་དང་སྔགས་འདིའི་སྟོབས་ཡིན་ནོ།། ཞེས་བརྗོད་དེ་ལུང་བསྟན་ཏོ།།2 

དྲུག་པ་(གསང་བ་བཤད་པ་དང་དབུགས་དབྱུང་བ་)ནི། དེ་ནས། འདོད་ཆགས་བྲལ་བ་ལྟ་བུའི་

སྡིག༑ ཁམས་གསུམ་ན་ནི་གཞན་མེད་དེ།། དེ་བས་འདོད་ལ་ཆགས་བྲལ་ཉིད།། ཁྱོད་ཀྱིས་

ནམ་ཡང་མི་བྱའོ།། མ་ཧཱ་ས་མ་ཡ་ཧ་ན་ཧཱུཾ་ཕཊ། ཅེས་གསང་བ་བརྗོད་པར་བྱའོ།། ཚིགས་

བཅད་འདི་དེ་ཉིད་བསྡུས་པ་ནའང་ཡོད་མོད་ཀྱང༌། བླ་མེད་དང་ཐུན་མོང་བའི་གཞུང་གཅིག་

ཏུ་3མངོན་ལ། དེའི་དོན་བླ་མེད་ལྟར་བཤད་ན་འདོད་ཡོན་ལ་ཆགས་པ་ལམ་དུ་བྱེད་པ་ལ་

སྡང་ཞིང༌། མ་དད་པ་སྐྱེད་པ་ལྟ་བུའི་སྡིག་གཞན་མེད་པས་ཁྱོད་ཀྱིས་དེ་ལྟ་བུ་མ་བྱེད་ཅིག ། 

༡ ཀྱེ་དཔལ་  སྐུ་འབུམ་དཔར་མ། གཙང་དཔར།

༢ བསྟན་ནོ།།  དབུས་དཔར། གཙང་དཔར།

༣ གཞུང་ཅིག་ཏུ་  སྐུ་འབུམ་དཔར་མ། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།546

མཧཱ་ས་མ་ཡ་ནི་དམ་ཚིག་ཆེན་པོ་སྟེ། འདོད་ཡོན་ལ་ཆགས་པ་ལམ་དུ་བྱེད་པ་ལས་མི་

འདའ་བའོ།། ཧ་ན་ནི་ཆོམས་ཤིག་པ་སྟེ་སྔར་གྱི་མ་དད་པ་དེ་ཆོམས་ཤིག་པའི་དོན་ནོ།། དེ་

ནས༑ མཆོག་ཏུ་གསང་བ་དམ་པ་ཡི།། དཀྱིལ་འཁོར་མཐོང་ཞིང་ཞུགས་པ་ཡིས།། སྡིག་པ་

ཀུན་ལས་ངེས་པར་གྲོལ།། དེ་རིང་ཁྱེད་རྣམས་ལེགས་པར་གནས།། བདེ་ཆེན་ཐེག་པ་འདི་

ཡིས་ནི།། ཕྱིན་ཆད་འཆི་བ་ཁྱེད་ལ་མེད།། སྲིད་པ་ཤིན་ཏུ་གྲུབ་བྱའི་ཕྱིར།། སྲིད་པའི་སྡུག་

བསྔལ་ལས་ཁྱོད་འདས།། རྡོ་རྗེའི་ཕྱག་རྒྱ་གང་ཡིན་པས།། གང་ཞིག་སྐྱེད་པ་ཙམ་གྱིས་

ནི༑༑ སངས་རྒྱས་ཉིད་དུ་ཐེ་ཚོམ་མེད།། བྱང་ཆུབ་སེམས་ནི་བཏང་མི་བྱ།། དམ་པའི་ཆོས་

ནི་སུན་མི་དབྱུང༌།། ནམ་ཡང་དོར་བར་1མི་བྱའོ།། མི་ཤེས་པ་འམ་རྨོངས་པ་ཡིས།། དེ་

ཡང་ངེས་པར་བསྟན་མི་བྱ།། རྡོ་རྗེ་དྲིལ་བུ་ཕྱག་རྒྱ་རྣམས།། ནམ་ཡང་དོར་བར་མི་བྱའོ།། 

སློབ་དཔོན་སྨད་པར་མི་བྱ་སྟེ།། འདི་ནི་སངས་རྒྱས་ཀུན་དང་མཉམ།། རང་གི་བདག་ཉིད་

དོར་ནས་ནི།། དཀའ་ཐུབ་ཀྱིས་ནི་མི་གདུང་ཞིང༌།། ཅི་བདེ་བར་ནི་བདེ་བ་བཟུང༌།། འདི་ནི་

མ་བྱོན་རྫོགས་སངས་རྒྱས།། ད་ནི་2ཁྱོད་ཉིད་དཀྱིལ་འཁོར་གྱི།། སློབ་དཔོན་སྔགས་དང་

རྒྱུད་འཛིན་པར།། སངས་རྒྱས་བྱང་ཆུབ་སེམས་དཔའ་དང༌།། ལྷ་རྣམས་ཀྱང་ནི་མཐུན་པར་

དགོངས།། སེམས་ཅན་རྣམས་ལ་རྗེས་བརྩེ་བས།། ཁྱོད་ཀྱིས་དཀྱིལ་འཁོར་ཆོ་ག་བཞིན།། 

རབ་ཏུ་འབད་དེ་བྲི་བར་བྱ།། སྒྲུབ་པ་པོ་རྣམས་རྒྱུད་ལ་སྦྱོར།། ཞེས་བརྗོད་དེ་དབུགས་

དབྱུང་བའོ།། སློབ་དཔོན་དཔལ་འཛིན་གྱིས་རྗེས་གནང་བརྟུལ་ཞུགས་ལུང་བསྟན་གསང་

བ་བརྗོད་པ་དབུགས་དབྱུང་བ་ལྔ་པོ་འདི། རིག་པའི་དབང་ལྔའི་རྗེས་དང་དབང་བཞི་བསྐུར་

བའི་འོག་ཏུ་སྦྱིན་པ་གདམ་ང་ཅན་དུ་གསུངས་པས། མཐའ་རྟེན་རྣམས་ཚུལ་གཅིག་ཁོ་ནར་

མ་ངེས་སོ།། དེ་ལྟར་ཕྱི་ནང་གི་དཀྱིལ་འཁོར་གཉིས་ལས་ཕྱི་རྡུལ་ཚོན་གྱི་དཀྱིལ་འཁོར་

༡ འདོར་བར་  དབུས་དཔར།

༢ ང་ནི་  སྐུ་འབུམ་དཔར་མ། གཙང་དཔར།

དུ་སློབ་དཔོན་དུ་བྱ་བའི་ཆེད་དུ་ཆོས་ཀྱི་རྒྱལ་སྲིད་དུ་དབང་བསྐུར་བས་ན་སློབ་དཔོན་གྱི་

དབང་དང༌། ཕྱིར་མི་ལྡོག་པ་རྣམས་ཀྱི་དབང་དང་འདྲ་ཞིང༌། ཕྱིར་མི་ལྡོག་པའི་ས་བོན་

ཁྱད་པར་ཅན་བསྐྲུན་པར་བྱེད་པའི་ཕྱིར་ན་ཕྱིར་མི་ལྡོག་པའི་དབང་ཞེས་པ་དང༌། དབང་

དྲུག་ཀ་1ལ་བུམ་པའི་ཆུའི་བྱ་བ་རྗེས་སུ་འགྲོ་བས་བུམ་པའི་དབང་ཞེས་བྱ་བ་ཐོབ། གཙོ་

བོར་ལུས་ཀྱི་དྲི་མ་གསུམ་སྔར་བསགས་སྦྱོང་ཞིང་ཕྱི་མ་སྡོམ་པ་དང༌། ལུས་ཐ་མལ་དུ་

འཛིན་པའི་སྣང་ཞེན་གྱི་དྲི་མ་འཁྲུད་པས་སྐུ་རྡོ་རྗེ་སྦྱོང༌། ལམ་བསྐྱེད་རིམ་ཡན་ལག་དང་

བཅས་པ་བསྒོམ་པ་ལ་དབང་། འབྲས་བུ་སྤྲུལ་པའི་སྐུའི་ནུས་པ་ཁྱད་པར་ཅན་འཇོག་གོ་

ཞེས་དབང་དོན་བཤད་དོ།། བསྐྱེད་རིམ་གྱི་ལྷའི་སྐུ་བསྒོམ་པར་བྱ་བ་ལ་ནང་ཚན་གྱི་དབྱེ་

བ་དུ་མ་ཞིག་ཡོད་ཀྱང༌། གཙོ་བོ་རིགས་དྲུག་ཏུ་བསྡུས་ནས་དབང་དྲུག་བསྐུར་ཏེ། རིགས་

དྲུག་དང་འབྲེལ་བའི་བསྐྱེད་རིམ་ཐམས་ཅད་སྒོམ་པ་ལ་དབང་བར་བྱེད་པ་ཡིན་ནོ།། 

གཉིས་པ་གསང་བའི་དབང་ནི། དེ་ནས་ཡོལ་བ་ལ་སོགས་པས་སྐྱེ་བོས་དབེན་པར་

བྱས་པའི་ས་ཕྱོགས་སུ། སློབ་མས་ཡིད་དུ་འོང་བའི་གཟུགས་ལ་སོགས་པའི་ཡོན་ཏན་དང་

ལྡན་པ་དམ་ཚིག་དང་སྡོམ་པ་བསྲུང་བ། རྣལ་འབྱོར་བཞི་ལ་མཁས་པ་རྒྱན་ཐམས་ཅད་

ཀྱིས་བརྒྱན་པར་བྱས་ལ་མཎྜལ་དང་བཅས་པ་གསང་བའི་དབང་གི་དོན་དུ་བླ་མ་ལ་ཕུལ་

ཏེ༑ བྱང་ཆུབ་རྡོ་རྗེས་སངས་རྒྱས་ལ།། མཆོད་ཆེན་ཇི་ལྟར་སྩལ་བ་ལྟར།། བདག་ཀྱང་

བསྐྱབ་པའི་དོན་གྱི་ཕྱིར།། ནམ་མཁའི་རྡོ་རྗེ་དེང་བདག་སྩོལ།། ཞེས་པའི་ཚིགས་བཅད་

དམ་གཞན་གྱིས་ལན་གསུམ་དུ་གསོལ་བ་གདབ་སྟེ་གདོང་གཡོགས་བཅིང་ངོ༌།། བླ་མས་

རང་ཉིད་གཤིན་རྗེ་གཤེད་གསུམ་སྐབས་ལ་གང་བབ་ཏུ་བསྐྱེད། འཇིགས་བྱེད་དང་གཤེད་

དམར་ལ་རིག་མ་རོ་ལངས་མ་དང་དགྲ་ནག་ལ་རང་དང་མཚུངས་པའི་ལྷ་མོར་བསྐྱེད། 

༡ དྲུག་ག་  སྐུ་འབུམ་དཔར་མ། 

གཉིས་ཀའི་སྐྱེ་མཆེད་དང་སྐུ་གསུང་ཐུགས་བྱིན་གྱིས་བརླབ།1 རྡོ་རྗེ་དང་པདྨ་བྱིན་གྱིས་

བརླབས་ཏེ་སྙོམས་པར་ཞུགས་པའི་དགའ་བའི་སྒྲས་སངས་རྒྱས་ཡབ་ཡུམ་དཔག་ཏུ་

མེད་པ་སྤྱན་དྲངས། སྤྱི་བོ་ནས་ཞུགས་བྱང་ཆུབ་ཀྱི་སེམས་སུ་ཞུ་བ་རྡོ་རྗེ་ནོར་བུའི་ནང་དུ་

བསྐྱེད་པ་བརྟན་པར་བྱས་པ་མཐེབ་སྲིན་གྱིས་བཙིར་ཏེ་དེ་ལས་བཏོན་ནས། བཏུང་བ་རིན་

ཆེན་འདི་ཡིས་ནི།། རྡོ་རྗེ་ཡི་ནི་ལུས་བསྒྲུབ་པར།། བུ་ཁྱོད་ཀྱིས་ནི་ཤེས་གྱིས་ལ།། ཡིད་

ལས་བྱུང་བའི་ཆུ་འཐུང་ཞིག །ཅེས་པ་འདིས་བདུད་རྩི་སློབ་མའི་ཁར་གཞུག་པར་བྱའོ།། 

སློབ་མས་ཀྱང་ཨ་ཧོ་མཧཱ་སུ་ཁ་ཞེས་བརྗོད་ཅིང་ཁས་བླངས་ནས་མྱངས་ལ་མགྲིན་པར་

མིད་དོ།། ཡུམ་ཡང་ལངས་ལ་རང་གི་པདྨ་ན་གནས་པའི་བདུད་རྩིའི་ལྷག་མ་སློབ་མའི་

ཁར་སྦྱིན་པར་བྱའོ།། དེ་ལྟར་ཡབ་ཡུམ་གྱིས་བྱིན་པའི་བྱང་ཆུབ་ཀྱི་སེམས་དཀར་དམར་

མྱངས་པ་ལས་བདེ་བ་ཆེན་པོ་སྐྱེ་ལ། བདེ་བ་དེས་སྟོང་པ་ངེས་པའི་བདེ་སྟོང་དབྱེར་མེད་

དེ་ཉིད་ལ་གསང་དབང་དངོས་གཞིར་ངོ་སྤྲད་པར་བྱའོ།། དེ་ནས་གདོང་གཡོགས་བསལ་

ཞིང༌༑ ཁྱོད་ཀྱིས་དཀྱིལ་འཁོར་བཞི་ལས། ཀུན་རྫོབ་བྱང་ཆུབ་སེམས་ཀྱི་དཀྱིལ་འཁོར་དུ་

རྫས་གསང་བ་ལས་བྱུང་བའི་དབང་ལ་གསང་བའི་དབང་བསྐུར་བ་ཞེས་བཤད་པ་དེ་ཐོབ། 

ཐུན་མོང་བའི་ངག་གི་དྲི་མ་བརྫུན་དུ་སྨྲ་བ་སོགས་སྔར་བསགས་འདག་ཅིང་ཕྱི་མ་སྡོམ་

པ་དང༌། ཐུན་མོང་མ་ཡིན་པ་རླུང་ལ་ངག་ཏུ་གསུངས་པའི་དྲི་མ་རླུང་སྔགས་སོ་སོར་སྣང་

ཞིང་ཞེན་པའི་དྲི་མ་འཁྲུད་པས་གསུང་རྡོ་རྗེ་སྦྱོང༌། བཏུང་བ་རིན་ཆེན་འདི་ཡིས་ནི།། རྡོ་རྗེ་

ཡི་ནི་ལུས་བསྒྲུབ་པར།། ཤེས་པར་གྱིས་ཤིག་ཅེས་གསུངས་པས། ཀུན་རྫོབ་སྒྱུ་མའི་སྐུའི་

རང་བཞིན་ཅན་གྱི་རྡོ་རྗེའི་སྐུ་བདག་བྱིན་གྱིས་བརླབས་པ་བསྒོམ་པ་ལ་དབང་བར་བྱས། 

འབྲས་བུ་ལོངས་སྤྱོད་རྫོགས་པའི་སྐུ་འགྲུབ་པའི་ནུས་པ་ཁྱད་པར་ཅན་བཞག་གོ། 

གསུམ་པ་(ཤེས་རབ་ཡེ་ཤེས་ཀྱི་དབང་)ནི། དེ་ནས་གསང་དབང་གི་རིག་མ་དེ་ཉིད་དམ་རིག་

༡ བྱིན་གྱིས་བརླབས།  དབུས་དཔར།

མ་གཞན་ལའང་རུང་སྟེ། སློབ་མས་ཡང་དག་པར་རིག་པ་ཙམ་གྱི་ཡེ་ཤེས་མངོན་དུ་བྱ་བའི་

ཕྱིར་མཎྜལ་ཕུལ་ཏེ། སྔར་གྱི་ཚིགས་བཅད་ཀྱིས་གསོལ་བ་ལན་གསུམ་དུ་འདེབས་པའི་

སློབ་མ་ལ་མིག་དར་བཅིངས་ནས། སློབ་མའི་ལག་པར་ཕྱག་རྒྱ་མ་དེའི་ལག་པ་གཏད་ལ། 

གཟུངས་མ་ཡིད་འོང་འདི་དེ་ནི།། བསྟེན་བྱར་སངས་རྒྱས་རྣམས་ཀྱིས་བརྟགས།། རྡོ་རྗེ་

རྗེས་ཆགས་སྦྱོར་བ་ཡིས།། བདེ་བ་དམ་པ་མྱང་བར་གྱིས།། ཐབས་གཞན་གྱིས་ནི་སངས་

རྒྱས་མིན།། འགྲོ་གསུམ་འདི་ཡང་དག་པ་ཡིན།། དེ་བས་འཁོར་བར་སྦྱོར་བྲལ་ནི།། ཁྱོད་

ཀྱིས་ནམ་ཡང་མ་བྱེད་ཅིག །འདི་དེ་སངས་རྒྱས་ཐམས་ཅད་ཀྱི།། རིག་མའི་བརྟུལ་ཞུགས་

བླ་ན་མེད།། རྨོངས་པ་གང་ཞིག་འདའ་བྱེད་པ།། དེ་ལ་མཆོག་གི་དངོས་གྲུབ་མེད།། ཅེས་

བརྗོད་ལ་སློབ་མ་ལ་ཕྱག་རྒྱ་མ་སྦྱིན་པར་བྱའོ།། རིག་མ་དེས་ཀྱང་ཙན་དན་དང་གུར་ཀུམ་

ལ་སོགས་པས་བྱུགས་ཤིང་ཤིན་ཏུ་དྲི་ཞིམ་པོའ་ིམེ་ཏོག་གི་ཕྲེང་བས་བརྒྱན་ཏེ། གོས་མེད་

པར་པདྨ་རབ་ཏུ་རྒྱས་པ་གསལ་པོར་སྟོན་ཅིང་། སློབ་མ་ལ་འདི་སྐད་བརྗོད་དོ།། དྲི་ཆེན་དྲི་

ཆུ་བཟའ་བ་དང༌།། ཁྲག་དང་ཁུ་བ་དེ་བཞིན་ཤ །བུད་མེད་གུས་མཆོག་དེ་བཞིན་དུ།། བྷ་ག་

པདྨར་ཙུམ་པ་ནི།།1 བུ་ཁྱོད་སྤྲོ་བ་ཡིན་ནམ་ཅི།། ཇི་ལྟར་བདེ་བར་བུས་སྨྲོས་ཤིག །ཅེས་

དྲིའོ༑༑ སློབ་མས་ཀྱང༌། དྲི་ཆེན་དྲི་ཆུ་སོགས་བཟའ་བ།། ལྷ་མོ་ཅི་ཕྱིར་བདག་མི་སྤྲོ།། བུད་

མེད་རྣམས་ལ་རྟག་གུས་བྱ།། བྷ་ག་ཉིད་ལ་ཙུམ་པ་ནཾ།། ཞེས་བརྗོད་པར་བྱའོ།། དེ་ནས། 

ཨེ་མ་བདག་གི་པདྨ་འདི།། བདེ་བ་ཀུན་དང་ཡང་དག་ལྡན།། གང་ཞིག་ཆོ་གས་བསྟེན་

བྱེད་པ།། དེ་ཡི་མདུན་ན་བདག་གནས་སོ།། སངས་རྒྱས་མཉེས་པ་ལ་སོགས་པ།། པདྨར་

བྱ་བ་ཇི་བཞིན་གྱིས།། བདེ་ཆེན་རྒྱལ་པོ་རང་ཉིད་ནི།། འདི་ཉིད་དུ་ནི་རྟག་ཏུ་བཞུགས།། 

བྷ་ཛ་མོཀྵ་ཧོཿཞེས་བརྗོད་དོ།། དེ་ནས་སློབ་མ་དང་རིག་མ་སྔར་བཞིན་གཤིན་རྗེ་གཤེད་

ལ་སོགས་པར་བསྐྱེད། རང་དང་འདྲ་བའི་ཡེ་ཤེས་པ་གཞུག །སྐྱེ་མཆེད་དང་སྐུ་གསུང་

༡ ཙུམ་པ་ནཾ།།  སྐུ་འབུམ་དཔར་མ། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།550

ཐུགས་བྱིན་གྱིས་བརླབས་ལ། རྡོ་རྗེ་དང་པདྨ་བྱིན་གྱིས་བརླབ། བླ་མའི་མན་ངག་གིས་

རྡོ་རྗེ་དབྱིངས་ཀྱི་དབང་ཕྱུག་མའི་རྩ་བཙལ་ལ། འཁྲིག་ཐབས་ཀྱི་བྱེད་པའི་བྱེ་བྲག་རྣམས་

བསྟན་ལ་བླ་མས། རྣལ་འབྱོར་པ་ཡིས་ཇི་སྲིད་དུ།། བྱང་སེམས་འབྱིན་པར་མི་བྱེད་པ།། དེ་

སྲིད་ཐོབ་འགྱུར་རྒྱུན་མི་འཆད།། དགའ་བ་ལས་སྐྱེས་བདེ་གཞན་ཅི།། དངོས་གྲུབ་ཀུན་གྱི་

གཏེར་གྱུར་པའི།། བྱང་ཆུབ་སེམས་ནི་ལྷུང་གྱུར་ན།། ཕུང་པོ་རྣམ་ཤེས་བརྒྱལ་བ་ལ།།1 མ་

སྨད་དངོས་གྲུབ་ག་ལ་ཡོད།། མཁའ་ཁམས་རྡོ་རྗེའི་ཀུན་སྦྱོར་དང༌།། རེག་བཅས་ཀྱི་ནི་རྨད་

བྱུང་ཆེའི།། བདེ་བ་བསྐྱེད་པར་བྱེད་པ་གང༌།། དེ་ནི་མཆོག་དགའ་བྱེད་པ་པོ།། དགའ་བྲལ་

དག་གི་དབུས་སུ་ནི།། མཚོན་པ་ལྟོས་ལ་བརྟན་པར་གྱིས།། པདྨའི་ནམ་མཁའ་རྡོ་རྗེ་ཡི།། 

ལྟེ་བས་མནན་པའི་གནས་དག་ཏུ།། རྡོ་རྗེ་སྐྱིལ་ཀྲུང་དག་གིས་སེམས།། ནོར་བུའི་ནང་དུ་

སོན་ལྟ་ཞིང༌།། ཡེ་ཤེས་སྐྱེ་བ་གང་ཡིན་དེས།། ཡེ་ཤེས་ངོ་བོ་ཞེས་པ་བརྒྱན།། ཆགས་པ་

མ་ཡིན་ཆགས་བྲལ་མིན།། དབུ་མར་དམིགས་པ་མ་ཡིནནོ།། གང་ཚེ་རྣལ་འབྱོར་ཡེ་ཤེས་

མཐོང༌༑༑ བདེ་ལ་གནས་བྱ་འགྱུར་མི་བྱ།། ཐུན་ནམ་ཡང་ན་ཉིན་གཅིག་གམ།། ཟླ་ཕྱེད་ཟླ་

བ་ལོ་དང་ནི།། བསྐལ་པ་བསྐལ་པ་སྟོང་དུ་ཡང༌།། ཡེ་ཤེས་མངོན་སྦྱོར་གྱིས་གནས་བྱ།། 

ཞེས་བརྗོད་ལ་དེའི་དོན་རྟོགས་པར་བྱས་ལ། སྙོམས་པར་ཞུགས་པས་བྱང་ཆུབ་ཀྱི་སེམས་

སྤྱི་བོ་ནས་མགྲིན་པར་སླེབ་པ་ན་དགའ་བ། དེ་ནས་སྙིང་གར་སླེབ་པ་ན་མཆོག་དགའ། དེ་

ནས་ལྟེ་བར་སླེབ་པ་ན་ཁྱད་པར་གྱི་དགའ་བ། དེ་ནས་གསང་གནས་ཀྱི་རྩེར་སླེབ་པ་ན་

ལྷན་ཅིག་སྐྱེས་པའི་དགའ་བ་སྐྱེ་ལ། དེའི་ཚེ་བདག་མེད་པའི་ལྟ་བ་དྲན་པར་བྱས་ནས་

བདེ་བས་བདག་མེད་ཀྱི་སྟོང་པ་ངེས་པར་བྱས་པའི་བདེ་སྟོང་དབྱེར་མེད་ཀྱི་ལྷན་སྐྱེས་ཀྱི་

དགའ་བ་དབང་གསུམ་པ་རུ་ངོ་སྤྲོད་དོ།། དེ་ནི་དབང་གསུམ་པ་ཁྱད་པར་གྱི་ཐོབ་ལུགས་

ཡིན་ལ། སྟོང་པའི་གོ་བ་དེ་འདྲ་མེད་པས། དབང་གསུམ་པ་ཁྱད་པར་ཅན་དེ་འདྲ་མི་

༡ རྒྱལ་བ་ལ།།  དབུས་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  551

འཐོབ་ལ། དབང་བསྐུར་མཁན་དང་ཞུ་མཁན་གྱི་གང་ཟག་གི་མཆོག་དམན་གྱི་དབང་གིས། 

དབང་གསུམ་པར་རིགས་གཅིག་ཀྱང་ཐོབ་ལུགས་མང་དུ་འོང་སྟེ་དབང་གཞན་ལའང་དེ་

དང་འདྲའོ།། དབང་འདི་ཡེ་ཤེས་ཀྱི་ཕྱག་རྒྱ་ལ་བརྟེན་ནས་བསྐུར་བ་ལའང་སྔར་བཤད་

པའི་དམིགས་པ་རྣམས་དལ་བུས་གསལ་བཏབ་སྟེ་ངེས་པ་རྙེད་པར་བྱས་ལ། ཡབ་ཡུམ་

སྙོམས་པར་ཞུགས་པ་ལས་བྱུང་བའི་བྱང་ཆུབ་ཀྱི་སེམས་ནོར་བུའི་ནང་དུ་གནས་པ་ལས་

བྱུང་བའི་བདེ་སྟོང་དབྱེར་མེད་ཀྱི་དམིགས་པ་ལེགས་པོར་1ངེས་པར་བྱས་ལ་ངོ་སྤྲད། ལྟ་

བའི་གོ་བ་མེད་པ་ལའང་བདེ་བའི་ཕྱོགས་ཀྱི་དམིགས་པ་ངོ་འཕྲོད་ངེས་སུ་བྱའོ།། དེ་ནས་

གདོང་གཡོགས་བསལ་ཞིང༌། ཁྱོད་ཀྱིས་བྷ་གའི་དཀྱིལ་འཁོར་དུ། ཤེས་རབ་མ་ལ་བརྟེན་

ནས་ཐོབ་པའི་དབང་ལ་ཤེས་རབ་ཡེ་ཤེས་ཀྱི་དབང་ཞེས་བཤད་པ་དེ་ཐོབ། ཐུན་མོང་བ་

ཡིད་ཀྱི་དྲི་མ་བརྣབ་སེམས་ལ་སོགས་པ་སྔར་བསགས་འདག་ཅིང་ཕྱི་མ་སྡོམ། ཐུན་མོང་

མ་ཡིན་པ་གང་སྣང་ཀུན་བདེ་སྟོང་དབྱེར་མེད་དུ་འཆར་བ་ལ་སྒྲིབ་པའི་དྲི་མ་འཁྲུད་པས་

ཡིད་དག་པར་བྱེད། འོད་གསལ་ཕྱག་རྒྱ་ཆེན་པོ་བསྒོམ་པ་ལ་དབང་བར་བྱས། འབྲས་བུ་

ཆོས་ཀྱི་སྐུ་མངོན་དུ་འགྱུར་བའི་ནུས་པ་ཁྱད་པར་ཅན་འཇོག་གོ་ཞེས་བཤད་དོ།། 

བཞི་པ་དབང་བཞི་པ་བསྐུར་བ་ལ་ལྔ། མཎྜལ་ཕུལ་ཏེ་གསོལ་བ་གདབ་པ། དབང་

བཞི་པ་བསྐུར་བ། ཕན་ཡོན་གྱིས་སྤྲོ་བ་བསྐྱེད་ཅིང་དམ་ཚིག་བསྒྲག་2པ། དམ་ཚིག་བསྡུས་

ཏེ་ཁས་བླང་ཞིང་ཡོན་དབུལ་བ། དབང་གི་དག་པ་སྦྱིན་པའོ།། དང་པོ་(མཎྜལ་ཕུལ་ཏེ་གསོལ་བ་

གདབ་པ་)ནི། སློབ་མས་དབང་བཞི་པའི་དོན་དུ་བླ་མ་ལ་མཎྜལ་ཕུལ་ཏེ། ཁྱོད་ཞབས་པདྨོའ་ི

བཀའ་དྲིན་གྱིས།། གཙོ་བོ་དབང་བསྐུར་རྣམ་གསུམ་ཐོབ།། དེ་རིང་རིན་ཆེན་བཞི་པ་

ཡང༌༑༑ བཀའ་དྲིན་གྱིས་ནི་བསྐྱབ་ཏུ་གསོལ།། ཞེས་ལན་གསུམ་གསོལ་བ་བཏབ་སྟེ་མིག་

༡ ལེགས་སོར་  སྐུ་འབུམ་དཔར་མ། 

༢ མ་དཔེ་གསུམ་ཀར་‘སྒྲག་’ཅེས་གསལ་ཀྱང་ཡོངས་གྲགས་འབྲི་སྲོལ་ཉུང་བ་མ་ཟད་རྗེའི་དབང་དོན་དང་མི་མཐུན་པས་བཅོས།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།552

དར་བཅིང་བའམ་མ་བཅིངས་ཀྱང་རུང་ངོ།། 

གཉིས་པ་(དབང་བཞི་པ་བསྐུར་བ་)ལ་གཉིས། དབང་བཞི་པའི་རྣམ་གཞག་1དང༌། དབང་

དེ་བསྐུར་བའི་ཆོ་ག་དངོས་སོ།། དང་པོ་(དབང་བཞི་པའི་རྣམ་གཞག་)ནི། དམར་པོའ་ིདཀྱིལ་ཆོག་

ལས༑ དེ་ཉིད་བླ་ན་མེད་པ་འགྲོ་བ་མཐའ་དག་གི་དོན་བསྒྲུབ་པ་བརྟགས་པའི་རྙོག་པ་དང་

བྲལ་བ་ཉིད་ལས་སླར་རང་ཡང་དག་པར་རིག་པ་དང་ཐ་མི་དད་པ། ཐུབ་པའི་ཚོགས་མཐའ་

ཡས་པ་འཕྲོ་བའི་དཀྱིལ་འཁོར་གྱི་འཁོར་ལོའ་ིབདག་ཉིད་ཅན། ཡིད་བཞིན་གྱི་ནོར་བུ་ལྟ་

བུ་བརྟན་པའི་ངོ་བོ་ཉིད་དུ་སློབ་མ་ལ་ཚིག་གིས་སྦྱིན་པར་བྱའོ།། ཞེས་བྱ་བའང་སྦྱིན་པར་

བྱའོ་ཞེས་གསུངས་ལ། སློབ་དཔོན་ལྭ་བ་པའི་དཀྱིལ་ཆོག་ལས་ཀྱང༌། དབང་བསྐུར་བ་

བཞི་པ་བླ་མའི་ཞལ་ལས་ཤེས་པར་བྱ་བ་ནི་འདི་སྐད་དུ། ཞེས་དཔལ་འཛིན་གྱིས་གསུངས་

པ་ལྟར་གསུངས་ཤིང༌། ཚིག་གིས་སྦྱིན་པར་བྱའོ་ཞེས་གསུངས་པ་གང་ཡིན་པ་སྟེ་ཞེས་

ཁུངས་གཞན་གཅིག་ནས་དྲངས་པའི་ཚུལ་དུ་མཛད་ལ། དཔལ་འཛིན་གྱིས་ཚིག་གིས་སྦྱིན་

པར་བྱའོ།། ཞེས་བྱ་བའང་ཞེས་པའི་དོན་ཡང་ཁུངས་གཞན་གཅིག་ནས་གསུངས་པའི་དོན་

ཡིན་ནོ།། དེ་ལ་བཞི་པ་བླ་མའི་ཞལ་ལས་ཤེས་པར་བྱ་བར་གསུངས་པའི་དོན་སྔར་དྲངས་

པའི་ཚིག་གིས་གསལ་བར་སྟོན་པ་ཡིན་པས། དེའི་དོན་ངེས་པར་བྱ་བ་ཤིན་ཏུ་གལ་ཆེའོ།། 

དེས་ན་དེ་ཉིད་ཅེས་པ་ནི་ཨ་བྷྱཱ་ཀ་རས་ཤེས་རབ་ཡེ་ཤེས་དེ་ཉིད་བསྒོམས་པས་འཕེལ་བ་

དབང་བཞི་པར་འགྱུར་བར་གསུངས་པ་ལྟར་ཡིན་ཏེ། དབང་གསུམ་པ་སྟོན་པའི་རྒྱུད་ཀྱི་

ཚིག་དཀྱིལ་ཆོག་ཏུ་དྲངས་པ་ལས། “འོ་མ་གོམས་པའི་སེམས་གཅིག་གིས།། ཕྱག་རྒྱ་

ཆེན་པོ་རབ་བསྒྲུབ་བྱ།།”2 ཞེས་འོ་མ་སྟེ་རང་གིས་རིག་པའི་བདེ་བ་ཆེན་པོའ་ིདོན་བྱང་

ཆུབ་ཀྱི་སེམས་དབང་གསུམ་པའི་དུས་སུ་སྐྱེས་པ་དེ་ཉིད་ཡང་དང་ཡང་དུ་གོམས་པས། 

༡ རྣམ་བཞག་  དབུས་དཔར།

༢ སྡེ་བསྟན། རྒྱུད་འགྲེལ། ཙི རྣལ་འབྱོར་གྱི་དབང་ཕྱུག་ཆེན་པོ་དཔལ་འཛིན། དམར་པོའ་ིདཀྱིལ་ཆོག ཤོག་གྲངས་༡༠༩བ༡

འགྲོ་བ་མ་ལུས་པའི་དོན་བདེ་བ་ཆེན་པོའ་ིངོ་བོ་མངོན་པར་རྫོགས་པར་བྱང་ཆུབ་པའི་

ཕྱག་རྒྱ་ཆེན་པོ་རབ་ཏུ་སྒྲུབ་པ་སྟེ་རྫོགས་པར་བྱ་བའི་དོན་དུའོ་ཞེས་གསུངས་པས། ཞེས་

གསུངས་པའི་ཕྱིར་རོ།། དེ་ལྟར་གོམས་པས་འགྲོ་བ་མཐའ་དག་གི་དོན་སྒྲུབ་པར་ནུས་པ་

བརྟགས་པ་སྟེ་རྟོག་པའི་རྙོག་པ་ཐམས་ཅད་དང་བྲལ་བའི་འོད་གསལ་བ་ཉིད་ལས། སླར་

ཡང་རང་གི་དེ་ཁོ་ན་ཉིད་བླ་ན་མེད་པ་ཡང་དག་པར་རིག་པ་དང་ཐ་མི་དད་པ། དཀྱིལ་

འཁོར་གྱི་འཁོར་ལོའ་ིབདག་ཉིད་ཅན་གྱི་སྒྱུ་མའི་སྐུ་ཐོབ་པའི་ཚོགས་མཐའ་ཡས་པ་འཕྲོ་

བ༑ ཡིད་བཞིན་གྱི་ནོར་བུ་ལྟ་བུར་མི་རྟོག་བཞིན་དུ་དགོས་འདོད་འབྱུང་བའི་ངོ་བོ་ཉིད་ནི་

དོན་གྱི་དབང་བཞི་པ་ཡིན་ནོ་ཞེས་ཚིག་གིས་ངོ་སྤྲོད་པའོ།། ལྭ་བ་པའི་1དཀྱིལ་ཆོག་ལས། 

“བླ་ན་མེད་པ་ཡང་དག་པར་རིག་པ་དང་ཐ་མི་དད་པ་”2ཞེས་འབྱུང་ལ། “བསྟན་པའི་ངོ་བོ་

ཉིད་ཀྱི་ཚིག་”3ཅེས་གསུངས་པ་ལྟར་ཚིག་གིས་བསྟན་པའི་དོན་ལ་ངེས་པ་བརྟན་པར་བྱེད་

པའི་དོན་དུ་བཤད་དོ།། དེ་ལྟར་ན་བླ་མའི་ཞལ་ལས་ཤེས་པར་བྱ་བའི་དབང་བཞི་པའི་དོན་

ནི༑ དོན་གྱི་འོད་གསལ་དང་ངོ་བོ་ཐ་མི་དད་ཀྱི་སྒྱུ་མའི་སྐུ་ཟུང་འཇུག་ལ་ངོ་སྤྲོད་པ་གྲུབ་

ཆེན་གཉིས་ཀྱི་དགོངས་པའོ།། 

གཉིས་པ་(དེ་བསྐུར་བའི་ཆོ་ག་དངོས་)ནི། འདིར་དབང་བཞི་པ་བསྐུར་བ་ནི་དོན་གྱི་དབང་

བཞི་པ་ཟུང་འཇུག་ཏུ་ངོ་སྤྲོད་པའི་ཚིག་གིས་བསྐུར་བ་ཡིན་པས། ཟུང་འཇུག་གི་གོ་བ་

བསྐྱེད་དགོས། དེའི་གོ་བ་བསྐྱེད་ཚུལ་ནི། བཞི་པ་དེ་ཡང་དེ་བཞིན་ནོ།། ཞེས་དབང་

གསུམ་པའི་སྐབས་དང་བཞི་པ་གཉིས་དཔེ་དོན་དུ་སྦྱར་ནས་སྟོན་པར་གསུངས་པས། 

དེའི་ཚུལ་ཅུང་ཟད་བཤད་ན་ཁྱོད་ཀྱིས་དབང་གསུམ་པ་ཐོབ་པའི་སྐབས་སུ། རང་དང་

རིག་མ་གཉིས་ཀྱི་ལུས་འདོད་ལྷ་ཡབ་ཡུམ་དུ་སྣང་བཞིན་པའི་དུས་ན། སེམས་ལྷན་ཅིག་

༡ ལྭ་བ་སའི་  སྐུ་འབུམ་དཔར་མ།

༢ སྡེ་བསྟན། རྒྱུད་འགྲེལ། ཝ སློབ་དཔོན་ལ་བ་པ། བདེ་མཆོག་གི་དཀྱིལ་འཁོར་གྱི་ཆོ་ག ཤོག་གྲངས་༢༧༡བ༢

༣ སྡེ་བསྟན། རྒྱུད་འགྲེལ། ཝ སློབ་དཔོན་ལ་བ་པ། བདེ་མཆོག་གི་དཀྱིལ་འཁོར་གྱི་ཆོ་ག ཤོག་གྲངས་༢༧༡བ༣



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།554

སྐྱེས་པའི་དགའ་བས་དེ་ཁོ་ན་ཉིད་ཀྱི་དོན་ངེས་པ་གཉིས་མཉམ་དུ་ཡོད་པ་དེ་བཞིན་དུ། 

དོན་འདི་གོམས་པར་བྱས་པ་ལས་མཐར་རླུང་སེམས་ཙམ་ལས་གྲུབ་པའི་ལོངས་སྤྱོད་

རྫོགས་པའི་ཡེ་ཤེས་ཀྱི་སྐུ་རང་སྣང་གི་རིག་མ་དང་ཁ་སྦྱོར་བའི་ལུས་ཅན་དང་། དེའི་དུས་

ཉིད་ན་ཐུགས་ལྷན་ཅིག་སྐྱེས་པའི་དགའ་བ་དང་སྟོང་པ་ཉིད་གཉིས་རོ་གཅིག་ཏུ་ཞུགས་

པའི་འོད་གསལ་ཐམས་ཅད་སྟོང་པ་གཉིས། ངོ་བོ་དབྱེར་མེད་པའི་གཉིས་སུ་མེད་པའི་ཡེ་

ཤེས་ཟུང་འཇུག་གི་གོ་འཕང་མངོན་དུ་བྱེད་དེ། དེ་ནི་ཐོབ་བྱ་དོན་གྱི་དབང་བཞི་པ་ཡིན་

ནོ༑༑ ཞེས་ད་ལྟ་ལུས་འཇའ་ལུས་ཀྱི་སྐུ་དང་སེམས་འོད་གསལ་གཉིས་རོ་གཅིག་པ་མ་

ཐོབ་ཀྱང༌། དེ་གཉིས་དང་རྣམ་པ་རྗེས་སུ་མཐུན་པའི་མོས་པའང་བྱེད། དབང་གསུམ་པའི་

དུས་ན་ཉམས་སུ་མྱོང་བ་འདིའི་རྒྱུན་གོམས་པར་བྱས་པ་ལས་ཟུང་འཇུག་འགྲུབ་ཚུལ་གྱི་

ངེས་པ་བསྐྱེད་དོ།། 

གསུམ་པ་(ཕན་ཡོན་གྱིས་སྤྲོ་བ་བསྐྱེད་ཅིང་དམ་ཚིག་སྒྲག་པ་)ནི། དེ་ནས་སློབ་མ་རྣམས་དབང་གི་

ཕན་ཡོན་གྱིས་སྤྲོ་བ་བསྐྱེད་པར་བྱ་སྟེ། མཆོག་ཏུ་གསང་བ་དམ་པ་ཡི།། དཀྱིལ་འཁོར་

མཐོང་ཞིང་ཞུགས་པས་ན།། སྡིག་པ་ཀུན་ལས་རྣམ་གྲོལ་བར།། དེ་རིང་ཁྱེད་རྣམས་ལེགས་

པར་གནས།། བདེ་ཆེན་ཐེག་པ་འདི་ལ་ནི།། ཕྱིན་ཆད་འཆི་བ་ཁྱེད་ལ་མེད།། མི་ཚུགས་པ་

དང་མ་བཅིངས་པར།། གང་ལའང་འཇིགས་མེད་དགའ་བར་གྱིས།། སྲིད་པ་ཤིན་ཏུ་ཞི་བྱའི་

ཕྱིར༑༑ སྲིད་པའི་ངན་འགྲོ་ལས་ཁྱོད་འདས།། སྲིད་པ་ཤིན་ཏུ་གྲུབ་པའི་ཕྱིར།། སྟོན་པའི་

མཆོག་ཏུ་ཡང་དག་འགྱུར།། དངོས་གྲུབ་དམ་ཚིག་སྡོམ་པ་ནི།། ཁྱོད་ཀྱིས་རྟག་ཏུ་བསྲུང་

བྱ་སྟེ།། སངས་རྒྱས་ཀུན་གྱིས་མཐུན་པར་གསུངས།། མཆོག་ཏུ་རྟག་པའི་བཀའ་ཡིན་ནོ།། 

སློབ་དཔོན་སྨད་པར་མི་བྱ་སྟེ།། བདེ་གཤེགས་བཀའ་ལས་འདའ་མི་བྱ།། དེ་བཞིན་ཁྲོས་

ནས་སྤུན་རྣམས་ལ།། ཉེས་པ་བརྗོད་པར་མི་བྱ་འོ།། སེམས་ཅན་རྣམས་ལ་བྱམས་པའི་

སེམས༑༑ ནམ་ཡང་ངེས་པར་སྤང་མི་བྱ།། བྱང་ཆུབ་སེམས་ནི་དོར་མི་བྱ།། རང་གཞན་



འཇིགས་བྱེད་དབང་ཆོག་རིན་ཆེན་ཕྲེང་བ།  555

ཆོས་ལ་མི་སྨད་དོ།། ཡོངས་སུ་མ་སྨིན་སེམས་ཅན་ལ།། གསང་བ་ཉིད་ནི་བསྟན་མི་བྱ།། 

བདག་ཉིད་ཕུང་པོ་སྨད་མི་བྱ།། ཆོས་རྣམས་ངོ་བོ་སུན་མི་དབྱུང༌།། གདུག་པའི་བྱམས་

པ་རྟག་ཏུ་སྤང༌།། ཆོས་ལ་ཚད་བཟུང་མི་བྱའོ།། དད་ལྡན་སེམས་ཅན་བསླུ་མི་བྱ།། རྟག་

ཏུ་དམ་ཚིག་བསྟེན་པར་བྱ།། ཤེས་རབ་རང་བཞིན་བུད་མེད་རྣམས།། སྐྱོན་གྱི་ཉེས་པ་མི་

བརྗོད་དོ།། རྣལ་འབྱོར་སློངས་མོས་མི་རྒྱུ་ཞིང༌།། རྣལ་འབྱོར་སྤངས་པར་མི་བྱ་སྟེ།། རྟག་

པར་རྒྱུན་དུ་གསང་སྔགས་བཟླས།། རྟག་ཏུ་དམ་ཚིག་ལ་སོགས་བསྟེན།། གལ་ཏེ་བླ་མ་

སྨོད་དེ་བཞིན།། དམ་ཚིག་བག་མེད་པར་གྱུར་ན།། དེ་ཚེ་དཀྱིལ་འཁོར་ངེས་བྲིས་ལ།།1 

བདེ་གཤེགས་རྣམས་ལ་སྡིག་པ་བཤགས།། དེང་ཁྱོད་སྐྱེ་བ་འབྲས་བུར་བཅས།། གང་ཕྱིར་

འདི་ལ་ལེགས་པར་གནས།། དམ་ཚིག་ལྷ་རྣམས་དང་མཉམ་པར།། གནས་པར་གྱུར་པར་

ཐེ་ཚོམ་མེད།། སངས་རྒྱས་རྡོ་རྗེ་ཅན་བཅས་པ།། ཀུན་གྱིས་ཚེ་ལྡན་དེང་དབང་བསྐུར།། 

ཁམས་གསུམ་པ་ཡི་རྒྱལ་པོ་ཆེ།། རྒྱལ་སྲིད་བདག་པོར་བསྟན་པ་ཡིན།། དེ་རིང་བདུད་

ལས་རྣམ་པར་རྒྱལ།། གྲོང་ཁྱེར་མཆོག་ཏུ་རབ་ཞུགས་སོ།། དེ་རིང་ཁྱོད་ཀྱིས་སངས་རྒྱས་

ཉིད༑༑ ཐོབ་པ་འདི་ལ་ཐེ་ཚོམ་མེད།། འདི་ལྟར་ཡིད་ནི་རབ་དང་རྡོ་རྗེ་ཉིད་དུ་གྱིས།། རང་གི་

དམ་ཚིག་མི་ཟད་བདེ་སྟེར་བསྟེན་པར་གྱིས།། དེ་རིང་འགྲོ་བ་བདེ་མྱུར་རྡོ་རྗེ་སེམས་དཔའ་

དང༌༑༑ མཚུངས་པའི་རྟག་པ་ཉིད་དུ་ཁྱེད་རྣམས་ཕྱིན་པར་འགྱུར།། ཞེས་བརྗོད་དོ།། 

བཞི་པ་(དམ་ཚིག་བསྡུས་ཏེ་ཁས་བླང་ཞིང་ཡོན་དབུལ་བ་)ནི། སློབ་མ་རབ་ཏུ་གུས་ཤིང་མཉེས་

གཤིན་པས་བླ་མའི་ཞབས་ལ་ཕྱག་འཚལ་ནས། བླ་མས་གསུངས་པའི་དམ་ཚིག་རྣམས་

བསྲུང་བར་བྱའོ་སྙམ་དུ་བསམས་ལ། གཙོ་བོས་ཇི་ལྟར་བཀའ་བསྒོ་བའི།། གསུང་ནི་དེ་

ལྟར་བདག་གིས་བགྱི།། ཞེས་བརྗོད་དེ། དེ་ནས་སློབ་མ་རྣམས་ཀྱིས་དགའ་བའི་ཡིད་

ཀྱིས༑ ཇི་ལྟར་འབྱོར་པའི་2ས་གཞི་དང༌གླང་པོ་དང་རྟ་དང་གསེར་དང་དངུལ་དང་རྒྱན་དང་

༡ དེས་བྲིས་ལ།།  སྐུ་འབུམ་དཔར་མ།

༢ བསྐྱོང་བའི་  སྐུ་འབུམ་དཔར་མ།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།556

བུ་དང༌བུ་མོ་དང་ཆུང་མ་དང་བྲན་ཕོ་དང་བྲན་མོ་ལ་སོགས་པ་དབུལ་བར་བྱ་ཞིང། བདག་

ཉིད་གཡོག་ཏུའམ་ཐོས་པ་ལ་སོགས་པ་ཡོན་ཏན་བསགས་པ་གྲུབ་པའི་ཕྱིར་བདག་ཉིད་

དབུལ་ལོ།།1 

ལྔ་པ་(དབང་གི་དག་པ་སྦྱིན་པ་)ནི། དེ་དག་གིས་དོན་དམ་པ་བྱང་ཆུབ་སེམས་ཀྱི་དཀྱིལ་

འཁོར་དུ་དབང་བཞི་པ་ཚིག་དབང་རིན་པོ་ཆེ་ཐོབ། ལུས་ངག་ཡིད་གསུམ་གྱི་སྒྲིབ་པའི་

བག་ཆགས་འཁྲུད་པའི་ནུས་པ་བཞག །བདེན་གཉིས་དབྱེར་མེད་ཟུང་འཇུག་གི་རྫོགས་

རིམ་སྒོམ་པ་སོགས་ལ་དབང་བར་བྱས། འབྲས་བུ་ཟུང་འཇུག་རྡོ་རྗེ་འཆང་གི་སྐུ་མངོན་དུ་

འགྱུར་བའི་སྐལ་བ་ཅན་དུ་བྱས་སོ་ཞེས་བཤད་དོ།། 

གསུམ་པ་(དཀྱིལ་འཁོར་གྱི་མཇུག་གི་ཆོ་ག་)ནི། སློབ་མ་རྣམས་ལ་ནུས་པ་ཅི་ཡོད་པས་

དཀྱིལ་འཁོར་མཆོད་ཅིག་ཅེས་བསྒོ་ལ། ཁ་ཟས་དང་སྤྱོད་ཡུལ་ཐམས་ཅད་ཀྱིས་དཀྱིལ་

འཁོར་མཆོད་དུ་གཞུག་གོ། འོས་པའི་སློབ་མ་རྣམས་གཟུང་སྟེ་བཟའ་བཅའ་དང་བལྡག་པ་

དང་ཆང་ལ་སོགས་པ་དཀྱིལ་འཁོར་ལ་ཕུལ་བས་ཚིམ་པར་བྱའོ།། དེ་ནས་དཀྱིལ་འཁོར་

ལ་མཆོད་པ་དང༌བསྟོད་པ་དང་བདུད་རྩི་མྱང་བ་སོགས་བྱས་ལ། དགེ་བ་བསྔོ་ཞིང་ལྷག་

ཆད་ཀྱི་ཉེས་པ་དག་པར་བྱ་བའི་ཕྱིར། ཡི་གེ་བརྒྱ་པ་ལན་གསུམ་བརྗོད་དོ།། མེ་ཏོག་

དང་བཅས་པའི་ཐལ་མོ་སྙིང་གར་སྦྱར་ལ། མ་ཚང་བ་ལ་སོགས་པའི་ཉེས་པ་ཞི་བར་བྱ་

བའི་ཕྱིར་བཟོད་པར་གསོལ་ཏེ། གང་ཡང་བདག་བློ་རྨོངས་པ་ཡིས།། ཉེས་བྱས་ཅུང་ཟད་

གང་བགྱིས་པ།། གང་ཕྱིར་ལུས་ཅན་སྐྱབས་ཡིན་ཕྱིར།། མགོན་ཁྱོད་དེ་ཀུན་བཟོད་པར་

མཛོད༑༑ མ་རྙེད་ཡོངས་སུ་མ་ཤེས་དང༌།། གང་ཡང་ནུས་པ་མ་མཆིས་པས།། འདིར་ནི་

བྱ་བ་གང་བགྱིས་པ།། དེ་ཀུན་གཙོ་བོས་བཟོད་མཛད་རིགས།། ཞེས་བརྗོད་ཅིང་མངོན་

༡ བབ་པའི་ཕྱིར་དབུལ་ལོ།།  སྐུ་འབུམ་དཔར་མ། 

གྲུབ་པའི་ཕྱིར་དབུལ་ལོ།།  གཙང་དཔར།



འཇིགས་བྱེད་དབང་ཆོག་རིན་ཆེན་ཕྲེང་བ།  557

པར་འདོད་པའི་དོན་འགྲུབ་པར་གསོལ་བ་གདབ་ལ། བདག་ལ་དངོས་གྲུབ་མཆོག་སྩལ་

ལགས༑༑ ཏིང་འཛིན་ཀུན་གྱི་འབྲས་བུ་སྩལ།། སེམས་ཅན་ཀུན་ལ་ཅི་འདོད་པར།། དངོས་

གྲུབ་བླ་ན་མེད་པ་སྩོལ།།1 སླར་ཡང་གཤེགས་པར་མཛད་པའི་ཕྱིར།། རང་གི་གནས་

གཤེགས་བཛྲ་མུཿཞེས་བརྗོད་ལ་ཡེ་ཤེས་པ་གཤེགས། རང་གིས་སྤྲུལ་པའི་དམ་ཚིག་པ་

རྣམས་བདག་ལ་བསྡུ། དེ་ནས་རང་ལྷའི་ང་རྒྱལ་བརྟན་པོས་ཆོས་ཐམས་ཅད་ནི་སྐྱེ་བ་མེད་

པའོ༑༑ ཆོས་ཐམས་ཅད་ནི་དངོས་པོ་མེད་པའོ།། ཞེས་བརྗོད་དེ་དྲིལ་བུ་འཁྲོལ་ཞིང་རྡོ་རྗེ་

དང་བཅས་པའི་ལག་པས་ཐོག་མར་མཚན་མ་རྣམས་མཐའ་ནས་རིམ་གྱིས་བསྡུ། དེ་ནས་

རྡོ་རྗེས་ཤར་སྒོ་ནས་བརྩམས་ཏེ་ཚངས་ཐིག་གི་ལམ་ནས་གཙོ་བོའ་ིགནས་ཀྱི་བར་དབྱི་

ཞིང༌༑ རང་གི་མགོར་རྡུལ་ཚོན་ཅུང་ཟད་ཙམ་བླུག་ནས་པདྨ་ལ་སོགས་པ་དབྱིའོ།། དེ་ནས་

ལག་པར་གནས་པའི་རྡོ་རྗེའི་རྩེ་མོས་སྒོ་རྣམས་དང་ཟུར་རྣམས་གཞིག །རྡུལ་ཚོན་ལྷག་མ་

རྣམས་ལེགས་པར་ཕྱགས་ཏེ། ཞི་བ་ལ་སོགས་པ་དོན་དུ་གཉེར་བ་ལ་ཅུང་ཟད་བྱིན་ནས། 

གཞན་ཐམས་ཅད་རྣམ་རྒྱལ་ལམ་བུམ་པ་གཞན་གོས་ཀྱིས་བརྒྱན་པར་བླུག་སྟེ། བཀྲ་ཤིས་

ཀྱི་གླུ་དང་རོལ་མོའ་ིསྒྲ་དང་གདུགས་ལ་སོགས་པ་དང་མཆོད་པ་དང་ལྡན་པས་ཁྱེར་ཏེ། 

འབབ་ཆུ་ཆེན་པོའམ་མཚོ་ཕྲན་ཆུ་ཟབ་མོའ་ིའགྲམ་དུ། ཀླུའི་དཀྱིལ་འཁོར་བྱས་ལ་མཆོད་

གཏོར་ཕུལ་ཏེ། དེ་རྣམས་ལ་རྡུལ་ཚོན་གཏད་ནས་ཆུ་ལ་བསྐུར་ཅིང༌།2 དེ་རྣམས་ཀྱིས་ཀྱང་

བཀུར་སྟི་ཆེན་པོས་འོག་གི་གཞིར་ཁྱེར་བར་བསམ་མོ།། རྡུལ་ཚོན་ཁྱེར་བའི་བུམ་པ་ཆུས་

བཀང་ནས་ཁྱེར་འོངས་ཏེ། ཞི་བའི་དོན་དུ་དཀྱིལ་འཁོར་གྱི་ཁང་པ་ལ་སོགས་པར་གཏོར་

བར་བྱའོ།། དེ་ནས་སྔར་བཤད་པའི་སྔགས་དང་ཕྱག་རྒྱས་ཕུར་བུ་ཕྱུང་ལ། ཨོཾ་རུ་རུ་སྥུ་

རུ་ཛྭ་ལ་ཏིཥྛ་སིདྡྷ་ལོ་ཙ་ནི་སརྦ་ཨརྠ་སཱ་དྷ་ནི་སྭཱཧཱ། ཞེས་འོ་མ་ལ་བརྒྱ་རྩ་བརྒྱད་བཟླས་ཏེ། 

༡ སྩལ༑༑  དབུས་དཔར། གཙང་དཔར།

༢ བསྐུར་ཞིང་།  དབུས་དཔར། གཙང་དཔར།



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།558

ཕུར་བུ་རྣམས་བཀྲུས་པས། བགེགས་རྣམས་སོས་ཏེ་སངས་རྒྱས་པར་བསམས་ལ། ཁུང་

བུ་དགང༌། དེ་ནས་ཕུར་བུའི་ལྷ་རྣམས་གཤེགས་སུ་གསོལ་ཏེ། བཀྲ་ཤིས་དང་དགའ་སྟོན་

བྱའོ༑༑ ཐེག་པའི་མཐར་ཐུག་བླ་མེད་ཐེག་པ་ལ།། འཇུག་པའི་སྒོ་འབྱེད་དཀྱིལ་འཁོར་ཆོ་

ག་འདི།། གྲུབ་པ་ཐོབ་པའི་འཁོར་ལོས་སྒྱུར་བ་རུ།། ཡོངས་སུ་གྲགས་པའི་དཔལ་འཛིན་

གཞུང་བཞིན་སྦྱར།། རང་གི་དྲན་པ་གསོ་བ་དང༌།། འདུན་ལྡན་མང་པོས་བསྐུལ་བའི་ངོར།། 

བགྱིས་པ་ལྷག་དང་ཆད་པ་རྣམས།། དཔའ་བོ་མཁའ་འགྲོས་བཟོད་པར་གསོལ།། དེར་

འབད་པ་ཡི་དགེ་བ་ཡིས།། བདག་དང་སེམས་ཅན་ཐམས་ཅད་ནི།། འཇམ་དཔལ་གཤིན་

རྗེ་གཤེད་ཀྱིས་ནི།། འབྲལ་བ་མེད་པར་རྗེས་འཛིན་ཤོག །ཅེས་བཅོམ་ལྡན་འདས་གཤིན་རྗེ་གཤེད་

བཅུ་གསུམ་མ་གསུམ་གྱི་དཀྱིལ་འཁོར་གྱི་ཆོ་ག་རིན་པོ་ཆེའི་ཕྲེང་བ་ཞེས་བྱ་བ་འདི་ནི་རྭ་ལོ་ཙྪ་བས་1མཛད་པའི་

འཇིགས་བྱེད་བཅུ་གསུམ་མའི་ཆོ་ག་ཕལ་ཆེར་དཔལ་འཛིན་གྱི་གཞུང་དང་མཐུན་པར་སྣང་བས། གསུམ་ག་གྲུབ་ཆེན་

དཔལ་འཛིན་གྱི་གཞུང་གཞིར་བྱས་ལ། ཁུངས་ཐུབ་ཀྱི་དཀྱིལ་ཆོག་གཞན་ནས་ཁ་བསྐངས་ཏེ། ཆོ་གའི་གོ་དོན་དང་

དག་མ་དག་གི་རྣམ་དབྱེ་ཤིན་ཏུ་གསལ་བ་མཆན་དང་བཅས་པ་འདི། གཤིན་རྗེ་གཤེད་ཀྱི་རྣལ་འབྱོར་པ་ཤར་ཙོང་ཁ་

པ་བློ་བཟང་གྲགས་པའི་དཔལ་གྱིས་འབྲོག་རི་བོ་ཆེ་དགེ་ལྡན་རྣམ་པར་རྒྱལ་བའི་གླིང་དུ་སྦྱར་བའི་ཡི་གེ་པ་ནི་སྡོམ་

བརྩོན་དགེ་སློང་བསོད་ནམས་བློ་གྲོས་སོ།། །།མངྒ་ལཾ།། 

༡ རྭ་ལོ་ཙཱ་བས་  དབུས་དཔར། གཙང་དཔར།



 
 
 

 
 

༈ དཔལ་གསང་བ་འ�ས་པའི་�བ་ཐབས་�ལ་འ�ོར་དག་པའི་རིམ་པའི་བ�ར་འ�ས་རེ�་མིག 
ཨང�  �་འ�མ་དཔར་མ།  ཤོག་

�ངས། 
ད�ས་དཔར།  ཤོག་

�ངས།  
གཙང་དཔར།  ཤོག་

�ངས་ 
དེབ་
ག�གས། 

1 བ�གས། ༡ན༡ བ�གས་སོ།། ༡ན༡ བ�གས།། ༡ན༡  ༡།༣ 
2 �ེད་པའི་འ�ས་པའི་�བ་ཐབས་ ༡བ༡ �ེད་པའི་�བ་ཐབས་ ༡བ༡ �ེད་པའི་འ�ས་པའི་�བ་ཐབས་ ༡བ༡ ༡།༥ 
3 �ང�།  ༢ན༢ ཡང�། ༡བ༥ �ང�། ༢ན༢ ༡།༡༥ 
4 འོད་ཟེར་ ༢བ༣ འོད་གཟེར་ ༢ན༥ འོད་གཟེར་ ༢བ༣ ༢།༡༢ 
5 �ི་ཡེ་ ༢བ༥ �ི་ཡེ་ ༢བ༡ �ི་ཡེ་ ༢བ༤ ༢།༡༦ 
6 མཆོད་ཡོན་ ༢བ༥ མཆོད་ཡན་ ༢བ༡ མཆོད་ཡོན་ ༢བ༤ ༢།༡༦ 
7 �་�ཾ་གིས་ ༢བ༥ �་བ�ིས་ ༢བ༡ �་�ཾ་གིས་ ༢བ༥ ༢།༡༧ 
8 ��ེས་ ༢བ༥ ��ས་ ༢བ༡ ��ེས་ ༢བ༥ ༢།༡༧ 
9 �་པེས་ ༢བ༥ �་པེས་ ༢བ༡ �་པོས་ ༢བ༥ ༢།༡༧ 
10 �་ལོ་ཀེས་ ༢བ༦ ཨ་ལོ་ཀེས་ ༢བ༡ �་ལོ་ཀེས་ ༢བ༥ ༢།༡༧ 
11 ནཻ་ཝེ་ཏེས་ ༢བ༦ ནཻ་ཝི་ཏེས་ ༢བ༡ ནེ་ཝེ་ཏེས་ ༢བ༥ ༣།༡ 
12 གན་དྷེས་ ༢བ༦ གན་�ེས་ ༢བ༢ གན་དྷེས་ ༢བ༦ ༣།༢ 
13 ར་སས་རོ་དང� ༢བ༦ ར་སས་ར་དང� ༢བ༢ ར་སས་རོ་དང� ༢བ༦ ༣།༢ 
14 རེག་�་ ༢བ༦ རག་�་ ༢བ༢ རེག་�་ ༢བ༦ ༣།༣ 
15 མི་འ�ར་ ༣ན༣ མཾ་འ�ར་ ༢བ༤ མི་འ�ར་ ༣ན༢ ༣།༩ 
16 པ་ཡི་ཐབས།། ༣ན༦ པ་ཡ་ཐབས།། ༣ན༡ པ་ཡི་ཐབས།། ༣ན༦ ༣།༡༦ 
17 �ར་པ་ཡི།། ༣ན༦ �ར་པ་ཡ།། ༣ན༡ �ར་པ་ཡི།། ༣ན༦ ༣།༡༧ 
18 མཆོག་གི་ ༣བ༡ མཆོག་གིས་ ༣ན༢ མཆོག་གིས་ ༣བ༡ ༤།༡ 
19 ཚ�གས་ལ་ ༣བ༢ ཚ�གས་ལ་ ༣ན༢ ཚ�གས་ལ་ ༣བ༢ ༤།༣ 
20 བ�ེན་པར་ ༣བ༥ བ�ེན་པར་ ༣ན༥ བ�ེན་པར་ ༣བ༥ ༤།༡༠ 

21 
�ན་�ང་བ་ནས་�ོམ་ག�ང་བའི་
བར་ནི་ 

༤བ༢ �ེན་�ང་བ་ནས་�ོམ་པ་ག�ང་
བའི་པར་ནི་ 

༣བ༦ �ན་�ང་བ་ནས་�ོམ་པ་
ག�ང་བའི་བར་ནི་ 

༤བ༡ ༥།༡༠ 

22 �ག་པོ་ ༥ན༦ �ག་པོ་ ༤བ༤ �ག་པ་ ༥ན༦ ༦།༡༩ 
23 འཛ�ན་ཅིང� ༥བ༤ འཛ�ན་ཅིང� ༥ན༣ འཛ�ན་ཞིང� ༥བ༥ ༧།༡༡ 
24 འཛ�ན་ཅིང� ༥བ༦ འཛ�ན་ཅིང�  ༥ན༥ འཛ�ན་ཞིང� ༦ན༢ ༧།༡༦ 
25 བི�ན་ཏ་ ༦ན༡ བི�ན་ཏ་ ༥ན༥ བ�ིན་ཏ་ ༦ན༢ ༧།༡༧ 
26 ད�ས་ ༦ན༥ དཎས་ ༥བ༣ ད�ས་ ༦ན༦ ༨།༩ 
27 ཨ་�་ཀས་ ༦བ༢ ཨ་�་ཀ་རས་ ༥བ༦ ཨ་�་ཀ་རས་ ༦བ༤ ༨།༡༨ 
28 ད�་�་ ༦བ༥ ད�་�་ ༦ན༤ ད�་�་ ༧ན༡ ༩།༣ 

༈ ཟུར་རྒྱན་དང་པོ།

དཔར་མ་གསུམ་གྱི་བསྡུར་འབྲས་རེའུ་མིག



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།560

29 �ངས་ལ་ ༧ན༣ �ང་ལ་ ༦བ༡ �ང་ལ་ ༧ན༦ ༩།༡༨ 
30 �་ཏ་ཡ་ ༧བ༡ གྷ་ཏ་ཡ་ ༦བ༥ �་ཏ་ཡ་ ༧བ༤ ༡༠།༩ 
31 �་ཀ་ ༧བ༢ ཝ་ཀ་ ༦བ༦ �་ཀ་ ༧བ༥ ༡༠།༡༡ 
32 �ར་པས། ༧བ༣ �ར་བས། ༧ན༡ �ར་པས། ༧བ༥ ༡༠།༡༢ 
33 བ�ང་འཁོར་ ༨བ༣ �ང་འཁོར་ ༧བ༦ བ�ང་འཁོར་ ༨བ༦ ༡༢།༨ 
34 �ེང་བ་ ༩བ༤ �ང་བ་ ༨བ༦ �ེང་བ་ ༡༠ན༢ ༡༤།༡ 
35 �ི་ངོས་ ༩བ༤ �ི་ངོས་ ༩ན༡ �ི་ཐོས་ ༡༠ན༣ ༡༤།༢ 
36 �་མ�ིན་ ༡༢ན༡ �ེ་མ�ིན་ ༡༡ན༣ �་མ�ིན་ ༡༢བ༣ ༡༧།༡༡ 
37 ཧོཿལས་ ༡༤བ༥ ཧོ་ལས་ ༡༣བ༤ ཧོ་ལས་ ༡༥བ༥ ༢༡།༡༨ 
38 �ེབ་སེལ་ ༡༤བ༦ �ིབ་སེལ་ ༡༣བ༥ �ིབ་སེལ་ ༡༥བ༥ ༢༡།༡༩ 
39 བཏབ་པས།  ༡༥བ༣ བཏབ་པས། ༡༤བ༢ བཏབ་བས། ༡༦བ༣ ༢༥།༤ 
40 ཝ་ཀ་ ༡༧ན༥ �་ཀ་ ༡༦ན༡ �ཀ་ ༡༨ན༥ ༢༥།༡༠ 
41 ��་བ�་ ༢༠ན༤ ��་བ�་ ༡༨བ༤ ��་བ�་ ༢༡ན༥ ༢༩།༡༩ 
42 �ེ་ཥ་  ༢༠བ༡ དེ་ཥ་  ༡༨བ༦ �ེ་ཥ་  ༢༡བ༡ ༣༠།༥ 
43 ལོ་ཀི་ ༢༠བ༤ ལོ་ཀེ་ ༡༩ན༤ ལོ་ཀི་ ༢༡བ༥ ༣༠།༡༣ 
44 བ�ེད་པ་ ༢༡བ༥ �ེད་པ་ ༢༠ན༣ �ེད་པ་ ༢༢བ༦ ༣༢།༨ 
45 འཚམ་པ་ཞིག་ ༢༢ན༤ འཚམ་པ་ཅིག་ ༢༠བ༢ འཚམ་པ་ཅིག་ ༢༣ན༥ ༣༣།༡ 
46 ནམ་�ང་ ༢༢ན༦ �མ་�ང་ ༢༠བ༤ �མ་�ང་ ༢༣བ༡ ༣༣།༧ 
47 �ོ་བ་ ༢༣ན༥ �་བ་ ༢༡བ༢ �་བ་ ༢༤ན༦ ༣༤།༡༤ 
48 གྷ�ི་ ༢༣བ༢ གྷ�ེ་ ༢༡བ༥ གྷ�ཾ་ ༢༤བ༣ ༣༥།༡ 
49 ��་ ༢༣བ༣ ��་ ༢༡བ༥ ��་ ༢༤བ༤ ༣༥།༢ 
50 ག�མ་གཅིག་ཅར་ ༢༤ན༣ ག�མ་ག་ཅིག་ཅར་ ༢༢ན༤ ག�མ་ག་ཅིག་ཅར་ ༢༥ན༤ ༣༥།༡༥ 
51 འོད་ཟེར་ ༢༥བ༤ འོད་གཟེར་ ༢༣བ༤ འོད་གཟེར་ ༢༦བ༥ ༣༨།༤ 
52 ཀཽ་�བྷ་ ༢༦བ༣ ཀཽ�་བྷ་ ༢༤བ༣ ཀཽ�་བྷ་ ༢༧བ༥ ༣༩།༡༡ 
53 ��། ༢༧བ༢ �ཾ། ༢༥བ༡ ��། ༢༨བ༤ ༤༠།༡༨ 
54  ༢༧བ༢ པ��་�ིཏ་�ཾ། ༢༥བ༡ པ��་�ིཏ་�ཾ། ༢༨བ༥ ༤༡།༡ 
55 ཐགས་བཟང་ ༢༨ན༡ ཐོགས་བཟང་ ༢༥བ༦ ཐགས་བཟང་ ༢༩ན༤ ༤༡།༡༤ 
56 མཐར་�ག་པར།། ༢༨ན༤ མཐར་�ག་པར།། ༢༦ན༣ མཐར་�ག་བར།། ༢༩བ༡ ༤༢།༡ 
57 �ོངས་�ོགས་ ༢༨ན༥ �ོང་�ོགས་ ༢༦ན༣ �ོང་�ོགས་ ༢༩བ༡ ༤༢།༢ 
58 མཆོད་དོ། ༢༨བ༡ མཆོད་དེ། ༢༦ན༥ མཆོད་དེ། ༢༩བ༤ ༤༢།༨ 
59 �ངས་མས་ ༢༩ན༦ དངས་མས་ ༢༧ན༣ དངས་མས་ ༣༠བ༣ ༤༣།༡༦ 
60 �ོད་པ་ ༢༩བ༤ �ོང་བ་ ༢༧ན༦ �ོང་བ་ ༣༡ན༡ ༤༤།༦ 
61 མི་གཏོང་བར་ ༣༠ན༢ མི་གཏང་བར་ ༢༧བ༤ མི་གཏང་བར་ ༣༡ན༦ ༤༤།༡༨ 
62 �བ་པའི་ ༣༠བ༢ �བ་པའི་ ༢༨ན༣ �བ་པའི་ ༣༡བ༥ ༤༥།༡༣ 
63 འོལ་ཁའི་ ༣༡བ༡ འོལ་ཀའི་ ༢༦ན༡ འོལ་ཀའི་ ༣༢བ༥ ༤༦།༡༧ 

༈ བཅོམ་�ན་འདས་དཔལ་གསང་བ་འ�ས་པའི་མངོན་�ོགས་�ི་�ན་ཐབས་�ི་བ�ར་འ�ས་རེ�་མིག 
 
ཨང་། �་འ�མ་དཔར་མ། ཤོག་

�ངས། 
ད�ས་དཔར། ཤོག་

�ངས། 
གཙང་དཔར། ཤོག་

�ངས། 
དེབ་
ག�གས། 

1 བཤམ། ༡བ༤ བཤམས། ༡བ༤ བཤམ། ༡བ༤ ༤༧།༡༡ 
2 བ�མས་ཏེ་བཤམ། ༢ན༡ བ�མས་ཏེ་བཤམས། ༡བ༥ བ�མས་ཏེ་བཤམ། ༡བ༥ ༤༧།༡༢ 
3 ཏ་�ྀཏ་ ༢ན༤ ཏ་�ིཏ་ ༢ན༡ ཏ་�ྀཏ་ ༢ན༢ ༤༨།༢ 
4 �་གམ། ༢བ༡ �་གི ། ༢ན༢ �་གམ། ༢ན༣ ༤༨།༣ 
5 �བས། ༢བ༡ བ�བས། ༢ན༣ བ�བས། ༢ན༣ ༤༨།༤ 
6 མཆོད་པ་ ༢བ༡ མཆོད་པའི་ ༢ན༣ མཆོད་པའི་ ༢ན༤ ༤༨།༥ 
7 བ�བ་པ་ནི། ༢བ༢ བ�བས་པ་ནི། ༢ན༣ བ�བས་པ་ནི། ༢ན༤ ༤༨།༦ 
8 ཏ་�ྀཏ་ ༢བ༢ ཏ་�ྀ�་ ༢ན༣ ཏ་�ྀཏ་ ༢ན༤ ༤༨།༦ 
9 �ཿལས་ ༢བ༢ ཨ་ལས་ ༢ན༤ ཨ་ལས་ ༢ན༤ ༤༨།༧ 
10 བ�བ། ༢བ༤ བ�བས། ༢ན༦ བ�བས། ༢ན༦ ༤༨།༡༢ 
11 ཏ་�ྀཏ་ ༢བ༤ ཏ་�ིཏ་ ༢ན༦ ཏ་�ྀཏ་ ༢ན༦ ༤༨།༡༢ 
12 བ�བ། ༢བ༥ བ�བས། ༢ན༦ བ�བས། ༢བ༡ ༤༨།༡༣ 
13 �ར་བཞེངས་ ༢བ༦ �ར་བཞངས་ ༢བ༡ �ར་བཞེངས་ ༢བ༢ ༤༨།༡༦ 
14 �ལ་ནས། ༢བ༦ �ལ། ༢བ༢ �ལ་ནས། ༢བ༣ ༤༩།༡ 
15 ཏཾ་�་ ༣ན༢ ཏཾ་�་ ༢བ༣ ཏཾ་�་ ༢བ༣ ༤༩།༤ 
16 ��་ ༣ན༢ ��ེ་ ༢བ༣ ��་ ༢བ༤ ༤༩།༥ 
17 བཟོད་མཛད་ ༣ན༣ བཟང་མཛད་ ༢བ༤ བཟོད་མཛད་ ༢བ༥ ༤༩།༨ 
18 མཛད་པར་ ༣ན༤ མཇད་བར་ ༢བ༥ མཛད་པར་ ༢བ༦ ༤༩།༡༡ 
19 ཏ་�ྀཏ་ ༣ན༤ ཏ་�ིཏ་ ༢བ༦ ཏ་�ྀཏ་ ༢བ༦ ༤༩།༡༡ 
20 རིམ་�ིས་ ༣ན༥ རིམས་�ིས་ ༣ན༡ རིམས་�ིས་ ༣ན༡ ༤༩།༡༥ 
21 བཾ་ ༣བ༣ པཾ་ ༣ན༥ པཾ་ ༣ན༤ ༥༠།༨ 
22 རང་དང་འ�་ ༣བ༥ རང་འ�་ ༣བ༡ རང་འ�་ ༣ན༦ ༥༠།༡༣ 
23 �ེ་�་ ༤ན༤ མེ་�་ ༣བ༦ �ེ་�་ ༣བ༣ ༥༡།༧ 
24 ཏ་�་ག་�་ ༤ན༤ ཏ་ཐ་ག་ཏ་ ༣བ༦ ཏ་�་ག་�་ ༣བ༤ ༥༡།༨ 
25 ཐོན་ ༤བ༡ ཐེན་ ༤ན༢ ཐོན་ ༣བ༦ ༥༡།༡༤ 
26 ��ོ་ ༤བ༥ ��་ ༤བ༡ ��ོ་ ༤ན༣ ༥༢།༩ 
27 �ོངས་པའི་ ༤བ༥ �ོང་པའི་ ༤བ༡ �ོངས་པའི་ ༤ན༣ ༥༢།༡༠ 
28 ཞེས་པ་ནས། ༤བ༦ ཅེས་བ་ནས། ༤བ༢ ཅེས་པ་ནས། ༤ན༤ ༥༢།༡༢ 
29 རིན་ཆེན་ ༥ན༡ རིན་ཚན་ ༤བ༣ རིན་ཆེན་ ༤ན༤ ༥༢།༡༥ 
30 ཉི་གདན་ ༥བ༡ ཉི་གདེན་ ༥ན༢ ཉི་གདན་ ༤བ༣ ༥༣།༡༣ 
31 ཕན་�ན་�་འ�ད་པ། ༥བ༤ ཕན་�ན་འ�ད་པ་ ༥ན༥ ཕན་�ན་འ�ད་པ། ༤བ༥ ༥༤།༡ 
32 ཞེས་པ་ ༥བ༤ ཅེས་པ་ ༥ན༥ ཅེས་པ་ ༤བ༥ ༥༤།༡ 
33 �་ལ་ ༥བ༦ �་ལ་ ༥བ༡ �་ལ་ ༤བ༧ ༥༤།༧ 
34 བ�ར་པ་ཞེས་ ༦ན༡ བ�ར་བ་ཅེས་ ༥བ༢ བ�ར་བ་ཅེས་ ༤བ༧ ༥༤།༨ 

35 �གས་ཀ་ནས་�ིར་ ༦ན༡ �གས་ཀ་�ིར་ ༥བ༢ �གས་ཀ་ནས་�ིར་ ༤བ༧ ༥༤།༩ 
36 ཞེས་པ་ནས། ༦ན༥ ཅེས་པ་ནས། ༥བ༦ ཅེས་པ་ནས། ༥ན༤ ༥༥།༢ 
37 འོག་གི་གནོད་མཛ�ས་ ༦བ༡ འོག་གི་གནོད་མཇེས་ ༦ན༡ འོག་གི་གནོད་མཛ�ས་ ༥ན༥ ༥༥།༧ 
38 མེ་འོད། ཞེས་པ་ནས། ༦བ༡ མི་འོད། ཅེས་པ་ནས། ༦ན༢ མེ་འོད། ཅེས་པ་ནས། ༥ན༦ ༥༥།༨ 
39 ཊ�ི་ ༦བ༡ ཊ་ཀི་ ༦ན༢ ཊ་ཀི་ ༥ན༦ ༥༥།༨ 
40 ཊ�ི་�ཾ་ཛཿ ༦བ༢ ཊ་ཀི་�ཾ་ཛཿ ༦ན༢ ཊ་ཀི་�ཾ་ཛཿ ༥ན༦ ༥༥།༩ 
41 ཊ�ི་ ༦བ༢ ཊ་ཀི་ ༦ན༢ ཊ་ཀི་ ༥ན༦ ༥༥།༩ 
42 ཊ�ི་�ཾ་ཛཿ ༦བ༢ ཊ་ཀི་�ཾ་ཛཿ ༦ན༢ ཊ་ཀི་�ཾ་ཛཿ ༥ན༦ ༥༥།༡༠ 
43 ཞེས་པ་ ༦བ༢ ཅེས་པ་ ༦ན༣ ཅེས་པ་ ༥ན༦ ༥༥།༡༡ 
44 མེད་པས་ ༦བ༣ མེད་བས་ ༦ན༣ མེད་པས་ ༥ན༧ ༥༥།༡༣ 
45 མཚན་བཟང་པོ་སོ་གཉིས ༧ན༡ མཚན་བཟང་པོ་�མ་�་སོ་གཉིས་ ༦བ༢ མཚན་བཟང་པོ་སོ་གཉིས་ ༥བ༤ ༥༦།༩ 
46 ཞེས་པ་ ༧ན༦ ཅེས་པ་ ༧ན༡ ཅེས་པ་ ༦ན༡ ༥༧།༣ 
47 ཞེས་པ་ ༧བ༤ ཅེས་པ་ ༧ན༤ ཅེས་པ་ ༦ན༤ ༥༧།༡༣ 
48 ཞེས་པ་ནས། ༨ན༢ ཅེས་པ་ནས། ༧བ༢ ཅེས་པ་ནས། ༦བ༡ ༥༨།༧ 
49 �་ ༨བ༢ �་ ༨ན༢ �་ ༦བ༧ ༥༩།༤ 
50 ��་ ༨བ༤ ཐ��་ ༨ན༤ ཐ��་ ༧ན༡ ༥༩།༩ 
51 ཛཿ ༨བ༥ ཛ་ ༨ན༥ ཛ་ ༧ན༢ ༥༩།༡༡ 
52 ཞེས་པ་ནས། ༨བ༦ ཞེས་དང�  ༨ན༦ ཞེས་དང� ༧ན༣ ༥༩།༡༥ 
53 དབང་པོའ �་ངོ་བོ། ༨བ༦ དབང་པོ། ༨ན༦ དབང་པོའ �་ངོ་བོ། ༧ན༣ ༥༩།༡༥ 
54 ཞེས་པ་ནས། ༩བ༡ ཅེས་པ་ནས། ༨བ༦ ཅེས་པ་ནས། ༧བ༢ ༦༠།༡༥ 
55 ཤོག ། ༩བ༡ ཤག ། ༩ན༡ ཤོག ། ༧བ༢ ༦༠།༡༧ 
56 ཞེས་པ་ནས། ༩བ༡ ཅེས་པ་ནས།  ༩ན༡ ཅེས་པ་ནས། ༧བ༢ ༦༠།༡༧ 
57 འོད་དཔག་མེད་�ི་�་ཚ�གས། ༩བ༢ འོད་དཔག་མེད་�ི་ཆགས། ༩ན༡ འོད་དཔག་མེད་�ི་ཚ�གས། ༧བ༣ ༦༠།༡༨ 
58 གནས་པར་�ར། ༩བ༢ གནས་པས། ༩ན༡ གནས་པས། ༧བ༣ ༦༠།༡༨ 
59 ཞེས་པ་ ༩བ༣ ཅེས་པ་ ༩ན༢ ཅེས་པ་ ༧བ༤ ༦༡།༤ 
60 ཞེས་པ་ ༩བ༤ ཅེས་པ་ ༩ན༣ ཅེས་པ་ ༧བ༥ ༦༡།༦ 
61 ཞེས་པ་ནས། ༩བ༥ ཅེས་པ་ནིས། ༩ན༤ ཅེས་པ་ནས། ༧བ༦ ༦༡།༩ 
62 ཀོ྅ཧཾ། ༩བ༥ ཀོ྅ཧི། ༩ན༤ ཀོ྅ཧཾ། ༧བ༦ ༦༡།༩ 
63 ཞེས་པ་ ༩བ༥ ཅེས་པ་ ༩ན༥ ཅེས་པ་ ༧བ༦ ༦༡།༡༡ 
64 �ོ་བོ་ ༡༠ན༦ �ོ་མོ་ ༩བ༥ �ོ་བོ་ ༨ན༥ ༦༢།༡༠ 
65 ཞེས་པ་ ༡༠བ༡ ཅེས་པ་ ༩བ༦ ཅེས་པ་ ༨ན༦ ༦༢།༡༤ 
66 བདེ་བ་ཐོབ། ༡༠བ༡ བདེ་མ་ཐོབ། ༩བ༦ བདེ་བ་ཐོབ། ༨ན༦ ༦༢།༡༥ 
67 ཞེས་པ་ ༡༠བ༢ ཅེས་པ་ ༩བ༦ ཅེས་པ་ ༨ན༦ ༦༢།༡༦ 
68 ཀོ྅ཧཾ། ༡༠བ༢ ཀོ྅ཏི། ༡༠ན༡ ཀོ྅ཧཾ། ༨ན༦ ༦༢།༡༦ 
69 �ཾ་ ༡༠བ༢ �ཾ་ ༡༠ན༡ �ཾ་ ༨ན༧ ༦༢།༡༨ 
70 �་ ༡༠བ༤ ཧ་ ༡༠ན༣ ཧ་ ༨བ༡ ༦༣།༤ 
71 �ོ་�ོའ �་ ༡༡ན༣ �་�ོའ �་ ༡༠བ༢ �ོ་�ོའ �་ ༨བ༦ ༦༣།༡༩ 
72 �ིལ་�ང་གིས་ ༡༡བ༡ �ིལ་�ང་ག་ ༡༠བ༥ �ིལ་�ང་གིས་ ༩ན༢ ༦༤།༩ 

73 བ�ས་�འི་ ༡༢ན༤ བ�ས་�འི་ ༡༡བ༡ བ�ས་པའི་ ༩བ༣ ༦༥།༡༣ 
74 ཚད་མེད་པ་བཞིའི་ ༡༢ན༦ ཆད་མེད་པར་ཞིའི་ ༡༡བ༣ ཚད་མེད་པ་བཞིའི་ ༩བ༤ ༦༥།༡༨ 
75 གཙ�་མོ་ ༡༢ན༦ གཙ�་བོ་ ༡༡བ༣ གཙ�་བོ་ ༩བ༥ ༦༥།༡༨ 
76 སེམས་དཔའ་�ག་འཚལ་ ༡༢བ༢ སེམས་དཔའ་ལ་�ག་འཚལ་ ༡༡བ༥ སེམས་དཔའ་ལ་�ག་འཚལ་ ༩བ༧ ༦༦།༦ 
77 མ་ཏཾ་ཀི་ ༡༣ན༢ མ་ཏི་ཀི་ ༡༢ན༥ མ་ཏཾ་ཀི་ ༡༠ན༥ ༦༧།༢ 
78 ལོ�་པའི་ ༡༣ན༢ ལོ�འི་ ༡༢ན༦ ལོ�འི་ ༡༠ན༦ ༦༧།༣ 
79 ཐང་�ེ་པ་ ༡༣ན༣ ཐར་�ེ་བ་ ༡༢ན༦ ཐང་�ེ་བ་ ༡༠ན༦ ༦༧།༤ 
80 �ོག་ཡེ་ཤེས་ ༡༣ན༥ �ོག་ཡེ་ཤེས་ ༡༢བ༣ �ོག་ཡེ་ཤེས་ ༡༠བ༡ ༦༧།༡༢ 
81 �ོག་��་ ༡༣ན༦ �ོག་��་ ༡༢བ༣ �ོག་��་ ༡༠བ༢ ༦༧།༡༢ 
82 མཐིབ་�ིན ༡༣བ༡ མཐབ་�ིན་ ༡༢བ༤ མཐེབ་�ིན་ ༡༠བ༣ ༦༧།༡༧ 
83 བ�ེན་པ། ༡༣བ༤ བ�ེན་པ། ༡༣ན༡ བ�ེན་པ། ༡༠བ༦ ༦༨།༧ 
84 བ�བས་པའི་�ང་མ་ ༡༣བ༤ �བས་པའི་བ�ངས་མ་ ༡༣ན༡ བ�བས་པའི་བ�ངས་མ་ ༡༠བ༦ ༦༨།༨ 
85 ཨ�་ ༡༣བ༦ ��་ ༡༣ན༣ ��་ ༡༡ན༡ ༦༨།༡༣ 
86 �ོར་མཚམས་ནས། ༡༤ན༣ �ོར་མཚན་ས་ནས་ ༡༣ན༦ �ོར་མཚམས་ནས་ ༡༡ན༤ ༦༩།༦ 
87 ཏ་�ིཏ་ ༡༤ན༥ ཏ་ཀིཏ་ ༡༣བ༢ ཏ་�ིཏ་ ༡༡ན༥ ༦༩།༩ 
88 �་�་ ༡༤ན༥ �་�་ ༡༣བ༢ �་�་ ༡༡ན༦ ༦༩།༩ 
89 ཨས་མཚན་པ། ༡༤ན༦ ཡས་མཚན་པ། ༡༣བ༣ ཡས་མཚན་པ། ༡༡ན༧ ༦༩།༡༣ 
90 �་བས། ༡༤བ༣ �་�ས། ༡༣བ༦ �་�ས། ༡༡བ༢ ༧༠།༣ 
91 ཞེས་པ་ ༡༤བ༤ ཅེས་པ་ ༡༤ན༡ ཅེས་པ་ ༡༡བ༤ ༧༠།༦ 
92 ཞེས་པ་ནས། ༡༥ན༢ ཅེས་པ་ནས། ༡༤ན༤ ཅེས་པ་ནས། ༡༡བ༧ ༧༠།༡༥ 
93 མད་�་ ༡༥ན༤ མང་�་ ༡༤བ༡ མང་�་ ༡༢ན༣ ༧༡།༤ 
94 �ིས་པའོ།། ༡༥ན༥ �ིས་པའོ།། ༡༤བ༡ �ིས་པའོ།། ༡༢ན༣ ༧༡།༥ 

ཨང�  �་འ�མ་དཔར་མ། ཤོག་
�ངས། 

ད�ས་དཔར།  ཤོག་�ངས། གཙང་དཔར། ཤོག་
�ངས། 

དེབ་
ག�གས། 

1 འཁོར་ལོ་ ༡བ༤ འཁོལ་ལོ་ ༡བ༤ འཁོར་ལོ་ ༢ན༡ ༡༡༤།༢ 
2 བ�ག་པ་ཞིག་ ༢བ༤ བ�ག་པ་ཅིག་ ༢ན༣ བ�ག་པ་ཅིག་ ༢བ༢ ༡༡༤།༡༨ 
3 ད�ིལ་འཁོར་�ི་ ༣ན༤ ད�ིལ་འཁོར་�ི་ ༢བ༣ ད�ིལ་འཁོར་�ི་ ༣ན༣ ༡༡༥།༡༥ 
4 ཨ་�་ཀ་ར་ ༣ན༥ ཨ་�་�་ར་ ༢བ༤ ཨ་�་�་ར་ ༣ན༤ ༡༡༦།༡ 
5 �ད་པར་ ༣བ༡ �ད་པར་ ༢བ༦ �ད་པར་ ༣ན༦ ༡༡༦།༤ 
6 �ེང་བ་ ༣བ༢ འ�ེང་བ་ ༣ན༡ �ེང་བ་ ༣བ༡ ༡༡༦།༨ 
7 བཤེས་གཉེན་ ༣བ༥ བཤེས་གཉན་ ༣ན༤ བཤེས་གཉེན་ ༣བ༤ ༡༡༦།༥ 
8 ཨ་�་ཀ་ར་ ༣བ༥ ཨ་�་�་ར་ ༣ན༤ ཨ་�་�་ར་ ༣བ༤ ༡༡༦།༥ 
9 མི་མ�ན་ལ། ༤ན༢ མི་མ�ན་ལ། ༣ན༦ མ་མ�ན་ལ། ༣བ༦ ༡༡༧།༥ 

10 �ས་པ་ཞིག་ ༤བ༣ �ས་པ་ཅིག་ ༣བ༦ �ས་པ་ཅིག་ ༤བ༡ ༡༡༨།༣ 
11 ལས་བ�ངས་ ༤བ༤ ལ་ས་བ�ངས་ ༤ན༡ ལས་བ�ངས་ ༤བ༢ ༡༡༨།༤ 

12 ས་བ�ང་བ་ ༤བ༤ ས་ག�ང་བ་ ༤ན༢ ས་བ�ང་བ་ ༤བ༣ ༡༡༨།༦ 
13 �་�ང་ ༤བ༦ �་�ང་ ༤ན༣ �་�ང་ ༤བ༤ ༡༡༨།༡༠ 
14 �ས་མོ་ ༥ན༣ �ས་མོ ༤ན༥ �ས་མོ་ ༥ན༡ ༡༡༨།༡༧ 
15 འ�ེས་མར་ ༥ན༤ འ�ས་མར་ ༤ན༦ འ�ེས་མར་ ༥ན༢ ༡༡༩།༢ 
16 �ོན་ནས། ༥ན༦ གོན་ནས། ༤བ༢ �ོན་ནས། ༥ན༤ ༡༡༩།༦ 
17 �ལ་ངང་�ག་ ༥བ༤ �ལ་དང་�ག་ ༤བ༥ �ལ་ངང་�ག་ ༥བ༡ ༡༡༩།༡༥ 
18 དེར་གནས་ ༦ན༣ དེར་གནས་ ༥ན༤ དར་གནས་ ༦ན༡ ༡༢༠།༡༠ 
19 ཨ་�་རོའ �་ ༦ན༤ ཨ་ཀ་རོའ �་ ༥ན༤ ཨ་�་རོའ �་ ༦ན༡ ༡༢༠།༡༡ 
20 ཉེར་�ོད་ ༦ན༤ ཉར་�ོད་ ༥ན༤ ཉེར་�ོད་ ༦ན༡ ༡༢༠།༡༢ 
21 �་ཡི་ ༦ན༥ �འི་ ༥ན༥ �འི་ ༦ན༣ ༡༠༢།༡༥ 
22 བ�ོས་ནས་ ༦ན༦ བཟོས་ནས་ ༥ན༦ བ�ོས་ནས་ ༦ན༣ ༡༢༠།༡༧ 
23 �་འ�མ་མམ།། ༦བ༡ �་འ�མ་འམ།།  ༥བ༡ �་འ�མ་མམ།། ༦ན༤ ༡༢༡།༡ 
24 �ངས་ཀར་ ༦བ༣ �ངས་དཀར་ ༥བ༢ �ངས་ཀར་ ༦ན༦ ༡༢༡།༥ 
25 �ི་ས་ལ་ ༧ན༦ �ི་ས་ལ་ ༦ན༤ �ིས་ལ་ ༧ན༣ ༡༢༢།༡༠ 
26 དེང་བདག་ ༧བ༤ དང་བདག་ ༦བ༡ དེང་བདག་ ༧ན༦ ༡༢༢།༡༩ 
27 དེ་ནས་ ༨ན༡ ད་ནས་ ༦བ༣ དེ་ནས་ ༧བ༣ ༡༢༣།༧ 
28 ཡང་དག་�ོགས།། ༨ན༣ ཡོངས་�་�ོགས།། ༦བ༦ ཡང་དག་�ོགས།། ༧བ༥ ༡༢༣།༡༣ 
29 �ིར་�་ ༨ན༦ དོན་�་ ༧ན༢ �ིར་�་ ༨ན༢ ༡༢༤།༡ 
30 �ན་པས་ ༨ན༦ �ན་བཞིན་པས་ ༧ན༢ �ན་པས་ ༨ན༢ ༡༢༤།༢ 
31 �ེ་བའི་ ༨བ༤ �ེ་བའི་ ༧ན༦ �ེ་བའི་ ༨ན༦ ༡༢༤།༡༢ 
32 པད་ཀོར་ ༩ན༢ པད་�ོར་ ༧བ༣ བད་ཀོར་ ༨བ༤ ༡༢༥།༤ 
33 ཚམ་ངམ་ ༩ན༣ མཚམས་�མ་ ༧བ༤ ཚམ་ངམ་ ༨བ༥ ༡༢༥།༧ 
34 བགེགས་ ༩བ༤ བགེགས་ ༨ན༤ བགགས་ ༩ན༥ ༡༢༦།༥ 
35 བ�ན་ཅིང་ ༡༠ན༢ བ�ན་ཞིང་། ༨བ༡ བ�ན་ཞིང་། ༩བ༣ ༡༢༦།༡༥ 
36 �ངས་ཀར་ ༡༠བ༦ �ངས་དཀར་ ༩ན༣ �ངས་ཀར་ ༡༠ན༦ ༡༢༧།༡༩ 
37 �ར་�ར་ ༡༠ན༡ �ར་པར་ ༩ན༥ �ར་པར་ ༡༠བ༡ ༡༢༨།༢ 
38 རིང་�་ ༡༡ན༥ རང་�་ ༩བ༢ རིང་�་ ༡༠བ༤ ༡༢༨།༡༡ 
39 �ར་བ་ ༡༡བ༡ �ར་བ་ ༩བ༤ �ར་བ་ ༡༡ན༡ ༡༢༨།༡༧ 
40 བ�བ་པར་ ༡༡བ༥ བ�བ་པར་ ༡༠ན༡ བ�བ་པར་ ༡༡ན༤ ༡༢༩།༩ 
41 �ོམས་�་ ༡༢ན༢ �ོམ་�་ ༡༠ན༤ �ོམ་�་ ༡༡བ༡ ༡༢༩།༡༦ 
42 ཨ་�་དང་བི་�་ཏིས་ ༡༢ན༤ ཨ་�་དང་བི་�་ཏིས་ ༡༠ན༥ ཨ་�་དང་བི་�་ཏིས་ ༡༡བ༣ ༡༣༠།༢ 
43 �་མ་འ�ེས་ ༡༣ན༣ �་མ་འ�ེས་ ༡༡ན༢ �་མ་འ�ེས་ ༡༢བ༡ ༡༣༡།༩ 
44 མི་ཏི་ ༡༣བ༣ མ་ཏི་ ༡༡བ༢ མ་ཏི་ ༡༣ན༡ ༡༣༢།༥ 
45 མོ་�་ ༡༣བ༤ མོ་གྷ་ ༡༡བ༣ མོ་གྷ་ ༡༣ན༡ ༡༣༢།༧ 
46 �བ་ཅིང་ ༡༤བ༥ བ�བ་ཅིང་ ༡༢བ༣ བ�བ་ཅིང་ ༡༤ན༢ ༡༣༤།༡ 
47 ཨ་�་ ༡༤བ༦ ཨ་�་ ༡༢བ༣ ཨ་�་ ༡༤ན༣ ༡༣༤།༢ 
48 �ཾཿལས་ ༡༥ན༡ �ིཿལས་ ༡༢བ༤ �ིཿལས་ ༡༤ན༣ ༡༣༤།༤ 
49 ཚངས་པའི་ ༡༥བ༦ ཚངས་པའི་ ༡༣བ༡ ཆངས་པའི་ ༡༥ན༢ ༡༣༥།༡༢ 

50 �ི་ངོས་�།། ༡༥བ༦ �ི་ངོས་�།། ༡༣བ༢ �ི་ངེས་�།། ༡༥ན༢ ༡༣༥།༡༣ 
51 བར་�ི་ ༡༦ན༤ ཐར་�ི་ ༡༣བ༥ བར་�ི་ ༡༥ན༥ ༡༣༦།༢ 
52 �ན་�་ ༡༦བ༡ �ེན་�་ ༡༤ན༡ �ེན་�་ ༡༥བ༢ ༡༣༦།༨ 
53 བ�ོར་�གས་ ༡༦བ༢ �ོར་�གས་ ༡༤ན༢ �ོར་�གས་ ༡༥བ༣ ༡༣༦།༡༡ 
54 �ཾ། ༡༦བ༥ �ཾ་ ༡༤ན༥ �་ ༡༥བ༦ ༡༣༦།༡༨ 
55 �་ཐིག་ ༡༧ན༣ �་ཐིག་ ༡༤བ༣ �་ཐིག་ ༡༦ན༤ ༡༣༧།༡༡ 
56 བ�ོར་ད�ང་ ༡༧ན༤ བ�ོར་�ང་ ༡༤བ༣ བ�ོར་ད�ང་ ༡༦ན༥ ༡༣༧།༡༢ 
57 བ�ོམས་�་ ༡༧ན༤ �ོམ་�་ ༡༤བ༣ �ོམ་�་ ༡༦ན༥ ༡༣༧།༡༣ 
58 ར་བ་སོགས་ ༡༧ན༦ �་བ་སོགས་ ༡༤བ༥ ར་བ་སོགས་ ༡༦བ༡ ༡༣༧།༡༩ 
59 བནབས་པ་ ༡༧བ༢ མནབས་པ་ ༡༤བ༦ མནབས་པ། ༡༦བ༢ ༡༣༨།༣ 
60 �ི་ཡེ་ ༡༧བ༦ �ི་ཡེ་ ༡༥ན༤ �ི་ཡེ་ ༡༦བ༦ ༡༣༨།༡༣ 
61 བ�ོམས།། ༡༨ན༥ �ོམ།། ༡༥བ༢ �ོམ།། ༡༧ན༥ ༡༣༩།༤ 
62 �གས་ཤིང་། ༡༨ན༥ �ག་ཅིང་། ༡༥བ༣ �ག་ཅིང་། ༡༧ན༥ ༡༣༩།༦ 
63 �གས། ༡༨ན༦ �གས། ༡༥བ༣ �ག  ༡༧ན༦ ༡༣༩།༧ 
64 ��ི་ཥ་  ༡༨ན༦ ��ི་ཥ་  ༡༥བ༤ ��ི་ཥ་  ༡༧ན༦ ༡༣༩།༩ 
65 �་དང་ ༡༨བ༢ �་དང་ ༡༥བ༥ �་�ང་ ༡༧བ༡ ༡༣༩།༡༢ 
66 �གས་ཤིང་ ༡༨བ༢ �ག་ཅིང་ ༡༥བ༥ �ག་ཅིང་ ༡༧བ༢ ༡༣༩།༡༤ 
67 བཤམས། ༡༨བ༤ བཤམ། ༡༦ན༡ བཤམ། ༡༧བ༤ ༡༤༠།༡ 
68 བཤམས་པ་ ༡༨བ༦ བཤམ་པ་ ༡༦ན༣ བཤམ་པ་ ༡༧བ༦ ༡༤༠།༥ 
69 ཐོད་ལེ་ཀོར ༡༩ན༢ ཐོད་ལེ་ཀོར་ ༡༦ན༥ ཐོད་ལོ་ཀོར་ ༡༨ན༢ ༡༤༠།༡༢ 
70 �གས། ༡༩ན༣ �ག ། ༡༦ན༥ �ག ། ༡༨ན༣ ༡༤༠།༡༣ 
71 �་བ་ ༡༩ན༦ �་བ་ ༡༦བ༢ �་བ་ ༡༨ན༥ ༡༤༡།༢ 
72 བཅིངས། ༡༩བ༡ བཅིང་། ༡༦བ༣ བཅིང་། ༡༨བ༡ ༡༤༡།༦ 
73 ར་བའི་ ༢༠ན༢ �་བའི་ ༡༧ན༣ ར་བའི་ ༡༩ན༡ ༡༤༢།༢ 
74 བི�ཾ་ཏ་ ༢༠ན༣ བི�ན་ཏ་ ༡༧ན༤ བི�ཾ་ཏ་ ༡༩ན༢ ༡༤༢།༤ 
75 བསངས། ༢༠ན༣ བསང་། ༡༧ན༤ བསང་། ༡༩ན༢ ༡༤༢།༥ 
76 �ངས། ༢༠ན༣ �ངས། ༡༧ན༤ �ང་། ༡༩ན༢ ༡༤༢།༥ 
77 ཨ�་��ེ་��ེ་མ�་��ེ་ ༢༠ན༤ ཨ�་ཏ�ེ་ཏ�ེ་མ�་ཏ�ེ་ ༡༧ན༤ ཨ�་��ེ་��ེ་མ�་��ེ་ ༡༩ན༣ ༡༤༢།༦ 
78 བཤད་པ་ཞིག་ ༢༠བ༣ བཤད་པ་ཅིག་ ༡༧བ༣ བཤད་པ་ཅིག་ ༡༩བ༢ ༡༤༣།༢ 
79 �་བ་པས། ༢༠བ༤ ལ་བ་པས། ༡༧བ༤ �་བ་པས། ༡༩བ༣ ༡༤༣།༥ 
80 �ེང་བ་ ༢༠བ༥ �ེང་ང་ ༡༧བ༥ �ེང་བ་ ༡༩བ༤ ༡༤༣།༡༡ 
81 �ོས་ལ་ ༢༡ན༣ �ོས་ལ་ ༡༨ན༢ �ོས་ལ་ ༢༠ན༢ ༡༤༣།༡༥ 
82 ཨ་ཀ་�ས་ ༢༡བ༡ ཨ་ག་�ས་ ༡༨ན༦ ཨ་ཀ་�ས་ ༢༠ན༦ ༡༤༤།༡༡ 
83 དགོད་བ�ེད་ ༢༡བ༣ དགོད་བ�ེད་ ༡༨བ༢ དགོང་བ�ེད་ ༢༠བ༢ ༡༤༤།༡༥ 
84 བ�ོམས།། ༢༡བ༤ �ོམ།། ༡༨བ༣ �ོམ།། ༢༠བ༣ ༡༤༤།༡༧ 
85 འ�ི་བར་ ༢༢ན༡ འ�ི་བར་ ༡༨བ༥ འ�ི་བར་ ༢༠བ༥ ༡༤༥།༥ 
86 འ�ི་བར་འ�ར།། ༢༢ན༢ འ�ི་བར་འ�ར།། ༡༨བ༦ འ�ི་བར་འ�ར།། ༢༠བ༦ ༡༤༥།༨ 
87 ག�ང་ནས།། ༢༢ན༢ བ�ང་ནས།། ༡༨བ༦ ག�ང་ནས།། ༢༡ན༡ ༡༤༥།༩ 

88 �ིཀ་ ༢༢ན༥ �ཾཀ་ ༡༩ན༣ �ིཀ་ ༢༡ན༤ ༡༤༥།༡༧ 
89 བ�ན་པ།། ༢༢ན༦ བ�ན་པ།། ༡༩ན༤ བ�ན་པ།། ༢༡ན༥ ༡༤༦།༢ 
90 �ོབ་མ་ལ་རེ་རེ་ནས་ ༢༣ན༣ �ོ་མ་ལ་རེ་ནས་ ༡༩བ༥ �ོབ་མ་ལ་རེ་རེ་ནས་ ༢༢ན༡ ༡༤༧།༤ 
91 �ང་མི་�ས་ ༢༣བ༦ བ�ང་མི་�ས་ ༢༠བ༡ �ང་མི་�ས་ ༢༢བ༤ ༡༤༨།༨ 
92 �ག་པ་དང་། ༢༤ན༡ �ག་པོ་དང་། ༢༠བ༢ �ག་པ་དང་། ༢༢བ༥ ༡༤༨།༡༡ 
93 �ིང་གར་ ༢༤ན༢ �ིང་ཁར་ ༢༠བ༣ �ིང་ཁར་ ༢༢བ༦ ༡༤༨།༡༣ 
94 �གས་པ་ ༢༤ན༤ �ག་པ་ ༢༠བ༥ �ག་པ་ ༢༣ན༢ ༡༤༨།༡༨ 
95 ཨ�་�ིཿ ༢༤བ༣ ཨ�་�ིཿ ༢༡ན༣ ཨ�་�ིཿ ༢༣ན༦ ༡༤༩།༡༡ 
96 ཡ་ཐ་ ༢༥ན༡ ཡ་�་ ༢༡ན༦ ཡ་ཐ་ ༢༣བ༥ ༡༥༠།༢ 

97 
རིན་ཆེན་ཟ་མ་ཏོག་�་
བཞག ། 

༢༥བ༢ རིན་ཅེན་ཟ་མ་ཏོག་�་
བཞག ། 

༢༡བ༦ རིན་ཆེན་ཟ་མ་ཏོག་�་
གཞག ། 

༢༤ན༥ ༡༥༠།༡༨ 

98 �ོག་ལ་ ༢༦ན༣ བ�གས་ལ་ ༢༡འོག ན༥ �ོགས་ལ་ ༢༤བ༥ ༡༥༡།༡༤ 
99 �ོམ་ག�ང་�ིན་�བས་ ༢༦བ༢ �ོམ་བ�ང་�ིན་བ�བ་ ༢༡འོག བ༤ �ོམ་ག�ང་�ིན་བ�བ་ ༢༥ན༥ ༡༥༢།༩ 

100 �ིན་�བ་ ༢༦བ༢ �ིན་བ�བ་ ༢༡ འོག བ༥ �ིན་�བ་ ༢༥ན༥ ༡༥༢།༩ 
101 འ�ི་མཆོད་ ༢༦བ༣ �ི་མཆོད་ ༢༡འོག བ༥ �ི་མཆོད་ ༢༥ན༥ ༡༥༢།༡༠ 
102 བ�ོམས།། ༢༦བ༣ �ོམ།། ༢༡འོག བ༥ �ོམ།། ༢༥ན༥ ༡༥༢།༡༡ 
103 བ�ོར་�ོགས་ ༢༨ན༢ �ོར་�ོགས་ ༢༣ན༢ �ོར་�ོགས་ ༢༦བ༤ ༡༥༤།༡༦ 
104 བ�ོམས་ནི་ ༢༨ན༥ �ོམ་ནི་ ༢༣ན༥ �ོམ་ནི་ ༢༧ན༢ ༡༥༥།༤ 
105 བ�ོམས་�ིས་ ༢༨ན༦ �ོམ་�ིས་ ༢༣ན༥ �ོམ་�ིས་ ༢༧ན༢ ༡༥༥།༤ 
106 བ�ག་པས། ༢༨བ༡ བ�ག་པས་ ༢༣བ༡ བཅག་པས་ ༢༧ན༥ ༡༥༥།༡༢ 
107 �་ཻ�ོར་ ༢༩བ༣ �ེ་�ོར་ ༢༤བ༡ �་ཻ�ོར་ ༢༨ན༦ ༡༥༧།༥ 
108 མཐའ་བ�ོར་ ༢༩བ༦ མཐའ་�ོར་ ༢༤བ༣ མཐའ་�ོར་ ༢༨བ༢ ༡༥༧།༡༢ 
109 རེ་ཁ་དཀར་པོའམ་ ༣༠བ༦ རེ་ཁ་དམར་པོའམ་ ༢༥བ༡ རེ་ཁ་དཀར་པོའམ་ ༢༩བ༢ ༡༥༩།༡ 
110 �གས། ༣༡བ༥ �ག ། ༢༦ན༤ �ག ། ༣༠བ༡ ༡༦༠།༨ 
111 ཐོབ་པ་ཞིག་ ༣༢ན༢ ཐོབ་པ་ཅིག་ ༢༦བ༡ ཐོབ་པ་ཅིག་ ༣༠བ༣ ༡༦༠།༡༤ 
112 འ�ི་ཞིང་ ༣༢ན༣ �ི་ཞིང་ ༢༦བ༡ �ི་ཞིང་ ༣༠བ༤ ༡༦༠།༡༥ 
113 �གས་བསང་ ༣༢ན༣ �ག་གསང་ ༢༦བ༡ �ག་བསང་ ༣༠བ༤ ༡༦༠།༡༦ 
114 བ�ོམས།། ༣༢ན༣ �ོམ། ༢༦བ༡ �ོམ།། ༣༠བ༤ ༡༦༠།༡༦ 
115 འ�ི་བའི་ ༣༢ན༣ འ�ི་བའི་ ༢༦བ༢ འ�ི་བའི་ ༣༠བ༤ ༡༦༠།༡༧ 
116 གཅད་དོ།། ༣༢ན༥ བཅད་དོ།། ༢༦བ༣ གཅད་དོ།། ༣༠བ༦ ༡༦༡།༦ 
117 གཡས་བ�ོར་ ༣༢བ༡ གཡས་བ�ོར་ ༢༦བ༥ གཡས་�ོར་ ༣༡ན༢ ༡༦༡།༡༠ 
118 ར་བའི་ ༣༢བ༡ �་བའི་ ༢༦བ༥ ར་བའི་ ༣༡ན༢ ༡༦༡།༡༡ 
119 དབང་�་བསམས། ༣༢བ༡ དབང་�་�ས་ནས། ༢༦བ༥ དབང་�་�ས་ནས། ༣༡ན༢ ༡༦༡།༡༡ 
120 �ར་བའི་ ༣༢བ༢ བ�ར་བའི་ ༢༦བ༦ �ར་བའི་ ༣༡ན༣ ༡༦༡།༡༣ 
121 �་ར་ཎ་ ༣༣ན༡ �་ར་ན་ ༢༧ན༣ �་ར་ན་ ༣༡བ༡ ༡༦༢།༦ 
122 བཤམས། ༣༣ན༡ བཤམས། ༢༦ན༤ བཤམ། ༣༡བ༢ ༡༦༢།༧ 
123 བཤམས་སོ།། ༣༣ན༢ བཤམ་མོ།། ༢༦ན༤ བཤམ་མོ།། ༣༡བ༢ ༡༦༢།༨ 
124 �གས། ༣༤ན༥ �གས། ༢༨ན༥ �ག ། ༣༢བ༥ ༡༦༤།༦ 

125 བསངས། ༣༥བ༦ བསང་། ༢༩བ༤ བསང་། ༣༤བ༡ ༡༦༦།༡༥ 
126 ཨ་ཀར་ ༣༦ན༣ ཨ་གར་ ༣༠ན༡ ཨ་ཀར་ ༣༤བ༣ ༡༦༧།༢ 
127 ཏ་�་མི། ༣༦བ༣ ཏ་ཡ་མི། ༣༠ན༦ ཏ་�་མི། ༣༥ན༣ ༡༦༧།༡༧ 
128 ག�ང་ལ། ༣༦བ༤ བ�ང་ལ། ༣༠བ༡ ག�ང་ལ། ༣༥ན༤ ༡༦༧།༡༨ 
129 ག�་� ༣༧ན༢ ག�� ༣༠བ༤ ག�� ༣༥བ༢ ༡༦༨།༩ 
130 པི་�་ཙ། ༣༧ན༢ པི་�་ཙ�། ༣༠བ༤ པི་�་ཙ། ༣༥བ༢ ༡༦༨།༡༠ 
131 སཽ་མན་ ༣༧ན༢ སོ�་མ་ན་ ༣༠བ༤ སོ�་མ་ན་ ༣༥བ༣ ༡༦༨།༡༡ 
132 བ�ོར་བ་ ༣༨ན༣ �ོར་བ་ ༣༡བ༣ �ོར་བ་ ༣༦བ༣ ༡༧༠།༡ 
133 བ�ོམས།། ༣༨བ༣ �ོམ།། ༣༢ན༢ �ོམ།། ༣༧ན༣ ༡༧༠།༡༦ 
134 འཁོར་ལོ་�་འ�ལ་ ༣༩ན༡ འཁོར་ལོ་འ�ལ་ ༣༢ན༥ འཁོར་ལོ་�་འ�ལ་ ༣༧ན༦ ༡༧༡།༧ 
135 བསངས། ༣༩བ༡ བསང་། ༣༢བ༥ བསང་། ༣༧བ༦ ༡༧༢།༤ 
136 བ�ཾ་ ༣༩བ༡ བན་དྷ་ ༣༢བ༥ བན་དྷཾ་ ༣༧བ༦ ༡༧༢།༥ 
137 རེ་ཞིག་ ༣༩བ༢ རེ་ཤིག་ ༣༢བ༥ རེ་ཤིག་ ༣༨ན༡ ༡༧༢།༧ 
138 བཅིངས། ༣༩བ༣ བཅིང་། ༣༣ན༡ བཅིང་། ༣༨ན༣ ༡༧༢།༡༠ 
139 བ�ངས་ནས་ ༤༠བ༢ བ�ང་ནས་ ༣༣བ༥ བ�ང་ནས་ ༣༩ན༢ ༡༧༣།༢༡ 
140 དྷ�་ ༤༡ན༡ དྷ�་ ༣༤ན༣ དྷ�་ ༣༩བ༡ ༡༧༤།༡༢ 
141 དམ་ལ་གཞག ། ༤༡བ༢ དམ་ལ་བཞག ། ༣༤བ༣ དམ་ལ་གཞག ། ༤༠ན༢ ༡༧༥།༡༠ 
142 གཞག་པའོ།། ༤༡བ༤ བཞག་པའོ།། ༣༤བ༥ གཞག་པའོ།། ༤༠ན༥ ༡༧༥།༡༦ 
143 གཞག་མཛད་པའོ།། ༤༡བ༥ བཞག་མཛད་པའོ།། ༣༤བ༥ གཞག་མཛད་པའོ།། ༤༠ན༥ ༡༧༥།༡༧ 
144 མ་བ�ངས་�ི་ ༤༡བ༦ མ་བ�ང་�ི་ ༣༥ན༡ མ་བ�ངས་�ི་ ༤༠བ༡ ༡༧༦།༢ 
145 གཞག་པའོ།། ༤༡བ༦ བཞག་པའོ།། ༣༥ན༡ གཞག་པའོ།། ༤༠བ༡ ༡༧༦།༣ 
146 ཛྷ�ཿའི་ ༤༢བ༢ ཛ�ཿའི་ ༣༥བ༢ ཛྷ�ཿའི་ ༤༡ན༢ ༡༧༧།༣ 
147 �ཾ་བྷ་ ༤༢བ༦ �ཾ་བྷ་ ༣༥བ༦ �ཾ་བྷ་ ༤༡བ༡ ༡༧༧།༡༥ 
148 �ཾ་གིས་ ༤༣བ༡ �ཾ་�ིས་ ༣༦ན༥ �ཾ་གིས་ ༤༢ན༢ ༡༧༨།༡༣ 
149 སིད་དྷ� ༤༣བ༤ སི�ི་ ༣༦བ༢ སིད་དྷ�་ ༤༢ན༥ ༡༧༨།༢༠ 
150 བཅིངས། ༤༤ན༣ བཅིང་། ༣༦བ༦ བཅིང་། ༤༢བ༤ ༡༧༩།༡༣ 
151 �ིང་གར་ ༤༤ན༤ �ིང་ཀར་ ༣༧ན༢ �ིང་ཁར་ ༤༢བ༦ ༡༧༩།༡༦ 
152 བ�ན་ཏོ།། ༤༤བ༡ བ�ན་ནོ།། ༣༧ན༤ བ�ན་ནོ།། ༤༣ན༢ ༡༨༠།༤ 
153 �་ཡིན་ནོ།། ༤༤བ༣ �་ཡིན་ནོ།། ༣༧ན༦ �་ཡིན་ནོ།། ༤༣ན༥ ༡༨༠།༤ 
154 གང་འཚམ་�ི་ ༤༤བ༦ གང་འཚམས་�ི་ ༣༧བ༢ གང་འཚམ་�ི་ ༤༣བ༢ ༡༨༠།༡༦ 
155 ད�ིལ་འཁོར་�ར་རོ།། ༤༥བ༡ ད�ིལ་འཁོར་རོ།། ༣༨ན༢ ད�ིལ་འཁོར་རོ།། ༤༤ན༢ ༡༨༡།༡༣ 
156 དམ་གཞག་ ༤༥བ༣ དམ་བཞག་ ༣༨ན༤ དམ་གཞག་ ༤༤ན༥ ༡༨༢།༡ 
157 འ�ི་བ�ོར་ ༤༥བ༤ �ི་བ�ོར་ ༣༨ན༥ �ི་བ�ོར་ ༤༤ན༦ ༡༨༢།༢ 
158 བ�ོམས་�་ ༤༥བ༤ �ོམ་�་ ༣༨ན༥ �ོམ་�་ ༤༤ན༦ ༡༨༢།༣ 
159 ནག་པའི་ ༤༦ན༡ དག་པའི་ ༣༨བ༡ ནག་པའི་ ༤༤བ༣ ༡༨༢།༡༢ 
160 དགོད་དོ།། ༤༦ན༢ དགོད། ༣༨བ༢ དགོད་དོ།། ༤༤བ༤ ༡༨༢།༡༥ 
161 �ངས་པའི་ ༤༦བ༤ �ངས་པའི་ ༣༩ན༣ �ངས་པའི་ ༤༥ན༦ ༡༨༣།༢༠ 
162 བ�བ་པའི་ ༤༦བ༦ �ོབ་པའི་ ༣༩ན༥ �བ་པའི་ ༤༥བ༢ ༡༨༤།༣ 

163 བཞག་པར ༤༧ན༣ གཞག་པར་ ༣༩བ༡ གཞག་པར་ ༤༥བ༥ ༡༨༤།༡༠ 
164 བཞག་པ་ ༤༧ན༣ གཞག་པ་ ༣༩བ༡ གཞག་པ་ ༤༥བ༥ ༡༨༤།༡༠ 
165 �ང་། ༤༧བ༡ བ�ང་། ༣༩བ༥ བ�ང་། ༤༦ན༣ ༡༨༥།༤ 
166 དེ་རིང་ ༤༨ན༡ དེ་རིང་ ༤༠ན༤ དི་རིང་ ༤༦བ༣ ༡༨༥།༡༩ 
167 དེ་རིང་ ༤༨ན༣ དེ་རིང་ ༤༠ན༥ དི་རིང་ ༤༦བ༤ ༡༨༦།༢ 
168 དེ་རིང་ ༤༨ན༤ དེ་རིང་ ༤༠ན༦ དི་རིང་ ༤༦བ༥ ༡༨༦།༥ 
169 དེ་རིང་ ༤༨བ༡ དེ་རིང་ ༤༠བ༣ དི་རིང་ ༤༧ན༣ ༡༨༦།༡༤ 
170 �ི་ག�ག་ ༤༨བ༦ �ི་ག�ག་ ༤༡ན༢ �ི་ག�ག་ ༤༧བ༢ ༡༨༧།༨ 
171 �ན་�ི་ ༤༩ན༤ �ན་�ི་ ༤༡ན༥ �ན་�ི་ ༤༧བ༣ ༡༨༧།༡༨ 
172 ཆོས་ནོར་ ༤༩ན༥ ནོར་ཆོས་ ༤༡ན༦ ནོར་ཆོས་ ༤༧བ༦ ༡༨༨།༡ 
173 བསངས་པ་ ༤༩བ༡ བསང་བ་ ༤༡བ༡ བསང་བ་ ༤༨ན༢ ༡༨༨།༥ 
174 �ང་ནས་ ༤༩བ༡ �ང་�ེ་ ༤༡བ༡ �ང་ནས་ ༤༨ན༢ ༡༨༨།༥ 
175 བསངས་�ངས་ ༤༩བ༣ བསང་�ངས་ ༤༡བ༣ བསངས་�ངས་ ༤༨ན༤ ༡༨༨།༡༡ 
176 �འམ་�ཾ་ ༤༩བ༤ �་འམ་�ཾ་ ༤༡བ༣ �འམ་�ཾ་ ༤༨ན༤ ༡༨༨།༡༡ 
177 བ�མ། ༤༩བ༤ བ�མས། ༤༡བ༤ བ�མ། ༤༨ན༥ ༡༨༨།༡༣ 
178 བཞག་ལ། ༤༩བ༥ གཞག་ལ། ༤༡བ༥ བཞག་ལ། ༤༨ན༦ ༡༨༨།༡༦ 
179 ཨ་�ི་ ༤༩བ༥ ཨ་བྷཾ་ ༤༡བ༥ ཨ་�ི་ ༤༨ན༦ ༡༨༨།༡༦ 
180 བཞག་ལ། ༤༩བ༥ གཞག་ལ། ༤༡བ༥ བཞག་ལ། ༤༨ན༦ ༡༨༩།༢ 
181 བཞག་ལ། ༤༩བ༦ གཞག་ལ། ༤༡བ༦ བཞག་ལ། ༤༨བ༡ ༡༨༩།༣ 
182 བཞག་ལ། ༥༠ན༡ གཞག་ལ། ༤༡བ༦ བཞག་ལ། ༤༨བ༡ ༡༨༩།༤ 
183 �ཾ། ༥༠ན༣ �ཾ། ༤༢ན༢ �ཾ། ༤༨བ༤ ༡༨༩།༩ 
184 ཏཾ་ཞེས་ ༥༠ན༣ �ཾ་ཞེས་ ༤༢ན༣ ཏཾ་ཞེས་ ༤༨བ༤ ༡༨༩།༩ 
185 དར་ད�ངས་ ༥༠ན༥ དར་ད�ངས་ ༤༢ན༤ དར་ད�ངས་ ༤༨བ༥ ༡༨༩།༡༣ 
186 �ི་ཡེ་ ༥༠ན༦ �ི་ཡེ་ ༤༢ན༥ �ི་ཡེ་ ༤༨བ༦ ༡༨༩།༡༥ 
187 དེ་རིང་ ༥༠བ༤ དེ་རིང་ ༤༢བ༢ དི་རིང་ ༤༩ན༤ ༡༩༠།༨ 
188 བ�ེམས་པའི་ ༥༠བ༦ �ེམས་པའི་ ༤༢བ༤ བ�ེམས་པའི་ ༤༩ན༦ ༡༩༠།༡༣ 
189 ཁཾ་ངམ་�་ ༥༡ན༦ ཁཾ་མམ་ཧ་ ༤༣ན༣ ཁཾ་མམ་ཧ ༤༩བ༦ ༡༩༠།༡༠ 
190 �ོགས་པའི་ ༥༡བ༢ �ོག་པའི་ ༤༣ན༥ �ོགས་པའི་ ༥༠ན༢ ༡༩༠།༡༥ 
191 གཡས་པའི་ ༥༡བ༣ གཡས་པས་ ༤༣བ༡ གཡས་པས་ ༥༠ན༤ ༡༩༠།༡༩ 
192 ར�ོ་ ༥༡བ༤ ར�་ ༤༣བ༡ ར�ོ་ ༥༠ན༥ ༡༩༢།༢ 
193 �ི་ཡཾ་ ༥༡བ༤ �ི་ཡཾ་ ༤༣བ༢ �ི་ཡཾ་ ༥༠ན༥ ༡༩༢།༣ 
194 ཧོཿ ༥༡བ༤ ཧཿ ༤༣བ༢ ཧོཿ ༥༠ན༥ ༡༩༢།༣ 
195 བ�ང་ལགས་ ༥༡བ༥ ག�ང་ལགས་ ༤༣བ༢ ག�ང་ལགས་ ༥༠ན༦ ༡༩༢།༥ 
196 �ཾ་ ༥༢ན༢ �ཾ་ ༤༣བ༥ �ཾ་ ༥༠བ༣ ༡༩༢།༡༤ 
197 ག�ང་ཞིང་ ༥༢བ༢ བ�ང་ཞིང་། ༤༤ན༤ ག�ང་ཞིང་ ༥༡ན༣ ༡༩༣།༡༡ 
198 �་ཻཞེས་ ༥༢བ༣ �ེ་ཞེས་ ༤༤ན༥ �་ཻཞེས་ ༥༡ན༤ ༡༩༢།༡༣ 
199 བ�ོད་ལ། ༥༢བ༣ བ�ོད་པ་ལས་ ༤༤ན༥ བ�ོད་ལ། ༥༡ན༤ ༡༩༢།༡༤ 
200 གོ་འཕང་ ༥༣བ༣ གོ་འཕང་ ༤༥ན༤ གོ་འབང་ ༥༢ན༤ ༡༩༥།༤ 

201 ཨ་�་�་ར་ ༥༣བ༤ ཨ་�་ཀ་ར་ ༤༥ན༤ ཨ�་�་ར་ ༥༢ན༥ ༡༩༥།༥ 
202 �ན་�ངས་ ༥༣བ༤ �ན་�ངས་ ༤༥ན༥ �ན་�ང་ ༥༢ན༦ ༡༩༥།༧ 
203 དགོང་བ�ེད་�ན་�ངས་ ༥༣བ༥ དགོད་བ�ེད་�ན་�ང་ ༤༥ན༥ དགོད་བ�ེད་�ན་�ང་ ༥༢ན༦ ༡༩༥།༧ 
204 བ�ོམས་�་ ༥༣བ༥ �ོམ་�་ ༤༥ན༥ �ོམ་�་ ༥༢ན༦ ༡༩༥།༩ 
205 �ན་�ངས་གསོལ།། ༥༣བ༦ �ན་�ང་གསོལ།། ༤༥ན༦ �ན་�ང་གསོལ།། ༥༢བ༡ ༡༩༥།༡༠ 
206 �ན་�ངས་བ�ར།། ༥༣བ༦ �ན་�ང་བ�ར།། ༤༥ན༦ �ན་�ང་བ�ར།། ༥༢བ༡ ༡༩༥།༡༠ 
207 བ�ོམས།། ༥༣བ༦ �ོམ།། ༤༥ན༦ �ོམ།། ༥༢བ༡ ༡༩༥།༡༢ 
208 དྷ�་ ༥༤ན༦ དྷ�་ ༤༥བ༥ དྷ�་ ༥༣ན༡ ༡༩༦།༧ 
209 བ�་དྷ�་ས�་དྷ�་ ༥༤བ༢ བ�་དྷ�་ས�་དྷ�་ ༤༥བ༦ བ�་དྷ�་ས�་དྷ�་ ༥༣ན༢ ༡༩༦།༡༣ 
210 དྷ�་ ༥༤བ༣ དྷ�་ ༤༦ན༢ དྷ�་ ༥༣ན༤ ༡༩༦།༡༧ 
211 �་�་ཝ་ཨ། ༥༤བ༣ �་�་ཝ་ཨ། ༤༦ན༢ �་�་ཝ་ཨ། ༥༣ན༤ ༡༩༦།༡༧ 
212 �ར་བར་ ༥༤བ༣ བ�ར་བར་ ༤༦ན༢ �ར་བར་ ༥༣ན༤ ༡༩༦།༡༨ 
213 �ི་ཡེ་ ༥༥བ༦ �ི་ཡེ་ ༤༧ན༣ �ི་ཡེ་ ༥༤བ༡ ༡༩༨།༡༥ 
214 �མ་�ེག་ ༥༦བ༥ �མ་�ེག་ ༤༧བ༦ ག�མ་�ེག་ ༥༥ན༦ ༢༠༠།༣ 
215 �མ་�ེག་ ༥༦བ༥ ག�མ་�ེག་ ༤༧བ༦ ག�མ་�ེག་ ༥༥ན༦ ༢༠༠།༣ 
216 �་�་�་ ༥༦བ༥ �་�ཿ�་ ༤༨ན༡ �་�ཿ�་ ༥༥ན༦ ༢༠༠།༤ 
217 �་ཛ་ ༥༧ན༥ �་ཛ་ ༤༨ན༦ �་ཛ་ ༥༥བ༦ ༢༠༠།༡༨ 
218 ཚ�གས་འཁོར་�ི་ ༥༧ན༦ ཚ�གས་འཁོར་�ིས་ ༤༨ན༦ ཚ�གས་འཁོར་�ི་ ༥༦ན༡ ༢༠༡།༣ 
219 �ེས་བ�ང་ ༥༧བ༣ �ེས་ག�ང་ ༤༨བ༢ �ེས་བ�ང་ ༥༦ན༣ ༢༠༡།༩ 
220 བ�ན་ནམ་ ༥༨ན༡ མ�ན་ནམ་ ༤༨བ༦ མ�ན་ནམ་ ༥༦བ༢ ༢༠༢།༢ 
221 �ས།། ༥༨བ༢ �ོས།། ༤༩ན༦ �ོས།། ༥༧ན༣ ༢༠༢།༡༩ 
222 དཔའ་�མས་ ༥༨བ༣ དབང་�མས་ ༤༩བ༡ དབང་�མས་ ༥༧ན༤ ༢༠༣།༡ 
223 ང་ནི་ ༥༨བ༣ ད་ནི་ ༤༩བ༡ ད་ནི་ ༥༧ན༣ ༢༠༣།༣ 
224 མི་ཕན་ ༥༨བ༥ མ་ཕན་ ༤༩བ༣ མི་ཕན་ ༥༧ན༦ ༢༠༣།༧ 
225 �་ཻ ༥༩བ༣ �ེ་ ༥༠ན༥ �་ཻ ༥༨ན༤ ༢༠༤།༡༣ 
226 བ�ན་ཏོ།། ༥༩བ༥ བ�ན་ནོ།། ༥༠བ༡ བ�ན་ནོ།། ༥༨ན༦ ༢༠༤།༡༧ 
227 ཅེས་བ�ོད་ ༥༩བ༦ ཞེས་བ�ོད་ ༥༠བ༡ ཅེས་བ�ོད་ ༥༨ན༦ ༢༠༤།༡༨ 
228 དེ་རིང་ ༥༩བ༦ དེ་རིང་ ༥༠བ༢ དི་རིང་ ༥༨བ༡ ༢༠༥།༡ 
229 བདེ་བ�ང་ ༦༠ན༣ བདེ་ག�ང་ ༥༠བ༤ བདེ་བ�ང་ ༥༨བ༤ ༢༠༥།༨ 
230 �ོད་�ིས་ ༦༠ན༤ �ེད་�ིས་ ༥༠བ༥ �ེད་�ིས་ ༥༨བ༥ ༢༠༥།༡༠ 
231 བ�ོམས་ ༦༠ན༦ �ོམ་ ༥༡ན༡ �ོམ་ ༥༩ན༡ ༢༠༥།༡༥ 
232 �ན་པ། ༦༡ན༢ �ན་ལ། ༥༡བ༡ �ན་པ། ༥༩བ༣ ༢༠༦།༡༨ 
233 �གས་པ་ ༦༡ན༢ �ག་པ་ ༥༡བ༢ �ག་པ་ ༥༩བ༤ ༢༠༧།༡ 
234 ད་�ར་ ༦༡བ༣ དེ་�ར་ ༥༢ན༡ ད་�ར་ ༦༠ན༥ ༢༠༧།༡༧ 
235 �ེན།། ༦༢ན༢ བ�ེན།། ༥༢ན༥ �ེན།། ༦༠བ༣ ༢༠༨།༨ 
236 �མ་�ེག་ ༦༢ན༢ ག�མ་�ེག་ ༥༢ན༦ ག�མ་�ེག་ ༦༠བ༤ ༢༠༨།༡༠ 
237 �ེས་ཆགས་པ་དང་། ༦༢ན༣ �ེས་ཆགས་དང་། ༥༢ན༦ �ེས་ཆགས་དང་། ༦༠བ༥ ༢༠༨།༡༣ 
238 �ིཀ་ ༦༢བ༢ �ྀཀ་ ༥༢བ༤ �ིཀ་ ༦༡ན༣ ༢༠༩།༤ 

239 དེས་�ང་ ༦༢བ༢ དེ་�ར་ ༥༢བ༤ དེས་�ང་ ༦༡ན༤ ༢༠༩།༥ 
240 �ན་མོང་བ་ ༦༤ན༤ �ན་མོང་བའི་ ༥༤ན༣ �ན་མོང་བའི་ ༦༢བ༦ ༢༡༡།༡༧ 
241 ཐོབ་པ་ཞིག་ ༦༥ན༡ ཐོབ་པ་ཞིག་ ༥༤བ༤ ཐོབ་པ་ཅིག་ ༦༣བ༣ ༢༡༢།༡༨ 
242 �ོད་ལ་ ༦༥བ༢ �ོད་ལ་ ༥༥ན༥ �ད་ལ་ ༦༤ན༥ ༢༡༣།༡༧ 
243 བཅིངས། ༦༥བ༦ བཅིང་། ༥༥བ༢ བཅིང་། ༦༤བ༣ ༢༡༤།༦ 
244 བསངས་�ངས་ ༦༥བ༦ བསང་�ངས་ ༥༥བ༢ བསངས་�ངས་ ༦༤བ༣ ༢༡༤།༧ 
245 བཤང་དང་ ༦༦ན༦ བཤད་དང་ ༥༦ན༡ བཤད་དང་ ༦༥ན༢ ༢༡༥།༡ 
246 ཤིས་པ་ ༦༦བ༥ ཤིམ་པ་ ༥༦ན༥ ཤིས་པ་ ༦༥བ༡ ༢༡༥།༡༣ 
247 �་�་བ་ ༦༦བ༦ �་�་བ ༥༦ན༦ �་�་བ ༦༥བ༣ ༢༡༥།༡༧ 
248 �ད་ལས་ ༦༨ན༣ �ང་ལས་ ༥༧བ༡ �ད་ལས་ ༦༧ན༡ ༢༡༧།༡༨ 
249 བ�ར་�གས་ ༦༨ན༤ �ར་�གས་ ༥༧བ༡ བ�ར་�གས་ ༦༧ན༡ ༢༡༧།༢༠ 
250 བ�ར་�གས་ ༦༨ན༥ �ར་�གས་ ༥༧བ༢ བ�ར་�གས་ ༦༧ན༢ ༢༡༨།༢ 
251 བ�ོམ་པ་སོགས་ལ་ ༦༨བ༦ བ�ོམ་པ་ལ་ ༥༨ན༢ བ�ོམ་པ་སོགས་ལ་ ༦༧བ༤ ༢༡༩།༡ 
252 དེ་རིང་ ༦༩ན༥ དེ་རིང་ ༥༨ན༦ དི་རིང་། ༦༨ན༣ ༢༡༩།༡༤ 
253 ཐོབ་པ་ལ་ ༦༩བ༦ ཐོབ་ལ་ ༥༨བ༦ ཐོབ་པ་ལ་ ༦༨བ༣ ༢༢༠།༡༢ 
254 གཉིས་པོ་དེ་ ༧༠ན༡ གཉིས་པོ་རེ་ ༥༩ན༡ གཉིས་པོ་དེ་ ༦༨བ༤ ༢༢༠།༡༥ 
255 དགོས་པ་ཞིག་ ༧༠བ༤ དགོས་པ་ཅིག་ ༥༩བ༣ དགོས་པ་ཅིག་ ༦༩བ༢ ༢༢༢།༢ 
256 ཡིན་�ིས་ ༧༡བ༡ ཡིན་�ི་ ༦༠ན༤ ཡིན་�ི་ ༧༠ན༤ ༢༢༣།༥ 
257 ཟིན་ཅིང་ ༧༢བ༣ ཟིན་ཞིང་ ༦༡ན༥ ཟིན་ཞིང་ ༧༡ན༦ ༢༢༥།༤ 
258 བ�ན་ཏོ།། ༧༣བ༥ བ�ན་ནོ།། ༦༢ན༥ བ�ན་ནོ།། ༧༢བ༡ ༢༢༦།༢༠ 
259 བ�ོར་ཏེ་ ༧༤བ༢ �ོར་ཏེ་ ༦༢བ༦ བ�ོར་ཏེ་ ༧༣ན༢ ༢༢༨།༡ 
260 བཟོད་པར་གསོལ།། ༧༤བ༤ བཟོད་པར་མཛ�ད།། ༦༣ན༢ བཟོད་པར་མཛ�ད།། ༧༣ན༤ ༢༢༨།༦ 
261 �ལ།། ༧༤བ༥ �ོལ།། ༦༣ན༣ �ལ།། ༧༣ན༥ ༢༢༨།༩ 
262 ཆེན་པོས་འོག་ ༧༥བ༡ ཆེན་པོས་ས་འོག་ ༦༣བ༤ ཆེན་པོས་འོག་ ༧༤ན༡ ༢༢༩།༡༠ 
263 ཞིག་གིས། ༧༦བ༥ ཅིག་གིས། ༦༥ན༡ ཅིག་གིས། ༧༥ན༤ ༢༣༡།༩ 
264 བ�ན་ཅིང་ ༧༦བ༦ བ�ན་ཞིང་ ༦༥ན༢ བ�ན་ཞིང་ ༧༥ན༥ ༢༣༡།༡༡ 
265 བ�ར་བ་ཞིག་ ༧༧ན༡ བ�ར་བ་ཅིག་ ༦༥ན༢ བ�ར་བ་ཅིག་ ༧༥ན༥ ༢༣༡།༡༢ 
266 �ིགས་པ་ ༧༧ན༥ �ིག་པ་ ༦༥ན༦ �ིགས་པ་ ༧༥བ༣ ༢༣༢།༤ 
267 མི་འ�ལ་ ༧༧བ༦ མི་འ�ལ་ ༦༥བ༦ མི་འ�ེལ་ ༧༦ན༣ ༢༣༣།༡ 

 

༄༅། །དཔལ་གསང་བ་འ�ས་པའི་ད�ིལ་ཆོག་གི་ངག་འདོན་གོ་�་བར་བ�ོད་པའི་བ�ར་འ�ས། 

ཨང་། �་འ�མ། ཤོག་
�ངས། 

ད�ས་དཔར། ཤོག་
�ངས། 

གཙང་དཔར། ཤོག་
�ངས། 

དེབ་
ག�གས། 

1 མགོ་བ�མ་པ་དང� ༡བ༣ མགོ་བ�མས་པ་དང� ༡བ༣ མགོ་བ�མས་པ་དང� ༡བ༣ ༢༣༥།༨ 
2 ཞིང་�ོང་ ༡བ༣ ཞིང་�ོང་ ༡བ༣ ཞིང་�ོང་ ༡བ༣ ༢༣༥།༨ 
3 མགོ་བ�མ་པ་ ༡བ༤ མགོ་བ�མས་པ་ ༡བ༣ མགོ་བ�མས་པ་ ༡བ༤ ༢༣༥།༩ 
4 མི་མདོན་པ་ལས་ས་བ�ང་བ་ ༡བ༤ མི་མངོན་པ་ལས་ས་�ང་བ་ ༡བ༤ མི་མངོན་པ་ལས་ས་�ང་བ་ ༡བ༤ ༢༣༥།༡༠ 

5 བི�ནཏ་ ༢བ༣ བི�་ཏ་ ༢ན༤ བི�ན་ཏ་ ༢ན༥ ༢༣༦།༡༡ 
6 �ི་ཡེ་ ༢བ༤ �ི་ཡེ་ ༢ན༥ �ི་ཡེ་ ༢བ༡ ༢༣༦།༡༣ 
7 བི�ན་ཏ་ ༢བ༦ བི�་ཏ ༢བ༡ བི�ན་ཏ ༢བ༢ ༢༣༦།༡༨ 
8 �ཾ་ཨ�་ ༣ན༡ ཎཾ་ཨ་�་ ༢བ༡ �ཾ་ཨ�་ ༢བ༣ ༢༣༦།༡༩ 
9 ན�ད་ ༣ན༡ ན་�ད་ ༢བ༡ ན�ད་ ༢བ༣ ༢༣༦།༡༩ 

10 �་�ཾ་ ༣ན༡ �་�ཾ་ ༢བ༢ �་�ཾ་ ༢བ༣ ༢༣༧།༢ 
11 བ�ང་བར་�ར།  ༣བ༣ བ�ངས་པར་�ར། ༣ན༢ བ�ངས་པར་�ར། ༣ན༣ ༢༣༧།༢༠ 
12 མཆོད་པ་ ༣བ༥ མཆོད་པ་ ༣ན༤ མཆད་པ་ ༣ན༥ ༢༣༨།༥ 
13 འ�ེང་�ེ། ༤ན༤ འ�ེངས་ཏེ། ༣བ༣ འ�ེངས་ཏེ། ༣བ༢ ༢༣༨།༡༨ 
14 འ�ེང་�ེ། ༤བ༡ འ�ེངས་ཏེ། ༣བ༦ འ�ེངས་ཏེ། ༣བ༥ ༢༣༩།༥ 
15 �་ཡ་�་ཀ་ ༥ན༦ ཀ་ཡ་�་ཀ་ ༤བ༥ �་ཡ་�ཀ་ ༤བ༡ ༢༤༠།༡༣ 
16 དཾ�ོ་ ༥ན༦ དཾ�ི་ ༤བ༥ དཾ�ོ་ ༤བ༢ ༢༤༠།༡༤ 
17 �་ན་དྷ་ཀ་ ༥བ༡ �་ན་བྷ་ཀ་ ༤བ༦ �་ན་དྷ་ཀ་ ༤བ༢ ༢༤༠།༡༧ 
18 ཚམས་�མས་ ༥བ༡ མཚམས་�མས་ ༤བ༦ མཚམས་�མས་ ༤བ༣ ༢༤༠།༡༧ 
19 མཐིང་ཁ། ༦ན༡ མཐིང་ག ། ༥ན༦ མཐིང་ཁ། ༥ན༡ ༢༤༡།༡༧ 
20 གདན་རེ་རེ། ༦ན༣ གདན་རེ་རེ་ལ་ ༥བ༡ གདན་རེ་རེ། ༥ན༣ ༢༤༢།༡ 
21 �ིར་�ང་། ༦ན༥ �ིར་�ངས། ༥བ༣ �ིར་�ང་། ༥ན༤ ༢༤༢།༥ 
22 གཏོག་�ེ་ ༧ན༢ གཏོག་ཏེ་ ༦ན༦ གཏོག་�ེ་ ༥བ༥ ༢༤༣།༡༡ 
23 �་�ི་ ༧བ༢ ཝ�ི་ ༦བ༥ ཝ�ི་ ༦ན༣ ༢༤༤།༥ 
24 བ�ང་། ༧བ༢ བ�ངས། ༦བ༦ བ�ངས། ༦ན༣ ༢༤༤།༦ 
25 �ོལ།། ༧བ༣ �ལ།། ༧ན༡ �ལ།། ༦ན༥ ༢༤༤།༩ 
26 འཇིགས་པ་དག་ ༧བ༦ འཇིགས་བདག་ ༧ན༤ འཇིགས་པ་དག་ ༦ན༧ ༢༤༤།༡༧ 
27 མགོ་བ�མ་�ེ། ༨ན༢ མགོ་བ�མས་ཏེ། ༧ན༦ མགོ་བ�མས་ཏེ། ༦བ༣ ༢༤༥།༥ 
28 འཇིགས་པ་ ༨བ༤ འཇིག་པ་ ༧བ༦ འཇིགས་པ་ ༧ན༢ ༢༤༦།༣ 
29 ��ེ་ ༩ན༢ ��ི་ ༨ན༥ ��ི་ ༧ན༥ ༢༤༦།༡༥ 
30 འ�ིང་བ་ ༩བ༡ འ�ིད་བ་ ༨བ༣ འ�ིང་བ་ ༧བ༣ ༢༤༧།༨ 
31 བཤད་པ་ལ། ༩བ༣ བཤམས་ལ། ༨བ༥ བཤམས་ལ། ༧བ༥ ༢༤༧།༡༤ 
32 �ོལ་ལ། ༩བ༥ �ལ་ལ། ༩ན༡ �ལ་ལ། ༧བ༦ ༢༤༧།༡༨ 
33 �ི་བཟང་གི་ ༩བ༦ �ི་བཟངས་�ི་ ༩ན༢ �ི་བཟངས་�ི་ ༧བ༧ ༢༤༨།༡ 
34 ནོད་པ་ལ། ༡༠ན༡ ནོད་པ་ལས། ༩ན༣ ནོད་པ་ལས། ༨ན༡ ༢༤༨།༥ 
35 ཨ�་�ི་ཐི་ ༡༠བ༣ ཨ�་�ི་ཐི་ ༩བ༤ ཨ�་�ི་ཐི་ ༨བ༡ ༢༤༩།༥ 
36 �ི་ཐི་�ི་ ༡༠བ༤ �ི་ཐི་ཝི་ ༩བ༤ �ི་ཐི་ཝི་ ༨བ༡ ༢༤༩།༦ 
37 �ི་ཐི་ ༡༠བ༤ �ི་ཐི་ ༩བ༥ �ི་ཐི་ ༨བ༢ ༢༤༩།༧ 
38 ཚ�ན་�ིས་ ༡༡ན༡ ཚ�ན་�ི་ ༡༠ན༢ ཚ�ན་�ི་ ༨བ༤ ༢༤༩།༡༦ 
39 བི��་�ིཏ་ ༡༡ན༥ བི�ན་�ིཏ་ ༡༠ན༦ བི��་�ིཏ་ ༩ན༡ ༢༥༠།༩ 
40 ད�ས་�་�་ཚ�གས་ ༡༣ན༣ ད�ས་�་ཚ�གས་ ༡༢ན༡ ད�ས་�་ཚ�གས་ ༡༠ན༥ ༢༥༢།༢༡ 
41 ཨ�ཾ་ ༡༣བ༡ ��ཾ་ ༡༢ན༥ ཨ�ཾ་ ༡༠བ༢ ༢༥༣།༥ 
42 �ང་�ེ་ ༡༣བ༢ �ངས་ཏེ་ ༡༢ན༦ �ང་�ེ་ ༡༠བ༣ ༢༥༣།༡༤ 

43 ཁ་�ན་ ༡༤ན༡ ཁ་བ�ན་ ༡༢བ༥ ཁ་�ན་ ༡༠བ༧ ༢༥༤།༥ 
44 བ�བ།། ༡༤བ༢ �བས།། ༡༣ན༥ �བས།། ༡༡ན༦ ༢༥༥།༤ 
45 ཡེ་ཐིག་ ༡༤བ༦ ཡེ་ཐིག་ ༡༣བ༣ མེ་ཐིག་ ༡༡བ༣ ༢༥༥།༡༤ 
46 རང་བཞིན་ཅན་�་�ར། ༡༥ན༦ རང་བཞིན་�་�ར། ༡༤ན༢ རང་བཞིན་ཅན་�་�ར། ༡༡བ༧ ༢༥༦།༨ 
47 གསོལ་བ་གདབ། ༡༥བ༡ གསོལ་བ་བཏབ། ༡༤ན༤ གསོལ་བ་གདབ། ༡༢ན༢ ༢༥༦།༡༢ 
48 འདེགས་ཤིང་ ༡༥བ༢ འདོགས་ཤིང་ ༡༤ན༤ འདེགས་ཤིང་ ༡༢ན༢ ༢༥༦།༡༣ 
49 ཐིག་�ད་རང་རང་གི་ ༡༥བ༢ ཐིག་�ད་པར་རང་གི་ ༡༤ན༤ ཐིག་�ད་རང་རང་གི་ ༡༢ན༣ ༢༥༦།༡༤ 
50 བཏང་བ་ལག་པའི ༡༥བ༣ �ང་པ་ལག་པའི་ ༡༤ན༥ བཏང་བ་ལག་པའི་ ༡༢ན༣ ༢༥༦།༡༥ 
51 ཨ�ོ་�་ཨ�་ག་ཏཿ ༡༥བ༣ ཨ་��་ཨོ་�་ག་ཏེ་ ༡༤ན༥ ཨ་�ོ་�་ཨ་�་ག་ཏ་ ༡༢ན༣ ༢༥༦།༡༦ 
52 �་ར་�་ར། ༡༥བ༣ �་ར་�་ར། ༡༤ན༥ �་ར་�་ར། ༡༢ན༣ ༢༥༦།༡༦ 
53 �་ཏཾ་ ༡༥བ༦ �་�ཾ་ ༡༤བ༡ �་�ཾ་ ༡༢ན༥ ༢༥༧།༦ 
54 མ�་ལི་ ༡༥བ༦ མ�ི་ལི་ ༡༤བ༢ མ�་ལི་ ༡༢ན༦ ༢༥༧།༧ 
55 �ི་ཡེ་ ༡༦ན༢ �་ཡེ་ ༡༤བ༣ �ི་ཡེ་ ༡༢ན༧ ༢༥༧།༡༠ 
56 མཐེབ་མ�བ་�ིས་ ༡༦ན༣ མཐེབ་མ�མ་�ིས་ ༡༤བ༤ མཐེབ་མ�བ་�ིས་ ༡༢བ༡ ༢༥༧།༡༤ 
57 �་�ཿ ༡༦ན༣ �་�ཿ ༡༤བ༥ �་�ཿ ༡༢བ༢ ༢༥༧།༡༥ 
58 ཁ་དོག་�ར་ ༡༦ན༥ ཁ་དོག་�ར་ ༡༥ན༡ ཁ་དོག་�ར་ ༡༢བ༣ ༢༥༨།༣ 
59 བ�་�ིཀ་ ༡༦བ༥ བ�་�ིཀ་ ༡༥ན༦ བ�་�ིཀ ༡༣ན༡ ༢༥༨།༡༧ 
60 མ�ི་ ༡༧བ༣ མ�ི་ ༡༦ན༣ མ�ི་ ༡༣བ༣ ༢༦༠།༡ 
61 ཚར་�་ལས་ ༡༧བ༣ �་ཚར་ལས་ ༡༦ན༤ �་ཚར་ལས་ ༡༣བ༤ ༢༦༠།༣ 
62 དེས་མེད་ ༡༧བ༤ ངེས་མེད་ ༡༦ན༤ ངེས་མེད་ ༡༣བ༤ ༢༦༠།༤ 
63 �བ་པ་ལ། ༡༧བ༥ �བ་པ་ནི། ༡༦ན༥ �བ་པ་ནི། ༡༣བ༥ ༢༦༠།༦ 
64 རང་བཞིན་ནོ་ ༡༧བ༥ རང་བཞིན་ཏེ་ ༡༦ན༦ རང་བཞིན་ཏེ་ ༡༣བ༥ ༢༦༠།༧ 
65 �ད་�ོགས་ ༡༨ན༤ �ང་�ོགས་ ༡༦བ༣ �ང་�ོགས་ ༡༤ན༡ ༢༦༡།༡ 
66 རིམ་�ིས་ ༡༨བ༡ རིན་�ི་ ༡༦བ༦ རིམ་�ིས་ ༡༤ན༤ ༢༦༡།༨ 
67 �་�། ༡༩བ༣ �་�ཾ། ༡༧བ༦ �་�ཾ། ༡༥ན༢ ༢༦༣།༤ 
68 གཏབ་པས་ ༡༩བ༤ གདབ་པས་ ༡༨ན༡ གདབ་པས་ ༡༥ན༣ ༢༦༣།༨ 
69 མདོན་�་ ༢༠ན༣ མངོན་�་ ༡༨ན༥ མངོན་�་ ༡༥ན༦ ༢༦༣།༡༩ 
70 བཏེག་པའི་ ༢༠ན༥ བཏེགས་པའི་ ༡༨བ༡ བཏེག་པའི་ ༡༥བ༡ ༢༦༤།༥ 
71 ��་ ༢༠ན༥ ��་ ༡༨བ༡ �ར་ཤ་ ༡༥བ༡ ༢༦༤།༦ 
72 ��་ ༢༠བ༢ ��་ ༡༨བ༤ �ར་ཤ་ ༡༥བ༤ ༢༦༤།༡༥ 
73 བདག་གི་ ༢༠བ༣ བདག་གིས་ ༡༨བ༥ བདག་གི་ ༡༥བ༥ ༢༦༤།༡༦ 
74 ཞབས་བསིལ། ཞལ་བསིལ།། ༢༠བ༣ ཞབས་བསིལ་མཆོག་འདི་དག ། ༡༨བ༥ ཞབས་བསིལ་མཆོག་འདི་དག ། ༡༥བ༥ ༢༦༥།༡ 
75 གཙ�་བོ་ ༢༠བ༦ གཙ�་བོ་ ༡༩ན༢ གཙ�་མོ་ ༡༦ན༡ ༢༦༥།༨ 
76 �ང་བ་ཡིས།། ༢༡ན༤ �ང་པོ་ཡིས།། ༡༩ན༦ �ང་བ་ཡིས།། ༡༦ན༤ ༢༦༥།༡༧ 
77 �ལ་པའི་ ༢༡ན༤ �ལ་པའི་ ༡༩ན༦ �ལ་པ་ ༡༦ན༤ ༢༦༦།༢ 
78 �་ལོ་ཀེ་ ༢༡ན༦ ཨ་ལོ་ཀ་ ༡༩བ༢ �་ལོ་ཀེ་ ༡༦ན༦ ༢༦༦།༦ 
79 �ལ་ལ་ ༢༡བ༡ �ལ་ལས་ ༡༩བ༣ �ལ་ལས་ ༡༦ན༧ ༢༦༦།༡༠ 
80 རོལ་མོའ �་�།། ༢༡བ༢ རོལ་མོའ �་�ས།། ༡༩བ༤ རོལ་མོའ �་�།། ༡༦བ༡ ༢༦༦༡༢ 

81 བ་ཻ��་ ༢༡བ༣ བ་ཻ��འི་ ༡༩བ༤ བ་ཻ��འི་ ༡༦བ༡ ༢༦༦།༡༤ 
82 �ེར་བ།། ༢༢ན༡ �ེར་བའི།། ༢༠ན༢ �ེར་བའི།། ༡༦བ༤ ༢༦༧།༦ 
83 མ་མ�འི་ ༢༢ན༥ མ་མ�འི་ ༢༠ན༥ མེ་མ�འི་ ༡༧ན༡ ༢༦༧།༡༦ 
84 མཚན་�ིས་ ༢༣ན༢ མཆན་�ིས་ ༢༡ན༡ མཚན་�ིས་ ༡༧བ༡ ༢༦༩།༡ 
85 ��་ ༢༣ན༤ ��་ ༢༡ན༤ ��་ ༡༧བ༤ ༢༦༩།༨ 
86 ས་�་ ༢༣བ༣ ས་མ་ ༢༡བ༣ ས་�་ ༡༨ན༢ ༢༧༠།༤ 
87 གང་ཞིག་ ༢༤ན༡ གང་གི་ ༢༡བ༦ གང་གི་ ༡༨ན༥ ༢༧༠།༡༥ 
88 རོལ་མོ་དང་བཅས་ ༢༥ན༤ རོལ་མོ་བཅས་ ༢༣ན༣ རོལ་མོ་བཅས་ ༡༩ན༥ ༢༧༢།༡༣ 
89 �་ན་ ༢༥བ༡ �་ན་ ༢༣ན༦ �་ན་ ༡༩བ༡ ༢༧༣།༡ 
90 �ོ་�ེ་དཀར་པོ་�ེ་�་ ༢༦ན༢ �ོ་�ེ་�ེ་�་ ༢༣བ༦ �ོ་�ེ་དཀར་པོ་�ེ་�་ ༡༩བ༧ ༢༧༣།༡༩ 
91 �་ཛ་�་པ་�་ ༢༦ན༣ �་ཛ་�་ཛ་�་པ་�་ ༢༤ན༡ �་ཛ་�་པ�་ ༢༠ན༡ ༢༧༤།༣ 
92 �ིན་�ིས་བ�བ་ ༢༦ན༥ �ིན་�ིས་བ�བས་ ༢༤ན༤ �ིན་�ིས་བ�བ་ ༢༠ན༣ ༢༧༤།༩ 
93 ཡ་མཾ། ༢༦བ༢ ཡ་མི། ༢༤ན༦ ཡ་མཾ། ༢༠ན༥ ༢༧༤།༡༦ 
94 ས་མ་ཡ་�ཾ། ༢༦བ༥ ས་མ་�ཾ། ༢༤བ༣ ས་མ་ཡ་�ཾ། ༢༠བ༡ ༢༧༥།༦ 
95 �ི་བོར་ཧ། ༢༧ན༣ �ི་བོར་ཧཿ ༢༤བ༦ �ི་བོར་ཧ། ༢༠བ༤ ༢༧༥།༡༥ 
96 �གས། ༢༧ན༦ བ�གས། ༢༥ན༣ �གས། ༢༠བ༦ ༢༧༦།༣ 
97 རེག་�་�ོ་�ེ་མ་ ༢༧བ༡ རེག་�་མ་ ༢༥ན༣ རེག་�་�ོ་�ེ་མ་ ༢༠བ༧ ༢༧༦།༥ 
98 �ོགས་ཆོག་ ༢༧བ༤ �ོགས་ཆོག་ ༢༥ན༦ �ོགས་ཆོག་ ༢༡ན༣ ༢༧༦།༡༤ 
99 ཨ་བེ་ ༢༨ན༡ �་བྷ་ཻ ༢༥བ༣ ཨ་བེ་ ༢༡ན༦ ༢༧༧།༤ 

100 གཤེགས་པའི་ ༢༨ན༡ གཤགས་པའི་ ༢༥བ༤ གཤེགས་པའི་ ༢༡ན༦ ༢༧༧།༤ 
101 �་ཐ་ཧེ་ ༢༨ན༥ �་ཐ་ཧོ་ ༢༦ན༡ �་ཐ་ཧེ་ ༢༡བ༢ ༢༧༧།༡༤ 
102 �ིམ་པས་ ༢༨བ༣ རིམ་པས་ ༢༦ན༥ �ིམ་པས་ ༢༡བ༥ ༢༧༨།༦ 
103 �ི་ནས་ ༢༩ན༤ �ི་ནང་ ༢༦བ༥ �ི་ནས་ ༢༢ན༤ ༢༧༩།༣ 
104 དབང་�ས།  ༢༩བ༤ དབང་�ས་�ལ། ༢༧ན༤ དབང་�ས་�ལ། ༢༢བ༣ ༢༧༩།༡༧ 
105 �ང་བའི་དབང་�ས་ཅོད་པན་ ༣༠ན༦ �ང་བའི་ཅོད་པན་ ༢༧བ༦ �ང་བའི་ཅོད་པན་ ༢༣ན༣ ༢༨༡།༢ 
106 དར་ད�ངས་ ༣༠བ༢ དར་ད�ངས་ ༢༨ན༡ དར་ད�ངས་ ༢༣ན༥ ༢༨༡།༧ 
107 ཧོ། ༣༠བ༢ ཧོཿ ༢༨ན༡ ཧོ། ༢༣ན༥ ༢༨༡།༧ 
108 �ིན་པར་�། ༣༡ན༣ �ིན་པར་�། ༢༨བ༡ �ིན་པར་�། ༢༣བ༤ ༢༨༢།༥ 
109 དབང་བ�ར་�ོ་�ེ་ ༣༡ན༤ དབང་བ�ར་ཏེ། ༢༨བ༢ དབང་བ�ར་ཏེ།  ༢༣བ༤ ༢༨༢།༧ 
110 དབང་�ས་�ིལ་�ར་�ར། ༣༡བ༣ �ང་བའི་�ིལ་�ར་�ར། ༢༩ན༡ �ང་བའི་�ིལ་�ར་�ར། ༢༤ན༢ ༢༨༣།༡ 
111 ག�གས་བ�ན་ ༣༢ན༢ ག�གས་བ�ན་ ༢༩ན༥ ག�གས་བ�ན་ ༢༤ན༦ ༢༨༣།༡༤ 
112 ཞེས་པ་ནས། ༣༢ན༢ ཞེས་གནས། ༢༩ན༦ ཞེས་པ་ནས། ༢༤ན༦ ༢༨༣།༡༤ 
113 ��་ ༣༢བ༣ དྷ�་ ༢༩བ༦ དྷ�་ ༢༤བ༥ ༢༨༤།༡༤ 
114 �ངས་ཤིག ༣༣ན༦ བ�ངས་ཤིག ༣༠བ༢ བ�ངས་ཤིག ༢༥ན༦ ༢༨༥།༡༨ 
115 �ངས་ཤིག ༣༣བ༢ བ�ངས་ཤིག ༣༠བ༤ བ�ངས་ཤིག ༢༥བ༡ ༢༨༦།༢ 
116 �བ་པའི་ ༣༣བ༥ བ�བ་པའི་ ༣༠བ༦ བ�བ་པའི་ ༢༥བ༣ ༢༨༦།༩ 
117 གད་ཞིག ༣༣བ༥ གང་ཞིག ༣༠བ༦ གང་ཞིག ༢༥བ༣ ༢༨༦།༡༠ 
118 གཏབ། ༣༤ན༦ གདབ། ༣༡ན༦ གདབ། ༢༦ན༢ ༢༨༧།༩ 

119 འཁོར་ལོ། ༣༤བ༢ འཁོར་ལ། ༣༡བ༢ འཁོར་ལོ། ༢༦ན༣ ༢༨༧།༡༤ 
120 འ�ར། ༣༤བ༤ �ར། ༣༡བ༤ འ�ར། ༢༦ན༦ ༢༨༧།༢༠ 

121 
ཞེས་བ�ོད་དེ་ནང་མཆོད་
�ིན་པ། 

༣༦ན༡ ནང་མཆོད། ཞེས་བ�ོད་དེ་�ིན་
པ། 

༣༢བ༥ ནང་མཆོད་ཞེས་བ�ོད་དེ་
�ིན་པ། 

༢༧ན༤ ༢༨༩།༡༨ 

122 བར་ཡང་ ༣༦བ༢ བར་ལང ༣༣ན༦ བར་ཡང་ ༢༧བ༤ ༢༩༠།༡༨ 
123 དབང་པོ་ཡིན། ༣༦བ༤ དཔང་པོ་ཡིན།།  ༣༣བ༢ དཔང་པོ་ཡིན། ༢༧བ༦ ༡༩༡།༤ 
124 ཙན་དན་ ༣༦བ༥ ཙ�་ ༣༣བ༣ ཙན་དན་ ༢༧བ༧ ༢༩༡།༦ 
125 ད�ངས་�ིས་ ༣༦བ༥ ད�ངས་�ི་ ༣༣བ༣ ད�ངས་�ི་ ༢༧བ༧ ༢༩༡།༧ 
126 �ར། ༣༧ན༥ འ�ར། ༣༤ན༢ �ར། ༢༨ན༥ ༢༩༢།༡ 
127 �ེབ་པ་ ༣༧ན༦ �ོབ་པ་ ༣༤ན༣ �ེབ་པ་ ༢༨ན༦ ༢༩༢།༥ 
128 མགོ་ལ་ ༣༧བ༡ མགོ་བོ་ལ་ ༣༤ན༣ མགོ་ལ་ ༢༨ན༧ ༢༩༢།༧ 
129 �ིམ་པ་ ༣༧བ༢ �ིམ་ལ་ ༣༤ན༥ �ིམ་པ་ ༢༨བ༡ ༢༩༢།༡༡ 
130 ག་ཏཾ། ༣༨ན༤ ག་ཏ། ༣༤བ༦ ག་ཏཾ། ༢༩ན༡ ༢༩༣།༡༡ 
131 �ོ་�ེས་ ༣༨བ༤ �ོ་�ེ་ ༣༥བ༡ �ོ་�ེ་ ༢༩ན༧ ༢༩༤།༡༠ 
132 ཙམ་རེ་ ༣༨བ༥ ཅམ་ར་ ༣༥བ༢ ཙམ་རེ་ ༢༩ན༧ ༢༩༤།༡༡ 
133 ད�ེའོ།། ༣༨བ༥ ད�ིའོ། ༣༥བ༢ ད�ིའོ། ༢༩ན༧ ༢༩༤།༡༡ 
134 �་ལ་དོར། ༣༨བ༦ �་ལ་དར། ༣༥བ༣ �་ལ་དོར། ༢༩བ༡ ༢༩༤།༡༤ 
135 ཤེས་སོ།།  ༣༨བ༦ ཤས་སོ།། ༣༥བ༣ ཤེས་སོ།། ༢༩བ༡ ༢༩༤།༡༤ 

 

༈ �ལ་འ�ོར་�ི་དབང་�ག་�་ཨི་པའི་�གས་�ི་བཅོམ་�ན་འདས་འཁོར་ལོ་�ོམ་པའི་�བ་པའི་ཐབས་བདེ་ཆེན་གསལ་བའི་བ�ར་འ�ས་རེ�་མིག 

ཨང� �་འ�མ་དཔར་མ། ཤོག་
�ངས། 

ད�ས་དཔར། ཤོག་�ངས། གཙང་དཔར། ཤོག་�ངས། དེབ་
ག�གས།  

1 ཨི�་ནི་ལའི་ ༡བ༣ ཨི�་�ི་ལའི་ ༡བ༣ ཨི�་�ི་ལའི་ ༡བ༣ ༢༩༧།༡༣ 
2 བ�མ་པར་ ༢བ༡ ད�མ་པར་ ༢ན༣ བ�མ་པར་ ༢ན༥ ༢༩༨།༡༥ 
3 ད�མ་པ་ ༢བ༡ ད�མ་པ་ ༢ན༣ ད�མ་པ་ ༢ན༥ ༢༩༨།༡༥ 
4 མགོར་ ༢བ༢ འགོར་ ༢ན༤ འགོར་ ༢བ༡ ༢༩༨།༡༩ 
5 འ�ར་བ་བདེ་བ་ ༢བ༦ འ�ར་བདེ་བ་ ༢བ༣ འ�ར་བདེ་བ་ ༢བ༥ ༢༩༩།༡༡ 
6 དགེ་འ�ན་ཏེ།། ༢བ༦ དགེ་འ�ན་ལ།། ༢བ༣ དགེ་འ�ན་ལ།། ༢བ༥ ༢༩༩།༡༡ 
7 དགོད་པར་ ༣ན༢ འགོད་པར་ ༢བ༥ དགོད་པར་ ༣ན༡ ༢༩༩།༡༧ 

8 བ�ང་འཁོར་ ༣ན༣ �ང་འཁོར་ ༢བ༦ �ང་འཁོར་ ༣ན༢ ༣༠༠།༡ 

9 གཡས་བ�ངས་�ིས་ ༣ན༦ གཡས་བ�ང་གིས་ ༣ན༣ གཡས་བ�ང་གིས་ ༣ན༥ ༣༠༠།༡༠ 
10 རྀ་�ྀ། ༣བ༢ རྀ་�ྀ། ༣ན༥ རྀ་རྀ། ༣ན༦ ༣༠༠།༡༤ 
11 ཐོན་ཏེ། ༣བ༤ འཐོན་ཏེ།། ༣ན༦ འཐོན་ཏེ། ༣བ༢ ༣༠༠།༡༨ 
12 བ�ོམ་པ་ ༣བ༥ �ོམ་པ་ ༣བ༡ �ོམ་པ་ ༣བ༣ ༣༠༡།༤ 
13 �ཾ་ ༤ན༢ �ཾ་ ༣བ༤ �ཾ་ ༣བ༦ ༣༠༡།༡༢ 
14 �ོག་གིས་ ༤ན༥ �ོག་གིས་ ༤ན༡ �ོག་གིས་ ༤ན༣ ༣༠༢།༢ 

15 �ིང་གར་ ༤ན༦ �ིང་ཁར་ ༤ན༢ �ིང་ཁར་ ༤ན༤ ༣༠༢།༤ 
16 འཛ�ན་ཅིང་། ༤བ༡ འཛ�ན་ཞིང་། ༤ན༣ འཛ�ན་ཞིང་། ༤ན༥ ༣༠༢།༦ 
17 �་ཁའི་ ༤བ༡ �་གའི་ ༤ན༣ �་གའི་ ༤ན༥ ༣༠༢།༨ 
18 བ�ངས་�ིས་ ༤བ༢ བ�ང་གིས་ ༤ན༤ བ�ང་གིས་ ༤ན༦ ༣༠༢།༡༠ 
19 བ�ངས་�ིས་ ༥ན༡ བ�ང་གིས་ ༤བ༣ བ�ང་གིས་ ༤བ༥ ༣༠༣།༥ 
20 བ�ངས་�ིས་ ༥ན༥ བ�ང་གིས་ ༤བ༦ བ�ང་གིས་ ༥ན༢ ༣༠༣།༡༤ 
21 �ད་ཁ་ ༥ན༥ �ད་ཀ་ ༤བ༦ �ད་ཀ་ ༥ན༢ ༣༠༣།༡༤ 
22 �ད་ཁ། ༥ན༥ �ད་ཀ ། ༤བ༦ �ད་ཀ ། ༥ན༢ ༣༠༣།༡༥ 
23 �ད་ཁ། ༥ན༥ �ད་ཀ ། ༥ན༡ �ད་ཀ ། ༥ན༢ ༣༠༣།༡༥ 
24 དྷ�ཿ ༥བ༡ དྷ�ཿ ༥ན༣ དྷ�ཿ ༥ན༥ ༣༠༤།༣ 
25 གཏོགས་པ་ ༥བ༣ གཏེག་པ ༥ན༥ གཏོག་པ་ ༥ན༦ ༣༠༤།༩ 
26 ��་ ༥བ༣ �ཾ་བྷ་ ༥ན༥ �ཾ་བྷ་ ༥བ༡ ༣༠༤།༩ 
27 ར་བའི་ ༦ན༢ �་བའི་ ༥བ༤ ར་བའི་ ༥བ༦ ༣༠༥།༥ 
28 ཕཊ།྄ ༦བ༦ ཕཊ། ༦བ༡ ཕཊ། ༦བ༣ ༣༠༦།༡༣ 
29 �་པཾ་ ༦བ༦ པ་ཕཾ་ ༦བ༡ �་པཾ་ ༦བ༤ ༣༠༦།༡༣ 
30 ག�ག ། ༧ན༡ ག�གས་ ༦བ༡ ག�ག ། ༦བ༤ ༣༠༦།༡༦ 
31 བཅིང་། ༧ན༤ བཅིངས། ༦བ༤ བཅིང་། ༧ན༡ ༣༠༧།༤ 
32 མཉམ་མེད་ ༧བ༢ མཉམ་ཉིད་ ༧ན༡ མཉམ་ཉིད་ ༧ན༥ ༣༠༧།༡༥ 
33 ཐོབ་འ�ར་བ།། ༧བ༥ འཐོབ་འ�ར་བ།། ༧ན༥ འཐོབ་འ�ར་བ།། ༧བ༢ ༣༠༨།༥ 
34 མཆོད་�ིན་ ༨ན༤ མཆོད་�ིན་ ༧བ༣ མཆོད་�ིན་ ༧བ༦ ༣༠༨།༡༧ 
35 �ི་ ༨ན༤ �ི་ ༧བ༣ �ི་ ༨ན༡ ༣༠༨།༡༩ 
36 �ད་ཁ། ༨བ༣ �ད་ཀ ། ༨ན༢ �ད་ཀ ། ༨ན༥ ༣༠༩།༡༢ 
37 བ��་ ༨བ༥ བ��་ ༨ན༤ བ��་ ༨བ༡ ༣༠༩།༡༧ 
38 སེམས་ཅན་�མས་�ིས་ ༩བ༣ སེམས་ཅན་�ི་ ༩ན༡ སེམས་ཅན་�ི་ ༩ན༥ ༣༡༡།༢ 
39 ��ཿ ༩བ༣ �ད་�ཿ ༩ན༢ ��ཿ ༩ན༥ ༣༡༡།༤ 
40 དྷ�ཿ ༩བ༤ དྷ�ཿ ༩ན༢ དྷ�ཿ ༩ན༥ ༣༡༡།༤ 
41 �་�་ཝ་ ༡༠ན༣ �་�་ཝ་ ༩བ༡ �་�་ཝ་ ༩བ༤ ༣༡༡།༡༧ 
42 བ�ེད་ཅིང་ ༡༠ན༣ བ�ོད་ཅིང་ ༩བ༡ བ�ོད་ཅིང་ ༩བ༤ ༣༡༡།༡༨ 
43 ཐེག་པ་ ༡༠བ༥ ཐེག་པ་ ༡༠ན༢ ཐག་པ་ ༡༠ན༦ ༣༡༢།༢༠ 
44 བཾ་དཀར་པོ་ ༡༡ན༦ བཾ་དཀར་ཕོ་ ༡༠བ༣ བཾ་དཀར་པོ་ ༡༡ན༢ ༣༡༣།༢༡ 
45 གེ་སར་དང་ ༡༡བ༣ ག་སར་དང་ ༡༠བ༦ གེ་སར་དང་ ༡༡ན༤ ༣༡༤།༧ 
46 �ཾ་བཅོམ་�ན་ ༡༢བ༡ བཅོམ་�ན་ ༡༡བ༣ བཅོམ་�ན་ ༡༢ན༢ ༣༡༥།༡༤ 
47 ཛ�འི་ ༡༢བ༤ ཛ�འི་ ༡༡བ༥ ཛ�འི་ ༡༢ན༤ ༣༡༥།༡༩ 
48 གོ་བགོ་ཞིང་ ༡༢བ༦ གོ་བ་གོ་ཞིང་ ༡༢ན༡ གོ་བགོ་ཞིང་ ༡༢ན༦ ༣༡༦།༦ 
49 བ�ེད་རིམ་ ༡༣ན༥ བ�ེད་རིམ་ ༡༢ན༥ བ�ིད་རིམ་ ༡༢བ༤ ༣༡༦།༡༨ 
50 བ�ོམ་པར་�འོ།། ༡༣ན༦ བ�ོམ་པར་�འོ།། ༡༢བ༡ བ�ོམ་པར་བའོ།། ༡༢བ༥ ༣༡༦།༢༡ 
51 ཀེང་�ས་ཅན། ༡༤ན༣ ཀང་�ས་ཅན། ༡༣ན༣ ཀེང་�ས་ཅན། ༡༣བ༢ ༣༡༨།༤ 
52 མཐོར་བ་དང་། ༡༤ན༥ འཐོར་བ་དང་། ༡༣ན༤ མཐོར་བ་དང་། ༡༣བ༤ ༣༡༨།༨ 

53 བ་ཊ་ ༡༤བ༡ པ་ཊ་ ༡༣ན༦ པ་ཊ་ ༡༣བ༥ ༣༡༨།༡༡ 
54 �མས་ནི་ ༡༤བ༣ �མས་ན་ ༡༣བ༢ �མས་ན་ ༡༤ན༡ ༣༡༨།༡༧ 
55 �ས་�ེད་ ༡༤བ༤ �ས་�ེད་ ༡༣བ༣ �ས་�ད་ ༡༤ན༢ ༣༡༩།༡ 
56 གཏོར་མ་དང་། ༡༤བ༦ གཏར་མ་དང་། ༡༣བ༥ གཏོར་མ་དང་། ༡༤ན༤ ༣༡༩།༦ 
57 འཛ�ན་པ་ལ། ༡༤བ༦ འཛ�ན་པའོ།། ༡༣བ༥ འཛ�ན་པའོ།། ༡༤ན༤ ༣༡༩།༦ 
58 མ�་ར ༡༥ན༥ མ�་ར་ ༡༤ན༣ མ�་ར་ ༡༤བ༢ ༣༡༩།༡༦ 
59 �་དང་། ༡༥ན༦ ཁ་དང་། ༡༤ན༤ ཁ་དང་། ༡༤བ༣ ༣༢༠།༡ 
60 �་ཞིང་། ༡༥བ༡ �་ཞིང་། ༡༤ན༥ བ�་ཞིང་། ༡༤བ༤ ༣༢༠།༢ 
61 ཁ་�ཾ་ག་ ༡༥བ༢ ཁ་�ཾ་ག་ ༡༤ན༦ ཁ་�ཾ་ག་ ༡༤བ༥ ༣༢༠།༦ 
62 བ�ངས་པས་ ༡༦ན༢ བ�ང་པས་ ༡༤བ༥ བ�ང་པས་ ༡༥ན༥ ༣༢༡།༢ 
63 བ�མས་པས་ ༡༦ན༣ བ�མ་པས་ ༡༤བ༦ བ�མ་པས་ ༡༥ན༥ ༣༢༡།༤ 
64 ང་གཉིས་བར་ཡང་ ༡༦ན༤ ང་གཉིས་པར་ཡང་ ༡༥ན༡ ང་གཉིས་པར་ཡང་ ༡༥ན༦ ༣༢༠།༧ 
65 བ�ངས་�ིས་ ༡༦ན༤ བ�ང་གིས་ ༡༥ན༡ བ�ང་གིས་ ༡༥བ༡ ༣༢༠།༨ 
66 �་མ་�། ༡༦བ༡ ཌ་མ་�། ༡༥ན༤ �་མ་�། ༡༥བ༣ ༣༢༠།༡༥ 
67 �ག་�ར་ ༡༧ན༢ �ག་�ར་ ༡༥བ༤ �ག་�ར་ ༡༦ན༣ ༣༢༢།༡༤ 
68 འོག་པག་ ༡༧བ༦ འོག་བག་ ༡༦བ༡ འོག་པག་ ༡༧ན༡ ༣༢༣།༡༨ 
69 �ེང་�་ ༡༨ན༣ �ེང་ན་ ༡༦བ༣ �ེང་�་ ༡༧ན༣ ༣༢༤།༣ 
70 ཐོད་དང་། ༡༨ན༤ ཐོད་དང་། ༡༦བ༤ ཐད་དང་། ༡༧ན༤ ༣༢༤།༥ 
71 �་དམར་པོ་ ༡༨ན༤ �་དམར་པོ་ ༡༦བ༥ �་དམར་པོ་ ༡༧ན༥ ༣༢༤།༨ 
72 �ི་རོལ་�ི་ ༡༨བ༢ དེའི་�ི་རོལ་�ི་ ༡༧ན༢ �ི་རོལ་�ི་ ༡༧བ༣ ༣༢༤།༡༨ 
73 བ�ང་། ༡༨བ༤ བ�ེད། ༡༧ན༤ བ�ང་། ༡༧བ༤ ༣༢༥།༤ 
74 ཁ་�ཾ་ག་ ༡༩ན༣ ཁ་�ཾ་ག་ ༡༧བ༢ ཁ་�ི་ག་ ༡༨ན༣ ༣༢༥།༡༧ 
75 ��ིར་ ༡༩ན༥ ��ི་ར་ ༡༧བ༤ ��ི་ར་ ༡༨ན༥ ༣༢༦།༢ 
76 �་�་ ༡༩བ༡ �་ཝ་ ༡༧བ༦ �་ཝ་ ༡༨བ༡ ༣༢༦།༧ 
77 �ི་ཤ་ ༡༩བ༣ ཏི་ཤ་ ༡༨ན༡ �ི་ཤ་ ༡༨བ༢ ༣༢༦།༡༠ 
78 �ོབས་ཆེན་མོ། ༡༩བ༦ �ོབས་ཆེན་མ། ༡༨ན༤ �ོབས་ཆེན་མོ། ༡༨བ༦ ༣༢༧།༡ 
79 གཡས་བ�ངས་�ིས་ ༢༠ན༣ གཡས་བ�ང་གིས་ ༡༨བ༡ གཡས་བ�ང་གིས་ ༡༩ན༣ ༣༢༧།༨ 
80 �ོལ་བས་ ༢༠ན༤ �ོལ་བ་བས་ ༡༨བ༢ �ོལ་བས་ ༡༩ན༤ ༣༢༧།༡༡ 
81 སོ་བ�ན་པོ་ ༢༠བ༦ སོ་བ�ན་པ་ ༡༩ན༣ སོ་བ�ན་པོ་ ༡༩བ༥ ༣༢༨།༡༢ 
82 �ོན་པའང་ ༢༠བ༦ �ོན་པའང་ ༡༩ན༣ �ོན་པའང་ ༡༩བ༥ ༣༢༨།༡༣ 
83 ཆང་འ�ང་མ་དང་བཞི་དང�  ༢༡ན༤ ཆང་འ�ང་མ་བཞི་དང� ༡༩ན༦ ཆང་འ�ང་མ་བཞི་དང�  ༢༠ན༢ ༣༢༩།༣ 
84 �ར་བའི་ ༢༡བ༢ �ོར་བའི་ ༡༩བ༤ �ོར་བའི་ ༢༠བ༡ ༣༢༩།༡༤ 
85 �ོར་བ་ནི་ ༢༡བ༣ �ོར་བ་ན་ ༡༩བ༤ �ོར་བ་ན་ ༢༠བ༡ ༣༢༩།༡༤ 
86 མི་བ�ེད་ ༢༡བ༤ མི་བ�ེད་ ༡༩བ༥ ནི་བ�ེད་ ༢༠བ༢ ༣༢༩།༡༨ 
87 ངོས་གཞི་ ༢༢ན༥ ངོས་བཞི་ ༢༠ན༦ ངོས་བཞི་ ༢༡ན༣ ༣༣༠།༡༧ 
88 བ་མོ་ ༢༢བ༡ པ་མ་ ༢༠བ༡ བ་མོ་ ༢༡ན༤ ༣༣༡།༡ 
89 དངོས་པོ་ ༢༢བ༥ ངོ་བོ་ ༢༠བ༥ ངོ་བོ་ ༢༡བ༣ ༣༣༡།༡༢ 
90 འབབ་པ། ༢༣ན༡ འབབ་མ། ༢༡ན༡ འབབ་མ། ༢༡བ༤ ༣༣༡།༡༧ 

91 �ི་མ་འབབ་པ། ༢༣ན༢ �ིས་འབབ་མ། ༢༡ན༢ �ི་མ་འབབ་མ། ༢༡བ༥ ༣༣༡།༡༨ 
92 �ང་�་མ། ༢༣ན༣ �ང་�མ་ ༢༡ན༢ �ང་�ས་ ༢༡བ༦ ༣༣༢།༢ 
93 �ེས་མ། ༢༣ན༣ �ེས་མ་ ༢༡ན༣ �ོས་མ་ ༢༡བ༦ ༣༣༢།༤ 
94 འོད་དཔག་མེད་ ༢༣ན༣ འོད་དཔག་མེད་ ༢༡ན༣ འད་དཔག་མེད་ ༢༡བ༦ ༣༣༢།༤ 
95 འ�ག་མ། ༢༣ན༥ མ�ག་མ་ ༢༡ན༥ མ�ག་མ་ ༢༢ན༢ ༣༣༢།༩ 
96 མཚན་མ། ༢༣ན༦ མཆེན་མ་ ༢༡ན༦ མཆན་མ་ ༢༢ན༣ ༣༣༢།༡༡ 
97 མཚ�གས་མའི་ ༢༣བ༢ མཆོགས་མའི་ ༢༡བ༡ མཚ�གས་མའི་ ༢༢ན༥ ༣༣༢།༡༥ 
98 �ི་མ། ༢༣བ༣ �ིམ་ ༢༡བ༢ �ི་མ་ ༢༢ན༦ ༣༣༣།༡ 
99 ཐོད་པ་ ༢༤བ༣ ཐད་པ་ ༢༢བ༡ ཐོད་པ་ ༢༣ན༥ ༣༣༤།༡༡ 

100 འོད་གོར་ ༢༤བ༣ འོད་ཀོར་ ༢༢བ༡ འོད་ཀོར་ ༢༣ན༥ ༣༣༤།༡༡ 
101 �་�་ ༢༤བ༤ �་ཧ་ ༢༢བ༢ �་ཧ་ ༢༣ན༦ ༣༣༤།༡༣ 
102 པཽ་ཁ་ཊ་ ༢༤བ༤ བོ་ཁ་ཊ་ ༢༢བ༢ བཽ་ཁ་ཊ་ ༢༣ན༦ ༣༣༤།༡༤ 
103 �་མ་�་དང་། ༢༤བ༦ �་མ་�།  ༢༢བ༣ �་མ་�། ༢༣བ༡ ༣༣༤།༡༧ 
104 བ�ངས་�ིས་ ༢༥ན༢ བ�ང་གིས་ ༢༢བ༥ བ�ང་གིས་ ༢༣བ༣ ༣༣༥།༤ 
105 �ོང་�ེད་མ་ ༢༥ནན �ོད་�ེད་མ་ ༢༣ན༡ �ོད་�ེད་མ་ ༢༣བ༥ ༣༣༥།༡༠ 
106 བ�ངས་�ིས་ ༢༥ན༦ བ�ང་གིས་ ༢༣ན༣ བ�ང་གིས་ ༢༤ན༢ ༣༣༥།༡༥ 
107 བ�ང་བ་ ༢༥བ༤ བ�ང་པ་ ༢༣ན༦ བ�ང་བ་ ༢༤ན༥ ༣༣༦།༤ 
108 མི་བཞེད་པ་ ༢༦ན༢ མི་བཞད་པ་ ༢༣བ༣ མི་བཞེད་པ་ ༢༤བ༢ ༣༣༦།༡༥ 
109 དྷ�ཿ ༢༦ན༣ དྷ�ཿ ༢༣བ༤ དྷ�ཿ ༢༤བ༣ ༣༣༦།༡༧ 
110 མལ་ནས་ ༢༦ན༦ མར་པ་ནས་ ༢༣བ༦ མལ་ནས་ ༢༤བ༦ ༣༣༧།༣ 
111 �ེད་དེ་ ༢༦ན༦ �ད་ད་ ༢༣བ༦ �ེད་དེ་ ༢༤བ༦ ༣༣༧།༣ 
112 �གས་དོན་�ར་ ༢༦ན༥ �གས་དོན་པར་ ༢༤ན༡ �གས་དོན་�ར་ ༢༤བ༥ ༣༣༧།༥ 
113 ག་ཏ་ ༢༦བ༣ ག་�་ ༢༤ན༤ ག་ཏ་ ༢༥ན༣ ༣༣༧།༡༤ 
114 ཥེ་ཀ་ཏ་ ༢༦བ༣ ཥ་ཀེ་ཏ ༢༤ན༤ ཥ་ཀ་ཏ་ ༢༥ན༣ ༣༣༧།༡༤ 
115 ག�ངས་ཤིང་ ༢༦བ༣ ག�ངས་ཞིང་ ༢༤ན༤ ག�ང་ཞིང་ ༢༥ན༣ ༣༣༧།༡༤ 
116 དེའི་ངོ་ན་ ༢༧ན༣ དེའི་ངོ་ན་ ༢༤བ༣ དེའི་དོན་ ༢༥བ༢ ༣༣༨།༡༢ 
117 �་�་ ༢༨ན༥ �་མ་ ༢༥བ༣ �་�་ ༢༦བ༣ ༣༤༠།༦ 
118 བྷ་ཻར་ཡ་ཻ ༢༨བ༢ བྷ་ཻར་�་ཡ་ཻ ༢༥བ༦ བྷ་ཻར་�་ཡ་ཻ ༢༦བ༥ ༣༤༠།༡༣ 
119 ��་ ༢༨བ༢ ��་ ༢༥བ༦ ��་ ༢༦བ༦ ༣༤༠།༡༤ 
120 �ེ་ལ་ ༢༨བ༢ �་ལ་ ༢༦ན༡ �་ལ་ ༢༦བ༦ ༣༤༠།༡༥ 
121 ཨ་ཀ�་ ༢༨བ༣ �་ཀ�་ ༢༦ན༡ �་ཀ�་ ༢༧ན༡ ༣༤༠།༡༦ 
122 �་ར་ ༢༨བ༦ ཀ་�་ ༢༦ན༤ ཀ་�་ ༢༧ན༤ ༣༤༡།༦ 
123 ཀ��ི་ ༢༩ན༢ ཀ��ི་ ༢༦ན༥ ཀ��ི་ ༢༧ན༥ ༣༤༡།༩ 
124 �་�་ ༢༩ན༢ �་�་ ༢༦ན༦ �་�་ ༢༧ན༦ ༣༤༡།༡༡ 

125 ��་ ༢༩ན༣ ��་ ༢༦ན༦ ��་ ༢༧ན༦ ༣༤༡།༡༢ 

126 གཉེན་པོར་ ༢༩ན༦ གཏེན་པོར་ ༢༦བ༣ གཉེན་པོར་ ༡༧བ༣ ༣༤༢།༣ 
127 བ�ེ་བའི་ ༢༩བ༣ �་བའི་ ༢༦བ༦ �་བའི་ ༢༧བ༦ ༣༤༢།༡༠ 

128 དེ་ཁའི་ ༢༩བ༤ དེ་གའི་ ༢༧ན༡ དེ་ཀའི ༢༨ན༡ ༣༤༢།༡༢ 
129 ཧེ་�་ཀའི་ ༣༠བ༣ ཧ་�་ཀའི་ ༢༧བ༦ ཧ་�་ཀའི་ ༢༨བ༦ ༣༤༤།༢ 
130 ཟིན་ཏོ།། ༣༠བ༦ ཟིན་ནོ།། ༢༨ན༢ ཟིན་ནོ།། ༢༩ན༢ ༣༤༤།༩ 
131 �ེ་མཆེད་ ༣༡ན༣ �་མཆེད་ ༢༨ན༥ �ེ་མཆེད་ ༢༩ན༥ ༣༤༤།༡༦ 
132 ཁོང་�་�ད་ ༣༡ན༣ ཁོང་�་�ད་ ༢༨ན༥ ཁང་�་�ད་ ༢༩ན༥ ༣༤༤།༡༧ 
133 ངོ་བོར་ ༣༡ན༣ ང་བོར་ ༢༨ན༥ ངོ་བོར་ ༢༩ན༥ ༣༤༤།༡༧ 
134 བ�ོམས་པས་ ༣༡ན༤ བ�མས་པས་ ༢༨ན༦ བ�ོམས་པས་ ༢༩ན༦ ༣༤༤།༡༩ 
135 ད�ིལ་འཁོར་དཀར་ལ་ ༣༡བ༡ ད�ིལ་འཁོར་ལ་ ༢༨བ༣ ད�ིལ་འཁོར་དཀར་ལ་ ༢༩བ༢ ༣༤༥།༧ 
136 ན་མོ་ ༣༢བ༣ ན་མ་ ༢༩བ༣ ན་མོ་ ༣༠བ༣ ༣༤༧།༣ 
137 བ་ཤཾ་ ༣༢བ༣ བ་ཤ་ ༢༩བ༤ བ་ཤཾ་ ༣༠བ༤ ༣༤༧།༥ 
138 ཁ་�ཾ་ག་ག་�་ལ་ ༣༢བ༥ ཁ་�ཾ་ག་ཀ་�་ལ་ ༢༩བ༥ ཁ་�ཾ་ག་ཀ་�་ལ་ ༣༠བ༥ ༣༤༧།༩ 
139 དེ་�་ ༣༢བ༦ དེ་བ་ ༢༩བ༦ དེ་བ་ ༣༠བ༦ ༣༤༧།༡༢ 
140 �ཻ་ལོ་�་ ༣༣ན༢ �ཻ་ལོ་�་ ༣༠ན༢ �ཻ་ལོ�་ ༣༡ན༢ ༣༤༧།༡༦ 
141 བ་རི་�་རེ་ ༣༣ན༢ པ་ར་�་རེ་ ༣༠ན༢ བ་རི་�་རེ་ ༣༡ན༢ ༣༤༧།༡༦ 
142 བ་�་མོ་ ༣༣ན༣ པ་�་མོ་ ༣༠ན༢ བ་�་མོ་ ༣༡ན༣ ༣༤༨།༡ 
143 �་རི་�ཾ། ༣༣ན༣ �་རི་�། ༣༠ན༣ �་རི་�ཾ། ༣༡ན༣ ༣༤༨།༡ 
144 �ོད་�་ ༣༣ན༤ �ོད་�་ ༣༠ན༣ �ོང་�་ ༣༡ན༤ ༣༤༨།༣ 
145 ཟིན་ཏོ།། ༣༣ན༥ ཟིན་ནོ།། ༣༠ན༥ ཟིན་ནོ།། ༣༡ན༥ ༣༤༨།༨ 
146 མཚན་�གས་ ༣༣ན༦ མཚན་�གས་ ༣༠ན༥ མཚ�ན་�གས་ ༣༡ན༦ ༣༤༨།༩ 
147 �ཾ་�ཾ་ཕཊ་ ༣༣བ༥ �ཾ་�ཾ་ཕཊ་ ༣༠བ༤ �་�་ཕཊ་ ༣༡བ༤ ༣༤༩།༣ 
148 �གས་�ར་ ༣༣བ༥ �གས་ནི་�ར་ ༣༠བ༤ �གས་ནི་�ར་ ༣༡བ༤ ༣༤༩།༤ 
149 མགོར་ ༣༣བ༦ འགོར་ ༣༠བ༥ འགོར་ ༣༡བ༥ ༣༤༩།༦ 
150 �་ག�མ་ ༣༥ན༣ �་ག�མ་ ༣༢ན༡ �་ག�མ་ ༣༣ན༡ ༣༥༡།༦ 
151 ཁཾ་ ༣༥ན༥ ཁམ་ ༣༢ན༢ ཁཾ་ ༣༣ན༣ ༣༥༡།༡༠ 
152 དེ་ནས་ ༣༥ན༦ ད་ནས་ ༣༢ན༤ དེ་ནས་ ༣༣ན༥ ༣༥༡།༡༥ 
153 འཆར་གའི་ ༣༥བ༡ འཆར་ཀའི་ ༣༢ན༥ འཆར་ཀའི་ ༣༣ན༥ ༣༥༡།༡༦ 
154 དྷ�ཿ ༣༦ན༢ དྷ�ཿ ༣༢བ༥ དྷ�ཿ ༣༣བ༦ ༣༥༢།༡༦ 
155 �ྀ་�་ ༣༦ན༦ ཌཾ་�་ ༣༣ན༢ �ི་�་ ༣༤ན༣ ༣༥༣།༥ 
156 མཚམས་མ་ ༣༦བ༢ མཚམས་མ་ ༣༣ན༤ མཆམས་མ་ ༣༤ན༥ ༣༥༣།༡༡ 
157 �ཀྵ་ས། ༣༦བ༤ རཀྵ་ས། ༣༣ན༦ �ཀྵ་ས། ༣༤བ༢ ༣༥༣།༡༥ 
158 ཀ�ཾ་ཡ། ༣༦བ༥ ཀ�ཾ། ༣༣བ༡ ཀ�ཾ། ༣༤བ༢ ༣༥༣།༡༨ 
159 ཆོས་འཕེལ་ ༣༧བ༢ ཆོས་འཕལ་ ༣༤ན༣ ཆོས་འཕེལ་ ༣༥ན༥ ༣༥༥།༡ 
160 �ན་�བ་ ༣༧བ༢ �ན་འ�བ་ ༣༤ན༣ �ན་�བ་ ༣༥ན༥ ༣༥༥།༢ 
161 དྷ�ཿ ༣༧བ༣ དྷ�ཿ ༣༤ན༤ དྷ�ཿ ༣༥ན༦ ༣༥༥།༤ 
162 �ེས་�ོད་ ༣༧བ༥ ཉེར་�ོད་ ༣༤ན༥ �ེས་�ོད་ ༣༥བ༡ ༣༥༥།༨ 
163 �་བ�ོད་བཏང་�ོམས་ལ་ ༣༨བ༢ �་བ�ོད་བཏང་�ོམས་པ་ ༣༥ན༢ �་བ�ེད་བཏང་�ོམས་པ་ ༣༦ན༤ ༣༥༦།༡༤ 
164 ངང་ལས་ ༣༩བ༢ ངང་ནས་ ༣༥བ༦ ངང་ནས་ ༣༧ན༣ ༣༥༨།༢ 
165 གལ་ཏེ་གཡེང་ ༤༠ན༤ གལ་ཏ་གཡང་ ༣༦བ༡ གལ་ཏེ་གཡེང་ ༣༧བ༥ ༣༥༩།༢ 

166 �བ་པར་�ེད་ ༤༠ན༦ �བ་པ་�ེད་ ༣༦བ༣ �བ་པ་�ེད་ ༣༨ན༡ ༣༥༩།༨ 
167 འ�ོར་པའི།། ༤༠བ༤ འ�ོར་བའི།། ༣༦བ༦ འ�ོར་བའི།། ༣༨ན༥ ༣༥༩།༡༧ 
168 �ེད་�ས་ ༤༡ན༤ �ེད་�ས་ ༣༧ན༦ �ད་�ས་ ༣༨བ༤ ༣༦༠།༩ 

 

༈ བཅོམ་�ན་འདས་དཔལ་འཁོར་ལོ་བདེ་མཆོག་�་ཨི་པའི་�གས་�ི་ད�ིལ་འཁོར་�ི་ཆོ་ག་བདེ་ཆེན་རོལ་མཚ�འི་བ�ར་འ�ས་རེ�་མིག 

ཨང� �་འ�མ་དཔར་མ། ཤོག་
�ངས། 

ད�ས་དཔར། ཤོག་
�ངས། 

གཙང་དཔར།  ཤོག་
�ངས། 

དེབ་
ག�གས། 

1 དགོས་ཏེ། ༢ན༤ དགོས་སོ།། ༢ན༡ དགོས་ཏེ། ༢ན༣ ༣༦༢།༩ 
2 �ང་ཤིང་ ༢བ༤ �ངས་ཤིང� ༢ན༦ �ངས་ཤིང� ༢བ༢ ༣༦༣།༤ 
3 བ�ན་�ངས་ ༢བ༦ བ�ན་�ངས་ ༢བ༢ བ�ན་�ངས་ ༢བ༤ ༣༦༢།༡༡ 
4 �ེང་བ་ ༢བ༦ འ�ེང་བ་ ༢བ༢ �ེང་བ་ ༢བ༤ ༣༦༢།༡༢ 
5 ཕ�་ ༣ན༥ ཕ�་ ༣ན༡ ཕ�་ ༣ན༡ ༣༦༤།༥ 
6 གསོལ་བ་བཏབ། ༣བ༥ གསལ་བ་བཏབ། ༣བ༡ གསོལ་བ་བཏབ། ༣ན༧ ༣༦༤།༢༡ 
7 བ�ེད་དེ་�ིན་�ིས་བ�བ། ༤ན༡ བ�ེད་�ིན་�ིས་བ�བས། ༣བ༣ བ�ེད་�ིན་�ིས་བ�བ། ༣བ༢ ༣༦༥།༧ 
8 བཾ་ལས།  ༤བ༦ པཾ་ལས། ༤བ༢ པཾ་ལས།  ༤ན༥ ༣༦༦།༡༧ 
9 གཡོན་�ོར་�ི་ ༥ན༢ གཡོན་�ོར་�ིས་ ༤བ༤ གཡོན་�ོར་�ིས་ ༤ན༧ ༣༦༧།༢ 
10 སེམས་ཅན་�ན་�ི་ ༥བ༥ སེམས་ཅན་�ན་�ི་ ༥བ༡ སེམས་ཅད་�ན་�ི་ ༤བ༧ ༣༦༨།༧ 
11 �ང་�བས་ ༦ན༣ �ང་�བས་ ༥བ༦ �ང་�ེབས་ ༥ན༤ ༣༦༨།༡༨ 
12 �ས་མཚན་མ་མནན་པ།  ༦བ༣ �ས་མཚན་མནན་པ།  ༦ན༥ �ས་མཚན་མནན་པ། ༥བ༢ ༣༦༩།༡༣ 
13 ཐམས་ཅད་�་ན་ ༧ན༣ ཐམས་ཅད་�ིས་�་ན་ ༦བ༤ ཐམས་ཅད་�ིས་�་ན་ ༥བ༧ ༣༧༠།༩ 
14 མགོན་པོ་ ༧ན༤ མགོ་བོ་ ༦བ༦ མགོ་བོ་ ༦ན༡ ༣༧༠།༡༢ 
15 �ང་གཡོན་ ༧བ༡ �ང་པ་གཡོན་ ༧ན༢ �ང་པ་གཡོན་ ༦ན༣ ༣༧༠།༡༩ 
16 �ིང་བའི་ ༧བ༢ �ིང་པའི་ ༧ན༤ �ིང་བའི་ ༦ན༥ ༣༧༡།༤ 
17 གཅེར་བའོ།། ༧བ༢ བཅེར་བའོ།། ༧ན༤ གཅེར་བའོ།། ༦ན༥ ༣༧༡།༤ 
18 མི་ཤེས་པའམ་ ༧བ༣ མི་ཤེས་པའམ་ ༧ན༥ མི་ཤོས་པའམ་ ༦ན༥ ༣༧༡།༧ 
19 ཅེས་ག�ངས་ ༧བ༤ ཞེས་ག�ངས་ ༧ན༦ ཅེས་ག�ངས་ ༦ན༧ ༣༧༡།༡༡ 
20 རང་རང་གི་ཡེ་ཤེས་པ་ ༨ན༥ རང་རང་གི་དམ་ཚ�ག་པ་ ༧བ༦ རང་རང་གི་ཡེ་ཤེས་པ་ ༦བ༥ ༣༧༢།༡༡ 
21 འ�ོ་བ་�མ་པ་ ༨བ༦ འ�ོ་བ་�མས་�མ་པ་ ༨བ༢ འ�ོ་བ་�མས་�མ་པ་ ༧ན༥ ༣༧༣།༡༡ 
22 �ོ་མཚམས་མ་�མས་ ༩ན༡ �ོ་འཚམས་མ་�མས་ ༨བ༢ �ོ་མཚམས་�མས་ ༧ན༦ ༣༧༣།༡༤ 
23 ཚ�མ་�་བགོད་ ༩ན༤ ཚ�མ་�་བཀོད་ ༨བ༥ ཚ�མ་�་བཀོད་ ༧བ༡ ༣༧༤།༢ 
24 ཨ�་དང�  ༡༠ན༣ ཨ་�་དང� ༩བ༤ ཨ་�་དང�  ༨ན༤ ༣༧༥།༡༤ 
25 བ�ག་ཅིང་�ངས་ ༡༠བ༢ བ�ག་ཅང་�ངས་ ༡༠ན༣ བ�ག་ཅིང་�ངས་ ༨བ༡ ༣༧༦།༧ 
26 �ོད་པ་དང�  ༡༠བ༣ �ང་བ་དང�  ༡༠ན༤ �ོང་བ་དང�  ༨བ༢ ༣༧༦།༡༠ 
27 �ད་པ་ ༡༠བ༤ �ད་པ་ ༡༠ན༥ �ད་པ་ ༨བ༣ ༣༧༦།༡༢ 
28 དགོས་གི ། ༡༠བ༦ དགོས་�ི། ༡༠བ༡ དགོས་�ི། ༨བ༥ ༣༧༦།༡༧ 
29 གཏན་མི་�ང་ངོ་།། ༡༠བ༦ གཏན་མ་�ང་ངོ་།། ༡༠བ༡ གཏན་མ་�ང་ངོ་།། ༨བ༥ ༣༧༧།༡ 
30 བཾ་ལས་�ི་�ག་བཾ་ ༡༡ན༢ པཾ་ལས་�ི་�ག་པཾ་ ༡༠བ༣ པཾ་ལས་�ི་�ག་པཾ་ ༨བ༧ ༣༧༧།༥ 

31 བ�ད་�ི་�འི་ ༡༡ན༥ བ�ད་�ི་�འི་ ༡༠བ༦ བ�ད་�ི་མའི་ ༩ན༣ ༣༧༧།༡༤ 
32 �ངས་ཀར་ ༡༡ན༥ �ངས་ཀར་ ༡༠བ༦ �ངས་ཀར་ ༩ན༣ ༣༧༧།༡༤ 
33 ཐིག་མཚལ་ ༡༡ན༦ ཐིག་ཚལ་ ༡༡ན༡ ཚ�ག་ཚལ་ ༩ན༤ ༣༧༧།༡༧ 
34 བཞེས།། ༡༡བ༡ བཞིས།། ༡༡ན༢ བཞིས།། ༩ན༤ ༣༧༨།༡ 
35 བཤད་�ད་ཡང་མེད་ ༡༡བ༤ བཤད་�་ཅི་ཡང་མེད་ ༡༡ན༦ བཤད་�་ཅི་ཡང་མེད་ ༩ན༧ ༣༧༨།༩ 
36 འ�ར་བ། ༡༡བ༤ འ�ར་ལ། ༡༡ན༦ འ�ར་ལ། ༩བ༡ ༣༧༨།༡༡ 
37 �་ཐིག་གདབ། ༡༢ན༥ �་ཐིག་དང་། ༡༡ནབ༦ �་ཐིག་དང� ༩བ༦ ༣༧༩།༡༠ 
38 ཐད་ཀར་ནི།། ༡༢བ༤ ཐད་ཀར་ནི།། ༡༢ན༦ ཐད་བར་ནི།། ༡༠ན༥ ༣༨༠།༥ 
39 མངའ་ཡབ་ ༡༢བ༥ མདའ་ཡབ་ ༡༢བ༡ མདའ་ཡབ་ ༡༠ན༥ ༣༨༠།༥ 
40 ཞེད་ཚད།། ༡༢བ༦ ཞེང་ཚང�། ༡༢བ༢ ཞེང་ཚད། ༡༠ན༦ ༣༨༠།༩ 
41 �ི་�་བ�ོར།། ༡༣ན༥ �ི་ནས་བ�ོར།། ༡༣ན༡ �ི་ནས་བ�ོར།། ༡༠བ༣ ༣༨༡།༣ 
42 དཔངས་�ོ་ ༡༣ན༦ དཔངས་�་�ོ་ ༡༣ན༢ དཔངས་�་�ོ་ ༡༠བ༤ ༣༨༡།༥ 
43 �མ་པོའ �་ ༡༣བ༣ �མ་པོའ་ོ ༡༣ན༥ �མ་པོའ་ོ ༡༠བ༧ ༣༨༡།༡༢ 
44 �འི་ཐིག་ཀ་བའི་ ༡༣བ༥ �འི་ཐིག་ཀ་བའི་ ༡༣བ༡ �འི་ཐིགས་པའི་ ༡༡ན༢ ༣༨༡།༡༨ 
45 ཉི་�་ ༡༤ན༤ ཉི་�་ ༡༣བ༦ ཏི་�་ ༡༡ན༦ ༣༨༢།༡༢ 
46 �ད་པའི་ ༡༤ན༥ �ེང་བའི་ ༡༤ན༡ �ེང་བའི་ ༡༡ན༧ ༣༨༢།༡༤ 
47 མཐའི་ཟད་ ༡༤བ༢ མཐའི་ཐད་ ༡༤ན༥ མཐའི་ཟན་ ༡༡བ༣ ༣༨༣།༤ 
48 ད�་གཉིས་ ༡༥ན༣ ད�་གཉིས་ ༡༤བ༥ ད�་གཉིས་ ༡༢ན༡ ༣༤༤།༢ 
49 ཅེས་པའི་ ༡༥བ༣ ཞེས་པའི་ ༡༥ན༦ ཅེས་པའི་ ༡༢ན༧ ༣༨༤།༡༩ 
50 རིག་�གས་ ༡༦བ༤ རིགས་�གས་ ༡༦བ༡ རིག་�གས་ ༡༣ན༥ ༣༨༦།༡༥ 
51 འ�ོར་བས་འ�ི་ན།། ༡༧ན༡ འ�ོར་པས་འ�ི་ན།། ༡༦བ༤ འ�ོར་པས་འ�ི་ན།། ༡༣ན༧ ༣༨༧།༣ 
52 བ�བ་པའོ།། ༡༧ན༤ བ�བ་བོ།། ༡༦བ༦ བ�བ་བོ།། ༡༣བ༣ ༣༨༧།༡༡ 
53 �ར་�མ་ ༡༧བ༤ �ར་�མ། ༡༧བ༡ �ར་�མ། ༡༤ན༡ ༣༨༨།༡༠ 
54 ཧས་དེ་བ། ༡༧བ༥ ཧ་སི་དེ་བ། ༡༧བ༡ ཧ་ས་དེ་བ། ༡༤ན༡ ༣༨༨།༡༠ 
55 བ�་�ག་�ག་གཅིག་ ༡༨བ༢ བ�་�ག་པ་�ག་གཅིག་ ༡༨ན༥ བ�་�ག་པ་�ག་གཅིག་ ༡༢བ༡ ༣༨༩།༡༨ 
56 འཁོར་ལོའ �་�ེང་བ་ ༡༩ན༢ འཁོར་ལོའ �་འ�ེང་བ་ ༡༨བ༥ འཁོར་ལོའ �་འ�ེང་བ་ ༡༥ན༡ ༣༩༠།༡༧ 
57 པ�འི་�ེང་བ་ ༡༩ན༣ པ�འི་འ�ེང་བ་ ༡༨བ༥ པ�འི་འ�ེང་བ་ ༡༥ན༡ ༣༩༠།༡༨ 
58 �ོ་�ེའི་�ེང་བ་ ༡༩ན༣ �ོ་�ེའི་འ�ེང་བ་ ༡༨བ༦ �ོ་�ེའི་འ�ེང་བ་ ༡༥ན༡ ༣༩༠།༡༩ 
59 �ེང་བས་ ༡༩ན༤ འ�ེང་བས་ ༡༨བ༦ འ�ེང་བས་ ༡༥ན༢ ༣༩༡།༡ 
60 �ེང་བ་འཛ�ན་པ། ༡༩ན༥ འ�ེང་བ་འཛ�ན་པ། ༡༩ན༢ འ�ེང་བ་འཛ�ན་པ། ༡༥ན༣ ༣༩༡།༦ 
61 ནང་དད་ ༡༩བ༣ ནང་དང་ ༡༩ན༥ ནང་དང་ ༡༥ན༧ ༣༩༡།༡༥ 
62 བཾ་བཾ་ལས་�ི་�ག་བཾ་ ༡༩བ༣ བཾ་པཾ་ལས་�ི་�ག་པཾ་ ༡༩ན༥ པཾ་པཾ་ལས་�ི་�ག་བཾ་ ༡༥ན༧ ༣༩༡།༡༦ 
63 �་མ་�།  ༡༩བ༤ �་མ་�།  ༡༩ན༦ �་མ་�། ༡༥ན༧ ༣༩༡།༡༨ 
64 �མ་�ེས་ ༢༠ན༥ �མ་�ེས་ ༢༠ན༡ �མ་�ེས་ ༡༥བ༦ ༣༩༢།༡༩ 
65 ད�ོལ། ༢༠བ༢ ད�ོལ། ༢༠ན༤ ད�ོལ། ༡༦ན༢ ༣༩༣།༧ 
66 ཉིན་དེ་བཞིན་ ༢༠བ༣ ཉིན་རེ་བཞིན་ ༢༠ན༦ ཉིན་རེ་བཞིན་ ༡༦ན༣ ༣༩༣།༡༡ 
67 བ�གས་ཤིད་ ༢༠བ༤ བ�གས་ཤིང་ ༢༠བ༡ བ�གས་ཤིང་ ༡༦ན༤ ༣༩༣།༡༥ 
68 �ང་�་ ༢༠བ༥ �ང་�་ ༢༠བ༡ �ར་�་ ༡༦ན༤ ༣༩༣།༡༦ 

69 �་�ོར་ ༢༡ན༡ �་�ོར་ ༢༠བ༣ �་�ོར་ ༡༦ན༦ ༣༩༤།༢ 
70 མི་�ར།། ༢༡ན༦ མི་འ�ར།། ༢༡ན༢ མི་འ�ར།། ༡༦བ༤ ༣༩༤།༡༧ 
71 བ�ན་པོར་�འོ།། ༢༢ན༣ བ�ན་པར་�འོ།། ༢༡བ༤ བ�ན་པོར་�འོ།། ༡༧ན༤ ༣༩༦།༢ 
72 ཆོ་གའི་ལེགས་ ༢༢ན༤ ཆོ་གའི་དོན་ལེགས་ ༢༡བ༥ ཆོ་གའི་དོན་ལེགས་ ༡༧ན༥ ༣༩༦།༤ 
73 མ་�ིས་སོ།། ༢༢བ༢ མ་�ིས་སོ།། ༢༢ན༣ མ་ཤིས་སོ།། ༡༧བ༢ ༣༩༦།༡༦ 
74 མནོས།། ༢༢བ༤ མནོས།། ༢༢ན༦ མནས།། ༡༧བ༤ ༣༩༧།༣ 
75 �་བཞི་པ་ ༢༢བ༦ �་བཞི་པ་ ༢༢བ༢ �་བཞི་པ་ ༡༧བ༥ ༣༩༧།༨ 
76 དོར་�་ ༢༣ན༡ འདོར་�་ ༢༢བ༣ མདོར་�་ ༡༧བ༦ ༣༩༧།༡༡ 
77 བཾ་ལས་ ༢༣ན༢ བཾ་ལས་ ༢༢བ༣ གཾ་ལས་ ༡༧བ༧ ༣༩༧།༡༣ 
78 མ�ཻི་ ༢༣ན༤ མེ་�ི་ ༢༢བ༥ མ་ཻ�ི་ ༡༨ན༡ ༣༩༧།༡༨ 
79 ཎ་བ། ༢༣ན༥ ཎ་བཾ། ༢༣ན༡ ཎ་བཾ། ༡༨ན༢ ༣༩༨།༣ 
80 གོ་ཆ་�ག ༢༣བ༥ གོ་ཆ་�ག་ ༢༣ན༦ གོ་ཆ་�ད་ ༡༨ན༧ ༣༩༩།༡ 
81 �ོས་ཤིག ། ༢༤ན༡ �ོས་ཤིག ། ༢༣བ༢ �ོས་ཤིག ། ༡༨བ༢ ༣༩༩།༥ 
82 བཏེག་གོ ། ༢༤ན༣ བཏེག་གོ ། ༢༣བ༤ བཏག་གོ ། ༡༨བ༤ ༣༩༩།༡༡ 
83 �ེང་བར་ ༢༤ན༣ འ�ེང་བར་ ༢༣བ༥ འ�ེང་བར་ ༡༨བ༤ ༣༩༩།༡༢ 
84 དང་པོ་ནི། ༢༤ན༤ དང་པོ་ལ། ༢༣བ༦ དང་པོ་ལ། ༡༨བ༥ ༣༩༩།༡༧ 
85 བ�ོམ་ཏེ་ ༢༤བ༥ བ�ོམས་ཏེ་ ༢༤བ༡ བ�ོམས་ཏེ་ ༡༩ན༤ ༤༠༠།༡༧ 
86 བ�ོད་བསམས་ ༢༥ན༥ བ�ོད་ཅིང་བསམས་ ༢༥ན༡ བ�ོད་ཅིང་བསམས་ ༡༩བ༢ ༤༠༡།༡༡ 
87 ནམ་མཁའ་ ༢༥བ༣ ནམ་མཁར་ ༢༥ན༥ ནམ་མཁར་ ༡༩བ༥ ༤༠༢།༡ 
88 �ྀ་�ི་ ༢༥བ༦ �ྀ་�ི་ ༢༥བ༢ �ྀ�ི་ ༢༠ན༡ ༤༠༢།༡༡ 
89 མད་པོར་ ༢༦ན༢ མང་པོར་ ༢༥བ༥ མང་པོར་ ༢༠ན༣ ༤༠༢།༡༧ 
90 �་�བ། ༢༦ན༦ �་བ�བ། ༢༦ན༣ �་བ་�བ། ༢༠ན༧ ༤༠༣།༨ 
91 ནད་བ�ེད། ༢༦བ༡ ནད་བ�ོད། ༢༦ན༤ ནད་བ�ེད། ༢༠བ༡ ༤༠༣།༡༡ 
92 �ེང་བ་ ༢༦བ༣ འ�ེང་བ་ ༢༦ན༦ འ�ེང་བ་ ༢༠བ༢ ༤༠༣།༡༥ 
93 ཅེས་ ༢༦བ༤ ཞེས་ ༢༦བ༡ ཅེས་ ༢༠བ༣ ༤༠༤།༢ 
94 བདེན་�ལ་ ༢༦བ༥ བདན་�ལ་ ༢༦བ༢ བདེན་�ལ་ ༢༠བ༤ ༤༠༤།༣ 
95 གེ་སེར་སེར་པོ། ༢༦བ༥ གསར་སེར་པོ། ༢༦བ༢ གེ་སར་སེར་པོ། ༢༠བ༤ ༤༠༤།༤ 
96 �ོ་�ེའི་�ེང་བ་ ༢༦བ༦ �ོ་�ེའི་�ེང་བ་ ༢༦བ༢ �ོ་�ེའི་འ�ེང་བ་ ༢༠བ༤ ༤༠༤།༥ 
97 པ�འི་�ེང་བ་ ༢༦བ༦ པ�འི་འ�ེང་བ་ ༢༦བ༣ པ�འི་འ�ེང་བ་ ༢༠བ༥ ༤༠༤།༧ 
98 འཁོར་ལོའ �་�ེང་བ་ ༢༧ན༡ འཁོར་ལོའ �་འ�ེང་བ་ ༢༦བ༤ འཁོར་ལོའ �་འ�ེང་བ་ ༢༠བ༥ ༤༠༤།༩ 
99 འ�ར་བ་སོགས་ ༢༧ན༤ འ�ར་བ་སོགས་ ༢༦བ༦ འ�ར་སོགས་ ༢༠བ༧ ༤༠༤།༡༥ 
100 �ོག་པོའ �་ ༢༧ན༦ �ོག་པོའ �་ ༢༧ན༣ �ོག་མོའ �་ ༢༡ན༢ ༤༠༥།༣ 
101 ཝ་ར�་ ༢༧བ༡ ཝ་ར་�་ ༢༧ན༤ ཝ་ར�་ ༢༡ན༣ ༤༠༥།༥ 
102 �ེང་བར་ ༢༨ན༡ འ�ང་བར་ ༢༧བ༤ འ�ེང་བར་ ༢༡བ༡ ༤༠༦།༡ 
103 འོད་�ེང་བར་ཁ་དོག་ ༢༨ན༢ འོད་འ�ེང་ཁ་དོག་ ༢༧བ༥ འོད་འ�ེང་ཁ་དོག་ ༢༡བ༢ ༤༠༦།༤ 
104 འོད་�ེང་ ༢༨ན༢ འོད་འ�ེང་ ༢༧བ༥ འོད་འ�ེང་ ༢༡བ༢ ༤༠༦།༤ 
105 མ་ཚང་བ་�མས་ ༢༨བ༡ མཆོད་པ་�མས་ ༢༨ན༤ མ་ཚ�ར་བ་�མས་ ༢༡བ༦ ༤༠༦།༡༦ 
106 �ོས་�ིས་ ༢༨བ༣ �ོས་�ིས་ ༢༨བ༡ �ོས་�ིས་ ༢༢ན༢ ༤༠༧།༦ 

107 ཅེས་པའི་ ༢༩ན༢ ཞེས་པའི་ ༢༨བ༦ ཅེས་པའི་ ༢༢ན༦ ༤༠༧།༡༨ 
108 �ྀ�ེ་དཾ་བ་ལ�་ ༢༩བ༢ �ྀ�་དཾ་བ་ལ�་ ༢༩ན༦ �ྀ�ེ་ད་བ་ལ་ ༢༢བ༤ ༤༠༨།༡༥ 
109 �ད་པར་ ༢༩བ༤ �བ་པར་ ༢༩བ༣ �བ་པར་ ༢༢བ༦ ༤༠༩།༢ 
110 �ོང་པའི་ ༣༠ན༡ �ོང་པའི་ ༢༩བ༥ �ོངས་པའི་ ༢༣ན༡ ༤༠༩།༨ 
111 གེ་སེར་སེར་བ། ༣༠ན༤ གེ་སར་སེར་བ། ༣༠ན༢ གེ་སར་སེར་བ། ༢༣ན༥ ༤༠༩།༡༧ 
112 མཆོད་�ེང་ ༣༡ན༡ མཆོད་�ེང་ ༣༠བ༥ མཆོད་འ�ེང་ ༢༣བ༥ ༤༡༡།༡ 
113 རག་ལ། ༣༡ན༢ རེག་ལ། ༣༠བ༦ རེག་ལ། ༢༣བ༦ ༤༡༡།༤ 
114 �ཾ་�ཾ་ ༣༡ན༣ �ཾ་�ཾ་ ༣༡ན༡ �ཾ་�ཾ་ ༢༣བ༧ ༤༡༡།༧ 
115 �ཾ་�ཾ་ ༣༡ན༤ �ཾ་�ཾ་ ༣༡ན༢ �ཾ་�ཾ་ ༢༤ན༡ ༤༡༡།༩ 
116 ཨ�་�་�་ ༣༡ན༥ ཨ�་�་ཀ་ ༣༡ན༣ ཨ�་�་ཀ་ ༢༤ན༡ ༤༡༡།༡༡ 
117 ཙ��ཾ་�ི་ཡཿ ༣༡བ༡ ཙ��ཾ་�ི་ཡཾཿ ༣༡ན༥ ཅི�ི་�ི་ཡཿ ༢༤ན༤ ༤༡༡།༡༧ 
118 �་ར་ ༣༡བ༢ པ་ར་ ༣༡ན༦ �་ར་ ༢༤ན༤ ༤༡༢།༣ 
119 �་མ་དང�  ༣༡བ༢ ལ་མ་དང�  ༣༡ན༦ ལ་མ་དང� ༢༤ན༥ ༤༡༢།༣ 
120 �་པི་ ༣༡བ༢ �་པཾ་ ༣༡ན༦ �་པི་ ༢༤ན༥ ༤༡༢།༣ 
121 �་མ�་ ༣༡བ༣ �་མ་�་ ༣༡བ༡ �་མ�་ ༢༤ན༦ ༤༡༢།༦ 
122 བེ་ཀེ་ ༣༡བ༤ བེ་གེ་ ༣༡བ༣ བེ་ཀེ་ ༢༤ན༧ ༤༡༢།༩ 
123 ཤཽ་�ི་ནི་ ༣༡བ༥ ཤཽ�ི་�ི་ ༣༡བ༣ ཤཽ་�ི་�ི་ ༢༤ན༧ ༤༡༢།༡༠ 
124 �་�ི་དང�  ༣༡བ༦ �་�ི་དང� ༣༡བ༤ �་�་དང�  ༢༤བ༡ ༤༡༢།༡༣ 
125 གཙང་མ་ ༣༢ན༢ གཙང་མ་ ༣༡བ༦ གཅིང་མ་ ༢༤བ༣ ༤༡༣།༣ 
126 �ེང་བ་ ༣༢ན༦ འ�ེང་བ་ ༣༢ན༤ འ�ེང་བ་ ༢༤བ༦ ༤༡༣།༡༣ 
127 རང་འ�ག་པ་ ༣༢བ༣ རང་ཉིད་འ�ག་པ་ ༣༢བ༢ རང་ཉིད་འ�ག་པ་ ༢༥ན༢ ༤༡༤།༢ 
128 ནད་འ�ག་ ༣༢བ༣ ནང་འ�ག་ ༣༢བ༣ ནང་འ�ག་ ༢༥ན༣ ༤༡༤།༥ 
129 ཝ�་ ༣༢བ༦ ཝ�་ ༣༢བ༥ ཝ�་ ༢༥ན༥ ༤༡༤།༡༢ 
130 བིད་མ་ཧེ། བ�་�་�་ ༣༣ན༢ བིད་མ་ཧེ། བི�་�་�ཿ ༣༣ན༢ བིད་མ་ཧ། བི�་�་�་ ༢༥བ༡ ༤༡༥།༡ 
131 གསལ་བར་ ༣༣བ༣ གསང་བར་ ༣༣བ༣ གསང་བར་ ༢༥བ༧ ༤༡༥།༡༩ 
132 དཔའ་བོ་ ༣༣བ༤ དཔའ་བོ་ ༣༣བ༤ དཔའ་�ོ་ ༢༥བ༧ ༤༡༦།༤ 
133 སི་�་མཾ། ༣༣བ༥ སི་�་མཾ། ༣༣བ༥ སི་�་མཾ། ༢༦ན༢ ༤༡༦།༧ 
134 �ག་�། རང་གི་ ༣༤ན༡ �ག་�། དེ་ནས། རང་གི་ ༣༣བ༦ �ག་�། དེ་ནས། རང་གི་ ༢༦ན༣ ༤༡༦།༡༠ 
135 ཨ་དྷི��་ ༣༤ན༡ ཨ་དྷི་ཏི��་ ༣༤ན༡ ཨ་དྷི��་ ༢༦ན༣ ༤༡༦།༡༣ 
136 �་མ་�་ ༣༤ན༣ �་མ་�་ ༣༤ན༣ �་མ་�་ ༢༦ན༥ ༤༡༦།༡༧ 
137 རོ་ཧི་�་ ༣༤ན༤ རོ་ཧི་�་ ༣༤ན༤ རོ་ཧི་�་ ༢༦ན༦ ༤༡༧།༤ 
138 �་པི་�་ཀ�ཿཀ�་ ༣༤ན༦ �་པི་�་ཀ�་འཀ� ༣༤ན༥ �་པི་�་ཀ�ཿཀ�་ ༢༧བ༡ ༤༡༧།༨ 
139 བ�གས་ལ་ ༣༥བ༦ བ�ག་པར་ ༣༥བ༥ བ�གས་ལ་ ༢༧བ༢ ༤༡༩།༡༧ 
140 �གས་པ་ ༣༦ན༥ བ�གས་པ་ ༣༦ན༤ བ�གས་པ་ ༢༧བ༦ ༤༢༠།༡༡ 
141 ནད་�་�གས། ༣༦ན༥ ནང་�་�གས། ༣༦ན༤ ནང་�་�གས། ༢༧བ༧ ༤༢༠།༡༢ 
142 བསམ་ནས་�ོས་མེད ༣༦ན༦ བསམས་ནས་�ོས་མེད་ ༣༦ན༥ བསམས་ནས་བ�ོས་མེད་ ༢༧བ༧ ༤༢༠།༡༤ 
143 �ོབ་མའི་ ༣༦བ༢ �ོབ་མའི་ ༣༦བ༡ �ོབ་མའི་ ༢༨ན༢ ༤༢༠།༡༨ 
144 བད་འདབ་ལ་ ༣༧ན༡ པད་འདབ་ལ་ ༣༦བ༦ པད་འདབ་ལ་ ༢༨ན༧ ༤༢༡།༡༥ 

145 ཐོད་པར་བཞག ། ༣༧ན༤ ཐོད་པར་བཞེས། ༣༧ན༤ ཐོད་པར་བཞག ། ༢༨བ༣ ༤༢༢།༤ 
146 �ི་འ�ོ་ ༣༧ན༥ �ི་འ�ེ་ ༣༧ན༥ �ི་འ�ེ་ ༢༨བ༤ ༤༢༢།༧ 
147 �ཾ་གིས་ ༣༧བ༢ �ཾ་གི་ ༣༧བ༢ �ཾ་གི་ ༢༨བ༦ ༤༢༢།༡༥ 
148 དེས་�ང་བ། ༣༨ན༢ ངེས་�ང་བ། ༣༨ན༡ ངེས་�ང་བ། ༢༩ན༤ ༤༢༣།༡༡ 
149 ཅེས་པའི་ ༣༨བ༤ ཞེས་པའི་ ༣༨བ༤ ཅེས་པའི་ ༢༩བ༥ ༤༢༤།༡༣ 
150 ཅེས་པའི་ ༣༩ན༤ ཞེས་པའི་ ༣༩ན༤ ཅེས་པའི་ ༣༠ན༣ ༤༢༥།༡༠ 
151 ཅེས་པའི་ ༣༩བ༣ ཞེས་པའི་ ༣༩བ༣ ཅེས་པའི་ ༣༠བ༡ ༤༢༦།༤ 
152 བ�བ།། ༣༩བ༤ �ོབས།། ༣༩བ༤ བ�བ།། ༣༠བ༢ ༤༢༦།༧ 
153 ཅེས་པའི་ ༤༠ན༣ ཞེས་པའི་ ༤༠ན༣ ཅེས་པའི་ ༣༠བ༦ ༤༢༧།༢ 
154 ཞེས་ག�ང་ ༤༡ན༡ ཅེས་ག�ང་ ༤༡ན༡ ཅེས་ག�ང་ ༣༡བ༡ ༤༢༨།༡༠ 
155 �ོ་�ེང་ལས། ༤༡ན༢ �ོ་འ�ེང་དང�  ༤༡ན༢ �ོ་�ེང་དང� ༣༡བ༢ ༤༢༨།༡༣ 
156 ཚངས་�ད་དང་�མ་པར་ ༤༢ན༥ ཚངས་�ད་�མ་པར་ ༤༢ན༤ ཚངས་�ད་�མ་པར་ ༣༢ན༧ ༤༣༠།༡༢ 
157 �་ཀི་ནི་ ༤༢བ༡ �་ཀི་�ི་ ༤༢བ༡ �་ཀི་�ི་ ༣༢བ༣ ༤༣༠།༢༠ 
158 མཐའ་�ེན་ ༤༢བ༣ མཐའ་�ེན་ ༤༢བ༢ མཐའ་བ�ེན་ ༣༢བ༤ ༤༣༡།༣ 
159 མཐའ་བ�ེན་�ེས་གནང་དོ།།  ༤༢བ༣ མཐའ་�ེན་�ེས་གནང་ངོ་།། ༤༢བ༣ མཐའ་བ�ེན་�ེས་གནང་ངོ་།། ༣༢བ༤ ༤༣༡།༥ 
160 སེམས་པའི་ ༤༣ན༦ སེམས་པའི་ ༤༣ན༥ སེམས་དཔའི་ ༣༣ན༥ ༤༣༢།༩ 
161 བ�བ་པར་�ིས།། ༤༣བ༢ བ�བ་པར་�ིས།། ༤༣བ༡ བ�བས་པར་�ིས།། ༣༣ན༦ ༤༣༢།༡༤ 
162 ལོན་པ་ལ།། ༤༣བ༣ ལོན་པའོ།། ༤༣བ༢ ལོན་པ་ལ།། ༣༣ན༧ ༤༣༢།༡༧ 
163 ཐ་མི་དང་ ༤༣བ༥ ཐ་མི་དད ༤༣བ༤ ཐ་མི་དད་ ༣༣བ༢ ༤༣༣།༤ 
164 བ�་གཅིག་གཙ�་བོ་ ༤༤ན༡ བ�་གཅིག་གི་གཙ�་བོ་ ༤༣བ༦ བ�་གཅིག་གི་གཙ�་བོ་ ༣༣བ༤ ༤༣༣།༡༠ 
165 ལ་སོགས་�ེག་ ༤༤ན༡ ལ་སོགས་པས་�ེག་ ༤༣བ༦ ལ་སོགས་པས་�ེག་ ༣༣བ༤ ༤༣༣།༡༡ 
166 མཐའ་བ�ེན་ ༤༤ན༡ མཐའ་�ེན་ ༤༣བ༦ མཐའ་བ�ེན་ ༣༣བ༤ ༤༣༣།༡༢ 
167 �ོར་�ེང་ ༤༤ན༦ �ོར་འ�ེང་ ༤༤ན༦ �ོར་�ེང་ ༣༤ན༡ ༤༣༤།༥ 
168 ད�ིར་མི་�ེད་ ༤༤བ༡ ད�ེར་མི་�ེད་ ༤༤བ༡ ད�ེར་མི་�ེད་ ༣༤ན༢ ༤༣༤།༨ 
169 �་�ོལ་ ༤༦ན༦ �་�ེལ་ ༤༦ན༥ �་�ོལ་ ༣༥བ༡ ༤༣༧།༡༢ 
170 བྷ�་ཧོཿཞེས་ ༤༦བ༢ བྷ�་ཧོཿཞེས་ ༤༦བ༡ བྷ�་ཧོཿཞེས་ ༣༥བ༢ ༤༣༧།༡༦ 
171 �ོ་ཅན་�ིས་ ༤༧ན༦ �ོ་ཅན་�ིས་ ༤༧ན༥ �ོ་ཅན་�ིས་ ༣༦ན༤ ༤༣༩།༢ 
172 ཅེས་ག�ངས་ ༤༧བ༢ ཞེས་ག�ངས་ ༤༧བ༡ ཅེས་ག�ངས་ ༣༦ན༥ ༤༣༩།༧ 
173 �ོར་�ེང་ལས། ༤༧བ༤ �ོར་འ�ང་ལས། ༤༧བ༣ �ོར་འ�ེང་ལས། ༣༦ན༧ ༤༣༩།༡༢ 
174 མཐའ་བ�ེན་ ༤༨ན༦ མཐའ་�ེན་ ༤༨ན༥ མཐའ་བ�ེན་ ༣༧ན༡ ༤༤༠།༢༡ 
175 ཞེས་�ེ་�་མ་ ༤༨བ༡ ཞེས་�་མ་ ༤༨ན༦ ཞེས་�ེ་�་མ་ ༣༧ན༡ ༤༤༡།༡ 
176 སོགས་པའོ།། ༤༨བ༤ སོགས་པ་�འོ།། ༤༨བ༣ སོགས་པ་�འོ།། ༣༧ན༤ ༤༤༡།༩ 
177 �ག་ཆད་ ༤༨བ༤ �ག་ཆད་ ༤༨བ༣ �ག་ཆད་ ༣༧ན༤ ༤༤༡།༡༠ 

178 
བཤད་�ན་�ོ་�ེ་�ེང་བ་
ལས། 

༥༠ན༢ བཤད་�ད་�ོ་�ེ་འ�ེང་བ་
ལས། 

༥༠ན༡ བཤད་�ད་�ོ་�ེ་འ�ེང་བ་ལས། ༣༨ན༤ ༤༤༣།༡༠ 

179 �ོ་�ེ་�ེང་བ་ ༥༠ན༣ �ོ་�ེ་འ�ེང་བ་ ༥༠ན༢ �ོ་�ེ་འ�ེང་བ་ ༣༨ན༥ ༤༤༣།༡༣ 

༈  དཔལ་�ོ་�ེ་འཇིགས་�ེད་�་བ�་ག�མ་མའི་�བ་ཐབས་རིན་པོ་ཆེའི་ཟ་མ་ཏོག་གི་བ�ར་འ�ས་རེ�་མིག 

ཨང་། �་འ�མ་དཔར་མ། ཤོག་�ངས། ད�ས་དཔར། ཤོག་
�ངས། 

གཙང་དཔར། ཤོག་
�ངས། 

དེབ་
ག�གས། 

1 ཟ་མ་ཏོག་བ�གས་སོ།། ༡ན༡ ཟ་མ་ཏག་ཅེས་�་བ་བ�གས་སོ།། ༡ན༡ ཟ་མ་ཏོག་བ�གས་སོ།། ༡ན༡ ༤༤༥།༢ 
2 བ�ེམས་པའི་ ༡བ༢ �ེམས་པའི་ ༡བ༢ བ�ེམས་པའི་ ༡བ༢ ༤༤༥།༩ 
3 འ�ལ་�ིར་ ༡བ༣ འ�ལ་�ིར་ ༡བ༢ འ�ལ་�ར་ ༡བ༣ ༤༤༥།༡༠ 
4 མ�ན་�་བཤམས། ༢ན༤ མ�ན་�་བཤམ། ༡བ༥ མ�ན་�་བཤམ། ༢ན༣ ༤༤༦།༦ 
5 གཽ་�ི་ ༢བ༤ གཽ་རི་ ༢ན༤ གཽ་�ི་ ༢བ༣ ༤༤༦།༡༨ 
6 �ི�་ ༢བ༦ དི�་ ༢ན༥ �ི�་ ༢བ༤ ༤༤༧།༣ 
7 �ི�་ཡ་ ༢བ༦ �ི�་ཡེ་ ༢ན༥ �ི�་ཡ་ ༢བ༥ ༤༤༧།༣ 
8 ག�ང་བར་�འོ་ ༣ན༤ བ�ང་བར་�འོ་ ༢བ༣ ག�ང་བར་�འོ་ ༣ན༣ ༤༤༧།༡༤ 
9 �ར་ཅིག་�མ་པའི་ ༣བ༡ �ར་ཅིག་པའི་ ༢བ༥ �ར་ཅིག་པའི་ ༣ན༥ ༤༤༨།༡ 

10 བ�ོམས་ཏེ་ ༣བ༡ བ�ོམ་�ེ་ ༢བ༦ བ�ོམས་ཏེ་ ༣ན༦ ༤༤༨།༣ 
11 �ད་�་ ༣བ༢ �ད་�་ ༢བ༦ �ད་�ཿ ༣ན༦ ༤༤༨།༤ 
12 ��་ ༣བ༢ ཨ�་ ༣ན༡ ��་ ༣བ༡ ༤༤༨།༥ 
13 བསག་པའོ།། ༣བ༣ བསགས་པའོ།། ༣ན༢ བསག་པའོ།། ༣བ༢ ༤༤༨།༨ 
14 ར་བ། ༣བ༦ �་བ། ༣ན༤ ར་བ། ༣བ༥ ༤༤༨།༡༥ 
15 �ོགས་བ�ད་ ༤ན༡ �ོགས་བ�ར་ ༣བ༦ �ོགས་བ�ར་ ༣བ༦ ༤༤༩།༡ 
16 �་ལི་ཏས་ ༤ན༢ ལ་ལི་ཏས་ ༣ན༦ �་ལི་ཏས་ ༣བ༦ ༤༤༩།༢ 
17 ར་བའི་ ༤ན༢ �་བའི་ ༣ན༦ ར་བའི་ ༤ན༡ ༤༤༩།༤ 
18 བཾ་ལས་ ༤ན༤ པཾ་ལས་ ༣བ༡ པཾ་ལས་ ༤ན༢ ༤༤༩།༨ 
19 �་ག་ ༤བ༦ ན་ག་ ༤ན༣ �་ག་ ༤བ༥ ༤༥༠།༡༠ 
20 �གས་པ་ ༥ན༢ �ག་པ་ ༤ན༥ �ག་པ་ ༥ན༡ ༤༥༠།༡༦ 
21 རེ་མིག་ ༥ན༥ རེ�་མིག་ ༤བ༡ རེ་མིག་ ༥ན༤ ༤༥༡།༤ 
22 �ིཿ ༥བ༡ �ི་ ༤བ༣ �ིཿ ༥ན༦ ༤༥༡།༩ 
23 �ིཿས་ ༥བ༡ �ིས་ ༤བ༣ �ིཿས་ ༥ན༦ ༤༥༡།༡༠ 
24 �ེག་བམ་ ༥བ༢ �ེགས་བམ་ ༤བ༤ �ེགས་བམ་ ༥བ༡ ༤༥༡།༡༣ 
25 ད�ིལ་འཁོར་ ༥བ༥ ད�ིལ་འཁར་ ༥ན༡ ད�ིལ་འཁོར་ ༥བ༤ ༤༥༢།༢ 
26 ནག་པོ་ ༥བ༦ ནག་པ། ༥ན༢ ནག་པོ་ ༥བ༥ ༤༥༢།༤ 
27 བ�ངས་པའི་ ༦ན༣ བ�ང་བའི་ ༥ན༤ བ�ངས་པའི་ ༦ན༢ ༤༥༢།༡༡ 
28 �ོག་ཅིང་ ༦ན༣ �ོགས་ཤིང་ ༥ན༥ �ོག་ཅིང་ ༦ན༢ ༤༥༢།༡༢ 
29 བ�ེས་པ། ༦ན༤ བ�ས་པ། ༥ན༥ བ�ེས་པ། ༦ན༣ ༤༥༢།༡༤ 
30 �ོག་པ། ༦ན༥ �ོགས་པ། ༥ན༦ �ོག་པ། ༦ན༣ ༤༥༢།༡༦ 
31 ག�ས་པ ༦ན༦ ག�ས་བ་ ༥བ༡ ག�ས་པ་ ༦ན༥ ༤༥༣།༡ 
32 �ིན་མ་དང་�་ར་ ༦ན༦ �ིན་མ་དང་�ི་མ་དང་�་ར་ ༥བ༡ �ིན་མ་དང་�ི་མ་དང་�་ར་ ༦ན༥ ༤༥༣།༢ 
33 རའི་�་བའི་ ༦བ༢ �འི་�་བའི་ ༥བ༣ �འི་�་བའི་ ༦ན༦ ༤༥༣།༦ 
34 ནག་པོ། ༦བ༢ ནག་པ། ༥བ༤ ནག་པོ། ༦བ༡ ༤༥༣།༨ 

35 པགས་བ་�ོན་པ་ ༦བ༣ ཕགས་པ་�ེན་པ་ ༥བ༤ པགས་པ་�ོན་པ་ ༦བ༢ ༤༥༣།༡༠ 
36 བ�ངས་ཏེ་ ༦བ༤ བ�ངས་ཏེ་ ༥བ༥ བ�ངས་ཏེ་ ༦བ༢ ༤༥༣།༡༡ 
37 བོང་�། ༧ན༢ བང་�། ༦ན༣ བོང་�། ༧ན༡ ༤༥༤།༤ 
38 ཉི་མ་ཁ་�བ་ ༧ན༤ ཉི་མ་�མས་ཁ་�བ་ ༦ན༤ ཉི་མ་ཁ་�བ་ ༧ན༢ ༤༥༤།༨ 
39 �གས་ཀར་ ༧ན༤ �གས་ཁར་ ༦ན༥ �གས་ཀར་ ༧ན༣ ༤༥༤།༡༡ 
40 བང་ན་ ༧ན༥ པང་ན་ ༦ན༦ པང་ན་ ༧ན༤ ༤༥༤།༡༢ 
41 ��་ ༧བ༣ ཨ�་ ༦བ༣ ��་ ༧བ༡ ༤༥༥།༢ 
42 �ེས་ཆགས་ ༧བ༣ �ོས་ཆགས་ ༦བ༣ �ེས་ཆགས་ ༧བ༢ ༤༥༥།༣ 
43 �ང་�་ད། ༧བ༦ �ང་�་ར། ༦བ༥ �ང་�་ད། ༧བ༤ ༤༥༥།༩ 
44 དམར་བའི་ ༨ན༣ དམར་བའི་ ༧ན༢ དཀར་བའི་ ༨ན༢ ༤༥༥།༡༨ 
45 �་�ོ་ ༨བ༣ �ང་�ོ་ ༧བ༡ �ང་�ོ་ ༨བ༡ ༤༥༦།༡༣ 
46 �མས་བར༌ ༨བ༤ �མ་པར་ ༧བ༣ �མ་པར་ ༨བ༣ ༤༥༦།༡༧ 
47 �་�ོག་ཅིང་ ༨བ༦ �་�ོགས་ཤིང་ ༧བ༤ �་�ོག་ཅིང་ ༨བ༥ ༤༥༧།༢ 
48 གཽ་�ི་�ང་�། ༩ན༢ གཽ་རི་�ང་�་ ༧བ༦ གཽ་�ི་�ང་�་ ༩ན༡ ༤༥༧།༧ 
49 གཽ་�ི་ ༩ན༣ གཽ་རི་ ༧བ༦ གཽ་�ི་ ༩ན༡ ༤༥༧།༨ 
50 �ིཀ་ ༩བ༢ �ིག་ ༨ན༥ �ིཀ་ ༩ན༦ ༤༥༨།༡ 
51 དྷིཀ་གིས་ ༩བ༢ �ིཀ་གིས་ ༨ན༥ �ིཀ་གིས་ ༩བ༡ ༤༥༨།༣ 
52 གཽ་�ི་ ༩བ༦ གཽ་རི་ ༨བ༣ གཽ་�ི་ ༩བ༥ ༤༥༨།༡༣ 
53 གང་�ང་པ�་ ༡༠ན༤ གང་�ང་དང་པ�་ ༨བ༦ གང་�ང་དང་པ�་ ༡༠ན༣ ༤༥༩།༤ 
54 ��་ ༡༠བ༣ ཨ�་ ༩ན༥ ��་ ༡༠བ༡ ༤༥༩།༡༦ 
55 ��་ ༡༠བ༣ ཨ�་ ༩ན༥ ��་ ༡༠བ༡ ༤༥༩།༡༦ 
56 ��་ ༡༠བ༣ ཨ�་ ༩ན༥ ��་ ༡༠བ༢ ༤༥༩།༡༧ 
57 �ིཿ�་ ༡༠བ༤ �ིཿཧ་ ༩ན༦ �ིཿ�་ ༡༠བ༣ ༤༦༠།༡ 
58 ཨ�ད་�་ཛ་ ༡༠བ༤ ཨ�་ད་�་ཛ་ ༩ན༦ ཨ�ད་�་ཛ་ ༡༠བ༣ ༤༦༠།༢ 
59 �ིཿའི་ ༡༠བ༥ �ིཿཡི་ ༩བ༡ �ིཿཡི་ ༡༠བ༣ ༤༦༠།༤ 
60 དབང་བ�ར་�་ ༡༡ན༢ དབང་བ�ར་�་ ༩བ༣ དབང་བ�ར་�་ ༡༠བ༦ ༤༦༠།༡༠ 
61 ག�ངས་ཤིང་ ༡༡ན༣ ག�ང་ཞིང་ ༩བ༥ ག�ང་ཞིང་ ༡༡ན༡ ༤༦༠།༡༤ 
62 བ�བས་ལ། ༡༡བ༡ བ�བ་ལ། ༡༠ན༢ བ�བས་ལ། ༡༡ན༥ ༤༦༡།༧ 
63 �ི�་ ༡༡བ༢ ཏེ�་ ༡༠ན༣ �ི�་ ༡༡ན༦ ༤༦༡།༨ 
64 བ�བས་ལ། ༡༡བ༢ བ�བ་ལ། ༡༠ན༣ བ�བས་ལ། ༡༡ན༦ ༤༦༡།༡༠ 
65 རབ་འཇིགས་པ།། ༡༢ན༥ ལས་�ན་པ།། ༡༠བ༥ ལས་�ན་པ།། ༡༢ན༢ ༤༦༢།༡༢ 
66 ད�ད་ནས་ ༡༢ན༦ ད�ད་པས་ ༡༠བ༦ ད�ད་ནས་ ༡༢ན༤ ༤༦༢།༡༧ 
67 �ངས་ཀར ༡༢བ༤ �ངས་དཀར་ ༡༡ན༣ �ངས་ཀར་ ༡༢བ༡ ༤༦༣།༧ 
68 �ོ་ན་ ༡༢བ༥ �ོན་ ༡༡ན༤ �ོན་ ༡༢བ༢ ༤༦༣།༡༠ 
69 ཡིན་ལ། ༡༢བ༦ ཡིན་ནོ།། ༡༡ན༦ ཡིན་ལ། ༡༢བ༤ ༤༦༣།༡༤ 
70 བ�ོད་པའི་ ༡༣ན༢ བ�ོད་པའི་ ༡༡བ༢ �ོད་པའི་ ༡༢བ༦ ༤༦༤།༡ 
71 �་ལི་ཏའི་ ༡༣ན༤ ལ་ལི་ཏའི་ ༡༡བ༣ �་ལི་ཏའི་ ༡༣ན༡ ༤༦༤།༤ 
72 �གས་ཀའི་ ༡༣ན༤ �གས་ཁར་ ༡༡བ༣ �གས་ཀའི་ ༡༣ན༢ ༤༦༤།༧ 

73 �་ནི་ ༡༣བ༢ �ོ་ནི་ ༡༢ན༡ �ོ་ནི་ ༡༣ན༦ ༤༦༤།༡༧ 
74 བ�ལ་བར་ ༡༣བ༢ བ�ལ་བར་ ༡༢ན༡ བ�ལ་པར་ ༡༣ན༦ ༤༦༤།༡༧ 
75 �་ལི་ཏས་ ༡༣བ༣ ལ་ལི་ཏས་ ༡༢ན༢ �་ལི་ཏས་ ༡༣བ༡ ༤༦༥།༢ 
76 �་�ི ༡༣བ༥ �་ལི་ ༡༢ན༤ �་�ི་ ༡༣བ༣ ༤༦༥།༧ 
77 �་རོ་ལིཀ་ ༡༣བ༦ ཨ་རོ་ལིཀ་ ༡༢ན༤ �་རོ་ལིཀ་ ༡༣བ༣ ༤༦༥།༩ 
78 ཁ� ༡༣བ༦ ཁ�་ ༡༢ན༥ ཁ�་ ༡༣བ༤ ༤༦༥།༡༠ 
79 �་བར་ ༡༤ན༥ �ེ་བར་ ༡༢བ༣ �ེ་བར་ ༡༤ན༢ ༤༦༦།༣ 
80 �ོ་ན་ ༡༤བ༡ �ོ་ན་ ༡༢བ༤ �ོན་ ༡༤ན༤ ༤༦༦།༧ 
81 �ིང་གའི་ ༡༤བ༣ �ིང་ཁའི་ ༡༢བ༦ �ིང་ཁའི་ ༡༤ན༥ ༤༦༦།༡༢ 
82 �ིང་ག་ ༡༤བ༣ �ིང་ཁ་ ༡༣ན༦ �ིང་ཁ་ ༡༤ན༦ ༤༦༦།༡༣ 
83 �ིང་ག་ ༡༤བ༤ �ིང་ཁ་ ༡༣ན༡ �ིང་ཁ་ ༡༤ན༦ ༤༦༦།༡༤ 
84 �་དི་ན་ ༡༤བ༤ �་�ི་ན་ ༡༣ན༡ �་དི་ནས་ ༡༤བ༡ ༤༦༦།༡༦ 
85 �ོགས་�ོགས་�་ ༡༤བ༥ �ོགས་དང་�ོགས་འཚམ་�་ ༡༣ན༢ �ོགས་�ོགས་�་ ༡༤བ༡ ༤༦༦།༡༧ 
86 ཀཽ�་བྷ་ ༡༤བ༦ ཀོ�་བྷ་ ༡༣ན༣ ཀཽ�་བྷ་ ༡༤བ༢ ༤༦༧།༣ 
87 གཽ་�ི་ ༡༥ན༣ གཽ་རི་ ༡༣ན༥ གཽ་�ི་ ༡༤བ༥ ༤༦༧།༡༠ 
88 ཐགས་བཟང་ ༡༥ན༦ ཐག་བཟང་ ༡༣བ༢ ཐགས་བཟང་ ༡༥ན༢ ༤༦༧།༡༨ 
89 �ིང་ག་ ༡༥བ༡ �ིང་ཁ་ ༡༣བ༣ �ིང་ཁ་ ༡༥ན༣ ༤༦༨།༢ 
90 �་�་ན་�ི་ལ་ ༡༥བ༢ �་�་�ི་ལ་ ༡༣བ༣ �་�་ན་�ི་ལ་ ༡༥ན༤ ༤༦༨།༤ 
91 གཽ་�་ ༡༥བ༥ གོ་�་ ༡༣བ༦ གཽ་�་ ༡༥བ༡ ༤༦༨།༡༣ 
92 �ཾ་ ༡༥བ༦ �ཾ་ ༡༤ན༡ �ཾ་ ༡༥བ༢ ༤༦༨།༡༤ 
93 �གས་ཀའི་ ༡༦ན༡ �གས་ཁའི་ ༡༤ན༢ �གས་ཀའི་ ༡༥བ༣ ༤༦༨།༡༧ 
94 བ�བས་ལ། ༡༦ན༤ བ�བས་ལ། ༡༤ན༤ བ�བ་ལ། ༡༥བ༥ ༤༦༩།༥ 
95 བེ�་�ི་ ༡༦ན༤ བེ་�་ལི་ ༡༤ན༥ བེ�་�ི་ ༡༥བ༦ ༤༦༩།༦ 
96 �ི�་ ༡༦ན༥ ཏི�་ ༡༤ན༥ �ི�་ ༡༥བ༦ ༤༦༩།༨ 
97 བ�ན་འ�ིན་ ༡༦ན༦ བ�ན་པའི་འ�ིན་ ༡༤ན༦ བ�ན་པའི་འ�ིན་ ༡༦ན༡ ༤༦༩།༡༠ 
98 བ�བས། ༡༦བ༡ བ�བ་ལ། ༡༤བ༡ བ�བས། ༡༦ན༢ ༤༦༩།༡༢ 
99 �་ཙ ༡༦བ༡ �་ཅ་ ༡༤བ༡ �་ཙ་ ༡༦ན༢ ༤༦༩།༡༣ 

100 �ཿ ༡༦བ༢ �ེཿ ༡༤བ༢ �ཿ ༡༦ན༣ ༤༦༩།༡༥ 
101 �་ར་ ༡༧ན༢ ཝ་ར་ ༡༥ན༢ �་ར་ ༡༦བ༤ ༤༧༠།༡༤ 
102 བསམས་ལ། ༡༧ན༣ བསམ། ༡༥ན༢ བསམ་ལ། ༡༦བ༤ ༤༧༠།༡༥ 
103 ཧོཿཞེས་གཉིས་ ༡༧ན༣ ཧོཿགཉིས་ ༡༥ན༢ ཧོཿཞེས། གཉིས་ ༡༦བ༤ ༤༧༠།༡༥ 
104 �་ར་ ༡༧ན༤ ཝ་ར་ ༡༥ན༣ �་ར་ ༡༦བ༦ ༤༧༡།༡ 
105 �ཾ་�ིས་ ༡༧ན༤ �ཾ་�ིས་ ༡༥ན༣ �ཾ་�ིས་ ༡༦བ༦ ༤༧༡།༡ 
106 �་སིལ་ ༡༧ན༥ �་བསིལ་ ༡༥ན༤ �་སིལ་ ༡༦བ༦ ༤༧༡།༢ 
107 �་ལ་�་བ་ ༡༧ན༥ ཀ་ལ་�་པ་ ༡༥ན༤ �་ལ་�་པ་ ༡༧ན༡ ༤༧༡།༣ 
108 �ྀ�ེ་ ༡༧ན༥ �ི�ེ་ ༡༥ན༤ �ྀ�ེ་ ༡༧ན༡ ༤༧༡།༣ 
109 གཏོར་མ་ ༡༧ན༦ གཏར་མ་ ༡༥ན༤ གཏོར་མ་ ༡༧ན༡ ༤༧༡།༤ 
110 �་ལ་�་བ་ ༡༧ན༦ ཀ་ལ་�་བ་ ༡༥ན༤ �་ལ་�་པ་ ༡༧ན༡ ༤༧༡།༤ 

111 བིགྷ་�ན༌ ༡༧ན༦ བིག་ནན་ ༡༥ན༥ བིགྷ་�ན་ ༡༧ན༡ ༤༧༡།༥ 
112 ��ི་ས�་བིགྷ་ ༡༧ན༦ �ན་�ི་ས�་བིག ། ༡༥ན༥ ��ི་ས�་བིགྷ། ༡༧ན༢ ༤༧༡།༥ 
113 �ེངས་�། ༡༧བ༡ �ེང་�།། ༡༥ན༦ �ེངས་�།། ༡༧ན༣ ༤༧༡།༨ 
114 གཙ�གས།། ༡༧བ༢ གཙ�གས།། ༡༥ན༦ གཅིགས།། ༡༧ན༣ ༤༧༡།༡༠ 
115 �ག་ཅིག་ ༡༧བ༤ �ག་ཅིག་ ༡༥བ༢ �བ་ཅིག་ ༡༧ན༦ ༤༧༢།༢ 
116 �་ལ་�་བ་ ༡༧བ༥ ཀ་ལ་�་པ་ ༡༥བ༣ �་ལ་�་པ་ ༡༧བ༡ ༤༧༢།༥ 
117 ཧོཿ ༡༨ན༡ ཧོ་ ༡༥བ༤ ཧོཿ ༡༧བ༣ ༤༧༢།༡༠ 
118 བི་�་ ༡༨ན༢ བི་ཤ་ ༡༥བ༥ བི་�་ ༡༧བ༣ ༤༧༢།༡༡ 
119 �་�ཾ་ ༡༨ན༢ ཀ�ཾ་ ༡༥བ༥ ��ཾ་ ༡༧བ༤ ༤༧༢།༡༢ 
120 ཧ་མགོ་བོ་ལ། ༡༨ན༥ ཧ་མགོ་བོ་ལ།  ༡༦ན༢ ཏ་མགོ་བོ་ལ། ༡༧བ༦ ༤༧༣།༡ 
121 ག�མ་མམ་ ༡༨བ༥ ག�མ་འམ་ ༡༦བ༡ ག�མ་མམ་ ༡༨བ༡ ༤༧༣།༡༧ 
122 གཉོས་ལོ་�་བ་ ༡༨བ༥ གཉོས་ལོ་�་བ་ ༡༦བ༡ གཉོས་ལོ་�་བ་ ༡༨བ༡ ༤༧༣།༡༨ 
123 �་ལོ་�་བ་ ༡༨བ༥ �་ལོ�་བ་ ༡༦བ༡ �་ལོ་�་བ་ ༡༨བ༢ ༤༧༣།༡༩ 
124 ཆེ་བའི་ ༡༩ན༡ ཆས་པའི་ ༡༦བ༢ ཆེས་པའི་ ༡༨བ༣ ༤༧༤།༢ 

ཨང�  �་འ�མ་དཔར་མ། ཤོག་
�ངས། 

ད�ས་དཔར།  ཤོག་
�ངས། 

གཙང་དཔར། ཤོག་
�ངས། 

དེབ་
ག�གས། 

1 རལ་�ིར་ ༢བ༦ རང་གིར་ ༢ན༥ རལ་�ིར་ ༢བ༤ ༤༧༧།༣ 
2 འཇིགས་�ེད་�ིས་ ༣བ༡ འཇིགས་�ིས་ ༢བ༥ འཇིགས་�ེད་�ིས ༣ན༥ ༤༧༨།༦ 
3 ལོ�་བ་ ༣བ༢ ལོ་�་བ་ ༢བ༦ ལོ་�་བ་ ༣ན༦ ༤༧༨།༨ 
4 གཞན་ཞིག་ ༥བ༡ གཞན་ཅིག་ ༤བ༤ གཞན་ཅིག་ ༥ན༥ ༤༨༡།༡༡ 
5 ལམ་�། ༥བ༢ ལན་�། ༤བ༤ ལེན་�། ༥ན༥ ༤༨༡།༡༣ 
6 གཙ�་མོ་ ༥བ༥ གཙ�་མོ་ ༥ན༡ གཅོ་མོ་ ༥བ༣ ༤༨༢།༣ 
7 ཞེས་བཤད་ ༦བ༣ ཞེས་�ར་བཤད་ ༥བ༦ ཞེས་བཤད་ ༦བ༢ ༤༨༣།༡༡ 
8 བ�ན་པོས་ ༦བ༤ བ�ན་པས་ ༦ན༡ བ�ན་པས་ ༦བ༣ ༤༨༣།༡༥ 
9 རང་གི་ ༦བ༥ རང་ག་ ༦ན༢ རང་གི་ ༦བ༤ ༤༨༣།༡༦ 

10 �་ལས་�ང་བ་ཐོབ་པ་ ༦བ༥ �་ལ་གནང་བ་ཐོབ་པ་ ༦ན༢ �་ལ་�ང་བ་ཐོབ་པ་ ༦བ༤ ༤༨༣།༡༧ 
11 �ལ་ནས་ ༦བ༦ �ལ་ནས་ ༦ན༢ �ལ་ནས་ ༦བ༤ ༤༨༤།༡ 
12 མཆོད། ༧ན༣ མཆོད་པ་ ༦ན༥ མཆོད་པ་ ༧ན༢ ༤༨༤།༡༢ 
13 �མས་བ།། ༧བ༤ �མས་ལ།། ༦བ༥ �མས་བ།། ༧བ༢ ༤༨༥།༩ 
14 ལོ�་བས་ ༧བ༥ ལོ་�་བས་ ༧ན༡ ལོ་�་བས་ ༧བ༤ ༤༨༥།༡༣ 
15 �ལ་བ་ནས་ ༨ན༦ �ལ་ནས། ༧བ༡ �ལ་ནས། ༨ན༥ ༤༨༦།༡༢ 
16 ཚ�གས་བཅད་གཅིག་གིས་ ༨བ༥ ཚ�གས་བཅད་གིས་ ༧བ༥ ཚ�གས་བཅད་གཅིག་གིས་ ༨བ༣ ༤༨༧།༦ 
17 �ང་མོའ �་ ༩ན༣ �ང་མོའ �་ ༨ན༣ �ང་མོའ �་ ༩ན༢ ༤༨༧།༡༧ 
18 བ�ོར་ཅིང་། ༩ན༦ བ�ོར་ཞིང་། ༨ན༦ བ�ོར་ཞིང་། ༩ན༥ ༤༨༨།༧ 
19 �ག་དོག་ ༩བ༤ �ག་དག་ ༨བ༣ �ག་དོག་ ༩བ༢ ༤༨༨།༡༦ 

20 �ར་�ར་ ༩བ༥ �ར་�ར་ ༨བ༥ �ར་�ར་ ༩བ༤ ༤༨༩།༡ 
21 ��ཾ་ ༩བ༦ �� ༨བ༦ ��་ ༩བ༥ ༤༨༩།༤ 
22 འོག་དངོས་གཞིའི་ ༡༠བ༢ འོག་དང་དངོས་གཞིའི་ ༩བ༡ འོག་དངོས་གཞི་ ༡༠བ༡ ༤༩༠།༦ 
23 �་བ་པ་ ༡༠བ༤ ལ་བ་པ་ ༩བ༣ �་བ་པ་ ༡༠བ༤ ༤༩༠།༡༡ 
24 �ོབ་དཔོན་ ༡༡ན༤ དཔོན་�ོབ་ ༡༠ན༢ དཔོན་�ོབ་ ༡༡ན༣ ༤༩༡།༧ 
25 འ�ེང་བ་ ༡༡ན༤ འཕེང་བ་ ༡༠ན༢ འ�ེང་བ་ ༡༡ན༣ ༤༩༡།༧ 
26 �ོབ་དཔོན་ ༡༡ན༤ དཔོན་�ོབ་ ༡༠ན༣ དཔོན་�ོབ་ ༡༡ན༣ ༤༩༡།༨ 
27 �་མ་འ�ེས་ ༡༡ན༦ �་མ་འ�ེས་ ༡༠ན༤ �་མ་འ�ེས་ ༡༡ན༥ ༤༩༡།༡༢ 
28 �་�ེ་ ༡༡བ༡ �་�། ༡༠ན༥ �་�ེ། ༡༡ན༦ ༤༩༡།༡༥ 
29 ཉི་�་ཆ། ༡༡བ༢ ཉི་�་ཆ། ༡༠ན༦ ཉི་ཤ་ཆ། ༡༡བ༡ ༤༩༡།༡༩ 
30 ཊ་ལས་ ༡༡བ༥ ཊ་ལས་ ༡༠བ༢ མ་ལས་ ༡༡བ༤ ༤༩༢།༦ 
31 བ�ོར་�ོགས་ ༡༢བ༤ �ོར་�ོགས་ ༡༡བ༡ �ོར་�ོགས་ ༡༢བ༣ ༤༩༣།༡༧ 
32 གཅིག་གོ་ ༡༣བ༥ གཅིག་པ ༡༢བ༡ གཅིག་གོ་ ༡༣བ༤ ༤༩༥།༨ 
33 ��་ ༡༤བ༢ ��་ ༡༣ན༣ ��་ ༡༤བ༡ ༤༩༦།༡༡ 
34 �ར་ ༡༤བ༥ ཐིག་�ར་ ༡༣ན༦ �ར་ ༡༤བ༤ ༤༩༦།༢༠ 
35 བཤད་དོ།། ༡༥ན༥ བཤད་དོ།། ༡༣བ༦ བཤད་ད།། ༡༥ན༤ ༤༩༧།༡༧ 
36 ཚང་�ི་ ༡༥བ༡ ཚད་�ི་ ༡༤ན༡ ཚད་�ི་ ༡༥ན༦ ༤༩༨།༢ 
37 གཅོད་ཅེས་ ༡༥བ༤ དགོད་ཅེས་ ༡༤ན༤ དགོད་ཅེས་ ༡༥བ༣ ༤༩༨།༩ 
38 དཀར་པོ་ ༡༥བ༥ དཀར་པོ་ ༡༤ན༥ དབང་པོ་ ༡༥བ༤ ༤༩༨།༡༣ 
39 ག�ངས་མོད་ ༡༧བ༡ ག�ང་མོད་ ༡༥བ༦ ག�ང་མོད་ ༡༧བ༡ ༥༠༡།༡༡ 
40 བ�ལ་ ༡༧བ༢ བ�ིལ་ ༡༦ན༡ བ�ིལ་ ༡༧བ༢ ༥༠༡།༡༤ 
41 ད�ིལ་ཆོག་གི་ཡང་དོན་ ༡༧བ༢ ད�ིལ་ཆོག་གི་རང་དོན་ ༡༦ན༡ ད�ིལ་ཆོག་གིའང་དོན་ ༡༧བ༢ ༥༠༡།༡༥ 
42 �ོག་ག�མ་ ༡༧བ༣ �ོག་ག�མ་ ༡༦ན༢ �ོག་ག�མ་ ༡༧བ༣ ༥༠༡།༡༧ 
43 གཾ་�་ ༡༨ན༣ གི་�་ ༡༦བ༢ གཾ་� ༡༨ན༣ ༥༠༢།༡༤ 
44 ལོ་�་བས་ ༡༨བ༣ ལོ་�་བས་ ༡༧ན༡ ལོ་�་བས ༡༨བ༣ ༥༠༣།༩ 
45 མཆོད་དེ་ ༡༨བ༦ མཆོད་དེ་ ༡༧ན༤ མཆོག་དེ་ ༡༨བ༦ ༥༠༣།༡༦ 
46 �་བ་�མས་�ོགས་པ་ ༡༨བ༦ �་བ་�མས་མ་�ོགས་པ་ ༡༧ན༤ �་བ་�མས་�ོགས་པ་ ༡༨བ༦ ༥༠༣།༡༧ 
47 བ�ེ་བ་ ༡༩ན༣ བ�ེ་བ་ ༡༧བ༡ བ�ོ་བ་ ༡༩ན༣ ༥༠༤།༧ 
48 སོང་བ་དགེ་བ�འི་ ༡༩ན༥ སོང་དགེ་འ�འི་ ༡༧བ༣ སོང་།། དགེ་བ�འི་ ༡༩ན༥ ༥༠༤།༡༣ 
49 འ�ག་པར་�ེད།། ༡༩བ༡ འ�ག་པར་�ེད།། ༡༧བ༥ འ�ག་པར་�ེད།། ༡༩བ༡ ༥༠༤།༡༧ 
50 བ�ན་པོ་ ༢༠བ༡ བ�ན་པི་ ༡༨བ༤ བ�ན་པོ་ ༢༠བ༡ ༥༠༦།༦ 
51 སོ་སོར་ ༢༠བ༣ ས་སོར་ ༡༨བ༥ སོ་སོང་ ༢༠བ༣ ༥༠༦།༡༢ 
52 ག�ང་ཞིང་ ༢༢ན༣ བ�ང་ཞིང་ ༢༠ན༣ ག�ང་ཞིང་ ༢༢ན༣ ༥༠༨།༡༩ 
53 ལེགས་པར་ ༢༢ན༣ ལགས་པར་ ༢༠ན༤ ལེགས་པར་ ༢༢ན༣ ༥༠༩།༡ 
54 �ེ་མ་ ༢༢བ༥ �ེ་མ་ ༢༠བ༥ �་མ་ ༢༢བ༥ ༥༡༠།༤ 
55 བ�ངས་ལ། ༢༣ན༢ བ�ང་ལ། ༢༡ན༢ བ�ང་ལ། ༢༣ན༢ ༥༡༠།༡༢ 
56 �ག་གནས་ ༢༣བ༢ �ག་གནས་ ༢༡བ༡ �ག་གནས་ ༢༣བ༡ ༥༡༡།༦ 
57 གཙང་མར་�་བ་ ༢༣བ༢ གཙང་མར་�ེ་བ་ ༢༡བ༡ གཅང་མར་�་བ་ ༢༣བ༢ ༥༡༡།༩ 

58 ལག་པ་གཡས་ ༢༣བ༣ ལགས་གཡས་ ༢༡བ༢ ལག་པ་གཡས་ ༢༣བ༣ ༥༡༡།༡༢ 
59 �ོབ་དཔོན་ ༢༣བ༥ དཔོན་�ོབ་ ༢༡བ༤ དཔོན་�ོབ་ ༢༣བ༥ ༥༡༡།༡༦ 
60 འ�ེང་བའི་ ༢༣བ༦ འ�ེང་བའི་ ༢༡བ༤ འ�ེང་བའི་ ༢༣བ༥ ༥༡༡།༡༨ 
61 འདེབས་པ་མ་གཏོགས་པ་�ོར་ ༢༤ན༢ འདེབས་པ་ལ་གཏོགས་བ�ོར་ ༢༡བ༦ འདེབས་པ་མ་གཏོགས་པ་�ོར་ ༢༤ན༡ ༥༡༢།༥ 
62 དེ་ལ་ ༢༤ན༦ དོ་ལ ༢༢ན༣ དེ་ལ་ ༢༤ན༥ ༥༡༢།༡༥ 
63 �ང་པོར་ ༢༥ན༤ དང་པོར་ ༢༢བ༦ �ང་པོར་ ༢༥ན༣ ༥༡༤།༡ 
64 རིགས་བ�ད་ ༢༥ན༥ རིགས་�ད་ ༢༣ན༡ རིགས་བ�ད་ ༢༥ན༤ ༥༡༤།༤ 
65 ཝ་ར�་ ༢༦ན༣ བ་ར�་ ༢༣བ༥ བ་ར�་ ༢༦ན༢ ༥༡༥།༡༠ 
66 �མ་པ་ ༢༦ན༣ �ན་པ་ ༢༣བ༥ �ན་པ ༢༦ན༢ ༥༡༥།༡༡ 
67 �ཾ་�་ ༢༧བ༤ �ཾ་�་ ༢༥ན༤ �ཾ་�་ ༢༧བ༣ ༥༡༨།༡ 
68 དང་།། ༢༨བ༣ འདི།། ༢༦ན༡ འདི།། ༢༨བ༡ ༥༡༩།༩ 
69 �ང་བ་ ༢༨བ༦ �ང་བ་ ༢༦ན༤ �ལ་བ་ ༢༨བ༥ ༥༡༩།༡༧ 
70 �་ལོ་�་བས་ ༢༩ན༣ �་ལོ་�་བས་ ༢༦ན༦ �་ལོ་�་བས་ ༢༩ན༡ ༥༢༠།༢ 
71 འ�ེང་བ་ ༢༩བ༡ �ེང་བ་ ༢༦བ༤ འ�ེང་བ་ ༢༩ན༥ ༥༢༠།༡༢ 
72 �ེ་བ་ ༢༩བ༣ �ེ་བ་ ༢༦བ༥ �ེ་བ་ ༢༩བ༡ ༥༢༠།༡༨ 
73 མཆོད་དེ་ ༢༩བ༣ མཆོད་དེ་ ༢༦བ༥ མཆོད་པ་ ༢༩བ༡ ༥༢༡།༡ 
74 ད�ིལ་འཁོར་ ༢༩བ༥ ད�ིལ་འཁར་ ༢༧ན༡ ད�ིལ་འཁོར་ ༢༩བ༣ ༥༢༡།༥ 
75 �ོས་ཤིང་ ༣༠ན༣ བ�ོས་ཤིང་ ༢༧ན༤ བ�ོས་ཤིང་ ༣༠ན༡ ༥༢༡།༡༨ 
76 དེ་ནས་ ༣༠ན༤ ད་ནས་ ༢༧ན༦ དེ་ནས་ ༣༠ན༢ ༥༢༡།༢༠ 
77 ཉིན་རེ་ ༣༠བ༥ ཉིན་ར་ ༢༧བ༦ ཉིན་རེ་ ༣༠བ༣ ༥༢༢།༢༠ 
78 �་ལོ�་བའི་ ༣༡ན༣ �་ལོ་�་བའི་ ༢༨ན༣ �་ལོ་�་བའི་ ༣༡ན༡ ༥༢༣།༨ 
79 �ིས་པ་ ༣༡བ༡ �ིས་པ་ ༢༨བ༡ �ིས་པ་ ༣༡ན༥ ༥༢༣།༡༨ 
80 དེ་བཞིན་གཤེགས་པ་ ༣༡བ༥ དེ་བཞིན་གཤགས་པ་ ༢༨བ༤ དེ་བཞིན་གཤེགས་པ་ ༣༡བ༣ ༥༢༤།༨ 
81 �ོབ་པར་  ༣༡བ༥ �བ་པར་ ༢༨བ༤ �ོབ་པར་ ༣༡བ༣ ༥༢༤།༩ 
82 �ེད་�ིས་ ༣༡བ༥ �ོད་�ིས་ ༢༨བ༥ �ོད་�ིས་ ༣༡བ༣ ༥༢༤།༩ 
83 �་དི་ཌྷ་�་ཧོ་མོ། ༣༢ན༡ �་�ི་ཌྷ་�་ཏོ་ཥོ། ༢༩ན༡ �་�ི་ཌྷ་�་ཏོ་ཥོ། ༣༡བ༥ ༥༢༤།༡༧ 
84 མཆོད་པ་དང་ཆོས་རབ་�་ ༣༢བ༡ མཆོད་པ་རབ་�་ ༢༩ན༦ མཆོད་པ་རབ་�་ ༣༢ན༥ ༥༢༥།༡༣ 
85 ཏ་ཡ་མི། ༣༢བ༢ ཏ་�་མི་ ༢༩བ༡ ཏ་�་མི་ ༣༢ན༦ ༥༢༥།༡༦ 
86 ས�་ས�་ ༣༢བ༦ ས�་བ་�་ ༢༩བ༥ ས�་ས�་ ༣༢བ༤ ༢༥༦།༧ 
87 བཞག་པའོ།། ༣༣ན༥ བཞག་པའོ།། ༣༠ན༣ གཞག་པའོ།། ༣༣ན༣ ༥༢༦།༢༠ 
88 �ེ་བར་ ༣༤ན༡ �ེ་བར་ ༣༠བ༤ �ེ་བར་ ༣༣བ༥ ༥༢༧།༢༡ 
89 �ཿཛྷ�ཿ ༣༤ན༢ �ཿཛྷ�ཿ ༣༠བ༥ �ཿཛྷ�ཿ ༣༣བ༦ ༥༢༨།༣ 
90 ཛྷ�ཿ ༣༤ན༣ ཛྷ�ཿ ༣༠བ༦ ཛྷ�ཿ ༣༤ན༡ ༥༢༨།༥ 
91 ཡཾ་ལས་ ༣༤བ༣ ལཾ་ལས་ ༣༡ན༦ ལཾ་ལས་ ༣༤བ༡ ༥༢༩།༢ 
92 �ང་ཞེས་ ༣༤བ༤ �ང་ཞས་ ༣༡ན༦ �ང་ཞེས་ ༣༤བ༢ ༥༢༩།༤ 
93 ག�ངས་ཤིག་ ༣༥བ༡ བ�ང་ཞིག་ ༣༢ན༣ ག�ང་ཞིག་ ༣༥ན༥ ༥༣༠།༨ 
94 �་དེས་ ༣༥བ༢ �་དེས་ ༣༢ན༣ �་དས་ ༣༥ན༥ ༥༣༠།༩ 
95 འབར་བ་རེ་རེ་བསམས་ ༣༥བ༢ འབར་བ་བསམས་ལ་ ༣༢ན༤ འབར་བ་བསམས་ལ་ ༣༥ན༦ ༥༣༠།༡༡ 

96 འདི་ལ་�། ༣༦བ༡ འདི་ལ་�།  ༣༢བ༦ འདི་ལ་ལ། ༣༦ན༤ ༥༣༡།༢༡ 
97 �ར་�འོ།། ༣༦བ༥ �ར་རོ། �འོ།། ༣༣ན༤ �ར་�འོ།། ༣༦བ༢ ༥༣༢།༡༡ 
98 �་མ་�ི་ ༣༦བ༥ �་མ་�ི་ ༣༣ན༥ �་མ་�་ ༣༦བ༢ ༥༣༢།༡༡ 
99 �ིད་�ེད་ ༣༨ན༥ �ེད་�ེད་ ༣༤བ༢ �ེད་�ེད་ ༣༨ན༡ ༥༣༤།༡༣ 

100 དར་ད�ངས ༣༩ན༢ དར་ད�ངས་ ༣༥ན༤ དར་ད�ངས་ ༣༨བ༤ ༥༣༥།༡༦ 
101 �ི་ནི་དབང་།། ༤༠བ༢ �ི་མི་དབང་།། ༣༦བ༢ �ི་ནི་དབང་།། ༤༠ན༤ ༥༣༨།༣ 
102 བཞག་པར་ ༤༠བ༣ བཞག་པར་ ༣༦བ༣ བཞག་བར་ ༤༠ན༥ ༥༣༨།༦ 
103 འགོད་དོ།། ༤༠བ༤ དགོད་དོ།། ༣༦བ༥ དགོད་དོ།། ༤༠ན༦ ༥༣༨།༡༠ 
104 �་ལོ་�་པའི་ ༤༠བ༥ �་ལོ་�་བའི་ ༣༦བ༥ �་ལོ་�་བའི་ ༤༠བ༡ ༥༣༨།༡༠ 
105 བ�ད་ལས་ ༤༡ན༢ བདད་ལས་ ༣༧ན༡ བ�ད་ལས་ ༤༠བ༣ ༥༣༨།༡༧ 
106 དམ་ཚ�ག་ ༤༡བ༦ དམ་ཚ�ག་ ༣༧བ༤ དམ་ཆིག་ ༤༡བ༡ ༥༤༠།༦ 
107 དམ་ཚ�ག་ག�མ་ ༤༡བ༦ དམ་ཆིག་ག�མ་ ༣༧བ༥ ངམ་གཅིག་ག�མ་ ༤༡བ༡ ༥༤༠།༧ 
108 �་བ�་པར། ༤༢ན༡ �་བ�་པར། ༣༧བ༥ �་བ�་བར། ༤༡བ༢ ༥༤༠།༨ 
109 མིང་�་�ང་ཡང་། ༤༢ན༡ མང་�་�ང་ཡང་། ༣༧བ༦ མང་�་�ང་པར།  ༤༡བ༣ ༥༤༠།༡༠ 
110 �ི་ཡེ་ ༤༢ན༣ �ི་ཡེ་ ༣༨ན༡ �ི་ཡེ་ ༤༡བ༤ ༥༤༠།༡༣ 
111 བ�ན་ཏོ།། ༤༢བ༡ བ�ན་ནོ།། ༣༨ན༥ བ�ན་ནོ།། ༤༢ན༣ ༥༤༡།༨ 
112 ལོགས་བཞིའོ།། ༤༢བ༤ ལེག་བཞིའོ།། ༣༨བ༡ ལོགས་བཞིའོ།། ༤༢ན༦ ༥༤༡།༡༥ 
113 �ེ་བ་ ༤༣བ༤ �ེ་བ་ ༣༩ན༦ �ེ་བ་ ༤༣ན༦ ༥༤༣།༨ 
114 བ�ན་ཅིང་། ༤༣བ༤ བ�ན་ཞིང་། ༣༩བ༡ བ�ན་ཞིང་། ༤༣ན༦ ༥༤༣།༡༠ 
115 དེད་ནས་ ༤༤ན༤ དེང་ནས་ ༣༩བ༦ དེང་ནས་ ༤༣བ༦ ༥༤༤།༧ 
116 ཕན་དོན་�ིར།། ༤༤བ༡ ཕན་དོན་�ེད།། ༤༠ན༢ ཕན་དོན་�ིར།། ༤༤ན༣ ༥༤༤།༡༣ 
117 �ག་�་བཅིང་།། ༤༤བ༣ �ག་�་བཅང་།། ༤༠ན༤ �ག་�་བཅང་།། ༤༤ན༥ ༥༤༤།༢༠ 
118 �ེ་དཔལ་ ༤༤བ༦ �་ཻདཔལ་ ༤༠བ༡ �ེ་དཔལ་ ༤༤བ༢ ༥༤༥།༨ 
119 བ�ན་ཏོ།། ༤༥ན༢ བ�ན་ནོ།། ༤༠བ༣ བ�ན་ནོ།། ༤༤བ༤ ༥༤༥།༡༣ 
120 ག�ང་ཅིག་�་ ༤༥ན༣ ག�ང་གཅིག་�་ ༤༠བ༤ ག�ང་ཅིག་�་ ༤༤བ༥ ༥༤༥།༡༧ 
121 ཐེ་ཆོམ་མེད།།  ༤༥བ༡ ཐེ་ཚ�མ་མེད།། ༤༡ན༢ ཐེ་ཚ�མ་མེད།། ༤༥ན༢ ༥༤༦།༧ 
122 དོར་བར་ ༤༥བ༡ འདོར་བར་ ༤༡ན༢ དོར་བར་ ༤༥ན༣ ༥༤༦།༨ 
123 ང་ནི་ ༤༥བ༣ ད་ནི་ ༤༡ན༣ ང་ནི་ ༤༥ན༤ ༥༤༦།༡༢ 
124 �ག་ག་ ༤༥བ༦ �ག་ཀ་ ༤༡བ༡ �ག་ཀ་ ༤༥བ༢ ༥༤༧།༤ 
125 �ིན་�ིས་བ�བ། ༤༦བ༡ �ིན་�ིས་བ�བས། ༤༢ན༡ �ིན་�ིས་བ�བ། ༤༦ན༣ ༥༤༨།༡ 
126 �མ་པ་ནཾ།། ༤༧བ༡ �མ་པ་ནི།། ༤༢བ༦ �མ་པ་ནཾ།། ༤༧ན༤ ༥༤༩།༡༣ 
127 བ�ལ་བ་ལ།། ༤༧བ༦ �ལ་བ་ལ།། ༤༣ན༤ བ�ལ་བ་ལ།། ༤༧བ༢ ༥༥༠།༥ 
128 ལེགས་སོར་ ༤༨བ༢ ལེགས་པོར་ ༤༣བ༦ ལེགས་པོར་ ༤༨ན༤ ༥༥༡།༦ 
129 �མ་གཞག་ ༤༩ན༡ �མ་བཞག་ ༤༤ན༥ �མ་གཞག་ ༤༨བ༤ ༥༥༢།༢ 
130 �་བ་སའི་ ༤༩བ༤ �་བ་པའི་ ༤༥ན༢ �་བ་པའི་ ༤༩བ༢ ༥༥༣།༨ 
131 ངོན་འདི་ ༥༠ན༣ དོན་འདི་ ༤༥ན༦ དོན་འདི་ ༤༩བ༦ ༥༥༤།༢ 
132 དེས་�ིས་ལ།། ༥༡ན༡ ངེས་�ིས་ལ།། ༤༦ན༣ ངེས་�ིས་ལ།། ༥༠བ༤ ༥༥༥།༧ 
133 བ�ོང་བའི་ ༥༡ན༥ འ�ོར་པའི་ ༤༦བ༡ འ�ོར་པའི་ ༥༡ན༣ ༥༥༥།༢༠ 

134 བབ་པའི་�ིར་ད�ལ་ལོ།། ༥༡ན༦ �བ་པའི་�ིར་བདག་ཉིད་ད�ལ་ལོ།། ༤༦བ༢ �བ་པའི་�ིར་ད�ལ་ལོ།། ༥༡ན༤ ༥༥༦།༢ 
135 �ོལ།། ༥༢ན༡ �ལ།། ༤༧ན༢ �ལ།། ༥༡བ༥ ༥༥༧།༣ 
136 �ེར་ཏེ། ༥༢ན༥ �ེར་ཏེ། ༤༧ན༥ �ེར་ཏེ། ༥༢ན༣ ༥༥༧།༡༣ 
137 བ�ར་ཅིང་། ༥༢ན༦ བ�ར་ཞིང་། ༤༧ན༦ བ�ར་ཞིང་། ༥༢ན༤ ༥༥༧།༡༥ 
138 �་ལོ་�་བས་ ༥༢བ༥ �་ལོ་�་བས་ ༤༧བ༥ �་ལོ་�་བས་ ༥༢བ༣ ༥༥༨།༩ 

 

 

 

 

 





༈ ཟུར་རྒྱན་གཉིས་པ།

གསང་བདེ་འཇིགས་གསུམ་གྱི་སྒྲུབ་དཀྱིལ་དང་འབྲེལ་བའི་

རྒྱ་བོད་ཀྱི་དཔེ་གང་རྙེད་ཀྱི་མཚན་བྱང་།

རྒྱ་དཔེ།

༈ དཔལ་གསང་བ་འདུས་པའི་སྐོར།

༡   སྒྲུབ་པའི་ཐབས་མདོར་བྱས་པ། སློབ་དཔོན་ཀླུ་སྒྲུབ་ཀྱིས་མཛད། (རྒྱུད་འགྲེལ། ངི ༡བ༡-༡༡ན༢)

༢   སྒྲུབ་ཐབས་མདོར་བྱས་ཀྱི་དཀའ་འགྲེལ། པཎྜི་ཏ་བྷཱུ་ཏི་ཙནྡྲས་མཛད། (རྒྱུད་འགྲེལ། ཅི ༢༠༣ན༤-༢༠༧བ༢)

༣   དབང་བཞི་པའི་རབ་ཏུ་བྱེད་པ། སློབ་དཔོན་ཀླུ་སྒྲུབ་ཀྱིས་མཛད། (རྒྱུད་འགྲེལ། ངི ༣༥ན༥༧-༣༨ན༥)

༤   མདོར་བསྡུས་པའི་སྒྲུབ་ཐབས་ཀྱི་འགྲེལ་པ་རིན་ཆེན་ཕྲེང་བ། སློབ་དཔོན་རིན་ཆེན་འབྱུང་གནས་ཞི་ 

     བས་མཛད། (རྒྱུད་འགྲེལ། ཅི ༡བ༡-༩༥ན༦)

༥   འདུས་པའི་སྒྲུབ་ཐབས་རྣམ་པར་བཞག་པའི་རིམ་པ། སློབ་དཔོན་ཀླུའི་བློས་མཛད།  

     (རྒྱུད་འགྲེལ། ངི ༡༢༡ན༦-༡༣༡ན༥)

༦   འདུས་པའི་དབང་བསྐུར་བ་མདོར་བསྡུས་པ། པཎྜི་ཏ་ངག་གི་དབང་ཕྱུག་གྲགས་པས་མཛད།  

      (རྒྱུད་འགྲེལ། པི ༡༨༤ན༤-༡༩༠ན༢)

༧   དཔལ་མི་བསྐྱོད་རྡོ་རྗེའི་སྒྲུབ་པའི་ཐབས། སློབ་དཔོན་དཔལ་རིན་ཆེན་རྡོ་རྗེས་མཛད།  

       (རྒྱུད་འགྲེལ། པི ༡༤༤ན༦-༡༦༢བ༧)

༨    དཔལ་གསང་བ་འདུས་པ་རྟོགས་སླ་ཞིང་མདོར་བསྡུས་པའི་སྒྲུབ་ཐབས། དཔལ་མཁས་པ་ཆེན་པོ་སུ་ 

     ན་ཡ་ཤྲཱི་མི་ཏྲ་པཎྜི་ཏས་མཛད། (རྒྱུད་འགྲེལ། པི ༡༦༢བ༧-༡༧༣ན༧)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།594

༩    དཔལ་གསང་བ་འདུས་པའི་སྒྲུབ་ཐབས་དངོས་གྲུབ་འབྱུང་བའི་གཏེར། སློབ་དཔོན་ཆེན་པོ་བི་ཏ་པཱ་ 

      དས་མཛད། (རྒྱུད་འགྲེལ། པི ༡བ༡-༦༩བ༦)

༡༠   དཔལ་གསང་བ་འདུས་པའི་དཀྱིལ་འཁོར་གྱི་སྒྲུབ་ཐབས་རྣམ་པར་བཤད་པ། སློབ་དཔོན་ཆེན་པོ་བི་ཏ་ 

      པཱ་དས་མཛད། (རྒྱུད་འགྲེལ། ནི ༡༧༩ན༡-༢༡༩ན༧)

༡༡  དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག །སློབ་དཔོན་ཀླུ་སྒྲུབ་ཀྱིས་མཛད།  

        (རྒྱུད་འགྲེལ། ངི ༡༥བ༡-༣༥ན༧)

༡༢  དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག །སློབ་དཔོན་ནག་པོ་པས་མཛད།  

      (རྒྱུད་འགྲེལ། ངི ༢༤༧བ༡-༢༥༨བ༡)

༡༣   དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག །སློབ་དཔོན་མར་མེ་མཛད་བཟང་པོས་མཛད།  

     (རྒྱུད་འགྲེལ། དི༦༩ན༤-༨༧ན༣)

༡༤  དཔལ་གསང་བ་འདུས་པའི་དཀྱིལ་འཁོར་གྱི་ཆོ་གའི་འགྲེལ་པ། སློབ་དཔོན་ཆེན་མོ་རིན་ཆེན་འབྱུང་ 

      གནས་ཞི་བས་མཛད། (རྒྱུད་འགྲེལ། ནི ༥༩ན༧-༡༣༠ན༧)

༡༥  དཔལ་གསང་བ་འདུས་པའི་དཀྱིལ་འཁོར་གྱི་ཆོ་ག་ཉི་ཤ ་པ། སློབ་དཔོན་ཀླུའི་བྱང་ཆུབ་ཀྱིས་མཛད།  

        (རྒྱུད་འགྲེལ། ངི ༡༣༡ན༥-༡༤༥བ༣)

༡༦  དཔལ་གསང་བ་འདུས་པའི་དཀྱིལ་འཁོར་གྱི་ལྷའི་སྐུ་ལ་བསྟོད་པ། རྣལ་འབྱོར་གྱི་དབང་ཕྱུག་མི་གནས་     

      རྡོ་རྗེས་མཛད། (རྒྱུད་འགྲེལ། ཅི ༡༡༥ན༤-༡༡༧ན༢)

༡༧    དཔལ་གསང་བ་འདུས་པའི་མངོན་པར་རྟོགས་པ་ཞེས་བྱ་བའི་སྒྲུབ་ཐབས། སློབ་དཔོན་བསོད་སྙོམས་ 

      པས་མཛད། (རྒྱུད་འགྲེལ། པི ༡༠༩བ༧-༡༡༥བ༡)

༈ འཁོར་ལོ་སྡོམ་པའི་སྐོར།

༡   འཁོར་ལོ་སྡོམ་པའི་སྒྲུབ་ཐབས། སློབ་དཔོན་རྒྱལ་བ་བཟང་པོས་མཛད།  

     (རྒྱུད་འགྲེལ། ཞ ༧༦བ༥-༨༠བ༧)

༢   བཅུ་གསུམ་གྱི་བདག་ཉིད་དཔལ་འཁོར་ལོ་སྡོམ་པའི་དཀྱིལ་འཁོར་གྱི་ཆོ་ག །དཔལ་བ་ན་རཏྣས་མཛད།  

      (རྒྱུད་འགྲེལ། ཞ ༡༦༡ན༤-༡༨༥བ༧)

༣  བཅོམ་ལྡན་འདས་འཇམ་པའི་རྡོ་རྗེའི་བདེ་མཆོག་གི་སྒྲུབ་ཐབས། རྡོ་རྗེ་སློབ་དཔོན་ཆེན་པོ་དཔལ་ཉིན་མོ་    

     མཛད་ཀྱིས་མཛད། (རྒྱུད་འགྲེལ། ཞ ༢༥༡བ༡-༢༥༦བ༡)

༤   བཅོམ་ལྡན་འདས་དཔལ་འཁོར་ལོ་བདེ་མཆོག་གི་སྒྲུབ་ཐབས་རིན་པོ་ཆེ་གཙུག་གི་ནོར་བུ། སློབ་དཔོན་ 

     ཆེན་པོ་ལ་བ་པས་མཛད། (རྒྱུད་འགྲེལ། ཝ ༢༤༣བ༦-༢༥༡ན༧)

༥   བཅོམ་ལྡན་འདས་དཔལ་འཁོར་ལོ་བདེ་མཆོག་སྒྲུབ་པའི་ཐབས་རིན་པོ་ཆེ་ཡིད་བཞིན་གྱི་ནོར་བུ། སློབ་ 

     དཔོན་མཁས་པ་ཆེན་པོ་རྡོ་རྗེ་དྲིལ་བུ་པས་མཛད། (རྒྱུད་འགྲེལ། ཝ ༢༣༣བ༥-༢༣༧བ༢)

༦     རྗེ་བཙུན་དཔལ་ཧེ་རུ་ཀ་སྒྲུབ་པའི་ཐབས་མདོར་བསྡུས། བྲམ་ཟེ་བྷྲིངྒ་རས་མཛད།  

       (རྒྱུད་འགྲེལ། ཞ ༡༢༨བ༤-༢༣༠ན༧)

༧   བདེ་མཆོག་ལྷན་ཅིག་སྐྱེས་པའི་སྒྲུབ་ཐབས། གྲུབ་ཐོབ་རྡོ་རྗེ་དྲིལ་བུ་པས་མཛད།  

     (རྒྱུད་འགྲེལ། ཝ ༢༣༣ན༤-༢༣༣བ༥)

༨     དཔའ་བོ་གཅིག་པ་ཧེ་རུ་ཀའི་སྒྲུབ་ཐབས། སློབ་དཔོན་ནཱ་རོ་པས་མཛད། (རྒྱུད་འགྲེལ། ཞ ༧༤ན༡-༧༥ན༡)

༩   དཔལ་འཁོར་ལོ་སྡོམ་པའི་དཀྱིལ་འཁོར་གྱི་ཆོ་ག་མདོར་བསྡུས་པ། སློབ་དཔོན་པྲ་ཛྙཱ་རཀྵི་ཏས་མཛད།  

        (རྒྱུད་འགྲེལ། ཞ ༤༩བ༡-༦༢བ༧)

༡༠  དཔལ་འཁོར་ལོ་བདེ་མཆོག་གི་དཀྱིལ་འཁོར་གྱི་ཆོ་ག་རིན་པོ་ཆེ་རབ་ཏུ་གསལ་བའི་སྒྲོན་མེ། སློབ་      

     དཔོན་ལ་བ་པས་མཛད། (རྒྱུད་འགྲེལ། ཝ ༢༥༡ན༧-༢༧༢བ༣)

༡༡  དཔལ་འཁོར་ལོ་བདེ་མཆོག་གི་དཀྱིལ་འཁོར་བྱ་བའི་ཐབས། སློབ་དཔོན་རྒྱལ་བ་བཟང་པོས་མཛད།      

       (རྒྱུད་འགྲེལ། ཞ ༨༠བ༧-༡༡༦བ༢)

༡༢  དཔལ་འཁོར་ལོ་བདེ་མཆོག་འབྱུང་བ་ཞེས་བྱ་བའི་དཀྱིལ་འཁོར་གྱི་ཆོ་ག །སློབ་དཔོན་དབུ་བ་བློ་ལྡན་ 

     པས་མཛད། (རྒྱུད་འགྲེལ། ཟ ༡༡༧བ༢-༡༥༠ན༥)

༡༣ དཔལ་འཁོར་ལོ་སྡོམ་པའི་དཀྱིལ་འཁོར་གྱི་ཆོ་ག་དེ་ཁོ་ན་ཉིད་ལ་འཇུག་པ། སློབ་དཔོན་དཱ་རི་ཀ་པས་ 

      མཛད། (རྒྱུད་འགྲེལ། ཝ ༢༠༣བ༥-༢༡༨བ༣)

༡༤ དཔལ་འཁོར་ལོ་སྡོམ་པའི་དཀའ་འགྲེལ་སྒྲུབ་པའི་ཐབས་ཀྱི་གླེང་གཞི། སློབ་དཔོན་ཆེན་པོ་ལ་ཝ་པས་ 

     མཛད། (རྒྱུད་འགྲེལ། བ ༡བ༡-༧༨ན༧)

༡༥  དཔལ་འཁོར་ལོ་སྡོམ་པའི་སྒྲུབ་ཐབས། རྒྱ་གར་མཁན་པོ་དཱི་པཾ་ཀ་ར་ཤྲཱི་ཛྙཱ་ནས་མཛད།  

      (རྒྱུད་འགྲེལ། ཞ ༢༠༢བ༣-༢༠༤བ༥)

༡༦  དཔལ་འཁོར་ལོ་སྡོམ་པའི་སྒྲུབ་ཐབས་བདུད་རྩི་འཛག་པ། སློབ་དཔོན་མི་ཐུབ་ཟླ་བས་མཛད།  

        (རྒྱུད་འགྲེལ། ཞ ༡༡བ༧-༢༤ན༡)

༡༧  དཔལ་འཁོར་ལོ་སྡོམ་པའི་སྒྲུབ་ཐབས་དེ་ཁོ་ན་ཉིད་ཀྱིས་བསྡུས་པ། སློབ་དཔོན་ཆེན་པོ་རིག་པའི་ 

     བརྟུལ་ཞུགས་པ་དཔལ་དཱ་རི་ཀ་པས་མཛད། (རྒྱུད་འགྲེལ། ཝ ༡༩༧བ༤-༢༠༣བ༥)

༡༨  དཔལ་འཁོར་ལོ་སྡོམ་པའི་སྒྲུབ་ཐབས་གནས་པ་ཐམས་ཅད་རྒྱ་ཆེར་འགྲེལ་པ། ལྷོ་ཕྱོགས་ཀྱི་རྒྱུད་དུ་ 

      འཁྲུངས་པ་དངོས་གྲུབ་བརྙེས་པའི་སློབ་དཔོན་ལྷ་སྦས་མཛད། (རྒྱུད་འགྲེལ། མ ༦༩ན༤-༡༥༦བ༡)

༡༩  དཔལ་འཁོར་ལོ་སྡོམ་པའི་སྒྲུབ་པའི་ཐབས། དྲིལ་བུ་པའི་ཞབས་ཀྱིས་མཛད།  

      (རྒྱུད་འགྲེལ། ཝ ༢༢༢བ༥-༢༢༤བ༥)

༢༠  དཔལ་འཁོར་ལོ་སྡོམ་པའི་བཅུ་གསུམ་མའི་བདག་ཉིད་ཀྱི་དབང་བསྐུར་བའི་ཆོ་ག སློབ་དཔོན་གཉིས་  

      མེད་རྡོ་རྗེས་མཛད། (རྒྱུད་འགྲེལ། ཞ ༡༤༤ན༡-༡༥༤བ༦)

༢༡  དཔལ་འཁོར་ལོ་སྡོམ་པའི་དབང་གི་བྱ་བའི་རིམ་པ། པཎྜི་ཏ་ཆེན་པོ་སློབ་དཔོན་རྟག་པའི་རྡོ་རྗེས་མཛད།  

      (རྒྱུད་འགྲེལ། ཞ ༦༣ན༡-༧༣བ༥)

༢༢  དཔལ་འཁོར་ལོ་སྡོམ་པའི་སྒྲུབ་ཐབས་ཚིགས་བཅད་སུམ་ཅུ་པ། སློབ་དཔོན་སྤྲིན་གྱི་བཞོན་པའི་ལྷས་ 

     མཛད། (རྒྱུད་འགྲེལ། ཞ ༡༥༩ན༧-༡༦༡ན༤)

༢༣ དཔལ་འཁོར་ལོ་སྡོམ་པའི་སྒྲུབ་ཐབས་རིན་པོ་ཆེའི་སྒྲོན་མེ། སློབ་དཔོན་མཻ་ཏྲི་པས་མཛད།  

      (རྒྱུད་འགྲེལ། ཞ ༡༣༣བ༡-༡༣༨བ༧)

༢༤   དཔལ་བཅོམ་ལྡན་འདས་ཀྱི་མངོན་པར་རྟོགས་པ། རྒྱ་གར་གྱི་མཁན་པོ་དཔལ་མར་མེ་མཛད་ཡེ་ཤེས་ 

      ཀྱིས་མཛད། (རྒྱུད་འགྲེལ། ཞ ༢༠༤བ༥-༢༠༧ན༣)

༢༥ དཔལ་བདེ་མཆོག་འཁོར་ལོའ་ིཆོ་ག་ཡིད་འོང་ཕྲེང་བ། སློབ་དཔོན་དཔའ་བོ་རྡོ་རྗེས་མཛད།  

     (རྒྱུད་འགྲེལ། ཞ ༣༤༡ན༢-༣༥༢ན༡)

༢༦  དཔལ་བདེ་མཆོག་གི་དཀྱིལ་འཁོར་གྱི་ཆོ་ག །པཎྜི་ཏ་ཆེན་པོ་དེ་བཞིན་གཤེགས་པའི་རྡོ་རྗེས་མཛད།  

      (རྒྱུད་འགྲེལ། ཞ ༣༠༨བ༣-༣༣༤ན༣)

༢༧ དཔལ་བདེ་མཆོག་ཕྱག་གཉིས་པའི་ལྷན་ཅིག་སྐྱེས་ཀྱི་སྒྲུབ་ཐབས། དངོས་གྲུབ་བརྙེས་པའི་པཎྜི་ཏ་ཆེན་  

     པོ་དཔལ་རྡོ་རྗེ་དྲིལ་བུ་པས་མཛད། (རྒྱུད་འགྲེལ། ཝ ༢༣༧བ༢-༢༣༨བ༢)

༢༨  དཔལ་ཧེ་རུ་ཀ་འབྱུང་བ་ཞེས་བྱ་བའི་དཀྱིལ་འཁོར་གྱི་ཆོ་ག །མཁས་པ་ཆེན་པོ་ཉིན་མོའ་ིའབྱུང་གནས་   

     ཟླ་བའི་ཞབས་ཀྱིས་མཛད། (རྒྱུད་འགྲེལ། ཉ ༢༨༦ན༥-༣༢༩བ༢)

༢༩  དཔལ་ཧེ་རུ་ཀའི་སྒྲུབ་ཐབས། སློབ་དཔོན་རིན་ཆེན་རྡོ་རྗེ། (རྒྱུད་འགྲེལ། ཞ ༡༡༦བ༡-༡༢༢ན༥)

༣༠ དཔལ་ཧེ་རུ་ཀའི་སྒྲུབ་པའི་ཐབས། སློབ་དཔོན་སངས་རྒྱས་ཡེ་ཤེས་ཀྱིས་མཛད།  

     (རྒྱུད་འགྲེལ། དི ༤༢བ༦-༤༣ན༧)

༣༡ ཧེ་རུ་ཀ་ཉེ་བར་འབྱུང་བ་ཞེས་བྱ་བའི་དཀྱིལ་འཁོར་གྱི་ཆོ་ག སློབ་དཔོན་ཆེན་པོ་སྟོང་ཉིད་རྡོ་རྗེས་    

     མཛད། (རྒྱུད་འགྲེལ། ཏ ༤༩བ༡-༩༦བ༣)

༣༢ ཧེ་རུ་ཀའི་སྒྲུབ་ཐབས། སློབ་དཔོན་ཆེན་པོ་ས་ཧ་ཛ་བི་ལ་སས་མཛད། (རྒྱུད་འགྲེལ། ཏ ༢༢བ༢-༢༤ན༣)

༈ དཔལ་རྡོ་རྗེ་འཇིགས་བྱེད་ཀྱི་སྐོར།

༡    དཔལ་རྡོ་རྗེ་འཇིགས་བྱེད་ཀྱི་དཀྱིལ་འཁོར་གྱི་ཆོ་ག་གསལ་བ། པཎྜི་ཏ་བཻ་རོ་ཙ་ན་རཀྵི་ཏས་མཛད།  

       (རྒྱུད་འགྲེལ། མི༢༣༥ན༦-༢༤༦ན༧)

༢   རྡོ་རྗེ་འཇིགས་བྱེད་ཀྱི་སྒྲུབ་ཐབས། སློབ་དཔོན་མཉྫུ་ཤྲཱི་ཛྙཱ་ནས་མཛད།  

     (རྒྱུད་འགྲེལ། མི ༡༥༩ན༣-༡༥༩བ༥) 

༣   དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས། སློབ་དཔོན་ཨ་ཤོ་ཀ་ཤྲཱིས་མཛད།   

       (རྒྱུད་འགྲེལ། མི ༡༨༥བ༡-༡༨༦ན༢)

༤   དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས། གྲུབ་པའི་སློབ་དཔོན་ལ་ལི་ཏས་མཛད།  

     (རྒྱུད་འགྲེལ། མི ༢༠༡བ༣-༢༠༣བ༧)

༥   དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་མདོར་བསྡུས་པ། སློབ་དཔོན་ཆེན་པོ་ཤྲཱི་བྷ་དྲས་མཛད།  

     (རྒྱུད་འགྲེལ། མི ༡༥༠ན༢-༡༥༢བ༣)

༦     དཔལ་རྡོ་རྗེ་འཇིགས་བྱེད་ཀྱི་སྒྲུབ་པའི་ཐབས། སློབ་དཔོན་མཉྫུ་བཛྲས་མཛད།  

      (རྒྱུད་འགྲེལ། མི ༡༩༠ན༢-༡༩༠བ༤)

༧   དཔལ་རྡོ་རྗེ་འཇིགས་བྱེད་ཀྱི་སྒྲུབ་པའི་ཐབས། སློབ་དཔོན་ལ་ལི་ཏ་བཛྲའི་ཞབས་ཀྱིས་མཛད།  

       (རྒྱུད་འགྲེལ། མི ༡༩༦བ༣-༢༠༡བ༣)

༨    དཔལ་རྡོ་རྗེ་འཇིགས་བྱེད་ཀྱི་སྒྲུབ་པའི་ཐབས་རྡོ་རྗེའི་འོད། སློབ་དཔོན་བཻ་རོ་ཙ་ན་རཀྵི་ཏས་མཛད།       

      (རྒྱུད་འགྲེལ། མི ༢༢༡ན༢-༢༣༥ན༦)

༩   དཔལ་རྡོ་རྗེ་འཇིགས་བྱེད་སྒྲུབ་པའི་ཐབས་དང་ལས་བྱ་བའི་ཆོ་ག་སེམས་དཔའ་བསྡུས་པ། ཨཱཙརྱ་དོན་ 

     ཡོད་རྡོ་རྗེས་མཛད། (རྒྱུད་འགྲེལ། མི༡༥༩བ༥-༡༦༦ན༧)

༡༠  དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས། སློབ་དཔོན་ཛྙཱ་ནཱ་ཀཱ་རས་མཛད།  

       (རྒྱུད་འགྲེལ། མི ༢༡༥ན༡-༢༡༨བ༥)

༡༡  དཔལ་རྡོ་རྗེ་འཇིགས་བྱེད་ཞལ་གཅིག་ཕྱག་གཉིས་པའི་སྒྲུབ་པའི་ཐབས། འཇམ་པའི་དབྱངས་ཀྱིས་      

     མཛད། (རྒྱུད་འགྲེལ། མི ༡༤༧བ༥-༡༥༠ན༢)

༡༢  མ་ཧེའི་ཞལ་གྱི་སྒྲུབ་ཐབས། སློབ་དཔོན་དཔལ་འཛིན་གྱིས་མཛད། (རྒྱུད་འགྲེལ། མི ༡༤༥བ༢-༡༤༧བ༤)

བོད་དཔེ། 

༈ དཔལ་གསང་བ་འདུས་པའི་སྐོར། 

༡    རྒྱུད་ཐམས་ཅད་ཀྱི་རྒྱལ་པོ་དཔལ་གསང་བ་འདུས་པའི་དབང་གི་ཆོ་ག་ཚིག་དོན་མཆན་འགྲེལ་དང་ 

      བཅས་པ་གསལ་བར་བྱེད་པ་རིག་འཛིན་ཀུན་ད་བཞད་པའི་ཟླ་ཟེར། དབང་ཆེན་དགྱེས་རབ་རྡོ་རྗེས་  

      མཛད། (པོད། ཨ འཕྲུལ་དཔར། ༡ན༡-༡༣༥ན༡)

༢    བཅོམ་ལྡན་འདས་དཔལ་གསང་བ་འདུས་པའི་མངོན་རྟོགས་ཀྱི་ལྷན་ཐབས། མཁས་གྲུབ་དགེ་ལེགས་    

     དཔལ་བཟང་གིས་མཛད། (པོད། ཕ སྐུ་འབུམ་དཔར་མ། ༡-༢༩)

༣   འདུས་པ་འཕགས་ལུགས་ཀྱི་སྒྲུབ་ཐབས་མདོར་བསྡུས་མཆོག་གི་དགའ་སྟོན། ཕ་བོང་ཁ་བདེ་ཆེན་སྙིང་ 

     པོས་མཛད། (པོད། ག ཤིང་དཔར། ༡༤༥-༡༧༧)

༤   དཔལ་གསང་བ་འདུས་པ་མི་བསྐྱོད་རྡོ་རྗེའི་དཀྱིལ་འཁོར་གྱི་ཆོ་ག་དབང་གི་དོན་གྱི་དེ་ཉིད་རབ་ཏུ་ 

     གསལ་བ། རྗེ་ཙོང་ཁ་པ་བློ་བཟང་གྲགས་པས་མཛད། (པོད། ཅ སྐུ་འབུམ་དཔར་མ། ༨༣༥-༩༨༩)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།600

༥   དཔལ་གསང་བ་འདུས་པ་མི་བསྐྱོད་རྡོ་རྗེའི་དཀྱིལ་འཁོར་གྱི་ཆོ་གའི་རྣམ་པར་བཤད་པ་དབང་དོན་དེ་ 

     ཉིད་ཡང་གསལ་སྣང་བའི་རྡོ་རྗེ་སེམས་དཔའི་ཞལ་ལུང། རྒྱལ་བ་བསྐལ་བཟང་རྒྱ་མཚོས་མཛད།  

     (པོད། ཇ ཤིང་དཔར། ༡-༨༥༡)

༦   དཔལ་གསང་བ་འདུས་པ་མི་བསྐྱོད་རྡོ་རྗེ་ལྷ་སོ་གཉིས་ཀྱི་སྒྲུབ་ཐབས་ཆ་ཚང་མདོར་བསྡུས། པཎ་ཆེན་ 

     བསྟན་པའི་ཉི་མས་མཛད། (པོད། ཏ ཤིང་དཔར། ༢༡༣-༢༤༠)

༧   དཔལ་གསང་བ་འདུས་པའི་དཀྱིལ་འཁོར་གྱི་ཆོ་གའི་ངག་འདོན་ལྷན་ཐབས། རྗེ་ཙོང་ཁ་པ་བློ་བཟང་ 

     གྲགས་པས་མཛད། (པོད། ཆ སྐུ་འབུམ་དཔར་མ། ༦༠༩-༦༤༣)

༨    དཔལ་གསང་བ་འདུས་པའི་དཀྱིལ་ཆོག་གི་ངག་འདོན་གོ་སླ་བར་བརྗོད་པ། མཁས་གྲུབ་དགེ་ལེགས་ 

     དཔལ་བཟང་གིས་མཛད། (པོད། ཕ སྐུ་འབུམ་དཔར་མ། ༣༡-༡༠༧)

༩   དཔལ་གསང་བ་འདུས་པའི་སྒྲུབ་ཐབས་ཀྱི་ལྷན་ཐབས། རྗེ་ཙོང་ཁ་པ་བློ་བཟང་གྲགས་པས་མཛད།     

     (པོད། ན སྐུ་འབུམ་དཔར་མ། ༢༣༣- ༢༦༥)

༡༠   དཔལ་གསང་བ་འདུས་པའི་སྒྲུབ་ཐབས་རྣལ་འབྱོར་དག་པའི་རིམ་པ། རྗེ་ཙོང་ཁ་པ་བློ་བཟང་གྲགས་ 

     པས་མཛད། (པོད། ཇ སྐུ་འབུམ་དཔར་མ། ༦༨༣-༧༤༤)

༡༡   དཔལ་གསང་བ་འདུས་པའི་མངོན་རྟོགས་དང་བསམ་གཏན་གྱི་སྒྲུབ་མཆོད་ངག་ཏུ་འདོན་པའི་ལྷན་    

     ཐབས། རྗེ་ཙོང་ཁ་པ་བློ་བཟང་གྲགས་པས་མཛད། (པོད། ན སྐུ་འབུམ་དཔར་མ། ༢༦༧-༢༩༡) 

༡༢ དཔལ་གསང་བ་འདུས་བའི་མངོན་རྟོགས་མདོར་བསྡུས་དང་དེའི་གཏོར་འབུལ། ཕུར་ལྕོག་བྱམས་པ་རྒྱ་ 

     མཚོས་མཛད། (པོད། དང་པོ། ཤིང་དཔར། ༡ན༡-༡༢ན༣)

༡༣ དཔལ་གསང་བ་འདུས་པའི་འཇམ་དཔལ་རྡོ་རྗེའི་དཀྱིལ་འཁོར་གྱི་ཆོ་ག་དངོས་གྲུབ་སྙེ་མ། རྒྱལ་ཚབ་དེ་ 

     མ་རིན་ཆེན་གྱིས་མཛད། (པོད། ཀ སྐུ་འབུམ་དཔར་མ། ༡-༩༠)

༡༤  དཔལ་གསང་འདུས་པའི་བསྙེན་པ་ཚུལ་ཀླག་ཆོག་མ། སེང་ཆེན་བློ་བཟང་བསྟན་འཛིན་དཔལ་འབྱོར་ 

      གྱིས་མཛད། (པོད། དང་པོ། ཤིང་དཔར། ༥༠༣-༥༠༥)



གསང་བདེ་འཇིགས་གསུམ་གྱི་སྒྲུབ་དཀྱིལ་དང་འབྲེལ་བའི་རྒྱ་བོད་ཀྱི་དཔེ།  601

༡༥  དཔལ་གསང་བ་འདུས་པའི་དབང་གི་ཚིག་དོན་ཅུང་ཟད་བཤད་པ་རྡོ་རྗེ་སེམས་དཔའི་ཞལ་ལུང་གི་སྙིང་ 

      པོ། ཀིརྟི་བློ་བཟང་འཕྲིན་ལས་ཀྱིས་མཛད། (པོད། ཇ ཤིང་དཔར། ༡ན༡-༧༠བ༣)

༡༦  དཔལ་གསང་བ་འདུས་པའི་དབང་གི་སློབ་མ་སྟོ་གོན་གྱི་ཆོ་ག དབང་ཆེན་དགྱེས་རབ་རྡོ་རྗེས་མཛད།   

      (པོད། ཨ འཕྲུལ་དཔར། ༡ན༡-༣༨བ༥)

༡༧  དཔལ་གསང་བ་འདུས་པའི་རྡོ་རྗེ་སེམས་དཔའ་མཉེས་པར་བྱེད་པའི་ཆོ་གའི་ངག་འདོན་གྱི་རིམ་པ། རྗེ་ 

      ཙོང་ཁ་པ་བློ་བཟང་གྲགས་པས་མཛད། (པོད། ཉ སྐུ་འབུམ་དཔར་མ། ༦༩༥-༧༡༩)

༡༨   དཔལ་གསང་བ་འདུས་པའི་བླ་བརྒྱུད་སྒྲུབ་ཐབས་རྣལ་འབྱོར་དག་རིམ་ངག་འདོན་དུ་བསྒྲིགས་པ་བློ་    

      གསལ་དགའ་བསྐྱེད། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད། (པོད། ག ཤིང་དཔར། ༡ན༡-༣༨ན༦)

༡༩  དཔལ་གསང་བ་འདུས་པའི་བླ་མའི་རྣལ་འབྱོར་དང་མངོན་པར་རྟོགས་པ་མདོར་བསྡུས་པ། པཎ་ཆེན་ 

      བློ་བཟང་ཆོས་ཀྱི་རྒྱལ་མཚན་གྱིས་མཛད། (པོད། ཁ ཤིང་དཔར། ༦༠༣-༦༤༠)

༢༠   དཔལ་གསང་བ་འདུས་པའི་རས་བྲིས་དང་བསམ་གཏན་གྱི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་ 

      བསྒྲིགས་དངོས་གྲུབ་ཆར་འབེབས། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད།  

        (པོད། ག ཤིང་དཔར། ༡ན༡-༢༡ན༦)

༢༡   གསང་བ་འདུས་བའི་བདག་བསྐྱེད། ཅོ་ནེ་གྲགས་པ་བཤད་སྒྲུབ་ཀྱིས་མཛད།  

        (པོད། བདུན་པ། མེས་པོའ་ིཤ ལ་བཞག་གོ་བཞི་པ། དེབ་གཟུགས། ༦༥-༡༡༢)

༢༢   གསང་བ་འདུས་པའི་རས་བྲིས་དང་བསམ་གཏན་གྱི་དཀྱིལ་འཁོར་སྒྲུབ་མཆོད་བྱ་ཚུལ་གྱི་ཆོག་ 

      བསྒྲིགས་དངོས་གྲུབ་སྙེ་མ། ཅོ་ནེ་གྲགས་པ་བཤད་སྒྲུབ་ཀྱིས་མཛད།  

        (པོད། བདུན་པ། མེས་པོའ་ིཤ ལ་བཞག་གོ་བཞི་པ། དེབ་གཟུགས། ༡༡༣-༡༢༩)

༈ དཔལ་འཁོར་ལོ་སྡོམ་པའི་སྐོར།

༡    འཁོར་ལོ་སྡོམ་པའི་དབང་གི་སྟ་གོན་ཟིན་བྲིས། དཔལ་མང་དཀོན་མཆོག་རྒྱལ་མཚན་གྱིས་མཛད།  

      (པོད། ཁ ཤིང་དཔར། ༥༥༡-༦༤༩)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།602

༢    གྲུབ་ཆེན་ལཱུ་ཨི་པའི་མན་ངག་གི་སྙིང་པོ་བསྡུས་པ་བདེ་མཆོག་ལྷན་སྐྱེས་ཡབ་ཡུམ་སྒྲུབ་ཐབས་ཤིན་ཏུ་ 

      ཁྱེར་བདེ་བདེ་ཆེན་མྱུར་ལམ་གསལ་བྱེད། གྲུབ་དབང་འཇམ་དཔལ་རྒྱ་མཚོའམ་འཇམ་དབྱངས་དགྱེས་ 

      པའི་རྡོ་རྗེས་མཛད། (པོད། དང་པོ། ཤིང་དཔར། ༥༤༥-༥༥༧)

༣    གྲུབ་ཆེན་ལཱུ་ཨི་པའི་ལུགས་ཀྱི་འཁོར་ལོ་སྡོམ་པའི་བསྙེན་པ་བྱ་ཚུལ་དངོས་གྲུབ་འགུགས་པའི་ལྕགས་ 

      ཀྱུ། སྡེ་ཁྲི་འཇམ་དབྱངས་ཐུབ་བསྟན་ཉི་མས་མཛད། (པོད། ང ཤིང་དཔར། ༡༣༥-༡༤༩)

༤     གྲུབ་ཆེན་ལཱུ་ཨི་པའི་ལུགས་ཀྱི་དཔལ་འཁོར་ལོ་བདེ་མཆོག་གི་བསྙེན་སྒྲུབ་སྦྲགས་མའི་བཟླས་པ་ 

      རྫོགས་ནས་དངོས་གྲུབ་ཀྱི་རྫས་སྒྲུབ་ཚུལ་བདེ་ཆེན་མཆོག་སྦྱིན། གསེར་ཁང་བློ་བཟང་བསྟན་འཛིན་ 

      གྱིས་མཛད། (རྒྱུད་སྨད་ཆོས་སྤྱོད་ཀྱི་པོད་བཅུ་པ། ཤིང་དཔར། ༣༦༧-༣༧༡)

༥    བཅོམ་ལྡན་འདས་དཔལ་འཁོར་ལོ་བདེ་མཆོག་གི་མངོན་པར་རྟོགས་པའི་རྒྱ་ཆེར་བཤད་པ་འདོད་པ་ 

      འཇོ་བ། རྗེ་ཙོང་ཁ་པ་བློ་བཟང་གྲགས་པས་མཛད། (པོད། ཏ སྐུ་འབུམ་དཔར་མ། ༡-༣༩༣)

༦    བཅོམ་ལྡན་འདས་དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་ཀྱི་དཀྱིལ་འཁོར་གྱི་ཆོ་ག་བདེ་ཆེན་ 

      རོལ་མཚོ། མཁས་གྲུབ་དགེ་ལེགས་དཔལ་བཟང་གིས་མཛད། (པོད། ཕ སྐུ་འབུམ་དཔར་མ། ༡༥༣-༢༥༡)

༧    བཅོམ་ལྡན་འདས་དཔལ་འཁོར་ལོ་སྡོམ་པའི་སྒྲུབ་ཐབས་བསྡུས་པ་ཉམས་སུ་ལེན་ཚུལ། པཎ་ཆེན་ 

      དཔལ་ལྡན་ཡེ་ཤེས་ཀྱིས་མཛད། (པོད། བདུན་པ། བཀྲས་ལྷུན་དཔར་མ། ༣༤༧-༣༨༨)

༨    བདེ་མཆོག་ལ་བརྟེན་ནས་གཤིན་དབང་བསྐུར་ཚུལ་གྱི་ཆོ་ག་མདོར་བསྡུས། ཨོ་རོལ་བློ་བཟང་ལུང་ 

      རིགས་རྒྱ་མཚོས་མཛད།  

        (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༩     བདེ་མཆོག་ལཱུ་ཨི་པའི་སྒྲུབ་ཐབས་བདེ་ཆེན་གསལ་བ་ཚིགས་བཅད་དུ་བསྒྲིགས་པ། སྡེ་ཁྲི་འཇམ་ 

       དབྱངས་ཐུབ་བསྟན་ཉི་མས་མཛད། (པོད། ང ཤིང་དཔར། ༩༧-༡༣༣)

༡༠    བདེ་མཆོག་ལཱུ་ཨི་པའི་སྒྲུབ་ཐབས་མདོར་བསྡུས་བདེ་ཆེན་དཔལ་སྟེར། ཀིརྟི་བློ་བཟང་འཕྲིན་ལས་ 

       ཀྱིས་མཛད། (པོད། ཇ ཤིང་དཔར། ༡ན༡-༥བ༦)

༡༡    བདེ་མཆོག་ལཱུ་ཨི་པའི་ཆོ་ག་བསྡུས་པ་འདོན་ཚུལ་ནག་འགྲོས་སུ་བཀོད་པ་དངོས་གྲུབ་བདེ་ཆེན་ 

       འབྱུང་གནས། གསེར་ཁང་བློ་བཟང་བསྟན་འཛིན་གྱིས་མཛད།  

         (རྒྱུད་སྨད་ཆོས་སྤྱོད་ཀྱི་པོད་བཅུ་པ། ཤིང་དཔར། ༢༠༥-༢༥༢)

༡༢   རྣལ་འབྱོར་གྱི་དབང་ཕྱུག་ལཱུ་ཨི་པའི་ལུགས་ཀྱི་བཅོམ་ལྡན་འདས་མ་འཁོར་ལོ་སྡོམ་པའི་སྒྲུབ་ཐབས་ 

       བདེ་ཆེན་གསལ་བ། རྗེ་ཙོང་ཁ་པ་བློ་བཟང་གྲགས་པས་མཛད།  

       (པོད། ཏ སྐུ་འབུམ་དཔར་མ། ༦༣༣-༧༡༣)

༡༣   དཔལ་འཁོར་ལོ་བདེ་མཆོག་གི་སྔགས་བཏུའི་བྱིན་རླབས་རྗེས་གནང་གི་ཆོ་ག་རིན་ཆེན་བཞིའི་ཕྲེང་ 

       བ་དམ་པའི་མགུལ་རྒྱན། གྲུབ་དབང་འཇམ་དཔལ་རྒྱ་མཚོའམ་འཇམ་དབྱངས་དགྱེས་པའི་རྡོ་རྗེས་ 

       མཛད། (པོད། དང་པོ། ཤིང་དཔར། ༥༧༡-༦༠༢)

༡༤   དཔལ་འཁོར་ལོ་བདེ་མཆོག་ལཱུ་ཨི་པའི་ངག་འདོན་མངོན་རྟོགས་ངག་འདོན་གྱི་ཆོ་གའི་རིམ་པ། རྗེ་ 

       ཙོང་ཁ་པ་བློ་བཟང་གྲགས་པས་མཛད། (པོད། ཏ སྐུ་འབུམ་དཔར་མ། ༥༦༧-༥༩༥)

༡༥   དཔལ་འཁོར་ལོ་སྡོམ་པའི་མངོན་རྟོགས་བདེ་ཆེན་གསལ་བ་ངག་འདོན་དུ་བསྒྲིགས་པ་བདེ་ཆེན་རབ་ 

       རྒྱས། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད། (པོད། ག ཤིང་དཔར། ༡ན༡-༤༠ན༣)

༡༦   དཔལ་འཁོར་ལོ་སྡོམ་པའི་མངོན་རྟོགས་མདོར་བསྡུས། ཕུར་ལྕོག་བྱམས་པ་རྒྱ་མཚོས་མཛད།  

         (པོད། དང་པོ། ཤིང་དཔར། ༡ན༡-༡༠བ༥)

༡༧   དཔལ་འཁོར་ལོ་སྡོམ་པའི་རིན་ཆེན་བཞིའི་སྔགས་བཏུས་རྗེས་གནང་བྱ་ཚུལ་ལེགས་བཤད་གསེར་གྱི་ 

       ཐུར་མ། དངུལ་ཆུ་བླ་མ་ཆོས་བཟང་ངམ་དྷརྨ་བྷ་དྲས་མཛད། (པོད། ཁ  ཤིང་དཔར། ༡༧༡-༡༩༤)

༡༨    དཔལ་འཁོར་ལོ་སྡོམ་པའི་དབང་དོན་ཟབ་གསང་གི་གནད་བསྡུས་པ། པཎ་ཆེན་དཔལ་ལྡན་ཡེ་ཤེས་ 

       ཀྱིས་མཛད། (པོད། བདུན་པ། བཀྲས་ལྷུན་དཔར་མ། ༣༨༩-༣༩༧)

༡༩   དཔལ་འཁོར་ལོ་སྡོམ་པའི་ཕྱི་རོལ་མཆོད་པའི་ཆོ་ག་ལག་མཆོད་དང་དཔྱིད་ཀྱི་རྒྱལ་མོའ་ིགླུ་དང་བཅས་ 

       པ། རྗེ་ཙོང་ཁ་པ་བློ་བཟང་གྲགས་པས་མཛད། (པོད། ན སྐུ་འབུམ་དཔར་མ། ༣༠༩-༣༣༨)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།604

༢༠    དཔལ་འཁོར་ལོ་སྡོམ་པ་ལུས་དཀྱིལ་གྱི་བདག་འཇུག་མདོར་བསྡུས་བཀླག་ཆོག་ཏུ་བཀོད་པ་དངོས་ 

       གྲུབ་ཀུན་འབྱུང་། (པོད། ང ཤིང་དཔར། ༡༩༡-༢༢༡)

༢༡    དཔལ་འཁོར་ལོ་སྡོམ་པའི་ལུས་དཀྱིལ་གྱི་སྒྲུབ་ཐབས་མདོར་བསྡུས། ཞབས་དྲུང་ཆོས་རྗེ་ངག་དབང་ 

       ཚེ་རིང་གིས་མཛད། པོད་ག་པ། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་ 

        དངོས་ལག་སོན་མ་བྱུང།)

༢༢    དཔལ་འཁོར་ལོ་སྡོམ་པ་ལཱུ་ཨི་པའི་མདུན་བསྐྱེད་སྒྲུབ་མཆོད་ཕྱི་རོལ་མཆོད་པ་ལག་མཆོད་དང་ 

       བཅས་བའི་ངག་འདོན་བདེ་ཆེན་ཆར་འབེབས། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད།  

       (པོད། ག ཤིང་དཔར། ༡ན༡-༣༠ན༣)

༢༣   དཔལ་འཁོར་ལོ་སྡོམ་པ་ལྷ་དྲུག་ཅུ་རྩ་གཉིས་ཀྱི་བུམ་སྒྲུབ་དང་དབང་བཞི་ལེན་ཚུལ་ཉེས་ལྟུང་དག་ 

       བྱེད་བདེ་ཆེན་བདུད་རྩིའི་ཆུ་རྒྱུན། གསེར་ཁང་བློ་བཟང་བསྟན་འཛིན་གྱིས་མཛད།  

       (རྒྱུད་སྨད་ཆོས་སྤྱོད་ཀྱི་པོད་བཅུ་པ། ཤིང་དཔར། ༢༥༣-༢༨༦)

༢༤   དཔལ་མངོན་པར་རྟོགས་པའི་འགྲེལ་པ་ཁྱད་པར་གསལ་བྱེད་ལས་ཟུར་དུ་ཕྱུང་བ། རྗེ་ཙོང་ཁ་པ་བློ་  

       བཟང་གྲགས་པས་མཛད། (པོད། ཏ སྐུ་འབུམ་དཔར་མ། ༥༩༧-༦༡༠)

༢༥   བྱིན་རླབས་ཀྱི་གཏེར་ཆེན་པོ་དཔལ་འཁོར་ལོ་བདེ་མཆོག་ལཱུ་ཨི་པའི་ལུགས་ཀྱི་དབང་དོན་བདག་ 

       མདུན་གྱི་དཀྱིལ་འཁོར་སྒྲུབ་ཚུལ་དང་བཅས་པ་བདེ་ཆེན་རོལ་མཚོ་སྤེལ་བའི་བདུད་རྩིའི་ཆུ་རྒྱུན། གུ་ 

       གེ་ཡོངས་འཛིན་བློ་བཟང་བསྟན་འཛིན་གྱིས་མཛད། པོད་ག་པ། (པོ་ཏ་ལའི་དཀར་ཆག་ཏུ་གསལ་བའི་མཚན་ 

        བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༈ དཔལ་འཇིགས་བྱེད་ཀྱི་སྐོར། 

༡     ཁྱབ་བདག་འཇམ་དཔལ་གཤིན་རྗེའི་གཤེད་པོ་བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཆེན་པོ་ 

       ལྷ་བཅུ་གསུམ་གྱི་དཀྱིལ་འཁོར་དུ་བདག་ཉིད་འཇུག་ཅིང་དབང་བླང་བའི་ཚུལ་རྣམ་པར་བཤད་པ་ 

       འཁྲུལ་ཟད་མཁས་པའི་ཞལ་ལུང་། དངུལ་ཆུ་བླ་མ་ཆོས་བཟང་ངམ་དྷརྨ་བྷ་དྲས་མཛད།  

        (པོད། ཀ  ཤིང་དཔར། ༥༧༩-༦༨༩)

༢     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཀྱི་བརྒྱུད་རིམ་ལ་གསོལ་བ་འདེབས་ཚུལ་མཁའ་སྤྱོད་ 

       གྲུབ་པའི་གཏམ། པཎ་ཆེན་བློ་བཟང་ཆོས་ཀྱི་རྒྱལ་མཚན་གྱིས་མཛད། (པོད། ཅ ཤིང་དཔར། ༣༦-༣༩)

༣     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཆེན་པོའ་ིདཀྱིལ་འཁོར་དུ་འཇུག་པའི་དབང་གི་སྟ་གོན་ 

       གྱི་རིམ་པ་རྣམས། པཎ་ཆེན་བསྟན་པའི་ཉི་མས་མཛད། (པོད། ཅ ཤིང་དཔར། ༤༧༥-༤༩༠)

༤     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཀྱི་དབང་གི་རྣམ་བཤད་ཟབ་དོན་གསལ་བའི་སྒོ་འབྱེད་ 

       གསང་བའི་མཛོད་ཀྱི་ལྡེ་མིག སྐྱི་ཤོད་ཞབས་དྲུང་ངག་དབང་བསྟན་འཛིན་འཕྲིན་ལས་ཀྱིས་མཛད།    

          (པོད། དང་པོ། ཤིང་དཔར། ༢༩༣-༤༣༧)

༥     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ཆེན་པོ་ལྷ་བཅུ་གསུམ་གྱི་དཀྱིལ་འཁོར་དུ་དབང་བསྐུར་ 

       ཚུལ། པཎ་ཆེན་བསྟན་པའི་ཉི་མས་མཛད། (པོད། ཅ ཤིང་དཔར། ༤༩༡-༥༤༨)

༦     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ལ་བརྟེན་པའི་གཤིན་པོ་རྗེས་འཛིན་གྱི་ཆོ་ག་བདེ་ཆེན་ 

       མྱུར་ལམ། པཎ་ཆེན་དཔལ་ལྡན་ཡེ་ཤེས་ཀྱིས་མཛད། (པོད། བརྒྱད་པ། བཀྲས་ལྷུན་དཔར་མ། ༧༥༡-༧༦༣)

༧     བཅོམ་ལྡན་འདས་དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་དཀྱིལ་འཁོར་གྱི་ཆོ་གའི་ངག་འདོན་ 

       གྱི་རིམ་པ་ལེགས་བཤད་བདུད་རྩིའི་ཟིལ་དངར།  ལྕང་ལུང་པཎྜི་ཏ་ངག་དབང་བློ་བཟང་བསྟན་པའི་ 

       རྒྱལ་མཚན་གྱིས་མཛད།  (པོད། ཀ ཤིང་དཔར། ༧༣-༡༣༩)

༨      འཇིགས་བྱེད་སྒྲུབ་ཐབས་ཀྱི་དོན་བསྡུས། སྐྱིད་ཤོད་ཞབས་དྲུང་བསྟན་འཛིན་བློ་བཟང་རྒྱ་མཚོས་ 

       མཛད། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༩      འཇིགས་བྱེད་ཀྱི་སྒྲུབ་ཐབས་ཉུང་བསྡུས། ཀིརྟི་བློ་བཟང་འཕྲིན་ལས་ཀྱིས་མཛད།  

           (པོད། ཉ ཤིང་དཔར། ༡ན༡-༣བ༦)

༡༠    འཇིགས་བྱེད་ཀྱི་སྒྲུབ་ཐབས་བསྡུས་པ། སྐྱིད་ཤོད་ཞབས་དྲུང་བསྟན་འཛིན་བློ་བཟང་རྒྱ་མཚོས་ 

       མཛད། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།606

༡༡     འཇིགས་བྱེད་མངོན་རྟོགས་མདོར་བསྡུས། ལ་མོའམ་ཤྲི་ཐུ་བློ་བཟང་བསྟན་པའི་ཉི་མས་མཛད། པོད་ 

        ང་པ། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༡༢    འཇིགས་བྱེད་བཅུ་གསུམ་མའི་བསྙེན་ཡིག་མཁས་གྲུབ་དགོངས་འདུས། དངུལ་ཆུ་བླ་མ་ཆོས་བཟང་ 

        ངམ་དྷརྨ་བྷ་དྲས་མཛད། (པོད། ཀ  ཤིང་དཔར། ༥༣༩-༥༧༥)

༡༣    འཇིགས་བྱེད་བཅུ་གསུམ་མའི་དབང་གི་བརྒྱུད་འདེབས་དང་བསྐྱེད་རྫོགས་དམར་ཁྲིད་ཀྱི་བརྒྱུད་ 

        འདེབས། རྒྱལ་བ་བསྐལ་བཟང་རྒྱ་མཚོས་མཛད། (པོད། ཆ ཤིང་དཔར། ༡-༧) 

༡༤    འཇིགས་བྱེད་བཅུ་གསུམ་མའི་རས་བྲིས་ཀྱི་དཀྱིལ་འཁོར་དུ་དབང་བསྐུར་ཚུལ་གྱི་ཆོག་བསྒྲིགས།  

        དངུལ་ཆུ་དབྱངས་ཅན་གྲུབ་པའི་རྡོ་རྗེའམ་བློ་བཟང་ཆོས་འཕེལ་གྱིས་མཛད།  

           (པོད། ཁ ཤིང་དཔར། ༡༧-༢༧)

༡༥    འཇིགས་བྱེད་བདག་འཇུག་གི་འདོན་བསྒྲིགས་དང་བསྙེན་སྒྲུབ་སྦྲགས་མའི་ཕྱག་ལེན། མཁས་གྲུབ་ 

        ཐར་ཤ ལ་བ་དགེ་འདུན་ཆོས་འཕེལ་གྱིས་མཛད། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་ 

         བཀོད་པ་ལས་དཔེ་ཆ་དངོས་ལག་སོན་མ་བྱུང།)

༡༦    འཇིགས་བྱེད་གཙོ་རྐྱང་གི་མངོན་རྟོགས། ཕུར་ལྕོག་ངག་དབང་བྱམས་པས་མཛད།  

        (པོད། ཀ  ཤིང་དཔར། ༦༦༥-༦༧༠)

༡༧    རྡོ་རྗེ་འཇིགས་བྱེད་ཀྱི་མངོན་རྟོགས་བསྡུས་པའི་དམིགས་རིམ་དགེ་ལེགས་ཆར་འབེབས། ཆ་ཧར་ 

       བློ་བཟང་ཚུལ་ཁྲིམས་ཀྱིས་མཛད། པོད་ང་པ། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་ 

         པ་ལས་དཔེ་ཆ་དངོས་ལག་སོན་མ་བྱུང།)

༡༨    རྡོ་རྗེ་འཇིགས་བྱེད་ཡབ་ཡུམ་གྱི་སྒྲུབ་ཐབས་མདོར་བསྡུས། ཁལ་ཁའམ་བྲག་རི་དམ་ཚིག་རྡོ་རྗེ་   

       གྲགས་པས་མཛད།  

      (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༡༩    རྡོ་རྗེ་འཇིགས་བྱེད་ལྷ་བཅུ་གསུམ་མའི་སྒྲུབ་ཐབས་ཟ་མ་ཏོག་བཀོད་པ། རྗེ་ཙོང་ཁ་པ་བློ་བཟང་  

       གྲགས་པས་མཛད། (པོད། ཐ  སྐུ་འབུམ་དཔར་མ། ༦༢༧-༦༦༣)

༢༠    རྡོ་རྗེ་འཇིགས་བྱེད་ལྷ་བཅུ་གསུམ་མའི་དབང་གི་བརྒྱུད་འདེབས་ཀྱི་ཁ་སྐོང། བློ་བཟང་འཇམ་དབྱངས་ 

       རྒྱ་མཚོས་མཛད། (པོད། གཉིས་པ། སྐུ་འབུམ་དཔར་མ། ༢༡༧༡-༢༡༧༩)

༢༡    དཔལ་རྡོ་རྗེ་འཇིགས་བྱེད་ཀྱི་དཀྱིལ་འཁོར་སྒྲུབ་ཐབས་དང་འབྲེལ་བའི་ཞི་བའི་སྦྱིན་སྲེག་ལག་ལེན་ 

       གྱི་རིམ་པ། བཀའ་འགྱུར་བ་བློབཟང་ཚུལ་ཁྲིམས་ཀྱིས་མཛད། པོད་ག་པ། (པོ་ཏ་ལའི་དཀར་ཆག་ཏུ་ 

        གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༢༢    དཔལ་རྡོ་རྗེ་འཇིགས་བྱེད་ཀྱི་རྒྱུན་འཁྱེར་གྱི་རྣལ་འབྱོར་རེག་ཟིག་བཀླགས་ཆོག་ཏུ་བཀོད་པ། རྒྱལ་ 

       བ་ལྔ་པ་ངག་དབང་བློ་བཟང་རྒྱ་མཚོས་མཛད། (པོད། ཐ ཤིང་དཔར། ༢༩-༦༧) 

༢༣   དཔལ་རྡོ་རྗེ་འཇིགས་བྱེད་ཀྱི་སྒོ་ནས་དགེ་འདུན་དབྱེན་ཟླུམ་གྱི་འཁོར་ལོ་སྒྲུབ་ཚུལ་དང་ལྕགས་མཁར་ 

       ཟུར་དགུ་པའི་ངག་འདོན་ཟོར་འཕེན་གྱི་རིམ་པ་རྡོ་རྗེའི་ཐོག་འབེབས། ལྕང་སྐྱ་ངག་དབང་བློ་བཟང་ 

       ཆོས་ལྡན་གྱིས་མཛད། (པོད། ང ཤིང་དཔར། ༡ན༡-༡༢བ༦)

༢༤   དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ཁྱེར་བདེ་བྱད་མ་གསོད་པའི་ལག་ཆ། རོང་ཐ་བློ་བཟང་ཆོས་ 

       འབྱོར་ལྷུན་གྲུབ་ཀྱིས་མཛད།  (པོད། ཁ ཤིང་དཔར། ༣༦༨-༣༧༠)

༢༥    དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ཀྱི་རྣམ་པར་བཤད་པ་བདུད་སྡེ་མ་ལུས་པ་འཇོམས་པའི་རྡོ་ 

        རྗེའི་མེ་འོད། ངག་དབང་ཀུན་དགའ་བསོད་ནམས་ཀྱིས་མཛད། (པོད། བ འཕྲུལ་དཔར། ༢༤༧-༥༣༨)

༢༦    དཔལ་རྡོ་རྗེ་འཇིགས་བྱེད་ཀྱི་སྒྲུབ་ཐབས་ཟ་མ་ཏོག་ངག་འདོན་བྱ་ཚུལ་གོ་བདེ་བར་བསྒྲིགས་པ་འཇམ་     

        དཔལ་དགོངས་རྒྱན། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད། (པོད། ང ཤིང་དཔར། ༡ན༡-༣༤ན༦)

༢༧    དཔལ་རྡོ་རྗེ་འཇིགས་བྱེད་ཀྱི་བདག་བསྐྱེད་ཀྱི་རྣལ་འབྱོར་མདོར་བསྡུས་བསྐྱེད་རིམ་གྱི་གནད་ཚང་ 

        བ། པཎ་ཆེན་བསྟན་པའི་ཉི་མས་མཛད། (པོད། ཉ ཤིང་དཔར། ༣༤༩-༣༧༢)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།608

༢༨    དཔལ་རྡོ་རྗེ་འཇིགས་བྱེད་ཀྱི་བདག་འཇུག་མདོར་བསྡུས། ལྕང་སྐྱ་རོལ་པའི་རྡོ་རྗེའམ་ཡེ་ཤེས་བསྟན་ 

        པའི་སྒྲོན་མེས་མཛད། བཀའ་རྒྱ་མ།  

           (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༢༩    དཔལ་རྡོ་རྗེ་འཇིགས་བྱེད་ཀྱི་དབང་ཆོག་དང་བུམ་བསྐྱེད་ཀྱི་ཟུར་འདེབས། པཎ་ཆེན་བློ་བཟང་ཆོས་ 

        ཀྱི་རྒྱལ་མཚན་གྱིས་མཛད། (པོད། ག ཤིང་དཔར། ༤༧༡-༥༠༨)

༣༠    དཔལ་རྡོ་རྗེ་འཇིགས་བྱེད་བཅུ་གསུམ་མའི་མངོན་རྟོགས་ནག་འགྲོས་སུ་བཀོད་པ་བདེ་ལམ། ཅོ་ནེ་ 

        གྲགས་པ་བཤད་སྒྲུབ་ཀྱིས་མཛད། (པོད། བདུན་པ། མེས་པོའ་ིཤ ལ་བཞག་གོ་བཞི་པ། དེབ་གཟུགས། ༡༣༠-༡༦༤)

༣༡    དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས་རྒྱས་པ་མ་གྲུབ་པའི་ཚེ་ཁྱེར་བདེ་བ་བྱ་ཚུལ་དངོས་ 

        གྲུབ་མྱུར་འགུགས། རོང་ཐ་བློ་བཟང་ཆོས་འབྱོར་ལྷུན་གྲུབ་ཀྱིས་མཛད།  

        (པོད། ཁ ཤིང་དཔར། ༣༦༢-༣༦༧)

༣༢    དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས་ངག་འདོན་གྱི་ཆོག་བསྒྲིགས་འཁྲུལ་སྤོང་མཁས་པ་ 

        དགྱེས་བྱེད། ལྕང་སྐྱ་ངག་དབང་བློ་བཟང་ཆོས་ལྡན་གྱིས་མཛད། (པོད། ང ཤིང་དཔར། ༡ན༡-༢༠བ༢)

༣༣   དཔལ་རྡོ་རྗེ་འཇིགས་བྱེད་ཆེན་པོའ་ིསྒྲུབ་ཐབས་སྙིང་པོ་བསྡུས་པ་དངོས་གྲུབ་བང་མཛོད། ཀིརྟི་བློ་ 

        བཟང་འཕྲིན་ལས་ཀྱིས་མཛད། (པོད། ཉ ཤིང་དཔར། ༡ན༡-༥བ༤)

༣༤   དཔལ་རྡོ་རྗེ་འཇིགས་བྱེད་ཆེན་པོའ་ིམངོན་རྟོགས་ཀྱི་དམིགས་རིམ་བརྒྱུད་ལྡན་བླ་མའི་ཞལ་གྱི་བུམ་ 

        བཟང་ལས་འོང་བ་བློ་གསར་མཛེས་རྒྱན། ངག་དབང་འཇམ་དབྱངས་བློ་གྲོས་ཀྱིས་མཛད།  

        བྲིས་མ་པོད་ང་པ། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༣༥   དཔལ་རྡོ་རྗེ་འཇིགས་བྱེད་ཆེན་པོའ་ིབདག་འཇུག་གི་གསལ་བྱེད་དངོས་གྲུབ་རྒྱ་མཚོའི་རླབས་ཕྲེང་།    

        ཨ་ཁུ་ཤེས་རབ་རྒྱ་མཚོས་མཛད། (པོད། ག ཤིང་དཔར། ༡༣༡-༡༧༥) 

༣༦   དཔལ་རྡོ་རྗེ་འཇིགས་བྱེད་ཆེན་པོ་ལྷ་བཅུ་གསུམ་གྱི་སྒྲུབ་ཐབས་ཟ་མ་ཏོག་གི་བསྡུས་དོན་ཡིད་བཞིན་ 

       གྱི་ནོར་བུ་སྣོད་ལྡན་སྐྱེ་བོའ་ིགཙུག་ནོར། དཀྱིལ་ཟུར་ཡོངས་འཛིན་བློ་བཟང་སྦྱིན་པས་མཛད།  



གསང་བདེ་འཇིགས་གསུམ་གྱི་སྒྲུབ་དཀྱིལ་དང་འབྲེལ་བའི་རྒྱ་བོད་ཀྱི་དཔེ།  609

       (པོད། ཁ ཤིང་དཔར། ༤༧-༧༠)

༣༧   དཔལ་རྡོ་རྗེ་འཇིགས་བྱེད་ལ་བརྟེན་པའི་བླ་མའི་རྣལ་འབྱོར་ཉམས་སུ་ལེན་ཚུལ་དངོས་གྲུབ་ཆར་ 

       འབེབས། ལྕང་སྐྱ་རོལ་པའི་རྡོ་རྗེས་མཛད། (པོད། ཁ ཤིང་དཔར། ༥༠༠-༥༡༧)

༣༨    དཔལ་རྡོ་རྗེ་འཇིགས་བྱེད་ལ་བརྟེན་པའི་བླ་མའི་རྣལ་འབྱོར་ཐུན་མོང་མ་ཡིན་པའི་དབང་བཞི་ལེན་ 

       ཚུལ། ངག་དབང་འཇམ་དབྱངས་བློ་གྲོས་ཀྱིས་མཛད།  

          པོད་ག་པ། (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༣༩   དཔལ་རྡོ་རྗེ་འཇིགས་བྱེད་ལྷ་བཅུ་གསུམ་གྱི་བུམ་བསྐྱེད་དང་དབང་ཆོག་བསྡུས་པ། དཀྱིལ་ཟུར་ 

       ཡོངས་འཛིན་བློ་བཟང་སྦྱིན་པས་མཛད། (པོད། ཁ ཤིང་དཔར། ༣༣-༤༦)

༤༠   དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་མངོན་རྟོགས་ཤིན་ཏུ་བསྡུས་པ། གུང་ཐང་དཀོན་ 

       མཆོག་བསྟན་པའི་སྒྲོན་མེས་མཛད། (པོད། ཆ ཞོལ་དཔར་མ། ༤༢༥-༤༣༥)

༤༡   དཔལ་རྡོ་རྗེ་འཇིགས་བྱེད་ལྷ་བཅུ་གསུམ་མའི་བདག་འཇུག་རྒྱུན་གྱི་རྣལ་འབྱོར་བྱ་ཚུལ་མདོར་བསྡུས།  

       ལྕང་ལུང་པཎྜི་ཏ་ངག་དབང་བློ་བཟང་བསྟན་པའི་རྒྱལ་མཚན་གྱིས་མཛད།  (པོད། ཀ ཤིང་དཔར། ༡༤༡-༡༦༣)

༤༢   དཔལ་གཤིན་རྗེ་གཤེད་ལྷ་བཅུ་གསུམ་མ་རྣམས་ཀྱི་དཀྱིལ་འཁོར་དུ་དབང་བསྐུར་བ་སྒྲུབ་པའི་ཐབས་ 

       རིན་པོ་ཆེའི་ཕྲེང་བ། རྗེ་ཙོང་ཁ་པ་བློ་བཟང་གྲགས་པས་མཛད།  (པོད། ཐ  སྐུ་འབུམ་དཔར་མ། ༡-༡༠༥)

༤༣   ཡི་དམ་རྡོ་རྗེ་འཇིགས་བྱེད་ལ་བརྟེན་པའི་ལམ་ཟབ་མོ་བླ་མའི་རྣལ་འབྱོར་ཉམས་སུ་ལེན་ཚུལ། པཎ་ 

       ཆེན་བློ་བཟང་ཆོས་ཀྱི་རྒྱལ་མཚན་གྱིས་མཛད། (པོད། ཁ ཤིང་དཔར། ༧༢༣-༧༣༢)

༈ གསང་བདེ་འཇིགས་གསུམ་གྱི་སྐོར།

༡      བདེ་གསང་འཇིགས་གསུམ་ཀྱི་ཆོ་ག་མདོར་བསྡུས། གུང་ཐང་དཀོན་མཆོག་བསྟན་པའི་སྒྲོན་མེས་ 

       མཛད། (པོད། ཆ ཞོལ་དཔར་མ། ༣༥༩-༣༩༣)



གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས།610

༢      གསང་བདེ་འཇིགས་གསུམ་གྱི་བླ་མའི་རྣལ་འབྱོར། ཅོ་ནེ་གྲགས་པ་བཤད་སྒྲུབ་ཀྱིས་མཛད།  

          (པོད། གསུམ་པ། མེས་པོའ་ིཤ ལ་བཞག་དགུ་བཅུ་པ། དེབ་གཟུགས། ༡-༢༤)

༣     གསང་བདེ་འཇིགས་གསུམ་གྱི་གཙོས་ལྷག་ལྷ་རྣམས་ཀྱི་སྨིན་བྱེད་དབང་གི་སྐོར། སྟག་བྲག་ངག་ 

       དབང་གསུང་རབ་མཐུ་སྟོབས་ཀྱིས་མཛད།  

          (པོ་ཏ་ལའི་དཀར་ཆག་ཏུ་གསལ་བའི་མཚན་བྱང་ཙམ་བཀོད་པ་ལས་དཔེ་ཆ་དངོས་ལག་སོན་མ་བྱུང།)

༤     གསང་བདེ་འཇིགས་གསུམ་སྤྱན་རས་གཟིགས་རྒྱལ་བ་རྒྱ་མཚོ་བཅས་པའི་བླ་མའི་རྣལ་འབྱོར་དང་ 

       འབྲེལ་བའི་སྒྲུབ་ཐབས་མདོ་བསྡུས་བསྐྱེད་རྫོགས་ཀྱི་གནད་ཚང་བ། པཎ་ཆེན་བསྟན་པའི་ཉི་མས་ 

       མཛད། (པོད། ཅ ཤིང་དཔར། ༩༡-༡༠༧)

 



༈ ཟུར་རྒྱན་གསུམ་པ།

དཔར་བྱང་སྨོན་ཚིག

རྣམ་གྲོལ་ཞི་བའི་རྒྱ་མཚོར་རོ་གཅིག་ཏུ།། 

གཞོལ་བའི་མཐའ་ཡས་ཆོས་ཚུལ་དལ་འབབས་ཀླུང།། 

ཚིག་གི་གཟེགས་མ་རེས་ཀྱང་དུག་གསུམ་གྱི།། 

དྲི་མ་ཡོངས་འཁྲུད་ལེགས་བཤད་བདུད་རྩི་འདི།། 

དཔར་དུ་བསྐྲུན་པའི་རྣམ་དཀར་ཕུང་པོའ་ིམཐུས།། 

ཡང་དག་ཆོས་ཀྱི་སྒོ་མོ་སྟོང་ཕྲག་བརྒྱ།། 

གདངས་ཏེ་རྒྱུད་ལྔའི་འགྲོ་བ་མ་ལུས་པ།། 

ངེས་ལེགས་ནོར་བུའི་མཛོད་ལ་དབང་འབྱོར་ཤོག །

ཅེས་འཛམ་གླིང་ཡངས་པའི་ཁྱོན་ལ་འཚེ་མེད་ཞི་བའི་ལམ་སྟོན་རྣམ་འདྲེན་ཤཱཀྱ་སེང་གེའི་རིང་ལུགས་སྒོ་ཀུན་ནས་རྒྱས་

པ་སོགས་འཕྲལ་ཡུན་ལེགས་ཚོགས་དུ་མའི་ཆེད་དུ་དམིགས། ནང་བསྟན་གྲུབ་མཐའ་རིས་མེད་ཀྱི་གསུང་རབ་དག་

དཔར་དུ་བསྐྲུན་དང་བསྐྲུན་འགྱུར་གང་ལའང་སྦྱར་ཆོག་པའི་དགེ་བསྔོའ་ིསྨོན་ཚིག་ཏུ་ཤཱཀྱའི་དགེ་སྦྱོང་ཆོས་སྨྲ་བ་ངག་

དབང་བློ་བཟང་བསྟན་འཛིན་རྒྱ་མཚོས་སྦྱར་བའོ།། །།



༄༅།། ཡི་དམ་གསང་བདེ་འཇིགས་གསུམ་གྱི་སྒྲུབ་དཀྱིལ་ཕྱོགས་བསྒྲིགས་འདིའི་དཔར་

སྐྲུན་གྱི་མཐུན་འགྱུར་བྱེད་པོ་ཕྱི་ལོ་༢༠༡༦ལོའ་ིདཔལ་ལྡན་སྟོད་རྒྱུད་

གྲྭ་ཚང་གི་དགེ་སློང་དམིགས་བསལ་བ་རྣམས་ཀྱི་མཚན།

༡ དགེ་སློང་ཆོས་འཕེལ་དབྱིག་གཉེན།  ༢ དགེ་སློང་བསོད་ནམས་སྐལ་བཟང་།

༣ དགེ་སློང་བསྟན་འཛིན་ཉེར་ལྔ།  ༤ དགེ་སློང་བསོད་ནམས་ནོར་བུ།

༥ དགེ་སློང་ཐུབ་བསྟན་དར་རྒྱས།  ༦ དགེ་སློང་བསོད་ནམས་རྣམ་སྲས།

༧ དགེ་སློང་དངོས་གྲུབ་ཚེ་རིང་།   ༨ དགེ་སློང་བསྟན་འཛིན་མི་ཕམ།

༩ དགེ་སློང་བསྟན་འཛིན་ཚུལ་ཁྲིམས།  ༡༠ དགེ་སློང་བསྟན་འཛིན་བཀྲ་ཤིས།

༡༡ དགེ་སློང་རིན་ཆེན་ནོར་བུ།   ༡༢ དགེ་སློང་གྲགས་པ་ཚུལ་ཁྲིམས།

༡༣ གྲགས་པ་སྐལ་བཟང་།

སྲིད་པ་གསུམ་ན་ངོ་མཚར་ཟླ་མེད་པ།། 

ཨུ་དུམ་ཝ་ར་ལྟར་འཕགས་ཐམས་ཅད་མཁྱེན།། 

འཛམ་གླིང་བསྟན་འགྲོ་ཡོངས་ཀྱི་གཙུག་ནོར་ཆེ།། 

རྒྱལ་མཆོག་ཕྱག་ན་པདྨོར་ཞབས་བརྟན་ཤོག །

མཛད་པ་པོ།    རྗེ་ཙོང་ཁ་པ་བློ་བཟང་གྲགས་པ།

    མཁས་གྲུབ་དགེ་ལེགས་དཔལ་བཟང་།

སྤྱི་ཁྱབ་སློབ་སྟོན་པ།           ༸སྐྱབས་རྗེ་མཁས་དབང་ཟམ་གདོང་རིན་པོ་ཆེ།

ཞུ་སྒྲིག་ལས་རོགས།  བློ་གླིང་དགེ་བཤེས་འཇམ་གཅེས།

དཔར་བསྐྲུན་དང་དཔར་གཞི་སྒྲིག་མཁན། རྒྱུད་སྟོད་དཔེ་མཛོད་ཁང་།

མཐུན་འགྱུར་གནང་མཁན།  ཕྱི་ལོ་༢༠༡༦ལོའ་ིདགེ་སློང་དམིགས་བསལ་ཐུན་མོང་།

འགྲེམས་སྤེལ།   རྒྱུད་སྟོད་དཔེ་མཛོད་ཁང་།

དཔར་ཁང་།   ནོར་བུ་གྷརཕྷིག དིལླཱི་གསར་པ། 
དཔར་ཐེངས་དང་པོ།   ཕྱི་ལོ་ ༢༠༡༥ 

དཔར་གྲངས།   དེབ་གྲངས་ ༡-༨༠༠ དཔར།

དེབ་ཚད།    18.288 cm x 24.384 cm
ཡིག་གཟུགས།   རྒྱལ་སྤྱིའི་ཚད་གཞི་ཅན་གྱི་སྨོན་ལམ་དབུ་ཅན་གཉིས་པ།

ཡིག་གྲངས།   ༢༢༠༥༠༠

མཉེན་ཆས།   Adobe InDesign CS3
ཤོག་ཚད།    60 GSM

རྒྱབ་ཤ     སྤུས་ལེགས།

སྤྱིའི་དེབ་ཕྲེང་།   བཅོ་བརྒྱད་པ།

རྒྱལ་སྤྱིའི་དཔེ་རྟགས།   ༩༧༨ ༩༣ ༨༤༨༣༩ ༠༤ ༨

རིན་གོང་།    སྒོར། 400/-

